
१. मैले परमेश्‍वरको लागि सेवा गर्ने सौभाग्य पाएको छु

गेन्सुइ, दक्षिण कोरिया

सर्वशक्तिमान्‌ परमेश्‍वर भन्नुहुन्छ, “कुन तरिकाले परमेश्‍वरले मानिसलाई सिद्ध बनाउने कार्य पूरा गरिन्छ? यसलाई उहाँको धार्मिक स्वभावको माध्यमबाट पूरा गरिन्छ। परमेश्‍वरको स्वभाव मुख्य रूपले धार्मिकता, क्रोध, महानता, न्याय र सरापले बनेको हुन्छ र उहाँले मानिसलाई मुख्य रूपले आफ्नो न्यायद्वारा सिद्ध बनाउनुहुन्छ” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। “सेवाकर्ताहरूको समयभन्दा पहिले मानिसले जीवनको खोजी गर्नु, परमेश्‍वरमा विश्‍वास गर्नु, वा परमेश्‍वरको कामको बुद्धि के हो भनी केही पनि बुझेका थिएन, न त उसले परमेश्‍वरको कामले मानिसलाई जाँच्‍न सक्छ भनी बुझेको नै थियो। सेवा गर्नेहरूको समयदेखि आजसम्म मानिसले परमेश्‍वरको काम कति अचम्मलाग्दो रहेछ भनी देख्दछ—यो मानिसका निम्ति बुझ्नै नसकिने छ। परमेश्‍वरले आफ्नो दिमाग प्रयोग गरेर कसरी काम गर्नुहुन्छ भनी मानिसले कल्पना गर्न सक्दैन, र उसले आफ्नो कद कति सानो रहेछ र ऊ कति धेरै अनाज्ञाकारी छ भनेर पनि देख्दछ। जब परमेश्‍वरले मानिसलाई सराप्नुभयो, त्यो एउटा परिणाम प्राप्त गर्नका निम्ति थियो, र उहाँले मानिसलाई मृत्युदण्ड दिनुभएन। उहाँले मानिसलाई सराप्नुभएको भए तापनि, उहाँले त्यो वचनहरूद्वारा गर्नुभयो, र उहाँको सरापहरू वास्तवमा मानिसमाथि आइलागेनन्, किनकि परमेश्‍वरका सरापहरू मानिसको अनाज्ञाकारिताका निम्ति थिए, त्यसैले उहाँका सरापका शब्दहरू मानिसलाई सिद्ध बनाउनका निम्ति पनि बोलिएका थिए। परमेश्‍वरले मानिसलाई न्याय गर्नुभए पनि वा सराप दिनुभए पनि, ती दुवैले मानिसलाई सिद्ध बनाउँछ: ती दुवै मानिसभित्रको अशुद्धतालाई सिद्ध बनाउनका लागि गरिन्छ। यस माध्यमद्वारा मानिस शुद्ध पारिन्छ, मानिसभित्र जुन कुराको कमी हुन्छ त्यसलाई उहाँका वचन र कामहरूद्वारा सिद्ध पारिन्छ। परमेश्‍वरको कामको हरेक चरण—चाहे यो कठोर वचनहरू होऊन्, वा न्याय, वा सजाय होऊन्—तिनले मानिसलाई सिद्ध बनाउँछ, र ती बिलकुल उपयुक्त छन्। परमेश्‍वरले युगौंयुगसम्म कहिल्यै पनि यस्तो काम गर्नुभएन; आज, तिमीहरूले उहाँको बुद्धिको कदर गर्न सक भनेर उहाँले तिमीहरूभित्र काम गर्नुहुन्छ। तिमीहरूले आफैभित्र केही पीडा भोगेको भए तापनि, तिमीहरूको हृदयले स्थिरता र शान्तिको महसुस गर्दछ; परमेश्‍वरको कामको यस चरणको आनन्द लिन सक्नु तेरो निम्ति आशिष् हो। तिमीहरूले भविष्यमा चाहे जे नै प्राप्त गर्न सके पनि आज तिमीहरूले आफूमा देखेको परमेश्‍वरको काम प्रेम नै हो भनी बुझ्नेछौ। यदि मानिसले परमेश्‍वरको न्याय र शोधनको अनुभव गर्दैन भने, उसका कामहरू र जोश सधैँ सतह स्तरमा रहन्छ, र उसको स्वभाव सधैँ अपरिवर्तित रहन्छ। के यसलाई परमेश्‍वरद्वारा प्राप्त गरिएको मान्न सकिन्छ?” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका यी वचनहरू मेरा लागि अत्यन्तै हृदय-स्पर्शी छन्। मलाई परमेश्‍वरको न्याय र सजायको काम पूर्ण रूपमा मानवजातिलाई धुन र मुक्ति दिनको लागि नै हो भन्‍ने लाग्छ। मैले परमेश्‍वरको आखिरी दिनहरूका कामलाई ग्रहण गरिसकेपछि भोगेको पहिलो परीक्षाको बारेमा मेरो दिमागमा आइहाल्छ, जुन सेवाकर्ताहरूको परीक्षा थियो।

१९९१ को फेब्रवरीको एक दिन, म सधैँ झैँ एउटा भेलामा सहभागी थिएँ तब एक जना ब्रदरले हामीलाई खुशी हुँदै यसो भने, “पवित्र आत्‍माले वचनहरू बोल्‍नुभएको छ!” त्यसपछि दाजुभाइ-दिदीबहिनीहरूले पढ्न थाले: “सियोनमा प्रशंसा आएको छ र परमेश्‍वरको वासस्थान देखा परेको छ। सबै मानिसहरूले गुणगान गरेको त्यो महिमित पवित्र नाउँ फैलिन्छ। अहा, सर्वशक्तिमान् परमेश्‍वर! ब्रह्माण्डका शिर, आखिरी दिनहरूका ख्रीष्ट—उहाँ सियोन पर्वतमा उदाउनुभएको चम्किलो सूर्य हुनुहुन्छ, जुन सारा ब्रह्माण्डमा प्रताप र भव्यतामा अल्गिएको छ …” “तपाईंले विजेताहरूको समूह बनाउनुभएको छ र परमेश्‍वरको व्यवस्थापनको योजना पूरा गर्नुभएको छ। सबै मानिसहरू त्यो पर्वतमा ओइरिएर आउनेछन्। सबै मानिसहरूले त्यो सिंहासनको सामु घुँडा टेक्नेछन्! तपाईं एकमात्र सत्य परमेश्‍वर हुनुहुन्छ, र तपाईं महिमा र आदर पाउने योग्यका हुनुहुन्छ। सारा महिमा, प्रशंसा र अधिकार त्यो सिंहासनलाई होस्!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १)। त्यो बेला मैले यसलाई पूर्ण रूपमा नबुझेको भए तापनि जब मैले यो वचन सुनेँ मलाई यो अत्यन्तै विशेष, अत्यन्तै हृदय-स्पर्शी र यो कुनै पनि मानवले बोलेको वचन होइन भन्ने अनुभूति भयो। यी वचनहरू परमेश्‍वरबाट आएका हुन्, ती पवित्र आत्‍माका वाणी हुन् भन्‍ने कुराप्रति म निश्‍चित थिएँ। त्यसपछि, पवित्र आत्‍माका वचनहरूका अध्याय-अध्याय गरी हाम्रो मण्डलीमा सधैँ पठाउन थालियो, विश्‍वासका धेरै सत्यताहरू र बाइबलका रहस्यहरूलाई प्रकट गर्ने वचनहरू, र यी वचनहरूले हाम्रो लागि सत्यताको अभ्यास गर्ने र जीवनमा प्रवेश गर्ने मार्ग पनि खोले। त्यो अवधिमा हामी हरेक दिन नै पवित्र आत्‍माका वचनहरू पढ्न भेला हुन्थ्यौं। यो मेरो लागि अत्यन्तै भरणपोषण र पूर्णता दिने किसिमको थियो। सबै जना आनन्द र खुसीमा डुब्थे र अत्यन्तै आशिषित महसुस गर्थे। हामी सबैले परमेश्‍वरको अघि उठाइ लगिएका प्रथम मानिसहरू मध्येका हौं, परमेश्‍वरले बनाउनुहुने विजेताहरू हामी नै हौँ, हामीले निश्चित रूपमा स्वर्गको राज्यको हिस्सा पाएका छौं, र हामी परमेश्‍वरका प्रतिज्ञा र आशिष्‌हरू प्राप्त गर्न योग्य छौं भन्‍ने ठान्थ्यौं। विश्‍वासले भरिएर हामी सबैले परमेश्‍वरको लागि आफूलाई समर्पित गर्थ्यौं। कति जना पवित्र आत्‍माका वचनहरूको प्रतिलिपि हातैले तयार गर्ने काममा लागिपरेका हुन्थे, कतिले तिनलाई भजनमा परिवर्तन गर्न सङ्गीत भरिरहेका हुन्थे। त्यो बेला हाम्रा परिस्‍थितिहरू पनि निकै कठिन नै थिए, किनभने धेरै जना दाजुभाइ-दिदीबहिनीहरू भेलाबाट पक्राउ पर्थे। म डरपोक थिइनँ वा मलाई डर लागेको थिएन, तर मैले आफूलाई परमेश्‍वरको लागि जोसका साथ समर्पित गरिरहें।

म आशिषित् हुने र स्वर्गको राज्यमा प्रवेश गर्ने आशाले भरिएको बेला, परमेश्‍वरले नयाँ वचनहरू बोल्‍नुभयो र हामीलाई सेवाकर्ताहरूको परीक्षामा लैजानुभयो। अक्टोबर महिनाको एक दिन मलाई पवित्र आत्माले बोल्‍नुभएका नयाँ वचनहरू सङ्कलित गर्न २५ माइल टाढाको मण्डली भेलामा पठाउने जानकारी दिइयो। पक्‍कै पनि सुन्दर खबरहरू छन् भन्‍ने मलाई लागेको थियो, त्यसकारण म उत्साहित हुँदै मेरो बाइकमा चढेँ र भेला भएको स्थानसम्‍म गीत गुनगुनाउँदै र उत्साहले फुरुङ्ग हुँदै बाइक चलाएँ। जब म पुगेँ, मैले मेरा दाजुभाइ-दिदीबहिनीहरू बेचैन भएर सबैले आफ्नो शिर निहुराएको देख्दा म छक्क परें। एक जना ब्रदरले मलाई भने, “पवित्र आत्माले वचनहरू बोल्‍नुभएको छ। उहाँले हामी सबै सेवाकर्ताहरू हौं भनेर भन्‍नुहुन्छ।” एक जना सिस्टरले गहभरि आँसु झार्दै भनिन्, “हामी सबै सेवाकर्ताहरू हौं। चिनियाँ मानिसहरू सेवा प्रदान गर्नका लागि हुन् र हामीले कुनै पनि आशिष्‌ पाउनेछैनौं।” यो साँचो हो भन्‍ने कुरामा मैले विश्‍वासै गर्न सकिनँ। मैले हतार-हतार पवित्र आत्‍माका वचनहरू पढेँ, र परमेश्‍वरको यो वचन पढेँ: “चीनमा, मेरा ज्येष्ठ पुत्रहरू र मेरा मानिसहरू बाहेक, अरू सबै ठूलो रातो अजिङ्गरका सन्ततिहरू हुन् र तिनलाई हटाइनुपर्छ। तिमीहरू सबैले बुझ्नुपर्छ, चीन आखिर मबाट श्रापित राष्ट्र हो, र त्यहाँ भएका मेरा केही मानिसहरू अरू कोही नभएर मेरो भविष्यको काममा सेवा प्रदान गर्नेहरू हुन्। यसलाई अर्को शब्दमा भन्नुपर्दा, मेरा ज्येष्ठ पुत्रहरूबाहेक, त्यहाँ अरू कोही छैनन्—तिनीहरू सबैको विनाश हुन्छ। म मेरा कार्यहरूमा एकदमै ज्यादती गर्छु भनेर नसोच्—यो मेरो प्रशासनिक आदेश हो। मेरा श्रापहरू भोग्ने मेरो घृणाका पात्रहरू हुन्, र यो कुरालाई मेट्न सकिँदैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ९५)। यो पढेपछि त म तीनछक्‍क परेँ। पवित्र आत्‍माका वचनहरूमा धेरै पटक सेवाकर्ताहरूको बारेमा उल्‍लेख गरिएको रहेछ, र मैले सधैँ यसको अर्थ अविश्‍वासीहरू हुन् भन्ठान्‍ने गरेको थिएँ। तर यो त हाम्रै बारेमा पो रहेछ। यसमा चिनियाँ मानिसहरू सेवाकर्ताहरू हुन् जो परमेश्‍वरद्वारा श्रापित हुनेछन्, र जब तिनीहरूले आफ्‍नो सेवा पूरा गरेका हुन्छन् तब तिनीहरूलाई अतल कुण्डमा फ्याँकिनेछ भनेर भनिएको रहेछ। मेरो पुरै शरीर लखतरान भयो। म एक सेवाकर्ता हुँ भनेर मैले कहिल्यै पनि कल्‍पना गरेको थिइनँ। के ती सबै वर्षको विश्‍वास व्यर्थ भयो? मलाई स्वर्गको राज्यमा आशिष्‌ नदिइने मात्र होइन, मलाई त अतल कुण्डमा फ्याँकिने रहेछ! मलाई त अतल कुण्डमा फ्याँकिएको छ जस्तै लाग्यो। म अत्यन्तै व्याकुल भएँ, र गुनासाहरू देखा पर्न थाले। मैले प्रभुलाई पछ्याउनको लागि कसरी मेरो अध्ययनलाई त्यागेको थिएँ, संसारका मानिसहरूले कसरी मेरो निन्दा गरेका थिए, मेरा इष्टमित्र र परिवारले कसरी यो कुरालाई बुझ्न सकेनन्, र चिनियाँ कम्युनिस्ट पार्टीको सतावट र म धेरै पटक कसरी पक्राउ पर्नबाट मुस्किलले बाँचेको थिएँ त्यसको बारेमा मैले विचार गर्न थालेँ। तर म कहिल्यै पनि पछि परेको थिइनँ, बरु आफूलाई समर्पित र बलिदानहरू गर्ने कार्यलाई जारी राखेको थिएँ। मैले धेरै कष्ट भोगेको हुनाले म स्वर्गको राज्यमा प्रवेश गर्नेछु र आशिषहरूको आनन्द लिनेछु भन्ने मैले सोचेको थिएँ, तर अब म तुच्छ सेवाकर्ता थिएँ। मैले त यो कुराको शिर-पुच्छर नै पत्ता लगाउन सकिन। म केही समय हरेसको सुस्केरा हाल्दै त्यहीं बसिरहें। अरू दाजुभाइ-दिदीबहिनीहरूले शिर निहुराइरहेका थिए, कतिले आँसु झार्दै आफ्नो अनुहार छोपेर उच्च स्वरमा रुन थाल्थे, र कति दाजुभाइहरू त चिच्याउँदै रोए पनि।

भेलापछि घर फर्किँदै गर्दा मसँग मेरो बाइक चलाउने साम्यर्थ पनि मुस्किलले थियो। म बाटोभरि यसो भन्दै विचार गरिरहेको थिएँ, “म कसरी सेवाकर्ता हुन सक्छु?” मैले यसको बारेमा जति विचार गर्थेँ, त्यति नै ममाथि अन्याए भएको छ भन्ने लाग्थ्यो, र मेरो आँसु झरिरहन्थ्यो। घरमा पुगेपछि मलाई केही पनि गर्न मन लागेन, र म हिंडिरहेको बेला पनि शिर निहुराउँथें, कसैसँग बोल्ने इच्छा हुँदैनथ्यो। सास फेर्न पनि कठिन भइरहेको थियो। मैले आफूलाई सेवाकर्ता भएको तथ्यबाट मुक्त गर्नै सकिन जसले अन्त्यमा कुनै आशिष्‌ नै प्राप्त गर्नेथिएन।

परमेश्‍वरका वचनहरू अध्याय-अध्याय गरी निस्कन्थे, र म हरेक अध्यायलाई उत्कटताको साथ पढ्थें, किनभने मलाई उहाँका वचनहरूमा आशाको सानो टुक्रा छ कि, मेरो परिणाम परिवर्तन हुन्छ कि भन्ने तृष्णा थियो। तर मैले आशा गरेको आशिषको बारेमा मैले केही नदेखेको मात्र होइन, यो सबै कठोर न्याय मात्रै थियो। परमेश्‍वरका केही निश्‍चित वचनहरूमा यसो भनिएको थियो: “सेवा गर्ने र दियाबलसका मानिसहरू आत्मारहित मृतकहरू हुन्, र तिनीहरू सबैलाई उन्मूलन गरिनुपर्छ र शून्यतामा पठाइनुपर्छ। यो मेरो व्यवस्थापन योजनाको रहस्य हो, र मानवजातिले ठम्याउन नसक्ने मेरो व्यवस्थापन योजनाको हिस्‍सा हो; तैपनि, यही बेला, मैले यो सबैका लागि सार्वजनिक गरिदिएको छु। जो मेरा होइनन् ती मेरो विरुद्धमा छन्; जो मेरा हुन् तिनीहरू मेरो अनुकूल छन्। यो एकदमै अपरिवर्तनीय कुरा हो, र यो शैतानप्रतिको मेरो न्याय पछाडिको सिद्धान्त हो। यो सिद्धान्त सर्वविदित हुनुपर्छ ताकि तिनीहरूले मेरो धार्मिकता र निष्पक्षता देख्न सकून्। शैतानबाट आउने जोकोहीको पनि न्याय गरिनेछ, निजलाई जलाइनेछ, र खरानीमा रूपान्तरित गरिनेछ। यो पनि मेरो क्रोध हो, र यसबाट मेरो स्वभाव थप स्पष्ट हुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०८)। “आज मेरो सेवा गरेर, तिनीहरू सबै जानुपर्नेछ! मेरो घरमा आलटाल नगर्; तेरो निर्लज्ज भई सित्तैँमा लिने प्रक्रिया बन्द गर्! शैतानका सबै मानिसहरू दियाबलसका पुत्रहरू हुन्, र तिनीहरू अनन्तको लागि विनाश हुनेछन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०९)। परमेश्‍वरले सेवाकर्ताहरूलाई न्याय गर्नुभएको र श्राप दिनुभएको देखेपछि, मैले सबै आशा गुमाएँ र मलाई साँच्‍चै नै अतल कुण्‍डमा फ्याँकिएको जस्तो अनुभूति भयो। त्यो दुर्गतिको आभासलाई कसरी व्याख्या गर्ने त्यो समेत मलाई थाहा छैन। मैले म कसरी परमेश्‍वरको प्रेममा आनन्द लिँदै उहाँको अङ्गालोमा थिएँ, तर अहिले मलाई परमेश्‍वरले फ्याँक्‍नुभएको, दोषी ठहर्याउनुभएको र श्राप दिनुभएको, अनि अतल कुण्डमा फ्याँक्नुभएको थियो, त्यसको बारेमा विचार गरें। म हैरानीको शोधनमा डुबेँ र अत्यन्तै नकारात्मक बनेँ। मसँग प्रार्थना गर्ने, भजन सुन्ने र परमेश्‍वरका वचनहरू पढ्ने ऊर्जाशक्ति नै थिएन। मलाई त मैले पहिले अर्पण र बलिदान गरेको सबै कुराप्रति समेत पछुतो लाग्‍न थाल्यो। यदि मलाई यस्तो हुन्छ भन्‍ने थाहा भएको भए मैले आफ्नो लागि उम्कने बाटो राख्नेथिएँ, तर अब मसँग केही पनि थिएन। यदि मेरा अविश्‍वासी इष्टमित्र र परिवारका सदस्यहरूले म सेवाकर्ता भएको छु र मेरो हात रित्तो हुनेछ भन्‍ने थाहा पाए भने के तिनीहरूले मलाई अन्त्यसम्मै गिल्ला गर्ने थिएनन् र? मैले कसरी मेरो अनुहार देखाउन सक्थेँ र? मैले के गर्न सक्थेँ? जब मैले त्यसको बारेमा विचार गरें, मलाई अत्यन्तै तिरस्कारको अनुभूति भयो। मेरो विश्‍वासका सारा वर्षहरूका बारेमा विचार गर्दा, मैले निकै कष्ट भोगेको भए तापनि परमेश्‍वरको धेरै अनुग्रह र आशिषहरू प्राप्त गरेको थिएँ। आज मलाई परमेश्‍वरले उहाँका नयाँ वचनहरू सुन्‍ने अवसर दिनुभएको थियो, र मैले धेरै रहस्य र सत्यताहरू सिकेको थिएँ। जेसुकै भए पनि म परमेश्‍वरबाट अलग हुन सक्दिनथिएँ।

जब हामी पीडामा जिइरहेका थियौं, एकपटक हामीले एउटा भेलामा परमेश्‍वरका यी वचनहरू पढ्यौं: “तिमीहरूले तिमीहरूका सारा हृदय र मनले, अनि तिमीहरूको क्षमताले भ्याउने गरी तिमीहरूको सारा शक्ति मलाई अर्पण गर भन्‍ने मात्रै म चाहन्छु। आज होस् या भोली, तिमीहरू मलाई सेवा दिने व्यक्ति भए पनि वा आशिषहरू प्राप्त गर्ने व्यक्ति भए पनि, तिमीहरूले मेरो राज्यको लागि आफ्‍नो सारा शक्ति खर्च गर्नुपर्छ। यो सृष्टि गरिएका सारा मानिसहरूले लिनुपर्ने दायित्व हो, र यसलाई यसरी नै गरिनुपर्छ र कार्यान्वयन गरिनुपर्छ। मेरो राज्यको सुन्दरता सदा नयाँ बनाउनको लागि, र मेरो घरलाई मैत्रीपूर्ण र एकीकृत तुल्याउनको लागि सेवा प्रदान गर्न म सबै कुरालाई परिचालन गर्नेछु। कसैलाई पनि मेरो अवज्ञा गर्ने अनुमति छैन, र त्यसो गर्ने जो-कोहीले न्याय भोग्‍नैपर्छ र श्रापित हुनैपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १००)। त्यो बेला मण्डलीका अगुवाले पनि माथिबाट आएको केही सङ्गति बाँडे। “धेरैजसो मानिसहरू सेवाकर्ता हुनु लाजमर्दो हो भन्ठान्छन्, तर त्यो बिल्कुलै गलत हो। आज हामीले परमेश्‍वरको सेवा गर्न सक्‍नु भनेको उहाँले पूर्वनिर्धारण गर्नुभएको कुरा हो र त्योभन्दा पनि बढी हामीलाई परमेश्‍वरले त्यो काम गर्नको लागि चुन्नु भएको थियो। वास्तवमा सर्वोच्च र सर्वशक्तिमान परमेश्‍वरको सेवा गर्नु भनेको निकै महिमित कुरा हो! हामी सबै शैतानले भ्रष्ट तुल्याएका मानव हौं, र परमेश्‍वरको अघि हामी सबै साना प्राणीहरू मात्र हौँ। परमेश्‍वरको लागि सेवा गर्न को योग्य छ र? सबै मानवजातिको बीचमा, परमेश्‍वरले हामीलाई नै उहाँको सेवा गर्नको निम्ति चुन्‍नुभएको छ। हामीले धेरै कुरा पाएका छौं, र यो परमेश्‍वरले हामीलाई निकै माथि उठाउनुभएको तथ्य हो। यो सबैभन्दा उचित अभिव्यक्ति हो, र यदि हामी यसलाई बुझ्‍न सक्दैनौँ भने हामी अत्यन्तै अहङ्कारी हौँ। साँच्चै भन्नुपर्दा, परमेश्‍वरले हामीलाई—हामी जोसँग मानवताको कमी छ—उहाँको सेवा गर्न दिनुभएको छ; तैपनि उहाँले कति धेरै अपमान सहनुभएको छ भन्‍ने के तपाईंहरूलाई थाहा छ? उहाँले हरेक दिन हामी जस्ता भ्रष्ट मानिसहरूको सामना गर्नुहुन्छ, तैपनि परमेश्‍वरले भोग्नुपरेको अपमानको बारेमा हामीमध्ये कसैले कहिल्यै कुनै विचार गरेका छौं? हामीले सधैँ उहाँको विरुद्धमा विद्रोह गर्‍यौं र उहाँको अवज्ञा गर्‍यौं र हाम्रो आफ्नै धारणा र अल्पना अनुसार उहाँको आलोचना गर्‍यौं, र हामीले उहाँको हृदय तोडेका छौं। परमेश्‍वरले कति धेरै वेदना सहनुभएको छ? सत्य कुरा भनिनुपर्छ, हामी भ्रष्ट स्वभावले भरिएका छौं, र जब हामी उहाँको सेवा गर्छौं, हामी उहाँको मापदण्डहरूबाट चुक्छौँ। यस्तो व्यवहार गरेपछि हामी परमेश्‍वरको सेवा गर्न समेत योग्य हुँदैनौँ। हामी कसरी उहाँका मानिसहरू हुन योग्य हुन सक्छौं?” यो सुनेपछि यसले मलाई बिउँझायो। परमेश्‍वर सृष्टिकर्ता हुनुहुन्छ, उहाँ सर्वोच्च हुनुहुन्छ। म नीच र सानो छु, त्यसकारण उहाँको लागि सेवा गर्न पाउनु परमेश्‍वरले गर्नुभएको उत्थान र दया हो। तर मलाई मेरो आफ्‍नै पहिचान वा हैसियतको बारेमा थाहा थिएन, किनभने मैले सेवाकर्ता हुनु भनेको नीच कुरा हो भन्‍ने विश्‍वास गरेको थिएँ, र परमेश्‍वरको लागि त्यसो गर्न अनिच्छुक थिएँ। म अत्यन्तै अहङ्कारी र अव्यावहारिक थिएँ। अहिले यसको बारेमा विचार गर्दा, मैले बलिदानहरू गर्दै र आफूलाई समर्पित गर्दै तनमनले खोजी गरेको भए तापनि, यो सबै आशिष्‌हरू प्राप्त गर्नको लागि, स्वर्गको राज्यका आशिष्‌हरूमा रमाउने लोभका लागि नै थिए। जब मैले मानिसलाई दिइएका परमेश्‍वरका प्रतिज्ञा र आशिषहरूका वचनहरू पढ्थें, म अत्यन्तै उत्प्रेरित हुन्थेँ, र चिनियाँ कम्युनिस्ट पार्टीको सतावटको बीचमा पनि म अघि बढिरहेँ। तर जब मैले हामी अतल कुण्‍डमा फ्याँकिने सेवाकर्ताहरू हौं भन्‍ने परमेश्‍वरका वचनहरू पढेँ, मैले परमेश्‍वरसँग गुनासो गर्न र उहाँलाई दोष दिन थालेँ, र परमेश्‍वरलाई धोका दिने र त्याग्ने विचार समेत समेत गरेँ। म कसरी कुनै पनि प्रकारको साँचो विश्‍वासी थिएँ र? मैले जे दिएँ, मैले जे बलिदान र समर्पित गरें, ती सबै मेरा मनसाय र अशुद्धताहरूले कलुषित थिए। यो आशिष्‌हरू प्राप्त गर्नका लागि थियो, र यो परमेश्‍वरलाई ठग्ने र उहाँसँग सम्झौता गर्ने प्रयास थियो। म अत्यन्तै स्वार्थी र घृणित थिएँ। मैले परमेश्‍वरको धेरै अनुग्रह र आशिष्‌हहरूको आनन्द लिएको थिएँ, उहाँका वचनहरूका पोषण र मलजल प्राप्त गरेको थिएँ, तर यसमा मेरो लागि आशिष्‌हरू छैनन् भन्‍ने देख्‍ने बित्तिकै मैले उहाँलाई धोका दिन चाहेँ। ममा कुनै पनि विवेक वा तर्कशक्तिको कमी थियो। यो विचारले मलाई ग्‍लानि र आत्मतिरस्कारले भर्‍यो। म ठूलो रातो अजिङ्गरको सन्तान थिएँ। म शैतानको स्वामित्वमा थिएँ र म परमेश्‍वरको घरको व्यक्ति थिइन, र मेरो विश्‍वास समेत आशिषित हुने इच्‍छाद्वारा उत्प्रेरित थियो। परमेश्‍वर पवित्र र धर्मी हुनुहुन्छ, र उहाँको स्वभावले कुनै पनि उल्‍लङ्घन सहँदैन। परमेश्‍वरप्रतिको मेरो व्यवहार र आचरणको आधारमा त म सेवाकर्ता हुन समेत योग्यको थिइनँ। मलाई त परमेश्‍वरले धेरै पहिले नै श्रापित गरेर नरकमा पठाइसक्‍नु पर्नेथियो। परमेश्‍वरले मलाई दण्ड दिइरहनुभएको थिएन, बरू हरेक सासमा जिउन दिइरहनुभएको थियो, ताकि मैले उहाँका वाणीहरू सुन्‍ने मौका पाउन सकूँ, जीवनप्रतिको उहाँको भरणपोषणलाई स्वीकार गर्न, सर्वोच्च परमेश्‍वरको लागि सेवा गर्न सकूँ। यो त असाधारण उत्थान थियो, र मैले परमेश्‍वरलाई धन्यवाद दिनुपर्छ। मसँग गुनासो गर्ने के अधिकार छ र? मैले परमेश्‍वरको लागि राम्ररी सेवा गर्नुपर्छ भन्‍ने मलाई थाहा भयो!

नोभेम्बरको अन्त्यतिर हामीले परमेश्‍वरका थप नयाँ वचनहरू प्राप्त गर्‍यौं। परमेश्‍वर भन्नुहुन्छ, “म सियोनमा फर्केपछि, पृथ्वीमा भएकाहरूले मलाई विगतमा जस्तै प्रशंसा गरी रहनेछन्। मेरो सेवा गर्न ती वफादार सेवाकर्ताहरू सधैँ झैँ पर्खिनेछन्, तर तिनीहरूको कामको पनि अन्त्य आउनु पर्ने हुन्छ। तिनीहरूले गर्नसक्ने सबैभन्दा राम्रो कुरा भनेको पृथ्वीमा मेरो उपस्थितिको परिस्थितिको बारेमा चिन्तन गर्नु हो। त्यो समयमा, म विपत्ति भोग्नेहरूमाथि विपत्ति ल्याउन सुरु गर्नेछु; तैपनि सबैले म धर्मी परमेश्‍वर हुँ भनेर विश्‍वास गर्छन्। म ती वफादार सेवाकर्ताहरूलाई निश्चय नै सजाय दिनेछैन, तर मेरो अनुग्रह मात्रै प्राप्‍त गर्न दिनेछु। किनकी म स्वयम् धार्मिकता र निष्ठाको परमेश्‍वर स्‍वयम्‌ हुँ भन्ने कुरा प्रदर्शन गर्दै, म दुष्कर्मीहरूलाई सजाय दिनेछु, र असल कार्य गर्नेहरूले मैले दिने भौतिक आनन्द प्राप्‍त गर्नेछन् भनेर मैले भनेको छु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १२०)। मैले परमेश्‍वरले हामीलाई त्याग्‍नुभएको छैन, र हामी ठूलो रातो अजिङ्गरका सन्तान भएकै कारण उहाँले हामीलाई दण्ड दिइरहनुभएको छैन भन्‍ने देखेँ। परमेश्‍वरले हामीलाई अझै पनि पृथ्वीमा उहाँको निम्ति सेवाकर्ता हुन र उहाँको प्रशंसा गर्न अनुमति दिइरहनुभएको छ भन्‍ने देखेँ। यसले मलाई न्यानो आभास गरायो र म अत्यन्तै ऊर्जाले भरिएँ। मैले परमेश्‍वरको लागि सेवा गर्न सक्‍नु भनेको उहाँद्वारा उचालिनु हो भन्‍ने देखेँ र यो एउटा आशिष् थियो। त्यो समय अवधिमा, हामीले हरेक भेलामा “परमेश्‍वरको सेवा गर्नु हाम्रो सौभाग्य हो” भन्ने भजन गाउथ्यौँ: “… परमेश्‍वरका वचनहरूको प्रकाश र न्यायद्वारा मात्रै हामीले आफू भ्रष्ट छौँ, आशिषित् हुने अभिप्राय, इच्‍छाले भरिएका छौँ भन्‍ने थाहा पाउँछौँ। हामी परमेश्‍वरसामु जिउन कसरी योग्यका छौँ र? हामी स्वर्गीय राज्यमा प्रवेश गर्न; परमेश्‍वरको सेवा गर्न अयोग्य छौं भन्‍ने कुरा नै उहाँले हामीलाई गर्नुभएको उत्थान हो। अहो! परमेश्‍वरको अनुग्रहद्वारा हामी सेवा गर्छौं, र सेवा गर्नु हाम्रो सौभाग्य हो। चाहे सौभाग्य होस् वा विपत्ति, म अन्तिमसम्‍म सेवा मात्रै गर्न चाहन्छु। आज, आफूलाई अयोग्य लागे पनि हामी उहाँको सेवा गर्छौँ। हाम्रो परिणाम जे-जस्तो भए पनि, हामी परमेश्‍वरलाई अन्त्यसम्‍मै पछ्याउने छौँ। हामीलाई शुद्ध पार्न अनि हाम्रो तर्क र विवेकलाई सच्याउन परमेश्‍वरले आफ्‍ना वचनहरू प्रयोग गर्नुहुन्छ। अहो, हामी परमेश्‍वरको लागि कठिन परिश्रम गर्न, उहाँका योजनाहरू र बन्दोबस्तहरूमा समर्पित हुन, हाम्रो सारा जीवनभरि सारा हृदयले सेवा गर्न, सधैँ उहाँको धार्मिकताको प्रशंसा गर्न, इच्छुक छौँ” (थुमालाई पछ्याउनुहोस् र नयाँ गीतहरू गाउनुहोस्)।

हामी परमेश्‍वरको लागि सेवा गर्न इच्‍छुक भएपछि, सर्वशक्तिमान् परमेश्‍वरले नयाँ वचनहरू बोल्‍नुभयो। फेब्रवरी २०, १९९२ को कुरा हो। उहाँले हामीलाई उत्थान गरेर राज्यका मानिसहरू बनाउनुभयो र सेवाकर्ताहरूको परीक्षालाई समाप्त गर्नुभयो। परमेश्‍वरका वचनहरूले भन्छ, “अहिलेको परिस्थिति पहिलेको जस्तो छैन, र मेरो काम एउटा नयाँ सुरुआतको बिन्दुमा प्रवेश गरेको छ। त्यसो भएको हुनाले, पहुँचको शैली पनि नयाँ नै हुनेछ: जस-जसले मेरो वचन देख्छन् र यसलाई तिनीहरूका आफ्नै जीवनको रूपमा स्वीकार गर्छन् तिनीहरू मेरो राज्यका मानिसहरू हुन्, र मेरो राज्यमा भएकाले तिनीहरू मेरो राज्यका मानिसहरू हुन्। तिनीहरूले मेरा वचनहरूको मार्गदर्शनलाई स्वीकार गर्ने हुनाले, तिनीहरूलाई मेरा मानिसहरू भनी सम्बोधन गरिए पनि, तर यो उपाधि मेरा ‘छोराहरू’ कहलिनुभन्दा कम महत्त्वको होइन” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। परमेश्‍वरले सेवाकर्ताहरूलाई राज्यको युगका उहाँका मानिसहरूमा परिवर्तन गर्नुभएको देखेर, मैले पछुतो र आत्मतिरस्कार मिसिएको खुशी अनुभव गरेँ। म सेवाकर्ताहरूको परीक्षामा नकरात्मक, कमजोर र आशाहीन भएकोमा, र परमेश्‍वरसँग गुनासो गरेको, उहाँलाई गलत रूपमा बुझेको र दोष समेत दिएकोमा मलाई पछुतो भयो। म उहाँको सेवाकर्ता हुन अनिच्‍छुक थिएँ। ममा परमेश्‍वरप्रतिको भक्ति र आज्ञापालनको पूर्ण कमी थियो। यसले मलाई अत्यन्तै ग्‍लानि र परमेश्‍वरप्रति ऋणी भएको अनुभूति गरायो। म खुशी थिएँ किनभने ठूलो रातो अजिङ्गरको सन्तान यति विद्रोही र भ्रष्ट भए पनि, हामीले परीक्षाको अवधिमा हरेस नखाएकै कारण, उहाँले हामीलाई उत्थान गरेर उहाँको राज्यका, उहाँको घरका सदस्यहरू बनाउनुभयो। मैले हामीप्रतिको परमेश्‍वरको महान् प्रेमको अनुभूति गर्न सकेँ, र परमेश्‍वरप्रतिको कृतज्ञता र प्रशंसाले मेरो हृदय भरियो।

सेवाकर्ताको परीक्षा पार गरेपछि, मैले परमेश्‍वरको काममा रहेको अपार बुद्धिलाई देखेँ। उहाँले मानिसहरूलाई आफ्‍ना वचनहरूद्वारा न्याय गर्नुहुन्छ, सजाय दिनुहुन्छ, र श्राप समेत दिनुहुन्छ, र ती कठोर भए पनि, तिनले हामीलाई पीडा दिने र व्याकुल तुल्याउने भए पनि, यो सबै हामीलाई शुद्ध पार्न र रूपान्तरण गर्नको लागि हो। मलाई परमेश्‍वरका वचनहरूले शोधन गरेको भए तापनि, मैले उहाँको धर्मी स्वभावलाई देखेको थिएँ। उहाँले हाम्रा मनसाय र अशुद्धताहरूलाई घृणा गर्नुहुन्छ, आशिषको लोभले जागेको विश्‍वासलाई घृणा गर्नुहुन्छ। यो अनुभवपछि विश्‍वास सम्बन्धी मेरो दृष्टिकोण अलिक परिवर्तन भयो। मैले एकोहोरो भएर आशिष्‌हरू र स्वर्गको राज्यको प्रवेशको खोजी गर्न छोडेँ, तर मलाई के लाग्यो भने सृष्टिकर्ताको सेवा गर्ने सेवाकर्ता हुनु भनेको परमेश्‍वरद्वारा उत्थान गरिनु हो, र यो मेरो लागि आशिष् हो। यसले मलाई गौरवान्वित र सम्‍मानित महसुस गरायो!


२. मृत्युको परीक्षामा पर्दा

क्षियाङदाओ, दक्षिण कोरिया

सर्वशक्तिमान्‌ परमेश्‍वर भन्नुहुन्छ, “परमेश्‍वर भ्रष्ट मानव जातिलाई बचाउन पृथ्वीमा काम गर्न आउनुभएको छ; यसमा कुनै झूट छैन। यदि यो झूट थियो भने, निश्चय उहाँ व्यक्तिगत रूपले आफ्नो काम गर्न आउनुहुने थिएन। विगतमा, उहाँको मुक्तिको माध्यमहरूमा चरम प्रेम र दया देखाउने कार्य समावेश थियो, यहाँसम्म कि, उहाँले मानव जातिलाई सम्पूर्ण रूपमा प्राप्त गर्न शैतानलाई आफ्नो सबै कुरा दिनुभयो। वर्तमान विगतजस्तो अलिकति पनि छैन: आज तिमीहरूलाई दिइएको मुक्ति आखिरी दिनहरूमा, प्रत्येकलाई उसको प्रकारअनुसार वर्गीकरण गरिएको समयमा आउँछ; तिमीहरूको मुक्तिको माध्यम प्रेम वा करुणा होइन, तर त्यो सजाय र न्याय हो, यसैले कि मानिसले पूर्ण रूपमा मुक्ति पाओस्। यसैले, तिमीहरूले पाउने भनेको सजाय, न्याय र निर्दयी प्रहार मात्र हो, तर यो कुरा जान: यो निर्दयी प्रहारमा दण्ड अलिकति पनि छैन। मेरा वचनहरू जति नै कठोर भए पनि, तँमाथि आइपर्ने चाहिँ थोरै वचनहरू मात्र हुन् जुन तिमीहरूलाई निर्दयी लाग्‍न सक्छ, रम जति नै रिसाए पनि तिमीहरूमाथि बर्सिने भनेको मेरो शिक्षाका वचनहरू नै हुन्, मेरो उद्देश्य तिमीहरूको हानि गर्ने वा तिमीहरूलाई मार्ने होइन। के यो सबै तथ्य होइनन् र? यो जान् कि हिजोआज चाहे धार्मिक न्याय होस् वा निर्दयी शुद्धीकरण र सजाय होस्, सबै कुरा मुक्तिकै लागि हुन्। आज प्रत्येकलाई प्रकार अनुसार वर्गीकरण गरिए पनि वा मानिसका वर्गहरूलाई उदाङ्गो पारिए पनि, परमेश्‍वरका सबै वचनहरू र कामको उद्देश्य भनेको परमेश्‍वरलाई साँचो रूपमा प्रेम गर्नेहरूलाई मुक्ति दिनु नै हो। धर्मी न्याय मानिसलाई शुद्ध गर्नका लागि ल्याइन्छ, र निर्दयी शोधन तिनीहरूलाई शुद्ध पार्नका लागि गरिन्छ; कठोर वचनहरू वा ताडना, दुवै शुद्ध पार्नका लागि र मुक्तिको खातिर दिइन्छ” (वचन, खण्ड १। परमेश्‍वरको देखापराइ र काम। तैँले प्रतिष्ठाका आशिष्‌हरूलाई पन्छ्याउनुपर्छ र मानिसको निम्ति मुक्ति ल्याउने परमेश्‍वरको इच्छालाई बुझ्‍नुपर्छ)। परमेश्‍वरका वचनहरूले साँच्‍चै मेरो मन छुन्छन् र २० वर्षभन्दा पहिले मृत्युको परीक्षाको अवधिमा मैले भोगेको असहज अनुभवको बारेमा याद दिलाउँछन्। मैले परमेश्‍वरको न्याय र सजाय मानिसप्रतिको उहाँको प्रेम र मुक्ति हो भन्‍ने कुरालाई साँचो रूपमा बुझेँ! परमेश्‍वरका वचनहरू जति कठोर वा व्याकुल पार्ने किसिमका भए पनि, ती केवल हामीलाई शुद्ध पार्न र रूपान्तरण गर्नका लागि हुन्।

फेब्रुवरी १९९२ को कुरा हो। सेवाकर्ताहरूको परीक्षापछि, परमेश्‍वरले हामीलाई राज्यको युगका मानिसहरू बन्‍नको लागि उत्थान गर्नुभयो र उहाँले हामीलाई आफ्‍ना मापदण्डहरू दिनुभयो: उहाँका वचनहरूलाई पढ्ने र तिनलाई अभ्यास गर्ने कार्यमा ध्यान केन्द्रित गर्ने, परमेश्‍वरलाई चिन्‍ने प्रयास गर्ने, परीक्षाहरूद्वारा परमेश्‍वरको गवाही दिने र जति सक्दो चाँडो राज्यका मानिसहरूको मापदण्ड हासिल गर्ने। त्यो बेला, परमेश्‍वरका वचनहरूमा प्रायजसो “मेरो घरानाका मानिसहरू” र “मेरो राज्यका प्रजा” जस्ता वाक्यांशहरू उल्‍लेख गरिन्थ्यो। यी वचनहरू सुन्दा मलाई सधैँ परमेश्‍वरले हामीलाई आफ्‍नै परिवारको रूपमा हेर्नुहुन्छ जस्तो लाग्थ्यो। मैले यस्तो न्यानोपन र प्रोत्साहनको अनुभूति गरेको थिएँ, त्यसैले मैले परमेश्‍वरका मानिसहरूमध्ये एक बन्‍ने गर्न थालेँ। म प्रार्थना गर्दै परमेश्‍वरका वचनहरू पढ्थें र उहाँका वचनहरूमा निहित उहाँका इच्‍छाको मनन गर्थेँ। मैले आफूले सकेजति राम्ररी कर्तव्य पूरा गर्थेँ अनि मैले मेरो जीवनभरि परमेश्‍वरलाई पछ्याउने सङ्कल्प गरेँ। म २२ वर्षको थिएँ। त्यो बेला मेरो उमेरका धेरैजसो केटाहरू विवाह गरेर बालबच्‍चा जन्‍माइसकेका हुन्थे। मेरो अविश्‍वासी परिवारले मेरो लागि केटी खोजिदिने प्रयास गरिरहे, तर मैले ती सबैलाई अस्वीकार गरेँ।

मलाई “राज्यको स्तुतिगान” गाउन मन पर्थ्यो, विशेष गरी यो खण्ड मन पर्थ्यो: “परमेश्‍वरको राज्यको सलामीको आवाजमा, शैतानको राज्य ढल्छ, राज्यको स्तुतिगानको गर्जनमा कहिल्यै नउठ्ने गरी नाश हुन्छ!” “पृथ्वीमा कसले खडा हुने र विरोध गर्ने हिम्मत गर्छ? जब परमेश्‍वर पृथ्वीमा ओर्लनुहुन्छ, उहाँ आगो ल्याउनुहुन्छ, क्रोध ल्याउनुहुन्छ, हरकिसिमका प्राकृतिक विपत्तिहरू ल्याउनुहुन्छ। अहिले सांसारिक राज्यहरू परमेश्‍वरका राज्य हुन्!” (थुमालाई पछ्याउनुहोस् र नयाँ गीतहरू गाउनुहोस्को “राज्यको स्तुतिगान (१) राज्य संसारमा ओर्लिन्छ”)। म परमेश्‍वरको राज्य कसरी पृथ्वीमा प्रकट हुनेछ, र जब परमेश्‍वरको काम पूरा हुनेछ, तब ठूला-ठूला विपत्तिहरू आउनेछन् र परमेश्‍वरलाई विरोध गर्ने सबै नाश हुनेछन् भन्‍ने बारेमा विचार गर्थेँ। तैपनि, परमेश्‍वरलाई पछ्याउने हामी भने बाँच्‍नेछौं र अनन्त आशिष्‌हरूमा रमाउनको लागि परमेश्‍वरले हामीलाई राज्यमा लैजानुहुनेछ। यो सबै कुराको बारेमा विचार गर्दा अत्यन्तै रमाइलो लाग्थ्यो। त्यो बेला, मलाई सर्वशक्तिमान् परमेश्‍वरको नामलाई स्वीकार गर्नु र राज्यका मानिसहरूसँग सहभागी हुन उठाइलगिनु भनेको यस जीवनमा परमेश्‍वरको राज्यमा प्रवेश गर्नु भनेको मबाट कसैले पनि खोस्‍न नसक्‍ने निश्‍चित कुरा हो भन्‍ने लाग्थ्यो। म अत्यन्तै उत्साहित थिएँ। हाम्रो आत्मा जागृत भएको थियो र हामी आनन्दले भरिएका थियौं। हामीले परमेश्‍वरको निम्ति आफैलाई अथक रूपमा समर्पित गर्थ्यौं।

तर परमेश्‍वर धर्मी र पवित्र हुनुहुन्छ, उहाँले हाम्रो हृदयको कुरा देख्‍नुहुन्छ, र हामीले बोक्‍ने धारणा, कल्‍पना, र लालची इच्‍छाहरूको बारेमा उहाँलाई थाहा हुन्छ। हामी राज्यमा प्रवेश गर्नेछौं र परमेश्‍वरका आशिष्‌हरूमा मस्त हुनेछौं भन्‍ने आशाले हामी भरिएका मात्र के थियौं, अप्रिल महिनाको अन्त्यतिर, परमेश्‍वरले हामी सबैलाई मृत्युको परीक्षामा लैजाँदै नयाँ वचनहरू बोल्‍नुभयो।

एक दिन, मण्डली अगुवाले भेला आयोजना गरेर परमेश्‍वरका यी वचनहरू पढे: “मानिसहरूले सपना देखिरहेका बेलामा, म मानिसहरूमाझ मेरो हातमा भएको ‘मृत्युको गन्ध’ छर्दै संसारका देशहरूको यात्रा गर्छु। सबै मानिसहरू तुरुन्तै जीवनशक्तिलाई त्यागेर मानव जीवनको अर्को श्रेणीमा प्रवेश गर्छन्। मानवजातिको बीचमा, अबउप्रान्त कुनै पनि जीवित कुराहरू देख्‍न सकिँदैन, जताततै लासहरू छरपष्ट छन्, जीवनशक्तिले भरिएका कुराहरू तुरुन्तै नामनिसानबिनै हराएर जान्छन्, र लासहरूको उकुसमुकुस गन्धले भूमिलाई ढाक्छ। … यहाँ, आज सबै मानिसका लासहरू लथालिङ्ग छरिएका छन्। मानिसहरूले थाहै नपाई, म मेरो हातका महामारी छोडिदिन्छु, र मानिसको लास कुहिन्छ, र यसरी शिरदेखि पाउसम्म देहको नामनिसान कतै रहँदैन, र म मानिसबाट धेरै टाढा जान्छु। म फेरि कहिल्यै पनि मानिससँग भेला हुँदिन, म फेरि कहिल्यै मानिसकहाँ आउँदिन, किनभने मेरो सम्पूर्ण व्यवस्थापनको अन्तिम चरण समाप्त भएको छ, र म फेरि कहिल्यै पनि मानवजातिको सृष्टि गर्नेछैन, म फेरि कहिल्यै पनि मानिसलाई ध्यान दिनेछैन। मेरो मुखका वचनहरू पढिसकेपछि, मानिसहरू सबैले आशा गुमाउँछन्, किनभने तिनीहरू मर्न चाहँदैनन्—तर ‘जीवित हुन’ को खातिर को ‘मर्दैन’ र? जब म मानिसहरूलाई जीवित पार्ने जादु मसँग छैन भनी भन्छु, तिनीहरू पीडाले भक्‍कानो फुटाउँदै रुन्छन्; वास्तवमै, म सृष्टिकर्ता भए पनि, मसँग मानिसहरूलाई मर्न लगाउने शक्ति मात्रै छ, रर मसँग तिनीहरूलाई जीवित पार्ने क्षमताको छैन। यसमा, म मानिससँग क्षमा माग्छु। तसर्थ, मैले मानिसलाई अग्रिम रूपमा यसो भनेको छु ‘मैले ऊबाट तिर्न नसकिने ऋण लिएको छु’—तर उसलाई भने म नम्र हुँदै छु भन्‍ने लाग्यो। आज, तथ्यहरूको आगमनसँगै, म अझै यही भन्छु। जब म बोल्छु, म तथ्यहरू प्रकट गर्दिनँ। तिनीहरूका धारणाहरूमा, मानिसहरूले मैले बोल्‍ने तरिकाहरू धेरै छन् भन्‍ने विश्‍वास गर्छन्, त्यसकारण मैले दिने वचनहरूलाई तिनीहरूले सधैँ पक्रेर राख्छन्, र यस क्रममा अर्को कुनै कुराको आशा गर्छन्। के यी मानिसका गलत हेतुहरू होइनन् र? यिनै परिस्‍थितिहरूमा म मानिसले मलाई साँचो रूपमा प्रेम गर्दैन भनी ‘साहसको साथ’ भन्छु। म विवेकलाई त्यागेर तथ्यहरूलाई बङ्ग्याउनेछैन, किनभने म मानिसहरूलाई तिनीहरूको आदर्शभूमिमा लानेछैन; आखिरमा, जब मेरो काम समाप्त हुन्छ, म तिनीहरूलाई मृत्युभूमिमा लैजानेछु” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ४०)। जब मैले “म सृष्टिकर्ता भए पनि, मसँग मानिसहरूलाई मर्न लगाउने शक्ति मात्रै छ, रर मसँग तिनीहरूलाई जीवित पार्ने क्षमताको छैन,” भन्‍ने खण्ड पढेँ, म अत्यन्तै अन्योलमा परेँ। “परमेश्‍वरले किन यस्तो कुरा भन्‍नुभयो?” मैले विचार गरेँ, “मानिसको जीवन र मृत्यु परमेश्‍वरकै हातमा छ। उहाँले किन उहाँसँग मानिसलाई जीवित पार्ने ‘क्षमता’ छैन भनी भन्‍नुभयो? के हामी विश्‍वासीहरू पनि अन्त्यमा साँच्‍चै मर्नेछौं? हामी राज्यका मानिसहरू हौं, तब हामी कसरी मर्न सक्छौं? यो हुन सक्दैन! तर परमेश्‍वरले हामीसँग ठट्टा गर्नुहुन्नथ्यो। उहाँका वचनहरूले स्पष्ट रूपमा नै उल्‍लेख गर्छन्, ‘जब मेरो काम समाप्त हुन्छ, म तिनीहरूलाई मृत्युभूमिमा लैजानेछु।’ के त्यसको अर्थ हामी सबै मृत्युको सामना गर्नेछौँ भन्‍ने हुँदैन र? यो सबैको अर्थ के हो त?” परमेश्‍वरले किन यस्तो कुरा भन्‍नुभयो भन्‍ने कुरा मैले पत्ता लगाउनै सकिन। मेरो छेउ-छाउका दाजुभाइ-दिदीबहिनीहरू पनि अन्योल देखिन्थे। त्यसपछि मण्डली अगुवाले हामीलाई सङ्गति दिए: “हाम्रो देहलाई शैतानले अत्यन्तै गहन रूपमा भ्रष्ट तुल्याएको छ। यो शैतानी स्वभावले भरिएको छ। हामी अहङ्कारी, छली, स्वार्थी, र लोभी छौं, र हामी अझै पनि सधैँ झूट बोल्‍ने र छल गर्ने गरिरहेका छौँ। हामीले परमेश्‍वरलाई विश्‍वास गर्न र आफैलाई उहाँमा समर्पित गर्न त सक्छौं, तर हामीले उहाँका वचनहरूलाई अभ्यास गर्न सक्दैनौं। परीक्षा र संकष्ट आउँदा हामी अझै उहाँको आलोचना गर्ने र दोष दिने गर्छौं। यसले हाम्रो देह शैतानको हो र यसले परमेश्‍वरको विरोध गर्छ भन्‍ने देखाउँछ। परमेश्‍वरको स्वभाव धर्मी, पवित्र र उल्‍लङ्घन गर्न नसकिने छ। उहाँले कसरी शैतानको स्वामित्वमा रहेका मानिसहरूलाई आफ्‍नो राज्यमा प्रवेश गर्न दिन सक्‍नुहुन्छ? त्यसैले जब उहाँको काम समाप्त हुन्छ, तब ठूला-ठूला विपत्तिहरू आउनेछन्, र यदि हामीले विश्‍वासीहरूका रूपमा सत्यतालाई प्राप्त गरेका छैनौं, हाम्रो जीवन स्वभाव परिवर्तन भएको छैन भने, हामी अझै पनि मर्नेछौं।”

अगुवाले दिएको यो सङ्गति सुनेपछि, म भावनाले ओतप्रोत भएँ र मैले कस्तो अनुभव गर्नुपर्ने हो त्यो मलाई थाहा थिएन। मलाई अचानक स्वर्ग खसेझैँ लाग्यो—म स्तम्भित भएको थिएँ। अन्योलता र द्वेषले मेरो मन भरियो, र मैले विचार गरेँ, “अन्तिम पुस्ता भएको हुनाले, के हामी सबैभन्दा बढी आशिषित छैनौं र? परमेश्‍वरले हामीलाई राज्यको युगका मानिसहरू बन्‍नको लागि उत्थान गर्नुभएको छ। हामी परमेश्‍वरको राज्यका खम्‍बाहरू हौं। हामी कसरी अन्तिममा मर्न सक्छौं? मैले मेरो जवानी र विवाहको आशा परमेश्‍वरलाई पछ्याउनको लागि भनेर त्यागेँ। मैले परमेश्‍वरको लागि दौडधूप गरेको छु, आफूलाई समर्पित गरेको छु, र धेरै कष्ट भोगेको छु। मलाई चिनियाँ कम्युनिस्ट पार्टीको पक्राउ गरेको र सताएको छ, अविश्‍वासीहरूले गिल्‍ला र निन्दा गरेका छन्। म किन अझै पनि अन्तिममा मर्नुपर्छ? के मेरा सबै कष्टहरू व्यर्थ भएका हुन्?” यो सोच्दा मलाई धेरै पीडा भयो। मलाई ममाथि ठूलो बोझले थिचेझैँ भयो र सास फेर्न पनि गाह्रो भयो। मेरो वरिपरिका सबै जनालाई यस्तै अनुभूति भइरहेको देखेँ। कति त मौन भई रोइरहेका थिए, अरूले आफ्‍नो अनुहार हातले छोपेर विलाप गरिरहेका थिए। भेलापछि, मेरी आमाले लामो सास फेर्दै भन्‍नुभयो, “मेरो उमेर ६० वर्षभन्दा बढी भइसक्यो, र मैले मृत्युलाई स्वीकार गरेकी छु। तर तँ त धेरै जवान छस्, तेरो जीवन त भर्खरै सुरु भएको छ…।” उनले यसो भनेको सुन्दा मलाई झन् रिस उठ्यो र मैले आँसु थाम्‍नै सकिन। त्यो रात झिमिक्‍क पनि सुत्‍न नसकेर म ओछ्यानमा कोल्टे फेरिरहेँ। मैले त यो कुरा बुझ्‍नै सकेको थिइन। मैले परमेश्‍वरको लागि यति उत्साही रूपमा आफूलाई समर्पित गरेको थिएँ र उहाँलाई पछ्याउन सबै कुरा त्यागेको थिएँ, तब किन मैले ठूला-ठूला विपत्तिहरूमा मर्नुपर्छ? मैले यो कुरालाई स्वीकार गर्नै सकिन, त्यसैले कुनै सङ्केत पाइन्छ कि भन्‍ने आस गर्दै, हाम्रो परिणाम परिवर्तन हुन सक्छ कि भनेर हेर्न मैले परमेश्‍वरका वचनहरू नियाल्‍न थालेँ। तर मैले आफूले चाहेको उत्तर पाउन सकिन। अवाक् भएपछि, मैले सोचेँ, “परमेश्‍वरले साँच्‍चै हामीलाई दण्डित गरिसक्नुभएको र हाम्रो मृत्यु निश्‍चित छ जस्तो देखिन्छ। कसैले पनि यसलाई परिवर्तन गर्न सक्दैन। यो स्वर्गले घोषणा गरिसकेको कुरा हो।”

त्यसपछिका केही दिनसम्‍म, म अत्यन्तै निराश थिएँ। म बोल्दा बिरलै आवाज निस्कन्थ्यो र मलाई केही पनि गर्न मन लाग्दैनथियो। म परमेश्‍वरले बोल्नुभएका वचनहरूलाई लिखतमा उतार्न गर्न घण्टौँसम्‍म हात दुख्‍ने गरी काम गर्थेँ, यसले मलाई कहिल्यै दुःखित तुल्याउँदैनथ्यो। दाजुभाइ-दिदीबहिनीहरूले जतिसक्दो चाँडो परमेश्‍वरका नयाँ वाणीहरू पढ्न पाऊन् भन्‍ने मात्रै चाहन्थेँ, तर अब त्यो जिम्‍मेवारीबोध हराएको थियो। मेरो बलिरहेको जोश अचानक सेलाएको थियो। मैले अब परमेश्‍वरका वचनहरूलाई लिखतमा उतार्दा, म सोच्थेँ, “म अझै पनि जवान नै छु र मैले स्वर्गको राज्यका आशिष्‌हरू अझै प्राप्त गरेको छैन। म साँच्‍चै यस्तो अवस्थामा मर्न चाहन्‍न!” यो सबै विचार गर्दा म रुन थाल्थें। त्यो अवधिमा मेरो हृदय गह्रौं भएको थियो, र छुरीले रोपेझैँ पीडा हुन्थ्यो। संसार फिक्‍का लाग्थ्यो। मलाई कुनै पनि समयमा ठूलाठूला विपत्तिहरू आइपर्नेछन् जस्तो लाग्थ्यो, र म कहिले मर्नेछु मलाई थाहा थिएन। मलाई संसार सकिएको छ जस्तो भयो।

पछि मैले परमेश्‍वरका वचनहरू पढेँ र केही आत्मज्ञान प्राप्त गरें, त्यसपछि बिस्तारै समयसँगै मैले स्वतन्त्र महसुस गरें। परमेश्‍वरका वचनहरूमा मैले यो कुरा पढें: “आज, राज्यको प्रवेशद्वारतर्फ अघि बढ्ने समयमा, सबै मानिसहरू अघि बढ्न थाल्छन्—तर जब तिनीहरू प्रवेशद्वारको अघि पुग्छन्, तब म प्रवेशद्वार बन्द गर्छु, म मानिसहरूलाई बाहिर थुनिदिन्छु, र तिनीहरूलाई आफ्‍नो प्रवेश अनुमतिपत्र देखाउन माग गर्छु। त्यस्तो अनौठो कार्य पूर्ण रूपमा मानिसहरूका अपेक्षाहरू विपरीत हुन पुग्छन्, र तिनीहरू सबै चकित हुन्छन्। आज किन प्रवेशद्वार—जुन सधैँ पूर्ण रूपमा खुला रहेको छ—अचानक बन्द गरिएको छ? मानिसहरूले आफ्‍नो खुट्टाले भूँइमा धक्‍का दिन्छन् र यता-उता गर्छन्। तिनीहरूले तिनीहरू भित्र प्रवेश गर्न सक्छन् भन्‍ने कल्‍पना गर्छन्, तर जब तिनीहरूले आफ्‍नो झूटो प्रवेश अनुमतिपत्र दिन्छन्, तब म तिनीहरूलाई तुरुन्तै त्यहीँ नै आगोको कुण्डमा फ्याँकिदिन्छु, र तिनीहरूले आफ्‍ना ‘परिश्रमी प्रयासहरू’ लाई ज्वालामा देख्दा, तिनीहरूले आशा गुमाउँछन्। प्रवेश गर्न नपाएकाले तिनीहरू रुँदै, राज्यभित्रको सुन्दर दृश्यहरू हेर्दै टाउको समात्छन्। तर तिनीहरूको दयनीय अवस्थाको कारण म तिनीहरूलाई प्रवेश गर्न दिँदिन—कसले मेरो योजनालाई आफ्‍नो इच्‍छाअनुसार बिथोल्‍न सक्छ र? के भविष्यका आशिषहरू मानिसहरूको जोसको साटो दिइन्छ? के मानव अस्तित्वको अर्थ मेरो राज्यमा आफ्‍नो इच्‍छाअनुसार प्रवेश गर्ने कार्यमा अडिएको हुन्छ र? … मैले मानिसमा विश्‍वास गुमाएको धेरै भइसक्यो र मैले मानिसहरूमाथि आशा गुमाएको धेरै भइसक्यो, किनभने तिनीहरूमा ठूलो लक्ष्यको कमी छ, मलाई तिनीहरूले परमेश्‍वरलाई प्रेम गर्ने हृदय कहिल्यै दिन सकेनन्, बरु तिनीहरूले सधैँ मलाई तिनीहरूका उत्प्रेरणाहरू दिन्छन्। मैले मानिसलाई धेरै कुरा भनेको छु, अनि आजका मानिसहरूले अझै पनि मेरो सल्‍लाहलाई बेवास्ता गर्ने हुनाले, भविष्यमा तिनीहरूले मेरो हृदयलाई गलत रूपमा नबुझून् भनेर म तिनीहरूलाई मेरो दृष्टिकोण बताउँछु; आउने समयमा तिनीहरू मर्छन् कि बाँच्‍छन् बन्‍ने कुरा तिनीहरूको हातको कुरा हो; म यस कुरालाई नियन्त्रण गर्न सक्दिनँ। मलाई आशा छ तिनीहरूले बाँच्‍ने तिनीहरूको आफ्‍नै मार्ग भेट्टाउँछन्। यसमा म शक्तिहीन छु” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ४६)। “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र? तसर्थ, मानिसहरूमा थप कुनै काम गर्न शैतान असमर्थ हुन्छ, यसले मानिसलाई गर्न सक्ने कुरा केही पनि छैन। ‘देह’ को परिभाषामा देहलाई शैतानले भ्रष्ट तुल्याएको छ भनेर भनिए पनि, यदि मानिसहरूले आफूलाई साँचो रूपमा समर्पित गर्छन्, र शैतानद्वारा नियन्त्रित हुँदैनन् भने, तिनीहरूलाई कसैले पनि वशमा पार्न सक्दैनन्—अनि यस क्षणमा, देहले अर्को कार्य गर्नेछ, र औपचारिक रूपमा परमेश्‍वरका आत्माको निर्देशन प्राप्त गर्न थाल्नेछ। यो अनिवार्य प्रक्रिया हो, यो चरणबद्ध रूपमा हुनुपर्छ; नत्र भने, जिद्दी देहमा काम गर्ने कुनै माध्यम परमेश्‍वरसँग हुनेछैन। परमेश्‍वरको बुद्धि नै यही हो” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३६)। मैले परमेश्‍वरका वचनहरूको बारेमा मनन गर्दा म अत्यन्तै व्याकुल हुन्थें। के मलाई मृत्युको डर लागेको र मैले अत्यन्तै धेरै आशिष्‌को इच्छा गरेकोले मैले नकरात्मक र पीडाको अनुभूति गरिरहेको थिइन र? प्रारम्भिक दिनहरूमा, मैले आशिष्‌ र स्वर्गको राज्यमा प्रवेश पाउन परमेश्‍वरमा विश्‍वास गरेको थिएँ। म सेवाकर्ताहरूको परीक्षाबाट गुज्रेको, र आशिष्‌हरू प्राप्त गर्ने मेरो इच्‍छालाई थोरै त्याग्‍न सक्‍ने र मैले परमेश्‍वरको लागि सेवा गर्ने सङ्कल्प गरेको भए पनि, मेरो छली र दुष्ट शैतानी प्रकृतिले गहिरो जरा गाडेको थियो। परमेश्‍वरले हामीलाई उहाँका मानिसहरू बनाउनुभएपछि, मेरो हृदय फेरि पनि अपेक्षाले भरिएको थियो। मलाई यसपटक अवश्य नै स्वर्गको राज्यमा प्रवेश गर्न सक्छु भन्‍ने लागेको थियो। मलाई परमेश्‍वरको नाम स्वीकार गरेर, परमेश्‍वरद्वारा राज्यका मानिसहरूमध्ये एक हुन उठाइएपछि, सबै कुरा त्यागेपछि, र आफूलाई समर्पित गरेपछि, म अवश्य नै स्वर्गको राज्यमा प्रवेश गर्नेछु भन्‍ने लागेको थियो। यो निश्‍चित छ भन्‍ने लागेको थियो। जब परमेश्‍वरको कामले मेरा धारणाहरूमा प्रहार गर्‍यो र मेरो सम्‍भावना र गन्तव्यलाई हटायो, म कमजोर र नकारात्मक भएँ र परमेश्‍वरलाई गुनासो गरेँ। मैले विगतमा गरेका बलिदानहरूको निम्ति पछुतो समेत गरेँ। मैले मेरा सबै प्रयासहरू स्वर्गको राज्यका आशिष्‌हरू प्राप्त गर्नको लागि मात्रै थिएछन् भन्‍ने देखेँ। के मैले परमेश्‍वरसँग लेनदेन गरिरहेको, उहाँलाई धोका दिइरहेको र उहाँलाई प्रयोग गरिरहेको थिइन र? हरेक परीक्षामा मैले विद्रोहीपन र गुनासोबाहेक केही पनि प्रकट गरिन। मैले उहाँको आज्ञापालन गर्न चाहन्थेँ तर त्यसो गर्न सकिन, र मलाई राम्ररी थाहा भएका सत्यताहरू अभ्यास गर्न सकिन। मैले म प्रकृतिले नै परमेश्‍वरविरोधी छु, म शैतानको हुँ भन्‍ने थाहा पाएँ। शैतानी स्वभावले भरिएको म जस्तो व्यक्ति मर्नुपर्छ र नष्ट गरिनुपर्छ। म परमेश्‍वरको राज्यमा प्रवेश गर्नको लागि पूर्ण रूपमा अयोग्य थिएँ। यो कुरालाई उहाँको धर्मी स्वभावले निर्धारित गरेको थियो। परमेश्‍वरलाई पछ्याउने र उहाँको धर्मी स्वभावलाई जान्‍ने मौका पाउनुको अर्थ मेरो जीवन व्यर्थमा गएको थिएन! अनि मैले परमेश्‍वरलाई प्रार्थना गरेँ: “म अबदेखि मेरो देहको लागि जिउन चाहन्‍न, बरु म तपाईंका नियम र बन्दोबस्तहरूमा समर्पित हुन चाहन्छु। परिणाम जे-जस्तो भए पनि, यदि म मर्नै परे पनि, म तपाईंको धार्मिकताको प्रशंसा गर्नेछु।” जब मैले मेरो अन्त्य र गन्तव्यको बारेमा विचार गर्न छोडेँ र मेरो आफ्‍नै जीवनको मूल्य तिर्नु परे पनि परमेश्‍वरकै बन्दोबस्तहरूको पालन गर्ने इच्‍छा गरेँ, तब मलाई मुक्तिको सुन्दर अनुभूति भयो।

तर त्यो बेला, हामीले हाम्रो परिणामको बाबजुत हामीले परमेश्‍वरको आज्ञापालन गर्न र उहाँलाई पछ्याउन सके पनि, हामीसँग पछ्याउनको लागि लक्ष्य थिएन। तर मे १९९२ मा, परमेश्‍वरले थप वचनहरू व्यक्त गर्नुभयो, जसमा हामीलाई जीवित हुँदा परमेश्‍वरलाई प्रेम गर्न र अर्थपूर्ण जीवन जिउन भनिएको थियो। परमेश्‍वरले हामीलाई प्रेमिलो परमेश्‍वरको समयमा लिएर जानुभयो, र मृत्युको परीक्षा समाप्त भयो। परमेश्‍वरका वचनहरू पढेर, भेला र सङ्गति गरेर, मैले के थाहा पाएँ भने, मानिसको नियति परमेश्‍वरको हातमा भए तापनि र मृत्युबाट कोही पनि उम्कन नसके पनि, हामीले नकारात्मक रूपमा मृत्युको सामना गर्नु परमेश्‍वरको इच्‍छा होइन। हामीले हामी जीवित हुँदा उहाँलाई प्रेम गरेको, सत्यताको अभ्यास गर्न र हाम्रो भ्रष्ट स्वभावलाई त्याग्‍न सकेको, र पूर्ण रूपमा मुक्ति पाएको चाहनुहुन्छ। अनि मात्रै हामी उहाँको राज्यमा प्रवेश गर्न योग्यका हुनेछौं। मैले बल्‍ल बुझेँ, हामीलाई मृत्युको परीक्षामा डोर्‍याएर, परमेश्‍वरले हामीलाई हाम्रो मृत्युतर्फ डोर्‍याइरहनुभएको थिएन, उहाँले त हामीलाई आफ्‍नो धर्मी स्वभाव प्रकट गरिरहनुभएको थियो। उहाँले कसलाई मुक्ति दिनुहुन्छ, उहाँले कसलाई नष्ट गर्नुहुन्छ, र उहाँको राज्यमा प्रवेश गर्न को उचित छ सो हामीले बुझ्‍न सकौं भनेर उहाँले यसो गर्नुभएको थियो। मैले म शैतानद्वारा कति धेरै भ्रष्ट तुल्याइएको रहेछु भन्‍ने पनि देखेँ र मैले मेरा धारणा र कल्पनाहरूलाई, र आशिष्‌हरू पाउने मेरो इच्‍छालाई त्याग्‍न सकेँ। म परमेश्‍वरको शासन र बन्दोबस्तहरूमा समर्पित हुन र साँचो रूपमा सत्यताको खोजीमा लाग्‍न सकेँ। यो मेरो लागि परमेश्‍वरको मुक्ति थियो! परमेश्‍वरले हामीलाई घृणा गर्नुहुने वा हामीलाई कष्ट दिन चाहनुहुने हुनाले हामीलाई न्याय र सजाय गर्ने गर्नुहुँदो रहेनछ, बरु हामीलाई सत्यताको खोजी गर्ने र मुक्ति पाउने सही मार्गमा डोर्‍याउनको लागि त्यसो गर्नुहुँदो रहेछ। परमेश्‍वरले हामीमा गर्नुहुने सबै कुरा तथ्यहरूको प्रारम्भद्वारा गरिएका हुँदैनन्। उहाँले हामीलाई न्याय, सजाय, जाँच र शोधन गर्ने वचनहरू व्यक्त गरेर मात्रै पनि परिणामहरू प्राप्त गर्नुहुन्छ। परमेश्‍वरको काम अत्यन्तै बुद्धिमानीपूर्ण छ र मानिसप्रतिको उहाँको प्रेम र मुक्ति अत्यन्तै वास्तविक छ!


३. एक प्रतिभारको परीक्षा

क्षियाङदाओ, दक्षिण कोरिया

“हे परमेश्‍वर! चाहे मेरो हैसियत होस् वा नहोस्, म अब आफूलाई बुझ्छु। यदि मेरो हैसियत उच्च छ भने यो तपाईंले उचाल्नुभएकोले गर्दा हो, र यदि यो तुच्छ छ भने यो तपाईंको पूर्वनिर्धारणले गर्दा हो। सबै कुरा तपाईँको हातमा छन्। मसँग न त कुनै विकल्प छ, न कुनै गुनासो छ। म यस देशमा र यी मानिसहरूको बीचमा जन्मनुपर्छ भनी तपाईंले नै पूर्वनिर्धारित गर्नुभयो, र मैले गर्नुपर्ने भनेको तपाईंको अधीनमा पूर्ण रूपमा आज्ञाकारी हुनु मात्र हो, किनकि सबै कुरा तपाईंले पूर्वनिर्धारित गर्नुभएको प्रबन्धभित्र छन्। म हैसियतको बारेमा विचार गर्दिनँ; आखिर, म एक प्राणी मात्र हुँ। यदि तपाईंले मलाई अतल कुण्डमा, आगो र गन्धकको कुण्डमा राख्नुभयो भने, म एक प्राणीबाहेक अरू केही पनि होइन। यदि तपाईं मलाई प्रयोग गर्नुहुन्छ भने म एक प्राणी हुँ। यदि तपाईं मलाई सिद्ध पार्नुहुन्छ भने पनि म एक प्राणी नै हुँ। यदि तपाईं मलाई सिद्ध पार्नुहुन्न भने पनि म तपाईंलाई प्रेम गर्नेछु, किनकि म एक प्राणीभन्दा बढी अरू केही होइन। म सृष्टिका परमप्रभुद्वारा सृष्टि गरिएको एक क्षुद्र प्राणीबाहेक अरू केही पनि होइन, सृष्टि गरिएका सारा मानिसहरूमध्ये एक जना मात्र हुँ। तपाईंले नै मलाई सृष्टि गर्नुभयो, र अब एकचोटि फेरि तपाईंले मलाई तपाईंको इच्छाअनुसार गर्न आफ्नो हातमा राख्नुभएको छ। म तपाईंको औजार र तपाईंको प्रतिभार बन्न इच्छुक छु, किनकि सबै कुरा तपाईंले नै पूर्वनिर्धारण गर्नुभएको हो। यसलाई कसैले परिवर्तन गर्न सक्दैन। सबै थोक र सबै घटनाहरू तपाईंको हातमा छन्” (थुमालाई पछ्याउनुहोस् र नयाँ गीतहरू गाउनुहोस्को “म त सृष्टि गरिएको सानो प्राणी मात्रै हुँ”)। परमेश्‍वरका वचनहरूको यो भजन गाउँदा गहिरोसँग मेरो मन छोयो। मैले प्रतिभारको परीक्षामा भोगेका कुराहरू नसोची रहन सकिनँ।

सन् १९९३ को प्रारम्‍भमा, मैले मण्डलीका नयाँ विश्‍वासीहरूलाई मलजल गर्ने कर्तव्य पाएको थिएँ। इसाईहरूमाथि चिनियाँ कम्युनिस्ट पार्टीले गरेको क्रोधले उन्मत्त सतावट र गिरफ्तारीको कारण हामी जहाँ गए पनि पक्राउ पर्ने खतरामा हुन्थ्यौं। प्रतिकूल वातावरणको बाबजुद पनि, म कहिल्यै पछि हटिन, मेरो कर्तव्यमा लागिरहेँ। म परमेश्‍वरका यी वचनहरू पढ्थेँ, “परमेश्‍वरलाई प्रेम गर्नेहरू मात्र परमेश्‍वरको गवाही दिन समर्थ हुन्छन्‌, तिनीहरू मात्र परमेश्‍वरका साक्षीहरू हुन्‌, तिनीहरूले मात्र परमेश्‍वरद्वारा आशिष पाएका हुन्छन्‌, र तिनीहरूले मात्र परमेश्‍वरका प्रतिज्ञाहरू पाउन समर्थ हुन्छन्‌” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नेहरू सदाको लागि उहाँको ज्योतिभित्र जिउनेछन्‌)। अनि मलाई परमेश्‍वरलाई प्रेम गर्ने व्यक्ति बन्‍न प्रयास गर्नलाई विश्‍वासले भरिपूर्ण भएझैँ लाग्थ्यो। त्यस प्रकारको खोजीले परमेश्‍वरको स्वीकृती प्राप्त गर्छ र म अवश्य नै स्वर्गमा प्रवेश गर्नेछु र उहाँको राज्यका मानिसहरूमध्येको एक बन्‍नेछु भन्‍ने मलाई लागेको थियो।

मलाई अवश्य नै परमेश्‍वरको राज्यमा लगिनेछ भन्‍ने ढुक्क हुँदै, मैले जोशको साथ आफूलाई समर्पित गरिरहेको बेला, सर्वशक्तिमान्‌ परमेश्‍वरले यस्ता वचनहरू व्यक्त गर्नुभयो कि तिनले मलाई प्रतिभारको परीक्षामा पारे। मार्च महिनाको एक दिन, दाजुभाइ-दिदीबहिनीहरूले हाम्रो मण्डलीमा परमेश्‍वरका नयाँ वाणीहरू पठाए। “विजयको कामको भित्री सत्यता (१)।” मैले परमेश्‍वरका वचनहरूमा यी कुराहरू पढेँ: “आज, म चीनमा परमेश्‍वरले चुन्नुभएका मानिसहरूको माझमा तिनीहरूका सबै विद्रोही स्वभावहरू प्रकट गर्न र उनीहरूका सबै कुरूपताको नकाब उतार्नका निम्ति काम गर्दछु, र यसले मलाई मैले भन्नु पर्ने सबै कुरा भन्ने सन्दर्भ प्रदान गर्दछ। पछिबाट, जब म सम्पूर्ण ब्रह्माण्डमा विजय हासिल गर्ने अर्को चरणको काम सम्पन्न गर्दछु, मैले तिमीहरूमाथि गर्ने मेरो न्यायलाई म सम्पूर्ण ब्रह्माण्डमा भएका सबैको अधर्महरूको न्याय गर्न प्रयोग गर्नेछु, किनकि तिमीहरू मानवजाति बीचमा विद्रोहीहरूको प्रतिनिधिहरू हौ। तिनीहरू जो कदम बढाउन सक्दैनन् तिनीहरू केवल प्रतिभार र सेवा गर्ने वस्तुहरू बन्नेछन्, जबकि कदम अगि बढाउनेहरूलाई प्रयोगमा ल्याइनेछ। म किन भन्दछु, कि जो कदम बढाउँदैनन् तिनीहरूले बाधाको रूपमा मात्र काम गर्छन्? किनभने मेरो वर्तमान वचनहरू र काम सबै तिमीहरूको पृष्ठभूमितिर लक्षित हुन्छन्, अनि किनभने तिमीहरू सारा मानवजातिको बीचमा विद्रोहीहरूका प्रतिनिधि र प्रतीकहरू बनेका छौ। पछिबाट, तिमीहरूलाई जित्ने यी वचनहरू म लिएर पराई देशहरूमा लैजानेछु, र त्यहाँका मानिसहरूलाई जित्न ती प्रयोग गर्नेछु, तापनि तिमीहरूले तिनीहरूलाई प्राप्त गरेका हुनेछैनौ। के त्यसले तँलाई विफल बनाउँदैन र? सारा मानवजातिको भ्रष्ट स्वभाव, मानिसको विद्रोही कार्य, र मानिसको कुरूप छवि र अनुहार—यी सबै आज तिमीहरूलाई जित्न प्रयोग गरिएका वचनहरूमा अभिलेख राखिएका छन्। अनि म यी वचनहरू हरेक राष्ट्र र सबै सम्प्रदायका मानिसहरूलाई जित्न प्रयोग गर्नेछु, किनकि तिमीहरू मुख्य नमुना, उदाहरण हौ। तापनि, मैले जानाजानी तिमीहरूलाई त्याग्न लागेको थिइनँ; यदि तँ आफ्नो खोजीमा राम्रो गर्न असफल हुन्छस् र त्यसरी तँ निको नहुने साबित हुन्छस् भने, के तँ केवल सेवा गर्ने वस्तु र प्रतिभार हुँदैनौ र? मैले एक पटक भनें, कि मेरो बुद्धि शैतानका योजनाहरूको आधारमा प्रयोग गरिएको थियो। मैले किन त्यसो भनें? के मैले अहिले भनिरहेको र गरिरहेको कुराको पछि रहेको सत्यता यही होइन र? यदि तँ अगि बढन सक्दैनस् भने, यदि तँ सिद्ध बनाइएको छैनस्, बरु त्यसको साटो दण्ड पाएको छस् भने, के तँ प्रतिभार बन्दैनस्? तैँले आफ्नो समयमा धेरै दुःख भोगेको छस् होला, तर अझै पनि तँ केही बुझ्दैनस्; तँ जीवनबारे सबै विषयमा अनजान छस्। यद्यपि तँलाई दण्ड दिइएको र न्याय गरिएको भए पनि, तँ बिल्कुल परिवर्तन भएको छैनस्, र तैँले भित्रबाट जीवन प्राप्त गरेको छैनस्। जब तेरो कामको जाँच गर्ने समय आउँछ, तैँले आगोजस्तो कठोर जाँचको र अझ ठूलो सङ्कष्टको अनुभव गर्नेछस्। यो आगोले तेरो सम्पूर्ण अस्तित्वलाई खरानी बनाउँनेछ। कुनै जीवन नभएको व्यक्ति, भित्रपट्टि अलिकति पनि शुद्ध सुन नभएको व्यक्ति, अझै पनि पुरानो भ्रष्ट स्वभावसित अल्झेको व्यक्ति, विफल भइकन एउटै पनि राम्रो काम गर्न नसक्ने व्यक्तिको रूपमा, तँ किन हटाइदैनस् र?” (वचन देहमा देखा पर्नुहुन्छ)। परमेश्‍वरका वचनहरूमा “प्रतिभार” भन्‍ने शब्‍द बारम्बार उल्‍लेख गरिएको देख्दा म छक्‍क परेँ। मैले सोचेँ, “प्रतिभार? परमेश्‍वरले पहिले पनि आफ्‍ना वचनहरूमा प्रतिभारको बारेमा उल्‍लेख गर्नुभएको छ, तर के त्यसले ठूलो रातो अजिङ्गरलाई जनाउँदैनथियो र? म मेरो विश्‍वासमा परमेश्‍वरको लागि बलिदान गर्छु र उहाँलाई प्रेम गर्ने प्रयास गर्छु। म राज्यका मानिसहरूमध्येको एक हुनुपर्छ। म कसरी प्रतिभार हुन सक्छु?” मैले फेरि अत्यन्तै ध्यान दिएर परमेश्‍वरका वचनहरू पढेँ। परमेश्‍वरले हामी चिनियाँ मानिसहरू सबैभन्दा भ्रष्ट छौं, परमेश्‍वरप्रतिको हाम्रो विरोध सबैभन्दा खराब छ, र हामी सबै मानवजातिको विद्रोहीपनका प्रतिनिधिहरू हौं भनेर भन्‍नुभएको थियो। उहाँले के पनि भन्नुभयो भने यदि परमेश्‍वरका मानिसहरू परिवर्तन हुँदैनन् भने, यदि तिनीहरूले जीवन प्राप्त गरेका छैनन् भने, तिनीहरूले परमेश्‍वरको कामको प्रतिभारहरूका रूपमा काम गर्छन्, र तिनीहरूलाई परमेश्‍वरले हटाउनुहुनेछ। यो पढेपछि मेरो छाती कडा भयो, र मैले सोचेँ, “म त प्रतिभार पो हुँ? यो हुन सक्दैन। यदि म साँच्‍चै नै प्रतिभार हुँ भने, के म अझै स्वर्गको राज्यमा प्रवेश गर्न सक्छु?”

त्यसको केही समयपछि नै, मैले परमेश्‍वरको यो सङ्गति पढेँ: “तिमीहरू बेइमान र छली छौ, र तिमीहरूमा योग्यताको कमी छ र तिमीहरू निम्न कदका छौ, त्यसैले तिमीहरू मेरो नजरभित्र वा मेरो हृदयमा कहिल्यै पनि रहेका छैनौ। मेरो काम तिमीहरूलाई दोषी ठहराउने अभिप्रायले मात्र गरिन्छ; मेरो हात तिमीहरूबाट कहिल्यै पनि टाढा भएको छैन, न त मेरो ताडना नै टाढा रहेको छ। मैले तिमीहरूलाई निरन्तर न्याय गरेको र सराप दिएको छु। तिमीहरूले मलाई नबुझ्ने भएकोले मेरो क्रोध सधैं तिमीहरूमाथि खनिएको छ। मैले सधैं तिमीहरूको बीचमा काम गरेको भए पनि तिमीहरूले तिमीहरूप्रतिको मेरो मनोभावलाई जान्नुपर्छ। यो घृणाबाहेक अरू केही होइन—अरू कुनै मनोभाव वा धारणा छैन। म यति मात्र चाहन्छु कि तिमीहरूले मेरो बुद्धि र मेरो महान् शक्तिका लागि प्रतिभारको रूपमा काम गर। तिमीहरूको विद्रोहीपनद्वारा मेरो धार्मिकता प्रकट हुने भएकोले तिमीहरू मेरा प्रतिभारबाहेक अरू केही होइनौ। मैले तिमीहरूलाई मेरो कामका प्रतिभार, मेरो कामका सहायक अङ्ग बन्न् लगाएको छु…” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। हामी प्रतिभारहरू हौं, हामी उहाँका कामका अतिरिक्त भाग हौं भनेर परमेश्‍वरले स्पष्‍ट रूपमा उल्‍लेख गर्नुभएको छ, र उहाँले हामीप्रति घृणा र तिरस्कारबाहेक केही पनि अनुभूति गर्नुहुन्‍न भन्‍ने मैले थाहा पाएँ। म छक्‍क परेँ र मलाई परमेश्‍वरले त्याग्‍नुभएको छ भन्‍ने लाग्यो। म अत्यन्तै दुःखी भएँ र मभित्र गुनासाहरू पैदा भए। मैले सोचेँ, “मैले यतिका वर्षदेखि विश्‍वास गरेको छु, मेरो परिवार र जागिर छोडेको छु, र परमेश्‍वरको लागि आफूलाई अर्पण गर्ने क्रममा धेरै कष्ट भोगेको छु। म सेवाकर्ताहरूको परीक्षा र मृत्युको परीक्षाबाट गुज्रेको छु। म राज्यको व्यक्ति हुनेछु भन्‍ने आशा गर्दै अहिले मैले परमेश्‍वरप्रतिको प्रेमको खोजी गर्न थालेको छु। परमेश्‍वरको धर्मी स्वभावको तुलना गर्ने आधार बनिसकेपछि हटाइने म एक प्रतिभार, सेवा गर्ने वस्तु बन्‍नेछु भनेर मैले कहिल्यै कल्‍पना गरेको थिइन। अनि, मैले यतिका वर्षदेखि केको लागि मूल्य चुकाउँदै आइरहेको थिएँ त? यदि यो कुरा मेरा इष्टमित्र र आफन्तहरूले थाहा पाए भने तिनीहरूले के सोच्‍नेछन्? मैले मेरो विश्‍वासको लागि जागिर र परिवार त्याग्दा तिनीहरूले यो कुरा बुझ्‍न सकेका थिएनन्। तिनीहरूले मेरो गिल्‍ला गरे। त्यसैले त्यो बेला म असल विश्‍वासी बन्‍न चाहन्थेँ ताकि परमेश्‍वरको काम पूरा भएपछि र ठूला-ठूला विपत्तिहरू आएपछि, मलाई उहाँको राज्यमा लगिनेछ। त्यसपछि म शिर ठाडो पार्न सक्छु र तिनीहरू सबै लज्‍जित हुनेछन्। म प्रतिभारजस्तो नीच व्यक्ति बन्‍न पुग्‍नेछु भनेर कसले कल्‍पना गरेको थियो र? प्रतिभारहरूसँग जीवन हुँदैन। तिनीहरू फोहोर हुन्, सेवाकर्ताहरू जति पनि असल हुँदैनन्। कम्तीमा पनि सेवाकर्ताहरूले केही समयको लागि परमेश्‍वरको सेवा गर्न सक्छन् र उहाँको अनुग्रह र आशिष्‌हरू प्राप्त गर्न सक्छन्। सेवाकर्ता हुनुसमेत राम्रै हुनेथियो। जे भए पनि, यो प्रतिभार हुनुभन्दा त असल सुनिन्छ।”

केही दिनसम्‍म “प्रतिभार” भन्‍ने शब्‍द मेरो दिमागमा बारम्‍बार गुञ्‍जिरह्‍यो, र अचम्म हुँदै मैले केवल यसबारे सोचिरहेँ, “म कसरी प्रतिभारभन्दा बढी केही पनि हुन सकिन? म कसरी चीनमा जन्‍मिए? यदि ठूलो रातो अजिङ्गरले चिनियाँ मानिसहरूलाई यति गहन रूपमा भ्रष्ट नतुल्याएको भए, म कहिल्यै पनि प्रतिभार हुनेथिइन! मैले त म परमेश्‍वरको राज्यमा प्रवेश गरेर त्यहाँको मानिस बन्‍न, परमेश्‍वरले प्रतिज्ञा गर्नुभएको कुरा प्राप्त गर्न लागेको थिएँ भन्ने सोचेको थिएँ। म प्रतिभार हुनपुग्छु भनेर मैले कहिल्यै पनि विचार गरेको थिइन।” मैले यसबारेमा जति विचार गर्थेँ मलाई त्यति नै रिस उठ्थ्यो र मैले आँशु रोक्‍न सक्दिनथिएँ। अवस्था त्यही भएको हुनाले, मैले आफूलाई मेरो भाग्यमा समर्पित गर्नबाहेक केही पनि गर्न सक्दिन भन्‍ने पत्ता लगाएँ।

त्यसपछि, मैले भेलाहरूमा जान र मेरो कर्तव्यलाई पूरा गर्न जारी राखेको भए पनि, यसमा मन जाँदैनथ्यो। प्रार्थनामा मसँग परमेश्‍वरलाई भन्‍ने केही कुरा हुँदैनथियो र मलाई गीत गाउन पनि मन लाग्‍दैनथियो। मैले परमेश्‍वरका वचनहरूबाट कुनै पनि अन्तर्दृष्टि प्राप्त गर्दिनथेँ। मलाई लाग्थ्यो, म एक प्रतिभार भएको हुनाले, अबउप्रान्त खोजी गर्नुको कुनै अर्थ छैन किनभने मलाई त फालिनेछ र हटाइनेछ, अतल कुण्‍डमा फ्याँकिनेछ। मलाई अत्यन्तै नकरात्मक र व्याकुल अनुभव भइरहेको थियो। एकसाँझ म अनिदो भई ओछ्यानमा पल्टिरहेको बेला, मैले परमेश्‍वरले आखिरी दिनहरूको आफ्‍नो कामको अवधिमा बोल्‍नुभएका ती सबै वचनहरूको बारेमा विचार गरेँ जसले हामीलाई मलजल र भरणपोषण दिँदै आइरहेका थिए, र हामीलाई शुद्ध पार्दै आइरहेका परीक्षा र शोधनहरूको बारेमा विचार गरेँ। मैले खास गरी सेवाकर्ताहरूको परीक्षाको बारेमा विचार गरेँ। त्यो बेला, परमेश्‍वरले हामीबाट हाम्रो देहका आशा हटाउनुभएको र हामीलाई अतल कुण्‍डमा फ्याँक्‍नुभएको भए पनि, यो वचनहरूको परीक्षा थियो, र यी कुराहरू वास्तवमा नै हामीमाथि आइपरेका भने थिएनन्। त्यो परीक्षाद्वारा नै मैले विश्‍वास गर्नुको मेरो मनसाय आशिष्‌हरू प्राप्त गर्नको लागि हो भन्‍ने बारेमा केही बुझाइ प्राप्त गरेँ र मैले परमेश्‍वरको धर्मी स्वभावको बारेमा थोरै अनुभव प्राप्त गरेँ। मैले के देखेँ भने परमेश्‍वरले जे काम गर्नुभए पनि, यो सबै हामीलाई शुद्ध पार्न र मुक्ति दिनको लागि हो। मैले परमेश्‍वरको अघि खुशीसाथ उहाँको सेवा गर्छु भनेर कसरी सङ्कल्प गरेको थिएँ त्यो पनि याद गरेँ। त्यसपछि मैले केही आत्मतिरस्कारको अनुभूति गरेँ र केही उत्प्रेरणा प्राप्त गरेँ, अनि विचार गरेँ, “म सेवाकर्ता भए पनि वा प्रतिभार भए पनि, सृष्टिकर्ताको लागि मेरो कर्तव्य पूरा गर्नु ठीक र उचित कुरा हो, र परमेश्‍वरले भविष्यमा जे बन्दोबस्त गर्नुभए पनि, मेरो सेवापछि मैले राम्रो परिणाम नै प्राप्त गरिन भने पनि, म अन्त्यसम्‍मै परमेश्‍वरको सेवा गर्नेछु।” त्यसैले, मैले मेरो कर्तव्य पूरा गर्न जारी नै राखेँ। तर मैले परमेश्‍वरको इच्‍छालाई नबुझेको हुनाले, जबजब मैले जीवन वा राम्रो परिणाम प्राप्त नगर्ने प्रतिभार हुने बारेमा विचार गर्थेँ, मलाई अझै पनि नकारात्मक अनुभूति हुन्थ्यो र रिस उठ्थ्यो।

अप्रिल महिनाको प्रारम्‍भतिर, हामीले परमेश्‍वरका थप नयाँ वाणीहरू प्राप्त गर्‍यौं। परमेश्‍वरका वचनहरूमा मैले यो कुरा पढेँ: “तिमीहरूको खोजीमा, तिमीहरूसँग अत्यन्तै धेरै धारणा, आशा र भविष्यहरू छन्। अहिलेको काम तिमीहरूको हैसियतको चाहना र असाधारण चाहनाहरूको निराकरण गर्नको निम्ति हो। आशा, हैसियत र धारणाहरू सबै शैतानिक स्वभावका उत्कृष्ट प्रतिनिधित्वहरू हुन्। शैतानको विषले सधैँ मानिसहरूका विचारहरूलाई नष्ट गर्छ र मानिसहरू शैतानका यी परीक्षाहरूदेखि मुक्त हुन सधैँ असमर्थ छन्, त्यही कारणले नै मानिसहरूका हृदयमा यी कुराहरूको अस्तित्व छ। तिनीहरू पापको माझमा जिउँछन् तापनि यसलाई पाप भनी विश्‍वास गर्दैनन्, तैपनि तिनीहरू सोच्छन्: ‘हामी परमेश्‍वरमा विश्‍वास गर्छौं, त्यसैले उहाँले हामीलाई आशिष्‌हरू दिनुपर्छ र हाम्रो निम्ति सबै कुरा उचित तवरले व्यवस्था गर्नुपर्छ। हामी परमेश्‍वरमा विश्‍वास गर्छौं, यसैले हामी अरूभन्दा श्रेष्ठ हुनुपर्छ र हाम्रो हैसियत र भविष्य अरूको भन्दा अझ धेरै हुनुपर्छ। हामीले परमेश्‍वरमा विश्‍वास गर्ने हुनाले, उहाँले हामीलाई असीमित आशिष्‌हरू दिनुपर्छ। अन्यथा, यसलाई परमेश्‍वरमाथि गरिने विश्‍वास भनिने थिएन।’ धेरै वर्षसम्म, आफ्नो अस्तित्वका निम्ति मानिसहरू भर परेका सोचहरूले तिनीहरूको हृदयहरूलाई यति हदसम्म बिगारेका छन् कि तिनीहरू छली, डरपोक र घृणित बनेका छन्। तिनीहरूमा इच्‍छाशक्ति र सङ्कल्पको अभाव मात्र नभएर, तिनीहरू लोभी, अहङ्कारी र मनमानी गर्ने पनि भएका छन्। तिनीहरूसँग स्वयम्‌लाई उछिन्‍ने सङ्कल्पको अभाव छ, र त्योभन्दा बढी, यी अँध्यारा प्रभावहरूबाट मुक्त हुने अलिकति पनि साहस तिनीहरूसँग छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्ने सम्बन्धमा तिनीहरूका दृष्टिकोणहरू अझ पनि असहनीय रूपले घृणित छन् र त्योभन्दा बढी, जब मानिसहरूले परमेश्‍वरमाथिको तिनीहरूको विश्‍वासको सम्बन्धमा आफ्ना दृष्टिकोणहरू राख्छन् त्यो सुन्‍न नसकिने किसिमका हुन्छन्। मानिसहरू सबै डरपोक, अयोग्य, घृणित र कमजोर छन्। अन्धकारका शक्तिहरूप्रति तिनीहरूले घृणाको महसुस गर्दैनन् र तिनीहरू ज्योति र सत्यताप्रति प्रेमको महसुस गर्दैनन्; बरु तिनलाई निष्कासित गर्ने भरमग्दुर प्रयास तिनीहरू गर्छन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। परमेश्‍वरका वचनहरूले मेरो हृदय छोयो। ती वचनहरूले मेरो शैतानी स्वभावलाई र आफ्‍नो अस्तित्वका लागि रहेका मेरा विचारहरूलाई पूर्ण रूपमा खुलासा गरे। म अत्यन्तै लज्‍जित भएँ। मैले सुरुमा कसरी मेरो विश्‍वास आशिष्‌हरू प्राप्त गर्नको लागि मात्रै थियो भन्‍ने बारेमा विचार गरेँ। “हामीले परमेश्‍वरमा विश्‍वास गर्ने हुनाले, उहाँले हामीलाई असीमित आशिष्‌हरू दिनुपर्छ। अन्यथा, यसलाई परमेश्‍वरमाथि गरिने विश्‍वास भनिने थिएन।” त्योबेला मैले यही सोचेँ। मसेवाकर्ताहरूको परीक्षा र मृत्युको परीक्षाबाट गुज्रिसकेपछि, मैले आशिष्‌हरू प्राप्त गर्ने मेरा मनसायहरूलाई बुझ्‍न थालेँ र परमेश्‍वरको लागि सेवा गर्न इच्‍छुक बनेँ, तर मेरो हृदयको गहिराइमा, आशिष्‌हरू प्राप्त गर्ने इच्‍छा अझै पनि गाँजिएको थियो र पूर्ण रूपमा शुद्ध भएको थिएन। खास गरी जब म परमेश्‍वरले उहाँलाई प्रेम गर्नेहरूलाई दिनुभएका आशिष्‌हरूसम्‍बन्धी प्रतिज्ञा देख्थें, आशिष्‌हरू प्राप्त गर्ने मेरो इच्‍छा फेरि जाग्थे। मलाई यसपटक म अवश्य नै स्वर्गको राज्यमा प्रवेश गर्छु भन्‍ने लागेको थियो, त्यसैले त मैले आफैलाई परमेश्‍वरको निम्ति जोसको साथ समर्पित गरेको थिएँ। तर जब परमेश्‍वरले हामीलाई प्रतिभार, अतिरिक्त भाग, र उहाँको घृणाका निसानाको रूपमा खुलासा गर्नुभयो, आशिष्‌हरू पाउने मेरो आशा समाप्त भएझैँ, मसँग उप्रान्त कुनै भविष्य वा हैसियत नभएझैँ लाग्यो। मलाई अत्यन्तै अन्याय भएको छ भन्‍ने लाग्यो र म गुनासाहरूले भरिएँ। मैले मेरा बलिदान र कठिन परिश्रमलाई परमेश्‍वरसँग सौदाबाजी गर्ने, परमेश्‍वरबाट उहाँको राज्यमा सित्तैँमा प्रवेश अनुमति पाउने पूँजीको रूपमा लिएँ, नत्र म आफूलाई समर्पित गर्न इच्‍छुक थिइन। त्यसपछि मात्रै मैले हैसियतप्रतिको मेरो तृष्णा र मेरा लालची इच्‍छाहरू कति गम्भीर छन् भन्‍ने कुरा थाहा पाएँ। मसँग परमेश्‍वरप्रति अलिकति पनि सच्‍चा प्रेम वा समर्पणता थिएन। यो सबै लेनदेन-केन्द्रित, विद्रोही, र छली थिए। तथ्यहरूको सामना गरिसकेपछि, म पूर्ण रूपमा विश्‍वस्त भएँ। म शैतानद्वारा कति गहन रूपमा भ्रष्ट तुल्याइएको छु भन्‍ने कुरा मैले देखेँ। म अहङ्कारी, कुटिल, स्वार्थी, र घृणित, अनि विवेक र तर्कशक्ति विहीन थिएँ। मैले परमेश्‍वरको पवित्र र धर्मी स्वभावलाई पनि देखेँ, जसले कुनै उल्‍लङ्घन सहँदैन। मजस्तो भ्रष्ट, धेरै मनसाय र भ्रष्ट स्वभावले कलङ्कित व्यक्तिलाई परमेश्‍वरले कसरी घृणा नगरी बस्‍न सक्‍नुहुन्छ र? परमेश्‍वरले मलाई जे भन्‍नुभए नि, मलाई जसरी व्यवहार गर्नुभए नि, त्यो धर्मी नै हुन्छ।

पछि मैले एउटा भेलामा परमेश्‍वरका यी वचनहरू पढेँ: “परमेश्‍वरले समयको यस अवधिमा व्यक्त गर्नुभएका यी वाणीहरूलाई तैँले अझै धेरै पढ्नुपर्छ, र त्यसको तुलनामा तेरा कार्यहरूलाई हेर्नुपर्छ: यो साँच्चै सत्य हो कि तँ साँच्चै र वास्तवमा नै एक प्रतिभार होस्! आज तेरो ज्ञानको सीमा कति छ? तेरा उपायहरू, तेरा विचारहरू, तेरा व्यवहार, तेरा बोलीवचन र कामहरू—के यी सबै अभिव्यक्तिहरू परमेश्‍वरको धार्मिकता र पवित्रताका निम्ति तुलनाको आधार होइनन् र? के तिमीहरूका अभिव्यक्तिहरू परमेश्‍वरका वचनहरूद्वारा प्रकट गरिएको भ्रष्ट स्वभावका अभिव्यक्तिहरू होइनन् र? तेरा सोचाइ र विचारहरू, तेरा प्रेरणाहरू, र तँमा प्रकट भएको भ्रष्टताले के परमेश्‍वरको धर्मी स्वभाव, साथै उहाँको पवित्रतालाई देखाउँदैन र। परमेश्‍वर पनि फोहोरको देशमा जन्मिनुभएको थियो, तर उहाँ फोहोरद्वारा कलङ्कित नभई रहनुभयो। उहाँ तँ जस्तै त्यही फोहोर संसारमा बस्नुहुन्छ, तर उहाँमा विवेक र समझ छ, र उहाँले फोहोरलाई घृणा गर्नुहुन्छ। सायद तैँले आफ्नो बोलीवचन र काममा रहेको कुनै फोहोर फेला पार्न सक्दैनस्, तर उहाँले त्यसो गर्न सक्नुहुन्छ, र उहाँले तँलाई ती देखाउनुहुन्छ। तेरा ती पुराना थोकहरू—तँमा भएको विकास, समझ र ज्ञानको कमी, र तेरो पछाडिएको जीवन शैली—ती सबैलाई कसरी आजको प्रकाशले ज्योतिमा ल्याएको छ; परमेश्‍वर यसरी काम गर्न पृथ्वीमा आउनुभयो भने मात्रै मानिसहरूले उहाँको पवित्रता र धर्मी स्वभावलाई देख्छन्” (वचन, खण्ड १। परमेश्‍वरको देखापराइ र काम। विजयको कामको दोस्रो चरणका प्रभावहरू कसरी हासिल हुन्छन्)। “अवश्य नै, परमेश्‍वरले तिमीहरूलाई यसैको खातिर मात्र प्रतिभार बनाउनुहुन्न। बरु, जब यो कामले फल फलाउँछ तब मात्र मानिसको विद्रोह परमेश्‍वरको धर्मी स्वभावका लागि एउटा प्रतिभार हो भन्ने स्पष्ट हुन्छ, र तिमीहरू प्रतिभारहरू भएकाले मात्र तिमीहरूसित परमेश्‍वरको धार्मिक स्वभावको प्राकृतिक अभिव्यक्ति जान्ने मौका हुन्छ। तिमीहरूको विद्रोहको कारण तिमीहरूलाई न्याय गरिन्छ र सजाय दिइन्छ, तर तिमीहरूको विद्रोहको कारणले गर्दा पनि तिमीहरू प्रतिभार बनाउँछ, र तिमीहरूको विद्रोहको कारण नै परमेश्‍वरले तिमीहरूमाथि प्रदान गर्नुहुने ठूलो अनुग्रह तिमीहरू प्राप्त गर्दछौ। तिमीहरूको विद्रोह परमेश्‍वरको सर्वशक्ति र बुद्धिका निम्ति एउटा प्रतिभार हो, र तिमीहरूको विद्रोहको कारणले नै तिमीहरूले यति ठूलो मुक्ति र आशिष् प्राप्त गरेका छौ। तिमीहरूलाई बारम्बार मैले न्याय गरेको भए पनि, मानिसले पहिले कहिल्यै नपाएको ठूलो मुक्ति तिमीहरूले पाएका छौ। यो काम तिमीहरूका लागि अत्यन्त महत्त्वपूर्ण छ। एउटा ‘प्रतिभार’ हुनु पनि तिमीहरूका लागि मूल्यवान् कुरा हो: तिमीहरूले मुक्ति पायौ र मुक्तिको अनुग्रह प्राप्त गऱ्यौ, किनकि तिमीहरू प्रतिभार हौ, त्यसैले के प्रतिभार अत्यन्त मूल्यवान् छैन र? के यो ठूलो महत्त्वको कुरा होइन? तिमीहरू परमेश्‍वर बस्नुभएकै क्षेत्रमा, त्यही फोहोर देशमा बस्छौ, यसैले तिमीहरू प्रतिभार हौ र सबैभन्दा ठूलो मुक्ति प्राप्त गर्छौ। यदि परमेश्‍वर देह नबन्‍नुभएको भए, तिमीहरू जस्तो तुच्छ मानिसहरूप्रति को दयालु हुन्थ्यो होला, र कसले तिमीहरूजस्तो नीच मानिसहरूलाई हेरचाह गर्थ्यो होला? कसले तिमीहरूलाई वास्ता गर्थ्यो होला? यदि परमेश्‍वर तिमीहरूको बीच काम गर्न देह नबन्नुभएको भए तिमीहरूले यो मुक्ति कहिले पाउनेथियौ, जुन तिमीहरूभन्दा अघिका मानिसहरूले कहिल्यै पाएनन्? यदि म तिमीहरूको हेरचाह गर्न, तिमीहरूका पापहरूको न्याय गर्न देह नबनेको भए, के तिमीहरू धेरै अघि नै पातालमा पर्नेथिएनौ र? यदि म देह नबनेको भए र तिमीहरूको माझमा आफैलाई नम्र नबनाएको भए, तिमीहरू परमेश्‍वरको धार्मिक स्वभावको एक प्रतिभार कसरी हुन सक्थ्यौ र? … मैले तिमीहरूलाई जित्न ‘प्रतिभार’ प्रयोग गरेको भए पनि, तिमीहरूले यो बुझ्नुपर्छ, कि यो मुक्ति र आशिष् तिमीहरूलाई प्राप्त गर्नका लागि दिइएको हो; यो विजयको लागि हो, तर यसले तिमीहरूलाई अझ राम्ररी बचाओस् भनेर पनि हो। ‘प्रतिभार’ तथ्य हो, तर तिमीहरू प्रतिभार हुनुको कारण तिमीहरूको विद्रोहीपन हो, र यसैकारण तिमीहरूले ती आशिषहरू प्राप्त गरेका छौ, जुन अरू कसैले कहिल्यै प्राप्त गरेको छैन। आज तिमीहरूलाई हेर्न र सुन्न दिइएको छ; भोलि तिमीहरूले प्राप्त गर्नेछौ, र त्योभन्दा बढी, तिमीहरूले ठूलो आशिष् पाउनेछौ। यसैले, के प्रतिभारहरू ठूलो मूल्यका छैनन् र?” (वचन, खण्ड १। परमेश्‍वरको देखापराइ र काम। विजयको कामको दोस्रो चरणका प्रभावहरू कसरी हासिल हुन्छन्)। परमेश्‍वरका वचनहरूले मलाई प्रतिभार हुनु भनेको के हो त्यो देखाए। हामी चीनमा जन्‍मेका थियौं, त्यसैले यतिका वर्षसम्‍म हामीलाई ठूलो रातो अजिङ्गरले शिक्षा दिएको, प्रभाव पारेको र भ्रष्ट तुल्याएको थियो। हामी सबै शैतानी दर्शनशास्‍त्र, नास्तिकता, क्रमिक विकासको सिद्धान्त, र अरू भ्रमहरूले भरिएका थियौं। हाम्रो हरेक विचार दुष्ट र सत्यताविपरीत हुन्छ। तर हामीले त्यो कुरालाई महसुस गरेनौं, बरु हामी असल मानिसहरू हौं, हामी परमेश्‍वरको इच्‍छा अनुरूपका छौं भन्‍ने विचार गर्‍यौं। सर्वशक्तिमान्‌ परमेश्‍वरले तीक्ष्‍णताको साथ अहङ्कार, धूर्तता, र दुष्टताजस्ता हाम्रा सबै शैतानी स्वभावलाई खुलासा गर्नुहुन्छ, त्यसपछि उहाँले सत्यताहरू प्रकट गरेर हामीलाई पूर्ण रूपमा विश्‍वस्‍त तुल्याउनुहुन्छ। जब परमेश्‍वरले न्याय गर्न र हाम्रो भ्रष्टताको खुलासा गर्न सत्यता व्यक्त गर्नुहुन्छ, पाप र दुष्टतालाई घृणा गर्ने उहाँको धर्मी स्वभाव स्वतः प्रकट हुन्छ। हामीले कुनै उल्‍लङ्घन नसहने उहाँको पवित्रता र उहाँको धर्मी स्वभावलाई देख्छौं, अनि हाम्रो भ्रष्टता र दुष्टता परमेश्‍वरको धर्मी स्वभावको प्रतिभार बन्छन्। मैले परमेश्‍वरका वचनहरूमा मानवजातिप्रतिको उहाँको प्रेम र मुक्ति पनि देखेँ, विशेष गरी उहाँले भन्‍नुभएको यो वचनमा त्यस्तो देखेँ, “यदि परमेश्‍वर देह नबन्‍नुभएको भए, तिमीहरू जस्तो तुच्छ मानिसहरूप्रति को दयालु हुन्थ्यो होला, र कसले तिमीहरूजस्तो नीच मानिसहरूलाई हेरचाह गर्थ्यो होला? कसले तिमीहरूलाई वास्ता गर्थ्यो होला?” त्यो मेरो लागि अत्यन्तै हृदय-स्पर्शी थियो। मैले परमेश्‍वरका वचनहरूको बारेमा मनन गर्दा, मैले के थाहा पाएँ भने परमेश्‍वरले हामीलाई हाम्रो फोहोर र भ्रष्टताको कारण त्याग्‍नुभएको वा हटाउनुभएको छैन, बरु, शैतानले गहन रूपमा भ्रष्ट तुल्याएको र नोक्‍सानी गरेको हामीलाई उहाँले कृपा गर्नुभएको छ। उहाँ हामीलाई मुक्ति दिन व्यक्तिगत रूपमा नै देह बन्‍नुभयो, यसरी हाम्रो बीचमा काम गर्न सबैभन्‍दा ठूलो अपमान सहनुभयो, हामीलाई मलजल र भरणपोषण गर्न, हामीलाई न्याय र खुलासा गर्नको लागि सत्यताहरू व्यक्त गर्नुभयो। उहाँले हामीलाई प्रतिभारहरूका रूपमा खुलासा गर्नुभएको भए पनि, उहाँको इच्‍छा भनेको हामीलाई हटाउने होइन, बरु हामीलाई हैसियत प्राप्त गर्ने हाम्रो इच्‍छा र भविष्यप्रतिको हाम्रो आशा पहिचान गराउन, हाम्रो अहङ्कारी, छली, र दुष्ट शैतानी स्वभावलाई चिनाउनको लागि हो, ताकि हामीले सत्यतालाई खोजी गर्न सकौं, भ्रष्टतालाई त्याग्‍न सकौं, र परमेश्‍वरबाट पूर्ण रूपमा मुक्ति पाउन सकौं। यो हामीप्रतिको परमेश्‍वरको अत्यन्तै व्यावहारिक प्रेम र मुक्ति हो! परमेश्‍वरको इच्‍छालाई बुझिसकेपछि, मैले परमेश्‍वरसँग कसरी व्यवहार गर्दै आइरहेको थिएँ भनी सोचेँ र भूमिले मलाई निलिहालोस् भन्‍ने चाहेँ। म त सृष्टि गरिएको तुच्छ प्राणी थिएँ, शैतानद्वारा भ्रष्ट तुल्याइएको अनि फोहोरी र पतित थिएँ। सर्वोच्‍च परमेश्‍वरलाई प्रतिभारको रूपमा सेवा गर्न सक्‍नु, र परमेश्‍वरको काम अनुभव गर्ने र उहाँको धार्मिकता र पवित्रतालाई देख्‍ने मौका पाउनु परमेश्‍वरले मलाई दिनुभएको अनुग्रह थियो! यदि परमेश्‍वरले देह बनेर हाम्रो बीचमा बोल्‍ने र काम गर्ने नगर्नुभएको भए, मैले कसरी यति धेरै सत्यता बुझ्‍ने मौका पाउनेथिएँ र? मैले कसरी उहाँको धर्मी स्वभावलाई चिन्‍ने मौका पाउनेथिएँ र? मैले परमेश्‍वरलाई धन्यवाद नदिएको मात्रै होइन, मैले त आफूलाई प्रतिभार भनिएकोमा परमेश्‍वरसँग तर्क गर्नेसमेत प्रयास गरेँ। मसँग कुनै तर्कशक्ति वा मानवता थिएन। जब मैले यो कुरा महसुस गरेँ, म शैतानद्वारा कति गहन रूपमा भ्रष्ट तुल्याइएको छु, र परमेश्‍वरप्रति कति ऋणी छु भन्‍ने चाल पाएँ। मैले परमेश्‍वरसँग पश्‍चात्ताप गर्न चाहेँ, र उहाँले मलाई जे भनेर बोलाउनुभए पनि र मेरो भविष्य र गन्तव्य जे-जस्तो हुने भए पनि, म परमेश्‍वरको योजनाबद्ध कार्यहरूमा समर्पित हुन चाहेँ। मलाई सत्यताको खोजी गर्ने र स्वभाव परिवर्तन गर्ने चाहना भयो।

प्रतिभारको परीक्षाबाट गुज्रिएपछि, मैले आशिष्‌हरू प्राप्त गर्ने मेरो मनसाय र मेरो शैतानी स्वभावको बारेमा केही बुझाइ प्राप्त गरेँ, र हैसियत उच्‍च होस् वा नीच, म सृष्टि गरिएको तुच्छ प्राणी बाहेक केही पनि होइन र म सधैँ परमेश्‍वरका बन्दोबस्तहरूमा समर्पित हुनुपर्छ भन्‍ने मैले थाहा पाएँ। मैले परमेश्‍वरको लागि प्रतिभारको रूपमा सेवा गरिरहेको भए पनि, मैले उहाँको धार्मिकताको प्रशंसा गर्नुपर्छ, सत्यताको राम्ररी खोजी गर्नुपर्छ, र सृष्टि गरिएको प्राणीको रूपमा मेरो कर्तव्य पूरा गर्नुपर्छ। त्यो सृष्टि गरिएको प्राणीमा हुनुपर्ने उचित गवाही हो।


४. मोआबका सन्तानहरूको परीक्षा

झुवान्वी, चीन

सर्वशक्तिमान्‌ परमेश्‍वर भन्नुहुन्छ, “यस दिनमा गरिएका सबै काम मानिस शुद्ध र परिवर्तन हुन सकोस् भनेर हो; वचनको न्याय र सजाय, साथै शोधनको माध्यमबाट, मानिसले आफ्नो भ्रष्टतालाई हटाउन र शुद्ध हुन सक्छ। कामको यस चरणलाई मुक्तिका निम्ति हो भनी ठान्नुको साटो यो शुद्धीकरणको काम हो भन्नु धेरै उचित हुन्छ। वास्तवमा, यो चरण विजयको चरण हो साथ साथै यो मुक्तिको कामको दोस्रो चरण पनि हो। यो वचनको न्याय र सजायको माध्यमबाट नै मानिस परमेश्‍वरद्वारा प्राप्त गरिने स्थितिमा आउँछ, र वचन प्रयोग गर्दा नै मानिसको हृदयभित्रका सबै अशुद्धता, धारणा, अभिप्राय र व्यक्तिगत आकांक्षाहरूलाई शुद्ध गर्न, न्याय गर्न र पूर्ण रूपमा प्रकट गरिन्छ” (वचन, खण्ड १। परमेश्‍वरको देखापराइ र काम। देहधारणको रहस्य (४))। “अहिले मोआबका सन्तानहरूमाथि काम गर्नु भनेको सबैभन्दा ठूलो अन्धकारमा खसेकाहरूलाई मुक्ति दिनु हो। तिनीहरूलाई श्राप दिइएको भए तापनि, परमेश्‍वर तिनीहरूबाट महिमा प्राप्त गर्न इच्छुक हुनुहुन्छ, किनकि तिनीहरू पहिले त्यस्ता मानिसहरू थिए जसको हृदयमा परमेश्‍वर हुनुहुन्‍नथियो; हृदयमा परमेश्‍वर नभएका मानिसहरूलाई उहाँको आज्ञापालन गर्ने र प्रेम गर्ने तुल्याउनु नै साँचो विजय हो, अनि त्यस्तो कामको फल धेरै मूल्यवान् र धेरै विश्‍वसनीय हुन्छ। महिमा प्राप्त गर्नु भनेको यो मात्रै हो—आखिरी दिनहरूमा परमेश्‍वरले प्राप्त गर्न चाहनुभएको महिमा यही नै हो। यी मानिसहरू तल्लो दर्जाका भए तापनि, तिनीहरूले अहिले त्यस्तो ठूलो मुक्ति पाउन सकेको तथ्य साँच्चिकै परमेश्‍वरद्वारा गरिएको एउटा उत्थान हो। यो काम अत्यन्त महत्त्वपूर्ण छ, अनि न्यायद्वारा नै उहाँले यी मानिसहरूलाई प्राप्त गर्नुहुन्छ। यी मानिसहरूलाई दण्ड दिनु होइन तर तिनीहरूलाई मुक्ति दिनु उहाँको अभिप्राय हो। यदि आखिरी दिनहरूको अवधिमा, उहाँले अझै पनि इस्राएलमा विजयको काम गरिरहनुभएको भए, यो मूल्यहीन हुनेथियो; यसले फल फलाएको भए पनि, यसको मूल्य वा कुनै ठूलो महत्त्व हुने थिएन, अनि उहाँले सबै महिमा हासिल गर्न सक्नुहुने थिएन” (वचन, खण्ड १। परमेश्‍वरको देखापराइ र काम। मोआबका सन्तानहरूलाई बचाउनुको महत्त्व)। परमेश्‍वरका यी वचनहरू पढ्दा मलाई मोआबको सन्तानको रूपमा भएको मेरो परीक्षाको याद आउँछ।

मलाई याद छ, सन् १९९३ मा सर्वशक्तिमान्‌ परमेश्‍वरले “विजयको कामको भित्री सत्यता (२)” र “मानिसको सार र पहिचान।” व्यक्त गर्नुभयो उहाँले चीनमा रहेका परमेश्‍वरका सबै चुनिएका मानिसहरू मोआबका सन्तान हुन् भनेर प्रकट गर्नुभयो। त्यो बेला मैले परमेश्‍वरका यी वचनहरू पढेँ: “मोआबका सन्तानहरू विश्‍वका सबैभन्दा न्यूनतम संख्या भएकामानिसहरू हुन्। केही व्यक्तिहरू सोध्छन्, ‘के हामका सन्तानहरू सबैभन्दा न्यूनतम संख्याका छैनन्?’ ठूलो रातो अजिङ्गरको सन्तान र हामका सन्तानहरू विभिन्न प्रतिनिधिमूलक महत्त्वका छन्, र हामका सन्‍तानहरू एउटा फरक विषय हुन्ः तिनीहरू जति नै श्रापित भए पनि, तिनीहरू अझै पनि नोआका सन्‍तान हुन्; यसै बीचमा, मोआबको उत्पत्ति भने शुद्ध थिएनः मोआब व्यभिचारबाट आएको थियो, र यसै कुरामा भिन्नता छ” (वचन, खण्ड १। परमेश्‍वरको देखापराइ र काम। विजयको कामको भित्री सत्यता (२))। “म जसलाई उद्धार गर्छु, तिनीहरू मैले लामो समयअघि नै पूर्वनियुक्त गरेका अनि मद्वारा उद्धार गरिएका मानिसहरू हुन् जबकि तिमीहरू नियमको अपवादको रूपमा मानवतामाझ राखिएका दरिद्र मानिसहरू हौ। तिमीहरूलाई थाहा हुनपर्छ कि तिमीहरू दाऊद वा याकूब घरानाका होइनौ बरु मोआब घरानाका हौ जसका सदस्यहरू अन्य कुलमा पर्छन्। किनभने मैले तिमीहरूसित कुनै करार स्थापित गरिनँ, बरु मात्र काम गरेँ, तिमीहरूको माझमा बोलेँ, अनि तिमीहरूलाई डोर्‍याएँ। मेरो रगत तिमीहरूका निम्ति बगाइएको थिएन, मेरो गवाहीको खातिर तिमीहरूको माझमा मैले केवल आफ्नो काम गरिरहेको थिएँ। के यो कुरा तिमीहरूलाई थाहा थिएन र?” (वचन, खण्ड १। परमेश्‍वरको देखापराइ र काम। मानिसको सार र पहिचान)। म त छक्‍कै परेकी थिएँ। मैले यस्तो विचार गरेँ, “के हामी मोआबका सन्तान हौं? के यो कुरा साँचो हो? मोआब लोत र उनकी छोरीको कोखबाट जन्‍मेका थिए। तिनी व्यभिचारबाट जन्‍मेका थिए, तिनको जन्म स्वच्छ रूपमा भएको थिएन, त्यसैले कसरी हामी तिनका सन्तान हुन सक्छौं? प्रभुमाथिको मेरो विश्‍वासमा, तिनीहरूले हामी इस्राएलीका सन्तान हौं, हामी याकूबको घरानाका हौं भनेर भन्‍ने गर्थे। त्यसो भए, किन परमेश्‍वरले हामी मोआबका सन्तान हौं भनी भन्‍नुभयो?” मैले साँच्‍चै नै यो कुरालाई स्वीकार गर्न सकिन, तर पछि मैले यो विचार गरेँ, “परमेश्‍वरका सबै वचनहरू सत्यता हुन् र उहाँले तथ्यहरू मात्रै व्यक्त गर्नुहुन्छ। यो गलत हुन सक्दैन! म किन मोआबको सन्तान भएँ, र किन म चीनमा जन्मिएँ?” परमेश्‍वरको न्याय र सजायलाई अनुभव गर्ने प्रथम व्यक्तिहरूमध्येको एक भएको कारण, परमेश्‍वरको आखिरी दिनहरूको न्याय र शुद्धीकरणको काममा पर्ने प्रथम व्यक्तिहरूमध्ये एक भएकोमा, र विपत्तिहरूभन्दा पहिले विजेता, नमुना विश्‍वासी बनाइने व्यक्तिको रूपमा, मेरो हैसियत अरू कुनै पनि देशमा रहेका परमेश्‍वरका चुनिएका मानिसहरूभन्दा ठूलो हुनुपर्छ भन्‍ने मैले सोचेकी थिएँ। तर अचम्‍मको कुरा के थियो भने, म त मोआबको सन्तान थिएँ, र परमेश्‍वरद्वारा श्रापित हुनेबाहेक, म व्यभिचारको उपज थिएँ। म सबै मानवजातिभन्दा नीच, सबैभन्दा पतित थिएँ। यदि अविश्‍वासीहरूले यसको बारेमा थाहा पाए भने तिनीहरूले मलाई के सोच्‍नेछन्? मेरा अविश्‍वासी परिवारका सदस्यहरूले के भन्‍नेछन्? मैले कष्ट भोग्दै र आफूलाई समर्पित गर्दै मेरो विश्‍वासको लागि मेरो घर र मेरो जागिर छोडेकी थिएँ, तर अन्तिममा म त मोआबको सन्तान मात्रै थिएँ। यो अत्यन्तै अपमानजनक र लाजमर्दो कुरा थियो। मैले मौनतामा कष्ट भोग्‍नुपर्छ भन्‍ने मलाई लागेको थियो। त्यो समय अवधिमा, म मोआबको सन्तान हुँ, व्यभिचारको उपज हुँ भन्‍ने विचार गर्नेबित्तिकै, मलाई अत्यन्तै लाज लाग्थ्यो र मैले मेरो अनुहार नै देखाउन सक्दिनथिएँ। म नखाई वा नसुतीकन धेरै दिनसम्‍म घरमा नै बस्थें, र घरमा मलाई केही काम गर्न मन लाग्दैनथ्यो। मैले मेरो हृदयमा, सधैँ गुनासो गरिरहेको हुन्थें, “म कसरी मोआबको सन्तान हुन सक्छु? मेरो पारिवारिक पृष्ठभूमि र हैसियत कसरी यति नीच हुन सक्यो?” म धनी परिवारमा हुर्केकी जस्तै, अत्यन्तै घमण्डी थिएँ, म उच्‍च कुलमा जन्‍मेकी हुँ भन्‍ने लाग्थ्यो, तर एकदिन मलाई फोहोरबाट निकालिएको थियो, र म त्यो वंशमा पर्दिन भन्‍ने अचानक थाहा भएपछि, मलाई भित्री शोक, विवशता, र उदासीनताको अनुभूति भयो र मैले यो सत्यतालाई स्वीकार गर्नै सकिन। म असन्तुष्टि, नकारात्मकता, र गलत बुझाइले भरिएँ। मोआबको सन्तान भएकीले, म श्रापित छु, र परमेश्‍वरले मलाई कहिल्यै पनि मुक्ति दिनुहुन्‍न भन्‍ने मैले सोचेँ। मैले यसको बारेमा जति विचार गर्थेँ, मलाई त्यति नै ममाथि अन्याय भएझैँ लाग्थ्यो। मेरो छाती ठूलो बोझले थिचेको जस्तै हुन्थ्यो, र मैले मुस्किलले सास फेर्न सक्थेँ। म बाथरूममा लुकेर रुन्थेँ। त्यो बेला सबै जनाले कष्ट भोगिरहेका थिए। कतिपय मानिसहरू यसबारेमा उल्‍लेख गर्नेबित्तिकै रुन्थे।

हामीले यस पीडामा कष्ट भोगिरहेको बेलामा, सर्वशक्तिमान्‌ परमेश्‍वरले “मोआबका सन्तानहरूलाई बचाउनुको महत्त्व,” भन्‍ने वचनहरू जारी गर्नुभयो, र हाम्रा स्थितिहरू प्रकट गर्नुभयो र हामीलाई उहाँको इच्‍छा के छ सो बताउनुभयो। मैले परमेश्‍वरका यी वचनहरू पढेँ: “सुरुमा, जब मैले तिमीहरूलाई परमेश्‍वरका मानिसहरूको दर्जा थिएँ, तब तिमीहरू अरूको भन्दा ठूलो आनन्दले तल माथि उफ्रियौ। तापनि, तिमीहरू मोआबका सन्तान हौ भनी मैले भन्नेबित्तिकै तिमीहरू कस्तो भयौ? तिमीहरू सबै चकनाचूर भयौ! तिमीहरूको कद कहाँ छ? दर्जा सम्‍बन्धी तिमीहरूको अवधारणा अति मजबुत छ! … तिमीहरूले कस्तो प्रकारको कष्ट सहेका छौ र तिमीहरूले यति अन्यायको महसुस गर्छौ? तिमीहरू सोच्छौ कि परमेश्‍वरले तिमीहरूलाई एउटा हदसम्म यातना दिनुभएपछि, उहाँ खुशी हुनुहुनेछ, मानौं उहाँ तिमीहरूलाई दोषी ठहर्‍याउने उद्देश्यले नै आउनुभएको हो, अनि तिमीहरूलाई दोषी ठहर्‍याएपछि र नष्ट पार्नुभएपछि उहाँको काम सिद्धिन्छ। के मैले भनेको त्यही हो त? के तिमीहरूको अन्धोपनको कारणले तिमीहरूले त्यसरी सोच्दैनौ र? के यो तिमीहरू आफैले राम्रो गर्न प्रयत्न नगरेको हो वा मैले जानी-जानी तिमीहरूलाई दोषी ठहर्‍याएको हो? मैले त्यस्तो कहिल्यै गरेको छैनँ—यो तिमीहरू आफैले सोचेका हौ। त्यो मैले काम गर्ने तरिका कदापि होइन, न त मसित त्यस्तो अभिप्राय नै छ। यदि मैले साँच्चि नै तिमीहरूलाई नष्ट गर्न चाहेको भए, मैले त्यस्तो कष्ट भएर जान आवश्यक हुन्थ्यो र? यदि मैले तिमीहरूलाई साँच्चिकै नष्ट गर्न चाहेको भए, मैले तिमीहरूसित यति गम्भीरता पूर्वक बोल्न आवश्यक हुन्थ्यो र? मेरो इच्छा यो हो: जब मैले तिमीहरूलाई मुक्ति दिएको हुन्छु, तब नै मैले विश्राम गर्न सक्‍नेछु। कुनै व्यक्ति जति नीच छ, तिनीहरू त्यति नै बढी मेरो मुक्तिका पात्र हुन्छन्। जति बढी अग्रसरका साथ तिमीहरू भित्र प्रवेश गर्न सक्छौ, म त्यति नै बढी खुशी हुनेछु। तिमीहरू जति चकनाचूर हुन्छौ, म त्यति नै बढी खिन्न हुन्छु। तिमीहरू सधैँ गम्केर हिँड्न चाहन्छौ र सिंहासन हत्याउन चाहन्छौ—म तिमीहरूलाई भन्छु, त्यो तिमीहरूलाई फोहोरबाट बचाउने मार्ग होइन। सिंहासनमा बस्ने भ्रमपूर्ण कल्पनाले तिमीहरूलाई सिद्ध पार्न सक्दैन; त्यो यथार्थपूर्ण हुँदैन” (वचन, खण्ड १। परमेश्‍वरको देखापराइ र काम। मोआबका सन्तानहरूलाई बचाउनुको महत्त्व)। यो पढ्दा मलाई अत्यन्तै पछुतो भयो। हामी राज्यका मानिसहरू बन्‍नेछौं, र हामी विजेताहरू, नमुनाहरू बन्‍नेछौं भनी परमेश्‍वरले भन्‍नुहुँदा, म अहङ्कारी बनेकी थिएँ र म को हुँ भन्‍ने मलाई थाहा थिएन, किनभने परमेश्‍वरको न्याय र सजायलाई स्वीकार गर्ने र सिद्ध तुल्याइनेहरूमध्ये म पहिलो व्यक्ति हुँ, त्यसकारण मसँग अरू कुनै पनि देशका परमेश्‍वरका चुनिएका मानिसहरूको भन्दा उच्‍च हैसियत हुनुपर्छ भनेर मैले कसरी यसभन्दा पहिले विश्‍वास गरेकी थिएँ मैले त्यसको बारेमा विचार गरेँ। म आफैले भरिएकी थिएँ, आफैप्रति प्रसन्‍न थिएँ। जब परमेश्‍वरले हामीलाई मोआबका सन्तानहरूको रूपमा प्रकट गर्नुभयो, तब मैले आफूलाई जन्‍मैदेखि नीच र कम हैसियत भएको, र परमेश्‍वरद्वारा श्रापित भएको देखेँ। मैले परमेश्‍वरले मलाई कहिल्यै पनि मुक्ति दिनुहुनेछैन भन्‍ने ठानेँ, अनि म नकरात्मक स्थितिमा डुबेँ र यसबाट उम्कन सकिन। मैले हैसियतसम्‍बन्धी मेरो इच्‍छा निकै दह्रिलो भएको, र मेरो कदमा धेरै कुराको कमी रहेको थाहा पाएँ। वास्तवमा, परमेश्‍वरले हामीलाई मोआबका सन्तानको रूपमा खुलासा गर्नुभएको भए पनि, उहाँले हामीलाई मुक्ति दिनुहुनेछैन भनी कहिल्यै भन्‍नुभएको थिएन। आखिर, उहाँ ठूलो रातो अजिङ्गरको देशमा देह बन्‍नुभएको थियो, र हामीलाई न्याय, सजाय, सिञ्चन, र भरणपोषण गर्नको लागि सत्यताहरू व्यक्त गर्नुभएको थियो, ताकि सबैभन्दा फोहोरी हामी भ्रष्ट मानिसहरूले परमेश्‍वरबाट मुक्ति पाउने मौका पाउन सकौं। यो सबैको पछाडि परमेश्‍वरका दयालु अभिप्रायहरू थिए! तर मैले परमेश्‍वरको इच्‍छालाई बुझिन। मजस्तो फोहोरी र नीच मोआबको सन्तानलाई परमेश्‍वरले सबैभन्दा बढी घृणा र तिरस्कार गर्नुहुन्छ, उहाँले कुनै पनि हालतमा मलाई मुक्ति दिनुहुनेछैन भन्‍ने सोचेँ। मैले गलत रूपमा बुझेँ र गुनासो गरेँ, त्यसकारण म नकरात्मक र परमेश्‍वरप्रति प्रतिरोधी बनेँ। म अत्यन्तै अनुचित थिएँ! त्यसको केही समयपछि मैले परमेश्‍वरका यी वचनहरू पढेँ: “तिमीहरू मोआबका सन्तान हौ भन्ने कुरालाई बेवास्ता गर्दा पनि, के तिमीहरूको स्वभाव वा तिमीहरूको जन्मस्थान उच्चतम प्रकारको छ? तिमीहरू उसका सन्तान हौ भन्ने कुरालाई बेवास्ता गर्दा पनि, के तिमीहरू सबै हरेक पक्षबाट मोआबका सन्तानहरू होइनौ र? के तथ्यहरूको सत्यता बद्लिन सक्छ र? तिमीहरूको स्वभावलाई अहिले उजागर गर्दा के यसले तथ्यहरूको सत्यतालाई गलत प्रकारले प्रतिनिधित्व गर्दछ र? तिमीहरूको गुलामी, तिमीहरूको जीवन, अनि तिमीहरूको चरित्रलाई हेर—तिमीहरू मानवजातिमध्ये सबैभन्दा नीचहरूमध्ये पनि तिमीहरू नीच हौ भन्‍ने के तिमीहरूलाई थाहा छैन? तिमीहरूसँग घमन्ड गर्नको लागि के छ र? समाजमा तिमीहरूको दर्जालाई हेर। के तिमीहरू यसको सबैभन्दा तल्लो तहमा छैनौ र? के मैले गल्ती बोलेको भन्‍ने तिमीहरूलाई लाग्छ? अब्राहामले इसहाकलाई अर्पण गरे—तिमीहरूले के अर्पण गरेका छौ? अय्यूबले सबै थोक अर्पण गरे—तिमीहरूले के अर्पण गरेका छौ? कति धेरै मानिसहरूले सत्य बाटो खोज्नका निम्ति आफ्नो जीवन दिएका छन्, आफ्नो शिर अर्पण गरेका छन्, आफ्नो रगत बगाएका छन्। के तिमीहरूले त्यो मूल्य चुकाएका छौ? तुलना गर्दा, त्यस्तो महान् अनुग्रहको आनन्द लिन तिमीहरू बिलकुल योग्यका छैनौ। आज तिमीहरू मोआबका सन्तान हौ भनेर भन्दा के यसले तिमीहरूलाई अन्याय हुन्छ? तिमीहरू आफैलाई ज्यादै ठूलो नसोच। तिमीहरूसित घमन्ड गर्ने कुरा केही छैन। तिमीहरूलाई त्यस्तो ठूलो मुक्ति, त्यस्तो ठूलो अनुग्रह सित्तैँमा दिइएको छ। तिमीहरूले केही बलिदान दिएका छैनौ, तापनि तिमीहरूले सित्तैँमा अनुग्रहको आनन्द लिन्छौ। के तिमीहरू लाज लाग्दैन?” (वचन, खण्ड १। परमेश्‍वरको देखापराइ र काम। मोआबका सन्तानहरूलाई बचाउनुको महत्त्व)। परमेश्‍वरका हरेक प्रश्‍नले मेरो हृदयको ढोका ढकढक्यायो। म अत्यन्तै लज्‍जित, अत्यन्तै व्याकुल भएँ! मैले युगौंयुगका सन्तहरूका बारेमा विचार गरेँ—तिनीहरू परमेश्‍वरप्रति समर्पित र आज्ञाकारी थिए, र ठूला परीक्षाहरू भोग्दा उहाँलाई कहिल्यै दोष दिएनन्। तिनीहरू परमेश्‍वरको लागि गवाही भई खडा भए र उहाँको स्वीकृती र आशिष्‌हरू प्राप्त गरेँ। अब्राहामले आफ्‍नो एक मात्र प्यारो पुत्र इसहाकलाई परमेश्‍वरमा चढाउँदै परमेश्‍वरका आज्ञाहरू पालन गरे। उनले कुनै पनि सर्तहरू राख्‍ने वा परमेश्‍वरसँग तर्क गर्ने प्रयास गरेनन्, बरु पूर्ण रूपमा आज्ञापालन गरे। र जब अय्यूबले ठूलो परीक्षाको सामना गरे, र उनले परिवारका सबै सम्‍पत्ति र सबै छोराछोरी गुमाए, अनि उनको शरीर खटिराले भरिए, तब पनि उनले यसो भन्दै परमेश्‍वरको प्रशंसा गरे, “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। तर म त ठूलो रातो अजिङ्गरको देशमा जन्‍मिएकी, सानै उमेरदेखि नास्तिकता, क्रमिक विकासको सिद्धान्त, र भौतिकवादको शिक्षा पाएकी थिएँ। परमेश्‍वर हुनुहुन्छ भन्‍ने मैले कहिल्यै जानेकी थिइन, उहाँको आराधना कसरी गर्ने भनेर जान्‍ने कुरा त परै जाओस्। मेरो विश्‍वास भनेको परमेश्‍वरको अनुग्रह र आशिष्‌हरू प्राप्त गर्नको लागि मात्रै थियो, ताकि पछि म स्वर्गको राज्यमा प्रवेश गर्न सकूँ र असल गन्तव्य प्राप्त गर्न सकूँ। कुनै हैसियत र कुनै आशिष्‌ प्राप्त नगरेको अवस्थामा परीक्षाको सामना गर्दा, मैले नकरात्मक हुँदै र परमेश्‍वरको विरोध गर्दै, गलत बुझेँ र गुनासो मात्रै गरेँ। म साँचो रूपमा आज्ञाकारी थिइन, र मैले उहाँलाई परमेश्‍वरको रूपमा व्यवहार गरिरहेकी थिइन। विश्‍वासका ती वर्षहरूमा, मैले सहज रूपमा परमेश्‍वरका वचनहरूको भरणपोषण, र क्रमिक रूपमा परमेश्‍वरको कामको अगुवाइको आनन्द प्राप्त गरिरहेकी थिएँ। मैले उहाँको प्रेमको गुन तिर्नको लागि मेरो कर्तव्य पूरा नगरेकी मात्र होइन, मैले त यसको सट्टामा उहाँको गलत बुझाइ र गुनासो, विद्रोह र विरोध मात्रै गरिरहेकी थिएँ। म कस्तो प्रकारको विश्‍वासी थिएछु? तैपनि, मैले आफैलाई परमेश्‍वरको आँखाको नानी, उहाँको लागि महत्त्वपूर्ण व्यक्ति ठानेँ, र अरू कुनै पनि देशका परमेश्‍वरका चुनिएका मानिसहरूभन्दा मसँग उच्‍च हैसियत छ, परमेश्‍वरका इनाम र आशिष्‌हरूका निम्ति म सबैभन्दा योग्य छु भन्‍ने सोचेँ। म यति अहङ्कारी थिएँ कि कुन कुरा के हो भन्ने पनि मलाई थाहा थिएन। ममा कुनै आत्म-जागरण थिएन! यदि परमेश्‍वरले मेरो फोहोरी, नीच उत्पत्तिको बारेमा प्रकट नगर्नुभएको भए, मैले अझै पनि म याकूबका १२ कुलमध्येको एउटा कुलबाट आएकी हुँ, म इस्राएलकी सन्तान, दाऊदकी सन्तान हुँ भन्ने ठान्थेँ। म साँच्‍चै निर्लज्ज थिएँ! अब मलाई मेरो पहिचान र हैसियतको बारेमा थाहा भयो, त्यसैले मैले आफूलाई त्यति ठूलो ठान्‍न छोडेँ। म पहिलेजस्तो असभ्य भइनँ। मैले परमेश्‍वरको अघि केही विवेक पनि प्राप्त गरें। यो मेरो लागि परमेश्‍वरको मुक्ति थियो! मैले परमेश्‍वरबाट कुनै पनि लालची मागहरू गर्नु हुँदैन, र आखिरमा मैले असल परिणाम वा गन्तव्य प्राप्त नगरेँ पनि, म अझै पनि परमेश्‍वरले बन्दोबस्त गर्नुहुने कुराहरूमा समर्पित हुनेछु र उहाँको धार्मिकताको प्रशंसा गर्नेछु प्रण गरें।

पछि, मैले सर्वशक्तिमान्‌ परमेश्‍वरका धेरै वचनहरू पढेँ र परमेश्‍वरले मोआबका सन्तानहरूका बीचमा काम गर्नुभएको महत्त्वलाई अझै बढी बुझेँ। परमेश्‍वरका वचनहरूले यसो भन्दा रहेछन्। “अहिले मोआबका सन्तानहरूमाथि काम गर्नु भनेको सबैभन्दा ठूलो अन्धकारमा खसेकाहरूलाई मुक्ति दिनु हो। तिनीहरूलाई श्राप दिइएको भए तापनि, परमेश्‍वर तिनीहरूबाट महिमा प्राप्त गर्न इच्छुक हुनुहुन्छ, किनकि तिनीहरू पहिले त्यस्ता मानिसहरू थिए जसको हृदयमा परमेश्‍वर हुनुहुन्‍नथियो; हृदयमा परमेश्‍वर नभएका मानिसहरूलाई उहाँको आज्ञापालन गर्ने र प्रेम गर्ने तुल्याउनु नै साँचो विजय हो, अनि त्यस्तो कामको फल धेरै मूल्यवान् र धेरै विश्‍वसनीय हुन्छ। महिमा प्राप्त गर्नु भनेको यो मात्रै हो—आखिरी दिनहरूमा परमेश्‍वरले प्राप्त गर्न चाहनुभएको महिमा यही नै हो। यी मानिसहरू तल्लो दर्जाका भए तापनि, तिनीहरूले अहिले त्यस्तो ठूलो मुक्ति पाउन सकेको तथ्य साँच्चिकै परमेश्‍वरद्वारा गरिएको एउटा उत्थान हो। यो काम अत्यन्त महत्त्वपूर्ण छ, अनि न्यायद्वारा नै उहाँले यी मानिसहरूलाई प्राप्त गर्नुहुन्छ। यी मानिसहरूलाई दण्ड दिनु होइन तर तिनीहरूलाई मुक्ति दिनु उहाँको अभिप्राय हो। यदि आखिरी दिनहरूको अवधिमा, उहाँले अझै पनि इस्राएलमा विजयको काम गरिरहनुभएको भए, यो मूल्यहीन हुनेथियो; यसले फल फलाएको भए पनि, यसको मूल्य वा कुनै ठूलो महत्त्व हुने थिएन, अनि उहाँले सबै महिमा हासिल गर्न सक्नुहुने थिएन। … तिमीहरू, अर्थात् मोआबको सन्तानमाथि काम गर्नु, तिमीहरूलाई अपमानित गर्नको निम्ति होइन तर कामको महत्त्व प्रकट गर्नको निम्ति हो। तिमीहरूका निम्ति यो ठूलो उत्थान हो। यदि कुनै व्यक्तिसित तर्क र अन्तर्दृष्टि छ भने, तिनीहरूले यसो भन्नेछन्: ‘म मोआबको सन्तान हुँ, आज परमेश्‍वरद्वारा दिइएको यति ठूलो उचाइ वा यति ठूलो आशिष प्राप्त गर्न म साँच्चिकै अयोग्य छु। मैले गर्ने र भन्ने सबै कुरामा, अनि मेरो हैसियत र मूल्यअनुसार म परमेश्‍वरको यति ठूलो आशिषको बिलकुल योग्य छैनँ। परमेश्‍वरको निम्ति इस्राएलीहरूसित ठूलो प्रेम थियो, अनि तिनीहरूले पाएको अनुग्रह परमेश्‍वरले नै तिनीहरूलाई प्रदान गर्नुभएको हो तर तिनीहरूको हैसियत हाम्रो भन्दा ज्यादै उच्च छ। अब्राहाम यहोवाप्रति धेरै भक्त थिए, अनि पत्रुस पनि येशूप्रति धेरै भक्त थिए—तिनीहरूको भक्ति हाम्रो भन्दा सय गुणा बढी थियो। हाम्रो कार्यहरूका आधारमा, हामी परमेश्‍वरको अनुग्रहमा आनन्दित हुन पूर्ण रूपले अयोग्य छौँ’” (वचन, खण्ड १। परमेश्‍वरको देखापराइ र काम। मोआबका सन्तानहरूलाई बचाउनुको महत्त्व)। “मोआबका सन्तानहरू श्रापित थिए, र तिनीहरू त्यस पिछडिएको देशमा जन्मिएका थिए; अन्धकारको प्रभावमा रहेका सबै मानिसहरूमध्ये, मोआबका सन्तानहरू नै सबैभन्दा कम प्रतिष्ठा भएकाहरू हुन् भन्ने कुरामा कुनै शङ्का छैन। यी मानिसहरूका अहिलेसम्म सबैभन्दा कम प्रतिष्ठा भएका हुनाले, तिनीहरूमा गरिने कामले मानव धारणाहरूलाई राम्ररी तोड्न सक्छ, र यो परमेश्‍वरको सम्पूर्ण छ हजार वर्षे व्यवस्थापन योजनाको लागि पनि सबैभन्दा फाइदाजनक छ। यी मानिसहरूका माझमा त्यस किसिमको काम गर्नु भनेको मानव धारणाहरूलाई तोड्ने सबैभन्दा राम्रो तरिका हो, र यससँगै परमेश्‍वरले नयाँ युगको शुरूवात गर्नुहुन्छ; यसद्वारा उहाँले सारा मानव धारणाहरूलाई तोड्नुहुन्छ; यसद्वारा उहाँले सम्पूर्ण अनुग्रहको युगको कार्यलाई समाप्त गर्नुहुन्छ। उहाँको पहिलो काम इस्राएलको सिमानाभित्र, यहूदियामा गरियो; गैरयहूदी राष्ट्रहरूका माझमा, उहाँले नयाँ युग आरम्भ गर्नको लागि कुनै काम गर्नुभएन। त्यो कामको अन्तिम चरणलाई अन्यजातिहरूका माझमा गरिने मात्रै होइन, तर अझै बढी श्रापित भएकाहरूका माझमा अझै बढी गरिन्छ। यो एउटा बुँदा शैतानलाई अपमान गर्नुमा सबैभन्दा बढी सक्षम प्रमाण हो, र तसर्थ, यो परमेश्‍वर ब्रह्माण्डका सारा सृष्टिका परमेश्‍वर, यावत् थोकका प्रभु, जीवन भएका हरेक कुराले आराधना गर्ने पात्र ‘बन्नु्हुन्छ’” (वचन, खण्ड १। परमेश्‍वरको देखापराइ र काम। परमेश्‍वर सारा सृष्टिका प्रभु हुनुहुन्छ)। मसँग के धारणा थियो भने परमेश्‍वरले उहाँले मुक्ति दिने मानिसहरूलाई पूर्वनिर्धारित गर्नुभएको छ, र तिनीहरू उहाँका चुनिएका मानिसहरू हुन् त्यसैले चिनियाँ मानिसहरू मोआबका सन्तानहरू भएका हुनाले, हामी सबैभन्दा नीच, परमेश्‍वरलाई सबैभन्दा कम मात्र पहिचान गर्नेहरू, र परमेश्‍वरलाई सबैभन्दा बढी विरोध गर्नेहरू भएको हुनाले, र हामीलाई परमेश्‍वरले श्राप दिनुभएको र इन्कार गर्नुभएको हुनाले, उहाँले अवश्य नै हामीलाई मुक्ति दिनुहुनेछैन। तर परमेश्‍वरले अवश्य नै त्यसो गर्नुभएन। हामी नीच भएको कारण उहाँले हामीलाई त्याग्‍नुभएन, र हामी फोहोरी र भ्रष्ट भएका हुनाले उहाँले हामीलाई मुक्ति दिन छोड्नुभएन। बरु, उहाँ व्यक्तिगत रूपमा देह बन्‍नुभयो, हामी मोआबका सन्तानहरूका बीचमा काम गर्न आउनको लागि, अत्यन्तै ठूलो अपमान र कष्ट भोग्‍नुभयो, र हामीलाई बारम्‍बार उहाँका वचनहरूले न्याय, सजाय, जाँच, र शोधन गर्नुभयो। यो सबै हामीलाई शुद्ध पार्न र मुक्ति दिन गरिएको थियो। परमेश्‍वरको प्रेम कति महान् छ! जसरी प्रभु येशूले पापीहरूसँग एउटै टेबलमा बसेर खानुभयो यो पनि त्यस्तै थियो। हामी जति फोहोरी र नीच छौं, हामीले परमेश्‍वरको प्रेम र मुक्ति कति महान् छन् भनेर त्यति नै बढी देख्छौं। आखिरमा, परमेश्‍वरले जानेर नै हामीलाई अर्थात्, सबैभन्दा गहन रूपमा भ्रष्ट भएका, सबैभन्दा फोहोरी र नीच मानिसहरूलाई शैतानका अन्धकारका शक्तिहरूबाट मुक्ति दिनुहुन्छ ताकि हामीले उहाँको लागि महिमापूर्ण् गवाही दिन सकौं। यसले नै शैतानलाई सबैभन्दा बढी लाजमा पार्नेछ। मोआबका सन्तानहरूका बीचमा परमेश्‍वरले गर्नुहुने कामको अर्थ यही हो! यसको साथै, आखिरी दिनहरूमा परमेश्‍वरले मोआबका सन्तानहरूका बीचमा गर्नुभएका कामले हाम्रा सबै धारणाहरूलाई नष्ट गरेको छ, यसरी हामीलाई उहाँ इस्राएलीहरूका परमेश्‍वर मात्रै हुनुहुन्‍न, उहाँ त सृष्टि गरिएका सबै प्राणीका परमेश्‍वर हुनुहुन्छ भन्‍ने देखाउनुभयो। उहाँले हामी कुन कुलमा जन्‍मेका छौं, हामी कुन देश वा जातका हौं, हामी इस्राएलीहरू हौं वा मोआबका सन्तान हौं, र हामी परमेश्‍वरद्वारा आशिष्‌ पाएका वा श्रापित भएका हौं भन्ने कुरालाई हेर्नुहुन्‍न। हामी सृष्टि गरिएका हौं भने, र हामीले सत्यताको खोजी गर्छौं र परमेश्‍वरको काममा समर्पित हुन्छौं भने, परमेश्‍वरले अवश्य नै हामीलाई मुक्ति दिन सक्‍नुहुन्छ। परमेश्‍वर हरेक सृष्टि गरिएको प्राणीप्रति निष्पक्ष र धर्मी हुनुहुन्छ, र हरेकसँग उहाँबाट मुक्ति पाउने अवसर हुन्छ। मैले परमेश्‍वरका वचनहरूमा जति धेरै मनन गरेँ, मैले मोआबका सन्तानहरूका बीचमा परमेश्‍वरले गर्नुभएको कामको महत्त्वलाई, र भ्रष्ट मानवजातिको लागि परमेश्‍वरको प्रेम र मुक्ति कति वास्तविक छ भन्ने कुरालाई त्यति नै बढी अनुभव गरेँ। तर दुःखको कुरा, मेरो क्षमता अत्यन्तै कमजोर छ र परमेश्‍वरको कामसम्‍बन्धी मेरो बुझाइ अत्यन्तै सीमित छ। मैले मेरो थोरै अनुभव र बुझाइहरूलाई मात्रै बाँड्न सक्छु, तर म राम्रो गवाही दिन सक्दिन। म परमेश्‍वरप्रति अत्यन्तै धेरै ऋणी भएकी छु।

यसलाई पछि फर्केर हेर्दा, मोआबको सन्तानको रूपमा परीक्षा भोग्दा, मैले त्यो बेला थोरै कष्ट भोगेको भए तापनि, मैले मेरो आफ्‍नै पहिचान र मूल्यलाई जान्‍न पुगेँ। मैले मानवजातिलाई मुक्ति दिने परमेश्‍वरको काम र उहाँको धर्मी स्वभावको बारेमा थोरै बुझाइ प्राप्त गरेँ, र त्यहाँदेखि म त्यति अहङ्कारी र स्व-सन्तुष्ट बनेकी छैन। मैले म कति नीच र भ्रष्ट छु, म उहाँको प्रेम र मुक्तिको योग्य छैन भन्‍ने अनुभव गरेँ, र म फेरि उहाँबाट कुनै पनि मागहरू गर्ने आँट गर्दिनँ। परमेश्‍वरले मलाई जसरी व्यवहार गर्नुभए नि वा जे बन्दोबस्त गर्नुभए नि, म यसलाई स्वीकार गर्न र यसमा समर्पित हुन इच्‍छुक छु। म इमान्दारीपूर्वक परमेश्‍वरका वचनहरूको न्याय र सजायलाई स्वीकार गर्न र मेरो जीवन स्वभावमा परिवर्तनको खोजी गर्न चाहन्छु। मोआबको सन्तान नै भए पनि, मैले सत्यताको खोजी गर्ने र परमेश्‍वरको गवाही दिने काम गर्नु नै पर्छ। यो यस भजनले भनेजस्तै हो, “हामी इस्राएलीहरू होइनौं, तर मोआबको त्यागिएका सन्तानहरू हौं, हामी पत्रुस होइनौं, जसको क्षमता प्राप्त गर्न हामी असक्षम छौं, न त अय्यूव हौं, अनि हामी परमेश्‍वरको लागि दुःख भोग्ने र आफैलाई परमेश्‍वरमा समर्पण गर्ने पावलको संकल्पसित तुलना गर्न सक्दैनौं, र हामी धेरै पछौटे छौं, र यसैले हामी परमेश्‍वरको आशिषको आनन्द लिन अयोग्य छौं। आज पनि परमेश्‍वरले हामीलाई माथि उठाउनुभएको छ; त्यसकारण हामीले परमेश्‍वरलाई सन्तुष्ट गर्नुपर्दछ, र हामी अपर्याप्त क्षमता वा योग्यताका भए पनि, हामी परमेश्‍वरलाई सन्तुष्ट पार्न तयार छौं—हामीसँग यो संकल्प छ। हामी मोआबका सन्तानहरू हौं, र हामी श्रापित थियौं। यो परमेश्‍वरद्वारा घोषणा गरिएको थियो, र हामी यसलाई परिवर्तन गर्न असक्षम छौं, तर हाम्रो जीवनशैली र हाम्रो ज्ञान परिवर्तन हुन सक्दछ, र हामी परमेश्‍वरलाई सन्तुष्ट पार्न कटिबद्ध छौं” (थुमालाई पछ्याउनुहोस् र नयाँ गीतहरू गाउनुहोस्को “मोआबको सन्तानमा हुनुपर्ने सङ्कल्प”)।


५. दुर्भाग्यको माध्यमबाट आशिष्‌ प्राप्त गर्नु

डु झुवान, जापान

सर्वशक्तिमान्‌ परमेश्‍वर भन्नुहुन्छ, “जब व्यक्तिले आफूले हिँडेको बाटोलाई फर्केर हेर्छ, जब व्यक्तिले आफ्‍नो यात्राको हरेक चरणलाई सम्‍झन्छ, तब उसले उसको यात्रा कठिन वा सहज जेसुकै भए पनि, हरेक चरणमा परमेश्‍वरले नै उसलाई मार्गनिर्देश गरिरहनुभएको थियो, यसको बारेमा योजना गरिरहनुभएको थियो भन्‍ने देख्छ। व्यक्तिले थाहै नपाई उसलाई आजसम्‍म डोर्‍याउने भनेको परमेश्‍वरको सावधानीपूर्ण बन्दोबस्त, उहाँको होसियार योजना नै थियो। सृष्टिकर्ताको सार्वभौमिकतालाई स्वीकार गर्न सक्षम हुनु, उहाँमार्फत मुक्ति प्राप्त गर्न सक्षम हुनु—आहा कस्तो सौभाग्यको कुरो! … जब कुनै व्यक्तिसँग परमेश्‍वर हुनुहुन्न, जब व्यक्तिले उहाँलाई देख्‍न सक्दैन, जब व्यक्तिले परमेश्‍वरको सार्वभौमिकतालाई स्पष्ट रूपमा पहिचान गर्न सक्दैन, तब हरेक दिन अर्थहीन, निरर्थक, दुःखदायी हुन्छ। व्यक्ति जहाँ भए पनि, व्यक्तिको जागिर जे भए पनि, उसको दिनचर्याका माध्यमहरू र लक्ष्यहरूको खोजी कार्यले उसलाई हृदयमा अटुट चोट र चैनविनाको कष्ट बाहेक केही पनि दिँदैन, यतिसम्‍म कि उसले आफ्‍नो विगतलाई फर्केर समेत हेर्न सक्दैन। व्यक्तिले सृष्टिकर्ताको सार्वभौमिकतालाई स्वीकार गरेपछि मात्रै, ऊ उहाँका योजनाबद्ध कार्यहरू र बन्दोबस्तहरूमा समर्पित भएपछि मात्रै, र उसले साँचो मानव जीवनको खोजी गरेपछि मात्रै, क्रमिक रूपमा ऊ सबै हृदयको चोट र कष्टबाट स्वतन्त्र हुन, अनि जीवनको रिक्तताबाट मुक्त हुन थाल्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका यी वचनहरूले मलाई साँच्चिकै छुन्छन् किनकि ती मेरो आफ्नै जीवनका सही चित्रण हुन्।

म एक गरिब ग्रामीण परिवारमा जन्मेकी थिएँ र मानिसहरूले मलाई जीवनभर हेपे। मेरो परिवार गरिब थियो, त्यसैले कहिलेकहीँ मलाई अर्को खाना कहाँबाट आउँछ भन्ने थाहा हुँदैनथियो, र म सँधै मेरी दिदीका थोत्रा लुगा लगाउँथे। लुगाहरू मलाई खुकुलो हुन्थे। मेरा कक्षाका साथीहरूले मेरो खिल्ली उडाउथे र मसँग सङ्गत गर्न चाहँदैनथिए। मेरो बाल्यकाल साँच्चै दर्दनाक थियो। त्यसबेला नै, मैले सङ्कल्प गरेँ: ठूलो भएपछि म निश्‍चय नै धेरै पैसा कमाउनेछु, राम्रो जीवन बिताउनेछु, र कसैले पनि मलाई फेरि घृणा गर्नेछैन। मेरो परिवारसँग पैसा नभएकोले, जिल्‍लाको औषधि निर्माण कारखानामा काम गर्न जान निम्न माध्यमिक तह पूरा गर्नुअघि नै मैले स्कूल छोड्नुपर्‍यो। मैले अलि बढी कमाउन सकूँ भनेर रातको १० बजेसम्म धेरै अतिरिक्त समय काम गर्थेँ। पछि मैले मेरी जेठी दिदीले मेरो मासिक ज्याला त पाँच दिन तरकारी बेचेरै कमाउन सक्छिन् भन्ने सुनेँ। तरकारी बेच्नको लागि मैले तुरुन्तै औषधि कारखानाको काम छोडेँ। विवाह गरेपछि, मेरो श्रीमान्‌ र मैले एउटा रेस्टुरेन्ट खोल्यौं। मैले रेस्टुरेन्टमा धेरै पैसा कमाउन सक्छु, त्यसपछि म अरूले ईर्ष्या गर्ने र चाहना गर्ने, भव्य र मर्यादित जीवन बिताउन सक्छु भन्ने सोचेँ। तर त्यो व्यवसायमा प्रतिस्पर्धा कडा थियो र हामीले पैसा बचत गर्न एक जना मात्र कामदार राख्यौं। भान्सादेखि भोजन क्षेत्रको बीचमा दौडिँदै मैले सबै थोक नै गरें। कहिलेकहीँ अत्यन्तै थकाइ लागेर म उभिन पनि सक्दिनथिएँ। केही सरकारी अधिकारीहरू आउथे तर तिनीहरूले कहिल्यै पैसा तिरेनन्, त्यसपछि सबै प्रकारका जरिबाना र करहरू तिर्नु पर्थ्यो। कहिलेकहीँ हामीलाई जरिबाना गर्न जेसुकै बहाना प्रयोग गर्थे र एक दिनभरिको कमाई लिएर जान्थे। यसले मलाई साँच्चिकै रिस उठायो तर मैले यसबारे चीनमा गर्न सक्ने केही छैन। मैले केवल आफ्नो टाउको झुकाउनुपर्छ। जति कठिन परिश्रम गर्दा पनि हामीले धेरै पैसा कमाएनौं। हामीले व्यापार गरेको केही समयपछि मैले चिन्ता गर्न थालें, र सोचेँ, “धेरै पैसा कमाएर मैले राम्रो जीवन कहिले बिताउँला?”

२००८ मा, मलाई एउटा साथीले जापानमा एक दिनको काममा मानिसले चीनमा दस दिनको काममा कमाउने जति कमाउन सक्छन् भनेर भने। यो सुनेर म अत्यन्तै खुशी भएँ। मैले अन्ततः केही पैसा कमाउने राम्रो मौका पाएँ भन्ने मैले सोचेँ। जापान जाने मध्यस्थको शुल्क बढी थियो, तर मैले सोचेँ, “अन्डा नफुटाई अम्लेट बनाउन सकिन्न। हामीले जापानमा रोजगार पायौं भने त, त्यो पैसा छिटै फिर्ता पाइहाल्‍नेछौं नि।” मेरो श्रीमान्‌ र मैले त्यो सपनालाई पछ्याउन तुरुन्तै जापान जाने निर्णय गर्‍यौं। त्यहाँ पुगेपछि, हामीले हरेक दिन १३-१४ घण्टा काम गर्नुपर्थ्यो। हामी एकदमै थाकेका हुन्थ्यौं। कामपछि हामी केवल सुतेर आराम गर्न चाहन्थ्यौं। हामी खान मन लाग्दैनथियो। मेरो ढाडको तल्‍लो भाग सधैँ दुख्थ्यो र डाक्टरलाई भेट्न मसँग पैसा थिएन, त्यसैले मैले नदुख्ने औषधि लिएर नै त्यो सहन्थें। म दुखाइमा मात्रै थिइन, तर मेरो हाकिमले मलाई गाली गर्ने र मेरा सहकर्मीहरूले मलाई दुर्व्यवहार गर्ने समेत गर्दथे। जब म काममा नयाँ थिएँ, एक पटक मैले एउटा सानो गल्ती गरेँ। मेरो हाकिमले मलाई धेरै गाली गरे र म एकदमै दुःखी भएर रोएँ। तर म अरू के गर्न सक्थें र? मैले केवल आफ्ना भावनाहरू दबाएर राख्‍नुपर्थ्यो ताकि मैले पैसा कमाइरहन सकूँ। मैले आफैलाई पटक-पटक भन्थें, “अहिले गाह्रो छ, तर जब मैले केही पैसा कमाइ सक्छु तब म सिधा उभिएर मानिसहरूलाई आँखामा हेर्न सक्‍नेछु। मैले पर्खनु पर्छ।” त्यसैले, मैले हरेक दिन पैसा कमाउने मेसिन जस्तो काम गरिरहेँ। अप्रत्याशित रूपमा, २०१५ सम्ममा, भारी कामबाट थकित भएर म बिरामी परेकी थिएँ। म अस्पतालमा जाँचको लागि गएँ र डाक्टरले मेरो कमरको पाङ्ग्रा खुस्किएर नशा च्यापिँदैछ, र यदि मैले काम गरिरहेँ भने, म ओछ्यानमा पर्नेछु र आफैलाई हेरविचार गर्न नसक्ने हुन्छु भनेर भने। यसले मलाई आकाशबाट चट्याङ्गले हानेझैं झट्का दियो, र एकैचोटि सारा शरीर कमजोर भएको मैले महसुस गरें। मेरो जीवनमा भर्खरै अवस्थाहरू सुध्रँदै थिए र मेरो सपना नजिक आउँदै थियो। तर यसको सट्टामा, म घाइते हुन पुगेँ। मैले यो स्वीकार गर्न सकिन, र मैले सोचेँ: “म अझै जवानै छु। यदि म कम्‍मर कसेर लागेँ भने मैले यसबाट पार पाउन सक्‍नेछु। यदि मैले अहिले केही पैसा कमाइन र खाली हात चीन फर्केँ भने, के त्यो अपमानजनक हुनेछैन र?” र त्यसैले मैले कम्‍मर कसेँ र मेरो घाइते शरीरलाई काममा लतारिराखें। जब दुखाइ बढ्थ्यो, मैले औषधि भएको टालो ट्याप्प टाँस्थें र संघर्ष गरिरहन्थें। मैले पूरै दिन काम गर्थेँ, र रातमा यति नराम्रो दुखाइ हुन्थ्यो कि म निदाउनै सक्दिनथिएँ। म कोल्टो फेर्न पनि सक्दिनथिएँ। केही दिनपछि, म यति अस्वस्थ भएँ कि म ओछ्यानबाट घस्रन पनि सकिन।

ओछ्यानमा सुतिरहँदा मलाई असाध्यै असहाय र एक्लो महसुस भयो र मैले सोचेँ, “यति कम उमेरमा म कसरी यहाँ आइपुगेँ? के म साँच्चिकै ओछ्यानमै रहिरहनेछु त?” मैले एक किसिमको शोक महसुस गरें जुन मैले व्यक्त गर्न सक्दिनथिएँ, र मैले विचार-विमर्श मात्रै गर्नुपर्‍यो, “मानिस आखिर केको लागि जिउँछ? के यो वास्तवमै पैसा कमाउन र चर्चित हुनको लागि हो? के पैसा भनेको वास्तवमै खुशी हो त? के पैसाको लागि केही नभनी मैले हात-नङ्ग्रा खियाउनु साँच्‍चै उचित छ र?” हड्डी घोटेर करिब तीस वर्षभन्दा बढी काम गर्दा, मैले कारखानामा काम गरेँ, तरकारी बेचेँ, एउटा रेस्टुरेन्ट चलाएँ र जापानमा काम गर्न आएकी थिएँ। यस क्रममा मैले केही पैसा त कमाएकी थिएँ, तर कष्टहरू धेरै थिए। सुरुमा मैले, जापानमा आएर मेरो सपना साकार हुनेछ, म रातारात धनी हुनेछु र एउटा ईर्ष्या योग्य जीवन बिताउनेछु भन्ने सोचेँ। तर यसको सट्टामा, म ओछ्यानमा थन्किएकी थिएँ, र मेरो बाँकी जीवन पनि ह्वीलचेयरमा बिताउन समेत सक्थें। यो विचारले, मलाई विशेष रूपमा के पछुतो लाग्यो भने केही पैसा कमाउन र अरूभन्दा राम्रो हुनको निम्ति मैले हात-नङ्ग्रा खियाएकी थिएँ। मैले दु:खी, दयनीय र निराश महसुस गरें। मैले रुन बाहेक केही गर्न सकिन। मैले मेरो हृदय भित्रै पुकारेँ: “हे ईश्‍वर, मलाई बचाऊ! मेरो जीवन किन यति थकित, यति कठिन छ?”

र जब म असहाय र पीडामा थिएँ परमेश्‍वरका आखिरी दिनहरूको मुक्ति ममा आयो। संयोगवस, मैले दुई दिदीबहिनीहरूलाई भेटेँ जसले परमेश्‍वरमा विश्‍वास गर्दा रहेछन्। उनीहरूसँग परमेश्‍वरका वचनहरू पढेर र सत्यता सम्‍बन्धी उनीहरूको सङ्गति सुनेर, मैले के बुझेँ भने, सबै थोक परमेश्‍वरले नै सृष्टि गर्नुभएको हो, परमेश्‍वरले सारा ब्रह्माण्डमा शासन गर्नुहुन्छ, सबैको नियति परमेश्‍वरको हातमा हुन्छ, परमेश्‍वरले सधैँ मानिसजातिलाई मार्गदर्शन दिनुभएको छ र भरणपोषण गर्नुभएको छ, र उहाँले जहिले पनि मानवजातिको हेरविचार गर्नुहुन्छ र सुरक्षा गर्नुहुन्छ। तर म केही कुराको बारेमा अझै पनि अन्योलमा थिएँ। हाम्रो नियतिलाई परमेश्‍वर नियन्त्रण गर्नुहुन्छ, र परमेश्‍वरले सधैँ हाम्रो अगुवाइ गर्नुभएको छ र रक्षा गर्नुभएको छ। त्यसैले हामी खुशी हुनु पर्ने हो। त्यसोभए हामी किन अझै रोग-बिराम र पीडा भोग्छौं? जीवन किन यति गाह्रो छ? यो सबै पीडा वास्तवमा कहाँबाट आउँछ? मैले दिदीबहिनीहरूलाई यसबारे सोधेँ।

बहिनी क्‍वीनले मेरो लागि सर्वशक्तिमान्‌ परमेश्‍वरका केही वचनहरू पढिन्: “मानिसहरूले भोग्ने जन्म, मृत्यु, बिराम अनि वृद्धावस्था हुने आजीवन कष्टको स्रोत के हो? के कुराले मानिसहरूमा यी कुराहरू आउने तुल्यायो? मानिसहरूलाई सर्वप्रथम सृष्टि गरिएको बेला तिनीहरूमा यी कुराहरू थिएनन्, थिए त? त्यसो भए, यी कुराहरू कहाँबाट आए त? मानिसहरूलाई शैतानले परीक्षामा पारेपछि र तिनीहरूको देह विकृत भएपछि यी कुराहरू अस्तित्वमा आए। शैतानले मानवजातिलाई भ्रष्ट तुल्याइसकेपछि मात्र मानव देहको पीडा, यसका वेदनाहरू, अनि यसका रिक्तताहरू र साथसाथै मानव संसारका अति नै दयनीय मामलाहरू आए। शैतानले मानिसहरूलाई भ्रष्ट तुल्याइसकेपछि, त्यसले तिनीहरूलाई सताउन सुरु गर्‍यो। फलस्वरूप, तिनीहरू झन्-झन् विकृत हुँदै गए। मानवजातिका रोगहरू झन्-झन् तीव्र बन्दै गए अनि तिनीहरूको कष्ट झन्-झन् गम्भीर बन्दै गयो। बढ्दो रूपमा, मानिसहरूले मानव संसारको रिक्तता र वियोग अनुभूति गर्दै गए, साथसाथै तिनीहरूले यहाँ निरन्तर बाँचिरहन सक्दैनन् भन्‍ने अनुभूति गर्दै गए, अनि तिनीहरूले संसारको लागि झन्-झन् कम आशा अनुभव गर्दै गए। यसरी, यो कष्ट मानिसहरूमा शैतानले ल्याइदियो” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरले सांसारिक कष्ट चाख्नुको महत्त्व”)। त्यसपछि उनले यो सङ्गति सुनाइन्: “जब परमेश्‍वरले मानिसको सृष्टि गर्नुभयो, उनीहरूलाई परमेश्‍वरले साथ दिनुभयो, हेरचाह गर्नुभयो र सुरक्षा दिनुभयो। जन्म, बुढ्यौली, बिमारी वा मृत्यु, र कुनै चिन्ता वा कष्ट भन्ने नै थिएन। मानिस परमेश्‍वरले प्रदान गर्नुभएको सबै चीजहरूको आनन्द लिँदै, अदनको बगैंचामा कुनै किसिमको चिन्ताविना नै जीवन जिउँथे। तिनीहरू परमेश्‍वरको निर्देशनमा खुशीसाथ र आनन्दपूर्वक बस्थे। तर त्यसपछि शैतानले मानिसलाई छल गर्‍यो र भ्रष्ट पार्यो। तिनीहरूले यसको झूटलाई विश्‍वास गरे, पाप गरे र परमेश्‍वरलाई धोका दिए, र यसरी परमेश्‍वरको हेरचाह र सुरक्षा गुमाए। हामी त्यस बेलादेखि शैतानको अधिकार क्षेत्रभित्र बाँचेका छौं र अन्धकारमा परेका छौं। हामी कठिन परिश्रम, चिन्ता, पीडा र शोकको जीवन जिउँछौ। हजारौं वर्षसम्म, शैतानले मानिसहरूलाई भ्रमित पार्न र हानि गर्न लगातार भौतिकवाद, नास्तिकता र क्रमिक विकासको सिद्धान्त र भ्रमहरू, र प्रसिद्ध एवम् महान व्यक्तित्वहरूद्वारा फैलाइएका कथनहरू प्रयोग गरेको छ, जस्तै ‘यो संसार परमेश्‍वरविहीन छ,’ ‘आफ्नो नियति आफ्नै हातमा हुन्छ,’ ‘अरूको होइन, आफ्नो दुनो सोझ्याउनुपर्छ,’ ‘अरूभन्दा असल बन र पुर्खाको नाम राख,’ र ‘धनी बन्‍न मान्छेले जे पनि गर्छ,’ ‘दुनियाँ पैसाको इसारामा चल्छ,’ र यस्तै अरू। यी शैतानिक भ्रमहरू स्वीकार गरेपछि, मानिसहरूले आफैलाई परमेश्‍वरबाट टाढा राख्दै र उहाँलाई धोका दिँदै परमेश्‍वरको अस्तित्व र शासनलाई इन्कार गरेका छन्। तिनीहरू अझै बढी अहङ्कारी र घमन्डी, बढी स्वार्थी, कपटी र द्वेषपूर्ण भएका छन्। मानिसहरू षड्यन्त्रमा संलग्न हुन्छन्, प्रतिष्ठा, पद र धनको खातिर लड्छन् र मारा-मार गर्छन्। पति र पत्नीहरू, इष्ट-मित्रहरू एक अर्कालाई छल गर्छन् र विश्‍वासघात गर्छन्, बाबु र छोराहरू समेत एक अर्कालाई ताक्छन् र दाजुभाइहरूले एक अर्कालाई आक्रमण गर्छन्। हामीले हाम्रो सामान्य मानवतालाई पूर्ण रूपमा गुमाएका छौं र मानिसहरू जस्तो होइन तर अझै बढी पशुजस्तो जिउँछौं। शैतानका भ्रमहरूले धेरै मानिसहरूलाई हानि पुर्‍याएको छ। यो नियन्त्रण वा परिवर्तन गर्न सक्छौं भन्ने सोचेर तिनीहरू आफ्नै नियति विरुद्ध लड्छन्। तिनीहरू आफ्नो जीवनभरि लड्छन्, र तिनीहरू आफ्नो नियति परिवर्तन गर्न मात्र असफल हुँदैनन्, बरु यो प्रयासमा आफूलाई नै बरबाद गर्छन्। शैतानले मानिसजातिलाई भ्रममा पारेको छ र भ्रष्ट बनाएको छ। शरीर र मनमा सास्ती भोग्दै हामी दिनभरि मेहनत गर्छौं। सबै प्रकारका रोगहरू र दुःखको संख्या बढ्दैछन्। यी दु:ख र चिन्ताहरूले हामीलाई यस संसारमा मानिसको जीवन अति कठिन र थकाइ लाग्दो छ भन्ने महसुस गराउँछ। यो सबै शैतानले मानिसलाई भ्रष्ट पारेपछि आउँछ, यो शैतानले हामीलाई पुर्याएको हानि हो, र यो परमेश्‍वरलाई अस्वीकार गर्ने र परमेश्‍वरलाई धोका दिने मानिसजातिको कार्यको तीतो फल पनि हो।”

बहिनी क्‍वीनको सङ्गतिले मलाई मान्छेका रोग-बिमारहरू शैतानबाट आएका हुन् भन्ने देखायो। शैतानले मानिसलाई भ्रष्ट गरेपछि, हामीले परमेश्‍वरको हेरचाह र सुरक्षा गुमायौं, जसले सबै प्रकारका रोग-बिमार र पीडा विकास भए। त्यसपछि बहिनीले यसो भनिन्: “शैतानले मानिसजातिलाई खेलबाड गरिरहेको र पीडा दिइरहेको परमेश्‍वरले हेर्न सक्नुहुन्न। मानिसजातिलाई छुट्कारा दिन र मुक्ति दिन उहाँ दुई पटक देहधारी हुनुभएको छ। पहिलो पटक, उहाँ हामीलाई पापबाट छुटकारा दिन प्रभु येशूको रूपमा देहधारी हुनुभयो, मानिसजातिको पापबलिको रूपमा क्रूसमा टाँगिनुभयो। प्रभु येशूमा विश्‍वास गरेर हाम्रा पापहरू क्षमा हुन्छन् तर हाम्रो पापी प्रकृति बाँकी नै हुन्छ र हामी अझै पूर्ण रूपमा पाप मुक्त छैनौं। आखिरी दिनहरूमा परमेश्‍वर सत्यता व्यक्त गर्न र न्याय र शुद्ध गर्ने काम गर्न फेरि मानिसहरूमाझ देहधारी हुनुभएको छ ता कि अन्त्यमा हामीलाई परमेश्‍वरको राज्यमा नलगिएसम्‍म हामी शैतानबाट पूर्ण रूपमा मुक्ति पाउन सकौं, पापबाट अलग हुन सकौं र शुद्ध हुन सकौं। परमेश्‍वरका अझ धेरै वचनहरू पढ्दा हामी सत्य बुझ्न र समझशक्ति प्राप्त गर्न सक्छौं। हामी शैतानले कसरी मानिसलाई भ्रष्ट बनाउँछ सो र त्यसको दुष्ट सारलाई बुझ्दछौं। त्यसपछि हामी शैतानलाई अस्वीकार गर्न र त्यसको प्रभावबाट बच्न सक्छौं, त्यसपछि त्यसले हामीसँग खेलबाड गर्न वा हामीलाई हानि गर्न सक्दैन।” परमेश्‍वर व्यक्तिगत रूपमा हामीलाई मुक्ति दिन आउनुभएको छ भन्ने सुन्दा म खुसीले गदगद भएँ। शैतानले मलाई त्यसरी हानि पुर्याइरहोस् भन्ने म वास्तवमै चाहन्नथिएँ तर ठ्याक्कै कसरी यसले मलाई हानि गरिरहेको छ भन्ने मैले जानेको थिइन, त्यसैले मैले दिदीबहिनीहरूलाई सोधेँ: “मैले अरूभन्दा माथि हुन र प्रख्यात हुन निकै मेहनत गरेको छु, तर यसले मलाई असह्य पीडा भएको छ। के शैतानले नै मलाई यस्तो गरेको हो त?”

त्यसपछि बहिनी झाङ्ले मेरो प्रश्नसँग सम्बन्धित सर्वशक्तिमान्‌ परमेश्‍वरका केही वचनहरू पढिन्: “शैतानले अत्यन्तै सूक्ष्म प्रकारको विधिको प्रयोग गर्छ, जुन विधि मानिसहरूका धारणाहरूसँग अत्यन्तै मिल्दो हुन्छ, जुन त्यति आमूल परिवर्तनकारी हुँदैन, जसद्वारा यसले मानिसहरूलाई अनजानमा त्यसको जीवनशैली, जिउने सम्‍बन्धी त्यसका नियमहरू स्वीकार गर्न, र जीवनका लक्ष्यहरू र जीवनको दिशा निर्माण गर्न लगाउँछ, त्यसो गरेर तिनीहरूले अनजानमा जीवनमा महत्वाकांक्षाहरू लिन पुग्छन्। जीवनका यी महत्वाकांक्षाहरू जति भव्य देखिए पनि, ती अपरिहार्य रूपमा नै ‘ख्याति’ र ‘प्राप्ति’ सँग जोडिएका हुन्छन्। कुनै पनि महान् वा चर्चित व्यक्तिले, वास्तवमा सबै मानिसहरूले जीवनमा पछ्याउने कुराहरू यी दुई वटा शब्‍दहरूसँग मात्रै गाँसिएका छन्: ‘ख्याति’ र ‘प्राप्ति।’ ख्याति र प्राप्ति पाइसकेपछि, तिनीहरूले उच्‍च प्रतिष्ठा र धेरै धनको आनन्द लिन, अनि जीवनमा आनन्द लिन तिनलाई पूँजीको रूपमा प्रयोग गर्न सक्छन् भन्‍ने मानिसहरूको विचार हुन्छ। ख्याति र प्राप्ति सुख-चैन खोजी गर्न र देहको आनन्द लिनलाई तिनीहरूले प्रयोग गर्न सक्‍ने पूँजी हो भन्‍ने तिनीहरू ठान्छन्। मानवजातिले अत्यन्तै लोभ गर्ने यो ख्याति र प्राप्तिको खातिर, मानिसहरूले स्वेच्‍छाले तर अनजानमा आफ्‍नो शरीर, मन, तिनीहरूसँग भएका सबै कुरा, तिनीहरूको भविष्य र तिनीहरूको गन्तव्य सबै शैतानलाई सुम्पन्छन्। तिनीहरूले सुम्पेका सबै कुरा फिर्ता लिनु आवश्यक छ भन्‍ने कुरालाई कहिल्यै नजानीकन, तिनीहरूले एक क्षण पनि नहिचकिचाइकन त्यसो गर्छन्। मानिसहरूले यसरी शैतानमा शरण लिएर त्यसप्रति निष्ठावान बनिसकेपछि के तिनीहरूले आफैलाई नियन्त्रण गर्ने कुनै क्षमता राख्‍न सक्छन्? अवश्य नै सक्दैनन्। तिनीहरू पूर्ण रूपमा र घोर रूपमा शैतानको नियन्त्रणमा हुन्छन्। तिनीहरू पूर्ण रूपमा र घोर रूपमा दलदलमा डुबेका हुन्छन्, र तिनीहरू आफैलाई मुक्त गर्न सक्दैनन्। कुनै व्यक्ति ख्याति र प्राप्तिको दलदलमा फसिएपछि, तिनीहरूले उप्रान्त जुन कुरा चम्किलो छ, जुन कुरा धर्मी छ, वा जुन कुराहरू सुन्दर र असल छन् तिनलाई खोजी गर्दैनन्। किनभने मानिसहरूमाथि राख्‍ने ख्याति र प्राप्तिको लोभ्याउने शक्ति अत्यन्तै ठूलो हुन्छ; ती मानिसहरूले आफ्‍नो जीवनभरि र कहिल्यै अन्त्य नहुने गरि सम्पूर्ण अनन्तसम्‍म पछ्याउने कुराहरू बन्छन्। के यो साँचो होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “जबसम्‍म मानिसहरूले ख्याति र प्राप्तिको बारेमा मात्रै सोच्‍न सक्छन् तबसम्‍म मानिसको विचारहरूलाई नियन्त्रण गर्नको लागि शैतानले ख्याति र प्राप्तिको प्रयोग गर्छ। तिनीहरूले ख्याति र प्राप्तिको लागि संघर्ष गर्छन्, ख्याति र प्राप्तिको लागि कठिनाइहरू भोग्छन्, ख्याति र प्राप्तिको लागि अपमान सहन्छन्, ख्याति र प्राप्तिको लागि नै आफूसँग भएको सबै कुराको बलिदान गर्छन्, अनि तिनीहरूले ख्याति र प्राप्तिकै खातिर कुनै पनि मूल्याङ्कन वा निर्णय गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र तिनलाई हटाउनको लागि तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रिन्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)।

परमेश्‍वरका वचनहरू पढिसकेपछि, उनले कसरी शैतानले मानिसलाई भ्रष्ट गर्न ख्याति र प्राप्तिको प्रयोग गर्दछ भन्ने सत्यताको बारेमा सङ्गति गरिन्। तब मात्र मैले शैतान कत्ति घृणित छ भन्ने बुझेँ! जीवन सम्‍बन्धी यसका नियमहरूमा हामीलाई बाँध्न शैतानले औपचारिक शिक्षा र सामाजिक प्रभावहरू प्रयोग गर्दछ, जस्तै “दुःख नगरी सुख मिल्दैन,” “मानिसहरूले देख्दा मर्यादित हुन चाहन्छौ भने, तिनीहरूले नदेखेको बेला दुःख गर,” र “दुनियाँ पैसाको इसारामा चल्छ।” जीवनका यी नियमहरूद्वारा धोकामा परेर मान्छेहरूले आफूहरू पैसाविना बाँच्नै नसक्ने, उनीहरू धनी भएपछि, अरूले तिनीहरूलाई आदर गर्नेछन् र उनीहरूले सम्मान पाउनेछन्, र गरिब हुनुको अर्थ मूल्यहीन हुनु हो भन्ने सोच्छन्। यसैले मानिसहरू पैसा, ख्याति र प्राप्तिको लागि आफ्नो जीवनभरि संघर्ष गर्दछन्। र परिणामहरू जेसुकै भए पनि ती प्राप्त गर्न कुनै पनि हदसम्म जान्छन्। मानिसहरू अझ बढी भ्रष्ट हुन्छन् र तिनीहरूका जीवन अझ बढी कष्टदायी हुन्छन्। यो हामीलाई बाँध्न शैतानले प्रयोग गर्ने हतकडी हो र हामीलाई भ्रष्ट पार्ने शैतानको चलाखी पनि हो। अरूभन्दा राम्रो हुने, अरूले मलाई उच्च सोचून् भनेर धेरै पैसा कमाउने कोसिस गर्दा, म पैसा कमाउने मेसिन बनेको थिएँ। मेरा इच्छाहरू बढे, म कहिल्यै सन्तुष्ट भइन, र म मेरो स्वास्थ्य बिगारेपछि मात्र रोकिन बाध्य भएँ। म पैसा, ख्याति र प्राप्तिको दास बनेकी थिएँ। ख्याति र प्राप्तिको खोजीले साँच्चै मेरो जीवन धेरै कठिन, धेरै थकित बनाएको थिएँ! तिनलाई यतिका वर्षसम्म खोज्दा, म दुखाइले हैरान भएकी थिएँ र घाइते हुन पुगेँ। यो सबै दुःखकष्ट शैतानद्वारा हानि पुर्याइएको अनि भ्रष्ट पारिएको कारणले आएको थियो! परमेश्‍वरको वचनको प्रकाशविना शैतानले मानिसहरूलाई भ्रष्ट गर्न पैसा, ख्याति र प्राप्तिको प्रयोग गर्छ भन्ने मलाई कहिल्यै थाहा थिएन, ख्याति र प्राप्ति भनेका शैतानले मानिसलाई हतकडी हो भन्ने जान्नु त परै जाओस्।

त्यसपछि बहिनी क्‍वीन मसँग सङ्गति गर्न धेरै पटक आइन्। समयको क्रमसँगै, मैले मानिसलाई भ्रष्ट पार्न शैतानले प्रयोग गर्ने तरिकाहरू बुझ्न थालें। सबैभन्दा महत्त्वपूर्ण कुरा के हो भनेर पनि मैले बुझेँ: परमेश्‍वरका वचनहरू पढ्नु, सत्यको खोजी गर्नु, र परमेश्‍वरको नियम र बन्दोबस्तहरूको पालना गर्नु। त्यो नै बाँच्‍ने सबैभन्दा अर्थपूर्ण, खुशीले भरिएको मार्ग, र परमेश्‍वरले तारिफ गर्नुहुने एक मात्र तरिका हो!

एक दिन, मैले मेरी एक सहकर्मी आफ्नो श्रीमानसँग पैसा कमाउनका लागि जापान आएकी छिन् भन्‍ने थाहा पाएँ। तिनीहरूले केही पैसा कमाएको भए तापनि, पछि उनको श्रीमानको स्वास्थ्य बिग्रियो र उनी उपचारका लागि चीन फर्किए। उनलाई अन्तिम चरणको क्यान्सर भएको पत्ता लाग्यो। तिनीहरूको परिवार आतङ्क र शोकमा डुब्यो। उनको दुर्भाग्यबाट मैले हाम्रो नाजुकता र जीवनको अनमोलतालाई गहन रूपमा महसुस गरे। जीवन नै छैन भने, धरै पैसाको के काम? के पैसाले जीवन किन्न सक्छ? पछि, मैले सर्वशक्तिमान्‌ परमेश्‍वरको वचनमा यस्तो पढेँ: “मानिसहरूले पैसा र ख्यातिको पछि दौडेरै आफ्‍नो जीवन बिताउँछन्; तिनीहरूले यी खोक्रा कुराहरूलाई जीवनको एउटै मात्र आधार ठानेर यसरी पक्रन्छन् कि मानौं ती पाएपछि तिनीहरूले मृत्युबाट छूट पाएर बाँचिरहन सक्छन्। तर तिनीहरूले तिनीहरू आफू मर्न लागेपछि मात्रै यी कुराहरू तिनीहरूबाट कति टाढा छन्, मृत्युको सामु तिनीहरू कति कमजोर छन्, तिनीहरू कति सजिलै चकनाचूर हुन्छन्, जाने ठाउँ कतै नभएकाले तिनीहरू कति एकलो र विवश छन् भन्‍ने कुरा महसुस गर्छन्। तिनीहरूले पैसा वा ख्यातिले जीवन किन्‍न सकिँदैन, व्यक्ति जति नै धनी भए पनि, तिनीहरूको मान-मर्यादा जति नै उच्च भए पनि, मृत्युको सामुन्ने सबै उत्तिकै गरिब र महत्त्वहीन छन् भन्‍ने महसुस गर्छन्। तिनीहरूले पैसाले जीवन किन्‍न सक्दैन, ख्यातिले मृत्यु मेट्न सक्दैन, न त पैसाले न त ख्यातिले व्यक्तिको आयु केवल एक मिनेट वा केवल एक सेकेन्ड नै बढाउन सक्छ भन्‍ने महसुस गर्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूले मलाई के कुरा राम्रोसँग बुझाए भने यदि हामी परमेश्‍वरमा विश्‍वास गर्दैनौं वा सत्यलाई बुझ्दैनौं भने, हामी शैतानका षडयन्त्रहरू बुझ्न सक्दैनौं, र शैतानले मानिसहरूलाई भ्रष्ट पार्न पैसा र प्रसिद्धिको प्रयोग गर्दछ भन्ने हामी देख्न सक्दैनौं। हामी यस भुमरीमा डुबेका छौं जहाँबाट हामी बाहिर निस्कन सक्दैनौं। बरु हामी आफै शैतानद्वारा मूर्ख बनेका छौं र हानि बेहोरेका छौँ, र हाम्रो आफ्नै जीवनलाई समेत बरबाद गर्छौं। यो अति दुःखद छ। मेरो विश्‍वास र परमेश्‍वरका धेरै वचनहरू पढेको कारण, अन्त्यमा मैले यी कुराहरू बुझेकी छु। यदि मैले विश्‍वास नगरेको भए वा परमेश्‍वरका वचनहरू नपढेको भए मैले शैतानको भ्रष्टतालाई कहिल्यै त्याग्न सक्दिनथिएँ। म केवल अन्धकार र पीडामा उम्कने कुनै उपायविना संघर्ष गरिरहेकी हुन्थें।

म घाइते अवस्थामा हुँदा मण्डलीका दिदीबहिनीहरू धेरै पटक मेरो हालखबर बुझ्‍न आउथे र मेरो पीडा कम गर्न मद्दत गरे। तिनीहरूले घरका कामहरू पनि गरी दिन्थे र मलाई तिनीहरूको आफ्नै परिवार जस्तो गरी हेरचाह गर्थे। आफ्नो देश बाहिर परदेशमा, ती दिदीबहिनीहरूले मेरो त्यति ध्यानपूर्वक हेरचाह गरेको देख्दा त्यसले मेरो मन अत्यन्तै छोयो। मैले सर्वशक्तिमान्‌ परमेश्‍वरप्रति अझ बढी कृतज्ञताको महसुस गरें। परमेश्‍वरको हेरचाह र सुरक्षाले गर्दा, मैले थाहै नपाई म निको भएँ।

मैले सर्वशक्तिमान्‌ परमेश्‍वरको वचनमा पछि यो पढेँ: “जब व्यक्तिले आफूले हिँडेको बाटोलाई फर्केर हेर्छ, जब व्यक्तिले आफ्‍नो यात्राको हरेक चरणलाई सम्‍झन्छ, तब उसले उसको यात्रा कठिन वा सहज जेसुकै भए पनि, हरेक चरणमा परमेश्‍वरले नै उसलाई मार्गनिर्देश गरिरहनुभएको थियो, यसको बारेमा योजना गरिरहनुभएको थियो भन्‍ने देख्छ। व्यक्तिले थाहै नपाई उसलाई आजसम्‍म डोर्‍याउने भनेको परमेश्‍वरको सावधानीपूर्ण बन्दोबस्त, उहाँको होसियार योजना नै थियो। सृष्टिकर्ताको सार्वभौमिकतालाई स्वीकार गर्न सक्षम हुनु, उहाँमार्फत मुक्ति प्राप्त गर्न सक्षम हुनु—आहा कस्तो सौभाग्यको कुरो! यदि नियतिप्रति व्यक्तिको मनोवृत्ति नकरात्मक छ भने, परमेश्‍वरले तिनीहरूका लागि बन्दोबस्त गर्नुभएका सबै कुराहरूको तिनीहरूले प्रतिरोध गरिरहेका छन् र तिनीहरूमा समर्पित मनोवृत्ति छैन भन्ने प्रमाणित गर्छ। यदि मानव नियतिमाथिको परमेश्‍वरको सार्वभौमिकताप्रति व्यक्तिको मनोवृत्ति सकरात्‍मक छ भने, जब व्यक्तिले आफ्‍नो यात्रालाई फर्केर हेर्छ, जब व्यक्तिले परमेश्‍वरको सार्वभौमिकतालाई साँचो रूपले बुझ्छ, तब उसले परमेश्‍वरले बन्दोबस्त गर्नुभएको सबै कुरामा थप इमानदारिताका साथ समर्पित हुने इच्‍छा गर्नेछ, परमेश्‍वरलाई आफ्‍नो नियतिको योजना गर्न दिन र परमेश्‍वरको विरुद्धमा विद्रोह गर्न छाड्नको लागि उसमा थप संकल्प र आत्मविश्‍वास हुन्छ। किनभने जब व्यक्तिले नियतिलाई बुझ्दैन, जब व्यक्तिले परमेश्‍वरको सार्वभौमिकतालाई बुझ्दैन, जब व्यक्तिले कुहिरोभित्र लर्खराउँदै र ढलपलिँदै दृढताका साथ छामछुम गर्दै अघि बढ्छ, तब उसले त्यो यात्रा अत्यन्तै कठिन, अत्यन्तै हृदयविदारक हुन्छ भन्‍ने कुरा बुझ्छ। त्यसकारण, जब मानिसहरूले मानव नियतिमाथिको परमेश्‍वरको सार्वभौमिकतालाई पहिचान गर्छन्, तब चलाखहरूले यसलाई जान्‍ने र स्वीकार गर्ने, तिनीहरूले आफ्‍नै दुई हातले सुन्दर जीवन निर्माण गर्ने प्रयास गर्दाका पीडादायी दिनहरूलाई बिदा गर्ने, र नियतिको विरुद्धमा संघर्ष गर्न अनि आफ्ना तथाकथित ‘जीवन लक्ष्यहरू’ आफ्‍नै तरिकाले खोज्न छाड्ने निर्णय गर्छन्। जब कुनै व्यक्तिसँग परमेश्‍वर हुनुहुन्न, जब व्यक्तिले उहाँलाई देख्‍न सक्दैन, जब व्यक्तिले परमेश्‍वरको सार्वभौमिकतालाई स्पष्ट रूपमा पहिचान गर्न सक्दैन, तब हरेक दिन अर्थहीन, निरर्थक, दुःखदायी हुन्छ। व्यक्ति जहाँ भए पनि, व्यक्तिको जागिर जे भए पनि, उसको दिनचर्याका माध्यमहरू र लक्ष्यहरूको खोजी कार्यले उसलाई हृदयमा अटुट चोट र चैनविनाको कष्ट बाहेक केही पनि दिँदैन, यतिसम्‍म कि उसले आफ्‍नो विगतलाई फर्केर समेत हेर्न सक्दैन। व्यक्तिले सृष्टिकर्ताको सार्वभौमिकतालाई स्वीकार गरेपछि मात्रै, ऊ उहाँका योजनाबद्ध कार्यहरू र बन्दोबस्तहरूमा समर्पित भएपछि मात्रै, र उसले साँचो मानव जीवनको खोजी गरेपछि मात्रै, क्रमिक रूपमा ऊ सबै हृदयको चोट र कष्टबाट स्वतन्त्र हुन, अनि जीवनको रिक्तताबाट मुक्त हुन थाल्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरको वचन यति व्यावहारिक छ कि, हरेक वाक्यले मेरो हृदयको अन्तस्करणसँग बोल्छ। म परमेश्‍वरको वचनबाट परमेश्‍वर सृष्टिकर्ता हुनुहुन्छ र हामी उहाँका सृष्टि हौं भन्ने बुझ्छु। प्रत्येक व्यक्तिको जीवन, परमेश्‍वरको नियन्त्रण र व्यवस्था अन्तर्गत, उहाँको हातमा हुन्छ। हामीले जीवनमा पाएका सबै कुरा परमेश्‍वरकै नियन्त्रणमा हुन्छन् र उहाँद्वारा पूर्वनिर्धारित हुन्छ। घरी यता, घरी उता हतारमा दौडधूप गर्नु पक्‍कै पनि एक निर्णायक तत्व होइन। परमेश्‍वरले हामीलाई जति दिनुहुन्छ हामी त्यति नै पाउँछौं। यदि परमेश्‍वरले हामीलाई केही दिनुभएन भने, हामीले जति नै काम गरे पनि त्यो व्यर्थै जानेछ। यो कुरा यी भनाइहरू जस्तै हो, “बीउ छर्छ मानिसले, फसल तय गर्छ स्वर्गले” र “मान्छेले योजना बनाउँछ तर परिणाम ईश्‍वरकै हातमा हुन्छ।” हामी हाम्रो जीवनमा सृष्टिकर्ताको नियम र बन्दोबस्तहरूप्रति समर्पित हुनुपर्छ। जीवनमा खुशीको रहस्य यही हो! मैले पैसा र पद सांसारिक सम्पत्ति हुन् भन्ने पनि महसुस गरें। हामी आफैलाई ख्याति र प्राप्तिको खोजीमा समर्पण गरेर, अन्त्यमा रित्तोपन र पीडा मात्रै पाइन्छ। अन्ततः हामीलाई शैतानले निल्छ। म कसरी “दुःख नगरी सुख मिल्दैन,” भन्ने जस्तो शैतानिक दर्शन लिएर बाँचेकी थिएँ र पैसा र ख्यातिको पछि लागेकी थिएँ भन्ने बारेमा मैले फेरि सोचेँ। मैले मेरो जीवन सुखी हुनसक्छ, र अरूले मेरो बारेमा उच्च सोच राख्छन् र ईर्ष्या गर्छन् भन्ने सोचेको थिएँ, तर मैले यसको सट्टा पीडा र तीतोपना मात्र प्राप्त गर्नेछु भन्ने आशा गरेकै थिइन, ममा कुनै शान्ति वा खुशी थिएन। अब मैले परमेश्‍वरका वचनहरू पढेकी हुनाले, म परमेश्‍वरको इच्छा बुझ्छु। म अब आफ्नो नियतिसँग लड्न चाहन्न, र म वास्तवमै ख्याति र प्राप्तिको खोजी गर्न चाहन्न। अब मलाई चाहिएको जीवन त्यो होइन। मैले फरक जीवन शैली अपनाउने संकल्प गरें, र मैले मेरो बाँकी जीवनलाई परमेश्‍वरको हातमा उहाँले नै प्रबन्ध गरिदिनको लागि सुम्पन, परमेश्‍वरको आज्ञा पालन गर्ने प्रयास गर्न र मेरो कर्तव्य पालन गर्न मात्र चाहन्थें।

मेरो विश्‍वासको लागि अधिक समय निकाल्न र भेलाहरूमा सहभागी हुन मैले मेरो पुरानो काम छोडिदिएँ र एउटा नयाँ, सजिलो काम गरें। म काममा नभएको बेला प्रायजसो परमेश्‍वरको वचन पढ्छु, र म जति बढी पढ्छु मेरो हृदय त्यति नै उज्यालो हुन्छ। मैले मानिसको पापको स्रोतबारे पनि जानेकी छु, म परमेश्‍वरले कसरी चरणबद्ध रूपमा मानव मानिसहरूलाई मुक्ति दिनुहुन्छ, मानिस केको लागि जिउनुपर्छ र कसरी उसले अर्थपूर्ण जीवन जिउनुपर्छ भन्ने बुझ्छु। म दाजुभाइ-भाइबहिनीहरूसँग हाम्रो अनुभवहरू साटासाट गर्न र परमेश्‍वरका वचनहरूको भजन गाउन सिक्न बारम्‍बार भेला हुन्छु। मेरो जीवन अहिले धेरै खुसी छ। मैले पहिले जति कमाउथें त्यति कमाउँदिन, तर मैले पहिले कहिल्यै नपाएको शान्ति र स्थिरताको अनुभूति महसुस गर्दछु। अहिले यसलाई फर्केर हेर्दा, मैले दुर्भाग्यको माध्यमबाट आशिष्‌ प्राप्त गरेकी छु! यो साँच्चै मेरो लागि उहाँको मुक्ति हो।


६. ख्याति र सम्पत्तिले मलाई कष्ट दिलायो

टियान टियान, चीन

वसन्त ऋतुको समय थियो, केही वरिष्ठ चिकित्सकहरू र म वनभोजका लागि बाहिर गयौँ। बाटोमा, केही स्थानीय गाउँलेले डा. वाङ्गलाई चिने। उनीहरू एकदमै खुशी र कृतज्ञ देखिन्थे। उनीहरूले डा. वाङ्गलाई न्यायो स्वागत गरे। त्यसपछि, जब हामी पकाउन थाल्यौँ, हामीले केही सामान अपुग भएको थाहा पायौँ। गाउँलेहरू एकदमै दयालु थिए। हामीलाई केही चाहिएको थाहा पाउँदा, उनीहरूले आफूँसँग भएको हामीलाई दिए। त्यो बेला केही दैनिक उपभोग्य सामानहरूको अभाव थियो र ती सामान अलि मूल्यवान् थिए। उदाहरणका लागि, दुध धेरै थिएन। दुध लिन लामो समय लाइन लाग्‍नुपर्थ्यो। तर हामीलाई डेरीका मानिसहरूले दुध ल्याइदिए। यो सबै डा. वाङ्गको प्रतिष्ठाका कारण भएको थियो। डा. वाङ्ग मुस्कुराउँदा उनको आँखा कर्किएको देखेँ र उनको ईर्ष्या गर्नबाट मैले आफूलाई रोक्न सकिन र सोचेँ: “डा. वाङ्गलाई मानिसहरूले साँच्चै मान्छन्! उनी जहाँ गए नि मानिसहरूले उनलाई सम्मान गर्छन् र उनले जे गरे नि उनले केही कुराको चिन्ता लिनु पर्दैन। कुनै काम सहजै गराउन उनले आफ्नो अनुहार मात्रै देखाए पुग्छ। तर म भने, कसैले नचिन्ने स्वास्थ्यकर्मी हुँ। मलाई उनको जस्तो व्यवहार गरिन्न। मैले उनको छविबाट फाइदा लिन मात्रै सक्छु।” तर निराशको त्यो क्षणमा, मैले डा. वाङ्गको सेतो कपालतिर हेरेँ र सोचेँ: “के म अझै जवान छैन र? यदि मैले चिकित्सा शिक्षा राम्रोसँग अध्ययन गरें, वरिष्ठ चिकित्सकहरूबाट सिकेँ, र कडा मिहिनेत गरें भने, ढिलोचाँडो म उनीहरू जस्तै प्रख्यात र सम्मानित हुन सक्छु।”

त्यसपछि, एक महिनाको निरन्तर प्रयासपछि, म आफैँ ड्युटीमा खटिन योग्य भए र मलाई शल्यक्रिया गर्ने अवसर पनि प्राप्‍त भयो। तर यो त पहिलो कदम थियो। मैले अझै कडा मिहिनेत गर्नु थियो। त्यसपछि म चिकित्सा सिद्धान्तहरूको निरन्तर अध्ययनमा लागेँ। मैले सीप प्रमाणीकरण परीक्षा दिएँ र नियमित कामबाहिर हरप्रकारका उपचार सेवाका कक्षाहरू लिएँ। कुनै आकस्मिक शल्यक्रिया आइपर्दा, काम गर्ने समय होस् वा अन्य समय, शल्यक्रियामा सहभागी हुने मौका मैले कहिल्यै गुमाइन। कहिलेकाहीँ शल्यक्रियामा व्यस्त हुँदा, मलाई एकदमै भोक लाग्थ्यो तर म आफ्नो शरीरको ख्याल गर्दिनथेँ किनभने शल्यक्रियामा गल्तीको कुनै ठाउँ हुँदैन। कहिलेकाहीँ त मैले २४ सै घण्टा काम गर्नुपर्थ्यो। छुट्टी भएपछि, मेरो दिमागले काम गर्दैनथ्यो र मेरो शरीर पूरै शिथिल हुन्थ्यो। म विश्राम गर्न व्यग्र हुन्थेँ, तर लगत्तै मैले मेरो बुवाले सधैँ भन्ने गरेको कुरा, “दुःख नगरी सुख मिल्दैन,” र आफ्नो लक्ष्य प्राप्‍त गर्न गर्नुपर्ने कडा परिश्रमका कथाहरू सम्झन्थें। अतः म आफूलाई अघि बढ्न प्रोत्साहित गर्थेँ र कडा मिहिनेत गर्न आफूलाई बाध्य बनाउँथेँ। राति म घर पुग्नेबित्तिकै, मेरो शिर सीधै सिरानीमा गएर ठोकिन्थ्यो। म तनक्क तन्किन्थे र मेरो शिथिल भएको, दुखिरहेको शरीलाई आराम दिन्थे। जब म सुत्नका लागि आँखा चिम्लिन्थे, शल्यक्रियाको प्रत्येक विवरण मेरो आँखाअगाडि नाच्थ्यो। मेरो कमजोर हुँदै गएको मानसिक अवस्थाले शल्यक्रियामा गल्ती गराउने पो हो कि भनेर म डराउँथेँ। काममा सानो गल्ती गरेका र फेरि कहिल्यै शल्यक्रिया गर्ने अधिकार नदिइएका पुराना सहकर्मीहरूको बारेमा म सोच्थेँ। केही गल्ती भएको भए, म कहिल्यै सफल हुँदिनथेँ। अनि म तत्कालै तनाव, थकान, डर र चिन्ता अनुभूति गर्थेँ। मेरो दिमाग र शरीर एकदमै थाकेका हुन्थे। कहिलेकाहीँ म भोलिपल्टको वैकल्पिक शल्यक्रियाको बारेमा सोच्थेँ र म जतिसुकै ढिला गरी घर आए पनि, भोलिपल्टको शल्यक्रियाका लागि आवश्यक पर्ने चिकित्सा ज्ञानलाई म बारम्बार दोहोर्‍याउँदै हेर्थेँ ताकि म कुनै गल्ती नगरूँ। म एकदमै थकित हुन्थेँ, तर एकदिन सफल हुन्छु भन्ने आशले आफैँलाई भन्थेँ: “कडा मिहिनेत गर्! अँध्यारो छिचोलेपछि उज्यालो आउँछ।”

अन्ततोगोत्वा, सात वर्षको कडा मिहिनेत र लगावपछि, म प्रमाणित चिकित्सक बनेँ। त्यो क्षण, मेरो दिमागमा मुख्य कुरा एउटै थियो: यो सबै दुःख जायज थियो! जब मेरो दर्जा बढ्यो, मेरो सेवा शुल्क पनि बढ्यो। प्रमाणित चिकित्सकले गर्ने सबै प्रकारका शल्यक्रियाहरू म गर्थेँ र प्रमुख शल्यचिकित्सकहरूको सूचीमा मेरो नाम थियो। मेरो तलव र मेरो हैसियत बढ्यो जबकी मेरा सहकर्मीहरू पछाडि नै छुटे। शब्दमा बयान गर्नै नसक्ने गरी म खुशी भएँ, व्यस्त सडकहहरूमा मानिसहरूले मलाई चिन्थे। म उनीहरूलाई चिन्दिनथेँ, तर उनीहरूले मलाई चिन्थे। म राम्रो शल्यचिकित्सक भएकोमा मेरो प्रशंसा पनि गर्थे। बिरामीहरूले मलाई आदरपूर्वक हेर्थे र मलाई यसो भन्थे: “म तपाईँकोमा आएको थिएँ र धेरै पैसा खर्च नगरीकनै चाँडै निको भएँ, तर अर्को डाक्टरले मेरो वर्षौंसम्म उपचार गर्दा पनि केही सुधार भएको थिएन” केही मानिसहरूले भन्थे: “फलानोले तपाईँ राम्रो चिकित्सक हो भनेर भन्या थियो। उनैको सिफारिसमा म तपाईँकोमा जचाउँन आएको। तपाईँलाई भेट पाउन आजकल एकदमै गाह्रो छ।” यस्तो कुरा सन्दा, म मज्जाले मुस्काइरहेको हुन्थे। म भित्रभित्रै एकदमै खुशी हुन्थेँ। मानिसहरूले यस्तो कुरा लामो समयसम्म पनि याद राख्थे र म प्रसिद्ध भएका कारण पनि अरू मानिसहरू आउँथे। मैले अचानक मेरो ख्याति बढेको महसुस गरेँ अब भने सफलताको स्वाद चाखेकी थिएँ। त्यो खुशीपछि मैले, मलाई सुपरिवेक्षक चिकित्सक हुन कति समय लाग्ला भनेर सोचेँ। म सामान्य शल्यक्रिया मात्र गर्न सक्थेँ। म सुपरिवेक्षक चिकित्सक भएको भए र जटिल शल्यक्रिया गर्नसक्ने भएको भए, बिरामीहरूले मेरो अझै धेरै प्रशंसा गर्नेथिए र अझै धेरै मानिसहरू मेरोमा जचाउँन आउने थिए। उनीहरूको नजरमा मेरो हैसियत अझै ठूलो हुन सक्थेन र?

त्यसपछि मैले ख्याति र सम्पत्तिको दिशामा मेरो गति बढाएँ। आफूसँग एकदमै कम समय बिताएको भन्दै, मेरो श्रीमान्‌ले मसँग गुनासो र विवाद गर्थे। म थकित र आफूमाथि एकदमै गलत भएको महसुस गर्थे, र आफूलाई बारम्बार सोध्न पुग्थेँ: “यो सबै प्रयास मैले केका लागि? के यो सबै सफल करियर र राम्रो जीवनका लागि होइन र? के मैले केही बिराएँ? अहँ, होइन। मेरो श्रीमान्‌ले चाहिँ गलत तर्क गरेका हुन्। उनीसँग कुनै लक्ष्य छैन।” मैले मेरो आँशु पुछेँ र मेरो चिकत्सा सीपलाई थप तिर्खान र सुपरिवेक्षक चिकित्सक बन्नका लागि नगरपालिका तहको चिकित्सा इकाइमा थप अध्ययन गर्न आवेदन दिएँ। यो दुर्लभ अवसर थियो र मेरो लागि एकदमै महत्वको थियो। तर तालिमको दौरान, म गर्भवती भएको थाहा पाउँदा म छक्क परेँ। आफू गर्भवती भएको थाहा पाउँदा मैले केही गुमाएको जस्तो महसुस गरेँ र बच्चा जन्माउने यो वास्तवमै सही समय होइन भन्ने सोचेँ। यो अवसर पाउँनका लागि मैले धेरै दुःख गरेको थिएँ, र बच्चाको लागि यो अवसर छोड्न र मेरो भविष्य बिगार्न सक्दिनथेँ। तर त्यसपछि मैले बच्चाको बारेमा सोचेँ। मलाई गर्भपतन गराउन चाहिनँ। पछि, शल्यक्रिया गर्दा म लामो समयसम्म उभिने र एकदमै धेरै काम गर्ने भएकाले, र समय नतोकिएका शल्यक्रिया गर्न बारबार खाना खान छुटाउने हुनाले, मेरो गर्भ तुहियो। तर मैले एक क्षणको लागि पनि ख्याति र सम्पत्तिको पछि लाग्न छोडिनँ। भ्रूण झिकिएको लगत्तै भोलिपल्ट म अस्पतालमा काम गर्न जान चाहन्थेँ, तर त्यो दिन मेरो शरीर एकदमै कमजोर थियो। मेरो शरीर टुक्रा-टुक्रा भएर झरिरहेको जस्तो महसुस गरेँ। मेरो पेट दुखेको थियो र मेरा गोडा एकदमै कमजोर थिए। मैले गर्नसक्ने भनेको बिछौनामा पल्टिने र आराम गर्ने मात्रै थियो। तर म मेरो तुहिएको गर्भको बारेमा वा आफ्नो शरीरको ख्याल कसरी गर्ने भनेर सोचिरहकी थिइनँ। म त मेरो पढाइको समय पछाडि सरेको र यसले मेरो ग्राजुएशनमा प्रभाव पार्न सक्छ भन्नेमा मात्रै चिन्तित थिएँ। के यतिका दुःख व्यर्थ थिए त?

अर्को सात वर्षको कडा परिश्रमपश्चात्, मैले अन्ततः सुपरिवेक्षक चिकित्सक बन्ने मेरो सपना पूरा गरेँ। मैले जाँच गरेका सबै बिरामीहरूले मलाई देख्दा अभिवादन गर्थे र आफ्ना वरिपरिका मानिसहरूसित भन्थे, “डा. टियानले मेरो शल्यक्रिया गर्नुभयो र मलाई बचाउनुभयो।” केही त स्थानीय कोसेली बोकेर मलाई घरमै भेट्न आउँथे। केहीले धन्यवाद व्यक्त गर्न उपहार र सामान किन्ने कुपन बोकेर आउँथे। कहिलेकाहीँ, म कुनै चमेनागृहमा खाँदै गरेको हुन्थेँ र उनीहरूले मलाई देखेपछि मैले थाहै नपाई मेरो खानाको पैसा तिरिदिन्थे। यी सबै कुराले मानिसहरूलाई ईर्ष्यालु बनाए पनि, मेरो खुशी सधैँ अस्थायी मात्रै थियो। मेरो खुशीपछाडिको दुःख र कठिनाइ कसैलाई थाहा थिएन। शल्यक्रिया गर्दा कुनै पनि गल्ती गर्न मिल्दैन, नत्र त्यसको परिणाम सोच्नै नसकिने हुन्छ, र मेरो सर्वनाश गर्ने गल्ती गर्छु कि भनी म सधैँ चिन्तित हुन्थेँ। चक्कुको धारमो हिँडेजस्तो, म एकदमै सचेत हुन्थेँ। म एकदमै तनावमा हुन्थेँ, र मेरो दिमागले सहन सक्दैनथ्यो। मेरो स्वास्थ्य बिग्रिएको थियो र मेरो तौल करिब ४५ केजीमा झेरको थियो। लामो समय अत्यधिक मात्रामा काम गर्दा, मेरो स्वास्थ्य नराम्ररी बिग्रिएको थियो म अनिद्रा, पेट दुख्‍ने र पित्तथैली सुन्निने समस्याबाट पीडित थिएँ। म खान सक्दिनथेँ, म निदाउँन सक्दिनथेँ। म पूरा रात निदाउन सक्दिनथेँ र ४ वटासम्म निद्राको औषधि खान्थेँ तर त्यसले काम गर्दैनथ्यो। दिउँसो म अल्मलिएको हुन्थेँ र ममा कुनै ऊर्जा हुँदैनथ्यो। मेरो गोडा सिसाले बनेको जस्तो महसुस हुन्थ्यो। त्यो सहनै नसक्ने गरी कडा हुन्थ्यो। म जबरजस्ती हाँस्न पर्थ्यो र सोच्थेँ: “मैले हैसियत बनाएँ र अरूबाट प्रशंसा पनि पाएँ, तर अहिले म सामान्य मान्छेजस्तो सुत्न वा खान पनि सक्दिन।” म कामबाट भाग्न, सबै कुराबाट भाग्न, र राम्ररी निदाउन मात्रै चाहान्थेँ, तर त्यो आकाशको फल जस्तै भएको थियो। के कुराले स्थिति झनै खराब बनाउँथ्यो भने, जब मलाई सबैभन्दा बढी हेरचाह र स्याहार चाहिन्थ्यो, त्यो बेला मेरो श्रीमान् बाहिर कतै रक्सी खाँदै र रमाउँदै हुन्थे र मेरा दुःख मैले एक्लै भोग्नुपथ्यो। ती काला रातहरूमा मैले दुखित र लाचार महसुस गरेँ। निद्रा आउन गाह्रो हुन्थ्यो र प्रायः म अघि बढ्ने दिशा वा घर जाने बाटो देख्न नसकी, अँध्यारोमा छामछामछुमछुम गरिरहेको सपना देख्थेँ। म आत्तिएको र सङ्घर्ष गरिरहेका महसुस गर्थेँ। एकपटक, म रुदैँ उठेँ, “आ!” मेरो निधारमा पसिना थियो। मैले बत्ती बाले र खाटको छेउमा बसेँ र बिरामीहरूले गर्ने सम्मान र मेरो परिवारबाट पाउने प्रशंसाको बारेमा सोचेँ, तर त्यसले मेरो दुखाइ अलिकति पनि कम गरेन। वर्षौसम्म मैले गरेको दुःखको बारेमा सोच्दै, मैले आफैलाई सोधिरहेँ: “मैले मेरो आधा जिन्दगी अगाडि बढ्नका लागि मेहनत गरे तर अन्त्यमा, प्रशंसाका केही क्षणबाहेक, मैले पाएको भनेको बिरामी शरीर, धोका दिने श्रीमान् र अन्त्यहीन दुःख र पीडा मात्रै हो। यस्तो किन हुन्छ? अर्थपूर्ण र महत्त्वपूर्ण जीवन जिउनका लागि मानिसले के गर्नुपर्छ?” म पीडाबाट साँच्चै टाढा जान चाहन्थेँ। मैले ज्योतिषीलाई भेटेँ, प्रसिद्ध व्यक्तिहरूको भनाइहरूमा उत्तर खोजेँ र मानिसहरूले अत्यधिक खोज्ने “सकारात्मक ऊर्जा” बेलाबेलामा प्रयोग गरिहेरेँ। मैले इन्टरनेटमा गएर बौद्ध धर्ममा उत्तर खोज्ने प्रयास गरेँ, तर त्यसमा पनि कुनै चित्तबुझ्दो उत्तरहरू थिएनन् र तिनले मेरो समस्या पटक्कै समाधान गरेनन्। जब मेरो बिराम सहनै नसक्ने गरी पीडादायक भयो मैले जीवनमा कुनै आशा देखिनँ, कुनै भावी दिशा भेटिनँ, त्यति नै बेला, सर्वशक्तिमान् परमेश्‍वरको मुक्तिदायक अनुग्रह मकहाँ आइपुग्यो।

परमेश्‍वरमा विश्‍वास गरेपछि, मैले परमेश्‍वरका वचनहरूमा उत्तर पाए। परमेश्‍वरका वचनहरूले भन्थे: “ख्याति र प्राप्ति पाइसकेपछि, तिनीहरूले उच्‍च प्रतिष्ठा र धेरै धनको आनन्द लिन, अनि जीवनमा आनन्द लिन तिनलाई पूँजीको रूपमा प्रयोग गर्न सक्छन् भन्‍ने मानिसहरूको विचार हुन्छ। ख्याति र प्राप्ति सुख-चैन खोजी गर्न र देहको आनन्द लिनलाई तिनीहरूले प्रयोग गर्न सक्‍ने पूँजी हो भन्‍ने तिनीहरू ठान्छन्। मानवजातिले अत्यन्तै लोभ गर्ने यो ख्याति र प्राप्तिको खातिर, मानिसहरूले स्वेच्‍छाले तर अनजानमा आफ्‍नो शरीर, मन, तिनीहरूसँग भएका सबै कुरा, तिनीहरूको भविष्य र तिनीहरूको गन्तव्य सबै शैतानलाई सुम्पन्छन्। तिनीहरूले सुम्पेका सबै कुरा फिर्ता लिनु आवश्यक छ भन्‍ने कुरालाई कहिल्यै नजानीकन, तिनीहरूले एक क्षण पनि नहिचकिचाइकन त्यसो गर्छन्। मानिसहरूले यसरी शैतानमा शरण लिएर त्यसप्रति निष्ठावान बनिसकेपछि के तिनीहरूले आफैलाई नियन्त्रण गर्ने कुनै क्षमता राख्‍न सक्छन्? अवश्य नै सक्दैनन्। तिनीहरू पूर्ण रूपमा र घोर रूपमा शैतानको नियन्त्रणमा हुन्छन्। तिनीहरू पूर्ण रूपमा र घोर रूपमा दलदलमा डुबेका हुन्छन्, र तिनीहरू आफैलाई मुक्त गर्न सक्दैनन्। कुनै व्यक्ति ख्याति र प्राप्तिको दलदलमा फसिएपछि, तिनीहरूले उप्रान्त जुन कुरा चम्किलो छ, जुन कुरा धर्मी छ, वा जुन कुराहरू सुन्दर र असल छन् तिनलाई खोजी गर्दैनन्। किनभने मानिसहरूमाथि राख्‍ने ख्याति र प्राप्तिको लोभ्याउने शक्ति अत्यन्तै ठूलो हुन्छ; ती मानिसहरूले आफ्‍नो जीवनभरि र कहिल्यै अन्त्य नहुने गरि सम्पूर्ण अनन्तसम्‍म पछ्याउने कुराहरू बन्छन्। के यो साँचो होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूले मेरो हृदय पुलकित बनायो। मैले डा. वाङ्गसँग वनभोज गएको सम्झिएँ जतिबेला मैले अठोट लिएकी थिएँ कि मसँग हैसियत र उच्च स्तरको चिकित्सा सीप हुँदासम्म, मानिसहरूले मलाई आदर गर्नेछन्, मप्रति विशेष व्यवहार गर्नेछन् र जीवन सहज ढङ्गले अघि बढ्नेछ। मैले “मानिस आफू जहाँ जहाँ बस्छ त्यहाँ त्यहाँ उसले आफ्नो नाम छोडी राख्छ, त्यसरी नै जसरी हाँसले आफू जहाँ जहाँ उड्छ त्यहाँ त्यहाँ क्वाँक क्वाँक आवाज निकाल्छ,” “अरूभन्दा असल बन,” र “मानिस उभोतिर जान खोज्छ, तर खोला तलतिर बग्छ,” जस्ता शैतानी विष पनि स्वीकार गरेकी थिएँ, यतिसम्म कि ख्याति र धनको पछि लाग्नु मेरो जीवनको खोजी र उद्देश्य नै भएका थिए। म करियर बनाउन निरन्तर मेहनत गरिरहेकी थिएँ। मेरो वरिपरिका मानिसहरूबाट सम्मान र प्रंशसा प्राप्‍त गरेपछि, मैले सफलताको साँचो अर्थ महसुस गरेँ जसले मलाई गलत मार्गमा राख्यो र मैले पछाडि फर्केर त्यति हेरिनँ। ख्याति र धनको पछि लाग्दै मैले मेरा १० उत्कृष्‍ट वर्षहरू विताएँ, मेरो परिवार र मेरो पेटमा भएको बच्चाको बलिदान दिँएँ। मैले मेरो स्वास्थ्य बिगारेँ र मसँग बिरामी शरीर मात्रै बाँकी थियो। यो लाजमर्दो कुरा थियो कि मैले यी सबै बलिदानपछि मात्रै मैले यस्तो सोचेँ: “ख्याति र धनको मलाई के काम? यी कुराको पछि लाग्दा यसले थकान र कठिनाइ निम्त्यायो र अन्त्यमा मैले त्यो प्राप्‍त त गरेँ, तर मैले शब्दमा बयान गर्न नसक्ने दुःख भोगिरहेकी छु। स्पष्‍ट रूपमा, ख्याति र धनको पछि लाग्नु अन्ततः गलत मार्ग नै हो।” मैले बल्ल बुझे कि ख्याति र धनको लागि सङ्घर्ष गर्नु आफैमा एक दुष्‍ट शक्ति हो जसले मानिसहरूलाई डोरीले झैँ बाँध्छ र निसास्याउँछ। यो शैतानले मेरो शरीरमा राखेको जुवा जस्तै थियो जसले मलाई दुःख भोग्न र सबथोक बलिदान दिन इच्छुक बनायो। अन्तोगोत्वा, शैतानले मलाई उसले जहाँ चाहेको थियो, त्यही ल्याइपुर्‍यायो। यो परमेश्‍वरले भन्नुभएको जस्तै थियो: “जबसम्‍म मानिसहरूले ख्याति र प्राप्तिको बारेमा मात्रै सोच्‍न सक्छन् तबसम्‍म मानिसको विचारहरूलाई नियन्त्रण गर्नको लागि शैतानले ख्याति र प्राप्तिको प्रयोग गर्छ। तिनीहरूले ख्याति र प्राप्तिको लागि संघर्ष गर्छन्, ख्याति र प्राप्तिको लागि कठिनाइहरू भोग्छन्, ख्याति र प्राप्तिको लागि अपमान सहन्छन्, ख्याति र प्राप्तिको लागि नै आफूसँग भएको सबै कुराको बलिदान गर्छन्, अनि तिनीहरूले ख्याति र प्राप्तिकै खातिर कुनै पनि मूल्याङ्कन वा निर्णय गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र तिनलाई हटाउनको लागि तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रिन्छन्। यही ख्याति र प्राप्तिको खातिर नै, मानिसहरूले परमेश्‍वरलाई त्याग्छन् र उहाँलाई धोका दिन्छन्, अनि झन्-झन् बढी दुष्ट बन्दै जान्छन्। त्यसकारण, यसरी शैतानको ख्याति र प्राप्तिको बीचमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। शैतान वास्तवमा कति घृणित छ भनेर मैले देखेँ र परमेश्‍वरलाई मेरो अन्तस्करणबाट धन्यवाद दिएँ। जब मलाई शैतानले कुनोमा लगेको थियो, परमेश्‍वरले बसी-बसी हेर्नुभएन, उहाँले आफ्नो मुक्तिको हात मतर्फ बढाउनुभयो, आफ्ना वचनहरूले मलाई सान्त्वना दिनुभयो, प्रोत्साहन गर्नुभयो र मलाई मेरो पीडाको स्रोत पत्ता लगाउन सहयोग गर्नुभयो। मानिसहरूलाई सबैभन्दा बढी प्रेम परमेश्‍वरले मात्रै गर्नुहुन्छ। सत्यता व्यक्त गर्न, हामीलाई दुष्‍टबाट असल र नकारात्मकबाट सकारात्मक छुट्याउन सिकाउन उहाँ देहधारी हुनुभयो। मलाई थाहा भयो, म अब गलत मार्गमा अघि बढ्न सक्दिन, ख्याति र प्राप्तिलाई पछ्याउँदै मेरो जीवन बिताउन सक्दिन। मैले सृष्टिकर्ताको आराधना गर्नुपर्छ। त्यसपछि, मैले मेरो फुर्सदको बढीभन्दा बढी समय परमेश्‍वर वचनहरू पढ्न र दाजुभाइ-दिदीबहिनीहरूसँग मैले नबुझेका विषयमा सङ्गति गर्न खर्च गरेँ ताकि हामीले एक-अर्कालाई सहयोग र साथ दियौँ सकौँ। थाहै नपाई मैले केही सत्यहरू बुझिसकेकी थिएँ र केही कुराहरूउपर मेरो पकड राम्रो भएको थियो। मेरो दिमाग धेरै नै शान्त भएको थियो। बिस्तारै, मेरो अनिद्रा पनि हराउन थाल्यो, र मेरो पेटको दुखाइ र सुन्निएको पित्तथैली पनि निको भयो। ख्याति र प्राप्तिको पछि लागेको भए यी कुराहरू हासिल गर्न सक्दिनथेँ। मैले आत्मिक स्वतन्त्रताको वास्तविक अनुभूति गर्न पाएँ।

त्यसपछि, मैले मेरा सारा सहकर्मीहरू बढुवाका लागि काम गरेको देखेँ र मेरोभन्दा कमजोर व्यावसायिक क्षमता भएका, केही त मैले तालिम दिएकाहरू पनि थिए, सबै सह-प्राध्यापक बने। मैले केही गुमाएँ जस्तो लाग्यो। मेरो स्वास्थ्य स्थिति नबिग्रेको भए र यसले मलाई करिब एक दशकपछाडि नधकेलेको भए, मेरो विज्ञ सीपका साथ, म कम्तीमा सह-प्राध्यापमक भइसकेकी हुनेथिएँ। तर म पहिले कसरी बढुवाको पछाडि लाग्थेँ र कसरी बिरामी शरीर, पीडा र दुःख पाएँ भनेर सोच्दा, यी सबै शैतानका धूर्त योजनाहरू हुन् भन्ने बोध भयो। शैतानले मेरा इच्छाहरूको प्रयोग गरी मलाई ख्याति र प्राप्तिको भूमरीमा तानेको थियो। यदि म ख्याति र प्राप्तिको पछाडि फेरि लागेँ भने, मैले मेरो जीवनसमेत गुमाउन सक्छु। त्यसको के नै अर्थ हुन्छ र? मैले प्रभु येशूले भन्नुभएको कुरा सम्झेँ: “किनकि यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। र सर्वशक्तिमान्‌ परमेश्‍वर भन्नुहुन्छ: “एक सामान्य व्यक्ति र परमेश्‍वरको प्रेमलाई खोजी गर्ने व्यक्तिको रूपमा, परमेश्‍वरका मानिसहरूमध्ये एक बन्‍नको लागि राज्यमा प्रवेश गर्नु नै तिमीहरूको साँचो भविष्य, र सबैभन्दा मूल्यवान् र महत्त्वको जीवन हो; तिमीहरू जत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहको लागि जिउँछन्, र तिनीहरू शैतानको लागि जिउँछन्, तर आज तिमीहरू परमेश्‍वरको लागि जिउँछौ, र परमेश्‍वरको इच्‍छालाई पूरा गर्नको लागि नै जिउँछौ। यही कारणले गर्दा नै तिमीहरूको जीवन सबैभन्दा महत्त्वपूर्ण छ भनेर म भन्छु” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पाइलाहरू पछ्याऊ)। मैले परमेश्‍वरका वचनहरूबाट उहाँको इच्छा बुझेँ। मानिसको हैसियत जतिसुकै उच्च भए नि वा तिनीहरूको इज्जत जे-जस्तो भए नि, ख्याति र धनको पछाडि लाग्नु गलत मार्ग हो र यो मृत्यु निम्त्याउने मार्ग हो। यो मार्गमा लागेर हामीले परमेश्‍वरको आशिष्‌ वा सुरक्षा पाउन सक्दैनौं। सत्यको खोजी गरेर र आफ्नो कर्तव्य पूरा गरेर, परमेश्‍वरका कार्यहरूको अनुभव गर्दै आफ्ना भ्रष्‍टताहरूबाट छुट्कारा पाएर र परमेश्‍वरलाई जान्न खोजेर मात्रै हामीले महत्त्व र मूल्यसहितको जीवन र अन्ततः परमेश्‍वरको आशिष्‌ पाउन सक्छौँ। कुनै पनि व्यक्तिले पाउनुपर्ने वास्तविक भविष्य यही नै हो। मैले देहका सरोकारहरूलाई सन्तुष्‍ट पार्न प्रयास गरिरहेकी भए, परमेश्‍वरले मलाई आशिष्‌ नदिनुहुने मात्रै होइन, उहाँले मलाई वास्तवमै घृणा गर्नुहुन्थ्यो। मसँग मैले चिनेका मानिसहरूको वास्तविक जीवनका केही उदाहरण छन्: मेरो हाकिमको छोरीले कलेज पास गरिन् र विदेशमा राम्रो करियर बनाइन्। तर चर्को प्रतिस्पर्धाले भरिएका वर्षहरूपछि एकदमै तनावमा रहेर उनी डिप्रेसनमा गइन् र एउटा भवनबाट हाम फालेर आत्महत्या गरिन्। र मेरो साथीको छोरा कलिलै उमेरमा प्रबन्धक बन्यो र सफल भयो, तर सामाजिक भेटघाटमा धेरै रक्सी पिउनाले उसको कलेजो बिग्रियो। ऊ ६ महिना पनि नबित्दै बित्यो र पीडाले मेरो साथीको कपाल रातारात फूल्यो। मैले परमेश्‍वरका यी वचनहरू एकचोटि पढेको सम्झन्छु: “मानिसहरूले पैसाले जीवन किन्‍न सक्दैन, ख्यातिले मृत्यु मेट्न सक्दैन, न त पैसाले न त ख्यातिले व्यक्तिको आयु केवल एक मिनेट वा केवल एक सेकेन्ड नै बढाउन सक्छ भन्‍ने महसुस गर्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। ख्याति र प्राप्तिले मानिसहरूलाई दुःखबाट छुट्कारा दिन सक्दैन र तिनीहरूको जीवन पनि बचाउन सक्दैन। तिनीहरूले क्षणिक खुशीपछि मानिसहरूलाई मृत्युकुण्डमा धकेल्न लालच देखाउन मात्रै सक्छन्। यो बुझेपछि, म मेरो वरिपरिका मानिसहरूबाट कहिल्यै फेरि विचलित वा प्रभावित भइनँ। मसँग भएको सीमित समयलाई म सत्यको खोजी गर्न तथा परमेश्‍वरलाई बुझ्न, परमेश्‍वरको सर्तअनुसार बाँच्न र परमेश्‍वरको घरमा मेरो कर्तव्य पूरा गर्न इच्छुक भएँ।

एकदिन, मलाई अर्को अस्पतालको निर्देशकको फोन आयो। उनले भने, “तपाईँले अवकाश लिनुभएकोले, यस खुसीयालीमा हामी तपाईँको लागि एउटा भोजको योजना गर्ने गरेका छौँ र हामीले पहिले कुरा गरेको सहकार्यको बारेमा कुरा गर्न सक्नेछौं। हाम्रो अस्पतालमा तपाईँका पुराना बिरामीहरूलाई तान्नका लागि हामी तपाईँको सुपरिवेक्षक चिकित्सकको इजाजतपत्रलाई झुण्ड्याउन चाहान्छौँ। तपाईँले हाम्रो लागि काम गर्न सक्नुहुन्छ, वा तपाईँ शेयरधनी बन्न सक्नुहुन्छ। यो तपाईँमा नै निर्भर रहन्छ।” जब मैले यो सुने, मैले आफूलाई रोक्न सकिन र सोचेँ, “मैले ख्याति र प्राप्तिको पछि लागेर जीवनको अधिकांश समय खर्च गरे र यसबापत मैले के पाएँ? के मैले मेरो पूरा जिन्दगी ख्याति र प्राप्तिमा पूरिएर बिताउने हो र? ख्याति र प्राप्तिको पछाडि लाग्नुको पीडाबाट छुट्कारा पाउनु सजिलो थिएन। मैले रात-बिरात काम गर्नु, वा पूरा दिन चिन्ता र डरबीच बाँच्नु आवश्यक छैन। परमेश्‍वरमाथिको विश्‍वास र सत्यको बुझाइले मलाई दिलाएको मनको शान्ति मैले चाखेको छु। म बरु यो खुशीलाई च्यापिरहन चाहन्छु। यसबाहेक, मैले अस्पतालमा मेरो इजाजतपत्र मात्रै झुण्ड्याए पनि, कुनै समस्या भयो भने म त्यहाँ जानैपर्छ, र के त्यसले मेरो कर्तव्य पूरा गर्ने कार्यमा अवरोध गर्दैन र?” मैले सर्वशक्तिमान् परमेश्‍वरका वचनहरूको बारेमा सोचेँ: “अहिले, प्रत्येक दिन तिमीहरू जिउनु महत्वपूर्ण छ र तिमीहरूको गन्तव्य र तिमीहरूको भवितव्यको लागि यो अत्यन्तै महत्त्वपूर्ण छ, त्यसैले तिमीहरूले आफूसँग आज भएको सबै कुरालाई सम्हाल्नुपर्छ र बित्ने प्रत्येक मिनेटलाई महत्त्व दिनुपर्छ। तिमीहरूले यो जीवन व्यर्थमा बाँच्नु नपरोस् भन्नाका खातिर आफूलाई उच्चतम लाभहरू दिनलाई सकेसम्म धेरै समय दिनुपर्दछ” (वचन, खण्ड १। परमेश्‍वरको देखापराइ र काम। तँ कोप्रति निष्ठावान् छस्?)। म भाग्यमानी थिएँ र परमेश्‍वरलाई खोजी गर्ने दुर्लभ अवसर पाएँ। मलाई परमेश्‍वरले जीवनको अर्थ बुझाउनुभयो, र पीडाको कूण्डबाट बाहिर ल्याउनुभयो। म शैतानको पकडमा कसरी फिर्ता जान सक्थेँ र? परमेश्‍वरको कामको अन्त्य आउँदै थियो र मैले अझै सत्य प्राप्‍त गरेकी थिइनँ। मैले प्रत्येक दिनलाई महत्त्व दिनु थियो र मेरो सीमित समयमा सत्यको खोजी गर्नु थियो। र त्यो नै सुन्दर जीवन हो! परमेश्‍वरको इच्छा बुझेपछि, मैले निर्देशकको प्रस्ताव अस्वीकार गरेँ। मैले फोन राख्नेबित्तिकै, मैले पहिलेको भन्दा स्वतन्त्र महसुस गरेँ। मैले आफूलाई रोक्न सकिनँ र भनेँ “मैले ख्याति र प्राप्तिको पछि लाग्न धेरै अगाडि छोड्नुपर्थ्यो।” अरू अस्पतालहरूले पनि मसँग सहकार्य गर्ने कुरा राखे र मैले सबैलाई नाइँ भनेँ। अहिले, म मेरो कर्तव्य पूरा गर्न प्रतिबद्ध छु। म प्रत्येक दिन सहज र सन्तुष्‍ट महसुस गर्छु। यो यस्तो कुरा हो जुन कुनै भौतिक आनन्द वा ख्याति वा हैसियतले ल्याउन सक्दैन। मलाई बचाउनुभएकोमा म सर्वशक्तिमान् परमेश्‍वरलाई धन्यवाद दिन चाहन्छु!


७. धन-दासको जागरण

क्षिङ्ग्वु, चीन

म सानो छँदा, मेरो परिवार गरिब थियो, र मेरा बाबुआमाले मेरो पढाइको खर्च धान्न सक्नुहुन्न थियो, त्यसैले विद्यालयको शुल्क तिर्न मैले बार बनाएर बेच्थें। एक पटक, म खेतमा काम गरिरहेकी थिएँ र मेरो कान्छी औँला काट्न पुगेँ। त्यसको उपचार गर्नका लागि मसँग पैसा थिएन, त्यसैले त्यो कहिल्यै पूर्ण रूपमा निको भएन। मैले अझैसम्म यो मेरो औँलो पूरै तन्काउन सक्दिनँ। मेरो बिहे भएपछि पनि, म र मेरो श्रीमान् गरिब नै थियौँ। हाम्रा साथीसङ्गी र आफन्तहरूले हामीलाई हेला गर्थे र हामीबाट टाढिन्थे। जब म धनी मानिसहरूले सम्मान पाएको देख्थें, उनीहरूले कुनै चिन्ता नगरिकन खाएको र लाएको देख्थें, म उनीहरूको आरिस गर्थेँ। मानिसहरूले सधैँ भन्छन्: “दुनियाँ पैसाको इसारामा चल्छ,” “पैसा सबथोक होइन, तर योविना काम चल्दैन,” र “आफ्नो डम्फु आफ्नै ताल।” त्यति बेला, मलाई यी सबै कुरा सत्य लाग्थ्यो। पैसा भयो भने, राम्रो खाना र नाना हुन्छ, र पैसाले नै सम्मान र प्रशंसा ल्याउँछ। म पैसा नै सबै कुरा हो भन्ने सोच्थें। मैले कडा मेहनत गर्ने र धेरैभन्दा धेरै पैसा कमाउने कसम खाएकी थिएँ। म गरिबीबाट उन्मुक्ति चाहन्थेँ, र धनी मान्छे जस्तो जिउन चाहन्थेँ।

पछि, म र मेरो श्रीमान्‌लाई एउटा विद्यालयको चमेनागृह चलाउन नियुक्ति गरियो। त्यहाँ प्रत्येक दिन सयौं मान्छेले खाना खान्थे। पैसा जोगाउनका लागि हामीले एक जना मात्रै कामदार राख्यौं। म र मेरो श्रीमान् प्रत्येक दिन बिहान ४ बजेदेखि आधा रातसम्म खट्थ्यौं। मलाई नराम्रोसँग रुघाखोकी लाग्दा पनि म काम गरिरहन्थें। थप पैसा कमाउन, हामीले खेतीको पनि धेरै काम लियौं। एकदमै व्यस्त हुने समयमा, हामीले बाली रोप्न अतिरिक्त समय काम गर्थ्यौं र राती फसल काट्थ्यौं। हामीले दिनरात काम गरेको भएर, मलाई प्रायः रिँगटा पनि लाग्थ्यो। कहिलेकाहीँ, म तरकारी काट्दा-काट्दै झुल्थें, र औँला काट्न पुग्थें। त्यो काटेको ठाउँ नून र पानीमा चोबिन्थ्यो। एकदमै दुख्थ्यो। म एकदमै थाक्दा थाक्दै पनि, जब मेरो कमाइ उकालो लाग्थ्यो, म खुशी हुन्थें। यत्रो दुःख गर्नु सबै सार्थक लाग्थ्यो। म जब ती धनी मान्छेहरूलाई सुन्दर लुगा लगाएको, खाएको र हाँसेको देख्थें, मैले आफैलाई भन्थें, “मैले अझै धेरै पैसा कमाउनुपर्छ!” मैले कडा मेहनत गरेँ भने, ढिलो चाँडो म धनीको दर्जामा पुग्छु भन्ने सोच्थें।

प्रत्येक दिन चिसो पानी खेलाउँदा, मलाई गम्भीर बाथ रोगले चेप्यो। मेरा जोर्नीहरू बिग्रिन थाले। र कयौं वर्षको थकानपूर्ण कामले, मेरो मेरुदण्डको एउटा हड्डीले ठाउँ छोड्यो, जसका कारण मेरो हड्डीमा मासु पलायो र एकदमै ढाड दुख्ने भयो। शल्यक्रिया गर्नुपर्छ, र तीन महिनासम्म अस्पतालमा बस्नुपर्छ भनेर डाक्टरले भने, तर मलाई पैसा कमाउन छोड्न मन थिएन, त्यसैले मैले मानिनँ। मेरो लागि त तीन दिनको समय पनि एकदमै लामो हुन्थ्यो। त्यसैले, मैले दिनरात नभनी काम गरिरहेँ। अन्त्यमा, कहिल्यै समयमा खान वा पर्याप्‍त सुत्न नपाएकाले, मेरो पेट नै तल सर्‍यो र पेट र आन्द्रा नराम्ररी पोल्न थाल्यो। लगत्तै, मेरो पाठेघरमा मासु पलाएको देखियो, आङ्ग खस्यो, मुटु रोग लाग्यो, मुटुको तन्तु पोल्न थाल्यो, र गम्भीर रक्त अल्पताले समात्यो। एकपछि अर्को रोग लाग्‍न थाल्यो। मलाई सहनै नसक्ने गरी दुख्थ्यो, र म राती निदाउन सक्दिनथेँ। मैले बगाएको आशुको त गन्ती नै छैन। मलाई के गर्ने थाहा थिएन। मैले सोचे: “यसरी बाँच्‍नुको के अर्थ भयो र? के हामीले हाम्रो जीवन पैसा कमाउन सङ्घर्ष गर्दैमा बिताउने हो र?” मसँग कुनै उत्तर थिएन। मलाई लाग्थ्यो समाजमा भएका कुनै पनि कुरा हासिल गर्नका लागि पैसा चाहिन्छ। त्यसैले मैले आफैलाई भनेँ: “जबसम्म म उभिन सक्छु, म काम गरिरहन सक्छु।” र यसरी, म फेरि पैसा कमाउनतिर लागेँ। तर एक दिन, म अस्पताल गएँ, र ममा दुई प्रकारको क्यान्सर देखियो—भर्खरै सुरु भएको फोक्सोको क्यान्सर र स्तन क्यान्सर। जब उनीहरूले मलाई यो कुरा बताए, अनायासै, मलाई कमजोरी महसुस भयो। म मेरो ओछ्यानमा पल्टिएँ र घण्टौंसम्‍म रोएँ। उपचारका लागि म सबै प्रकारका अस्पतालहरूमा पुगेँ र लगभग हाम्रो सबै बचतको पैसा सकेँ। तर बीसको उन्नाइस पनि भएन, र मैले खान थालेको औषधिले मेरो जिउ पूरै सुनियो। प्रत्येक रात, जब सबै सुनसान हुन्थ्यो, म, निराश भएर, ओछ्यानमा पल्टिएर झ्यालबाट बाहिर हेर्दै टोलाउथें, मैले मेरो जीवन पैसा कमाउनमा बिताएकी थिए, र धनी हुन नसक्‍ने बाहेक, मेरो स्वास्थ्य पनि बिग्रियो, र मेरो जीवन दयनीय बन्यो। यसरी बाँच्‍नुको के अर्थ? अझ धेरै पैसा कमाउने प्रयासमा म आफैलाई मार्न चाहन्नथें। तर मेरो श्रीमानलाई पैसासँग प्रेम थियो। उहाँले भन्नुहुन्थ्यो: “जबसम्म तिमी जीवित छौ, काम गर्न नछोड!” उहाँको बेवास्ताले मलाई दुःखी र निराश बनायो, तर त्योभन्दा पनि बढी त लाचार बनायो। म भर्खर ४०औँ वर्षमा हिँड्दैथिएँ। मैले कहिल्यै खुशी जीवन जिउन पाएकी थिइन। मैले मेरो छोराको बिहे देख्न बाँकी नै थियो। म त्यसरी मर्न तयार थिइन। म बाँच्न चाहन्थेँ। तर पैसाविना, कसरी उपचार गराउनु र कसरी बाँच्नु? एकमात्र उपाय भनेको पैसा कमाइरहनु थियो। त्यसैले, औषधि लिँदै म काम गर्न थालेँ।

एक वर्षपछि मेरो श्रीमान्‌ले हाम्रो बचतमा उब्रेको पैसाले कोइलाको बिक्रेट कारखाना खोल्नुभयो। अर्को वर्ष, उहाँले तेल निकाल्ने कारखाना खोल्नु भयो। प्रत्येक दिन, बिरामी हुँदाहुँदै पनि म दुवै कारखाना जान्थेँ, अप्ठ्यारो काम गर्थेँ। वर्षौं वर्षको कडा मेहनतपछि, अन्ततः हामीले केही पैसा कमायौं। हामीले सहरमा घर किन्यौं, कार किन्यौं, र हामीले भौतिक जीवनको आनन्द उठायौं। हाम्रा साथीभाइ तथा आफन्तहरू हाम्रो चापलुसी र प्रशंसा गर्थे। हाम्रो सामाजिक हैसियत परिवर्तन थियो। हाम्रो पहिचान नयाँ भएको थियो। हामी आफैँसँग एकदमै खुशी थियौँ। वर्षौसम्मको यो दुःख अन्ततः सार्थक लाग्न थालेको थियो। तर सुखी समय धेरै टिक्दैन। वर्षौंसम्‍मको दुःखपछि, मेरो शरीर शिथिल हुन थालेको थियो। डाक्टरले मलाई भने: “तपाईंका रोगहरू एकदमै जटिल छन्। तपाईंको कुनै पनि अङ्ग राम्ररी चलेको छैन। हामीले गर्नसक्ने केही पनि छैन।” उनको शब्द मृत्युदण्डको आदेश जस्तो बनेर आयो। मैले यो खबर स्वीकार गर्न सकिनँ। के मैले अब घर गएर मृत्युको प्रतीक्षा गर्नु पर्ने हो? मसँग पैसा थियो र मैले मेरो भौतिक जीवनको आनन्द उठाउँदै थिएँ। तर त्यसको के अर्थ भयो र? जतिसुकै पैसाले पनि मलाई बचाउन नसक्ने भयो। रोगको पीडाले मलाई झन्डै मर्न मन लाग्ने बनायो। म अरू के नै पो गर्न सक्थेँ र? मेरो अपेक्षा विपरीत, मैले मास्तिर हेरेँ र कराएँ: “स्वर्गहरू! मलाई बचाउनुहोस्!”

मेरो सबैभन्दा हताश क्षणमा, मेरी साथीले मलाई सर्वशक्तिमान्‌ परमेश्‍वरको आखिरी दिनहरूको सुसमाचार सुनाइन्। उनले भनिन्, मानवजातिलाई मुक्त गर्न, सत्य व्यक्त गर्न, तथा जीवनको रहस्यहरू सुल्झाउन परमेश्‍वर आखिरी दिनहरूमा देहधारी हुनुभएको छ। उहाँले दुष्टता र संसारको अँध्यारोको स्रोत, हाम्रो जीवन किन यति रिक्त र दुःखले भरिएको छ, रोग कहाँबाट आउँछ, हाम्रो भाग्य कसको हातमा छ, हाम्रो जीवनलाई वास्तवमा केले अर्थ दिनसक्छ र अझै धेरै कुरा प्रकट गर्नुहुन्छ। योभन्दा बढी, उनले भनिन् कि उहाँका वचनहरू पढेर र सत्यलाई बुझेर, हामीले यी कुराहरू बुझ्न सक्छौं, अनि हाम्रो दुःख हराउनेछ। मेरी साथीले सर्वशक्तिमान्‌ परमेश्‍वरका वचनहरूको एक अनुच्छेद पढेर सुनाइन्, “मानिसहरूले भोग्ने जन्म, मृत्यु, बिराम अनि वृद्धावस्था हुने आजीवन कष्टको स्रोत के हो? के कुराले मानिसहरूमा यी कुराहरू आउने तुल्यायो? मानिसहरूलाई सर्वप्रथम सृष्टि गरिएको बेला तिनीहरूमा यी कुराहरू थिएनन्, थिए त? त्यसो भए, यी कुराहरू कहाँबाट आए त? मानिसहरूलाई शैतानले परीक्षामा पारेपछि र तिनीहरूको देह विकृत भएपछि यी कुराहरू अस्तित्वमा आए। शैतानले मानवजातिलाई भ्रष्ट तुल्याइसकेपछि मात्र मानव देहको पीडा, यसका वेदनाहरू, अनि यसका रिक्तताहरू र साथसाथै मानव संसारका अति नै दयनीय मामलाहरू आए। शैतानले मानिसहरूलाई भ्रष्ट तुल्याइसकेपछि, त्यसले तिनीहरूलाई सताउन सुरु गर्‍यो। फलस्वरूप, तिनीहरू झन्-झन् विकृत हुँदै गए। मानवजातिका रोगहरू झन्-झन् तीव्र बन्दै गए अनि तिनीहरूको कष्ट झन्-झन् गम्भीर बन्दै गयो। बढ्दो रूपमा, मानिसहरूले मानव संसारको रिक्तता र वियोग अनुभूति गर्दै गए, साथसाथै तिनीहरूले यहाँ निरन्तर बाँचिरहन सक्दैनन् भन्‍ने अनुभूति गर्दै गए, अनि तिनीहरूले संसारको लागि झन्-झन् कम आशा अनुभव गर्दै गए। यसरी, यो कष्ट मानिसहरूमा शैतानले ल्याइदियो” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरले सांसारिक कष्ट चाख्नुको महत्त्व”)।

त्यसपछि मेरी साथीले सङ्गतिमा भनिन्: “जब परमेश्‍वरले हामीलाई बनाउनुभयो, मृत्यु, रोग वा चिन्ताविना, हामी सबै उहाँको सुरक्षामा बाँचेका थियौँ, अदनको बगैँचामा स्वतन्त्र भएर जिउँदै थियौँ। तर जब शैतानले मानवजातिलाई प्रलोभन देखायो र भ्रष्ट बनायो, हामीले परमेश्‍वरलाई धोका दियौं र उहाँको हेरचाह र सुरक्षा गुमायौं। हामी शैतानको राज्यक्षेत्रमा, शैतानका सिद्धान्तहरू अनुरूप जिउँछौँ। हामी झूटो बोल्दै, छल गर्दै र झगडा गर्दै, नाम, र दाम र हैसियतका लागि एक-अर्कासँग प्रतिस्पर्धा छौँ। हाम्रो आत्मामा रोग र पीडा र दुःख यहीँबाट आउँछ। र यो दुःख, यी चिन्ताले प्रत्येकलाई जीवन एकदमै पीडादायक, एकदमै थकाउने वा एकदमै गाह्रो छ भन्ने अनुभव गराउँछ। यी सबै शैतानले हामीलाई भ्रष्ट बनाएकाले हो। यो शैतानले हामीलाई कष्ट दिएको हो। तर परमेश्‍वर यो संसारमा देहधारी भएर हामीलाई मुक्त गर्न आउनुभएको छ। उहाँले सबै सत्यहरू व्यक्त गर्नुहन्छ, जसले हामीलाई मुक्ति हासिल गर्न र शुद्ध हुन सक्षम तुल्याउँछ। यदि हामीले परमेश्‍वरका वचनहरू पढ्यौं र जीवनमा अनुसरण गर्‍यौं भने, हामीले उहाँको सुरक्षा र मार्गदर्शन हासिल गर्न सक्छौं, भ्रष्टताबाट आफूलाई छुटकारा दिन र परमेश्‍वरको मुक्ति हासिल गर्न, र हाम्रो अन्तिम गन्तव्यमा उहाँद्वारा ल्याइन सक्छौं।” उनको कुरा सुनेर, ममा आशाको मुना पलायो। सर्वशक्तिमान्‌ परमेश्‍वरले मलाई दुःखबाट मुक्त गर्न सक्नुहुन्छ जस्तो लाग्यो त्यसैले सर्वशक्तिमान्‌ परमेश्‍वरको कार्यलाई हेर्न म सहमत भएँ। मेरी साथीले मलाई वचन देहमा देखा पर्नुहुन्छ को एक प्रति दिइन्। त्यसपछि, मैले प्रत्येक दिन परमेश्‍वरका वचनहरू पढेँ, र मेरा दाजुभाइ र दिदीबहिनीहरूलाई भेटेँ।

एक दिन मेरो भक्तिमय सेवाको बेला, परमेश्‍वरका वचनहरू पढेर सुनाएको एउटा भिडियो हेरेँ। सर्वशक्तिमान्‌ परमेश्‍वर भन्नुहुन्छ, “तेरो पृष्‍ठभूमि जस्तोसुकै होस् र तेरो अगाडि जस्तोसुकै यात्रा भए तापनि स्वर्गको व्यवस्थापन र प्रबन्धबाट कोही पनि उम्कन सक्दैन, अनि तिनीहरूको गन्तव्य आफ्नै वशमा हुँदैन, किनकि सबै थोकमाथि शासन गर्नुहुने उहाँ मात्र यस्तो कार्य गर्न सक्षम हुनुहुन्छ। मानिस अस्तित्वमा आएको दिनदेखि नै ब्रह्‍माण्डलाई व्यवस्थापन गरेर, सबै थोक परिवर्तन हुने नियमहरू र तिनीहरूका चालहरूको मार्गचित्र निर्देशन गर्दै परमेश्‍वरले काम गर्नुभएको छ। सबै थोकहरूलाई जस्तै मानिसलाई पनि परमेश्‍वरबाट आएको मिठासपन, झरी र शीतले गुपचुप र अञ्‍जान रूपमा पोषण दिन्छ; सबै थोकहरू जस्तै, मानिस अन्जान रूपमा नै परमेश्‍वरको बाहुलीको व्यवस्थापनको मातहतमा जिउँछ। मानिसको हृदय र आत्मा परमेश्‍वरको हातमा हुन्छ, उसको जीवनको सबै थोकमा परमेश्‍वरले नजर राख्‍नुहुन्छ। तैँले यस कुरालाई विश्‍वास गर् वा नगर्, चाहे त्यो सजीव वा निर्जीव होस्, कुनै पनि थोक र सबै थोक परमेश्‍वरको विचारअनुसार सर्छन्, परिवर्तन हुन्छन्, नवीकरण हुन्छन् र लोप हुन्छन्। परमेश्‍वरले यसरी सबै थोकमाथि शासन गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। जब मैले यो भिडियो हेरेँ, मैले परमेश्‍वर हाम्रो सृष्टिकर्ता हुनुहुन्छ र उहाँले यावत् थोकमाथि शासन गर्नुहुन्छ भनेर बुझेँ। परमेश्‍वरले सबै मानवजातिका लागि आपूर्ति तथा पोषण गर्नुहुन्छ। हाम्रो भाग्य, हाम्रो जीवन तथा मृत्यु, र हाम्रा खुशी उहाँकै हातको हतकेलामा छन्। व्यस्त हुँदैमा र हतारो गर्दैमा हामीले यी कुरालाई बदल्न सक्दैनौं। तर मैले परमेश्‍वरको सार्वभौमिकता बुझिन। मैले आफ्नो भाग्य बदल्न, धनी बन्न, आफ्नै बलमा निर्भर रहने प्रयत्न गरेकी थिएँ। तर मैले अलिकति पैसा कमाएको भए तापनि, म कहिल्यै खुशी हुन सकिनँ। मेरो प्राण पीडामा थियो, र मेरो स्वास्थ्य बिग्रेको थियो। त्यसबेला मैले महसुस गरेँ: यदि मानिसहरूले परमेश्‍वरमा विश्‍वास गर्दैनन् र उहाँलाई आराधना गर्दैनन् र यदि उनीहरूले उहाँको सार्वभौमिकताको पालना गर्दैनन्, र यदि उनीहरूले आफ्नो भाग्यलाई आफ्नो आकांक्षाको कारण विरोध गर्छन् भने, उनीहरूले व्यर्थमा कष्ट भोग्छन्, र मृत्युपछि उनीहरू नरक जान्छन्। त्यति बेला मैले परमेश्‍वर मात्रै मेरो साँचो सहयोग हुनुहुन्छ भनेर थाहा पाएँ, र मैले प्रार्थना गरेँ र मेरो स्वास्थ्य उहाँलाई सुम्‍पिदिएँ। म मरे पनि वा बाँचे पनि, म परमेश्‍वरको सार्वभौमिकताप्रति समर्पित हुने भएँ।

त्यसपछि म प्रायः मण्डलीको जीवनमा जोडिएँ। मैले मेरा दाजुभाइ र दिदीबहिनीहरूले आफ्नो कर्तव्य निभाउन र परमेश्‍वरलाई खुशी बनाउन खोज्दै, कसरी परमेश्‍वरका वचन पढ्दा रहेछन् र सत्यको अनुसरण गर्दा रहेछन् भनेर देखेँ, र मैले उनीहरूको साँच्चै सराहना गरेँ। म मेरो पुरानो जीवनबाट मुक्त हुन र नयाँ हिसाबले जिउन चाहन्थेँ। त्यसैले भेलाहरूमा उपस्थित हुन र मेरो कर्तव्य निभाउन मसँग थप समय हुने गरी मलाई बाटो देखाउन परमेश्‍वरलाई आग्रह गर्दै, मैले प्रायः परमेश्‍वरसँग प्रार्थना गरेँ। पछि, हाम्रो तेल निकाल्ने कारखाना नयाँ बाटो बनाउनका लागि अधिग्रहण गरियो। पहिले जस्तो दुई वटा कारखानामा यता उता धाउनु पर्न छोड्यो। अरूसँग भेटघाट गर्न र परमेश्‍वरको वचनको सङ्गति गर्न, परमेश्‍वरको वचनको बारेमा चिन्तन गर्न, र परमेश्‍वरको झनै नजिक जान मसँग थप समय थियो। मलाई प्रत्येक दिन सम्पन्न भएको महसुस भयो। त्यसको केही समयपछि, मेरो स्वास्थ्यमा धेरै नै सुधार आउन थाल्यो। मैले ऊर्जावान् भएको महसुस गरेँ, र मेरो शरीर अझै बलियो भएको महसुस भयो। मैले एकदमै आराम र सहजता महसुस गरेँ। म परमेश्‍वरप्रति धेरै नै आभारी थिएँ।

पछि मैले परमेश्‍वरका वचनहरू पढिएको अर्को भिडियो हेरेँ। सर्वशक्तिमान्‌ परमेश्‍वर भन्नुहुन्छ, “‘दुनियाँ पैसाको इसारामा चल्छ’ भन्‍ने भनाइ शैतानको दर्शन हो, र यो सारा मानवजातिमा, हरेक मानव समाजमा हाबी छ। यो हरेक व्यक्तिको हृदयमा हालिएको हुनाले यो प्रचलन बनेको छ भनेर भन्‍न सकिन्छ। सुरुदेखि नै, मानिसहरूले यो भनाइलाई स्वीकार गरेनन्, तर जब तिनीहरू वास्तविक जीवनको सम्पर्कमा आए तिनीहरूले यसलाई मौन रूपमा स्वीकार गरे, अनि यी शब्‍दहरू वास्तवमा साँचो छन् भन्‍ने अनुभव गर्न सुरु गरे। के मानिसलाई भ्रष्ट तुल्याउने शैतानको प्रक्रिया यही होइन र? … त्यसकारण मानिसहरूलाई भ्रष्ट तुल्याउन शैतानले यो प्रवृत्ति प्रयोग गरिसकेपछि, तिनीहरूमा यो कसरी प्रकट हुन्छ त? के कुनै पैसा भएन भने तिमीहरू यो संसारमा बाँच्‍न सक्‍दैनौ, पैसाविना एक दिन कटाउन समेत असम्‍भव हुन्छ भन्‍ने अनुभव गर्छौ त? मानिसहरूको सम्‍मान जस्तै, तिनीहरूको हैसियत तिनीहरूसँग कति पैसा छ भन्‍नेमा आधारित हुन्छ। गरिबको ढाड लाजले कुप्रो हुन्छ, तर धनीले आफ्‍नो उच्‍च प्रतिष्ठाको आनन्द लिन्छ। तिनीहरू ठाडो गरी अभिमानका साथ उभिन्छन् अनि उच्‍च स्वरमा बोल्छन् र अहङ्कारी रूपमा जिउँछन्। यो भनाइ र प्रवृत्तिले मानिसहरूकहाँ के ल्याउँछ? के धेरैजसो मानिसहरूले पैसाको लागि जे पनि बलि चढाउन सक्छन् भन्‍ने कुरा साँचो होइन र? के धेरै मानिसहरूले पैसाको पछि लाग्‍ने क्रममा आफ्‍नो गौरव र इज्‍जत गुमाउँदैनन् र? यसको साथै, के धेरै मानिसहरूले पैसाको लागि आफ्‍नो कर्तव्य निभाउने र परमेश्‍वरलाई पछ्याउने अवसर गुमाउँदैनन् र? के यो मानिसहरूको लागि नोक्‍सानी होइन र? (हो।) के मानिसहरूलाई त्यस हदसम्‍म भ्रष्ट तुल्याउनको लागि यो विधि र यो भनाइको प्रयोग गर्न शैतान कुटिल छैन र? के यो दुर्भावनापूर्ण छल होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। यो हेरेपछि, मैले बुझेँ कि मैले पीडा र थकानमा बिताएका यतिका दशकहरू शैतानको भ्रष्टता र समाजको प्रभावले मलाई सांसारिक प्रवृत्तिलाई पछ्याउन र पैसाको पूजा गर्न अग्रसर गराएको कारणले गर्दा रहेछ। मेरो बाल्यकालमा, गरिबीमा बाँचिरहँदा, म बहिष्कृत भएको थिएँ र मलाई हेपिन्थ्यो। जब म राम्ररी र सम्मानका साथ बाँचिरहेका धनी मानिसहरू देख्थें, यो संसारमा बाँच्नका लागि पैसा नै चाहिने रहेछ भन्नेमा म ढुक्क हुन्थें। “पैसा सबथोक होइन, तर योविना काम चल्दैन,” “दुनियाँ पैसाको इसारामा चल्छ,” “आफ्नो डम्फु आफ्नै ताल,” “पैसा नै पहिलो कुरा हो,” र “धनी बन्‍न मान्छेले जे पनि गर्छ।” शैतानका यी भ्रमहरूले मेरो हृदयमा जरा गाडेर बसेका थिए र मेरा सोचहरूलाई नियन्त्रण गरेका थिए। मलाई लाग्थ्यो पैसा नै सबै कुरा हो, यसले मलाई प्रशंसा, सम्मान दिलाउन सक्छ र खुशी बनाउन सक्छ। पैसा कमाउनुलाई मैले मेरो एक मात्र लक्ष्य बनाएँ, र अझ धेरै कमाउने मात्रै मेरो ध्यान रह्यो। मलाई रिँगटा लागे पनि वा म थाके पनि वा बिरामी परे पनि, र मेरो शरीरले थाम्न नसके पनि मैले खासै परवाह गरिनँ। जब म धनी हुने, धनी मान्छेले जस्तै जिउने बारेमा सोच्थें, म दाह्रा किट्थें र अघि बढ्थें। जब मलाई क्यान्सर भयो, त्यसले पनि केही फरक पारेन। वास्तवमा, यसले पैसालाई अझै धेरै महत्त्वपूर्ण बनाइदियो, किनभने उपचार गर्न तथा बाँच्नका लागि मलाई पैसा नै चाहिएको थियो। त्यति बेला पनि, पैसा कमाउने प्रयासलाई मैले रोकिनँ। म शैतानबाट बलियोसँग बाँधिएकी थिएँ र म अरू केही नभएर पैसाको दासी मात्रै थिएँ। मसँग कार, घर र केही पैसा हुँदाहुँदै, र सम्मान र प्रशंसाले घेरिएको भए तापनि, म पटक्कै खुशी हुन सकिनँ। मलाई धेरै रोग लागेको थियो, र क्यान्सर पनि थियो। मसँग भएको पैसाले मेरो पीडा हटाउन सकेन, र मेरो जीवन जोगाउन सकेन। मैले ठूलो पीडा र निराशा महसुस गरेँ। अझ धेरै पैसाले पनि हुनेवाला केही थिएन। पहिले, मैले मेरो जीवनलाई पैसासँग साटेको थिएँ। अहिले म पैसाले आफ्नो जीवन किन्दै थिएँ। पैसा कमाउनका लागि नै म बाँचेकी थिएँ, तर मेरो हात खाली थियो। त्यति बेला, मैले स्पष्ट बुझेँ कि, पैसा कमाउनका लागि मात्रै जिउनु गलत रहेछ। हामीलाई हानि पुर्‍याउन र भ्रष्ट बनाउन शैतानले प्रयोग गर्ने युक्ति पैसा नै रहेछ। पैसा त शैतानले हाम्रो घाँटी वरिपरि बाँधिदिएको कठालो रहेछ। यदि परमेश्‍वरको वचन हुँदैनथ्यो त, अहिलेसम्म पनि हामीलाई बाँध्न, नियन्त्रण गर्न र क्षति पुर्‍याउन शैतानले पैसाको प्रयोग कसरी गर्दो रहेछ भनेर म देख्न सक्नेथिइन, र शैतानले अझै पनि मलाई यातना दिँदै र खेलाउँदै, मलाई नाकको डाँडीबाट डोर्‍याइरहेको हुन्थ्यो। मानिसहरूले सत्य बुझेका थिएनन्, त्यसैले उनीहरूलाई कसरी जिउने भन्ने थाहा थिएन भनेर मैले देखेँ। पैसालाई प्राथमिकता दिँदै, उनीहरू पनि भीडको पछिपछि लागे। यो वास्तवमै लाजमर्दो कुरा हो। परमेश्‍वरको आवाज सुन्न पाउने, उहाँको सामुन्ने जाने र शैतानको दुर्व्यवहारबाट मुक्त भएकोमा म एकदमै भाग्यमानी थिएँ। यो परमेश्‍वरको मुक्ति थियो र मेरा हृदय उहाँप्रतिको कृतज्ञताले भरिएको थियो।

पछि, जब मेरो श्रीमान् केही सामान लिनका लागि बाहिर जानुहुन्थ्यो, कारखानामा मैले काम गर्नुपर्ने हुन्थ्यो। कहिलेकाहीँ, त्यही बेला बैठक पनि पर्थ्यो। म सहभागी त हुन्थें, तर मलाई दिक्क लाग्थ्यो। हृदयभित्र म आफूप्रति दोषी महसुस गर्थेँ। पैसा कमाउने ध्यानमा मैले आफैलाई कसरी बिरामी बनाएकी थिएँ भनेर म सोच्थें। डाक्टरले मलाई मृत्युदण्डको आदेश सुनाएका थिए। परमेश्‍वरले मलाई मृत्युशय्याबाट बचाउनुभएको थियो र मलाई दोस्रो मौका दिनुभएको थियो। तर मैले मेरा कर्तव्य निभाउन र उहाँको प्रेम तिर्न सकिनँ। परमेश्‍वरसँग मेरो बक्यौता रह्यो जस्तो मलाई लाग्यो। मैले प्रभु येशुले भन्नुभएको कुरा सम्झिएँ: “किनकि यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। र १ तिमोथी ६:८ मा यसो भनिएको छ: “भोजन र वस्त्र पाए हामी त्यसैमा नै सन्तुष्ट रहौं।” यदि पैसा कमाउँदा नै जीवन गुमाइन्छ भने, थप पैसा कमाउनुको के अर्थ भयो र? कोइलाको कारखानालाई भाडामा दिने बारेमा मैले विचार गरेँ। मैले थोरै पैसा कमाउथें, तर बाँच्नका लागि पर्याप्‍त हुन्थ्यो, र त्यसपछि मैले परमेश्‍वरको आराधना गर्न र मेरो कर्तव्य पूरा सक्थेँ। तर फेरि मैले विचार गरेँ। कोइला कारखानाले एकदमै राम्रो व्यापार गरिरहेको छ, र यो व्यापार सुरु गर्न एकदमै गाह्रो भएको थियो। यसरी छोड्नु लाजमर्दो हुन्छ। म हिचकिचाएँ। के गर्ने, नगर्ने मलाई थाहा थिएन, त्यसैले मैले परमेश्‍वरको सहयोगका लागि प्रार्थना गरेँ।

एक दिन मैले, परमेश्‍वरका वचनहरूमा यी कुरा पढेँ: “तर यो स्थितिबाट आफूलाई मुक्त गर्ने एउटा अत्यन्तै सरल तरिका छ र यो सरल तरिका भनेको जीवन जिउने आफ्नो पुरानो तरिकालाई बिदा गर्नु हो; आफ्‍नो जीवनका पहिलेका लक्ष्‍यहरूलाई बिदा गर्नु हो; आफ्‍नो पहिलेको जीवनशैली, जीवन सम्‍बन्धी दृष्टिकोण, खोजी, इच्‍छा, र आदर्शहरूलाई सारांशित र विश्‍लेषण गर्नु हो; त्यसपछि तिनलाई मानिसप्रतिको परमेश्‍वरका इच्‍छा र मागहरूसँग तुलना गरेर तीमध्ये कुनै पनि कुराहरू परमेश्‍वरका इच्‍छा र मागहरूअनुरूप छन् कि छैनन्, तीमध्ये कुनै पनि कुराहरूले जीवनका सही मूल्यहरू प्रदान गर्छन् कि गर्दैनन्, व्यक्तिलाई सत्यतासम्‍बन्धी वृहद बुझाइमा लैजान्छन् कि लैजाँदैनन्, अनि व्यक्तिलाई मानवता र मानवजातिको स्वरूपमा जिउने तुल्याउँछन् कि तुल्याउँदैनन् भनेर हेर्नु हो। जब तैँले मानिसहरूले जीवनमा पछ्याउने विभिन्‍न लक्ष्यहरू र तिनीहरूका जिउने अनेक तरिकाहरूलाई बारम्‍बार अनुसन्धान र होसियारीसाथ विश्‍लेषण गर्छस्, तब तैँले तीमध्ये एउटै पनि मानवजातिलाई सृष्टि गर्दा सृष्टिकर्ताले जुन अभिप्राय राख्‍नुभएको थियो त्यो मौलिक अभिप्रायअनुरूप नरहेको पाउनेछस्। ती सबैले मानिसहरूलाई सृष्टिकर्ताको सार्वभौमिकता र हेरचाहबाट टाढा लैजान्छन्; ती सबै मानिसहरूलाई भ्रष्ट तुल्याउने, तिनीहरूलाई नर्कतर्फ डोर्‍याउने पासोहरू हुन्। तैँले यो कुरालाई पहिचान गरिसकेपछि, तैँले गर्नुपर्ने काम भनेको जीवनसम्‍बन्धी तेरो पुरानो विचारलाई पन्छ्याउनु हो, विभिन्‍न पासोहरूबाट टाढा बस्‍नु हो, परमेश्‍वरलाई तेरो जीवन नियन्त्रण गर्न र तेरो लागि बन्दोबस्तहरू गर्न दिनु हो; यो भनेको परमेश्‍वरका योजनाबद्ध कार्यहरू र अगुवाइमा मात्रै समर्पित हुने प्रयास गर्नु हो, व्यक्तिगत छनौटविना नै जिउनु हो, अनि परमेश्‍वरलाई आराधना गर्ने व्यक्ति बन्‍नु हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरू पढिरहँदा, धनी बन्ने प्रयास गर्दै, म पहिले निर्भर रहेको जीवनसम्बन्धी शैतानका नियमहरूका बारेमा सोचेँ। मैले सोचेकी थिएँ कि “दुनियाँ पैसाको इसारामा चल्छ” र “पैसा सबथोक होइन, तर योविना काम चल्दैन।” धनी बन्नका लागि, र मानिसहरूको आदर पाउनका लागि, मैले पैसाका लागि सङ्घर्ष गर्नु परेको थियो। ती दिनहरू पीडादायी र दुःखद थिए। के पैसा त्यति धेरै महत्त्वपूर्ण थियो? पैसाले मलाई वास्तवमा के दियो? मैले घर, गाडी किन्न सकेँ, यसले मलाई राम्रो भौतिक जीवन जिउन मद्दत गर्‍यो, र मैले सम्मान पनि पाएँ, र यसले मेरा लागि अस्थायी दैहिक सुख दिन सक्यो। तर यसले मेरो हृदयमा भएको रिक्तता भर्न सकेन, वा मेरो पीडा रोक्न सकेन, यसले मेरो लागि शान्ति वा हर्ष ल्याउन सकेन, यसले रोगका कारण मैले बेहोरेको कठिनाइको अन्त्य गर्न सकेन, र यसले मेरो जीवन बचाउन सकेन। मैले मेरो ठाउँको स्थानीय विद्यालयको प्रधानाध्यापकका बारेमा सोचेँ। उनीसँग पैसा र हैसियत थियो तर उनी क्यान्सर लागेर बिते। पैसा र हैसियतले उनलाई कठिनाइ र मृत्युबाट जोगाउन सकेन। पीडा र रिक्तताले भरिएको जीवन बाँचेका र यी अवस्थालाई अन्त्य गर्न आफ्नै ज्यान लिएका धनी मानिसहरूका बारेमा मैले सुनेकी थिएँ, साथै झूटो बोलेका, छल गरेका, लडेका र अरूलाई धोका दिएका, मात्र पैसाका लागि सबै मानवता र विवेक गुमाएका मानिसहरूका बारेमा पनि सुनेकी थिएँ। यी सबै कथाहरू, र मेरो आफ्नै अनुभवले पनि, मलाई पैसाको लाभको पछि मात्रै लाग्दा मानिसहरू अझ भ्रष्ट, र अझ पतित हुन्छन् भनेर बुझ्न सक्ने बनायो। यसले उनीहरूलाई परमेश्‍वरबाट टाढा र पापतर्फ लैजान्छ। मैले अय्यूबका बारेमा सोचेँ, जो कुनै पनि पैसा वा भौतिक सुखको पछि लागेनन्। अय्यूबले परमेश्‍वरको सार्वभौमिकता स्वीकार गरे र यावत् थोकभित्र उहाँको कार्यहरू जान्न खोजे, र, अन्त्यमा, परमेश्‍वरको आशीर्वाद प्राप्त गरे। जब येशूले उनलाई बोलाउनुभयो, पत्रुसले परमेश्‍वरलाई पछ्याउन कसरी सबै कुराहरू पन्छाए भनेर मैले सोचेँ। उनले परमेश्‍वरलाई जान्न खोजे र परमेश्‍वरलाई प्रेम गरे, र परमेश्‍वरले उनलाई सिद्ध पार्नुभयो, र उनलाई अर्थपूर्ण जीवनतर्फ डोर्‍याउनुभयो। यसबाट, मैले के कुरा बोध गरेँ भने, परमेश्‍वरलाई जान्नु, उहाँको आराधना गर्नु, उहाँका वचनहरू अनुसार जिउनु, र उहाँको प्रशंसा प्राप्त गर्नु, जीवनका सबैभन्दा महत्त्वपूर्ण कुराहरू हुन्। विश्‍वास गर्न सुरु गर्नु र सही बाटो पत्ता लगाउनु मेरो लागि गाह्रो कुरा थियो। यदि म धन सम्पत्ति र सांसारिक आनन्दको पछि लागिरहेँ, र सत्य तथा मुक्तिको खोजीलाई त्यागेँ भने, यो मूर्खता हुन्छ भनेर मलाई थाहा थियो। यो सोचेपछि मैले शान्ति महसुस गरें। म अझै पनि पैसाको दास भइरहन चाहिन। मलाई सत्यको अनुसरण गर्न थप समय र ऊर्जा मात्र चाहिएको थियो। त्यसपछि, मैले उक्त कारखानालाई भाडामा दिनका लागि मेरो श्रीमान्‌सँग छलफल गरेँ। परमेश्‍वरको आश्‍चर्यजनक योजनाबद्ध कार्यहरूको मद्दतले, हामीले उक्त कारखाना भाडामा दियौं। म नियमित रूपमा भेलाहरूमा सहभागी हुन र मेरो कर्तव्य पूरा गर्न सक्षम भएँ।

दुई वर्षपछि, अचानक मेरो श्रीमान् बिरामी पर्नुभयो र उहाँको देहान्त भयो। उहाँको मृत्यु मेरो लागि एकदमै गाह्रो थियो र यसले मलाई जीवन कति क्षणिक छ भनेर देखाइदियो। मेरो श्रीमान्‌ले आफ्नो जीवनको अधिकांश हिस्सा भागदौड गरेरै, पैसा कमाउन प्रयास गरेरै बिताउनुभयो। उहाँको रक्तचाप २०० भन्दामाथि थियो, तर उहाँले काम गर्न छोड्नुभएन। जब उहाँको कम्मर भाँचियो, उहाँ पूर्ण रूपमा निको नहुँदै काममा फकर्नुभयो, र मैले आग्रह गर्दागर्दै पनि उहाँले विश्राम लिनुभएन। उहाँ पनि पैसाको दास हुनुहुन्थ्यो। उहाँ आफ्नो जीवनकालभरि शैतानबाट नियन्त्रित हुनुभयो र हानि पुर्याइनुभयो। मृत्यु नै नजिक हुँदा पनि उहाँले कहिल्यै हार मान्नुभएन। उहाँलाई पैसा कमाउन र राम्रो जीवन बाँच्ने इच्छा थियो, तर उहाँले आफ्नो जीवन गुमाउनुभयो। नाम र दामले उहाँलाई बचाउन सकेन न त उहाँको पीडा नै कम गर्न सक्यो न मृत्युलाई झुक्याउन उहाँलाई सहयोग नै गर्न सक्यो। यो कुरा परमेश्‍वरले भन्नुभएको जस्तै हो: “मानिसहरूले पैसा र ख्यातिको पछि दौडेरै आफ्‍नो जीवन बिताउँछन्; तिनीहरूले यी खोक्रा कुराहरूलाई जीवनको एउटै मात्र आधार ठानेर यसरी पक्रन्छन् कि मानौं ती पाएपछि तिनीहरूले मृत्युबाट छूट पाएर बाँचिरहन सक्छन्। तर तिनीहरूले तिनीहरू आफू मर्न लागेपछि मात्रै यी कुराहरू तिनीहरूबाट कति टाढा छन्, मृत्युको सामु तिनीहरू कति कमजोर छन्, तिनीहरू कति सजिलै चकनाचूर हुन्छन्, जाने ठाउँ कतै नभएकाले तिनीहरू कति एकलो र विवश छन् भन्‍ने कुरा महसुस गर्छन्। तिनीहरूले पैसा वा ख्यातिले जीवन किन्‍न सकिँदैन, व्यक्ति जति नै धनी भए पनि, तिनीहरूको मान-मर्यादा जति नै उच्च भए पनि, मृत्युको सामुन्ने सबै उत्तिकै गरिब र महत्त्वहीन छन् भन्‍ने महसुस गर्छन्। तिनीहरूले पैसाले जीवन किन्‍न सक्दैन, ख्यातिले मृत्यु मेट्न सक्दैन, न त पैसाले न त ख्यातिले व्यक्तिको आयु केवल एक मिनेट वा केवल एक सेकेन्ड नै बढाउन सक्छ भन्‍ने महसुस गर्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। मेरो जीवनको अधिकांश हिस्सा भागदौड गरेर, पैसा कमाउनमा मैले कसरी बिताएँ भनेर हेर्दा मैले आदर र प्रशंसा कमाएको भए पनि, मेरो जीवनको हरेक तहमा शैतानले मलाई यातना दिइरहेको देखेँ। तर परमेश्‍वरले मलाई मुक्ति दिनुभयो। उहाँले मलाई पैसाको हावा-हुरीबाट मुक्ति दिलाउनुभयो र मेरो जीवनको मार्ग परिवर्तन गरिदिनुभयो। अब, म सत्यको अनुसरण गरिरहँदा र आफ्नो कर्तव्य निभाइरहँदा, आफू स्वतन्त्र र शान्त भएको महसुस गर्छु। यो कुरा पैसाले किन्न सक्दैन। मलाई मुक्ति दिलाउनुभएकोमा म सर्वशक्तिमान्‌ परमेश्‍वरप्रति धन्य छु!


८. जीवनमा परमेश्‍वरको अख्तियार र सार्वभौमिकतालाई जान्‍नु

क्षिङक्षिङ, अमेरिका

सर्वशक्तिमान्‌ परमेश्‍वर भन्नुहुन्छ, “परमेश्‍वरको अख्तियार, परमेश्‍वरको शक्ति, परमेश्‍वरको आफ्‍नै पहिचान, र परमेश्‍वरको सारको ज्ञान तेरो कल्‍पनामा भर परेर हासिल गर्न सकिँदैन। परमेश्‍वरको अख्तियारलाई जान्‍नको लागि तँ कल्‍पनामा भर पर्न नसक्‍ने हुँदा, तैँले कुन तरिकाले परमेश्‍वरको अख्तियारको साँचो ज्ञान हासिल गर्न सक्छस्? यसो गर्ने तरिका भनेको परमेश्‍वरका वचनहरू खाने र पिउने कार्यद्वारा, सङ्गतिद्वारा, र परमेश्‍वरका वचनहरूको अनुभवद्वारा हो। यसरी, तैँले परमेश्‍वरको अख्तियारको क्रमिक अनुभव र प्रमाणीकरण पाउनेछस् र यसको बारेमा क्रमिक बुझाइ र बढ्दो ज्ञान प्राप्त गर्नेछस्। परमेश्‍वरको अख्तियारको ज्ञान हासिल गर्ने एउटै मात्र तरिका यही नै हो; कुनै पनि छोटो बाटो छैन। तिमीहरूलाई कल्‍पना नगर भनेर अनुरोध गर्नु भनेको तिमीहरूलाई सर्वनाशको प्रतीक्षा गर्दै निष्क्रिय रूपमा बस्‍न लगाउनु, वा तिमीहरूलाई कुनै कुरा गर्नबाट रोक्‍नु भन्‍ने होइन। विचार गर्न र कल्‍पना गर्नको लागि तिमीहरूले आफ्‍नो मस्तिष्कको प्रयोग नगर्नु भनेको अनुमान गर्न तर्कको प्रयोग नगर्नु, विश्‍लेषण गर्न ज्ञानको प्रयोग नगर्नु, विज्ञानलाई आधारको रूपमा प्रयोग नगर्नु तर यसको सट्टा, परमेश्‍वरका वचनहरूद्वारा, सत्यताद्वारा, तैँले जीवनमा भोग्‍ने सबै कुराद्वारा नै तैँले विश्‍वास गर्ने परमेश्‍वरसँग अख्‍तियार छ भन्‍ने कुरालाई बुझ्‍नु, पुष्टि गर्नु, र प्रमाणित गर्नु, तेरो भाग्यमाथि उहाँको सार्वभौमिकता छ, र सबै समयको उहाँको शक्तिले उहाँ साँचो परमेश्‍वर स्वयम् हुनुहुन्छ भन्‍ने कुरालाई प्रमाणित गर्छ भनी पुष्टि गर्नु हो। कुनै पनि व्यक्तिले परमेश्‍वरको बुझाइ हासिल गर्ने एक मात्र तरिका यही नै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। म सोच्ने गर्थेँ कि कुनै महत्वपूर्ण कुराको अनुभव गर्न वा आश्‍चर्यकर्मलाई प्रत्यक्ष रूपमा देख्‍न पाउनु नै परमेश्‍वरको अख्तियारी थाहा पाउने केबल एक मार्ग थियो। परमेश्‍वरको अख्तियारका बारेमा मेरो बुझाई साँच्चिकै सीमित थियो। मैले परमेश्‍वरका वचनबाट देखेको छु कि उहाँको अख्तियार थाहा पाउनको लागि सबैभन्दा महत्वपूर्ण कुरा भनेको यो नियमित जीवनमा उहाँका वचनहरूको अनुभूति गर्नु नै हो, र उहाँका वचनहरूको अनुभूति गरेर, हामी हरेक चिजमाथिको उहाँको अख्तियार र सार्वभौमिकता देख्नेछौं। परमेश्‍वरमाथिको हाम्रो विश्‍वास यसरी नै बढ्नेछ।

पोहोर साल हाम्रो एक चौथाई जमिनमा एक्कासी धेरै किराहरूको प्रकोप लाग्यो जहाँ मेरो परिवारले गोलभेडा खेती गरेको थियो, र ती किराहरूले सबै सखाप गरे—फल, फूल र पातहरू। म यस विषयमा निकै चिन्तित थिएँ र यिनीहरूबाट कसरी छुटकारा पाउन सकिन्छ भनेर मेरो परिवारसँग छलफल गरें। कीटनाशक औषधि प्रयोग गर्दा माटो विगार्ने र कार्सिनोजिन छोड्न सक्थ्यो, जसले त्यहाँ रोपेको कुनै पनि उत्पादन खान हानीकारक हुनसक्थ्यो। हामीले तिनीहरूलाई हातैले समात्ने प्रयत्न गर्‍यौं तर तिनीहरु द्रूत रूपले फैलिरहेका थिए। हामीले तीन-चार दिनसम्म काम गर्‍यौं तर केही पार लागेन। तिनीहरूको संख्या बढ्दै गयो। तिनीहरूबाट छुटकरा पाउन मैले हतासिँदै अन्य उपायहरू अपनाउने प्रयत्न गरें। यसो हुँदा मैले परमेश्‍वरलाई प्रार्थना गरेता पनि, मैले परमेश्‍वरको अख्तियारी र शासन बुझेको थिइन, त्यसकारण मेरो हृदयमा उहाँको निम्ति ठाउँ थिएन। परमेश्‍वरमा वास्तवमा कसरी भरोसा राख्ने र उहाँको इच्छा खोज्ने सो कुरा मलाई थाहा थिएन। मैले त्यो विशेष खालको किराको पहिला कहिल्यै सामना गरेको थिइन, तर दशकौंदेखि मैले अन्नबाली लगाउँदै आएको छु र किराहरू नियन्त्रण गर्न सफल भएको धेरै अनुभव छ। यदि यसको नियन्त्रण गर्न लागें भने मैले गर्न सक्छु भन्ने मलाई लाग्यो। एक-एक गरी मैले जाने जतिका सबै जुक्ति लगाउने प्रयत्न गरें तर मैले प्रयत्न गरेका छ-सात जुक्तिबाट कुनै प्रतिफल प्राप्त भएन। दशकौंदेखि मैले गर्दै आएको किसानी काममा, छुटकारा पाउनै नसकिने यस्तो कठिन किरा आजसम्म कहिल्यै देखेको थिइन। विगतमा यस्ता किराहरूको आक्रमणबाट सधैं बालीनालीको सुरक्षा गर्न सक्षम थिएँ तर यस पटक भने मैले कडा मिहिनेत गरी विकसित गरेका कुनै पनि विधिहरूले काम गरेनन्। पछि मेरो एक जना मित्रले भने कि कृषि विश्‍वविद्यालयका एक प्राध्यापकले बताएअनुसार नीमको तेलले किटनाशकको रूपमा राम्रो काम गर्दछ, त्यसकारण मैले तत्कालै त्यसै गरें, तर त्यसले पनि केही काम गरेन। म विकल्परहित भैसकेको थिएँ र मैले अझै समाधानको कुनै उपाय पाइरहेको थिइन। केही दिनसम्म म हरेक विहान हेर्न जान्थें र ती गोलभेडाका विरूवाहरू किराले सबै सखाप गरेका देख्‍थेँ। केही विरूवाका फूलहरु झर्दै थिए, केही पातका टुप्पाहरु ओइलाउँदै गइरहेका थिए र केही गोलभेडा कुहिँदै गइरहेका थिए। म निकै दुःखी थिएँ। मेरा भाईबहिनीहरूले ती गोलभेडाका विरुवा रोप्न हरेक दिन सहयोग गरेका थिए। तिनीहरूले टनेल बनाउन, गोड्न र विरूवालाई आड दिने खाँबो बनाउन कडा मिहिनेत गरेका थिए, तर जब गोलभेडा फल्न थाले र प्रशस्त फसल उत्पादन हुने देखियो, यी किराहरूले अकस्मात् आक्रमण गरे। त्यो बर्षको मिहिनेत सबै खेर जाने भयो भन्ने मैले महशुस गरें। सबै विरूवाभरि किरा भरिएको देख्दा, म पूर्ण रुपमा घाटामा थिएँ। मेरो छिमेकी वाङसँग बालीनालीसम्बन्धी धेरै अनुभव थियो र उसलाई किराहरूका बारेमा धेरै ज्ञान थियो, त्यसकारण उसँग केही समाधानका उपायहरू होलान् भन्ने मैले सोचें। म उसलाई सोध्न गएँ, तर उसले भन्यो, “मैले मेरो ३० बर्षे खेती किसानी जीवनमा यस्तो कहिल्यै देखेको छैन। मैले दिनमा तीन पटकसम्म किटनाशक औषधि छर्कंदै आएको छु र यसले केवल मेरो खेतका गोलभेंडा मात्र नष्ट गर्‍यो, किरा ज्यूँका त्युँ।” निरिह हुँदै अर्को छिमेकी झाङले भनिन्, “मैले तीन-चार थरिका किटनाशक औषधि मिसाएर पनि हालें, तर कुनै चिजले पनि तिनलाई मार्न सकेन!” यस्तो सुन्दा मलाई साँच्चिकै निराश बनायो। यो किराहरूको महामारी थियो, र तिनीहरूबाट छुटकरा पाउने कुनै उपाय थिएन। मेरो खेतका सबै गोलभेडा सखाप हुन्छन् जस्तो लाग्थ्यो। असहाय महशुस गर्न थालेँ, म परमेश्‍वरलाई प्रार्थना गर्न लागें: “हे परमेश्‍वर! यो महामारीमा के गर्ने मलाई थाहा छैन। म घाटामा छु। कृपया मलाई अन्तर्दृष्टि दिनुहोस् र निर्देश गर्नुहोस् ता कि यसको अनुभव कसरी गर्ने र मैले कुन पाठ सिक्नु पर्दछ भन्ने थाहा पाऊँ।”

मैले एक पटक भेलामा परमेश्‍वरका यी वचनहरू पढेको थिएँ, “परमेश्‍वरको सार्वभौमिकता र नियन्त्रणमा, उहाँकै सोचहरूअनुसार सबै थोक अस्तित्वमा आउँछन् वा हराउँछन्; तिनीहरूको अस्तित्वलाई शासन गर्ने नियमहरू उत्पन्‍न हुन्छन्, अनि त्यही नियमहरूलाई पालना गर्दै तिनीहरू बढ्छन् र फैलिन्छन्। कुनै पनि मानवजाति वा थोक यी नियमहरूभन्दा माथि छैन। किन यसो भयो? एउटै मात्र उत्तर यही हो: यो परमेश्‍वरको अख्‍तियारको कारणले गर्दा हो। अथवा, अर्को तरिकाले भन्दा, यो परमेश्‍वरको सोच र परमेश्‍वरको वचनहरूले गर्दा भएको हो; परमेश्‍वर स्वयम्‌को व्यक्तिगत कार्यहरूको कारणले गर्दा हो। यसको अर्थ के हो भने यी नियमहरूलाई उत्पन्‍न गर्ने परमेश्‍वरको अख्‍तियार र परमेश्‍वरको मन हुन्, जुन उहाँका सोचहरूअनुसार स्थानान्तरण र परिवर्तन हुन्छन्, अनि उहाँकै योजनाको खातिर स्थानान्तर र परिवर्तन हुन्छन् वा हराएर जान्छन्। उदाहरणको लागि, महामारीलाई लिऊँ। कुनै पनि चेतावनीविना नै ती फैलिन्छन्। तिनको उत्पत्ति कहाँ भयो वा त्यसो हुनुको कारण के हो सो कसैलाई थाहा हुँदैन, र जब महामारी कुनै निश्‍चित स्थानमा पुग्छ, अभिशप्त भइसकेकाहरू त्यो विपत्तीबाट उम्कन सक्दैनन्। महामारीहरू घातक वा हानिकारक जीवाणुहरूको फैलावटको कारण पैदा हुन्छन् भन्‍ने मानव विज्ञानले बुझ्छ, र तिनीहरूको गति, सर्ने क्षेत्र, र विधिलाई मानव विज्ञानले अनुमान वा नियन्त्रण गर्न सक्दैन। मानिसहरूले सम्‍भव भएको हरेक माध्यमद्वारा महामारीलाई रोक्‍ने भए तापनि, यो फैलिएपछि कुन-कुन मानिसहरू वा पशु-प्राणीलाई निश्चित रूपमा प्रभाव पार्छ भन्‍ने कुरालाई तिनीहरूले नियन्त्रण गर्न सक्दैनन्। मानिसहरूले गर्न सक्‍ने एउटै मात्र कुरा भनेको, त्यसको रोकथाम गर्ने, प्रतिरोध गर्ने र त्यसको अनुसन्धान गर्ने मात्रै हो। तर कुनै पनि व्यक्तिगत महामारीको शुरूवात वा अन्त्यको मूल कारण कसैलाई पनि थाहा हुँदैन, र कसैले पनि तिनलाई नियन्त्रण गर्न सक्दैन। महामारीको शुरूवात र फैलावटको सामना गर्न थालेपछि, मानिसहरूले अपनाउने शुरूवाती उपाय खोपको विकास गर्नु हो, तर खोप तयार हुनुभन्दा पहिले नै महामारी प्रायजसो आफै हराएर जान्छ। महामारीहरू किन आफै हराएर जान्छन्? कतिपयले किटाणुहरूलाई नियन्त्रणमा ल्याइयो भनेर भन्छन्, अरूले मौसम परिवर्तनको कारण ती मरेर जान्छन् भनेर भन्छन्…। यी अनेक किसिमका अनुमानहरू न्यायसङ्गत भए पनि नभए पनि, विज्ञानले कुनै व्याख्या दिन सक्दैन र कुनै सटीक उत्तर दिन सक्दैन। मानवजातिले यी अनुमानहरूलाई मात्रै होइन, तर महामारीहरू सम्‍बन्धी मानवजातिको बुझाइको कमी र डरलाई पनि महत्त्वपूर्ण ठान्‍नुपर्छ। अन्तिम विश्‍लेषणमा, किन महामारीहरू शुरू हुन्छन् वा ती किन अन्त्य हुन्छन् भन्‍ने कसैलाई थाहा हुँदैन। मानवजातिले विज्ञानमा मात्रै विश्‍वास गर्ने, यसमा मात्रै पूर्ण रूपमा भरोसा गर्ने, र सृष्टिकर्ताको अख्‍तियारलाई पहिचान नगर्ने वा उहाँको सार्वभौमिकतालाई स्वीकार नगर्ने भएकाले, तिनीहरूले कहिल्यै पनि कुनै उत्तर पाउने छैनन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। हरेक चिजमा परमेश्‍वरले शासन गर्नुहुन्छ। हरेक चिज उहाँकै हातमा छ। कुनै पनि चिज ठूलो होस् वा सानो, देखिने होस् वा नदेखिने, त्यो जिवित होस् वा निर्जीव, परमेश्‍वरको इच्छा परिवर्तनसँगै ती सबै अस्तित्वमा रहन्छन् वा हराउँछन्। हरेक विपत्तिहरू परमेश्‍वरको शासनको अधिनमा हुन्छन्। मानिसहरू कसैलाई थाहा छैन कि यो महामारी र किराहरूको आतंक कहाँबाट आयो वा यसको रोकथाम कसरी गर्ने। तिनीहरू कहिले हराउनेछन् हामीलाई केही थाहा छैन। यो सबै परमेश्‍वरद्वारा शासित छ। तर परमेश्‍वरको अख्तियारी र सार्वभौमिकताबारे मैले साँच्चिकै बुझेको थिइन, अतः जब ती किराहरूले मेरा गोलभेडा सखाप पारे सर्बप्रथम परमेश्‍वरसँग गुहार माग्‍न र निर्भर हुन म उहाँ सामु गइन तर समाधानका विधिहरू आफै खोज्ने प्रयन्त गर्न थालें त्यो निरर्थक थियो, तर अझै म परमेश्‍वरतर्फ फर्किन वा मैले उहाँमा भरोसा राखिन। जब किटनाशक औषधिले पनि काम गरिरहेको थिएन तब मैले निराश र असहाय महशुस गरें। मलाई परमेश्‍वरमा विश्‍वास थियो र उहाँलाई प्रार्थना गरें, तर मेरो हृदयमा उहाँको स्थान थिएन। यी किराहरूबाट म आफै छुटकरा पाउन सक्छु भन्ने मैले सोचें। म कति अहंकारी र बेमतलबी थिएँ! त्यसपछि मैले अनुभूति गरें कि तिनीहरू कहिले देखिन्छन् र कहिले जान्छन् भन्ने कुरा परमेश्‍वरले निर्णय गर्नुहुन्छ। यो हाम्रो नियन्त्रणभन्दा बाहिर छ। किराहरूको त्यो विनाशमा परमेश्‍वरको इच्छा थियो भन्‍ने मैले अहिलेसम्म बुझ्न सकेको थिइनँ, तर आफूले गर्नुपर्ने कार्य मैले गर्नै पर्दथ्यो र ती किराहरू परमेश्‍वरसामु छाडिदिनु पर्दछ भन्‍ने मलाई थाहा भयो। म परमेश्‍वरको प्रबन्धको अधिनमा रहनुपर्थ्यो। त्यो अनुभूतिले मलाई शान्ति दिलायो। मैले परमेश्‍वरलाई प्रार्थना गरें, उहाँको अधिनका रहने इच्छा व्यक्त गरें र उहाँको प्रवन्धको अनुभूति गरें।

दुई दिनपछि म खेतमा गएँ र गोलभेंडाका बोटहरूमा माकुराले धेरै जालो लगाएको देखें। तिनीहरू कहाँबाट आएका होलान् भनेर म छक्क परें। मैले अझ नजिकबाट हेरें र जालोभरि साना किराहरू धेरै देखें: र माकुराले ती किराहरू खान मन पराउँछन् भन्ने मैले सम्झिएँ। किराहरू नहुँदा तिनीहरूका कुनै फूल पनि हुने छैनन्, फलस्वरुप प्राकृतिक रूपमा नै किराहरु कम हुनेछन्। दुई दिन पहिलेको भन्दा त्यहाँ धेरै कम किराहरू भएको मैले महशुस गरें। यो सबै परमेश्‍वरले गरिरहनुभएको हो भन्ने मलाई थाहा थियो, कि किराहरूलाई खान उहाँले नै माकुरा पठाउनुभएको थियो। म परमेश्‍वरप्रति कृतज्ञ थिएँ! सात वा आठ दिनपश्चात् मैले देखें कि गोलभेंडाको बोटैभरि भएका सबै किराहरू सकिए। म एकदमै उत्साहित भएँ। मैले परिकल्पना पनि गरेको थिइँन कि केवल केही दिनमा नै माकुराहरूले सबै किराहरू खाई दिनेछन्। परमेश्‍वर साँच्चिकै सर्वशक्तिमान् हुनुहुन्छ। यदि यो सबै मैले मेरा आफ्‍नै आँखाले नदेखेको भए त्यो सत्यमा म विरलै विश्‍वास गर्थे। म कृतज्ञ थिएँ र परमेश्‍वरलाई प्रशंसा गरें। अविश्‍वासीहरूले परमेश्‍वरको शासन र अख्तियारीका बारेमा बुझ्दैनन्। तिनीहरू केवल विश्‍वास गर्छन् र विपद्हरूको वारेमा जान्न तथा तिनको निराकरणका लागि विज्ञानमा निर्भर हुन्छन्, तर तिनीहरूले तिनीहरूलाई पूर्ण रुपमा बुझेका हुँदैनन्। तिनीहरूले भर पर्ने कुरा केही छैन, विपद्को अगाडि तिनीहरू निरिह हुन्छन्, त्यसकारण तिनीहरू बालीनाली उत्पादनमा निकै पीडा व्यहोर्छन्। तर परमेश्‍वरका सामू आफूलाई पेश गर्ने र सिक्ने इच्छाले जब म परमेश्‍वरतर्फ फर्कें, सबै किराहरूलाई खानका लागि उहाँले तीं सहयोगी माकुराहरूको प्रयोग गर्नुभयो, किराहरूको आक्रमणको समस्यालाई सहजै समाधान गर्नुभयो। यसले वास्तवमै मलाई के देखायो भने सबै कुराहरूमाथि परमेश्‍वरले शासन गर्नुहुन्छ र हरेक कुरा उहाँले नै सञ्चालन गर्नुहुन्छ। उहाँ निकै ज्ञानवान् र सर्वशक्तिमान हुनुहुन्छ! जब गोलभेडा पाक्ने समय भयो, किरा लागेको कारणले राम्रो फसल हुँदैन होला भन्ने मैले सोचेको थिएँ, तर निकै धेरै उत्पादन भएको देख्दा म चकित भएँ। परमेश्‍वरले अनौठो तरिकाले काम गर्नुहुन्छ। यो सर्वशक्तिमान् परमेश्‍वरका वचनहरूमा भनिए जस्तै छ: “उहाँका कार्यहरू सर्वव्यापी छन्, उहाँको शक्ति सर्वव्यापी छ, उहाँको बुद्धि सर्वव्यापी छ, र उहाँको अख्तियार सर्वव्यापी छ। यी हरेक व्यवस्था र नियमहरू उहाँका कार्यहरूका मूर्तरूप हुन्, र हरेकले उहाँको बुद्धि र अख्तियारलाई प्रकट गर्छ। उहाँको सार्वभौमिकताबाट आफैलाई कसले मुक्त गर्न सक्छ? अनि उहाँका योजनाहरूबाट कसले आफैलाई हटाउन सक्छ? सबै थोक उहाँकै नजरमा अस्तित्वमा हुन्छन्, र यसको साथै, सबै थोक उहाँकै सार्वभौमिकतामा जिउँछन्। उहाँका कार्यहरू र उहाँको शक्तिले मानवजातिलाई उहाँ वास्तवमा नै अस्तित्वमा हुनुहुन्छ र सबै थोकमाथि उहाँको सार्वभौमिकता छ भन्‍ने तथ्यलाई स्वीकार गर्ने बाहेक कुनै विकल्‍प दिँदैन” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्त गरिन सकिन्छ)। मैले यो घटनाबाट साँच्चिकै परमेश्‍वरको अख्तियारी र बुद्धी सर्वत्र छ भन्‍ने अनुभव प्राप्त गरेँ। यो मौसम, सूर्य, वर्षा, आदि सबै परमेश्‍वरद्धारा शासित छन् र सबै प्रकारका किराहरू पनि उहाँकै शासनमा छन्। मानव निर्मित कुनै पनि चिजले तीमध्ये कसैलाई पनि नियन्त्रण गर्न सक्दैनथ्यो। परमेश्‍वरले गर्नुभएको सबै चिजको सिर्जना र व्यवस्थापनको हरेक स-साना विवरणमा हामी परमेश्‍वरको अद्वित्तीय अख्तियारी वास्तवमै देख्न सक्छौं। उहाँ निकै ज्ञानवान् र सर्वशक्तिमान् हुनुहुन्छ। मैले सोचें कि भविष्यमा जेसुकै होस्, मैले परमेश्‍वरमा भरोसा गर्नुपर्छ, र उहाँका कार्यहरू राम्ररी बुझ्नुपर्दछ।

दुई महिनापछि हामीले लट्टेको एक बाली लगायौं, र केही हप्ता पश्चात् एक सुन्दर हरियो बाली देखा पर्‍यो। हाम्रो मनग्य फसल हुन्छ भन्ने मैले महशुस गरें। तर एक दिन बिहान, मेरी श्रीमतीले बताइन् कि सबै बोटहरूमा हिराझैं टल्किने पिठ्यूँ भएका किराका लार्भा छन् र मलाई त्यसको समाधान गर्न भनिन्। यो सुन्दा म डराएँ। ती लार्भाहरू साँच्चिकै सक्रिय थिए र हातले समात्न कठिन थियो र तिनीहरू द्रुतगतिमा बढिरहेका थिए। केवल एक वा दुई दिनमै तिनीहरू वयस्क हुन्थे। हामीले पहिल्यै रोपेका केही खरभुजाका बोटहरूमा समेत ती किराहरू फैलँदै गए र मैले एक दर्जनभन्दा बढी उपाय प्रयत्न गरें, तर कुनै उपायले काम गरेन। तिनीहरूले दुई-तीन दिनमै सबै तरकारी सखाप पार्‍यो र हाम्रो हराभरा बगैँचा उजाड भूमिमा परिणत भयो। म अलि चिन्तित थिएँ, यदि ती किराहरूले दुई-तीन दिनमा नै हाम्रा सबै लट्टे खाएर सखाप पार्लान् कि। के गर्ने भन्ने मलाई थाहा थिएन। मैले तत्कालै परमेश्‍वरलाई प्रार्थना गरें र उहाँको इच्छा बुझ्न मलाई अगुवाइ गर्न उहाँसँग आग्रह गरें।

मैले पछि परमेश्‍वरका यी वचनहरू पढेको थिएँ: “परमेश्‍वरलाई देख्न वा परमेश्‍वरका वचनहरू सुन्न नसकेका बेला अय्यूबमा यी कुराहरू थिए र तिनी ती कुराका पछि लागे। तिनले परमेश्‍वरलाई कहिल्यै नदेखेका भए पनि, तिनले ती साधनहरू जानेका थिए जसद्वारा परमेश्‍वरले सबै थोकमाथि शासन गर्नुहुन्छ, र तिनले त्यो बुद्धिलाई पनि बुझेका थिए जसद्वारा परमेश्‍वरले त्यसो गर्नुहुन्छ। तिनले परमेश्‍वरले बोल्नुभएका वचनहरू कहिल्यै पनि सुनेका थिएनन्, तापनि मानिसलाई इनाम दिने र मानिसबाट फिर्ता लिने सबै काम परमेश्‍वरबाटै हुँदछ भनी अय्यूबले जानेका थिए। तिनको जीवनका वर्षहरू कुनै साधारण व्यक्तिको भन्दा फरक थिएनन्, तापनि तिनले आफ्नो जीवनको सामान्यताद्वारा सबै कुरामाथि भएको परमेश्‍वरको सार्वभौमिकता सम्बन्धी तिनको ज्ञानलाई असर पार्न दिएनन्, वा उहाँको भय मान्ने र खराबीबाट अलग रहने मार्गको अनुसरण गर्ने कुरालाई प्रभावित हुन दिएनन्। तिनको नजरमा सबै थोकका नियमहरू परमेश्‍वरका कार्यहरूले भरिएका थिए, र परमेश्‍वरको सार्वभौमिकतालाई व्यक्तिको जीवनको कुनै पनि भागमा देख्न सकिन्छ। तिनले परमेश्‍वरलाई देखेका थिएनन्, तर तिनले परमेश्‍वरका कामहरू जताततै छन् भनी बुझ्न सके र पृथ्वीमा तिनको सामान्य समयमा तिनले आफ्नो जीवनको हरेक कुनामा परमेश्‍वरका असाधारण र अचम्मका कामहरू देख्न र महसुस गर्न सके, र तिनले परमेश्‍वरको अचम्मका प्रबन्धहरू देख्न सके। परमेश्‍वरको गोप्यता र मौनताले अय्यूबलाई परमेश्‍वरको काम बुझ्न बाधा दिएन, न त ती कुराले सबै कुरामाथि परमेश्‍वरको सार्वभौमिकता छ भन्ने तिनको ज्ञानलाई नै प्रभावित गर्‍यो। तिनको जीवन, तिनको दैनिक जीवनको अवधिमा, परमेश्‍वरको सार्वभौमिकता र व्यवस्थाहरूको पूर्णता थियो, जो सबै थोकहरूमा लुक्नुभएको छ। तिनको दैनिक जीवनमा तिनले परमेश्‍वरको हृदयको आवाज र परमेश्‍वरका वचनहरू पनि सुने र बुझे, जो सबै कुराको बीचमा मौन हुनुहुन्छ, तापनि उहाँले सबै कुराका नियमहरू संचालन गर्दै आफ्नो हृदयको आवाज र बोल्नुभएका वचनहरू व्यक्त गर्नुहुन्छ। यसैले तिमीहरू देख्‍न सक्छौ कि, यदि अय्यूबको जस्तै मानिसहरूमा मानवता र खोजी छ भने, उनीहरूले पनि अय्यूबले जस्तै अनुभूति र ज्ञान प्राप्त गर्न सक्छन्, अनि सबै थोकहरूमाथि भएको परमेश्‍वरको सार्वभौमिकताको बारेमा अय्यूबले जस्तै समझ र ज्ञान प्राप्त गर्न सक्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। मैले परमेश्‍वरका वचनहरूमा देखेको थिएँ कि अय्यूब आफ्‍नो दैनिक जीवनमा परमेश्‍वरको अख्तियारी बुझ्‍न र परमेश्‍वरको शासन तथा सर्वशक्तिमान्‌ताको अनुभव गर्नमा केन्द्रित थियो। यसैमार्फत, हरेक चिज परमेश्‍वरबाट आउँछ, र हरेक चिज तथा मानवको भाग्यमाथि परमेश्‍वरले शासन र नियन्त्रण गर्नुहुन्छ भन्‍ने उसले देख्यो। अय्यूबले कुनै शङ्काविना थाहा पायो कि परमेश्‍वरको आशिष र शासनका कारण ऊसँग त्यो सबै सम्पत्ति थियो। र यो सबै उसको कडा परिश्रमबाट प्राप्त भएको थिएन। जब उसको सबै सम्पत्तिलगियो, यो सबै परमेश्‍वरको अनुमतिमा भएको थियो भन्ने पनि उसले विश्‍वास गर्‍यो। के लिइन्छ र के दिइन्छ भन्ने कुरा परमेश्‍वरद्वारा शासित र निर्धारित छ। त्यसकारण उसले गुनासो गरेन, तर उसले परमेश्‍वरको प्रशंसा गर्‍यो। तर जब कठिन वा मलाई मन नपर्ने कुरा केही हुन्छ भने, म त्यो स्वीकार गर्न र परमेश्‍वरमा समर्पित हुन असमर्थ हुन्थेँ। मेरो हृदयमा परमेश्‍वरको स्थान नभएको मैले देखें र ममा विश्‍वासको कमी थियो। यो सोचले मलाई लज्जाबोध गरायो र यो सबै हुन परमेश्‍वरले अनुमति दिइरहनुभएको कुरा मैले बुझें। परमेश्‍वरले मलाई उहाँको सर्वशक्तिमान्‌ता र शासन थाहा पाओस् भन्ने र मेरो दैनिक जीवनमा उहाँमा समर्पित हुन सकूँ भन्‍ने चाहना गर्नुहुन्थ्यो। किराहरूबाट छुटकरा पाउने र लट्टेको फसल राम्रो हुने नहुने सबै परमेश्‍वरको हातमा छ। यो एक पुरानो भनाई जस्तै छ, “बीउ छर्छ मानिसले, फसल तय गर्छ स्वर्गले।” मलाई थाहा थियो दैनिकीलाई आफै चल्न दिनु पर्दछ, परमेश्‍वरको इच्छाको खोजी गर्न र उहाँको व्यवस्थापनको अधिनमा रहनुपर्दछ। मैले त्यस्तो सोच्दा अझ राम्रो अनुभूति गरें र मैले चुपचाप परमेश्‍वरलाई प्रार्थना गरें, “हे परमेश्‍वर, मलाई विश्‍वास छ कि तपाईंको हातमा लट्टे अझ राम्ररी फल्नेछ। म मेरा योजना र चिन्ता छोडिदिन्छु, यस वातावरणमा तपाईंका वचनहरूको अनुभव गर्छु र तपाईंको आज्ञाको पालना गर्छु।” त्यसपछि लार्भाबाट छुटकरा पाउन हामीले केही उपाय अपनाउने प्रयत्न गर्‍यौं, तर कुनै काम भएन। यद्धपि म शान्त थिएँ। मलाई थाहा थियो कि यो सबै परमेश्‍वरको हातमा थियो र यदि हाम्रो फसल उत्पादन राम्रो नभए पनि, त्यो परमेश्‍वरको इच्छामा निर्भर हुन्छ। उहाँले जे बन्दोबस्त गर्नुभएको थियो म त्यसैमा समर्पित भएँ। दुई-तीन दिनपछि म तरकारी बारीमा गएँ जहाँ लट्टेको बोटमा लागेका किराहरूलाई भँगेराको बगालले खाइरहेको मैले देखें। यो देख्दा म छक्क परें परमेश्‍वरले एक पटक फेरी मेरो लागि बाटो खोल्नुभयो र मैले समाधान गर्न नसक्ने समस्या समाधान गरिदिनुभयो। म परमेश्‍वरप्रति धेरै कृतज्ञ थिएँ! अर्को दुई दिनमा भँगेराहरूले किराका सबै लार्भा खाइसकेका थिए। हामी उत्साहित भयौं, र पटक-पटक परमेश्‍वरलाई धन्यवाद दियौं र उहाँको प्रशंसा गर्‍यौं। परमेश्‍वर साँच्चिकै सर्वशक्तिमान् हुनुहुन्छ!

पछि मैले परमेश्‍वरका वचनमा यो पढेँ: “परमेश्‍वरले सबै थोक सृजनुभयो उहाँले तिनीहरूलाई सन्तुलनमा ल्याउनको निम्ति अर्थात् पहाड-पर्वत र ताल-तलैयाको, बोट बिरुवा र सबै किसिमका जीवजन्तु, चरा-चुरुङ्गी र कीरा-फट्याङ्ग्राहरूको जीवनको अवस्थालाई सन्तुलनमा राख्‍नको निम्ति सबै किसिमका विधि र तरिकाहरूको प्रयोग गर्नुभयो। उहाँले स्थापना गर्नुभएको व्यवस्थाको अधीनमा रहेर सबै किसिमका जीवित प्राणीहरूलाई जिउन र वृद्धि हुन दिनु उहाँको लक्ष्य थियो। सृष्टिका कुनै पनि थोकहरू यी व्यवस्था बाहिर जान सक्दैनन् र व्यवस्थालाई तोड्न सकिँदैन। यस आधारभूत किसिमको वातावरणमा मात्र मानव पुस्तादेखि पुस्तासम्म सुरक्षितसाथ बाँच्‍न र वृद्धि हुन सक्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ९)। मैले परमेश्‍वरका वचनबाट देखें कि जब उहाँले सबै कुराको सिर्जना गर्नुभयो, उहाँले तिनीहरूको बाँच्ने अवस्था हरेक प्रकारले सन्तुलित गर्नुभयो ता कि उहाँको शासनमा हरेक जीवित प्राणीले पूर्ण व्यवस्थित तवरले बाँच्न र प्रजनन् गर्न सकोस्, परमेश्‍वरले निर्धारण गर्नुभए झैँ, एक-अर्कालाई सहयोग गर्दै र एक अर्कोलाई सन्तुलनमा राख्दै। कुनै पनि चिज परमेश्‍वरले तय गर्नुभएका नियमहरूका विरूद्ध जान सक्दैन। परमेश्‍वरले सम्पूर्ण जीव-जनावर, बोटविरूवा र किराफट्याग्राहरू जैविक सन्तुलनका लागि हाम्रो सजिव वातावरणको संरक्षण गर्न र दिगोपना प्रदान गर्न सिर्जना गर्नुभएको हो। परमेश्‍वरद्धारा गरिएको यो बन्दोबस्तीविना, उहाँले तय गर्नुभएका नियमहरूविना, जीव-जनावर तथा किराफट्याग्राहरू अस्तव्यस्ततामा डुब्नेथिए र त्यसले हाम्रो जीवन पनि अस्तव्यस्त बनाउनेथियो। हामी बाँच्न सक्दैनथियौं। परमेश्‍वरका विचारहरू अति सावधान छन्। हरेक चिजहरूले उहाँको महान् शक्ति, विवेक र चमत्कारिकता प्रदर्शन गर्दछन्, र योभन्दा पनि बढी, उहाँले मानवजातिलाई माया गर्नुहुन्छ। हामीले दख्यौं कि, हाम्रो तरकारी बारीमा देखा परेका किराहरू निराकरण गर्ने कुनै समाधानको उपाय थिएन, तर परमेश्‍वरले ती किराहरू खान भँगेरा र माकुराको प्रयोग गर्नुभयो यसकारण हामीले परमेश्‍वरद्वारा प्रदान गरिएको खाना खान पायौं। परमेश्‍वरद्धारा सिर्जित हरेक चिजको आफ्नै उद्देश्य छ, यद्धपि ती सहयोगी माकुरा र भँगेराहरूको पनि आफ्नै लक्ष्य छ। वातावरणमा सन्तुलन कायम गर्न परमेश्‍वरले तिनीहरूलाई प्रयोग गर्नुहुन्छ। परमेश्‍वरले बनाउनुभएका हरेक चिज अन्तर्सम्बन्धित छन्। यो सबैको कारणले हामी अझ उत्तम तवरले बाँच्न सक्छौं।

पछि, हामीले पछि रोपेका तरकारीमा पनि केही साना काला किराहरू र गनाउने किराहरू देखा परेका थिए। हामीले परमेश्‍वरलाई प्रार्थना गर्‍यौँ, तब ती किराहरूका प्राकृतिक शत्रु के हो सो सम्झियौं, अर्थात् खस्रे भ्यागुतो। हामीले खेतमा पाँचवटा खस्रे भ्यागुतो छोडिदियौं र केवल दुई महिनामै, तिनीहरू करिब ३० को हाराहारीमा वृद्धि भए। किराहरू घट्दै गए र हाम्रो फसल उत्पादन राम्रो भयो। यसका लागि म परमेश्‍वरप्रति धेरै आभारी छु। मैले परमेश्‍वरका यी वचनहरू सम्झिएँ, “‘परमेश्‍वरको अख्‍तियार’ भन्‍ने वाक्यांश बुझ्‍न नसकिने जस्तो देखिए तापनि, परमेश्‍वरको अख्तियार अमूर्त छैन। उहाँ मानिसलाई हरेक दिन डोर्‍याउँदै, उसको जीवनको हरेक क्षणमा उपस्थित हुनुहुन्छ। तसर्थ, वास्तविक जीवनमा, हरेक व्यक्तिले परमेश्‍वरको अख्‍तियारको सबैभन्दा मूर्त पक्षलाई अवश्य देख्‍नेछ र अनुभव गर्नेछ। यो मूर्त पक्ष नै परमेश्‍वरको अख्तियार साँचो अर्थमा अस्तित्वमा छ भन्ने कुराको पर्याप्त प्रमाण हो, र यसले व्यक्तिलाई परमेश्‍वरमा त्यस्तो अख्‍तियार रहेछ भन्‍ने तथ्यलाई पहिचान गर्न र बुझ्न सम्पूर्ण अवसर दिन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। म सोच्ने गर्थें कि मैले परमेश्‍वरको अख्तियारी बुझ्नको लागि केही मुख्य घटनाहरूलाई अनुभव गर्नुपर्छ यसकारण मैले दैनिक जीवनका स-साना कुराहरूमा यसलाई अनुभव गर्न ध्यान दिइन। त्यसपछि परमेश्‍वरको अख्तियारबारे बुझ्‍न मैले सोचेजस्तो कठिन छैन रहेछ भन्‍ने मैले थाहा पाएँ। उहाँको अख्तियारी र शक्तिलाई सधैं सहजै बुझ्‍न सकिन्छ, र हाम्रो दैनिक जीवनमा ती हामीसँगै छन्। यद्धपि यो ठूलो वा सानो जे भए पनि, जबसम्‍म हामी परमेश्‍वरका वचन अनुभव गर्नमा केन्द्रित हुन्छौं, तबसम्‍म हामी उहाँको अख्तियारलाई देख्नेछौं।

ती केही महिनाहरूमा जब मैले ती किराहरूको आक्रमणको सामना गरें, सुरुमा मलाई केवल मेरो अनुभव र वैज्ञानिक ज्ञानमा मात्र निर्भर हुने कुरा थाहा थियो, तर त्यसले मलाई कहीँ पुर्‍याएन। जब मैले परमेश्‍वरका वचनहरू बुझें र अनुभव गरें, मैले उहाँका कार्यहरू देखें र परमेश्‍वरको अख्तियार र सार्वभौमिकताको व्यवहारिक बुझाई प्राप्त गरें। परमेश्‍वरमाथिको मेरो विश्‍वास पनि बढ्यो। परमेश्‍वरलाई धन्यवाद!


९. विश्‍वासको अर्थ परमेश्‍वरमाथि भर पर्नु हो

चेङ्ग चेङ्ग, इटाली

सर्वशक्तिमान्‌ परमेश्‍वर भन्नुहुन्छ, “तेरो भित्रको विश्‍वासद्वारा मात्र तैँले परमेश्‍वरलाई देख्न सक्छस्, अनि जब तँमा विश्‍वास हुन्छ परमेश्‍वरले तँलाई सिद्ध बनाउनुहुन्छ। विश्‍वासविना उहाँले यो गर्न सक्नुहुन्न। तैँले जे प्राप्त गर्ने आशा गरेको छस्, परमेश्‍वरले त्यो तँलाई दिनुहुनेछ। यदि तँसँग विश्‍वास छैन भने तँलाई सिद्ध बनाउन सकिँदैन, तैँले परमेश्‍वरका कामहरू देख्न सक्दैनस्, उहाँको सर्वशक्ति देख्‍ने कुरा त परै जाओस्। जब आफ्नो व्यक्तिगत अनुभवमा उहाँका कार्यहरू देख्‍न सक्‍ने विश्‍वास तँमा हुन्छ, तब परमेश्‍वर तँकहाँ देखा पर्नुहुनेछ, र उहाँले तँलाई ज्ञान दिनुहुनेछ अनि भित्रबाट तँलाई डोर्याउनुहुनेछ। त्यो विश्‍वासविना परमेश्‍वरले त्यसो गर्न सक्‍नुहुनेछैन। यदि तैँले परमेश्‍वरमा आशा गुमाएको छस् भने, तैँले कसरी उहाँको कामको अनुभव गर्न सक्‍नेछस् र? त्यसकारण, तँमा विश्‍वास छ र तैँले परमेश्‍वरप्रति शङ्का गर्दैनस् भने मात्र, उहाँले जे गर्नुभए पनि उहाँप्रति तँमा साँचो विश्‍वास छ भने मात्र उहाँले तँलाई तेरा अनुभवहरूद्वारा ज्ञान र प्रकाश दिनुहुनेछ, तब मात्र तैँले उहाँका कामहरू देख्न सक्‍नेछस्। यी सबै कुराहरू विश्‍वासद्वारा नै प्राप्त गरिन्छ। विश्‍वास शोधनबाट मात्र आउँछ, अनि शोधनको अनुपस्थितिमा विश्‍वास बढ्न सक्दैन। यो ‘विश्‍वास’ भन्‍ने शब्दले केलाई जनाउँछ? विश्‍वास भनेको कुनै कुरा देख्न वा छुन नसक्दा, परमेश्‍वरको काम मानिसका विचारहरूसँग मेल नखाँदा, त्यो मानव जातिको पहुँचभन्दा पर हुँदा मानव हृदयमा हुने सच्‍चा आस्था र इमानदार हृदय हो। मैले यही विश्‍वासको बारेमा कुरा गरेको हुँ” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। परमेश्‍वरका वचनहरूले हामीलाई परमेश्‍वरमा साँचो विश्‍वास हुनु महत्वपूर्ण छ भनी बताउँछन्। जस्तोसुकै प्रकारका परीक्षाहरू हामीले सामना गर्नुपरे तापनि वा हाम्रा कठिनाइहरू जतिसुकै ठूला भए तापनि, सबैले उहाँका वचनहरूलाई विश्‍वास गरेको र उहाँमा विश्‍वास गरेको, परमेश्‍वरमाथि साँचो रूपले भर परेको र उहाँसित सहकार्य गरेको परमेश्‍वर चाहनुहुन्छ। परमेश्‍वरको सर्वशक्तिशाली शासन र उहाँका कार्यहरूलाई अनुभवद्वारा देख्ने केवल त्यही एउटा तरिका हो। परमेश्‍वरको अगुवाइको लागि धन्यवाद होस्, मैले व्यक्तिगत रूपले यो थोरै अनुभव गरेको छु।

नोभेम्बर १८, २०१६ को बिहान, मैले इटालीबाट एउटा ब्रदरबाट अनलाइन सन्देश पाएँ। उहाँले आफू आत्मिक रूपले सुख्खा अनुभव गर्नुभएको र सर्वशक्तिमान् परमेश्‍वरको मण्डलीको बारेमा अधिक जानकारी चाहनुभएको कुरा भन्नुभयो। जब मैले त्यो पढेँ, तब मैले उहाँमा परमप्रभुको पुनरागमनको निम्ति उहाँको चाहना र पर्खाइको व्यग्रता अनुभूति गरेँ। मैले अनुवाद सफ्टवेयरद्वारा उहाँसित कुराकानी गर्न सुरु गरेँ। उहाँले क्याथोलिक मण्डलीको भ्रष्टता र दुराचारबाट हताश अनुभव गरिरहनुभएको थियो, त्यसैले उहाँले सन् १९९१ देखि जताततै एउटा साँचो मण्डलीको खोजी गर्दै आउनुभएको थियो। उहाँले वाचम्यान नी र विटनेस लीका पुस्तकहरू पनि पढ्नुभएको थियो, तर उहाँले कहिल्यै कुनै आत्मिक सम्पोषण पाउनुभएन। उहाँले भन्नुभयो कि प्रभुविना जिउनु पीडादायी थियो, अर्थहीन, अनि आशारहित थियो। उहाँले सर्वशक्तिमान् परमेश्‍वरको मण्डलीको अन्लाइनमा केही भिडियो तथा चित्रहरू देख्नुभयो र तुरुन्तै त्यसतर्फ खिँचिनुभयो। उहाँले भन्नुभयो कि यो साँच्चिकै एउटा साँचो मण्डली देखिन्थ्यो। र उहाँले यसको बारेमा धेरै जान्न चाहनुभयो। उहाँले भन्नुभएका सबै कुराहरूबाट उहाँले अति व्यग्र भएर खोजी गरिरहेको देख्दा, त्यसले मलाई झन् बढी व्यग्रताको आभास गरायो। मसँग उहाँलाई भन्न चाहेका कुराहरू अत्यधिक थिए, तर म इटालियन भाषामा त्यसलाई व्यक्त गर्न सक्दिन थिएँ। मैले उहाँलाई सर्वशक्तिमान् परमेश्‍वरका वचनहरू पढिदिन चाहेँ, तर इटालियन अनुवाद अझैसम्म प्रकाशित भएको थिएन। म उहाँले केही सुसमाचारका फिल्महरू हेर्नुभएको चाहन्थेँ, तर तिनका इटालियन संस्करण पनि प्रकाशित भइसकेका थिएनन्। उहाँले अरु कुनै पनि भाषाहरू जान्नुभएको थिएन। मैले गर्न सक्ने एउटै कुरा भनेको उहाँलाई एउटा सांगीतिक भिडियो पठाउनु थियो किनकि संगीत र नृत्य विश्‍वव्यापी भाषा हुन्। तर त्यो हेरेपछि उहाँ झन् बढी व्याकुल हुनुभयो। अनि निवेदन गर्दै भन्नुभयो, “मण्डलीको इटालियन वेभसाइट हुनेबित्तिकै मलाई भन्नुहोस्।” उहाँका यस्तो प्रतिक्रिया देख्दा, यसले मलाई सर्वशक्तिमान् परमेश्‍वरले भन्नुभएको केही कुरा याद दिलायोः “धार्मिकताको निम्ति भोकाउने र तिर्खाउने अनि तैँले तिनीहरूको गोठाला गरोस् भनी तँलाई प्रतीक्षा गरिरहेका दयनीय, गरिब, र भक्त धार्मिक विश्‍वासीहरूलाई तैँले कसरी आफूले देखेका र अनुभव गरेका कुराहरू हस्तान्तरण गर्नेछस्? तैँले तिनीहरूको गोठालो गरोस् भनी कस्तो प्रकारका मानिसहरूले तँलाई प्रतीक्षा गरिरहेका छन्? के तँ कल्‍पना गर्न सक्छस्? के तेरा काँधहरू, तेरो कार्यभार, अनि तेरो जिम्‍मेवारीको बोझको बारेमा तँलाई थाहा छ? ऐतिहासिक मिसनको तेरो आभास कहाँ छ? अर्को युगमा मालिकको रूपमा तैँले कसरी पर्याप्त रूपमा सेवा गर्नेछस्? के तँमा मालिकपनको बलियो आभास छ? यावत् थोकका मालिकको बारेमा तैँले कसरी व्याख्या गर्नेछस्? के यो साँच्‍चै संसारका सारा जीवित प्राणीहरू अनि सारा भौतिक कुराहरूको मालिक हो? कामको अर्को चरणको प्रगतिको लागि तँसँग के-कस्ता योजनाहरू छन्? कति धेरै मानिसहरूले तँलाई तिनीहरूका गोठालो हुनका लागि प्रतीक्षा गरिरहेका छन्? के तेरो काम बोझमय छ? तिनीहरू अन्धकारमा बिलौना गरिरहेका गरिब, दयनीय, अन्धाहरू हुन्, र तिनीहरू नोक्‍सानीमा छन्—यो मार्ग कहाँ छ? धेरै वर्षदेखि मानिसलाई थिचोमिचोमा पारेको अन्धकारको शक्तिहरूलाई उल्का झैँ अचानकज्योति तल झरेर हटाओस् भनी तिनीहरू कति तड्पिन्छन्। तिनीहरूले यसको लागि उत्सुकताका साथ जुन हदसम्‍म आशा गर्छन्, र दिन-रात यसको लागि जसरी विलाप गर्छन् त्यो कसले जान्‍न सक्छ र? ज्योति चम्‍केर जाने दिनमा समेत, गहन रूपमा कष्ट भोगिरहेका यी मानिसहरू कालकोठरीमा रिहाइको कुनै आशाविना बन्दी नै रहिरहन्छन्; कहिले तिनीहरूले बिलौना गर्न छोड्नेछन्? कहिल्यै विश्राम नदिइएका यी कमजोर आत्माहरूको दुर्भाग्य कति भयानक छ, अनि निर्दयी बन्धनहरू र कठ्याङ्ग्रिएको इतिहासद्वारा तिनीहरूलाई यो अवस्थामा बन्धनमा राखिएको धेरै भइसकेको छ। अनि तिनीहरूको बिलौनाको आवाज कसले सुनेको छ र? कसले तिनीहरूलाई तिनीहरूको दयनीय अवस्थामा हेरेको छ र? परमेश्‍वरको हृदय कति शोकित र व्याकुल छ भन्‍ने तैँले कहिल्यै विचार गरेको छस्? उहाँको आफ्‍नै हातले सृष्टि गर्नुभएको निर्दोष मानवजातिले त्यस्तो पीडा भोगेको उहाँले कसरी देख्‍न सक्‍नुहुन्छ?” (वचन, खण्ड १। परमेश्‍वरको देखापराइ र काम। तँ तेरो भविष्यको मिसनमा कसरी संलग्‍न हुनुपर्छ?)। यो पढिसकेपछि, मैले के देखेँ भने परमेश्‍वरले हामीलाई सुसमाचार र गवाही दिने काम सुम्पिनुभएको छ, तर परमेश्‍वरको अति जरुरी आवश्यक मापदण्डहरूको बावजूद पनि मैले मेरा हातहरू बाँधिएको अनुभव गरे। म आखिरी दिनहरूको परमेश्‍वरको कामको गवाही दिन सक्षम थिइनँ। ती ब्रदर वर्षौंदेखि अन्धकारमा हराएका र आफैलाई बचाउन निरर्थक प्रयास गरिरहेका थिए, तर मैले उनलाईब्रदर परमेश्‍वरको वचनको सम्पोषण प्राप्त गर्न सहयोग गर्न सकिनँ। मलाई नमीठो लाग्यो। जब मैले उहाँका सन्देशहरू देखेँ, म साँच्चिकै रुन चाहन्थेँ, र मैले आफूलाई दुई कठिन परिस्थितिहरूको बीचमा फँसेको महसुस गरेँ। यदि म पछि हटेँ भने, उहाँले खोजी र चाहना गर्नुभएको साँचो बाटोको अनुसन्धानलाई मैले ढिलाइ गरेको हुन्थेँ। यदि म अघि बढेको भए, म बेठीक अनुवादका साधनहरूमाथि भर परेको हुन्थेँ किनकि म इटालियन भाषा बुझ्दिन थिएँ। कहिलेकाहीँ सरल कुराहरूमा पनि ती सही हुँदैनथिए, आत्मिक शब्दावलीहरूको त कुरै छोडौँ। त्यसैले हामीले कसरी बातचित गर्न सक्थ्यौँ? मैले आफू गुँगो भएको महसुस गरेँ। मेरा आँखाहरू पूरै खोलिएका थिए, तर मैले एउटै कुरा पनि गर्न सकेको थिइनँ। मैले इटालियन जान्ने एउटा भाइ वा बहिनी खोज्ने बारेमा पनि सोचेँ, तर मैले त्यस कुराको योग्य कोही भेट्टाउन सकिनँ। म त्यसबेला साँच्चिकै अलमल्लमा परेँ अनि मैले सोचेँ “मैले इटालियन भाषामा भन्न जानेको कुरा केवल ‘हेलो’ र ‘गुडबाइ’ हो। त्यसैले मैले जतिसुकै कोशिश गरे तापनि, म कहिल्यै पनि आखिरी दिनहरूको परमेश्‍वरको बारेमा गवाही दिन सक्नेछैनँ।” म साँच्चिकै निराश भएँ।

अर्को सबेरै बिहान, मैले उहाँबाट यसो भन्ने एउटा सन्देश पाएँ जसमा उहाँले उहाँ बिउँझिदा उहाँले सोच्नुभएको पहिलो कुरा भनेको मसित सर्वशक्तिमान् परमेश्‍वरको मण्डलीको बारेमा सोध्नु थियो भन्ने लेखिएको थियो। उहाँले मलाई पठाइरहनुभएको सन्देशले मलाई साँच्चि नै चिन्तित बनायो। मैले एउटा जरुरी प्रार्थना गरेँः “प्रिय परमेश्‍वर, मैले कहिल्यै इटालियन पढेको छैनँ र मलाई साँच्चि नै यी ब्रदरसित कसरी सुसमाचार बाँड्ने भनेर पनि थाहा छैन। परमेश्‍वर, मलाई अगुवाइ गर्नुहोस्।” मेरो प्रार्थनापछि परमेश्‍वरका वचनहरूको यो अध्याय एक्कासी मेरो मनमा आयोः “सबै थोक परमेश्‍वरको हातमा छ, र मानिसहरूले केवल उहाँसँग सहकार्य मात्र गर्दै छन् भन्ने विश्‍वास तँमा हुनैपर्छ। यदि तेरो हृदय इमानदार छ भने, परमेश्‍वरले त्यो देख्‍नुहुनेछ, र उहाँले तेरो लागि सबै मार्गहरू खोलिदिनुहुनेछ, र यसरी उहाँले कठिनाइहरूलाई अबउप्रान्त कठिन बन्न दिनुहुन्न। यही विश्‍वास तँमा हुनुपर्छ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरमा विश्‍वास गर्नका निम्ति जीवनमा प्रवेश गर्नु सबैभन्दा महत्त्वपूर्ण कुरा हो”)। “आफ्नो कर्तव्य गरिरहेको बेला जबसम्म तैँले आफ्नो सम्पूर्ण बल र हृदय त्यसमा लगाउँछस् तबसम्म कुनै पनि कुराको चिन्ता गर्नु आवश्यक छैन। परमेश्‍वरले तेरो निम्ति परिस्थिति कठिन बनाउनुहुनेछैन वा तैँले गर्न नसक्‍ने काम गर्न लगाउनुहुन्न” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरमा विश्‍वास गर्नका निम्ति जीवनमा प्रवेश गर्नु सबैभन्दा महत्त्वपूर्ण कुरा हो”)। यो पढ्दा यसले मेरो विश्‍वास र साहसलाई सहारा दियो। यो साँचो हो कि सबै कुराहरू परमेश्‍वरको हातमा छन् र सबै कुराहरू उहाँको निम्ति सम्भव छन्। हामी कठिनाइहरूमा पर्दा परमेश्‍वरले हामीबाट सबैभन्दा बढी चाहनुहुने कुरा भनेको हाम्रो इमान्दारिता र सहकार्य नै हो, ताकि हामी साँच्चि नै उहाँमाथि भरोसा गर्न र भर पर्न सकौँ अनि सर्वोत्तम रीतिले उहाँसित काम गर्न सकौँ। तब परमेश्‍वरले हाम्रा समस्याहरू हल गर्न सहयोग गर्नुहुनेछ। तर जब मैले त्यस प्रकारको समस्या सामना गरेँ, मैले महसुस गरेँ कि मेरो हृदयमा परमेश्‍वरको लागि ठाउँ थिएन। म आफ्नै धारणा तथा कल्पनाहरूभित्र बाँचिरहेको थिएँ र सोच्थेँ कि मैले इटालियन बोल्न नजानेको कारणले म ती ब्रदरसित सामान्य रूपले कुरा गर्न सक्दिनँ। त्यसैले मैले कुनै प्रकारले पनि परमेश्‍वरको कामको निम्ति गवाही दिन सक्दिन थिएँ। नकारात्मक र प्रतिगामी भएको महसुस गर्दै म कठिनाइको दलदलमा फसेँ। मैले कसरी परमेश्‍वरको अगुवाइ पाउन र त्यस प्रकारले उहाँका कार्यहरू गर्न सकूँला? मैले साँचो रीतिले परमेश्‍वरमाथि भर पर्नु र उहाँसित सहकार्य गर्न मेरो शक्तिले भ्याएसम्म सबै कुरा गर्नु, र मेरो निम्ति उहाँले एउटा बाटो खोलिदिनुहुनेछ भनी भरोसा गर्नु जरुरी थियो। त्यही मानसिकतासहित, मैले अकस्मात् केही इटालियन बाइबलका पदहरू सम्झेँ जुन आखिरी दिनहरूमा परमेश्‍वरको काम अगमवाणी गर्नुभन्दा दुई रातअघि मैले जम्मा गरेको थिएँ। ती ब्रदरसित कुराकानी गर्न ती पद प्रयोग गर्न सकिन्छ भनी मैले ठम्याएँ। त्यसैले, एक बिहान, मैले त्यसलाई हाम्रो कुराकानीमा सहयोग गर्न उहाँलाई पठाएँ। त्यस दिन दिउँसो एउटा फिल्म, भक्तिको रहस्यको इटालियन संस्करणको ट्रेलर सार्वजनिक भएको देखेर म खुशी र चकित भएँ। मैले त्यसलाई तुरुन्तै उहाँलाई पठाएँ। उहाँले पछि भन्नुभयो कि त्यस फिल्मले प्रभुको पुनरागमनको बाइबलीय अगमवाणीहरूको बारेमा बताएको कुरा उहाँले बुझ्नुभयो। उहाँले उत्साहित भएर मलाई सोध्नुभयो, “के प्रभु फर्किसक्नुभएको छ? के उहाँ अहिले चीनमा हुनुहुन्छ? अहिले उहाँको नाउँ के हो?” त्यस क्षणमा, मलाई उहाँ एउटा हराएको भेडाजस्तै लाग्यो जसले अकस्मात् गोठालाको बोलावट सुनेको थियो र त्यसको श्रोत जताततै खोजी गरिरहेको थियो। आँसुहरूलाई जबरजस्ती रोकेर, मैले प्रत्युत्तर दिएँ, “उहाँको नाम सर्वशक्तिमान् परमेश्‍वर हो, अनि प्रकाशको पुस्तकमा अगमवाणी गरिएको ‘जो छ, जो थियो र जो हुन आउनेछ, सर्वशक्तिमान’ (प्रकाश १:८) उहाँ नै हुनुहुन्छ।” यस क्षणमा, मैले परमेश्‍वरको हरेक चरणको शासन कसरी अर्को चरणको निम्ति सटिक रूपले उपयुक्त हुन्छ भनी देखेँ। केही साधारण अभिवादनहरूबाहेक म इटालियन जान्दिनथें, तर यो अनुभवले मलाई एउटा गहिरो सचेतना दियो परमेश्‍वरको अनुग्रहद्वारा मैले ती दाइसित सहजतापूर्वक सञ्चार गरेको थिएँ र मैले केही परिणामहरू पनि देखेको थिएँ। मैले देखेँ कि सबै कुरा परमेश्‍वरको हातमा छ, र हामीले सच्चा रीतिले परमेश्‍वरमाथि भरोसा र भर पर्नुपर्छ। अनि पूरा हृदयले उहाँसित काम गर्नुपर्छ।

त्यसपछि मैले अर्को परीक्षाको सामना गरेँ। ती दाइले सधैँ मलाई मैले कहिले उहाँलाई परमेश्‍वरका आखिरी दिनहरूको गवाही दिन्छु भनी सोधिरहनुहुन्थ्यो। म त्यसो गर्न उत्सुक पनि थिएँ। तर हामीसित फेरि पनि उही भाषाको अवरोध थियो र मैले अझै पनि सहायता गर्ने कुनै भाइ वा बहिनी भेट्टाउन सकिनँ। यदि मैले अनुवाद गर्न अविश्‍वासीलाई भेट्टाएको भए, तिनीहरूले आत्मिक शब्दावलीहरू बुझ्दैनथिए र राम्रो काम गर्न सकदैनथिए। यी समस्याहरूको बारेमा सोच्दा यसले मलाई निराश तुल्यायो र मैले के गर्ने हो भन्ने नै जानिनँ। म तातो टिनको छतमा हिँडिरहेको एउटा बिरालो जस्तै थिएँ। मैले घरिघरि परमेश्‍वरलाई पुकारेँः “हे परमेश्‍वर, मेरा हातहरू बाँधिएका छन्। अहिले के गर्ने हो, मलाई थाहा छैन, र मैले यसबाट के सिक्नुपर्ने हो, त्यो पनि थाहा छैन। कृपया, मलाई अगुवाइ गर्नुहोस् र मेरो निम्ति एउटा बाटो बनाइदिनुहोस्।” प्रार्थना गरिसकेपछि, मैले मोशाले लालसमुद्र तरेको बारेमा सोचेँ। मिश्रबाट इस्राएलीहरूलाई बाहिर निकाल्दा मोशाले सबै प्रकारका कठिनाइहरू सामना गरेका थिए, तर उनले कहिल्यै परमेश्‍वरमाथिको आफ्नो विश्‍वास गुमाएनन्। उनले प्रार्थना गरे अनि परमेश्‍वरसित सहकार्य गरे, र परमेश्‍वरका थुप्रै आश्चर्यकर्महरू देखे। लालसमुद्र र तिनीहरूलाई लखेट्ने सेनाविना, अनि उजाडस्थानमा बितेको उनको ४० वर्षविना, उनीसित कसरी त्यस्तो विश्‍वास र गवाही हुन सक्थ्यो र? मेरो काममा त्यस्ता कठिनाइहरू सामना नगरीकन, मैले कसरी परमेश्‍वरमा साँचो विश्‍वास प्राप्त गर्न सक्थेँ र? मैले कुनै लालसमुद तरेको जस्तो परिस्थितिको त सामना गरिरहेको थिइनँ। अनि मैले ती दाइलाई अन्लाइन भेटेदेखि परमेश्‍वरले मेरो निम्ति सधैँ बाटो खोलिदिनुभएको थियो र मैले उहाँका धेरै अचम्मका कामहरू देखेको थिएँ। मैले परमेश्‍वरमाथि ममा अझ धेरै विश्‍वास हुनुपर्छ र मैले उहाँमाथि अझ धेरै भर पर्नुपर्छ भनी जानेँ। यसरी सोच्दा, मैले अकस्मात् के महसुस गरेँ भने परमेश्‍वरले त यी कठिनाइहरूद्वारा मेरो विश्‍वास र उहाँमाथिको निर्भरतालाई सिद्ध तुल्याउन चाहनुहुन्थ्यो मेरा वास्तविक अनुभवहरूद्वारा मलाई सर्वशक्तिमान् परमेश्‍वरको शासनको धेरै व्यवहारिक बुझाइ दिन चाहनुहुन्थ्यो। जब मैले परमेश्‍वरको इच्छा बुझेँ, त मलाई मेरो निम्ति परमेश्‍वरले बाटो खोलिदिनुहुनेछ भन्नेमा कुनै शंका रहेन। हामीले अन्लाइन भेट्ने मिति तोक्यौँ, अनि ब्रदरभाइ तथा दिदीबहिनीहरूले एउटी इटालियन भाषा सिकेकी १५ वर्षीया बहिनीको बन्दोबस्त गरिदिनुभयो जसले हामीबीचमा दोभाषेको काम गर्नेवाला थिइन्। जब १५ वर्षीया बहिनीले दोभाषे सहयोग गर्ने कुरा मैले सुनेँ। मैले आफ्नो बारेमा र त्यस जवान बहिनीको बारेमा सोचेँ। म साँच्चिकै जवान थिएँ, मैले परमेश्‍वरमा लामो समयसम्म विश्‍वास गरेको थिइनँ, अनि कहिल्यै सुसमाचार प्रचार गरेको थिइनँ। सुसमाचार प्रचार गर्नको निम्ति सघाउन त्यस्ती जवान केटीलाई लिँदा काम बन्थ्यो होला र? मैले साँच्चिकै अनिश्चित अनुभव गर्दै थिएँ। तर जब मैले त्यस जवान केटीले इटालियन भाषामा धाराप्रवाह रूपमा परमेश्‍वरका वचनहरू पढेको सुनेँ र तिनले तुरुन्तै नयाँ शब्दहरू याद गरेको कुरा मलाई भनिन्, म चकित र लज्जित भएँ। परमेश्‍वरले सुसमाचारको कामको निम्ति सबै प्रकारका ठीक मानिसहरू भेला गराउनुभएको थियो। यसले मलाई परमेश्‍वरका वचनहरूको एउटा अंश याद दिलायोः “जब परमेश्‍वरको मुखबाट प्रतिबद्धता वा प्रतिज्ञाको उच्‍चारण गरिन्छ, सबै थोक पूर्णतामा पुग्छ, र यसको पूर्णताको खातिर कुशलताको साथ अघि बढ्छन्; सबै प्राणीहरू परमेश्‍वरकै प्रभुत्वमा योजनाबद्ध गरिन्छ र मिलाइन्छ, र तिनीहरूले आ-आफ्‍नै भूमिका निर्वाह गर्छन्, र तिनीहरूको आ-आफ्‍नै कार्यगत गुण पूरा गर्छन्। सृष्टिकर्ताको अख्‍तियारको प्रकटीकरण यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। त्यस अनुभवद्वारा मैले देखेँ कि मैले इमान्दारितापूर्वक उहाँमाथि आड लिएसम्म परमेश्‍वरले हामीलाई अगुवाइ गर्नुहुन्छ, र मैले उहाँका अचम्मका कामहरू देख्नेछु।

अनुवाद गर्नको निम्ति यस जवान बहिनीलाई भेट्टाएपछि, अन्ततः मैले ती दाइसित सामान्य रूपले कुराकानी गर्न सकेँ। एउटा ठूलो भारी मबाट हट्यो। तर मैले यो जान्नुभन्दा अघि, मसित परमेश्‍वरमाथि आड लिने त्यस्तो उत्कट इच्छा थिएन। तर त्यस बहिनीलाई केही महत्वपूर्ण काम आइपर्‍यो, अनी उनले अनुवाद गर्न सघाउन सकिनन्। यो समाचार सुन्दा मलाई आफू ढल्नै लागेको जस्तो अनुभव भयो। मैले ती दाइलाई अझै भन्नुपर्ने धेरै कुरा थियो ताकि ती दाइले साँचो मार्गमाथि जग बसाल्न सकून। तर आफ्नो दोभाषेविना, मैले गर्न सक्ने केही पनि थिएन। तब मैले साँचो बाटो खोजिरहेका कोही व्यक्तिको बारेमा सुनेँ जो चिनियाँ कम्युनिष्ट पार्टी तथा धार्मिक समुदायद्वारा फैलाइएको हल्लाहरूले भड्किएका थिए, त्यसैले तिनीहरूले जाँच-पडताल गरिरहन साहस गर्न सकेका थिएनन्। यदि मैले उनलाई समयमै सिञ्चन सहायता गरिनँ भने, ती इटालियन दाइलाई पनि बाधा आउँछ भनेर म डराएँ। मैले शक्तिहीन महसुस गरेँ अनि मलाई साँच्चिकै के गर्ने हो भन्ने नै भएन। तब एक दिन मैले ती दाइले आफ्नो पेजमा यस्तो कुरा साझा गर्नुभएको देखेँ: “साथीहरू, ब्रदरभाइ तथा दिदीबहिनीहरू, येशू ख्रीष्ट फर्किसक्नुभएको छ! आनन्दित हुनुहोस्!” उहाँको यो पोष्ट देखेर मलाई चिसो पसिना छुट्यो किनभने उहाँका ३,००० भन्दा बढी धार्मिक साथीहरू थिए। यदि तिनीहरूमध्ये केही ख्रीष्टविरोधीहरू रहेछन् जसले उहाँलाई भड्काउन र विचलित तुल्याउन सक्ने रहेछन् भने उहाँ कसरी अघि बढ्न सक्नुहोला? म चिन्तित अनुभव गर्दै थिए, त्यसलै म प्रार्थनामा परमेश्‍वरको सामु आएँ, “हे परमेश्‍वर, दोभाषेविना, यी दाइलाई तुरुन्तै सिञ्चन सहयोग गर्न सकिँदैन र उहाँ अरूका तर्कहरूद्वारा भड्किएर पछि हट्नुहुनेछ कि भन्ने मलाई डर छ। मैले यस परिस्थितिमा कसरी तपाईंका वचनहरू अनुभव गर्न र सिक्न सक्छु? कृपया, मलाई अगुवाइ गर्नुहोस्।” मेरो प्रार्थनापछि मैले परमेश्‍वरका यी वचनहरूमा पढेँ: “मानिसहरू आफ्नो अधिकांश समय अचेतन अवस्थामा बिताउँछन्। उनीहरूलाई परमेश्‍वरमा भर पर्ने कि आफैमा भर पर्ने केही थाहा हुँदैन। उनीहरूमा आफैमाथि भर पर्ने र आफ्नो वरपरको फाइदाजनक परिस्थितिहरू र वातावरणको साथसाथै आफूलाई फाइदा हुने कुनै पनि व्यक्ति, घटना र वस्तुहरूमा भर पर्ने निर्णय गर्ने प्रवृत्ति हुन्छ। मानिसहरू यही कुरामा उत्तम हुन्छन्। उनीहरू परमेश्‍वरमा भर पर्ने र नजर उठाएर उहाँलाई हेर्ने काममा सबैभन्दा नराम्रा हुन्छन्, किनकि उनीहरूलाई नजर उठाएर परमेश्‍वरलाई हेर्ने काम दिक्‍कलाग्दो लाग्छ—उनीहरूले उहाँलाई देख्‍न र छुन सक्दैनन्, र यसकारण त्यसो गर्नु उनीहरूलाई अस्पष्ट र अव्यावहारिक लाग्छ। यसैले, उनीहरूका पाठहरूको यस पक्षमा, मानिसहरूले सबैभन्दा खराब प्रदर्शन गर्दछन्, र त्यसमा उनीहरूको प्रवेश अति नै सतही हुन्छ। यदि तँ नजर उठाएर परमेश्‍वरलाई हेर्न र उहाँमा भरोसा गर्न सिक्दैनस् भने, परमेश्‍वरले तँभित्र काम गर्नुभएको, तँलाई डोऱ्याउनुभएको वा तँलाई ज्ञान दिनुभएको तैँले कहिल्यै पनि देख्‍नेछैनस्। यदि तैँले यी कुराहरू देख्‍न सक्दैनस् भने, ‘परमेश्‍वर हुनुहुन्छ कि हुनुहुन्‍न र उहाँले मानवजातिको जीवनमा सबै कुरा निर्देशित गर्नुहुन्छ कि हुन्‍न’ भन्‍ने प्रश्‍नहरू तेरो हृदयको गहिराइमा एक पूर्णविराम वा विस्मयादिबोधक चिह्नसहित अन्त्य हुनेछन्। ‘के परमेश्‍वरले मानवजातिको जीवनका सबै कुरालाई अगुवाइ गर्नुहुन्छ?’ ‘के परमेश्‍वरले मानिसको हृदयको गहिराइलाई अवलोकन गर्नुहुन्छ?’ तँ कुन कारणले यी कुरालाई प्रश्‍न बनाउँछस्? यदि तँ साँच्‍चै परमेश्‍वरमा भरोसा गर्दैनस् वा नजर उठाएर उहाँलाई हेर्दैनस् भने तैँले उहाँप्रति साँचो विश्‍वास उत्पन्‍न गर्न सक्‍नेछैनस्। यदि तैँले उहाँप्रति साँचो विश्‍वास उत्पन्‍न गर्न सक्दैनस् भने, तेरो निम्ति परमेश्‍वरले गर्नुहुने सबै कुराहरूको साथमा सधैंभरि ती प्रश्‍न चिह्नहरू हुनेछन्, र त्यहाँ कुनै पूर्णविराम हुनेछैन” (आखिरी दिनहरूका ख्रीष्टका वार्तालापहरूका अभिलेखहरूको “विश्‍वासीहरूले संसारका खराब प्रचलनहरूद्वारा हेर्दै सुरु गर्नुपर्दछ”)। परमेश्‍वरका वचनहरूले मलाई जगायो र अन्ततः मैले महसुस गरेँ कि मैले फेरि पनि परमेश्‍वरलाई बिर्सिएछु। जब परमेश्‍वरले मलाई यस्तो परिस्थितिमा राख्नुभयो जहाँ मैले असहाय अनुभव गर्थेँ, जहाँ म कुराकानी गर्न सक्तिनथेँ र के गर्ने हो भनी जान्दिनथेँ, तब मैले परमेश्‍वरलाई मेरो जीवनरक्षक रूपमा देखेँ। तर जब त्यहाँ ठीक परिस्थितिहरू र ठीक मानिसहरू थिए, तब मैले तुरन्तै अरु मानिसहरूमाथि भर परेँ किनकि मैले त्यो धेरै व्यवहारिक हुने महसुस गरेँ। जब मेरो खाँचोको समयमा त्यो जवान बहिनी मेरो सहायताको निम्ति आइन्, मलाई थाहा थियो, त्यो परमेश्‍वरको काम थियो। तर पछि, मैले अझै पनि ती दाइले आखिरी दिनहरूको काम स्वीकार गर्ने कुरा पूर्ण रूपले त्यस दोभाषेमाथि भर पर्ला कि भनी सोचेँ। मसित अझै परमेश्‍वरमा साँचो विश्‍वासको कमी थियो। मैले प्रभु येशूले भन्नुभएको केही कुरा सम्झेँः “मेरा पिता, जसले मलाई तिनीहरू दिनुभयो, उहाँ सबैभन्दा महान् हुनुहुन्छ; अनि कुनै पनि मानिसले तिनीहरूलाई मेरा पिताको हातबाट खोसेर लान सक्दैन” (यूहन्‍ना १०:२९)। परमेश्‍वरका भेडाहरूले उहाँको आवाज सुन्छन्। कुनै हल्लाहरू, झूटहरू, वा कठिनाइहरूले परमेश्‍वरका जनहरूलाई उहाँका हातहरूबाट खोस्न सक्दैनन्। यो परमेश्‍वरको अख्तियारको प्रकटीकरण हो। मैले परमेश्‍वरका वचनहरूलाई विश्‍वास गर्नुपर्छ, आफ्नै कर्तव्य पूरा गर्नुपर्छ, अनि ती दाइसित सङ्गति गर्ने हरेक अवसर पत्ता लगाउनुपर्छ। उनी हल्ला र झूटहरूद्वारा भड्किएका हुन् कि होइनन् भनी निर्णय गर्ने काम मेरो थिएन।

त्यसपछि मैले यो सर्वशक्तिमान् परमेश्‍वरका वचनहरूमा यी कुराहरू पढेँः “शैतानले मानवजातिलाई हजारौं वर्षदेखि भ्रष्ट तुल्याउँदै आएको छ। त्यसले असीमित मात्रामा दुष्टता ल्याएको छ, एकपछि अर्को पुस्तालाई धोका दिएको छ, र संसारमा भयानक अपराधहरू गरेको छ। त्यसले मानिसलाई दुर्व्यवहार गरेको छ, मानिसलाई धोका दिएको छ, मानिसलाई परमेश्‍वरको विरोध गर्न प्रलोभनमा पारेको छ, र बारम्‍बार परमेश्‍वरको व्यवस्थापन योजनालाई अलमल्याउने र दुर्बल तुल्याउने दुष्ट कार्यहरू गरेको छ। तैपनि, परमेश्‍वरको अख्‍तियारको अधीनमा, सबै थोक र जीवित प्राणीहरू परमेश्‍वरले तय गर्नुभएका नियम र व्यवस्थाहरूलाई नै निरन्तर पालना गर्छन्। परमेश्‍वरको अख्‍तियारको तुलनामा, शैतानको दुष्ट प्रकृति र उच्छृङ्खलता अत्यन्तै कुरूप, अत्यन्तै घिनलाग्दो र तुच्छ, र अत्यन्तै सानो र असहाय छ। शैतान परमेश्‍वरले सृष्टि गर्नुभएको सबै थोकको बीचमा हिँड्ने भए तापनि, परमेश्‍वरले हुकुम चलाउनुहुने मानिस, कामकुरा, र वस्तुहरूमा यसले अलिकति पनि परिवर्तन ल्याउन सक्दैन” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरूले मलाई उन्मुक्त हुन सहायता गर्‍यो। यो साँचो हो कि सबै कुराहरू परमेश्‍वरको शासनमुनि छन्, अनि परमेश्‍वरले के चाहनुहुन्छ, त्यसको मार्गमा कोही पनि खडा हुन सक्तैनन्। कसैले पनि परमेश्‍वरका भेडाहरूलार्ई लिएर जान सक्तैनन्। यदि कोही जो परमेश्‍वरका भेडाहरू होइनन्, ती परमेश्‍वरको घरभित्र प्रवेश गर्छन् भने, तिनीहरूलाई एकदिन खुलासा गरिनेछन र हटाइनेछन्। यो परमेश्‍वरको अख्तियार र शक्ति हो। मैले देखेँ कि मैले साँच्चिकै परमेश्‍वरलाई बुझ्दिन थिएँ। म त्यसको एउटा जीवित उदाहरण थिएँ। आखिरी दिनहरूको सर्वशक्तिमान् परमेश्‍वरको कामलाई स्वीकार गर्नुअगाडि, मैले धार्मिक संसार र चिनियाँ कम्युनिष्ट पार्टीका झूटहरूलाई पाँच वर्षदेखि सुनेको थिएँ। मेरो मार्गमा धेरै कुराहरू अवरोधको रूपमा खडा भए तापनि, परमेश्‍वरका वचनहरूले आखिरी दिनहरूको उहाँको काम स्वीकार गर्न मलाई आकर्षित गर्‍यो। अनि अहिले, तिनीहरूले फैलाउने जतिसुकै विधर्म र झूटहरू पनि सर्वशक्तिमान् परमेश्‍वरलाई पछ्याउने मेरो मार्गमा खडा हुन सक्दैनन्। तिनले शैतानको घिनलाग्दो मुहार अझ स्पष्टसित देख्न र परमेश्‍वरलाई पछ्याउने मेरो विश्‍वासलाई मजबुत तुल्याउन मात्र मलाई सहायता गर्छन्। यो सबै ममा परमेश्‍वरका वचनहरूद्वारा मात्रै हासिल भएको हो। ती दाइसित कुराकानी गरेको झण्डै एक महिनाको समयलाई मैले सम्झेँ। हामीले साझा भाषा थिएन अनि सामान्य रूपले कुराकानी गर्न सकेनौँ, तर उहाँले आखिरी दिनहरूको परमेश्‍वरको कामलाई स्वीकार नगरेसम्म हामीले निरन्तरता दिइ नै रह्यौँ। उहाँले इटालीमा सुसमाचारलाई प्रचार गर्ने र मण्डली स्थापना गर्ने कुरा पनि उल्लेख गर्नुभयो। परमेश्‍वरको अगुवाइविना, मानिसहरूलाई विजय गर्ने परमेश्‍वरका वचनहरूविना के त्यस्तो कुनै पनि कुरा हासिल गर्न सकिन्थ्यो र? मसित साँच्चिकै परमेश्‍वरको बुझाइको कमी छ भनी मैले देखेँ। जब मैले सुसमाचार फैलाएँ म भन्थेँ कि परमेश्‍वरको अख्तियार बेजोड छ र कुनै शक्तिले उहाँको कुनै कामलाई बाधा दिन सक्तैन, तर म सधैँ तार्किक रूपले विश्लेषण गरिरहेको हुन्थेँ। भाषिक अवरोधको कठिनाइसित सामना गर्नुपर्दा म ती दाइ हल्ला र ख्रीष्टविरोधीका झूटहरूद्वारा भाग्ने हुन् कि भनेर डराउँथेँ। म डरको अवस्थाको जिइरहेको थिएँ। तर वास्तवमा, उहाँले साँचो मार्ग स्वीकार गर्न सक्नुहुन्थ्यो वा सक्नुहुन्नथ्यो भन्ने कुरा परमेश्‍वरको हातमा थियो, यो परमेश्‍वरद्वारा प्रबन्ध गरिएको थियो। निराधार चिन्ताहरू लिनुको साटो, मैले आफ्नो काम राम्रोसित पूरा गर्नुपर्छ र जिम्मेवार हुनुपर्छ। त्यसै सोचमा, मैले उहाँको शासन र बन्दोबस्तहरूमा समर्पित हुन इच्छुक हुँदै परमेश्‍वरलाई एउटा प्रार्थना गरेँ। अचम्मको कुरा, लामो समय नबित्दै त्यस जवान बहिनीले आफू कार्यमुक्त भएको र फेरि दोभाषे सहयोग गर्न सक्ने जानकारी दिन एउटा सन्देश पठाइन्। मैले अन्ततः ती इटालियन दाइसित सहजतापूर्वक कुराकानी गर्न सकेँ।

कहिलेकाहीँ म पूर्ण रूपले हतोत्साहित भए तापनि र कहिलेकाहीँ ती दाइसित सुसमाचार सुनाउने प्रक्रियामा म अविश्‍वसनीय रूपले चिन्तित भए तापनि जब मैले परमेश्‍वरमाथि साँच्चि नै भर परेँ, तब मैले बारम्बार उहाँका अगुवाइ र कामहरू देखेँ। मैले देखेँ कि परमेश्‍वरका सबै काम परमेश्‍वर आफैद्वारा हुन्छ, अनि उहाँमा मेरो विश्‍वास बढ्यो। यो सबै परमेश्‍वरको अनुग्रह र कृपा थियो। म सोच्ने गर्थें कि अरूलाई सुसमाचार बाँड्नु भनेको अरूलाई उद्धार गर्नु हो, तर मैले अन्त्यमा महसुस गरेँ कि त्यस प्रक्रियामा त मैले परमेश्‍वरको काम र वचनहरू पनि अनुभव गर्दै थिएँ। यस अनुभवद्वारा, म अर्थात्, एउटा “शंकालु थोमा” ले साँचो रीतिले परमेश्‍वरको अख्तियार र विश्‍वासयोग्यता अनुभव गर्‍यो। त्यसरी नै जसरी परमेश्‍वरको वचनहरूमा लेखिएको छः “जब कसैले विशेष रूपमा कठिन समस्याको सामना गर्छ, जब तिनीहरूले शरण लिने कोही हुँदैन, र जब तिनीहरूले खास रूपमा विवश भएको महसुस गर्छन्, तिनीहरूले तिनीहरूको एउटै आशा परमेश्‍वरमा राख्छन्। तिनीहरूको प्रार्थना कस्तो हुन्छ? तिनीहरूको मनस्थिति कस्तो हुन्छ? के तिनीहरू इमानदार हुन्छन्? त्यो बेला कुनै अपमिश्रण भएको हुन्छ? तेरो ज्यान बचाउने अन्तिम उपाय उहाँ मात्रै हुनुहुन्छ, अनि उहाँले तँलाई सहयोग गर्नुहुनेछ भनेर आशा गर्दै तैँले परमेश्‍वरमा भरोसा गरिस् भने मात्रै, तेरो हृदय इमानदार हुन्छ। तैँले त्यति धेरै कुरा नबताएको हुनसक्‍ने भए तापनि, तेरो हृदय पहिले नै उत्साहित भइसकेको हुन्छ। अर्थात्, तैँले तेरो इमानदार हृदय परमेश्‍वरलाई दिन्छस्, र परमेश्‍वरले तेरो कुरा सुन्‍नुहुन्छ। जब परमेश्‍वरले सुन्‍नुहुन्छ, उहाँले तेरा कठिनाइहरूलाई देख्‍नुहुनेछ, र उहाँले तँलाई अन्तर्दृष्टि दिनुहुनेछ, तँलाई अगुवाइ गर्नुहुनेछ, र तँलाई सहयोग गर्नुहुनेछ” (आखिरी दिनहरूका ख्रीष्टका वार्तालापहरूका अभिलेखहरूको “विश्‍वासीहरूले संसारका खराब प्रचलनहरूद्वारा हेर्दै सुरु गर्नुपर्दछ”)। परमेश्‍वरलाई चिन्नको निम्ति हामीबाट चाहिएको कुरा भनेको हामीले मानिसहरू, घटनाहरू, र हरेक दिन हामीले सामना गर्ने कुराहरूमार्फत र हाम्रो काम गर्ने प्रक्रियामा हामीले परमेश्‍वरका वचनहरू साँचो रीतिले अभ्यास र अनुभव गर्नु हो। परमेश्‍वरलाई साँचो तरिकाले चिन्ने र उहाँको डर मान्ने केवल त्यही मात्रै एउटा तरिका हो। मेरो अनुभवले यस कुरालाई सराहना गर्न सिकाएको छ। सर्वशक्तिमान् परमेश्‍वरलाई धन्यवाद होस्!


१०. हृदयको छुटकारा

झेङ्ग क्षिङ, अमेरिका

२०१६ को अक्टोबरमा, हामीहरू विदेशमा हुँदा नै मेरो श्रीमान्‌ र मैले परमेश्‍वरको आखिरी दिनहरूका कामलाई ग्रहण गर्यौ। केही महिना पछिको कुरा हो, सिस्टर वाङ्ग, जसले मसँगै परमेश्‍वरको काम ग्रहण गर्नुभएको थियो, उहाँले छिटो प्रगति गरिरहनुभएको थियो, रसबै जनाले उनलाई राम्रो क्षमताको निम्ति प्रशंसा गरिरहेका थिए। मलाई यो पनि याद छ, कसरी एउटा भेलापछि, मैले सिस्टर लीनले यसो भनेको सुनें, “सिस्टर वाङ्गले आज सङ्गतिमा गर्नुभएको सबै कुरा, परमेश्‍वरको वचनको स्वीकार र बुझाइको बारेमा भन्नुभएको सबै कुरा, हृदयबाट नै बोलिएको थियो। र यसमा केही ज्योति छ, मेरो लागि यो धेरै उपयोगी भयो।” वास्तवमा, सुरुमा, सबैले भनेको कुरा सुन्दा, यसले मेरो मनमा उनीप्रति ईर्ष्या उत्पन्न गरेको थियो। तर एकैछिन पछि, मैले असन्तुष्ट महसुस गर्न थालेँ: कसरी सबैले उनको प्रशंसा गरिरहेका थिए, र मलाई होइन? के म वृद्धि भएकै थिइनँ त? के मेरो सङ्गतिमा कुनै त्रुटि थियो? उनी मभन्दा उत्तम थिइन् भनेर स्वीकार गर्न म तयार थिइनँ, र गोप्य रूपले उनको विरुद्धमा आफैँलाई उभ्याएँ। मलाई लाग्यो, तिमी परमेश्‍वरको वचनमा सङ्गति गर्न सक्छौ, तर म पनि गर्न सक्छु। मैले तिमीलाई उछिन्ने दिन आउनेछ। म परमेश्‍वरको वचनबाट पाएको बुझाई र ज्ञान सञ्चय गर्नेछु। अनि म यो केवल भेलाहरूमा मात्रै बाँड्नेछु। त्यसरी, मेरो सङ्‍गति निकै राम्रो छ र व्यावहारिक पनि छ भन्‍ने सबैले देख्‍नेछन्।

त्यसको केही समयपछि, मैले एउटा नोटबुकमा परमेश्‍वरको वचनबाट बुझेको र पाएको सबै कुरा लेखेँ। जब सभाको लागि भेला हुने समय भयो, मैले ध्यानपूर्वक मेरो हृदयमा त्यसबारे गहिरो विचार गर्नु पर्नेथियो, कि मैले सङ्गतिमा ती कुराहरू कसरी सिस्टर वाङ्गले जस्तै स्पष्ट, व्यवस्थित, र विधिवत् रूपमा बाँड्न सक्छु। तर कुनै कारणवश, मैले मेरा दाजुभाइ-दिदीबहिनीहरूको सामुन्ने धाक देखाउने जति धेरै कोसिस गरेँ, त्यति नै मैले आफूले आफैँलाई मूर्ख बनाएँ। सङ्गतिमा मेरो पालो अउनेबित्तिकै, कि त मेरो दिमाग खाली हुन्थ्यो कि त मेरा शब्दहरू पूरै गडबड भएर आउथ्यो। मैले भन्न चाहेको मेरा विचारहरू स्पष्ट रूपमा व्यक्त गर्न सकिनँ। उक्त सभा मेरो लागि एकदमै लाजमर्दो बन्‍न पुग्यो। एक दिन म घर पुगेपछि, मैले आफ्नो श्रीमानलाई भनेँ, “जब म भेलाको समयमा परमेश्‍वरको वचनको बारेमा सिस्टर वाङ्गले गरेकी सङ्गतिमा ज्योति हुन्छ भन्ने कुरा सुन्छु, मलाई साँच्चै असहज महसुस हुन्छ—” तर मैले बोलिसक्नुभन्दा पहिले नै, मेरो श्रीमानले मलाई हेर्नुभयो र सम्पूर्ण उत्साहका साथ मलाई भन्नुभयो, “सिस्टर वाङ्गको सङ्गतिमा ज्योति छ, र हाम्रो लागि उपयोगी छ। हामीले यसको लागि परमेश्‍वरलाई धन्यवाद दिनुपर्दछ। तिमीले महसुस गर्ने यो असहजपन—के यो ईर्ष्या मात्र होइन र?” उहाँका शब्‍दहरू मेरो लागि अनुहारमा थप्पडले हाने झैँ भयो। मैले तुरुन्तै इन्कारमा मेरो टाउको हल्लाएँ: “होइन, यो त्यस्तो होइन। म त्यस्तो छैन।” मेरो श्रीमानले भन्दै जानुभयो, “हाम्रा सबै दाजुभाइ-दिदीबहिनीहरूले सिस्टर वाङ्गको सङ्गतिबाट आनन्द प्राप्त गरेका छन्, तर यो कुरा सुन्दा तिमीलाई अप्ठ्यारो महसुस हुन्छ। यसको मतलब तिमीलाई ईर्ष्या लाग्यो किनकि ऊ तिमीभन्दा बढी सक्षम छिन्, होइन र?” यो सुनेर मलाई झन् रीस उठ्यो। के साँच्चै म यति ईर्ष्यालु व्यक्ति हुन सक्छु त? मैले उहाँलाई भने, “अब चुप लाग्नुहोस्। मलाई शान्त हुन दिनुहोस्, र म आफै यसबारे केही सोच्नेछु।” त्यसपछि, मेरो श्रीमानले मण्डलीकी सिस्टर लीयूलाई मैले भोगिरहेको कुरा बताइदिनुभयो, यो आशामा कि तिनले मलाई सहायता गर्नेछिन्। जब मैले यस बारेमा सुनेँ, मैले उहाँलाई गाली गरेँ: “पहिले मलाई नसोधी तपाईंले कसरी तिनीसँग कुरा गर्न सक्नुभयो? यदि तिनले सबैलाई यस बारे बताइदिइन् भने, उनीहरूले मलाई कस्तो दृष्टिकोणले हेर्लान्?” मैले जति धेरै यस बारे सोचेँ, त्यति नै धेरै मलाई रीस उठ्यो। मैले परमेश्‍वरलाई मनमनै प्रार्थना गरें: “हे परमेश्‍वर! कृपया मलाई मार्गनिर्देशन दिनुहोस्। कृपया मलाई सहायता गर्नुहोस्।”

भोलिपल्ट, मैले त्यस समयावधिमा गरेको कामप्रति विचार गरें। मलाई यस्तो हुन आयो, कि सामान्यतया जब म परमेश्‍वरको वचन पढ्थें, म आफूले पाएको ज्योति साँचेर राख्थें, अनि म यसलाई भेलाको समयमा बाँड्थें। यस तरिकाले म अरू मानिसहरूले नजानेको कुराहरू गर्न सक्थेँ, ताकि मेरा दाजुभाइ-दिदीबहिनीहरूले मप्रति उच्च विचार राख्नेछन्। जब सिस्टर वाङ्गको सङ्गतिमा ज्योति भएको देख्थें, मलाई सधैँ असहज महसुस हुन्थ्यो भन्‍ने मैले देखेँ अनि म उनलाई उछिन्न चाहन्थेँ। म अरूहरूसँग साँच्चै सहज महसुस गर्छु भन्ठान्थेँ। अनि कहिल्यै पनि स-साना चीजहरूलाई ठूलो बनाउन चाहन्नथें, किनकि म हृदयमा साधारण व्यक्ति थिएँ। तर अब थाहा भयो कि म कसैप्रति ईर्ष्यालु हुनसक्छु, र त्यसरी म आफैलाई गोप्य रूपमा उनीहरूको विरुद्ध उभाएर र उनीहरूसँग प्रतिस्पर्धा गर्न तयार हुन सक्छु। म कसरी त्यस्तो व्यक्ति हुन सक्छु? मैले एक जना बहिनीलाई फोन गरेँ, र उनलाई सोधेँ, “बहिनी, अरूले दाजुभाइ-दिदीबहिनीहरूले परमेश्‍वरको वचनको बारेमा सङ्गति गर्दा ज्योति पाएको कुरा सुनेपछि के तपाईं कहिल्यै ईर्ष्यालु भएको महसुस गर्नुहुन्छ?” उनले जवाफ दिइन्, “अहँ, मलाई त्यस्तो हुँदैन। यदि हाम्रा दाजुभाइ-दिदीबहिनीहरूले उनीहरूको सङ्गतिमा ज्योति पाए भने, यो मेरो लागि उपयोगी नै हुन्छ। यसले मलाई साँच्चिकै खुसी बनाउँछ, र यसमा म धेरै आनन्द लिन्छु!” उनको कुरा सुनेर मलाई झन् नरमाइलो लाग्यो। मैले कति धेरै ईर्ष्या गरिरहेको रहेछु भनेर मलाई थाहा भयो। अरू कसैले पनि त्यो बहिनीको ईर्ष्या गर्दैन रहेछन्, केवल म मात्र रहेछु। यस अवस्थामा हुँदा मैले परमेश्‍वरसित प्रार्थना गरें, मैले उहाँलाई भने, “हे परमेश्‍वर, म एक ईर्ष्यालु व्यक्ति हुन चाहन्नँ, तर हरेक पल्ट जब मैले यी बहिनीको राम्रो सङ्गतिलाई सुन्छु, म अन्जानमै उनको ईर्ष्या गर्न पुग्छु। हे परमेश्‍वर! म के गरुँ मलाई थाहा छैन। कृपया, तपाईं मलाई ईर्ष्याको बन्धनबाट बाहिर निस्कन अगुवाइ गर्नुहोस्।”

पछि, हाम्रो मण्डलीबाट सिस्टर लीयू मलाई भेट्न आइन्। मेरो अवस्था बुझेर मसँग सङ्गति गरिन्। अनि परमेश्‍वरको वचनको खण्डबाट पढिन् पनि। “कतिपय मानिसहरू आफूभन्दा अरू असल र उच्‍च छन्, आफ्नोको बेवास्ता हुँदा अरूले भने सम्मान पाउनेछन् भनेर सधैँ डराइरहेका हुन्छन्। यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बाटोतर्फ लैजान्छ। के यो आफूभन्दा बढी सक्षम मानिसहरूको ईर्ष्या गर्नु होइन र? के यस्तो व्यवहार स्वार्थी र घृणायोग्य छैन र? यो कस्तो प्रकारको स्वभाव हो? यो दुराशययुक्त छ! आफ्‍ना चासोहरूका बारेमा मात्र सोच्ने, आफ्नो मात्र चाहना पूरा गर्ने, अन्य व्यक्तिहरूको कर्तव्यहरूको बारेमा वा परमेश्‍वरको घरको हितको बारेमा केही नसोच्ने—यस्ता मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। जब मैले परमेश्‍वरका यी वचनहरू सुनेँ, मलाई यस्तो लाग्यो कि म ठ्याक्कै यहि अवस्थाबाट गुज्रेकी थिएँ। सिस्टर वाङ्गको परमेश्‍वरको वचन सम्‍बन्धी सङ्गतिले ज्ञानको प्रकाश दिइरहेको थियो, तर उनले भनेको कुराबाट मैले सत्यता बुझ्ने वा अभ्यास गर्ने मार्ग खोज्ने कोसिस गरिनँ। यसको विपरीत, मैले उनको ईर्ष्या गरें। जब मेरो आफ्नै सङ्गति राम्रो थिएन, र जब मैले धाक देखाउन सकिनँ, अनि यसको सट्टा, म आफैँ झन् लज्जित भएँ, मेरो दिमागमा आँधीबेहरी चल्थ्यो, अनि म धेरै नकारात्मक र उदास हुन्थें। मेरा दाजुभाइ-दिदीबहिनीहरूले मलाई तुच्छ नजरले हेर्नेछन् भन्ने सोचले म साह्रै डराउथें। म अति स्वार्थी र तुच्छ थिएँ, मैले केवल मेरो बारेमा मात्रै सोचेँ—अरूले मैले भन्दा राम्रो गरेको बिलकुलै देख्न सकिनँ। के त्यो डाह र ईर्ष्या थिएन र? त्यहाँ सामान्य मानवताको टुक्रा पनि थिएन! पछाडि फर्केर हेर्दा, म परमेश्‍वरमा विश्‍वास गर्नुअघि त्यस्तै थिएँ। जब म मेरा साथीभाई र इष्टमित्र, छर-छिमेकी, अनि सहकर्मीहरूसँग अन्तरक्रिया गरिरहेको हुन्थें, अरूले मेरो बारेमा राम्रो कुरा गरून् भनेर मैले निरन्तर चाहिरहेको हुन्थें। कहिलेकाहीँ, जब मेरो सहकर्मीले मेरो अगाडि अरू कसैको कामको प्रशंसा गर्थे, मलाई असहज महसुस हुन्थ्यो, र अरूले मेरो बारेमा राम्रो भनोस् भनेर, म आफ्नो काम राम्ररी गर्न लागि पर्थें, अनि जतिसुकै गाह्रो वा थकित तुल्याउने काम किन नहोस् तर म खुशीसाथ त्यो काम गर्थेँ। मलाई त्यसको कुनै चेतना थिएन, तर त्यसलाई केवल प्रगतिको चाहनाको रूपमा मात्रै सोच्थें। त्यसपछि बल्ल मैले बुझेँ कि ती त शैतानको भ्रष्ट स्वभावका अभिव्यक्तिहरू थिए। त्यसपछि, म परमेश्‍वरको सामु बारम्बार आएँ र आफ्ना कठिनाइहरूको बारेमा उहाँसँग प्रार्थना गरेँ। भेलाको समयमा मैले आफ्नो हृदय शान्त पार्ने र अरूको सङ्गतिलाई सुन्ने कुरामा ध्यान केन्द्रित गरेँ। जब सङ्गतिमा मेरो पालो आउथ्यो, मैले अबदेखि सिस्टर वाङ्गभन्दा राम्रो सङ्गति कसरी गर्ने भनेर सोच्न छोडेँ। बरु यसको सट्टामा, मैले शान्तपूर्वक परमेश्‍वरको वचनमा चिन्तन गर्ने र तीबारे मैले बुझेको कुरा सङ्गतिमा बाँड्ने काम गरेँ। मैले यो तरिकाले अभ्यास गर्दा, वास्तवमै धेरै सहज र स्वतन्त्र भएको महसुस गरें।

केही समय अवधिपछि, मैले साँच्चै महसुस गरेँ कि मेरो ईर्ष्या पहिलेको तुलनामा कम भइसकेको थियो। तर शैतानी भ्रष्ट स्वभावले साँच्चिकै गहिरो जरा गाडेको रहेछ, अनि जब उपयुक्त परिस्थिति खडा हुन्छ यसले आफैलाई प्रकट गर्दछ। पछि, केही भेलाहरूको समयमा, जब-जब मैले अन्य दाजुभाइ-दिदीबहिनीहरूले सिस्टर वाङ्गको सङ्गतिको प्रशंसा गरिरहेको देख्थें, मलाई फेरि केही ईर्ष्या लाग्न थाल्यो। त्यसपछि, म र उनीबीच केही दूरीको महसुस गरेँ। तथापि, त्यस अवस्थामा रहँदा, मैले अरूसँग यसबारे कुराकानी गर्ने हिम्मत गरिनँ। यदि मैले त्यसो गरें भने उनीहरूले मलाई हेला गर्छन् कि भनेर मलाई डर लागेको थियो। त्यसैले, धेरैजसो भेलाहरूको समयमा मैले धेरै बाधा भएको महसुस गरें।

एक साँझ, सिस्टर लीयूले मलाई फोन गरिन्। मैले हालसालै कुनै कठिनाइ अनुभव गरिरहेको छु कि भनेर चिन्तित भावमा उनले मलाई सोधिन्। मैले अस्पष्ट रूपमा जवाफ दिएँ, “के म अति भ्रष्ट छु? के परमेश्‍वरले म जस्तो व्यक्तिलाई मुक्ति दिन चाहनुहुनेछैन?” उनले मलाई हेलाको नजरले हेर्छिन् कि भन्ने डरले गर्दा मैले अरू बढ्ता कुरा केही भनिनँ। तब सिस्टर लीयूले मेरो अवस्थालाई ध्यान दिँदै परमेश्‍वरको वचनको खण्डबाट पढ्नुभयो। “इमान्दार व्यक्ति हुनको लागि व्यक्ति खुल्नुपर्छ र आफूलाई उदाङ्गो पार्नुपर्छ भन्ने भनाइ जब केही मानिसहरूले सुन्छन् तब तिनीहरू भन्छन्, ‘इमान्दार हुन एकदमै कठिन छ। के मैले सोच्ने सबै कुरा मैले अरूहरूलाई भन्नु जरुरी छ? सकारात्मक कुराहरू बताउनु नै पर्याप्त छैन र? मैले अरूलाई मेरो अँध्यारो वा भ्रष्ट पक्षको बारेमा बताउनु जरुरी छैन, छ र?’ यदि तैँले यी कुराहरू अरूलाई बताउँदैनस् भने, र आफूले आफैलाई चिरफार गर्दैनस् भने, तैँले आफूलाई कहिल्यै चिन्नेछैनस्; तैँले आफू के चीज होस् भनेर कहिल्यै पहिचान गर्नेछैनस्, अनि अन्य मानिसहरूले तँलाई कहिल्यै पनि भरोसा गर्न सक्नेछैनन्। यो तथ्य हो। यदि अरूले तँलाई विश्‍वास गरून् भन्ने तँ चाहन्छस् भने, सर्वप्रथम तँ इमान्दार हुनुपर्छ। एक इमान्दार व्यक्तिको रूपमा, तैँले आफ्नो हृदय उदाङ्गो पार्नुपर्छ ताकि हरेक व्यक्तिले त्यसभित्र हेर्न सकून्, तैँले के सोँच्दैछस् भनी देख्न सकून्, अनि तेरो साँचो मुहारको झलक पाउन सकून्; तैँले भेष बदल्ने वा आफूले आफूलाई राम्रो भएको भनी प्रस्तुत गर्नु हुँदैन। त्यसपछि मात्र मानिसहरूले तँलाई भरोसा गर्नेछन् र तँलाई इमान्दार मान्नेछन्। यही नै इमान्दार व्यक्तिको सबैभन्दा आधारभूत अभ्यास अनि पूर्वावश्यकता हो” (आखिरी दिनहरूका ख्रीष्टका वार्तालापहरूका अभिलेखहरूको “इमान्दार व्यक्ति हुनुको सबैभन्दा आधारभूत अभ्यास”)। परमेश्‍वरको वचनको त्यो खण्ड पढिसकेपछि ती बहिनीले मसँग सङ्गति गर्नुभयो, “सत्य खोज्नको लागि हामीले खुलेर भन्नुपर्छ र सङ्गति गर्नुपर्दछ; आत्मिक रिहाइ प्राप्त गर्ने एउटा तरिका यही हो। सत्यको अभ्यास गर्ने र इमानदार व्यक्ति बन्ने तरिका पनि यही हो। यसो गर्दा हामीले हाम्रा दाजुभाइ-दिदीबहिनीहरूबाट मदत पाउन सक्छौं। यसले हाम्रो भ्रष्ट स्वभावलाई झन् छिटो समाधान गर्न मदत गर्छ, र हामीलाई छुटकाराको अनुभूति गराउँछ। यदि हामी हाम्रा कठिनाइहरूलाई उदाङ्गो पार्न तयार छैनौं भने, हामी सजिलै शैतानको छलमा फस्नेछौं, र हाम्रो जीवन नोक्सानी भोग्न योग्य हुनेछ।” सिस्टर लीयूको सङ्गतिको कुरा सुनेपछि मैले आफूले भोगिरहेको अवस्थाबारे कुरा गर्ने आँट गरें। तब सिस्टर लीयूले परमेश्‍वरको वचनको अर्को खण्ड पढिदिनुभयो: “परमेश्‍वरले मुक्ति दिनुहुने मानिसहरू तिनीहरू हुन् जो शैतानद्वारा भ्रष्ट पारिएका छन्, जसले गर्दा भ्रष्ट स्वभावका छन्। तिनीहरू एउटै पनि दाग नभएका सिद्ध मानिसहरू होइनन्, न त तिनीहरू शून्यतामै जिउँछन्। केही व्यक्तिहरूको हकमा, तिनीहरूको भ्रष्टता उदाङ्गो हुनेबित्तिकै तिनीहरूले सोच्छन्, ‘फेरि पनि, मैले परमेश्‍वरको प्रतिरोध गरेँ; मैले उहाँमाथि यतिका वर्षदेखि विश्‍वास गरेको छु, तर पनि म परिवर्तन भएको छैन। परमेश्‍वरले अवश्य पनि मलाई अब उप्रान्त चाहनुहुन्न!’ यो कस्तो प्रकारको आचरण हो? तिनीहरूले आफूमाथिको आशा मारिसकेका छन् र परमेश्‍वरले तिनीहरूलाई अब उप्रान्त चाहनुहुन्न भन्‍ने सोच्छन्। के यो परमेश्‍वरलाई गलत बुझेको अवस्था होइन र? यदि तँ यति धेरै नकारात्मक छस् भने, शैतानलाई तेरो कमजोरी पत्ता लगाउन सबैभन्दा सजिलो हुन्छ, अनि त्यो त्यसो गर्न सफल भयो भने, त्यसका परिणामहरू अकल्पनीय हुन्छन्। त्यसकारण, तँ जतिसुकै धेरै कठिनाइमा भए पनि वा तैँले जतिसुकै नकारात्मकता अनुभव गरे पनि, तैँले कहिल्यै पनि हरेस खानु हुँदैन! मानिसहरूको जीवन विकास हुँदै गर्दा र तिनीहरूलाई मुक्ति दिँदै गर्दा, तिनीहरूले कहिलेकाहीँ गलत बाटो लिन्छन् वा बाटो बिराउँछन्। तिनीहरूले जीवनमा केही समय केही अपरिपक्व मनस्थिति र व्यवहार प्रदर्शन गर्छन् वा कहिलेकाहीँ कमजोर र नकारात्मक बन्छन्, गलत कुराहरू बोल्छन्, चिप्लन्छन् र लड्छन् वा असफलता भोग्छन्। परमेश्‍वरको दृष्टिकोणमा, ती सबै कुराहरू सामान्य हुन् र उहाँले ती कुराहरू उपर रडाको मचाउनुहुन्‍न” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरमा विश्‍वास गर्नका निम्ति जीवनमा प्रवेश गर्नु सबैभन्दा महत्त्वपूर्ण कुरा हो”)।

बहिनीले यो सङ्गतिको कुरा मसँग बाँड्नुभयो: “हामी सबैलाई शैतानले अत्यन्तै भ्रष्ट पारेको छ। हामी अहङ्कारी, धूर्त, दुष्ट, र क्रूर छौं। यी शैतानी स्वभावहरूले हामी सबै भित्र गहिरोसँग जरा गाडेको छ, अनि यो हाम्रै प्रकृति नै बनिसकेको छ। यसै कारण, हाम्रो व्यवहार र आचरणले हरेक पटक भ्रष्टता प्रकट गर्दछ। यसले मलाई वास्तवमै दुःख दिन्थ्यो: मलाई मेरो भ्रष्ट स्वभावको बारेमा केही ज्ञान थियो र यो प्रकट गरेपछि पछुताएँ, त्यसो भए म फेरि अर्को पटक किन त्यसै गर्छु? परमेश्‍वरको वचनहरू पढिसकेपछि, अन्ततः मैले बुझेँ कि मेरो शैतानिक स्वभाव साँच्चै गम्भीर थियो, र मैले यो बुझ्न सकेँ कि स्वभावमा आउने परिवर्तन भनेको एकै रातमा हुँदैन। मानिसहरू आफैले केही आत्म-ज्ञान प्राप्त गरेर त्यसै परिवर्तन हुन सक्दैनन्। दीर्घकालीन न्याय र परमेश्‍वरको वचनको सजायविना, काटछाँट र निराकरण नगरिकन, अनि परीक्षा र शोधन बिना, साँचो परिवर्तन असम्भव छ। न्याय र सजाय दिनको लागि परमेश्‍वरको आगमन हुनुको उद्देश्य हामीलाई शुद्धीकरण र परिवर्तन गर्नु हो। शैतानले हामीलाई कत्ति गम्भीर रूपमा भ्रष्ट बनाएको छ भनेर उहाँलाई थाहा छ, र हामीले हाम्रो स्वभाव बदल्ने कोसिस गर्दा हामीले सामना गर्ने कठिनाइहरू अनि हाम्रो कदबारे जान्नुहुन्छ, तसर्थ सत्यलाई पछ्याउनेहरूसँग उहाँ क्षमाशील र धीरज हुनुहुन्छ। हामीसँग सत्यको पछि लाग्ने अठोट छ, र हामी पूर्ण हृदयले आफ्नो स्वभाव बदल्न कोसिस गर्छौं भन्‍ने आशा परमेश्‍वर गर्नुहुन्छ। त्यसकारण हामी आफैले आफैलाई सही व्यवहार गर्नुपर्छ। हामीले अझै बढी परमेश्‍वरको वचन खानु र पिउनु पर्छ, उहाँको न्याय र सजाय स्वीकार गर्नुपर्छ, देहलाई इन्कार गर्नुपर्छ, र सत्यको अभ्यास गर्नुपर्छ। तब एक दिन हाम्रो भ्रष्ट स्वभावहरू पक्कै बदलिनेछन्।”

त्यसपछि हामीले परमेश्‍वरको वचनको अर्को खण्ड पढ्यौं: “यसमा ओहदा, मुहार, वा प्रतिष्ठाको कुरा उठ्नेबित्तिकै, हरेक व्यक्तिको हृदय अपेक्षाले उफ्रन्छ, अनि तिमीहरू प्रत्येक सधैँ अरूभन्दा माथि हुन, प्रसिद्ध हुन र सम्मानित हुन चाहन्छौं। परमेश्‍वरको घरमा प्रतिस्पर्धा गर्नु लाजमर्दो कुरो भए पनि र त्यहाँ प्रतिस्पर्धा गर्न अनुमति नदिइएको भए पनि, हरेक व्यक्ति सधैँ प्रतिस्पर्धा गर्ने चाहना गर्दै समर्पित हुन अनिच्‍छुक हुन्छ। तथापि, प्रतिस्पर्धा नगरिकन तिमीहरू सन्तुष्ट हुँदैनौ। जब तिमीहरूले कसैलाई माथि उठेको देख्छौ, तब तिमीहरू ईर्ष्या, घृणाको महसुस गर्छौ, अनि अन्याय भयो भन्ने ठान्छौ। ‘म चाहिँ किन माथि उठ्न सक्दिन? किन सधैँ त्यो व्यक्ति मात्र माथि उठ्छ, अनि मेरो पालोचाहिँ कहिल्यै आउँदैन?’ अनि तिमीहरूले केही असन्तोष महसुस गर्छौ। तिमीहरूले यसलाई दबाउन कोसिस त गर्छौ तर सक्दैनौ। तिमीहरूले परमेश्‍वरलाई प्रार्थना गर्छौ र केही समय अलि राम्रो महसुस गर्छौ, तर यस प्रकारको परिस्थितिमा प्रवेश गर्नेबित्तिकै तिमीहरूले यसलाई काबूमा राख्न सक्दैनौं। के यसले अपरिपक्‍व कद प्रदर्शन गर्दैन र? के व्यक्ति त्यस्तो अवस्थामा जानु भनेको पासोमा पर्नु होइन र? यिनीहरू शैतानको भ्रष्ट प्रकृतिका साङ्लाहरू हुन् जसले मानिसहरूलाई बाँधेर राख्छ। … तैँले यी कुराहरूलाई छोडिदिन र पन्छाउन, अन्य व्यक्तिहरूलाई सिफारिस गर्न, अनि तिनीहरूलाई माथि उठ्न दिन सिक्नुपर्छ। तैँले माथि उठ्ने वा गौरव प्राप्त गर्ने अवसर भेटाएको बेलामा फाइदा लिनको लागि संघर्ष वा हतार गर्ने नगर्। तैँले पछि हट्न सिक्नुपर्छ, तर आफ्नो कर्तव्य निर्वाह गर्न भने ढिलाइ गर्नु हुँदैन। यस्तो व्यक्ति बन्नू जो चुपचाप गुमनाम रहेर काम गर्छ, र जसले बफादारी पूर्वक आफ्नो कर्तव्य निर्वाह गरिरहँदा अन्य व्यक्तिहरूलाई धाक देखाउँदै हिँड्दैन। तैँले आफ्नो प्रतिष्ठा र हैसियतलाई जति धेरै छाडिदिन्छस्, र तैँले आफ्ना चासोहरूलाई जति धेरै छाडिदिन्छस्, तँ त्यति नै धेरै शान्त हुनेछस् र तेरो हृदयभित्र त्यति नै धेरै ठाउँ खुला हुनेछ अनि तेरो अवस्था त्यति नै धेरै सुध्रनेछ। तैँले जति धेरै संघर्ष र प्रतिस्पर्धा गर्छस् तेरो अवस्था त्यति नै अँध्यारो हुनेछ। यदि तँ यो कुरालाई विश्‍वास गर्दैनस् भने, प्रयास गरेर हेर्! यदि तँ यस प्रकारको अवस्थालाई बदल्न चाहन्छस्, र यी कुराहरूबाट नियन्त्रित हुन चाहँदैनस् भने, तैँले सर्वप्रथम तिनलाई एकातिर पन्छाउनुपर्छ र तिनलाई परित्याग गर्नुपर्छ। होइन भने, तैँले जति धेरै संघर्ष गर्छस्, तँलाई त्यति नै धेरै अँध्यारोले घेर्नेछ, र तैँले त्यति नै धेरै ईर्ष्या र घृणा महसुस गर्नेछस्, अनि तेरो पाउने चाहना झन्-झन् प्रबल बन्दै जानेछ। तेरो पाउने चाहना जति प्रबल हुन्छ, तँ त्यसो गर्न त्यति नै कम सक्षम हुनेछस्, अनि तैँले अझ कम मात्र प्राप्त गरेपछि तेरो घृणा बढ्नेछ। तेरो घृणा बढेपछि तँ भित्री रूपमा झन् अँध्यारो हुनेछस्। तँ भित्री रूपमा जति धेरै अँध्यारो हुन्छस् तैँले त्यति नै कमजोर रूपले कर्तव्य निर्वाह गर्नेछस्; तैँले जति कमजोर रूपले कर्तव्य निर्वाह गर्छस्, तँ त्यति नै कम उपयोगी हुनेछस्। यो एक अन्तर्सम्‍बन्धित, दुष्चक्र हो। यदि तैँले कहिल्यै पनि आफ्नो कर्तव्य राम्रोसँग निर्वाह गर्न सक्दैनस् भने, तँलाई बिस्तारै हटाइनेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)।

परमेश्‍वरको वचन सम्बन्धी सिस्टर सँगको सङ्गतिले मलाई के महसुस गरायो भने नाम र प्रतिष्ठाको लागि धेरै तीव्र इच्छा भएको कारण ममा ईर्ष्या उत्पन्न भएको थियो, र मेरो स्वभाव पनि ज्यादै अहङ्कारी भएको थियो। म सानो छँदादेखि नै चिनियाँ कम्युनिस्ट पार्टीको शिक्षा र शैतानी जीवनको सबै प्रकारका दर्शन र विषले भरिएको थिएँ, जस्तै, “अरूको होइन, आफ्नो दुनो सोझ्याउनुपर्छ,” “मानिस उभोतिर जान खोज्छ, तर खोला तलतिर बग्छ,” र “अरूभन्दा असल बन र पुर्खाको नाम राख।” यी शैतानी विषहरू मेरो हृदय भित्र गहिरोसँग गाडेर राखिएको थियो, जसले मलाई अहङ्कारी, आत्म-अभिमानी, स्वार्थी, र मतलबी बनायो। म विशेष रूपमा महत्वाकांक्षी र आक्रामक भएको थिएँ; मैले जे गरे पनि, म सधैँ अरूलाई जित्‍नैपर्छ भन्‍ने महसुस गर्थेँ। म समाजमा त्यस्तै थिएँ, र म मण्डलीमा पनि त्यस्तै नै थिएँ। सभाहरूमा प्रार्थना गर्दा र सङ्गति गर्दा समेत, म अझै पनि अरू मान्छेहरू भन्दा राम्रो हुन चाहन्थें, र केवल त्यति बेला खुशी हुन्थें जति बेला अरूले मेरो प्रशंसा गर्थे। कसैले आफूलाई म भन्दा राम्रो प्रमाणित गर्ने बित्तिकै, म त्यो स्वीकार गर्न सक्दिनथेँ, र ईर्ष्यालु बन्थें। भित्रैदेखि, म त्यसको प्रतिरोध गर्थें र त्यस व्यक्तिको विरुद्धमा काम गर्थें। जब म वास्तवमै तिनीहरूलाई जित्न सक्दिनथेँ, तब म केवल नकारात्मकता र गलत बुझाइको बीचमा जिउथें, आफैलाई ठीकसँग व्यवहार गर्न सक्दिनथेँ। मैले परमेश्‍वरलाई समेत गलत अर्थमा बुझेँ र उहाँले म जस्तो मानिसलाई मुक्ति गर्नुहुन्न भन्‍ने ठान्थें। शैतानको भ्रष्टताले मलाई अहङ्कारी र नाजुक, स्वार्थी र तुच्छ बनाएको छ भन्‍ने मैले देखेँ, अनि मेरो जीवन अत्यन्तै दयनीय बन्‍न पुग्यो। परमेश्‍वरका यी वचनहरूबाट मैले अभ्यास गर्ने मार्ग भेट्टाएँ: मैले कति कुरा जान दिन, कति चीजहरू अलग गर्न, र परमेश्‍वरको वचन अनुसार अभ्यास गर्न सिक्‍नैपर्छ। मैले आफ्नो देहलाई त्याग्न र मेरो अहङ्कार र हैसियतलाई पन्छाउनैपर्छ, र सिस्टर वाङ्गको राम्रा पक्षहरूबाट सिक्‍नैपर्छ, अनि मेरो आफ्नै कमजोरीहरूलाई सुधार्नैपर्छ। अझै धेरै सत्यताहरू बुझ्ने र प्राप्त गर्ने एक मात्र तरिका यही हो।

पछि, मैले परमेश्‍वरको वचनबाट यो खण्ड पढेँ। “कार्यहरू उस्तै छैनन्। एउटा शरीर छ। यसरी नै प्रत्येकले आ-आफ्नो स्थानमा आफ्नो कर्तव्य उत्तम तरिकाले पालना गर्छ—प्रत्येक झिल्कामा एउटा प्रकाशको चमक हुन्छ—र जीवनमा परिपक्वता फैलाउँदछ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। एक चोटि मैले परमेश्‍वरको वचनबाट यी खण्डहरू पढेपछि, मैले यो बुझेँ कि परमेश्‍वरले दिनुहुने क्षमता र वरदानहरू प्रत्येक व्यक्तिको लागि फरक-फरक हुने भएकोले प्रत्येक व्यक्तिको लागि उहाँको आवश्यकता फरक-फरक हुन्छ। वास्तवमा, जबसम्म हामी हाम्रा कर्तव्यहरू पूरा गर्न हाम्रो शक्तिले भ्याउने सबै गर्छौं, परमेश्‍वरको हृदय प्रसन्‍न हुनेछ। सिस्टर वाङ्ग राम्रो क्षमता भएको व्यक्ति हुनुहुन्छ र सत्यता बुझ्नको लागि उहाँ अति छिटो हुनुहुन्छ। आज परमेश्‍वरले हामीलाई एकसाथ भेला हुने प्रबन्ध मिलाउनुहुन्छ, र हाम्रो लागि उहाँको उद्देश्य भनेको, हामी एक-अर्काको सबल पक्षहरूबाट पाठ सिक्नु र आफ्नै कमी-कमजोरीहरू सुधार्नु हो ताकि हामीले सत्य बुझ्न सकौं अनि परमेश्‍वरको वचनको वास्तविकताभित्र प्रवेश गर्न सकौं। मैले मेरो आफ्नै सबल पक्षहरू र कमजोर पक्षहरूलाई ठीकसँग चलाउनुपर्छ। परमेश्‍वरले मलाई जस्तो-सुकै किसिमको क्षमताको लागि नियुक्त गर्नुभएको भए तापनि, मैले आफूलाई उहाँको नियम र व्यवस्थाको अधीनमा समर्पण गर्नैपर्छ, मेरो मनसाय सुधार्नुपर्छ, र मेरो सम्पूर्ण हृदयले सत्यको खोजी गर्नुपर्छ। मैले जति धेरै कुरा बुझेको भए तापनि मैले सङ्गति गर्नैपर्छ, र जति धेरै कुरा जानेको भए तापनि मैले अभ्यास गर्नैपर्छ। मैले यथासक्दो गर्नुपर्दछ, र यस प्रकारले, परमेश्‍वरले मलाई अन्तर्ज्ञान र मार्गदर्शन दिनुहुनेछ। अन्त्यमा, मैले परमेश्‍वरसामु निम्न संकल्पहरू गरें: अबदेखि उसो, म सत्यको खोजीमा कडा परिश्रम गर्न तयार छु, सङ्कुचित विचारको हुन र मभन्दा बढी सक्षम मान्छेको ईर्ष्या गर्ने हुनबाट आफूलाई रोक्‍नेछु, र एक साँचो मानिसको जस्तै जीवन बिताउनेछु ताकि परमेश्‍वरको इच्छा पूरा होस्।

मण्डलीको अर्को भेला एकदम चाँडै आयो। म आफ्ना दाजुभाइ तथा दिदीबहिनीहरूलाई सिस्टर वाङ्गप्रति म कति ईर्ष्यालु भएकी थिएँ, अनि मैले देखाएको मेरो भ्रष्ट स्वभावका के-कस्ता पक्षहरू थिए सो खुलस्त बताउन चाहन्थेँ, तर मैले यो विषयमा सोच्ने बित्तिकै, उनीहरूले मलाई कस्तो नजरले हेर्लान् भनेर म डराएँ, अनि यदि सिस्टर वाङ्प्रति म कति ईर्ष्यालु बनेकी थिएँ भनेर सिस्टर वाङ्गले थाहा पाउनुभयो भने उहाँले मेरो बारेमा के सोच्नुहोला भनि म डराएँ। हृदयको भित्री तहमा, मैले त्यो परिस्थितिको सामना गर्न अलि अप्ठेरो महसुस गरें। मैले मनमनै परमेश्‍वरसँग प्रार्थना गरें। मैले भने, “हे परमेश्‍वर! मलाई विश्‍वास र साहस दिनुहोस्। म मेरो घमण्ड र प्रतिष्ठालाई पन्छाउन चाहन्छु, मेरा दाजुभाइ तथा दिदीबहिनीहरूसँग सङ्गतिमा खुलेर कुराकानी गर्न चाहन्छु, र हाम्रो बीचको बाधा हटाउन चाहन्छु। तपाईं, परमेश्‍वर, मेरो मार्गदर्शक हुनुहोस्।” प्रार्थना गरिसकेपछि मलाई धेरै शान्ति भएको महसुस गरेँ। र त्यसैले म कुन अवस्थामा थिएँ र कस्तो परिस्थितिबाट गुज्रिरहेको थिएँ भनेर मैले सबै कुरा भनेँ। मेरो कुरा सबै सुनेपछि, मेरा दाजुभाइ तथा दिदीबहिनीहरूले तुच्छ नजरले हर्नुभएन र त्यति मात्र होइन, तर इमानदारीताको अभ्यास गर्न सक्षम भएकोमा उहाँहरू सबैले वास्तवमै मेरो साहसको प्रशंसा गर्नुभयो। उहाँहरूले भन्नुभयो कि मेरो अनुभवले उहाँहरूलाई यो अनुभूति गरायो केवल परमेश्‍वरको वचनको अभ्यास गरेर मात्र आफ्नो शैतानिक भ्रष्ट स्वभावलाई त्याग्न सकिन्छ अनि छुटकारा र स्वतन्त्रता पाउन सकिन्छ। उहाँहरूले अब त्यस्तो अवस्था सामना गर्नु पर्दा के गर्नुपर्ने रहेछ सो पनि उहाँहरूलाई थाहा छ भनेर पनि उहाँहरूले भन्‍नुभयो। त्यसपछिका भेलाहरूमा मैले सिस्टर वाङ्गको धेरै सबल पक्षहरू पत्ता लगाएँ: परमेश्‍वरको वचन खाँदा र पिउँदा, उहाँले आफ्नो अवस्थालाई आफ्नो सङ्गतिमा समाहित गर्न सक्षम हुनुहुन्थ्यो। जब-जब उहाँले कुनै समस्याको सामना गर्नुहुन्थ्यो, उहाँ परमेश्‍वरको अघि आउने र उहाँको अभिप्रायको खोजी गर्ने कुरामा ध्यान केन्द्रित गर्न सक्षम हुनुहुन्थ्यो, अनि उहाँको वचन भित्रैबाट अभ्यासको लागि बाटो पत्ता लगाउन सक्नुहुन्थ्यो। उहाँमा भएका ती सबल पक्षहरू देखेपछि मात्र मैले बुझ्न सकेँ कि उहाँ मेरो प्रतिद्वन्द्वी होइन, तर मलाई मदत गर्नसक्ने एक सहायक हुनुहुन्छ। तब मात्र मैले मेरो हृदयको भित्री तहबाट महसुस गरें, कि हाम्रो लागि उहाँको बन्दोबस्त भनेकै हामी एक-अर्काका कमी-कमजोरीहरू सुधार्न एक-अर्काका सबल पक्षहरूबाट पाठ सिक्नु हो। जब मैले त्यस्तो तरिकाले सोचेँ, तब मैले पूर्ण रूपले स्वतन्त्र भएको महसुस गरेँ। अब मलाई यस्तो लाग्छ कि हरेक भेला एक प्रकारको रमाइलो नै हो। म अब अलिकति पनि ईर्ष्याबाट प्रभावित छैन, तर म मेरो आफ्नै कमजोरीहरूलाई हटाउन अरूको सबल पक्षहरूबाट लिन, उनीहरूसँग मिलापमा बस्न, र आत्मामा स्वतन्त्र महसुस गर्न सक्छु।


११. वास्तविक व्यक्तिले जस्तो जिउने एउटै मात्र तरिका

क्षिन्‍चेङ, चीन

मैले एक पटक एउटा जापानी लेखकले एउटा विक्रेताको बारेमा लेखेका उपन्यास पढेको थिएँ। ती विक्रेताले एक जना कपाल पातलो भएको चित्रकारलाई उनको कपालको समस्या समाधान हुन्छ भन्दै, कपाल लामो बनाउने सीरम, कपालमा लगाउने रङ्ग, वास्नादायी तेल, कपाल पातलो बनाउने कैँची, र कपाल काट्ने कैँची बेचे। ती चित्रकारले धेरै पैसा खर्च गरे तर उनी उही चिन्डे हुन लागेको अवस्थामा नै रहे। यहाँ लेखकले केही बेइमान विक्रेताहरूले गर्ने झूट कुरालाई देखाउन व्यंग्यको प्रयोग गरेका छन्। यस्तो कुरा झन्-झन् विग्रंदो छ तर कसैले समस्याको समाधान गर्न सक्दैन। म पनि पहिले यस्तै थिएँ। म धेरै पैसा कमाउनको लागि ग्राहकहरूलाई ठग्ने र झूट बोल्ने गर्थेँ। म त्यसैमा नै अल्झिँदै गएँ र आफैलाई रोक्न सकिनँ। त्यसपछि मैले सर्वशक्तिमान परमेश्‍वरको आखिरी दिनहरूका कामलाई स्वीकार गरेँ र सर्वशक्तिमान परमेश्‍वरको वचन पढेर केही सत्यताहरू बुझेँ। मेरो दृष्टिकोण परिवर्तन भयो र मैले परमेश्‍वरको वचनअनुसार सत्यताको अभ्यास गर्न र इमानदार बन्‍न थालें। खुला भएर र मानव जस्तै भएर जिउने एउटै मात्र उपाय यही हो।

मैले हजामको पसल खोल्ने बेलामा मैले इमानदार भएर व्यापार गर्छु भनेर प्रतिज्ञा गरेको थिएँ। मैले धेरै नाफा नखोजी त्यस्तै नै गरें। मैले मेरा ग्राहकको कपालमा गर्नुपर्ने सबै कुरा गर्थेँ र अरु हजामले लिनेभन्दा कम शुल्क लिन्थेँ। तर एक वर्षसम्म घाटाको व्यापार गरेपछि, मसँग अब घर भाडा, कर, सरसामान, कोठा तताउने आदिको लागि पैसा तिरेपछि २,००० युआनमात्र बाँकी रह्‍यो। मेरो पसलमा अरुको पसलमा भन्दा धेरै ग्राहक आउँथे तर मैले भन्दा उनीहरूले नै धेरै पैसा कमाउँथे। उनीहरूले ग्राहकलाई लुट्दै थिए र उही आधारभूत तरिका प्रयोग गरेर गलत प्रकारले नाफा कमाउँदैथिए भन्‍ने कुरा मलाई थाहा थियो। कहिलेकहीँ मलाई पनि त्यस्तै गर्न मन लाग्थ्यो तर पुरानो भनाइ छ, “गरिब तर गौरवान्वित”, त्यसैले त्यसरी पैसा कमाउन मलाई राम्रो लागेन। म जति नै गरिब भए तापनि, म इमानदार रहनुपर्छ भन्‍ने मलाई लाग्थ्यो। मैले यसबारेमा धेरै नै विचार गरें, तर मैले जति नै थोरै कमाए पनि मेरो विवेकअनुसार नै व्यापार गर्ने र असल मानिस बन्‍ने निर्णय लिएँ। तीन वर्ष यतिकै बितेर गयो, मसँगै काम सुरु गरेका अरु हजामहरूले अझ ठूलो पसल किनेका थिए वा व्यापार बढाएका थिए। कोही-कोहीको त आफ्नै गाडि पनि थियो तर म भने तीन वर्ष अगाडि जहाँ थिएँ अहिले पनि उही स्तरमा थिएँ।

एक दिन मेरा बुवा बिरामी हुनुभयो र अस्पतालमा भर्ना गर्नुपर्‍यो अनि उहाँको उपचारको लागि हजारौं हजार युआन खर्च लाग्नेथियो। मसँग त बचाएर राखेको पैसा खासै थिएन। मैले सकेजति पैसा सापटी मागेँ, तर त्यसले लाग्ने खर्चको आधाजति मात्र तिर्न पुग्यो। मैले सापटी लिएको रकम र त्यो कहिले सम्ममा तिरिसक्छु भन्‍ने कुरा अनिश्‍चित भएकोले मेरो मनमा युद्ध हुन थाल्यो: मैले अब ज्याला बढाउने हो कि? अलि धनी ग्राहकहरूलाई अलि महँगो गरूँ कि? म यस्तै अप्ठ्यारो स्थितिमा हुँदा मेरी साथीले भनिन्, “तिमी आफ्नो सम्मानको कुरामा अति नै आबद्ध भएको हुनाले नै तिमीलाई यस्तो समस्या भएको हो। अरु हजामको पसल गर्नेहरूले हजारौं हजार नाफा गर्छन् तर तिमिले त केही हजार मात्र नाफा गर्छौ। तिमी एकदम जिद्दी छौ। यदि तिमीले त्यो ऋण छिटै तिर्ने हो भने, तिमी आफ्नो व्यापारमा अलिक चलाख हुनुपर्छ। पैसा कमाउनको लागि तिमीलाई केही चलाख तरिकाहरू चाहिन्छ।” तिनी यति भनेर गइन् र अर्को पसलको मालिक आएर मलाई खिसी गरेर भने, “तिमी त यो पसल चलाउन एकदम सिपालु छौ! तिम्रो व्यापार राम्रो छ र सबैको बीचमा तिम्रो इज्जत पनि छ, तर यसले त्यति नाफा भने कमाउन सकेन। तिमी मदर टेरेसा बन्न चाहन्छौ? मसँग तिम्रो जस्तो सीप भएको भए, म त उहिल्यै धनी भैसक्नेथिएँ। तिमी साह्रै नै इमानदार छौ। कुनै पनि व्यापार गर्नको लागि त त्यसबारे सिपालु हुनुपर्छ तर तिमीले त आफैलाई थकित बनाउँदैछौ र पैसा पनि खासै कमाएका छैनौ। सबैले यस्तो भन्दैन र ‘दुनियाँ पैसाको इसारामा चल्छ’ अनि ‘मूर्खले मात्रै आफ्‍नो हातमा आएको पैसा लिँदैन’? तिमीले यस विषयमा विचार गर्नुपर्छ।” त्यो रात मलाई निन्द्रा लागेन, कोल्टो फेर्दै रात बिताएँ। “ती दुई जनाले भनेका कुरा ठीकै त हो,” मैले विचार गरें, “म सम्पूर्ण रूपमा नै इमानदार भएर व्यापार गर्छु, अनि कहिले पैसा कमाउने त? यस्तो भनाइ छ, ‘पैसा सबथोक होइन, तर योविना काम चल्दैन।’ एक पैसाले नायकलाई पनि जित्‍न सक्छ। अझ, मेरो बुवा अस्पतालमा हुनुहुन्छ र मैले उहाँको उपचारलाई ढीला गर्नु हुँदैन। मेरो बुवाको उपचार र ऋण तिर्नको लागि अलिअलि चलाखी तरिका अपनाएर पैसा कमाउन त ठीकै होला।” मैले यसरी नै आफूलाई सान्त्वना दिएँ र मेरा अलि धनी ग्राहकहरूबाट यसको प्रयोग सुरु गर्ने निर्णय लिएँ।

भोलिपल्ट, एक जना ग्राहक आफ्नो कपाल घुङ्ग्रिलो बनाउन आइन्। उनको लवाइ हेर्दा उनी निकै धनी जस्ती देखिन्थिन्, त्यसैले मैले यसलाई नै थप नाफा कमाउने मौकाको रूपमा लिएँ। उनले पैसा तिर्ने बेलामा मैले तुरुन्तै २०० युआन मागेँ। साँचो भन्नुपर्दा त्यति धेरै माग्दा मेरो मुटु बेसरी ढुकढुक गर्‍यो किनकि प्रायजसो मैले १२० युआन मात्र लिने गर्थें, त्यसकारण त्यति धेरै माग्दा उनले मलाई धेरै ज्याला लियो भनेर दोष लगाउने पो हुन् कि भनेर सोचेँ। यदि उनले ज्याला धेरै महँगो भयो भनिन् भने मैले अलिकति घटाइदिन सक्थेँ। दोषी भान भइरहेको हुनाले मैले उनको आँखामा हेर्न पनि सकिनँ। उनले खुशी भएर पैसा दिइन् र मेरो कामको पनि प्रशंसा गरिन्। उनी आफ्नो कपाल देखेर ज्यादै खुशी थिइन् र भनिन् यो कामको लागि त जति पैसा पनि दिन सकिन्छ। उनले आफ्ना साथीहरूलाई र परिवारका अन्य सदस्यहरूलाई पनि यहीँ आउने सल्लाह दिने कुरा बताइन्। उनी गएपछि केही बेरसम्म मलाई अशान्ति भयो। उनलाई मप्रति त्यति धेरै विश्‍वास थियो तर मैले उनलाई ठगेँ। म कस्तो अनैतिक मानिस। तर फेरि, “मूर्खले मात्रै आफ्‍नो हातमा आएको पैसा लिँदैन।” अनि मेरो ऋण पनि थियो, त्यसैले मैले मेरो दोषी भावनालाई दफनाइदिएँ। त्यस दिनदेखि मैले मेरो व्यापारप्रतिको धारणालाई परिवर्तन गरें। मेरो पसलमा कोही धनी ग्राहक आयो भने, तिनीहरूलाई मुस्कुराउँदै स्वागत गर्थेँ, र केही निश्‍चित सेवा र उत्पादनहरू प्रस्तावित गर्थेँ।

एक पटक, एउटी ग्राहकले आफ्नो कपाल धोएर मिलाउनुछ भनेर बताइन्। मैले विचार गरेँ, “कपाल धोएको त १० यूआनभन्दा पनि कम लाग्छ। त्यो भन्दा बढी कमाउनको लागि एउटा चलाखी गर्नुपर्‍यो।” त्यसकारण मैले भनें, “तपाईंको कपाल एकदम रूखो रहेछ। यदि तपाईंले यसको ख्याल गर्न सुरु गर्नुभएन भने तपाईंको कपाल झर्न थाल्न सक्छ, अनि फेरि स्त्रीहरूको लागि त कपाल दोस्रो अनुहार जस्तै हो। यदि कपालका समस्याहरू बढ्न थाले भने पछुताउन पनि ढीला भइसकेको हुनेछ।” मैले भनेका सबै कुराहरू सुनेर उनी विश्‍वस्त भइन् र उनले कपाल झर्नबाट रोक्ने र कपाललाई पोषण दिने कुराहरू किन्‍नको लागि ३०० यूआन खर्च गरिन्। त्यसपछि तातो तेलको उपचार पद्धतिको लागि उनी मेरो नियमित ग्राहक बनिन्। उनी गएपछि मलाई अलिकति अप्ठ्यारो महसुस भयो। मैले पैसा त पाएँ तर ती सामानहरू कतिको प्रभावकारी छन् भन्‍ने कुरामा म निश्‍चित थिइनँ। मैले भन्‍न त भनें तर त्यसले राम्रोसँग काम गरेन भने र उनी गुनासो बोकेर मकहाँ आइन् भने मैले के गर्ने? तर यसबारे चिन्ता गर्नुको कुनै औचित्य नै थिएन। किनकि मैले त्यो बेचिसकेको थिएँ। त्यसकारण त्यो कुरा त्यहीँ छोडें। केही दिनपछि मैले एकजना ग्राहकको कपाल काट्दै थिएँ। उनले कपालमा चायाँ परेको र टाउको चिलाउँछ भनेर बताइन्। मैले विचार गरें, “मैले मसँग भएको श्याम्पू बेचेर केही थप पैसा कमाउन सक्छु।” मैले चलाखीपूर्ण तरिकाले भनें, “टाउकोमा चायाँ पर्ने र चिलाउने त जलनको कारण हुन्छ र यदि यो बढ्यो भने तपाईंको कपाल झर्न सुरु हुन सक्छ। यसले आफैप्रतिको तपाईंको भावनालाई पनि प्रभाव पार्न सक्छ।” उनले यसबारे के गर्न सकिन्छ भनेर तुरुन्तै सोधिन् र मैले पनि उनलाई चायाँ हटाउने श्याम्पू चलाउने सल्लाह दिएँ र यसले असाध्यै राम्रो काम गर्छ भनेर भनेँ। उनले खुशी भएर श्याम्पू किनिन्। यसको लागि मैले उनीसँग ६८ यूआन लिएँ, जुन श्याम्पू मैले खालि २५ यूआनमा किनेको थिएँ। उनले मलाई घरीघरी धन्यवाद दिइन्। यसरी पैसा कमाउन कति सजिलो रहेछ भन्‍ने कुरा मैले महसुस गरें। त्यसैले त अरु पसलेहरू यति छिटो यति धनी भएका रहेछन्, अनि मैले मेरा बुवाको अस्पतालको पैसा तिर्नको लागि पनि चिन्ता गर्नुपर्दैन। यसरी मेरो हृदयमा अनुभव हुने अप्ठ्यारोपन पनि विस्तारै हराउँदै गयो र पैसा कमाउनको लागि झूट बोल्नुपर्ने रहेछ र ठग्नुपर्ने रहेछ भन्‍ने कुरा मैले विश्‍वास गर्न थालें।

आँखाको एक निमेसमा नै दश वर्ष बित्यो। मैले अलिकति पैसा कमाएँ, मेरा सबै ऋण चुक्ता भए, र मैले एउटा घर र गाडी पनि किनेँ। तर किन हो कुन्नि, मैले अझ आरामदायी जीवन जिएको भए तापनि, मैले कत्ति पनि खुशी भएको महसुस गर्न सकिनँ। मभित्र सधैँ नै यो खोक्रो असहज भावना रहिरह्‍यो। भनाई छ, “मान्छेले गर्छ, स्वर्गले देख्छ,” र “जे रोप्यो त्यही फल्छ।” कुनै न कुनै दिन मैले मूर्ख बनाएका ती सबै ग्राहकहरू आउनेछन् र बदला लिनेछन्, अनि मेरो बेइज्जत हुनेछ भन्‍ने मलाई डर लाग्यो। यो विचारले मलाई एकदम तर्साउँथ्यो र म डरमा जिउथें। यसले थकाउँथ्यो। म फेरि इमानदार भएर व्यापार सुरु गर्न चाहन्थेँ तर मैले त्यसो गर्न सकिनँ। म एउटा चोर जस्तै भएको थिएँ जसलाई त्यसो गर्ने बानी परिसकेको थियो—मैले छोड्न चाहेर पनि छोड्न सकिनँ।

म यसरी नै कष्टसाथ संघर्ष गरिरहेको बेला, नचाहँदा नचाहँदै पापमा फसेको बेलामा एकजना साथीले मलाई सर्वशक्तिमान् परमेश्‍वरको आखिरी दिनहरूको सुसमाचार सुनाउनुभयो। उहाँले परमेश्‍वरको वचन सबै सत्य छन् र हाम्रा सबै समस्याहरूको समाधान गर्न सक्छन्, ती वचनले हाम्रो प्राणभित्र भएका कष्‍ट पनि निको पार्न सक्छन् भनेर भन्‍नुभयो। त्यसपछि म अरूसँग भेला भएर परमेश्‍वरका वचनहरू पढ्न, प्रशंसाका भजनहरू गाउन थालेँ, र साँच्‍चै मैले शान्तिको अनुभव गरेँ। यस्तो अनुभूति कसैले पनि मोल तिरेर पाउन सक्दैन। मैले मेरो विश्‍वासलाई राम्रोसँग अभ्यास गर्ने निश्‍चय गरेँ।

एउटा भेलामा दाजुभाइ-दिदीबहिनीले परमेश्‍वरको वचनबाट एउटा खण्ड पढ्नुभयो। “इमानदारीता भनेको तेरो हृदय परमेश्‍वरलाई दिनु, सबै कुरामा परमेश्‍वरसँग सच्चा हुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र कुनै पनि काम परमेश्‍वरको कृपा पाउन चापलुसी गर्नलाई मात्र नगर्नु हो। छोटकरीमा भन्ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो। … यदि तँसँग तैँले बाँड्न नचाहने धेरै गोप्य कुराहरू छन् भने, यदि तँ उज्यालो बाटो खोज्नको लागि आफ्ना गोप्य कुराहरू—आफ्ना अप्ठ्याराहरू—लाई अन्य व्यक्तिहरू समक्ष ल्याउन अत्यन्तै अनिच्छुक छस् भने, म भन्छु तँ सजिलैसँग मुक्ति नपाउने र सजिलैसँग अँध्यारोबाट बाहिर नआउने व्यक्ति होस्” (वचन, खण्ड १। परमेश्‍वरको देखापराइ र काम। तीन अर्तीहरू)। मेरो लागि यो एकदमै हृदय छुने खालको थियो। परमेश्‍वरले इमानदार मानिसहरूलाई मन पराउनुहुन्छ र छली मानिसहरूलाई घृणा गर्नुहुन्छ भन्‍ने मैले देखेँ। उहाँको राज्यमा प्रवेश गर्ने एउटा मात्र तरिका भनेको इमानदार मानिस बन्‍नु हो। ती दाजुभाइ-दिदीबहिनीहरू सबै शुद्ध र खुला हुनुहुन्थ्यो। कहिलेकहीँ उहाँहरूले आफैलाई जोगाउन वा आफ्नो पदलाई जोगाउन झूट बोल्नुभए तापनि, उहाँहरू सधैँ नै आफूलाई नियाल्‍न र इमानदार र खुला बन्‍न सक्नुहुन्थ्यो। उहाँहरूको जीवन साँच्‍चै नै स्वतन्त्र र मुक्त थियो। मण्डली संसारजस्तो छँदै-छैन भन्‍ने कुरा पनि मैले आभास गरेँ। परमेश्‍वरले इमानदार मानिसहरू मन पराउनुहुन्छ, अनि मानिस जति बढी इमानदार भयो परमेश्‍वरले उसलाई उति नै बढी मन पराउनुहुन्छ, तर जति बढी छली भयो उति नै बढी उहाँले तिनीहरूलाई घृणा गर्नुहुन्छ। इमानदार मानिसहरूले मात्र साँचो खुशी र आनन्द प्राप्‍त गर्न सक्छन्। म साँच्‍चै नै परमेश्‍वरले मन पराउनुहुने इमानदार व्यक्ति बन्‍न चाहन्‍थेँ। तर म एउटी व्यापार गर्ने स्त्री हुँ, अनि पैसा नै सबै थोक मानिने यो भौतिकवादी समाजमा इमानदारिताको साथ व्यापार गर्नु भनेको पैसा कमाउन नसक्नु मात्र होइन, तर अरूको अगाडि मूर्ख बन्‍नु पनि हो भन्‍ने बारेमा मैले विचार गरेँ। यो समाजमा यसरी त टिकेर बस्न सकिँदैन र अन्तमा आफ्‍नो व्यवसायलाई त्याग्नुपर्ने हुन्छ। तर परमेश्‍वरले इमानदार मानिसलाई मन पराउनुहुन्छ भनेर उहाँको वचनले स्पष्‍ट बताउँछ, र छली गर्ने मानिसलाई मुक्ति दिन गाह्रै पर्छ। यदि परमेश्‍वरले चाहनुभएको जस्तै गरी मैले सत्यताको अभ्यास गरिनँ भने, र मेरो व्यापारमा लुकाएर काम गरिरहेँ, झूट बोलिरहेँ र ठगी गरिरहेँ भने, के यो परमेश्‍वरको लागि घिनलाग्दो कार्य हुँदैन र? मैले यो कुरालाई बारम्बार विचार गरेँ र अन्तमा परमेश्‍वरको वचनअनुसार व्यवहार गर्ने र सत्य बोल्ने र इमानदार मानिस बन्‍ने निर्णय गरेँ।

एक दिन, मैले एकजना ग्राहकको कपाल काट्दै थिएँ, तिनले मलाई आफ्नो कपाल रूखो छ कि भनेर सोधे, अनि रूखो छ भने, तेल लगाएर उपचार गर्ने इच्छा गरे। मैले विचार गरेँ, “कपाल काटेर मैले दश यूआन मात्र कमाउँछु, तर तेल लगाएर उपचार गर्‍यो भने त कम्तीमा अर्को एक सय यूआन पाउँछु। यो ग्राहक आफैले भनेको हो—मैले उनलाई गर्नुस् भनेर बढी पैसा कमाउन कर गरेकी होइनँ।” मैले उनको कपाल हेरेँ र कति पनि रूखो नभएको देखेँ, तर मैले उनलाई सत्य कुरा बताएँ भने त पक्कै पनि उनले यो उपचार गर्ने इच्छा गर्नेथिएन। म दोधारमा परिरहेको बेला परमेश्‍वरको यो वचन मेरो मनमा आयो: “इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरको वचनले मलाई इमानदार मानिस आफ्नो काममा र बोलीमा व्यवहारिक र वास्तविक हुन्छ भनेर ठीक समयमा स्मरण गरायो। उनीहरू परमेश्‍वरको अगाडि र अरू मानिसहरूको अगाडि छली हुँदैनन्। म इमानदार मानिस बन्‍न चाहेको हुनाले, मैले परमेश्‍वरको वचनअनुसार काम गर्नुपर्छ र सत्य कुरा भन्‍नुपर्छ। त्यसकारण मैले ग्राहकलाई भनेँ, “तपाईंको कपाल रूखो छैन। बेकारमा पैसा खर्च नगर्नुहोस्।” तिनले छक्‍क पर्दै भनिन्, “तपाईंमा व्यावसायिक निष्ठा रहेछ, र यो देखेर म छक्क परेँ। आजभोलि तपाईंजस्ता मानिसहरू व्यापारमा कमै मात्र छन्। म पक्कै मेरो परिवारका सबै सदस्यहरूलाई कपाल बनाउन यहीँ पठाउँछु।” ग्राहकले यस्तो भनेको सुनेर म निकै खुशी भएँ—मैले परमेश्‍वरलाई बारम्बार धन्यवाद दिएँ। इमानदार हुनु र सत्य बोल्नु कति सुन्दर र मिठास दिने कुरा हुँदो रहेछ भन्‍ने मैले अनुभव गरेँ!

त्यसपछिका दिनहरूमा, मैले परमेश्‍वरले चाहनुहुने इमानदार व्यक्तिजस्तै व्यवहार गरेँ। मैले थाहा पाउनुभन्दा अगाडि नै कोही आएर गुनासो पो गर्छ कि भन्‍ने डर, मेरो हृदयमा भएको चिन्ता हराएर गए। हरेक रात मलाई मीठो निन्द्रा लाग्थ्यो। मैले सत्यता अभ्यास गर्न इमानदार भएर बोल्न सक्ने रहेछु भन्‍ने विचार गरेँ। तर अचम्मको कुरा, मेरा दुष्‍ट स्वभाव र दर्शनहरूले गहिरो जरा गाडेका थिए। धेरै नाफा कमाउने परीक्षा आउँदा, म मेरो पुरानो तरिकामा नै फर्कन्थेँ।

एक दिन, पाँचजना स्त्रीहरू मेरो पसलमा आए। उनीहरू भर्खरै मात्र यात्राबाट फर्केका थिए र उनीहरूको ट्याक्सी चालकले मेरो पसल सिफारिश गरेछन् र उनीहरू सीधै यहाँ आए। एक जना स्त्रीले भनिन्, “मूल्य ठूलो कुरा होइन, तपाईंले आफ्नो काम राम्रोसँग गर्नुहोस्।” उनको कुरा सुनेर मैले मनमनै विचार गरेँ, “यो त मेरै खल्तीमा आउने कुरा हो। म एक पटकको लागि सत्यलाई टार्छु र परमेश्‍वरले मलाई क्षमा दिनुपर्ने हो।” त्यसैले मैले १६०-यूआनमा घुङ्ग्राउने कपालको मूल्य २६० यूआन भनेँ, अनि तिनीहरूले केही पनि भनेनन्। यसरी मैले फाल्टो ५०० कमाएँ। पैसा पाउँदा म निकै खुशी भएँ किनकी अब त्यो महिनाको घरभाडाको लागि मैले चिन्ता गर्नुपर्दैन भन्‍ने मैले विचार गरेँ। तर त्यो रात मलाई निराश र अशान्ति भयो। म सुत्‍न नसकेर यताउता कोल्टो फेर्दै बसेँ।

पछि मैले विचार गरेँ, कि इमानदार व्यक्ति हुनु भनेको सकारात्मक कुरा हो र हामीले आफैलाई कसरी चलाउँछौं र यो कुरा हामीले मुक्ति पाउँछौं कि पाउँदैनौं र परमेश्‍वरको राज्यमा प्रवेश गर्न पाउँछौं कि पाउँदैनौं त्योसँग सम्बन्धित छ। त्यसकारण मैले किन व्यवहारमा उतार्न सकिनँ? वास्तविक कारण के थियो? यसको उत्तर खोज्दै, मैले परमेश्‍वरको वचनको भिडियो हेरेँ। सर्वशक्तिमान्‌ परमेश्‍वर भन्नुहुन्छ, “कसैलाई पनि धोका नदिऊँ भनेर मानिसहरूले विगतमा आफ्‍नो व्यापार सञ्‍चालन गर्थे; जोसुकैले खरिद गरे पनि तिनीहरूले सामग्रीहरू उही मूल्यमा बिक्री गर्थे। के यहाँ असल विवेक र मानवताको कुनै तत्वलाई सम्प्रेषित गरिएको छैन र? जब मानिसहरूले यसरी असल नियतसाथ आफ्‍नो व्यापार सञ्‍चालन गर्थे, त्यस बेला तिनीहरूमा केही विवेक र केही मानवता थियो भनेर देख्‍न सकिन्छ। तर पैसासम्‍बन्धी मानिसको सधैँ बढिरहने मागसँगै, मानिसहरूले पत्तै नपाई पैसा, प्राप्ति, र सुख-चैनलाई झन्-झन् बढी प्रेम गर्न थाले। छोटकरीमा, मानिसहरूले पैसालाई पहिलेभन्दा निकै महत्त्वपूर्ण ठान्‍न थाले। जब मानिसहरूले पैसालाई अझै महत्त्वपूर्ण रूपमा हेर्न थाले, तब आफ्‍नो मर्यादा, तिनीहरूको प्रसिद्धि, तिनीहरूको राम्रो नाम र तिनीहरूको इज्‍जतलाई तिनीहरूले त्यति धेरै महत्त्व दिन छाडे, होइन र? जब तँ व्यापारमा संलग्‍न हुन्छस्, मानिसहरूलाई ठगेर धनी बन्‍नको लागि अरूले विभिन्‍न माध्यमहरू प्रयोग गरेको तैँले देख्छस्। कमाइएको पैसा भ्रष्ट तरिकाले प्राप्त गरिएको भए पनि, तिनीहरू झन्-झन् धनी बन्दै जान्छन्। तिनीहरू तेरोजस्तै व्यापारमा संलग्‍न भए पनि, तिनीहरूको सम्पूर्ण परिवारले तैँलेभन्दा बढी जीवनको आनन्द लिन्छन्, अनि तँलाई नरमाइलो लाग्छ, र तैँले आफूले आफैलाई भन्छस्, ‘म किन त्यसो गर्न सक्दिनँ? किन मैले तिनीहरूले जति नै कमाउन सक्‍दिनँ? मैले अझै धेरै पैसा कमाउन, मेरो व्यापारलाई सम्‍पन्‍न बनाउन कुनै उपाय सोच्‍नुपर्छ।’ त्यसपछि तँ धेरै पैसा कसरी कमाउने भनेर अत्यधिक चिन्तन गर्छस्। पैसा कमाउने सामान्य विधिअनुसार अर्थात् सबै ग्राहकहरूलाई उही रकममा सामान बिक्री गर्ने कार्यबाट तैँले कमाउने कुनै पनि नाफा असल नियतबाट आएको हुन्छ। तैपनि, यो छिटो धनी बन्‍ने तरिका होइन। नाफा कमाउने इच्‍छाद्वारा उत्प्रेरित भएर, तेरो सोचाइमा नै क्रमिक रूपान्तरण आउँछ। यो रूपान्तरणको अवधिमा, व्यवहारसम्‍बन्धी तेरा सिद्धान्तहरूमा पनि परिवर्तन आउन थाल्छन्। जब तैँले कसैलाई पहिलोपटक धोका दिन्छस्, तैँले आफैलाई यसो भन्दै बचाऊ गर्छस्, ‘मैले कसैलाई धोका दिने यसपटक मात्रै हुनेछ। म यस्तो फेरि कहिल्यै गर्नेछैन। म मानिसहरूलाई धोका दिन सक्‍दिनँ। धोका दिनुका गम्‍भीर परिणामहरू छन्। यसले मलाई धेरै कष्ट ल्याउनेछ!’ जब तैँले पहिलोपटक कसैलाई धोका दिन्छस्, तेरो हृदयमा केही असहजता हुन्छ; यो मानिसको विवेकको कार्य हो—तँलाई असहज महसुस गराउने र तँलाई धिक्‍कार्ने, ताकि तैँले कसैलाई धोका दिँदा तँलाई अस्वाभाविक महसुस होस्। तर तैँले कसैलाई सफलतापूर्वक धोका दिएपछि, तँसँग अहिले पहिलेको भन्दा धेरै पैसा भएको देख्छस्, र तँलाई आफ्नो लागि यो तरिका निकै लाभदायक हुन सक्छ भन्‍ने लाग्छ। तेरो हृदयमा भएको हल्‍का पीडाको बावजूद पनि, तँलाई आफ्नो सफलतामा आफैलाई बधाई दिने मन हुन्छ, र आफैप्रति खुसी महसुस हुन्छ। पहिलोपटक, तैँले तेरो आफ्‍नै व्यहोरा, तेरो धोकेबाज मार्गलाई स्वीकार गर्छस्। त्यसपछि, यस्तो धोकाद्वारा मानिस दूषित भइसकेपछि, यो कुनै व्यक्ति जुवा-तासमा संलग्‍न भएपछि ऊ जुवाडे बन्‍नुजस्तै हुन्छ। तेरो अनभिज्ञतामा, तैँले आफ्‍नै धोकेबाज व्यहोरालाई स्वीकृती दिन्छस् र त्यसलाई स्वीकार गर्छस्। अनभिज्ञतामा, तैँले धोकेबाज कार्यलाई उचित व्यावसायिक बानीबेहोरा र तेरो अस्तित्व र जीविकाको लागि सबैभन्दा उपयोगी माध्यमको रूपमा लिन्छस्; तँलाई लाग्छ, यसो गरेर तैँले चाँडै नै सम्पत्ति कमाउन सक्छस्। यो एक प्रक्रिया हो: सुरुमा, मानिसहरूले यस प्रकारको बानीबेहोरालाई स्वीकार गर्न सक्दैनन्, र तिनीहरूले यस्तो बानीबेहोरा र अभ्यासलाई नीच दृष्टिले हेर्छन्। त्यसपछि तिनीहरूले आफै प्रयोग-परीक्षण गर्दै यो बानीबेहोरालाई आफै अभ्यास गरेर हेर्न थाल्छन्, अनि तिनीहरूको हृदय क्रमिक रूपमा परिवर्तन हुन थाल्छ। यो कस्तो प्रकारको रूपान्तरण हो? यो प्रचलनको स्वीकृती र अङ्गीकार हो, सामाजिक प्रचलनले तँमा राखिदिएको यो विचारको स्वीकृती र अङ्गीकार हो। यसको बारेमा महसुस नै नगरीकन, तैँले मानिसहरूसँग व्यापार गर्दा यदि तैँले धोका दिँदैनस् भने, तँलाई अझै खराब महसुस हुन्छ; तैँले मानिसहरूलाई धोका दिइनस् भने, तँलाई आफूले कुनै कुरा गुमाइरहेको भान हुन्छ। अनजानमा, यो धोका तेरो प्राण, तेरो मेरुदण्ड, तेरो जीवनको सिद्धान्त नै बनिसकेको अपरिहार्य बानीबेहोरा बन्छ। मानिसले यो व्यहोरा र यो सोचाइलाई स्वीकार गरिसकेपछि, के यसले उसको हृदयमा परिवर्तन ल्याएको हुँदैन र? तेरो हृदय परिवर्तन भएको हुन्छ, त्यसकारण के तेरो सत्यनिष्ठा पनि परिवर्तन भएको हुँदैन र? के तेरो मानवता परिवर्तन भएको हुन्छ? के तेरो विवेक परिवर्तन भएको हुन्छ? (हुन्छ।) हो, तिनीहरूको हृदयदेखि तिनीहरूको विचारसम्‍म, उक्त व्यक्तिको हरेक भाग गुणात्‍मक रूपले परिवर्तन भएर जान्छ, यतिसम्‍म कि तिनीहरू भित्रदेखि बाहिरसम्‍म परिवर्तन हुन्छन्। यो परिवर्तनले तँलाई परमेश्‍वरबाट झन्-झन् टाढा तान्छ, र तँ झन्-झन् बढी शैतानसँग मिल्दै जान्छस्; तँ झन्-झन् बढी शैतानजस्तै बन्छस्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरको वचनले वास्तविकतालाई झल्काउँछ। म ठ्याक्कै यस्तै नै थिएँ। सुरुमा मैले मेरो विवेकअनुसार काम गरेँ र इमानदार भएर व्यापार गरेँ। तर जब मेरा बुवालाई अस्पतालमा भर्ना गर्नुपर्‍यो, तब साथीहरू र सहकर्मीहरूको दबाबमा परेर मैले धेरै पैसा कमाउनको लागि झूट बोल्न र ठगी गर्न थालेँ। अनि म आफैलाई रोक्न नसक्ने गरी त्यसैमा फसेँ। मैले यो रोक्न चाहेँ तर सकिनँ। यो सबै शैतानको भ्रष्‍टताबाट आएको हो भन्‍ने कुरा मैले देखेँ। म समाजबाट प्रभावित भएँ र “अरूको होइन, आफ्नो दुनो सोझ्याउनुपर्छ,” “पैसा नै पहिलो कुरा हो,” “पैसा सबथोक होइन, तर योविना काम चल्दैन,” र “दुनियाँ पैसाको इसारामा चल्छ” जस्ता शैतानको दर्शनलाई मेरो आफ्नो जीवन-नारा बनाएँ। मैले आदरणीय तरिकाले पैसा कमाउनको सट्टामा दुष्‍ट प्रवृत्तिलाई पछ्याउन थालेँ। मैले, अरूमा देखेका कुराहरूलाई मिलाएर कसरी आफूमा लागू गर्ने भन्‍ने कुरा सिक्दै, नाफाको लागि आफ्नो आधारभूत आचरणको स्तरलाई त्यागेँ। मैले मेरो दिमाग खियाएँ र ग्राहकलाई ठग्न, झन् स्वार्थी बन्‍न, चलाकी गर्न, दुष्‍ट र लोभी हुनको लागि मैले केही कुरा बाँकी राखिनँ। मैले एउटा साधारण व्यक्तिमा हुनुपर्ने मेरो विवेक, तर्क-शक्ति, र गरिमालाई गुमाएँ। गएका वर्षहरूमा मैले झूट बोलेर अनि ठगेर धेरै पैसा कमाएर आफ्‍नो ऋण तिर्न र अझ आरामदायी जीवन जिउन सकेको भए तापनि, मैले साँचो खुशीको अनुभव गरेको थिइनँ। मैले लगातार नै दोषी भएको महसुस गरिरहेँ र सधैँ नै मेरा झूटहरूको बारेमा थाहा पाउने हो कि अनि मेरो नाम बदनाम हुने हो कि भनेर चिन्तित बनिरहेँ। तर म यसमा फसिरहेकी थिएँ र यसबाट उम्कन सकिरहेकी थिइनँ। म विश्‍वासी भइसकेपछि, परमेश्‍वरले इमानदार मानिसलाई मन पराउनुहुन्छ भन्‍ने जानिसकेपछि, प्रार्थनाद्वारा परमेश्‍वरको वचनअनुसार काम गर्ने समाधान खोजिसकेपछि पनि, जब धेरै पैसा देखेँ मैले आफैलाई झूट बोल्न र ठग्नबाट रोक्न सकिनँ। म शैतानद्वारा कति गहिरो रूपमा भ्रष्‍ट पारिएकी रहेछु भन्‍ने मैले देखेँ। जीवन जिउने सम्‍बन्धी यी शैतानी दर्शनहरू नकारात्मक छन्, जसले मानिसलाई गलत बाटोतिर डोर्‍याउँछन् र भ्रष्ट तुल्याउँछ भन्‍ने कुरा मैले बुझेँ। तिनीहरूले मलाई यति भ्रष्‍ट बनाएका थिए कि म झन्-झन् दुष्‍ट र पतित बन्दै गएँ। यस्ता विचारहरूमा जिउनु र बेइमान भएर व्यापार गर्नु जीवनको सही बाटो होइन। परमेश्‍वरको वचनलाई अभ्यास गर्नु, र परमेश्‍वरले चाहनुभएको जस्तै इमानदार मानिस भएर सत्यताको अभ्यास गर्नु नै जीवनको एउटा मात्र सही बाटो हो।

त्यसपछि मैले परमेश्‍वरको वचनको यो खण्ड पढेँ: “कोही कसरी इमानदार व्यक्ति हुन सक्छ? इमानदार व्यक्ति हुँदा उसले कसरी अभ्यास गर्छ? (छलकपटमा संलग्‍न नभई र बोल्दा कमजोर नभई बोल्छ।) त्यो सही हो, र त्यसभित्र विस्तृत विवरण छ। ‘कमजोर नभई’ भनेको अर्थ के हो? यसको अर्थ झुटो नबोल्नु वा तैंले भन्ने कुरामा व्यक्तिगत अभिप्राय र उद्देश्यहरू नराख्‍नु हो। यदि तँ छलकपट गर्छस् वा व्यक्तिगत अभिप्राय र उद्देश्यहरू राख्छस् भने, झुटा कुराहरू स्वाभाविक रूपमा बाहिर आउनेछन्। यदि तँमा कुनै छलकपट वा व्यक्तिगत अभिप्राय वा उद्देश्यहरू छैनन् भने, तब तैँले भन्ने कुरा कमजोर हुनेछैन, न त त्यसमा कुनै झुट हुन्छ; जब तँ ‘हो’ भन्छस्, त्यसको अर्थ ‘हो’ नै हुनेछ, र जब तँ ‘होइन’ भन्छस्, त्यसको अर्थ ‘होइन’ नै हुनेछ। पहिले तेरो हृदयलाई शुद्ध पार्नु सबैभन्दा महत्त्वपूर्ण कदम हो। एकपल्ट तेरो हृदय शुद्ध भएपछि तेरो अहङ्कार र छलपूर्ण झुटका समस्याहरू सबै समाधान हुनेछन्। इमानदार व्यक्ति हुनका निम्ति सबैले आफ्नो हृदयलाई यी अपमिश्रणहरूबाट शुद्ध पार्नुपर्छ; त्यसो गरिसकेपछि, इमानदार व्यक्ति बन्न सजिलो हुनेछ। के इमानदार व्यक्ति हुन कठिन छ त? छैन, यो कठिन छैन। तँभित्र जति धेरै अवस्था वा भ्रष्ट स्वभावहरू भए पनि त्यहाँ एउटा सत्य छ जसले ती सबैको समाधान गर्न सक्छ। झुटो नबोल्, कालोलाई कालो भन् सेतोलाई सेतो भन्, सत्यअनुसार अभ्यास गर्, र तैँले गर्ने सबै कुरामा पारदर्शी बन्; परमेश्‍वरको सामु मानिसको रूपमा जीवन बिता र ज्योतिमा जिउने गर्” (आखिरी दिनहरूका ख्रीष्टका वार्तालापहरूका अभिलेखहरूको “भ्रष्ट स्वभाव समाधान गर्ने मार्ग”)। मैले परमेश्‍वरको वचनबाट नै अभ्यास गर्ने मार्ग भेटेँ। सर्वप्रथम हामीले हाम्रो मनसाय ठीक बनाउनुपर्छ, झूट बोल्नुहुँदैन र छल गर्ने विचार नै राख्‍नु हुँदैन। हामीले खुला जीवन जिउनुपर्छ, मानिसको आदर र भरोसाको योग्य हुनुपर्छ र अझ बढी मानव जस्तै भएर जिउनुपर्छ। परमेश्‍वरले इमानदार मानिसलाई मन पराउनुहुन्छ र आशिष दिनुहुन्छ। त्यस्तो मानिस अन्धकारमा वा पीडामा बाँच्दैन र आफ्नो दिमागलाई झूट बोलिरहन बाध्य गर्दैन। विशेष गरी, उनीहरू आफूले बोलेको झूटले पिरोल्न आउलान् भन्‍ने डरमा हरेक दिन जिउँदैनन्। इमानदार मानिसहरू त्यसरी नियन्त्रित हुँदैनन्, तर उनीहरू स्वतन्त्र र शान्तिमा रहन्छन्। जब मैले यसको साँचो अर्थलाई बुझेँ, म परमेश्‍वरले चाहनुहुने इमानदार व्यक्ति भएर जिउनलाई तयार बनेँ।

भोलिपल्ट दिउँसोतिर, मैले एकजना ग्राहकको कपाल काट्दैथिएँ मैले कपाल बाक्लो बनाउनको लागि उपचार गर्न सल्लाह दिएको स्त्री निराश अनुहार लिएर आइन्। मैले सोचेँ, “उनले समस्या उत्पन्‍न गर्छिन् जस्तो छ। यदि उनले त्यो सामान राम्रो थिएन भनिन् र अरू ग्राहकले सुने भने के होला? यसले मेरो व्यापारमा नराम्रो असर पार्न सक्छ। मैले उनलाई यहाँबाट कसरी बाहिर निकाल्न सक्छु होला?” मैले उनलाई कसरी नियन्त्रण गर्ने होला भनेर विचार गर्दै-गर्दा मलाई परमेश्‍वरको यो वचन याद आयो: “झुटो नबोल्, कालोलाई कालो भन् सेतोलाई सेतो भन्, सत्यअनुसार अभ्यास गर्, र तैँले गर्ने सबै कुरामा पारदर्शी बन्; परमेश्‍वरको सामु मानिसको रूपमा जीवन बिता र ज्योतिमा जिउने गर्” (आखिरी दिनहरूका ख्रीष्टका वार्तालापहरूका अभिलेखहरूको “भ्रष्ट स्वभाव समाधान गर्ने मार्ग”)। मैले अब उसो झूट बोल्नु र धोका दिनु हुँदैन, ती महिलाले जे भने पनि, अरू ग्राहकले मेरो बारेमा जे सोचेँ पनि, मैले अब उसो पैसा कमाउन सके पनि नसके पनि, म परमेश्‍वरको वचनअनुसार इमानदार बन्‍नुपर्छ र सत्य बोल्नुपर्छ र उनको गुनासो ठीक प्रकारले स्विकार्नुपर्छ। मैले यही विचार गर्दै गर्दा उनले रिसाएर भनिन्, “तपाईंले त यसले कपाल बाक्लो बनाउँछ भन्‍नुभएको होइन? मेरो एक केस्रा कपाल पनि नयाँ पलाएको छैन। तपाईंले मलाई ठग्दैहुनुहुन्थ्यो होइन?” मैले उनलाई इमानदार भएर भनेँ, “केही ग्राहकहरूले यो अलिक प्रभावकारी छ भनेका छन् र अरूले यो प्रभावकारी छैन भनेका छन्। म आफैले यो प्रयोग गरेकी छैनँ, त्यसैले मैले यसै हुन्छ भन्‍न सकिनँ। यदि यसले काम गरेको छैन जस्तो लाग्यो भने प्रयोग गर्न छोडिदिनुहोस् र म तपाईंको पैसा फिर्ता गरिदिनेछ।” मैले यति भनेको सुनेर उनको रिस हरायो र उनले मुस्कुराएर भनिन्,“मैले त यो कुराको सत्यता मात्र बुझ्न चाहेकी थिएँ। तपाईं इमानदार हुन तयार हुनुभएको हुनाले मलाई पैसा फिर्ता गर्नु पर्दैन। तरै पनि, यसले मेरो कपाल बाक्लो नबनाएको भए तापनि पहिलेको भन्दा चम्किलो र मुलायम बनाएको छ।” उनी बाहिर गएपछि, मैले भर्खरै भएको घटनामाथि विचार गरेँ। इमानदार हुने र सत्यताको अभ्यास गर्दा बेफाइदा हुँदैन रहेछ भन्‍ने कुराको साँचो अनुभव मैले गरेकी थिएँ। यसले अरूको आदर र भरोसा जित्ने मात्र होइन, तर यसले राम्रो अनुभूति पनि दिन्छ। यसले मलाई इमानदार व्यक्ति बन्‍नको लागि अझ बढी आत्मविश्‍वास दियो।

एक पटक हप्ताको अन्तिम दिन मेरी दिदी कपाल धुन मेरो पसलमा आउनुभयो, त्यस बेला एक जना ग्राहक आफ्नो कपाल रङ्गाउन आएकी थिइन्। मैले उनको कपाल हेरेँ र भनेँ, “तपाईंले भर्खरै मात्र कपाल रङ्गाउनुभएको रहेछ। तपाईंले केही समय पर्खनु राम्रो हुन्छ किनकी यी रसायनहरू तपाईंको कपालको लागि हानिकारक हुन्छन्।” ग्राहकले केही अचम्म मानेर भनिन्, “यसरी व्यापार गर्ने मानिसहरू पनि छन् भन्‍ने कुरामा मलाई त विश्‍वासै लागेको छैन। त्यसैले तपाईंले यति राम्रो व्यापार गर्दैहुनुहुन्छ। सफल व्यापारको लागि असल चरित्र चाहिन्छ!” उनी गएपछि मेरी दिदीले मलाई हाँसउठ्दो प्रकारले हेरेर भन्‍नुभयो, “तिमीलाई जरो आएको वा केही भएको छ? त्यो पैसा तिम्रो हातैमा थियो तर तिमीले लिएनौ।” मैले शान्त भएर भनेँ, “हाम्रो आचरणले हाम्रो व्यापारमा असर पार्छ। कसरी एउटा खराब मानिसले असल व्यापार चलाउन सक्छ? बेइमान भएर पैसा छिटो कमाउन त सकिन्छ, तर त्यो लामो समय टिक्दैन। म आजकल पूरा इमानदार भएर काम गर्छु र यसरी विवेकी भएर कमाएकोमा म खुशी छु।” मेरी दिदी मुस्कुराउनुभयो र भन्‍नुभयो, “पहिले त तिमीले यसरी व्यापार गर्दैनथ्यौ। तिमी साँच्‍चै नै बदलिएछौ।” उहाँको अनुहारमा आश्चर्य देखेर मैले परमेश्‍वरलाई बारम्बार धन्यवाद दिएँ। परमेश्‍वरको वचनको कारण नै यी सबै भए, र मैले इमानदार व्यक्ति भएर सत्य बोल्दा पाउने शान्तिको अनुभव गरेँ।

त्यसपछि, हरेक साप्ताहिक बिदा र छुट्टीहरूमा मेरो पसलमा व्यापार असाध्यै बढ्यो, अनि धेरै ग्राहकहरू आफ्ना साथीहरूले भनेको कारण आउन थाले। म झूट नबोली व्यापारमा सफल हुन्छु जस्तो लाग्दैनथ्यो र मानिसहरूले मेरो खिल्ली उडाउँछन् जस्तो लाग्थ्यो। तर बल्ल मैले बुझेँ कि यो कति हास्यास्पद र बेतुका धारणा थियो। शैतानी दर्शनहरूका अनुसार काम गर्दा क्षणिक लाभ ल्याउँछ तर यसले खोक्रोपना र पीडाबाहेक अरू केही दिँदैन। यसरी जिउनु मानव जसरी जिउनु नभई घृणित र खराब तरिकामा जिउनु हो। अहिले मैले सत्यताको अभ्यास गर्न, इमानदार भएर बोल्न र सही जीवन जिउनको लागि आफूलाई केन्द्रित गरेको छु। मैले अरूको सम्मान र भरोसा मात्र होइन, तर व्यक्तिगत रूपमा मलाई शान्तिको अनुभूति हुन्छ। यो जिउने सुन्दर तरिका हो! अहिले ममा आएको सानो परिवर्तन सबै परमेश्‍वरको वचनले गर्दा हो। सर्वशक्तिमान् परमेश्‍वरलाई धन्यवाद!


१२. इमान्दारीले मात्र मानवीय गुण ल्याउँछ

शिझाइ, चीन

मेरो पति र म अफिस फर्निचरको व्यवसायमा छौं। हामीले व्यवसाय साँच्चै नै इमान्दार भएर गर्न थालेका थियौं, ग्राहकले जे भन्छन् त्यही गर्थ्यौं, कुनै नक्कली समान हाल्दैनथ्यौं। एक वर्ष बित्यो र हामीले तिर्नुपर्ने सबै शुल्कहरू कटाएर, हामीसँग बाँच्नको लागि मात्र पुग्ने रहन्थ्यो। हामी छेउकै अर्को पसलका मालिकहरू पनि यही व्यवसायमा थिए, तर उनीहरूले हामी भन्दा धेरै नै कमाउँथे। म अन्योलमा थिएँ: किन हामीले उनीहरूको जति कहिल्यै कमाउन सकेनौं? उनीहरूले पैसा कसरी कमाउँदै थिए भन्ने कुरा बुझ्न मैले त्यहाँ गएर हेर्न र सिक्न चाहेँ। एक दिन एकजना ग्राहक उनीहरूको पसलमा आए र एउटा सोफा, फ्रन्ट डेस्क र एउटा टेबल अर्डर गरे र ती सबै उत्कृष्ट होऊन् भन्ने चाहे। पसलका मालिकले उनलाई यी सबै नै सबभन्दा राम्रो गुणस्तरका हुनेछन् भनी वाचा गरेको मैले देखेँ तर ग्राहक जाने बित्तिकै, उनले आफ्नो कारखानाबाट तेस्रो दर्जाका सामानहरू ल्याए र पहिलो दर्जाका सामानहरूको ठाउँमा ती सामान हाले र ग्राहककहाँ पठाए। उनले एकै छिनमा १०,००० भन्दा बढी युआन कमाए। उनीहरूले यस किसिमको युक्ति लगाएको देखेर म साच्चै नै छक्क परेँ। मैले सोचें, “ए, उनीहरूले यस्तो पो गर्छन्! के त्यो ग्राहकलाई ठगी गर्नु होइन र? व्यवसाय गर्ने यो इमान्दार तरिका पक्कै होइन।” तर त्यसपछि मैले सोचेँ, “हामी एउटै व्यवसायमा छौं तर उनीहरू धेरै कमाउँदै छन् र राम्रो जीवन बिताइरहेका छन् जबकि हामीलाई बाँच्न मात्र पुगिरहेको छ। त्यहाँ धेरै असमानता छ।” मलाई लाग्यो म उनीहरूबाट केही कुराहरू सिक्न सक्छु। त्यसैले धेरै पैसा कमाउनको लागि मैले मेरो विवेकलाई बेवास्ता गर्दै छिमेकीहरूले गरेजस्तै सामानहरू बेच्न थालेँ।

एक पटक एकजना ग्राहक ठूलो परिमाणमा अफिसका सामानहरू खरिद गर्न आए र सबैकुरा उच्च गुणस्तरको हुनुपर्छ भने। मैले उनलाई पटक-पटक आश्‍वस्त पारेँ यसो भनेँ-यसमा अरू केही हुँदैन, बरु सबभन्दा राम्रो हुनेछ र जीवनभर ग्यारेन्टी हुनेछ, ताकि उनले हामीबाट खरिद गर्न सहज महसुस गरून्। उनी गइसकेपछि, उनले छानेका सामानहरू बदलेँ र हेर्दा ठ्याक्कै त्यस्तै देखिने तेस्रो दर्जाका सामानहरू राखेँ किनभने त्यस्ता सामानको लागत धेरै कम पर्छ। अर्डर डेलिभरी गर्दा मलाई साँच्चै अप्ठ्यारो लाग्यो। मैले सोचेँ, “यदि उनले थाहा पाए र पैसा फिर्ता मागे भने, यो पैसा गुमाउने कुरा मात्र हुने छैन। उनले मेरै सामुन्ने मलाई ठग भएको आरोप लगाउनेछन्।” यो सोचाइले मलाई झनै नर्भस बनायो। मेरो मुटु छिटोछिटो धड्किन थाल्यो र मैले उनीसँग आँखा जुधाएर हेर्न पनि सकिनँ। जब उनले अर्डर जाँच गर्दा केही पनि थाहा पाएनन्, तब म छक्क परेँ र अन्ततः मैले केही राहत महसुस गरेँ। जब त्यो बिलको भुक्तानी भयो, मैले अतिरिक्त दशौँ हजार कमाएँ, र यद्यपि मलाई दोषी महसुस भइरहेको भए पनि र यो कार्य बेइमानी एवम् अनैतिक हो भन्ने थाहा भए पनि, म भित्रभित्रै खुसी थिएँ यस्तो चाँडो यति धेरै पैसा कमाउँदा। केही समयपछि, मेरो लगातारको झुट र ठगीले मेरो लागि केही समस्याहरू सृजना गर्‍यो। कहिलेकाहीँ मैले केही नक्कली बिक्री गर्दा ग्राहकले पछि मलाई फोन गरेर यो ठिक गर्न लगाउँथे। तर ती नक्कली सामानहरूको लागि बिक्री पछिको कुनै सेवा थिएन, त्यसैले मैले तिनीहरूलाई टार्न अनेकौँ बहाना खोज्नु पर्थ्यो। कहिलेकाहीँ कोही रिसाउँदै भन्थे, “तिमी व्यवसायीहरूले केही बेचेपछि कुनै जिम्मेवारी लिँदैनौ। तिमीहरू पूर्ण रूपमा भरपर्दा छैनौ।” मेरो लागि ग्राहकले यसो भनेको सुन्नु सजिलो थिएन, तर त्यसपछ अरू सबैले त्यसरी नै व्यवसाय गर्छन् भनी म सोच्थेँ त्यसैले यो एकदमै सामान्य होइन र? त्यो अपराधी भावना बिस्तारै हराउँदै जान्थ्यो।

केही वर्ष बित्यो र मैले केही पैसा कमाएको र धेरै सहज रूपमा बाँचिरहेको भए पनि, मैले मेरो हृदयमा कुनै खुसी महसुस गर्न सकिनँ। बरु मैले जति बेला पनि तनाव महसुस गरेँ किनभने मैले अति धेरै नक्कली सामानहरू बेचेकी थिएँ, र त्यो दिनको डर थियो जब कुनै ग्राहकले गुणस्तरमा समस्या रहेको फेला पार्छन् र पैसा फिर्ताको माग गर्छन् वा मेरो रिपोर्ट गर्छन्। त्यसले मेरो धेरै पैसा खर्च गराउनेछ। यसले मेरो प्रतिष्ठा पनि गिराउन सक्छ, र मानिसहरूले मेरो कुरा काट्न सक्नेछन्। यसबाट जोगिने आशा गर्दै, म निरन्तर सोच्दै थिएँ यदि मलाई कुनै बेला त्यस प्रकारको फोन आयो भने मैले मामिलाहरू कसरी साम्य पार्थें होला। त्यसरी बाँच्नु मेरो लागि थकाइलाग्दो थियो। म अक्सर सोच्थेँ, “यदि मैले इमान्दारीपूर्वक व्यवसाय गरेँ भने र दोस्रो दर्जाको सामान नदिई ग्राहकले माग गरेको अर्डर दिएँ भने म यसबारे जतिबेला पनि चिन्तित हुनु पर्दैन। तर मेरो व्यापार र घरको खर्च धेरै छ। यदि मैले इमानदारीपूर्वक व्यापार गरी ग्राहकको इच्छा पूरा गरेँ भने, मैले धेरै पैसा कमाउने छैनँ। भनाइ नै छ नि ‘इमानदार व्यापारी भन्‍ने चीज हुँदैन’? के आजकल यस्तै नै चलिरहेको छैन र? ठगी नगरिकन म धेरै कमाउन सक्दिनँ त्यसैले म केवल पैसामा ध्यान केन्द्रित गर्दछु।” र त्यसकारण, मेरो विवेकले कहिलेकाहीँ असहज महसुस गरे पनि, धेरै पैसा कमाउन मैले छलको व्यवसायिक युक्ति प्रयोग गरिरहेँ।

ईस्वी सन् २००४ मा मेरी भाउजूले सर्वशक्तिमान् परमेश्‍वरले आखिरी दिनहरूमा गर्नुभएको काम मलाई बताउनु भयो। परमेश्‍वरका वचनहरू पढेर मलाई पक्का भयो कि यो परमेश्‍वरका अन्तिम दिनहरूको काम थियो र मैले मण्डली जीवन बिताउन थालेँ। एक दिन मैले यसलाई परमेश्‍वरका वचनहरूमा पढेँ: “मेरो राज्यका निम्ति त्यस्ता मानिसहरू चाहिन्छ जो इमानदार छन्, जो पाखण्डी वा छली छैनन्। के इमानदार र निष्कपट मानिसहरू संसारमा अलोकप्रिय छैनन् र? म ठीक विपरीत छु। इमानदार मानिसहरू मकहाँ आउनु स्वीकार्य छ; म यस किसिमको व्यक्तिसँग खुशी हुन्छु, र मलाई यस किसिमको व्यक्ति चाहिन्छ। मेरो धार्मिकता ठीक यही हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३३)। “परमेश्‍वरले इमानदारलाई मन पराउनुहुन्छ भन्ने कुरा तिमीहरूले थाहा पाउनुपर्छ। वास्तवमा, परमेश्‍वर विश्‍वासयोग्य हुनुहुन्छ, त्यसैले उहाँका वचनहरूलाई सधैँ विश्‍वास गर्न सकिन्छ; यसको अलाबा, उहाँका कार्यहरू खोटरहित र निर्विवाद छन्, किनभने परमेश्‍वरले उहाँप्रति इमानदार हुनेलाई मन पराउनुहुन्छ” (वचन, खण्ड १। परमेश्‍वरको देखापराइ र काम। तीन अर्तीहरू)। यो पढेर मैले के सिकेँ भने परमेश्‍वर इमान्दार मानिसहरूलाई मन पराउनुहुन्छ र उहाँ हामीलाई आफ्नो वचन र कार्यमा इमान्दार र सोझो भएको चाहनुहुन्छ। हामीले परमेश्‍वर वा मानिसलाई धोका दिनु वा ठग्नु हुँदैन। मैले सोचेँ, “इमान्दार हुनु पूर्णतः राम्रो र सही कुरा हो र यो शान्ति र आरामका साथ जिउने तरिका हो। तर यो पैसामुखी समाजमा इमानदार मानिसहरू अरूको दृष्टिमा मूर्ख लाग्छन्। विशेषगरी हामीजस्ता व्यवसायीहरूका लागि, ग्राहकहरूलाई ठग्नु त एउटा खुला रहस्य हो। यदि म पूर्ण इमान्दार भएँ भने, मैले कति पनि पैसा कमाउनेछैनँ, अनि मैले गुजारा चलाउन सक्‍नेछैनँ। कसैले मलाई अबुझ ठानेर ठग्‍न पनि सक्छन्। तर परमेश्‍वर हामीलाई इमानदार मानिस भएको हेर्न चाहनुहुन्छ, म अब के गरूँ त?” मैले एउटा सम्झौता गर्नेबारे सोचेँ। म मण्डलीमा दाजुभाइ र दिदीबहिनीहरूसँग पूर्ण इमानदार भएर बोल्छु र काम गर्छु। मैले मेरो प्रतिरक्षामा बस्‍नुपर्नेछैन र कसैले मेरो हाँसो उडाउने छैन। तर म काममा इमानदार हुन सक्दिनँ। यसैले, मैले त्यसलाई व्यवहारमा लागू गर्न थालेँ।

एक दिन एक जना ग्राहक आएर १२० डेस्क र कुर्सी अर्डर गरे। उनले छनौट गरेका सबै फ्लोर मोडेलहरू राम्रो गुणस्तरका थिए र फर्मल्डिहाइडजस्तो गन्ध थिएन। म सोच्दै थिएँ, “उनले अर्डर गरेको कुरालाई म अर्को कारखानाको सामानले बदल्नेछु, जुन कम गुणस्तरको र फर्मल्डिहाइडको गन्ध आउने भए पनि, उनले चाहेको जस्तै ठ्याक्कै देखिन्छ। त्यसपछि त मैले अर्को १,२०० युआन कमाइहाल्नेछु।” मैले उनलाई कम गुणस्तरको फर्निचर बेच्ने निधो गरेँ। तर त्यसपछि मैले फर्मल्डिहाइड त हानिकारक पो छ भन्ने सोचेँ, र मलाई अप्ठ्यारो महसुस भयो। तर फेरि, अरू सबै पसलहरूले त्यसरी नै व्यवसाय गर्दथे भन्ने पनि मलाई थाहा थियो। यदि मैले उनलाई ठगिनँ भने पनि, उनी अरू कतै त जान्छन् र त्यहीँ नै ठगिन्छन्। म पनि त्यति पैसा कमाउन त सक्छु भन्ने मैले सोचेँ। अनि सजिलो बुद्धि प्रयोग गर्दै मैले उनको अर्डरमा नक्कली सामान हालिदिएँ। जब केही दिनपछि मैले डेलिभरी गरेँ, ती ग्राहकले गुणस्तर र गन्धमा शङ्का गरे। उनले मलाई सोधे, “के यो सामान खतरनाक छैन? तिमी यो तरिकाले कसरी व्यवसाय गर्न सक्छौ? मलाई अब यी चीजहरू चाहिंदैन।” उनले सबै चीज राखुन्जेलसम्म, म उनीसँग सम्झौता गर्न र राम्ररी कारोबार गर्न चाहन्थेँ। तर उनले मलाई बोल्ने मौका पनि दिएनन्, तर उनले एकदमै दृढतापूर्वक र कडा रूपले यो सबै फिर्ता गर्न चाहेको बताए। ती सबै डेस्क र कुर्सीहरू फिर्ता लिनु बाहेक मसँग कुनै विकल्प थिएन। घर पुगेपछि म दु:खी भएँ। म सोच्दै थिएँ बेइमान भएर काम गर्न कठिन छ, यसको लागि धेरै स्रोतसाधन चाहिन्छ। पैसा मात्र नाश भएको थिएन, मेरो प्रतिष्ठा र इज्‍जतमा क्षति पुगेको थियो। मैले जे रोपेकी थिएँ त्यही बटुल्दै थिएँ। यदि मैले धेरै पैसा कमाउने लोभ नगरिकन परमेश्‍वरले चाहेअनुसार काम गरेकी भए र नक्कली सामान नबेचेकी भए कोही पनि नक्कली सामान बेचेको भनेर मसँग रिसाउने थिएन र मलाई तनाव पनि हुने थिएन। छल गरेर मैले आफूलाई र अरूलाई पनि चोट पुर्‍याइरहेकी थिएँ। म प्रार्थना गर्न परमेश्‍वर सामु आएँ, र भनें “हे परमेश्‍वर! तपाईं हामी इमानदार मानिस बनेको चाहनुहुन्छ। तर म अझै पनि आफ्नो व्यवसायमा बेइमान भइरहेकी छु। आज जे भयो त्यो तपाईंको अनुशासन थियो र यो तरिकाले जिउँदा मैले काफी कटुता भोगिसकेकी छु। म अब मानिसहरूलाई धोखा दिन चाहन्नँ। तपाईं मलाई इमानदार हुन मार्गदर्शन गर्नुहोस्। म तपाईंका मापदण्डहरू पूरा गर्न सङ्घर्ष गर्न तत्पर छु।”

त्यसपछि, एक दिन मेरो भक्तिमा, मैले परमेश्‍वरका वचनहरूमा यी कुराहरू पढेँ: “म नै मानिसको अन्तस्करण जाँच्ने परमेश्‍वर हुँ। अरूको सामुन्ने एक प्रकारको र तिनीहरूका पिठिउँपछाडि अर्को प्रकारको व्यवहार नगर; तैँले गर्ने सबै कुरा म स्पष्ट रूपमा देख्न सक्छु, र तिमीहरूले अरूलाई मूर्ख बनाउन सके पनि, मलाई मूर्ख बनाउन सक्दैनौ। म यो सबै स्पष्ट देख्दछु। तैँले कुनै पनि कुरा लुकाउनु सम्भव छैन; सबै थोक मेरा हातमा छन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४४)। “के तैँले कसैलाई रकम ठगेपछि तँलाई केही पनि हुनेछैन भन्‍ने तँलाई लाग्छ? के तँलाई त्यो रकम ठगेपछि, तैँले कुनै पनि परिणामहरूको सामना गर्नुपर्दैन भन्‍ने लाग्छ? त्यस्तो हुनु त असम्‍भव नै हुनेछ; अवश्य नै त्यसका परिणामहरू हुनेछन्! तिनीहरू जो भए पनि वा तिनीहरूले परमेश्‍वर हुनुहुन्छ भन्‍ने विश्‍वास गरे पनि नगरे पनि, सबै व्यक्ति आफ्‍नो व्यवहारको निम्ति जिम्‍मेवार हुनुपर्छ र तिनीहरूले आफ्‍ना कार्यहरूका परिणामहरू भोग्‍नुपर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १०)। “परमेश्‍वरले मानिसहरूलाई इमानदार हुने आग्रह गर्नुभएको कुराले यो प्रमाणित गर्छ कि उहाँले छलीहरूलाई साँच्‍चै घृणा गर्नुहुन्छ, र उहाँले छली मानिसहरूलाई मन पराउनुहुन्‍न। परमेश्‍वरले छली मानिसहरूलाई मन पराउनुहुन्‍न भन्‍ने तथ्यको अर्थ यो हो कि उहाँले तिनीहरूका कार्यहरू, स्वभाव र उत्प्रेरणाहरूलाई मन पराउनुहुन्‍न; अर्थात्, उहाँले उनीहरूको काम गर्ने तरिका मन पराउनुहुन्‍न। त्यसकारण, यदि हामी परमेश्‍वरलाई खुसी पार्न चाहन्छौं भने हामीले पहिले हाम्रा कार्यहरू र हामी जुन प्रकारले अस्तित्वमा रहन्छौं त्यो परिवर्तन गर्नुपर्छ। पहिले, हामी मानिसहरूका माझमा जिउनका निम्ति झुट र बहानामा भर पर्थ्यौं, हामीले त्यसैलाई हाम्रो पूँजीको रूपमा र अस्तित्वको आधार, जीवन र जगको रूपमा प्रयोग गर्थ्यौं, जसद्वारा हामीले आफैलाई सञ्‍चालन गर्थ्यौं। यो त्यस्तो कुरा थियो जसलाई परमेश्‍वरले घृणा गर्नुहुन्छ” (आखिरी दिनहरूका ख्रीष्टका वार्तालापहरूका अभिलेखहरूको “इमान्दार व्यक्ति हुनुको सबैभन्दा आधारभूत अभ्यास”)।

परमेश्‍वरका वचनहरूबाट मैले के महसुस गर्न सकेँ भने परमेश्‍वरको स्वभाव धर्मी, पवित्र छ र यसले कुनै उल्लङ्घन सहँदैन। उहाँ हाम्रो प्रत्येक शब्द र काम जाँच्नुहुन्छ र अन्ततः हामी सबैले आफूले गरेका कामअनुसार जे पाउन योग्य छौं, त्यही पाउँछौं। बढी पैसा कमाउन गरेको छलबाट म केही समय त उम्कन सकुँला, तर पछि मैले तितो फल पाउनेछु। म मरेपछि नरक जानेछु र दण्ड पाउनेछु। त्यो स्वर्गको नियम हो। म कति मूर्ख रहेछु भन्ने मैले बुझेँ। म सोच्थेँ म दाजुभाइ तथा दिदीबहिनीहरूसँग चाहिँ इमानदार, तर मेरो व्यवसायमा भने धोखेबाज हुन सक्छु, र यसरी परमेश्‍वरको कृपा पाउन र पछि मेरा स्वार्थहरूको कुनै क्षतिविना परमेश्‍वरको आशीर्वाद पाउन सक्छु। मैले मानिसहरूलाई सानो चलाखीले मूर्ख बनाउन सकेँ, तर परमेश्‍वरलाई सकिनँ। मैले ती डेस्क र कुर्सीहरूको लागि निकै धेरै पैसा तिरेकी थिएँ। त्यो परमेश्‍वरको अनुशासन कारबाही थियो, उहाँ मलाई चेतावनी र मुक्ति पनि दिँदै हुनुहुन्थ्यो। अन्यथा म विलासितामै लिप्त र बेइमान भैरहेकी हुन्थें, र मैले पक्कै पनि अन्तमा मेरो सजाय पाउनेथिएँ। यो सोचले मलाई अलिक डर महसुस गरायो र मैले आफूलाई नियाल्न सुरु गरें। व्यवसायमा मेरा विगतका वर्षहरू सम्झँदा, धेरै पैसा कमाउन मैले मेरो विवेकलाई वेवास्ता गरें ग्राहकले अर्डर गरेका राम्रो गुणस्तरका सामानहरूको ठाउँमा कमसल सामान बदलें। मैले झुट बोलें र ठगें, र कमजोर गुणस्तरको सामानलाई उच्‍च गुणस्तरको भनी गलतरूपमा प्रस्तुत गरिरहें। विश्‍वास हासिल गरिसकेपछि पनि, परमेश्‍वरले हामीलाई इमान्दार बन्न, मानिस वा परमेश्‍वरलाई नठग्न अनिवार्य गर्नुभएको छ भन्ने राम्रोसँग थाहा पाएर पनि मैले अझै पनि पैसा कमाउन, बेइमानीको पैसा कमाउन ग्राहकहरूसँग ठगी गरेँ र झुट बोलें। मलाई पैसाको खातिर केही कुराले पनि रोक्दैनथ्यो। म बेइमानीको व्यवसाय चलाउँदै थिएँ, मानिसहरूलाई ठगी गरिरहेकी थिएँ, शैतानद्वारा भ्रष्ट भएकी र विवेक वा समझविहीन भएकी थिएँ। म धूर्त, स्वार्थी, र घृणित थिएँ, कुनै मानवीय गुणविनाको भुतजस्तो जिइरहेकी थिएँ। यो प्रभु येशूले भन्नु भएको जस्तै थियो: “तिमीहरू आफ्ना पिता दुष्टका हौ, र तिमीहरू आफ्ना पिताका अभिलाषाहरू पूरा गर्छौ। त्यो सुरुदेखि नै हत्यारा थियो र त्यो सत्यतामा बसेन, किनकि त्यसमा सत्यता छैन। जब त्यसले झूटो बोल्छ, त्यसले आफ्नै स्वभावअनुसार बोल्छ: किनकि त्यो ढँटुवा हो र त्यसको पिता हो” (यूहन्‍ना ८:४४)। “तर तिमीहरूको बोली-वचन होलाई, हो; होइनलाई, होइन भन्‍ने होस्: किनकि यीभन्दा बढी जे छ त्यो दुष्टबाट आउँछ” (मत्ती ५:३७)। केवल शैतानले मात्र सधैं झुट बोल्छ र ठगी गर्छ, र म त्यै गर्दै थिएँ। के ममा शैतानको गुण थिएन त? मेरो मानवीय गुण कहाँ थियो? यो सोचेर मलाई आफैप्रति असाध्यै घृणा महसुस भयो। मैले त्यस उप्रान्त आफ्नै फाइदाको लागि झुट बोल्न चाहिनँ। मैले पछि परमेश्‍वरका यी वचनहरू पढें: “इमानदार व्यक्ति बन्; तेरो हृदयमा भएको छलकपटबाट छुट्कारा पाउन परमेश्‍वरलाई प्रार्थना गर्। प्रार्थनाको माध्यमबाट आफूलाई सधैँ शुद्ध पार्, प्रार्थनाको माध्यमबाट परमेश्‍वरका आत्माद्वारा उत्प्रेरित बन्, र तेरो स्वभाव बिस्तारै परिवर्तन हुनेछ” (वचन, खण्ड १। परमेश्‍वरको देखापराइ र काम। प्रार्थनाको अभ्यासको सम्बन्धमा)। “इमानदारीता भनेको तेरो हृदय परमेश्‍वरलाई दिनु, सबै कुरामा परमेश्‍वरसँग सच्चा हुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र कुनै पनि काम परमेश्‍वरको कृपा पाउन चापलुसी गर्नलाई मात्र नगर्नु हो। छोटकरीमा भन्ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरका वचनहरूले मलाई अभ्यासको मार्ग प्रदान गरे। मलाई थाहा थियो, इमानदार मानिस बन्ने मेरो प्रयासमा मैले परमेश्‍वरमा भर पर्नुपर्छ, र मेरो भ्रष्ट स्वभावबाट मुक्त हुन मलाई भएका कठिनाइहरूको बारेमा परमेश्‍वरलाई प्रार्थना गर्नुपर्छ। जब व्यवसायमा कुनै चीज पैसासँग वा मेरो स्वार्थसँग जोडिएको छ भने पनि मैले प्रार्थना गर्नुपर्छ, परमेश्‍वरको जाँच स्विकार्नुपर्छ, र सोझो व्यक्ति बन्नुपर्छ। मैले कालोलाई कालो र सेतोलाई सेतो भन्नुपर्छ, र वचन र काममा तथ्यहरूबाट सत्य खोज्नुपर्छ। यी सबै बुझेपछि मैले प्रार्थना गरेँ, परमेश्‍वरको जाँच स्विकार्न र उहाँका वचनहरू व्यवहारमा लागू गर्न तत्पर रहें।

धेरै समय नबित्दै एक जना ग्राहक केही मेटल क्याबिनेटहरू अर्डर गर्न आए। उनले मजबुत निर्माण भएको औसतभन्दा माथि गुणस्तरका क्याबिनेटहरू मागे। त्यस समयमा मैले सोचें, “यदि मैले यो अर्डरलाई उनले चाहेजस्तै राखें भने, अप्रत्यक्ष खर्च र लागतपछि मैले धेरै पैसा कमाउने छैनँ। यदि मैले उनको लागि अलि कम गुणस्तरको खोजें र उनले थाहा पाएनन् भने, मैले यसबाट १०,००० युआन वा सोभन्दा बढी प्राप्त गर्न सक्दछु। मैले त्योभन्दा कम मजबुत कुरालाई अर्डरमा राख्दा कसो होला?” यसरी जब म यो कि त्यो ठीक होला भनी सोच्दै थिएँ, तब मलाई मैले मानिसहरूलाई ठगेको हरसमयका परिणामहरू याद आयो। मैले केही पनि नकमाएकी मात्र होइन, अरू पैसा पनि गुमाएर नराम्रो महसुस गरेकी थिएँ। मैले इमानदार मानिसहरूले कसरी परमेश्‍वरलाई खुसी बनाउँछन् र उहाँबाट आशिष्‌ पाउँछन् र हामीले पूर्ण सत्य बोलौं भन्ने उहाँ चाहनुहुन्छ भन्ने पनि सोचेँ। मैले आफ्नो विवेकलाई बेवास्ता गर्न र केवल पैसाको लागि बेइमानी गर्न सकिनँ। मैले के महसुस गरें भने यो कुरा फेरि सामना गर्नु भनेको परमेश्‍वरले मलाई जाँच्नुभएको हो र परमेश्‍वरसामु मैले गरेको सङ्कल्पअनुसार अभ्यास गर्न सक्छु कि सक्दिनँ भनेर हेर्न चाहनुभएको हो। मैले परमेश्‍वरलाई प्रार्थना गरें र मलाई प्रलोभनबाट बचाउनुहोस् र सत्यको अभ्यास गर्ने र आफैलाई इन्कार गर्ने, र परमेश्‍वरलाई प्रसन्न तुल्याउने इमानदार व्यक्ति बन्ने शक्ति दिनुहोस् भनेर अनुनय गरें। मेरो प्रार्थनापछि मैले अलि बलियो महसुस गरें। मैले उनले भनेअनुसार नै मेटल क्याबिनेटहरू अर्डर गरें र मैले धेरै नकमाएकी भए पनि मेरो हृदयमा भने शान्तिको वास्तविक अनुभूति भयो। परमेश्‍वरका वचनहरूअनुसार इमानदार व्यवहार गर्न पाउनु कत्ति राम्रो कुरा हो भनेर पनि मैले महसुस गरेँ। यो कठिन थिएन र के होला भनेर म चिन्तित थिइनँ।

पछि मैले परमेश्‍वरका यी वचनहरू पढेँ: “यस्तो फोहोरी भूमिमा जन्म लिएर, मानिस समाजद्वारा प्रभावित भएको छ, ऊ सामन्ती नैतिकताहरूबाट प्रभावित बनेको छ, र उसलाई ‘उच्‍च शिक्षा दिइने’ संस्थाहरूमा सिकाइएको छ। पिछडिएको सोच, भ्रष्‍ट नैतिकता, जीवन सम्बन्धी तुच्छ दृष्टिकोण, जीवनयापनको घृणित दर्शनशास्‍त्र, पूर्णतया मूल्यहीन अस्तित्व, र भ्रष्‍ट जीवनशैली र चलनहरू—यी सबै कुराहरू मानिसको हृदयमा गहिरोसँग घुसिसकेको छ, र उसको विवेकलाई गम्भीर रूपमा कमजोर बनाएको छ र आक्रमण गरेको छ। परिणाम स्वरूप, मानिस परमेश्‍वरदेखि अझ धेरै टाढिएको छ, र अझ धेरै उहाँको विरोधी बनेको छ। … अन्धकारमा जिउनेहरूले सत्यतालाई सुनेर पनि त्यसलाई अभ्यासमा लगाउने विचारै गर्दैनन्, न त उहाँको स्वरूपलाई देखेर पनि परमेश्‍वरको खोजी गर्न तिनीहरू बाध्य हुन्छन्। कसरी यति धेरै भ्रष्‍ट मानवजातिले मुक्तिको कुनै मौका हासिल गर्नसक्छ र? यति धेरै पतित मानवजाति कसरी ज्योतिमा जिउन सक्छ र?” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। “मानिसहरूले परमेश्‍वरको कामको अनुभव गरेर सत्यता हासिल नगरुञ्‍जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुशी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै तिमिहरूभित्र शैतानको विष हुनु हो। जहाँसम्म शैतानको विष के हो भन्ने कुरा छ, यसलाई शब्दहरूद्वारा पूर्ण रूपमा अभिव्यक्त गर्न सकिन्छ। उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको तर्क मानिसहरूको जीवन बनिसकेको छ। जेसुकै भए पनि, मानिसहरूले यो आफ्नै लागि मात्र गरिरहेका हुन्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन र दर्शनयही हो, र यसले मानव प्रकृतिको पनि प्रतिनिधित्व गर्छ। शैतानका यी शब्दहरू नै ठ्याक्‍कै शैतानको विष हो र जब मानिसहरूले यसलाई ग्रहण गर्छन्, तब यो तिनीहरूको प्रकृति नै बन्छ। शैतानको प्रकृति यी शब्दहरूबाट उदाङ्गो हुन्छ; यी शब्दहरूले त्यसको पूर्ण रूपमा प्रतिनिधित्व गर्छन्। यो विष मानिसहरूको जीवन र साथसाथै तिनीहरूको अस्तित्वको आधार स्तम्भ बन्छ, र भ्रष्ट मानवजाति हजारौं वर्षदेखि यही विषको प्रभुत्वमा रहिआएको छ” (आखिरी दिनहरूका ख्रीष्टका वार्तालापहरूका अभिलेखहरूको “पत्रुसको मार्गमा कसरी हिँड्ने”)। परमेश्‍वरको वचनले मलाई के बुझ्न सहयोग गर्‍यो भने किन मैले आफूलाई झुट बोल्न र ठगी गर्नबाट रोक्न सकिनँ। किनकि शैतानबाट म अत्यन्तै भ्रष्ट तुल्याइएको थिएँ। शैतानले हाम्रो समाज र औपचारिक शिक्षाको प्रयोग गरी हामीलाई शैतानी नियमहरूमा झुकाउँछ जस्तै, “अरूको होइन, आफ्नो दुनो सोझ्याउनुपर्छ,” “पैसा सबथोक होइन, तर योविना काम चल्दैन,” “दुनियाँ पैसाको इसारामा चल्छ,” र “पैसा नै पहिलो कुरा हो।” त्यस्तै “इमानदार व्यापारी भन्‍ने चीज हुँदैन।” यी सबै मभित्र पसेका थिए र मेरो प्रकृति बनेका थिए। त्यसैले मैले पैसाको आराधना गर्न बन्द गरेँ र एक पछि अर्को गर्दै लाभको खातिर मैले आफ्ना सबै आधारभूत मानक आचरणहरू त्यागेँ। म झन्-झन् खराब, लोभी, र स्वार्थी भएकी थिएँ। म धेरै स्वार्थी र छली थिएँ। व्यवसाय गर्दा, मैले असल समानको ठाउँमा कमसल सामानहरू हालिदिएँ र यसलाई स्वीकार नगरी हानि गरेँ। मैले सबैभन्दा माथि पैसा र मेरो व्यक्तिगत स्वार्थलाई राखेँ, यहाँसम्म कि मेरो आफ्नै विवेक र निष्ठालाई बेचेँ। मैले सबै सामान्य मानवता गुमाएको थिएँ। त्यसरी मैले धेरै पैसा कमाएकी थिएँ, तर मलाई बिल्कुलै खुसी लागेन। यसको साटो, म सधैं थकित र तनाव महसुस गर्थें। यो जिउने एउटा पीडादायी तरिका थियो। अनि मैले अन्तत:के महसुस गरेँ भने यो सबै शैतानले मलाई भ्रष्ट तुल्याएकोले नै भएको थियो, किनकि मैले बाँच्नको लागि शैतानका नियमहरू अनुरूप जीवन बिताएकी थिएँ। आजकल संसार किन अन्धकारमय र दुष्ट छ भन्ने पनि मैले महसुस गरेँ। किनकि हरेक व्यक्ति शैतानका बिषहरूले जिउँछन् जस्तै “धनी बन्‍न मान्छेले जे पनि गर्छ” र “अरूको होइन, आफ्नो दुनो सोझ्याउनुपर्छ।” त्यसैले उनीहरू पैसा, प्रसिद्धि, र ओहदालाई पूजा गर्छन्। दुष्ट सुखको अभिलाषा राख्छन्, झन्-झन् बढी स्वार्थी, लोभी र दुष्ट हुँदै जान्छन्। मानिसहरू पैसा र लाभको लागि एक अर्कासँग झगडा गर्छन्, एक अर्कालाई चोट पुर्‍याउँछन् र ठगी गर्छन्, कुनै कुरामा रोकिदैनन्। परिवार र साथीहरू पनि यसको अपवाद हुँदैनन्। कसैले पनि विवेक वा निष्ठाको वास्ता गर्दैन, र तिनीहरू मुस्किलले मानव जस्ता देखिन्छन्। शैतानको पासोभित्र कडा रूपमा जकडिएको हाम्रो समाज कपडाको रङ जस्तो, मासु पिस्ने पिसौनी जस्तो छ। परमेश्‍वरमा विश्‍वास नराखिकन शैतानले मानव जातिलाई कति भ्रष्ट पारेको छ भन्ने सत्य थाहा पाउने वा यसको अन्धकार प्रभावबाट बच्ने कुनै तरिका छैन। हामी केवल धेरै भ्रष्ट र दुष्ट हुन्छौं, र अन्तमा शैतानबाट निलिन्छौँ। त्यो शैतानको भ्रष्ट तुल्याउने र हामीलाई चोट पुर्‍याउने परिणाम हो। यो कुरा महसुस गरी, परमेश्‍वरले गर्नुभएको सुरक्षा र मुक्तिका लागि मैले साँच्चै धन्यवाद दिएँ। सर्वशक्तिमान् परमेश्‍वरका वचनहरूको मार्गदर्शन, सहारा र न्यायविना, म इमान्दार व्यक्ति हुनुको महत्त्व जान्दिनथेँ होला। निरन्तर झुट बोल्नुको सार र परिणामहरू महसुस गर्ने थिइनँ होला। सधैँ छल गर्दै म शैतानको पासोमा निरन्तर जिउँथेँ होला। मुश्किलले एक मानव जस्तो भएर बाँच्थें होला। मैले जतिसुकै पैसा कमाएकी भए पनि, म अझै पनि नरकमा दण्ड भोग्नेछु। त्यस बेलादेखि, मैले मेरो व्यवसायमा सत्यवादी र इमान्दार हुने अभ्यास गरेँ। कहिलेकाँहीँ म साँच्चिकै पैसाको प्रलोभनमा पर्थें र अझै पनि मानिसहरूलाई धोका दिने र ठग्ने बारेमा सोच्थें तर मलाई थाहा थियो परमेश्‍वर त्यसलाई घृणा गर्नुहुन्छ र मानिसहरूलाई पनि यो मन पर्दैन। म परमेश्‍वरलाई मेरो गलत मनसाय त्याग्न र इमान्दार व्यक्ति हुने अभ्यास गर्न प्रार्थना गर्दछु। मेरो आश्चर्यको कुरा, जब मैले त्यसो गरेँ, मेरो कमाइमा कमी आएन। मेरो व्यवसाय बढ्यो र मैले धेरै भन्दा धेरै ग्राहक पाएँ। मैले मानिसहरूको सम्मान कमाएँ र केही फर्केका ग्राहकहरूले मलाई विश्‍वास गरे, अनि उनीहरू सामान हेर्न आउन पनि छोडे, मात्र फोनमा अर्डर गर्दथे। मैले धेरैभन्दा धेरै महसुस गर्दै गएँ इमान्दार बन्दा र परमेश्‍वरका वचनहरूको अभ्यास गर्दा कति धेरै आरामदायी, कति स्वतन्त्र र सुरक्षित महसुस हुन्छ भनेर।

एक पटक एकजना ग्राहक आएर ५०० मेटल क्याबिनेटहरू अर्डर गरे, सामग्री ०.७ मिलिमिटर मोटो हुनुपर्छ भने। मैले बिल्कुलै हिचकिचाहट गरिनँ, बरु उनले अनुरोध गरेको जस्तै ठ्याक्कै अर्डर राखेँ। आश्चर्यको कुरा, सबै कुरा डेलिभरी गरेपछि उनले मोटाइ नाप्न माइक्रोक्यालिपर निकाले, तर म पूर्ण रूपमा शान्त थिएँ, चिन्ता वा डरबाट मुक्त थिएँ। यसलाई नापेपछि, उनले भने, “तिमी साँच्चै नै भरोसा योग्य छौ। धेरै मानिसहरू केवल पैसा कमाउन चाहन्छन् र तिनलाई विश्‍वास गर्न सकिँदैन। तिमी जस्तो मान्छे अहिले धेरै छैनन्। भविष्यमा म तिमीबाट धेरै अर्डर गरिरहेको हुनेछु।” उनले यसो भनेको सुनेर, परमेश्‍वरका वचनहरूले भनेझैँ इमान्दार हुनु कति ठूलो रहेछ भन्ने कुरा मैले अझ गहिरोसँग महसुस गरेँ। यो केवल परमेश्‍वरका वचनहरूले भनेको जस्तै हो: “भविष्यको दिशा यस्तो हुनेछ: जसले परमेश्‍वरको मुखबाट वाणी प्राप्त गर्दछन् उनीहरूले पृथ्वीमा हिँड्ने मार्ग पाउनेछन्, र तिनीहरू व्यापारी वा वैज्ञानिक, वा शिक्षाविद् वा उद्योगपतिहरू जो भएपनि, परमेश्‍वरका वचनरहित हुनेहरूलाई एक कदम चाल्न पनि कठिन हुनेछ, र साँचो मार्ग खोज्न बाध्य हुनेछन्। यसको अर्थ यही हो, ‘सत्यताद्वारा तँ सारा संसार हिँड्नेछस्; सत्यताविना तँ कहीँ पनि पुग्नेछैनस्’” (वचन, खण्ड १। परमेश्‍वरको देखापराइ र काम। सहस्राब्दीय राज्यको आगमन भएको छ)। परमेश्‍वरको मुक्तिको लागि म धन्यवाद दिन्छु।


१३. इमानदार व्यक्ति हुनलाई लडाइँ

वेइ झोङ्ग, चीन

केही वर्षहरू अघि मैले एउटा उपकरण मर्मत पसल खोलेँ। म इमानदार व्यवसाय चलाउन चाहन्थेँ, र अलिकति पैसा कमाउन चाहन्थेँ ताकि मेरो परिवारलाई पर्याप्त होस्। तर हामी निरन्तर व्यस्त भए पनि, मैले गुजारा चल्न सक्‍ने मात्र कमाएँ, बचत गर्ने कुनै उपाय नै भएन। कहिलेकाहीँ मेरो कमाइ निम्‍न स्तरका कामदारको भन्दा कम हुन्थ्यो। मेरी पत्‍नी सधैँ यसको बारेमा मसँग गुनासो गर्थिन्, म अति इमानदार भएकोले व्यवसाय चलाउन सक्तिन भन्थिन्। मेरो सालोले पनि मेरो निन्दा गर्थे। उनी भन्थे, “यो पैसाको युग हो, सफल हुनको लागि तपाईंले जसरी भए पनि, मानिसहरूलाई पैसा झार्ने तुल्याउनुपर्छ।” मलाई प्रचलनअनुसार चल्न, अरूले जस्तो व्यवसाय गर्न र अति हठी नहुन मनाउनको लागि “चलाकीविनाको धन हुँदैन” र “दुनियाँ पैसाको इसारामा चल्छ” जस्ता कुराहरू पनि भन्ने गर्थे। अन्ततः मैले सोचेँ, तिनीहरूका कुरा पनि सही छन्, तर मैले अरूलाई ठग्‍ने साहस गर्न सकिनँ। मैले त्यस कुरामा विवेकसित सम्झौता गर्न सकिनँ।

तब मैले याद गरेँ कि क्‍वीयानजी नजिकैको उपकरण मर्मत पसलका मालिक थिए र उनीसित थोरै प्राविधिक सीप थियो, उनी स-साना कुराहरू मात्र मर्मत गर्न सक्थे, तर उनले अगाडि ठूलो साइनबोर्ड झुण्ड्याएका थिए जसमा लेखिएको थियो, “हरेक उपकरणको उच्‍च कोटिको मर्मत।” त्यस तरिकाबाट उनले धेरै व्यवसाय हात पारे। यदि काम सरल भएमा उनले आफै मर्मत गर्थे। नत्रभने, उनले त्यसलाई अर्को पसलमा पठाउँथे, र कमिसन खान्थे। त्यस तरिकाबाट उनले राम्रै पैसा कमाए। एकचोटि हामी कुरा गरिरहेका बेला, उनले आफूले कसरी पैसा कमाए भनी मलाई बताए। उनले भने कि एउटा उपकरणमा कुनै सानो भाग बिग्रेमा, सबै भागहरू बदल्नुपर्छ, अनि पो धेरै पैसा लिन सकिन्छ। सामान्य ग्राहकहरूले त्यत्ति जान्दैनन्। उनले भने, हामी पैसा-केन्द्रित समाजमा बाँचिरहेका छौँ, “बिरालो कालो होस् कि सेतो, मुसा मारे भैगो नि।” पैसा कमाउनुको अर्थ तपाईं सक्षम हुनुहुन्छ, नत्रभने, तपाईं जतिसुकै असल हुनुभए पनि, तपाईंलाई मानिसहरूले तुच्छ नजरले हेर्नेछन्। उनको “तेज अन्तर्दृष्टि” सुनेपछि, मैले सोचेँ, “हामी बाँच्ने युग यही नै हो। मानिसहरूले पैसाको निम्ति जे पनि गर्छन् र सत्यनिष्ठा भन्ने कुरा छँदै छैन, त्यसैले, इमानदार हुनुको के अर्थ भयो र? यसबाहेक, व्यवसायमा इमानदार भएर मैले कुनै प्रगति गर्न सकेको थिइनँ। हामी त्यही काम गर्छौँ, तर उनले राम्रो जीवन जिउन सक्छन्। वास्तवमा, उनको पूरै परिवार राम्रोसित जिउन सक्छन्, तर म चाहिँ गुजारा चल्ने गरी मात्र कमाउँछु। लाग्छ, म धेरै नै जिद्दी रहँदैआएको छु। मैले मेरो परिवारलाई सहयोग गर्न धेरै पैसा कमाउने तरिका खोज्नुपर्छ।” त्यसपछि, मैले मेरा सहकर्मीहरूको “सफलताहरू” बाट सिक्‍न थालेँ, र ग्राहकहरू ठग्‍न थालेँ। मैले अस्थिर महसुस गर्न थालेँ, तर त्यसलाई बेवास्ता गरेँ ताकि मैले अझ धेरै कमाउन सकूँ।

एकदिन एक जना ग्राहक मर्मतको लागि आए। मैले बिग्रेको भाग निकालेँ, त्यसपछि पूरै ठीक भएका भागहरू पनि निकालेँ। यसो गर्दा तिनले धेरै भागहरू बिग्रेका रहेछन् भनी सोच्नेछिन् र मैले तिनीसित धेरै शुल्क लिँदा पनि तिनले यसबारेमा केही थाहा पाउनेछैनन्। “चोरजस्तै दोषी” भन्ने भनाइ कति सत्य छ। पहिले त म अत्यन्तै आत्तिएँ, मेरो हृदय वास्तवमै छिटो-छिटो धड्किरहेको थियो। तिनले चाल पाउनेछिन् र कराउनेछिन् भनी म डराएँ। त्यो अपमानजनक हुनेथियो। तर म शान्त रहेँ, र ती सबै भाग बदलिदिएँ। जब पैसा तिर्ने बेला आयो, मैले सुरुमा तोकेको भन्दा पचास प्रतिशत बढी शुल्क लिएँ। मैले तिनलाई हेर्ने साहस पनि नगरी आफ्नो शिर निहुराइरहेँ। अचम्मको कुरा, तिनले एउटै शब्द नभनी केही नसोची पैसा तिरिन्। तिनी जानेबित्तिकै मैले अन्त्यमा एउटा ठूलो चैनको सास फेरेँ। म त पसिनाले भिजेको रहेछु, अनि मैले गहिरो बेचैनी महसुस गरेँ। तर थप पैसा देख्दा, तुरुन्तै त्यो भावना हराइसकेको थियो।

त्यसपछिदेखि, मैले ग्राहकहरूसित धेरै शुल्क लिने हरप्रकारको चालहरूको बारेमा सोचेँ। मलाई सुरुमा आत्मग्लानि हुन्थ्यो तर मैले बहानाहरू बनाउँथेँ ताकि म केही बढी कमाइरहन सकूँ। मैले सोचेँ, “म अति नरम हुन सक्तिनँ—‘सानो मुटुले भलाद्मी भइँदैन, कठोरताविना असली पुरुष भइँदैन।’ यदि म कमाउन चाहन्छु भने म चलाक हुनुपर्छ। यसबाहेक, सबैले यस्तो गर्छ, मैले मात्र होइन।” केही समयपछि, ग्लानिको त्यो भावना क्षीण भयो र म पैसा कमाउने “कौशलहरू” मा झन् कुटिल हुन थालेँ। फरकफरक मानिसहरूलाई फरकफरक व्यवहार गरेर मैले मानिसहरूको विचार पढ्न र उनीहरूको प्रतिक्रिया जाँच्न सिकेँ र धेरै चलाकीहरू जानेँ। धनी ग्राहकलाई तिनीहरू के सुन्न चाहन्छन्, त्यो भनेर खुशी तुल्याउँथेँ र तिनीहरूको चाप्लुसी गर्थें, ताकि म तिनीहरूसित बढी शुल्क लिन सकूँ। चिन्तित ग्राहकलाई, मर्मत गाह्रो छ भनेर म बहाना गर्थेँ, अनि थप समय लिन्थेँ। तब तिनीहरूले मलाई बढी तिर्थे। कुनै ग्राहकहरू धेरै चतुर हुन्थे, त्यसैले म तिनीहरूलाई आफ्ना उपकरणहरू मकहाँ छोडेर जाने तुल्याउन कारणको बारेमा सोच्थेँ। जब तिनीहरू त्यसलाई लिन आउँथेँ, म तिनीहरूलाई अरू समस्याहरू भेटियो भनेर भन्थेँ। मैले खासै दुःख नगरिकनै धेरै पैसा कमाउँदै थिएँ। त्यसैले म ग्राहकहरूसित धेरै पैसा लिने तरिकाहरूको निम्ति सधैँ दिमाग खियाउँथेँ। म धेरै पैसा कमाउँदै थिएँ र मसित सुरक्षा थियो, तर मैले हृदयमा भने कुनै आनन्द वा खुशी अनुभव गरिनँ। जब म आफूले गरेका घिनलाग्दा कुराहरूको बारेमा सोच्थेँ, म भयभीत र असजिलो महसुस गर्थें। कहिलेकाहीँ, म सोच्थेँ, “म यही रोकिनुपर्छ। मैले यस प्रकारले व्यवसाय गरिरहनु हुँदैन। भन्छन् नि ‘भलाइको बदला भलाइ र दुष्टताको बदला दुष्टता।’ मैले नि जे गरेको छु, त्यही नै पाउनेछु।” तर जब म मेरा हातमा भएको त्यो नगद सोच्थेँ, मैले रोक्‍ने अठोट नै गर्न सक्‍दिनथेँ।

जसै म भ्रष्टताभित्र डुबिरहेको थिएँ, मेरी दिदीले मलाई सर्वशक्तिमान् परमेश्‍वरको राज्यको सुसमाचार सुनाइन्। परमेश्‍वरको काम स्वीकार गरेपछि, म प्रायः दाजुभाइ र दिदीबहिनीहरूसित परमेश्‍वरका वचनहरू पढ्थेँ। एकपल्ट एउटा भेलामा मैले सर्वशक्तिमान् परमेश्‍वरका यी वचनहरू पढेँः “मानिस यी सबै कालखण्डहरूमा परमेश्‍वरसँगै हिँडेको छ, तैपनि परमेश्‍वरले सबै थोकहरू र जीवित प्राणीहरूको भविष्यमाथि प्रभुत्व गर्नुहुन्छ भनी उसले जान्दैन, न त परमेश्‍वरले सबै थोकहरूलाई कसरी निर्देशित गर्नुहुन्छ र प्रबन्ध गर्नुहुन्छ भन्‍ने नै उसले जान्दछ। यसले मानिसलाई अति प्राचीनकालदेखि वर्तमानसम्म नै छलेको छ। यसो हुनुको कारण परमेश्‍वरका कार्यहरू अत्यन्त अदृश्य भएर होइन, न त परमेश्‍वरको योजना साकार हुन बाँकी रहेर नै हो, तर मानिसको हृदय र आत्मा परमेश्‍वरबाट अति टाढा भएको कारण हो, यो यति टाढा छ कि मानिसले परमेश्‍वरको सेवा गर्दा पनि ऊ शैतानको सेवामा रहन्छ र उसलाई यो कुरा अझै थाहा छैन। परमेश्‍वरका कदमहरू र परमेश्‍वरको देखा पर्ने घटनालाई कसैले पनि सक्रियतापूर्वक खोज्दैन, अनि कोही पनि परमेश्‍वरको हेरचाह र संरक्षणमा रहन इच्छुक छैन। बरु, यस संसार र दुष्‍ट मानिसहरूले अनुसरण गर्ने, अस्तित्वमा रहेका नियमहरूलाई अवलम्‍बन गर्नको निम्ति तिनीहरू शैतान अर्थात् दुष्टको क्षयमा निर्भर रहन रुचाउँछन्। यस कुरामा, मानिसको हृदय र आत्मा शैतानको लागि मानिसको कोसेली र शैतानको खाद्य पदार्थ भएको छ। यसबाहेक, मानव हृदय र आत्मा शैतान बस्‍न सक्‍ने ठाउँ र त्यसको खेल मैदान हुन योग्यको भएको छ। यसरी मानिसले मानव हुनुको सिद्धान्तहरूका साथै मानव अस्तित्वको मूल्य र अर्थको बुझाइलाई थाहा नै नपाइकन गुमाउँछ। मानिसको हृदयमा परमेश्‍वरका व्यवस्थाहरू अनि परमेश्‍वर र मानिस बीचको करार क्रमिक रूपमा मेटिँदै जान्छ र उसले परमेश्‍वरलाई खोज्न वा उहाँको ख्याल गर्न छोड्छ। समय बित्दैजाँदा, परमेश्‍वरले उसलाई किन सृष्‍टि गर्नुभयो भन्‍ने कुरा नै मानिसले बुझ्दैन, न त उसले परमेश्‍वरको मुखबाट निस्केको वचन र परमेश्‍वरबाट आएका सबै कुरा नै बुझ्छ। त्यसपछि मानिसले परमेश्‍वरका व्यवस्थाहरू र आदेशहरूको प्रतिरोध गर्न थाल्छ, अनि उसको हृदय र आत्मा मरेतुल्य बन्छ…। परमेश्‍वरले मौलिक रूपमा सृष्‍टि गर्नुभएको मानिसलाई गुमाउनुहुन्छ, अनि मानिसले उसको मौलिक मूललाई गुमाउँछ: मानवजातिको अफसोस यही नै हो” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरूले वास्तविकता प्रतिबिम्बित गर्छन्। मैले संसारबाट धेरै पैसा कमाए पनि, र मेरो भौतिक सुखसुविधाहरू सुधार भए पनि, म रित्तो र पीडामा थिएँ, यो सबैको कारण मैले आफैलाई परमेश्‍वरदेखि टाढा राख्‍नु, उहाँका मापदण्डगहरूको विरुद्धमा जानु, र अस्तित्वको लागि शैतानका नियमहरूद्वारा जिउनु थियो। मैले पहिलोचोटि पसल खोल्दा, सफा विवेकले पैसा कमाएँ, र मैले धेरै नकमाए पनि सधैँ शान्ति अनुभव गरेँ। तर त्यसपछि म मेरो परिवेशद्वारा बहकिएँ, र अरूलाई छलपूर्ण तरिकाहरूले धनी भएको देखेर मैले पनि “चलाकीविनाको धन हुँदैन,” “दुनियाँ पैसाको इसारामा चल्छ,” र “पैसा सबथोक होइन, तर योविना काम चल्दैन,” र शैतानका यस्तै अरू नियमहरू ग्रहण गर्न थालेँ। मैले प्रचलनहरू पछ्याउन थालेँ, र मेरो विवेकलाई बेवास्ता गर्दै पैसा कमाउन र ग्राहकहरूलाई छल्न मेरा सिद्धान्तहरू त्यागेँ ताकि तिनीहरूले मलाई धेरै पैसा तिरून्। पैसा मेरो हातभित्र थियो होला, तर त्यो सबै बेइमानीद्वारा कमाइएको थियो। जब मैले गरेका ती तुच्छ कुराहरूको बारेमा मैले सोचेँ, तब आफ्नो बारेमा नराम्रो अनुभव गरेँ र शान्ति भेट्टाउन सकिनँ। कसैले मलाई एकदिन उदाङ्गो बनाइदेला भन्ने डरमा जिएँ। त्योभन्दा पनि खराब त, म पक्राउ पनि पर्न सक्थेँ। म निरन्तर जोखिममा थिएँ। यो कुनै जिउने तरिका थिएन। त्यस दिन मैले बुझेँ कि यो सबै म शैतानी दर्शनद्वारा जिएको कारणले भएको थियो। यो शैतानको नियमहरूले मूर्ख बनाएको परिणाम थियो। परमेश्‍वरका वचनहरूको मार्गदर्शनविना शैतानले कसरी मलाई हानि गरिरहेको थियो भनी मैले कहिल्यै देख्‍ने थिइनँ।

तब एक जना दिदीले मेरो निम्ति परमेश्‍वरका केही वचनहरू पढ्नुभयो: “परमेश्‍वरले इमानदारलाई मन पराउनुहुन्छ भन्ने कुरा तिमीहरूले थाहा पाउनुपर्छ। वास्तवमा, परमेश्‍वर विश्‍वासयोग्य हुनुहुन्छ, त्यसैले उहाँका वचनहरूलाई सधैँ विश्‍वास गर्न सकिन्छ; यसको अलाबा, उहाँका कार्यहरू खोटरहित र निर्विवाद छन्, किनभने परमेश्‍वरले उहाँप्रति इमानदार हुनेलाई मन पराउनुहुन्छ। इमानदारीता भनेको तेरो हृदय परमेश्‍वरलाई दिनु, सबै कुरामा परमेश्‍वरसँग सच्चा हुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र कुनै पनि काम परमेश्‍वरको कृपा पाउन चापलुसी गर्नलाई मात्र नगर्नु हो। छोटकरीमा भन्ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो” (वचन, खण्ड १। परमेश्‍वरको देखापराइ र काम। तीन अर्तीहरू)। “मेरो राज्यका निम्ति त्यस्ता मानिसहरू चाहिन्छ जो इमानदार छन्, जो पाखण्डी वा छली छैनन्। के इमानदार र निष्कपट मानिसहरू संसारमा अलोकप्रिय छैनन् र? म ठीक विपरीत छु। इमानदार मानिसहरू मकहाँ आउनु स्वीकार्य छ; म यस किसिमको व्यक्तिसँग खुशी हुन्छु, र मलाई यस किसिमको व्यक्ति चाहिन्छ। मेरो धार्मिकता ठीक यही हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३३)। त्यसपछि उहाँले मलाई भन्नुभयो: “सारमा, परमेश्‍वर विश्‍वासयोग्य हुनुहुन्छ। उहाँले इमानदारहरूलाई मन पराउनुहुन्छ र आशिष्‌ दिनुहुन्छ। संसारमा अरूसित व्यवहार गर्दा हामी ‘इनामविना औँलो पनि नउठाउनू’ भन्ने शैतानको नियमद्वारा जिउँछौँ। हाम्रो वचन र कर्म सबै व्यक्तिगत फाइदाको निम्ति हो र हामी ग्लानिबिनै धोका दिन्छौँ। कसरी मानव हुने हामीलाई थाहा छैन। तर परमेश्‍वरमाथिको विश्‍वास फरक कुरा हो। उहाँले हामी इमानदार, सत्य बोल्ने, सीधा भएको चाहनुहुन्छ। उहाँले हामीलाई हरेक काममा उहाँको सूक्ष्म छानबीन स्वीकार गर भन्नुहुन्छ। ताकि हामी खुला र इमानदार होऔँ र परमेश्‍वर वा मानिसलाई धोका दिने वा छल्ने कोशिश नगरौँ। इमानदारसित मात्रै मानव रूप हुन्छ, अनि तिनीहरूले मात्रै परमेश्‍वरको महिमा बढाउन सक्छन्।” मैले परमेश्‍वरका वचनहरूबाट सिकेँ कि उहाँ इमानदार मानिसहरू मन पराउनुहुन्छ, र मैले उहाँका मापदण्डहरूअनुसार काम गर्नुपर्थ्यो। मैले अरू दाजुभाइ-दिदीबहिनीहरूसित इमान्दारितापूर्वक बोल्ने र तिनीहरूलाई धोका नदिने अभ्यास गर्न थालेँ, तर व्यवसायको कुरा आउँदा, म अझै चिन्तित थिएँ। मैले दाजुभाइ-दिदीबहिनीहरूसित इमानदार हुन सजिलो भएको अनुभव गरेँ, तर यदि मैले मेरो व्यवसायमा त्यसो गरेको भए, म निकै कम कमाउँथेँ र व्यवसाय बन्दै गर्नुपर्ने हुन सक्थ्यो। तर यदि मैले पहिलेजस्तै मानिसहरूलाई छल्ने र धोका दिने गर्दै रहेमा, के यसले परमेश्‍वरको इच्छा पछ्याउँथ्यो र? त्यसैले, मैले के गर्नुपर्छ? मैले यसलाई धेरै विचार गरेँ, र अन्तिममा एउटा मध्यमार्ग भेट्टाएँः म मण्डलीमा हुँदा, इमानदार हुन्थेँ, तर मेरो पसलभित्र, मैले सधैँजस्तै व्यवसायलाई निरन्तरता दिन्थेँ।

एकदिन एक वृद्ध मानिसले आफ्नो टिभी ल्याउनुभयो। उनले चित्र मधुरो देखिन्छ भन्नुभयो। मैले हेरँ, कलर ट्युब मात्र बदली गरे पुग्थ्यो, तर मैले उहाँलाई भनिनँ, बरु फिलामेन्ट भोल्टेज बढाइदिएँ, ताकि उहाँले त्यसलाई अलि बढी प्रयोग गर्न सक्‍नुहोस्, र समस्या दोहोरिए मैले त्यसलाई बदलेर मर्मतको बढी पैसा कमाउन सकूँ। दुई हप्तापछि, टिभीमा समस्या आयो। मैले नराम्रो काम गरेकोले फेरि कोशिश गर्नुपर्छ भनी उहाँले भन्नुभयो। मैले भनेँ कलर ट्युब पुरानो भइरहेको छ र बदली गर्नुपर्छ। मलाई अचम्म लाग्यो, उहाँले मेरो सानो युक्तिलाई बुझ्नुभो। उहाँले बढी शुल्क तिर्न इन्कार गर्नुभो र घृणाभावले उम्लेर भन्नुभो, “ए भाइ, अलि इमानदार होऊ। लोभी नबन।” त्यस समय मैले साँच्‍चै अप्ठ्यारो महसुस गरेँ, तर पछि त्यसलाई बिर्सिदिएँ। त्यसपछि, एक वृद्ध स्‍त्री एउटा माइक्रोवेभ लिएर आउनुभो, मैले यो एउटा सानो टुक्रिएको भाग भेट्टाएँ। मैले त्यसलाई मर्मत गरेर मनासिब शुल्क लिन्छु भनी विचार गरेँ। तब मैले सोचेँ कि उहाँ त धनी देखिनुहुन्छ, उहाँसित बढी शुल्क लिनु सायद ठीकै हुन्छ। जे पाउन सकिन्छ, त्यो लिऊँ। तर केही दिनहरूपछि उहाँ पसलमा फर्केर भन्नुभो, “मलाई तपाईंले आफ्नो कामको धेरै पैसा लिनुभो विवेकशील हुनुहोस्। हामीले गर्ने सबै कुरा स्वर्गले देख्छ!” उहाँले कराउनुभएपछि म साँच्‍चिकै उदास भएँ, र मैले ती मानिसले भनेको कुरो याद गरेँ र म आफैभित्र निराश भएँ। मैले महसुस गरेँ कि परमेश्‍वरले मलाई चेतावनी दिन यी घटनाहरूलाई प्रयोग गरिरहनुभएको थियो, ताकि मैले चिन्तन गर्न सकूँ।

चाँडै नै मेले परमेश्‍वरको वचनहरूमा यो कुरा पढेँ: “तैंले जेसुकै गरिरहेको भए पनि, मामला जति नै ठूलो वा सानो भए पनि, अनि तैँले परमेश्‍वरको परिवारमा रहेको तेरो कर्तव्य पूरा गर्नलाई गरिरहेको भए पनि वा तेरा आफ्नो निजी कारणहरूको लागि गरिरहेको भए पनि, तैँले आफूले जे गर्दैछस् त्यो परमेश्‍वरको इच्छाअनुरूप छ कि छैन, साथसाथै त्यो मानवता भएको व्यक्तिले गर्नुपर्ने कुरो हो कि होइन भनी विचार गर्नुपर्छ। यदि तैँले आफूले गर्ने हरेका कुरामा यसरी नै सत्यताको खोजी गर्छस् भने, तँ सच्चा रूपमा परमेश्‍वरमा विश्‍वास गर्ने व्यक्ति होस्। यदि तैँले हरेक कुरा र हरेक सत्यताप्रति यसरी भक्ति पूर्वक व्यवहार गर्छस् भने तैँले तेरो स्वभावमा परिवर्तनहरू हासिल गर्न सक्नेछस्। केही मानिसहरूले कुनै व्यक्तिगत कुरा गर्दा तिनीहरूले सत्यतालाई बेवास्ता गर्न सक्छन्, तिनीहरूले जसरी चाहे त्यसरी नै गर्न सक्छन्, अनि तिनीहरूलाई जुन तरिकाले खुशी तुल्याउँछ र जुन शैली फाइदाजनक छ त्यसै अनुसार गर्न सक्छन् भन्‍ने सोच्छन्। तिनीहरूले यसबाट परमेश्‍वरको परिवारमा कस्तो असर पुग्छ भन्ने कुरामा रत्तीभर ध्यान दिँदैनन्, न त तिनीहरूले गरिरहेको कुरा सन्त शिष्टाचार सुहाउँदो छ कि छैन भनेर नै तिनीहरूले ध्यान दिन्छन्। अन्त्यमा, तिनीहरूले त्यो कुरा गरिसकेपछि, तिनीहरू भित्र-भित्रै अँध्यारो हुन्छन् र तिनीहरूले अप्ठ्यारो महसुस गर्छन्, तर किन यस्तो भयो भन्ने चाहिँ तिनीहरूलाई थाहा हुँदैन। के यो प्रतिशोध उपयुक्त छैन र? यदि तैँले परमेश्‍वरद्वारा स्वीकार नगरिएका कुराहरू गर्छस् भने तैँले परमेश्‍वरलाई चिढ्याएको हुन्छस्। यदि कसैले सत्यतालाई प्रेम गर्दैन र बारम्बार उसले आफ्नै इच्छाअनुसार काम-कुराहरू गर्छ भने, तिनीहरूले बारम्बार परमेश्‍वरलाई ठेस पुर्‍याउनेछन्। तिनीहरूले गर्ने काम-कुराहरूमा त्यस्ता मानिसहरूलाई परमेश्‍वरले साधारण तवरमा स्वीकृति जनाउनुहुन्न, अनि यदि तिनीहरूले पश्‍चाताप गर्दैनन् भने, तिनीहरू दण्डबाट त्यति टाढा हुनेछैनन्” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरको इच्छाको खोजी गर्नु भनेको सत्यता अभ्यासको लागि हो”)। “मानिसहरूले परमेश्‍वरको कामको अनुभव गरेर सत्यता हासिल नगरुञ्‍जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुशी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै तिमिहरूभित्र शैतानको विष हुनु हो। जहाँसम्म शैतानको विष के हो भन्ने कुरा छ, यसलाई शब्दहरूद्वारा पूर्ण रूपमा अभिव्यक्त गर्न सकिन्छ। उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको तर्क मानिसहरूको जीवन बनिसकेको छ। जेसुकै भए पनि, मानिसहरूले यो आफ्नै लागि मात्र गरिरहेका हुन्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन र दर्शनयही हो, र यसले मानव प्रकृतिको पनि प्रतिनिधित्व गर्छ। शैतानका यी शब्दहरू नै ठ्याक्‍कै शैतानको विष हो र जब मानिसहरूले यसलाई ग्रहण गर्छन्, तब यो तिनीहरूको प्रकृति नै बन्छ। शैतानको प्रकृति यी शब्दहरूबाट उदाङ्गो हुन्छ; यी शब्दहरूले त्यसको पूर्ण रूपमा प्रतिनिधित्व गर्छन्। यो विष मानिसहरूको जीवन र साथसाथै तिनीहरूको अस्तित्वको आधार स्तम्भ बन्छ, र भ्रष्ट मानवजाति हजारौं वर्षदेखि यही विषको प्रभुत्वमा रहिआएको छ” (आखिरी दिनहरूका ख्रीष्टका वार्तालापहरूका अभिलेखहरूको “पत्रुसको मार्गमा कसरी हिँड्ने”)। यो पाठ पढेर यसले मलाई परमेश्‍वरका आत्माले सबै कुरा देख्‍नुहुन्छ भनी बुझ्न सहयोग गर्‍यो। मैले कहिल्यै मेरो अन्तर्मनको कुरा कसैसित बाँडेको थिइनँ, तर ती सबै परमेश्‍वरको वचनहरूमा पूरै प्रकट भएका थिए। परमेश्‍वरका वचनहरूबाट मैले बुझेँ कि हामीले हाम्रो हृदय उहाँलाई दिएको उहाँ चाहनुहुन्छ। हामीले चाहे हाम्रो काम गरिरहेका हौं वा आफ्नै कारोबार सम्हालिरहेका हौँ, हामीले उहाँका वचनहरू अभ्यास गर्नुपर्छ। तर मैले मेरो जीवनमा छानीछानी सत्यता अभ्यास गरिरहेको थिएँ। परमेश्‍वर र दाजुभाइ-दिदीबहिनीहरूले मण्डलीमा म इमानदार हुँदा मलाई स्वीकार गर्नुभयो, त्यसैले मैले त्यही गरेँ। तर मेरो व्यवसायमा, मैले पैसा गुमाउँछु र यसले मेरो हित गर्दैन भन्ने सोचेँ, त्यसैले मैले त्यस्तो गरिनँ। मैले आफूलाई आफ्नै व्यक्तिगत हितको बारेमा मात्रै सोचेको देखेँ। मलाई थाहा थियो, छली हुनु परमेश्‍वरको इच्छाको विरुद्धमा जानु हो, तर मैले जे गर्न मन लाग्यो, त्यही गर्दै रहेँ। यदि यसले मेरो हित गर्थ्यो भने त्यो म गर्थें। त्यो कसरी विश्‍वासको व्यक्ति हुनु भयो र? तब मलाई के कुरा प्रष्ट भयो भने “अरूको होइन, आफ्नो दुनो सोझ्याउनुपर्छ” र “धनी बन्‍न मान्छेले जे पनि गर्छ” भन्ने भनाइहरू त अस्तित्वका ती शैतानी नियमहरू हुन् जसले मलाई नियन्त्रण गरेर मेरो प्रकृति नै बनेका छन्। मैले त सोचेको थिएँ, जबसम्म ती नियमअनुसार म जिउँदिनँ तबसम्म बाँच्न सक्तिनँ। तर वास्तवमा, त्यस प्रकारले जिएर मैले भौतिक कुराहरू र व्यक्तिगत सम्पत्ति मात्र हासिल गरेँ। तर यो बाँच्नको निम्ति एउटा नीच उपाय थियो र यसमा प्रतिष्ठा थिएन। मानिसहरूले मदेखि रिसाए र मलाई तिरष्कार गरे, अनि परमेश्‍वरले मलाई घृणा गर्नुभयो। जसरी प्रभु येशूले भन्नुभयोः “साँच्चै म तिमीहरूलाई भन्छु, तिमीहरू परिवर्तन भएर साना बालबालिकाहरूजस्तै भएनौ भने, तिमीहरू स्वर्गको राज्यमा प्रवेश गर्नेछैनौ” (मत्ती १८:३)। अनि सर्वशक्तिमान् परमेश्‍वर भन्नुहुन्छः “जतिसक्दो चाँडो तिमीहरूका ती सबै विचारहरू र आकलनहरूलाई महत्त्व दिन छोडिदेऊ र मेरा आवश्यकताहरूलाई गम्भीरताका साथ लिन थाल; होइन भने, म मेरो कामको अन्त्य गर्न सबैलाई खरानी पारिदिनेछु र अझै खराब कुरा त, मेरो वर्षौंको काम र कष्टलाई शून्यमा बदलिदिन्छु, किनभने म मेरा शत्रुहरूलाई अनि ती व्यक्तिहरू जसबाट दुष्टताको गन्ध आउँछ र जसमा शैतानको रूप छ तिनीहरूलाई मेरो राज्यमा ल्याउन वा अर्को चरणमा लैजान सक्दिन” (वचन, खण्ड १। परमेश्‍वरको देखापराइ र काम। अपराधले मानिसलाई नर्कतर्फ डोर्याउनेछ)। परमेश्‍वर पवित्र र धर्मी हुनुहुन्छ, उहाँले इमानदार मानिसहरूलाई प्राप्त गर्न चाहनुहुन्छ। जसले सधैँ झूट बोल्छन् र जो छली छन्, जोसित शैतानी स्वभाव छ, जसले परमेश्‍वरलाई विरोध गर्छन् र पश्‍चात्ताप गर्न इन्कार गर्छन्, तिनीहरू परमेश्‍वरद्वारा नष्ट हुनेछन् र परमेश्‍वरको राज्यमा निषेधित हुनेछन्। यदि मैले पश्‍चात्ताप नगरेको भए, बरु शैतानको दर्शनहरूद्वारा जिइरहेको र टेढो भइरहेको भए, मलाई हटाइन्थ्यो। त्यो सोच आउँदा, मैले तुरुन्तै प्रार्थना गरेँ, “सर्वशक्तिमान् परमेश्‍वर! म तपाईंमा विश्‍वास गर्छु तर तपाईं मेरो हृदयमा रहनुभएको छैन। म अझै पनि शैतानका नियमहरूद्वारा जिउँदै आइरहेको छु। म छल्न चाहँन्न। म पश्‍चात्ताप गर्न, र इमानदार हुन चाहन्छु।”

त्यसको लगत्तै, एक जोडी युवाहरूले मेरो पसलमा एउटा टिभी ल्याए। मैले काम गरिरहँदा तिनीहरूले बाहिर कुरा गरिरहेको सुनेँः “हामी त्यो पहिलो पसलमा जानु हुँदैनथियो। त्यो समयको बर्बादी हो जस्तो लाग्छ। आशा गरौँ, उहाँले मर्मत गर्न सक्‍नुहुन्छ।” यो सुनेर मैले सोचेँ, “अरू व्यवसायीहरूले त्यस्तो सुनेको भए तिनीहरूले जे पनि गर्न सक्थे। यदि मैले चाहेको भए पनि मैले तिनीहरूलाई सजिलै बढी पैसा तिराउन सक्थेँ। आफ्नै गोजीमा खसेको कुरालाई म कसरी नलिऊँ? म अर्कोपालि इमानदार भइहाल्नेछु। यसपल्ट सत्यता अभ्यास नगर्दा परमेश्‍वरले नराम्रो मान्नुहुनेछैन।” त्यहीबेला मैले परमेश्‍वरसामु संकल्प गरेको कुरा याद गरेँ, र मैले परमेश्‍वरका वचनहरूको बारेमा सोचेँः “यदि कसैले सत्यतालाई प्रेम गर्दैन र बारम्बार उसले आफ्नै इच्छाअनुसार काम-कुराहरू गर्छ भने, तिनीहरूले बारम्बार परमेश्‍वरलाई ठेस पुर्‍याउनेछन्। तिनीहरूले गर्ने काम-कुराहरूमा त्यस्ता मानिसहरूलाई परमेश्‍वरले साधारण तवरमा स्वीकृति जनाउनुहुन्न, अनि यदि तिनीहरूले पश्‍चाताप गर्दैनन् भने, तिनीहरू दण्डबाट त्यति टाढा हुनेछैनन्” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरको इच्छाको खोजी गर्नु भनेको सत्यता अभ्यासको लागि हो”)। परमेश्‍वरले मलाई चेतावनी पठाइरहनुभएको थियो भन्ने महसुस गरेँ। म खराब काम गरिरहन सक्तिनथेँ। मैले पश्‍चात्ताप गर्नु र इमानदार हुनु थियो। त्यसलाई मर्मत गरिसकेपछि, मैले मेरो नियमित शुल्क लिएँ। जब मैले मेरो ग्राहकको ठूलो मुस्कान देखेँ, मैले महसुस गरेँ कि खुला र इमानदार हुनु जिउनको निम्ति स्वतन्त्र तुल्याउने बाटो हो।

अर्को समय, मैले एउटी महिलाको टिभी मर्मत गर्दा, शुल्क पचास थियो तर तिनले त्यसको दुई गुणा दिइन् र फिर्ता दिँदा लिन मानिनन्। मैले त्यसलाई स्वीकार गरिनँ र म अन्यौलमा परेँ। तिनले किन त्यो दिनुपर्थ्यो? तिनले मलाई भनिन्, “पहिलो व्यक्ति जोकहाँ म गएकी थिएँ, उनले काम ठूलो छ भने, र उनले यो मर्मत गर्न ४०० मागे, तर मैले तिरिनँ। त्यसपछि, मैले चिनेको एक जनाले तपाईं इमानदार, विश्‍वासयोग्य हुनुहुन्छ र तपाईंले बढी पैसा लिनुहुन्न भन्दै तपाईंकोमा पठाए। अहिले मैले देखेँ, यो सबै सत्य हो।” जब तिनले भनेको कुरा मैले सुनेँ, मैले सोचेँ, “म असल व्यक्ति होइन, यो त परमेश्‍वरका वचनहरूले मलाई मानव रूपमा जीवन जिउने अवसर दिएका हुन्।”

परमेश्‍वरका वचनहरू पढ्नु र इमानदार हुनु जस्ता कुराहरूमा मेरो दृष्टिकोण पनि परिवर्तन भयो। म त सोच्थेँ, यदि कोही व्यवसायको मालिक हो भने ऊ इमानदार हुने कुनै बाटो छैन, यसरी मैले त नाफा कमाउन सक्दिनँ, र अन्ततः मैले व्यवसाय बन्द गर्नुपर्ने हुन्छ। तर म परमेश्‍वरका वचनहरूअनुसार इमानदार भएपछि मैले नाफा मात्र कमाइनँ बरु अझ धेरै ग्राहकहरू पनि प्राप्त गरेँ। कोही धेरै टाढाबाट पनि आए, तिनीहरू सबैले अरू कसैले सिफारिस गरेर आएको भने। मैले कुनै प्रकारले पनि मेरो पसलको बारेमा विज्ञापन गरेको थिइनँ, वा मलाई काम दिनुहोस् भनेर अरूलाई भनेको थिइनँ। यो सबै मैले परमेश्‍वरका वचनहरू अभ्यास गरेकोले र म परमेश्‍वरले चाहनुभएझैँ इमानदार, अनि स्पष्टवादी र सीधा थिएँ, मैले ग्राहकहरूको विश्‍वास जितेँ। यो सत्यता अभ्यास गर्दाको परमेश्‍वरको आशिष्‌ थियो। यसले मलाई परमेश्‍वरका वचनहरूको एउटा पाठ याद दिलाउँछ। सर्वशक्तिमान्‌ परमेश्‍वर भन्नुहुन्छ, “जब मानिसहरू शैतानको भ्रष्टताको प्रभावमा रहेर संसारमा जिउँछन् तब तिनीहरूको लागि इमान्दार हुनु असम्भव हुन्छ; तिनीहरू पहिलेभन्दा झन धेरै छली मात्र बन्न सक्छन्। तथापि, यदि हामी इमान्दार भयौं भने के हामी यो संसारमा अस्तित्वमा रहन सक्छौं कि सक्दैनौं? के हामी अन्य व्यक्तिहरूद्वारा सीमान्तीकृत हुनेछौं? हुनेछैनौं; हामी पहिलेजस्तै गरि जिउनेछौं। यस्तो हुन्छ किनकि हामी खान वा श्वास फेर्नको लागि छलमा भर पर्दैनौं। बरु, हामी परमेश्‍वरले प्रदान गर्नुभएको श्वास र जीवनद्वारा जिउनेछौं। यो त केवल हामीले परमेश्‍वरका वचनहरूको सत्यतालाई स्वीकार गरेका छौं भन्ने कुरा हो र हामीसँग कसरी जिउने भन्ने बारेमा नयाँ नियमहरू र नयाँ जीवन लक्ष्यहरू छन् जसले हाम्रा जीवनहरूको आधारस्तम्भको लागि परिवर्तनहरूतर्फ डोर्याउँछ् भन्ने कुरा हो; यो त केवल हामीले जिउने साधनहरू र तरिकाहरू बदल्दैछौं ताकि हामीले परमेश्‍वरलाई सन्तुष्ट पार्न र मुक्ति प्राप्त गर्न सकौं भन्ने कुरा हो। हामीले भौतिक रूपमा के खान्छौं, हामीले के लाउँछौं, वा हामी कहाँ बस्छौं भन्ने कुरासँग यसको बिल्कुलै कहींकतै कुनै सम्बन्ध छैन; यो हाम्रो आत्मिक आवश्यकता हो” (आखिरी दिनहरूका ख्रीष्टका वार्तालापहरूका अभिलेखहरूको “इमान्दार व्यक्ति हुनुको सबैभन्दा आधारभूत अभ्यास”)। परमेश्‍वरलाई धन्यवाद!


१४. इमानदार मानिस हुनुको स्वाद

योङ्ग्सुइ, दक्षिण कोरिया

एक दिन मार्च महिनाको अन्ततिर एक भेलामा, एक जना अगुवाले गिरफ्तार गरेर क्रूर यातना दिइएका एकजना दाजुको बारेमा बताए। असाध्यै कमजोर भएको अवस्थामा उनले अर्को दुई जना मण्डलीका भाइहरूलाई बेचिदिए। उनले धेरै अफसोस गरे, र उनले न्याय र प्रकाशसम्बन्धी परमेश्‍वरका वचनहरूको पुस्तक पढेपछि आफ्नो असफलताको जड थाहा पाए र उनले साँचो रूपमा पश्‍चात्ताप गरे। ती अगुवाले हामीलाई यो अनुभवको बारेमा हाम्रो विचार के छ अनि के यसलाई साँचो गवाहीको रूपमा लिन सकिन्छ कि सकिँदैन भनी सोधे। उनले हामी सबैलाई आ-आफ्नो विचार बाँड्न पनि लगाए। यसले गर्दा म एकदम आत्तिएँ र अनुमान लगाउन थालेँ: “उनले हामीलाई किन यो कुरा छलफल गर्न लगाएका हुन्? हामीले समस्यालाई ठीकसँग हेर्‍यौं कि हेरेनौं भनेर जाँच्न पो हो कि?” मैले विचार गरेँ, “ती दाजुले अर्का दुई जनालाई एकछिनको कमजोरीको कारणले बेचे। त्यो त पाप नै हो। तर उनले आफ्नो बारेमा केही सिके र साँचो पश्‍चात्ताप गरे, त्यसकारण उनको अनुभवलाई गवाहीको रूपमा लिन हुन्छ।” तर मैले अनिश्‍चित भएर सोचेँ, “पहिला अरूले के भन्दा रहेछन् हेर्छु, त्यसो गर्दा मैले नमिल्ने कुरा र अस्पष्‍ट कुरा गर्दिनँ।” अरूले आफ्ना विचारहरू भन्‍न थाले। शुरूमा एक जना बहिनीको कुरा हेरौं, उनले मेरो विचारसँग मिल्दोजुल्दो कुरा बताइन्, त्यसकारण मेरो कुरा मान्य रहेछ जस्तो लाग्यो। त्यसपछि अर्की बहिनीले भनिन् कि ती दाजु त परमेश्‍वरलाई धोका दिने यहूदा जस्तै भए, त्यसकारण त्यस्तो गवाहीले परमेश्‍वरको गवाही बोक्न सक्दैन। अन्य केहीले पनि उनको गवाहीलाई गवाही भन्‍न मिल्दैन भने। यतिका धेरैको त्यही विचारमा सहमति भएको हुनाले म डगमगाएँ, र के विचार गर्ने हो भनेर जानिनँ। त्यसपछि ती अगुवाले भने, “यदि यो गवाही होइन भनेर विचार गर्नुहुन्छ भने आफ्नो हात उठाउनुहोस्।” धेरैले हात उठाए, तर म निश्‍चित थिइनँ, त्यसैले मैले हात तल नै राखेँ। मैले यस्तो विचार गर्दै थिएँ, “म गलत समयमा हात उठाउन सक्दिनँ। यसले त ममा बुझ्ने क्षमता नभएको जस्तो देखाउँदैन र?” मैले यस्तो सोच्दै गर्दा, ती अगुवाले मलाई सोधे, “तपाईंले किन हात उठाउनुभएन?” मैले मनमनै सोचेँ, “ओहो, मलाई किन सोधेका होलान्? मैले हात उठाउनुपर्ने थियो कि?” मैले तुरून्तै हात उठाएँ। मेरो मुटुको धड्कन बढ्यो—मलाई अप्ठ्‍यारो लाग्न थाल्यो। मैले हात उठाएको ठीक थियो कि थिएन? मलाई आफ्नो हृदयमा यसले गवाहीको काम गर्छ जस्तो त लागेको थियो, तर मैले राम्रोसँग विचार नै नगरी हात उठाएँ। मैले आफ्नो हात उठाइसकेको हुनाले अरूका विचारहरू सुन्‍न थालेँ। उनीहरूले आफ्नो विचार बाँड्दै थिए, त्यसकारण मैले यसबारेमा शान्त भएर विचार गर्न थालेँ। ती दाजुले साँच्चै नै पश्‍चात्ताप गरेका थिए, त्यसकारण उनको गवाही, गवाही नै हुनुपर्छ। मैले हात नउठाएको भए हुनेथियो जस्तो लाग्यो। मैले साँच्‍चै के विचार गरेको थिएँ भनेर भन्न मन लाग्यो, तर फेरि यस्तो पनि लाग्यो कि मैले त सम्पूर्ण कुरा बुझेको छैनँ, त्यसकारण मेरो विचार ठीक भए त ठीकै हुन्छ। तर ठीक भएन भने त, ती अगुवाले मेरो बारेमा कस्तो विचार गर्लान्? उनले मेरो कुनै गहिरो अनुभव वा क्षमता छैन भन्लान् कि? यदि ती अगुवाले ममा यस्तो कुरा देखे भने उनले मलाई यो तालिमको लागि योग्य छैन भन्‍ने ठान्‍नेछन्, र परमेश्‍वरको घरमा मेरो कुनै भविष्‍य हुनेछैन। अझ, त्यहाँ धेरै दाजुभाइ-दिदीबहिनीहरू छन्, र गलत भएमा साँच्चै नै लाजमर्दो हुन्छ। मैले धेरैपटक अघिपछि गर्दै विचार गरेँ र अन्तमा चुप लागेँ।

त्यसपछि, ती अगुवाले त्यो गवाही, गवाही नै मानिन्छ भनी सङ्गति गरे, अनि उनले के पनि सङ्गति गरे भने एकछिन कमजोर भएको बेलामा परमेश्‍वरलाई धोका दिएपछि, न्याय र सजायलाई अनुभव गरेर, साँचो रूपमा पश्‍चात्ताप गर्नु एकदम नै राम्रो गवाही हुन्छ। यो कुरा धेरैको लागि प्रेरणादायक थियो, र यसले साँचो विश्‍वास हुनेको लागि परमेश्‍वरले आफ्नो महान् कृपा प्रदान गर्नुहुन्छ भन्ने देखायो। हामी कति भ्रष्‍ट छौं भन्‍ने कुरा परमेश्‍वरलाई थाहा छ, त्यसकारण हामीले साँचो रूपमा पछुतायौं र उहाँतिर फर्क्यौं भने, उहाँले हामीलाई पश्‍चात्ताप गर्ने मौका दिनुहुन्छ, यस्तो खालको गवाहीले परमेश्‍वरको महिमा बढाउँछ र शैतानलाई सबैभन्दा बढी लाजमा पार्छ। ती अगुवाले अझै सिकाउँदै भने कि हाम्रो बुझाइ अशुद्ध छ र हामी छली र बेइमान छौं, र हामीले हाम्रा दृष्‍टिकोणहरूलाई परमेश्‍वरका वचनहरूमा आधारित गरेका छैनौं। यो घटनाको बारेमा हामीले छलफल गर्नुपर्ने अवस्थालाई देख्दा, हामीले ती दाजुको अनुभवमा केही गलत भएको अनुमान गर्‍यौं। हामीले ती अगुवाले के विचार गर्दैछन् भनेर अनुमान गर्ने प्रयास गर्‍यौं अनि एउटा पनि इमानदार शब्द बोलेनौं। ती अगुवाले धैर्यतापूर्वक हामीलाई संगति गर्दै हामीले आफ्नो लागि आफैले विचार गर्नुपर्छ र सबै कुरामा आफ्नै दृष्‍टिकोण हुनुपर्छ भन्‍ने कुरा सिकाए र चाहे त्यो ठीक होस् या गलत हामीले सत्य बोल्नुपर्छ भनेर पनि सिकाए। त्यही नै हाम्रो आचरणको आधारभूत तत्व हो। त्यो “आधारभूत तत्व” शब्दावलीले मलाई असहज बनायो। मैले विचार गरेँ, “उनको कुरा सही हो, म गलत भए तापनि, मेरो आफ्नो विचार राख्नु अरूको लहैलहैमा जानुभन्दा राम्रो हो। जे भए पनि, यो मेरो आफ्नो दृष्‍टिकोण हुन्छ, र म इमानदार हुन्छु।” मैले आफ्नो विचार नभनेकोमा आफैलाई घृणा गरेँ। खालि दश मिनेटमा मैले आफ्नो अडानलाई प्रस्तुत गर्नको सट्‍टामा, म छली भएँ र मैले सत्यताको अभ्यास गरिनँ, मानव आचरणको आधारभूत तत्वलाई समेत मैले पूरा गर्न सकिनँ। मैले गलत कुरा भन्ने र गर्न्ने मात्र गरिनँ, बरु म त आफ्नो आचरणलाई ठीक राख्‍न समेत असक्षम भएँ।

त्यो भेलापछि आराधनाको समयमा मैले परमेश्‍वरको यी वचनहरू पढेँ: “मानिसहरूले परमेश्‍वरमाथिको उनीहरूको विश्‍वासमा र उनीहरूले व्यवहार गर्ने तरिकामा सही मार्ग लिनुपर्छ; कुटिल एवं दुष्ट तरिका र साधनहरू प्रयोग गर्नुहुँदैन। कुटिल एवं दुष्ट तरिका र साधनहरू के-के हुन्? तिनीहरू परमेश्‍वरमाथिको यस्तो विश्‍वास हो, जुन सधैं तुच्छ चलाकी, भ्रामक विवरणहरू, र सस्ता युक्तिहरूमा आधारित हुन्छ; तिनीहरूले तेरो भ्रष्टता लुकाउन खोजिरहेका हुन्छन्, र तेरा कमीहरू, गल्तीहरू, र कमजोर क्षमता जस्ता समस्याहरूलाई लुकाइरहेका हुन्छन्। तिनीहरूले सधैं शैतानी दर्शनहरू प्रयोग गरेर काम-कर्तव्य सम्हालिरहेका हुन्छन्, सुस्पष्ट विषयहरूमा चापलुसी गरेर परमेश्‍वरको र मण्डलीका अगुवाहरूको निगाह पाउने कोसिस गरिरहेका हुन्छन्, तर सत्यको अभ्यास गरिरहेका हुँदैनन्, सिद्धान्तअनुसार काम-कर्तव्य सम्हालिरहेका हुँदैनन्, र मानिसहरूको चापलुसी गर्नका निम्ति तिनीहरूलाई निरन्तर नजिकबाट ध्यान दिइरहेका हुन्छन्; उनीहरू सोधिरहन्छन्, ‘मैले भर्खरै कस्तो गरें? तपाईंहरू सबै मलाई समर्थन गर्नुहुन्छ? के परमेश्‍वरलाई मैले गरेका असल कुराहरूको बारेमा थाहा छ? यदि उहाँले थाहा छ भने, के उहाँले मेरो प्रशंसा गर्नुहुनेछ? परमेश्‍वरको हृदयमा मेरो कुन स्थान छ? के परमेश्‍वरको नजरमा मेरो कुनै महत्त्व छ?’ उनीहरूले वास्तवमा, परमेश्‍वरमाथिको उनीहरूको विश्‍वासमा आशिषित हुन सक्लान् कि नसक्लान् भनी सोधिरहेका हुन्छन्। यस्ता कुराहरूमाथिको निरन्तर चिन्तन के कुटिल एवं दुष्ट तरिका र साधन होइन र? यो सही मार्ग होइन। त्यसो भए, सही मार्ग कुन हो त? सही मार्ग त्यो हो जसमा मानिसहरू आफ्नो विश्‍वासमा सत्यको पछि लाग्छन्, जसमा उनीहरू सत्य प्राप्त गर्न सक्षम हुन्छन्, र जसमा उनीहरूले आफ्नो स्वभावमा परिवर्तनहरू हासिल गर्छन्” (आखिरी दिनहरूका ख्रीष्टका वार्तालापहरूका अभिलेखहरूको “जीवन वृद्धिका छ वटा सूचकहरू”)। यसमा परमेश्‍वरले हामीलाई हाम्रो आचरणमा ठीक बाटो लिन र विश्‍वासीहरूजस्तै हुन स्मरण गराउनुहुँदै र चेतावनी दिनुहुँदै छ। हामीले सत्यताको खोजी र अभ्यास गर्नुपर्छ। यदि हामीले यी सकारात्मक कामहरू गर्नको लागि कोशिश गर्दैनौं भने, यदि हामी आफ्ना गल्तीहरू छोप्ने, रवाफ जमाउने, अगुवासँग राम्रो सम्बन्ध राख्ने, मण्डलीमा कुनै पदमा रहने कुरा मात्र सोच्छौं भने, र परमेश्‍वर र अगुवाले मेरो बारेमा के विचार गर्छन् भन्‍ने कुरामा बढी ध्यान दिन्छौं भने, यो त दुष्‍टको बाटोमा हिंडेको अवस्था हो। मैले जे गर्दैथिएँ, ठीक त्यही कुरा परमेश्‍वरले मलाई प्रकाश पार्नुभएको मैले देखेँ। ती दाजुको अनुभव साँचो गवाही थियो कि थिएन मलाई पक्‍का थाहा थिएन, तर मैले मेरो हृदयबाट बोलिनँ। बरू मैले कोठामा भएका अरूको विचारलाई पढेँ, त्यसैअनुसार मेरो पत्ता खेलेँ र अरूले के सोच्लान् भनेर हिसाब गरेँ। जब ती अगुवाले मलाई किन हात नउठाएको भनेर सोधे, तब मैले गलत कदम उठाएँ कि भनेर विचार गरेँ, र धेरैको विचारअनुसार ती दाजुको गवाही सही नभएको बेलामा, मैले पनि त्यही भींडलाई पछ्याउन हतार गरेँ। हावा कतातिर बहन्छ हेर्दै, मैले आफैलाई तुच्छ बनाएँ। मैले शैतानी छलपूर्ण स्वभावबाहेक अरू केही देखाइनँ। एउटा साँचो कुरा भन्‍न पनि किन यति गाह्रो हुन्छ भ। मैले गलत भनेर आफैलाई लाजमा पार्छु कि भन्‍ने डरले, अगुवाले मलाई नजान्‍ने सोच्छन् कि र मलाई महत्व नदेलान् वा तालिम नदेलान् भन्‍ने डरले, र यस्तै भइरह्‍यो भने मलाई कामबाट निकाल्छन् कि भन्‍ने डरले गर्दा मैले यस्तो गरेको थिएँ। मैले केवल आफ्नो इज्जत र पदलाई जोगाउन चाहेको थिएँ, मेरो कमजोर क्षमतालाई लुकाउन र आफूलाई राम्रो देखाउन सक्दो कोशिश गरेँ। म आफूलाई सत्यता बुझेको एकदम सीपालु व्यक्ति भएको देखाउन चाहन्थेँ र कुनै पनि कुरामा राम्रो अन्तर्दृष्‍टि भएजस्तो व्यवहार गर्न चाहन्थेँ। म जुनसुकै प्रश्‍नको पनि अगुवाको विचारसँग मिल्ने सही उत्तर दिन चाहन्थेँ, ताकि मेरो बारेमा उनमा राम्रो प्रभाव परोस् र उनले राम्रो सोचून्। त्यसपछि अरू दाजुभाइ-दिदीबहिनीले पनि मलाई स्वीकार गर्छन् र मलाई आदरसाथ हेर्छन्। मैले मेरो तरिकामा छल र षडयन्त्र देखेँ। म त यति सानो कुरामा पनि सीधा हुन सकिनँ। मैले त एउटा पनि इमानदार र मनमा लागेको वचन बोल्न सकिनँ। म त सधैँ नै परमेश्‍वरको घरमा आफ्नो स्थान जोगाउनको लागि कोठामा भएका अरूहरूको विचारलाई ध्यान दिएर पढ्थेँ। मैले दुष्‍टको बाटो अपनाउँदै थिएँ, यो सही बाटो थिएन। म यी सबै कुराहरूको बारेमा म सचेत भएँ तर मैले अरू गहिरिएर आत्मपरीक्षण गरिनँ।

त्यसको तीन महिनापछि, मैले परमेश्‍वरको यो संगतिबाट सुनेँ। परमेश्‍वर भन्नुहुन्छ, “आफूले बोल्‍ने र गर्ने हरेक कुरामा ख्रीष्‍टबाट सङ्केत लिँदै, उहाँको स्वर-शैली सुन्दै, र उहाँका वचनहरूमा अर्थ छन् कि भनी ध्यान दिएर सुन्दै ख्रीष्ट-विरोधीहरूले मानिसहरूलाई जसरी व्यवहार गर्छन्, ख्रीष्टसँग पनि त्यसरी व्यवहार गर्छन्। जब तिनीहरू बोल्छन्, तिनीहरूको एउटै शब्‍द पनि वास्तविक वा इमानदार हुँदैन; तिनीहरूलाई खोक्रा शब्‍दहरू र धर्मसिद्धान्तहरू कसरी बोल्‍ने त्यो मात्रै थाहा हुन्छ। तिनीहरूले यस व्यक्तिलाई छल गर्ने र धोका दिने प्रयास गर्छन् जो तिनीहरूको नजरमा सर्वसाधारण व्यक्ति हो। तिनीहरू घुमौरो र अप्रत्यक्ष पारामा कुरा गरेर चिप्‍ले घस्दै कुरा गर्छन्। तिनीहरूका वचनहरूको शैली र दिशा लहरोजस्तै बेरिएर माथि चढिरहेका हुन्छन्। जब तपाईंले कुनै व्यक्ति राम्रो क्षमता भएको व्यक्ति हो र उसको पदोन्‍नति गरिनुपर्छ भनेर भन्‍नुहुन्छ, तब तिनीहरू तुरुन्तै तिनीहरू कति असल छन्, र तिनीहरूमा के कुराको प्रकटीकरण र प्रकाश भएको छ त्यसको बारेमा कुरा गर्न थाल्छन्; र यदि तपाईंले कुनै व्यक्ति खराब हो भनेर भन्‍नुभयो भने, ती मानिसहरू कति खराब र दुष्ट छन्, ती मानिसहरूले मण्डलीमा कति बाधा र अवरोधहरू ल्याएका छन् त्यसको बारेमा तिनीहरू तुरुन्तै कुरा गर्न थाल्छन्। जब तपाईंले कुनै कुराको बारेमा सत्यता जान्‍न चाहनुहुन्छ, तिनीहरूसँग भन्‍ने केही पनि हुँदैन; तपाईंले निर्णय गर्नुहुन्छ कि भन्दै प्रतीक्षा गर्दै, तपाईंका वचनहरूमा अर्थ छन् कि भनेर ध्यान दिएर सुन्दै, तपाईंका अभिप्रायहरूलाई पत्ता लगाउने प्रयास गर्दै तिनीहरू छलकपट गर्छन्। तिनीहरूले भन्‍ने हरेक कुरा चापलुसी, चम्चागिरी, र चाकडी हुन्छ; तिनीहरूको मुखबाट सत्यताको एउटै शब्‍द निस्कँदैन” (ख्रीष्ट विरोधीहरूको पर्दाफासको “तिनीहरू सत्यतालाई तिरस्कार गर्छन्, सार्वजानिक रूपमा सिद्धान्तहरू उल्‍लङ्घन गर्छन्, र परमेश्‍वरको घरका प्रबन्धहरूको बेवास्ता गर्छन् (भाग दुई)”)। परमेश्‍वरका यी वचनहरूले मेरो हृदयलाई विक्षिप्त पारे। मैले सधैँ नै बेइमान भएर अरूले चाहेको जस्तो गरेर व्यवहार गर्थेँ। ख्रीष्‍टसँग मेरो सीधै सम्बन्ध नभए पनि परमेश्‍वरले तयार पार्नुभएको वातावरणमा उहाँको छानबिन मैले स्वीकार गर्दिनथेँ। म त खालि रवाफ देखाउन र मलाई अगुवाले मन पराओस् भन्‍ने चाहन्थेँ, त्यसकारण मैले आफ्ना शब्दहरू तौलेर उनले सुन्‍न चाहने कुराहरू मात्र बोल्थेँ र म कति पनि इमानदार थिइनँ। यी सबै वास्विकताको तोडमरोड मात्र थियो। मैले गरेको व्यवहार र बोल्ने तरिका सर्पको जस्तै थियो, र यो परमेश्‍वरको लागि घिनलाग्दो थियो। यसरी मैले पत्ता लगाएको थिएँ कि ती अगुवालाई उत्तर दिने बेलामा आफूलाई राम्रो देखाएर उनीमाथि राम्रो प्रभाव पारेर मैले उनलाई उल्लु बनाउन सक्छु। यसो गर्दा मैले परमेश्‍वरको घरमा मेरो पद र भविष्‍यलाई सुरक्षित राख्‍न सक्छु। यो मेरो असाध्यै अविश्‍वसनीय मूर्खता थियो, र वास्तवमा मैले त परमेश्‍वरलाई नै मूर्ख बनाउने प्रयास गर्दै थिएँ। परमेश्‍वरले सबै कुराको छानबिन गर्नुहुन्छ भन्‍ने कुरामा खासै विश्‍वास गर्दिनँथिएँ। हरेक परिस्थितिमा मेरो क्षमता, उचाइ, र विचारहरू, र मेरो मनोवृत्ति र दृष्टिकोण—उहाँले यी सबै कुराहरू पूर्ण स्पष्‍टताका साथ हेर्नुहुन्छ। मेरो वरिपरिका मानिसहरूलाई मैले छल्न सकेँ पनि, मैले परमेश्‍वरलाई कहिल्यै छल्न सकिनँ। वास्तवमा, परमेश्‍वरले मैले अरूको अगाडि के भन्छु वा गर्छु भन्‍ने कुरालाई हेर्नुहुन्‍न, बरु उहाँले त मैले सत्यतालाई कसरी लिन्छु भन्‍ने कुरालाई हेर्नुहुन्छ। उहाँले हरेक दिन मैले के अभ्यास गर्छु, म कसरी जिउँछु र मेरो कर्तव्यमा मैले कसरी व्यवहार गर्छु भन्‍ने कुरा हेर्नुहुन्छ। परमेश्‍वरले विशेषतः यस्तै सानातिना कुराहरूको सूक्ष्म जाँच गर्नुहुन्छ। उहाँले मैले सत्यतालाई प्रेम या अभ्यास गर्छु कि गर्दिन भनेर हेर्नुहुन्छ, र मेरो देखावटी कुराले उहाँलाई बिलकुलै मूर्ख बनाउन सक्दैन। त्यसपछि अन्तमा मैले थाहा पाएँ कि म छली भएको मात्र होइन, मैले त परमेश्‍वरको धार्मिकतालाई र उहाँले सबै कुरा अवलोकन गर्नुहुन्छ भन्‍ने कुरालाई पनि इन्कार गर्दैथिएँ। म त एउटा अविश्‍वासीले जस्तै व्यवहार गर्दैथिएँ। पहिला मैले ख्रीष्‍ट विरोधीहरूले ख्रीष्‍टलाई खिसी गरेको र आफ्नो फाइदाको लागि उहाँलाई झूटो तारिफ गरेको विषयमा परमेश्‍वरले गर्नुभएको विश्‍लेषण सुन्दा, यो विषय मसँग त्यति धेरै सम्बन्धित भएजस्तो लाग्दैनथ्यो। म कहिल्यै पनि व्यक्तिगत रूपमा ख्रीष्‍टसँगको सम्पर्कमा आएको थिइनँ, त्यसैले म सोच्थेँ कि मैले त्यस प्रकारको शैतानी स्वभाव देखाउननेछैन। त्यसपछि मैले महसुस गरेँ कि म गलत रहेछु, आफ्नो शैतानी व्यवहारलाई प्रकट गर्न ख्रीष्‍टसँग सम्पर्कमा आउनुपर्दैन रहेछ। मैले ती अगुवाको कृपा पाएर बढी अङ्क ल्याउने कोशिश गरेँ, र मैले परमेश्‍वरको घरमा आफ्नो स्थान जोगाउनको लागि त्यस्तो काम गर्न पनि तयार भएँ। मैले ठ्याक्‍कै शैतानी व्यवहार देखाउँदै थिएँ। यदि म कहिल्यै ख्रीष्‍टसँग आमनेसामने भएको भए, यो अझ स्पष्‍ट देखिने थियो। परमेश्‍वरलाई मूर्ख बनाउने र उहाँको विरोध गर्ने प्रयास गर्नबाट मैले आफैलाई रोक्न सक्ने थिइनँ।

हामीले गलत उत्तर दिए पनि मैले सोचेको जस्तो गरी ती अगुवाले हामीलाई छाँट्ने र ठीक पार्ने काम गरेनन् भनेर मैले केही दिन विचार गरिरहेँ। उनले हाम्रो क्षमता कम भयो पनि भनेनन्, हामीलाई बेकामका मान्छेको रूपमा पनि व्यवहार गरेनन् वा हामीलाई तालिम दिन इन्कार पनि गरेनन्। उनले हामीलाई हाम्रो विचार बाँड्न मात्र लगाए, ताकि सत्यताको संगतिभन्दा अगाडि हाम्रा कमजोरीहरू उनले बुझ्न सकून् र ती सिद्धान्तहरूमा हामीलाई मार्गदर्शन गर्न सकून्। उनले हाम्रो भ्रष्‍ट व्यवहार पनि खुलासा गरी देखाइदिए र आफैलाई पुनर्विचार गर्न आग्रह गरे। उनले गरेका सबै कुरा हामीलाई सहायता गर्न र टेवा दिनको लागि थियो। परमेश्‍वरको घरमा र दाजुभाइ-दिदीबहिनीसँग अनुमान लगाउनु आवश्यक थिएन। यसले मलाई परमेश्‍वरका वचनहरूको बारेमा विचार गर्न लगायो: “वास्तवमा, परमेश्‍वर विश्‍वासयोग्य हुनुहुन्छ, त्यसैले उहाँका वचनहरूलाई सधैँ विश्‍वास गर्न सकिन्छ; यसको अलाबा, उहाँका कार्यहरू खोटरहित र निर्विवाद छन्, किनभने परमेश्‍वरले उहाँप्रति इमानदार हुनेलाई मन पराउनुहुन्छ” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरका वचन र कार्यहरू हाम्रो भरोसाको एकदम योग्य छन्, र उहाँले हामीलाई इमानदार व्यवहार गर्नुहुन्छ। जब परमेश्‍वरले मानिस बनाउनुभयो, उहाँले मानिसलाई बगैँचाको कुन फल खानुहुन्छ र कुन खानुहुँदैन भनेर भन्‍नुभयो। उहाँले साधारण तरिकामा सीधै बोल्नुभयो—यहाँ अनुमान लगाउनुपर्ने कुनै आवश्यक थिएन। अनुग्रहको समयमा, प्रभु येशूले सधैँ “साँचो-साँचो म तिमीलाई भन्छु” भनेर भन्‍नुभयो। र परमेश्‍वरको कामको यो चरणमा, सर्वशक्तिमान् परमेश्‍वरका वचनहरू कति इमानदार र वास्तविक छन् भन्‍ने कुरा हामीले अनुभूति गर्न सक्छौं। धेरैजसो रूपमा, ती हृदय छुने, न्यानो र दयालु वचनहरू हुन्, र हाम्रो भ्रष्‍ट व्यवहार देखाउने कुराहरू कठोर देखिए तापनि, ती वास्तविकतामा आधारित, र हामीलाई शुद्ध बनाउने र मुक्ति दिने वचनहरू हुन्। परमेश्‍वर हामीसँग इमानदार र पारदर्शी हुनुहुन्छ। उहाँमा कुनै पनि ढोङ्गीपन छैन। तर म त्यस्तो परिस्थितिमा पनि अलिकति पनि इमानदार नभई हिसाब लगाउँदै र योजना बनाउँदै थिएँ। म त धेरै नै छली र घृणित रहेछु भन्‍ने लाग्यो।

त्यसपछि मैले परमेश्‍वरका केही वचनहरूबाट सम्झेँ: “अरूसँग शङ्का नगर्नेहरूसँग म खुशी हुन्छु, र सजिलैसँग सत्य स्वीकार्नेहरूलाई म मन पराउँछु; यी दुई प्रकारका मानिसहरूलाई म धेरै वास्ता गर्छु, किनकि तिनीहरू मेरो नजरमा इमानदार मानिसहरू हुन्। यदि तँ छली छस् भने, तँ सबै मानिस र विषयहरूप्रति सतर्क बन्नेछस् र शङ्कालु बन्नेछस्, यसैले मप्रतिको तेरो विश्‍वास शङ्काको जगमाथि निर्माण हुनेछ। त्यस्तो विश्‍वासलाई म कहिल्यै स्वीकार्न सक्दिनँ” (वचन, खण्ड १। परमेश्‍वरको देखापराइ र काम। पृथ्वीमा हुनुहुने परमेश्‍वरलाई कसरी चिन्ने)। परमेश्‍वरले किन अरूलाई शंका नगर्ने र खुशीसाथ सत्यलाई स्वीकार्ने मानिस परमेश्‍वरको नजरमा इमानदार हुन्छ भन्‍नुभएको हो भनी मैले पहिले कहिल्यै बुझेको थिइनँ। तर अहिले उहाँका वचनहरूमा विचार गर्दा, मैले बुझ्न थालेँ। इमानदार मानिसले परमेश्‍वर वा मानिसप्रति कुनै शंका गरिराख्‍दैन; उनीहरू निर्दोष हुन्छन्। उनीहरू आफ्नो मानव दिमागले कुरा बुझ्न खोज्दैनन्, बरु सत्यताको खोजी गर्न तिनीहरू परमेश्‍वरको अगाडि आउँछन्। उनीहरूले आफूले बुझ्न सके जति स्वीकार गर्छन् र अभ्यास गर्छन् र परमेश्‍वरले जे भन्‍नुहुन्छ त्यही गर्छन्। उनीहरू इमानदार हृदय लिएर सत्यताको नजिक जान्छन् र यस्तो खालको हृदय अति बहुमूल्य हुन्छ। बालकजस्तो हुनु भनेको पनि यही हो। परमेश्‍वरले उनीहरूलाई आशिष् दिनुहुन्छ; पवित्र आत्माले उनीहरूमा काम गर्नुहुन्छ, र उनीहरूलाई नै मार्गदर्शन गर्नुहुन्छ र अन्तर्दृष्टि दिनुहुन्छ। त्यसपछि उनीहरूले अझ सजिलैसँग सत्यतालाई बुझ्न सक्छन्। तर कसैले केही सत्य बोल्न र आफ्नो काम अलिकति गर्न सके तापनि, यदि उनीहरू भित्रचाहिँ भूलभूलैया जस्ता छन् भने, सधैँ शंकालु र स्व-आरक्षी छन् भने, र प्रेमिलो, दयालु परमेश्‍वरप्रति पनि शंकालु छन् भने, तिनीहरू सबैभन्दा छली, बेइमान का मानिस हुन्। परमेश्‍वरले किन छली मानिसले मुक्ति पाउन सक्दैन भनेर भन्नुभएको रहेछ सो मैले त्यसबेलादेखि बुझ्न थालेँ। यसको एउटा भाग के हो भने परमेश्‍वर वास्तविक हुनुहुन्छ, उहाँले छली मानिसलाई घृणा गर्नुहुन्छ र उनीहरूलाई मुक्ति प्रदान गर्नुहुन्न। अर्को भागचाहिँ हाम्रो व्यक्तिपरक खोजीसँग सम्बन्धित छ। छली मानिसहरू असाध्यै अप्ठ्यारा हुन्‍छन्। उनीहरूले सधैँ अनुमान लगाइराखेका हुन्छन्, विश्‍लेषण गरिराखेका हुन्छन्, र अरू मानिस, वस्तु र परमेश्‍वरको विरुद्धमा आफूलाई सुरक्षा गरिराखेका हुन्छन्। उनीहरूलाई वास्तवमै मानिसको विचार कसरी पढ्ने भन्‍ने पनि आउँछ। उनीहरूका विचारहरू यिनै कुराहरूले भरिएका हुन्छन्। पवित्र आत्माले उनीहरूमा केही काम गर्न सक्नुहुन्‍न। त्यसकारणले गर्दा उनीहरूले कहिल्यै पनि सत्यतालाई बुझ्न सक्दैनन्। त्यसरी नै जसरी परमेश्‍वरले भन्‍नुभएको छ, “परमेश्‍वरले तिनीहरूलाई सिद्ध पार्नुहुन्न जो छली छन्। यदि तेरो हृदय इमानदार छैन भने—यदि तँ इमानदार व्यक्ति होइनस् भने—तँलाई कहिल्यै पनि परमेश्‍वरले प्राप्त गर्नुहुनेछैन। त्यसरी नै, तैँले कहिल्यै पनि सत्यता प्राप्त गर्न सक्नेछैनस्, र तँ परमेश्‍वरलाई प्राप्त गर्न पनि असमर्थ हुनेछस्” (आखिरी दिनहरूका ख्रीष्टका वार्तालापहरूका अभिलेखहरूको “जीवन वृद्धिका छ वटा सूचकहरू”)। त्यसकारण त्यो बिन्दुमा मैले आफैलाई कठोर तरिकाले हेरेँ। कुनै समस्याको सामना गर्दा, म परमेश्‍वरको अगाडि सत्यताको खोजी गर्न इमानदार हृदयको साथमा आएको थिइनँ, बरु अरूका कुराहरूको अनुमान गर्ने कुरामा लिप्‍त भएको थिएँ। म त साधारण छलफलको समयमा पनि दाजुभाइ-दिदीबहिनीहरूसँग धेरै हदसम्म त्यस्तै थिएँ। कहिलेकहीँ मैले पूर्ण रूपमा कुरा बुझ्दिनथिएँ, तर अरूहरूले जे बुझे त्यसैमा लाग्थेँ। कहिलेकहीँ मेरो आफ्नै विचार हुन्थ्यो तर त्यो गलत होला भनेर भन्‍न डर लाग्थ्यो। त्यसकारण म अरूले भनेको कुरा सुनेपछि म सही रहेछु भन्‍ने जानेर मात्र बोल्ने गर्थेँ। नत्रभने, म ठम्याउँथेँ कि मैले केही भन्‍नु पर्दैन ताकि अरूको अगाडि मैले सम्मान गुमाउनु नपरोस्। म कति छली र अप्रत्यक्ष रहेछु भन्‍ने कुरा मैले देखेँ। मैले त केवल भींडलाई पछ्याइरहेको थिएँ। मैले केही नबुझेको बेलामा अरूलाई हेरेर उनीहरूले जे गर्छन् त्यही गर्दै आइरहेको थिएँ। त्यसले मलाई सत्यता बुझ्नको लागि बाधा दिंदैथियो। तर क्षमता नहुनु र सत्यता थाहा नहुनुमा कुनै डर लाग्दो कुरा हुँदैन। मानिसले आफूले नजानेको कुरालाई लुकाउनुचाहिँ डरलाग्दो कुरा हो। त्यसपछि उनीहरूले कहिल्यै पनि सत्यतालाई बुझ्न सक्दैनन्। मैले त्यो बाटोमा जानु एकदमै खतरापूर्ण रहेको र इमानदार हुनु अत्यावश्यक भएको कुरा महसुस गरेँ।

भविष्यमा विभिन्‍न कुराहरूको सामना गर्दा म कसरी इमानदार बन्‍न सक्छु, र म कुन सिद्धान्तमा अडिग रहनुपर्छ भनेर मैले खोज्न थालेँ। मैले परमेश्‍वरको वचनबाट दुई पाना जति पढेँ। सर्वशक्तिमान्‌ परमेश्‍वर भन्नुहुन्छ: “परमेश्‍वरसँग खुला हृदयको व्यक्ति बन्‍नको लागि, तैँले सुरुमा आफ्‍ना व्यक्तिगत इच्‍छाहरूलाई पन्छ्याउनुपर्छ। परमेश्‍वरले तँसँग कस्तो व्यवहार गर्नुहुन्छ भन्‍ने कुरामा ध्यान केन्द्रित गर्नुको सट्टा, तेरो हृदयमा के छ त्यो कुरा बता, र तेरा शब्‍दहरूका परिणामहरू के हुनेछन् त्यसको बारेमा चिन्तन गर्ने वा विचार-विमर्श गर्ने नगर्; तैँले जे विचार गरिरहेको छस् त्यही भन्, तेरा उत्प्रेरणाहरूलाई पन्छ्याएर राख्, अनि कुनै उद्देश्य हासिल गर्नको लागि शब्‍दहरूको प्रयोग गर्ने प्रयास नगर्। जब तँसँग अति धेरै अभिप्रायहरू हुन्छन्, तब तँ सधैँ आफूले बोल्ने शैलीमा हिसाबकिताब गरिरहेको हुन्छस्। ‘मैले यसो भन्‍नुपर्छ, त्यसो होइन, मैले बोल्‍ने कुरामा म होशियार बन्‍नुपर्छ, मैले मेरो उद्देश्य हासिल गर्नुपर्छ’—के यसमा व्यक्तिगत उत्प्रेरणाहरू लुकेका छन्? यी मानिसहरूले शब्‍दहरू बोल्‍नुभन्दा पहिले नै मनमा अनेक कुरा खेलाइसकेका हुन्छन्, तिनीहरूले भन्‍न लागेका कुराहरूलाई धेरैपटक सोचविचार गरेका, र आफ्‍नो मस्तिष्कमा यसलाई धेरैपटक छानेका हुन्छन्। तिनीहरूको मुखमा आइपुग्दा, यी शब्‍दहरूले शैतानका छली युक्तिहरू बोकेका हुन्छन्; अर्थात्, तेरो मुखबाट निस्केका वचनहरूले आशय र व्यक्तिगत लक्ष्यहरू बोकेका हुन्छन्; त्यस्ता वचनहरू सच्‍चा हुँदैनन् अनि तिनीहरू हृदयबाट पनि आएका हुँदैनन्। परमेश्‍वरप्रति खुला हृदयले व्यवहार गर्ने तरिका यो होइन” (ख्रीष्ट विरोधीहरूको पर्दाफासको “तिनीहरू सत्यतालाई तिरस्कार गर्छन्, सार्वजानिक रूपमा सिद्धान्तहरू उल्‍लङ्घन गर्छन्, र परमेश्‍वरको घरका प्रबन्धहरूको बेवास्ता गर्छन् (भाग दुई)”)। “सबै विषयहरूमा, तँ परमेश्‍वरप्रति खुला हुनुपर्छ र तँ खुला हृदयको हुनुपर्छ—यो एक मात्र सर्त र अवस्था हो जुन परमेश्‍वरको अगाडि कायम राखिनुपर्छ। तँ खुला नभएको बेलामा पनि तँ परमेश्‍वरको अगाडि खुला हुनुपर्छ। तँ खुला छस् कि छैनस् भन्ने कुरा परमेश्‍वरलाई थाहा हुन्छ। यदि तैँले त्यसलाई देख्‍न सक्दैनस् भने के तँ मूर्ख छैनस् र? त्यसो भए, तँ कसरी बुद्धिमान् हुन सक्छस् त? तँलाई थाहा छ, परमेश्‍वरले सबै कुरालाई सुक्ष्म तरिकाले जाँच्‍नुहुन्छ र सबै कुरा जान्‍नुहुन्छ, त्यसैले उहाँले जान्‍नुहुन्‍न होला भन्‍ने नसोच्; परमेश्‍वरले गोप्य रूपमा मानिसहरूको मनमस्तिष्कमा हेर्नुहुने हुनाले मानिसहरू अझ खुला हृदयका, केही बढी शुद्ध र इमानदार हुन सक्नु बुद्धमानी कुरा हो—यसो गर्नु चलाख भई काम गर्नु पनि हो। … जब मानिसहरूले स्वरूपमा ध्यान दिइरहेका हुन्छन्, जब यो तिनीहरूको मस्तिष्क भएर जान्छ, जब तिनीहरूले यसको बारेमा केही सोच्छन्, तब यो कष्टप्रद विषय बन्छ। तिनीहरूले आफ्नो मनमस्तिष्कमा सधैँ सोच्छन्, ‘परमेश्‍वरलाई मेरो बारेमा उच्च सोच राख्ने र मैले भित्र सोचेको कुरा थाहा नपाउने तुल्याउन मैले के भन्‍न सक्छु? भन्‍नुपर्ने सही कुरा के हो? मैले धेरै कुरा मसँगै राख्‍नुपर्छ, म केही बढी होसियार हुनुपर्छ, मसँग विधि हुनुपर्छ; तब सायद परमेश्‍वरले मलाई उच्च ठान्‍नुहुनेछ।’ के तैँले सधैँ यसरी सोचिरहिस् भने परमेश्‍वरलाई थाहा हुनेछैन भन्‍ने सोच्छस्? परमेश्‍वरले तैँले जे सोचे पनि थाहा पाउनुहुन्छ। यसरी सोच्‍नु थकाइलाग्दो हुन्छ। इमानदार र साँचो बोल्‍नु धेरै सरल हुन्छ, र यसले तेरो जीवन झन् सहज बनाउँछ। परमेश्‍वरले तँ इमानदार र शुद्ध छस्, तँ खुला हृदयको छस् भन्‍नुहुनेछ—र यो असीमित रूपमा अमूल्य छ। यदि तँसँग खुला हृदय र इमानदार मनोवृत्ति छ भने, तँ धेरै टाढा गएर मूर्खतापूर्वक काम गरेको बेलामा पनि, परमेश्‍वरको निम्ति यो उल्लङ्‍घन हुनेछैन; यो तेरा तुच्छ चालहरूभन्दा असल हुन्छ र तेरो निरन्तरको चिन्तन तथा प्रक्रियाहरूभन्दा असल हुन्छ” (ख्रीष्ट विरोधीहरूको पर्दाफासको “तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग दुई)”)। परमेश्‍वरको वचनमा के भनिएको छ भने, परमेश्‍वर र उहाँले तय गर्नुभएका परिस्थितिहरूलाई कसरी लिने भन्ने सवालमा सबैभन्दा महत्वपूर्ण र आधारभूत कुरा खुला हृदय हुनु हो। हामीले परमेश्‍वरको अगाडि हाम्रो हृदयलाई कुनै कुरा नलुकाई वा छल नगरी, कुनै कुराको अध्ययन नगरी वा प्रकृया नचलाई उदाङ्गो पारेर राख्‍नुपर्छ। हामीले हाम्रो वचनको पछाडि कुनै प्रकारको ध्येय राख्‍नुहुँदैन वा कुनै रणनीतिहरू लगाउनुहुँदैन, तर हाम्रा विचारहरूलाई सत्यताको भावमा आदानप्रदान गर्नुपर्छ। हामीले बोध गर्न, बुझ्न नसकेको कुरा स्वीकार गर्नुपर्छ, त्यसपछि परमेश्‍वरको अगाडि सत्यताको खोजी गर्न निर्दोष, इमानदार हृदय लिएर आउनुपर्छ। यो भनेको बुद्धिमान बन्नु हो। परमेश्‍वरले सबै देख्‍नुहुन्छ र हामीलाई उहाँको हातको पछाडिको भागलाई जस्तै जान्‍नुहुन्छ। मेरो क्षमता, मैले कत्तिको सत्यतालाई बुझ्छु, मेरो अनुभवको गहिराइ, र मैले कुनै कुरा बुझ्छु कि बुझ्दिनँ, सबै कुरा परमेश्‍वरले राम्रोसँग जान्‍नुहुन्छ। म परमेश्‍वरको सामु उदाङ्गो छु। मेरा भूलहरू किन छोप्नुपर्‍यो र सबै बुझेको बहाना किन गर्नुपर्‍यो? खासमा, सधैँ हिसाब गर्ने, अरूलाई अवलोकन गर्ने र उनीहरूले के विचार गर्दैछन् भनेर अनुमान गर्ने र के भन्‍ने भनेर दिमागमा जोर लगाउनु मानसिक र भावनात्मक रूपमा थकाउने किसिमको थियो र यो कुरालाई परमेश्‍वरले घृणा गर्नुहुन्थ्यो। यति बेला बल्ल मैले निर्दोष हुनु र हृदयबाट निष्कपट हुनु कति महत्वपूर्ण छ भन्‍ने कुरा बुझेँ। परमेश्‍वरले त्यसलाई मूल्यवान ठान्‍नुहुन्छ, र यो अझ स्वतन्त्र र आरामसँग जिउने तरिका हो। परमेश्‍वरले मानिसको क्षमता वा उसको विचार ठीक छ कि छैन भनेर मात्र हेर्नुहुन्‍न भन्‍ने पनि मैले देखेँ। उहाँले हाम्रो हृदय हेर्नुहुन्छ, हाम्रो सत्यताप्रतिको मनोवृत्तिलाई र हामीले त्यस बाटोमा कस्तो स्वभाव व्यक्त गर्छौं भनेर हेर्नुहुन्छ। कहिलेकहीँ हामी गलत नै भए तापनि, यदि हामी खुला र इमानदार छौं भने परमेश्‍वरले हामी मूर्ख हौँ कि क्षमताविहीन हौँ यसको पर्वाह गर्नुहुन्‍न र उहाँले हामीलाई त्यसको लागि दोषी ठहराउनुहुन्‍न। त्यसको विपरीत, सधैँ छल गर्ने कुरालाई परमेश्‍वरले घिनलाग्दो र घृणापूर्ण ठान्‍नुहुन्छ। त्यस बेला मैले सत्यताको अभ्यास गर्नेछु र इमानदार मानिस बन्‍नेछु भन्ने निर्णय लिएँ। परमेश्‍वरले बनाउनुभएको वातावरणमा खुला भएर, अरूसँगको व्यवहारमा निष्कपट बनेर, हृदयभित्रबाट बोलेर र मैले बुझेको कुरा खुलेर भनेर, मैले बिस्तारै मेरो ढोङ्गी, छली भ्रष्‍ट स्वभावलाई निराकरण गर्न सक्छु।

मलाई याद छ, एकपटक हामी मण्डलीमा गाइने एउटा भजनमा भएका दुई वटा खोक्रोजस्तो लागेको पङ्क्तिलाई लिएर अगुवाकहाँ गयौँ। उनले ती पङ्क्तिहरूको बारेमा केही पनि भनेनन्, तर उनले त्यो भजनको कुनै महत्व नभएको र राम्रो नभएको कुरा बताए। मेरो मुखबाट “हो” भन्‍ने शब्द निस्कियो। मैले उत्तिखेरै महसुस गरेँ म फेरि पनि छली बन्दै थिएँ। त्यो भजनमा उनले देखेका समस्या मैले देखेको थिइनँ। म त हो हजुर भन्‍ने र बुझेको जस्तै बहाना गर्ने खालको मानिस बन्दै थिएँ। मैले मुख खोल्ने बित्तिकै झूट निस्केकोमा मलाई घृणा लाग्यो र म यसरी हावादारी हुँदै अघि बढ्न चाहिनँ। यदि मैले बुझिनँ भने ठीकै छ, मैले बुझिनँ। मैले परमेश्‍वरका वचनहरूको बारेमा विचार गरेँ: “इमानदार हुनु भनेको आफ्ना कार्य र बोलीहरूमा विशुद्ध हुनु हो” (वचन, खण्ड १। परमेश्‍वरको देखापराइ र काम। तीन अर्तीहरू)। मलाई थाहा थियो मैले भरखरै बोलेको झूटलाई सही बनाउनु थियो र इमानदार बन्‍नु थियो। त्यसकारण मैले ती अगुवालाई भनेँ, “मेरो विचारमा त दुई वटा पङ्क्तिमा मात्र समस्या जस्तो लागेको थियो। यो भजनको कुनै महत्व छैन भन्‍ने कुरा त मलाई थाहा थिएन।” उनले धैर्यतासाथ भजनको समस्याको बारेमा संगति गरेर सिकाए, यसले भजनको बारेमा मेरो आँखा अलिकति खोलिदियो। मलाई शान्ति भएको महसुस भयो। सत्यता यही हो कि हामीले हाम्रो शब्द, काम वा दृष्‍टिकोणलाई एकै ठाउँमा पोको पार्नुपर्दैन, बरु हामी इमानदार मानिस बन्‍न सक्छौं जो व्यवहारिक र वास्तविक हुन्छन्। मैले मेरो समूहमा दाजुभाइ-दिदीबहिनीहरूसँग छलफल गर्ने बेलामा इमानदारी हुने अभ्यास गर्न पनि शुरू गरेँ। म गलत भए पनि वा सही भए पनि, मैले मेरो वास्तविक विचार राख्थेँ। मैले नबुझेको कुरामा खुलस्त हुन्थेँ, यदि मैले गल्ती गर्थेँ भने मेरो भूल सुधार्थेँ। यसले ममा धेरै शान्ति ल्यायो। अझै पनि म साँचो इमानदार मानिसको स्तरको छेउ पनि पुगेको छैनँ, तर मैले इमानदार हुनुको महत्वलाई महसुस गरेको छु र यसरी मात्र परमेश्‍वरबाट मुक्ति पाउन सकिन्छ भन्‍ने कुरा मलाई थाहा छ। मलाई साँच्चै नै इमानदार व्यक्ति बन्‍ने आकांक्षा छ र म त्यसको लागि संघर्ष गरिरहन चाहन्छु, त्यसैमा लागिरहन चाहन्छु। परमेश्‍वरलाई धन्यवाद होस्!


१५. झुटहरू पश्‍चात्

चेन शी, चीन

सर्वशक्तिमान्‌ परमेश्‍वर भन्नुहुन्छ, “परमेश्‍वरले इमानदारलाई मन पराउनुहुन्छ भन्ने कुरा तिमीहरूले थाहा पाउनुपर्छ। वास्तवमा, परमेश्‍वर विश्‍वासयोग्य हुनुहुन्छ, त्यसैले उहाँका वचनहरूलाई सधैँ विश्‍वास गर्न सकिन्छ; यसको अलाबा, उहाँका कार्यहरू खोटरहित र निर्विवाद छन्, किनभने परमेश्‍वरले उहाँप्रति इमानदार हुनेलाई मन पराउनुहुन्छ। इमानदारीता भनेको तेरो हृदय परमेश्‍वरलाई दिनु, सबै कुरामा परमेश्‍वरसँग सच्चा हुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र कुनै पनि काम परमेश्‍वरको कृपा पाउन चापलुसी गर्नलाई मात्र नगर्नु हो। छोटकरीमा भन्ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो” (वचन, खण्ड १। परमेश्‍वरको देखापराइ र काम। तीन अर्तीहरू)। प्रभु येशूले यसो पनि भन्नुभयो, “साँच्चै म तिमीहरूलाई भन्छु, तिमीहरू परिवर्तन भएर साना बालबालिकाहरूजस्तै भएनौ भने, तिमीहरू स्वर्गको राज्यमा प्रवेश गर्नेछैनौ” (मत्ती १८:३)। हामी परमेश्‍वरका वचनहरूबाट के बुझ्न सक्छौं भने, उहाँ विश्‍वासिलो हुनुहुन्छ, उहाँले इमानदार व्यक्तिलाई मन पराउनुहुन्छ र छली व्यक्तिलाई घृणा गर्नुहुन्छ, अनि इमानदार मानिसहरूलाई मात्र मुक्ति दिन सकिन्छ र तिनीहरू मात्र स्वर्गको राज्यमा प्रवेश गर्न सक्छन्‌। त्यसकारण, परमेश्‍वरले हामीलाई इमानदार हुन, अनि हाम्रा झुट र छली मनसाय हटाउन बारम्बार आदेश गर्नुहुन्छ। तर वास्तविक जीवनमा, यदि मेरो प्रतिष्ठा र हैसियतमा केही कुराले आँच पुऱ्यायो भने, म झुटो नबोली र छल नगरी बस्न सक्दै सक्दिनँ। परमेश्‍वरका वचनहरूको न्याय र प्रकाशबिना, उहाँको ताडना र अनुशासनबिना, मैले कहिल्यै साँचो रूपमा पश्चाताप गर्ने थिइनँ, झुटलाई त्याग्ने थिइनँ, अनि एक इमानदार व्यक्तिको रूपमा सत्यतालाई पालन गर्ने थिइनँ।

केही वर्षअघि मैले चर्चको अगुवाको काम गर्दै थिएँ। एक दिन मेरा अगुवाले मलाई सहकर्मीहरूको जमघटमा उपस्थित हुने कि भनेर सोध्नुभयो। म एकदमै खुशी भएँ। सोचें, मैले चर्चमा हालै कत्ति मेहनतका साथ काम गरेको छु, हरेक दिन जमघट र संगतिको आयोजना गरेको छु, अनि धेरैजसो दाजुभाइ-दिदीबहिनीहरू आ-आफ्नो काममा सक्रिय रूपले संलग्न थिए। केही समूहले निकै प्रगति गरेका थिए, त्यसलै सोचें, यो जमघट मैले आफूलाई देखाउने एउटा मौका हुनेछ। म अगुवा र सहकर्मीहरूलाई आफू अरूभन्दा कत्ति योग्य छु भनेर देखाउन सक्थें। म जमघटमा आइपुग्दा सिस्टर लुई चिन्तामा डुबिरहनुभएको देखें, अनि उहाँले सुस्केरा हाल्दै भन्नुभयो, “तपाईंको सिञ्चन कार्य र दाजुभाइ-दिदीबहिनीहरूलाई सहयोग गर्ने काम कस्तो चल्दै छ? हामीलाई त गाह्रो पर्दै छ। ममा सत्यताको वास्तविकताको कमी हुनुपर्छ। मैले सम्हाल्न नसक्ने थुप्रै समस्याहरू छन्‌।” मैले मुस्कुराउँदै भनें, “सिञ्चन कार्य हाम्रो चर्चमा राम्रोसित हुँदैछ, पहिलाभन्दा निकै राम्रो।” ठीक त्यति नै बेला अगुवा आएर चर्चहरूको सिञ्चन कार्यबारे सोध्न थाल्नुभयो। सोचें, आफूलाई चम्काउने मौका यही हो र मैले राम्रो प्रदर्शन गर्नुपर्छ। अचम्मको कुरा, उहाँले सिञ्चन कार्यमा हाम्रो सफलताबारे सोध्नुभएन, बरु कस्तो कठिनाइ आइपऱ्यो, त्यसलाई सत्यतको संगतिमार्फत कसरी सम्हालियो, अनि कुन-कुन कठिनाइहरू सम्हाल्न सकिएन, त्यसबारे सोध्नुभयो। म घबराएँ। सामान्यतया, म कामकुरा व्यवस्थित मात्र गर्थें अनि त्यसको विस्तृत जानकारी मलाई थाहा थिएन, त्यसैले मैले वास्तविक सिञ्चन कार्य गरेको थिइनँ। के गर्ने मलाई थाहा भएन। अगुवाले सोध्दा मैले के भन्ने? यदि सत्य कुरा बताएमा, के उहाँले मलाई व्यवहारिक काम नगरिरहेको ठान्नुहुनेछ? मैले आफ्नो जिम्माको काम राम्ररी गरिरहेको छु भनेर सिस्टर लुईसित ठूलो कुरा मात्र गरिरहेको थिएँ। यदि मैले विस्तृत जानकारी बताउन सकिनँ भने, के मैलै ठूलो कुरा मात्र गरेको उहाँले भन्नुहुनेछ? मैले के गर्ने? म झनझनै चिन्तित भएँ। ठीक त्यति नै बेला, ब्रदर झाऊले उहाँहरूको चर्चको सिञ्चन कार्यमा आइपरेका केही समस्या र उहाँले आफ्नो काममा प्रकट गर्नुभएको भ्रष्टताबारे कुरा गर्नुभयो। त्यसपछि यी मामिला समाधान गर्न कसरी उहाँले सत्य खोज्नुभयो भनेर बताउनुभयो। उहाँले यो कुरा एकदमै व्यवहारिक र विस्तृत तरिकामा बताउनुभयो, जसले हामीलाई अभ्यासको मार्ग देखायो। उहाँको संगतिबारे सुनेपछि मलाई वास्तविक लाजको अनुभूति भयो। आफूले कुनै व्यवहारिक काम नगरेको थाहा भएपछि, मैले आफ्नो शीर निहुराएँ र मेरो अनुहार रातो भयो। त्यसपछि अगुवाले मलाई बोल्न भन्नुभयो। मेरो मुटु ढुकढुक भयो। मैले के भन्ने? मसित भन्नुपर्ने कुरा केही थिएन, अनि एकै अवलोकनमा मैले व्यवहारिक काम नगरिरहेको प्रष्टै हुनेथियो। यदि मैले सत्य कुरा बताएमा मानिसहरूले के सोच्ने थिए? मैले सीधा कुरा गर्न सक्दिनँ भनेर बोध गरें। त्यसैले, यसो मात्र भनें, “मेरो र ब्रदर झाऊको परिस्थिति उस्तै हो। यसबारे बताइरहनु आवश्यक छैन।” अगुवाले मेरो कुरा सुन्नुभयो र केही भन्नुभएन, त्यसपछि परमेश्‍वरको वचन पढेर जमघट शुरु गर्नुभयो। त्यस जमघटमा, मैले कसैको केही चोरेको जस्तो महसुस भयो। म साँच्चै जोखिममा थिएँ, मेरा अगुवाले मेरो कामको जाँच वा निरीक्षण गर्नुहोला, मेरो काम ब्रदर झाऊको जस्तै छैन भनेर थाहा पाउनुहोला, अनि व्यवहारिक काम नगरेकोले, झुटो बोलेको र छल गरेको कारण मलाई मेरो कामबाट हटाउनुहोला भनेर भयभित भएँ। मेरो चिन्ता बढ्यो तर अझै सत्य बताउने साहस थिएन। मैले चुपचाप सङ्कल्प गरें, “मैले आज आफ्नो बेइमानीलाई सुधार गर्न ब्रदर झाऊले जस्तै काम गर्नुपर्छ।”

मैले चर्चमा पुगेर, डिकनहरू र समूह अगुवाहरूलाई तुरुन्तै भेटें अनि विस्तृत र प्रत्यक्ष व्यक्तिगत सङ्गति गर्दै उहाँहरूलाई तुरुन्तै त्यो शुरु गर्न लगाएँ। त्यसपछि बाइक लिएर सिस्टर लुईको घर गएँ। मैले उहाँलाई ब्रदर झाऊको मार्गबारे विस्तारमा बताएँ, अनि मैले उहाँलाई यो कुरा सिञ्चन कार्यमा खटिएका अन्य दाजुभाइ-दिदीबहिनीहरूलाई बताउन भनें। तीन दिन त्यतिकै बित्यो अनि मैले आफ्नो मेहनतको फल टिप्ने दिनको एकदमै खुसीसाथ प्रतीक्षा गरेँ। अचम्मको कुरा, उनीहरूले मलाई सिञ्चन कार्यमा थुप्रै समस्यहरू आइपरेको, तीमध्ये केही समस्या समाधान गर्न नसकिएको, अनि नवआगन्तुकहरूलाई चिनियाँ कम्युनिष्ट पार्टी र धार्मिक पाष्टरहरूको झुटले बहकाएको थियो किनभने उनीहरूलाई समयमा सिञ्चन गरिएको थिएन, त्यसैले उनीहरूले जमघटमा फेरि आउने साहस गरेनन्। मेरो दिमाग घुम्यो। यो कसरी हुन सक्यो? म हतार-हतार सिस्टर लुईको घरमा फर्केर गएँ उहाँले मलाई देख्नसाथ चिन्तित हुँदै भन्नुभयो, “हाम्रो सिञ्चन कार्यमा आइपरेका यी समस्याबारे अब हामीले के गर्नुपर्ने हो, मलाई साँच्चै थाहा छैन।” के भन्ने मलाई केही थाहा भएन। मैले उहाँलाई विशेष गरी सङगतिमार्फत निर्देशन दिएको थिएँ अनि मेरो सङ्गतिमा म निकै विस्तारमा गएको थिएँ, तैपनि उहाँले बुझ्नुभएन। यिनीहरूलाई के भएको होला भनेर सोचें। मैले एकदमै स्पष्टसित सङ्गति गरेको थिएँ तैपनि उनीहरूले बुझेनन्। यदि मेरो काम राम्ररी नगरिएको भए अगुवाले मलाई के सोच्ने थिए? यसबारे जति धेरै सोचें त्यति नै निराश र उदास भएँ। त्यस रात म ओछ्यानमा यताउता पल्टिरहें, सुत्नै सकिनँ, शिथिल महसुस गरें। अन्त्यमा परमेश्‍वरलाई प्रार्थना गरें: “हे परमेश्‍वर, बितेका केही दिनदेखि मैले आफ्नो काममा कडा मेहनत गरें तर मैले केही हासिल गरिनँ। म तपाईंको मार्गनिर्देशन पाएको महसुस गर्न सक्दिनँ र म अन्धकारमा बाँचिरहेको छु। हे परमेश्‍वर, के मैले तपाईंको इच्छाविपरीत केही गरिरहेको छु र तपाईंको दृष्टिमा घृणाको पात्र भएको छु? कृपया मलाई अन्तर्ज्ञान दिनुहोस् ताकि मैले आफ्नो स्थितिलाई बुझ्न सकूँ।”

त्यसपछि मैले परमेश्‍वरका यी सारगर्भित वचनहरू पढें: “के मलाई मनमा राखेर तेरा उद्देश्यहरू र अभिप्रायहरू बनाएका छस्? के तेरा हरेक वचन र कार्यहरू मेरो उपस्थितिमा भनिन्छन् र गरिन्छन्? म तेरा सारा सोचाइ र विचारहरूलाई जाँच्छु। के तँ दोषी अनुभूति गर्दैनस्? अरूलाई देखाउनको लागि तैँले गलत आवरण धारण गर्छस् र तँ चुपचाप आत्म-धार्मिकताको भावलाई धारण गर्छस्; तैँले आफैलाई रक्षा गर्नको लागि यसो गर्छस्। तँ तेरो दुष्टतालाई ढाक-छोप गर्न यसो गर्छस्, र तँ त्यो दुष्टतालाई अरूमा लाद्‍नको लागि उपायहरू समेत सोच्छस्। तेरो हृदयमा के षड्यन्त्रले बास गर्छ!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। “अरूको सामुन्ने एक प्रकारको र तिनीहरूका पिठिउँपछाडि अर्को प्रकारको व्यवहार नगर; तैँले गर्ने सबै कुरा म स्पष्ट रूपमा देख्न सक्छु, र तिमीहरूले अरूलाई मूर्ख बनाउन सके पनि, मलाई मूर्ख बनाउन सक्दैनौ। म यो सबै स्पष्ट देख्दछु। तैँले कुनै पनि कुरा लुकाउनु सम्भव छैन; सबै थोक मेरा हातमा छन्। आफैलाई धेरै चतुर सम्झँदै तेरो क्षुद्र साना युक्तिहरूले तेरोको फाइदा गराउँछ भन्‍ने नठान्। म तँलाई भन्छु: मानिसहरूले जति धेरै योजनाहरू बनाए पनि, चाहे ती हजारौं वा लाखौँ भए पनि, आखिरीमा ती मेरो हत्केलाबाट उम्कन सक्दैनन्। सबै थोक र सबै वस्तुहरू मेरा हातहरूद्वारा नियन्त्रित छन्, एक जना व्यक्तिको त कुरै नगरौं! मलाई छल्ने वा मबाट लुक्ने कोसिस नगर्, फुस्लाउने वा लुकाउने कोसिस नगर्। के मेरो महिमित अनुहार, मेरो क्रोध र मेरो न्यायलाई सार्वजनिक रूपमा प्रकट गरिएको छ भन्‍ने तैँले अझै देखेको छैनस् भन्‍ने हुन सक्छ? ज-जसले मलाई इमानदारीसाथ चाहँदैन, म तिनीहरूलाई तुरुन्तै र कृपा नगरी न्याय गर्नेछु। मेरो दयाको अन्त्य भएको छ; अब केही बाँकी छैन। अब उप्रान्त पाखण्डीहरू नबन्, र तेरा असभ्य र लापरवाह चालहरूलाई बन्द गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४४)। यो पढेपछि मैले आफैलाई मनन गरेँ। म डिकन र समूहका अगुवाहरूसँग जमघटहरू आयोजना गर्न र संगति गर्नलाई दौडिरहेको थिएँ, तर त्यो सब केको लागि थियो? के मैले त्यो साँच्चै चर्चको कामको लागि, मेरो दाजुभाइ र दिदीबहिनीहरूको लागि गरिरहेको थिएँ त? के मैले त्यो तिनीहरूका व्यावहारिक समस्याहरू सुल्झाउन गरिहरेको थिएँ? त्यसपछि, कसरी त्यो जमघटमा झुटो बोल्ने होला भनी मैले सोँचे। जब अगुवाले सिञ्चन कार्यको विषयमा सोध्नुभयो, मैले केही पनि व्यावहारिक काम गरेको छैन भनी मलाई राम्ररी थाहा थियो, तर म एक मूर्खझैँ नदेखूँ भनी म छली बनेँ ताकि मानिसहरुले म भित्री रूप नदेखून् वा मलाई हेयको रूपमा नहेरून्। मेरो कार्यका ती छिद्रहरूलाई टाल्नलाई म हतार-हतार फर्किएँ ताकि मैले झुटो बोलेको कुरा ती अगुवाले थाहा नपाऊन्। तब मैले महसुस गरेँ कि मैले केवल मेरो झुटलाई कायम राख्न, मैले व्यावहारिक कार्य गरेको छैन भन्ने सत्यलाई लुकाउन, र मेरो आफ्नै मान-सम्मान र हैसियतको लागि यति धेरै परिश्रम गरेको थिएँ। मैले त केवल ब्रदर झाउले संगति गर्नुभएको मार्ग प्रयोग गरेको थिएँ, दाजुभाइ र दिदीबाहिनीहरूको वास्तविक समस्याहरु साँचो रूपमा बुझेको र सत्यसम्बन्धी संगति गरेर तिनीहरूका समस्याहरू समाधान गरेको थिइन। त्यो घृणित नियत अपनाउँदै, मैले मेरो कर्तव्यमा हेलचेक्राईँ गरेको थिएँ। त्यो कसरी परमेश्‍वरको इच्छासँग मेल खान्छ? परमेश्‍वरले हाम्रो भित्री हृदयलाई हेर्नुहुन्छ, र मैले उहाँलाई त्यो तरिकाले धोका दिँने, छल गर्ने, र मूर्ख बनाउने प्रयास गर्दा कसरी उहाँले मलाई घृणा गर्नुहुन्न र? म जुन अन्धकारमा फसेको थिएँ त्यो परमेश्‍वरकोले मलाई दिनुभएको सजाय र अनुशासन कारबाही थियो। यस्तो महसुस गर्दा मलाई केही डर लाग्यो र मैले अर्को जमघटमा सत्यको अभ्यास गर्ने र खुलेर कुराकानी गर्ने विषयमा सोचेँ। यति ठूलो झुट मैले कसरी भनेँ होला भन्ने विषयमा सोँच्दा, मलाई अलि चिन्ता लाग्यो, यदि मैले यो कुरा स्वीकार गरेँ भने अरूले मलाई के सोच्लान्? तिनीहरूले मलाई धूर्त भन्छन् कि?

तब मैले परमेश्‍वरका वचनहरूको अर्को खण्ड पढेँ: “जब तैँले झुटो बोल्छस्, तब तँ त्यत्ति नै बेला अपमानित हुँदैनस्, तर तैँले आफ्नो हृदयमा आफू नराम्रोसँग बदनाम भएको महसुस गर्छस्, र तेरो विवेकले तँलाई बेइमान भएको दोष लगाउनेछ। मनभित्र तैँले आफैलाई तुच्छ ठान्‍नेछस् र आफैलाई घृणित मान्‍नेछस्, र यस्तो सोच्नेछस्, ‘कसरी होला, म यति दयनीय बनेर जिउँदै छु? के सत्य बोल्नु वास्तवमै त्यति गाह्रो छ? के मैले केवल मेरो प्रतिष्ठाको खातिर यी झुटहरू बताउनैपर्छ त? मेरो निम्ति जीवन किन यति थकानपूर्ण छ?’ तैँले थकित जीवन जिउनु पर्दैन, तर तैँले सहजता र स्वतन्त्रताको मार्ग रोजेको छैनस्। तैँले आफ्नो प्रतिष्ठा र आफ्नो अहङ्कारलाई समर्थन गर्ने मार्ग चुनेको छस्, यसैले तेरो लागि जीवन धेरै थकानपूर्ण छ। झुटो बोलेर तैँले कुन प्रतिष्ठा प्राप्त गर्छस् त? प्रतिष्ठा एउटा रित्तो कुरा हो, र यो एक पैसा मूल्यको पनि छैन। झुटो बोलेर तँ आफ्नो इमानदारी र मर्यादा बेच्छस्। यी झुटहरूले गर्दा तैँले आफ्नो मर्यादा गुमाउँछस् र परमेश्‍वरको सामु तेरो कुनै इमानदारी हुँदैन। परमेश्‍वर यसमा प्रसन्न हुनुहुन्न र उहाँले यसलाई घृणा गर्नुहुन्छ। त्यसो भए, के यसको मूल्य छ त? के यो मार्ग सही छ त? छैन, यो मार्ग सही छैन, र यसलाई पछ्याएर तँ ज्योतिमा जिइरहेको हुँदैनस्। जब तँ ज्योतिमा जिइरहेको हुँदैनस्, तैँले थकित महसुस गर्छस्। तैँले सधैं झुटो बोलिरहेको हुन्छस्, र झुटलाई साँचो बनाउने कोसिस गरिरहेको हुन्छस्, भन्नुपर्ने मूर्ख कुराहरू सोच्न तेरो दिमागलाई कष्ट दिइरहेको हुन्छस्, जसद्वारा तैँले आफैलाई अझ बढी कष्ट पुऱ्याइरहेको हुन्छस्, अनि आखिरमा तँ यस्तो विचार गर्छस्, ‘अबदेखि फेरि कहिल्यै मैले झुटो बोल्नुहुँदैन। म चुप लागेर बस्छु र थोरै बोल्छु।’ तर तैँले आफैलाई रोक्‍न सक्दैनस्। यस्तो किन हुन्छ त? तँ तेरो प्रतिष्ठा र इज्जतजस्ता कुराहरू त्याग्न सक्दैनस्, त्यसैले तँ केवल तिनीहरूलाई झुटले मात्र थामेर राख्‍न सक्छस्। तैँले ती कुराहरूमा अडिग रहिरहन झुटको प्रयोग गर्न सक्छु भनी विचार गर्छस्, तर वास्तवमा, तैँले त्यसलो गर्न सक्दैनस्। तेरो इमानदारी र मर्यादा कायम राख्‍न तेरा असत्य कुराहरू सफल नभएका मात्र हुँदैनन्, बारु अझ महत्त्वपूर्ण कुरा, तैँले सत्यको अभ्यास गर्ने मौका गुमाएको हुन्छस्। यदि तैँले आफ्नो प्रतिष्ठा र इज्जत थामेर राखेको भए पनि सत्यता गुमाएको हुन्छस्; तैँले त्यसलाई व्यवहारमा अपनाउने मौका, साथै एक इमानदार व्यक्ति बन्‍ने मौका पनि गुमाएको हुन्छस्। यो सबैभन्दा ठूलो नोक्सानी हो” (आखिरी दिनहरूका ख्रीष्टका वार्तालापहरूका अभिलेखहरूको “इमानदार भएर मात्र एक व्यक्ति वास्तविक मानवीय स्वरूपमा जिउन सक्छ”)। परमेश्‍वरको प्रत्येक वचन सिधै मेरो हृदयभित्र प्रवेश गर्यो। मेरो झुटलाई बताएर मैले मेरो प्रतिष्ठालाई कायम राखेँ, तर अलिकति पनि खुसी महसुस गर्न सकिँन। उल्टै, म असहज भएँ, मैले जे गरेको थिएँ त्यसप्रति निरन्तर नराम्रो महसुस गरिरहेँ। कहिलेकाँही म बोल्दा मानिसहरूका आँखामा हेर्न पनि मन पर्दैनथियो, तिनीहरूले कतै मेरो छललाई देख्छन् र मलाई कहिल्यै विश्‍वास गर्नेछैनन् कि भन्ने डर लाग्थ्यो। भनि, मैले मेरो झुठलाई ढाकछोप गर्न र विश्‍वसनीय बनाउन सबै प्रकारका तिकडम अपनाएँ। त्यसरी जिउनु गाह्रो, थकाउने किसिमको थियो, र मैले कुनै आराम पाउन सकिँन। मैले झुट बोलेँ अनि छली र एउटा घृणित, अमर्यादित जीवन जिएको थिएँ। त्यसउप्रान्त मलाई ढाकछोप गर्न मन लागेन, मैले स्वीकार र पश्चताप गर्न परमेश्‍वरलाई प्रार्थना गरेँ र मैले आफ्नो देहलाई परित्याग गरेँ र अर्कोपटक दाजुभाइ र दिदीबहिनीहरूसँग भेट गर्दा खुलेर कुराकानी गर्छु भनी संकल्प गरेँ।

केहि दिनपछि एउटा जमघटमा हामीसँगै सामेल हुन अगुवा आउनुभयो र मलाई लाग्यो कि सत्यको अभ्यास गर्न परमेश्‍वरले मलाई एउटा मौका दिँदै हुनुहुन्छ। मैले प्रार्थना गरेँ, “हे परमेश्‍वर, म मेरो झुठ र छललाई प्रकट गर्न राजी छु। कृपया सत्यको अभ्यास गर्न मलाई संकल्प दिनुहोस्।” जब म आइपुगेँ, तब मैले थाह पाएँ कि उहाँ त हामी चर्च अगुवाहरूमध्येबाट एकजना कामको सहकर्मी छनौट गर्नलाई आउनुभएको रहेछ। मभित्र एउटा अन्तरद्वन्द्व खडा भयो: चर्च अगुवाहरूमध्ये, अरूहरूको भन्दा मेरो क्षमता र उपलब्धिहरू अलि राम्रा छन् सायद तिनीहरूले मलाई एक योग्य उम्मेदवारको रूपमा देखिसके होलान्। तर यदि मैले सत्य बोलेँ र मेरो झुट प्रकट गरेँ भने, के तिनीहरुले मलाई नीच सोँच्छन् होला? के तिनीहरूले म अति धूर्त भएको ठान्छन्, र मलाई छान्नेछैनन् होला? यदि अरू नै कोही छानिए भने मैले कसरी मेरो मुख फेरि देखाउन सक्छु होला? मैले ठानेँ कि म त्यो बारे बोल्न सक्दिँन। जसै मैले मेरो शिर निहुराएँको थिएँ, सोचमा डुबेको थिएँ, अगुवाले मलाई मेरो हालचाल के छ भनी सुनाउन लगाउनुभयो। मैले भन्ने शब्दहरू पाउन सकिनँ, मैले हल्काफुल्का जबाफ दिएँ। “म राम्रो स्थितिमा रहेको छु। समस्याहरूको सामना गर्दा, परमेश्‍वसँग प्रार्थना गर्नु र तिनलाई समाधान गर्न सत्यलाई खोज्नुपर्छ भनी म जान्दछु।” यसो भनेपछि, मैले एउटा लाजमर्दो कुरा गरेँ भन्ने मलाई लाग्यो र म तनावले भरिएँ। मेरो पसिना छुट्यो। मैले पसिना पुछिरहेको देखेपछि, अगुवाले मलाई एक गिलास तातोपानी ल्याइदिनुभयो र मलाई चिसो लाग्यो कि भनी दयापूर्वक सोध्नुभयो। मैले भनेँ, “खोइ किन हो मलाई थाहा छैन, डर लागेको छ र पसिना रोक्न सकेको छैन।” वास्तवमा, मलाई राम्ररी थाहा थियो, मैले फेरि पनि ढाँटेकोले र सत्यको अभ्यास नगरेकोले यस्तो भएको थियो। मैले परमेश्‍वरलाई मनमनै प्रार्थना गरेँ: “परमेश्‍ववर, मैले घरिघरि झुट बोलेको छु, सत्यको अभ्यास गर्न अटेरी गरेको छु। म अति कठोर, अति विद्रोही छु। कृपया मलाई अगुवाई गर्नुहोस् ताकि म सत्यको अभ्यास गर्न सकूँ र एक इमानदार व्यक्त्ति बनूँ।”

त्यसपछि, सिस्टर लिउले हामी मिलेर परमेश्‍वरको बचनको एउटा भजन गाऔं भन्ने सुझाव दिनुभयो। “इमानदारीता भनेको तेरो हृदय परमेश्‍वरलाई दिनु, सबै कुरामा परमेश्‍वरसँग सच्चा हुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र कुनै पनि काम परमेश्‍वरको कृपा पाउन चापलुसी गर्नलाई मात्र नगर्नु हो। छोटकरीमा भन्ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो। यदि तिमीहरूका शब्दहरू बहानाहरू र मूल्यहीन औचित्यहरूले भरिएका छन् भने म भन्छु तिमीहरू सत्यतालाई अभ्यास गर्न नरुचाउने व्यक्तिहरू हौ। यदि तँसँग तैँले बाँड्न नचाहने धेरै गोप्य कुराहरू छन् भने, यदि तँ उज्यालो बाटो खोज्नको लागि आफ्ना गोप्य कुराहरू—आफ्ना अप्ठ्याराहरू—लाई अन्य व्यक्तिहरू समक्ष ल्याउन अत्यन्तै अनिच्छुक छस् भने, म भन्छु तँ सजिलैसँग मुक्ति नपाउने र सजिलैसँग अँध्यारोबाट बाहिर नआउने व्यक्ति होस्। यदि तँलाई सत्यको खोजी गर्दा धेरै खुशी मिल्छ भने, तँ त्यस्तो व्यक्ति होस् जो सधैँ उज्यालोमा बस्छ” (थुमालाई पछ्याउनुहोस् र नयाँ गीतहरू गाउनुहोस्को “ईमानदारहरूलाई परमेश्‍वरले आशिष्‌ दिनुहुन्छ”)। जब मैले यो भजन गाएँ, म निराश र लज्जित दुवै भएँ। मैले जमघट शुरु हुनुभन्दा अघि प्रार्थना गरेको थिएँ किनकि मैले कसरी झुट बोलेको र छली भएको थिएँ भन्नेबारे म खुलेर कुराकानी गर्ने चाहन्थेँ, तर जब ती अगुवाले आफुसँग काम गर्न कोही अरूलाई छान्न लागेको मैले देखेँ, मैले कुनै कुरा पनि प्रकट गर्न चाहिँन। अगुवा र सहकर्मीहरूले मैले व्यावहारिक काम गरेको छैन र झुटो पनि बोलेको छु भन्ने कुरा थाहा पाउनेछन्, म अति धूर्त छु भनेर भन्नेछन् र तिनीहरुले मलाई त्यो पदको लागि छान्नेछैनन् भनी म डराएको थिएँ। तब मैले अगुवा बन्ने मौका पनि गुमाउनेथिएँ। म अति छली बनेको थिएँ! परमेश्‍वर सबैकुरा देख्नुहुन्छ। म अरूलाई त मूर्ख बनाउन सकूँला, तर परमेश्‍वरलाई छल गर्न सक्दिन? यी वचनहरू साँच्चै नै स्पष्ट भए: “यदि तँसँग तैँले बाँड्न नचाहने धेरै गोप्य कुराहरू छन् भने, यदि तँ उज्यालो बाटो खोज्नको लागि आफ्ना गोप्य कुराहरू—आफ्ना अप्ठ्याराहरू—लाई अन्य व्यक्तिहरू समक्ष ल्याउन अत्यन्तै अनिच्छुक छस् भने, म भन्छु तँ सजिलैसँग मुक्ति नपाउने र सजिलैसँग अँध्यारोबाट बाहिर नआउने व्यक्ति होस्।” मलाई अझ धेरै असहज महसुस भयो। परमेश्‍वरले भन्नुभएजस्तै, के म उहाँले बताउन नचाहनुभएका धेरै गोप्य कुराहरूसहितको व्यक्ति थिइन र? सिञ्चन कार्यसँग सम्बन्धित कार्य-विवरणहरू मलाई थाहा छैन भन्ने कुरा मलाई राम्रो सँग थाहा थियो, तर जब ती अगुवाले त्यसको बारेमा मलाई सोध्नुभयो, मैले चाल चलेँ, र जानीजानी ढाँटे, र जब म चर्च फर्किएँ तब मैले अरूहरूसँग खुलेरे कुराकानी गरिनँ, मेरा कामहरुमा मेरो भ्रष्टता र त्रुटिहरू प्रकट गरिनँ। बरु, आफ्नो काममा जाँदा, मैले मेरा झुटहरूलाई ढाकछोप गर्ने र तिनलाई सुचारु नै राखेँ कोशिश गरेँ। त्यो मेरो काम गराइ कस्तो थियो त? त्यो सब मरो नाम र हैसियतको रक्षा गर्नलाई थियो। मैले परमेश्‍वरलाई छल्ने, र मानिसहरूलाई भ्रमित पार्ने कोशिश गरिरहेकी थिएँ। र फेरि एकपटक, यो नयाँ पद पाउको लागि, परमेश्‍वर र मानिस दुवैलाई ढाँट्दै, ढिठपूर्वक म मेरो प्रतिज्ञाबाट पछि हटेँ। म पटकपटक नै झुट बोलिरहेँ र छली बनिरहेँ! तब परमेश्‍वरको यो वचन मलाई याद आयोः “तर तिमीहरूको बोली-वचन होलाई, हो; होइनलाई, होइन भन्‍ने होस्: किनकि यीभन्दा बढी जे छ त्यो दुष्टबाट आउँछ” (मत्ती ५:३७)। “तिमीहरू आफ्ना पिता दुष्टका हौ, र तिमीहरू आफ्ना पिताका अभिलाषाहरू पूरा गर्छौ। त्यो सुरुदेखि नै हत्यारा थियो र त्यो सत्यतामा बसेन, किनकि त्यसमा सत्यता छैन। जब त्यसले झूटो बोल्छ, त्यसले आफ्नै स्वभावअनुसार बोल्छ: किनकि त्यो ढँटुवा हो र त्यसको पिता हो” (यूहन्‍ना ८:४४)। मलाई राम्रोसँग थाहा थियो कि परमेश्‍वरलाई इमानदार मानिस मनपर्छ, तर मैले पटकपटक झुट बोलेँ र ती झुटहरूलाई ढाकछोप गरेँ, परमेश्‍वर र मेरो दाजुभाइ-दिदीबहिनीहरूलाई छल्ने कोशिश गरेँ। शैतानभन्दा म कति नै फरक थिएँ र? के मसँग अलिकति पनि सामान्य मानवता थियो त? यदि मैले पश्चताप गरिँन र परिवर्तन भइन भने, मलाई थाहा थियो म पनि शैतानको त्यही अन्त्यतर्फ जाँदै छु। यस्तो सोचले मलाई त्रसित बनायो, त्यसैले मैले परमेश्‍वरसँग प्रार्थना गरेँ, अनि मैले मेरो आफ्नै प्रतिष्ठालाई चकनाचुर पार्न सहास बटुलेँ। मैले आफूले गर्दैआएका झुटहरू र तिनको ढाकछोप र मेरा घृणित धूर्त नियतहरूलाई विस्तृत विवरसहित केही नछुटाई, प्रकट गरिदिएँ। म पुर्ण रूपले सफा बनेपछि मलाई एउटा ठूलो भारी हटेको जस्तो लाग्यो र अचानक धेरै आराम महसुस गरेँ। मैले मेरो हृदयभित्र स्वतन्त्र र आराम महसुस गरेँ।

दाजुभाइ र दिदीबहिनीहरूले मलाई गाली गरेनन् र अगुवाले त झन मेरो लागि परमेश्‍वरका वचनहरूको एउटा खण्ड पढ्नुभयो। “जब मानिसहरू छलमा संलग्‍न हुन्छन्, यसबाट के-कस्ता अभिप्रायहरू पैदा हुन्छन्? तिनीहरूले कस्तो प्रकारको स्वभाव प्रकट गर्छन्? किन तिनीहरूले यस प्रकारको स्वभाव व्यक्त गर्न सक्छन्? यसको जड के हो? यसको कारण के हो भने मानिसहरूले तिनीहरूका आफ्‍नै आत्म-चासोहरूलाई अरू सबै कुराभन्दा महत्त्वपूर्ण ठान्छन्। तिनीहरू आफूलाई फाइदा पुर्‍याउनको निम्ति छलमा संलग्‍न हुन्छन्, र त्यसरी तिनीहरूको छली स्वभावहरू प्रकट हुन्छन्। यो समस्यालाई कसरी समाधान गर्नुपर्छ? पहिलो, तैँले आफ्‍ना चासोहरूलाई त्याग्‍नुपर्छ। मानिसहरूलाई तिनीहरूका आफ्‍ना चासोहरू त्याग्‍न लगाउनु सबैभन्दा कठिन कार्य हो। धेरैजसो मानिसहरूले फाइदाबाहेक केही पनि खोज्दैनन्; मानिसहरूका चासोहरू नै तिनीहरूका जीवन हुन्छ, र तिनीहरूलाई ती कुराहरू त्याग्‍न लगाउनु भनेको तिनीहरूलाई तिनीहरूको जीवन त्याग्‍न लगाउनुसरह हुन्छ। त्यसो भए, तैँले के गर्नुपर्छ त? तैँले त्याग्‍न, छोड्न, कष्ट भोग्‍न, र तैँले प्रेम गर्ने चासोहरूलाई छोड्दा हुने पीडालाई सहन सिक्‍नुपर्छ। तैँले यो पीडा भोगेपछि र तेरा केही चासोहरूलाई त्यागेपछि, तैँले अलिक चिन्तामुक्त र स्वतन्त्र भएको महसुस गर्नेछस्, अनि यसरी, तैँले आफ्‍नो देहलाई जित्‍नेछस्। तैपनि, यदि तँ तेरा चासोहरूमा नै लागिरहन्छस् र तिनलाई त्याग्‍न असफल हुन्छस्, अनि ‘म छली भएँ, त के भयो? परमेश्‍वरले मलाई दण्ड दिनुभएको छैन, मानिसहरूले मलाई के गर्न सक्छन् र? म कुनै कुरालाई पनि त्याग्‍नेछैन!’ भनेर भन्छस् भने, जब तैँले केही पनि त्याग्दैनस् भने, तब अरू कसैले पनि केही घाटा बेहोर्दैन; अन्तिममा घाटा बेहोर्ने तँ नै हुनेछस्। जब तैँले आफ्‍नो भ्रष्ट स्वभावलाई पहिचान गर्छस्, तब यो वास्तवमा तेरो लागि प्रवेश गर्ने, प्रगति गर्ने, र परिवर्तन हुने अवसर हो; यो तेरो लागि परमेश्‍वरकहाँ आउने र उहाँको छानबिन अनि उहाँको न्याय र सजायलाई स्वीकार गर्ने मौका हो। यसको साथै यो मुक्ति प्राप्त गर्ने तेरो अवसर हो। यदि तैँले सत्यताको खोजी गर्न छोड्छस् भने, त्यो त मुक्ति प्राप्त गर्ने र न्याय र सजाय स्वीकार गर्ने अवसरलाई त्याग्‍नुसरह हो। यदि तँ सत्यता होइन बरु फाइदा चाहन्छस् भने, अनितैँले फाइदालाई नै छनौट गर्छस् हो भने, आखिरमा, तैँले फाइदा नै पाउनेछस्, तर तैँले सत्यतालाई त्यागिसकेको हुनेछस्। मलाई भन्: यो घाटा हो कि नाफा हो? नाफा त अनन्त कुरो होइन। हैसियत, आत्मसम्‍मान, रुपियाँपैसा, कुनै पनि भौतिक कुरा—ती सबै क्षणिक हुन्। जब तैँले आफ्‍नो भ्रष्ट स्वभावको यो तत्वलाई अस्वीकार गरेको हुन्छस्, सत्यताको यो पक्षलाई प्राप्त गरेको हुन्छस्, र मुक्ति प्राप्त गरेको हुन्छस्, तँ परमेश्‍वरको सामुन्ने बहुमूल्‍य बन्‍नेछस्। यसको साथै, मानिसहरूले प्राप्त गर्ने सत्यताहरू अनन्त हुन्छन्; शैतानले तिनीहरूबाट यी सत्यताहरूलाई खोस्‍न सक्दैन, न त अरू कसैले नै तिनलाई खोस्‍न सक्छन्। तैँले तेरा चासोहरूलाई त्यागेको हुन्छस् तर तैँले सत्यता र मुक्ति प्राप्त गरेको हुन्छस्; यी परिणामहरू तेरै हुन्। तैँलेआफ्नै लागि यी परिणामहरू प्राप्त गरेको हुन्छस्। यदि मानिसहरूले सत्यताको अभ्यास गर्ने निर्णय गरे भने, तिनीहरूले आफ्‍ना आत्म-चासोहरू नै गुमाए पनि, तिनीहरूले परमेश्‍वरको मुक्ति र अनन्त जीवन प्राप्त गरिरहेका हुन्छन्। ती मानिसहरू सबैभन्दा बुद्धिमान मानिसहरू हुन्। यदि मानिसहरूले सत्यता गुमाएर लाभ प्राप्त गर्छन् भने, तिनीहरूले जीवन र परमेश्‍वरबाट प्राप्त हुने मुक्ति गुमाउँछन्; त्यस्ता मानिसहरू सबैभन्दा मूर्ख हुन्छन्। व्यक्तिले आखिरमा के छनौट गर्नेछ—आत्म-चासोहरू कि सत्यतालाई छनौट गर्नेछ—भन्‍ने विषयमा भन्दा, व्यक्तिलाई अरू कुनै पनि कुराले भन्दा बढी प्रकट गर्ने विषय यही हो। सत्यतालाई प्रेम गर्नेहरूले सत्यतालाई छनौट गर्नेछन्; तिनीहरूले परमेश्‍वरको अघि समर्पित हुने, र उहाँलाई पछ्याउने कार्यको छनौट गर्नेछन्। तिनीहरूले आफ्‍नै चासोहरूलाई त्याग्न चाहन्छन्। तिनीहरूले जति नै धेरै कष्ट भोग्‍नु परे पनि, तिनीहरूले परमेश्‍वरलाई सन्तुष्ट तुल्याउन गवाहीको रूपमा खडा हुने अठोट गरेका हुन्छन्। सत्यतालाई अभ्यास गर्ने अनि सत्यता वास्तविकतामा प्रवेश गर्ने आधारभूत मार्ग यही हो” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो स्वभावलाई चिन्‍नु नै यसलाई परिवर्तन गर्ने आधार हो”)। यी वचनहरू सुन्दा, यसले मेरो हृदयलाई उज्यालो बनायो। मैले कसरी पट पटक झुट बोल्ने र छल्ने गर्थेँ भनी मनन गरेँ, मुख्य कारण भनेको मैले प्रतिष्ठा र पदबारे अति धेरै चिन्ता गर्थेँ, र मसँग छली प्रकृति थियो। म सानो छँदै शैतानद्वारा शिक्षा र सिद्धान्त-ज्ञान पाएको थिएँ र त्यसका धेरै विषहरू मैले सोसेर लिएको थिएँ जस्तै “अरूको होइन, आफ्नो दुनो सोझ्याउनुपर्छ,” “रुखको बोक्रा भनेझैं मानिसको अनुहार,” “हजारपटक दोहोर्‍याए त झूट पनि सत्य बन्छ,” “झूट नबोलीकन ठूलो उपलब्धि हासिल गर्न सकिँदैन,” “बोल्‍नुभन्दा पहिले सोच्नू र कुरा गर्दा पेट नरित्याउनू” आदि इत्यादि। बाँच्नका लागि ति शैतानी जीवन-दर्शनहरू मेरो निम्ति कानून बनेका थिए। म अझ स्वार्थी, छली र ढोंगी बन्दै, तिनै जीवन-दर्शनअनुसार नै जिएको थिएँ। म सँधै आफ्नै स्वार्थहरूको विषयमा सोँच्थे र त्यो उद्देश्यको लागि झुट बोल्न र छल्न गर्नबाट आफूलाई रोक्न सक्दै सक्दिनथेँ। झुठ बोले पछि मलाई ग्लानि महसुस हुन्थ्यो र आफैलाई धिक्कार्थेँ र म परमेश्‍वरसँग पश्चताप गर्न र अरूहरूसँग खुल्न चाहन्थेँ, तैपनि लाज हुने र हाँसोको पात्र बनिने डरले मलाई ढाकछोप गरिरहन र झुठो आवरण पहिरन लगाइरह्यो। म खुल्न र मेरा धूर्त नियतहरू र छली व्यवहारलाई प्रकट गर्न चाहन्नथेँ। मसँग विशेष गरी मेरो आफ्नो मुहारलाई एकातिर पन्छाएर इमानदार बन्ने साहसको कमी थियो, सोँच्थे कि मैले सत्य बताएँको क्षण, मानिसहरूले म के हुँ भन्ने देख्नेछन्, र त्यसउप्रान्त तिनीहरूले मलाई सम्मानपूर्वक हेर्नेछैनन्। मैले सत्य अभ्यास गर्नु र इमानदार बन्नुभन्दा अन्धकार र पीडामा संघर्ष गरिरहन चाहेँ। मैले देखेँ कि शैतानद्वारा म कति गहिरो गरी भ्रष्ट बनेकी थिएँ! परमेश्‍वरले मलाई त्यस प्रकारले प्रकट नगर्नुभएको भए, उहाँका वचनहरूको न्याय र प्रकाश नभएको भए, मेरो प्रकृति कति धूर्त रहेछ भन्ने कुरा मैले कहिल्यै देख्ने थिइन, र सत्यलाई अभ्यास गर्न र मेरो साँचो स्वभावलाई प्रकट गर्न म अभिप्रेरित हुने थिइन। तब मैले थाहा पाएँ कि परमेश्‍वरको न्याय र सजायद्वारा उहाँले मलाई सुरक्षा र मुक्ति दिइरहनुभएको रहेछ, र सत्यलाई पछ्याउने र इमानदार बन्ने अभ्यास गर्नु कति महत्त्वपूर्ण कुरा रहेछ भनेर मैले थाहा पाएँ।

त्यसपछि, मैले सत्य बोल्ने र एक इमानदार व्यक्ति बन्ने अभ्यास गर्ने मन गरेँ। केहि समयपश्चात, मैले थाहा पाएँ कि जमघटमा हामीसँग सहभागी एक अगुवा कहिलेकाहिँ अहंकारी र स्व-धर्मी बन्न सक्छन् र अरूहरूको सुझावहरूलाई सजिलै स्वीकार गर्दैनन्। कतिपटक त मैले उहाँलाई बताउन चाहेँ, तर तब मैले सोँचे, “मैले भनेको कुरा उहाँले स्विकार्नुभयो भने त सबै ठिक र असल हुन्छ, तर स्विकार्नुभएन भने, उहाँले मलाई के सोँच्नुहुनेछ?” मैले पर्खने र हेर्ने निर्णय गरेँ। एकदिन उहाँले मलाई सोध्नुभयो, “सिस्टर, हामीले एकार्कालाई चिनेको अब धेरै भयो। यदि तपाईंले ममा कुनै समस्याहरू देख्नुभयो भने, मलाई भन्नुहोस् है। त्यो मेरो लागि उपयोगी हुनेछ।” मैले उहाँलाई हेरेँ र “मैले केही कुरा थाहा पाएको छैन। तपाईं उत्तम हुनुहुन्छ” भन्नै मात्र लागेकी थिएँ, तर मैले महसुस गरेँ कि त्यो त छलपूर्ण हुनेछ, त्यसैले मैले परमेश्‍वरसँग प्रार्थना गरेँ र ममाथि उहाँको जाँचलाई स्विकार्न आफैलाई राजी बनाएँ। मैले परमेश्‍वरको घृणालाई उक्साउँदै, झुठ बोल्न र छल गरिरहन सकिँन। त्यसैले, म खुलेँ र उहाँलाई उहाँको समस्या बताएँ। उहाँले सुन्नुभयो, तब झट्टै शिर हल्लाएर भन्नुभयो, “परमेश्‍वरलाई धन्यवाद होस्! तपाईंले नभन्नुभएको भए मैले यो कहिल्यै थाहा पाउने थिइनँ। साँच्चै नै मैले आफैलाई मनन गर्नुपर्छ र यो कुरालाई बुझ्नुपर्छ।” उहाँले त्यो स्विकार गर्न सक्नुभएको देख्दा म धेरै खुशी भएँ। मैले शान्ति र उन्मूक्तिको एउटा अतुलनीय अनुभूति गरेँ र सत्यता अभ्यास गर्नु र एक इमानदार व्यक्ति बन्नु साँच्चै नै कति सुन्दर हुँदो रहेछ भन्ने कुराको अनुभव गरेँ!


१६. मौनताको पछाडि

ली झी, ग्रीस

म खासै धेरै बोल्ने मान्छे होइन, र म अकसर मनदेखि खुलेर कुरा पनि गर्दिँनँ। मैले सधैँ यो मेरो अन्तर्मुखी व्यक्तित्वले गर्दा भएको होला भनी विचार गर्थें, तर पछि केही कुराहरूद्वारा भएर जाँदा र परमेश्‍वरका वचनहरूमा के प्रकट गरिएको छ भन्‍ने देखेपछि, मैले के महसुस गरेँ भने आफ्नो कुरा आफैभित्र राख्‍नु र आफ्ना विचारहरू कहिल्यै खुलस्त नबताउनु भनेको म अन्तर्मुखी भएकोले होइन रहेछ, र यो तर्कशील व्यवहार गर्नु होइन रहेछ। त्यसभित्र धूर्त शैतानी स्वभाव लुकेको थियो।

केही समय पहिले, मैले सम्पादनको काम सुरु गरेँ। मैले त्यहाँ आफूसँग सम्पादनको काम गर्ने दाजुभाइ-दिदीबहिनीहरू निकै अनुभवी देखेँ; उनीहरूले सिद्धान्तहरू बुझेका थिए र निकै राम्रो क्षमताका थिए। कसले सत्यता बुझ्छन् र कसले बुझ्दैनन्, अनि कोसँग साँचो सीप र ठोस सिकाइ छ भनेर हरेकले छुट्‍याउन सक्थ्यो। यसले मलाई अलि भयभीत तुल्यायो। म मध्यम क्षमताकी थिएँ र मसँग सत्यताको वास्तविकता पनि थिएन, यसैले यदि मैले हाम्रा छलफलहरूमा आफ्ना विचारहरूलाई यत्तिकै खुलस्त रूपमा व्यक्त गरेँ भने, के त्यो त माछालाई पौडिन सिकाएजस्तो हुँदैनथियो र? यदि म सही ठहरिएँ भने त केही फरक पर्दैनथ्यो, तर त्यसो नभएमा, आफूसँग सत्यताको सतही ज्ञान भए तापनि, मैले आफूलाई उनीहरूको सामु उत्कृष्ट प्रदर्शन गर्न खोजेजस्तो हुन जान्थ्यो। यसरी आफू साँच्‍चै लाजमर्दो अवस्थामा पर्छु होला भन्‍ने मलाई लाग्यो। अनि बोल्ने भन्दा धेरै सुन्‍ने गरेर मैले आफूमा अरूको ध्यान नखिच्‍न म लगातार सावधान रहिरहेँ। त्यसैले, जब हामी सबै मिलेर समस्याको समाधान पत्ता लगाउन छलफल गरिरहेका हुन्थ्यौं, म आफ्नो धारणा त्यति व्यक्त गर्दिनथें। एक पटक मैले आफ्नो तर्फबाट सुझाव दिएको थिएँ, र त्यो सही तरिका होइन भन्‍ने कुरामा त्यहाँका सबै जना सहमत भए—मैले आफूलाई अपमानित भएको महसुस गरेँ, र मैले सोचविचारै नगरी त्यसरी बोल्‍नुहुँदैनथ्यो, अथवा त्यसरी आफूलाई लज्जित तुल्याउने मूर्खता गर्नुहुँदैनथ्यो भनी विचार गरेँ। अब आफ्नो कुरा मनमै राखेर सावधानीपूर्वक अगाडि बढ्नुपर्छ भनी मैले महसुस गरेँ। त्यसपछिका छलफलहरूमा मैले आफ्नो विचार व्यक्‍त नगरी, पहिले अरूलाई बोल्न दिने निश्‍चय गरेँ।

केही समयपछि राम्रो क्षमता भएकी र आफ्नो बुझाइ र दृष्टिकोण प्रस्तुत गर्न सक्‍ने सिस्टर मसँग काम गर्न हाम्रो समूहमा नियुक्त भइन्। एक चोटि हामी एउटा विषयमा कुरा गरिरहेका थियौं, त्यस बेला म आफ्ना केही विचारहरू बाँड्न चाहन्थेँ, तर यदि मेरो विचार गलत भयो र मैले भनेको कुरा छानबिनमा परेन भने, यो नयाँ सिस्टरले मलाई सरल र अनुभवहीन सोच्‍नेछिन् र म वास्तवमा कस्तो छु भन्‍ने कुरा प्रकट हुनेछ भनेर म चिन्तित भएँ। यदि तिनले मलाई तुच्छ ठान्‍न थालिन् भने मैले के गर्ने होला? मैले यसबारे बिर्सिने र उनले भनेको कुरा मात्र सुन्‍ने निर्णय गरेँ। त्यसपछिको केही दिनसम्‍म हामीले यस समस्याको समाधान गर्ने क्रममा मैले आफ्नो धारणा त्यति व्यक्त गरिनँ, तर यसले मलाई सम्भावित रूपमा लाजमा पर्नबाट जोगाउनेछ र कामकुरा सहज तुल्याउनेछ भन्‍ने हेतुले उनकै विचारमा सहमत हुने निर्णय गरेँ। मैले त्यति धेरै नबोलेकोले गर्दा, हाम्रो समूहमा सहकार्यको वातावरण निकै सुस्त हुन पुग्यो। कहिलेकाहीँ काम गर्ने क्रममा उनले समस्या सामना गर्थिन् र मैले आफ्नो विचार व्यक्त नगरेकोले, हामी त्यसैमा अड्किन्थ्यौँ। जसले गर्दा हाम्रो उत्पादकत्व निकै कम भयो र हाम्रो साधारण कार्य प्रगति पनि रोकिन थाल्यो। समय बित्दै जाँदा, म अझै कम बोल्न थालेँ, र मसँग कुनै विचार हुँदा पनि, त्यसलाई मेरो मुखबाट निकाल्नुभन्दा पहिले आफ्नो दिमागमा घरी-घरी खेलाएर निकै लामो समयसम्म विचार गरिरहन्थेँ। मैले निकै निराश महसुस गरिरहेकी थिएँ र मैले आफ्नो काममा त्यति धेरै कुरा हासिल गरिरहेकी थिइनँ; त्यति बेला म विचित्र किसिमको उदास र समस्याग्रस्त अनुभूतिको अवस्थामा अड्किएको थिएँ। त्यही समयमा मैले परमेश्‍वरको सामु गएर यसो भन्दै प्रार्थना गरेँ, “परमेश्‍वर, यी दिनहरूमा मैले पवित्र आत्माको कुनै अन्तर्दृष्टिको अनुभूति गर्न सकेको छैन र आफ्नो काममा पनि प्रगति भइरहेको छैन। तपाईंलाई घृणा गर्ने कुन भ्रष्ट स्वभावमा म जिइरहेकी छु मलाई थाहा छैन—कृपया आफैलाई चिन्‍न मलाई सहायता गर्नुहोस्।”

एक दिन म आफ्नो व्यक्तिगत उपासनाको समयमा मनन गर्दैथिएँ, अचानक “चिप्‍लो” भन्‍ने शब्द मेरो दिमागमा उब्जियो। मैले परमेश्‍वरका वचनहरूमा यसैसँग सान्दर्भिक कुराको खोजी गर्दा यस्तो भेट्टाएँ: “कुनै व्यक्ति कहिल्यै खुलस्त नहुन, र उनीहरूले सोचेका कुराहरू अरूलाई नबताउन सक्छन्। अनि उनीहरू आफूले गर्ने सबै कुरामा कसैसँग पनि कहिल्यै परामर्श लिँदैनन्, बरु त्यसको साटो बन्द अवस्थामा रहन्छन्, यस्तो लाग्छ, उनीहरू हरेक मोडमा अरूसित सतर्क रहन्छन्। उनीहरूले सकेसम्म आफूलाई बलियोसँगले लुकाउँछन्। के यो धूर्त व्यक्ति होइन र? उदाहरणका लागि, उनीहरूसित एउटा विचार हुन्छ जुन उत्तम छ भनी उनीहरू सोच्छन्, र यस्तो विचार गर्छन्, ‘म अहिलेलाई यो आफैसँग राख्छु। यदि मैले यो विचार बताएँ भने, तिमीहरूले यसलाई प्रयोग गर्न सक्‍नेछौ र मेरो गर्जन चोर्न सक्‍नेछौ। म यसलाई रोकेर राख्छु।’ अथवा यदि त्यहाँ उनीहरूले पूर्ण रूपमा नबुझेको कुनै कुरा छ भने उनीहरू यस्तो सोच्छन्: ‘म अब बोल्दिनँ। यदि म बोलेँ भने, र कसैले मेरोभन्दा पनि अझ उच्‍च कुरा भन्यो भने के हुन्छ, के म एक मूर्खजस्तो देखिन्‍नँ र? सबै जनाले मेरो रूप छर्लङ्गै देख्‍नेछन्, यसमा मेरो कमजोरी देख्‍नेछन्। मैले केही भन्‍नु हुँदैन।’ त्यसरी, दृष्टिकोण वा तर्कलाई विचार नगरी, अन्तर्निहित आशयलाई विचार नगरी, उनीहरू सबै आफ्नो वास्तविकता छर्लङ्गै देखिनेछ भनी डराउँछन्। उनीहरूले सधैं यस प्रकारको दृष्टिकोण र मनोवृत्ति लिएर आफ्नो कर्तव्य निर्वाह गर्छन् र मानिसहरू, चिजबिजहरू र घटनाहरूप्रति व्यवहार गर्छन्। यो कस्तो प्रकारको स्वभाव हो त? यो त एक बेइमान, छली र दुष्ट स्वभाव हो” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गरेर मात्र व्यक्तिले सामान्य मानवता धारण गर्न सक्छ”)। यसलाई पढेपछि मेरो मन भारी भयो। परमेश्‍वरका वचनहरूले मेरो साँचो अवस्थालाई पूर्ण रूपमा खुलासा गरिदियो, अनि “एक बेइमान, छली र दुष्ट स्वभाव” जस्ता शब्दहरू मेरो लागि साँच्‍चै मर्मभेदी थिए र मलाई असहज महसुस गराउने शब्‍दहरू थिए। प्रत्यक्ष अथवा अनौपचारिक ढङ्गले आफ्‍ना धारणा व्यक्त नगर्दा म संवेदनशील भइरहेकी छु भन्‍ने मलाई लागे पनि, वास्तवमा म कसरी युक्तिहरूले भरिएकी थिएँ त्यसको बारेमा मैले विचार गरेँ। हामीले सामना गरेका विषयहरूका सम्‍बन्धमा मेरो आफ्नै दृष्टिकोणहरू र विचारहरू थिए, तर त्यसमा म पूर्णरूपमा निश्‍चित हुन नसकेकीले, कतै आफूले बताएका कुराहरूलाई इन्कार गरिनेछ कि, अनि अरूको नजरमा म लज्जित र तुच्छ हुन्छु कि भनेर म डराएकी थिएँ। त्यसैले, पहिले अरूले के विचार गरेका छन् भनी थाहा पाउन मैले आफ्‍नो विचार रोकेर राख्थेँ, अरूले भनेका कुराहरूबाट आफ्‍नो कुरालाई अघि बढाउँथेँ। के त्यो चिप्लो र धूर्त चाल थिएन र? त्यस्तो कुरा समाजमा गुप्‍त योजना बनाइरहने छली र धूर्त मानिसहरूमा मात्र लागू हुन्छ होला भनी मैले सोचेकी थिएँ। म आफ्नो क्रियाकलापहरूमा कुनै किसिमको अनुचित मनसाय नराख्‍ने निष्कपट व्यक्ति हुँ भन्‍ने बारेमा संसारमा भएका मेरा सबै मित्रहरू र सहकर्मीहरू सहमत हुन्थे। हावा कुन दिशातिर बहेको छ भनेर हेरिरहने बाम माछाजस्ता चिप्ला मानिसहरूलाई म सधैँ घृणा गर्दथेँ। म त्यस्तै किसिमको छु होला भनेर मैले कहिल्यै पनि सोचेकी थिइनँ। तर मैले सरासर त्यस्तो झूट नबोले तापनि र ती मानिसहरूले गरेजस्तो कुराहरू नगरे तापनि, म अझै पनि धूर्त प्रकृतिद्वारा प्रभावित थिएँ भन्‍ने मैले देखेँ। मैले बोल्‍ने र गर्ने हरेक कुरामा अरूले के सोच्लान् भन्‍ने विषयमा म होसियार हुन्थेँ, र मानिसहरूले मलाई अयोग्य ठान्छन् र मेरो वास्तविकतालाई स्पष्ट रूपमा देख्छन् भन्‍ने डरले म अरूले जे भन्यो त्यही मान्थेँ। आफ्नो प्रतिष्ठा जोगाउनको निम्ति भेष बदलेर म हरेक कुरामा कपटी र छली बनिरहेकी थिएँ। आफ्नो काममा कठिनाइहरूको सामना गर्नुपर्दा, मैले कहिल्यै पनि खुलस्त रूपमा आफ्नो विचार व्यक्त नगर्ने मात्र होइन, तर परमेश्‍वरको घरको हित हुने विचारलाई व्यक्त नगरी आफ्ना धारणाहरू लुकाएर म धूर्त र छली बनिरहेकी थिएँ। मैले अन्तमा आफू साँच्‍चिकै चिप्‍ले र धूर्त व्यक्ति हुँ भन्‍ने महसुस गरेँ। धेरै नबोल्नु मेरो व्यक्तित्वको भाग मात्र हो भन्‍ने मलाई सधैँ लाग्थ्यो—वास्तवमा त्यसको पछाडि रहेर काम गर्ने शैतानी स्वभावलाई मैले विश्‍लेषण गरेकी थिइनँ। त्यसपछि मात्र मैले आफैलाई कति कम मात्रामा जानेकी रहेछु भन्‍ने थाहा पाएँ।

मैले परमेश्‍वरका वचनहरूको अर्को खण्ड पढेँ जसले मलाई विभिन्‍न कुराहरूबारे साँच्चै स्पष्ट हुन सहायता गरे। परमेश्‍वर भन्नुहुन्छ: “शैतानले मानिसहरूलाई राष्ट्रिय सरकारहरू अनि प्रख्यात र महान् व्यक्तिहरूको शिक्षा र प्रभावमार्फत भ्रष्ट तुल्याउँछ। तिनीहरूका दुष्ट शब्दहरू मानिसको जीवन प्रकृति बनेका छन्। ‘अरूको होइन, आफ्नो दुनो सोझ्याउनुपर्छ’ भन्‍ने भनाइ शैतानको चिरपरिचित भनाइ हो, जसलाई हरेक व्यक्तिमा हालिएको छ र यो मानिसको जीवन बनेको छ। जीवन जिउने दर्शनहरूका पनि अन्य शब्दहरू छन् जुन यही भनाइ जस्तै छन्। शैतानले हरेक देशको उत्कृष्ट परम्परागत संस्कृतिलाई प्रयोग गरेर मानिसहरूलाई शिक्षित तुल्याउँछ र मानिसहरूलाई विनाशको सीमा विहीन खाल्डोमा खसेर त्यसद्वारा पुरिने तुल्याउँछ, अनि अन्त्यमा तिनीहरूलाई परमेश्‍वरले नाश गर्नुहुनेछ किनकि तिनीहरूले शैतानको सेवा र परमेश्‍वरको प्रतिरोध गर्छन्। … मानिसहरूका जीवन, तिनीहरूका आचरण र व्यवहारमा अझै थुप्रै शैतानी विषहरू छन्; तिनीहरूमा सत्यता लगभग हुँदैन। उदाहरणको लागि, तिनीहरूको जीवन जिउने दर्शनहरू, तिनीहरूका काम गर्ने शैलीहरू, र तिनीहरूका नीति-वाणीहरू सबै ठूलो रातो अजिङ्गरका विषहरूद्वारा भरिएका छन्, र ती सबै शैतानबाट आउँछन्। यसरी, मानिसहरूको हाड र रगतमा बगिरहेका सबै कुराहरू शैतानबाट आएका कुराहरू हुन्। … मानवजातिलाई शैतानले गहन रूपमा भ्रष्ट पारेको छ। शैतानको विष हरेक व्यक्तिको रगतमा बग्छ र मानिसहरूको प्रकृति भ्रष्ट, दुष्ट, प्रतिक्रियावादी छ अनि शैतानका दर्शनहरूले भरिपूर्ण छ र ती दर्शनहरूमा डुबेको छ भन्‍ने देख्‍न सकिन्छ—यो यसको पूर्णतामा यस्तो प्रकृति हो जसले परमेश्‍वरलाई विश्‍वासघात गर्छ। यही कारणले गर्दा मानिसहरूले परमेश्‍वरको विरोध गर्छन् र परमेश्‍वरको विरुद्धमा उभिन्छन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)। परमेश्‍वरका वचनहरूले मेरो हृदयको गहिराईसम्म पुग्नेगरि बोले। ठीकसित छोए। मैले सधैँ शैतानी दर्शनहरू कायम गरिरहेको अँगालिरहेको थिएँ भन्‍ने मैले देखेँ: “कान खोल अनि मुख बन्द गर” र “मौनता एक गहना हो, धेरै बोले हुन्छ गल्ती नानाभाँती।” अरूसँग “मेघाफोन” होइन तर “रिसिभर” बनेर, मैले मेरा कमजोरीहरूलाई देखाउनु वा मूर्ख देखिनु पर्दैनथियो। आफूले भन्‍न चाहेको कुरालाई दबाएर मेरा धेरै गलत विचारहरू कहिल्यै पनि प्रकट भएनन्, त्यसकारण अवश्य नै कसैले पनि मेरा गल्तीहरू औंल्याउने वा मसँग असहमति जनाउन सक्दैनथियो। त्यसरी मैले मेरो इज्‍जत बचाउन सक्थेँ र त्यसले मलाई “मौनता एक गहना हो” र “कान खोल अनि मुख बन्द गर” भन्‍ने जस्ता विचारहरूलाई पछ्याउनु नै यो संसारमा बाँच्‍ने सबैभन्दा बुद्धिमानी तरिका हो भन्‍ने कुरामा थप विश्‍वस्त तुल्यायो। सर्वशक्तिमान् परमेश्‍वरका आखिरी दिनहरूको कामलाई स्वीकार गरिसकेपछि पनि मैले दाजुभाइ-दिदीबहिनीहरूसँगको मेरो अन्तरक्रियाहरूलाई यिनै कुराहरूद्वारा निरन्तर नियन्त्रित हुन नदिन सक्दै सकिनँ। धेरै बोलिनँ वा मुख बन्द राखेँ भने कसैले पनि मेरा व्यक्तिगत असफलता र कमजोरीहरूलाई पत्ता लगाउनेछैन् र म आफ्नो छवी जोगाउन सक्छु भन्‍ने मलाई लाग्यो। म यी शैतानी दर्शनहरू अनुसार जिएएँ र जब-जब म आफ्नो दृष्टिकोण साझा गर्न चाहन्थेँ, मैले सधैँ आफ्नो घाटा वा नाफा हिसाब गरिरहेको हुन्थेँ र अरूले के सोच्‍नेछन् भनेर सोचिरहेको हुन्थेँ। यदि मलाई आफू लाजमा पर्नेजस्तो लागेमा केही नभनी वा केही नगरी चुपचाप सुरक्षित बाटो अपनाउथेँ। यी शैतानी विषहरूले मलाई झन्-झन् चतुर र धूर्त बनायो अनि अरू विरुद्धझन अधिक अडकल गर्ने र रक्षात्मक हुने तुल्यायो। म कुराकानी गर्न र मनको कुरा खोल्‍न अघि सर्दिन थिएँ र अरूसँगको मेरो काम अत्यन्तै निराशलाग्दो र एकोहोरो किसिमका हुन्थ्यो। त्यसरी मैले मेरो कर्तव्यमा कहिल्यै पनि राम्रो काम गर्न सक्दिन थिएँ।

यो कुरापहिचान गरेर, म प्रार्थनामा परमेश्‍वरसामु आएँ र मेरो भ्रष्ट स्वभावको यो पक्षलाई हटाउन मार्गदर्शन गर्नुहोस् भनी बिन्ती गरेँ। त्यसपछि, मैले दाजुभाइ-दिदीबहिनीहरूसँगको छलफलमा आफ्ना व्यक्तिगत मनसायहरूबाट टाढिन र म जस्तो देखिने भए तापनि त्यसको चिन्ता नगरी आफ्ना विचारहरू व्यक्त गर्न थाल्ने सचेत प्रयास गरेँ। राम्ररी विकास नभएका विचारहरूका हकमा, म ती विचारहरू तर्कवितर्क र संवादको लागि दाजुभाइ-दिदीबहिनीहरूकहाँ प्रस्तुत गर्ने थिएँ; जब हामी हाम्रो कर्तव्यमा कठिनाइहरू सामना गर्थ्यौं, सबैले मिलेर प्रार्थना र खोजी गर्थ्यौं, एक-अर्कासँग कुराकानी गर्थ्यौं। यसरी हामीले अघि बढ्ने मार्ग भेट्टाउन सक्यौं। तर हामी शैतानद्वारा गहिरोसित भ्रष्ट पारिएका हुनाले, मैले धेरै पटक आफ्नो भ्रष्ट स्वभावअनुसार काम नगरी सकिनँ। एक पटक हाम्रो कर्तव्यसम्‍बन्धी समस्याको छलफलमा केही सुपरभाइजरहरू पनि उपस्थित थिए। मैले मनमनै सोचेँ, “दाजुभाइ-दिदीबहिनीहरूसँग विचारहरू बाँड्नु ठीक र राम्रो कुरा हो तर यहाँ मेरो विचार गलत रहेछ र मेरो बुझाइ ठीक रहेनछ भने, सुपरभाइजरहरूले मेरो क्षमताबारे के सोच्‍नेछन्? यदि तिनीहरूले म यो कर्तव्यको लागि योग्य छैन भन्‍ने ठानेर तिनीहरूले मलाई टोलीबाट निकाले भने के गर्ने—अरूले मलाई के सोच्‍नेछन्? मैले फेरि कहिल्यै शिर ठाडो पारेर हिँड्न सक्‍ने थिइनँ।” यस्ता चिन्ताहरूले व्याकुल भएको कारण, छलफलभरि मैले एक शब्‍द पनि बोलिनँ। हामीले छलफल समाप्त गर्न लागेको बेला, एक जना सुपरभाइजरले मलाई किन केही नबोलेको भनेर सोध्यो। मलाई साँच्‍चै अनौठो र दोषी पनि महसुस भयो अनि के भन्‍ने मलाई थाहा थिएन। अन्त्यमा भनेँ, “त्यो मेरो चलाक स्वभावको अर्को प्रदर्शन थियो। धेरै बोलेँ भने, गलत कुरा भन्छु भन्‍ने डरले मैले मुख खोल्‍ने आँट गरिनँ।” तर त्यसपछि पनि, मलाई अझै असहज महसुस भयो। मैले आफूले देखाइरहेको भ्रष्टतालाई स्वीकार गरे तापनि यदि म अर्को पटक त्यस्तै परिस्थितिमा परेँ भने के अझै त्यसै गर्छु? यो कुरालाई मनन गरेर मैले के बुझेँ भने, मसँग केही आत्मज्ञान भए पनि र मैले यो समस्यालाई खुलासा गर्ने परमेश्‍वरका वचनहरू विरुद्ध जान आफूलाई रोके पनि, चुनौतीको सामना गर्दा म अझै पनि यो भ्रष्ट स्वभावअनुसार जीवन नबिताइ सक्दै सक्दिनँ। मैले साँचो रूपमा पश्‍चात्ताप र परिवर्तन गरेकी थिइनँ। मैले परमेश्‍वरसामु प्रार्थना गरेँ र आफूलाई साँचो रूपमा जान्‍न मार्गदर्शन गर्नुहोस् भनी बिन्ती गरेँ।

पछि मैले परमेश्‍वरका वचनहरूको यो खण्ड पढेँ: “ख्रीष्टविरोधीहरू के विश्‍वास गर्छन् भने, यदि तिनीहरू कुरा गर्न र आफ्ना हृदय अरूलाई खोल्‍ने कुरामा सधैँ सौखिन भए भने, सबैले तिनीहरूको भित्री रूप देख्‍नेछन् र तिनीहरूमा गहनता नभएको र तिनीहरू सामान्य मानिसहरू भएको देख्‍नेछन् र तिनीहरूलाई अबदेखि सम्मान गर्नेछैनन्। अरूले तिनीहरूलाई विश्‍वास गर्दैनन् भन्‍नुको अर्थ के हो? यसको अर्थ यो हो कि तिनीहरूले अबदेखि अरूको हृदयमा उच्‍च स्थान पाउँदैनन् र तिनीहरू धेरै सामान्य, धेरै सरल र धेरै साधारण लाग्छन्। ख्रीष्टविरोधीहरू यही कुरा देख्‍न चाहँदैनन्। यसैले, जब तिनीहरूले समूहमा सधैँ आफूलाई उदाङ्‍गो पार्ने र आफू परमेश्‍वरप्रति नकारात्मक र विद्रोही भएको कुरा गर्ने, आफूबाट हिजो जुन कुरामा गल्ती भयो सो कुरा गर्ने, र आज तिनीहरू इमानदार व्यक्ति नभएको कारण कष्ट भोगिरहेको कुरा गर्ने अर्को व्यक्तिलाई देख्छन्, ख्रीष्टविरोधीहरूले यस्ता कुराहरू कहिले पनि भन्दैनन्, तर ती कुराहरूलाई आफूभित्रै लुकाइराख्छन्। थोरै बोल्‍ने केही मानिसहरू छन् जो कमजोर क्षमता र साधारण दिमाग भएका र धेरै सोचहरू नभएका छन्, यसैले तिनीहरूले बोल्‍ने शब्दहरू पनि थोरै हुन्छन्। ख्रीष्टविरोधीहरूजस्ता मानिसहरू पनि थोरै बोल्छन्, तर उस्तै स्थिति भने होइन—यो तिनीहरूको स्वभावमा भएको समस्या हो। तिनीहरूले अरूलाई देख्दा थोरै बोल्छन् र जब अरूले कुनै विषयमा कुरा गर्छन्, तिनीहरूले हल्कासित कुनै राय दिँदैनन्। तिनीहरूले किन आफ्ना रायहरू दिँदैनन् त? सर्वप्रथम, निश्‍चय नै तिनीहरूसँग सत्यता हुँदैन र कुनै पनि विषयको केन्द्रलाई देख्‍न सक्दैनन्; तिनीहरूले बोल्‍नेबित्तिकै गल्ती गर्छन् र अरूले तिनीहरूलाई जस्ताको तस्तै देख्‍नेछन्। यसैले, उनीहरूले मौनता र गहनताको भेष धारण गर्छन्, जसले गर्दा अरूले तिनीहरूलाई सही तरिकाले मापन गर्न सक्दैनन्, र उनीहरूलाई तिनीहरू बुद्धिमान् र असाधरण छन् भन्‍ने लाग्छ। यस प्रकारले कसैले पनि तिनीहरूलाई महत्त्वहीन सोच्‍नेछैन; तिनीहरूको शान्त र धैर्यपूर्ण आचरण देखेर, मानिसहरूले तिनीहरूको बारेमा धेरै सोच्छन् र तिनीहरूलाई कम सोच्‍ने हिम्मत गर्नेछैनन्। यो ख्रीष्टविरोधीहरूको धूर्तता र दुष्टता हो; तिनीहरूले राय राख्‍ने तत्परता नदेखाउनु तिनीहरूको स्वभावको महत्त्वपूर्ण भाग हो। तिनीहरूसँग राय नभएको कारण तिनीहरूले आफ्नो राय नराखेको होइन—तिनीहरूसँग केही भ्रामक र विकृत राय हुन्छन्, यस्ता राय जसको सत्यतासँग कुनै तालमेल हुँदैन, केही राय त मस्तिष्कबाट बाहिर पनि सक्दैनन्, तिनीहरूसँग जुनसुकै किसिमका राय भए तापनि, तिनीहरूले तिनलाई सहज रूपले प्रदान गर्दैनन्। अरूले आफ्ना रायको जस लिन्छन् भनेर तिनीहरूले सहज रूपले राय प्रदान नगरेका होइनन्, बरु तिनीहरूले ती राय लुकाउन चाहेको कारणले हो; तिनीहरू जे-जस्ता छन् त्यो दुरुस्तै देखिएलान् भन्‍ने डरको कारण तिनीहरूले आफ्ना राय स्पष्ट रूपमा राख्‍ने हिम्मत गर्दैनन्। … तिनीहरूलाई आफ्नो नाप थाहा हुन्छ, र तिनीहरूसँग सबैभन्दा लाजमर्दो मनसाय हुन्छ: तिनीहरू आफूलाई उच्‍च सम्मान गरिएको चाहन्छन्। के त्यो सबैभन्दा घृणित कुरा होइन र?” (ख्रीष्ट विरोधीहरूको पर्दाफासको “तिनीहरूले अनौठो र रहस्यमय तरिकाले काम गर्छन्, तिनीहरू स्वेच्‍छाचारी र तानाशाही हुन्छन्, तिनीहरूले अरूसँग कहिल्यै सङ्गति गर्दैनन्, र अरूलाई जबरजस्ती आज्ञापालन गर्न लगाउँछन्”)। परमेश्‍वरको हर वचन मेरो मर्ममा लाग्यो। म सधैँ “मौनता एक गहना हो” र “धेरै बोले हुन्छ गल्ती नानाभाँती” जस्ता विचारहरूलाई मान्थें। गलत कुरा भन्‍ने र अरूले हाँसोमा उडाउने र होच्याउने डरले गर्दा म केवल आफ्नो छवि जोगाउन चाहन्थेँ जस्तो देखिन्थ्यो तर समस्याको जड के थियो भने म अरूको नजरमा हैसियत प्राप्त गर्न चाहन्थेँ। म आफूले भनेका सबै कुरा, अरूको प्रशंसा र अनुमोदन पाउन, तिनीहरूबाट “मन्जुरी” पाउन आफले व्यक्त गरेका सबै धारणाहरू चाहन्थेँ। फलतः म कपटी थिएँ र बाहिरी भेस लगाएँ, यसरी सधैँ आफ्नो दिमाग खियाइरहेकी हुन्थें, आफूले भनेका र गरेका सबै कुराप्रति लिप्त हुन्थें ताकि म विचारशील अन्तरदृष्टि भएको व्यक्तिजस्तो देखिने थिएँ। सुपरभाइजरहरूसँगको छलफलहरूमा म विशेषगरी आफ्नो छवि र हैसियत जोगाउन लिप्त भएँ, त्यसकारण यदि आफूले भनेको कुरा सही भयो भने त समस्या हुनेछैन तर सही भएन भने, यसले ममा बुझाइको कमी भएको प्रकट गर्नेछ भन्‍ने सोच्दै आफ्ना धारणाहरू साझा गर्ने आँट गरिनँ। त्यसपछि यदि सुपरभाइजरहरू प्रभावित भएनन् र मैले मेरो कर्तव्य गुमाएँ भने, अरू सबैको बीचमा रहेको मेरो हैसियत पूर्ण रूपमा बरबाद हुनेछ। यस्ता दुष्ट मनसायहरू बोकेर मैले मुख बन्द गरिरहेँ, यसरी मलाई मेरा विचार र धारणाहरू व्यक्त गर्न डर लाग्यो र “मैले यो कुरा बुझेँ कि बुझिन मलाई निश्‍चित छैन” जस्तो सरल वाक्य समेत बोल्‍ने आँट गरिनँ। त्यो घृणित र अत्यन्तै लाजमर्दो कुरा थियो! आफ्नो कर्तव्यमा अरूसँग सहकार्य गर्दा र दाजुभाइ-दिदीबहिनीहरूसँगको मेरो दैनिक अन्तरक्रियाहरूमा म बाहिर शान्त र इमानदार देखिए पनि भित्र धूर्ततापालिराखेकी थिएँ। भोस बद्लेर अनि अरूलाई भ्रममा पारेर मैले मेरो कुरूपतालाई लुकाइरहेकी थिएँ। मैले हाम्रा भेलाहरूमा सत्यताबारे सङ्गति गर्दा र समस्याहरूबारे कुरा गरिरहेको बेला समेत अरूको नजरमा आफ्नो हैसियत र छविलाई जोगाउने आशा गर्दै अझै तालमा ताल मिलाउने प्रयास गरेँ। मैले सत्यता र धार्मिकतालाई भन्दा आफ्नो छवि र प्रतिष्ठालाई प्रेम गरेँ—मैले प्रकट गरिरहेको यो कुरा पूर्ण रूपमा धूर्त र ख्रीष्ट-विरोधी दुष्ट स्वभाव थियो। मेरो मननको यो विन्दुमा, मैले आफ्नो स्थिति कति खतरनाक छ भनेर देखेँ। अनुग्रहको युगमा कसरी परमेश्‍वरले उहाँको इच्‍छा पूरा नगर्ने हरूलाई यसो भन्‍नुभएको थियो मैले त्यसबारे विचार गरेँ: “अनि म तिनीहरूका निम्ती घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ” (मत्ती ७:२३)। मसँग विश्‍वास त थियो तर मैले परमेश्‍वरका वचनहरू अभ्यास गरिनँ र मैले परमेश्‍वरलाई सन्तुष्ट पार्न व्यवहारिक काम गरिरहेकी थिइनँ; म सङ्गतिमा दाजुभाइ-दिदीबहिनीहरूसँग मनको कुरा खोल्‍न र इमानदार बन्‍न सकिनँ। बरु, अरूले मलाई मान गरून् भनेर आफ्नो छवि जोगाउन र अरूलाई बहकाउन सक्‍ने जति सबै प्रयास गरेर मैले सधैँ मेरो नराम्रो पक्षलाई ढाकछोप गरिरहेकी थिएँ। मैले हैसियतको लागि परमेश्‍वरसँग संघर्ष गरिरहेकी थिएँ र परमेश्‍वरको विरोध गर्ने ख्रीष्ट-विरोधी मार्गमा थिएँ। यदि पश्‍चात्ताप गरिनँ भने, अन्त्यमा मलाई परमेश्‍वरले हटाउनुहुनेछ भन्‍ने मलाई थाहा थियो। यस कुरालाई बुझेपछि मलाई मेरो भ्रष्ट स्वभावप्रति घृणा लाग्यो र त्यस प्रकारको पछ्याइ गरिरहनुकत्ति खतरनाक हुन्छ त्यो पनि बुझ्न लगायो। मैले जतिसक्दो चाँडो परमेश्‍वरअघि आएर पश्‍चात्ताप गर्नु, देह त्याग्‍नु रपरमेश्‍वरका वचनहरू अभ्यास गर्नु पर्नेथियो।

जब मैले दाजुभाइ-दिदीबहिनीहरूलाई आफ्नो स्थितिबारे खुलासा गरेँ, एक जना सिस्टरले मलाई परमेश्‍वरका वचनहरूको यो खण्ड पठाइन्: “जब मानिसहरूले परमेश्‍वरको सामु आफ्नो कर्तव्य वा कुनै काम गर्छन्, उनीहरूका हृदय एउटा पानीको भाँडाजस्तै शुद्ध—आकाशजस्तो छर्लङ्ग हुनुपर्छ—उनीहरूको मनोवृत्ति सही हुनुपर्छ। कस्तो प्रकारको मनोवृत्ति सही हुन्छ त? तैँले जुनसुकै कार्य गरिरहेको भए पनि तैँले आफ्नो हृदयमा भएका कुराहरू, तँसँग भएका जस्तोसुकै विचारहरू अरूलाई भन्‍न सक्छस्। यदि उनीहरूले तेरो विचारले काम गर्दैन भन्छन् र एउटा भिन्‍नै सुझाउ राख्छन् भने तैंले त्यो सुन् र यसो भन्, ‘राम्रो विचार, हामी यसै गरौं न त। मेरो विचार राम्रो थिएन, अन्तर्दृष्टिको कमी, अविकसित थियो।’ तेरा कुराहरू र कामहरूबाट तेरो आचरणमा ऐनाझैँ स्पष्ट सिद्धान्तहरू छन्, तेरो हृदयमा कुनै अँध्यारो छैन, तँ इमानदार मनोवृत्तिमा भरपर्दै काम गर्छस् र बोल्छस् भनी सबैले देख्‍नेछन्। तैँले कालोलाई कालो भन्छस्। होलाई हो र होइनलाई होइन भन्छस्। तँमा कुनै छलहरू, कुनै गोप्यता हुँदैन, तँ एक अति नै पारदर्शी व्यक्ति हुन्छस्। के यो एक प्रकारको मनोवृत्ति होइन र? यो मानिसहरू, घटनाहरू र चिजबिजहरूप्रति हुने मनोवृत्ति हो, जसले त्यस व्यक्तिको स्वभावको प्रतिनिधित्व गर्छ” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गरेर मात्र व्यक्तिले सामान्य मानवता धारण गर्न सक्छ”)। मैले परमेश्‍वरका वचनहरूको यो खण्ड पनि पढेँ: “परमेश्‍वरले मानिसहरूलाई धोकेबाज होइन, तर इमानदार बन्‍न, इमान्दारीपूर्वक बोल्‍न र इमानदारी कुराहरू गर्न भन्‍नुहुन्छ। परमेश्‍वरले यसो भन्‍नुको महत्त्व भनेको मानिसहरूलाई साँचो मानव स्वरूप प्राप्त गर्न लगाउनु हो, ताकि तिनीहरूमा शैतानको स्वरूप नहोस्, जो सत्यताको विषयलाई टालटुल गर्दै, ढाकछोप गर्दै, भूँइमा घस्रिने सर्पले जस्तो बोल्छ। अर्थात्, मानिसहरूले वचन वा कार्य दुवैमा त्यस्तो जीवन जिउन सकून् भनेर यसो भनिएको, जुन जीवन गौरवशाली र सोझो छ, जुन अन्धकारको पक्ष विनाको, लाजमर्दो कुनै कुरा विनाको छ, सफा हृदय भएको, बाहिर जे छ भित्र पनि त्यही भएको जीवन हो; तिनीहरूले आफ्‍नो हृदयमा जे विचार गर्छन् त्यही भन्छन् र तिनीहरूले कसैलाई पनि छल गर्दैनन् वा परमेश्‍वरलाई छल गर्दैनन्, कुनै कुरा पनि लुकाएर राख्दैनन्, र तिनीहरूको हृदय शुद्ध भूमिको टुक्राजस्तै हुन्छ। परमेश्‍वरले मानिसहरूलाई इमानदार मानिसहरू बन्‍न लगाउनुको उद्देश्य यही हो” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरको व्यवस्थापन योजनाको सबैभन्दा ठूलो हितग्राही मानिस नै हो”)। मैले यी खण्डहरूमा के देखेँ भने, परमेश्‍वरले इमानदार मानिसहरू मन पराउनुहुन्छ। इमानदार व्यक्ति सरल र सोझो हुन्छ, परमेश्‍वरप्रति कुनै छली वा धूर्त हुँदैन र अरूप्रति निष्कपट हुन्छ। तिनीहरू मनको कुरा बाङ्गो-टिङ्गो नबनाइ बोल्छन्, त्यसैले परमेश्‍वर र मानिस दुवैले तिनीहरूको साँचो हृदय देख्‍न सक्‍नुहुन्छ। व्यक्तिले आफूलाई यसरी नै प्रस्तुत गर्नुपर्छ—सीधा र इमानदार। इमानदार व्यक्तिले सत्यता र सकारात्मक कुरालाई प्रेम गर्छ, त्यसकारण तिनीहरूले अझै सहज रूपमा सत्यता प्राप्त गर्छन् र परमेश्‍वरद्वारा सिद्ध तुल्याइन सक्छन्। अर्कोतर्फ, मैले चाहिँ अरूसँगको अन्तरक्रिया र सहकार्यमा हृदयबाट एउटै पनि शब्‍द बोल्‍न सकिनँ। मेरो बोली र काममा पारदर्शिता थिएन—म बेइमान र धूर्त थिएँ र मैले कुनै पनि हालतमा सत्यतालाई बुझ्‍न र प्राप्त गर्ने थिइनँ। वास्तवमा, परमेश्‍वरले मेरो भित्री र बाहिरी क्षमताका साथै सत्यताको बुझाइ कति गहिरो छ त्यो जान्‍नुहुन्छ। मैले भेस बद्लेर अरूलाई मूर्ख बनाउन त सकूँला तर परमेश्‍वरलाई यसरी कहिल्यै मूर्ख बनाउन सक्‍नेछैन। मैले सधैँ खेल खेलिरहेकी र बेइमान बनिरहेकी कुरा कति दुष्ट र घिनलाग्दो हो भनेर परमेश्‍वर देख्‍न सक्‍नुहुन्थ्यो, त्यसकारण उहाँले मलाई मार्गदर्शन गर्न कुनै पनि हालतमा काम गर्नुहुनेथिएन। तथापि, परमेश्‍वरले तोक्‍नुभएजस्तै सत्यता अभ्यास गरेर अनि इमानदार व्यक्ति बन्नु र आफ्नो दृष्टिकोण गलत भए पनि नभए पनि अरूसँग खुलेर कुरा गर्नु, मेरो लागि थकित पार्ने कुरा हुनेछैन र यसले परमेश्‍वरलाई पनि आनन्दित तुल्याउँछ। यसको साथै, मैले मुख खोलेर मात्रै आफूले कहाँ गल्ती गरेँ भनेर सिक्‍न सक्छु; त्यसपछि अरू मानिसहरूले मेरो गल्ती देखाइदिन र मलाई सहायता गर्न सक्छन्, जुन मैले प्रगति गर्ने एक मात्र तरिका हो। मैले थोरै इज्‍जत गुमाउनु परे पनि सत्यता बुझ्न र जीवनमा उन्नति गर्न मेरो लागि यो अत्यन्तै लाभदायी हुन्छ।पहिले त, कसरी व्यवहार गर्ने मलाई साँच्‍चै थाहा थिएन। तर कसरी बोल्‍ने र व्यवहार गर्ने सो सिकाउन परमेश्‍वरले हामीलाई हात पक्रेर डोर्‍याउनुभएपछि, हामी मानव रूपमा जिउन सक्यौं। मैले परमेश्‍वरका साँचो अभिप्रायहरूलाई बुझेँ र अत्यन्तै प्रोत्साहित भएँ अनि अभ्यासको मार्ग पनि प्राप्त गरेँ।

त्यसपछि, आफ्नो कर्तव्यमा दाजुभाइ-दिदीबहिनीहरूसँग काम गर्दा वा सुपरभाइजरहरूसँग कुराकानी गर्दा, मैले मनको कुरा खोल्‍न थालेँ र कुरा लुकाउन अनि आफ्नो प्रतिष्ठा र हैसियत जोगाउन छोडेँ। मैले आफूले जे सोचेको हो त्यही साझा गर्न अनि दाजुभाइ-दिदीबहिनीहरूसँग सीधा कुरा गर्ने प्रयास गर्न थालेँ। मैले दाजुभाइ-दिदीबहिनीहरूलाई मेरा विचारहरू राम्ररी विचार गरिएका छैनन्, मेरो बुझाइ सतही छ वा मेरो सोचाइ सरल छ र ममा जुन कुराको कमी छ त्यसलाई सुधार गर्न उनीहरूलाई स्वागत छ भनी खुलस्त रूपमा भन्‍न सकेँ। यसो गर्ने अभ्यास गर्दा मलाई साँच्चै स्वतन्त्र महसुस भयो। त्योभन्दा पनि, कुनै गलत कुरा भन्‍नु अपमान जनक हुँदैनथियो; वास्तवमा, मैले निरन्तर आफ्‍नो वास्तविकता ढाकिरहेकी र अरूले मलाई सम्‍मान गरून् भनेर झूटो रूप धारण गरिरहेकी हुन्थें, जुन ढोङ्गी र लाजमर्दो कुरा थियो। चाँडै नै, मैले टोलीमा सबैभन्दा लामो समयदेखि काम गर्दै आएकी सिस्टरसँग काम गर्न थालेँ। हाम्रो काम र सत्यताको सङ्गतिमा उनले निकै राम्रो काम गर्थिन्, त्यसकारण मैले मेरा कमजोरीहरू प्रकट नगरूँ र म अलिक समझदार देखिऊँ भनेर उनीसँगको काममा मलाई आफ्ना मेदृष्टिकोणहरू व्यक्त गर्न मन लागेन। जब त्यो विचार देखा पर्‍यो, मैले फेरि पनि आफूलाई ढाकछोप गर्न चाहिरहेकी छु भन्‍ने थाहा पाएँ, त्यसकारण मैले परमेश्‍वरलाई प्रार्थना गरेँ र आफूलाई त्यागेँ। त्यस सिस्टरसँग मेरो काम सम्‍बन्धी त्यसपछिको छलफलमा, मैले उप्रान्त आफ्‍नो कुरा लुकाउन छोडेँ र आफ्नो दृष्टिकोण स्वेच्छाले व्यक्त गरेँ। यी आपसी छलफलहरूले मलाई आफ्नो दृष्टिकोण साँच्‍चै मान्य छ कि छैन र यसको कमजोरी कहाँ छ भनेर बुझ्न सहायता गरे। उनले मेरा कमजोरीहरू देख्न सकिन् र सोही अनुरूप सुझावहरू दिन सकिन्। यस प्रकारको सहकार्यले गर्दा मैले आफ्नो काममा र सिद्धान्तहरू बुझ्‍ने क्षेत्रमा प्रगति गर्न सकेँ। मेरो अनुभव के थियो भने, स्वेच्‍छाले अरूसँग कुराकानी र छलफल गरेर, इमानदार व्यक्ति बनेर अनि परमेश्‍वरसामु प्रत्यक्ष रूपमा आफ्नो कर्तव्य पूरा गरेर, मेरो हृदयको अन्धकार अलिक हराएर गयो र मलाई निकै सहज महसुस भयो। मैले आफ्नो कर्तव्यमा निकै राम्रो पनि गर्न थालेँ। म परमेश्‍वरको मार्गदर्शनको लागि उहाँलाई हार्दिक धन्यवाद दिन्छु!


१७. कमजोर क्षमता बहाना होइन

झुइक्‍वी, चीन

विगतका समयमा, मैले मेरो कर्तव्य गर्ने समयमा कठिनाइको सामना गर्नु पर्दा, वा मैले नराम्रोसँग काम गर्दा, मेरो क्षमता कमजोर भएर हो भन्‍ने जस्तो लाग्थ्यो। परिणामस्वरूप, म धेरैजसो, नकारात्मक र निष्‍क्रिय स्थितिमा जिउँ। मैले आफूलाई कठिन लागेका कर्तव्यहरू अरूमाथि लाद्‍नको लागि प्रायजसो मेरो कमजोर क्षमतालाई बहानाको रूपमा प्रयोग गर्थेँ, र यसो गर्नु गलत होइन, मेरो क्षमता कमजोर भएकोले र मैले यो काम राम्ररी गर्न नसक्‍ने हुनाले, मैले अरूलाई काम गर्न लगाउँदा मैले मण्डलीको कामको बारेमा सोचिरहेकी हुन्छु भन्‍ने मलाई लाग्थ्यो। परमेश्‍वरका वचनहरू पढेर मात्र मैले काम-कुराहरूलाई मेरो आफ्नै अवधारणा र कल्पनाहरूबाट हेर्दो रहेछु भन्‍ने कुरा महसुस गर्दै मेरो यो गलत दृष्‍टिकोणलाई परिवर्तन गरेँ। मैले आफ्नै भ्रष्‍ट स्वभावको बारेमा पनि केही कुरा सिकेँ।

एक दिन, हाम्रो अगुवाले एक जना सिस्टरको सहायताको लागि चिठी लेख्‍न लगाउनुभयो। मसँग काम गर्ने सिस्टर अरू कुनै काममा व्यस्त हुनुहुन्थ्यो, त्यसैले उहाँले मलाई नै यो काम गर्न लगाउनुभयो। मैले तुरुन्त बहानाहरू बनाउन थालेँ: “मेरो क्षमता साह्रै कमजोर छ। म लेख्‍ने वा सम्पादन गर्ने काममा सिपालु छैन। तपाईंले नै गर्नुभयो भने राम्रो हुनेथियो।” त्यसरी मैले स्वतः कुनै पनि असजिलो काम आफ्नो सहकर्मीलाई दिइहाल्थेँ। पछि, उहाँले मलाई भन्‍नुभयो, “हामी भेट भएको दिनदेखि तपाईंले मलाई तपाईंको क्षमता राम्रो छैन भन्‍नुभएको सुनेकी छु। तर तपाईंसँग केही दिन बिताएपछि नै तपाईंले काममा रहेका केही समस्याहरूलाई पत्ता लगाउन सक्‍नुहुँदो रहेछ भन्‍ने मैले देखेँ। तपाईंको क्षमता त्यति कमजोर छ जस्तो मलाई लाग्दैन, तर जब-जब तपाईंले आफ्‍नो काममा कठिनाइको सामना गर्नुहुन्छ, तब-तब बेला तपाईंले सधैँ तपाईंसँग कमजोर क्षमता छ भनी भन्‍नुहुन्छ, र कहिलेकहीँ त तपाईंले आफ्नो कर्तव्य अरूमाथि लाद्‍ने काम समेत गर्नुहुन्छ। यसरी सधैँ नै तपाईंको क्षमता कमजोर छ भनेर भन्‍नुको पछाडि तपाईंको मनसाय के छ मलाई थाहा छैन—मलाई त लाग्छ तपाईंले वास्तवमा बहाना बनाइरहनुभएको छ!” उहाँले भन्‍नुभएको यो कुरा सुनेर म स्तब्ध बनेँ, तर मेरो हृदय विरोधले भरिएको थियो: “मैले मेरो क्षमता कमजोर छ भनी भन्दा मैले सत्य बोलेकी हुँ। तपाईंलाई तथ्यहरू थाहा छैन, र तपाईंले मलाई गलत बुझ्नुभएको छ।” पछि, किन मलाई सिस्टरले यसो भन्‍नुभयो भन्‍ने बारेमा मैले विचार गरेँ। मैले मेरो क्षमता कमजोर छ भनेर झूट बोलिरहेकी थिइनँ—यसमा मेरा मनसायहरू छन् भनेर उहाँले कसरी भन्‍न सक्नुभयो? मैले मेरो हृदयमा, यो कुरा पत्ता लगाउनै सकिनँ।

एक दिन, मेरा सहकर्मीहरूसँगको भेटघाटमा, मैले दाजुभाइ-दिदीबहिनीहरूलाई ममा भएको अन्योलको बारेमा बताएँ। मलाई मेरो क्षमता किन कमजोर छ जस्तो मलाई लाग्छ त्यसको बारेमा मैले एक-एक गर्दै कारणहरू दिएँ: उदाहरणको लागि, म असाध्यै ढिलो टाइपिङ गर्छु, मेरो लेख्‍ने शैली राम्रो छैन। हामीले लेख्‍ने काम गर्दा, टाइपिङ गर्ने काम र सम्पादनको काम धेरैजसो मेरो सहकर्मी सिस्टरले नै गर्नुहुन्थ्यो, र मण्डलीको काममा, उहाँले धेरै छिटो समस्याहरू पत्ता लगाउनुहुन्छ, जब कि म सुस्त छु, र यस्तै इत्यादि। मैले भनेको कुरा सुनिसकेपछि, हाम्रा अगुवा ब्रदर लीयुले भन्‍नुभयो, “सिस्टर, कसैको क्षमता राम्रो छ कि छैन भनेर हामीले यी कुराहरूको आधारमा नाप्छौं र? के यो सत्यतासँग मिल्छ? के यो परमेश्‍वरको इच्छासँग मिल्छ र? हामीलाई थाहा छ संसारका मानिसहरूले वरदानहरू र दिमागलाई धेरै मूल्यवान् ठान्छन्। जसले छिटो बुझ्न सक्छ, अभिव्यक्‍ति दिन सक्छ, र बाहिरी संसारका मामलाहरूलाई सम्‍हाल्‍न सिपालु हुन्छन् उनीहरूलाई नै राम्रो क्षमता भएका मानिसहरू ठानिन्छ, तर जो बोल्नमा ढिलो, अज्ञानी र अनपढ छन् उनीहरूलाई कमजोर क्षमता भएका मानिसहरू ठानिन्छ; अविश्‍वासीहरूले यसरी नै हेर्छन्। हामी परमेश्‍वरमा विश्‍वास गर्नेहरूले, परमेश्‍वरको वचनमा आधारित भएर हेर्नुपर्छ। के यस विषयमा हामीले परमेश्‍वरको इच्छा खोजेका छौं। कुनै पनि व्यक्तिको क्षमता राम्रो छ कि कमजोर छ भन्‍ने कुरालाई परमेश्‍वरले केको आधारमा नाप्‍नुहुन्छ? अनि राम्रो र नराम्रो क्षमता भनेको के हो?” मैले आफ्नो टाउको हल्लाइरहेकी थिएँ, अनि ब्रदर लीयुले सङ्गतिलाई जारी राख्‍नुभयो: “हामी परमेश्‍वरका वचनहरूको यो खण्ड पढौं: ‘हामीले मानिसहरूको क्षमतालाई कसरी मापन गर्छौँ? तिनीहरूले सत्यलाई कुन हदसम्म बुझ्छन् त्यसको आधारमा तिनीहरूको क्षमतालाई मापन गर्नु सबैभन्दा सही तरिका हो। केही मानिसहरू केही विशेषज्ञतालाई धेरै चाँडो सिक्छन्, तर जब तिनीहरूले सत्यता सुन्छन्, तिनीहरू अन्योलमा पर्छन् र उँघ्‍न थाल्छन्, यसले तिनीहरूलाई असमञ्जसमा पार्छ, तिनीहरूले सुनेको कुनै पनि कुरा सम्झँदैनन्, न त आफूले सुनेका कुरा नै तिनीहरूले बुझ्‍छन्—कमजोर क्षमता भनेको यही हो। केही मानिसहरूलाई यदि तैँले तिनीहरू कमजोर क्षमताका छन् भनेर भनिस् भने तिनीहरू असहमत हुन्छन्। तिनीहरूले आफू उच्च शिक्षित हुनु र जानकार हुनुको अर्थ असल क्षमताका हुनु हो भन्‍ने सोच्छन्। के असल शिक्षाले उच्च क्षमताको प्रदर्शन गर्छ त? यसले गर्दैन। तिनीहरूले कुन हदसम्म परमेश्‍वरको वचन र सत्यलाई बुझ्‍नन् भन्‍ने कुराको आधारमा मानिसहरूको क्षमता नापिन्छ। यो नै क्षमता नाप्ने सबैभन्दा स्तरीय, सबैभन्दा सही तरिका हो। अन्य कुनै माध्यमबाट कसैको क्षमता मापन गर्ने प्रयास गर्नुको केही फाइदा छैन। केही मानिसहरू सुभाषी र प्रखरबुद्धिका हुन्छन् र तिनीहरू अरूसँग राम्रो सम्बन्ध कायम राख्‍नमा साँच्‍चै सिपालु हुन्छन्—तर जब तिनीहरूले परमेश्‍वरका वचनहरू पढ्छन् र प्रवचन सुन्छन्, तिनीहरूके केही पनि बुझ्दैनन्। जब तिनीहरूले आफ्ना अनुभव र गवाही बाँड्छन्, तिनीहरूले आफैँलाई केवल सिकारुको रूपमा प्रकट गर्छन्, र तिनीहरूसँग आत्मिक बुझाइ छैन भन्‍ने कुरा सबैले महसुस गर्न सक्छन्। यिनीहरू राम्रो क्षमता भएका मानिसहरू होइनन्’ (आखिरी दिनहरूका ख्रीष्टका वार्तालापहरूका अभिलेखहरूको “आफ्नो कर्तव्यलाई उचित तरिकाले पूरा गर्नको निम्ति सत्य बुझ्‍नु महत्त्वपूर्ण हुन्छ”)। परमेश्‍वरका यी वचनहरूबाट हामी के देख्‍छौं भने, कसैको क्षमता राम्रो छ कि कमजोर छ भन्‍ने कुरा परमेश्‍वरका वचनहरू बुझ्ने उसको क्षमतामा भर पर्छ। अविश्‍वासीहरूले कुनै व्यक्तिको क्षमता राम्रो छ वा ऊ वरदानप्राप्त र बाठो छ भनेर भन्‍दा यो अर्थमा भनेका हुँदैनन्। राम्रो क्षमता भएका मानिसहरूले परमेश्‍वरको वचन पढिसकेपछि परमेश्‍वरको इच्छा बुझ्छन्, तिनीहरूले अभ्यास गर्ने मार्ग भेट्टाउँछन् र तिनीहरू सत्यतामा प्रवेश गर्छन्, र परमेश्‍वरले भन्‍नुभएअनुसार अभ्यास गर्न सक्छन्। अर्कोतर्फ, कतिपय मानिसहरू बाठा देखिन्छन् र बाहिरी संसारका मामलाहरू सम्‍हाल्‍न सिपालु हुन्छन्—तर परमेश्‍वरका वचनहरूको सत्यताको सामना गर्ने बित्तिकै तिनीहरू तुरुन्तै अलमल्लमा पर्छन्। यस्ता मानिसहरूलाई राम्रो क्षमता भएका मानिसहरू भन्‍न सकिँदैन। यो कुरा कतिपय ज्ञानी, शिक्षित मानिसहरू कसरी बाहिरबाट वरदानप्राप्त र दिमाग भएको देखिन्छन्, तर परमेश्‍वरका वचनहरूको सत्यतालाई बुझ्न सक्‍दैनन् भन्‍ने जस्तै हो। तिनीहरूमध्ये कतिपयमा त अनौठो दृष्‍टिकोण समेत हुन्छन्। त्यसकारण धेरै पढेलेखेका, छिटो कुरा बुझ्ने, र सक्षम हुनु राम्रो क्षमता हुनुलाई जनाउँदैन, न त यी कसैको क्षमता नाप लिने मापदण्डहरू नै हुन्। मुख्य कुरा भनेको, मानिसहरूले आत्माको कुरा बुझ्छन् कि बुझ्दैनन्, तिनीहरूले सत्यतालाई बुझ्न सक्छन् कि सक्दैनन् भन्‍ने नै हो। कुनै व्यक्‍तिको क्षमता राम्रो छ कि छैन भनेर नाप्‍नको लागि हामी आफ्नो अवधारणा र कल्पनाहरूमा भर पर्नु हुँदैन!” यो सुनेर, मैले अचानक ज्योति देखेँ: मेरो विश्‍वास मेरा अवधारणाहरू र कल्पनाहरू बाहेक केही पनि होइन रहेछ—त्यो सत्यताअनुरूप छैन रहेछ भन्‍ने कुरा स्पष्ट भयो।

त्यसपछि, एक जना सिस्टरले परमेश्‍वरका वचनहरूबाट दुई वटा खण्ड भेट्टाउनुभयो र मलाई पढ्न लगाउनुभयो। परमेश्‍वरका वचनहरूले भन्छ: “परमेश्‍वरले मानिसहरूसँग कस्तो व्यवहार गर्नुहुन्छ भन्‍ने कुरा उनीहरूको उमेर कति हो, उनीहरू कस्तो वातावरणमा जन्मिए वा उनीहरू कति प्रतिभाशाली छन् भन्ने कुरामा भर पर्दैन। बरु, उहाँले मानिसहरूसँग सत्यताप्रतिको उनीहरूको मनोवृत्तिको आधारमा व्यवहार गर्नुहुन्छ, र यो मनोवृत्ति उनीहरूका स्वभावहरूसँग सम्बन्धित हुन्छ। यदि तँसँग सत्यताको बारेमा सही, स्वीकार र नम्रताको मनोवृत्ति छ भने, यदि तँ कम क्षमताको नै छस् भने पनि परमेश्‍वरले अझै पनि तँलाई अन्तर्ज्ञान दिनुहुनेछ र तँलाई केही प्राप्त गर्न दिनुहुनेछ। यदि तँ राम्रो क्षमताको छस्, तर सधैं अहङ्कारी हुन्छस्, आफू सही छु भनी निरन्तर सोचिरहन्छस्, र अरू कसैले भनेको कुनै पनि कुरालाई स्वीकार गर्न इच्छुक हुँदैनस् र सधैं त्यसको विरोध गरिरहन्छस् भने, परमेश्‍वरले तँभित्र काम गर्नुहुनेछैन। उहाँले यो व्यक्तिको स्वभाव नराम्रो छ र त्यो कुनै पनि कुरा प्राप्त गर्न लायकको छैन भन्‍नुहुनेछ, र कुनै बेला तँसँग भएका कुराहरू पनि उहाँले खोस्‍नुहुनेछ। यसैलाई खुलासा हुनु भनेर भनिन्छ” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गरेर मात्र व्यक्तिले सामान्य मानवता धारण गर्न सक्छ”)। “जब व्यक्ति गम्भीर, जिम्‍मेवार, समर्पित, र मेहनती व्यक्ति बन्‍न सक्छ, तब उचित तरिकाले काम पूरा हुनेछ। कहिलेकहीँ, तँसँग त्यस्तो हृदय हुँदैन, र तैँले दिनको उज्यालोजस्तो स्पष्ट रूपमा समस्या पत्ता लगाउन वा भेट्टाउन सक्दैनस्। यदि व्यक्तिसँग त्यस्तो हृदय हुन्थ्यो भने, पवित्र आत्‍माको प्रोत्साहन र अगुवाइद्वारा, तिनीहरूले समस्या पहिचान गर्न सक्नेथिए। यदि पवित्र आत्‍माले तँलाई अगुवाइ गर्नुभयो र कुनै न कुनै गल्ती भएको छ भन्‍ने भाव दिँदै तँलाई चेतना दिनुभयो, तैपनि तँसँग त्यस्तो हृदय छैन भने, तैँले अझै पनि समस्यालाई पहिचान गर्न सक्दैनस्। त्यसो भए, यसले के देखाउँछ त? यसले के देखाउँछ भने मानिसहरूले सहकार्य गर्नु अत्यन्तै महत्त्वपूर्ण छ; तिनीहरूको हृदय अत्यन्तै महत्त्वपूर्ण छ, र तिनीहरूले आफ्‍ना विचार र अभिप्रायहरू कता लगाउँछन् त्यो अत्यन्तै महत्त्वपूर्ण छ। मानिसहरूले आफ्‍नो कर्तव्य पूरा गर्ने क्रममा आफ्‍नो हृदयमा के राख्छन्, र तिनीहरूले कति शक्ति लगाउँछन् सो परमेश्‍वरले छानबिन गर्नुहुन्छ र देख्‍न सक्‍नुहुन्छ। मानिसहरूले आफूले गर्ने कार्यमा तिनीहरूको सारा हृदय र शक्ति लगाउनु निकै महत्त्वपूर्ण छ। सहकार्य पनि निकै महत्त्वपूर्ण तत्व हो। यदि मानिसहरूले आफूले पूरा गरेका कर्तव्यहरू र आफूले गरेका कुराहरूमा कुनै पछुतो नगर्ने, र परमेश्‍वरको निम्ति ऋणी नबन्‍ने प्रयास गरे भने मात्रै, तिनीहरूले आफ्‍नो सम्पूर्ण हृदय र शक्तिले काम गरिरहेका हुन्छन्” (परमेश्‍वरको सङ्गति)। मैले परमेश्‍वरका वचनहरू पढिसकेपछि, सिस्टरले भन्‍नुभयो, “हामीले हाम्रो कर्तव्य पूरा गर्दा हाम्रो आचरण कस्तो छ त्यो नै महत्वपूर्ण कुरा हो। यदि हामीले हाम्रो कर्तव्य पूरा गर्दा हाम्रो मानसिकता ठीक छ, हामीले हाम्रो सम्पूर्ण हृदय र शक्ति लगाउन सक्छौं भने, परमेश्‍वरले देख्‍नुहुन्छ, र कर्तव्यप्रतिको हाम्रो आचरणाअनुसार हामीलाई व्यवहार गर्नुहुन्छ। हामीमा कमजोर क्षमता भए पनि, परमेश्‍वरले हामीलाई प्रकाश दिनुहुनेछ र अगुवाइ गर्नुहुनेछ। यदि हामी राम्रो क्षमताका छौं, तर हाम्रो मानसिकता सही छैन, र हामी मूल्य चुकाउन अनि परमेश्‍वरसँग सहकार्य गर्न तयार छैनौं, वा यदि हामी घमण्डी छौँ र आफैमा निहित हुन्छौं, वा ख्याति र सम्पत्तिको लागि मात्र काम गर्छौं भने, हामीले हाम्रो कर्तव्य ठीकसँग नगर्ने मात्र होइन तर हामी परमेश्‍वरद्वारा इन्कार गरिनेछौं। यो नै परमेश्‍वरको धार्मिकता हो। यदि हामीले दाजुभाइ-दिदीबहिनीहरूलाई परमेश्‍वरको वचनहरूद्वारा हेर्‍यौं भने, कसैको क्षमता साधारण हुन्छ तर उनीहरूको कर्तव्य पूरा गर्ने धारणा सही हुन्छ; समस्याको सामना गर्नु पर्दा, उनीहरूले त्यसको सत्यतालाई खोज्ने जिम्मा आफै लिन्छन्, र सिद्धान्तहरूमा प्रवेश गर्नेतिर ध्यान केन्द्रित गर्छन्, र उनीहरू आफ्नो कर्तव्य पूरा गर्ने काममा बढ्दोरूपमा प्रभावकारी बन्दैजान्छन्। त्यसै गरी यस्ता दाजुभाइ-दिदीबहिनीहरू पनि हुन्छन् जसलाई हेर्दा एकदम क्षमतावान् जस्ता देखिन्छन्, र जसले परमेश्‍वरका वचनहरूलाई विशुद्ध रूपमा बुझेका हुन्छन्, तर आफ्नो कर्तव्य पूरा गर्दा सानो सफलता पाएको बेला परमेश्‍वरको महिमा आफैले लिने घमण्डी, आत्मसन्तुष्ट, अरूको सल्लाह नमान्‍ने खालका हुन्छन्। उनीहरूले हरेक मौकामा आफूलाई राम्रो देखाउँछन्, फाइदा र ख्यातिको लागि संघर्ष गरिरहन्छन्। कतिले मण्डलीको काममा बाधा पुर्‍याउँछन् र उनीहरूको कर्तव्य गर्ने योग्यतालाई खोसिन्छ; कति त धेरै दुष्‍ट कामहरू गरेर ख्रीष्‍टविरोधी बन्‍न पुग्छन् र तिनीहरूलाई मण्डलीबाट निकालिन्छ। कुनै पनि व्यक्तिको क्षमता राम्रो भएको वा नभएको कारण उसले परमेश्‍वरद्वारा प्रशंसा पाउने वा नपाउने हुँदैन भन्‍ने कुरा यी तथ्यहरूले हामीलाई देखाउँछन्; मुख्य कुरा त उनीहरूले आफ्नो सम्पूर्ण हृदयले र मनले सत्यतालाई पछ्याउँदै आफ्ना कर्तव्यहरू पूरा गर्छन् कि गर्दैनन् भन्‍ने कुरा नै हो।” 

त्यसपछि, दाजुभाइ-दिदीबहिनीहरूले आफ्नो अवधारणा र कल्पनाअनुसार आफैलाई परिभाषा गर्दा हुने खतराहरू र परिणामहरूको बारेमा आ-आफ्नो अनुभवहरू बाँड्न थाले। त्यसबेला मात्र मैले थाहा पाएँ कि सत्यता नबुझेकीले म कति मूर्ख बनेकी रहेछु; मैले सत्यतालाई खोजेकी छैन रहेछु, र आफैलाई क्षमता नभएकी भनेर आफ्नै धारणा र कल्पनामा बाँचेकी रहेछु, यहाँसम्‍म कि मैले त अलिकति गाह्रो कर्तव्य आयो भने तुरुन्त त्यो अरूलाई दिइहाल्‍ने गर्थेँ। मैले आफैलाई सुधार्ने प्रयास गरिनँ, र मैले परमेश्‍वरमा पनि भरोसा राखिनँ वा यी बाधाहरूलाई तोड्न कहिल्यै पनि मूल्य चुकाइन, यसले मलाई मैले गर्न सक्ने कर्तव्यहरू पूरा गर्न पनि असक्षम बनायो। म वास्तविक तालिम लिन, वा सत्यतामा र जीवनमा बढ्न नसक्‍ने मात्र भइन, तर यसले त मेरो कर्तव्यमा हुनुपर्ने प्रभावकारितालाई नै असर पार्‍यो। मसँग काम गर्नुहुने सिस्टरले कति छिटो समस्या पत्ता लगाउनुहुन्छ भन्‍ने बारेमा मैले विचार गर्थेँ। यो उहाँमा भएको क्षमतासँग जोडिएको भए तापनि, अझ महत्वपूर्ण कुरा, उहाँको आफ्नो कर्तव्यप्रति भएको सचेतना र जिम्मेवार आचरणको कारण उहाँ परमेश्‍वरमा भर पर्न सक्नुहुन्थ्यो र कठिनाइहरू आइपर्दा तिनको सामना सीधै गर्न सक्नुहुन्थ्यो। त्यसपछि मात्र उहाँले पवित्र आत्माको अन्तर्दृष्टि रो ज्योति पाउनुहुन्थ्यो। अर्कोतिर म भने समस्याको सामना गर्दा त्यसबाट भाग्न खोज्थें, र आफैलाई समस्याबाट उम्काउनको लागि कमजोर क्षमताको बहाना प्रयोग गर्थेँ। म परमेश्‍वरमा भर पर्दिनथिएँ र प्रासंगिक सत्यताको खोजी गरेर समस्याको समाधान गर्ने काम आफै गर्दिनथिएँ, जसको अर्थ मैले पवित्र आत्माको काम पाउन सक्दिनथिएँ। यसबाट, मैले परमेश्‍वर सबैप्रति निष्पक्ष र धर्मी हुनुहुन्छ भन्‍ने देखेँ। सङ्गतिद्वारा मैले, यो पनि थाहा पाएँ कि परमेश्‍वरले हामीलाई हामीले जति सक्छौं त्यसको आधारमा हामीसँग माग्नुहुन्छ। उहाँले हामीलाई “गर्न नसक्ने काम गर्न कर गर्नुहुन्‍न।” मैले आफै सहि काम गर्नुपर्छ; मैले मेरो क्षमतामा ध्यान केन्द्रित गर्नुको सट्टा, मैले मेरो कर्तव्य पूरा गर्नको लागि मेरो सम्पूर्ण शक्ति लगाउनमा ध्यान केन्‍द्रित गर्नुपर्छ। मैले सत्यताका सिद्धान्तहरू खोज्नु र ध्यान दिनु पर्छ, अरूको बलियो पक्षहरूबाट सिक्नुपर्छ, अरूको सल्लाह सुन्‍नुपर्छ, र मैले जे अभ्यास गर्छु त्यसमा यसलाई लागू गर्नुपर्छ—र समय बित्दै जाँदा, मैले अवश्य नै फाइदा लिने र म वृद्धि हुनेथिएँ।

त्यसपछि, सिस्टरले मलाई गर्नुभएको आलोचना कानमा गुञ्‍जियो: “तपाईंले सधैँ मेरो क्षमता कमजोर छ भन्दा तपाईंको मनसाय के हुन्छ मलाई थाहा छैन।” उहाँले सही भन्‍नुभएको थियो—म सधैँ एकदम छिटो मेरो क्षमता कमजोर छ भनेर भन्‍ने गर्थेँ। मलाई कुन मनसाय र भ्रष्‍ट स्वभावले गोप्य रूपमा नियन्त्रण गरिरहेको थियो?

एक दिन मैले परमेश्‍वरका यी वचनहरू पढेँ: “तँ सहि व्यक्ति होस् कि होइनस् सो देख्‍नको लागि तैँले आफैलाई होसियारीको साथ जाँच गर्नुपर्छ। के मलाई मनमा राखेर तेरा उद्देश्यहरू र अभिप्रायहरू बनाएका छस्? के तेरा हरेक वचन र कार्यहरू मेरो उपस्थितिमा भनिन्छन् र गरिन्छन्? म तेरा सारा सोचाइ र विचारहरूलाई जाँच्छु। के तँ दोषी अनुभूति गर्दैनस्? अरूलाई देखाउनको लागि तैँले गलत आवरण धारण गर्छस् र तँ चुपचाप आत्म-धार्मिकताको भावलाई धारण गर्छस्; तैँले आफैलाई रक्षा गर्नको लागि यसो गर्छस्। तँ तेरो दुष्टतालाई ढाक-छोप गर्न यसो गर्छस्, र तँ त्यो दुष्टतालाई अरूमा लाद्‍नको लागि उपायहरू समेत सोच्छस्। तेरो हृदयमा के षड्यन्त्रले बास गर्छ!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरका यी वचनहरू पढिसकेपछि, मैले आफ्‍नै बारेमा मनन गर्न थालेँ: मैले कहिले पनि नगरेको कर्तव्य गर्नु पर्दा, मैले सुरुमा दाजुभाइ-दिदीबहिनीहरूलाई भन्‍ने कुरा भनेको मेरो क्षमता कमजोर छ भन्‍ने नै हुन्थ्यो, किनकि मैले त्यो कर्तव्य राम्रोसँग गरिनँ भने उनीहरूले मलाई नराम्रो ठान्‍छन् भन्‍ने मलाई डर लाग्थ्यो। मैले आफ्नो ख्याति र हैसियतको लागि यस्तो गर्थेँ। यसको खास कारण थियो भने, यदि मैले नराम्रो गरेँ भने यो मेरो गल्ती होइन; मैले सके जति नगरेको होइन तर यो मेरो क्षमताभन्दा बाहिरको कुरा थियो भनेर भन्‍न पाउथें। मेरो पूरा कर्तव्य गर्ने क्रममा मैले कठिनाइको सामना गर्दा, म त्यसको सामना गरेर कष्‍ट भोग्न वा मूल्य चुकाउन तयार हुँदिनथिएँ। म जिम्‍मेवारीसँग डराउथें। त्यसकारण मैले आफ्नो कर्तव्य अरूमा हालिदिनको लागि, उनीहरूलाई म विवेकी र आफ्नो बारेमा सचेत छु भन्‍ने लगोस् भनेर मैले मेरो कमजोर क्षमतालाई बहानाको रूपमा प्रयोग गर्थेँ। हरेक पटक कठिनाइको सामना गर्नु पर्दा, मूल्य चुकाउनु पर्दा वा कुनै जिम्मेवारी बहन गर्नु पर्दा, म पछि हट्थें। खाममा, म यस्ता शैतानी अन्तरव्यक्‍तिगत दर्शनद्वारा बाँचिरहेकी थिएँ, “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्।” यो निकै बाठो कुरा जस्तो देखिन्थ्यो—आफ्नै छली माध्यम प्रयोग गरेर आफ्नो जिम्मेवारीबाट तर्किनु—तर वास्तविकतामा मैले सत्यता खोज्ने र बुझ्ने धेरै मौकाहरू गुमाएकी थिएँ। खासमा परमेश्‍वरले हामी प्रत्येकलाई दिनुहुने क्षमता त्यो उद्देश्‍यको लागि काफी हुन्छ; यद्यपि मैले पवित्र आत्माको काम प्राप्‍त गर्न सकूँ र आफ्नो कर्तव्य राम्ररी पूरा गर्न सकूँ भनेर मैले आफूले हासिल गर्न सक्ने आधारमा मेरो सम्पूर्ण हृदय र ऊर्जा लगाएकी थिइनँ; तर मैले यसको सट्टामा सधैँ नै सत्यता अभ्यास गर्न र परमेश्‍वरलाई छल गर्न र ठग्नको लागि बहाना बनाउन मेरो कमजोर क्षमताको प्रयोग गर्थेँ। के यो एकदम दुष्‍ट र धूर्त होइन र? अनि यसरी मैले कसरी परमेश्‍वरको अगुवाइ पाउन सक्थेँ र?

परमेश्‍वरका वचनहरूले भन्छ, “‘मेरो योग्यता कम भए पनि, मसँग इमानदार हृदय छ।’ जब अधिकांश मानिसहरूले यो पङ्क्ति सुन्छन्, उनीहरूले राम्रो महसुस गर्छन्, होइन र? यस विषयले परमेश्‍वरले मानिसको लागि तय गर्नुभएका मापदण्डहरू सम्मिलित गर्छ। के-कस्ता मापदण्डहरू? यदि मानिसहरूमा योग्यताको कमी छ भने, त्यो संसारको अन्त्य होइन, तर उनीहरूमा इमानदार हृदय हुनुपर्छ र त्यसरी, उनीहरूले परमेश्‍वरको प्रशंसा प्राप्त गर्न सक्छन्। तेरो परिस्थिति जस्तोसुकै भए पनि, तँ इमानदार व्यक्ति हुनुपर्छ, इमानदारीसाथ बोल्नुपर्छ, इमानदारीसाथ व्यवहार गर्नुपर्छ, तेरो सम्पूर्ण मनमस्तिष्कले आफ्नो कर्तव्य पूरा गर्न सक्‍नुपर्छ, र तँ विश्‍वासयोग्य हुनुपर्छ, र तँ आफ्नो कामबाट तर्किनुहुँदैन, धूर्त वा छली, चलाक हुनुहुँदैन, चलाकीद्वारा अरूबाट फाइदा उठाउनुहुँदैन वा घुमाएर कुरा गर्नुहुँदैन; तँ त्यस्तो व्यक्ति बन्‍नुपर्छ, जसले सत्यतलाई प्रेम गर्छ, र जो सत्यताको पछि लाग्छ। … तँ भन्छस्, ‘मेरो योग्यता कम छ, तर म हृदयमा इमानदार छु।’ तापनि जब तँमाथि कुनै काम-कर्तव्य आइलाग्छ, तँ कष्ट भोग्‍नुपर्ला वा यदि आफूले त्यो काम राम्रोसँगले पूरा नसके त्यसको जिम्मेवारी लिनुपर्ला भनी डराउँछस्, यसकारण तँ त्यसबाट तर्किने बहानाहरू बनाउँछस् र त्यो गर्न अरूलाई सिफारिस गर्छस्। के यो एक इमानदार व्यक्तिको अभिव्यक्ति हो त? स्पष्ट रूपमै, यो होइन। त्यसो भए, एक इमानदार व्यक्तिले कस्तो व्यवहार गर्नुपर्छ? उनीहरूले स्वीकार र आज्ञापालन गर्नुपर्छ, र त्यसपछि परमेश्‍वरको इच्छा पूरा गर्नलाई आफ्ना कर्तव्यहरू आफ्नो क्षमताले भ्याएसम्म राम्ररी गर्नका निम्ति पूर्ण रूपमा समर्पित हुनुपर्छ। यो कुरा विभिन्न तरिकाले प्रकट गरिन्छ। एउटा तरिका के हो भने, तैँले इमानदारीसाथ आफ्नो कर्तव्यलाई स्वीकार गर्नुपर्छ, अरू कुनै कुराको बारेमा सोच्नु हुँदैन, र त्यसको बारेमा आधा हृदयको हुनु हुँदैन। तेरो आफ्नै फाइदा हुने गुप्त योजना नबना। यो इमानदारीको प्रकट रूप हो। अर्को तरिकाचाहिं तेरा सबै शक्ति र हृदय त्यसमा लगाउनु हो। तँ भन्छस्, ‘मैले गर्न सक्‍ने सबै कुरा यही हो; म सबै कुरा लगाउनेछु, र यसलाई पूर्ण रूपमा परमेश्‍वरमा समर्पण गर्छु।’ के यो इमानदारीको प्रकट रूप होइन र? तैँले आफूसित भएका सबै थोकहरू र आफूले गर्न सक्‍ने सबै कुराहरू समर्पण गर्छस्—यो इमानदारीको प्रकट रूप हो” (आखिरी दिनहरूका ख्रीष्टका वार्तालापहरूका अभिलेखहरूको “मानिसहरू इमानदार भएर मात्र साँचो रूपमा खुसी हुन सक्छन्”)। परमेश्‍वरका वचनहरूले मलाई अभ्यास गर्ने बाटो दियो: मानिसको क्षमता राम्रो छ कि कमजोर छ भन्‍ने कुरालाई परमेश्‍वरले वास्ता गर्नुहुन्‍न; मुख्य कुरा त तिनीहरूसँग इमानदार हृदय छ कि छैन, तिनीहरूले सत्यतालाई स्वीकार गरेर अभ्यास गर्न सक्छन् कि सक्दैनन् भन्‍ने नै हो। मेरो क्षमता राम्रो नभए पनि, र सत्यताका कुराहरू बुझ्नमा म अलि ढिलो भए तापनि, र कहिले-कहिले धर्मसिद्धान्तलाई पछ्याए पनि, यदि मेरो हृदय इमानदार छ भने, र आफ्नो कर्तव्य पूरा गर्दा भ्रष्‍ट स्वभावलाई ठीक पार्न लगातार सत्यताको पछि लाग्छु भने, यदि परमेश्‍वरले भन्‍नुभएको काम गर्न म सकेसम्म प्रयास गर्छु भने, मैले परमेश्‍वरको मार्गदर्शन र आशिष पाउँछु, र विस्तारै सत्यता बुझ्न सक्छु। सत्यतामा प्रवेश गरेपछि म मेरो क्षमतासँग सम्‍बन्धी कमजोरीहरूलाई जित्‍न सक्‍नेछु, र मैले कुनै पनि कुराहरू अझ राम्ररी देख्‍न र बुझ्न सक्छु। परमेश्‍वरको इच्छा बुझेपछि, म मेरो कर्तव्य राम्ररी पूरा गर्नको लागि म परमेश्‍वरमा भर पर्न थालेँ। म नदेखिएका कुराहरू, नबुझेको कुरा अरूमा लाद्‍न मात्र छोडिन, तर मैले आफैले खोजी गर्ने र तिनमा काम गर्ने प्रयास गर्न थालेँ। परमेश्‍वरलाई धन्‍यवाद होस्! जब मैले परमेश्‍वरले भन्‍नुभएको जस्तै अभ्यास गरेँ, मैले पनि मेरा कर्तव्यका समस्याहरूलाई देख्‍न थालेँ—र कति पटक मेरो लागि तुलनात्मक रूपमा जटिल समस्याहरू अस्पष्ट रहे पनि, दाजुभाइ-दिदीबहिनीहरूसँग सत्यताका सिद्धान्तहरूको खोजी गरेर, ती क्रमिक रूपमा मेरो लागि स्पष्ट हुन थाले, र मैले कर्तव्य पूरा गर्दै गर्दा मलाई हलका र स्वतन्त्र भएको महसुस भयो।

परमेश्‍वरले मेरो लागि बन्दोबस्त गरिदिनुभएको वातावरणको कारण, मैले मेरा केही भ्रष्‍टता र कमजोरीहरूलाई बुझ्न सकेँ, र कसरी मेरो क्षमतासँग सम्‍बन्धी समस्याहरूको सामना गर्ने भन्‍ने बारेमा सचेत बन्‍न सकेँ। विगतमा कर्तव्य पूरा गर्दा, मैले सत्यतालाई खोजी गर्दिनथिएँ, वा मेरो भ्रष्‍ट स्वभावको समाधान गर्ने प्रयास गर्दिनथिएँ। मैले सधैँ मेरो अवधारणा र कल्पनाहरूद्वारा सबै कुराहरू हेर्थें जसले गर्दा म सधैँ आफ्‍नो बारेमा व्याख्या गर्ने, र मेरो क्षमता कमजोर छ भनेर उम्कन खोज्‍ने तुल्यायो। मेरो कर्तव्यको प्रस्तुति झारा टारुवा कामले भरिएको हुन्थ्यो, मैले मण्डलीको काममा बाधा पुर्‍याएकी थिएँ, र मेरो आफ्‍नै जीवनमा घाटा बेहोरेँ। अब मैले सबैको क्षमता परमेश्‍वरले पहिलेबाट नै राखिदिनुभएको हुन्छ र यो परमेश्‍वरको महिमित उद्देश्‍यको एउटा भाग हो भन्‍ने बुझेँ। मेरो क्षमता राम्रो वा नराम्रो भएको कुरामा सीमित हुनु हुँदैन। भविष्‍यमा, म सबै कुरामा सत्यताको खोजी गर्ने, सद्धान्तअनुसार हिँड्ने, र परमेश्‍वरलाई सन्तुष्‍ट पार्ने प्रयास गर्नेछु।


१८. मेरो गलत बुझाइ र स्व-आरक्षितपनद्वारा क्षति पुर्‍याइएको

सुक्षिङ, चीन

केही समय अघि, हाम्रो मण्डलीको अगुवाले आफ्नो पद गुमाइन् किनकि उनले सत्यलाई खोजी गरिरहेकी वा व्यावहारिक काम गरिरहेकी थिइनन् र अरू दाजुभाइ तथा दिदीबहिनीहरूले मलाई उनको स्थान लिनको लागि रोजे। चुनावको नतीजाले मलाई चिन्तित तुल्यायो। एक अगुवा बन्नको लागि सत्यतासम्बन्धी बुझाइ र अरूहरूले जीवन प्रवेशमा भोग्ने समस्याहरू समाधान गर्ने क्षमता आवश्यक पर्छ। यसको अर्थ बोझ बोक्नु र व्यावहारिक कार्य गर्नु पनि हो। मैले यसअघि अगुवाको रूपमा केही समय सेवा गरें, तर मलाई सँधै प्रतिस्थापित गरिन्थ्यो किनकि म नाम र हैसियतको खोजीमा थिएँ र व्यावहारिक काम गर्न असफल भएँ। मलाई थाहा थियो, यदि त्यस समय मैले आफ्नो काम राम्ररी नगरेको भए, परमेश्‍वरको घर र मण्डलीका सदस्यहरूको जीवन प्रवेशमा बाधा पुर्‍याउनुको आलावा, स्थिति राम्रै भए मलाई बढीमा बरखास्त गरिने थियो र स्थिति नराम्रो भए कमसे कम मलाई खुलासा गरी निष्कासन गरिने थियो। मैले फेरि अगुवा बन्नमा, उच्च पद प्राप्त गर्नमा रूचि राखिनँ; मैले केवल मेरो टाउको निहुराउन र मेरो कर्तव्य राम्ररी गर्न चाहें। त्यसैले, “होइन, म यो कामको लागि होइन,” भन्दै, मैले यसलाई उत्तिबेलै अस्वीकार गरें, र सबै प्रकारका बहाना बनाएँ। म विश्‍वस्त थिएँ कि त्यसो गर्नु व्यावहारिक, आत्म-जागरूक कुरा हो, तर पछिका दाजुभाइ तथा दिदीबहिनीहरूसँगको संगतिबाट मात्र मैले महसुस गरें कि नेतृत्वको भूमिका निर्वाह गर्नमा मेरो हिचकिचाहट त म “जति ठूलो कद उति कडा खसाइ” र “शिखरमा पुग्‍ने एक्लो हुन्छ” जस्ता शैतानी विषहरूको नियन्त्रणमा भएको कारणले थियो। मलाई लाग्यो कि अगुवा हुनु खतरनाक छ, किनकि यसले मलाई कुनै पनि क्षणमा खुलासा र निष्कासन गरिने जोखिममा पार्ने थियो। सैद्धान्तिक रूपमा, मैले यसप्रतिको मेरो विचार सत्यताअनुरूप छैन भन्ने बुझेँ र नेतृत्वको कर्तव्य स्वीकारेँ, तर मैले आफ्नो कर्तव्यसम्बन्धी चिन्ताहरूलाई हल्लाउन सकिनँ किनभने मैले मेरो स्थितिको समाधान गरेको थिइनँ। मलाई खराब प्रदर्शन गर्ने र बरखास्त हुने र निष्कासन हुने डर थियो, त्यसैले म स्व-आरक्षितपन र गलत बुझाइको स्थितिमा बाँचिरहेको थिएँ। त्यो समय, मेरो स्थिति निरन्तर बिग्रँदै गयो; मेरा प्रार्थनाहरू प्रेरणाविहीन थिए, मैले परमेश्‍वरको वचनहरू पढेर कुनै ज्योति प्राप्त गरिनँ र मैले आफ्नो कर्तव्यप्रति कुनै जोस जगाउन सकिनँ। म पूर्ण स्तम्भित भएर बाँचिरहेको थिएँ। मेरो पीडामा मैले परमेश्‍वरलाई पुकारें: “हे परमेश्‍वर! म धेरै विद्रोही छु; म यो कर्तव्यको माझमा आज्ञाकारी हुन सक्दिनँ। कृपया मलाई मार्गनिर्देशन दिनुहोस्, मलाई आफैलाई जान्न र आज्ञापालन गर्न दिनुहोस्।”

मैले मेरो प्रार्थनापछि परमेश्‍वरको वचनहरूको यो अंश पढेँ: “अरूसँग शङ्का नगर्नेहरूसँग म खुशी हुन्छु, र सजिलैसँग सत्य स्वीकार्नेहरूलाई म मन पराउँछु; यी दुई प्रकारका मानिसहरूलाई म धेरै वास्ता गर्छु, किनकि तिनीहरू मेरो नजरमा इमानदार मानिसहरू हुन्। यदि तँ छली छस् भने, तँ सबै मानिस र विषयहरूप्रति सतर्क बन्नेछस् र शङ्कालु बन्नेछस्, यसैले मप्रतिको तेरो विश्‍वास शङ्काको जगमाथि निर्माण हुनेछ। त्यस्तो विश्‍वासलाई म कहिल्यै स्वीकार्न सक्दिनँ। साँचो विश्‍वासको अभावमा, तिमीहरू अझ बढी साँचो प्रेमरहित बन्छौ। र यदि तँ परमेश्‍वरलाई शङ्का गर्न जिम्‍मेवार छस् र जानी-जानी उहाँको बारेमा अनुमान गर्छस् भने निस्सन्देह तँ सबै मानिसहरूमध्ये सबैभन्दा छली होस्। तँ परमेश्‍वर मानिसजस्तो हुन सक्नुहुन्छ कि सक्‍नुहुन्‍न भनेर अनुमान लगाउँछस्: क्षमा गर्नै नसकिने पापी, क्षुद्र चरित्र भएको, निष्पक्षता र विवेकरहित, न्यायको भावना नभएको, हिंस्रक युक्तिमा लागेको, छलपूर्ण र धूर्त, दुष्ट र अन्धकारद्वारा प्रसन्न, र यस्तै अरू। के मानिसहरूमा परमेश्‍वरको अलिकति पनि ज्ञान नभएको कारण तिनीहरूमा यस्ता विचारहरू आएका होइनन् र? त्यस्तो विश्‍वास पापभन्दा कम होइन! केही यस्ता व्यक्तिहरू पनि छन्, जसले मलाई प्रसन्न तुल्याउनेहरू चापलुसी गर्ने र चिप्लो घस्नेहरू हुन्, अनि त्यस्ता सीपको अभाव हुनेहरूलाई परमेश्‍वरको भवनमा स्वागत गरिँदैन र तिनीहरूले त्यहाँ आफ्नो स्थान गुमाउनेछन् भनी विश्‍वास गर्छन्। यतिका वर्षहरूमा तिमीहरूले प्राप्त गरेको ज्ञान के यही मात्र हो? के तिमीहरूले प्राप्त गरेको यही नै हो? अनि मेरो बारेमा तिमीहरूको ज्ञान यी भ्रमहरूमा रोकिँदैन; अनि त्योभन्दा अझ नराम्रो तिमीहरूले गरेका परमेश्‍वरका आत्माको निन्दा र स्वर्गको बदनाम हो। यसैले म भन्छु, कि तिमीहरूको जस्तो विश्‍वासले तिमीहरूलाई मबाट अझ टाढा बनाउँछ र मेरो विरुद्धमा अझ ठूलो विरोधी बनाउँछ” (वचन, खण्ड १। परमेश्‍वरको देखापराइ र काम। पृथ्वीमा हुनुहुने परमेश्‍वरलाई कसरी चिन्ने)। परमेश्‍वरको न्याय र प्रकाशका वचनहरूले मेरो हृदयमा डर पैदा गर्यो, खास गरी त्यो खण्डमा जहाँ उहाँले यसो भन्नुहुन्छ, “अनि मेरो बारेमा तिमीहरूको ज्ञान यी भ्रमहरूमा रोकिँदैन; अनि त्योभन्दा अझ नराम्रो तिमीहरूले गरेका परमेश्‍वरका आत्माको निन्दा र स्वर्गको बदनाम हो।” त्यो मेरो लागि अविश्‍वसनीय रूपमा मार्मिक थियो। प्रतिरक्षापन र गोलमालको स्थितिमा हुँदा म परमेश्‍वरको विरोध गर्दै र उहाँको निन्दा गर्दै थिएँ। म ती सबै समयहरूमा कसरी आफूलाई नेतृत्वको भूमिकाबाट बरखास्त गरिएको थियो भनेर सोच्थें, यस्तो भएको थियो किनभने मैले सत्यलाई पछ्याएको थिइनँ, बरू मानिसहरूलाई मेरो प्रशंसा गराउन र आदरसाथ मतर्फ हेराउन कोशिश गर्दै, म केवल नाम र ओहदाको पछि लागिरहेको थिएँ। म परमेश्‍वरको विपरित मार्गमा थिएँ। मलाई पदबाट हटाइएपछि परमेश्‍वरका वचनहरूले मलाई उहाँको इच्छालाई बुझ्ने कार्यतर्फ डोर्‍याए; यी परमेश्‍वरका वचनहरू नै थिए जसले मलाई मेरो असफलता र नकारात्मकताबाट बाहिर निकाले। अनि त्यसपछाडि पनि, परमेश्‍वरले मलाई मेरो कर्तव्य पालन गर्न जारी राख्न, आफ्नो कर्तव्य पालनको सिलसिलामा सत्यतालाई पछ्याउन, र उहाँबाट मुक्ति हासिल गर्ने अवसर दिनुभयो। मैले परमेश्‍वरले मलाई खुलासा गर्ने र नामेट पार्ने कुनै अभिप्राय राख्नुभएको छैन भन्ने महसुस त गरें, तर म पूरै अनुमान र शंकाको भरिएको थिएँ र म परमेश्‍वरले मलाई खुलासा गर्न र पन्छाउनको लागि अगुवाको रूपमा मेरो सेवालाई प्रयोग गर्दै हुनुहुन्छ भन्ने सोच्थेँ। यो पूर्ण रूपमा परमेश्‍वरप्रतिको गलत बुझाइ थियो—यो ईश्‍वरनिन्दा थियो! यसले अन्त्यमा मेरो विद्रोही हृदयलाई थोरै जागृत पार्‍यो र मैले देखें कि केही पटक आफूलाई बरखास्त गरिएको भए तापनि मैले त ती अनुभवहरूलाई कहिल्यै सत्यताको खोजी गर्ने र आफैलाई मनन गर्ने अवसरको रूपमा प्रयोग गरिनेछु। यसको सट्टा, परमेश्‍वरप्रति मेरो गलत बुझाइ र मेरो स्व-आरक्षितपन झन्-झन् बढेछ। अनि म दोष र पछुतोले भरिएँ।

तब मैले परमेश्‍वरका वचनहरूको अर्को अंश पढेँ: “भ्रष्ट मानिसहरूले हैसियत प्राप्त गर्नेबित्तिकै—चाहे तिनीहरू जोसुकै होऊन्—के तिनीहरू ख्रीष्टविरोधी बन्‍नेछन्? (यदि तिनीहरूले सत्यताको खोजी गर्दैनन् भने, तिनीहरू ख्रीष्टविरोधी बन्‍नेछन्, तर तिनीहरूले सत्यताको खोजी गर्छन् भने, तिनीहरू ख्रीष्टविरोधी बन्‍नेछैनन्।) यो यस्तै हुन्छ भन्‍ने निश्चित छैन। त्यसकारण, के ख्रीष्टविरोधीहरूको मार्गमा हिँड्नेहरूले हैसियतको कारण त्यो मार्ग हिँडेका हुन्? मानिसहरूले सही मार्ग नलिँदा त्यस्तो हुन्छ। तिनीहरूसँग पछ्याउने सही मार्ग हुन्छ, तर तिनीहरूले यसलाई पछ्याउँदैनन्; बरु, तिनीहरूले दुष्ट मार्ग पछ्याउन हठ गर्छन्। यो त मानिसहरूको खाने बानी जस्तै हो: कतिपयले आफ्‍नो शरीरलाई पोषण दिने र सामान्य जीवन जिउन सहयोग गर्ने खाने कुराको खाँदैनन्, बरु आफूलाई हानि गर्ने कुराहरू खान्छन्, र यसरी तिनीहरूले आफ्‍नै खुट्टामा बन्चरो हान्छन्। के यो तिनीहरूको आफ्‍नै निर्णय होइन र? अगुवाहरूको रूपमा सेवा गरेका तर हटाइएका कतिपय मानिसहरू यसो भन्दै प्रचार गरिहिँड्नु भनेको के हो त? ‘अगुवा नबन, र हैसियत प्राप्त नगर। कुनै हैसियत प्राप्त गर्नेबित्तिकै मानिसहरू खतरामा हुन्छन्, र परमेश्‍वरले तिनीहरूलाई खुलासा गर्नुहुनेछ! तिनीहरूको खुलासा भएपछि, तिनीहरू साधारण विश्‍वासी हुनसमेत योग्य हुँदैनन्, र तिनीहरूसँग कुनै पनि अवसर हुनेछैन।’ त्यो कस्तो प्रकारको भनाइ हो? सबैभन्दा राम्रो अवस्थामा पनि यसले परमेश्‍वरको गलत बुझाइलाई प्रतिनिधित्व गर्छ; सबैभन्दा नराम्रो अवस्थामा त यो उहाँविरुद्धको ईश्‍वर निन्दा नै हो। यदि तँ सही मार्गमा हिँड्दैनस्, सत्यताको खोजी गर्दैनस्, र परमेश्‍वरको मार्गलाई पछ्याउँदैनस्, बरु ख्रीष्टविरोधीहरूको मार्ग हिँड्ने जिद्दी गर्दै पावलको मार्गमा हिँड्न पुग्छस्, अनि अन्तिममा पावलको जस्तै परिणाम, तिनको जस्तै अन्त्य प्राप्त गरेर परमेश्‍वरलाई दोष दिने र परमेश्‍वरलाई अधर्मी भनेर आलोचना गर्ने गर्छस् भने, के तँ ख्रीष्टविरोधीको सच्‍चा उदाहरण होइनस् र? त्यस्तो बानीबेहोरा श्रापित हुन्छ!” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो भ्रष्ट स्वभाव समाधान गर्नको लागि, व्यक्तिसँग अभ्यासको निश्‍चित मार्ग हुनुपर्छ”)। परमेश्‍वरका वचनहरूको यो खण्डले मलाई के देखायो भने जब मानिसहरू ख्रीष्टविरोधीको बाटो अपनाउँछन् र नामेट पारिइन्छन्, तब यस्तो कुरा तिनीहरू ओहोदाको जालले बिग्रेकाले गर्दा भएको हुँदैन। यसको जड सत्यतालाई पछ्याउन असफल हुनुमा रहेको हुन्छ; यसको मूल कारण प्रसिद्धि र प्राप्तिको खोजी गर्नु, ढोंग गर्नु र चापलुसी चाहनु, कहिलेकाँही त दुष्कर्म गर्ने र मण्डलीको काममा बाधा पुर्‍याउने हदसम्मै निरन्तर प्रयासरत रहनुमा रहेको हुन्छ। नजिकबाट हेर्दा, मैले देखें कि मेरा अघिल्ला असफलताहरू मेरो पदको कारणले आएका थिएनन्, बरू मसँग अहंकारी स्वभाव भएकोले र मैले आफ्नो कर्तव्य निर्वाह गर्दा सत्यतालाई खोजी नगरेकोले आएका थिए। यसको सट्टामा, मैले नाम र ओहोदाको खोजी गर्दै थिएँ, र मेरा कर्तव्यहरू राम्रोसँग पूरा गरिरहेको थिइनँ। अन्य धेरै दाजुभाइ तथा दिदीबहिनीहरू पनि अगुवाको ओहदामा थिए, तर तिनीहरूले सही मार्ग अनुसरण गर्थे। जब तिनीहरूले भ्रष्टता प्रकट गर्थे, असफलता अनुभव गर्थे, वा अपराध गर्थे, तिनीहरूले आत्म-चिन्तन र आत्म-ज्ञानमा ध्यान केन्द्रित गर्थे; तिनीहरूले तिनीहरूका आफ्नै भ्रष्ट स्वभावलाई समाधान गर्न सत्यको खोजी गर्नमा, सत्य सिद्धान्तहरूअनुसार काम गर्नमा ध्यान केन्द्रित गर्थे। तिनीहरू समय बित्दै जाँदा आफ्नो काममा अझ बढी सफल पनि भए। ओहोदाले वास्तवमा व्यक्तिको वास्तविक रंग देखाउँदछ। सत्यता पछ्याउने व्यक्तिको हकमा, तिनीहरू जतिसुकै उच्च ओहदामा भए पनि, तिनीहरू दुष्कर्म गर्न उत्प्रेरित हुनेछैनन्, तर सत्यको खोजी नगर्ने व्यक्तिहरूको हकमा, उनीहरू सत्ताको स्थानमा नभए पनि नामेट पारिइनेछन्। यी सबै कुराको ज्ञान पाउँदा, मैले किन आफू अगुवाको रूपमा चुनिने कार्यको प्रतिरोध गरेँ र मैले किन यो जिम्मेवारी नलिने बहाना बनाएँ भन्ने कुरा महसुस गरेँ। मुख्य कारण के थियो भने केही पटक बर्खास्त भएपछि पनि, मैले अझै सत्यको खोजी गरिनँ वा मेरा असफलताको जडको बाररेमा चिन्तन गरिनँ, बरू यसको सट्टा, मैले आफूले ओगटेको त्यो ओहदाले मलाई बारम्बार ठेस लागि पछारिने तुल्यायो भन्ने ठाने। म “जति ठूलो कद उति कडा खसाइ” र “शिखरमा पुग्‍ने एक्लो हुन्छ” जस्ता भ्रमहरूलाई सत्यता नै हुन् भन्ठानेर तिनैमा अल्झिएको थिएँ। त्यसैले जब दाजुभाइ तथा दिदीबहिनीहरूले फेरि मलाई अगुवाको रूपमा छनौट गरे, मैले स्वीकार गरिनँ र खुशीसाथ यसलाई लिइनँ, बरू यसको सट्टा मैले अगुवाको रूपमा सेवा गरेको खण्डमा मेरो खुलासा गरिनेछ र म फेरि पनि बर्खास्त हुनेछु, वा मैले अन्ततः दुष्कर्म गर्नेछु र म बाहिर फ्याँकिनेछु भनेर भयभीत हुँदैँ, मैले आफूलाई सुरक्षित राख्ने कोसिस गरें। म कत्ति बकबास थिएँ!

मैले यो कुरा परमेश्‍वरका वचनहरूमा पनि पढें: “मानिसको दायित्व र ऊ आशिषित भएको छ कि श्रापित भएको छ भन्ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिषित हुनु भनेको कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नु हो। श्रापित हुनु भनेको सजाय र न्याय भोगिसकेपछि पनि कसैको स्वभाव परिवर्तन नहुनु हो, यो तब हुन्छ जब तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष पाऊन्‌ वा श्राप पाऊन्‌, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। आशिषित हुनको लागि मात्रै तैँले आफ्नो दायित्वलाई पूरा गर्नु हुँदैन, र श्रापित हुने डरले तैँले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। मैले परमेश्‍वरका वचनहरूबाट देख्न सक्थे कि कुनै व्यक्ति अन्ततः आशिषित् वा श्रापित हुन्छ भन्ने कुराको निर्णायक कारक उसको कर्तव्य होइन; बरू, यो त मुख्यतया उनीहरूले कर्तव्य निर्वाह गर्दा सत्यता खोजी गर्छन् कि गर्दैनन्, उनीहरूले सत्यता प्राप्त गर्न र स्वभावगत परिवर्तन हासिल गर्न सक्छन् कि सक्दैनन् भन्ने कुरामा आधारित छ। परमेश्‍वरका वचनहरूमा मध्यनजर गर्दा मलाई अति शर्म लाग्यो, र मैले देखें कि विश्‍वासका मेरा यी सबै वर्षहरूमा, म पालगझैं आफ्नो व्यक्तिगत भविष्य र गन्तव्यको मात्र पछि लागिरहेको रहेछु। सुरूमा, मैले सोंचे कि परमेश्‍वरको घरमा नेतृत्वदायी ओहदा पाउँदा अरूहरूको आदर र परमेश्‍वरको स्वीकृति प्राप्त हुनेछ, म आशिषित् हुनेछु अनि मैले राम्रो अन्तिम गन्तव्य पाउनेछु। त्यसले मलाई उत्साहसाथ प्रयत्न गर्न, आफ्नो कर्तव्यको लागि कष्ट भोग्न प्रेरित गर्यो। तर धेरैचोटि बर्खास्त भएपछि मलाई अगुवाको रूपमा खुलासा र निष्कासन गरिने डर भयो, त्यसैले म त्यो दायित्व लिन अनिच्छुक भएँ। मैले परमेश्‍वरबाट राम्रो गन्तव्य सुरक्षित गर्न एक लेनदेनको तरीकामा आफ्नो कर्तव्य गर्दै गरेको महसुस गरेँ। मैले केही त्याग गर्न र केही प्रयास गर्न तयार हुनुअघि परमेश्‍वर आफैले व्यक्तिगत तवरमा मैले मुक्ति पाउने प्रत्याभूति दिनुभएको हेर्न चाहेँ। मैले तर्कलाई बङ्ग्याउँदै र बहाना बनाउँदै, मलाई मण्डलीको कामको मार्गमा उभिन डर लाग्छ भन्दै, आफू स्वयम्‌लाई सुरक्षित राख्नको निम्ति मैले परमेश्‍वरको कार्यभार इन्कार गरेँ। मैले आफूलाई पूर्ण रूपमा तर्कसंगत रहेको सोचेँ—यो ठीक विपरीत थियो! त्यतिखेर, जब मैले यो कुरा परमेश्‍वरको वचनमा पढें, मलाई एकदमै नराम्रो लाग्यो: “मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो।” यो त केवल मसँग सत्य वास्तविकताको अभाव भएको र मेरो कद अपर्याप्त रहेको तथ्य थियो। परमेश्‍वरले मलाई एक अगुवाको रूपमा काम गर्ने अवसर म त्यो भूमिका लिन योग्य भएको कारण दिनुभएको थिएन, बरू मैले आफ्नो कर्तव्यको प्रदर्शनमार्फत सत्यतालाई पछ्याउनेछु, मैले आफ्नो व्यक्तिगत कमजोरीहरूलाई सुधार्ने काम गर्नेछु र सन्तोषजनक रूपमा आफ्नो कर्तव्य पूरा गर्न सक्षम हुनेछु भन्ने आशामा यो अवसर दिनुभएको थियो। तर म त स्वार्थी र निराश थिएँ, केवल आफ्नो बारेमा सोच्थें, यदि मलाई खुलासा गरियो र एक अगुवाको रूपमा प्रतिस्थापित गरियो भने मैले राम्रो परिणाम र गन्तव्य गुमाउनेछु भन्ने मलाई डर थियो। यसैले यसबाट बाहिर निस्कनको लागि मैले मेरो मस्तिष्कमा बल लगाएँ। म अत्यन्तै विद्रोही थिएँ—मैले कसरी आफूमा परमेश्‍वरप्रति थोरै मात्र पनि समर्पण भएको दाबी गर्न सक्थे र?

मैले मेरो खोजमा परमेश्‍वरका वचनहरूको केही अरू अंशहरू पढें। “पत्रुसको काम परमेश्‍वरको एकजना सृष्टिको कर्तव्य पूरा गर्ने काम थियो। उनले प्रेरितको भूमिकामा रहेर काम गरेनन्, तर परमेश्‍वरप्रतिको प्रेमको खोजी गर्दै काम गरे। पावलको कार्यको मार्गमा उनको व्यक्तिगत खोजी पनि समावेश थियो: उनको खोजी भनेको उनको भविष्यको लागि उनले गरेका आशाहरू, र असल गन्तव्यको लागि उनले गरेका इच्‍छा भन्दा बढी केही थिएन। आफ्‍नो कामको अवधिमा उनले शोधन स्वीकार गरेनन्, न त उनले काट-छाँटको कार्य र निराकरणलाई नै स्वीकार गरे। जबसम्‍म उसले गर्ने कामले परमेश्‍वरलाई सन्तुष्ट तुल्याउँछ, र उसले गर्ने सबै कामले परमेश्‍वरलाई प्रसन्‍न तुल्याउँछ, तबसम्‍म उसलाई आखिरमा इनामले पर्खिरहेकै हुन्छ भन्‍ने विश्‍वास उनको थियो। उनको काममा कुनै व्यक्तिगत अनुभवहरू थिएनन्—यो सबै उनको आफ्‍नै खातिर थियो, र परिवर्तनको खोजीको दौरान गरिएको थिएन। उनको कामको सबै कुरा लेनदेन नै थियो, त्यसमा परमेश्‍वरको एकजना सृष्टिको कर्तव्य वा समर्पणता केही पनि समावेश थिएन। उनको कामको अवधिमा, पावलको पुरानो स्वभावमा कुनै परिवर्तन आएन। उनको काम अरूको सेवाको लागि मात्रै थियो, र यसले उनको स्वभावमा परिवर्तन ल्याउन सकेन। सिद्ध पारिने वा निराकरण गरिने कार्यविना नै पावलले आफ्‍नो काम प्रत्यक्ष रूपमा गरे, र तिनी इनामद्वारा उत्प्रेरित थिए। पत्रुस फरक थिए: तिनी काट-छाँट र निराकरणबाट भएर गएका व्यक्ति थिए र तिनी शोधन भएर गए। पत्रुसको कामको उद्देश्य र उत्प्रेरणा आधारभूत रूपमै पावलको भन्दा फरक थिए” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। “परमेश्‍वरको सृष्टिको रूपमा, मानिसले परमेश्‍वरको सृष्टिको रूपमा रहेको कर्तव्यलाई निभाउने प्रयास गर्नुपर्छ, र अरू कुनै छनौटहरू नगरिकन परमेश्‍वरलाई प्रेम गर्न खोज्नुपर्छ, किनभने परमेश्‍वर मानिसको प्रेमको योग्य हुनुहुन्छ। परमेश्‍वरलाई प्रेम गर्न खोजी गर्नेहरूले कुनै पनि व्यक्तिगत लाभहरूको खोजी गर्ने वा तिनीहरूले व्यक्तिगत रूपमा तृष्णा गर्ने कुराहरूको खोजी गर्ने गर्नुहुँदैन; खोजी गर्ने सबैभन्दा सहि माध्यम यही नै हो। यदि तैँले सत्यताको खोजी गर्छस्, यदि तैँले सत्यतालाई अभ्यास गर्छस् भने, र तैँले आफ्‍नो स्वभावमा परिवर्तन हासिल गर्छस् भने, तैँले हिँड्ने मार्ग सहि छ। यदि तैँले देहका आशिषहरूको खोजी गर्छस् भने, र तैँले तेरा आफ्‍ना धारणाहरूको सत्यतालाई अभ्यास गर्छस् भने, र तेरो स्वभावमा कुनै परिवर्तन छैन, र देहमा तँ परमेश्‍वरप्रति पूर्ण रूपमा आज्ञाकारी छैनस्, अनि तँ अझै अस्पष्टतामा नै जिउँछस् भने, तैँले जे कुराको खोजी गर्छस् त्यसले तँलाई अवश्य नै नरक लैजानेछ, किनभने तैँले हिँड्ने मार्ग असफलताको मार्ग हो। तँलाई सिद्ध पारिनेछ कि हटाइनेछ भन्‍ने कुरा तेरो आफ्‍नै खोजीमा निर्भर हुन्छ, भन्‍नुको अर्थ सफलता वा असफलता मानिसले हिँड्ने मार्गमा नै निर्भर हुन्छ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। यी अनुच्छेदहरू पढ्दा यसले मलाई पत्रुसको सफलताको मार्ग र पावलको असफलताको मार्ग राम्ररी बुझ्न मद्दत गर्यो। मैले देखें कि पत्रुसले एउटा सृष्टि गरिएको प्राणीको कर्तव्य पूरा गर्ने प्रयास गरे र उनले आफ्नो कर्तव्यले आफूलाई आशिष् ल्याए पनि नल्याए पनि आफूलाई परमेश्‍वरप्रति समर्पण गरे। उनले मृत्युको विन्दुसम्मै आज्ञाकारी भई, परमेश्‍वरको उत्साहजनक साक्षीको रूपमा काम गरे। अर्कोतर्फ, पावलले आशिष्‌ र इनाम खोजे, र उनको कडा मेहनत धार्मिकताको मुकुट प्राप्त गर्नलाई थियो। उनले आफ्नो कामलाई परमेश्‍वरसँग सट्टापट्टा गर्ने पुँजीको रूपमा प्रयोग गरे, ख्रीष्टविरोधीको बाटो अपनाए र अन्ततः परमेश्‍वरको सजाय पाए। जब मैले आफ्नै बारेमा चिन्तन गरेँ, मैले के देखें भने मेरो विश्‍वासमा, मैले सृष्टि गरिएको प्राणीको कर्तव्य निर्वाह गर्ने कोशिश गरिरहेको थिइनँ, बरू आशिष् र राम्रो गन्तव्यको लागि मैले यो काम गरिरहेको थिएँ। म स्वर्गको राज्यको आशिष्‌को बदलामा पनि सबैभन्दा कम मूल्य तिर्न चाहन्थे। जब मैले यो नेतृत्वको कर्तव्यमा ठूला जिम्मेवारीहरू सम्मिलित छन् भन्ने देखेँ, तब मैले के सोचेँ भने यदि मैले अन्त्यमा परमेश्‍वरको घरको कार्यको मार्ग अवरूद्ध गर्न पुगेँ भने मैले राम्रो परिणाम र गन्तव्य पाउने मौका गुमाउनेछु। यसैले मैले यसको प्रतिरोध गरें। के म पावलको जस्तै असफलताको बाटोमा थिइनँ? मेरो विश्‍वासको माध्यमबाट, म परमेश्‍वरद्वारा व्यक्त गरिएका धेरै सत्यहरूको आनन्द लिन सक्षम भएँ, तर मैले उहाँलाई फिर्ता पनि दिनुपर्छ भन्ने कहिल्यै सोचिनँ। यसको सट्टा, म मेरो आफ्नै भविष्य के हुनेछ भनेर पत्ता लगाउने कोशिश गरिरहेँ, आंकलन गर्ने र परमेश्‍वरलाई विश्‍वासघात गर्ने कोशिश गरिरहेँ। म कत्ति स्वार्थी, नीच, चतुर र दुष्ट थिएँ! यी सबै कुरा महसुस गरेपछि, म त्यसउप्रान्त त्यो तरिकामा बाँच्न चाहिनँ, बरू वास्तवमै पत्रुसको उदाहरण पछ्याउन र सत्यताको खोजी गर्ने बाटोमा पाइला चाल्न, आफूलाई परमेश्‍वरमा अर्पण गर्न र उहाँका नियम र प्रबन्धहरूमा समर्पित हुन चाहेँ।

म उहाँका वचनहरूबाट आउने न्याय र सजायको लागि परमेश्‍वरलाई धन्यवाद दिन्छु जसले “शिखरमा पुग्‍ने एक्लो हुन्छ” भन्ने मेरो गलत धारणालाई सच्यायो र म मेरो विश्‍वासमा गलत मार्ग अर्थात् आशिष्‌हरूको खोजी गर्ने मार्गमा थिएँ भनी स्पष्ट रूपमा देखायो र मेरो धूर्त शैतानी प्रकृतिको बारेमा केही बुझाइ प्राप्त गरायो। त्यस बेलादेखि, मैले एक अगुवाको रूपमा मेरो कर्तव्यबाट बाहिर निस्कने प्रयास गर्न छोडें र जिम्मेवारी वहन गरेँ। मैले सत्यतालाई पछ्याउन र सृष्टि गरिएको प्राणीको रूपमा आफ्नो कर्तव्य पूरा गर्न ध्यान केन्द्रित गर्न शुरू गरें।


१९. मैले मानिसहरूसँग उचित व्यवहार कसरी गर्ने भन्ने कुरा सिकेँ

सियुआन, फ्रान्स

केही वर्ष पहिले मैले एउटा मण्डली अगुवाको कर्तव्य पूरा गरिरहेकी थिएँ। मण्डलीमा चेन नाम गरेका एकजना ब्रदर थिए, जो राम्रो क्षमताका थिए। तर उनको स्वभाव धेरै घमण्डी थियो, र उनको अरूको घाँटी निमोठ्ने प्रवृत्ति थियो। उनलाई देखावटी काम गर्न मन पर्थ्यो, यसैले मैले उनीप्रति पूर्वाग्रह राख्न र उनको बारेमा राय बनाउन सुरु गरें। एक दिन, ब्रदर चेन मकहाँ आए र उनले नयाँ विश्‍वासीहरूलाई मलजल गर्न चाहेको कुरा बताए। उनले लामो समयसम्म परमेश्‍वरका विश्‍वास गरेका थिएनन् र सत्यता सम्‍बन्धी उसको बुझाइ सतही थियो, त्यसैले मैले हुँदैन भनिदिएँ। मैले मन्जुरी नदिने देखेर उनले भने “मसँग यति राम्रो क्षमता छ, म किन मलजल गर्ने कर्तव्य पूरा नगरूँ? यदि मैले यो गरिनँ भने, यो मेरो प्रतिभा खेर जानेछ।” मैले यसलाई राम्रो रूपमा लिइनँ, र मैले सोचेँ, “के तिमीलाई मलजल गर्ने कर्तव्य त्यति सजिलो छ जस्तो लाग्छ? के तिमी सत्यतालाई नबुझीकन केवल आफ्नो प्रतिभा र क्षमताको प्रयोग गरेर यो कर्तव्य राम्रोसँग पूरा गर्न सक्छौ? आफूलाई यति ठूलो नबनाऊ!” मैले ब्रदर चेनको अनुरोधलाई अस्वीकार गरिदिएँ, र अन्य दाजुभाइ तथा दिदीबहिनीलाई ऊ कति घमण्डी छ भनेर बताएँ। उसले भ्रष्टता देखाएका विभिन्न प्रकारका उदाहरणहरू दिएँ। केही मानिसहरू मेरो कुरासँग सहमत भए।

दुई हप्तापछि, मण्डलीले एउटा व्यवस्था के गर्‍यो भने भविष्यको सभाहरूमा हामीले मण्डलीको चलचित्रहरू हेर्न र साथै सर्वशक्तिमान परमेश्‍वरका वचनहरू पढ्न सक्नेछौं। यी सबै चलचित्रहरूले सत्यताको सङ्गति गर्थ्यो र परमेश्‍वरको साक्षी दिन्थ्यो, त्यसैले तिनलाई हेरेमा हामीलाई सत्यता बुझ्न मद्दत पुग्न सक्थ्यो। अर्को सभामा ब्रदर चेनले भने, “यो एकदम योजना हो। केही अगुवा र सहकर्मीहरूले सभाहरूमा केवल वाक्क दिक्क लाग्ने कुराहरू मात्र बाँड्छन्, त्यसैले चलचित्रहरू हेर्नु त्योभन्दा धेरै राम्रो हो। सुरुमा मलाई आफ्नो कर्तव्य धेरै कठिन लाग्थ्यो, किनकि मैले सत्यतालाई बुझेको थिइन। तर फेरि मैले परमेश्‍वरलाई प्रार्थना गरें, भरोसा गरें, र परमेश्‍वरको वचन धेरै पढेँ, र यी मण्डली चलचित्रहरूले पनि मलाई धेरै मद्दत गर्यो। मैले तिनीहरूबाट केही सत्यताहरू बुझेको छु। अब म आफ्नो कर्तव्यमा धेरै दक्ष छु र मसँग सिद्धान्तहरूको आधारभूत ज्ञान छ। म आफ्नो कर्तव्यमा धेरै कुरा हासिल गर्छु।” मलाई उनको सङ्गति नराम्रो र धेरै फिका लाग्यो, र मैले सोचेँ, “तिमी साँच्चै नै देखावटीको लागि हरेक सानो मौकाको समेत फाइदा उठाउँछौ, हैन त? तिमी अत्यन्तै घमण्डी छौ!” हामीले पछि हाम्रो अर्को सभामा निराकरण गरिने केही मामिलाहरू तयार गर्यौं र ब्रदर चेनले तीमध्ये तीन वटामा अग्रसरता देखाए। उनले बाँकी मामिलाहरू पनि सङ्गतिको लागि अरूलाई सुम्पे। सभाको आयोजना गर्न मैले समूह अगुवा नियुक्त गर्दैथिएँ, ब्रदर चेनले उनलाई शङ्कालु मुद्रामा सोधे, “के तपाईं यो गर्न सक्छु भन्नेमा निश्‍चित हुनुहुन्छ?” आफूले मात्र सभाको आयोजना गर्न सक्छु जस्तो गरेर उनले यसो भनेको सुनेर मलाई रिस उठ्यो, र सोचेँ, “तिमी धेरै अविवेकी छौ। अरूले तिमीलाई आदरले हेरून् भनेर तिमीले केवल देखावटी गरिरहेका छौ। यदि तिमी त्यसको पछि लागेका हौ भने तिमीले त्यो बिर्सिदेऊ।” त्यसैले मैले सबै कुरा पुनःव्यवस्थित गरें र उनलाई सभाको आयोजना गर्न दिइनँ। त्यो समय अवधिमा, जब म ब्रदर चेनको व्यवहारको बारेमा सोच्थें, मलाई उनीप्रति धेरै घृणा लाग्थ्यो, विशेषगरी मैले उनको घमण्डी व्यवहारको बारेमा उनलाई एक-दुईपटक भनेको थिएँ, तैपनि उनी बदलिएका थिएनन्। उनी अत्यन्तै घमण्डी छ, यसको कुनै सीमा नै छैन भन्‍ने मलाई लाग्यो। त्यसैले मैले उनलाई परिवर्तन हुन नसक्‍ने व्यक्तिको रूपमा हेरेकी थिएँ र मैले ऊजस्तो घमण्डी व्यक्ति आफ्नो कर्तव्य गर्नको लागि उपयुक्त छैन भन्ने निर्णय गरें। मैले उनलाई हटाउनु पर्छ र त्यति भए यो समाधान हुन्छ भन्‍ने मलाई लाग्यो।

जब सभा समाप्त भयो, मैले आफ्नो स्थिति र व्यवहारको बारेमा सोचेँ, र मलाई केही नराम्रो लाग्यो। मलाई म ब्रदर चेनप्रति धेरै कठोर हुँदैछु भन्‍ने लाग्यो, यसैले मैले परमेश्‍वरसँग प्रार्थना गर्दै भनें, “हे परमेश्‍वर, मलाई थाहा छ मेरो स्थिति गलत छ, तर मेरो समस्या के हो मलाई थाहा छैन, न त सत्यताको कुन सिद्धान्तमा प्रवेश गर्नुपर्छ भन्ने नै थाहा छ। कृपया मलाई अन्तर्दृष्टि र मार्गदर्शन प्रदान गर्नुहोस्।” भोलिपल्ट भक्तिको समयमा मैले परमेश्‍वरका यी वचनहरू पढेँ: “तैँले कुन सिद्धान्त अनुसार परमेश्‍वरको परिवारका सदस्यहरूसँग व्यवहार गर्नुपर्छ? (हरेक दाजुभाइ-दिदीबहिनीसँग निष्पक्ष व्यवहार गर्नु।) तैँले तिनीहरूसँग कसरी निष्पक्ष व्यवहार गर्छस्? सबै जनासँग स-साना गल्तीहरू र कमजोरीहरू, साथै केही व्यक्तिगत विशेषताहरू हुन्छन्; सबै मानिससँग आत्म-धार्मिकता, कमजोरी, र तिनीहरूमा भएका अभावका क्षेत्रहरू हुन्छन्। तैँले तिनीहरूलाई प्रेमिलो हृदयले सहायता गर्नुपर्छ, सहनशील र धैर्यवान् हुनुपर्छ, र अति कठोर हुनु हुँदैन वा प्रत्येक सानो कुरामा कचकच गर्नु हुँदैन। जवान र धेरै लामो समयदेखि परमेश्‍वरमा विश्‍वास नगरेका मानिसहरू वा भर्खरै मात्र आफ्नो कर्तव्यहरू गर्न थालेका मानिसहरूसँग तँप्रति केही विशेष अनुरोधहरू हुन्छन्, यदि तैँले ती कुराहरूलाई समात्छस् र तिनलाई तिनीहरूको विरुद्धमा प्रयोग गर्छस् भने तँ कठोर भइरहेको हुन्छस्। तैँले ती झूटा अगुवाहरू र ख्रीष्ट-विरोधीहरूले गरेका दुष्टतालाई बेवास्ता गर्छस्, तैपनि आफ्ना दाजुभाइ-दिदीबहिनीहरूमा साना कमजोरीहरू र गल्तीहरू देख्दा तँ तिनीहरूलाई सहायता गर्न इन्कार गर्छस्, बरु ती कुराको विषयमा कचकच गर्ने अनि तिनीहरूको पिठिउँ पछाडि तिनीहरूलाई दोष लाउने निर्णय गर्छस्, जसको कारण अझ अरू धेरै मानिसहरूले तिनीहरूको विरोध, इन्कार र बहिष्कार गर्न पुग्छन्। यो कस्तो प्रकारको व्यवहार हो? यो तैँले आफ्नो व्यक्तिगत रुचिहरूको आधारमा काम-कुरा गर्नु हो, र मानिससँग निष्पक्ष व्यवहार गर्न नसक्‍नु हो। यसले भ्रष्ट शैतानी स्वभाव देखाउँदछ र यो एउटा अपराध हो! जब मानिसहरूले कामहरू गर्छन्, परमेश्‍वरले हेरिरहनुभएको हुन्छ; तैँले जे गरे पनि र तैँले जसरी विचार गरे पनि उहाँले देख्नुहुन्छ!” (आखिरी दिनहरूका ख्रीष्टका वार्तालापहरूका अभिलेखहरूको “सत्यता प्राप्त गर्नको लागि तैंले आफ्नो वरिपरिका मानिसहरू, मामलाहरू र स्थितिहरूबाट सिक्नुपर्छ”)। परमेश्‍वरका वचनहरूले मलाई मेरो स्थिति देखायो र मलाई लज्जित महसुस भयो। मैले के देखेँ भने म आफ्नो भ्रष्ट स्वभावको माध्यमबाट ब्रदर चेनसँग व्यवहार गरिरहेको थिएँ। उनीसँग मेरो भेट भएको समयदेखि अहिलेसम्म सोचेर ल्याउँदा उनले आफ्नो बोलीवचन र व्यवहारमा प्रायः आफ्नो घमण्ड प्रकट गरेको छु भन्‍ने मैले देखेँ, त्यसैले मलाई के लाग्यो भने उनी जवान र हडबडे छ, तर उसलाई आफ्‍नो बारेमा थाहा छैन। उनको बारेमा उल्‍लेख गर्दा पनि मैले उनको गल्ती बाहेक अरू केही सोच्दिनथिएँ। उनले व्यक्त गरेको भ्रष्टतामा मात्र म अडिएकी थिएँ, र मैले ऊ सबै कारणभन्दा बाहिरी हिसाबले घमण्डी छ भन्ने निर्णय गरें, र यस्तो मानिस कहिले पनि बदलिन सक्दैन भन्ने सोचेँ। त्यसैले मैले कहिल्यै पनि उनीसँग उचित व्यवहार गर्न सकिनँ। उनले व्यक्त गरेको कुनै पनि विचारहरूप्रति मलाई प्रतिरोधी र प्रतिकूल महसुस हुन्थ्यो। मैले उनको गल्ती खोतलेँ र अरूको अगाडि उनलाई होच्याएँ, उनको बारेमा रहेको मेरो पूर्वाग्रहलाई फैलाएँ, अरूलाई पनि मसँगै उसलाई बहिस्कार र उपेक्षा गर्न लगाएँ। म उनलाई उनको कर्तव्यबाट निकाल्न समेत चाहन्थें। के मैले उनलाई दबाउन र हराउनको लागि मेरो अगुवा पद प्रयोग गरिरहेकी थिइनँ त? मैले मेरो विचार र विश्‍वासलाई सत्य ठान्थें, मानिसलाई न्याय गर्ने मापदण्ड ठान्थें, मानौं म कसैको बारेमा एक नजरमा नै सबै कुरा थाहा पाउन सक्छु र उनीहरूको सार देख्न सक्छु। म धेरै घमण्डी र अभिमानी थिएँ। मलाई शैतानले भित्रदेखि नै भ्रष्ट गरिदिएको थियो, ममा सत्यताको कुनै सिद्धान्त थिएन, र धेरैजसो समय मूर्ख विचार राख्थें, तर मैले अझै पनि मनमानी ढङ्गले अरूको न्याय गर्थें र अरूको निन्दा गर्थें। ममा कुनै पनि समझ थिएन। मेरो मनमा परमेश्‍वरप्रति कुनै श्रद्धा थिएन। मैले आफूले चाहे जसरी दाजुभाइ तथा दिदीबहिनीसँग व्यवहार गरें र राक्षसी प्रकृतिको जीवन बाँचे। यो परमेश्‍वरको लागि धेरै अस्वीकार्य र अरूका लागि धेरै घृणित थियो। त्यो सोचले मलाई दोषी महसुस गरायो।

पछि, मैले परमेश्‍वरका वचनहरूमा मानिसहरूलाई कसरी उचित व्यवहार गर्ने भन्ने सिद्धान्त खोजेँ। मैले परमेश्‍वरका वचनहरूको दुई वटा खण्ड भेटेँ: “तैँले अरूसँग कसरी व्यवहार गर्नुपर्छ त्यो परमेश्‍वरको वचनमा स्पष्ट देखाइएको वा सङ्केत गरिएको छ; परमेश्‍वरले जस्तो आचरणले मानवजातिसँग व्यवहार गर्नुहुन्छ मानिसहरूले एकअर्कासित गर्ने व्यवहारमा पनि त्यही आचरण अपनाउनुपर्छ। परमेश्‍वरले प्रत्येक व्यक्तिसँग कस्तो व्यवहार गर्नुहुन्छ? कतिपय मानिसहरू अपरिपक्व हैसियतका हुन्छन्, वा जवान हुन्छन्, वा थोरै समयदेखि मात्र परमेश्‍वरमा विश्‍वास गरेका हुन्छन्। परमेश्‍वरले यी मानिसहरूलाई स्वभावको सारअनुसार न त खराब न द्वेषपूर्ण रूपमा हेर्नुहुन्छ; यति मात्र हो कि तिनीहरू केही अज्ञानी हुन्छन् वा तिनीहरूमा क्षमताको कमी हुन्छ, वा तिनीहरू समाजद्वारा बढी नै प्रदूषित पारिएका हुन्छन्। तिनीहरू सत्यता वास्तविकतामा प्रवेश गरेका हुँदैनन्, त्यसैले तिनीहरू केही मूर्ख कामहरू गर्न वा केही अनजान कार्यहरू गर्नबाट जोगिन सक्दैनन्। तापनि, परमेश्‍वरको दृष्टिकोणमा त्यस्ता विषयहरू महत्त्वपूर्ण हुँदैनन्; उहाँले यी मानिसहरूका हृदय मात्र हेर्नुहुन्छ। यदि तिनीहरूले सत्यता वास्तविकतामा प्रवेश गर्ने संकल्‍प गरेका छन् भने, यदि तिनीहरू सही दिशामा हिँडिरहेका छन्, र तिनीहरूको उद्देश्य यही हो भने, परमेश्‍वरले तिनीहरूलाई हेरिरहनुभएको हुन्छ, तिनीहरूलाई पर्खिरहनुभएको हुन्छ, र तिनीहरूलाई समय र मौकाहरू दिँदै प्रवेश गर्न अनुमति दिनुहुन्छ। यो होइन कि परमेश्‍वरले तिनीहरूलाई एकै प्रहारमा ढाल्नुहुन्छ, न उहाँले तिनीहरूले कुनै बेला गरेका पापको कुरालाई लिएर त्यसलाई बिर्सिदिन नै इन्कार गर्नुहुन्छ; उहाँले मानिसहरूसित कहिल्यै पनि यस्तो व्यवहार गर्नुभएको छैन। त्यसो भन्दै गर्दा, यदि मानिसहरूले एकअर्कासित त्यस्तै प्रकारले व्यवहार गर्छन् भने के त्यसले तिनीहरूको भ्रष्ट स्वभावलाई देखाउँदैन? तिनीहरूका भ्रष्ट स्वभाव ठीक यस्तै हुन्छ। परमेश्‍वरले अज्ञानी र मूर्ख मानिसहरूसँग कसरी व्यवहार गर्नुहुन्छ, उहाँले अपरिपक्व कद भएका मानिसहरूसित कस्तो व्यवहार गर्नुहुन्छ, उहाँले मानवजातिको भ्रष्ट स्वभावको सामान्य प्रकटीकरणहरूसँग कस्तो व्यवहार गर्नुहुन्छ, र दुर्व्यवहार गर्नेहरूलाई कसरी व्यवहार गर्नुहुन्छ त्यो तैँले हेर्नुपर्छ। परमेश्‍वरले फरक-फरक मानिसहरूसित फरक-फरक तरिकाले व्यवहार गर्नुहुन्छ, र उहाँसँग विभिन्न मानिसहरूको असङ्ख्य अवस्थाहरूको व्यवस्थापन गर्ने विभिन्न तरिकाहरू पनि छन्। तैँले यी सत्यताहरूलाई बुझ्नुपर्छ। तैँले यी सत्यताहरूलाई बुझिस् भने, तिनलाई कसरी अनुभव गर्नुपर्छ भनी तैँले जान्नेछस्” (आखिरी दिनहरूका ख्रीष्टका वार्तालापहरूका अभिलेखहरूको “सत्यता प्राप्त गर्नको लागि तैंले आफ्नो वरिपरिका मानिसहरू, मामलाहरू र स्थितिहरूबाट सिक्नुपर्छ”)। “तँ कसैको व्यक्तित्वसँग अमिल्दो हुन सक्छस्, र तँलाई त्यो व्यक्ति मन नपर्न सक्छ, तर जब तैँले ऊसँग काम गर्छस्, तँ निष्पक्ष रहन्छस् र आफ्नो कर्तव्य पूरा गर्दा तेरा निराशाहरू व्यक्त गर्दैनस्, तेरो कर्तव्य बलिदान गर्दैनस्, वा परमेश्‍वरको परिवारका हितहरूमा तेरा निराशाहरू प्रस्तुत गर्दैनस्। तैँले सिद्धान्त अनुसार काम गर्न सक्छस्; त्यसैले, तँमा परमेश्‍वरप्रति आधारभूत श्रद्धा हुन्छ। यदि तँसँग त्योभन्दा थोरै मात्र बढी छ भने, जब तँ कुनै व्यक्तिमा केही दोषहरू वा कमजोरीहरू देख्छस्—यदि उसले तँलाई चोट पुऱ्याइएको वा तेरा आफ्नै हितहरूको हानि गरेको छ भने पनि—अझै पनि उसलाई सहायता गर्नको लागि त्यो तँसँग हुन्छ। त्यसो गर्नु अझ राम्रो हुनेछ; यसको अर्थ तँ मानवता, साँचो वास्तविकता छ र तँ परमेश्‍वरप्रति श्रद्धा राख्ने व्यक्ति होस् भन्ने हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “आफ्नो विश्‍वासमा सही मार्गमा हुनका निम्ति आवश्यक पाँच अवस्था”)। मानिससँग उचित व्यवहार गर्ने सिद्धान्त र मार्गको सम्‍बन्धमा, साथै मानिसहरूप्रति उहाँको दृष्टिकोणको सम्‍बन्धमा पनि परमेश्‍वरका वचनहरू धेरै स्पष्ट छन्। ख्रीष्ट-विरोधी र दुष्ट मानिसप्रति उहाँको आचरण भनेको घृणा, श्राप र दण्डमध्ये एक हो। जहाँसम्म छोटो कद, कमजोर क्षमता र धेरै भ्रष्ट स्वभाव र दोषहरू भएका मानिसको कुरा आउँछ, जबसम्म उनीहरू परमेश्‍वरमा साँच्चै नै विश्‍वास गर्छन्, सत्यतालाई अनुसरण गर्न चाहन्छन्, र सत्यलाई स्वीकार गर्न सक्छन्, परमेश्‍वरको आचरण भनेको प्रेम, दया र मुक्तिको हुनेछ। हामी के देख्छौं भने परमेश्‍वरले हरेक व्यक्तिसँगको आफ्नो व्यवहारमा सिद्धान्त-केन्द्रित हुनुहुन्छ, र उहाँले हामीलाई सत्यताको सिद्धान्त अनुसार अरूसँग व्यवहार गर्न लगाउनुहुन्छ। उदाहरणको लागि, परमेश्‍वरमा साँच्‍चै विश्‍वास गर्नेहरूसँग हामी सहिष्णु र क्षमाशील हुनुपर्छ। हामीले उनीहरूलाई प्रेमपूर्वक मद्दत गर्नुपर्छ र उनीहरूलाई पश्‍चाताप गर्ने र परिवर्तन हुने मौका दिनुपर्छ। मानिसहरूले केही भ्रष्टता व्यक्त गरेको कारणले मात्र हामीले उनीहरूलाई हराउनु हुँदैन। त्यो परमेश्‍वरको इच्छा होइन। ब्रदर चेनलाई नै हेरौं। उनी राम्रो क्षमताका थिए र आफ्नो कर्तव्यप्रति जिम्मेवार थिए। उनी सत्यताको अनुसरणमा दिलोज्यान लगाउन पनि तत्पर थिए। उनी भर्खरै आएका नयाँ विश्‍वासी थिए, उनको अनुभव सतही थियो, र उनी अरुभन्दा केही बढी अहङ्कारी थिए, तर मैले सत्यताको सिद्धान्तअनुसार उनलाई उचित व्यवहार गर्नुपर्थ्यो, र उनलाई मद्दत गर्न प्रेमपूर्वक सत्यतामा सङ्गति गर्नुपर्थ्यो। तर मैले उनको मद्दत नगरिरहेकी, उनको बलियो र असल पक्षहरू हेर्न पनि इन्कार नगरिरहेकी मात्र होइन, मैले उनलाई दोषी समेत ठहराएँ र उनलाई बहिष्कार गरें, र उनका कमजोरीहरू देखेपछि उनी छोडेर गए पनि हुन्थ्यो भन्ने चाहेँ। मसँग यस्तो द्वेषपूर्ण प्रकृति थियो! मैले एउटा अगुवाको रूपमा म कस्तो रहेकी छु भन्ने बारेमा सोचेँ। त्यो समयमा, मैले सँधै म अरूभन्दा धेरै राम्रो छु भन्ने सोच्थें, अन्तिम निर्णय मेरै हुन्छ, म जे चाहन्छु त्यही गरियोस् भन्ने चाहन्थें र मैले अरूको रायलाई सुन्दिनथिएँ। परिणामस्वरूप, मैले केही यस्तो कार्य गरें जसले मण्डलीको काममा बाधा गर्यो। र अझै पनि परमेश्‍वरले मलाई हटाउनुभएन यसको साटो मलाई न्याय, अनुशासन र निराकरण गर्नको लागि आफ्‍ना वचनहरूको प्रयोग गर्नुभयो, आफैमा नियाल्न लगाउनुभयो, मलाई पश्‍चाताप र परिवर्तन हुने मौका दिनुभयो। मैले के देखेँ भने केवल केही भ्रष्टता व्यक्त गरेको कुरामा परमेश्‍वरले हामीलाई कहिल्यै छोड्नुहुन्न, न त हटाउनु नै हुन्छ, बरु उहाँले हामीलाई बचाउनको लागि सक्नेजति सबै गर्नुहुन्छ। परमेश्‍वरसँग यति राम्रो हृदय छ! अनि, मेरो आफ्नै व्यवहार र ब्रदर चेनसँग मैले कस्तो व्यवहार गरिरहेको थिएँ भन्ने कुरा विचार गर्दा यसले मलाई यति धेरै लज्जित बनायो कि पृथ्वीले मलाई निले पनि हुने भन्ने लाग्यो।

तब मैले परमेश्‍वरको यी वचनहरू पढेँ: “कुनै व्यक्ति असल छ कि खराब छ, र ऊसँग कस्तो व्यवहार गर्नुपर्छ भन्ने हकमा, मानिसहरूसित व्यवहार गर्ने आफ्नै सिद्धान्तहरू हुनुपर्छ; तापनि, त्यस व्यक्तिको नतिजा कस्तो हुनेछ भन्ने विषयमा भने—उसले अन्त्यमा परमेश्‍वरबाट दण्ड पाउँछ, कि अन्त्यमा उसको न्याय गरिन्छ र सजाय हुन्छ—भन्ने कुरा परमेश्‍वरको सरोकारको कुरा हो। मानिसहरूले हस्तक्षेप गर्नु हुँदैन; परमेश्‍वरले तँलाई उहाँको तर्फबाट कदम चाल्ने अनुमति दिनुहुन्न। त्यो व्यक्तिलाई कसरी व्यवहार गर्नुपर्छ त्यो परमेश्‍वरको सरोकारको कुरा हो। त्यस्ता मानिसहरूको नतिजा कस्तो हुन्छ भन्ने कुरा जबसम्म परमेश्‍वरले निर्णय गर्नुहुन्न, तिनीहरूलाई निष्कासन गर्नुहुन्न, र तिनीहरूलाई दण्ड दिनुहुन्न, साथै तिनीहरूले मुक्ति पाइरहेका हुन्छन्, तबसम्म तैँले तिनीहरूलाई प्रेम गर्दै धैर्यतापूर्वक सहायता गर्नुपर्छ; तैँले यस्ता मानिसहरूको परिणाम निर्धारण गर्ने आशा गर्नुहुँदैन, न त तैँले तिनीहरूमाथि कडा कारबाही गर्न वा तिनीहरूलाई दण्ड दिन मानवीय साधनहरूको नै प्रयोग गर्नु हुन्छ। तैँले त्यस्ता मानिसको निराकरण गर्न र तिनीहरूलाई छिँवल्न सक्छस्, वा तैँले आफ्नो हृदय खोल्न सक्छस् र तिनीहरूलाई सहायता गर्न हार्दिक संगतिमा संलग्न हुन सक्छस्। तापनि, यदि तैँले यी मानिसहरूलाई दण्ड दिने, बहिष्कार गर्ने र झूटो आरोप लगाउने विचार गर्छस् भने, तँ समस्यामा पर्नेछस्। के त्यसो गर्नु सत्यता अनुरूप हुनेछ? त्यस्ता विचारहरू उत्तेजनाका परिणाम हुन्; ती विचारहरू शैतानबाट आउँछन् र ती मानिसको अप्रसन्नता, साथसाथै मानिसको ईर्ष्या र घृणाबाट उत्पन्न हुन्छन्। यस्तो आचरण सत्यताअनुरूप हुँदैन। यो यस्तो कुरा हो जसले तँमाथि उचित दण्ड ल्याउनेछ, र त्यो परमेश्‍वरको इच्छा अनुरूप हुँदैन” (आखिरी दिनहरूका ख्रीष्टका वार्तालापहरूका अभिलेखहरूको “आफ्नो विश्‍वासमा सही मार्गमा हुनका निम्ति आवश्यक पाँच अवस्था”)। परमेश्‍वरका वचनहरूले मलाई मैले अरूसँग सिद्धान्त अनुसार व्यवहार गर्नुपर्छ भन्ने देखायो। मैले आफ्नो धारणा र कल्पना प्रयोग गरेर अरूलाई जथाभाबी वर्गीकरण गर्नु हुँदैनथियो, न त उनीहरूको अपराधमा नै ध्यान केन्द्रित गर्न, अनि उनीहरूको निन्दा गर्न नै सक्थें। यसको साटो, मैले उनीहरूको प्रकृति र सारको आधारमा व्यवहार गर्नुपर्छ, र उनीहरूको फरक स्थिति र दोषअनुरूप व्यवहारिक तरिकाले उनीहरूलाई मद्दत गर्नुपर्छ। सत्यताको यथार्थ भएका कुनै व्यक्तिलाई अरू मानिसहरूको स्थितिको आधारमा, कहिले धैर्य र सहयोगी हुने भन्ने कुरा थाहा हुन्छ, कहिले काँटछाँट गर्ने र निराकरण गर्ने, अनि कहिले उनीहरूलाई गाली गर्ने भन्ने थाहा हुन्छ। उनीहरू सँधै सही रूपमा र सिद्धान्त अनुरूप कार्य गर्दछन्। उनीहरू मनोमानी ढङ्गले कसैलाई पनि सीमित गर्ने वा भ्रष्टता व्यक्त गर्ने दाजुभाइ तथा दिदीबहिनीलाई शत्रुको जस्तै व्यवहार गर्ने गर्दैनन्। तर मैले ब्रदर चेनलाई कस्तो व्यवहार गरिरहेकी थिएँ त? जब मैले उनलाई घमण्डी स्वभाव प्रकट गरेको देखेँ, उनलाई मैले त्यसबारे सङ्क्षेपमा मात्र बताएँ, र जब त्यसले कार्य गरेन, मैले उनलाई बहिष्कार गरें, न्याय गरें र निन्दा गरें, र उनको कुरा काटेँ। मसँग न सहनशीलता थियो, न त धैर्यता। यो कुनै पनि तरिकाले उनलाई प्रेमिलो हृदयले मद्दत गरेको भएन। त्यसपछि मैले परमेश्‍वरलाई प्रार्थना गरें र उहाँसमक्ष पश्‍चाताप गरें। सत्यताको सिद्धान्तको अभ्यास गर्न र ब्रदर चेनलाई प्रेमिलो हृदयले मद्दत गर्न चाहेँ।

त्यसैले म ब्रदर चेनकहाँ गएँ र परमेश्‍वरको वचनहरूका केही अंश उनीसँग सङ्गति गरें, र उनका गल्तीहरू औँल्याएँ। उनले आफ्नो घमण्डी स्वभावलाई बुझ्न थाले, र उनले यसलाई हल नगरी छाड्दा हुने खतराको पहिचान गरे। उनले मेरो सङ्गति र चेतावनी साँच्चै नै उपयोगी छ, र उनले आफूलाई नियाल्न चाहन्छ र आफ्नो भ्रष्ट स्वभाव समाधान गर्नको लागि सत्यताको खोजी गर्न चाहन्छ भनी भने। उनले यो भनेको सुनेर मेरो हृदय छोयो, तर मलाई नराम्रो पनि लाग्यो। मैले कल्पना गरेजस्तो उनी परिवर्तन हुन नसक्‍ने थिएनन्। आफ्नो कर्तव्य राम्रोसँग पूरा नगर्ने त म नै थिएँ। मैले वास्तवमा नै प्रेमिलो हृदयले उनलाई मद्दत गर्ने कोसिस गरेकी थिइनँ। म धेरै अहङ्कारी र मानवता रहित थिएँ!

पछि, एउटा सभामा मैले ब्रदरलाई माथिबाटको उपदेश दिँदै गरेको सुनें: “सबै भ्रष्ट मानवजातिमा अहङ्कारी स्वभाव हुन्छ। सत्यतालाई प्रेम गर्ने र सिद्ध हुने प्रयत्न गर्ने सबैमा समेत अहङ्कारी र आत्म-धर्मी स्वभाव हुन्छ, यद्यपि यसले उनीहरूको मुक्ति पाउने र सिद्ध हुने क्षमतालाई प्रभावित गर्दैन। जबसम्म मानिसहरूले सत्यतालाई स्वीकार गर्न सक्छन्, र काँटछाँट र निराकरण स्वीकार गर्छन्, र जस्तोसुकै परिस्थितिमा पनि सत्यता समक्ष पूर्ण समर्पित हुन सक्छन्, तिनीहरूले पूर्ण रूपमा मुक्ति हासिल गर्न र सिद्ध हुन सक्छन्। वास्तवमा, साँच्चै नै राम्रो क्षमता भएका र साँच्चै संकल्प भएकाहरूका बीचमा पनि अहङ्कारी नहुने कोही अहङ्कारी हुँदैन। यो सत्य हो। परमेश्‍वरका चुनिएका मानिसहरूले अरूसँग उचित व्यवहार गर्नुपर्छ। उनीहरूले कसैलाई पनि त्यो व्यक्ति अत्यन्त अहङ्कारी र आत्म-धर्मी भएकै कारणले असल व्यक्ति होइन अहङ्कारी र उसले मुक्ति पाउन सक्दैन र उसलाई सिद्ध गर्न सकिँदैन भनेर सीमा तोक्‍नु हुँदैन। … यो बिन्दुमा, व्यक्तिले परमेश्‍वरको इच्छालाई बुझ्न आवश्यक हुन्छ। यस्तो कुनै व्यक्ति हुँदैन जसको क्षमता राम्रो छ र जोसँग संकल्प छ, र जो बिलकुल अहङ्कारी वा आत्म-धर्मी छैन; यदि त्यस्तो व्यक्ति भएको भए, त्यो निश्चित रूपमा कुनै यस्तो व्यक्ति हुन्छ जो एउटा भेस वा झूटो बाहिरी रूप धारण गरिरहेको हुन्छ। सबै भ्रष्ट मानवजातिमा अहङ्कारी र अभिमानी प्रकृति छ भन्‍ने थाहा हुनुपर्छ। यो एउटा निर्विवाद तथ्य हो” (माथिबाट दिइएको सङ्गति)। यसले मलाई अहङ्कारी स्वभाव भएको मानिससँग कसरी व्यवहार गर्ने भन्ने कुरा अझ राम्रोसँग बुझ्न मद्दत गर्यो। उनीहरू बदलिन सक्दैनन् भन्‍ने हुँदैन। मुख्य कुरा भनेको उनीहरूले सत्यताको अनुसरण र स्वीकार गर्न सक्छन् कि सक्दैनन् भनी हेर्नु हो। यदि उनीहरूले सत्यतालाई स्वीकार गर्न सक्छन्, र परमेश्‍वरको न्याय, सजाय, काँटछाँट र निराकरणलाई स्वीकार गर्न सक्छन् भने, उनीहरू परिवर्तन किन हुन सक्दैनन् र परमेश्‍वरद्वारा सिद्ध किन गराइँदैनन् भन्ने कुनै कारण नै हुँदैन। ब्रदर चेन लामो समयका विश्‍वासी थिएनन्, त्यसैले उनले धेरै न्याय र सजायको अनुभव गरेका थिएनन्। उनको अहङ्कार थोरै खराब हुनु स्वाभाविक थियो। तर जब मैले उनलाई यो स्वभाव प्रकट गरेको देखेँ, मैले उनको न्याय गरें र उनलाई बहिष्कार गरें, यहाँसम्म कि उनलाई कर्तव्यबाट हटाउन पनि चाहेँ। म ऊभन्दा ज्यादा अहङ्कारी थिएँ! मैले सोचेँ जबसम्म म सत्यताको अनुसरण गर्दछु, तबसम्म मेरो अहङ्कारी स्वभाव बदलिन्छ, त्यसोभए मैले ब्रदर चेन बदलिन सक्दैनन् भनेर किन निर्णय गरें? मैले आफूसँग धेरै माग गरिनँ भने मैले किन ब्रदर चेनबाट यति धेरै अपेक्षा राखेँ? कसैसँग यस्तो व्यवहार गर्नु धेरै अनुचित थियो। वास्तवमा, जो मानिससँग प्रतिभा, शक्ति र क्षमता हुन्छ, ती सबै धेरै अहङ्कारी हुन्छन्। तर उनीहरूको क्षमता राम्रो भएको हुनाले उनीहरूले सत्यतालाई चाँडै बुझ्छन् र आफ्नो कर्तव्यमा उत्पादनशील हुन्छन्। जब यस्ता मानिसहरूले सत्यतालाई बुझेर सिद्धान्तले काम गर्दछन्, यसले परमेश्‍वरको घरलाई साँच्चै नै लाभ दिन्छ। ब्रदर चेनको क्षमता राम्रो थियो, त्यसैले मैले उनलाई अझ धेरै प्रेमपूर्वक मद्दत गर्नुपर्थ्यो, र उनलाई सहयोग गर्ने धेरै सङ्गति गर्नुपर्थ्यो। त्यो मात्र परमेश्‍वरको इच्छाको सम्मान हुनेथियो। यो अनुभवले मलाई के बुझ्‍न सिकायो भने सत्यताविना हाम्रो शैतानी भ्रष्ट स्वभावले मानिसहरूसँग व्यवहार गर्दा यसले दाजुभाइ र दिदीबहिनीलाई हानि मात्र गर्छ, र उनीहरूको जीवन प्रवेश र मण्डलीको कार्यमा विलम्ब ल्याउँछ। यो एउटा अपराध हो; यो दुष्ट कार्य हो। मैले सत्यताको सिद्धान्तअनुसार अरूसँग व्यवहार गर्नु कति धेरै महत्वपूर्ण छ भन्‍ने देखेँ। मैले यो सानो बुझाइ परमेश्‍वरको वचनहरूको मार्गदर्शनको कृपाले प्राप्त गरेकी छु।


२०. सत्यतालाई अभ्यास गर्नु नै सामञ्जस्यतापूर्ण समन्वयको कुञ्जी हो

डोङ्गफेङ्ग, अमेरिका

अगस्त २०१८ मा, मेरो काम ब्रदर वाङसित फिल्मसम्बन्धी सरसामग्री बनाउनु थियो। पहिले त, मैले नजानेको कति धेरै कुरा छ भनी मैले महसुस गरेँ, त्यसैले मैले हरसमय ब्रदर वाङसित सहायता मागेँ। केही समयपछि, मैले कामको बारेमा बुझेँ। साथै, मैले इन्टेरियर डिजाइन अध्ययन गरेको थिएँ र भवन-निर्माणसम्बन्धी काम गरेको थिएँ, अनि मसित सिकर्मीको केही अनुभव पनि थियो। त्यसैले मैले धेरै समय नलगाइकनै आफैले फिल्मको सरसामग्री बनाउन सकेँ। तब मैले महसुस गरेँ कि ब्रदर वाङ इन्टेरियर सेट डिजाइन गर्नमा सिपालु हुनुहुन्छ, तर फिल्मको वास्तविक सरसामग्री बनाउनु उहाँको विशिष्टता थिएन। त्यसैले त्यस सम्बन्धमा जब हाम्रा भिन्न भिन्न विचारधाराहरू भए, मैले उहाँको कुरा सुन्न चाहिनँ। फिल्मका सरसामग्री बनाउनुमा म उत्तम छु र मेरा योजनाहरू उहाँका भन्दा उत्तम छन् भनी मैले सधैँ सोच्ने गर्थें। विस्तारै, हामीबीच धेरैभन्दा धेरै मतभिन्नता हुन थाल्यो अनि कहिलेकाहीँ एउटा सानो टुक्रा काठलाई के गर्ने भन्ने विषयमा हामी लामो समयसम्म झगडा गर्थ्यौं। हाम्रो सम्बन्धको खातिर म प्रायः झुक्थेँ, तर म सही थिएँ भनी मैले सधैँ महसुस गरेँ। केही समयपछि मैले साँच्चिकै दयनीय महसुस गरेँ, अनि उहाँसित कति पनि काम गर्न चाहिनँ।

एक समयमा जब एउटा फिल्मको लागि हामीलाई एउटा खरको छत भएको झुपडी बनाउनुपर्यो तर हामीसित खम्बाको लागि कुनै टिकाऊ काठ थिएन, त्यसैले त्यसलाई हामी आफैले बनाउनुपर्यो। यसको लागि हामीले आफ्ना विचारहरूमाथि छलफल गर्यौं। मैले भनेँ हामीले खम्बाको लागि पहिले ढाँचा बनाउनुपर्छ, त्यसपछि त्यसमा रोडाहरू हाल्नुपर्छ अनि ती मजबुत हुनेछन्। तर ब्रदर वाङले भन्नुभयो कि खम्बाहरू अति नरम हुनेछन्, अनि यथार्थपरक हुनेछैनन्, र यदि हामीले कुनै रद्दी कपडा प्रयोग गर्यौं भने हामीले रूखको मुढाको ढाँचा र नमूना नक्कल गर्न सक्थ्यौँ। मैले सोचेँ, “मैले भवन-निर्माणमा काम गरेको छु र सिमेन्टको खम्बामा त्यस्तो कपडा प्रयोग गरेको मैले कहिल्यै देखेको छैनँ। त्यो जस्तोसुकै देखिएतापनि त्यसको मोटाइलाई नियन्त्रण गर्न गाह्रो हुनेछ अनि यो धेरै मजबुत हुनेछैन।” त्यसैले मैले उहाँको विचारलाई इन्कार गरेँ, तर उहाँले त्यसलाई अझै कोशिश गर्न चाहेको कुरा भन्नुभयो। जब उहाँले मेरो सुझाव स्वीकार नगर्नुभएको मैले देखेँ, तब म प्रतिरोधी भएँ। मैले सोचेँ, “किन तपाईं मेरो कुरा सुन्नुहुन्न? यसले केही फरक पर्दैन—जे भएपनि म नै ठीक छु। परिणामहरू आफैले बोल्नेछ। यदि यो ढल्छ र असफल हुन्छ भने मैले चेतावनी दिइनँ भनी नभन्नुहोला।” हामी सहमतिमा पुग्न सकेनौँ, त्यसैले हामी दुवै निस्क्यौँ र आफ्नै प्रकारले काम गर्यौं। मैले मध्यान्हभरि काम गरेँ र एउटा खम्बा बनाउन लगाएँ। ब्रदर वाङको खम्बा कस्तो देखिने हो, अनि हामी दुवैका खम्बाहरू उस्तै देखिन्छ की भनेर म सोचिरहेको थिएँ किनकि हामी दुवैले आ-आफ्नै प्रकारले काम गरेका थियौँ। यसरी विचार गर्दा मैले अलि असजिलो महसुस गरेँ, त्यसैले म उहाँको खम्बा हेर्न गएँ। जब म त्यहाँ पुगेँ, मैले उहाँको खम्बा साँच्चिकै कति पनि राम्रो देखिनँ। त्यस समयमा मैले सोचेँ, “मैले तपाईंलाई त्यसले काम गर्नेछैन भनेर भनेको थिएँ तर तपाईंले मेरो कुरा सुन्नुभएन, अब मेरो विचार तपाईंको भन्दा उत्तम छ भनी प्रष्ट भएको छ।” तब मैले ब्रदर वाङलाई भनेँ, “ब्रदर वाङ, यो खम्बा मोटो जस्तो छ। हामीले बनाउँदै गरेको खरको झुपडी ठुलो छैन, के यो उपुयुक्त होला त? त्यसमा थुप्रै चिराहरू पनि छन्, यो धेरै मजबुत देखिँदैन। हामी प्रत्येकले बनाएको खम्बाहरू अति फरक देखिन्छन्। हामीले कसरी त्यसलाई फिल्मांकनको लागि प्रयोग गर्न सक्छौँ र? यसलाई यस्तो प्रकारले नगरिराख्नुहोस्। के हामीले मेरो विचारअनुसार काम गर्न हुँदैन र?” उहाँले यसो भनेको सुन्दा म छक्कै परेँ, “मेरो खम्बा अलि मोटो छ, तर यो त्यति ठूलो कुरा होइन। तपाईंको सिमेन्टको खम्बा रूखको मुढा जस्तो देखिँदैन। यसमा पछि अझ धेरै काम गर्नुपर्नेछ।” जब मैले देखेँ कि उहाँ मेरो कुरा ग्रहण नगर्ने मात्र होइन तर उहाँले त मैले राम्रो काम गरेको छैन भनेर भन्नुभयो, मैले साँच्चिकै अप्ठ्यारो महसुस गरेँ। मैले सोचेँ, “तपाईंसित कुरा गर्न किन यति विघ्न गाह्रो छ? तपाईंसित काम गर्न असम्भव छ!” बेलुकीको खानापछि म कम्प्युटरको छेउमा बसेँ अनि दिनभरिको कुरा सम्झेँ। मैले अलि उदास महसुस गरेँ। मैले सोचेँ कि ब्रदर वाङ स्पष्ट रूपले भुलमा हुनुहुन्छ अनि उहाँ सधैँ मसित टक्कर लिँदै हुनुहुन्छ। म उहाँसित अब साँच्चि नै कुनै काम गर्न चाहन्न थिएँ। तर त्यसबेला मैले चाल पाएँ कि म एउटा कुरादेखि पन्छिदै थिएँ, म अधीनतामा बसेको थिइनँ। मैले धेरै नै विवादित र उदास महसुस गरेँ, त्यसैले म प्रार्थनामा परमेश्‍वरको सामु आएँ, आफैलाई जान्नको निम्ति डोर्याउनुहोस् ताकि ब्रदर वाङसित म राम्रोसित काम गर्न सकूँ भनेर परमेश्‍वरसित विन्ती गरेँ।

त्यसपछि म मण्डलीको वेबसाइटमा गएँ र समन्वयात्मक सेवाको बारेमा परमेश्‍वरका केही वचनहरू पढेँ। परमेश्‍वर भन्नुहुन्छ: “आजभोलि धेरै मानिसहरूले अरूसित सहकार्य गर्दा के-कस्ता पाठहरू सिक्नुपर्छ भनेर ध्यान दिँदैनन्। तिमीहरूमध्ये धेरैले अरूसित सहकार्य गर्दा पाठहरू सिक्न सक्दैनौ भनेर मैले पत्ता लगाएको छु; तिमीहरूमध्ये धेरै जना तिमीहरूका आफ्नै विचारहरूमा लागिरहन्छौ। मण्डलीमा काम गर्दा, तँ आफ्नो विचार पोख्छस् अनि अरू कसैले तिनीहरूका आफ्नै विचारहरू पोख्छन्, अनि एउटाको अर्कोसित कुनै सम्बन्ध हुँदैन; तिमीहरूले वास्तवमा केही सहकार्य नै गर्दैनौ। सानो मात्रामा नै भएपनि जीवनको खोजी नगरिकन तिमीहरू सबै केवल आफ्नै अन्तर्दृष्टिहरूलाई व्यक्त गर्नुमा वा तिमीहरूले आफूभित्र बोकेका ‘बोझहरू’ लाई फुकाउनुमा नै मग्न हुन्छौ। अरू कसैले के भन्छ वा गर्छ भन्ने कुराको पर्बाह नगरी तँ सधैँ आफ्नै बाटोमा हिँड्नुपर्छ भनी विश्‍वास गर्दै तैँले झारा टार्ने हिसाबले मात्रै काम गरिरहेको देखिन्छ; अरूका परिस्थितिहरू जस्तोसुकै भए तापनि त्यसलाई पर्बाह नगरीकन, पवित्र आत्माले अगुवाइ गर्नुभएअनुसार तैँले सङ्गति गर्नुपर्छ भन्‍ने तँलाई लाग्छ। तँ अरूका बलिया पक्षहरू पत्ता लगाउन सक्षम छैनस्, अनि न त तँ आफैलाई जाँच्न सक्षम छस्। तिमीहरू जसरी काम-कुराहरूलाई स्वीकार गर्छौ, त्यो साँच्चि नै पथभ्रष्ट र भ्रमपूर्ण छ। यसो भन्न सकिन्छ कि अहिले पनि तिमीहरूले अझै प्रशस्त स्व-धार्मिकता प्रदर्शन गर्दछौ, मानौँ तिमीहरू पुरानै बिमारीको दशामा फर्केका जस्तो छौ” (वचन, खण्ड १। परमेश्‍वरको देखापराइ र काम। इस्राएलीहरूले जस्तै सेवा गर्)। “दाजुभाइ तथा दिदीबहिनीहरूमाझको समन्वय एउटाको कमजोरीहरूलाई अर्काको बलिया पक्षहरूसित सन्तुलित गर्ने प्रक्रिया हो। तैँले आफ्ना बलिया पक्षहरूलाई अरूहरूका कमजोरीहरू पूर्ति गर्नलाई प्रयोग गर्छस्, अनि अरूहरूले तेरा कमजोरीहरूलाई पूर्ति गर्न आफ्ना बलिया पक्षहरूलाई प्रयोग गर्छन्। यो भनेको एउटाको कमजोरीहरूलाई अर्काको बलिया पक्षहरूले सन्तुलित गर्नु र सामञ्जस्यतापूर्वक सहकार्य गर्नु हो। केवल सामञ्जस्यतापूर्वक सहकार्य गर्दा मात्र मानिसहरू परमेश्‍वरको सामु आशिषित हुन सक्छन्, अनि जति बढी यसलाई कसैले अनुभव गर्दछ, त्यति नै बढी व्यवहारिकता तिनीहरूसँग हुनेछ, मार्ग अझ चहकिलो बन्दछ, र तिनीहरूले त्यति नै बढी सहजता महसुस गर्छन्। यदि तँ अरूसित सधैँ कडा विवाद गर्छस् भने, अनि सधैँ अरूबाट अविश्वस्त रहन्छस् जसले कहिल्यै तेरो कुरा सुन्न इच्छा गर्दैन; यदि तैंले अरूको शान बढाउने कोशिस गर्छस्, तैपनि तिनीहरूले तेरो लागि उही कुरा गर्दैन भने, तैंले असहनीय अनुभुति गर्छस्; यदि कसैले केही भनेको कुरालाई लिएर तैँले तिनीहरूलाई असजिलो ठाउँमा ल्याएर खडा गर्छस्, अनि तिनीहरूले त्यस कुरालाई सम्झिन्छन्, अनि अर्कोपल्ट एउटा विषय उठ्दा, तिनीहरूले तँलाई त्यही गर्छन्—के तैँले गरिरहेको कुरालाई तेरो बलिया पक्षहरूले एक अर्काको कमजोरीलाई सन्तुलन र सामञ्जस्यतापूर्वक सहकार्य गरेको भन्न सकिन्छ र? यसलाई कलह भनिन्छ, र तेरो तातो रगत र भ्रष्ट स्वभावहरूबाट जिएको भनिन्छ। यसले परमेश्‍वरको आशिष प्राप्त गर्न सक्दैन, यसले उहाँलाई प्रसन्न तुल्याउन सक्दैन” (आखिरी दिनहरूका ख्रीष्टका वार्तालापहरूका अभिलेखहरूको “सामञ्‍जस्यपूर्ण समन्वयको विषयमा”)। परमेश्‍वरका यी वचनहरूले मलाई देखायो कि ब्रदर वाङ र म एक आपसमा मिलिरहेका थिएनौँ किनकि म मेरो अहङ्कारी स्वभाव र स्व-धर्मी स्वभावभित्र जिइरहेको थिएँ। हाम्रो काममा म सधैँ मेरो निर्णय अन्तिम भएको चाहन्थे। फिल्मको सरसामग्री बनाउनु ब्रदर वाङको भन्दा विशेष रूपले मेरो नै बलियो पक्ष छ भनी म सधैँ सोच्थेँ, त्यसैले म सधैँ आफ्नो वरिष्ठता देखाउन चाहन्थेँ र उहाँले मेरो कुरा सुनेको, मैले जे भनेँ उहाँले त्यो गरेको म चाहन्थेँ। जब उहाँले खम्बाहरूको निम्ति एउटा सुझाव पेश गर्नुभयो, मैले त्यसको जाँचबुझ नगरीकनै तुरून्तै इन्कार गरिदिएँ। मैले उहाँलाई तुच्छ नजरले हेरेँ अनि उपेक्षा गरेँ। उहाँसित कुनै दक्षता छैन, त्यसैले उहाँका सुझावहरू विचार गर्न लायक थिएन भनी मैले सोचेँ। जब उहाँका खम्बाहरू राम्रा छैनन् भनी मैले देखेँ म सही थिएँ भनी मैले सोचेँ, त्यसैले मनमनै उहाँको कामलाई मैले तुच्छ सम्झेँ अनि उहाँ मसित मिलेर अघि बढेको मैले चाहेँ। जब उहाँले मेरो योजनामा कमी कमजोरीहरू औँल्याउनुभयो मैले त्यसलाई स्वीकार गरिनँ वा उहाँसित कुनै समाधान खोज्ने पनि कोशिश गरिनँ। म विरोधी भएँ र उहाँसित अब कुनै काम गर्न पनि चाहिनँ। म आफैलाई ठीक प्रमाणित गर्न मात्र बोलिरहेको र व्यवहार गरिरहेको थिएँ ताकि उहाँलाई मेरो साथमा लिएर जान सकूँ। त्यो पूर्ण रूपले अहङकार र स्व-धार्मिकताको शैतानी स्वभाव थियो। परमेश्‍वरका यी वचनहरू विशेष रूपले उपयुक्त छन्ः “के तैँले गरिरहेको कुरालाई तेरो बलिया पक्षहरूले एक अर्काको कमजोरीलाई सन्तुलन र सामञ्जस्यतापूर्वक सहकार्य गरेको भन्न सकिन्छ र? यसलाई कलह भनिन्छ, र तेरो तातो रगत र भ्रष्ट स्वभावहरूबाट जिएको भनिन्छ। यसले परमेश्‍वरको आशिष प्राप्त गर्न सक्दैन, यसले उहाँलाई प्रसन्न तुल्याउन सक्दैन” (आखिरी दिनहरूका ख्रीष्टका वार्तालापहरूका अभिलेखहरूको “सामञ्‍जस्यपूर्ण समन्वयको विषयमा”)। उहाँको वचनहरूबाट मैले महसुस गरेँ कि परमेश्‍वर त्यस्ता प्रकारका मानिसहरूदेखि विरक्त हुनुहुन्छ। परमेश्‍वरले मेरो निम्ति ब्रदर वाङसित काम गर्ने व्यवस्था मिलाउनुभएको थियो, यो आशामा कि हामीले एक अर्काको कमजोरीहरूलाई पूर्ति गर्न सकौँ र हाम्रो काम राम्रोसित गर्न सकौँ। तर मैले अहङ्कारले भरिएर मात्र बोलेँ र व्यवहार गरेँ, सधैँ यो सोच्दै कि म नै ठीक थिएँ र अन्तिम निर्णय मैरै हुनुपर्छ। अरूहरूले कसैको विचारहरू स्वीकार नगरी मेरा विचारहरू मानौँ ती सत्य नै भए जस्तो गरी पछ्याएको म चाहन्थेँ। परमेश्‍वरले त्यस्तो प्रकारको स्वभावलाई घृणा गर्नुहुन्छ। त्यसको बारेमा सोच्दा म अफसोस र दोषीभावनाले भरिएँ, त्यसैले म यो प्रार्थना लिएर परमेश्‍वरको सामु आएँ। “हे परमेश्‍वर, मेरो अहङकारको कारणले म अरूसित राम्रोसित काम गर्न सकेको छैनँ अनि यसले मेरो कामलाई प्रभावित गरेको छ। परमेश्‍वर, म पश्चाताप गर्न चाहन्छु। म आफैलाई एकातिर पन्छाउन चाहन्छु र हाम्रो काम राम्रोसित गर्न मेरो ब्रदरसित काम गर्न चाहन्छु।”

त्यसपछि, मैले परमेश्‍वरका वचनहरूबाट अर्को खण्ड पढेँ। “कहिलेकहीं, एउटा कर्तव्य पूरा गर्न सहकार्य गर्दा दुई व्यक्तिमा सिद्धान्तको विषयमा विवाद हुन्छ। उनीहरूका दृष्टिकोण भिन्नाभिन्नै हुन्छन् र उनीहरू फरकफरक विचारमा पुग्छन्। त्यस्तो अवस्थामा के गर्न सकिन्छ? के यो बारम्बार हुने समस्या हो? यो एक सामान्य घटना हो, जुन मानिसहरूका दिमाग, क्षमता, अन्तर्दृष्टि, उमेर, र अनुभवहरूको भिन्नताको कारण घटित हुन्छ। दुईजना व्यक्तिको दिमागमा ठ्याक्‍कै उस्तै विषय हुनु असम्भव हुन्छ, यसैले दुईजना व्यक्ति फरकफरक विचार र रायमा पुग्‍नु एक सामान्य र अति नियमित रूपमा भइरहने घटना हो। यस विषयमा तँ आफै अलमलमा पर्नु वा चिन्तित हुनु हुँदैन। महत्त्वपूर्ण प्रश्न यो हो कि जब त्यस्तो समस्या उत्पन्न हुन्छ, तैँले सहकार्य गर्नुपर्छ र परमेश्‍वरसामु एकता र विचारको ऐकमत्य ल्याउन खोज्नुपर्छ। सर्वसम्मत राय हुनुको उद्देश्य के हो? यो भनेको यस सम्बन्धमा सत्य सिद्धान्तहरू खोज्नु हो, र तेरो आफ्नै वा अरू कसैका अभिप्रायहरूअनुसार काम गर्नु होइन, बरु एकसाथ मिलेर परमेश्‍वरका अभिप्रायहरूको खोजी गर्नु हो। सामञ्‍जस्यपूर्ण सहकार्य गर्ने मार्ग यही नै हो। जब तँ परमेश्‍वरका अभिप्रायहरू र उहाँले आवश्यक गर्नुभएका सिद्धान्तहरूको खोजी गर्छस, तब तैँले एकता प्राप्त गर्न सक्‍नेछस्” (आखिरी दिनहरूका ख्रीष्टका वार्तालापहरूका अभिलेखहरूको “सामञ्‍जस्यपूर्ण समन्वयको विषयमा”)। परमेश्‍वरका यी वचनहरू पढिसकेपछि, मैले देखेँ कि हाम्रो सहकार्यमा सहमति पुग्न, हामीले एक व्यक्तिको विचारहरू मात्र पछ्याउन सक्दैनौँ, तर हामीले सत्यताका सिद्धान्तहरूको निम्ति पनि संघर्ष गर्नुपर्छ। साँच्चिकै सामञ्जस्यतापूर्ण सहकार्य भन्नाले सत्यतालाई खोजी गर्नु हो र सिद्धान्तअनुसार काम गर्नु हो भन्ने हुन्छ। ब्रदर वाङ र मेरा भिन्न भिन्न अनुभवहरू, ज्ञान र प्राविधिक सीपहरू भएकोले, हाम्रो काममा भिन्दाभिन्दै दृष्टिकोणहरू हुनु स्वभाविक थियो। मैले आफैलाई एकातिर पन्छाउन सिक्नु पर्थ्यो र उहाँको साथमा सिद्धान्तहरू खोजी गर्नु पर्थ्यो। हामीले सत्यताको अधीनतामा सुम्पिनुपर्थ्यो र परमेश्‍वरको घरको कामलाई थाम्नुपर्थ्यो ताकि हामीले हाम्रो काममा पवित्र आत्माको अगुवाइ प्राप्त गर्न सकौँ। यो कुरा महसुस गरेर, मैले ब्रदर वाङसित अर्को दिन सङ्गतिमा खुल्ने योजना बनाएँ, ताकि हामीले सँगै फिल्मको सरसामग्री कसरी बनाउने भन्नेबारे हल निकाल्न सकौँ। म छक्कै परेँ जब भोलिपल्ट उहाँ मलाई खोजी गर्न आउनुभयो अनि भन्नुभयो कि उहाँ पनि हठी हुनुभएको थियो अनि उहाँको योजना राम्रो थिएन। उहाँले बनाउनुभएको खम्बा उहाँले भत्काउनु पनि भएको थियो। अनि मेरो विचारअनुसार गर्न उहाँ तयार हुनुहुन्थ्यो। जब उहाँले भन्नुभएको कुरा मैले सुनेँ, तब मैले लज्जित महसुस गरेँ। म पनि मेरो अवस्था र बुझाइको बारेमा ब्रदर वाङसित खुलेँ अनि जब हामी दुवैले आफ्ना अहमहरूलाई जान दियौँ, हामीबीचको बाधा हट्यो। त्यसपछि मैले मेरो काममा आफ्नै अपर्याप्तताहरू देखेँ। मैले बनाएको खम्बा साँच्चिकै अति नरम थियो अनि त्यो वास्तविक रूखको मुढा जस्तो देखिँदैनथियो। यसलाई अझ एक चरणको बदलावको आवश्यकता थियो। म यसलाई ब्रदर वाङसित छलफल गर्न गएँ र हामीले चाँडै हल भेट्टायौँ। हामी हरेकले एक अर्काको कमजोरीहरूलाई पूर्ति गर्यौ, अनि एक दिनमा तीनवटा खम्बाहरू बनायौँ। अघि, हामीले दुईवटा खम्बाहरू बनाउन दिनको अधिकांश समय लगाएका थियौँ, अनि कसैको पनि ठीक थिएन। यो झन् बढी कुशल थियो। सत्यतालाई अभ्यास गर्नु र दाजुभाइ तथा दिदीबहिनीहरूसित सहकार्य गर्नु कति महत्वपूर्ण छ भनी मैले महसुस गरेँ। तर म यति अहङ्कारी र स्व-धर्मी थिएँ कि लामो समय नबित्दै, अरूहरूसित काम गर्दा मेरा अरू समस्याहरू भए।

एकदिन ब्रदर लीसित दाजुभाइ र दिदीबहिनीहरूलाई झरीबाट ओत दिन तम्बु खडा गर्ने काम गर्दै थिएँ। मैले हाम्रो छलफलमा एउटा पद्धतिको बारेमा सुझाएँ, जुन उहाँले साँच्चिकै मन पराउनुभयो। त्यस क्षणमा, मैले सोचेँ, “मैले भवन-निर्माणमा पहिले काम गरेको छु, त्यसैले मैले यसलाई निश्चय नै तपाईंभन्दा राम्रोसित बुझ्दछु।” तर त्यसको लगत्तै, उहाँले एउटा चिन्ता उल्लेख गर्नुभयो। उहाँले भन्नुभयो, “हामीसित अहिले केवल १६ वटा धातुका खम्बाहरू छन्। के हामीसित यस योजनाको लागि पर्याप्त छ त? के यो पक्का हुनेछ र? के यो सुरक्षित हुनेछ र?” मैले सोचेँ, “यो एउटा त्रिकोणात्मक संरचना हो। के तपाईंले त्रिकोणात्मक संरचनाको मजबुतीको बारेमा सिक्नुभएको छैन? यो साँच्चिकै दृढ हुनेछ, कुनै समस्या छैन।” त्यसैले मैले उपेक्षापूर्ण ढङ्गले प्रत्युत्तर दिएँ, “समस्या हुनेछैन भनी सय प्रतिशत ग्यारेन्टी छैन, तर हामीसित १० दर्जाको आँधी नआएसम्म यो ठीकै हुनेछ।” तब मैले एउटा खाका कोरेको र सविस्तार बताएको उहाँले चाहनुभयो। अनि मैले आफ्नो धैर्य गुमाएँ र भनेँ, “आवश्यक छैन। नक्शा मेरो दिमागमै छ र यो ठीक प्रकारले हुनको निम्ति म सुनिश्चित गर्नेछु।” त्यस भन्दा बढी केही भनिएन। अर्को मन्ध्यान्ह जब हामीले तम्बु बनाउन लाग्यौँ, अर्को ब्रदरले सुझाउनुभयो कि छानो जोगाउन हामीले पहिले दुईवटा धातुका खम्बाहरू खडा गर्नुपर्छ, त्यसपछि बाहिरी भागहरू खडा गर्नुपर्छ। जब मैले यो सुनेँ, मैले सोचेँ, “त्यसले पक्कै धेरै समय लाग्नेछ। मैले यसको बारेमा धेरै चोटि विचार गरेको छु र मेरो तरिका नै सबैभन्दा उत्तम पद्धति हुनुपर्छ। तपाईं यहाँ नयाँ हुनुहुन्छ र तपाईं छलफलमा संलग्न हुनुभएको थिएन। मेरो योजना निश्चय नै उत्तम छ।” त्यसैले मैले उहाँलाई भनेँ, “यो त धेरै ढिलो हुनेछ। ती दुईवटा खम्बाहरू पछि ढलाइनुपर्नेछ, त्यसैले पछाडिबाट बनाउनु छिटो हुनेछ।” जब उहाँको धारणा स्वीकार गर्ने मेरो कुनै विचार नभएको उहाँले देख्नुभयो, उहाँले बढी केही कुरा गर्नुभएन, त्यसैले मैले मेरो योजनाअनुसार तम्बु बनाउन सुरू गरेँ। जब म भर्याङ्गको टुप्पोमा पुगेँ मैले धातुको खम्बामाथिको पकड़ एक्कासी खुकुलो भएको देखेँ अनि खम्बा ढल्यो। भाग्यवश यो घाँसमाथि ढल्यो, कुनै व्यक्ति वा कुनै कुरामाथि होइन। एकछिन मेरो मुटुको धड्कन नै रोकियो। “के भयो?” म चकित भएँ। “मैले निश्चय नै त्यसलाई कसेको थिएँ, त्यसोभए कसरी यो त्यत्तिकै ढल्न सक्यो? कसैले सायद सीधा गरी पक्रेर राखेन होला, त्यसैले पकड राम्रोसित कसिलो हुन सकेन।” मेरो त्यस्तो एकपक्षीय सोच थियो र मैले त्यसलाई गम्भीर रूपमा लिइनँ। मैले त्यसलाई आफ्नै विचारअनुसार बनाउँदै रहेँ। त्यसैबेला, उठाइसकेको खम्बा मैतर्फ ढल्यो म ठ्याक्कै भर्याङ्गमाथि उभिरहेको थिएँ। म भर्याङ्गभन्दा छ फिटमुनि खसेँ। भाग्यको कुरा, मलाई चोट चाहिँ लागेन। तब मैले महसुस गरेँ कि यी दुई दुर्घटनाहरू त्यत्तिकै भएका होइनन्। यदि परमेश्‍वरको वास्ता र सुरक्षा नहुँदो हो त, कुनै पनि खम्बाबाट चोट लाग्ने परिणाम भयानक हुनेथियो। यसको बारेमा सोच्दा मैले धेरै नै दोषी र डरको अनुभूति गरेँ। र म चाँडै प्रार्थनामा परमेश्‍वरको सामु आएँ। “हे परमेश्‍वर, आज कामकुरा बिग्रँदै गइरहेका छन्। यसको पछाडि तपाईंको राम्रो इच्छा छ र मैले सिक्नको निम्ति यसमा एउटा पाठ छ भनी म जान्दछु, तर मैले के खोजी गर्नुपर्छ भनी मलाई थाहा छैन। कृपया तपाईंको इच्छा जान्न मलाई अगुवाइ गर्नुहोस् र अन्तर्दृष्टि दिनुहोस्।” प्रार्थना गरिसकेपछि मैले परमेश्‍वरका वचनहरू विचार गरेँ: “जब-जब तँ केही गर्छस्, तब त्यो सधैँ गलत हुन जान्छ वा तेरो सामु बाधा खडा हुन्छ। यो परमेश्‍वरको अनुशासन हो। कहिलेकहीँ, जब तँ परमेश्‍वरप्रति अनाज्ञाकारी र विद्रोही कार्य गर्छस् त्यो अरू कसैलाई थाहा नहुन सक्छ—तर परमेश्‍वरलाई थाहा हुन्छ। उहाँले तँलाई त्यसै छोडिदिनुहुनेछैन, उहाँले तँलाई अनुशासनमा राख्‍नुहुनेछ” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। यी वचनहरू मेरो मनमा घुमि नै रह्यो, “यो अरू कसैलाई थाहा नहुन सक्छ—तर परमेश्‍वरलाई थाहा हुन्छ। उहाँले तँलाई त्यसै छोडिदिनुहुनेछैन, उहाँले तँलाई अनुशासनमा राख्‍नुहुनेछ।” तब तम्बु बनाउने कुरामा मेरा दाजुभाइहरूप्रति म कति उपेक्षापूर्ण छु भन्ने कुरा मैले महसुस गरेँ। मैले उहाँका सुझावहरूलाई पटक्कै ध्यान दिएको थिइनँ तर त्यसलाई तुरून्तै इन्कार गरेको थिएँ। म सही थिएँ त्यसैले मैले चाहेको कुरा हामीले गर्नुपर्छ भनी मैले सोचेँ। के त्यो अति मेरो अहङ्कार होइन र? यो बनाइँदै गरेको बेलामा नै यो जोखिमपूर्ण भइसकेको थियो। यदि यो यसको तल रहेका अभिनेताहरूमाथि ढलेको भए परिणामहरू असोचनीय हुनेथियो। त्यही सोचमा, मैले परमेश्‍वरसित मेरो विचार परिवर्तन गर्नुहोस् भनी प्रार्थना गरेँ। तब मैले प्रभु येशूले भन्नुभएको केही कुरा सम्झेँ: “यदि पृथ्वीमा तिमीहरूमध्ये दुई जना आफूले माग्‍ने कुरामलाई छुँदै सहमत भएर माग्यौ भने स्वर्गमा हुनुहुने मेरा पिताले तिनीहरूको निम्ति त्यो गरिदिनुहुनेछ” (मत्ती १८:१९)। परमेश्‍वरका विचारहरूले मलाई तुरून्तै जगायो—मैले त्यस्तो प्रकारले काम गरिरहन सक्दिनँ भनी मलाई थाहा थियो। तर मैले ती कुराहरू मेरा दाजुभाइहरूसित छलफल र सहकार्य गर्नुपर्थ्यो। तब मसित अर्को विचार भयो: पहिले सुरक्षा। सबैभन्दा महत्वपूर्ण कुरा हामीसित भएको सामग्रीहरूलाई लिएर हामीले तम्बुलाई राम्रोसित बनाउनु थियो। त्यति नै बेला, दाजुभाइहरूले भने कि मेरो सुरूको योजनाअनुसार मजबुत संरचनाको निम्ति हामीसित पर्याप्त धातुका खम्बाहरू थिएन, तर यदि हामीले बीचमा दुईवटा खडा गर्यौं भने, छतको धुरी मजबुत हुने थियो। म तिनीहरूसित पूर्ण सहमतिमा थिएँ। मेरो सुरूको योजनाले साँच्चिकै सुरक्षासम्बन्धी जोखिमहरू सृजना गर्नेथिए। त्यसैले हलको निम्ति हामीले कुरा गर्यौं अनि छिट्टै हामीसित पूरा योजना भयो। यसबाहेक, हामीसित पर्याप्त धातुका खम्बाहरू थिए र अँध्यारो हुनु अगाडि नै हामीले त्यसलाई सिध्यायौँ।

त्यस साँझ, मैले त्यस दिनको बारेमा सम्झेँ। मेरो अहङ्कारले झण्डैले विध्वंश ल्याउन आँटेको थियो अनि मैले मेरा भावनाहरूलाई स्थिर राख्न सकिनँ। मैले हतार गरेर परमेश्‍वरसित प्रार्थना गरेँ र आफैलाई जान्नको निम्ति अगुवाइ गर्नुहोस् भनेर उहाँसित विन्ती गरें। मैले फोन लिएँ र मण्डलीको वेबसाइटमा गएँ जहाँ परमेश्‍वरका यी वचनहरू मैले पढें। सर्वशक्तिमान्‌ परमेश्‍वर भन्नुहुन्छ, “केही मानिसहरू आफ्नो कर्तव्य निर्वाह गर्ने क्रममा कहिल्यै पनि सत्यताको खोजी गर्दैनन्। तिनीहरू हठपूर्वक आफ्नै कल्पनाअनुसार काम गर्दै केवल आफ्नो इच्छाअनुसार गर्छन्, र तिनीहरू सधैँ स्वेच्छाचारी र अविवेकी हुन्छन्। ‘स्वेच्छाचाररी र अविवेकी’ हुनुको अर्थ के हो? यसको अर्थ तैँले कुनै समस्या सामना गर्दा कुनै सोचविचारविना, अरूले भनेको कुरामा ध्यान नदिई, तँलाई जस्तो ठिक लाग्छ त्यस्तै गर्नु हो। कसैले पनि तँलाई कुरा बुझाउन सक्दैन, र कसैले पनि तेरो मन परिवर्तन गर्न सक्दैन, यति सम्म कि तँलाई अलिकति पनि हल्लाउन सकिन्‍न; तँ आफ्नो अडानमा दृढ रहन्छस्, अरूले भनेको कुराले कुनै अर्थ राखे पनि तँ सुन्दैनस् र तैँले आफ्नो मार्ग नै सही हो भन्‍ने विश्‍वास गर्छस्। यस्तै हो भने पनि तैँले अरूको सल्लाहलाई ध्यान राख्‍नुपर्दैन? तर तैँले ध्यान दिँदैनस्। अरू मानिसहरूले तँलाई जिद्दी भन्छन्। कति जिद्दी? यति जिद्दी कि दश ओटा गोरुले पनि तँलाई पछाडि तान्‍न सक्दैनन्—अति जिद्दी, अहङ्‌कारी र अत्यन्तै हठी, सत्यले मुखैमा नहेरुञ्‍जेलसम्म सत्यलाई देख्दै नदेख्‍ने किसिमको। के यस्तो जिद्दीपन दुराग्रहीको तहसम्म बढ्दैन र? तँ जे चाहन्छस् र तँलाई जे गर्न मन लाग्छ त्यही गर्छस्, र तँ कसैलाई सुन्दैनस्। कसैले तँलाई तैँले सत्यसँग मिल्‍ने कुरा गरिरहेको छैनस् भनेर भन्यो भने, तैँले भन्‍नेछस्, ‘सत्यसँग मेल खाओस् कि नखाओस् म यो गर्नेछु। यदि यो सत्यसँग मेल खाँदैन भने, म तँलाई यस्तो-यस्तो हो भनेर कारण र यस्तो-यस्तो हो भनेर सफाइ दिनेछु। तँलाई मेरो कुरा सुन्‍ने बनाउनेछु। म यसमा पक्का छु।’ अरूले तँलाई तैँले गरिरहेको कुरा परिस्थिति खल्बल्याउने किसिमको छ, यसले गम्भीर परिणामतर्फ डोर्‍याउँछ, यो परमेश्‍वरको घरको हितको लागि हानिकारक छ—तर तँ तिनलाई सुन्दैनस्, बरु अझ धेरै तर्कहरू प्रस्तुत गर्छस्: ‘तँलाई मन परे पनि नपरे पनि मैले यो गर्दै छु। म यो यसरी नै गर्न चाहन्छु। तँ पूर्ण रूपमा गलत छस् र म पूर्ण रूपमा जायज छु।’ सायद तँ वास्तवमा जायज होलास्, र तैँले गरेका कुराहरूको गम्भीर परिणामहरू नहोलान्—तर तैँले कस्तो स्वभाव प्रकट गरिरहेको छस्? (अहङ्‌कार।) अहङ्‌कारी प्रकृतिले तँलाई दुराग्रही बनाउँछ। जब मानिसहरूसँग यस्तो दुराग्रही स्वभाव हुन्छ, के तिनीहरू स्वेच्छाचारी र अविवेकी हुँदैनन्?” (परमेश्‍वरको सङ्गति)। “अहङ्‍कार मानिसको भ्रष्ट स्वभावको जड हो। मानिसहरू जति धेरै अहङ्‍कारी हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? अहङ्‍कारी स्वभाव भएका मानिसहरूले हरेकलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्। बाहिरबाट हेर्दा, केही मानिसहरू परमेश्‍वरमाथि विश्‍वास गर्ने र उहाँलाई पछ्याउने जस्ता देखिएलान्, तर तिनीहरूले उहाँलाई परमेश्‍वरको रूपमा बिल्कुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैँलाई संसार ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको नियम, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले अरूमाथि नियन्त्रण गर्ने शक्तिको निम्ति सधैँ परमेश्‍वरसँग प्रतिस्पर्धा गरिरहेको महसुस गर्छन्। यस्तो किसिमको व्यक्तिले परमेश्‍वरलाई अलिकति पनि आदर गर्दैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ” (परमेश्‍वरको सङ्गति)। परमेश्‍वरको वचनले मेरो घिनलाग्दोपनालाई देख्न सहायता गर्यो। परमेश्‍वरको वचनले प्रकट गरे जस्तै नै म स्वेच्छाचारी र अविवेकी थिएँ। त्यस तम्बुलाई बनाउँदा म आफ्नै अनुभवमा टाँसिएको थिएँ अनि फेरि हठी भएर व्यवहार गरेको थिएँ। म अरू दाजभाइका सुझावहरू सुन्दिन थिएँ तर त्यसलाई तुरून्तै इन्कार गरिहाल्थेँ। तिनीहरूले त्यो सुरक्षित छ भन्ने कुरामा म सुनिश्चित भएको चाहन्थेँ ताकि छतको धुरी मजबुत हुन सकोस्, तर मैले त्यसलाई इन्कार गरेँ। मेरो निर्णय नै अन्तिम भएको अनि मैले चाहेको कुरा सबैले गरेको म चाहन्थेँ। मेरो अहङ्कारपूर्ण प्रकृति नै मेरो हठीपना तथा स्वेच्छाचारिताको जरा थियो भनी मैले देखेँ। अहङ्कारी भएर अनि मेरो आफ्नै तरिकाले कामहरू गर्दा यसले पहिला मेरो कामलाई प्रभावित गरेको थियो। तर त्यस समयमा, जब कुनै उचित सुझावलाई समेत म सुन्दिन थिएँ तर मेरो आफ्नै विचारमा कठोरतापूर्वक टाँसिएँ, मैले झण्डैले दुर्घटना निम्त्याएको थिएँ। म मेरो अहङ्कारमा निरकुँश र स्वेच्छाचारी भएको थिएँ। म अरूसित राम्रोसित काम गरिरहेको थिइनँ र मेरो हृदयमा परमेश्‍वरको निम्ति ठाउँ थिएन। मैले परमेश्‍वरको घरको काम वा अरूको सुरक्षाको बारेमा पनि वास्ता गरिनँ। म आफ्नै काम गर्न मात्र दृढ थिएँ। मेरो अहङ्कारमा मैले सबै सुझबुझ हराएको थिएँ। यदि परमेश्‍वरको वास्ता र सुरक्षा नभएको भए परिणामहरूको बारेमा म कल्पना पनि गर्न सक्दिनँ। त्यस्तो प्रकारले काम गर्नु कति खतरनाक थियो भनी अन्तिममा मैले महसुस गरेँ। मैले हाम्रो काम मात्र रोक्ने थिइनँ, तर कुनै दिन त्यहाँ डरलाग्दो दुर्घटना हुन सक्नेथियो। अनि अफसोस् गर्नका निम्ति धेरै ढिलो हुने थियो! यो विचारले मलाई साँच्चि नै भयभीत तुल्यायो। मैले मेरो अहङ्कारी प्रकृतिबाट केही बुझाइ प्राप्त गरेँ अनि उप्रान्त त्यस प्रकारले मैले मेरो काम गर्न चाहिनँ।

त्यसपछि, मैले परमेश्‍वरका वचनहरूमा अभ्यासको बाटो भेट्टाएँ। “आफूलाई अरूभन्दा श्रेष्ठ नठान्। यदि तँ पेशागत रूपमा सबैभन्दा धेरै सिपालु भए पनि वा तँलाई तेरो गुण यहाँमध्ये सबैभन्दा महान् भए पनि, के तँ एकलैले काम गर्न सक्छस् र? तँसँग सबैभन्दा उच्‍च हैसियत भए पनि के तँ एकलैले काम गर्न सक्छस् र? तैँले सक्दैनस्, सबै जनाको सहयोगविना सक्दैनस्। यसैले, कोही पनि अहङ्कारी बन्‍नु हुँदैन र कसैले पनि एकलै काम गर्ने इच्छा राख्‍नु हुँदैन; आफ्नो अभिमान दबाउनुपर्छ, आफ्ना विचार र दृष्टिकोणहरूलाई छोड्नुपर्छ र सभा वा समूहसँग सद्‍भावमा काम गर्नुपर्छ। सत्यको अभ्यास गर्ने र मानवता भएका मानिसहरू यिनीहरू नै हुन्। यस्ता मानिसहरूलाई परमेश्‍वरले प्रेम गर्नुहुन्छ र तिनीहरू मात्र आफ्नो कर्तव्य निर्वाह गर्न समर्पित हुन सक्छन्। यो मात्र भक्तिको प्रकटीकरण हो” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ”)। परमेश्‍वरको वचनहरूले मलाई सहकार्यको सिद्धान्तहरू देखायो। कसैको क्षमता वा वरदानहरू जस्तोसुकै भएतापनि, हामी सबैसित अपर्याप्तताहरू र कमजोरीहरू छन्। कुनै एउटा व्यक्तिले सबै थोक गर्न सक्दैन। हामीले आफैलाइै एकातिर पन्छाउन र अरूसित राम्रोसित काम गर्न सिक्नुपर्छ। ताकि हरेकले परमेश्‍वरले जे तिनीहरूलाई दिनुभएको छ, त्यसको प्रयोग गर्न सकेको होस् र हामी हाम्रा कामहरू राम्रोसित गर्ने त्यही उद्देश्यको निम्ति प्रयास गर्न सकौँ। मेरो कामलाई सम्झिँदा, मेरा दाजु भाइ तथा दिदीबहिनीहरूसित भएका बलिया पक्षहरू मसित थिएन। तिनीहरूले मलाई केही संकेतहरू र सहायता दिएपछि म दोस्रो चरणमा अझ राम्रोसित गर्थें। कहिलेकाहीँ तिनीहरूसित मैले नसोचेका विचारहरू हुन्थे र तिनीहरूले दिएका सुझावहरूलाई लिएर केही संभावित समस्याहरूदेखि बचिन्थ्यो। यसलाई राम्ररी विचार गर्दा यसले मलाई लज्जित तुल्याउँछ। मैले आफैलाई अघि चिनेको थिइनँ। म अन्धो भएर अहङ्कारी भएको थिएँ, तर अहिले मैले सिकेँ कि मलाई अरू मानिसहरूको सहकार्य र सहायता चाहिन्छ, नत्रभने, म राम्रोसित काम गर्न सक्दिनथिएँ। मेरो अनुभवले मलाई देखायो कि जब मैले अहङ्कारले भरिएर व्यवहार गरेँ र अरूसित सहकार्य गरिनँ, मैले सधैँ विकाराल समस्या सामना गर्थें। जब म पश्चाताप गर्न, आफूलाई एकातिर पन्छाउन र अरूसित काम गर्न इच्छुक हुन्थेँ, मसित परमेश्‍वरको अगुवाइ र आशिष हुन्थ्यो। म देख्न सक्थेँ कि परमेश्‍वरले मानवजातिमा त्यस्ताहरूलाई प्रेम गर्नुहुन्छ जसले सत्यतालाई अभ्यास गर्छन्। यो मेरो निम्ति साँच्चिकै अन्तर्दृष्टिमय थियो र मैले अभ्यासको बाटो भेट्टाएँ।

तेस्रो बिहान, एउटा ब्रदरले तम्बुलाई अलिकति मजबुत बनाउनु भनेर मलाई भने। मैले विचार गरेँ, “आज दिउँसो फिल्मांकनपछि यसलाई निकालिहाल्छ। के यो आवश्यक छ र?” तर त्यसपछि मैले परमेश्‍वरको वचनहरूमा यसको बारेमा विचार गरेँ: “कोही पनि अहङ्कारी बन्‍नु हुँदैन र कसैले पनि एकलै काम गर्ने इच्छा राख्‍नु हुँदैन; आफ्नो अभिमान दबाउनुपर्छ, आफ्ना विचार र दृष्टिकोणहरूलाई छोड्नुपर्छ र सभा वा समूहसँग सद्‍भावमा काम गर्नुपर्छ। सत्यको अभ्यास गर्ने मानिसहरू यिनीहरू नै हुन्।” परमेश्‍वरका वचनहरूले मलाई अभ्यासको बाटो दियो। ब्रदर लीसित सहकार्य गर्न मैले आफ्नै विचारहरूलाई त्याग्नुपरेको थियो, अनि ऊ सही भएतापनि, नभएतापनि मैले अधीनमा बसेर पहिले खोजी गर्नुपरेको थियो। तब मैले महसुस गरेँ कि फिल्मांकन सिद्धिन अझ पाँच वा छ घण्टाहरू बाँकी थियो अनि मौसम कसरी बद्लिने हो भन्ने प्रष्ट थिएन। त्यसलाई मजबुत बनाउनु सुरक्षित हुन्थ्यो। त्यसैले एउटा ब्रदर र मैले तम्बुलाई मजबुत बनायौँ। त्यसपछि त्यस मध्यान्हको २ वा ३ बजेतिर मौसम एक्कासी हावा चल्ने र पानी पर्ने हुन थाल्यो। अनि आँधी झण्डै ४० मिनेटसम्म चल्यो। आँधीबाट बच्न हामीले तम्बुभित्रै सुरक्षित भएर पर्ख्यौं। यसले मलाई यस्तो प्रकारले छोयो कि म व्यक्तै गर्न सक्दिन। मैले परमेश्‍वर कति सर्वशक्तिमान् र बुद्धिमान हुनुहुन्छ भनेर देखेँ। अरूहरूको सल्लाहहरूले मलाई मेरो आफ्नै भ्रष्ट स्वभावलाई मात्र चिन्न सहायता गरेन, तर परमेश्‍वरले मलाई यस उदेकको ढङ्गले सम्झना दिलाउनु भएको थियो र हामीलाई आँधीबाट सुरक्षा दिनुभएको थियो। म परमेश्‍वरलाई मेरो हृदयको गहिराईदेखि धन्यवाद दिन्छु!

यी अनुभवहरूले मलाई मेरो अहङ्कारपूर्ण शैतानी प्रकृतिको बुझाइ प्रदान गर्यो र सामञ्जस्यतापूर्ण सहकार्यभित्र केही प्रवेश दियो। मैले देखेँ कि सत्यतालाई अभ्यास गर्नु र आफ्नो काममा हठी नहुनु अरूहरूसित राम्रोसित काम गर्नको निम्ति साँच्चिकै महत्वपूर्ण थियो। मैले जे बुझेको र प्राप्त गरेको छु त्यो पूर्ण रूपले परमेश्‍वरका वचनहरूको न्याय र प्रकाश, अनि उहाँको ताडना र अनुशासनका कारणले भएको हो। सर्वशक्तिमान् परमेश्‍वरलाई धन्यवाद होस्!


२१. आफ्‍नो कर्तव्य पूरा गर्नु भनेको के हो मैले बल्‍ल बुझेँ

क्षुन्‍क्‍वी, दक्षिण कोरिया

सर्वशक्तिमान्‌ परमेश्‍वर भन्नुहुन्छ, “वास्तविकतामा, मानिसले पूरा गर्ने आफ्नो दायित्व भनेको मानिसभित्र अन्तर्निहित रहेका सबै कुराहरूको उपलब्धि हो, भन्नुको अर्थ, जुन कुरा मानिसको लागि सम्भव छ। त्यसपछि उसको दायित्व पूरा हुन्छ। आफ्नो सेवाको अवधिमा देखिने मानिसका कमजोरीहरू प्रगतिशील अनुभव र न्यायबाट भएर जानु पर्ने प्रक्रियामार्फत‌ विस्तारै घटाइन्छन्‌; तिनले मानिसको दायित्वलाई वाधा दिँदैन वा प्रभाव पार्दैन। आफ्नो सेवामा कमजोरीहरू हुन सक्छन् भन्ने डरले सेवा गर्न वा परिणाम ल्याउन छोड्ने र पछि हट्ने मानिसहरू नै सबैभन्दा कायरहरू हुन्। यदि मानिसहरूले सेवाको अवधिमा व्यक्त गर्नुपर्ने कुरालाई व्यक्त गर्न सक्दैनन् वा तिनीहरूको लागि सम्भव भएका कुराहरूलाई अन्तर्निहित रूपमा तिनीहरूले उपलब्धि गर्न सक्दैनन्, र यसको सट्टामा समय बरबाद गर्छन् र आलटाल मात्रै गर्छन् भने, तिनीहरूले सृष्टि गरिएको प्राणीमा हुनुपर्ने कार्यगत प्रकार्यलाई गुमाएका हुन्छन्। त्यस्ता मानिसहरू ‘मध्यम-स्तरीय’ भनेर चिनिन्छन्‌; तिनीहरू कार्य नलाग्ने रद्दी हुन्। त्यस्ता मानिसहरूलाई कसरी उचित रूपमा सृष्टि गरिएका प्राणीहरू भन्न सकिन्छ? के तिनीहरू भ्रष्ट प्राणीहरू होइनन् र, जो बाहिर चम्कन्छन् तर भित्र कुहिएका हुन्छन्?” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। परमेश्‍वरका वचनहरूले मलाई हामीले आफ्नो कर्तव्य पूरा गर्नु भनेको के हो त्यो बुझ्‍न सहायता गरेका छन्। यसको अर्थ हामी जतिसुकै प्रतिभावान् वा वरदानप्राप्त भए पनि, हामीले आफूले बुझेको सबै कुरा लागू गर्नुपर्छ। हामीले अल्याङटल्याङ गर्ने वा झारा टार्ने काम गर्नु हुँदैन। हामीले परमेश्‍वरले तय गर्नुभए अनुसार प्रयास गरिरहनुपर्छ। त्यसरी, हामी आफ्नो कर्तव्य गर्दा आउने कुनै पनि दुर्बलता वा कमजोरीलाई पूर्ति गर्न सक्छौं र हामीले झन्-झन् राम्रा परिणामहरू प्राप्त गर्नेछौं।

भर्खरै, मण्डलीले परमेश्‍वरका वचनहरूको एकल गायन भजनहरूको भिडियो छायाङ्कन गर्न चाह्यो। हाम्रा टोली अगुवाले मलाई मुख्य सोर गाउन र एउटा गीतमा गिटार बजाउनु लगाउन चाहे। उनले मलाई यो कुरा भन्दा, म अलिक आत्तिएँ। गीत गाउँदै गितार बजाउनु गाउनु मात्रै भन्दा कठिन हुन्छ। साथै, मैले त्यसरी यसभन्दा अघि पनि एकल गायन गर्ने प्रयास गरेकी थिएँ, तर गीत गाउँदा मैले आफ्नो प्रस्तुतिमा ध्यान केन्द्रितगरेँ र कर्डहरू छुटाएँ तर कर्डहरूमा ध्यान दिँदा, मेरो अभिव्यक्ति फिका देखियो। अन्त्यमा, तिनीहरूले त्यो फूटेज प्रयोग गर्न सकेनन्। फेरि त्यस्तै काम गर्नुपर्दा, म हुँदैन भन्‍न चाहन्थेँ तर मलाई यो परमेश्‍वरको इच्‍छा अनुरूप हुनेछ भनेर सोचिनँ। मेरा दाजुभाइ-दिदीबहिनीहरू सबैलाई गीतको लागि म एकदमै उपयुक्त छु भन्‍ने लागेको थियो, त्यसकारण म अघि सरेर आफ्नो कर्तव्य पूरा गर्नुपर्छ भन्‍ने मलाई लाग्यो। मैले त्यो भूमिका स्वीकारेँ। दुई दिनको अभ्यासपछि, मैले गायन र प्रस्तुति पक्षलाई निकै राम्ररी सिकेँ। तर गितार कार्डहरू निकै जटिल र स्मरण गर्न गाह्रो थियो। छायाङ्कन गर्न एक दिन बाँकी हुँदा, मलाई निकै तनाव भइरहेको थियो। मैले अभ्यास गरिरहे पनि कुनै कुरालाई परिवर्तन गर्न धेरै ढिलो हुनेछ, र यदि मैले अभ्यास गरिरहेँ भने, मेरो हात सुनिनेछ भनेर म डराएँ। असहजभए तापनि, म यसलाई सम्झन समेत सक्दिनँ। त्यो विचार गरेपछि, मैले यसको लागि मूल्य चुकाउन चाहिनँ, त्यसकारण मैले यो कठिन समस्याको राम्रो समाधानबारे विचार गर्ने प्रयास गरिरहेँ। त्यही बेला मलाई यो विचार आयो: मैले क्यामेराम्यानलाई मेरो हातको धेरै भिडियो नलिन अनुरोध गर्न सक्छु, र मैले यी झिझोलाग्दा कर्डहरूको लागि त्यति परिश्रम गर्नुपर्ने छैन। र त्यसरी पनि हामीले भिडियो छायाङ्कन गर्न सक्थ्यौं। यो राम्रो विचार हो जस्तो देखिन्थ्यो। यो विचार गर्दा मलाई अलिक अप्ठ्यारो लागेको थियो। मलाई म अजिम्‍मेवार भइरहेकी छु भन्‍ने जस्तो लाग्यो। यदि कर्डहरूमा समस्या भयो र हामीले फेरि भिडियो छायाङ्कन गर्नुपर्‍यो भने नि? तर मैले मनमनै सोचेँ: “समय अत्यन्तै थोरै छ र यो गीत निकै अप्ठ्यारो छ। राम्ररी गीत गाउँदै बजाउनु निकै कठिन र तनावपूर्ण हुनेछ। म आफ्नो स्तरभन्दा माथि प्रस्तुति दिन सक्दिनँ। साथै, यो त हामीले जति सक्दो चाँडो भिडियो निकाल्‍नको लागि नै हो। सबैले यो कुरा बुझ्‍नुपर्छ।” त्यसपछि, मैले आफ्नो गाइन र प्रस्तुतितर्फ ध्यान केन्द्रित गरेँ, कर्डबारे त्यति चिन्ता गरिनँ। यति भए पनि राम्रै हुन्छ भन्‍ने मलाई लाग्यो।

जब छायाङ्कन गर्ने समय आयो, मैले छायाङ्कन गर्ने ब्रदरलाई मेरो हातको क्‍लोज-अप धेरै नलिन अनुरोध गरेँ। त्यसले गर्दा कुनै समस्या हुन्छ भनेर मैले सोचिनँ। तर अर्को दिन, निर्देशकले मलाई मैले बजाएका केही कर्डहरू गलत भएको बताए अनि के भयो भनेर सोधे। मलाई अत्यन्तै दोषी महसुस भयो र मेरो अनुहार रातो भयो। मैले सोचेँ, “अहो हुँदैन, के हामीले फेरि छायाङ्कन गर्नुपर्ने हो?” मैले सम्पादकलाई अर्को कुनै समाधान छ कि भनेर हतार-हतार गएर सोधेँ। उनले शिर हल्‍लाउँदै भने, “मैले प्रयास त गरेँ तर केही सीप चलेन।” तब मलाई हामीले फेरि छायाङ्कन गर्नुपर्छ भन्‍ने थाहा भयो। आफूले समस्या पैदा गरेको थाहा पाएर मलाई दोषी महसुस भयो। पछि, हामीत्यस घटनाबारे छलफल गर्न भेला हुँदा, मैले जे गरे त्यसबारे सबैलाई कारणहरू बताएँ। एक जना सिस्टरले मलाई यसो भन्दै हप्काइन्, “तपाईँले ती कर्डहरू सिक्‍नुभएको थिएन भनेर हामीलाई किन भन्‍नुभएन? अब हामीले फेरि सबै छायाङ्कन गर्नुपर्छ र सारा परियोजनामा ढिलाइ भएको छ। यो तपाईँको लापरवाही र अजिम्‍मेवारीपन हो!” उनको कुरा मैले स्वीकार्नै सकिनँ। मैले सोचेँ, “के मैले सक्दो गरिनँ र? साँचो कुरा त म ती कर्डहरू बजाउन सक्दिनँ, र मैले भिडियो चाँडै सकियोस् भनेर यसो गरेकी हुँ। तिनीहरूले केवल मेरो हात खिच्नु हुन्थेन, होइन र?” मैले कुनै आत्म-चिन्तन नगरिकन, बहानाहरू मात्रै बनाएँ। तर त्यसपछि अर्की सिस्टरले मलाई यसो भनिन्, “यदि तपाईँलाई गाह्रो भएको थियो भने, छायाङ्कनलाई केही दिन पछि सारेर भए पनि थप अभ्यास गर्न सक्‍नुहुन्थ्यो। तर तपाईँले त्यस्तो गडबडी गर्नु हुँदैन। तपाईँ मुख्य गायिका हुनुहुन्छ—तपाईँले गिटार बजाएको हामीले देखाएनौं भने कस्तो देखिनेछ? यो तपाईँको अत्यन्तै अजिम्‍मेवारीपन र लापरवाही हो!” उनले भनेको “अत्यन्तै” शब्द मेरो मनमा लाग्यो। मैले यस्तो नसोची सकिनँ, “यदि मेरा दाजुभाइ-दिदीबहिनीहरू सबैले म आफ्नो कर्तव्यमा लापरवाही भएँ भन्‍ने ठान्छन् भने, सायद के म साँच्‍चै गलत छु? मैले पनि छायाङ्कन राम्रो होस् भन्‍ने नै चाहेकी थिएँ। तर परियोजनामा ढिलाइ भएको छ र मेरा कर्डहरू गलत भएको कारण हामीले फेरि छायाङ्कन गर्नुपर्छ। दोष अवश्य मेरै हो।” त्यसरी सोच्दा मलाई नरमाइलो लाग्यो। मैले विरोध गर्न छोडेँ र मनन गर्न थालेँ।

पछि मैले परमेश्‍वरको वचनको एउटा खण्ड भेटेँ जसले साँच्‍चै मेरो मन छोयो। यसमा यसो भनिएको छ: “तैँले लापरवाह र झारा टार्ने तरिकाले आफ्‍नो कर्तव्य पूरा गर्दा, र यसलाई हल्कासाथ लिँदा परिणाम के हुन्छ? तैँले आफ्‍नो कर्तव्य राम्ररी पूरा गर्न सक्‍ने भए पनि, कर्तव्य निर्वाह गर्दा तेरो कार्यप्रदर्शन नराम्रो हुनेछ—तेरो कार्यप्रदर्शन मापदण्डको स्तरमा पुग्‍नेछैन, र तेरो कर्तव्यप्रतिको तेरो मनोवृत्तिप्रति परमेश्‍वर सन्तुष्ट हुनुहुनेछैन। यदि मूल रूपमा, तैँले सामान्य रूपमा नै खोजी र सहकार्य गरेको थिइस् भने; यदि तैँले यसमा तेरा सम्पूर्ण विचारहरू लगाएको थिइस् भने; यदि तैँले यसमा तेरो हृदय र प्राण लगाएको थिइस्, र यसमा तेरो सारा प्रयास लगाएको थिइस्, अनि केही अवधिसम्‍म तेरो परिश्रम, प्रयास, र विचारहरू लगाएको थिइस्, वा सन्दर्भ सामग्रीहरूको निम्ति केही समय छुटाएको थिइस्, र यसमा तेरो सारा मन र शरीर लगाएको थिइस् भने; यदि तैँले त्यसरी सहकार्य गर्न सक्थिस् भने, परमेश्‍वरले तँलाई अगाडिबाट अगुवाइ गरिरहनुभएको हुनेथियो। तैँले त्यति धेरै शक्ति लगाउनु पर्दैन; जब तैँले सहकार्यमा कुनै प्रयास लगाउँदैनस्, तब परमेश्‍वरले पहिले नै सबै कुराको बन्दोबस्त गरिसक्‍नुभएको हुनेछ। यदि तँ धोकेबाजपूर्ण र धोकेबाज छस्, र कामको आधा भागमा तेरो हृदय परिवर्तन भयो र तँ बाटो बिराएर जान्छस् भने, परमेश्‍वरले तँमाथि चासो देखाउनुहुनेछैन; तैँले यो अवसर गुमाएको हुनेछस्, र परमेश्‍वरले यसो भन्‍नुहुनेछ, ‘तँ उपयुक्त छैनस्; तेरो कुनै काम छैन। जा, पाखा लाग्। तँलाई अल्छी हुन मन पर्छ, होइन त? तँलाई छली र धूर्त बन्‍न मन पर्छ, मन पर्दैन त? तँलाई विश्राम गर्न मन पर्छ? ठीकै छ, विश्राम गर्।’ परमेश्‍वरले अर्को व्यक्तिलाई यो अनुग्रह र अवसर दिनुहुनेछ। तिमीहरू के भन्छौ: यो हार हो कि जित हो? यो ठूलो हार हो!” (परमेश्‍वरको सङ्गति)। परमेश्‍वरका वचनहरूले मेरो स्थिति प्रकट गरिदियो। मैले मुख्य भूमिका लिन अभ्यास गर्ने सहमति जनाएकी थिएँ, तर मैले आफूले प्रतिज्ञा गरेको जस्तो वास्तवमा गरिनँ। मैले आफ्नो कमजोरी बताइनँ वा मेरो कर्ड वादनलाई सुधार्न जानकारी खोजिनँ। मैले अभ्यासमा अल्याङटल्याङ गरेँ किनभने यो निकै कठिन हुन्छ भन्‍ने मलाई लागेको थियो। मैले मसँग समय छैन भन्‍ने बहाना बनाएँ र क्यामेराम्यानलाई मेरो हातको क्‍लोज-अप नलिन अनुरोध गरेँ। मलाई यसबाट पार पाउन सक्छु भन्‍ने लागेको थियो तर यसले परियोजनामा नै ढिलाइ गर्न पुग्‍यो। यो साँच्‍चै मेरो अजिम्‍मेवारीपन र लापरवाही थियो! जब मैले मेरो कर्तव्य प्रस्तुत गर्ने बेला आयो, मैले गीत राम्ररी गाउने-बजाउने अनि परमेश्‍वरको निम्ति गवाही दिने प्रयास गर्न चाहिनँ। बरु, मैले सबैभन्दा कम रोकावट भएको बाटो अपनाएँ, र अब हामीले सबै कुरा फेरि गर्नुपर्ने भयो। म कसरी यत्ति अजिम्‍मेवार हुन सकेँ? यदि मैले अलिक बढी अभ्यास, अलिक बढी प्रयास गरेकी भए, परमेश्‍वरको घरको काममा हानि गर्ने थिइनँ। त्यो बेला मलाई आफैप्रति अलिक घृणा लाग्यो। मैले सोचेँ, “यदि मैले अर्को मौका पाएँ भने, फेरि त्यति लापलवाह हुने छुइनँ। ती कर्डहरू अभ्यास गर्न साह्रो पर्ने भए पनि, गर्नुपर्ने कुरा गर्नेछु।”

अरूले मलाई अभ्यास गर्न थप दुई दिन दिने निर्णय गरे। मेरो लागि यो अत्यन्तै मनछुने कुरा थियो र मैले परमेश्‍वरलाई मेरो अपराधको क्षतिपूर्ति गर्ने मौका दिनुभएकोमा धन्यवाद दिएँ। त्यसपछिको अभ्यासमा मैले सबै कर्डहरू कण्ठ गर्न कडा परिश्रम गरेँ, तर मलाई असाध्यै तनाव भयो। मेरो तरिका अझै अपेक्षा अनुरूप भएको थिएन र सुधारको निम्ति दुई दिन पर्याप्त हुँदैन भनेर मलाई डर लागेको थियो। म फेर चिन्तित हुन थालेँ। तर मलाई जति चिन्ता लाग्थ्यो, त्यति धेरै बिर्सिन्थेँअनि जति धेरै बिर्सिन्थेँ, त्यति नै चिन्तित हुन्थें। त्यो बिहान एकैछिनमा बित्यो। मैले अझै पनि गीत राम्ररी बजाउन सकेकी थिइनँ, र मेरा हातहरू दुख्यो। मैले सामान्यतया खानापछि अभ्यासबाट विश्राम लिन्थेँ, तर यस पटक, मैले अभ्यासलाई जारी राख्‍नुपर्छ भन्‍ने मलाई थाहा थियो। मलाई थाहा थियो, म विश्राम लिन सक्दिनँ, तर सही तरिकाले कर्ड बजाउन मैले आफ्‍नो हरेक क्षणको सदुपयोग गर्नुपर्थ्यो। मैले मेरो हृदयलाई ठीक गरेपछि, परमेश्‍वरले मलाई मार्गदर्शन गर्नुभयो। त्यो दिउँसो, मलाई थाहै नभई मैले विभिन्‍न भागका कर्डहरूलाई कसरी याद गर्ने बुझेँ! म झन्-झन् राम्ररी बजाउन सक्‍ने भएँ। तर मैले यति धेरै समयसम्‍म अभ्यास गरेकी थिएँ कि मेरा हातहरू सुनिन थाले र मलाई फेरि सुस्त हुन मन लाग्यो। जब मलाई फेरि यस्तो विचार गर्न थालेछु भन्‍ने थाहा भयो, तब परमेश्‍वरले बताउनुभएको कुरा याद मलाई आयो र मैले तुरुन्तै त्यो पढिहालेँ: “तेरो प्रयास र समर्पणताको आवश्यक पर्ने, र तेरो तन, मन, र समय समर्पित गर्नुपर्ने कर्तव्यको सामना गर्नु पर्दा, तैँले कुनै पनि कुरालाई रोक्नु हुँदैन, कुनै पनि तुच्छ चतुर्‍याइँ मनमा राख्नु हुँदैन, वा कुनै कसर बाँकी छाड्नु हुँदैन। यदि तैँले कुनै कसर बाँकी छाड्छस्, हिसाबकिताब गर्छस्, वा कुटिल र धोकेबाज काम गर्छस् भने, तैँले अवश्य नै नराम्ररी काम गर्नेछस्। तैँले यसो भन्‍न सक्छस्, ‘मैले चलाकी तरिकाले काम गरेको कसैले पनि देखेन। कस्तो गजब भो!’ यो कस्तो प्रकारको सोचाइ हो? तैँले मानिसहरूको, र परमेश्‍वरको पनि आँखा छलेको छस् भन्‍ने तँलाई लाग्छ। तैपनि वास्तवमा, तैँले जे गरेको छस् सो परमेश्‍वरलाई थाहा हुन्छ कि हुँदैन? (उहाँलाई थाहा हुन्छ।) साधारणतया, तँसँग लामो समयसम्‍म कुराकानी गर्ने मानिसहरूले पनि थाहा पाउनेछन्, र तँ सधैँ चलाकी गर्ने, कहिल्यै पनि लगनशील नहुने व्यक्ति होस्, र तैँले तेरो पचास-साठी प्रतिशत, वा बढीमा असी प्रतिशत प्रयास मात्रै लगाउँछस् भनेर मानिसहरूले भन्‍नेछन्। तैँले गर्ने हरेक काम अन्धाधुन्ध गर्दै दोधारे रूपमा गर्छस्; तेरो काममा तँ भरपर्दो छँदै छैनस् भनेर तिनीहरूले भन्‍नेछन्। यदि तँलाई कुनै काम गर्न लगाइयो भने मात्रै तैँले यसमा अलिकति प्रयास गर्छस्; तेरो काम मापदण्डअनुरूप छ कि छैन भनेर जाँच गर्न कोही व्यक्ति नजिकै छ भने, तैँले अलिक राम्रो काम गर्छस्—तर जाँच गर्ने कोही पनि छैन भने, तँ अलिक सुस्त हुन्छस्। यदि तँलाई निराकरण गरियो भने, तैँले यसलाई मनैबाट गर्छस्; अन्यथा, कसैले पनि पत्ता लगाउनेछैनन् भनेर सोच्दै, तैँले काममा निरन्तर अल्याङ्टल्याङ गर्छस् र जे सक्यो त्यही बहाना बनाउने प्रयास गर्छस्। समय बित्दै जान्छ, अनि मानिसहरूले थाहा पाउँछन्। तिनीहरू भन्छन्, ‘यो व्यक्ति भर पर्न र विश्‍वास गर्न नसिकने व्यक्ति हो; यदि तपाईंले उसलाई महत्त्वपूर्ण कर्तव्य पूरा गर्न दिनुभयो भने, उसलाई रेखदेख गर्नुपर्छ। उसले सिद्धान्तहरू आवश्यक नपर्ने साधारण कार्य र जिम्‍मेवारीहरू पूरा गर्न सक्छ, तर यदि तपाईंले महत्त्वपूर्ण कर्तव्य पूरा गर्न दिनुभयो भने, उसले यसलाई बरबाद गर्ने सम्‍भावना धेरै हुन्छ, त्यसपछि तपाईंलाई ठगिएको हुनेछ।’ मानिसहरूले उसलाई राम्ररी चिन्‍नेछन्, र उसले सबै गरिमा र इज्‍जतलाई पूर्ण रूपमा त्यागेको हुनेछ। यदि कसैले उसलाई विश्‍वास गर्न सक्दैन भने, परमेश्‍वरले कसरी विश्‍वास गर्न सक्‍नुहुन्छ र? के परमेश्‍वरले उसलाई कुनै पनि महत्त्वपूर्ण कामहरू सुम्‍पनुहुनेछ र? त्यस्तो व्यक्ति भरोसा गर्न नसकिने व्यक्ति हो” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो कर्तव्य पूरा गरेको अनुभवद्वारा नै जीवन प्रवेशको सुरुवात हुनुपर्छ”)।

परमेश्‍वरका वचनहरूले मलाई म आफ्नो कर्तव्यमा कति लापरवाही थिएँ भन्‍ने कुरा महसुस गराए। कर्ड अभ्यास गर्दा म आत्मसन्तुष्ट थिएँ र सबैभन्दा उच्‍च स्तरमा पुग्‍ने जमर्को गरिरहेकी थिइनँ। मैले पूर्ण रूपमा प्रयास गरिरहेकी थिइन। मैले आफ्नो कर्तव्यमा अल्याङटल्याङ र झारा टारिरहेकी थिएँ। ममा सत्यनिष्ठा थिएन। म भरोसायोग्य थिइनँ। मैले सधैँ आफूलाई कर्तव्यमा जोशिलो छु र परिश्रमी छु, मेरो वफादारीता कहिल्यै मर्दैन भनेर ठानेको थिएँ। तर अब, म परिणामहरूमा केन्द्रित थिइनँ, तर मैले झारा टार्ने काम मात्रै गरेकी थिएँ भनेर थाहा पाएँ। त्यो कसरी मेरो कर्तव्य निभाएको भयो र? यदि मैले त्यसै गरिरहेको भए, कसले मलाई फेरि भरोसा गर्ने आँट गर्थ्यो र? के मैले मेरो सत्यनिष्ठा र सम्‍मान गुमाउने थिइनँ र? मैले अगिल्लो पटक अपराध गरेकी थिएँ। यसलाई म फेरि दोहोऱ्याउन चाहँदिनँ। मेरो हात सुनियोस् कि मलाई अत्यन्तै थकाइ लागोस्, त्योभन्दा मेरो सत्यनिष्ठा र गरिमा महत्त्वपूर्ण थियो। त्यसकारण, जति नै थकाइ लागे पनि वा कठिन भए पनि, मैले कर्डहरू अभ्यास गरिरहने सङ्कल्प गरेँ। एकपटक मैले साँचो पश्‍चात्ताप गर्ने सङ्कल्प गर्दा परमेश्‍वरका आशिष्‌हरू र मार्गदर्शन देखेँ। त्यही दिन, मैले मध्यरात नाघेसम्‍म अभ्यास गरेँ, र लगभग सबै कर्डहरू कण्ठ गरेँ। भोलिपल्‍ट मैले पूरै गीत नआइञ्‍जेल दिनभरि अभ्यास गरेँ। छायाङ्कनको बेला, मैले हरेक चरणलाई एकाग्र भई ध्यान दिएँ र परमेश्‍वरमा भरोसा गर्दै मौन प्रार्थना गरेँ। अचम्‍मको कुरा, हामीले एकै पटकमा पूरै भिडियो छायाङ्कन गऱ्यौँ! यस्तो परिणाम देख्दा मलाई शान्ति महसुस भयो। मैले सत्यता अभ्यास गर्नुको मिठास चाखेँ।

पछि मलाई संगीत रचना गर्ने कर्तव्य दिइयो। मैले गीत नरचेको धेरै भएको थियो, त्यसकारण मेरो बानी अलिक हराएको थियो। विशेषगरी, हामीले भर्खर रक गीतहरू बनाइरहेका थियौं, जसमा मैले पहिले कहिल्यै काम गरेकी थिइनँ, त्यसकारण मलाई अलिक चिन्ता लाग्यो। तर यो मैले पूरा गर्नुपर्ने कर्तव्य हो र यसको लागि सक्दो प्रयास गर्नुपर्छ भन्‍ने मलाई थाहा थियो। त्यसकारण, मैले महिनाको अन्त्यसम्‍म दुई वटा गीत पूरा गर्ने योजना बनाएँ। मैले गीत रचना गर्नको लागि ओभरटाइम गरेँ र जब मलाई थकाइ लाग्थ्यो तब परमेश्‍वरलाई मलाई देह त्याग्‍न सहायता गर्नुहोस् भनी अनुरोध गरेँ। मैले एउटा धुन बनाउन पुगेँ र यसलाई तुरुन्तै पूरा गीतमा परिवर्तन गरेँ। मैले यो पूरा गरिसकेपछि दाजुभाइ-दिदीबहिनीहरूलाई सुनाएँ। तिनीहरूले यो ठीक छ र रक सङ्गितको लागि यो उचित शैली भयो भने। तर भित्र यस्तो सोचेँ: “यदि मैले अझ बढी मेहनत गरेँ र कोरसको धुनलाई अझ परिष्कार गरेँ भने, गीत झनै राम्रो हुनेछ।” तर मेरो सोचाइ परिवर्तन भयो। त्यो बेला मसँग स्पष्ट दिशा-बोध थिएन र मैले आफूबाट धेरै माग गर्न चाहिनँ। यसको साथै, मेरा दाजुभाइ-दिदीबहिनीहरूलाई यो नराम्रो लागेको थिएन। यो काफी राम्रो थियो। साथै, मैले यस प्रकारको गीत रचना गर्नु भर्खरै सिकेकी थिएँ, त्यसकारण गल्ती हुन सामान्य थियो। मैले यो टोली अगुवालाई पेस गरेँ।

केही दिनपछि, उनले म ठीक दिशामा गइरहेकी छु, तर धुन अलिक रूखो भयो भनेर भने। उनले मलाई अझै बढी शब्‍दमा ध्यान दिन सुझाव दिए। मलाई यो कुरा स्वीकार गर्न अलिक गाह्रो भयो र मैले सोचेँ, “मैले यस प्रकारको गीत रचना गर्न भर्खरै मात्र सिकेकी छु। तिमीले मबाट धेरै नै माग गर्नुहुँदै छ!” मैले यसमा पहिले नै धेरै समय खर्च गरिसकेकी थिएँ र उनको प्रतिक्रिया पर्खिन केही दिन लागेको थियो। आधा महिना बितिसकेको थियो। प्रगति नभएको देख्दा, म अलिक चिन्तित भएँ। रचनालाई संशोधन गर्न निकै प्रयास गर्नुपर्थ्यो र यो कस्तो हुनेछ मलाई थाहा थिएन। त्यसकारण, मैले सुरलाई फेरि लेखेँ। टोली अगुवाले यो राम्रो छैन र यो बच्‍चाको गीत जस्तो सुनिन्छ भने। म अत्यन्तै खिन्न भएँ। मैले सोचेँ, “मैले यसमा आफ्नो सबै लगाएँ तर एउटै गीत पनि स्वीकृत भएको छैन। मैले के गर्ने?” पछि, मैले थप केही धुनहरू लेखेँ, तर तीमध्ये कुनै पनि स्वीकृत भएन। म अत्यन्तै चिन्तित भएँ। मैले कसरी महिनाको अन्त्यसम्‍म दुई वटा गीत पूरा गर्ने सङ्कल्प गरेकी थिएँ, तर मैले एउटा पनि सकेकी थिइनँ, त्यसबारे सोचेँ। म आफ्नो कर्तव्यमा असफल भएकी थिएँ। के म केही कामकी थिइनँ?

पछि भेलामा, टोली अगुवाले मलाई यसो भन्दै सम्झना दिलाए, “तपाईँको रचना निकै मौलिक छन् र शैली राराम्रो छ, तब अहिलेसम्म किन कुनै पनि स्वीकृत भएको छैन? तपाईँले शब्‍दमा ध्यान दिइरहनुभएको छैन, त्यसकारण शब्‍द र धुन मिल्दैन। हरेक पटक तपाईँले यसलाई परिवर्तन गर्नुहुँदा, यो झन् बिग्रन्छ। यसले परमेश्‍वरको घरको कामलाई रोकिरहेको छ।” त्यसपछि, अर्को ब्रदरले पनि सहमति जनाउँदै भने: “रेकर्डिङहरूमा तपाईँले राम्ररी गाइरहनुभएको छैन। तीमध्ये कति त शीट-म्युजिकसँग समेत मिल्दैनन्। तपाईँ लापरवाह हुनुहुँदैछ!” ब्रदरहरूद्वारा निराकरण गरिनु र हप्काइनु अपमानजनक थियो। मलाई दुलोभित्र लुकूँ झैँ लाग्यो। घर पुगेपछि, मैले परमेश्‍वरलाई प्रार्थना गरेँ: “हे परमेश्‍वर, म मेरो कर्तव्यमा लापरवाह बनेकी छु। म समर्पित भएकी छैन, तर यो समस्याको समाधान कसरी गर्ने मलाई थाहा छैन। बिन्ती छ मलाई सहयोग र मार्गदर्शन गर्नुहोस्।”

पछि, मैले परमेश्‍वरका वचनहरूमा यो कुरा पढेँ: “कनै पनि कुरालाई अमर्यादित र गैरजिम्मेवार ढंगले सम्हाल्नु भ्रष्ट स्वभावभित्र पर्ने कुरो होइन र? कुन कुरा? यो फोहोरीपन हो; हरेक मामिलामा, तिनीहरू भन्छन्, ‘त्यो लगभग सही छ’ र ‘काफी नजिक छ’; यो ‘होला,’ ‘सायद,’ र ‘पाँचमा चार’ को मनोवृत्ति हो; तिनीहरू कामचलाउ तवरले काम गर्छन्, न्यूनतम मात्रामा काम गर्नमा सन्तुष्ट छन्, र तिनीहरू जसोतसो काम टार्दै अघि बढ्नमा सन्तुष्ट छन्; तिनीहरू कुनै पनि कुरालाई गम्भीर रूपमा लिनु र ठ्याक्‍कै मिल्ने गरी प्रयास गर्नुको कुनै अर्थ देख्दैनन्, तिनीहरूले सिद्धान्तहरूको खोजी गर्नुमा कुनै अर्थ देख्‍ने त कुरै नगरौँ। के यो भ्रष्ट स्वभावभित्र पर्ने कुरा होइन र? के यो सामान्य मानवताको प्रकटीकरण हो र? यसलाई अहङ्‍कार भन्‍नु सही हुन्छ, र यसलाई दुराचारी भन्‍नु पनि सम्पूर्ण रूपमा उचित नै हुन्छ—तर यसलाई पूर्ण रूपमा बुझ्‍नको निम्ति मिल्‍ने शब्द ‘फोहोरी’ हो। यस्तो फोहोरीपन बहुसङ्‍ख्यक मानिसहरूको मानवतामा विद्यमान छ; हरेक मामिलामा, कुन कुरालाई त्यत्तिकै छोडेर हिँड्न सकिन्छ भनेर तिनीहरूले सम्भव भएसम्म कम गर्ने इच्छा राख्छन्, र तिनीहरूले गर्ने हरेक कुरामा छलको गन्ध पाइन्छ। तिनीहरूले अरूलाई सकेसम्म धोका दिन्छन्, सकेसम्म चोर बाटो अपनाउँछन् र कुनै पनि विषयको बारेमा सोच्दै धेरै समय विताउन वा दिमाग चलाउन मन गर्दैनन्। जबसम्म तिनीहरू खुलासा हुनबाट बच्‍न सक्छन् र तिनीहरूले कुनै समस्या खडा गर्दैनन् र तिनीहरूलाई जवाफदेही बनाइन्‍न, तबसम्म तिनीहरूले सबै ठीक छ भन्‍ने सोच्‍छन्, र यसरी तिनीहरूले लटरपटर गर्दै अघि बढ्छन्। तिनीहरूका निम्ति काम राम्ररी गर्नु भनेको त्यसलाई पर्ने मूल्यभन्दा धेरै दुःख गर्नु हो। यस्ता मानिसहरूले निपुण हुने गरी केही पनि सिक्दैनन्, अनि तिनीहरूले आफूलाई मेहनतसाथ अध्ययन गर्नमा सामेल गर्दैनन्। तिनीहरूले विषयको बृहत् रूपरेखा मात्र प्राप्त गर्न चाहन्छन् तर आफूलाई त्यस विषयको प्रवीण भन्‍छन्, र लटरपर गर्दै अगाडि बढ्नलाई त्यसैमा भर पर्छन्। कुनै पनि कुराहरूप्रति मानिसहरूको मनोवृत्ति यही हुन्छ होइन र? के यो असल मनोवृत्ति हो त? मानिस, घटना र विभिन्‍न कुराहरूप्रति यस्ता मानिसहरूले अवलम्बन गर्ने यस्तो किसिमको मनोवृत्तिलाई थोरै शब्दहरूमा ‘लटरपटर गर्दै अघि बढ्नु’ भनिन्छ र यस्तो फोहोरीपन सबै भ्रष्ट मानवजातिमा विद्यमान छ” (ख्रीष्ट विरोधीहरूको पर्दाफासको “तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग दुई)”)। “कसैले भद्र र नीच मानिसहरूबीचको भिन्‍नता कसरी बताउन सक्छ? मानिस, घटना र विभिन्‍न कुराहरूसँग व्यवहार गर्दा तिनीहरूको मनोवृत्ति र चालचलनलाई हेर्—उनीहरूले कसरी काम गर्छन्, कुनै कुरालाई कसरी सम्हाल्छन् र कुनै समस्या पैदा हुँदा तिनीहरूले कसरी व्यवहारलाई गर्छन् त्यसलाई हेर्। चरित्र र प्रतिष्ठा भएका मानिसहरू आफ्ना कार्यमा सावधान, गम्भीर र मेहनती हुन्छन् र तिनीहरू बलिदान गर्न राजी हुन्छन्। चरित्र र प्रतिष्ठा नभएका मानिसहरू आफ्ना कार्यमा अव्यवस्थित र असावधान हुन्छन्, तिनीहरू सधैँ कुनै न कुनै छल गर्ने र सधैँ लटरपटर गर्दै अघि बढ्ने हुन्छन्। तिनीहरूले निपुण हुने गरी कुनै सिप सिक्दैनन् र तिनीहरूले जति धेरै अध्ययन गरे तापनि सिप वा पेशाको विषयमा अज्ञानताले स्तम्भित रहन्छन्। यदि तैँले तिनहरूलाई जवाफ दिनको निम्ति दबाब दिँदैनस् भने, तिनीहरू सबै ठीकै देखिन्छन्, तर जब तैँले तिनीहरूलाई दबाब दिन्छस्, तिनीहरू त्रसित हुन्छन्—पसिनाले तिनीहरूको आँखीभौं भिज्छ र तिनीहरूसँग जवाफ हुँदैन। ती तल्लो स्तरको चरित्र भएका मानिसहरू हुन्” (ख्रीष्ट विरोधीहरूको पर्दाफासको “तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग दुई)”)। यो पढेपछि मात्रै मैले के थाहा पाएँ भने, म आफ्नो कर्तव्यमा लापरवाह भएकी थिएँ, किनभने मभित्र नीच कुरा थियो। म आफ्नो कामको गुणस्तरमा ध्यानै नदिई सबै कुरामा जतिसक्दो कम काम गर्न चाहन्थेँ। मैले सत्यताका सिद्धान्तहरू खोज्न र परमेश्‍वरले माग गर्नुभए अनुसार आफ्नो कर्तव्य पूरा गर्न चाहिनँ। चाहे भिडियो छायाङ्कन होस् वा गीत रचना गर्ने काम, यस समयबारे सोच्दा, जब मैलेप्रयास गर्नुपर्ने समस्याको सामना गर्थेँ, जब मैले मूल्य चुकाउनुपर्ने हुन्थ्यो, तब थोरै मात्र प्रयास गर्थेँ। मैले सुधार गर्ने वा कडा परिश्रम गर्ने प्रयास गरिनँ। वास्तवमा, यदि मैले कठिन परिश्रम गरेँ र अझै ध्यान दिएर काम गरेँ भने, आफ्नो कर्तव्य अझै राम्ररी पूरा गर्न सक्छु भन्‍ने मलाई थाहा थियो। तर म सधैँ सकेसम्‍म न्यूनतम काम गर्थेँ, सधैँ आफैमा लिप्त हुन्थें। त्यसकारण, मैले आफ्नो काममा प्रगति गर्न वा कर्तव्यद्वारा परमेश्‍वरको गवाही दिन सकिनँ, र परिणामस्वरूप मण्डलीको काममा बाधा पुर्‍याइरहेँ। मैले कसरी आफ्नो कर्तव्य पूरा गरेकी छु भन्‍न सक्थेँ र? मैले स्पष्ट रूपमा नै परमेश्‍वरको घरको काममा बाधा पारिहेकी थिएँ। त्यो बेला मात्रै मैले मेरो नीचता कति गम्‍भीर छ भन्‍ने देखेँ। मैल झाराटार्ने काम गरेँ, अल्याङटल्याङ गरेँ, परमेश्‍वरलाई मूर्ख बनाउने प्रयास गरेँ। ममा चरित्र र मर्यादाको कमी थियो। परमेश्‍वरले इमानरीपूर्वक र लगनशील भई आफ्‍नो कर्तव्य पूरा गर्नेलाई, कठिनाइ आइपर्दा सत्यताका सिद्धान्तहरू खोज्‍ने र परमेश्‍वरले तोक्‍नुभए अनुसार आफ्‍नो कर्तव्य पूरा गर्नेहरूलाई मन पराउनुहुन्छ। तिनीहरूसँग आदर र निष्ठा हुन्छ अनि तिनीहरू परमेश्‍वरको नजरमा बहुमूल्य हुन्छन्। तिनीहरूको तुलनामा, म मानव भनिन लायक थिइनँ। म लज्‍जित भएँ। त्यो क्षणमा, मैले यो कुरा बुझेँ: परमेश्‍वरले मलाई मेरा ब्रदरहरूले गरेको काट-छाँट र निराकरणद्वारा मुक्ति दिइरहनुभएको थियो। नत्र, म सधैँ यसमा झारा टरिरहेकी हुनेथिएँ। मैले आफ्नो कर्तव्य कहिल्यै पनि राम्ररी पूरा गर्ने थिइनँ। मैले परमेश्‍वरको भवनको काममा बाधा पुर्‍याउने थिएँ र परमेश्‍वरद्वारा फ्याँकिने थिएँ।

मैले परमेश्‍वरका अझै धेरै वचनहरू पढेँ: “परमेश्‍वरको कार्य मानवजातिको खातिर गरिन्छ, र मानिसको सहकार्य परमेश्‍वरको व्यवस्थापनको खातिर दिइन्छ। परमेश्‍वरले आफूले गर्नुपर्ने सबै कुरा गरिसक्‍नुभएपछि, मानिसले आफ्‍नो अभ्यासलाई खुला मनले गर्न र परमेश्‍वरसँग सहकार्य गर्न आवश्यक छ। परमेश्‍वरको कार्यमा, मानिसले कुनै पनि प्रयास गर्नुहुँदैन, उसले आफ्‍नो बफादारीता दिनुपर्छ, र विभिन्‍न धारणाहरूमा लुप्त हुने, वा निष्क्रिय बसेर मृत्यु पर्खिने गर्नु हुँदैन। परमेश्‍वरले मानिसको लागि आफैलाई बलिदान दिन सक्‍नुहुन्छ, तब मानिसले किन परमेश्‍वरलाई आफ्‍नो बफादारीता दिन सक्दैन? मानिसप्रति परमेश्‍वर एउटै हृदय र मनको हुनुहुन्छ, तब मानिसले किन सानो सहकार्य दिन सक्दैन? परमेश्‍वरले मानवजातिको लागि काम गर्नुहुन्छ, तब मानिसले किन परमेश्‍वरको व्यवस्थापनको खातिर आफ्‍ना केही कर्तव्यलाई पूरा गर्न सक्दैन? परमेश्‍वरको काम यति हदसम्‍म आइसकेको छ, तैपनि तिमीहरू हेर्छौ तर काम गर्दैनौ, तिमीहरू सुन्छौ तर हलचल गर्दैनौ। के यस्ता मानिसहरू अनन्त विनाशका पात्रहरू होइनन् र? परमेश्‍वरले पहिले नै आफ्‍नो सम्पूर्णता मानिसलाई समर्पित गरिसक्‍नुभएको छ, तब आज किन मानिस इमानदारीताको साथ आफ्‍नो कर्तव्य पूरा गर्न असमर्थ छ? परमेश्‍वरको लागि, उहाँको कार्य नै उहाँको पहिलो प्राथमिकता हो, र उहाँको व्यवस्थापनको काम नै सबैभन्दा महत्त्वपूर्ण कुरा हो। मानिसको लागि, परमेश्‍वरको वचनहरूलाई अभ्यास गर्नु र परमेश्‍वरका हरूलाई पूरा गर्नु उसको पहिलो प्राथमिकता हो। यो तिमीहरू सबैले बुझ्‍नुपर्छ” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। मैले परमेश्‍वरका वचनहरू मनन गर्दा त्यसले मेरो मन साह्रै छोयो। मानिसप्रति परमेश्‍वर एउटै हृदय र मनको हुनुहुन्छ। उहाँ शैतानले भ्रष्ट पारेको मानवजातिलाई मुक्ति दिन दुईपटक देह बन्‍नुभएको छ। उहाँलाई पुस्ता-पुस्ताका मानिसहरूले अपमान गरे, इन्कार गरे र उहाँले धेरै कष्ट भोग्‍नुभएको छ। हाम्रो गम्भिर भ्रष्टता र समझहीन उदासीनताको बाबजुत पनि, परमेश्‍वरले हामीलाई कहिल्यै त्याग्‍नुभएको छैन। उहाँले अझै पनि हामीलाई मुक्ति दिन सत्यता व्यक्त गर्नुहुन्छ। हाम्रो क्षमता कमजोर छ र हामी सत्यता स्वीकार्न ढिलासुस्ती गर्छौँ, तर परमेश्‍वरले हामीसँग इमानदारीसाथ र पूर्णरूपमा सङ्गति गर्नुहुन्छ। उहाँले हामीलाई हरेक कोणबाट र हरेक तरिकामा मार्गदर्शन गर्न कहिलेकहीँ अलङ्कार र उदाहरणहरू चलाउनुहुन्छ र कथाहरू बताउनुहुन्छ। यो हामीले सत्यता बुझ्‍न र यसमा प्रवेश गर्न सकौं भनेर हो। परमेश्‍वर हाम्रो जीवनको लागि जिम्‍मेवारी लिनुहुन्छ र उहाँले हामीलाई पूर्ण नबनाइञ्‍जेल कहिल्यै विश्राम गर्नुहुनेछैन। परमेश्‍वरको स्वभाव र उहाँको तत्पर अभिप्रायहरूलाई हेर्दा त्यो साँच्चै प्रेरणादायी थियो। तर मैले परमेश्‍वरसँग कसरी व्यवहार गरेकी थिएँ र मैले मेरो कर्तव्यलाई कसरी लिएकी थिएँ त्यसबारे सोच्दा, म ग्‍लानिले भरिएँ। तबउसो मैले आफ्नो कर्तव्यमा झारा टार्ने प्रारले काम गर्न चाहिनँ। म परमेश्‍वरसामु गएँ र प्रार्थना गरेँ, म कसरी लापरवाह हुन छोड्न सक्छु र आफ्नो कर्तव्य राम्ररी पूरा गर्न सक्छु भनेर उहाँलाई सोधेँ।

त्यसपछि मैले परमेश्‍वरका यी वचनहरू पढेँ: “कर्तव्य के हो? यो परमेश्‍वरले मानिसहरूलाई सुम्पनुभएको एउटा आज्ञा हो। त्यसो भए तैँले आफ्नो दायित्व कसरी पूरा गर्नुपर्छ? परमेश्‍वरका मागहरू र मापदण्डहरू अनुसार काम गरेर, अनि तेरो व्यवहारलाई मानवीय व्यक्तिगत चाहनाहरूको साटो सत्य सिद्धान्तहरूमा आधारित गरेर। यसरी, आफ्नो कर्तव्य पूरा गर्ने तेरो काम मापदण्ड अनुरूप हुनेछ” (आखिरी दिनहरूका ख्रीष्टका वार्तालापहरूका अभिलेखहरूको “सत्य सिद्धान्तहरूको खोजी गरेर मात्र व्यक्तिले आफ्नो कर्तव्य राम्ररी पूरा गर्न सक्छ”)। “यसलाई गम्‍भीरताको साथ लिनु भनेको के हो? यसलाई गम्‍भीरताको साथ लिनु भनेको थोरै प्रयास गर्नु वा केही शारीरिक कष्ट भोग्‍नु भन्‍ने हुँदैन। मुख्य कुरा के हो भने तेरो हृदयमा परमेश्‍वर हुनु, र एउटा बोझ हुनु हो। तेरो हृदयमा, तैँले आफ्‍नो कर्तव्यको महत्त्वलाई जोख्‍नुपर्छ, अनि तैँले गर्ने सबै कुरामा यो बोझ र जिम्‍मेवारीलाई बोक्‍नुपर्छ र यसमा तेरो हृदय लगाउनुपर्छ। परमेश्‍वरले तँलाई दिनुभएको मिसनको लागि, साथै परमेश्‍वरले तेरो लागि गर्नुभएको सबै कुराको लागि, अनि उहाँले तेरो लागि गर्नुभएको आशाको लागि तैँले आफैलाई सुयोग्य बनाउनुपर्छ। यसो गर्नु मात्रै गम्‍भीर हुनु हो। तैँले झारा टारेर केही हुँदैन; तैँले मानिसहरूलाई छल्‍न सक्छस्, तर तैँले परमेश्‍वरलाई मूर्ख बनाउन सक्दैनस्। यदि तैँले आफ्‍नो कर्तव्य पूरा गर्दा कुनै वास्तविक मूल्य चुकाउँदैनस् र कुनै बफादारिता देखाउँदैनस् भने, त्यो मापदण्डको स्तरमा पुगेको हुँदैन” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्य राम्ररी पूरा गर्नको लागि कम्तीमा पनि विवेक चाहिन्छ”)। यसले मेरो मनको अस्पष्टता हटाइदियो। परमेश्‍वरले हामीलाई हाम्रो कर्तव्य सुम्पनुभएको छ। हामीले उहाँले माग गर्नुभए अनुसार गर्नैपर्छ र सत्यता अनुसार काम गर्नैपर्छ। हामीले रोज्‍ने र छान्‍ने गर्न वा अन्धाधुन्ध आफ्‍नै इच्‍छाहरूलाई पछ्याउन सक्दैनौँ। हामीले आफ्नो कर्तव्यमा निश्‍चित मापदण्ड पूरा गर्नुपर्छ—कडा परिश्रम गरेको जस्तो गरेर मात्र हुँदैन। मुख्य कुरा भनेको जिम्‍मेवारी बोध गर्नु, लगनशील र तत्पर हुनु, खोजी गर्नु, मनन गर्नु, र सुधार गर्ने उपाय खोज्‍नु हो। तब हामीले आफ्नो कर्तव्य पूरा गर्न र परमेश्‍वरलाई खुशी पार्न सक्छौं। पछि, जब मैले गीत रचना गरिरहेकी थिएँ, तब मैले ध्यान दिएर शब्‍दहरू विश्‍लेषण गरेँ, अनि ती गीतको भावसँग मिल्‍ने केही गीतहरू भेट्टाएँ। अरूले त्यस्तै भावना व्यक्त गर्न कसरी धुन प्रयोग गरेका छन् भन्नेमा निकै सोचविचार गरेँ। गीतको अर्थ, मुड र धुनको दिशा बुझिसकेपछि, मैले रचना गर्न सुरु गरेँ। मैले पछि दाजुभाइ-दिदीबहिनीहरूको सल्‍लाह मागेँ, रचनालाई दुई पटक संशोधन गरेँ, त्यसपछि त्यो तयार भयो। गीत समाप्त गर्न एक हप्ता मात्रै लाग्यो। मैले संशोधन गरेको अर्को रचनालाई पनि स्वीकार गरियो। यी रचनाहरू समाप्त गर्न कति थोरै समय लाग्यो त्यो देख्दा, मैले पहिले मेरो कर्तव्यमा झारा टार्ने काम गरेकोमा मलाई अझ बढी ग्‍लानि र पछुतो भयो। म शैतानद्वारा कति नराम्रोसित भ्रष्ट पारिएकी थिएँ, मेरा नीचता कति गम्‍भीर थियो, र म आफ्नो काममा कति लापरवाह थिएँ भन्‍ने कुरा मैले देखेँ। परमेश्‍वरका बन्दोबस्तहरूको कारण, मेरा दाजुभाइ-दिदीबहिनीहरूले मलाई निराकरण गरेको कारण, बल्‍ल म आफ्नो भ्रष्ट स्वभावहरू हटाउनको लागि सत्यता खोज्न र आफ्नो कर्तव्य भक्तिसाथ गर्न सक्छु। परमेश्‍वरबाट मुक्ति पाएको म धन्यवाद दिन्छु!


२२. आखिरमा आफ्नो कर्तव्य कसरी पूरा गर्ने भनेर मैले सिकेँ

क्षिन्‍चेङ, इटाली

सर्वशक्तिमान्‌ परमेश्‍वर भन्नुहुन्छ, “आफ्नो दायित्वलाई पूरा गर्ने प्रक्रियाद्वारा मानिस बिस्तारै परिवर्तन गरिन्छ, र यही प्रक्रियाद्वारा उसले आफ्नो निष्ठालाई प्रदर्शन गर्छ। जस्तो कि, तैँले जति आफ्नो दायित्वलाई पूरा गर्न सक्षम हुन्छस्, त्यति नै तैँले सत्यतालाई प्राप्त गर्नेछस्, र त्यति नै वास्तविक तेरो अभिव्यक्ति हुनेछ। आफ्नो दायित्व पूरा गर्ने कार्यमा आलटाल गर्ने र सत्यतालाई नखोज्‍नेहरू अन्त्यमा हटाइनेछन्, किनकि त्यस्ता मानिसहरूले सत्यताको अभ्यासमा आफ्नो दायित्वलाई पूरा गर्दैनन्, र आफ्नो दायित्व पूरा गर्नमा सत्यतालाई अभ्यास गर्दैनन्। तिनीहरू ती हुन्‌ जो अपरिवर्तित रहन्छन्‌ र श्रापित हुनेछन्‌। तिनीहरूको अभिव्यक्तिहरू अशुद्ध मात्रै छैनन्, तर तिनीहरूले अभिव्यक्त गर्ने हरेक कुरा नै दुष्ट छ” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। “आफ्नो हृदयलाई आफ्नो कर्तव्यमा लगाउन र जिम्मेवारी लिन सक्‍ने हुनका निम्ति तैँले कष्ट भोग्‍नु र मूल्य चुकाउनु आवश्यक हुन्छ—यसका बारेमा कुरा गर्नु मात्र पर्याप्त हुँदैन। यदि तैँले आफ्नो हृदय आफ्नो कर्तव्यमा लगाउँदैनस् भने, त्यसको साटो सधैं शारीरिक प्रयास लगाउन चाहन्छस् भने, तेरो कर्तव्य निश्चित रूपले राम्रोसँग गरिएको हुँदैन। तैँले केवल झारा टारिरहेको हुन्छस्, त्योभन्दा बढी केही होइन, र तैँले आफ्नो कर्तव्य कति राम्ररी गरिस् त्यो जान्‍नेछैनस्। यदि तैँले आफ्नो हृदय त्यसमा लगाइस् भने तैँले बिस्तारै सत्य बुझ्न थाल्नेछस्; यदि तैंले आफ्नो हृदय त्यसमा लगाइनस् भने तैँले सत्य बुझ्नेछैनस्। जब तँ आफ्नो हृदयलाई आफ्नो कर्तव्य गर्नमा र सत्यको अनुसरण गर्नमा लगाउँछस्, तब तँ बिस्तारै परमेश्‍वरको इच्छा बुझ्न सक्‍ने, आफ्नो भ्रष्टता र कमीहरू थाहा पाउने, आफ्ना सबै विविध अवस्थाहरूमा निपुण हुन सक्छस्। यदि तैँले आफैलाई जाँच्नका लागि आफ्नो हृदय प्रयोग गर्दैनस्, र बाहिरी प्रयासहरू गर्नमा मात्र ध्यान केन्द्रित गर्छस् भने, तैँले आफ्नो हृदयमा उत्पन्न हुने विभिन्न अवस्थाहरू र विभिन्न बाहिरी वातावरणहरूप्रतिका तेरा सबै प्रतिक्रियाहरूको बारेमा थाहा पाउन असमर्थ हुनेछस्; यदि तँ आफैलाई जाँच्न आफ्नो हृदय प्रयोग गर्दैनस् भने, तेरो हृदयमा भएका समस्याहरू समाधान गर्न तँलाई गाह्रो पर्नेछ” (आखिरी दिनहरूका ख्रीष्टका वार्तालापहरूका अभिलेखहरूको “इमानदार भएर मात्र एक व्यक्ति वास्तविक मानवीय स्वरूपमा जिउन सक्छ”)। परमेश्‍वरका यी वचनहरूबाट हामीले आफ्नो कर्तव्य पूरा गर्न ध्यान दिनुपर्छ, जिम्मेवार बन्नुपर्छ र सत्यको खोजी गर्नुपर्छ भनेर बुझ्न सक्छौँ। म पहिले लापरबाही गर्थेँ। मैले कुनै पनि कुरामा त्यति धेरै मेहेनत गरिनँ। यो परमेश्‍वरको घरमा उस्तै थियो। मैले कडा मिहिनेत गरिरहेकी थिइनँ। कडा मिहिनेत गर्नुपर्ने कुनै पनि काम गर्नुपर्दा, म लापरबाही र गैरजिम्मेवार हुन्थेँ त्यसैले म मेरो कर्तव्यको दौरान सधैँ गल्ती गर्थेँ। पछि परमेश्‍वरको वचनहरूबाट मैले आफ्नै भ्रष्ट स्वभावको बारेमा र परमेश्‍वरको इच्छालाई पूरा गर्न आफ्नो कर्तव्य कसरी पूरा गर्नुपर्छ भनेर थोरै कुरा बुझेँ, त्यसपछि म आफ्नो कर्तव्य जिम्मेवार र स्थिर भएर पूरा गर्न सक्ने भएँ।

त्यो समयमा मेरो कर्तव्य भनेको इटालियन भाषामा गरिएका अनुवादलाई जाँच्नु थियो। शुरुमा त म मेहेनती थिएँ र आइपरेको कुनै पनि समस्या समाधान गर्न पनि इच्छुक हुन्थें। तर समय बित्दै जाँदा, काम गर्नुपर्ने दस्तावेजहरू बढ्दै गयो र मलाई अलि अप्ठ्यारो हुन थाल्यो, विशेषगरी रङ्गीबिरङ्गी टिप्पणी र अल्पबिराम, पूणर्बिराम र अन्य विराम चिन्ह देख्दा असहज भयो। यी प्रत्येक चिन्हलाई ढाँचा र स्थितिको निम्ति जाँच्नुपर्थ्यो। म विचलित भएँ। मैले सोचेँ, “मैले यसका लागि कति धेरै सोच्नुपर्ने? यो त एकदमै धेरै मेहेनत गर्नुपर्ने भयो!” त्यसपछि मैले ती दस्तावेजलाई मेहेनत गरेर जाँच्न छोडेँ, बरु सरर्र हेर्थेँ र ठीकठाक भएको निश्चित गर्थेँ। कहिलेकाहीँ दिमागलाई शान्त बनाएर अनुवाद सही छ वा छैन भनेर घोत्लिनु पर्थ्यो, तर जब म कुनै जटिल वाक्य संरचना देख्थेँ, म स्वार्थी जोटघटाउ गर्थेँ: “प्रत्येक शब्दका लागि धेरै मेहेनत र अनुसन्धान गर्नुपर्छ, र यदि यति गर्दा पनि केही हात लागेन भने, के त्यो बेकारमा प्रयास गरेको हुन्न र? छोडिदे, अरु कसैले यसलाई हेर्नेछ।” अनि त्यसरी नै, म मेरो कर्तव्यको दौरान लापारबाही हुँदै अघि बढ्दै थिएँ।

समयसँगै, समस्याहरू सधैँ आउन थाले। मैले जाँच गरेका दस्तावेजहरूमा अरुले शुद्धाशुद्धि र विराम चिह्न त्रुटिहरू भेट्न थाले र केही दस्तावेजमा त अनुवाद गरिनुपर्ने केही शब्दहरू पनि छुटेका हुन्थे। त्यो देखेँपछि मलाई एकदमै नरमाइलो लाग्यो। ती साना समस्याहरू कसैले हेर्ने बित्तिकै देख्थे तर ती दस्तावेज मेरोअगाडि नै हुँदा पनि मैले देखेकी थिइनँ। यस्तो ठ्याक्कै देखिने कुराहरू कसरी छुट्न सक्छन्? यसको बारेमा सोच्दा मलाई एकदमै नराम्रो लाग्थ्यो। एकदिन दिउँसोको खानापछि मैले एउटा सन्देश पाएँ जसमा मैले जाँचेको दस्तावेजमा एकवचन र बहुवचनसम्बन्धी एकदमै सामान्य गल्ती भेटिएको कुरा भनिएको थियो। यो पढ्दा मेरो मुटुमा छुरा रोपिएजस्तै भयो। म यति धेरै लापरबाही कसरी हुन सक्थेँ? यस्तो सामान्य त्रुटि पनि मैले कसरी बेवास्ता गरें? मैले जाँचेका अन्य दस्तावेजमा पनि यस्तै गल्ती थिएनन् भनेर म ढुक्क हुन सकिनँ। मेरो काम त्रुटि नै त्रुटिले भरिएको थियो। म अब के गर्थेँ र? मेरो पीडामा, म परमेश्‍वरको अगाडि आएर प्रार्थना गर्न हतारिएँ। हालैका दिनमा आफ्नो कर्तव्यप्रतिको मेरो स्थिति र मेरो मनोवृत्तिको मैले समीक्षा गरेँ।

मैले परमेश्‍वरका वचनहरूको एक अनुच्छेद पढेँ: “यदि तँ आफ्नो हृदयलाई आफ्नो कर्तव्यमा लगाउँदैनस् र लापरवाह हुन्छस्, तैंले सक्दो सजिलो तरिकाले कामहरू गर्छस् भने त्यो कस्तो प्रकारको मानसिकता हो? यो झारातिरुवा शैलीमा काम गर्ने एउटा तरिका मात्र हो, जसमा तेरो कर्तव्यप्रति तँमा कुनै वफादारी, जिम्मेवारीको कुनै बोध, र मिसनको कुनै भावना हुँदैन। प्रत्येकपल्ट जब तैँले आफ्नो कर्तव्य गर्छस्, तँ आफ्नो आधा शक्ति मात्र प्रयोग गर्छस्; तँ त्यो आधा हृदयले गर्छस्, त्यसमा आफ्नो हृदय लगाउँदैनस्, र अलिकति पनि लागी नपरी त्यसबाट छुटकारा पाउने र त्यो समाप्त गर्ने कोसिस मात्र गर्छस्। तैँले त्यो यति हलुका प्रकारले गर्छस् मानौं तँ केवल खेलिरहेको छस्। के यसले समस्यातिर डोर्‍याउँदैन? अन्त्यमा, मानिसहरूले तँलाई घटिया प्रकारले आफ्नो कर्तव्य पूरा गर्ने र बहाना मात्र बनाउने व्यक्ति भन्नेछन्। अनि परमेश्‍वरले यसलाई के भन्नुहुनेछ? उहाँले तँ भरोसायोग्य छैनस् भन्नुहुनेछ। यदि तँलाई एउटा काम सुम्पिइएको छ र, चाहे त्यो मुख्य जिम्मेवारी होस् वा साधारण जिम्मेवारीमध्येको एक, यदि तैंले त्यसमा आफ्नो हृदय लगाइनस् भने वा तेरो जिम्मेवारीको अपेक्षा पूरा गर्दैनस् भने, र यदि तैंले त्यसलाई परमेश्‍वरले तँलाई दिनुभएको एउटा मिसनको रूपमा हेर्दैनस् भने वा परमेश्‍वरले तँलाई सुम्पिनुभएको विषयको रूपमा हेर्दैनस् भने वा त्यसलाई तेरो आफ्नै कर्तव्य र दायित्वको रूपमा लिँदैनस् भने त्यो एउटा समस्या हुनेछ। ‘भरोसायोग्य छैन’—यी दुई शब्दले तँ आफ्नो कर्तव्य कसरी गर्छस् भन्ने स्पष्ट पार्छन्, अनि परमेश्‍वरले तेरो चरित्र ठिक छैन भन्नुहुनेछ। यदि तँलाई कुनै एउटा विषय सुम्पिइएको छ, तापनि त्यसप्रति तँ यस्तै मनोवृत्ति राख्छस् र तँ त्यसरी नै त्यसलाई सम्हाल्छस् भने, के भविष्यमा तँलाई अरू कुनै कामहरू दिइन्छ? के तँलाई कुनै महत्त्वपूर्ण कुरा सुम्पन सकिन्छ? सायद सकिन्छ होला, तर त्यो तैंले कसरी व्यवहार गरिस् भन्ने कुरामा निर्भर गर्छ। तापनि, परमेश्‍वरले भित्र मनमा सधैं तँप्रति केही अविश्‍वास, साथसाथै केही असन्तुष्टि राख्‍नहुनेछ, यो एउटा समस्या हुनेछ, हुनेछैन र?” (आखिरी दिनहरूका ख्रीष्टका वार्तालापहरूका अभिलेखहरूको “सत्यतालाई बारम्बार मनन गर्दा मार्ग आउँछ”)। परमेश्‍वरले मानिसको हृदयको अवलोकन गर्नुहुन्छ। उहाँका प्रत्येक वचनले मेरो घातक गल्तीलाई प्रहार गर्‍यो। त्यसपछि मैले बुझेँ कि हलुका भएर आफ्नो कर्तव्य निभाउनु भनेको लापरबाही व्यवहार हो। यस्तो काममा ध्यान दिइएको हुँदैन, यो कुराहरूलाई सरर्र हेर्थेँ मात्रै र कुनै जिम्मेवारी लिन्न थिएँ। मेरो कामको बारेमा सोच्दाँ, जब कुनै काममा समय र मेहेनत गर्नुपर्थ्यो, त्यसलाई गर्नका लागि म सबैभन्दा चाँडो हुने सजिलो विधि प्रयोग गर्थेँ। मलाई जे सजिलो हुन्थ्यो, जे गर्दा धेरै झन्झट हुँदैनथ्यो, वा जे गर्दा कम प्रयासमै काम हुन्थ्यो, म त्यही गर्थेँ। जब एकदमै धेरै नयाँ शब्दहरू वा व्याकरणका गाह्रो कुरा वा वाक्य संरचना हुन्थे, म तिनलाई हेर्नका लागि धेरै प्रयास नै गर्दिनथेँ। म सर्सर्ती चिनो लगाउने र अरु कसैलाई हेर्न लगाउने छोटो बाटो समात्थेँ। जब म जटिल टिप्पणी वा विराम चिह्नलाई ध्यान दिएर जाँच्नुपर्ने कुरा देख्थेँ, म सरर्र मात्रै हेर्थेँ र केही समस्यालाई त्यत्तिकै छाडिदिन्थेँ। म लापरबाही गर्थेँ र आफ्नो कर्तव्य र परमेश्‍वरको आज्ञाप्रतिको आफ्नो जिम्मेवारीबाट पन्छिदैँ थिएँ। मैले शारीरिक कठिनाइबाट छुटकारा पाउने कुरा मात्रै सोचेँ। के मेरो हृदयमा परमेश्‍वरका लागि सानो ठाउँ पनि थियो र?

पछि मैले परमेश्‍वरका अरु धेरै वचनहरू पढेँ: “मानवता भएका मानिसहरूका लागि, कसैले नदेखेको बेला पनि आफ्ना कर्तव्यहरू पूरा गर्नु उत्तिकै सजिलो हुनुपर्छ; यो तिनीहरूका जिम्मेवारीको भागमा सामेल हुनुपर्छ। मानवता नभएका र भरोसायोग्य नरहेका मानिसहरूका निम्ति, आफ्ना कर्तव्यहरू पूरा गर्नु भारपूर्ण प्रक्रिया हो। अरूले सधैँ तिनीहरूको बारेमा चिन्ता गर्नुपर्छ, तिनीहरूलाई देखरेख गर्नुपर्छ, र तिनीहरूको प्रगतिको बारेमा सोध्नुपर्छ; नत्र भने, हरेक पटक काम गर्न दिँदा तिनीहरूले क्षति पुऱ्याउनेछन्। संक्षेपमा भन्नुपर्दा, मानिसहरूले आफ्ना कर्तव्यहरू पूरा गर्दा सधैँ आत्म-चिन्तन गर्नुपर्छ: ‘के मैले यस कर्तव्यलाई पर्याप्त रूपमा पूरा गरेको छु? के मैले यसमा मेरो हृदय लगाएको छु? वा मैले यसमा झारा मात्र टारेको छु?’ यदि यीमध्ये कुनै कुरा भयो भने, त्यो राम्रो हुँदैन; यो खतरनाक हुन्छ। सङ्कुचित अर्थमा, यसको अर्थ त्यस्तो व्यक्तिमा कुनै विश्‍वसनीयता छैन, र मानिसहरूले उसलाई भरोसा गर्न सक्दैनन् भन्‍ने हुन्छ। यसलाई वृहत् अर्थमा भन्नुपर्दा, यदि त्यस्तो व्यक्तिले आफ्नो कर्तव्य पूरा गर्दा सधैँ झारा टार्ने काम गर्छ भने, र ऊ परमेश्‍वरप्रति निरन्तर लापरवाह भइरहन्छ भने, ऊ ठूलो खतरामा हुन्छ! जानी-जानी कपटपूर्ण हुनुका नतिजाहरू के-के हुन्छन्? अल्पकालीन रूपमा, तँमा भ्रष्ट स्वभाव हुनेछ, तैँले पश्चात्ताप नगरी बारम्बार अपराधहरू गर्छस् र सत्यताको अभ्यास कसरी गर्ने त्यो सिक्दैनस्, न त तैँले सत्यतालाई अभ्यास नै गर्नेछस्। दीर्घकालीन रूपमा, तैँले ती कुराहरू निरन्तर गर्दै जाने क्रममा, तेरो नतिजा हराउनेछ; त्यसले तँलाई समस्यामा पार्नेछ। कुनै ठूला गल्तीहरू नगर्नु तर बारम्बार स-साना गल्तीहरू गर्नु भनेको यही हो। अन्त्यमा, यसले सुधार गर्न नसकिने परिणामहरूमा पुऱ्याउँछ। त्यो धेरै गम्भीर कुरा हुनेछ!” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो कर्तव्य पूरा गरेको अनुभवद्वारा नै जीवन प्रवेशको सुरुवात हुनुपर्छ”)। परमेश्‍वरले मेरो लापरबाहीको प्रकृति र परिणामलाई मेरोअगाडि ल्याउनुभएको देखेर, मलाई डर लाग्यो। मेरो कर्तव्यलाई यसरी हलुका रूपमा अघि बढाउनु भनेको अरुहरू र परमेश्‍वरलाई धोका दिनु हुन्थ्यो। यो मनोवृतिलाई परमेश्‍वरले आलोचना गर्नुहुन्छ। यदि मैले पछुतो गरिनँ भने, ढिलो चाँडो म गम्भीर अपराध गर्न पुग्थेँ र हटाइने थिएँ। मेरो कर्तव्यका लागि जब मण्डलीले व्यवस्था मिलाएको थियो, आफ्नो कर्तव्यलाई राम्ररी पूरा गर्नका लागि मैले पवित्र शपथ खाएकी थिएँ, तर जब वास्तविक मेहेनत गर्ने बेला आयो, दुःख पाउने डरले, मैले देहका बारेमा मात्रै सोचेँ। दस्तावेज जाँच्दा म सरर्र मात्रै हेर्थेँ र लापरबाही गर्थेँ, त्यही भएर म प्रस्टै देखिने त्रुटि पनि देख्दिनथेँ। के त्यो धोका दिनु थिएन र? यी सोचले मलाई पछुतो भयो, त्यसैले मैले परमेश्‍वरलाई प्रार्थना गरेँ: “हे सर्वशक्तिमान् परमेश्‍वर! म आफ्नो कर्तव्यप्रति जिम्मेवार भएकी छैन, बरु तपाईँलाई छल्ने प्रयास गर्दै आएकी छु। यो तपाईँका लागि घृणायोग्य कुरा हो। म अविवेकी भएकी छु। हे परमेश्‍वर, म पश्चात्ताप गर्न चाहन्छु। कृपया मलाई मार्गदर्शन गर्नुहोस्, दुःख सहने सक्ने इच्छाशक्ति र देहलाई त्याग गर्ने र मेरो कर्तव्य पूरा गर्ने क्षमता दिनुहोस्।”

त्यसपछिका प्रत्येक दस्तावेजमा, अलिकति पनि फरक पर्ने प्रत्येक शब्दलाई मैले जाँचे। मैले अलि नजानेको बेलामा म पूरै स्पष्ट नहुँदासम्म, म अरु सदस्य वा व्यावसायिक अनुवादकको सहयोग लिन्थेँ। लामा र अप्ठ्यारा दस्तावेजहरूका लागि, म सरर्र मात्रै हेर्ने र बीचको बाटो निकाल्ने आँट गर्न सक्दिनँ थिएँ, बरु अनुवादलाई सुधार गर्न आफ्नो सक्दो प्रयास गर्दै म प्रत्येक वाक्यलाई बारम्बार ध्यान दिएर र विस्तारमा हेर्थेँ। कुनै पनि दस्तावेजलाई अन्तिम रूप दिनुअघि, म जाँच्नुपर्ने सबै कुराको सूची बनाउथेँ र ध्यानपूवर्क हेरिनुपर्ने प्रत्येक चरणका लागि आफूलाई बारम्बार याद दिलाउँथेँ। दस्तावेजलाई अन्तिम रूप दिँदा म प्रत्येक विवरणको जाँच गर्थेँ र अन्त्यमा गल्ती कम होस् भन्नका लागि सक्दो प्रयास गर्थेँ। केही समयपछि, मैले मेरो काममा राम्रो नतिजा पाउन थालें र मेरो त्रुटिको दर पनि घट्यो।

पछि अर्को एक जना सिस्टर टोली अगुवाका लागि नियुक्त हुनुभयो जसले मलाई अन्तिम रूप दिइएको अनुवादको ढाँचा मिलाउन सहयोग गर्नुभयो। उहाँले मलाई समय समयमा सोधिरहनुहुन्थ्यो, “के यो विराम चिन्ह राखेको ठीक छ? यो विराम चिन्हको मुख्य कुरा चाहिँ के हो?” जब उहाँले मलाई धेरै प्रश्न सोध्नुभयो, म सोच्ने गर्थेँ, “उहाँलाई सबै कुरा भन्नु एकदमै गाह्रो हुन थाल्यो। बरु सिधै अन्तिम रूप दिइएको दस्तावेज दिँदा भयो।” त्यसैले मैले उहाँलाई झुक्याउँदै भने: “यो दस्तावेजको अन्तिम रूप हो। यसमा विराम चिन्हलाई लिएर कुनै समस्या छैन। इटालियन र अङग्रेजी भाषामा विराम चिन्ह मूलतः उस्तै उस्तै हुन्छ। प्रायः यसलाई अङग्रेजीमा जस्तै गरी मिलाउन सकिन्छ, तर केही अपवाद हुन्छन्। तपाईँले अर्थलाई पनि ध्यान दिनुपर्छ।” त्यसपछि उहाँले मलाई सोध्नुभयो, “अहिले हामीले हेर्ने सन्दर्भ सामग्री व्यावसायिक व्यक्तिहरूले प्रयोग गर्ने किसिमका छन्। त्यसको केही भाग म बुझ्दिनँ। इटालियन भाषामा हुने विराम चिन्हको विषयमा कुनै सजिला किताब छन्?” मैले हामीसँग अझै छैन भने। त्यसपछि मलाई नयाँ सदस्यहरूलाई सन्दर्भ हुने गरी नयाँ दस्तावेज बनाउन सक्छु जस्तो लाग्यो, तर यस्ता विराम चिन्हहरू धेरै थिए। यसको अर्थ सन्दर्भ पुस्तकहरू जाँच्नुपर्ने हुन्थ्यो र यो एकदमै झन्झटिलो कुरा हुनेवाला थियो। मैले केही समयका लागि यसलाई थाँती राखेँ। मैले सोचेँ अब यो विषय यही सकियो, तर जब उहाँले आफ्नो ढाँचामा इटालियन भाषाका विराम चिन्हलाई मैले भनेजस्तै अङ्ग्रेजीको जस्तैगरी मिलाउनुभयो, उहाँले १५०,००० शब्दका दस्तावेजमा ड्यासका अगाडि पछाडि भएका सबै स्पेस हटाउनुभयो, यो थाहा पाएर म एकदमै तर्सिएँ। इटालियन भाषामा ड्यासलाई हाइफनबाट छुट्याउन, ड्यासको अगाडि पछाडि स्पेस राख्नुपर्छ, जुन अङ्ग्रेजीको भन्दा भिन्न हुन्छ। तर यसको बारेमा मैले उहाँलाई बताएको थिइनँ। त्यति धेरै काम गरेको खेर गयो। उहाँले फेरि त्यो दस्तावेज हेरर प्रत्येकलाई सच्याउनुपर्ने भयो। मलाई एकदमै नराम्रो र पछुतो लाग्यो। मैले आफूलाई घृणा गरेँ र सोचेँ, “मैले पहिले नै अलिकति काम गरेर सन्दर्भ सामग्री किन तयार गरिनँ? म किन सधैँ देहका बारेमा सोच्छु र दुःख गर्नबाट तर्सिन्छु? मेरो लापरबाहीका कारण उहाँले फेरि यी सबै काम गर्नुपर्‍यो। त्यसलाई फेरि प्रमाणित गर्नुपर्‍यो। त्यसमा दुःख गर्नुपर्‍यो, र मुख्य कुरा यसले हाम्रो कामको प्रगतिलाई सुस्त बनायो। के त्यो परमेश्‍वरको घरको काममा बाधा पुर्‍याएको थिएन र?” ऋणी हुने, आफैँलाई दोष लगाउने र पश्चात्तापको ती अनुभवहरू फेरि चुलिए। म आफैले आफ्नै मुखमा झापड हानू जस्तो लाग्यो। म यो फेरि किन गर्दैछु? मलाई के भएको यस्तो?

एकपटकको मेरो भक्तिमा, मैले परमेश्‍वरका वचनहरूको एउटा अनुच्छेद भेट्टाएँ: “कनै पनि कुरालाई अमर्यादित र गैरजिम्मेवार ढंगले सम्हाल्नु भ्रष्ट स्वभावभित्र पर्ने कुरो होइन र? कुन कुरा? यो फोहोरीपन हो; हरेक मामिलामा, तिनीहरू भन्छन्, ‘त्यो लगभग सही छ’ र ‘काफी नजिक छ’; यो ‘होला,’ ‘सायद,’ र ‘पाँचमा चार’ को मनोवृत्ति हो; तिनीहरू कामचलाउ तवरले काम गर्छन्, न्यूनतम मात्रामा काम गर्नमा सन्तुष्ट छन्, र तिनीहरू जसोतसो काम टार्दै अघि बढ्नमा सन्तुष्ट छन्; तिनीहरू कुनै पनि कुरालाई गम्भीर रूपमा लिनु र ठ्याक्‍कै मिल्ने गरी प्रयास गर्नुको कुनै अर्थ देख्दैनन्, तिनीहरूले सिद्धान्तहरूको खोजी गर्नुमा कुनै अर्थ देख्‍ने त कुरै नगरौँ। के यो भ्रष्ट स्वभावभित्र पर्ने कुरा होइन र? के यो सामान्य मानवताको प्रकटीकरण हो र? यसलाई अहङ्‍कार भन्‍नु सही हुन्छ, र यसलाई दुराचारी भन्‍नु पनि सम्पूर्ण रूपमा उचित नै हुन्छ—तर यसलाई पूर्ण रूपमा बुझ्‍नको निम्ति मिल्‍ने शब्द ‘फोहोरी’ हो। यस्तो फोहोरीपन बहुसङ्‍ख्यक मानिसहरूको मानवतामा विद्यमान छ; हरेक मामिलामा, कुन कुरालाई त्यत्तिकै छोडेर हिँड्न सकिन्छ भनेर तिनीहरूले सम्भव भएसम्म कम गर्ने इच्छा राख्छन्, र तिनीहरूले गर्ने हरेक कुरामा छलको गन्ध पाइन्छ। तिनीहरूले अरूलाई सकेसम्म धोका दिन्छन्, सकेसम्म चोर बाटो अपनाउँछन् र कुनै पनि विषयको बारेमा सोच्दै धेरै समय विताउन वा दिमाग चलाउन मन गर्दैनन्। जबसम्म तिनीहरू खुलासा हुनबाट बच्‍न सक्छन् र तिनीहरूले कुनै समस्या खडा गर्दैनन् र तिनीहरूलाई जवाफदेही बनाइन्‍न, तबसम्म तिनीहरूले सबै ठीक छ भन्‍ने सोच्‍छन्, र यसरी तिनीहरूले लटरपटर गर्दै अघि बढ्छन्। तिनीहरूका निम्ति काम राम्ररी गर्नु भनेको त्यसलाई पर्ने मूल्यभन्दा धेरै दुःख गर्नु हो। यस्ता मानिसहरूले निपुण हुने गरी केही पनि सिक्दैनन्, अनि तिनीहरूले आफूलाई मेहनतसाथ अध्ययन गर्नमा सामेल गर्दैनन्। तिनीहरूले विषयको बृहत् रूपरेखा मात्र प्राप्त गर्न चाहन्छन् तर आफूलाई त्यस विषयको प्रवीण भन्‍छन्, र लटरपर गर्दै अगाडि बढ्नलाई त्यसैमा भर पर्छन्। कुनै पनि कुराहरूप्रति मानिसहरूको मनोवृत्ति यही हुन्छ होइन र? के यो असल मनोवृत्ति हो त? मानिस, घटना र विभिन्‍न कुराहरूप्रति यस्ता मानिसहरूले अवलम्बन गर्ने यस्तो किसिमको मनोवृत्तिलाई थोरै शब्दहरूमा ‘लटरपटर गर्दै अघि बढ्नु’ भनिन्छ र यस्तो फोहोरीपन सबै भ्रष्ट मानवजातिमा विद्यमान छ” (ख्रीष्ट विरोधीहरूको पर्दाफासको “तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग दुई)”)। परमेश्‍वरका वचनहरूले मेरो कर्तव्यमा गर्नुपर्ने प्रयासको कमीको जडलाई ठ्याक्कै स्पष्ट बनाइदियो। मेरो छल एकदमै गम्भीर थियो। मैले सबै काम सर्सर्ती र धोका दिने मनोवृतिका साथ गरेँ। जब ती सिस्टरले मलाई विराम चिन्हको ठीक प्रयोगका बारेमा सोध्नुभयो, मलाई दुःख गर्न मन लागेको थिएन। मैले त्यसलाई गम्भीर रूपमा लिएकी थिइनँ र धेरै प्रश्न सोधिएको पनि मन पराइनँ, त्यसैले सामान्य नियमको पालना गर्नु भनेर मैले उहाँलाई झुक्याएँ। जब उहाँले मलाई सन्दर्भ सामग्रीका बारेमा सोध्नुभयो, म उहाँका लागि एउटा सामग्री बनाउन सक्ने थिएँ, तर जब मैले आफूले दुःख गर्नुपर्ने हिसाबमा सोचेँ, मैले झन्झट लिन ठीक ठानिनँ। गल्तीहरू आउँछन् कि भनेर म चिन्तित त थिएँ, तैपनि मैले अझै धोकापूर्ण छिटो बाटो रोजेँ। मैले प्रयास नगरिकनै काम राम्ररी भएको हुन्थ्यो भने त गजब हुने थियो। प्रत्येक पटक म कुनै दुःख नगरी काम गर्थेँ, बीचको बाटो निकाल्नका लागि म भाग्यको भर पर्थेँ। म काम निकाल्न सधैँ थोरै दुःख गर्नुपर्ने बाटो खोजिरहेकी हुन्थेँ। म मेरो कर्तव्य पूरा गर्न प्रत्येक विवरणलाई हेर्ने र कुनै गल्ती नहोस् भन्नका लागि मेरो सक्दो गर्दै वास्तविक, इमानदार प्रयास गरिरहेकी थिइनँ। म काम गरिरहेकी छु, र सबै प्रश्नहरूको उत्तर दिइरहेकी छु जस्तो देखिन्थ्यो, तर वास्तविकतामा, म ती सिस्टरलाई मूर्ख बनाइरहेकी थिएँ र आफू धूर्त बनिरहेकी थिएँ। फलस्वरूप, उहाँले मेरो उत्तरमा भरोसा गर्नुभयो र केही गम्भीर त्रुटि गर्न पुग्नुभयो र व्यर्थको काममा आफूलाई थकाउनुभयो। उहाँले धेरै कुरा फेरि गर्नुपर्ने भयो, जसले सबैकुरा ढिलो बनायो, जसले मण्डलीको काममा क्षति पुर्यायो। मेरा काम पछाडिको सिद्धान्त भनेको, सबैभन्दा सजिलो, सबैभन्दा झन्झट नहुने काम गर्नु थियो, जुन मानिसहरूलाई हानि पुर्‍याउने सिद्धान्त थियो। छोटो समयका लागि धेरै दुःख गर्नु नपरोस् भन्नका लागि म धूर्त उपाय लगाउथेँ। मैले शारीरिक रूपमा दुःख पाएकी थिइनँ, तर मेरो कर्तव्यमा मेरो अपराध रोकिएको थिएन र परमेश्‍वरको घरको काममा बाधा पुगेको थियो। म सबैलाई हानि पुर्‍याइरहेकी थिएँ। मलाई अति महत्त्वपूर्ण काम सुम्पिइएको थियो, तर मैले त्यसलाई हलुका रूपमा लिएँ, र सर्सर्ती मात्रै गर्थेँ, गैर जिम्मेवार थिएँ, धोका दिन्थे, र लापरबाही र परिणामलाई टार्ने खालकी थिएँ। मसँग अलिकति पनि विवेक थिएनँ। त्यसपछि मात्रै मैले मेरो छल कति गम्भीर रहेछ, मेरो इमानदारी कति तल्लो स्तरको रहेछ, र म कति व्यर्थकी रहेछु भनेर थाहा पाएँ।

पछि मैले परमेश्‍वरका वचनहरू पढिएको एउटा भिडियो हेरेँ। सर्वशक्तिमान्‌ परमेश्‍वर भन्नुहुन्छ, “यदि मानिसहरूले सेवाको अवधिमा व्यक्त गर्नुपर्ने कुरालाई व्यक्त गर्न सक्दैनन् वा तिनीहरूको लागि सम्भव भएका कुराहरूलाई अन्तर्निहित रूपमा तिनीहरूले उपलब्धि गर्न सक्दैनन्, र यसको सट्टामा समय बरबाद गर्छन् र आलटाल मात्रै गर्छन् भने, तिनीहरूले सृष्टि गरिएको प्राणीमा हुनुपर्ने कार्यगत प्रकार्यलाई गुमाएका हुन्छन्। त्यस्ता मानिसहरू ‘मध्यम-स्तरीय’ भनेर चिनिन्छन्; तिनीहरू कार्य नलाग्ने रद्दी हुन्। त्यस्ता मानिसहरूलाई कसरी उचित रूपमा सृष्टि गरिएका प्राणीहरू भन्न सकिन्छ? के तिनीहरू भ्रष्ट प्राणीहरू होइनन् र, जो बाहिर चम्कन्छन् तर भित्र कुहिएका हुन्छन्? … तिमीहरूका वचनहरू र कार्यहरू कसको योग्य हुनसक्छ? के तिमीहरूले गरेको त्यति सानो बलिदान मैले तिमीहरूलाई दिएका सबै कुराको योग्य हुनसक्छ? मसँग अरू कुनै विकल्प छैन र तिमीहरूप्रति म पूर्ण हृदयले समर्पित भएको छु, तैपनि तिमीहरूले मप्रति दुष्ट अभिप्रायहरू राखेका छौ र मप्रति अर्ध हृदयका भएका छौ। तिमीहरूको दायित्वको हद, तिमीहरूको एउटै मात्र कार्य त्यही नै हो। के यस्तै होइन र? तिमीहरू सृष्टि गरिएको प्राणीको दायित्वलाई पूरा गर्न पूर्ण रूपमा असफल भएका छौ भन्ने कुरा के तिमीहरूलाई थाहा छैन? तिमीहरूलाई कसरी सृष्टि गरिएको प्राणीको रूपमा लिन सकिन्छ? तिमीहरूले जे व्यक्त गर्दैछौ र जसरी जीवन बिताउँदैछौ त्यो तिमीहरूलाई स्पष्ट नै छैन र? तिमीहरू आफ्नो दायित्व पूरा गर्न असफल भएका छौ, तर तिमीहरू परमेश्‍वरको सहिष्णुता र प्रशस्त अनुग्रह प्राप्त गर्न खोज्छौ। त्यस किसिमको अनुग्रह तिमीहरू जस्ता अनुपयोगी र नीचहरूका लागि तयार गरिएको होइन, तर तिनको लागि हो जसले केही पनि माग्दैनन्‌ र खुसीसाथ बलिदान दिन्छन्‌। तिमीहरू जस्ता मानिसहरू, यस्ता मध्यम-स्तरीयहरू, स्वर्गको अनुग्रहको आनन्द उपभोग गर्न पूर्ण रूपमा अयोग्य छौ। तिमीहरूका दिनहरूलाई कठिनाइ र अनन्त दण्डले साथ दिनेछन्! यदि तिमीहरू मप्रति विश्‍वासयोग्य हुन सक्दैनौ भने, तिमीहरूको नियति कष्टको हुनेछ। यदि तिमीहरू मेरा वचनहरू र मेरो कार्यप्रति जबाफदेही हुन सक्दैनौ भने, तिमीहरूको परिणाम दण्डको नै हुनेछ। राज्यका सारा अनुग्रह, आशिषहरू, र सुन्दर जीवनले तिमीहरूसँग कुनै सरोकार राख्‍नेछैनन्‌। तिमीहरूले पाउन योग्य अन्त्य र तिमीहरू आफैले निम्त्याएको परिणाम यही नै हो!” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। परमेश्‍वरका वचनहरूले भन्छ, “मसँग अरू कुनै विकल्प छैन र तिमीहरूप्रति म पूर्ण हृदयले समर्पित भएको छु, तैपनि तिमीहरूले मप्रति दुष्ट अभिप्रायहरू राखेका छौ र मप्रति अर्ध हृदयका भएका छौ। तिमीहरूको दायित्वको हद।” यी वचनहरूले मेरो मुटु छेड्यो। परमेश्‍वरले मलाई मेरो कर्तव्य पूरा गर्ने मौका दिनुभयो, ताकि मेरो कर्तव्यमार्फत म सत्यको खोजी र प्राप्त गर्न सकुँ, मेरो भ्रष्ट स्वभाव त्याग्न सकुँ र परमेश्‍वरबाट मुक्ति पाउन सकुँ। तर सत्यको खोजी गर्नुको साटो, मैले देहको मात्रै वास्ता गरेँ, परमेश्‍वरलाई झुक्याएँ र धोका दिएँ। मैले मानवजातिलाई मुक्ति दिलाउन परमेश्‍वरले असह्य अपमान र पीडा सहदैँ, सरकारको खोजीमा पर्दै र अत्याचार सहदैँ, मानिसहरूबाट आलोचना र तिरस्कार सहँदै कसरी देहधारण गर्नुभयो भनेर सोचेँ, तर उहाँले सधैँ सत्य व्यक्त गर्नुहुन्छ र मानिसहरूलाई मुक्ति दिलाउने काम गर्नुहुन्छ। हाम्रो क्षमता यति कमजोर छ कि हामी सत्य एकदमै ढिलो बुझ्छौँ। परमेश्‍वरले हामीलाई नत्याग्नुभएको मात्रै छैन, बरु प्रत्येक कोणबाट उहाँले हामीसँग गम्भीरतापूर्वक सङ्गति गर्नुहुन्छ। उहाँले सबै सत्यहरू बडो विस्तारमा व्याख्या गर्नुहुन्छ। उहाँले हामीलाई बुझाउन कथा बताउनुहुन्छ, उदाहरण दिनुहुन्छ र बिम्बको प्रयोग गर्नुहुन्छ। केही सत्यहरू जटिल हुन्छन् र धेरै कुराहरूलाई समेटेका हुन्छन्, त्यसैले परमेश्‍वरले तिनलाई विस्तारमा बताउनुहुन्छ र हामीलाई रूपरेखा दिनुहुन्छ। सङ्गतिमार्फत उहाँले हामीलाई सत्य बुझाउन धैर्यतापूर्वक र व्यवस्थित रूपमा मार्गदर्शन गर्नुहुन्छ। हाम्रो जीवनहरूको लागि परमेश्‍वरले महान् जिम्मेवारी लिनुभएको छ भनेर हामी देख्न सक्छौँ। तर म आफ्नो कर्तव्यलाई कस्तो व्यवहार गरिरहेकी थिएँ? धेरै सोचविचार गर्नु र दुःख गर्नु व्यर्थ हो भनेर म सोच्थेँ। म मेरो कामप्रति गम्भीर वा जिम्मेवार थिइनँ। म प्रतिफल वा परिणाम हेर्दै नहेरी थोरै दुःख पाइने मार्ग समात्थेँ। म परमेश्‍वरको आज्ञालाई हलुका रूपमा लिइरहेकी थिएँ, हलुका रूपमा अघि बढिरहेकी थिएँ। मेरो विवेक कहाँ थियो? म परमेश्‍वरको दण्डको योग्य थिएँ। तर मलाई मुक्ति दिलाउन परमेश्‍वरले कहिल्यै छोड्नुभएन। उहाँले मलाई अन्तर्दृष्टि दिन र डोर्‍याउन, स्वयमलाई चिन्न र परमेश्‍वरको इच्छालाई बुझ्न आफ्नो वचनहरूको प्रयोग गर्नुभयो। यदि मैले काममा झारो टार्ने र हलुका रूपमा लिने गरिरहेकी भए, ममा जिउँने वा मानव भनिने योग्यता हुने थिएन। त्यसैले मैले परमेश्‍वरलाई प्रार्थना गरेँ: “हे सर्वशक्तिमान् परमेश्‍वर! मेरो धूर्त्याइँ एकदमै गम्भीर छ। मलाई यस्तो अपमानजनक र अमर्यादित तरिकाले अब जिउने इच्छा छैन। कृपया मलाई सत्यलाई अभ्यास गर्ने शक्ति दिनुहोस्, ताकि म साँचो मानव जस्तो जिउन र सृष्टि गरिएको प्राणीको कर्तव्य पूरा गर्न सकुँ।”

पछि, मैले परमेश्‍वरका यी वचनहरू पढेँ: “व्यक्तिले एक मानवको रूपमा, परमेश्‍वरको आज्ञा स्वीकार गर्नका निम्ति ऊ भक्ति-भावयुक्त हुनुपर्छ। व्यक्ति परमेश्‍वरप्रति पूर्ण रूपमा भक्ति-भावयुक्त हुनुपर्छ, र ऊ आधा मनको हुन सक्दैन, जिम्मेवारी उठाउन असफल हुन सक्दैन, वा उसले आफ्नै रुचिहरू वा मनस्थितिको आधारमा कार्य गर्न सक्दैन; यसो गर्नु भक्ति-भावयुक्त हुनु होइन। भक्ति-भावयुक्त हुनुले कुन कुरालाई संकेत गर्छ त? यसको अर्थ यही हो कि तँ आफ्ना कर्तव्यहरू पूरा गर्ने क्रममा तेरो मनस्थिति, वातावरण, मानिस, मामिला वा कामकुराहरूद्वारा प्रभावित र बाध्य हुँदैनस्। ‘मैले यो आज्ञा परमेश्‍वरबाट पाएको छु; उहाँले मलाई यो दिनुभएको हो। यसको अर्थ मैले गर्नुपर्ने यही नै हो। त्यसकारण, म यसलाई मेरो आफ्नै मामिला ठानेर, राम्रा परिणामहरू ल्याउने जुनसुकै तरिकाद्वारा र परमेश्‍वरलाई सन्तुष्ट पार्ने कुरालाई महत्त्व दिंदै गर्नेछु।’ जब तेरो अवस्था यस्तो हुन्छ, तँ तेरो विवेकद्वारा नियन्त्रित भएको मात्र हुँदैनस्, यसमा त भक्ति-भाव पनि सामेल भएको हुन्छ। यदि तँ दक्ष बन्‍ने र परिणामहरू प्राप्त गर्ने आकाङ्क्षा नराखी त्यो कार्य सम्पन्‍न गर्दा र नतिजा प्राप्त गर्दा नै सन्तुष्ट हुन्छस्, अनि केही कोसिस गर्नु नै पर्याप्त हुन्छ भनी विचार गर्छस् भने, त्यो विवेकको स्तर मात्र हो, र त्यसलाई भक्तिको रूपमा मान्‍न सकिंदैन। जब तँ परमेश्‍वरको भक्त हुन्छस्, यो स्तर विवेकको स्तरभन्दा अलि उच्‍च हुन्छ। त्यसैले, यो अबउप्रान्त केही कोसिस गर्ने कुरा मात्र रहँदैन; त्यसमा तैँले आफ्नो सम्पूर्ण हृदय पनि लगाउनुपर्छ। तैँले सधैं आफ्नो कर्तव्यलाई आफूले गर्नुपर्ने आफ्नै कामको रूपमा लिनुपर्छ, त्यस कामको लागि बोझ लिनुपर्छ, यदि तैँले थोरै गल्ती गरिस् वा यदि तँ थोरै लापरवाह भइस्, तँ त्यस प्रकारको व्यक्ति हुनु सक्दैनस् भनी तैँले महसुस गरिस् भने तैँले केही धिक्‍कार वा गाली सहनुपर्छ, किनकि यसले तँलाई परमेश्‍वरप्रति धेरै कृतज्ञ बनाउँछ। जुन मानिसहरूमा साँच्‍चै समझ हुन्छ उनीहरूले कसैले सुपरिवेक्षण गरिरहेको भए वा नभए पनि आफ्ना कर्तव्यहरू आफूले गर्नुपर्ने कामहरूजस्तै ठानेर पूरा गर्छन्। परमेश्‍वर उनीहरूसँग खुसी हुनु भए पनि वा नहुनु भए पनि र उहाँले उनीहरूसँग जस्तोसुकै व्यवहार गर्नुभए पनि, आफ्ना कर्तव्यहरू पूरा गर्न अनि परमेश्‍वरले उनीहरूलाई दिनुभएका आज्ञा पूरा गर्न उनीहरूले सधैं आफैसँग कठोर मापदण्डहरू राख्छन्। यसैलाई भक्ति भनिन्छ” (आखिरी दिनहरूका ख्रीष्टका वार्तालापहरूका अभिलेखहरूको “मानिसहरू इमानदार भएर मात्र साँचो रूपमा खुसी हुन सक्छन्”)। परमेश्‍वरका वचनहरूले मलाई अभ्यासको बाटो देखाए। हाम्रो कर्तव्यमा हामी हाम्रो मनस्थिति र छनौटको आधारमा, हामीलाई जे मनलाग्यो त्यो गर्न सक्दैनौँ। कुनै कुरालाई एकदमै ध्यान दिएर गर्नुपर्छ भने हामीले बीचको बाटो समात्न मिल्दैन, बरु हामीले हाम्रो कर्तव्यलाई परमेश्‍वरको आज्ञाको रूपमा लिनुपर्छ, हाम्रो आफ्नै जिम्मेवारीको रूपमा लिनुपर्छ। हामीले सबैभन्दा राम्रो नतिजा निकाल्नका लागि सोचविचार र सक्दो प्रयास गर्नुपर्छ। जतिसुकै गाह्रो भए पनि, हामीलाई कसैले सिकाए वा नसिकाए पनि, हामीले हाम्रो कर्तव्यलाई सधैँ हाम्रो बलबुताले भ्याउन्जेल अगाडि बढाउनुपर्छ। जब मैले यो कुरा बुझेँ, पश्चात्ताप गर्ने र परमेश्‍वरका वचनहरूअनुसार अभ्यास गर्ने इच्छासहित मैले परमेश्‍वरलाई प्रार्थना गरेँ। त्यसपछि, केही नयाँ सदस्यहरूले सन्दर्भको रूपमा हेर्न मिल्ने गरी मैले इटालियन भाषाको विराम चिन्हको प्रयोगको विषयमा एउटा दस्तावेज बनाउन समय निकालेँ। त्यसपछि, अनुवादको क्रममा प्रायः गरिने गल्तीलाई मैले संक्षेपमा लेखेँ र ध्यान दिनुपर्ने सबै कुराहरूको सूची बनाएँ। दस्तावेजको जाँच गर्दा म यी कुराहरूको जाँच गर्थेँ ताकि कुनै पनि कुरा नछुटून्। जब कुनै ब्रदर वा सिस्टरले उहाँहरूको कर्तव्यको क्रममा मलाई प्रश्न सोध्नुहुन्थ्यो, म सर्सर्ती मात्रै हेर्ने र कल्पना गर्दै उत्तर दिने गर्दिनथेँ, बरु उहाँको प्रश्न ध्यान दिएर सुन्थेँ, तिनको उत्तर दिन मैले प्रयोग गर्न सक्ने सिद्धान्तहरूको प्रयोग गर्थेँ र व्यावसायिक ज्ञान खोज्थेँ। जब म कुनै कुरा बुझ्दिन थिएँ, साँचो प्रयासका साथै परमेश्‍वरको अन्तर्दृष्टि र मार्गदर्शनबाट, म ती कुरा बिस्तारै बुझ्थेँ। कर्तव्यका क्रममा मेरा गलत सोचका बारेमा पनि मैले धेरै समीक्षा गरेँ। जब मलाई कुनै अप्ठ्यारो पर्थ्यो र हलुका रूपमा अघि बढ्ने चाहाना राख्थेँ, म शक्तिका लागि परमेश्‍वरको प्रार्थना गर्थेँ, ताकि म ती समस्यालाई चाहिने वास्तविक प्रयाससहित तिनको समाधान गर्न सकुँ। बिस्तारै, मेरो कर्तव्यप्रति मेरो मनोदृष्टि सच्चियो र मैले दुःख नगरी काम गर्न कम गरेँ। म स्थिर भएर आफ्नो काम गर्न सक्ने भएँ। ममा आएको यो परिवर्तन पूणर् रूपमा परमेश्‍वरको न्याय र सजायको परिणाम थियो। परमेश्‍वरलाई धन्यवाद होस्!


२३. परमेश्‍वरलाई मेरो हृदय दिँदा

क्षिन्चे, दक्षिण कोरिया

वर्ष २०१८ को जुन महिनामा, मैले राज्यको स्तुतिगानको प्रदर्शनका लागि अभ्यास गरें। परमेश्‍वरको प्रशंसा गर्दै र उहाँको गवाही दिँदै मञ्चमा गीत गाउँदा र मलाई सम्मानित र भएको महसुस भयो। मैले अभ्यास गर्ने र मेरो कर्तव्य राम्रोसँग पूरा गर्ने प्रतिज्ञा गर्दै परमेश्‍वरलाई प्रार्थना पनि गरें। जब मैले पहिलोपल्ट अभ्यास गर्न सुरु गरें, म साँच्चिकै मेहनती थिएँ र यसमा कडा परिश्रम गर्थेँ। तर म नाचगानमा अनुभवी नभएको र मेरा हाउभाउहरू कठोर खालका भएका कारण मेरा क्षमताहरू अरूका समान थिएनन्। हाम्रा प्रशिक्षक सधैँ मेरा समस्याहरूलाई औंल्याउने गर्थे। केही समयपछि म निराश हुन थालें, जतिसुकै मेहनत गरे पनि मैले कहिल्यै राम्रो गर्न सकिनँ भन्‍ने लागेको थियो; जब स्थानहरू तोकिए, नाचगानमा दक्ष दाजुभाइ दिदीबहिनीहरू अगाडि भए, मचाहिँ पछाडि खाली ठाउँ भर्ने मात्र भएँ। म पूर्वाभ्यासमा कम सक्रिय भएँ र सम्भव भएसम्म ढिलो आउन थालें। हाम्रो पहिलो छायाङ्कनमा म पछिल्लो पङ्‌क्तिको एक छेउमा राखिएकी थिएँ। म एक किसिमले निराश थिएँ, “म यसमा दक्ष छैनँ र म ती नाचगानमा दक्ष रहेका व्यक्तिहरूसँग प्रतिस्पर्धा गर्न सक्दिनँ। जति नै कडा परिश्रम गरे पनि म उनीहरूको स्तरमा कहिल्यै पुग्‍नेछैन र म कहिल्यै क्यामेरामा आउनेछैन। किन पूर्वाभ्यास गर्दा कडा परिश्रम गर्ने? न्यूनतम प्रयास नै पनि ठीक हुनेछ।” त्यस बेलादेखि, म कम सक्रिय भएँ। मलाई थाहा थियो मेरा चालहरू सही थिएनन्, तर मैले तिनीहरूलाई सच्याउने कोसिस गरिनँ। कहिलेकहीँ प्रशिक्षकले हामीलाई कडा परिश्रम गर्न भन्थे, र यदि कुनै एक व्यक्ति अनुपस्थित थियो भने, यसले सम्पूर्ण कार्यक्रममा सम्झौता गर्दथ्यो र छायाङ्कनमा ढिलाइ गर्दथ्यो। त्यसले ममा प्रभाव पारेको थियो र मलाई समग्र नतिजामा मैले विचार गर्नुपर्छ भन्ने लाग्यो। मैले प्रयास गर्न सुरु गरें, र त्यसपछि पुनः कम सक्रिय हुनमा लिप्त भएँ। मैले परमेश्‍वरको अगुवाइलाई महसुस नगरी झारा टार्ने किसिमले गीत र चालहरूको पूर्वाभ्यास गर्ने गर्थेँ। केही चालहरू मैले अभ्यास त गर्थेँ, तर सही गर्न सक्दिनथिएँ। सबैले गीत सम्‍बन्धी आफ्नो बुझाइको बारेमा सङ्गति गर्थे, तर मैले त्यसो गर्न सक्दिनथिएँ। गाउने क्रममा मलाई हृदयको छुवाइको पनि महसुस हुँदैनथियो, र फिल्ममा मेरा अभिव्यक्तिहरू एकनासे थिए। कसैले पनि मलाई हेरेर आनन्द लिन सक्दैनथियो। मलाई पूर्वाभ्यासहरू थकाइलाग्दो लाग्थ्यो र अर्को काममा लागूँ भनेर मलाई कहिले यो सकिन्छ भनेर हतार हुन्थ्यो।

जब मञ्चको स्थान सम्‍बन्धी चार्ट प्रकाशित भयो, मेरा केही दृश्यहरू क्यामेरा बाहिर छन् भन्‍ने पत्ता लगाएँ, र अत्यन्तै निराश महसुस गरें। मैले सोचेँ, “म राम्रो छैन, तर म त्यस्तो खराब पनि त छैनँ। अघिल्लो पङ्‌क्तिमा नभए पनि म कम्तीमा क्यामेरामा समावेश हुन त सक्छु। म किन क्यामेरा बाहिर छु? के म व्यर्थमा पूर्वाभ्यास गरिरहेकी छु? यदि मलाई थाहा भएको भए, म यी चालहरू अभ्यास नै गर्नेथिइनँ।” त्यसपछि, जब म क्यामेरामा कैद हुन्थें, तब म खुसीको साथ अघि बढ्थें, अन्यथा, म पूर्वाभ्यासका चरणहरूमा मात्र जान्थें। जब छायाङ्कन सकियो, त्यहाँ भेला हुँदा सबैले आफूले के प्राप्त गरे भन्‍ने बारेमा कुरा गरिरहेको सुनेर मलाई नरमाइलो लाग्यो। मैले उही कर्तव्य पूरा गरेको थिएँ, र तिनीहरूले केही प्राप्त गरे, त्यसो भए किन मैले यसबाट केही पनि नपाए जस्तो गरी मेरो मुटु खाली भएको महसुस भयो? मैले परमेश्‍वरलाई घृणा गरेकी छु कि भनेर मलाई डर लाग्यो। त्यसपछि मैले परमेश्‍वरलाई खोजेँ र उहाँलाई अगुवाइको लागि निवेदन गर्दै प्रार्थना गरें। तब, मैले परमेश्‍वरका यी वचनहरू पढेँ: “परमेश्‍वरले व्यक्तिको हृदयको गहिराइमा हेर्नुहुन्छ र सबै कुरा अवलोकन गर्नुहुन्छ भनेर मानिसहरूले सधैँ भन्छन्। तैपनि, किन कतिपयले पवित्र आत्‍माबाट कहिल्यै अन्तर्दृष्टि पाउँदैनन्, किन तिनीहरूले कहिल्यै पनि अनुग्रह प्राप्त गर्न सक्दैनन्, किन तिनीहरूसँग कहिल्यै आनन्द हुँदैन, किन तिनीहरू जहिल्यै नकारात्मक र निराश हुन्छन्, र किन तिनीहरू सकारात्मक बन्‍न सक्दैनन् त्यो कुरा मानिसहरूलाई कहिल्यै थाहा हुँदैन। तिनीहरूका स्थितिहरूलाई हेर। यी मानिसहरूमध्ये एक जनामा पनि कार्यशील विवेक वा इमानदार हृदय छैन” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। “विवेक र तर्कशक्ति दुवै व्यक्तिको मानवताको तत्वहरू हुनुपर्छ। यी दुवै सबैभन्दा आधारभूत र सबैभन्दा महत्त्वपूर्ण हुन्। अन्तस्करणको कमी भएको र सामान्य मानवजातिको विवेक नभएको व्यक्ति कस्तो प्रकारको मानिस हो? सामान्य रूपमा भन्नुपर्दा, ऊ मानवताको कमी भएको, अत्यन्तै कमजोर मानवता भएको एक व्यक्ति हो। यसलाई हामी यसलाई नजिकबाट विश्लेषण गरौं। यस व्यक्तिले पतित मानवताका के-कस्ता प्रकटीकरणहरू प्रदर्शन गर्दछ जसको कारण मानिसहरूले ऊसँग मानवता नै छैन भनेर भन्छन्? त्यस्ता मानिसहरूमा के-कस्ता विशेषताहरू हुन्छन्? तिनीहरूले के-कस्ता खास प्रकटीकरणहरू प्रस्तुत गर्छन्? त्यस्ता मानिसहरू तिनीहरूको कार्यहरूमा लापरवाही हुन्छन् र तिनीहरूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको भवनको हित विचार गर्दैनन्, न त तिनीहरूले परमेश्‍वरका इच्छाको बारेमा वास्ता नै राख्छन्। तिनीहरूले परमेश्‍वरको बारेमा गवाही दिने वा तिनीहरूका कर्तव्यहरू पूरा गर्ने भार बोक्दैनन्, र तिनीहरूमा जिम्मेवारीको कुनै बोध हुँदैन। तिनीहरूले जब केही गर्छन् तब के सोच्छन्? तिनीहरूको पहिलो विचार यस्तो हुन्छ, ‘यदि मैले यो गरें भने के परमेश्‍वरले थाहा पाउनुहुनेछ? के यसलाई अरू मानिसहरूले देख्न सक्नेछन्? यदि अरू मानिसहरूले मैले गरेको सारा कोसिस र परिश्रमी रूपमा काम गरेको देख्दैनन्, र यदि परमेश्‍वरले यो पनि देख्नुहुन्न भने, मैले त्यस्तो कोसिस गर्दा वा त्यसका लागि कष्ट भोग्दा कुनै फाइदा हुँदैन।’ के यो स्वार्थीपन होइन? त्यसको साथसाथै, यो अति नीच किसिमको उद्देश्य पनि हो। जब तिनीहरूले यसरी सोच्छन् र काम गर्छन्, तब के विवेकले कुनै भूमिका खेलिरहेको हुन्छ? के यसमा विवेकको कुनै हिस्‍सा हुन्छ? आफूले गरेको कर्तव्यमा समस्या देखेपछि चुप लागेर बस्‍ने किसिमका मानिसहरू समेत हुन्छन्। तिनीहरू अरूले रोकावट र बाधाहरू उत्पन्न गरेका देख्छन्, तापनि तिनीहरूलाई रोक्न केही पनि गर्दैनन्। तिनीहरूले परमेश्‍वरको घरको हितको बारेमा रत्तीभर पनि विचार गर्दैनन्, न त तिनीहरूले आफ्नो कर्तव्य र जिम्मेवारीहरूको बारेमा नै सोच्छन्। तिनीहरू आफ्नै गर्व, इज्जत, ओहदा, हितहरू र सम्मानका निम्ति मात्र बोल्छन्, काम गर्छन्, डटेर खडा हुन्छन्, कोसिस गर्छन्, र ऊर्जा खर्च गर्छन्। त्यस्तो किसिमको कुनै व्यक्तिका कार्यहरू र उद्देश्यहरू सबैका लागि स्पष्ट हुन्छन्: जब सम्मान वा केही आशिष पाउने अवसर हुन्छ तब तिनीहरू देखा परिहाल्छन्। तर जब सम्मान पाउने कुनै अवसर हुँदैन, वा जब पीडा भोग्ने समय हुन्छ, तब कछुवाले टाउको लुकाए जस्तै तिनीहरू दृश्यबाट हराउँछन्। के यस प्रकारको मानिसमा विवेक र तर्कशक्ति हुन्छ? के यस्तो व्यवहार गर्ने अन्तस्करण र विवेकहीन व्यक्तिले स्व-निन्दा महसुस गर्छ? यस प्रकारको व्यक्तिको अन्तस्करणले कुनै उद्देश्य पूरा गर्दैन, र तिनीहरूले कहिल्यै पनि स्व-निन्दाको महसुस गर्दैनन्। त्यसो भए, के तिनीहरूले पवित्र आत्माले गर्नुहुने निन्दा वा अनुशासनको महसुस गर्न सक्छन्? अहँ, तिनीहरूले सक्दैनन्” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरको वचन पढ्दा म प्रभावित भएँ। मैले के महसुस गरें भने म मेरो कर्तव्यमा नकारात्मक र निस्क्रिय थिएँ, र मैले पवित्र आत्माको काम प्राप्त गर्न सकिनँ किनभने म मेरो हृदयमा इमानदार थिइनँ। मैले परमेश्‍वरको घरको हितलाई होइन, तर मेरो प्रतिष्ठा र हैसियतलाई मात्रै ध्यान दिएँ। कर्तव्यमा देखाइने यस्तो आचरणलाई परमेश्‍वरले घृणा गर्नुहुन्छ। विगतलाई सोच्दै, जब मैले मसँग अरूको भन्दा कम क्षमता भएको देखेँ, र जब मलाई पछाडि राखियो, म नकारात्मक र निष्क्रिय भएँ र मेरो हाउभाउ र चाल अभ्यास गर्न चाहिनँ। म न्यूनतम प्रयासबाट नै खुसी थिएँ, र मैले कसरी सुधार गर्ने भनेर सोचेकी थिइनँ। मेरो सङ्घर्ष व्यर्थ भइरहेको सोच्दै मेरो क्यामेरामा नखिचिएका दृश्यहरूले मलाई गुनासो र बहस गरूँ जस्तै महसुस गराए। म अभ्यास गर्न चाहन्नथें। जब मलाई चलचित्रमा देखिने छायाङ्कन गरिन्थ्यो, तब मैले मेरो भागको काम गर्थेँ, तर जब म क्यामेरा बाहिर हुन्थें, तब म सुस्त र अव्यवस्थित हुन्थें। जब मेले यसको बारेमा सोचेँ, तब मलाई पछुतो भयो। हामी परमेश्‍वरको बारेमा गवाही दिन सामूहिक प्रस्तुतिको चलचित्र बनाउँछौं, त्यसकारण मेरो सहभागिताको अर्थ परमेश्‍वरले मलाई माथि उठाइरहनु भएको छ भन्‍ने थियो। मैले मेरो कर्तव्यलाई राम्ररी पूरा गर्न, मैले सक्दो प्रयास गर्नु पर्थ्यो। यसको सट्टा, मेरो पद र प्रतिष्ठाको चाहनाले, मलाई लापरवाह, नकारात्मक र अल्छी बनायो। मसँग विवेक वा तर्कशक्ति थिएन। म स्वार्थी र क्षुद्र व्यक्ति थिएँ। परमेश्‍वर मानिसहरूको हृदय जाँच्नुहुन्छ, त्यसैले उहाँ मेरो आचरणद्वारा कसरी घृणित हुन सक्‍नुहुन्‍न र? यो महसुस गर्दा मलाई पछुतो र दोषी महसुस भयो, र मैले परमेश्‍वरलाई प्रार्थना गरें: “हे परमेश्‍वर! म गलत थिएँ। यस कार्यक्रममा मैले लिएको मेरो भागको लागि मलाई अफसोस छ र अब मसँग यसलाई सुधार गर्ने कुनै उपाय छैन। अब, म सत्यको पछि लाग्नेछु र इज्‍जत र हैसियतको बारेमा सोच्न छोड्नेछु। म आफ्नो कर्तव्य राम्ररी पूरा गर्न चाहन्छु।”

त्यो बेला, म पछुतोले मात्रै भरिन सक्थेँ, तर अचम्मको कुरा, हामीले केही थप छायाङ्कन गर्नुपर्‍यो। जब मैले त्यो सुनें, तब ममा सबै प्रकारका भावनाहरू आए। मलाई यो मेरो निम्ति पश्‍चाताप गर्ने मौका हो भन्ने लाग्यो। म परमेश्‍वरलाई सन्तुष्ट पार्न आफ्नो कर्तव्य राम्ररी पूरा गर्नमा कटिबद्ध थिएँ। मैले मेरा सबै प्रयत्नहरू पूर्वाभ्यासमा लगाएँ, र केही समयपछि, मैले मेरो क्षमतामा पनि प्रगति भएको देखेँ। हामीले छायाङ्कन सुरु गर्नै लागेका थियौं, तर यसलाई केही अन्य परिस्थितिहरूको कारणले स्थगित गर्नुपर्‍यो। निर्देशकले हामीलाई अभ्यास गरिरहन भने। सुरुमा, मैले हरेक दिन यसमा कडा परिश्रम गर्न सकेँ, तर त्यसपछि मैले सोच्न थालें, “हामीलाई थाहा छैन हामी कहिले छायाङ्कन गर्दैछौं वा कति अभ्यास गर्नुपर्छ। पछिल्लो पटक जस्तै, म सायद केही दृश्यहरूमा क्यामेरामा हुने छैन। मैले गीत र चाललाई आधारभूत रूपमा बुझिसकेको छु, त्यसैले अभ्यास गर्न मात्रै पनि पर्याप्त हुनुपर्छ।” प्रशिक्षकले हामीलाई छायाङ्कन गर्नुअघि अभ्यासलाई सहजताको साथ नलिन चेतावनी दिए र मञ्‍चको बन्दोबस्त परिवर्तन हुन सक्थ्यो। तर मैले यस्तो सोच्दै त्यसमा ध्यान दिइनँ, “म अघिल्लो पङ्‌क्तिमा रहने कुनै सम्भावना छैन, यसैले यदि मैले कडा परिश्रम गरें भने पनि म चलचित्रमा देखिन्छु नै भन्ने निश्चित छैन। किन झमेला लिने?” जब प्रशिक्षकले मेरा समस्याहरू औंल्याए, म तिनलाई समाधान गर्न राजी भइनँ, र बहाना बनाएँ: “अगाडि भएका दाजुभाइ दिदीबहिनीहरू चलचित्रमा देखिनेछन्, त्यसैले तिनीहरूले नै बढी अभ्यास गरून्। तर म पछाडि हुनेछु, र मलाई कसैले चिन्‍नेछैनन्। यस्तो चिन्ता गरिरहनु कुनै आवश्यकता छैन।” त्यसपछि, म पूर्वाभ्यासहरूप्रति थाकेँ, लाग्थ्यो तिनीहरूले कर गरिरहेका छन्। धेरै पटक मलाई जान मन लाग्दैनथियो। ममलाई मेरो पुरानो समस्या बल्झिएको छ भन्‍ने लाग्यो र यो राम्रो लागेन। मैले आफैलाई सोधेँ, “म किन मेरो कर्तव्य पालनमा लापरवाही छु? म किन परमेश्‍वरलाई सन्तुष्ट पार्नेतर्फ ध्यान केन्द्रित गर्न सक्दिनँ?” मैले परमेश्‍वरलाई उहाँसँग अगुवाइको लागि बिन्ती गर्दै मेरो साँचो अवस्थाको बारेमा प्रार्थना गरेँ।

मैले परमेश्‍वरका यी वचनहरू पढेँ: “धेरै वर्षसम्म, आफ्नो अस्तित्वका निम्ति मानिसहरू भर परेका सोचहरूले तिनीहरूको हृदयहरूलाई यति हदसम्म बिगारेका छन् कि तिनीहरू छली, डरपोक र घृणित बनेका छन्। तिनीहरूमा इच्‍छाशक्ति र सङ्कल्पको अभाव मात्र नभएर, तिनीहरू लोभी, अहङ्कारी र मनमानी गर्ने पनि भएका छन्। तिनीहरूसँग स्वयम्‌लाई उछिन्‍ने सङ्कल्पको अभाव छ, र त्योभन्दा बढी, यी अँध्यारा प्रभावहरूबाट मुक्त हुने अलिकति पनि साहस तिनीहरूसँग छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्ने सम्बन्धमा तिनीहरूका दृष्टिकोणहरू अझ पनि असहनीय रूपले घृणित छन् र त्योभन्दा बढी, जब मानिसहरूले परमेश्‍वरमाथिको तिनीहरूको विश्‍वासको सम्बन्धमा आफ्ना दृष्टिकोणहरू राख्छन् त्यो सुन्‍न नसकिने किसिमका हुन्छन्। मानिसहरू सबै डरपोक, अयोग्य, घृणित र कमजोर छन्। अन्धकारका शक्तिहरूप्रति तिनीहरूले घृणाको महसुस गर्दैनन् र तिनीहरू ज्योति र सत्यताप्रति प्रेमको महसुस गर्दैनन्; बरु तिनलाई निष्कासित गर्ने भरमग्दुर प्रयास तिनीहरू गर्छन्। … तिमीहरू अब अनुयायी हौ र तिमीहरूले यस चरणको कामको बारेमा केही समझ प्राप्त गरेका छौ। यद्यपि, तिमीहरूले अझ पनि आफ्नो हैसियतको इच्छालाई पन्छाएका छैनौ। तिमीहरूको हैसियत उच्च हुँदा तिमीहरू असल तवरले खोजी गर्छौ, तर तिमीहरूको हैसियत कम हुँदा तिमीहरू खोजी नै गर्दैनौ। हैसियतका आशिष्‌हरू सधैँ तिमीहरूको मनमा हुन्छन्। किन अधिकांश मानिसहरूले आफूलाई नकरात्मकताबाट हटाउन सक्दैनन्? के उत्तर सधैं ‘आशाहीन सम्भावनाहरूको कारणले’ भन्ने हुँदैन र?” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। “यस्तो व्यक्तिले के भन्छ त्यसमा ध्यान नदे; ऊ कसरी जिउँछ, उसले के प्रकट गर्छ, र उसले आफ्ना कर्तव्यहरू पूरा गर्दा उसको आचरण कस्तो हुन्छ, साथसाथै उसको आन्तरिक अवस्था कस्तो छ र उसले कुन कुरालाई प्रेम गर्छ त्यो तैँले हेर्नुपर्छ। यदि उसको आफ्नै ख्याति र सम्पत्तिप्रतिको प्रेम परमेश्‍वरप्रतिको उसको बफादारीभन्दा बढी छ भने, यदि उसको ख्याति वा सम्पत्तिप्रतिको प्रेम परमेश्‍वरको रुचिभन्दा बढी छ वा यदि उसले आफ्नै ख्याति र सम्पत्तिप्रतिको प्रेम परमेश्‍वरका निम्ति देखाएको सम्मानभन्दा बढी हुन्छ भने ऊ मानवता भएको व्यक्ति होइन। उसको व्यवहारलाई अरूले र परमेश्‍वरले देख्न सक्नुहुन्छ; त्यसकारण, त्यस्तो व्यक्तिले सत्यता प्राप्त गर्नु धेरै कठिन हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरूले गाडिएर रहेका मेरा घृणित मनसायहरूलाई उजागर गरे, र मैले मेरो कर्तव्य प्रदर्शन गर्न नसक्दा म लापरवाह किन हुन्थें र किन म आफ्नो कर्तव्य पालन र जिम्मेवारीप्रति भावशून्य हुन्थें भन्‍ने देखाए। इज्‍जत र हैसियतको लागि मेरो चाहना धेरै ठूलो थियो। कमसँग प्रतिभा नै नभएको हुनाले, मैले देखाउने मौका खोजिरहेकी थिएँ भन्ने स्पष्ट थिएन। ममा प्रतिभाको कमी भए तापनि म प्रदर्शनमा अगाडि रहन चाहन्थें। जब मैले अरूलाई उछिन्ने कुनै सम्भावना छैन, म अघिल्लो पङ्‌क्तिमा रहन सक्दिनँ भन्‍ने मैले देखेँ, म सम्पूर्ण कुराको बारेमा नकारात्मक भएँ र मेरो कर्तव्यमा थोरै मात्रै प्रयास गरें! मैले सक्दो प्रयास नगरी झारा टार्ने काम मात्रै गरेँ। ममलाई के लाग्यो भने, जब मैले प्रदर्शन गर्न सक्दिनँ भने, मैले त्यस्तो धेरै कष्ट पाउनु हुँदैन, त्यसो गर्दा म घाटामा पर्दिन। जस्तै “अरूको होइन, आफ्नो दुनो सोझ्याउनुपर्छ” र “अरूभन्दा असल बन” भन्‍ने जस्ता शैतानका विषहरू मभित्र गहिरो रूपमा गाडिएका थिए। म तिनीहरूको नियन्त्रणमा थिएँ त्यसैले मैले गरेका सबै कुरामा आफ्नै लाभको बारेमा मात्र सोचेँ। म यो केवल नाम र प्राप्तिको लागि मात्र गर्न चाहन्थें। त्यो मेरो कर्तव्यको हकमा पनि सत्य थियो। जब मैले मेरो कामको प्रदर्शन गर्न सक्थें, तब म कडा परिश्रम गर्थेँ, तर जब मैले मेरा इच्छाहरू पूरा गर्न सक्दिनथिएँ, म झारा टार्ने काम गर्थेँ, यसरी परमेश्‍वरको इच्छा वा परमेश्‍वरको घरलाई बेवास्ता गर्थेँ। मेरो नाम र पदको लागि युक्ति रच्दै म मेरो धूर्त प्रकृतिद्वारा बाँचिरहेकी थिएँ। म कुनै जिम्मेवारी, कुनै विवेक, तर्कशक्ति वा मर्यादाविना नै मेरो कर्तव्य पालनमा सुस्त र भ्रामक भई लागेको थिएँ। म पूर्ण रूपमा भर पर्न नसकिने व्यक्ति थिएँ। मैले चिनेका कतिपय शुद्ध र इमान्दार दाजुभाइ तथा दिदीबहिनीहरूको बारेमा विचार गरें, मञ्चमा जहाँसुकै रहनु परे पनि, तिनीहरूले परमेश्‍वरको लागि उत्तम प्रयास गर्थे। समय बित्दै जाँदा, उनीहरूको नाच र गान सुधारियो र तिनीहरूले परमेश्‍वरको आशिष् र मार्गदर्शन देख्न सके। यसका साथै पर्दापछाडि काम गर्नेहरू पनि थिए, जसले चुपचाप आफ्नो भागको काम गर्थे, यद्यपि उनीहरूलाई कहिल्यै पर्दामा देखिँदैनथियो। कार्यक्रम अनलाइनमा प्रकाशित गरिएको हेर्नु पाउनु नै तिनीहरूको सबै काम सार्थक भएको छ भनी तिनीहरूले भने। तर जब मैले अरूलाई देखाउन सक्दिनथिएँ, मैले आफ्नो कर्तव्य राम्रोसँग पूरा गर्दिनथिएँ। ममा मानवताको कमी थियो। परमेश्‍वरको स्वभाव धर्मी छ, त्यसैले उहाँले मेरो जस्तै मानवता र खोजीहरूलाई तिरस्कार र घृणा गर्नुहुन्छ। मैले मेरो कर्तव्यमा पवित्र आत्माको काम प्राप्त गर्न सकिनँ, र जीवनमा प्रगति गर्न सकिनँ। मलाई थाहा थियो, यदि मैले पश्चात्ताप गरिनँ भने, मैले कहिल्यै सत्यता प्राप्त गर्नेछैनँ। मलाई परमेश्‍वरले हटाउनुहुनेछ! मलाई आत्म-मनन गर्दा डर लाग्यो र मैले परमेश्‍वरलाई प्रार्थना गरें। “हे परमेश्‍वर, मानवताविना मेरो भ्रष्ट स्वभावमा जिउँदा, म कति लाजमर्दो बने ममलाई थाहा भयो। परमेश्‍वर, म पश्चात्ताप गर्न र परिवर्तन हुन चाहन्छु। कृपया मलाई मेरो स्वभाव परिवर्तन गर्न र मेरो कर्तव्यमा ध्यान दिन अगुवाइ गर्नुहोस्।”

मैले पछि परमेश्‍वरका यी वचनहरू पढेँ: “यदि तँ परमेश्‍वरको इच्छा पूरा गर्नलाई तैँले गर्ने सबै कुरामा समर्पित हुन चाहन्छस् भने, तैँले एउटा मात्र कर्तव्य पूरा गर्नु हुँदैन; तैँले परमेश्‍वरले तँलाई दिनुहुने कुनै पनि आज्ञालाई तैँले स्वीकार गर्नुपर्छ। चाहे त्यो तेरो चाखहरूसित मेल खाओस् वा नखाओस्, वा तेरा रुचिहरूभित्र परोस् वा नपरोस्, वा तँलाई गर्न आनन्द नलाग्ने वा तैँले अघि कहिल्यै नगरेको कुरा होस् वा केही गाह्रो कुरा होस्, तैँले अझै पनि त्यसलाई स्वीकार गर्नुपर्छ र समर्पित हुनुपर्छ। तैँले त्यसलाई केवल स्वीकार गर्ने मात्रै गर्नु हुँदैन, तैँले सक्रिय रूपमा सहकार्य गर्नुपर्छ, र त्यसको बारेमा सिक्‍नुपर्छ र प्रवेश प्राप्त गर्नुपर्छ। यदि तैँले कष्ट भोग्‍नुपर्छ र तँ डटेर रहन र चम्कन सफल हुँदैनस् भने पनि तैँले अझै आफ्नो भक्ति अर्पण गर्नुपर्छ। तैँले यसलाई आफूले पूरा गर्नुपर्ने कर्तव्य मान्‍नुपर्छ; व्यक्तिगत व्यवसायजस्तो ठान्‍नु हुँदैन, तर तेरो कर्तव्यजस्तो ठान्‍नुपर्छ। मानिसहरूले आफ्ना कर्तव्यहरूलाई कसरी बुझ्नुपर्छ त? जब सृष्टिकर्ता—परमेश्‍वर—ले कसैलाई उसले गर्नुपर्ने काम दिनुहुन्छ, र त्यस स्थितिमा त्यो व्यक्तिको कर्तव्य उत्पन्‍न हुन्छ। परमेश्‍वरले तँलाई दिनुहुने कामहरू, परमेश्‍वरले तपाईंलाई दिनुहुने आज्ञाहरू—यी नै तेरा कर्तव्यहरू हुन्। जब तँ तेरा लक्ष्यहरूको रूपमा तिनको पछि लाग्छस्, र तँमा साँच्‍चै परमेश्‍वरलाई प्रेम गर्ने हृदय हुन्छ भने, तब के तँ अझै पनि इन्कार गर्न सक्छस् त? तैँले तिनीहरूलाई अस्वीकार गर्नु हुँदैन। तैँले तिनीहरूलाई स्वीकार गर्नुपर्छ। यो नै अभ्यासको मार्ग हो” (आखिरी दिनहरूका ख्रीष्टका वार्तालापहरूका अभिलेखहरूको “मानिसहरू इमानदार भएर मात्र साँचो रूपमा खुसी हुन सक्छन्”)। ममलाई के थाहा भयो भने, मेरो कर्तव्य मेरो लागि परमेश्‍वरले दिनुभएको आज्ञा हो, र मैले आफूलाई प्रदर्शन गर्न सके पनि नसके पनि, मैले मेरा व्यक्तिगत मनसायहरूलाई त्याग्‍नुपर्छ, यसलाई मेरो कर्तव्यको रूपमा लिनुपर्छ, र परमेश्‍वरले चाहनुभएको कुरा उत्कृष्ट ढङ्गले गर्नुपर्छ। खासमा, कुनै कार्यक्रमका लागि पङ्‌क्तिबद्ध गर्दा, कोही मानिसहरू अगाडि हुन्छन् र कोही पछाडि हुन्छन्, तर तिनीहरू जहाँ भए पनि, तिनीहरूले आफ्नो कर्तव्य पूरा गरिरहेका हुन्छन्। परमेश्‍वरले आफ्‍नो कर्तव्यप्रतिको हाम्रो मनसाय र आचरणलाई हेर्नुहुन्छ, हाम्रो हृदय यसमा छ कि छैन, र हामी परमेश्‍वरलाई खुसी पार्नको लागि सत्यताको अभ्यास गर्छौं कि गर्दैनौं भन्‍ने हेर्नुहुन्छ। मैले कसरी म अन्य कलाकारहरू जस्तै प्रतिभाशाली छैनँ भनेर सोचेँ, तर परमेश्‍वरले अझै मलाई तालिम लिने मौका दिनुभयो त्यसैले मैले मेरो सीप र मेरो जीवनमा प्रवेश गर्ने सम्बन्धमा प्रगति गर्न सकेँ। त्यो परमेश्‍वरको प्रेम हो! परमेश्‍वरको हृदय तोडेर र उहाँलाई होच्याएर, म पहिले जस्तो स्वार्थी र निर्दयी हुनु हुँदैन भन्ने मलाई थाहा भयो। यदि म अगाडि वा पछाडि थिएँ भने, यदि मलाई देखिन सकिन्थ्यो भने पनि वा देखिन सकिँदैनथियो भने पनि, शुद्ध रूपमा मेरो कर्तव्य पालन गर्न र परमेश्‍वरको प्रेमको प्रत्युत्तर दिन मैले आफ्नो स्थान सृष्टि गरिएको व्यक्तिको रूपमा लिनु पर्थ्यो।

त्यसपछि, मैले प्रार्थना गर्ने र परमेश्‍वरमा भरोसा राख्ने निश्चय गरेँ र हामीले जेसुकैको पूर्वाभ्यास गरे पनि मैले कडा परिश्रम गरें। जब हामीले पूर्वाभ्यास गर्नु अघि परमेश्‍वरका वचनहरू पढ्यौं, मम परमेश्‍वरका आवश्यकताहरूबारे सोच्थें र पूर्वाभ्यासहरूमा उहाँका वचनहरू व्यवहारमा लागू गर्थेँ। जब प्रशिक्षकले मेरा समस्याहरूलाई उठाउँथे, म सुन्थें र उनको सल्लाहलाई मेरो अभ्यासमा लागू गर्थेँ। मैले मेरा कमजोरीहरूलाई ध्यान दिन्थें र मेरो खाली समयमा पनि अभ्यास गर्थेँ। मैले न्यूनतम अभ्यास मात्रै गर्ने कार्यलाई छोडें। सही उद्देश्यका साथ पूर्वाभ्यास गर्दा, हरेक दिन पूर्णताको महसुस हुन्थ्यो। मैले आफ्नो कर्तव्य पूरा गर्दा साँच्‍चै नै परमेश्‍वरको मार्गदर्शनलाई महसुस गर्न सक्थें र मलाई थकाइ लाग्दैनथियो। केही समयपछि, मेरो चाल र हाउभाउहरूमा सुधार भयो, र दिदीबहिनीहरूले मेरो क्षमतामा धेरै सुधार भएको छ भनेर बताए। मैले इमान्दार हृदयले आफ्नो कर्तव्य पालन गर्नु कत्तिको महत्त्वपूर्ण रहेछ भन्ने महसुस गरें।

धेरै पटकको छायाङ्कनमा मलाई अझै पछाडि नै राखियो, र कहिलेकहीँ मलाई सक्दो प्रयास गर्न मन लाग्दैनथियो। त्यसैले म परमेश्‍वरलाई प्रार्थना गर्थें र कसरी उहाँको इच्छाको ख्याल राख्ने, कसरी आफैलाई लगानी गर्ने भन्ने बारेमा सोच्थें। समय लाग्यो, तर मेरो मानसिकता सुध्रियो। पछाडि हुँदा, मैले अगाडि रहेका दाजुभाइ तथा दिदीबहिनीहरूको लागि प्रार्थना गर्थेँ। जब म क्यामेरामा देखा पर्दिनथिएँ, तब मैले मेरा दिदीबहिनीहरूलाई उनीहरूको पोसाक र कपाल मिलाउन सहयोग गर्थेँ, यसरी मेरो कर्तव्यमा मैले सकेजति गरिरहेकी थिएँ। जब मैले केही दिदीबहिनीहरू पछाडि रहनु परेको कारण तिनीहरू नकारात्मक भएको देखेँ, मैले परमेश्‍वरको इच्छाको बारेमा उनीहरूलाई सङ्गति दिएँ। त्यसरी मेरो कर्तव्य पूरा गर्दा मलाई सहज भयो र मेरो अवस्थामा सुधार आयो। मेरो इज्‍जत र हैसियतलाई पन्छ्याउँदै र सत्यताको अभ्यास गर्दै गर्दा परमेश्‍वरका वचनहरूबाट अगुवाइ आयो।


२४. आफ्नो कर्त्तव्य पूरा गर्दाका इनामहरू

याङ्ग मिन्‍झेङ, क्यानडा

सर्वशक्तिमान्‌ परमेश्‍वर भन्नुहुन्छ, “परमेश्‍वरको कामप्रतिको समर्पणता यथार्थ र वास्तविक हुनुपर्छ, अनि यो समर्पणतामा जिउनुपर्छ। सतही समर्पणताले मात्रै परमेश्‍वरको स्याबासी प्राप्त गर्न सक्दैन, र आफ्नो स्वभाव परिवर्तन गर्न नखोजिकनै परमेश्‍वरका वचनहरूका सतही पक्षहरूको मात्र आज्ञापालन गर्नु परमेश्‍वरको हृदय अनुसारको हुनु होइन। परमेश्‍वरको आज्ञापालन र परमेश्‍वरको कामप्रतिको समर्पणता दुवै एउटै र उस्तै कुरा हुन्। परमेश्‍वरप्रति मात्र समर्पित हुने तर उहाँको कामप्रति समर्पित नहुने व्यक्तिहरूलाई आज्ञाकारी मान्‍न सकिँदैन, सच्चा रूपमा समर्पित नहुने बरु बाहिरी रूपमा चापलुसी गर्ने व्यक्तिहरूलाई आज्ञाकारी मानिने त झन् कुरै नगरौं। परमेश्‍वरप्रति सच्चा रूपमा समर्पित हुने व्यक्तिहरू सबैले परमेश्‍वरको कामबाट फाइदा लिन सक्छन् र परमेश्‍वरको काम र स्वभावको बारेमा बुझाइ हासिल गर्न सक्छन्। त्यस्ता व्यक्तिहरूले मात्र आफूलाई सच्चा रूपमा परमेश्‍वरप्रति समर्पित गर्न सक्छन्। त्यस्ता व्यक्तिहरूले नयाँ ज्ञान प्राप्त गर्न सक्छन् अनि नयाँ कामबाट तिनीहरूमा नयाँ परिवर्तन आउन सक्छ। यी व्यक्तिहरूलाई मात्र परमेश्‍वरले स्याबासी दिनुहुन्छ, यी व्यक्तिहरूलाई मात्र सिद्ध तुल्याइन्छ, र यी व्यक्तिहरू मात्र स्वभाव परिवर्तन भएका व्यक्तिहरू हुन्। परमेश्‍वरले स्याबासी दिनुभएका व्यक्तिहरू ती व्यक्तिहरू हुन् जो खुशीसाथ परमेश्‍वरप्रति र उहाँका वचन र कामप्रति समर्पित हुन्छन्। त्यस्ता व्यक्तिहरू मात्रै सही हुन्छन्, त्यस्ता व्यक्तिहरूले मात्रै इमान्दारीपूर्वक परमेश्‍वरलाई चाहन्छन् र इमान्दारीपूर्वक परमेश्‍वरको खोजी गर्छन्” (वचन, खण्ड १। परमेश्‍वरको देखापराइ र काम। सच्चा हृदयका साथ परमेश्‍वरको आज्ञापालन गर्नेहरूलाई अवश्य पनि परमेश्‍वरले प्राप्त गर्नुहुनेछ)। परमेश्‍वरका यी वचनहरू पढेर परमेश्‍वरप्रतिको समर्पणतासम्बन्धी मेरो अनुभवलाई स्मरण गराउँछ।

यो कुरा वर्ष २०१६ को मार्चमा शुरु भयो। म चिनियाँ कम्युनिस्ट पार्टीबाट हुने गिरफ्तार र सतावटबाट बच्न चीनबाट भागें, म आफ्नो विश्‍वासको अभ्यास गर्न चाहन्थे। केही समयपछि चर्चकी अगुवा सिस्टर झाङले मलाई सोध्नुभयो, “के तपाईं सिञ्चन कार्य गर्न चाहनुहुन्छ?” खुबै रमाउँदै मैले जवाफ दिएँ, “त्यो त गज्जब कै कुरा हो नि! म अरूलाई सत्यता बुझ्न र साँचो मार्गमा जग बसाल्न मदत गर्नेछु। त्यो त एउटा असल काम हुनेछ!” मैले मनमनै सोचें: यदि मलाई चिन्नेहरूले मलाई सिञ्चन कार्य गरिरहेको भेट्टयो भने, उनीहरूले मलाई हेर्नेछन्‌ र मेरो प्रशंसा गर्नेछन्‌। यसले मलाई अरूको नजरमा राम्रो देखाउनेछ। मेरो मनमा यस्तो आशा पलाएको मात्र के थियो, ती अगुवा बहिनीले फेरि मसित कुरा गर्नुभयो। उहाँले भन्नुभयो, आपत्कालीन स्थिति आइपरेकोले केही बहिनीहरू नयाँ ठाउँमा सर्नुपर्ने भयो, तर उनीहरूले जाने कुनै ठाउँ पाएका छैनन्। उहाँले त्यसको लागि मेरो घर उचित हुने कुरा गर्नुभयो, अनि उनीहरूलाई मैले घरमा राख्न सक्छु कि भनेर सोध्नुभयो। त्यसपछि त मेरो मन अशान्त भयो। सिञ्चन कार्य गर्नेछु भनेर सोचेको थिएँ, तर अब खातिरदारीको काम पो गर्नु। अबउप्रान्त के मैले सारा समय भान्साघरमै बिताउनु? यो काम गाह्रो मात्र होइन, लाजमर्दो पनि हुनेछ। बाहिर संसारमा त म एक व्यवसायी महिला थिएँ र मेरो आफ्नै कारखाना थियो। अरूले मलाई सुपरवुमन भन्थे। घरमा त म खाना पकाउन, सर-सफाई गर्न र लुगा धुन समेत धाईलाई लगाउँथें। अहिले ती सबै काम अरूको निम्ति मैले गर्नुपर्ने भयो। यो काम म साँच्चै गर्न चाहँदिनँ थिएँ। तर बहिनीहरूले जाने अन्य ठाउँ नपाएका र आफ्नो काम शान्तिसित गर्न नसकेका विषयमा सोचें। अनि त्यसको लागि मेरो घर उचित स्थान थियो, त्यसैले इच्छा नहुँदा-नहुँदै पनि म सहमत भएँ।

केही दिनसम्म मैले सतही रूपमा खातिरदारी गरें, तर भित्रभित्र म अशान्त थिएँ र शंका गर्न थालें। के मेरा भाइबहिनीहरूले मलाई सिञ्चन कार्यको लागि अयोग्य ठानेका हुन्? नत्र किन उनीहरूले मलाई खातिरदारीमा लगाए? यदि मलाई चिन्ने भाइबहिनीहरूले मलाई भेट्टाए भने, के उनीहरूले मलाई सत्यताको वास्तविकता गुमाएको, अनि अन्य काम गर्न नसकेर खातिरदारीमा लागेको भन्नेछन्? यसबारे सोच्दा पनि, म साँच्चै उदास हुन्थेँ। अनि मैले परमेश्‍वरअघि गरेको संकल्पबारे सोच्थेँ, मैले गर्नुपर्ने काम जस्तोसुकै भए पनि, यसले चर्चको काममा मद्दत पुग्छ भने म त्यसलाई राम्रोसँग मन लगाएर गर्नेछु, त्यो काम मलाई मन नपरे पनि, म परमेश्‍वरमा समर्पित हुनेछु। त्यसो भए, अहिले खातिरदारीको काम दिइँदा म किन परमेश्‍वरमा समर्पित हुन सक्दिन र? त्यसपछि मैले परमेश्‍वरलाई मौन प्रार्थना गरें। मैले भनें “हे परमेश्‍वर, तपाईंले मलाई खातिरदारीको काम प्रबन्ध गरिदिनुभएको छ, तर मलाई लाग्छ, म विद्रोह गर्न चाहँदैछु र म कहिल्यै समर्पित हुन सक्दिनँ। हे परमेश्‍वर, कृपया मलाई अन्तर्ज्ञान दिनुहोस्‌ र मार्गदर्शन गर्नुहोस्, ताकि मैल तपाईंको इच्छा बुझ्न सकूँ।”

त्यसपछि मैले परमेश्‍वरको वचनको दुईवटा अनुच्छेद पढें: “मानिसहरूले परमेश्‍वरको आज्ञापालन गर्न सक्छन् कि सक्दैनन् भन्ने कुराको मापन गर्ने क्रममा, ध्यान दिनुपर्ने मुख्य कुरा भनेको तिनीहरूले परमेश्‍वरबाट कुनै अत्याधिक थोकहरू चाहन्छन् कि चाहँदैनन्, अनि तिनीहरूको आफ्नै गुप्त अभिप्रायहरू छन् कि छैनन् भन्‍ने हो। यदि मानिसहरूले सधैँ परमेश्‍वरसँग माग गरिरहेका छन् भने, त्यसले तिनीहरू उहाँप्रति आज्ञाकारी छैनन् प्रमाणित गर्दछ। तँलाई जेसुकै भए पनि, यदि तैँले त्यो परमेश्‍वरबाट प्राप्त गर्न सक्दैनस् भने, सत्यको खोजी गर्न सक्दैनस् भने, सधैँ तेरा आफ्नै व्यक्तिपरक तर्कबाट बोलिरहेको हुन्छस् भने, र सधैँ तँ मात्र सही छस् भन्‍ने महसुस गर्छस् भने, र अझै पनि तँ परमेश्‍वरलाई शङ्का गर्न सक्छस् भने, तँ समस्यामा पर्नेछस्। त्यस्ता मानिसहरू परमेश्‍वरप्रति सबैभन्दा बढी अहङ्कारी र विद्रोही हुन्छन्। सधैँ परमेश्‍वरसँग माग गर्ने मानिसहरूले कहिल्यै पनि उहाँको आज्ञापालन गर्न सक्दैनन्। यदि तैँले परमेश्‍वरसँग माग गर्छस् भने, त्यसले तँ परमेश्‍वरसँग सौदाबाजी गर्दैछस्, तैँले आफ्नै विचारहरू चुनिरहेको छस्, र तेरा आफ्नै विचारअनुसार कार्य गरिरहेको छस् भन्‍ने प्रमाणित गर्दछ। यसो गरेर, तैँले परमेश्‍वरलाई धोका दिन्छस्, र तँमा आज्ञाकारीता हुँदैन” (आखिरी दिनहरूका ख्रीष्टका वार्तालापहरूका अभिलेखहरूको “मानिसहरूले परमेश्‍वरसँग अत्यन्तै धेरै मागहरू गर्छन्”)। “साँचो समर्पण के हो? जब परमेश्‍वरले तेरो तरिकासँग मेल खाने तरिकामा काम गर्नुहुन्छ, तँलाई सबै कुरा सन्तोषजनक र उचित भएको महसुस हुन्छ, अनि तँलाई अरूभन्दा अलग र राम्रो देखिने मौका दिइएको बेला, तँलाई यो धेरै महिमावान् लाग्छ, र तँ भन्छस् ‘परमेश्‍वरलाई धन्यवाद’, अनि उहाँको योजना र बन्दोबस्तहरूमा समर्पित हुन सक्छस्। यद्यपि, तँ अरूभन्दा राम्रो र अलग नदेखिने र कसैले पनि तँलाई स्वीकार नगर्ने सामान्य ठाउँमा तँलाई खटाउँदा, तँ खुसी हुन छाड्छस् र तँलाई समर्पित हुन कठिन हुन्छ। … परिस्थितिहरू अनुकुल हुँदा समर्पित हुन प्रायः सजिलो हुन्छ। प्रतिकूल परिस्थितिहरूमा पनि—तेरो तरिकाले कामकुराहरू नहुँदा र तेरो भावनामा चोट पर्दा, तँलाई कमजोर पार्ने, तँलाई शारीरिक रूपमा दुःख दिने र तेरो प्रतिष्ठामा ठेस लगाउने, तेरो अभिमान र घमण्डलाई सन्तुष्ट नपार्ने र तँलाई मनोवैज्ञानिक रूपमा पीडा दिने अवस्था आउँदा पनि—यदि तँ समर्पित हुन सक्छस् भने, तँसँग साँच्चै बडप्पन छ। तैँले पछ्याउनुपर्ने लक्ष्य यही हो नि, होइन र? यदि तँसँग यस्तो अन्तर्प्रेरणा, यस्तो लक्ष्य छ भने, त्यहाँ आशा हुन्छ” (परमेश्‍वरको सङ्गति)। परमेश्‍वरका यी वचनहरूले मलाई साँचो समर्पण व्यक्तिगत छनौटको विषय होइन भनेर देखाए। मलाई त्यो मन परे नि नपरे नि, वा मलाई लाभ भए नि वा नभए नि, जबसम्म यो परमेश्‍वरबाट आउँछ् र यसले चर्चको काममा सहयोग पुऱ्याउँछ, तबसम्म म पूर्णतया समर्पित हुनुपर्छ। तर त्यसको साटो मैले के गर्दैथिएँ? खातिरदारीको काम दिँइँदा, मैले परमेश्‍वरको इच्छालाई विचार गर्ने वा चर्चको काम सम्हाल्नेबारे सोचिनँ। मैले त धाक देखाउन सक्छु कि सक्दिनँ वा वा आफूतिर अरूको ध्यान खिच्न सक्छु कि सक्दिनँ, अनि आफ्नो अभिमान पूरा हुन्छ कि हुँदैन भनेर मात्र सोचें। त्यो कसरी परमेश्‍वरमा समर्पित हुने कुरा भयो र? मैले सूमहको अगुवा हुँदाको समयबारे सोचें। चर्चका अगुवाले सधैं पहिला मसित संगति गर्नुहुन्थ्यो। सोच्थें, अगुवाले र भाइबहिनीहरूले मेरो बारेमा राम्रो सोच्छन्। काममा प्रयास गर्नु मेरो निम्ति कुनै ठूलो कुरा थिएन। जतिसुकै थकाइ लागे पनि, त्यो गर्न म तयार थिएँ। तर जब मलाई खातिरदारीको काम लगाइयो, म नकरात्मक भएँ, यस प्रकारको काम मेरो लागि तुच्छ हो भन्ठानें। साथै, जति नै कोशिश गरे पनि अरूले मेरा प्रयासहरू देख्दैनन् भन्ठानेँ। त्यसैकारण मैले यस कामलाई यत्ति नराम्रो ठानें। त्यसपछि मात्र मैले देखें कि धाक देखाउन र अरूको ध्यान आफूतिर खिच्न चाहेकोले मात्र मैले आफ्नो काम मेहनतसाथ गरेको थिएँ। तथापि, खातिरदारीको कामले मेरा आकांक्षाहरू पूरा गर्न सकेन, त्यसैले म समर्पित हुन सकिनँ। मैले आफ्ना व्यक्तिगत प्राथमिकता र छनौटहरूलाई अघि राखेर काम गरेको रहेछु भन्ने महसुस गरेँ, अनि मैले आफ्नै प्रतिष्ठा र फाइदाबारे मात्र सोचें। म सत्यताको पछि लागिरहेको थिइनँ वा परमेश्‍वरमा समर्पित भइरहेको थिइनँ।

पछि, मैले परमेश्‍वरका यी वचनहरू पढें। “सत्यतालाई अभ्यास गर्नेहरूले काम-कुराहरू गर्ने क्रममा परमेश्‍वरको छानबिनलाई स्वीकार गर्न सक्दछन्। जब तैँले परमेश्‍वरको छानबिनलाई स्वीकार गर्छस्, तेरो हृदयलाई सोझो तुल्याइन्छ। यदि तँ अरूलाई देखाउनका लागि मात्र काम गर्छस् भने, र परमेश्‍वरको छानबिनलाई स्वीकार्दैनस् भने, के परमेश्‍वर अझै पनि तेरो हृदयमा हुनुहुन्छ? यस्ता व्यक्तिहरूमा परमेश्‍वरको निम्ति कुनै आदर हुँदैन। सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; तेरो आफ्नो कद, इज्जत वा प्रतिष्ठालाई मात्र विचार नगर्। साथै मानिसहरूको चासोमा पनि ध्यान नदे। तैंले पहिले परमेश्‍वरको घरको हितको बारेमा सोच्नुपर्छ, र त्यसलाई तेरो पहिलो प्राथमिकता बनाउनु आवश्यक हुन्छ। तैँले परमेश्‍वरको इच्छालाई ध्यान दिनुपर्छ र तँ आफ्नो कर्तव्य पूरा गर्ने कार्यमा अशुद्ध भएको छस् कि छैनस्, तैंले बफादार हुने सक्दो कोसिस गरेको छस् कि छैनस्, तेरा जिम्मेवारीहरू पूरा गर्न सक्दो प्रयास गरेको छस् कि छैनस् र तँसँग भएका सबै कुराहरू दिएको छस् कि छैनस्, साथै तैंले परमेश्‍वरको घरप्रतिको आफ्नो कर्तव्य र कामका लागि सम्पूर्ण हृदयले ध्यान दिएको छस् कि छैनस् भनी विचार गरेर यो काम सुरु गर्नुपर्छ। तैंले यी कुराहरूलाई ध्यान दिनुपर्छ। तिनको बारेमा बारम्बार विचार गर्, र यसरी तँलाई आफ्नो कर्तव्य राम्रोसँग पूरा गर्न सजिलो हुनेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरूमा मैले अभ्यासको मार्ग भेट्टाएँ। मैलै मेरो काममा परमेश्‍वरको सुक्ष्म जाँच स्वीकार गर्नुपर्छ, मसित परमेश्‍वरको भय मान्ने हृदय हुनुपर्छ, व्यक्तिगत फाइदालाई पन्छाउनुपर्छ अनि चर्चको काममा फाइदा हुने काम मात्र गर्नुपर्छ। परमेश्‍वरको इच्छा बुझेपछि, मैले प्रार्थनामा यसो भनें। “हे परमेश्‍वर, म तपाईंको सुक्ष्म जाँचलाई स्विकार्छु। अरूले के सोच्छ भन्नेमा म ध्यान दिदिनँ। म केवल तपाईंका प्रबन्धहरूमा समर्पित हुन चाहन्छु अनि खातिरदारीको मेरो कर्तव्यलाई राम्ररी पूरा गर्न चाहन्छु।” केही दिनपछि, मेरा चर्चका बहिनीहरूले म यस विदेशी मुलुकमा भर्खरै आएको अनि सरसामानहरू किनमेल गर्न गाह्रो भइरहेको थाहा पाए, त्यसैले आवश्यक सरसामान किनमेल गर्न मसँगै गए। आफ्नो काममा व्यस्त भए तापनि उनीहरूले सकेजति मलाई घरको काममा मद्दत गरे। मलाई केही समस्या आइपर्दा उनीहरूले आफ्ना अनुभवहरू प्रयोग गर्दै सहयोग गर्न मसित सङ्गति गर्थे। म खातिरदारी गर्ने व्यक्ति भएको कारण, उनीहरू कसैले पनि मलाई तुच्छ ठानेनन्‌ वा कोही पनि मबाट टाढा बसेनन्। मैले के बुझ्न थालेँ भने, भाइबहिनीहरूसित काम गर्दा त्यहाँ कुनै सानो-ठूलोको कुरा हुँदैन। हामी केवल आफ्नो काम गर्छौं र परमेश्‍वरअघि दायित्व पूरा गर्छौं। यस अनुभवपछि, मलाई आफ्नो काममा समर्पित हुन सक्छु भन्ने लाग्यो, तर ममा आफ्नो स्वभाव र सारबारे वास्तविक बुझाइ नभएकोले, म अझै पनि प्रतिष्ठा र ओहदाको पछि लाग्न छोडेको थिइनँ। मलाई मन नपर्ने केही घटना घट्नेबित्तिकै, म फेरि उदांगो भइहाल्थेँ।

केही समयपछि चर्चका अगुवाले मलाई फोन गरेर सिस्टर झाऊ सुमाचार प्रचार गर्नमा व्यस्त हुनुहुन्छ भनेर भन्नुभयो अनि उहाँको छोरीको हेरचाह गर्न हरेक शनिबार केही घण्टा समय निकाल्न सक्छु कि भनेर सोध्नुभयो। म उत्तिखेरै नानी हर्ने कामको विरुद्धमा थिएँ। विगतमा, म आफ्नो काममा एकदमै व्यस्त हुन्थें, आफ्ना नानीहरूको हेरचाह गर्न समेत गाह्रो पर्थ्यो। अरूको नानीको हेरचाह गर्दा त म धाई आमाजस्तै हुनेथिएँ। मलाई चिन्ने भाइबहिनीहरूले यो कुरा थाहा पाएमा के सोच्लान्? मैले कसरी उनीहरूलाई आफ्नो अनुहार देखाउनु? तर मैले सिस्टर झाऊले भोगिरहनुभएका वास्तविक कठिनाइहरूबारे सोचें, अनि यदि मैले उहाँलाई मद्दत गरिनँ भने त्यसले मेरो अन्तस्करणलाई घोच्नेथियो। यसबारे सोचें र त्यसपछि हुन्छ भनें। शनिबार अपरान्ह म सिस्टर झाऊको घर गएँ। दिन मुस्किलले काटें, अनि साँझमा बच्चा रून थाली, “आमा” भनेर चिच्याउन थाली। उसलाई फकाउनै सकिनँ। बच्चालाई कसरी फकाउने भनेर यताउता ओहोरदोहोर गरें, उसलाई कथा भनें, कार्टुन देखाएँ, अनि बल्लबल्ल केही क्षणपछि ऊ रून छोडी। त्यस रात घर फर्कँदा मनमनै सोचें, “नानी हेर्नु साँच्चै गाह्रो रहेछ। यो काम यति थकाइलाग्दो छ तर कसैले नि देख्दैन।” जति धेरै सोचें, त्यति नै व्यथित भएँ। घर आइपुग्दा, त्यहाँ बहिनीहरूले आफ्ना कामबाट हासिल गरेका कुराबारे खुसीसाथ छलफल गरिरहेको देखें। म साँच्चै हताश भएँ र मलाई ईर्ष्या लाग्यो। मैले सोचें, “म चाहिं मेरा बहिनीहरूले जस्तै सिञ्चन कार्य गर्न कहिल्यै सक्षम हुनेछु? अहिले त मेरो काम भनेको, कि चाहिँ अरूको नानी हेर्नु वा भाँडा धुनु हो। यसबाट मैले के सत्य पाउन सक्छु? के अरूले मसित सत्यको वास्तविकता छैन, त्यसैले म यस्तै कामको लागि मात्र योग्य छु भनेर भन्छन्?” यो सोचाइले मलाई झनै उदास बनायो। त्यो रात म एक झिमिक पनि सुत्न सकिनँ, यताउता पल्टिरहें, त्यसैले परमेश्‍वरलाई प्रार्थना गरें। मैले भनें, “हे परमेश्‍वर, अहिले म एकदमै उदास छु। म मेरो प्रशंसा हुने र आफूलाई विशिष्ट बनाउने काम गर्न चाहन्छु। हे परमेश्‍वर, मलाई थाहा छ यो कुरा तपाईंको इच्छाविपरीत छ तर मलाई समर्पित हुन एकदमै गाह्रो लाग्छ। हे परमेश्‍वर, कृपया मलाई मार्गदर्शन गर्नुहोस्‌ र मलाई डोऱ्याउनुहोस्, आफूलाई चिन्न मलाई मद्दत गर्नुहोस्‌ ताकि म यो भयानक स्थितिबाट निस्कन सकूँ।”

त्यसपछि मैले परमेश्‍वरका केही वचनहरू पढें। “मानिसको भ्रष्ट स्वभाव उनीहरूको हरेक विचार र धारणामा, उनीहरूको प्रत्येक कार्यपछाडिको आशयमा लुकेको हुन्छ; यो कुनै पनि विषयप्रतिको मानिसको प्रत्येक दृष्टिकोणमा अनि परमेश्‍वरले गर्नुहुने सबै कामलाई कसरी लिने भन्ने तिनीहरूको प्रत्येक विचार, बुझाइ, दृष्टिकोण र चाहनामा लुकेको हुन्छ। यो यिनै कुराहरूभित्र लुकेको हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “कुनै व्यक्ति साँचो रूपमा आज्ञाकारी छ भने मात्रै ऊसँग साँचो विश्‍वास हुन सक्छ”)। “मानिसहरूमा एउटा भ्रष्ट शैतानी स्वभावले गहिरो जरा गाडेको छ; त्यो उनीहरूको जीवन बनेको छ। मानिसहरूले वास्तवमा कुन कुराको खोजी गर्छन् र के प्राप्त गर्न चाहन्छन्? भ्रष्ट शैतानी स्वभावको प्रेरक शक्तिअन्तर्गत मानिसहरूका आदर्श, आशा, महत्वाकांक्षा, र जीवनका लक्ष्य र दिशाहरू के हुन्? के उनीहरू सकारात्मक कुराहरूको विपरीत दगुर्दैनन् र? सर्वप्रथम, मानिसहरू सधैं यश प्राप्त गर्न वा प्रसिद्ध व्यक्ति बन्न चाहन्छन्; उनीहरू ठूलो ख्याति र इज्‍जत प्राप्त गर्न चाहन्छन्, र उनीहरूका पुर्खाहरूको गौरव बढाउन चाहन्छन्। के यी सकारात्मक कुराहरू हुन्? यी सबै सकारात्मक कुराहरूसँग पटक्‍कै मेल खाँदैनन्; यसबाहेक, ती कुराहरू मानवजातिको भवितव्यमाथि परमेश्‍वरको प्रभुत्वको विपरीत छन्। म किन त्यसो भन्दै छु त? परमेश्‍वर कस्तो किसिमको व्यक्ति चाहनुहुन्छ? के उहाँ महान्, प्रसिद्ध, वा एक कुलीन वा संसार-हल्लाउने व्यक्ति चाहनुहुन्छ? (होइन।) त्यसो भए, परमेश्‍वर कस्तो किसिमको व्यक्ति चाहनुहुन्छ? उहाँ त्यस्तो व्यक्ति चाहनुहुन्छ जसको खुट्टा दह्रिलोसँग जमिनमा टेकिएको हुन्छ, जो परमेश्‍वरको एक योग्य प्राणी हुन चाहन्छ, जसले एक प्राणीको कर्तव्य पूरा गर्न सक्छ, र जो मानिसको स्थानमा रहन सक्छ। … त्यसो भए, भ्रष्ट शैतानी स्वभावले मानिसहरूमा के ल्याउँछ त? (परमेश्‍वरको विरोध।) मानिसहरूले परमेश्‍वरको विरोध गर्नुको परिणाम के हुन्छ? (पीडा।) पीडा? यो विनाश हो! पीडा यसको आधा पनि हुँदैन। तँ आफ्नो आँखाको अगाडि जे देख्छस् त्यो पीडा, नकारात्मकता, र कमजोरी हो, र यो प्रतिरोध र गुनासो हो—यी कुराहरूले कस्ता परिणामहरू ल्याउँछन्? सर्वनाश! यो सानो कुरा होइन र यो कुनै खेल होइन” (आखिरी दिनहरूका ख्रीष्टका वार्तालापहरूका अभिलेखहरूको “भ्रष्ट स्वभावहरूलाई सत्यताको खोजी गरेर अनि परमेश्‍वरमा भर परेर मात्र समाधान गर्न सकिन्छ”)। परमेश्‍वरको न्यायसम्बन्धी वचनहरू पढ्दा म एकदमै लज्जित भएँ। आफैबारे सोचें: “म किन परमेश्‍वरले प्रबन्ध गर्नुभएका परिस्थितिहरूप्रति कहिल्यै समर्पित हुन सक्दिनँ? म किन यी महत्त्वहीन कामहरू गर्न चाहँदिनँ? यी कामहरू गर्दा अरूले मलाई तुच्छ, उनीहरूभन्दा निम्न तहको ठान्छन्‌ जस्तो लाग्छ। मलाई लाग्छ मेरो कुनै मोल छैन। म केही होइन जस्तो लाग्छ। मलाई त अरू मानिसहरूबाट प्रशंसा पाइने काम मात्र गर्न लायकको काम हो जस्तो लाग्छ।” जब मैले यी सोचहरूबारे विचार गरें, तब मैले आफूलाई हैसियतको चाहले नियन्त्रण गरिरहेको महसुस गरें। म त “रुखको बोक्रा भनेझैं मानिसको अनुहार,” “मानिस आफू जहाँ जहाँ बस्छ त्यहाँ त्यहाँ उसले आफ्नो नाम छोडी राख्छ, त्यसरी नै जसरी हाँसले आफू जहाँ जहाँ उड्छ त्यहाँ त्यहाँ क्वाँक क्वाँक आवाज निकाल्छ,” वा “मानिस उभोतिर जान खोज्छ, तर खोला तलतिर बग्छ,” भन्ने जस्ता शैतानी विषहरू पालेर बाँचेको थिएँ, यी विचारहरू मभित्र गहिरिएर बसेका थिए र मेरो प्रकृति नै बनेको थियो। म अहङ्कारी र अभिमानी भएको थिएँ। मलाई आफ्नो प्रशंसा मन पर्थ्यो। नाम कमाउन र हैसियत प्राप्त गर्न मन पर्थ्यो, अनि मैले यी कुरालाई जीवनमा पछ्याउनुपर्ने लक्ष्य बनाएँ। तर त्यस्ता लक्ष्यहरूको पछि त संसारका मानिसहरू लाग्छन् भनेर महसुस गरें। परमेश्‍वरलाई विश्‍वास गर्न थाल्नुअघि म एकदमै प्रतिस्पर्धी थिएँ। म आफ्नो कारखाना राम्ररी र सफलतापूर्वक चलाउनको लागि बिहानदेखि बेलुकासम्म काम गर्थें। घर पुग्दा साथीभाइ र आफन्तहरूले मलाई सुपरवुमन भन्दै न्यानो स्वागत गर्थे। यसले साँच्चै मेरो अहम् भावनालाई सन्तुष्ट पार्थ्यो। यसको लागि म जुनै मूल्य चुकाउन पनि राजी थिएँ। चर्चमा सामेल भएपछि पनि मेरा यी दृष्टिकोणहरू जस्ताका तस्तै थिए। म आफ्नो प्रतिष्ठा र ओहदाको लागि काम गर्थें। म हैसियत र प्रशंसामा खुसी हुन्थें। हैसियतबिना र विशिष्ट हुन नपाउँदा म नकरात्मक र दुःखी हुन्थें, परमेश्‍वर र उहाँले प्रबन्ध गर्नुभएको परिस्थितिको प्रतिरोध गर्थें। यसबारे जति धेरै सोचें, त्यति नै धेरै मैले यी शैतानी विषहरूले मलाई पीडा मात्र दिएको महसुस गरें। तिनले मलाई परमेश्‍वरको विरोध गर्न र उहाँलाई अवज्ञा गर्न लगायो। यदि मैले यी कुराको पछि लाग्न छोड्दिनथेँ भने, म परमेश्‍वरको घृणाको पात्र हुनेथेँ र निष्कासित हुनेथेँ। यसबारे जति धेरै सोचें, म आफू चलेको मार्गबारे त्यति नै धेरै भयभित भएँ। मैले हतार-हतार प्रार्थना गरें र परमेश्‍वरअघि पश्चाताप गरें। त्यसपछिदेखि मैले ख्याति, हैसियत वा प्रशंसाको चाहना गरिनँ, मेरो चाहना भनेकै परमेश्‍वरको योग्य प्राणी हुनु मात्र थियो। प्रार्थना गरेपछि मेरो हृदय शान्त भयो।

भोलिपल्ट मैले उपासना गर्दा परमेश्‍वरका यी वचनहरू पढें: “तैँले परमेश्‍वरमा विश्‍वास गर्छस् र परमेश्‍वरलाई नै पछ्याउँछस्, र त्यसकारण तेरो हृदयमा तैँले परमेश्‍वरलाई प्रेम गर्नैपर्छ। तैँले आफ्‍नो भ्रष्ट स्वभावलाई पन्छ्याउनैपर्छ, तैँले परमेश्‍वरको चाहनालाई पूरा गर्न खोज्नुपर्छ, र परमेश्‍वरको सृष्टिको रूपमा रहेको कर्तव्यलाई तैँले निभाउनैपर्छ। तैँले परमेश्‍वरमा विश्‍वास गर्ने र पछ्याउने हुनाले, तैँले सबै कुरा उहाँलाई नै चढाउनुपर्छ, र तैँले व्यक्तिगत छनौटहरू वा मागहरू गर्नुहुँदैन, अनि तैँले परमेश्‍वरका चाहनाहरूको पूर्णता हासिल गर्नुपर्छ। तँलाई सृष्टि गरिएको हुनाले, तैँले तँलाई सृष्टि गर्नुहुने प्रभुको आज्ञापालन गर्नुपर्छ, किनभने अन्तर्निहित रूपमा तँप्रति तेरो आफ्‍नै प्रभुत्व छैन, र तेरो आफ्नै गन्तव्यलाई नियन्त्रण गर्ने कुनै क्षमता तँसँग छैन। तँ परमेश्‍वरलाई विश्‍वास गर्ने व्यक्ति भएको हुनाले, तैँले पवित्रता र परिवर्तनको खोजी गर्नुपर्छ। तँ परमेश्‍वरको सृष्टि होस्, त्यसकारण तैँले तेरो कर्तव्यलाई पालना गर्नुपर्छ, र तेरो स्थानलाई कायम राख्‍नुपर्छ, अनि तैँले आफ्‍नो कर्तव्यलाई नाघ्‍नु हुँदैन। यो तँलाई धर्मसिद्धान्तद्वारा बन्धनमा पार्नु, वा तँलाई दबाउनको लागि होइन, तर यो त तैँले तेरो कर्तव्य निभाउन सक्‍ने मार्ग हो, र धार्मिकताको काम गर्ने सबैले यसलाई हासिल गर्नुपर्छ र हासिल गर्न सक्छन्” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। परमेश्‍वरका वचनहरू पढ्दा, यसले मैले के बुझ्न मदत पुग्यो भने, म परमेश्‍वरको सृष्टि भएको हुनाले उहाँको शासन र प्रबन्धहरूप्रति समर्पित हुनुपर्छ। मैले सत्य र स्वभावगत परिवर्तनको खोजी गर्नुपर्छ। यो मेरो काम हो र यो मैले गर्नैपर्छ। परमेश्‍वरले प्रबन्ध गर्नुभएको परिस्थिति मलाई मन परेन तर यसको पछि परमेश्‍वरको राम्रो अभिप्राय हुन्छ। उहाँले मलाई शुद्ध पार्न र परिवर्तन गर्न यो प्रबन्ध गर्नुभएको हो। आफ्नो कामबारे म कचकचे, प्रतिष्ठा र हैसियत खोज्ने हुन सक्दिनँ। मैले सत्यको पछि लाग्न ध्यान लगाउनुपर्छ, परमेश्‍वरका वचनहरूको न्यायलाई स्विकार्नुपर्छ अनि आफ्नो भ्रष्ट स्वभावलाई सच्च्याउनुपर्छ। मैले मेरा सबै कुरा आफ्नो काममा लगाउनुपर्छ।

त्यसपछिका दिनहरूमा मैले अरूले मबारे के सोच्छन् भनेर ध्यान दिन छोडें, अनि परमेश्‍वरअघि गर्नुपर्ने आफ्नो काम मात्र गरें। अरूहरू आ-आफ्ना काममा व्यस्त हुँदा, र आफ्ना नानीहरूको हेरचाह गर्न नसकेको बेला, म उनीहरूलाई मदत गर्थें। उनीहरूले सुसमाचार प्रचार गरेको र परमेश्‍वरकहाँ अझ धेरै मानिसहरूलाई ल्याएको देख्दा मेरो हृदय आनन्दविभोर हुन्थ्यो। मलाई मेरो कामले विशिष्ट बनाउन नसके तापनि, मेरा भाइबहिनीहरूको मनलाई आराम दिन र राज्यको सुसमाचारलाई फैलाउनमा चुपचाप मदत गरेर आफ्नो भूमिका निभाउन सक्थें। त्यो त अर्थपूर्ण काम भयो। मैले आफ्नो घरमा चर्चका सदस्यहरूलाई राखेर अनि उनीहरूका नानीहरू हेर्न मदत गरेर, यहाँसम्म कि मेरो अहम र इज्जत सबै गुम्दासमेत, आफ्नो काम एकदमै इनामपूर्ण भएको महसुस गरें। मैले जानेँ कि प्रतिष्ठा कमाउनुको पछि लाग्नु भनेको दुष्टता हो। मैले पछ्याउनुपर्ने कुरा भनेको परमेश्‍वरका प्रबन्धहरूप्रति समर्पित हुनु र आफ्नो काम सर्वोत्तम तरिकामा गर्नु हो। मैले साँचो रूपमा बुझेँ कि परमेश्‍वरको घरमा कुनै काम पनि सानो वा ठूलो हुँदैन। मेरो काम जस्तोसुकै भए तापनि त्यसमा सिक्नुपर्ने पाठ र अभ्यास गर्नुपर्ने सत्यहरू हुन्छन्‌। समर्पित हुन्जेलसम्म र सत्यको खोजी गरुन्जेलसम्म मैले यसबाट लाभ पाउनेछु। यसले मलाई परमेश्‍वर कत्ति धर्मी हुनुहुन्छ र उहाँले कसैको पक्ष लिनुहुन्न भनेर देखायो। यतिको बुझाइ र परिवर्तन परमेश्‍वरले मलाई दिनुभएको इनाम हो। परमेश्‍वरलाई धन्यवाद होस्!


२५. आफ्‍नो कर्तव्यलाई कसरी लिनुपर्छ

झेङ्ग ये, दक्षिण कोरिया

मैले विश्‍वासी बनेपछि मण्डली अगुवाहरूले प्रायजसो सत्यता सम्‍बन्धी भेला र सङ्गतिहरू गरेको देख्थें। कतिपयले भिडियोहरू बनाउने वा गीत गाउने सीप चाहिने कर्तव्यहरू पूरा गर्थे। म तिनीहरूको प्रशंसा गर्थेँ। तिनीहरूको कर्तव्य महत्त्वपूर्ण देखिन्थ्यो, त्यसकारण मैले तिनीहरूलाई सम्मान गर्थेँ। मण्डलीका कामकुरा व्यवस्थापन गर्नेहरूका हकमा भन्नुपर्दा, ती कर्तव्यहरू मूल्यवान् थिएनन्। यसकारण, म तिनीहरूले कहिल्यै पनि नाम कमाउँदैनन् भनी ठान्थें। आफूलाई राम्रो देखाउने कर्तव्य सुरक्षित गर्नेछु भनेर मैले सङ्कल्प गरेँ। दुई वर्षपछि मलाई दस्तावेजहरू सम्पादन गर्ने कर्तव्य दिइँदा म अत्यन्तै खुसी भएँ, किनभने म कामको लागि मण्डली जाँदा, सबैले मलाई खुबै प्रशंसाको दृष्टिले हेर्थे। मलाई आफैप्रति निकै खुशी लाग्थ्यो। सम्पादनको कामले अरू कर्तव्यहरूले भन्दा बढी प्रशंसा कमाउँछ भन्‍ने म विश्‍वास गर्थेँ। त्यसपछि वर्ष २०१८ मा मलाई स्थानान्तरण गरियो। त्यहाँ हुँदा, एक जना ब्रदरले मेरो कर्तव्य के थियो भनेर पत्ता लगायो र यसबारे मसँग कुरा गर्न थाल्यो। उसले मलाई कसरी आदरका साथ हेर्दा रहेछन् भन्‍ने थाहा पाएपछि म निकै खुशी भएँ। त्यो कर्तव्य पाउनु वास्तवमा नै ठूलो सम्मानको कुरा हो भन्‍ने मलाई लागेको थियो।

त्यो बेला, म आफैप्रति गर्व गर्थेँ र एकदमै आत्मसन्तुष्टिले भरिएको थिएँ। म कर्तव्यमा नाम र लाभको लागि होड गर्ने गर्थेँ। त्यसको केही समयपछि नै, मेरो कमजोर प्रस्तुतिको कारण मलाई पदमुक्त गरियो। त्यसले गर्दा म नकारात्मक र निकै खिन्न भएँ। अगुवाले मसँग सङ्गति गर्दै भने, “परमेश्‍वरको घरलाई हाम्रा चलचित्रहरूका लागि मञ्चमा सज्जा-सामग्री सार्ने-मिलाउने व्यक्तिहरूको आवश्यकता छ। यो काम तपाईँले राम्ररी गर्न सक्नुहुन्छ। तपाईँको कर्तव्य जेसुकै भए पनि तपाईँ सत्यताको पछि लाग्नुपर्छ र यसलाई पूरा गर्न आफ्‍नो सबै कुरा समर्पित गर्नुपर्छ।” त्यो कर्तव्यमा के गर्नुपर्छ भन्‍ने मलाई थाहा थिएन, र यो अगुवाले नै मिलाएको हुनाले मैले यसलाई स्वीकार गर्नुपर्छ भन्‍ने मलाई लाग्यो। मैले चाँडै नै मञ्चमा सज्जा-सामग्री सार्ने-मिलाउने व्यक्ति हुनु भनेको कठिन काम रहेछ भन्‍ने थाहा पाएँ। मैले गह्रौँ-गह्रौँ सज्जा-सामग्रीहरू सार्नुपर्थ्यो। यसमा निकै शारीरिक बल पर्थ्यो। सीपको त कुरै थिएन, खालि धेरै बलको काम हुन्थ्यो। मैले सोचेँ, “सम्पादन गर्दा मैले मष्तिष्कको प्रयोग गर्नुपर्थ्यो। यो बढी मर्यादित थियो। दृश्य सम्‍बन्धी सामग्रीहरू सार्ने काम शारीरिक मजदुरी हो। यो फोहोरी काम हो। के अरूले मलाई नीच ठान्‍नेछन्?” यो विचारले म व्याकुल भएँ, र मलाई यो कर्तव्य मन परेन। त्यहाँदेखि मैले आधा मनले काम गर्थेँ र जति सक्दो काम टाल्थेँ। हामीसँग कुनै सामग्री नहुँदा र अरूको बाट सापट लिनुपर्दा, म कसैलाई माग्‍न पठाउथेँ। यदि मैले मागेँ भने, मलाई चिन्‍नेहरूले मलाई मेरो कामबाट निकालिएको छ र अहिले मैले मञ्चमा सज्जा-सामग्री सार्ने-मिलाउने काम गरिरहेको छु भन्‍ने थाहा पाउनेछन् भन्‍ने मलाई डर थियो। त्यसपछि तिनीहरूले मलाई के सोच्‍नेछन्? मैले यो कर्तव्यसित सम्बन्धित सीपहरू सिक्‍न चाहिनँ। थप कुरा सिक्दा त्यसले मलाई त्यो कर्तव्यमा नै सीमित राख्‍नेछ, त्यसपछि म कहिल्यै पनि अरूभन्दा फरक हुन सक्दिनँ भनेर म डराएँ। कहिलेकहीँ सेटमा हुँदा, मलाई उचित तरिकामा सज्जा-सामग्रीहरू मिलाउन लगाइन्थ्यो। यसले मलाई सधैँ अत्यन्तै असहज महसुस गराउँथ्यो, लाजमर्दो हुन्थ्यो। मैले सम्पादन गर्ने कर्तव्यले गर्दा मानिसहरूले कसरी मेरो निर्देशनहरू मान्थे, त्यो मलाई याद आयो। अहिले त मलाई नै काम अह्राइन्छ। कस्तो पदावनति! एक पटक, एक जना ब्रदरले मलाई सेटको लागि केही परालको मुठा उठाउन लगायो। मलाई त्यो गर्न मन लागेन। त्यसो गर्नु लाजमर्दो कुरा हो भन्‍ने मलाई लाग्यो। यदि दाजुभाइ-दिदीबहिनीहरूले देखे भने, तिनीहरूले मलाई त्यो काम गरेर त्यति सानै उमेरमा आफ्नो सफलताको सम्‍भावना गुमाएको छु भनेर ठान्‍नेथिए। तर त्यो मैले गर्नुपर्ने कर्तव्य भएको हुनाले, वरपर कोही नभइञ्‍जेल पर्खेँ र त्यो काम गर्न लुकेर गएँ। जब मैले त्यो भेला गरिरहेको थिएँ, एक जना ब्रदर मतिर आइरहेका रहेछन्। तिनले छालाको जुत्ता र सेतो मोजा लगाएका थिए, तिनी अत्यन्तै सफा थिए। मैले आफूलाई हेरेँ, शिरदेखि पाइतालासम्‍म फोहोर थिएँ। मलाई अचानक अत्यन्तै उदास, अत्यन्तै खिन्न महसुस भयो र सोचेँ, “हामी एउटै उमेरका छौं तर तिनलाई आदरणीय कर्तव्य दिइएको छ, जब कि मेरो कर्तव्य भनेको पराल बटुल्‍नु हो। हाम्रो बीचमा कति ठूलो भिन्‍नता! कति लाजमर्दो कुरा! म गएर अगुवालाई यो कर्तव्य गर्न चाहन्‍नँ भनेर भन्छु, र अर्को कुनै कर्तव्य माग्छु।”

जब म फर्केर आएँ, तब म साँच्‍चै दोधारमा परेँ, अनि अगुवालाई केही भन्‍ने कि नभन्‍ने भयो। यदि भनिनँ भने, मैले त्यही कर्तव्य गरिरहनुपर्छ, तर म अबदेखि यो कर्तव्य गर्न चाहन्‍नँ भनेर भनेँ भने, मैले आफ्नो कर्तव्य छोडिरहेको हुन्थेँ। यस बेला, मैले आफ्ना भावनाहरूलाई दबाएँ। केही समयपछि नै, मञ्मा सज्जा-सामग्री सार्ने-मिलाउनेहरू र प्रस्तुति दिनेहरू भेलाहरूमा उपस्थित हुनुपर्ने भयो। मलाई यो कुरा मन परेन। तिनीहरूले प्रशंसा पाउन सक्छन्, तिनीहरू लोकप्रियतामा रमाउन सक्छन्। मैले सानोतिनो काम गरिरहेको थिएँ। हामी उही स्तरमा थिएनौं। के सँगै हुँदा मेरो हीनभावना उजागर हुँदैन र? भेलाहरूमा सबै जना सङ्गतिमा सहभागी भए तर मैले आफ्नो कुरा बाँड्न मानिनँ। प्रस्तुतिकर्ताहरूसँग भेला हुँदा, मलाई मेरो एउटै उद्देश्य भनेको तिनीहरूलाई राम्रो देखाउनु हो भन्‍ने लाग्यो। यो निराशलाग्दो कुरा थियो। समय बित्दै जाँदा, मभित्र अन्धकार छायो र मलाई भेलामा जान मन लाग्‍न छोड्यो। म प्रायजसो मैले सम्पादन गर्ने कर्तव्य पूरा गर्दाको समय सम्झन्थेँ, त्यसबेला मलाई उत्साहको साथ स्वागत गरिन्थ्यो र मूल्यवान् ठानिन्थ्यो। मलाई निकालिएपछि, मैले केवल अप्ठ्यारा कामहरू गर्दै आएको थिएँ, कसैले पनि मलाई आदर गर्दैन। म यति दयनीय र उदास थिएँ कि मलाई झन्-झन् एकलै बस्‍न मन लाग्यो। म उदास थिएँ, म आफूजस्तो थिइनँ। मैले तुरुन्तै धेरै तौल गुमाएँ। एक साँझ, म एकलै हिँडिरहेको बेला, मैले मेरो दुःखलाई रोक्‍न सकिनँ। मैले रुँदै परमेश्‍वरलाई प्रार्थना गरेँ, “हे परमेश्‍वर! विगतमा, मैले सत्यता खोजी गर्ने र आफ्ना कर्तव्यहरू गर्ने सङ्कल्प गरेको थिएँ, तर अहिले, मैले आफ्नो कर्तव्यमा प्रशंसा प्राप्त गर्ने कुरै छैन। मलाई सधैँ हीनताबोध हुन्छ। मलाई अत्यन्तै नकरात्मक र कमजोर महसुस हुन्छ। म तपाईँलाई धोका दिने अवस्थामा पुगेको छु भन्ने मलाई डर छ। हे प्यारो परमेश्‍वर, म नकारात्मक बन्‍न चाहन्‍नँ तर के गर्ने मलाई थाहा छैन। बिन्ती छ मलाई मार्गदर्शन गर्नुहोस् ताकि म उप्रान्त यस्तो हुन नपरोस्।”

त्यसपछि, मैले परमेश्‍वरका वचनहरूमा यो पढेँ: “कर्तव्य कसरी अस्तित्वमा हुन आउँछ? वृहत् रूपमा भन्दा, यो मानवजातिलाई मुक्ति दिने परमेश्‍वरको व्यवस्थापन कार्यको परिणामस्वरूप अस्तित्वमा आउँछ; खास रूपमा भन्दा, मानवजातिको बीचमा परमेश्‍वरको व्यवस्थापन कार्य अघि बढ्ने क्रममा, पूरा गरिनुपर्ने विभिन्‍न कार्यहरू पैदा हुन्छन्, र त्यसको लागि सहकार्य गर्न र तिनलाई पूरा गर्न मानिसहरूको आवश्यकता पर्छ। यसबाट मानिसहरूले पूरा गर्नुपर्ने जिम्‍मेवारीहरू र मिसनहरूको उदय हुन्छ, अनि यी जिम्‍मेवारीहरू र मिसनहरू नै परमेश्‍वरले मानवजातिलाई सुम्पनुहुने कर्तव्यहरू हुन्” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्यको पर्याप्त कार्य-सम्पदान भनेको के हो?”)। “तेरो कर्तव्य जेसुकै भए पनि, तिनलाई ठूलो र सानो भनेर नछुट्या। मानौं तैँले यसो भन्छस्, ‘यो काम परमेश्‍वरबाट आएको आज्ञा र परमेश्‍वरको घरको काम भए पनि, यदि मैले यो काम गरेँ भने, मानिसहरूले मलाई तुच्‍छ नजरले हेर्न सक्छन्। अन्य व्यक्तिहरूले भने आफूलाई अरूभन्दा उच्‍च देखाउने काम गर्न पाउँछन्। मलाई अरूभन्दा माथि नदेखाउने, बरु मलाई पर्दापछाडि पार्ने, मलाई दिइएको यो कामलाई कसरी कर्तव्य भनेर भन्‍न सकिन्छ र? यो मैले स्वीकार गर्न नसक्‍ने कर्तव्य हो; यो मेरो कर्तव्य होइन। मेरो कर्तव्य त्यस्तो हुनुपर्छ जसले मलाई अरूभन्दा माथि देखाउँछ र मलाई मेरो नाम राख्‍न दिन्छ—र मैले मेरो आफ्‍नै नाम नराखे पनि वा मलाई माथि नदेखाए पनि, मैले यसबाट लाभ प्राप्त गर्नुपर्छ र शारीरिक रूपमा सहजताको अनुभूति गर्नुपर्छ।’ के यो स्वीकार्य मनोवृत्ति हो त? यो वा त्यो भन्दै छनौट गर्नु परमेश्‍वरबाट आउने कुरालाई स्वीकार गर्नु होइन; यो त तेरा आफ्‍नै रुचिहरूअनुसार छनौट गर्नु हो। यो तेरो कर्तव्यलाई स्वीकार गर्नु होइन; यो तेरो कर्तव्यलाई इन्कार गर्नु हो। तैँले रोज्‍ने र छनौट गर्ने प्रयास गर्नेबित्तिकै, तँ त्यसउप्रान्त साँचो स्वीकार गर्न असमर्थ हुन्छस्। त्यस्तो छनौट गर्ने कार्यमा तेरा व्यक्तिगत रुचि र इच्‍छाहरू मिसिएका हुन्छन्; जब तैँले तेरा आफ्‍नै लाभहरू, तेरो प्रतिष्ठा, आदि इत्यादि कुरालाई ध्यान दिइरहेको हुन्छस्, तब कर्तव्यप्रतिको तेरो मनोवृत्ति समर्पित हुँदैन। कर्तव्यप्रतिको तेरो मनोवृत्ति यस्तो हुनुपर्छ: पहिलो, तैँले यसलाई विश्‍लेषण गर्नु हुँदैन, न त कसले तँलाई यो कर्तव्य दिएको हो भन्‍ने नै विचार गर्नु हुन्छ; बरु, तैँले यसलाई परमेश्‍वरबाट आएको काम, तेरो कर्तव्य, र तैँले गर्नुपर्ने कामको रूपमा स्वीकार गर्नुपर्छ। दोस्रो, ठूलो र सानो भनेर छुट्याउनु हुँदैन, र चाहे यो मानिसहरूको अघि गरियोस् वा तिनीहरूले नदेख्‍ने गरी गरियोस्, यसले तँलाई अरूभन्दा उच्‍च तुल्यायोस् वा नतुल्यायोस्, तैँले यसको प्रकृतिको बारेमा चिन्ता गर्नु हुँदैन। यी कुराहरूको बारेमा विचार नगर्। मानिसहरूले आफ्‍नो कर्तव्यलाई जुन दुई मनोवृत्तिका साथ लिनुपर्छ, ती दुई विशेषताहुरू यिनै हुन्” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्यको पर्याप्त कार्य-सम्पदान भनेको के हो?”)। यो पढेपछि यसले मलाई आफ्नो कर्तव्यप्रतिको मेरो मनोवृत्ति गलत छ भन्‍ने देखायो। परमेश्‍वर हामीले कर्तव्य गरेको चाहनुहुन्छ र हामीले आफूलाई दिइएका कर्तव्यहरू स्वीकार गर्नुपर्छ। हामीले विकल्‍प पाउनुपर्छ भन्‍ने हुँदैन। मैले आफ्ना इच्‍छाहरूलाई मेरो मार्गमा खडा हुन दिएँ। म आफ्नो प्रशंसा कमाउने कर्तव्य चाहन्थेँ। मैले पर्दापछाडि गरिने कुनै पनि कार्यलाई विरोध र इन्कार गरेँ। म परमेश्‍वरको नियमप्रति समर्पित भइनँ। म अत्यन्तै लापरवाह थिएँ र वास्तवमा मैले परमेश्‍वरको विरोध गरिरहेको थिएँ। मैले विश्‍वास सुरु गर्दाको अवस्थालाई सम्झेँ। म अगुवाहरू र प्रस्तुति दिने दाजुभाइ-दिदीबहिनीहरूको डाहा गर्थेँ। मलाई ती कर्तव्यहरू गहन छन् र प्रशंसा कमाउँछन्, अनि शारीरिक काम गर्नुपर्ने कर्तव्य पाएका मानिसहरूसँग वास्तविक सीप हुँदैन भन्‍ने लाग्थ्यो। मलाई ती कर्तव्यहरू तुच्छ छन् र आदरणीय छैनन् भन्‍ने लाग्थ्यो। मेरो सोचाइ भ्रमित भएको हुनाले, मैले कर्तव्यहरूलाई वर्गीकरण गरेको थिएँ, त्यसकारण जब मैले मञ्चमा सज्जा-सामग्री सार्ने-मिलाउने व्यक्तिको रूपमा काम सुरु गरेँ, मेरो विचारमा मैले सानोतिनो काम गरिरहेको थिएँ, र यसले मेरो प्रतिष्ठामा क्षति पुर्‍याउनेछ भन्‍ने मलाई डर थियो। यस किसिमको सोचाइले मलाई प्रतिरोधी बनायो। मैले आफ्नो कर्तव्यलाई गम्‍भीर रूपमा लिइनँ, र आवश्यक सीपहरू सिक्‍ने प्रयास गरिनँ। मैले आफ्नो कर्तव्य छोड्ने समेत विचार गरेँ। मैले आफूलाई मन पर्ने कुराहरूको मात्रै वास्ता गर्दो रहेछु र आफ्नो हित र प्रतिष्ठाबारे मात्रै विचार गर्दो रहेछु भन्ने बुझेँ। ममा साँचो आज्ञापालन थिएन। मैले आफ्ना कर्तव्यहरूलाई पन्छाएर परमेश्‍वरको इच्‍छालाई बेवास्ता गरिरहेको थिएँ। मेरो मनोवृत्ति घृणास्पद थियो, यो परमेश्‍वरको लागि घिनलाग्दो थियो! यो सबै कुरा महसुस गर्दा मलाई आफैप्रति घृणा लाग्यो।

त्यसपछि तुरुन्तै, मैले परमेश्‍वरका यी वचनहरू पढेँ: “मानिसहरू सृष्टि गरिएका प्राणीहरू हुन्। सृष्टि गरिएका प्राणीहरूको कार्यहरू के-के हुन्? यो मानिसहरूका अभ्यास र कर्तव्यहरूसँग सम्बन्धित छ। तँ एक सृष्टि गरिएको प्राणी होस्; परमेश्‍वरले तँलाई गीतको वरदान दिनुभएको छ। जब उहाँले तँलाई गाउनको निम्ति प्रयोग गर्नुहुन्छ, तैँले के गर्नुपर्छ? तैँले परमेश्‍वरले तँलाई सुम्पनुभएको यो कार्यलाई स्वीकार गर्नुपर्छ र राम्ररी गाउनुपर्छ। जब परमेश्‍वरले तँलाई सुसमाचर प्रचार गर्नको निम्ति प्रयोग गर्नुहुन्छ, सृष्टि गरिएको प्राणीको रूपमा तँ के बन्छस्? तँ एक प्रचारक बन्छस्। जब अगुवाइ गर्नको निम्ति उहाँलाई तेरो आवश्यकता पर्छ तैँले यो आज्ञालाई ग्रहण गर्नुपर्छ; यदि तैँले सत्य सिद्धान्तहरूबमोजिम यस कर्तव्यलाई पूरा गर्न सक्छस् भने यो तैँले गर्ने अर्को कार्य हुनेछ। केही मानिसहरूले सत्यलाई न त बुझ्छन् न त पछ्याउँछन्; तिनीहरूले केवल प्रयास मात्र गर्न सक्छन्। त्यसो भए, सृष्टि गरिएका ती प्राणीहरूको काम के हो त? यो प्रयत्‍न लगाउन र सेवा गर्नको निम्ति हो” (आखिरी दिनहरूका ख्रीष्टका वार्तालापहरूका अभिलेखहरूको “सत्यताको खोजी गरेर मात्र व्यक्तिले परमेश्‍वरका कार्यहरूलाई जान्न सक्छ”)। परमेश्‍वरका वचनहरूबाट मैले के सिकेँ भने, परमेश्‍वरको घरमा व्यक्तिले गर्ने कुनै पनि कर्तव्य महत्त्वपूर्ण देखियोस् वा नदेखियोस्, ती केवल फरक-फरक प्रकारका कर्तव्य हुन् अनि त्यसको दायित्व उस्तै रहन्छ। व्यक्तिको अन्तर्निहित पहिचान परिवर्तन हुँदैन; हामी सधैँ सृष्टि गरिएका प्राणी नै हौं। म मेरो सम्पादन गर्ने कर्तव्यमा सृष्टि गरिएको प्राणी थिएँ, र मेरो मञ्चमा सज्जा-सामग्री सार्ने-मिलाउने कर्तव्यमा पनि सृष्टि गरिएको प्राणी नै थिएँ। परमेश्‍वरको घरमा कर्तव्यको कुनै पदानुक्रम हुँदैन, यसलाई मण्डलीको कामको आवश्यकता अनुसार र व्यक्तिको कद र क्षमताअनुसार मिलाइएको हुन्छ। कर्तव्य जे-जस्तो भए पनि, हामीप्रति परमेश्‍वरको इच्‍छा भनेको हामीले कर्तव्यमा आफ्नो सम्पूर्णता दिऊँ, सधैँ सत्यताको खोजी गरौँ र पछि लागौँ, आफ्ना भ्रष्टताहरू हटाऔँ र कर्तव्यहरू गरौँ भन्‍ने हो। परमेश्‍वरका वचनहरूले भने जस्तै, “कार्यहरू उस्तै छैनन्। एउटा शरीर छ। यसरी नै प्रत्येकले आ-आफ्नो स्थानमा आफ्नो कर्तव्य उत्तम तरिकाले पालना गर्छ—प्रत्येक झिल्कामा एउटा प्रकाशको चमक हुन्छ—र जीवनमा परिपक्वता फैलाउँदछ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। मण्डली अगुवाले मलाई मञ्चमा सज्जा-सामग्री सार्ने-मिलाउने कर्तव्य दियो किनभने त्यो आवश्यक थियो। म आफ्नो इच्‍छा अनुसार छनौट गर्ने बन्‍नुहुँदैन। म परमेश्‍वरको नियमप्रति समर्पित हुनुपर्छ। मैले हरेक कार्यक्रमको निम्ति चाहिने सज्जा-सामग्री मिलाउनुपर्छ, र परमेश्‍वरको गवाही दिने हरेक कार्यक्रमको निम्ति आफ्नो भाग पूरा गर्नुपर्छ। त्यो मेरो काम थियो। परमेश्‍वरको इच्‍छा बुझेपछि मेरो दृष्टिकोण परिवर्तन भयो। जुन कुरा मेरो लागि कुनै बेला भार थियो त्यो अब भार रहेन। मैले आफ्नो कर्तव्य सही तरिकाले पूरा गर्न सकेँ। त्यो समयदेखि यता, मैले आफ्ना सबै सीप सुधार्न लगनशील भएर काम गर्न थालेँ, र प्रस्तुतिकर्ताहरूसँगको हाम्रो भेलामा, मैले कर्तव्यहरू तुलना गर्न छोडेँ, बरु मन खोलेर आफ्ना समस्याहरूबारे कुरा गरेँ। मैले आफूले बुझेको सबै कुरामा सङ्गति गरेँ। त्यसपछि पनि म बेला-बेलामा अरूले तुच्छ ठान्छन् भनेर डराउने गर्थेँ, र मैले फेरि पनि कर्तव्यहरूलाई तुलना गरिरहेको छु भन्‍ने मलाई थाहा हुन्थ्यो, त्यसकारण म तुरुन्तै परमेश्‍वरलाई प्रार्थना गर्थेँ र त्यसरी सोच्न छोड्थें। बरु, आफ्नो कर्तव्य र परमेश्‍वरलाई खुशी पार्नुमा ध्यान केन्द्रित गर्थेँ। केही समय यो कर्तव्य गरेपछि, मलाई अलिक ढुक्‍क लाग्‍न थाल्यो। मलाई उप्रान्त सेटमा काम गर्नु तुच्छ काम हो भन्‍ने लागेन। बरु, मलाई यो त परमेश्‍वरले दिनुभएको आज्ञा हो भन्‍ने लाग्यो। मैले यो कर्तव्य गर्ने सम्‍मान पाएको थिएँ, र परमेश्‍वरको घरबाट आएका चलचित्रहरूमा आफ्नो भाग पूरा गर्न पाउँदा म गर्व गर्थेँ।

त्यो अनुभवपछि मैले केही कद प्राप्त गरेको छु, नकरात्मक नबनी र मेरो कर्तव्य आफ्नो स्तरभन्दा तलको हो भन्‍ने नसोची परमेश्‍वरले दिनुभएको जुनसुकै कर्तव्य म स्वीकार गर्न सक्छु भन्‍ने मलाई लागेको थियो। तर अर्को पटक मेरो जाँच हुँदा, समस्या फेरि देखा पर्‍यो।

किसानहरू व्यस्त हुने समयको कुरा हो। केही दाजुभाइहरू सुसमाचार प्रचार गर्न जान्थे र कटनीको समयमा फर्केर आउन सक्दैनथिए। त्यसकारण अगुवाले मलाई तिनीहरूको खेतीको काममा सहायता गर्न सक्छु कि भनी सोधे। मैले सोचेँ, “मैले यो काम गरेँ भने तिनीहरूले ढुक्क भएर सुसमाचार प्रचार गर्न सक्छन्, र यसले परमेश्‍वरको घरको काममा सहायता पुर्‍याउँछ, त्यसकारण मैले यो गर्नुपर्छ।” तर जब म आइपुगेँ, मैले अरू दाजुभाइहरू मभन्दा निकै पाको रहेछन् भन्‍ने देखेँ। कोही पनि बीसको दशकका रहेनछन्। मलाई त्यति खुसी लागेन। त्यही बेला, एक जना ब्रदरले मकहाँ आएर सोधे: “ब्रदर तपाईँसँग कसरी यहाँ काम गर्ने समय भयो? के तपाईँ अझै पनि सम्पादन गर्ने काम गरिरहनुभएको छैन र?” तपाईँ अनुमान गर्न सक्‍नुहुन्छ, म स्तब्ध भएँ। मैले भनेँ, “यो अहिलेको लागि मात्रै हो।” उनी गइसकेपछि, मैले सोचेँ, “उनले मेरो बारेमा के सोच्नेछन्? के उनले यति सानो उमेरमा मैले यो काम गरेको देख्दा, मसँग खासै प्रतिभा छैन, त्यसलै म यहाँ छु, मैले गर्न सक्‍ने यति मात्रै हो भनेर ठान्‍नेछन्? कस्तो अधोन्‍नति!” मलाई साह्रै नराम्रो लाग्यो। मैले शारीरिक रूपमा काम गरिरहेको भए पनि, मेरो मनमा दाजुभाइहरूकै कुरा र तिनीहरूले के सोच्‍नेछन् भन्‍ने कुरा मात्र खेलिरहेको थियो। के तिनीहरूले मलाई तुच्छ नजरले हेरे? व्याकुल भएर म कामबाट फर्केँ। जब म घर आइपुगेँ, मैल अरू दाजुभाइहरूले कम्प्युटरमा आफ्‍नो काम गरिरहेको देखेँ, र म तल्लो स्तरमा छु जस्तो मलाई महसुस भयो। मैले सोचेँ, “तिनीहरूको कर्तव्य मेरोभन्दा राम्रो छ। मैले किन खेतमा काम गर्नुपर्ने? मैले कलेजकोको पढाइ सकेको छु, र मैले राम्रो अङ्क ल्याएको छु भन्‍ने बारेमा त कुरै नगरौं। के त्यो दिनभरि खेतमा काम गर्नुपर्ने किसानको दुर्भाग्यबाट उम्कनको लागि थिएन र? म फर्केर जानेछैन।” त्यस्तो सोच्नुहुँदैन भन्‍ने मलाई थाहा थियो तर मलाई एकदमै नराम्रो लाग्यो, मलाई खेतमा काम गर्न लगाउँदा मेरो प्रतिभा बरबाद हुन्छ र मेरो बदनाम हुन्छ भन्‍ने सोचेँ। म झन् बढी व्याकुल बनेँ, त्यसकारण परमेश्‍वरलाई यसो भन्दै प्रार्थना गरेँ, “प्रिय परमेश्‍वर, म खेतको काम सानो र अपमानजनक हो भन्‍ने सोचिरहन्छु। म छोड्न चाहन्छु। मलाई थाहा छ, मेरो सोचाइ गलत छ, तर म यस्तो नसोची सक्दिनँ। म साँच्‍चै नै दयनीय अवस्थामा छु। बिन्ती छ तपाईँको इच्‍छा बुझ्‍न र आज्ञापालन गर्न मलाई मार्गदर्शन गर्नुहोस्।”

प्रार्थनापछि, परमेश्‍वरका वचनहरूमा मैले यो कुरा पढेँ: “साँचो समर्पण के हो? जब परमेश्‍वरले तेरो तरिकासँग मेल खाने तरिकामा काम गर्नुहुन्छ, तँलाई सबै कुरा सन्तोषजनक र उचित भएको महसुस हुन्छ, अनि तँलाई अरूभन्दा अलग र राम्रो देखिने मौका दिइएको बेला, तँलाई यो धेरै महिमावान् लाग्छ, र तँ भन्छस् ‘परमेश्‍वरलाई धन्यवाद’, अनि उहाँको योजना र बन्दोबस्तहरूमा समर्पित हुन सक्छस्। यद्यपि, तँ अरूभन्दा राम्रो र अलग नदेखिने र कसैले पनि तँलाई स्वीकार नगर्ने सामान्य ठाउँमा तँलाई खटाउँदा, तँ खुसी हुन छाड्छस् र तँलाई समर्पित हुन कठिन हुन्छ। … परिस्थितिहरू अनुकुल हुँदा समर्पित हुन प्रायः सजिलो हुन्छ। प्रतिकूल परिस्थितिहरूमा पनि—तेरो तरिकाले कामकुराहरू नहुँदा र तेरो भावनामा चोट पर्दा, तँलाई कमजोर पार्ने, तँलाई शारीरिक रूपमा दुःख दिने र तेरो प्रतिष्ठामा ठेस लगाउने, तेरो अभिमान र घमण्डलाई सन्तुष्ट नपार्ने र तँलाई मनोवैज्ञानिक रूपमा पीडा दिने अवस्था आउँदा पनि—यदि तँ समर्पित हुन सक्छस् भने, तँसँग साँच्चै बडप्पन छ। तैँले पछ्याउनुपर्ने लक्ष्य यही हो नि, होइन र? यदि तँसँग यस्तो अन्तर्प्रेरणा, यस्तो लक्ष्य छ भने, त्यहाँ आशा हुन्छ” (परमेश्‍वरको सङ्गति)।

परमेश्‍वरका वचनहरूबारे विचार गर्दा म अत्यन्तै लज्‍जित भएँ। ती वचनहरूले मेरो वास्तविक स्थितिलाई पूर्ण रूपमा प्रकट गरेका थिए। मलाई सम्पादन गर्ने कर्तव्य सुम्पिँदा आफ्‍नो प्रदर्शन गर्न सक्छु भन्‍ने लागेकोले, मैले आफ्‍नो कर्तव्य जोशका साथ गरेँ र खुसीसाथ समर्पित भएँ। तर, मैले खेतमा सघाउँदा मेरो अभिमानमा असर पर्‍यो, म खिन्न र हठी भएँ। अरूले कम्प्युटरमा काम गरेको देख्दा मेरो अवस्था झन् खराब भयो, मलाई आफू तिनीहरू जत्तिको राम्रो छैन भन्‍ने लाग्यो। मैले आफ्नो सन्तुलन गुमाएँ। मलाई के लागेको थियो भने म शिक्षित भएको हुनाले मैले सीप चाहिने प्रतिष्ठित कर्तव्य गरिरहेको हुनुपर्ने हो। त्यसकारण मैले प्रतिरोध र गुनासो गरेँ, खेतीको काम छोड्न चाहन्थेँ। केले परमेश्‍वरको घर वा परमेश्‍वरको इच्‍छालाई फाइदा गर्नेछ भनेर मैले विचार गरिनँ। बरु म अभिमानले जलेको थिएँ। म साह्रै स्वार्थी थिएँ। मैले आफूलाई परमेश्‍वरको घरको सदस्यको रूपमा हेरिरहेको थिइनँ। परमेश्‍वरको इच्‍छाको वास्ता गर्ने एक इमानदार विश्‍वासीले, आफ्‍नो कर्तव्यलाई ठूलो जिम्‍मेवारीको रूपमा लिन्छ, त्यसकारण जसरी आवश्यक पर्‍यो त्यसरी लागिपर्छ, चाहे यो कठिन होस् वा आफ्नो चासो विपरीत। यसले मण्डलीलाई फाइदा गर्छ भने, जेसुकै गर्नुपर्ने पनि गर्छ। त्यस्ता मानिसहरू मात्रै परमेश्‍वरको घरको पक्षमा साँचो रूपमा उभिन्छन्। मैले कटनीको काम र मेरो आचरणबारे विचार गरेँ। केही दाजुभाइ-दिदीबहिनीहरूलाई सहयोग चाहिएको थियो। तिनीहरूलाई सहयोग गर्न सक्‍ने अरू पनि थिए, तब किन परमेश्‍वरले यो कर्तव्यमा मलाई नै नियुक्ति गर्नुभयो? म त्यो कामको लागि सम्पत्ति नभई नहुने थिएँ भन्‍ने होइन। परमेश्‍वरले मलाई त्यस्तो काम गर्न लगाएर कर्तव्यप्रतिको मेरो मनोवृत्तिलाई खुलासा गर्दैहुनुहुन्थ्यो। मैले आफ्नो भ्रष्टता र अशुद्धताहरूलाई पहिचान गर्न सकूँ, र सत्यताद्वारा आफ्नो भ्रष्टता हटाउने प्रयास गर्न सकूँ भनेर उहाँले यसो गर्नुभएको थियो। तर मैले परमेश्‍वरका दयालु अभिप्रायहरूलाई बुझिनँ। म मेरो कर्तव्यमा अझै पनि आफ्‍नै चासोहरूबारे विचार गरेर स्वार्थी बनिरहेको थिएँ। म परमेश्‍वरको योजनाप्रति समर्पित हुन सकिनँ। म विद्रोही र विरोधी थिएँ। मैले साँच्चै उहाँको हृदयमा चोट पुर्‍याएँ! यो सोचमा मैले के बुझेँ भने, परमेश्‍वरको इच्‍छा भनेको मेरो भ्रष्ट स्वभावलाई खुलासा गर्नु र शुद्ध पार्नु, अनि कर्तव्यप्रतिको मेरो मनोवृत्तिलाई सुधार्नु हो। यो त परमेश्‍वरको प्रेम थियो। मलाई सानोतिनो वा सम्मान नपाइने काम नै सुम्पिए पनि त्यसले केही फरक पार्दैन। यदि यसले मण्डलीको काममा फाइदा गर्छ भने, मैले यसलाई बिनासर्त स्वीकार गर्नुपर्छ, समर्पित हुनुपर्छ रआफ्नो सम्पूर्ण कुरा दिनुपर्छ। यो मात्रै स्वीकार्य छ। मैले यो कुरा बुझेपछि, साँचो शान्‍तिको अनुभूत गरेँ।

समय बित्दै गएपछि, मैले आफ्‍नै बारेमा मनन गरेँ: मलाई साधारण कर्तव्य पूरा गर्न लगाइँदा, म किन त्यति प्रतिरोधी हुन्थेँ? म किन समर्पित हुन सक्दिनथिएँ? मैले उत्तरहरू खोज्ने प्रयासमा, परमेश्‍वरका यी वचनहरू पढेँ: “शैतानले मानिसहरूलाई राष्ट्रिय सरकारहरू अनि प्रख्यात र महान् व्यक्तिहरूको शिक्षा र प्रभावमार्फत भ्रष्ट तुल्याउँछ। तिनीहरूका दुष्ट शब्दहरू मानिसको जीवन प्रकृति बनेका छन्। ‘अरूको होइन, आफ्नो दुनो सोझ्याउनुपर्छ’ भन्‍ने भनाइ शैतानको चिरपरिचित भनाइ हो, जसलाई हरेक व्यक्तिमा हालिएको छ र यो मानिसको जीवन बनेको छ। जीवन जिउने दर्शनहरूका पनि अन्य शब्दहरू छन् जुन यही भनाइ जस्तै छन्। शैतानले हरेक देशको उत्कृष्ट परम्परागत संस्कृतिलाई प्रयोग गरेर मानिसहरूलाई शिक्षित तुल्याउँछ र मानिसहरूलाई विनाशको सीमा विहीन खाल्डोमा खसेर त्यसद्वारा पुरिने तुल्याउँछ, अनि अन्त्यमा तिनीहरूलाई परमेश्‍वरले नाश गर्नुहुनेछ किनकि तिनीहरूले शैतानको सेवा र परमेश्‍वरको प्रतिरोध गर्छन्। … मानिसहरूका जीवन, तिनीहरूका आचरण र व्यवहारमा अझै थुप्रै शैतानी विषहरू छन्; तिनीहरूमा सत्यता लगभग हुँदैन। उदाहरणको लागि, तिनीहरूको जीवन जिउने दर्शनहरू, तिनीहरूका काम गर्ने शैलीहरू, र तिनीहरूका नीति-वाणीहरू सबै ठूलो रातो अजिङ्गरका विषहरूद्वारा भरिएका छन्, र ती सबै शैतानबाट आउँछन्। यसरी, मानिसहरूको हाड र रगतमा बगिरहेका सबै कुराहरू शैतानबाट आएका कुराहरू हुन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)। परमेश्‍वरका वचनहरूले मलाई के बुझ्‍न सहायता गरे भने, म आफ्नो कर्तव्यमा अनाज्ञाकारी थिएँ र यो-त्यो भनेर छनौट गर्थेँ, किनभने म शैतानका खराब भनाइहरूले भरिएको थिएँ, जस्तै “अरूको होइन, आफ्नो दुनो सोझ्याउनुपर्छ,” र “दिमाग खियाउनेहरू अरूमाथि शासन गर्छन्, हात खियाउनेहरू अरूद्वारा शासित हुन्छन्,” साथै “परिवर्तन हुन नसक्‍ने कि महाबाठो हुन्छ, कि त पटमूर्ख हुन्छ,” त्यसकारण म अरूभन्दा पृथक देखिन खोजिरहेको थिएँ। स्कूलमा छँदा, शिक्षक र आमाबाबुले के भन्‍नुहुन्थ्यो भने, मैले कठिन परिश्रम गर्नुपर्छ, ताकि म राम्रो विश्‍वविद्यालयमा जान, किसानको निराशाजनक जीवनबाट उम्कन, र अघि बढ्न सकूँ। त्यसकारण, मैले जीवनभरि कडा मेहनत गरेर अध्ययन गरेँ, किनभने मैले राम्रो डिग्री प्राप्त गरेर सुपरभाइजर वा प्रबन्धक वा कुनै प्रतिष्‍ठित पद प्राप्त गर्छु भन्‍ने आशा गरेको थिएँ। विश्‍वासी बनेपछि, मैले परमेश्‍वरको घरका कर्तव्यहरूलाई अविश्‍वासीको नजरले मूल्याङ्कन गरेँ र कर्तव्यहरूलाई उच्‍च वा तुच्छ भनी वर्गीकरण गरिरहेँ। अगुवा वा सीपआधारित कर्मचारी बन्नु आदरणीय कुरा हो, अरूले मलाई सम्मान गर्छन् भन्‍ने लाग्थ्यो, तर यदि मैले सानातिना शारीरिक कर्तव्यहरू गर्दै दृश्यपछाडि काम गरेँ भने, तिनीहरूले मलाई नीच नजरले हेर्छन् भन्‍ने ठान्थेँ। यी शैतानी विषहरूले मेरो प्रकृतिलाई भरेर, मेरा विचारहरूमाथि प्रभुत्व जमाएका थिए, मलाई स्वेच्छाले नामको पछि लाग्‍न, हैसियत खोज्न बाध्य पारेको थियो। जब मेरो प्रतिष्ठा र हैसियतमा चुनौती आयो, म विरोधी बनेँ। मैले मेरो स्थानलाई स्वीकार्न र सृष्टि गरिएको प्राणीको रूपमा आफ्नो कर्तव्य गर्न सकिनँ। ममा सबै समझको कमी थियो। यदि मैले सत्यता इन्कार गर्दै र परमेश्‍वरले दिनुभएको मेरो कर्तव्यलाई इन्कार गर्दै यो शैतानी मार्गमा हिँडिरहेको भए, कहिल्यै पनि सत्यता प्राप्त गर्नेथिइनँ न त जीवन नै प्राप्त गर्नेथिएँ र परमेश्‍वरले मलाई हटाउनु हुनेथियो। मैले यो कुरा बुझेपछि परमेश्‍वरलाई सन्तुष्ट तुल्याउने सङ्कल्प गरेँ। मैले शैतानका विषहरू त्याग्‍न चाहेँ। त्यसको भोलिपल्‍ट, म खेतमा फर्किएँ!

त्यसपछि मैले परमेश्‍वरका केही वचनहरू पढेको छु। “म प्रत्येक व्यक्तिको गन्तव्यको निर्धारण निजको उमेर, वरिष्ठता, भोगाइको परिमाणका आधारमा गर्दिन, र उनीहरुले गर्ने कारुणिक आव्हानका आधारमा त झनै होइन्, तर उनीहरुसँग सत्य छ वा छैन भन्ने आधारमा गर्दछु। योभन्दा अर्को कुनै विकल्प छैन” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। “अन्त्यमा, मानिसहरूले मुक्ति प्राप्त गर्न सक्छन कि सक्दैनन् भन्‍ने कुरा तिनीहरूले पूरा गर्ने कर्तव्यमा होइन, बरु तिनीहरूले सत्यलाई बुझेका वा प्राप्त गरेका छन् कि छैनन् र तिनीहरू परमेश्‍वरका योजनाहरूप्रति समर्पित हुन र सच्चा रूपमा सृष्टि गरिएको प्राणी बन्‍न सक्छन् कि सक्दैनन् भन्‍ने कुरामा निर्भर रहन्छ। परमेश्‍वर धर्मी हुनुहुन्छ र उहाँले सबै मानवजातिलाई यही सिद्धान्तद्वारा नाप्‍नुहुन्छ। यो सिद्धान्त अपरिवर्तनीय छ र तैँले यसलाई स्मरण गर्नुपर्छ। अर्को कुनै बाटो पत्ता लगाउने वा कुनै अवास्तविक कुरालाई पछ्याउने गर्नेबारेमा नसोच्। मुक्ति प्राप्त गर्ने सबैबाट परमेश्‍वरले चाहनुहुने मापदण्डहरू कहिले पनि परिवर्तन हुँदैनन्; तिमीहरू जोसुकै भए तापनि ती उस्तै रहन्छन्” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरप्रति हुनुपर्ने मानिसको मनोवृत्ति”)। परमेश्‍वरका वचनहरूमा उहाँको धर्मी स्वभाव देख्न सकिन्छ। व्यक्तिले गर्ने कर्तव्य, उसले कति काम गरेको छ, वा उसले कति योगदान दिएको छ, त्यसको आधारमा परमेश्‍वरले उसको परिणाम निर्धारित गर्नुहुन्‍न। परमेश्‍वरले तिनीहरू उहाँको नियममा समर्पित हुन सक्छन् कि सक्दैनन् र सृष्टि गरिएको प्राणीको कर्तव्य गर्न सक्छन् कि सक्दैनन्, तिनीहरूले सत्यता प्राप्त गर्न सक्छन् कि सक्दैनन् नि आफ्नो स्वभाव परिवर्तन गर्न सक्छन् कि सक्दैनन्, त्यो हेर्नुहुन्छ। यदि म सत्यताको पछि लाग्दिनँ भने, मेरो कर्तव्य अरूको लागि जति नै प्रभावशाली देखिए पनि, मैले कहिल्यै पनि सत्यता प्राप्त गर्नेछैन, परमेश्‍वरको स्वीकृती र उहँबाट मुक्ति पाइने त कुरै नगरौँ। मलाई हाम्रो मण्डलीले निकालेको ख्रीष्ट-विरोधीकोबारे सोचेँ। उनले महत्त्वपूर्ण कर्तव्यहरू गरेका थिइन्, उनी अगुवा थिइन्, र केही नयाँ मण्डली सदस्यहरूले उनलाई महत्त्वपूर्ण ठान्थे। तर उनी सत्यताको पछि लागिनन्, न त आफ्‍नो स्वभाव रूपान्तरण गर्ने प्रयास नै गरिन्। बरु उनले हैसियत खोजिन् र उनी ख्रीष्ट-विरोधीको मार्गमा हिँडिन्। उनले परमेश्‍वरको घरको काममा वाधा पुर्‍याइन्, त्यसकारण उनलाई निकालियो। मैले साधारण कर्तव्य गर्ने कतिपय मानिसहरूलाई पनि देखेँ। तिनीहरूको कर्तव्य त्यति विशेष नदेखिए पनि, तिनीहरूले गुनासो नगरिकन ती सधैँ पूरा गर्थे। र जब तिनीहरूले समस्याहरूको सामना गर्थे, सत्यता खोजी गर्थे। तिनीहरूसँग पवित्र आत्‍माको अन्तर्दृष्टि थियो, त्यसकारण तिनीहरूको काममा सुधार आयो। तिनीहरू मानव रूपमा जिउँथे। यसले मलाई के देखायो भने, सत्यता प्राप्त गर्ने कुरा व्यक्तिको कर्तव्यसँग सम्‍बन्धित हुँदैन। कर्तव्य जेसुकै भए पनि, स्वभाव परिवर्तन र सत्यता खोजी गर्नु महत्त्वपूर्ण कुरा हो। एउटै मात्र मार्ग त्यही हो। अगुवाले मलाई चाहे मञ्चमा सज्जा-सामग्री सार्ने-मिलाउने व्यक्ति बनाओस् वा खेतमा काम गर्ने व्यक्ति, यो सबै परमेश्‍वरले नै मिलाउनुभएको र मलाई मेरो जीवन प्रवेशमा चाहिने कुरा हो, त्यसकारण मैले यसलाई सधैँ अङ्गाल्‍नुपर्छ। मैले आफ्नो कर्तव्यमा सत्यता खोज्नुपर्छ, परमेश्‍वरका वचनहरू अभ्यास गर्नुपर्छ र सत्यताको मार्गदर्शनमा हिँड्नुपर्छ। त्यो मात्रै परमेश्‍वरको इच्‍छाअनुरूप हुन्छ। यो कुरा बुझेपछि, मलाई स्वतन्त्रताको अनुभूत भयो। पछि, अगुवाले मलाई अझै सामान्य कर्तव्यहरू दिए, जसलाई मैले स्वीकार गरेँ। मैले मेरो खाली समयमा अरूलाई घरको काममा पनि सहयोग गर्थेँ। जब मैले त्यसरी अभ्यास गरेँ, मैले के पत्ता लगाएँ भने, चाहे मैले सरसफाइमा, रूख रोपाइमा वा कुलो खनाइमा सहयोग गरिरहेको किन नहोस्, त्यसमा सिक्‍नुपर्ने पाठ हुन्छ। परमेश्‍वर शारीरिक श्रमप्रति पक्षपाती हुनुहुन्‍न। यदि मैले यसमा मन लगाएँ र सत्यता खोजी गरेँ अनि परमेश्‍वरका वचनहरू अभ्यास गरेँ भने, म फसल कटनी गर्न सक्छु।

यो सबैपछि, मैले साँचो रूपमा के बुझेँ भने, मेरो कर्तव्य जे भए पनि, त्यो परमेश्‍वरले नै मिलाउनुभएको र जीवन प्रवेशको लागि चाहिने कुरा हो। मैले सधैँ यसलाई स्वीकार गर्नु र पालना गर्नुपर्छ अनि मेरा सबै कर्तव्यहरू पूरा गर्नुपर्छ। यस प्रक्रियाभरि मैले सत्यता र स्वभाव परिवर्तन खोज्नुपर्छ। मैले भ्रमित भएर फरक-फरक प्रकारका कर्तव्यहरूलाई वर्गीकरण गरेको र आफूलाई मन नपरेका कर्तव्यहरूलाई इन्कार गरेको र परमेश्‍वरको विरोध गरेको भए पनि, उहाँले मेरा अपराधहरू अनुसार मसँग व्यवहार गर्नुभएन, तर मलाई सत्यता र सृष्टि गरिएको प्राणीको अभियानलाई बुझ्‍न सहायता गर्दै उहाँका वचनहरूद्वारा चरणबद्ध रूपमा मार्गदर्शन गर्नुभयो। उहाँले मेरा गलत धारणाहरूलाई परिवर्तन गर्नुभयो ताकि मैले मेरो कर्तव्यलाई स्वीकार गरेर, उहाँको आज्ञापालन गर्न सुरु गरूँ। त्यो परमेश्‍वरको प्रेम हो। परमेश्‍वरलाई धन्यवाद होस्!


२६. आफ्‍नो कर्तव्यलाई कसरी हेर्ने

झोङ्गचेङ्ग, चीन

सर्वशक्तिमान्‌ परमेश्‍वर भन्नुहुन्छ, “परमेश्‍वरमाथिको मानिसको विश्‍वासको सबैभन्दा आधारभूत माग भनेको ऊसँग इमानदार हृदय हुनुपर्छ, र उसले आफैलाई पूर्ण रूपमा समर्पित गरेर साँचो रूपमा आज्ञापालन गर्नुपर्छ भन्‍ने हो। साँचो विश्‍वासको साटोमा आफ्‍नो सम्पूर्ण जीवन दिनु नै मानिसको लागि सबैभन्दा कठिन कुरा हो, जसद्वारा उसले सम्पूर्ण सत्यता प्राप्त गर्न सक्छ, र परमेश्‍वरको सृष्टिको रूपमा रहेको उसको कर्तव्यलाई पूरा गर्न सक्छ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। “कर्तव्यहरू भनेका परमेश्‍वरले मानिसहरूले सुम्‍पनुभएका काम हुन्; ती मानिसहरूले पूरा गर्नुपर्ने मिसनहरू हुन्। तैपनि, कर्तव्य भनेको अवश्य नै तैँले व्यक्तिगत रूपमा व्यवस्थापन गर्ने व्यवसाय होइन, न त यो तँलाई भीडभन्दा माथि उठाउने कुरा हो। कतिपय मानिसहरूले आफ्‍ना कर्तव्यलाई तिनीहरूका आफ्‍नै व्यवस्थापन गर्न र गिरोह निर्माण गर्नको लागि प्रयोग गर्छन्; कतिले आफ्‍नै इच्‍छाहरू पूरा गर्न; कतिले आफूभित्रको रिक्ततालाई भर्न; अनि कतिले चाहिँ आफूले आफ्ना कर्तव्यहरू पूरा गर्दा परमेश्‍वरको घरमा अनि परमेश्‍वरले मानिसको लागि बन्दोबस्त गर्नुभएको सुन्दर गन्तव्यमा सहभागी हुन पाइन्छ भन्ने सोच्दै सौभाग्यमा विश्‍वास गर्ने आफ्नो मानसिकतालाई तृप्त पार्न यसको प्रयोग गर्छन्। कर्तव्यसम्‍बन्धी त्यस्ता मनोवृत्तिहरू गलत छन्; परमेश्‍वरले यस्ता मनोवृत्तिलाई घृणा गर्नुहुन्छ र तिनलाई तुरुन्तै सुधार गरिनुपर्छ” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्यको पर्याप्त कार्य-सम्पदान भनेको के हो?”)। परमेश्‍वरका वचनहरूले हामीलाई कर्तव्य भनेका मानवजातिको निम्ति परमेश्‍वरको आज्ञा हुन्, र हामीले हाम्रो कर्तव्यलाई इमानदार हृदयको साथ लिनुपर्छ भनेर बताउँछन्। हामीले हाम्रा चासोहरूलाई पन्छ्याउनु र हाम्रा जिम्‍मेवारीहरूलाई पूरा गर्न सक्दो प्रयास गर्नु अपरिहार्य हुन्छ। हामीले आफ्‍नो कर्तव्यलाई यही आचरणको साथ लिनुपर्छ। तर विगतमा, मैले आफूलाई अरूभन्दा माथि उठ्न र अरूको सराहना प्राप्त गर्न यसको दुरुपयोग गर्दै मैले सधैँ मेरो कर्तव्यलाई मेरो आफ्‍नै काम-काजको रूपमा लिन्थें। म सत्यतालाई अभ्यास गर्ने कार्यमा केन्द्रित थिइनँ, तर मैले के लाभ गर्छु वा के गुमाउँछु भन्‍ने बारेमा विचार गरिरहेको हुन्थें। यसले मण्डलीको काममा बाधा पुर्‍यायो। परमेश्‍वरका वचनहरूको न्याय र सजायबाट गुज्रेपछि यसले मलाई मैले त्यसरी मेरो कर्तव्य पूरा गर्नुको प्रकृति र परिणामहरूको बारेमा केही बुझाइ प्रदान गर्‍यो, र अहिले मैले यससम्‍बन्धी मेरो दृष्टिकोणलाई परिवर्तन गरेको छु।

सन् २०१७ मा, मेरो कर्तव्य भनेको मण्डलीको निम्ति दस्तावेजहरू सम्पादन गर्नु थियो। मण्डलीको अगुवाले मसित काम गर्न ब्रदर लीनलाई खटाउनुभयो, अनि मलाई उनको काममा सहायता गर्न भन्नुभयो। म खुशी हुँदै सहमत भएँ र सोचेँ, “मैले ब्रदर लीन साँच्चिकै सक्षम छन् भनी सुनेको छु। यदि उनले छिट्टै सिद्धान्तहरू सिक्न सक्छन् भने, हाम्रो काम निश्चय नै फलदायी हुनेछ। अगुवाले म सक्षम र मूल्यवान् व्यक्ति हुँ भनी सोच्नेछन्; मैले उसलाई सहायता गर्नुपर्छ।” मैले ब्रदर लीनलाई आफूले जम्मा गरेको सिद्धान्तहरू दिएँ, ताकि उनलाई चाहिएको सबै कुरालाई उसले छिटो भन्दा छिटो राम्ररी बुझ्‍न सकोस्। जब उनको काममा उनले कुनै अवरोध सामना गर्थे, म धीरजी भएर उनीसित सङ्गति गर्थें अनि उनका समस्याहरू हल गर्न सहायता गर्थें। केही समयपछि, उनले केही सिद्धान्तहरू बुझे र आफ्नो काममा केही परिणामहरू प्राप्त गरे। उनको परिणामहरू देख्दा यसले मलाई खुशी तुल्यायो। कामकुराको बारेमा उनले छिट्टै बुझ्थे। उनमा सम्भावना थियो! हाम्रो टोली निकै प्रभावकारी भयो; त्यसपछि, मेरो जिम्मेवारी धेरै हलुका भयो। ब्रदर लीनलाई तालीम दिन धेरै समय दिँदा हामीले झन् उत्तम परिणामहरू पाउनेछौं भनी मैले सोचेँ।

एक दिन, एउटा मण्डलीमा तिनीहरूको सम्पादन गर्ने कामको लागि निर्देशन गर्न कोही व्यक्ति चाहिएको छ भनी हाम्रो अगुवाले भन्नुभयो, अनि आफ्नो काममा अति राम्रो ब्रदर लीन हामीसित भएको हुनाले उनी आफ्नो काम गर्न त्यस मण्डलीमा सरुवा हुँदैथिए। म झस्केँ, अनि सोचेँ “के? उनलाई सरुवा गर्ने? तपाईंले त्यसो गर्न सक्‍नुहुन्‍न। मैले उनलाई काम र सिद्धान्तहरूसित परिचित गराउन धेरै प्रयास लगाएको छु, अनि हाम्रो टोलीको काममा सुधार हुन थालेको छ। यदि उनी अहिले सरुवा भए भने हाम्रो कामले ठूलो नोक्सानी भोग्नेछ। मानिसहरूले मेरो बारेमा के सोच्नेछन्? म असक्षम छु भनेर तिनीहरूले भन्न सक्नेछन्।” यसको बारेमा सोचेर म धेरै खिन्न भएँ। ब्रदर लीन गएपछि, मैले कसैलाई तालीम दिनुपर्नेछ भनेर अगुवाले भन्नुभयो। म त्यस कुराको विरोधी भएँ। मैले सोचेँ, “तपाईंले त यो केही होइन जस्तो गरी भन्नुहुन्छ। कसैलाई तालीम दिनु सजिलो छ भन्‍ने तपाईं सोच्नुहुन्छ? यो धेरै काम र समय लाग्ने कुरा हो! यसबाहेक, ब्रदर लीन गइसकेपछि, सबै जिम्मेवारी मेरै हुनेछ। हामी पहिल्यै व्यस्त छौँ। त्यसैले, एउटा कामदार कम हुँदा हाम्रो काम अझै गाह्रो हुनेछ।” यसको बारेमा मैले जति बढी सोचेँ, त्यति नै बढी यसको विरोधी भएको मैले अनुभूति गरेँ। अगुवाले मलाई ब्रदर लीनको मूल्याङ्कन लेख्न लगाउनुभयो। मैले सोचेँ, “उनको राम्रो पक्षको साटो, म उनको कमजोरी र भ्रष्टतामाथि केन्द्रित हुनेछु। त्यसपछि सायद उनको सरुवा हुनेछैन।” उनको मूल्याङ्कन लेखिसकेपछि मैले अलि दोषी अनुभव गरेँ, अनि आफू बेइमान भएको हो कि भनेर सोचेँ। तर पछि मलाई लाग्यो, मैले टोलीको कामको बारेमा मात्रै सोचिरहेको रहेछु। मैले त्यो अगुवालाई बुझाएँ। केही दिनसम्‍म कुनै प्रतिक्रिया आएन, अनि मैले चिन्ता गर्न थालेँ र मैले सोचेँ, “सायद उहाँले मेरो मूल्याङ्कन पढ्नुभएन होला, र उहाँले अझै तिनलाई सरुवा गर्नुहुन्छ त? कुनै हालतमा हुँदैन। मैले नै केही गर्नुपर्छ। उनलाई मेरो टोलीमा राख्ने केही उपाय त हुनैपर्छ।” त्यसकारण मैले त्यसलाई राम्ररी विचार गर्ने प्रयास गरेँ, अनि ब्रदर लीनलाई सोधेँ, “यदि तिमीलाई अर्को मण्डलीको सम्पादन काम सम्हाल्न लगाइयो भने तिमीले के सोच्थ्यौ?” उनले भने, “म मण्डलीको व्यवस्थापनलाई शिरोपर गर्नेथिएँ। म जाने थिएँ।” मैले झट्टै भनेँ, “सम्पादन काम गर्दा हामीले सिद्धान्तहरूलाई बुझ्‍नुपर्छ, अनि यसमा सक्षम हुनु आवश्यक छ। त्यसविना, प्रगति सुस्त हुनेछ। मलाई लाग्छ, तिमीले आफ्नो काम यहीँ जारी राख्दा तिमीलाई राम्रो हुनेछ।” अचम्मको कुरा, ब्रदर लीन त्यसबाट पटक्कै प्रभावित भएनन्। उनले निर्धक्क साथ भने, “यदि मौका दिइयो भने, म कोसिस गर्नेछु।” मैले जे लक्ष्य राखेको थिएँ, त्यो पाएको थिइनँ, अनि म उनीसित अलि निराश भएँ। एक पटक, मैले उनको काममा केही समस्याहरू भएको देखेँ, अनि म रिसाएँ र उनलाई पाठ पढाएँ। ती बेला, जब-जब मैले उनको सरुवाको बारेमा सोच्थें, म अलमलिन्थें। मैले आफ्नो काममा कुनै चैनको अनुभूति पाइनँ अनि ध्यान केन्द्रित गर्न सकिनँ। त्यसलाई कसरी हल गर्ने भनी मसित कुनै समझ थिएन। म बेहोस अवस्थामा भएको जस्तो गरी मैले पीडित भएको महसुस गरेँ। त्यसकारण मैले प्रभुसित प्रार्थना गरेँ र आफैलाई जान्न सहायता गर्नुहोस् भनी उहाँसित बिन्ती गरेँ।

त्यसपछि, मैले परमेश्‍वरका यी वचनहरू पढेँ: “मानिसले सत्यताको अभ्यास बिरलै गर्छन्, तिनीहरूले प्रायजसो सत्यतालाई पिठिउँ फर्काउँछन्, र स्वार्थी र घृणित भ्रष्ट शैतानी स्वभावमा जिउँछन्। तिनीहरूले आफ्नो इज्जत, सम्मान, हैसियत, र हितको खोजी गर्छन् र तिनीहरूले सत्यता पाएका छैनन्। यसकारण तिनीहरूको दु:ख धेरै ठूलो हुन्छ, तिनीहरूका चिन्ता धेरै हुन्छन्, र तिनीहरूका बाधाहरू अनगन्ती हुन्छन्” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो कर्तव्य पूरा गरेको अनुभवद्वारा नै जीवन प्रवेशको सुरुवात हुनुपर्छ”)। “कुन मापदण्डअनुसार व्यक्तिका कामहरू असल वा खराब हुन् भनी निर्धारित गरिन्छ? यो कुरा तेरा विचारहरू, शब्दहरू, र व्यवहारहरूमा तँसँग सत्यतालाई अभ्यास गर्ने र सत्यता वास्तविकतामा जिउने गवाही छ कि छैन भन्ने कुरामा निर्भर हुन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ दुष्ट कार्य गर्ने व्यक्ति होस् भन्‍ने कुरामा कुनै शङ्का छैन। दुष्ट काम गर्नेहरूलाई परमेश्‍वरले कसरी हेर्नुहुन्छ? तेरा विचारहरू र बाहिरी कार्यहरूले परमेश्‍वरको साक्षी दिँदैन, न त तिनले शैतानलाई सर्ममा पार्छन् वा शैतानलाई हराउँछन्; यसको साटो, ती कुराले परमेश्‍वरलाई सर्ममा पार्छन्, र परमेश्‍वरलाई लज्जित पार्ने दागहरूले भरिएका छन्। तैंले परमेश्‍वरको लागि गवाही दिइरहेको हुँदैनस्, आफैलाई परमेश्‍वरको लागि समर्पित गरिरहेको पनि हुँदैनस्, न त तैंले परमेश्‍वरप्रतिको आफ्नो जिम्मेवारी र दायित्वहरूलाई पूरा गरिरहेको हुन्छस्; बरु, तैंले आफ्नै लागि मात्रै काम गरिरहेको हुन्छस्। ‘तेरो आफ्नै लागि’ भन्‍ने वाक्यांशको अर्थ के हो? शैतानको लागि। त्यसकारण, आखिरमा, परमेश्‍वरले भन्नुहुनेछ, ‘दुष्ट काम गर्ने तिमीहरू मबाट दूर होओ।’ परमेश्‍वरको नजरमा तैंले राम्रा कामहरू गरेको छैनस्, बरु तेरो व्यवहार बदलेर दुष्ट बनेको छ। तँलाई इनाम दिइनेछैन र परमेश्‍वरले तँलाई सम्‍झनुहुनेछैन। के यो पूर्ण रूपमा व्यर्थ छैन र?” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरू पढ्दा मैले के बुझेँ भने, मानिसहरूले असल गरिरहेका छन् कि छैनन् भन्ने कुरालाई परमेश्‍वरले तिनीहरूले आफैलाई कति धेरै समर्पित गर्छन् वा कष्ट भोग्छन् वा बलिदान गर्छन् भन्ने कुराद्वारा निर्णय गर्नुहुन्न, तर तिनीहरूको अभिप्रायहरूद्वारा अनि तिनीहरूका कार्यहरू परमेश्‍वरको निम्ति हुन् कि आफ्नै निम्ति हुन् अनि तिनीहरूले सत्यतालाई अभ्यास गर्छन् कि गर्दैनन् भन्ने कुराद्वारा निर्णय गर्नुहुन्छ। मैले आफ्नो अवस्थाको बारेमा मनन गरेँ कि ब्रदर लीनलाई सहायता गर्ने, सिद्धान्तहरूलाई छिटो बुझ्ने मेरो प्रयास, मण्डलीको निम्ति थिएन। उनले हाम्रो टोलीलाई अझ प्रभावकारी बनाउनेछ र मलाई अरूको नजरमा राम्रो देखाउनेछ भनेर मात्र मैले सोचेको थिएँ। जब उनी सरुवा हुँदैछ भनी मैले थाहा पाएँ, मेरो टोलीको काम, अनि मेरो इज्‍जत र हैसियतलाई उनको बिदाइले हानि पुर्‍याउनेछ भनी म डराएको थिएँ, त्यसैले, अगुवालाई भड्काउन मैले उनको गल्तीहरूलाई विशेष जोड दिएको थिएँ। मैले कामप्रति उनको उत्साहलाई घटाउन केही नकारात्मक कुराहरू समेत बोलेको थिएँ। त्यो कसरी सत्यतालाई अभ्यास गर्नु र आफ्नो काम गर्नु थियो र? मैले मण्डलीको कामलाई विचार नगरी स्वार्थपूर्वक आफ्नो काम गरेँ, मैले आफू जिम्‍मेवार रहेको काम मात्रै गरेँ अनि, मेरो हैसियत हानि हुन्छ कि हुँदैन भनेर विचार गरेँ। मैले झूट बोलेको थिएँ, अनि मण्डलीको काममा बाधा पुर्‍याएको थिएँ। मैले परमेश्‍वरको घरको कामलाई खलबल्याइरहेको थिएँ अनि परमेश्‍वरलाई विरोध गरिरहेको थिएँ। जब मैले आफू खतरनाक अवस्थामा भएको देखेँ, मैले परमेश्‍वरलाई प्रार्थना गरेँ, “हे परमेश्‍वर, म कति स्वार्थी रहेको छु। मैले आफ्नै स्वार्थको निम्ति परमेश्‍वरको घरको कामलाई खलबल्याइरहेको छु। परमेश्‍वर, म तपाईंसित पश्‍चाताप गर्न चाहन्छु।”

त्यसपछि, मैले यो परमेश्‍वरको वचनमा यो कुरा पढेँ: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; तेरो आफ्नो कद, इज्जत वा प्रतिष्ठालाई मात्र विचार नगर्। साथै मानिसहरूको चासोमा पनि ध्यान नदे। तैंले पहिले परमेश्‍वरको घरको हितको बारेमा सोच्नुपर्छ, र त्यसलाई तेरो पहिलो प्राथमिकता बनाउनु आवश्यक हुन्छ। तैँले परमेश्‍वरको इच्छालाई ध्यान दिनुपर्छ र तँ आफ्नो कर्तव्य पूरा गर्ने कार्यमा अशुद्ध भएको छस् कि छैनस्, तैंले बफादार हुने सक्दो कोसिस गरेको छस् कि छैनस्, तेरा जिम्मेवारीहरू पूरा गर्न सक्दो प्रयास गरेको छस् कि छैनस् र तँसँग भएका सबै कुराहरू दिएको छस् कि छैनस्, साथै तैंले परमेश्‍वरको घरप्रतिको आफ्नो कर्तव्य र कामका लागि सम्पूर्ण हृदयले ध्यान दिएको छस् कि छैनस् भनी विचार गरेर यो काम सुरु गर्नुपर्छ। तैंले यी कुराहरूलाई ध्यान दिनुपर्छ। तिनको बारेमा बारम्बार विचार गर्, र यसरी तँलाई आफ्नो कर्तव्य राम्रोसँग पूरा गर्न सजिलो हुनेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। मैले परमेश्‍वरका वचनहरूभित्र अभ्यासको एउटा बाटो भेट्टाएँ। परमेश्‍वरको छानबिनलाई स्वीकार गर्न, अनि मेरो हितलाई होइन, तर परमेश्‍वरको घरको कामलाई थाम्न, मलाई मेरो काममा ठीक अभिप्रायहरूको आवश्यक थियो। ब्रदर लीनसित राम्रो क्षमता थियो, अनि उनले सत्यतालाई खोजी गर्थे, त्यसैले, उनले अर्को मण्डलीमा काम गरे भने त्यसले परमेश्‍वरको घरको कामलाई लाभ हुन्थ्यो, त्यसबाट उनले अझ अभ्यास गर्न पाउनेथिए भनेर भनिरहनु नै पर्दैन। त्यसैले मैले उनलाई समर्थन गर्नुपर्थ्यो। मैले अगुवालाई भेटेँ अनि मेरो स्वार्थी अभिप्रायहरूको बारेमा खुलस्त भएर बोलेँ, अनि ब्रदर लीनको बारेमा निष्पक्ष मूल्याङ्कन दिएँ। उनलाई अर्को मण्डलीमा सरुवा गरियो जुन मण्डलीलाई उनको खाँचो थियो। अनि मैले अन्त्यमा भित्री शान्ति अनुभव गरेँ।

त्यो पूरा समयभरि मैले आफू परिवर्तन भएको छु भन्‍ने सोचेँ। मैले त्यस्तै परिस्थितिमा मेरो शैतानी स्वभाव फेरि प्रकट हुनेछ भन्‍ने सोचिनँ।

२०१८ को हिउँदमा, ब्रदर चेन र म टोली अगुवाहरू थियौँ। हामीले एक-अर्काको कमजोरीहरू पूर्ति गर्थ्यौं, अनि परमेश्‍वरको अगुवाइमा, हामीले हाम्रो काममा असल परिणामहरू देख्यौं। ब्रदर चेनसित काम गर्दा मलाई निकै खुशी लाग्यो। एउटा भेलापछि, अगुवाले मलाई अर्को टोलीलाई सहायता चाहिएको छ भनी बताउनुभयो, अनि उहाँहरूले ब्रदर चेनलाई सरुवा गर्न लाग्‍नुभएको थियो। ब्रदर चेनसित असल क्षमता थियो, उनले सत्यतालाई बुझ्थे, उनी आफ्नो कर्तव्यमा उत्तरदायी थिए, त्यसैले उनी हाम्रो टोलीलाई अगाडि बढाउनको लागि उपयोगी थिए। यदि उनले छोडे र हाम्रो कामको गुणस्तर घट्यो भने, के म नराम्रो देखिँदिनथिएँ र? के म असक्षम छु भनेर अगुवाले सोच्थे र? म ब्रदर चेनलाई गुमाउन चाहँदिनथिएँ तर मण्डलीको कामको लागि भनेर म सहमत भएँ। अचम्मको कुरो, त्यसपछि अगुवाले भन्नुभयो, अर्को मण्डलीलाई पनि अत्यन्त खाँचो छ, अनि उहाँले सहायताको निम्ति सिस्टर लूलाई चाहनुहुन्थ्यो। जब मैले यो सुनेँ, म पूरा स्तब्ध भएँ। “तपाईं सिस्टर लूलाई लैजान चाहनुहुन्छ? ब्रदर चेन सरुवा भइसकेपछि अब सिस्टर लू पनि? हाम्रो टोलीको दुई उत्कृष्ट सदस्यहरू जानेछन्, यसले निश्‍चय नै हाम्रो कामलाई नराम्रो असर पार्नेछ। कुनै हालतमा यसो हुन सक्दैन। तपाईंले सिस्टर लूलाई लैजान सक्‍नुहुन्‍न।” तर, त्यसपछि, मैले सोचेँ, “यदि मैले उहाँलाई इन्कार गरेँ भने म स्वार्थी छु भनेर उहाँले सोच्‍नुहुनेछैन र?” मैले कम क्षमता भएको अर्को सिस्टरलाई सिफारिस गरेँ। अगुवाले सबै कुरा पुनर्विचार गर्नुभयो अनि अझै सिस्टर लूलाई नै रोज्नुभयो, अनि तिनको नयाँ कामको बारेमा तिनीसित सङ्गति गर्न मलाई अह्राउनुभयो। म गर्नेछु तर मैले गर्न चाहेको छैन भनी मैले भनेँ। पछि, मैले अगुवाले मलाई नबुझेको अनि यी मानिसहरूलाई सरुवा गरेको विषयमा एउटा ब्रदरसित गुनासो पोखेँ। मैले आफ्नो काम कसरी गर्ने? मैले एकपछि अर्को गुनासो थपेँ तर मैले भनिरहेको कुरा गलत छ भन्‍ने मलाई महसुस भयो। मैले यो ब्रदरलाई मेरो पक्षमा मात्रै प्राप्त गर्न खोजिरहेको थिएँ। यो परमेश्‍वरको निम्ति अपमानजनक थियो। यसको बारेमा जति सोच्यो, त्यति नै बढी मलाई नराम्रो महसुस भयो। मैले आफ्नो बारेमा मनन गरेँ, अनि परमेश्‍वरसित प्रार्थना गरेँ। प्रार्थना गरिसकेपछि, किन हरेक पल्ट मेरो टोलीबाट कसैलाई सरुवा गराउँदा मैले त्यसलाई रोक्न सक्ने सबै कुरा गरेँ भनेर सोचेँ। त्यस प्रकारले काम गर्नुको पछाडिको मेरो प्रकृति कस्तो थियो?

मैले परमेश्‍वरका वचनहरूमा यो पढेँ: “कर्तव्यहरू भनेका परमेश्‍वरले मानिसहरूले सुम्‍पनुभएका काम हुन्; ती मानिसहरूले पूरा गर्नुपर्ने मिसनहरू हुन्। तैपनि, कर्तव्य भनेको अवश्य नै तैँले व्यक्तिगत रूपमा व्यवस्थापन गर्ने व्यवसाय होइन, न त यो तँलाई भीडभन्दा माथि उठाउने कुरा हो। कतिपय मानिसहरूले आफ्‍ना कर्तव्यलाई तिनीहरूका आफ्‍नै व्यवस्थापन गर्न र गिरोह निर्माण गर्नको लागि प्रयोग गर्छन्; कतिले आफ्‍नै इच्‍छाहरू पूरा गर्न…। कर्तव्यसम्‍बन्धी त्यस्ता मनोवृत्तिहरू गलत छन्; परमेश्‍वरले यस्ता मनोवृत्तिलाई घृणा गर्नुहुन्छ र तिनलाई तुरुन्तै सुधार गरिनुपर्छ” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्यको पर्याप्त कार्य-सम्पदान भनेको के हो?”)। “आजको कामको सन्दर्भमा, मानिसहरूले अझै पनि त्यही प्रकारका कुराहरू गर्नेछन् जसलाई यी शब्दहरूले प्रतिनिधित्व गर्छन्, ‘परमेश्‍वरभन्दा महान् मन्दिर छ।’ उदाहरणको निम्ति, मानिसहरूले आफ्नो कर्तव्य पूरा गर्ने कुरालाई कामको रूपमा हेर्छन्; तिनीहरूले परमेश्‍वरको निम्ति गवाही हुने तथा ठूलो रातो अजिङ्गरसित लडाईं गर्ने कुरालाई मानव अधिकारको रक्षार्थ, प्रजातन्त्र तथा स्वतन्त्रताको निम्ति गरिने राजनीतिक क्रियाकलापहरूको रूपमा हेर्छन्; तिनीहरूले आफ्नो कर्तव्यलाई जीवनचर्यातर्फ आफ्नो सीप उपयोग गर्ने कुरामा परिणत गर्छन्, तर परमेश्‍वरको भय मान्ने र खराबीलाई घृणा गर्ने कुरालाई तिनीहरूले पालना गर्नुपर्ने धार्मिक सिद्धान्तको एउटा भागको रूपमा लिन्छन्; अनि यस्तै इत्यादि। के यी सबै व्यवहारहरू वास्तवमा ‘परमेश्‍वरभन्दा मन्दिर महान् छ’ भन्‍ने सरह नै छैन र? फरक यो छ कि, दुई हजार वर्षअघि, मानिसहरूले भौतिक मन्दिरमा व्यक्तिगत व्यापार गर्दैथिए, तर आज मानिसहरूले अमूर्त मन्दिरहरूमा आफ्नो व्यक्तिगत व्यापार गर्छन्। ती मानिसहरू जसले नियमहरूलाई महत्त्व दिन्छन्, तिनीहरूले नियमहरूलाई परमेश्‍वरलाई भन्दा महान् ठान्छन्, ती मानिसहरू जसले पदलाई प्रेम गर्छन्, तिनीहरूले पदलाई परमेश्‍वरभन्दा महान् ठान्छन्, ती जसले जीवनचर्यालाई प्रेम गर्छन्, तिनीहरूले जीवनचर्यालाई परमेश्‍वरभन्दा महान् ठान्छन्, आदि इत्यादि—तिनीहरूका सबै अभिव्यक्तिहरूले मलाई यसो भन्न बाध्य गर्छ: ‘मानिसहरूले आफ्‍ना शब्‍दहरूद्वारा परमेश्‍वरलाई सबैभन्दा महान् हुनुहुन्छ भनी प्रशंसा त गर्छन् तर तिनीहरूको दृष्टिमा सबै कुरा परमेश्‍वरभन्दा महान् छन्।’ किनभने मानिसहरूले परमेश्‍वरलाई पछ्याउने आफ्नो मार्गमा आफ्नो प्रतिभा देखाउने वा आफ्नो व्यवसाय वा आफ्नो जीवनचर्या गर्ने अवसर पाउनेबित्तिकै तिनीहरूले परमेश्‍वरदेखि आफैलाई टाढा बनाउँछन् अनि आफ्नो प्रिय जीवनचर्यामा हाम फाल्छन्। परमेश्‍वरले तिनीहरूलाई जे सुम्पनुभएको छ, अनि उहाँको इच्छा के छ भन्‍ने सम्बन्धमा चाहिँ, ती कुराहरूलाई लामो समयदेखि नै परित्याग गरिएका छन्। यी मानिसहरू र दुई हजार वर्ष अघि मन्दिरमा आफ्नै व्यवसाय गर्ने ती मानिसहरूका बीचमा के फरक छ?” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् ३)।

परमेश्‍वरका वचनहरूको सहायताले मैले मेरा कार्यहरूको सारको बारेमा अझ बढी स्पष्टता प्राप्त गरेँ। म विरोधी थिएँ र हरेक पल्ट अगुवाले कसैलाई सरुवा गर्न चाहँदा म बाधक भई खडा हुन्थें, किनकि मैले मेरो कामलाई मेरो आफ्नै व्यक्तिगत जीवनचर्याको रूपमा लिएको थिएँ। मैले मेरो टोलीमा भएकाहरूलाई तालीम दिएका मानिसहरू हुन् भनी सोचेँ, त्यसैले तिनीहरूले मेरो कार्यक्षेत्रभित्र रहेर आफ्नो काम गर्नुपर्छ, हाम्रो टोलीभित्र नै काम गर्नुपर्छ, अरू कसैकोमा होइन भनी मैले सोचेँ। मेरो सोच्ने तरिका तर्कसङ्गत थिएन। हास्यास्पद थियो। ती ब्रदर र सिस्टरहरूसित भएका बलिया पक्षहरू परमेश्‍वरद्वारा आफ्नो कामको निम्ति पूर्वनिर्धारित गरिएका थिए। तिनीहरूलाई परमेश्‍वरको घरमा जहाँ आवश्यक छ, त्यहाँ राखिनुपर्छ। यो थाहा भएकै कुरा हो। तर, म तिनीहरूलाई मेरो नियन्त्रणमा राख्न चाहन्थेँ, तिनीहरूलाई मेरो आफ्नै कामको निम्ति, मेरो निम्ति काम गर्न औजारको रूपमा लिइरहेको थिएँ। म कसैको पनि सरुवा भएको चाहँदिनथिएँ। मैले गुट बनाउने, अनि न्याय गर्ने प्रयास पनि गरेँ। के मैले प्रभु येशूलाई विरोध गर्ने विगतका फरिसीहरूले जस्तै व्यवहार गरिरहेको थिइनँ र? ती दिनहरूमा, तिनीहरूले मन्दिरलाई आफ्नै प्रभाव क्षेत्रको रूपमा हेरेका थिए, अनि कसैलाई पनि प्रभु येशूलाई पछ्याउन दिँदैनथिए। तिनीहरूले आफ्नै हैसियतलाई जोगाउनको लागि विश्‍वासीहरूलाई नियन्त्रण गर्न कहिल्यै छोडेनन्, यसरी विश्‍वासीहरू तिनीहरूकै हुन् भनी भन्थे। अनि म? मैले ब्रदर र सिस्टरहरूलाई मेरो नियन्त्रणमा राखेँ, तिनीहरूलाई जान दिइनँ। के मैले आफ्नै प्रभावको क्षेत्र बढाइरहेको र परमेश्‍वरको विरोध गरिरहेको थिइनँ र? यो बाटो अपनाएर मैले परमेश्‍वरलाई विरोध गरिरहेको थिएँ। उहाँको स्वभावलाई उल्‍लङ्घन गरिरहेको थिएँ। यो सोच डरलाग्दो थियो, अनि मैले मेरो घिनलाग्दो र स्वार्थी तरिकाहरूलाई घृणा गर्न थालेँ। मैले पश्‍चाताप गर्दै प्रार्थना गरेँ। त्यसपछि, मैले सिस्टर लूलाई उनको सरुवाको बारेमा कुरा गरेँ, अनि मैले धोका दिएको ब्रदरसित मैले जे भनेको थिएँ, त्यसको प्रकृतिको बारेमा सङ्गति गर्दै कुरा गरेँ, ताकि तिनीसित भेदशक्ति होस्। अन्त्यमा, मैले केही शान्ति पाएँ।

सिस्टर लू र ब्रदर चेन सरुवा भएपछि, सिस्टर ली हाम्रो टोलीमा सहभागी भए। तिनी सक्षम थिइन् अनि तिनले छिट्टै सिक्थिन्। हाम्रो समूहको काममा कुनै ढिलाइ भएन। मैले आफ्नो उद्देश्यको निम्ति होइन परमेश्‍वरको घरको निम्ति आफ्नो काम गर्नु आशिषित हुने एउटा तरिका हो भन्‍ने महसुस गरेँ। परमेश्‍वरले नै उहाँको कामलाई सम्हाल्न ठीक मानिसहरू मिलाइदिनुहुनेछ। त्यसको तीन महिनापछि, मेरो सहकर्मी सिस्टर लीन एउटा भेलाबाट आइन्, अनि नजिकैको मण्डलीले राम्रो काम गरिरहेको छ अनि तिनीहरूलाई नयाँ विश्‍वासीहरूको निम्ति सहायता चाहिएको छ भनी बताइन्। अगुवाले त्यस मण्डलीलाई सहायता गर्नका निम्ति सिस्टर लीलाई पठाउन सुझाव दिनुभयो। मैले फेरि असन्तुष्ट अनुभव गरेँ तर मेरो अवस्था गलत छ भन्‍ने मैले तुरुन्तै महसुस गरेँ। मैले मेरो आफ्नै हैसियतको निम्ति मण्डलीका हितहरूलाई सधैँभरि बेवास्ता गरेका घटनाहरूको बारेमा सोचेँ। मलाई साँच्‍चै नराम्रो र दोषी अनुभव भयो, तब, परमेश्‍वरका यी वचनहरू मेरो मनमा आए, “कर्तव्य भनेको तेरो व्यक्तिगत कामकाज होइन, र यसलाई पूरा गरेर तैँले आफ्‍नै लागि कुनै काम गरिरहेको वा तेरो आफ्‍नै व्यक्तिगत व्यवसायको व्यवस्थापन गरिरहेको हुँदैनस्। परमेश्‍वरको घरमा, तैँले जे गरे पनि, तैँले आफ्‍नै उद्यमको काम गरिरहेको हुँदैनस्; यो परमेश्‍वरको घरको काम हो, यो परमेश्‍वरको काम हो। तैँले सधैँ यो ज्ञानलाई ध्यान दिएर भन्‍नुपर्छ, ‘यो मेरो आफ्‍नै कामकाज होइन; मैले त आफ्नो कर्तव्य निर्वाह गरिरहेको छु र आफ्नो जिम्‍मेवारी पूरा गरिरहेको छु। मैले परमेश्‍वरको घरको काम गरिरहेको छु। यो मलाई परमेश्‍वरले सुम्पनुभएको काम हो र मैले उहाँको लागि यो काम गरिरहेको छु। यो मेरो आफ्‍नै व्यक्तिगत कामकाज होइन।’ यदि तैँले यसलाई तेरो आफ्‍नै कामकाज ठान्छस्, र तैँले यो आफ्‍नै अभिप्राय, सिद्धान्त, र मनसायहरूअनुसार गर्छस् भने, तँ समस्यामा पर्नेछस्” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्यको पर्याप्त कार्य-सम्पदान भनेको के हो?”)। परमेश्‍वरका वचनहरूले मलाई के कुरा स्पष्ट पारे भने, मेरो काम भनेको परमेश्‍वरले मलाई दिनुभएको आदेश हो, मेरो व्यक्तिगत उद्यम होइन। मैले मेरो व्यक्तिगत हितहरूको निम्ति म जे चाहन्छु त्यो गर्नु हुँदैन। मैले परमेश्‍वरको घरको हितहरूलाई विचार गर्नुपर्छ अनि परमेश्‍वरले जे चाहनुहुन्छ, त्यही गर्नुपर्छ। यो नै एउटा सृजिएको प्राणीसित आफ्नो कर्तव्यप्रति हुनुपर्ने आचरण हो। म आफ्नो बारेमा मात्रै सोच्ने गर्थें, अनि मैले परमेश्‍वरको घरको हितहरूलाई हानि गर्ने कामकुराहरू गरेँ। म उप्रान्त त्यस प्रकारले जिउनु हुँदैनथियो। मैले मेरा चाहनाहरूलाई त्याग गर्नुपर्थ्यो र सत्यतालाई अभ्यास गर्नुपर्थ्यो। यस सोचपछि मैले चैन अनुभव गरेँ। मैले सिस्टर लीनलाई यो कुरा बताएँ, “यो सबै परमेश्‍वरको घरको कामको निम्ति हो। हामीले सिस्टर लीसित उहाँको कर्तव्य परिवर्तनको भएको बारेमा कुरा गर्नुपर्छ। हामीले परमेश्‍वरको घरको कामलाई प्रभाव पार्नु हुँदैन।”

मेरो कर्तव्यमा, मेरा चाहनाहरूलाई छोडिदिन सिक्नु, परमेश्‍वरको घरको बारेमा सोच्नु, विवेक र समझ बोकेर हिँड्नु, अनि आफ्नो स्थानलाई जान्नु यो सबै परमेश्‍वरका वचनहरूको न्याय र सजायबाट आएका हुन्। परमेश्‍वरलाई धन्यवाद होस्!


२७. मेरो कर्तव्य सम्‍बन्धी मेरा मनसायहरूलाई सुधार्दा

जिया यु, चीन

गत जुनमा म मण्डलीको अगुवाको रूपमा निर्वाचित भएको थिएँ। त्यस बेला, म खुशी भएँ र मण्डलीका दाजुभाइ-दिदीबहिनीहरूले मेरो बारेमा राम्रो विचार गर्नुपर्छ र यतिका मानिसहरूले मलाई भोट गर्नु भनेको त म अरूभन्दा धेरै राम्रो भएर नै हो भन्‍ने लाग्यो। यो काम ठीकसँग पूरा गर्न मैले धेरै परिश्रम गर्नुपर्छ ताकि दाजुभाइ-दिदीबहिनीहरूले म कति सक्षम छु भन्‍ने कुरा देखून् भनेर मैले आफैसँग भनेँ। मैले काम सुरु गर्ने बेलामा मण्डलीको कामको बारेमा म त्यति जानकार थिइनँ, त्यसैकारण मैले सँगै मिलेर काम गर्ने सिस्टरसँग काम गर्दा ध्यान दिएर सुन्थें र काम-कामहरू सम्झने गर्थें, जसलाई कामको बारेमा बढी जानकारी थियो। मैले निरन्तर यस्तो विचार गर्थेँ, “म मण्डलीको अगुवा भएको हुनाले, त्यो पदअनुसारको जिम्मा पूरा गर्न, मैले राम्रो काम गर्नुपर्छ र केही सफलता पाउनुपर्छ। मैले व्यवहारिक काम नगर्ने, पदका आशिषहरूको लागि लोभ गर्ने मानिस भएर बदनाम कमाउनु हुँदैन। त्यसो भयो भने मैले आफ्नो अनुहार कसरी देखाउने?” मैले आफ्नो कर्तव्य कसरी राम्ररी पूरा गर्ने भनेर पनि ध्यान दिएर विचार गर्थेँ। मैले सम्पूर्ण मण्डलीका दाजुभाइ-दिदीबहिनीहरूको सामना गरिरहेकी थिएँ, उनीहरूमध्ये कोही धेरै लामो समयदेखि आफ्नो कर्तव्य पूरा गर्दै आइरहेका थिए र मैलेभन्दा धेरै सत्यताका सिद्धान्तहरू जान्थे। मैले उनीहरूको समस्या समाधान गर्नलाई सहायता गर्ने प्रयास गर्दा त्यसको जड पत्ता लगाउन सकिनँ भने, र मेरो संगतिमा मैले व्यवहारिक मार्ग पनि देखाउन सकिनँ भने उनीहरूले मलाई के सोच्लान्? के उनीहरूले म सम्पूर्ण रूपमा असक्षम छु, र अगुवापनको काम पूरा गर्न लायक छैन भन्‍ने सोच्लान् कि? अगुवा भएको हुनाले मैले उनीहरूको भन्दा अझ माथिल्लो तहको सङ्गति गर्नु महत्वपूर्ण छ भन्‍ने मलाई लाग्यो, त्यसकारण मैले आफैलाई सत्यताले सुसज्जित पार्न समय खेर फाल्नु हुने थिएन ताकि जब दाजुभाइ-दिदीबहिनीहरूले समस्याको सामना गर्छन्, तब म ती समाधान गर्नको लागि सहायता गर्न तयार हुनेथिएँ। त्यसपछि उनीहरूले ममा सत्यताका केही वास्तविकता भएको, र मैले अगुवाको रूपमा राम्रो काम गर्दैछु भन्‍ने देख्‍नेछन्। त्यसकारण हरेक दिन मण्डलीको काममा व्यस्त भएर पनि, मैले खाली समय पाउँदा परमेश्‍वरका केही वचनहरू पढ्थें। मेरो कार्य तालिका हरेक दिन नै भरिएको हुन्थ्यो, र अरू दिदीबहिनीहरूले उनीहरू सुत्‍न जाने बेलामा मलाई सम्झाउथें, “अबेर हुन लाग्यो। तपाईं पनि केही बेर सुत्‍नुपर्छ,” मलाई कति पनि निन्द्रा लाग्दैनथ्यो र म राति अबेरसम्म काम गर्थेँ। मैले तयारी गर्नका लागि यति धेरै प्रयास गरे तापनि, दाजुभाइ-दिदीबहिनीहरूसँग भेलाको समयमा अझै पनि मसँग आत्मविश्‍वास हुँदैनथियो।

एक साँझ, सँगै काम गर्ने सिस्टरले मलाई भोलिपल्ट हामीले सुसमाचार सुनाउने टोलीको लागि भेला आयोजना गर्नुपर्छ भनेर भनिन्। यसले मलाई अत्यन्तै बेचैन तुल्यायो। मैले सोचेँ, “त्यो टोलीमा भएका दाजुभाइ-दिदीबहिनीहरू निकै लामो समयदेखिका विश्‍वासीहरू हुन्, र म अगुवाको जिम्‍मा पाएको नयाँ व्यक्ति। उनीहरूले सुसमाचारको काममा कस्ता समस्याहरू र कठिनाइहरूको सामना गर्छन् भन्‍ने मलाई राम्ररी थाहा छैन। यदि उनीहरूले मैले सम्बोधन गर्न नसक्ने खालका समस्याहरू उल्लेख गरे भने, के उनीहरूले म मेरो काममा राम्रो छैन भनेर सोच्नेछन्? के त्यसले अगुवाको रूपमा मेरो छविलाई बिगार्नेछैन र? अहँ, केही नगर्नु भन्दा त अन्तिम समयमा भए पनि केही तयार गर्नु राम्रो हुन्छ, र मैले आफैलाई केही सम्बन्धित सत्यताले सुसज्जित पार्नको लागि समयको उच्‍चतम सदुपयोग गर्नुपर्छ।” यद्यपि, मैले यति छोटो समयमा सबै कुरा खासै बुझ्न नसकेको हुनाले, म विचलित भएँ। मैले मेरो कम्प्युटरमा यताउता खोज्न थालेँ, एकछिन एउटा कुरा अनि फेरि एकछिन अर्को कुरा गरेँ। मेरो मनमा कुराहरू गुजुल्टिएर गाँठो परे र मैले केही पनि अर्थ निकाल्न सकिनँ—यसको लागि सुत्‍नु बाहेक अरू केही विकल्‍प थिएन। भोलिपल्ट भेलाको बेलामा मसँग काम गर्ने दिदीले उनीहरूलाई सत्यताको सङ्गति दिएको, सुसमाचार बाँड्दा सामना गरेका समस्याहरू समाधान गर्न सहायता गरेको हेरेँ, के भन्‍नुपर्ने हो भन्‍ने कुराको सुराग नपाएर यतिकै बसिरहेँ। मलाई एकदम अप्ठ्यारो लाग्यो। मैले सोचेँ, “यदि म केही नबोली चुपचाप बसेँ भने, के उनीहरूले म देखाउनको लागि राखेको अगुवा भनेर सोच्दैनन्? मैले बोल्नुपर्छ। यीमध्ये केही दिदीबहिनीहरूले त मलाई चिनिसकेका छन्, र म अहिले उनीहरूको अगुवा हुँ, मैले अझ गहन सङ्गति दिन सक्नु पर्दैन र? नत्र उनीहरूले मेरो बारेमा के विचार गर्नेछन्? के उनीहरूले मलाई काम नलाग्‍ने व्यक्ति भनेर भन्‍नेछन्?” मैले त्यहाँ बाँड्न सक्ने कुनै यस्तो अनुभव विगतमा गरेकी थिएँ कि भनेर दिमागमा जोड लगाउँदै थिएँ, तर जति म घबराएँ उति नै अशान्तिमा धकेलिएँ। के भन्‍ने हो मलाई थाहा भएन। मैले मेरो सहकर्मीले दिएको सङ्गतिलाई ध्यान दिएर सुनेँ, र उनले सकाउने बित्तिकै, मैले हतार-हतार उनको कुरालाई सारांशमा बताएँ। यसले मैले दिएको सङ्गति र मेरो बुझाइ उनले दिएको सङ्गति र बुझाइभन्दा राम्रो देखाउनेथियो, र सबैले मैले राम्रो काम गर्दैछु, म त्यो अगुवा पाउनको लागि ठीक व्यक्ति हुँ भनेर देखाउनेथियो। मैले भनेका सबै कुरा मेरो सहकर्मीको बुझाइ हो जसलाई मैले उपयुक्त बनाउँदै बताउँदैथिएँ। यो एकदम घृणित प्रकारको व्यवहार हो भन्‍ने मलाई थाहा थियो। भेलापछि मैले हृदयमा पूर्ण शून्यताको महसुस गरेँ; मैले भेट्ने मानिसहरू, घटनाहरू, र मैले दिनदिनै सामना गर्ने कुराहरू परमेश्‍वरले नै योजनाबद्ध रूपमा प्रस्तुत गर्नुभएको हो भन्‍ने मलाई थाहा थियो; तर ती कुराहरूलाई कसरी अनुभव गर्ने भन्‍ने बारेमा मलाई थाहै थिएन। मैले त केही पनि सिकेको थिइनँ। यो विचारले मलाई एकदम डरलाग्दो अनुभूति दियो र यो काम लिएकोमा अलिकति पछुतो पनि लाग्यो। त्यसपछिका केही दिनहरूमा मलाई गह्रौं तौलले टाउकोमा थिचेको जस्तो अनुभव भयो—म अलमल्‍ल परेँ र मलाई उकुसमुकुस भयो। मण्डलीको काममा समस्याहरू सामना गरिरहेको र कहाँबाट सुरु गर्ने भन्‍ने कुरा थाहा नभएकोले, यो कुरा मेरो निम्ति एकदमै पीडादायी थियो। मैले परमेश्‍वरसँग यसो भनेर प्रार्थना गरेँ, “हे परमेश्‍वर, म यो काम राम्ररी गर्न चाहन्छु, तर जहिले पनि मलाई यो काम गर्न म योग्यको छैन जस्तो लाग्छ। कृपया आफैलाई चिन्‍न मलाई अगुवाइ गर्नुहोस् ताकि म यस्तो अवस्थाबाट उम्कन सकूँ।”

त्यसपछि, म मेरो सहकर्मीसँग खुला भएँ र मेरो अवस्थाबारे उनलाई बताएँ। उनले मलाई परमेश्‍वरको वचनहरूबाट पढ्नको लागि एउटा खण्ड दिइन्, “आफ्‍नो भ्रष्ट स्वभाव समाधान गर्नको लागि, व्यक्तिसँग अभ्यासको निश्‍चित मार्ग हुनुपर्छ।” जुन बाट लिइएको थियो। यसले भन्‍छ: “सबै भ्रष्ट मानिसहरूले यस्तो समस्या प्रकट गर्छन्: जब तिनीहरू हैसियतविनाका साधारण दाजुभाइ र दिदीबहिनीहरू हुन्छन्, तिनीहरूले कसैसँग अन्तरक्रिया गर्दा वा बोल्दा आफूलाई उच्‍च देखाउने गर्दैनन्, न त तिनीहरूले आफ्‍नो बोलीवचनमा निश्‍चित शैली वा भाव नै अपनाउँछन्; तिनीहरू पूर्ण रूपमा सर्वसाधारण र सामान्य हुन्छन्, र तिनीहरूले आफैलाई बाहिरी आवरणले ढाक्‍न आवश्यक हुँदैन। तिनीहरूले कुनै मनोवैज्ञानिक दबाबको महसुस गर्दैनन्, र तिनीहरूले खुला रूपमा र हृदयबाट नै सङ्गति गर्न सक्छन्। तिनीहरू मित्रवत् र अन्तरक्रिया गर्न सहज किसिमका हुन्छन्; अरूलाई तिनीहरू अत्यन्तै असल मानिसहरू हुन् भन्‍ने लाग्छ। तर, हैसियत प्राप्त गर्नेबित्तिकै, तिनीहरू उच्‍च र शक्तिशाली बन्छन्, मानौं तिनीहरूकहाँ कोही पनि जान सक्दैनन्; तिनीहरूले आफू आदर पाउन योग्य छू, र आफू सर्वसाधारण मानिसहरूभन्दा फरक वर्गको हुँ भन्‍ने अनुभूति गर्छन्। तिनीहरूले सर्वसाधारण मानिसहरूलाई नीच नजरले हेर्छन् र अरूसँग खुला रूपमा सङ्गति गर्न छोड्छन्। किन तिनीहरूले त्यसउप्रान्त खुला रूपमा सङ्गति गर्न छोड्छन्? तिनीहरूलाई आफूसँग अब हैसियत छ, र आफू अगुवा हुँ भन्‍ने लाग्छ। तिनीहरूले के विचार गर्छन् भने, अगुवाको निश्‍चित छवि हुनुपर्छ, तिनीहरू सर्वसाधारण मानिसहरूभन्दा अलिक उच्‍च हुनुपर्छ, र तिनीहरूसँग अझै ठूलो कद हुनुपर्छ र तिनीहरूले अझै बढी जिम्‍मेवारी लिन सक्‍नुपर्छ; तिनीहरूले के विश्‍वास गर्छन् भने, सर्वसाधारण मानिसहरूको तुलनामा, अगुवाहरूसँग अझै बढी धैर्यता हुनुपर्छ, तिनीहरूले अझै बढी कष्ट भोग्‍न र समर्पित हुन, अनि कुनै पनि परीक्षामा दह्रिलो भई खडा हुन सक्‍नुपर्छ। तिनीहरूले के समेत विश्‍वास गर्छन् भने, अगुवाहरूको परिवारका जति सदस्यहरू मरे पनि तिनीहरू रुनु हुँदैन, र यदि तिनीहरू रुनु नै छ भने पनि, तिनीहरू घरभित्र कसैले नदेख्ने गरी रुनुपर्छ, ताकि कसैले पनि तिनीहरूका कमजोरी, खराबी, वा दुर्बलतालाई देख्‍न नसकून्। तिनीहरूलाई अगुवाहरू नकारात्मक भए भने, तिनीहरूले त्यस्तो कुरा कसैलाई पनि थाहा दिनु हुँदैन; बरु, यस्ता सबै कुरा लुकाउनुपर्छ भन्‍ने समेत लाग्छ। तिनीहरूले हैसियत भएको व्यक्तिले यसरी नै व्यवहार गर्नुपर्छ भन्‍ने विश्‍वास गर्छन्” (आखिरी दिनहरूका ख्रीष्टका वार्तालापहरूका अभिलेखहरू)। यो पढेर मलाई ठूलो धक्‍का लाग्यो—परमेश्‍वरका वचनहरूले मेरो अवस्थालाई ठ्याक्‍कै प्रकट गरेका थिए! किन म हरेक भेलामा अगाडि जान त्यति डराउथें? मलाई किन यति धेरै तनाव हुन्थ्यो? मैले आफैलाई माथि उकास्ने प्रयास गरेको कारणले नै थियो। म अगुवा बनेको समयदेखि नै मलाई यस्तो लागेको थियो, कि मेरो एउटा स्थान र पद छ, त्यसैले म पहिलेको भन्दा फरक भएको छु। अब एउटा अगुवा भएको हुनाले, मैले एउटा अगुवाको छविलाई उच्च राख्‍नुपर्छ, म अरूभन्दा माथिल्लो स्तरमा हुनुपर्छ र अझ बढी सक्षम हुनुपर्छ भन्‍ने विचार गरेँ। मैले दिने सङ्गतिहरू अझ बढी अन्तर्दृष्टि दिने हुनुपर्थ्यो र मैले समस्याको मुख्य कारणलाई अझै राम्ररी देख्‍नुपर्थ्यो, र दाजुभाइ-दिदीबहिनीहरूले जीवनमा प्रवेश गर्दा सामना गर्ने समस्याहरूको समाधान गर्नुपर्थ्यो। जुनसुकै टोलीसँग भए पनि भेलाहरूमा सबैभन्दा राम्रो म नै देखिनुपर्छ, त्यस पदको योग्य हुने एउटै मात्र तरिका यही हो जस्तो मलाई लाग्थ्यो। जिम्मा स्वीकार गरेपछि, सबै कुरामा मैले मेरो पदको लागि मात्र बोलिरहेको र व्यवहार गरिरहेको थिएँ। साँचै भन्‍ने हो भने, म हरेक पक्षमा कमजोर थिएँ, तर मैले आफूलाई उच्‍च भएको बहाना बनाउँदै भेष बदलिरहेको थिएँ, अनि अरूले मलाई आदरको साथ हेरून् भनेर आफू चम्कनको लागि मैले मेरो सहकर्मीको ज्योति खोस्ने प्रयास गर्दै म धूर्त कार्यमा संलग्‍न भएँ। हरेक दिन म आफ्नो हैसियतलाई कसरी कायम राख्‍ने भनेर सोच्थें, मेरो काम कसरी राम्रोसँग गर्ने, मेरा जिम्मेवारीहरू कसरी पूरा गर्ने भन्‍ने बारेमा कहिले पनि सोचिनँ। वास्तविक, सही काममा मेरो ध्यान केन्द्रित थिएन। त्यो कसरी सत्यतालाई पछ्याएको र मेरो कर्तव्य पूरा गरेको हुन्छ र? त्यो त पदको पछि लाग्‍नु र हैसियतद्वारा पूर्ण रूपमा नियन्त्रित हुनु हो—यो त हैसियतको दास हुनु थियो। म अगुवाको रूपमा छानिएको भए तापनि, मैले तत्कालै धेरै ठूलो कद वा सत्यताको वास्तविकतालाई पाएको थिइनँ, तर म उही व्यक्ति थिएँ। मेरो कर्तव्य मात्र फरक थियो। अगुवाको रूपमा मेरो कर्तव्यद्वारा मैले तालिम पाएको, समस्याको समाधानको लागि सत्यतालाई खोजेको र व्यवहारिक काम गरेको परमेश्‍वर चाहनुहुन्थ्यो। यो त मलाई हैसियत दिनलाई थिएन। तर मैले आफैलाई अगुवाको हैसियतमा उचालेँ, अझ गलत विचार गर्दै अगुवा भनेको संसारका सरकारी कर्मचारी जस्तै हो, जसको अर्थ हैसियत प्राप्त गर्नु हो भन्‍ने ठानेँ। के त्यो अविश्‍वासीको जस्तै दृष्टिकोण भएन र? यो मूर्खता थियो।

यो सबै कुरालाई थाहा पाएपछि, मैले परमेश्‍वरसँग यसो भन्दै प्रार्थना गरेँ: “हे परमेश्‍वर, तपाईंको अन्तर्दृष्टि र मार्गदर्शनको लागि धन्यवाद छ, जसले गर्दा मैले मेरो स्थिति गलत हुनुको कारण म हैसियतको पछि लागेकोले गर्दा हो भन्‍ने बुझेँ। म गलत बाटोमा थिएँ। परमेश्‍वर, म पश्‍चात्ताप गर्न र मेरो यो अवस्थालाई समाधान गर्न सत्यताको खोजी गर्न चाहन्छु। दया गरी मलाई अगुवाइ गर्नुहोस्।” त्यसपछि मैले परमेश्‍वरका वचनहरूको खण्ड पढेँ जहाँ सर्वशक्तिमान परमेश्‍वर यसो भन्‍नुहुन्छ, “मानिसहरू आफै सृष्टिका थोकहरू हुन्। के सृष्टिका थोकहरूले सर्वशक्तिसम्पन्नता प्राप्त गर्न सक्छन्? के तिनीहरूले सिद्धता र निष्खोटता प्राप्त गर्न सक्छन्? के तिनीहरूले सबै कुरामा निपुणता प्राप्त गर्न, सबै कुरा बुझ्न, र सबै कुरा पूरा गर्न सक्छन्? तिनीहरूले सक्दैनन्। तापनि, मानिसहरूभित्र एउटा कमजोरी छ। तिनीहरूले कुनै सीप वा पेसा सिक्ने बित्तिकै तिनीहरूले आफू सक्षम छन्, तिनीहरू हैसियत र महत्त्व भएका मानिसहरू हुन्, र तिनीहरू पेसेवारहरू हुन् भन्ने विचार गर्छन्। तिनीहरूले आफैलाई जति नै ‘सक्षम’ ठाने पनि, तिनीहरू सबै आफूलाई राम्ररी प्रस्तुत गर्न चाहन्छन्, आफूलाई महत्त्वपूर्ण उच्च व्यक्तिहरूको भेषमा लुकाउन चाहन्छन्, अनि सिद्ध र एउटै पनि खोट नभएको दोषरहित देखिन्छन्; अरूको नजरमा, तिनीहरू महान्, शक्तिशाली, पूर्ण सक्षम, र जे पनि गर्न सक्ने व्यक्ति ठानिन चाहन्छन्। … तिनीहरू साधारण मानिसहरू, सामान्य मानिसहरू वा केवल मरणशीलहरू हुन चाहँदैनन्। तिनीहरू केवल महामानव हुन चाहन्छन्, वा विशेष योग्यता वा शक्तिहरू भएको व्यक्ति हुन चाहन्छन्। यो निकै ठूलो समस्या हो! सामान्य मानवताभित्रका कमजोरीहरू, कमीहरू, अज्ञानता, मूर्खता, र समझको कमीको सम्बन्धमा भन्दा, तिनीहरूले ती सबै कुरा पोको पार्छन्, राम्ररी प्रस्तुत गर्छन्, र अरू मानिसहरूलाई त्यो देख्न दिँदैनन्, र त्यसपछि आफैलाई लुकाइरहने गर्छन्। … तिनीहरूले आफू को हुन् भनेर आफै चिन्दैनन्, न त तिनीहरूले सामान्य मानवतामा कसरी जिउने भनेर नै जान्दछन्। तिनीहरूले कहिल्यै पनि व्यावहारिक मानिसले जस्तो व्यवहार गरेका हुँदैनन्। आफ्‍नो व्यवहार प्रस्तुत गर्दा, यदि मानिसहरूले यस किसिमको मार्ग चुन्छन् भने—आधार सहितको कुरा बोल्‍नुको सट्टा सधैँ भ्रममा हुने, सधैँ काल्‍पनिक कुरा गर्ने गर्छन् भने—तिनीहरूले समस्याहरूको सामना गर्न बाध्य हुन्छन्। तैँले जीवनमा यसरी चुनेको मार्ग सही हुँदैन। तँलाई इमानदारी साथ भन्ने हो भने, यदि तैँले यसो गरिस् भने, तैँले परमेश्‍वरमा जसरी विश्‍वास गरे पनि तैँले सत्यता बुझ्नेछैनस्, न त तैँले सत्यता नै प्राप्त गर्न सक्छस्, किनकि तेरो सुरुआतको बिन्दु नै गलत छ” (आखिरी दिनहरूका ख्रीष्टका वार्तालापहरूका अभिलेखहरूको “आफ्नो विश्‍वासमा सही मार्गमा हुनका निम्ति आवश्यक पाँच अवस्था”)। यो पढ्दा म परमेश्‍वरको सामुन्ने भएको, उहाँद्वारा न्याय गरिँदै गरेको जस्तो मलाई महसुस भयो। मेरो लागि यो असाध्यै कष्टकर र दुःखलाग्दो कुरा थियो, विशेष गरी यो पढ्दा, “यदि तैँले यसो गरिस् भने, तैँले परमेश्‍वरमा जसरी विश्‍वास गरे पनि तैँले सत्यता बुझ्नेछैनस्, न त तैँले सत्यता नै प्राप्त गर्न सक्छस्, किनकि तेरो सुरुआतको बिन्दु नै गलत छ।” आफ्नो कर्तव्यमा कुनै व्यक्तिको मनसाय र उसले लिने मार्ग कत्ति महत्वपूर्ण हुन्छ भनेर मैले बुझेँ, ती कुराहरूले उसले सत्यता प्राप्त गर्न सक्छ कि सक्दैन भन्‍ने कुरालाई सीधै निर्धारण गर्छन्। यदि हामी आफ्नो कर्तव्यमा सत्यताको पछि लाग्दैनौं भने, यदि हामी परमेश्‍वरको इच्छालाई ध्यान दिँदैनौं तर त्यसको सट्टा आफ्नै हैसियतलाई कायम राख्छौं भने, हामीले जति कडा मेहनत गरे पनि, जति पीडा सहे पनि र जति नै मूल्य चुकाए पनि—कहिल्यै परमेश्‍वरको अनुमोदन पाउनेछैनौं तर परमेश्‍वरले हामीलाई इन्कार गर्नुहुनेछ र निन्दा गर्नुहुनेछ। परमेश्‍वर पवित्र हुनुहुन्छ अनि उहाँले हाम्रो हृदय र मनको गहिराइ देख्न सक्नुहुन्छ। मैले अगुवा भएपछि अरूको दृष्टिमा आफ्नो छवि र हैसियत बनाउने बारेमा मात्र सोचेँ। मैले आफ्नो नेतृत्वको पदलाई जोगाउने चाहना गर्दै आफ्ना दोषहरू र कमीकमजोरीहरूलाई लुकाएर सधैँ आफ्नो भेस बद्लिरहेको थिएँ ताकि अरू मानिसहरूले मेरो सम्मान र प्रशंसा गरून्। मेरो हृदयमा भएको कुरा परमेश्‍वरको आज्ञा थिएन—म हैसियतको पछि लागिरहेको थिएँ, परमेश्‍वरको विरोध गर्ने मार्गमा हिँडिरहेको थिएँ। त्यसरी मैले कसरी पवित्र आत्माको कार्य प्राप्त गर्न सक्थेँ र? म अन्धकारमा परेको थिएँ, तब परमेश्‍वरको धर्मी स्वभाव ममाथि आयो। यदि मैले अझै पश्चात्ताप नगरेको भए, परमेश्‍वरले मलाई निश्चयै घृणा गर्नुहुनेथियो। मैले परमेश्‍वरको घरबाट निष्कासित गरिएका ख्रीष्ट-विरोधीहरूको बारेमा सोचेँ। तिनीहरूसित हैसियत थियो र तिनीहरूले आफू अरूजस्तो होइन भनी सधैँ सोच्थे। तिनीहरूले हैसियतका आशिषहरूको लागि लालच गर्थे, यसरी तिनीहरूले आफूलाई माथि उचाल्थे, देखावटी काम गर्थे, परमेश्‍वरका मानिसहरूलाई उहाँबाट टाढा लैजान सङ्घर्ष गर्थे। तिनीहरूले खराब कुरा गर्थे र परमेश्‍वरको विरोध गर्थे अनि अन्त्यमा तिनीहरूलाई निकालियो, हटाइयो। यो सबै बुझेपछि, मैले अगुवाको कर्तव्य सम्हालेदेखि हैसियतले मलाई कसरी नियन्त्रण गरेको थियो भनेर मनन गरेँ। मैले कर्तव्यहरूलाई दर्जाको रूपमा ठान्थें र यसरी आफूलाई उपाधि दिएँ र आफूलाई माथि उचालेँ। मलाई मैले हैसियत प्राप्त गरेको छु भन्‍ने लागेको थियो, अनि अरू मानिसहरूका समस्याहरू समाधान गरेर म देखावटी काम गर्न चाहन्थेँ ताकि तिनीहरूले मेरो सम्मान गरून्। म निर्लज्ज थिएँ! यो सोचले गर्दा लाजले मेरो अनुहार रातो भयो; मलाई के लाग्यो भने, म घृणित छु अनि त्यसरी अरूको दृष्टिमा आफ्नो हैसियत जोगाउनु भनेको मूल रूपमा, हैसियतको लागि परमेश्‍वरसँग होड गर्नु नै थियो। यो त ख्रीष्टविरोधीको मार्ग थियो। त्यसपछि मैले म कस्तो डरलाग्दो अवस्थामा रहेछु र यदि पश्चात्ताप गरिनँ भने, अन्त्यमा ख्रीष्टविरोधीलाई जस्तै मलाई पनि सजाय दिइनेछ भनेर बुझेँ।

मैले पछि खोजी र मनन गर्दा, मैले परमेश्‍वरका वचनहरूको यो खण्ड पढेँ: “जब तँसँग कुनै हैसियत हुँदैन, तैँले आफूलाई प्रायजसो विश्‍लेषण गरेर आफैलाई चिन्‍न सक्छस्। अरूले यसबाट लाभ प्राप्त गर्न सक्छन्। जब तँसँग हैसियत हुन्छ, तैँले अझै पनि आफूलाई विश्‍लेषण गरेर आफूलाई चिन्‍न सक्छस्, र यसरी तेरा अनुभवहरूबाट अरूले सत्यता वास्तविकतालाई बुझ्‍न र परमेश्‍वरको इच्‍छालाई जान्‍न सक्छन्। यसबाट पनि मानिसहरूले लाभ प्राप्त गर्न सक्छन्, होइन र? यदि तैँले त्यसरी अभ्यास गरिस् भने, तँसँग हैसियत होस्, नहोस्, अरूले यसबाट उस्तै प्रकारले लाभ प्राप्त गर्नेछन्। त्यसकारण, तेरो लागि हैसियतको अर्थ के हो त? यो वास्तवमा अतिरिक्त, थप कुरा, कपडाको टुक्रा वा टोपी जस्तै हो; जबसम्‍म तैँले यसलाई त्यति ठूलो कुरा मान्दैनस, यसले तँलाई बन्धनमा पार्न सक्दैन। यदि तैँले हैसियतलाई मन पराउँछस् र यसमा विशेष जोड दिन्छस्, सधैँ यसलाई महत्त्वपूर्ण कुराको रूपमा लिन्छस् भने, त्यसले तँलाई आफ्‍नो वशमा राख्‍नेछ; त्यसपछि, तैँले अब फेरि आफूलाई चिन्‍ने चाहना गर्नेछैनस्, न त तँ आफ्‍नो मनको कुरा खोलेर आफूलाई उदाङ्गो पार्न, वा आफ्‍नो नेतृत्वको पदलाई पन्छाउन र अरूसँग अन्तरक्रिया गरेर आफ्‍नो कर्तव्य पूरा गर्न नै इच्‍छुक हुन्छस्। यो कस्तो प्रकारको समस्या हो? के तैँले आफ्नै लागि यो हैसियत ग्रहण गरेको छैनस् र? के तैँले त्यो पदलाई ओगटिरहेको र त्यसलाई त्याग्‍न अनिच्‍छुक भएको, र आफ्‍नो हैसियतलाई रक्षा गर्नको लागि अरूसँग होडसमेत गरेको छैनस् र? के तैँले आफैलाई कष्ट दिइरहेको छैनस् र? यदि तैँले आफूलाई कष्ट दिएर मार्छस् भने, तैँले कसलाई दोष दिनेछस्? यदि तँसँग हैसियत हुँदा, तँ यसलाई अरूमाथि हुकुम लाद्‍ने कार्यबाट टाढा बस्छस्, बरु आफूले गर्नुपर्ने सबै कुरा गर्दै र आफूले गर्नुपर्ने कर्तव्य पूरा गर्दै आफ्‍नो कर्तव्यलाई कसरी राम्ररी पूरा गर्ने त्यसमा ध्यान केन्द्रित गर्छस् भने, र यदि तैँले आफूलाई साधारण दाजुभाइ वा दिदीबहिनीको रूपमा हेर्छस् भने, के तैँले हैसियतको बन्धनलाई पन्छाएको हुनेछैनस् र?” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो भ्रष्ट स्वभाव समाधान गर्नको लागि, व्यक्तिसँग अभ्यासको निश्‍चित मार्ग हुनुपर्छ”)। परमेश्‍वरका वचनहरूले मलाई प्रवेश गर्ने र अभ्यास गर्ने मार्ग उपलब्ध गराइदियो। मेरो कुनै हैसियत भएपनि वा नभए पनि, मैले मेरो दायित्व ठीकसँग पूरा गर्नुपर्छ, मैले जे बुझेको छु त्यसैमा सङ्गति दिनुपर्छ, र मैले नबुझेको कुराको सामना गर्नु पर्‍यो भने, खुला भएर अरू दाजुभाइ-दिदीबहिनीहरूसँग सत्यता खोज्नको लागि सङ्गति गर्नुपर्छ र सँगै मिलेर समाधान गर्नुपर्छ। मैले त तिनीहरूभन्दा फरक काम मात्र गर्दैथिएँ, तर कोही पनि अरूभन्दा ठूलो वा सानो थिएन। र मैले अगुवाको रूपमा सेवा गर्नु भनेको त म अरूभन्दा राम्रो छु, बढी सक्षम छु भन्‍ने थिएन। तर मैले स्वचेतना नभएको एउटा जोकरले जस्तो व्यवहार गरेँ। मेरा थुप्रै कमजोरीहरू पनि थिए र मलाई दाजुभाइ-दिदीबहिनीहरूको सहायताको खाँचो थियो, तैपनि, म तिनीहरूभन्दा राम्रो हुनुपर्छ भन्‍ने सोचेँ। त्यो एकदम अहङ्कारी र अज्ञानी कुरा थियो! मैले आफैलाई अपमानजनक तरिकाले माथि उचाल्‍नु भनेको हाँसउठ्दो कुरा थियो भन्‍ने मलाई लाग्यो। मलाई यस अवस्थाद्वारा मेरो हृदय र मैले लिएको गलत बाटोलाई देखाइदिनुभएकोमा मैले परमेश्‍वरलाई धन्यवाद दिएँ। मैले परमेश्‍वरसँग यसो भनेर प्रार्थना गरेँ, “हे परमेश्‍वर, मलाई खुलासा गरिदिनुभएको लागि तपाईंलाई धन्यवाद दिन्छु, किनभने म हैसियतको पछाडि कसरी लागिपरेको थिएँ र तपाईंको प्रतिरोध गर्ने मार्गमा थिएँ भन्‍ने कुरा मले देख्‍न सकेँ। म गलत बाटोमा रहिरहन चाहन्‍नँ। म पश्‍चात्ताप गर्न चाहन्छु, हैसियत सम्बन्धी विचारलाई छोड्न चाहन्छु, कामप्रतिको मेरो धारणा परिवर्तन गर्न चाहन्छु, र सत्यताका सिद्धान्तहरूअनुसार म मेरो काम गर्न चाहन्छु।”

एक पटक म एउटा समूहको भेलामा गएँ जहाँ तीनजना दाजुभाइ-दिदीबहिनीहरूले मैलेभन्दा लामो समयदेखि कर्तव्य पूरा गर्दै आइरहेका थिए, र उनीहरूमध्ये दुई जनाले त अगुवाको रूपमा सेवा पनि गरिसकेका थिए। उनीहरूले पहिले नै मलाई सत्यताको सङ्गति दिएका थिए र मेरा समस्याहरू समाधान गर्न सहायता गरेका थिए, त्यसैले मैले भेलामा विवश भएको महसुस गर्दैथिएँ। यदि मैले दिने सङ्गति राम्रो भएन र तिनीहरूका समस्याहरूमा सहायता गर्न असफल भएँ भने, उनीहरूले ममा सत्यताको वास्तविकता नभएको र म अगुवा हुन लायक नभएको ठान्‍नेछन् भनेर मलाई डर लाग्यो। मैले समाधान गर्न नसक्ने कुरा भन्छन् कि भन्‍ने डरले मैले तिनीहरूको अवस्था कस्तो छ भनेर सोध्ने साहस गरिनँ। त्यस बेला मैले थाहा पाएँ, मैले त फेरि पनि आफ्‍नो इज्‍जत र हैसियत बचाउन कोसिस गर्दैथिएँ, त्यसकारण मैले आफैलाई त्याग्ने बारेमा प्रार्थना गरेँ। त्यसपछि परमेश्‍वरबाट यी वचनहरू मनमा आए: “यदि तँसँग हैसियत हुँदा, तँ यसलाई अरूमाथि हुकुम लाद्‍ने कार्यबाट टाढा बस्छस्, बरु आफूले गर्नुपर्ने सबै कुरा गर्दै र आफूले गर्नुपर्ने कर्तव्य पूरा गर्दै आफ्‍नो कर्तव्यलाई कसरी राम्ररी पूरा गर्ने त्यसमा ध्यान केन्द्रित गर्छस् भने, र यदि तैँले आफूलाई साधारण दाजुभाइ वा दिदीबहिनीको रूपमा हेर्छस् भने, के तैँले हैसियतको बन्धनलाई पन्छाएको हुनेछैनस् र?” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो भ्रष्ट स्वभाव समाधान गर्नको लागि, व्यक्तिसँग अभ्यासको निश्‍चित मार्ग हुनुपर्छ”)। मेरा अभ्यासहरूलाई मैले परमेश्‍वरले चाहनुभएअनुसार बनाउनुपर्छ भन्‍ने मलाई थाहा थियो, र ममा सत्यताको बुझाइ सतही भए तापनि, म परमेश्‍वरमा भर पर्न र मेरो काम मेरो क्षमताले भ्याएसम्म राम्ररी गर्न तयार भएँ। परमेश्‍वरका वचनहरूको मार्गदर्शनमा, मैले एकदम स्वतन्त्र भएको महसुस गरेँ र अरू मानिसहरूले मेरो बारेमा के विचार गर्लान् भनेर वास्ता गरिनँ। मैले आफूमा भएको बुझाइको बारेमा सङ्गति दिने विचार गरेँ। मैले भनेको कुरा सुनेर, दाजुभाइ-दिदीबहिनीहरूले मलाई तुच्छ ठानेनन्, तर तिनीहरू सबैले त्यसबाट केही कुरा पाएका छन् भनी बताए।

भेलामा, मैले “कुनै व्यक्तिको आचरणलाई मार्गदर्शन गर्ने सिद्धान्तहरू।” मा उल्‍लेख गरिएको परमेश्‍वरको वचनहरूको खण्ड पढेँ। परमेश्‍वरका वचनहरूले भन्छ, “कुनै एक व्यक्तिले जुनसुकै कर्तव्य निर्वाह गरे तापनि, परमेश्‍वरलाई सन्तुष्ट पार्ने र उहाँको स्वीकृति प्राप्त गर्ने किसिमको परिणाम हासिल गर्नु र मापदण्डअनुसार कर्तव्य निर्वाह गर्नु परमेश्‍वरका कार्यहरूमा निर्भर रहन्छ। यदि तैँले तेरा कर्तव्यहरूलाई व्यवहारमा लागु गरिस् भने, यदि तैँले आफ्नो कर्तव्य निर्वाह गरिस्, तर परमेश्‍वरले कार्य गर्नुहुन्‍न र परमेश्‍वरले के गर्नुपर्छ भनेर भन्‍नुहुन्‍न भने, तँलाई तेरो मार्ग, तेरो दिशा वा तेरा लक्ष्यहरू थाहा हुनेछैन। आखिर त्यसबाट के आउँछ? त्यो त निष्फल परिश्रम मात्र हुनेछ। यसैले, मापदण्डअनुसार आफ्नो कर्तव्य निर्वाह गर्नु र परमेश्‍वरको घरभित्र खरो उत्रन सक्षम हुनु, दाजुभाइ र दिदीबहिनीहरूलाई आध्यात्मिक ज्ञान प्रदान गर्नु र परमेश्‍वरको स्वीकृति प्राप्त गर्नु सम्पूर्ण रूपमा परमेश्‍वरमा नै निर्भर रहन्छ! मानिसहरूले ती कुराहरू मात्र गर्न सक्छन् जुन काम गर्न तिनीहरू सक्षम छन्, जुन कुरा तिनीहरूले गर्नुपर्छ र जुन कुरा तिनीहरूका अन्तर्निहित क्षमताभित्र छ—योभन्दा बढी होइन। यसैले, तेरो कर्तव्यबाट प्राप्त हुने परिणामहरू परमेश्‍वरको मार्गदर्शनद्वारा निर्धारण गरिन्छन्; तिनीहरू परमेश्‍वरद्वारा प्रदान गरिएका मार्ग, लक्ष्य, दिशा र सिद्धान्तहरूद्वारा निर्धारित हुन्छन्” (आखिरी दिनहरूका ख्रीष्टका वार्तालापहरूका अभिलेखहरू)। परमेश्‍वरका वचनहरू पढेर मेरो हृदय उज्यालो भयो। परमेश्‍वरको घरको काम खासमा परमेश्‍वरद्वारा नै हुन्छ र कायम गरिन्छ, र मानव भएर, हामीले आफ्नो कर्तव्य सकेजति पूरा गर्छौं। तर पवित्र आत्माको कामविना, परमेश्‍वरको प्रकाश र मार्गदर्शनविना, हामीले जति नै परिश्रम गरे पनि हाम्रो काममा हामीले केही पनि प्राप्‍त गर्दैनौं। हाम्रो कर्तव्यमा, परमेश्‍वरले के चाहनुहुन्छ भन्‍ने कुरा हामीले बुझ्नुपर्छ, यसको लागि हाम्रो हृदयमा बोझ लिनुपर्छ, सबै कुरामा सत्यता खोज्नुपर्छ र अभ्यास गर्नुपर्छ, र सिद्धान्तअनुसार काम गर्नुपर्छ। यसरी मात्र पवित्र आत्माको काम र परमेश्‍वरको स्वीकृति पाउन सकिन्छ। अगुवाको रूपमा रहेको मेरो पद भनेको दाजुभाइ-दिदीबहिनीहरूको कर्तव्यका समस्याहरू समाधान गर्न सहायता गर्नको लागि र उनीहरू जीवनमा प्रवेश गर्दा सत्यताको सङ्गति दिनको लागि थियो। कति पटक मैले त्यही बेला समस्या समाधान गर्न नसके पनि, मैले सधैँ टिपोट गर्न सक्थेँ र त्यसबारे थप कुराहरू खोजेर पछि समाधान गर्न सक्थेँ। त्यसकारण मैले स्वभाविक तरिकाले उनीहरूलाई उनीहरूको काममा अवस्था कस्तो छ र के कस्ता कठिनाइहरू छन् भनेर सोध्न सक्थेँ। जब उनीहरूले के कस्तो भइरहेको छ भनेर संगतिमा बाँड्थे, तब परमेश्‍वरको अघि म आफ्नो हृदयलाई शान्त पार्थें, र ध्यान दिएर समाधान खोज्थें र यसबारे विचार गर्थेँ। त्यसरी मैले उनीहरूका घटी-कमीहरू पत्ता लगाउन सक्थेँ र त्यही अनुसार उनीहरूको समस्या समाधानका लागि र प्रवेश गर्नका लागि, सही मार्ग थाहा पाउन परमेश्‍वरका वचनहरूको प्रयोग गर्थेँ। यो सम्पूर्ण रूपमा परमेश्‍वरको मार्गदर्शन हो भन्‍ने कुरा मलाई थाहा थियो। म उत्साहित भएँ, र मैले पदलाई छोड्दा कति स्वतन्त्र भइँदो रहेछ भन्‍ने कुराको स्वाद पाएँ। काममा मेरो धारणालाई सुधार्दा, परमेश्‍वरले दिनुभएको आज्ञाको काममा हृदय लगाउँदा, आफ्नो कर्तव्य कसरी राम्ररी पूरा गर्ने भनेर खोज्दा र पुनर्विचार गर्दा, अनि कसरी उत्कृष्ट परिणाम पाउने भनी सोच्दा, त्यो अनुभवले व्यक्तिगत रूपमा मलाई यो देखायो कि म हैसियतको बन्धन र नियन्त्रणहरूबाट मुक्त भएको छु। मैले परमेश्‍वरको अगुवाइ र आशिषहरूको कटनी गर्न सकेँ।


२८. म अब जिम्‍मेवारीदेखि डराउँदिनँ

चेङ्ग नुओ, चीन

ईश्वी सम्वत् २०२० नोभेम्बर महिनामा एक दिन हाम्रो टोली भेलामा एकजना अगुवा सहभागी भए र भेला सकेपछि उनले हाम्रो सम्पादन कार्यको जिम्मेवार लिने एकजना टोली-अगुवा हामीले चुन्नुपर्ने बताए। म चकित भएँ किनकि मैले सबैभन्दा बढी मत पाएछु। मलाई एकदम अचम्म लाग्यो: साँच्चै म टोली-अगुवाको रूपमा छानिएकी हो त? म त भर्खरै जीवनमा प्रवेश गरेकी थिएँ र ममा सत्यताको वास्तविकताको कमी थियो। के मैले यो टोलीलाई नेतृत्व गर्ने कर्तव्य पूरा गर्न सक्छु होला? यदि हाम्रो काममा समस्याहरू आए भने यसको जिम्‍मेवारी टोली-अगुवाले नै लिनुपर्ने हुन्छ, होइन र? मैले समस्या समाधान गर्न सकिनँ भने र परिणामस्वरूप हाम्रो काममा बाधा आयो भने के होला? मैले पहिले टोली-अगुवाको रूपमा काम गर्दाको अनुभवलाई सम्झेँ। मैले सत्यताको अभ्यास नगरी आफैलाई सुरक्षित पार्ने काम मात्र गरेकी थिएँ। मानिसहरूले मण्डलीको काममा रोकावट वा बाधा गरेको थाहा पाउँदा उनीहरूको मन दुख्छ कि भन्‍ने डरले म त्यसलाई तुरुन्त रोक्ने कष्ट गर्दिनथिएँ। परिणामस्वरूप, मण्डलीको काम खस्कियो र मलाई हटाइयो। अब यो पटक मैले मेरो कर्तव्य ठीकसँग गरिनँ, तर परमेश्‍वरको घरको काममा र जीवनमा प्रवेश गरेका दाजुभाइ-दिदीबहिनीहरूको जीवन प्रवेशमा बाधा गरें भने त्यो त दुष्‍ट काम गरे सरह हुनेछ। मलाई हटाइने मात्र मेरो चिन्ताको विषय हुनेछैन—मलाई हटाइने सम्भावना पनि हुनसक्छ। मलाई त्यस्तो भएको देख्‍न मन थिएन र मैले यो जिम्मा लिन सक्दिनँ जस्तो लाग्यो। त्यसकारण मैले अगुवालाई भनेँ, मैले राम्रोसँग जीवन प्रवेश गरिसकेकी छैन र म अरूको समस्या समाधान गर्न सक्षम पनि भइसकेकी छैन, त्यसैले म यो पदको लागि योग्य छैन। मैले धेरै बहानाहरू बनाएँ। उनले मलाई भने, मैले त्यो कर्तव्य स्वीकार गर्नुपर्छ र त्यसमा समर्पित हुनुपर्छ, तर यो कुरामा मैले शान्ति पाउन सकिन। मेरो दिमाग घुमिरहेको थियो। ठीक त्यही बेला मैले अचानक परमेश्‍वरका वचनहरूको यो खण्डलाई विचार गरेँ: “तँ समर्पित हुनुपर्छ र यसमा सक्रिय रूपमा सहकार्य गर्नुपर्छ। यो तेरो कर्तव्य हो र तेरो जिम्‍मेवारी हो। अगाडिको बाटो जे-जस्तो भए पनि, तँमा आज्ञापालन गर्ने हृदय हुनुपर्छ। कायरता, डर, चिन्ता, शङ्का—तैँले यीमध्ये कुनै पनि मनोवृत्तिका साथ तेरो कर्तव्यलाई लिनु हुँदैन” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्यको पर्याप्त कार्य-सम्पदान भनेको के हो?”)। जब मैले यसलाई मनन गरें, मैले शान्त महसुस गर्न थालेँ, र मेरो अगाडि राखिएको यो कर्तव्य परमेश्‍वरको नियम र व्यवस्थापनबाट आएको हो भन्‍ने कुरा मैले बुझेँ। त्यो समयमा मैले परमेश्‍वरको इच्छालाई नबुझेको भए तापनि मैले आफूलाई परमेश्‍वरले देखाउनुहुने बाटोमा लगाउनुपर्छ र समर्पित हुनुपर्छ भन्ने ठानेँ।

त्यसपछि, मैले मेरो कर्तव्यमा धेरै समस्याहरू र कठिनाइहरूको सामना गरेँ, र मैले हाम्रो टोलीको काममा खासै प्रगति भएको देखिनँ। मेरा चिन्ताहरू फेरि आउन थाले, यदि हाम्रो काममा सुधार आएन भने मैले टोली-अगुवाको रूपमा मेरो जिम्‍मेवारीबाट भाग्न पाउने थिइनँ। यो विचारले मलाई सम्पूर्णरूपमा नै बेचैनी बनायो। एक साँझ म एकजना सिस्टरसँग हाम्रो अवस्थाको बारेमा कुरा गर्दैथिएँ, किनभने मसँग सबैभन्दा नजिक भएर काम गर्ने उनी नै थिइन् र उनले अघिल्लो टोली-अगुवाको बारेमा बताउँदै थिइन्, जसले सत्यतालाई नपछ्याउँदा र अझ राम्रो गर्ने प्रयास नगर्दा निष्कासन गरिएको थियो। उनले आफ्नो व्यावसायिक सीपमा कुनै सुधार ल्याइरहेकी थिइनन् र कुनै पनि व्यवहारिक काम गर्न सकेकी थिइनन्। मैले धेरै समस्या र कठिनाइहरू झेल्दै गरेको टोलीको अगुवा भएर सेवा गर्दैछु भन्‍ने मलाई थाहा थियो त्यसैले यदि मैले यी कुराहरू सम्हाल्न सकिनँ र केही व्यवहारिक काम गर्न सकिनँ भने म पनि हटाइने पो हुँ कि? मलाई त्यति धेरै जिम्‍मेवारी नहुने साधारण टोली सदस्यमा नै फर्कन मन लाग्यो। म भर्खरै मात्र छानिएको हुनाले केही समय यो कर्तव्य पूरा गर्नेछु, त्यसपछि योग्य नभएको देखिएँ भने मबाट मण्डलीको काममा बाधा र हानि गर्नसक्ने खराब काम भएर हटाइनुभन्दा पहिले नै म सकेसम्म छिटो त्यहाँबाट स-सम्मान हट्नेछु भनेर सोचिरहेकी थिएँ। यदि त्यस्तो भयो भने त मैले आफ्नो अन्तिम गन्तव्य नै गुमाउन सक्ने हुन्थ्यो। म आफ्नो कर्तव्य ठीकसँग गर्दिन कि, कुनै पनि समस्याको लागि जिम्मेवारी लिन नसक्‍ने हो कि भन्‍ने डरको अवस्थामा परेँ। जब म मेरो काममा कुनै कठिनाइको सामना गर्थें, तब मैले यसलाई व्यवस्थापन गर्न सक्दिनँ भनेर म डराउथें—म बारम्बार कष्‍ट र पीडाको संसारमा परिरहेकी थिएँ।

त्यसपछि मैले कुनै दिन पढेको ख्रीष्‍टविरोधीको सारको स्वभावलाई प्रकट गर्ने परमेश्‍वरका वचनहरूको यो खण्डले मलाई मेरो आफ्नै स्थितिको बारेमा केही अन्तर्दृष्टि प्रदान गर्यो: “जब तेरो कर्तव्यमा सामान्य समायोजन गरिन्छ, तँलाई जे भनिन्छ त्यही नै गर्, र तँ जे गर्न सक्षम छस् त्यही गर्, अनि, तैँले जेसुकै गरे पनि, त्यो तेरो शक्तिले भ्याएसम्म, तेरो सारा हृदय र तेरो सारा बलले त्यसलाई राम्रोसित गर्। परमेश्‍वरले जे गर्नुभएको छ त्यो गलत छैन। यस्तो सामान्य सत्य पनि ख्रीष्टविरोधीहरूका हृदयमा छैन। तिनीहरूका हृदयमा केचाहिँ छ त? शङ्‍का, सन्देह, अवज्ञा, प्रलोभन…। यस्तो सामान्य विषय छ—तर ख्रीष्टविरोधीले यसको बारेमा यति धेरै होहल्ला गर्छ, र यसको बारेमा यति धेरै निरन्तर सोच्छ कि ऊ एक झप्को पनि सुत्दैन। तिनीहरूले किन यसरी सोच्छन्? एक सामान्य कुरालाई समेत तिनीहरूले किन यति जटिल तरिकाले सोच्छन्? कारण सामान्य र एउटै मात्र छ: तिनीहरूलाई चासो भएका परमेश्‍वरको घरका हरेक कुरा वा प्रबन्धमा, तिनीहरूले त्यस कुरालाई आफ्नो गन्तव्य र आशिष्‌ पाउने आफ्नो इच्छासँग जोड्दै बलियो गाँठो बाँध्‍नेछन्। यसैले तिनीहरू भन्छन् ‘म होसियार हुनुपर्छ; एउटा गलत पाइलाले हरेक पाइलालाई गलत बनाउनेछ, अनि मैले आशिष्‌ प्राप्त गर्ने मेरो इच्छालाई त्याग्न सक्छु—अनि त्यो मेरो अन्त्य हुनेछ। म लापरवाह हुन सक्दिनँ! परमेश्‍वरको घर, दाजुभाइ र दिदीबहिनीहरू, माथिल्लो नेतृत्व, परमेश्‍वरसमेत—तिनीहरू सबै अविश्‍वसनीय छन्। म तिनीहरूमध्ये कसैमा पनि भरोसा गर्दिनँ। सबैभन्दा विश्‍वासयोग्य र सबैभन्दा भरोसायोग्य व्यक्ति म आफैँ हुँ; यदि तैँले आफ्नो निम्ति योजना बनाउँदैनस् भने, तँलाई कसले देखभाल गर्नेछ? तेरा सम्भावनाहरूको बारेमा र तैँले आशिष्‌हरू प्राप्त गर्नेछस् कि छैनस् भन्‍ने बारेमा कसले विचार गर्नेछ? यसैले, मैले मेरो बारेमा योजना बनाउनको निम्ति अत्यन्तै कठिन परिश्रम गर्नुपर्छ र सावधानीपूर्वक तयारी र हिसाबकिताब गर्नुपर्छ; म चुक्‍न सक्दिनँ, र मैले अलिकति पनि हेलचेक्र्याइँ गर्न सक्दिनँ—नत्र, मलाई अलमलमा पार्न र मबाट फाइदा उठाउन मानिसहरूलाई सजिलो हुनेछ’” (ख्रीष्ट विरोधीहरूको पर्दाफासको “जब कुनै पद हुँदैन र आशिष्‌हरू प्राप्त गर्ने कुनै आशा हुँदैन तब तिनीहरू पछि हट्न चाहन्छन्”)। परमेश्‍वरबाट यी वचनहरू पढिसकेपछि मात्र हाम्रा कर्तव्यहरूमा परिवर्तनहरूको अनुभव गर्नु सम्पूर्णरूपमा स्वभाविक हो र सही आचरण लिएर यसको सामना गर्नुपर्छ भन्‍ने कुरा मैले बुझेँ। मेरो काममा सुधार गर्न र मेरो जिम्मेवारीहरू पूरा गर्न मैले सकेजति गर्नुपर्छ, र सक्दो प्रयास गरेर पनि मैले अझै पनि राम्रो गर्न सकिनँ भने हटाइँदा पनि मैले खुशीसाथ स्वीकार गर्नुपर्छ। परमेश्‍वरको घरको आवश्‍यकताअनुसार र मानिसको व्यक्तिगत क्षमताअनुसार कर्तव्यहरू दिने गरिन्छ। मानिसका परिणामहरू र लक्ष्यहरूसँग यसको कुनै सरोकार हुँदैन। तर ममा परमेश्‍वरप्रतिको साँचो विश्‍वासको कमी थियो, र परमेश्‍वरको घरमा मानिसका कर्तव्यहरूमा हुने पूर्णरूपमा उचित परिवर्तनहरूलाई मैले राम्रोसँग बुझ्न सकेकी थिइनँ। कर्तव्यको बारेमा मेरो अनौठो दृष्‍टिकोण थियो, त्यसकारण मेरो कर्तव्य मेरो लक्ष्‍य र परिणामसँग छुटाउन नसकिने गरी जोडिएको छ भनेर सोच्ने गर्थेँ, चाहे मलाई आशिष् मिलोस् वा नमिलोस्। परमेश्‍वरको हेराइमा आफू सुरक्षित रहन म परमेश्‍वरको विरुद्धमा रक्षात्मक हुँदै, हरेक कुरामा अब के होला भनेर अनुमान लगाउथें, मैले राम्रोसँग कर्तव्य पूरा गर्न सकिनँ भने मलाई निष्‍कासित गरिनेछ र मेरो कुनै प्रकारको पद वा भविष्‍य रहनेछैन भनेर डराएकी थिएँ। मैले यसको बारेमा अति नै सोचिरहेकी थिएँ र दुष्‍टतामा अल्झिएकी थिएँ! म धूर्त बनेर आफ्नो स्वार्थको रक्षा गर्नको लागि परमेश्‍वरसँग खेल खेल्ने र यदि मेरो कर्तव्य राम्रोसँग गर्न सकिनँ भने आफ्नो हार स्वीकार गर्ने योजनाहरू बनाउँदै थिएँ। मैले आफ्नो कर्तव्य राम्रोसँग कसरी गर्न सक्छु भनेर सोच्नको लागि एकछिन पनि समय दिइनँ, बरु त्यसको सट्टामा म आफ्नै भविष्‍यका सम्भावनाहरूमा नै टाँसिएर बसेकी थिएँ। परमेश्‍वरले मलाई माथि उठाए एउटा टोली-अगुवाको काम गर्ने मौका दिनुभएको कुरा मलाई तालिम लिने मौका थियो ताकि मैले मेरो काममा र जीवन प्रवेशमा उन्‍नति गर्न सकूँ। त्यो मेरो निम्ति परमेश्‍वरको प्रेम थियो। तर मैले परमेश्‍वरको प्रेमको सोचलाई म खुलासा हुनेछु र निष्‍कासित हुनेछु भन्‍ने विचारले बङ्ग्याएँ। के त्यो परमेश्‍वरकै निन्दा होइन र? मैले ठ्याक्‍कै ख्रीष्‍टविरोधीको दुष्‍ट स्वभाव देखाइरहेकी थिइनँ र?

मैले गएका समयमा के प्रकट गरेकी थिएँ भन्‍ने बारेमा विचार गरेँ: मैले परमेश्‍वरलाई टाढाबाट पनि बुझेकी रहेनछु, तर अनुमान र सावधानीले मलाई जितेको रहेछ। म असाध्यै निराश भएँ, र म किन यस्तो अवस्थामा पुगेँ, वास्तवमा यो समस्याको जड कहाँ थियो भनेर सोचमग्‍न बनेँ। पछि मैले परमेश्‍वरका वचनहरूको अर्को खण्ड पढेँ जसले ख्रीष्‍टविरोधी स्वभावको उजागर गरेको थियो र मसँग ठ्याक्‍कै मिलेको थियो: “परमेश्‍वरको वचनमा सत्यता छ भन्‍ने कुरा ख्रीष्टविरोधीहरूले विश्‍वास गर्दैनन्, र तिनीहरूले उहाँको स्वभाव, पहिचान वा सारमा विश्‍वास गर्दैनन्। तिनीहरूले आफ्नो वरिपरि हुने सबै कुराहरूको विश्‍लेषण र जाँच गर्नको निम्ति यो सबै कुरालाई मानवीय सोच वा मानवीय दृष्टिकोणहरूका साथ लिन्छन्, र परमेश्‍वरले मानिसहरूसँग गर्ने व्यवहार, परमेश्‍वरले मानिसहरूमा गर्ने कामलाई पनि तिनीहरूले मानवीय दृष्टिकोण, मानवीय सोच र मानवीय छलद्वारा नै लिन्छन्। त्योभन्द बढी, परमेश्‍वरको स्वभाव, पहिचान र सारको सम्बन्धमा ध्यान दिन तिनीहरूले शैतानका तर्क र सोचका साथ मानवीय सोच र मानवीय विधिहरूको प्रयोग गर्छन्। स्पष्ट रूपमा, ख्रीष्टविरोधीहरूले केवल परमेश्‍वरको स्वभाव, पहिचान र सारलाई स्वीकार नगर्ने र नमान्‍ने मात्र होइनन्, तिनीहरू त परमेश्‍वरको स्वभाव, पहिचान र सारको बारेमा धरणाहरू र अस्पष्ट, खोक्रा विचारहरूले भरिएका हुन्छन्। तिनीहरू मानवीय बुझाइले भरिएका छन्; तिनीहरूमा वास्तविक ज्ञानको रतीभर अंश पनि हुँदैन। यसो भएको हुँदा, अन्त्यमा, ख्रीष्टविरोधीहरूले परमेश्‍वरको स्वभाव, पहिचान र सारलाई कसरी परिभाषित गर्छन् त? के तिनीहरूले परमेश्‍वर धर्मी हुनुहन्छ र मानिसका निम्ति उहाँ प्रेम हुनुहुन्छ भन्‍ने कुरालाई स्थापित गर्न सक्छन्? तिनीहरूले पक्कै पनि सक्दैनन्। परमेश्‍वरको धार्मिकता र प्रेमको बारेमा ख्रीष्टविरोधीहरूको परिभाषामा प्रश्‍नचिह्‍न—शङ्‍कास्पद अवस्था छ। परमेश्‍वरको स्वभावले उहाँको पहिचान निर्धारण गर्छ, र तिनीहरू उहाँको स्वभावको मजाक उडाउँछन्, अनि यसप्रति तिनीहरू शङ्‍काले ग्रस्त र अस्वीकार र निन्दाले भरपुर छन्, त्यसो भए, उहाँको पहिचान के हो त? परमेश्‍वरको स्वभावले उहाँको पहिचानको प्रतिनिधित्व गर्छ; यससम्बन्धी तिनीहरूको यस्तो सोच भएको हुँदा, परमेश्‍वरको पहिचानसम्बन्धी तिनीहरूको सोच स्वतः स्पष्ट छ—यो प्रत्यक्ष इन्कार हो। यो ख्रीष्टविरोधीहरूको सार हो” (ख्रीष्ट विरोधीहरूको पर्दाफासको “तिनीहरू सत्यतालाई तिरस्कार गर्छन्, सार्वजानिक रूपमा सिद्धान्तहरू उल्‍लङ्घन गर्छन्, र परमेश्‍वरको घरका प्रबन्धहरूको बेवास्ता गर्छन् (भाग छ)”)। परमेश्‍वरका वचनहरूले के देखाउँछन् भने ख्रीष्‍टविरोधीहरू परमेश्‍वरका वचनहरू सत्यता हुन् भन्ने विश्‍वास गर्दैनन्, परमेश्‍वरको धर्मी स्वभावलाई स्वीकार गर्ने कुरा त परै जाओस्। तिनीहरूले आफ्ना रायहरू कहिल्यै पनि परमेश्‍वरका वचनहरूमा आधारित गर्दैनन्, बरु तिनीहरू सबै कुराहरू मानव बुझाइ र शैतानको तर्कअनुसार गर्छन्। मैले पनि त्यस्तै खालको ख्रीष्‍टविरोधी स्वभावलाई मभित्र आश्रय दिइरहेकी थिएँ, परमेश्‍वरको धर्मी स्वभावको केही पनि बुझाइ ममा थिएन, जुन मण्डलीका पदहरू मिलाउने कुरामा वा मानिसलाई हटाउने वा निष्कासन गर्ने कुरासँग सम्बन्धित थियो। यसको साटो मैले यी विषय वस्तुहरूलाई शैतानी तर्क र दृष्‍टिकोणबाट हेरिरहेकी थिएँ, जस्तै “जति ठूलो कद उति कडा खसाइ,” “सबैभन्दा अग्लो कीलालाई नै पहिले ठोकिन्छ,” र “शिखरमा पुग्‍ने एक्लो हुन्छ।” मलाई लाग्थ्यो, जति ठूलो पद र जिम्‍मेवारी हुन्छ त्यसले उति नै धेरै मलाई खुलासा गराउँछ, अनि मेरो निष्कासनतिर डोर्‍याउँछ। त्यसैकारण मैले बाहिरबाट टोली-अगुवाको पदलाई स्वीकार गरेकी भए तापनि मैले गल्ती गरिहालेँ भने मेरो खुलासा हुनेछ र म निष्कासित हुनेछु र मेरो अन्तिम लक्ष्‍य प्राप्‍त गर्न सक्‍नेछैन भन्‍ने डरले म परमेश्‍वरसँग होशियार बनिरहेँ। म परमेश्‍वरको वचन पढ्ने विश्‍वासी थिएँ, तर विभिन्‍न कुराहरूको बारेमा मेरो विचार अलिकति पनि परिवर्तन भएन, र मैले समस्याहरूको सामना गर्नुपर्दा कहिल्यै पनि सत्यताको खोजी गरिनँ, न त म परमेश्‍वरका वचनहरूको प्रकाशमा नै हेरेँ, त्यसको साटो मैले शैतानी धारणाबाट परमेश्‍वरको कामको जाँच गरेँ, सानोभन्दा सानो गल्ती गरेँ भने परमेश्‍वरले मलाई खुलासा गरिदिनुहुन्छ र निष्‍कासन गरिदिनुहुन्छ भनेर जब उहाँलाई कुनै प्रकारको तानाशाहको रूपमा कल्पना गरेँ, के त्यो मैले परमेश्‍वरको धर्मी स्वभावलाई इन्कार गरेको थिएन र? के त्यो मैले परमेश्‍वरको निन्दा गरेको थिएन र? सत्यता के हो भने, जब कसैलाई मण्डलीले निष्‍कासन गर्छ वा हटाउँछ त्यो सिद्धान्तको आधारमा गर्छ। यो व्यक्तिको क्षमताको समग्र विचार गरेर गरिएको हुन्छ, तिनीहरू असल कि दुष्‍ट मानवताका छन्, तिनीहरूले सत्यताको अनुसरण गर्छन् कि गर्दैनन् र तिनीहरूले कस्तो खालको बाटो लिइरहेका छन् भन्‍ने कुरालाई हेरिएको हुन्छ। तिनीहरूको केही गल्ती वा क्षणिक अभिव्यक्ति, वा उच्‍च हैसियत खोज्ने सोचको आधारमा हटाइएको वा निष्‍कासित गरिएको एउटा व्यक्तिको रूपमा तिनीहरू परिभाषित हुँदैनन्। जो अगुवाहरूले आफूलाई साँचो रूपमा परमेश्‍वरको निम्ति खर्चिन्छ र सत्यताको अनुसरण गर्छ भने गल्तीहरूका बाबजुद परमेश्‍वरको घरले तिनीहरूलाई थप मौकाहरू दिन्छ। तिनीहरूलाई काटछाँट र निराकरण गरिनेछ, स्मरण गराइनेछ, चेतावनी दिइनेछ, र जसले आफैलाई चिन्‍न सक्छन्, जसले पश्‍चात्ताप गर्छ र आफैलाई परिवर्तन गर्छ, उसलाई निरन्तर प्रयोग गरिनेछ र उसको विकास गरिनेछ। कोही यस्ता झूटा अगुवाहरू पनि हुन्छन् जसले व्यवहारिक काम गर्दैनन्, सुविधाको लोभ गर्छन् र निर्लज्‍ज भएर कर्तव्य विमुख हुन्छन् र जसले आफ्नो दायित्वलाई वास्ता नगरी अगुवाको पदलाई समाति राख्‍छन्। यस्ता खालका व्यक्तिलाई सदैव तिनीहरूको पदबाट हटाइनेछ, तर तिनीहरू प्रत्येक प्रकारका दुष्कर्म गर्ने खालका दुष्ट मानिस होइनन् भने तिनीहरूलाई हल्‍का रूपमा हटाइने वा मण्डलीबाट निकालिनेछैन। परमेश्‍वरको घरले तिनीहरूको लागि पश्‍चात्ताप र आत्मचिन्तन गर्ने मौका दिएर अर्को उपयुक्त काम मिलाइदिनेछ। कुनै पनि सत्यतालाई स्वीकार गर्न नमान्‍ने, आफ्नो पद र शक्तिको लागि मात्र काम गर्ने, मण्डलीमाथि शक्‍ति हासिल गर्न र नियन्‍त्रण गर्न मात्र इच्छा गर्ने ख्रीष्टविरोधीहरू—त्यस्ता मानिसहरूलाई मात्र सम्पूर्णरूपमा खुलासा गरिन्छ, निष्‍कासित गरिन्छ र सधैँका लागि मण्डलीबाट निकालिनेछ। मैले के देखेँ भने परमेश्‍वरको घरले मानिसहरूलाई सम्पूर्णरूपमा निष्पक्ष र समान व्यवहार गर्छ। कुनै पनि असल व्यक्तिलाई गलत प्रकारले दोष लगाइँदैन र कुनै पनि दुष्‍ट व्यक्तिलाई सजिलै छोडिँदैन। कुनै पनि व्यक्तिलाई हटाइन्छ र खुलासा गरिन्छ कि गरिँदैन भन्‍ने कुरा तिनीहरूको पदसँग कुनै सरोकार हुँदैन। महत्वपूर्ण कुरा भनेको तिनीहरूले सत्यतालाई स्वीकार गर्छन् कि गर्दैनन् र त्यसलाई अनुसरण गर्छन् कि गर्दैनन् भन्ने नै हो। जसले आफ्नो कर्तव्यमा सत्यताको अनुसरण गर्छ, थप जिम्मेवारी वहन गर्छ, तिनीहरूले आफ्नो विकास गर्न र परमेश्‍वरद्वारा सिद्ध हुने अझ बढी मौकाहरू पाउँछन्। तर जसले सत्यताको अनुसरण गर्दैन, आफ्नो कर्तव्यमा सिद्धान्तहरू खोज्दैन अनि न्याय गरिन, सजाय पाउन, काटछाँट गरिन र निराकरण गरिन अस्वीकार गर्छ, जसको भ्रष्‍ट स्वभाव परिवर्तन हुँदैन, तिनीहरूको पद जेसुकै भए तापनि, तिनीहरू अन्तमा निष्‍कासित हुन्छन्। यसमा अझै विचार गर्दा मैले के थाहा पाएँ भने अघिल्लो पटक टोली-अगुवाबाट हटाइँदा म एकदम स्वार्थी थिएँ, र स्वभावैले तिरस्कारको योग्य थिएँ र मैले सत्यतालाई अलिकति पनि अभ्यास गरिनँ। म त मण्डलीको काममा बाधा भइरहेकी थिएँ। त्यो ममाथि बर्सेको परमेश्‍वरको धर्मी स्वभाव थियो, र परमेश्‍वरले पश्‍चात्ताप गर्न र परिवर्तन हुन मलाई दिनुभएको मौका थियो। तर मैले त परमेश्‍वरको मुक्‍तिमा विश्‍वास नभएको र उहाँलाई गलत बुझ्ने एउटा अविश्‍वासीले जस्तै व्यवहार गरेँ। त्यसपछि मैले अन्तमा थाहा पाएँ कि “जति ठूलो कद उति कडा खसाइ” भन्‍ने शैतानी दर्शनले मलाई कति भयानक रूपमा हानि गरेको रहेछ। म गलत बुझाइ र परमेश्‍वरप्रतिको प्रतिरोधी भावनाले भरिएकी मात्र थिइन, तर म त झनै बढी धूर्त र दुष्‍ट बनेकी थिएँ। शैतानी तर्क र व्यवस्थामा म यसरी निरन्तर जिउन सक्दिन, बरु मैले परमेश्‍वरका वचनहरूमा आधारित दृष्‍टिकोणले हेर्नुपर्छ भन्‍ने मलाई थाहा थियो। टोली-अगुवाको यो कर्तव्य पाउनु भनेको परमेश्‍वरद्वारा उचालिनु थियो, अनि परमेश्‍वरले नै मलाई यो सिक्‍ने मौका दिनुभएको थियो। मैले यो मौकालाई मूल्यवान् ठान्‍नुपर्थ्यो। विगतमा मेरो कर्तव्यको तगारो म आफै बनेकी थिएँ, तर यस पटक मैले विगतको कर्तव्यका असफलताहरूको परिपूर्तिका लागि मूल्य चुकाउनुपर्छ, अझ बढी सत्यताका सिद्धान्तहरू खोजी गर्नुपर्छ, र मेरो सम्पूर्ण कुरा लगाएर मेरो कर्तव्य ठीकसँग गर्नुपर्छ भन्‍ने मलाई थाहा थियो।

यी कुराहरूको बुझाइले साँचै नै मलाई स्वतन्त्र बनाउँदै थियो। मैले कसरी गलत बुझेर परमेश्‍वरप्रति प्रतिरोधी भएँ भन्‍ने कुरालाई विचार गर्दा म कति अनुचित थिएँ, कति मूर्ख र देख्न नसक्ने थिएँ, र परमेश्‍वरको बारेमा केही पनि बुझाइ नभएकी थिएँ जस्तो लाग्छ। मैले हृदयभित्र परमेश्‍वरसँग प्रार्थना गरेकी छु, “हे परमेश्‍वर तपाईंको मार्गदर्शनको लागि, मेरो आफ्नो कुरूपता देखाइदिनु भएको लागि, र यी शैतानी धारणाहरूले तपाईं र मेरो बीचमा बनाएको अवरोध देखाइदिनु भएको लागि धन्यवाद छ। म असाहनुभूति र अनजान बनेकी थिएँ, कुराहरू गलत बुझेकी थिएँ र आफ्नै रक्षामा रहेँ, तपाईंलाई कस्तो लाग्छ भन्‍ने कुरामा म सम्पूर्णरूपले बेखबर थिएँ। म धेरै विद्रोही बनेँ, र म पूर्णरूपले तपाईंसमक्ष पश्‍चात्ताप गर्छु।”

एक दिन, मैले एउटा लेख पढेँ, यसमा लेखकले मेरो व्यक्‍तिगत अवस्थालाई सहीरूपमा व्यक्‍त गरेका थिए, र परमेश्‍वरका वचनहरूबाट पनि उदृत गरेका थिए जसले मलाई अभ्यास गर्ने बाटो दियो: “वास्तविकतामा, मानिसले पूरा गर्ने आफ्नो दायित्व भनेको मानिसभित्र अन्तर्निहित रहेका सबै कुराहरूको उपलब्धि हो, भन्नुको अर्थ, जुन कुरा मानिसको लागि सम्भव छ। त्यसपछि उसको दायित्व पूरा हुन्छ। आफ्नो सेवाको अवधिमा देखिने मानिसका कमजोरीहरू प्रगतिशील अनुभव र न्यायबाट भएर जानु पर्ने प्रक्रियामार्फत‌ विस्तारै घटाइन्छन्; तिनले मानिसको दायित्वलाई वाधा दिँदैन वा प्रभाव पार्दैन। आफ्नो सेवामा कमजोरीहरू हुन सक्छन् भन्ने डरले सेवा गर्न वा परिणाम ल्याउन छोड्ने र पछि हट्ने मानिसहरू नै सबैभन्दा कायरहरू हुन्। … मानिसको दायित्व र ऊ आशिषित भएको छ कि श्रापित भएको छ भन्ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिषित हुनु भनेको कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नु हो। श्रापित हुनु भनेको सजाय र न्याय भोगिसकेपछि पनि कसैको स्वभाव परिवर्तन नहुनु हो, यो तब हुन्छ जब तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष पाऊन्‌ वा श्राप पाऊन्, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। आशिषित हुनको लागि मात्रै तैँले आफ्नो दायित्वलाई पूरा गर्नु हुँदैन, र श्रापित हुने डरले तैँले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। जब मैले कुरामा चिन्तन गरें, तब मैले परमेश्‍वरको इच्‍छालाई बुझ्न सकेँ। परमेश्‍वरले मानव जातिबाट त्यति धेरै कुराको अपेक्षा गर्नु हुँदैन। उहाँ त केवल हामीलाई सत्यताको अनुसरण गरून्, सक्दो ज्ञान हासिल गरून्, छल नगरून्, धोका नदिउन्, बरू यसमा सम्पूर्ण शक्ति लगाउन् र परमेश्‍वरले भनेका गरून् भन्ने चाहनुहुन्छ। यो प्रकृयामा हामीले असफतला र गलत हिंडाइको अनुभव गरे तापनि हामीले सत्यतालाई स्वीकार गर्न सकेसम्म, काटछाँट र निराकरण गरिन तयार भएसम्म, यी समस्याहरू समाधान हुन सक्छन्। हामीले प्रगति र परिवर्तन देख्‍न सक्छौं। त्यो आज्ञा पाएदेखि ममा सम्पूर्णरूपमा नै स्वीकार गर्ने र आज्ञाकारी बन्‍ने कुरा थिएन। सानो गलत कदम वा कुनै प्रकारको गल्ती भयो भने म निष्‍कासित हुनेछु, मैले परिणाम र अन्तिम लक्ष्‍य गुमाउनेछु भन्‍ने कुराले म डराएकी थिएँ। ममा सत्यताको खासै बुझाइ नरहेको र परमेश्‍वरको कामलाई वास्तविकरूपमा नबुझेको मैले पाएँ। त्यतिका वर्षसम्म परमेश्‍वरमा रहेको विश्‍वास र मेरो कर्तव्य निर्वाह परमेश्‍वरलाई सन्तुष्‍ट बनाउन होइन, बरू मेरो आफ्नै भविष्यको र लक्ष्‍यको खातिर गरिरहेकी रहेछु भन्ने मलाई आभाष भयो। म यति स्वार्थी र धूर्त थिएँ! कर्तव्य परमेश्‍वरले दिनुभएको आज्ञा हो, र यो त सृष्‍टि भएका हरेक प्राणीले पूरा गर्नुपर्ने जिम्‍मेवारी हो। अन्तमा चाहे हामीले आशिष् पाऔं वा श्रापित होऔं-हामीले हाम्रो कर्तव्य पूरा गर्नै पर्छ। मैले दुष्‍ट काम गर्छु कि भन्‍ने डरले आफ्नो कर्तव्य पूरा गर्न इन्कार गर्न सक्दिनँ। मेरो सानो जीवन प्रवेशमा र सत्यताको वास्तविकताको कमीमा पनि परमेश्‍वरले मलाई टोली-अगुवाको रूपमा सेवा गर्नको लागि उचाल्नुभयो। म यस पदको योग्य भएर होइन, तर यो कर्तव्य पूरा गर्दै गर्दा मैले सत्यतालाई अनुसरण गर्न, न्यायलाई स्वीकार गर्न, सजाय भोग्‍न तयार हुन, काटछाँट हुन, निराकरण हुन, र निरन्तर मेरा व्यक्‍तिगत कमीहरू सुधार गर्दै जान सक्‍नेछु भन्‍ने आशा हो। त्यसपछि अन्त्‍यमा मैले यो कर्तव्य पर्याप्‍त गर्न सक्‍ने आशामा। परमेश्‍वरको इच्छालाई मैले बुझेपछि समस्याहरू र कठिनाइहरूको सामना गर्न म अझ निर्धक्‍क भएँ जुन मेरो कर्तव्यमा देखियो, र मैले त्यो कर्तव्य पूरा गरेर परमेश्‍वरलाई सन्तुष्‍ट पार्ने संकल्प लाई प्राप्‍त गरेँ।

त्यसपछि मैले परमेश्‍वरको वचनहरूमा यो पढेँ: “एक इमानदार व्यक्तिका प्रकट रूपहरू के-के हुन् त? यस विषयको मुख्य कुरा भनेको सबै कार्यहरूमा सत्यको अभ्यास गर्नु हो। यदि तैँले आफू इमानदार छु भन्छस्, तर सधैं परमेश्‍वरका वचनहरूलाई तेरो दिमागको पछाडिको भागमा थन्क्याएर राख्छस् र जे मन लाग्यो त्यहीँ गर्छस् भने, के त्यो एक इमानदार व्यक्तिको प्रकट रूप हो त? तँ भन्छस्, ‘मेरो योग्यता कम छ, तर म हृदयमा इमानदार छु।’ तापनि जब तँमाथि कुनै काम-कर्तव्य आइलाग्छ, तँ कष्ट भोग्‍नुपर्ला वा यदि आफूले त्यो काम राम्रोसँगले पूरा नसके त्यसको जिम्मेवारी लिनुपर्ला भनी डराउँछस्, यसकारण तँ त्यसबाट तर्किने बहानाहरू बनाउँछस् र त्यो गर्न अरूलाई सिफारिस गर्छस्। के यो एक इमानदार व्यक्तिको अभिव्यक्ति हो त? स्पष्ट रूपमै, यो होइन। त्यसो भए, एक इमानदार व्यक्तिले कस्तो व्यवहार गर्नुपर्छ? उनीहरूले स्वीकार र आज्ञापालन गर्नुपर्छ, र त्यसपछि परमेश्‍वरको इच्छा पूरा गर्नलाई आफ्ना कर्तव्यहरू आफ्नो क्षमताले भ्याएसम्म राम्ररी गर्नका निम्ति पूर्ण रूपमा समर्पित हुनुपर्छ। यो कुरा विभिन्न तरिकाले प्रकट गरिन्छ। एउटा तरिका के हो भने, तैँले इमानदारीसाथ आफ्नो कर्तव्यलाई स्वीकार गर्नुपर्छ, अरू कुनै कुराको बारेमा सोच्नु हुँदैन, र त्यसको बारेमा आधा हृदयको हुनु हुँदैन। तेरो आफ्नै फाइदा हुने गुप्त योजना नबना। यो इमानदारीको प्रकट रूप हो। अर्को तरिकाचाहिं तेरा सबै शक्ति र हृदय त्यसमा लगाउनु हो। तँ भन्छस्, ‘मैले गर्न सक्‍ने सबै कुरा यही हो; म सबै कुरा लगाउनेछु, र यसलाई पूर्ण रूपमा परमेश्‍वरमा समर्पण गर्छु।’ के यो इमानदारीको प्रकट रूप होइन र? तैँले आफूसित भएका सबै थोकहरू र आफूले गर्न सक्‍ने सबै कुराहरू समर्पण गर्छस्—यो इमानदारीको प्रकट रूप हो। यदि तँ आफूसित भएका सबै कुराहरू समर्पण गर्न तयार छैनस् भने, यदि तँ त्यसलाई लुकाएर र गुटमुटाएर राख्छस्, आफ्ना कार्यहरूमा छलपूर्ण छस्, आफ्नो कर्तव्यबाट उम्कन्छस्, त्यो काम राम्ररी नगर्दा त्यसका प्रतिफलहरू भोग्‍नुपर्छ भन्‍ने डरले त्यो अरू कसैलाई गर्न लगाउँछस् भने, के त्यो इमानदार हुनु हो त? होइन, त्यो इमानदार हुनु होइन। त्यसकारण, इमानदार व्यक्ति हुनु भनेको त्यसको चाहना गर्नु मात्र होइन। यदि तँमाथि परिस्थितिहरू आइपर्दा त्यसलाई अभ्यास गर्न सक्दैनस् भने, तँ इमानदार व्यक्ति होइनस्। जब तैँले समस्याहरूको सामना गर्छस्, तब तैँले सत्यताको अभ्यास गर्नुपर्छ र तँसँग व्यावहारिक अभिव्यक्तिहरू हुनुपर्छ। इमानदार व्यक्ति बन्ने एक मात्र तरिका यही नै हो, र यी मात्र इमानदार हृदयका अभिव्यक्तिहरू हुन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसहरू इमानदार भएर मात्र साँचो रूपमा खुसी हुन सक्छन्”)। इमानदार मानिसलाई परमेश्‍वरले मन पराउनु हुन्छ, जो इमानदार हुन्छन् उनीहरू आशिष् पाउने कुराहरूमा व्याकुल हुँदैनन्। उनीहरू जिम्‍मेवारी बहन गर्न डराउँदैनन्, तर सम्पूर्ण हृदयले आफ्नो कर्तव्य राम्ररी गरेर परमेश्‍वरलाई सन्तुष्‍ट बनाउने प्रयास गर्छन्। उनीहरूले सक्‍ने जति सबै कुरा गर्छन्। यसबारे विचार गर्दा साँचै नै मलाई लाज लाग्यो। म सधैँ नै परमेश्‍वरलाई कसरी सन्तुष्‍ट बनाउने भनेर कुरा गरिरहन्थेँ, तर जब त्यो आज्ञालाई स्वीकार गर्ने समय, इमानदार भएर कुनै कुरामा मेरो हृदय लगाउने बेला आयो, म आफूले जानेको भन्दा कम जानेको जस्तो गरेर त्यसबाट उम्कन चाहेँ। मैले त केही राम्रो सुनिने कुराहरू मात्र गरिरहेकी रहेछु, र वास्तविकरूपमा मैले परमेश्‍वरलाई मूर्ख बनाउन खोजिरहेकी रहेछु, र हृदयमा म सम्पूर्णरूपमा नै बेइमान बनिरहेकी रहेछु भन्‍ने कुरा थाहा पाएँ। जब मैले यो थाहा पाएँ, मैले यो गरिरहन हुन्‍न भन्‍ने कुरा जानेँ। मेरो प्रशस्त समस्या र कमीकमजोरी भए तापनि मैले परमेश्‍वरले चाहनु भएजस्तै इमानदार मानिस बन्‍ने अभ्यास गर्नु थियो। मैले मेरो हृदय परमेश्‍वरलाई दिनुपर्ने थियो र मेरो कर्तव्य स्थिर भएर क्षमताले भ्याएसम्म राम्रो गर्नुपर्ने थियो। र जेसुकै भए तापनि, म परमेश्‍वरको व्यवस्थापन र आयोजनलाई पालन गर्न तयार भएँ। त्यसपछि मलाई धेरै राहत महसुस भयो। मेरो कर्तव्यमा समस्याहरूको सामना गर्नुपर्दा, मैले ती समाधान गर्नको लागि परमेश्‍वरसँग प्रार्थना गरेँ, म अन्योलमा परेको बेलामा सत्यताका सिद्धान्हरू खोज्दै दाजुभाइ-दीबहिनीहरूसँग सरसल्लाह लिन्थेँ। समय बित्दै जाँदा म धेरै समस्याहरू र कठिनाइहरू समाधान गर्न सक्‍ने भइसकेकी रहेछु भन्‍ने थाहा पाएँ।

परमेश्‍वरको न्याय र सजाय वास्तविकरूपमा उहाँको प्रेम र मुक्‍ति हो भन्‍ने कुरा मलाई यो अनुभवले देखायो। मलाई जिम्‍मेवारी लिनदेखि डर लाग्‍न छोड्‍यो र म सुरक्षात्मक वा सजिलै कुरा गलत बुझ्ने भइनँ। ममा अझै पनि धेरै नै भ्रष्‍ट स्वभावहरू भए तापनि, म परमेश्‍वरबाट न्याय गरिन, सजाय पाउन, काटछाँट गरिन र व्यवहार गरिन तयार छु, र शुद्ध र परिवर्तन हुन लागि रहन्छु। म परमेश्‍वरलाई धन्यवाद दिन्छु।


२९. एक अधिकृतको पश्‍चात्ताप

झेन्क्षिङ्ग, चीन

सर्वशक्तिमान्‌ परमेश्‍वर भन्नुहुन्छ, “संसारको सृष्टिदेखि अहिलेसम्म, परमेश्‍वरले आफ्नो काममा मानिसप्रति कुनै पनि घृणा नराखी गर्नुभएका सबै प्रेम हो। तैंले देखेको सजाय र न्याय पनि प्रेम नै हो, अझ सत्य र अझ बढी साँचो प्रेम, एउटा यस्तो प्रेम जसले मानिसहरूलाई जीवनको सही मार्गमा डोऱ्याउँछ। … उहाँले गर्नुभएका सबै कामहरूको उद्देश्य मानिसहरूलाई मानव जीवनको सही मार्गमा डोऱ्याउनु हो, यसैले कि तिनीहरू सामान्य मानिसहरू जस्तो जिउन सकून्, किनकि तिनीहरू कसरी जिउनुपर्छ भनी जान्दैनन्, र यो अगुवाइविना तैँले रित्तो जीवन मात्र जिउनेछस्; तेरो जीवन मूल्य विहीन वा अर्थरहित हुनेछ, र तँ एक सामान्य व्यक्ति बन्‍न सक्‍नेछैनस्। मानिसलाई जित्नुको सबैभन्दा गहिरो अर्थ यही हो” (वचन, खण्ड १। परमेश्‍वरको देखापराइ र काम। विजयको कामको भित्री सत्यता (४))। परमेश्‍वरका यी वचनहरू मेरो लागि साच्चिकै मन छुने छन् र उहाँले मलाई दिनुभएको मुक्तिको बारेमा मैले नसोची रहन सक्दिनँ।

म गाउँमा जन्मिए। मेरा बुबाआमा साधारण किसान हुनुहुन्थ्यो। हामी गरिब भएकाले अरू गाउँलेहरूले हामीलाई घृणा गर्थे। म एक दिन उनीहरूलाई म गरेर देखाइदिन्छु भनेर सोच्थें। एक दिन, उनीहरूले पनि अर्कै नजरले हेर्नेछन्। किशोरावस्थामा, म सेनामा भर्ती भएँ। जागिरमा बढुवा पाइने आशामा, काम जतिसुकै नराम्रो भए पनि, म जस्तोसुकै काम गर्थें। तर वर्षौंसम्‍म पनि म सिपाही नै रहिरहेँ। त्यसपछि मैले बुझेँ, बढुवाका लागि त उपहार पो दिनु पर्दो रहेछ, कडा मेहनत गरेर हुँदो रहनेछ। यसो गर्नु मलाई नराम्रो लागे पनि, मलाई बढुवा चाहिएको थियो। त्यसैले मेलै मभन्दा माथिका कर्मचारीलाई मेरो बचतको सबै पैसा दिएँ। र चाँडै, म बढुवाका लागि योग्य भएँ। सैन्य विद्यालयपछि, मलाई खाना पकाउन पठाइयो, किनभने मसँग उपहार दिने पैसा नै थिएन। मलाई थाहा थियो कि “जसले उपहार ल्यायो, उही हाकिमको प्यारो,” र “चापलुसी नगर्नेले केही पनि उपलब्धि प्राप्त गर्दैन।” मलाई कहीँ-कतै पुग्नु थियो भने मलाई पैसा चाहिन्थ्यो, उपहारहरूका लागि, अन्यथा मैले जतिसुकै कडा मेहनत गरे पनि म कतै पुग्न सक्दिनथेँ। मलाई प्रगति गर्नु थियो, त्यसैले पैसा कमाउन र सक्‍नेजति सबै गरेँ, मभन्दा माथिका कर्मचारीलाई उपहार दिएँ, उनीहरूको चाकडी गरेँ। मैले गरिरहेको काम गैर-कानुनी हो भन्‍ने मलाई थाहा थियो। र पक्राउ परिन्छ कि भनेर मलाई सधैँ डर लाग्थ्यो। म डराइ-डराइ बाँचिरहे। तर अधिकृत बन्ने सोचले मलाई अघि बढाइरह्यो। आखिरमा केही समयपछि, म बटालियन कमान्डर भएँ। त्यसपछि म घर गएँ, गाउँलेहरूले मेरो चापलुसी गर्दै मेरो वरिपरि भीड गर्थे। यसले मेरो अहमतालाई दह्रो बनायो, मेरो महत्वाकांक्षा र मेरा इच्छाहरूलाई बढायो। उनीहरूले के भने तपाईंहरूलाई थाहा छ? “मीठो खाना र राम्रो लाउनको लागि शासक भइन्छ” र “आफ्नो हातमा हुँदा नै शक्ति प्रयोग गर्नपर्छ, आफ्नो हातमा नहुँदा त्यसको के काम हुन्छ र?” मैले अधिकृतसँग हुने सबै सुविधाहरूको फाइदा उठाएँ, आफूलाई चाहिएको सबै कुराहरू बिना पैसा लिँदै गएँ। मबाट कसैलाई केही चाहिँदा, उनीहरूले मलाई उपहार दिनु पर्थ्यो। मैले राजनीतिक अधिकारीको चुनिएको व्यक्तिको रूपमा मेरो पदलाई प्रयोग गर्दै मभन्दा तलका कर्मचारीलाई उपहार दिन पनि लगाउँथे। अनि अन्त्यमा, म एक साधारण मान्छेबाट, एक लोभी, कपटी, र छली व्यक्ति बन्न पुगे।

म मेरो काममा मात्रै अत्याचारी थिइन, घरमा पनि मैले मेरी श्रीमतीलाई नराम्रो व्यवहार गर्थें। मैले कुनै कारणविना, मेरी श्रीमतीप्रति शङ्का गर्न थालेँ र उनलाई परपुरुषसँग लागेको आरोप लगाउन थालेँ। आखिरमा उनलाई पनि असह्य भयो र सम्बन्ध विच्छेद मागिन्। मेरो सुखी घर-परिवार लथालिङ्ग हुनथाल्यो। र हाम्रो छोराले पनि दु:ख पाउन थाल्यो। मलाई एकदमै नराम्रो लाग्यो, र म लिएको बाटोको बारेमा सोचेँ। म सानो हुँदादेखि नै, अरूभन्दा राम्रो हुनुपर्छ भन्नेमा पक्का थिएँ। म र मेरी श्रीमती दुवै जनाको जागिर राम्रो थियो, हामीले एकदमै सहज जीवन बिताएका थियौँ। अरूले हामी दुई जनाको सधैँ प्रशंसा गर्दथे। त्यसैले म सोच्थें, म खुशी र सन्तुष्ट हुनुपर्दछ। तर पनि म किन अझै रित्तो महसुस गर्थेँ? मैले किन यस्तो पीडा महसुस गरिरहेको थिए? के मैले चाहेको जीवन यही नै हो त? जीवन जिउने सही तरिका के थियो? मैले कुनै उत्तर पाइन। मैले आफू हराएको जस्तो महसुस गरेँ। त्यसपछि मेरी श्रीमतीले सर्वशक्तिमान्‌ परमेश्‍वरको सुसमाचारलाई स्वीकार गरिन्, र सधैँ भेला भएर सङ्गति गर्न थालिन्। केही समयपछि, उनीमा सकारात्मकता देखिन थाल्यो। उनलाई झगडा गर्न वा सम्बन्ध विच्छेद गर्न इच्छा भएन। उनी परिवर्तन भएको देखेर, मलाई लाग्यो परमेश्‍वर पक्‍कै महान् हुनुहुन्छ। मैले सर्वशक्तिमान्‌ परमेश्‍वरको वचनहरू पढेँ र मलाई उहाँमाथि विश्‍वास जाग्यो।

म मण्डलीको जीवन जिउन थालेँ, र त्यसपछि, मैले सर्वशक्तिमान्‌ परमेश्‍वरको मण्डली यो संसारभन्दा फरक छ भन्‍ने थाहा पाएँ। यहाँ सबैले परमेश्‍वरका वचनहरू पढ्छन् र सत्यको सङ्गति गर्छन्। उनीहरू परमेश्‍वरको वचनअनुसार जिउन र इमानदार र सच्चा हुन खोज्छन्। यो ठाउँ शुद्ध छ जस्तो मलाई महसुस भयो, र मैले पहिले कहिल्यै अनुभव नगरेको स्वतन्त्रताको महसुस गरेँ। परमेश्‍वरका वचनहरू सङ्कलन गरेर र पढेपछि, मैले परमेश्‍वर पवित्र तथा धर्मी हुनुहुन्छ र उहाँले मानिसको भ्रष्टतालाई घृणा गर्नुहुन्छ भन्ने कुरा सिकेँ। म सेनामा हुँदा मेरा धेरै गलत बानीहरू बसे। पश्‍चात्तापविना, परमेश्‍वरले मलाई घृणा गर्नुहुन्थ्यो। त्यसपछि मैले परमेश्‍वरका यी वचनहरू पढेँ: “यस्तो फोहोरी भूमिमा जन्म लिएर, मानिस समाजद्वारा प्रभावित भएको छ, ऊ सामन्ती नैतिकताहरूबाट प्रभावित बनेको छ, र उसलाई ‘उच्‍च शिक्षा दिइने’ संस्थाहरूमा सिकाइएको छ। पिछडिएको सोच, भ्रष्‍ट नैतिकता, जीवन सम्बन्धी तुच्छ दृष्टिकोण, जीवनयापनको घृणित दर्शनशास्‍त्र, पूर्णतया मूल्यहीन अस्तित्व, र भ्रष्‍ट जीवनशैली र चलनहरू—यी सबै कुराहरू मानिसको हृदयमा गहिरोसँग घुसिसकेको छ, र उसको विवेकलाई गम्भीर रूपमा कमजोर बनाएको छ र आक्रमण गरेको छ। परिणाम स्वरूप, मानिस परमेश्‍वरदेखि अझ धेरै टाढिएको छ, र अझ धेरै उहाँको विरोधी बनेको छ। मानिसको स्वभाव दिनदिनै अझ बढी क्रूर बन्दैछ, र परमेश्‍वरको निम्ति स्वेच्छाले कुनै कुरा त्याग्‍न इच्छुक व्यक्ति एक जना पनि छैन, परमेश्‍वरको आज्ञापालन गर्न इच्छुक व्यक्ति एक जना पनि छैन, न त यसबाहेक, परमेश्‍वरको स्वरूपलाई खोज्‍न इच्छुक व्यक्ति नै छ। बरु, शैतानको क्षेत्र अन्तर्गत रहेर, हिलोको भूमिमा शरीरको भ्रष्टतामा आफैलाई सुम्पँदै, सुख विलासको पछि लाग्ने बाहेक मानिसले अरू केही पनि गर्दैन” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। यो पढेपछि मैले म किन यति धेरै भ्रष्ट थिएँ भन्‍ने थाहा पाएँ। मैले म सेनामा हुँदाको समयको बारेमा सोचेँ। अगाडि बढ्ने आशामा मैले संसारका नियमहरूको पालना गरिरहेँ, सधैँ नराम्रो काम गर्दै, र नराम्रो फाइदा उठाउँदै त्यसो गर्थेँ। म पापी भएर पनि लाज पचाएर बाँचेँ। म भ्रष्ट र दुष्ट भएको थिएँ। तर परमेश्‍वरका वाणीले मलाई सही बाटो देखायो, मलाई मेरो भ्रष्टता तथा दुष्टताको कारण देख्न सक्षम बनायो। वास्तवमा यी सबैको कारण त शैतान पो रहेछ। हाम्रो समाजलाई भ्रष्ट बनाउन, पापको कुण्डमा धकेल्न शैतानले सबै प्रकारको शिक्षाको प्रयोग गरिरहेको छ। शक्ति भएका व्यक्तिहरू मात्तिदैं, सामान्य मानिसको फाइदा उठाउँदै अघि बढ्छन् भने, सामान्य इमानदार व्यक्तिहरू यता उता ठक्कर खान्छन् र आफ्नो जीवनमा केही गर्न सक्दैनन्। हाम्रो समाज भ्रम र पाखण्डले भरिएको छ, जस्तै, “अरूको होइन, आफ्नो दुनो सोझ्याउनुपर्छ,” “दिमाग खियाउनेहरू अरूमाथि शासन गर्छन्, हात खियाउनेहरू अरूद्वारा शासित हुन्छन्,” “अरूभन्दा असल बन र पुर्खाको नाम राख,” “मानिस उभोतिर जान खोज्छ, तर खोला तलतिर बग्छ,” “जसले उपहार ल्यायो, उही हाकिमको प्यारो, अनि चापलुसी नगर्नेले केही पनि उपलब्धि प्राप्त गर्दैन,” “मीठो खाना र राम्रो लाउनको लागि शासक भइन्छ,” र “आफ्नो हातमा हुँदा नै शक्ति प्रयोग गर्नपर्छ, आफ्नो हातमा नहुँदा त्यसको के काम हुन्छ र?” यी सबै कुरामा अल्झिँदा, र ममाथिको दबाबका कारण, मैले थाहा पाउनुभन्दा अघि नै मैले बाटो बिराएछु। मसँग भएका सबै अधिकारको दुरुपयोग गर्दै म आफूले चाहेको अधिकृत बन्न कहिल्यै रोकिइन। म एकदमै भ्रष्ट व्यक्ति भएको थिएँ। मैले मेरा सबै दुष्ट कार्यहरूको निम्ति पछुतो गरेँ। तर परमेश्‍वरले मलाई बचाउनुभयो। उहाँले मलाई फेरि सुरु गर्ने मौका दिनुभयो। नत्र, मैले सजाय पाउँथे। म मेरो व्यवहारको लागि श्रापित हुन्थे। म परमेश्‍वरप्रति धेरै नै आभारी छु, अन्ततः मैले सेनाको जागिर छोड्ने सङ्कल्‍प गरेँ। तर मभन्दा माथिका कर्मचारीले म तिमीलाई पल्टनको उप-कमान्डरमा बढुवा गरिदिन्छु तर जागिर नछोड भनेका थिए। यसो भन्दा, म हिचकिचाएँ। कमान्डर? आखिर मैले सधैँ चाहेको पनि त त्यही थियो। यो कुराबाट म अगाडि बढ्न सकिरहेको थिइन, र मलाई के गर्ने भन्ने कुरा थाहा थिएन। त्यसैले, म परमेश्‍वरको अगाडि प्रार्थना गर्न र उत्तर खोज्न आएँ। त्यसपछि मैले परमेश्‍वरका यी वचनहरू पढेँ: “यदि तँ उच्च स्थान, सम्माननीय प्रतिष्ठामा छस्, प्रशस्त ज्ञानका स्रोत, प्रशस्त सम्पत्तिका मालिक होस्, धेरै मानिसहरूले तँलाई समर्थन गर्छन्, तर पनि उहाँको बोलावट र उहाँको आज्ञालाई स्वीकार गर्न र तँबाट परमेश्‍वरले माग्‍नुभएका कार्यहरू गर्नका लागि परमेश्‍वरका सामु आउन यी कुनै पनि कुराहरूले तँलाई रोकेनन् भने, तैँले गरेका सबै कुराहरू यस पृथ्वीमा अति अर्थपूर्ण अभियान र मानवजातिका निम्ति अति धार्मिक कार्य हुनेछन्। यदि तैँले ओहोदा र तेरा आफ्ना लक्ष्यहरूका खातिर परमेश्‍वरको बोलावटलाई अस्वीकार गरिस् भने, तैँले गरेका सबै कुराहरू श्रापित हुनेछन् र परमेश्‍वरद्वारा ती निन्दित हुनेछन्” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि नेतृत्व गर्नुहुन्छ)। “मानिसहरू पृथ्वीमा आउँछन् र मसँग जम्काभेट हुनु दुर्लभ कुरा हो, अनि सत्यताको खोजी गर्ने र त्यसलाई प्राप्त गर्ने अवसर प्राप्त गर्नु पनि दुर्लभ कुरा हो। यस सुन्दर समयलाई तिमीहरू यस जीवनमा खोजी गर्नुपर्ने सही मार्गको रूपमा किन महत्त्व दिँदैनौ? अनि सत्यता र न्यायलाई तिमीहरू किन सधैँ यति धेरै उपेक्षा गर्छौ? मानिसहरूसँग खेलबाड गर्ने त्यस अधर्म र त्यस घिनलाग्दो कुराको निम्ति किन तिमीहरू आफैलाई कुल्चँदैछौ र नष्ट गर्दैछौ?” (वचन, खण्ड १। परमेश्‍वरको देखापराइ र काम। जवान र वृद्धको निम्ति वचनहरू)। प्रत्येक वचनले मलाई इँटाले जस्तो हिर्कायो, र म जागेँ। मैले सोचेँ, मैले संसारमा सत्यलाई व्यक्त गर्न र मानिसलाई बचाउन आउनुभएको देहधारी परमेश्‍वरलाई भेट्ने सौभाग्य पाएँ, र आफूलाई परमेश्‍वरप्रति समर्पित गर्ने मौका पाएँ। यो परमेश्‍वरको महानता र अनुग्रह हो। सृष्टिकर्ताका लागि आफूलाई समर्पित गर्नुभन्दा धेरै अर्थपूर्ण अरू केही छैन। मानिसहरू आफ्नो हैसियतमा जतिसुकै माथि पुगे पनि, के उनीहरू खुशी हुन्छन् त? त्यसैले, धेरै शक्तिशाली मानिसहरूले मनलागी गर्छन्, सबै प्रकारका दुष्ट कुराहरू गर्छन्। तर अन्त्यमा, उनीहरूले उचित सजाय पाउँछन्। त्यसैले धेरै अधिकृतहरू धनी र चर्चित हुन्छन्, तर उनीहरू शक्तिको दौडमा पछि पर्ने बित्तिकै, केही जेलमा पुग्छन्, र कसैले आत्महत्या गर्छन्। … यो तपाईंले सोचेको भन्दा धेरै पटक हुन्छ। र मेरो हकमा, म पदको भर्‍याङमा चढ्न नङ्ग्रा घिसार्दै थिएँ, तर म घमण्डी, स्वार्थी तथा छली थिएँ। अहिले परमेश्‍वरले मलाई सत्यका यति धेरै उपहार दिनुभएको छ, र मलाई सही बाटो देखाउनुभएको छ। त्यसैले म अब पहिलेको जस्तो कसरी भइरहन सक्छु र? लगभग मेरो जीवनभरि, मलाई शैतानले मूर्ख बढाइरह्यो, म पशु जस्तो नहुँदासम्म त्यसो गरिरह्यो। त्यसपछि मैले परिवर्तन हुन, परमेश्‍वरलाई पछ्याउन, सत्यको अभ्यास गर्न, र परमेश्‍वरका वचनहरू अनुसार जिउन चाहेँ। त्यसैले मैले सेना छोड्ने र नयाँ पेसा अङ्गाल्ने निधो गरेँ। तर शैतानले मलाई भ्रष्ट बनाएका हुनाले, “अरूभन्दा असल बन र पुर्खाको नाम राख” भन्ने विष मेरो लागि मूल मन्त्र जस्तो भएको थियो। मण्डलीमा, म अघि बढ्ने कोसिस गर्दैथिएँ, तर परमेश्‍वरको प्रकाश र न्यायले मेरो लक्ष्यलाई सच्याइदियो।

केही समयका लागि मण्डलीमा मेरो कर्तव्य पूरा गरेपछि, मैले उक्त मण्डलीमा मण्डलीको एक जवान अगुवा देखेँ, र अर्को एक जना पनि थिए जोसँग मेरो पहिलेदेखि नै मित्रता थियो। मलाई उकुसमुकुस भयो। मैले सोचेँ, “बाहिरी दुनियाँमा तिमीहरू दुवै जना मभन्दा साना थियौ। तर यहाँ, मण्डलीमा, तिमीहरू मभन्दा माथि छौ। वास्तवमा मण्डलीको अगुवा त, म पो हुनुपर्छ।” मैले यो लक्ष्यलाई जसरी पनि अघि बढाउन थालेँ। त्यसपछि मैले एउटा योजना बनाएँ। म ५ बजे उठेर परमेश्‍वरको वचनहरू पढ्न थालेँ, दुई घण्टाका लागि प्रवचन सुन्न थालेँ, र प्रत्येक हप्ता तीनवटा भजन सिक्न थालेँ। म मेरो कर्तव्यमा अझै सक्रिय भएँ, र मण्डलीमा हुने सबै कुरामा अघि सर्न थालेँ, काम जतिसुकै गाह्रो वा थकाउने किन नहोस्। भेलाहरूमा, मैले मेरो सेनाको अनुभव, मेरा क्षमतामा भएका कमजोरीहरूको बारेमा कुरा गर्थेँ, र बिस्तारै मण्डलीको नेतृत्वतर्फ समेत आँखा लगाउन थालेँ। कहिलेकाहीँ म उनीहरूले गरेका कामको समेत निन्दा गर्थेँ, त्यो काम म उनीहरूभन्दा राम्ररी गर्न सक्छु भन्ने सोच्दै त्यसो गर्थेँ। मण्डलीको अगुवा बन्ने आशामा ख्याति र हैसियतको लागि संघर्ष गर्दै म यसरी जिउँदै गएँ। एक पटक मैले मण्डलीको अगुवाले केही कुरा सही तरिकाले नगरेको देखेँ। उनले गरेको गल्तीका लागि मैले उनलाई गाली गरेँ, र उनले राजीनामा दिनुपर्छ भनेर सङ्केत पनि गरेँ। म अर्को चुनावमा अगुवा चुनिन्छु भन्‍ने आशामा थिएँ। तर जब अरूले यो कुरा थाहा पाए, उनीहरू मकहाँ आए, अनि मलाई छली र महत्त्वाकांक्षी भने। त्यसपछि मैले मेरो समूहको अगुवाको जिम्मेवारी पनि गुमाएँ। यसले मलाई एकदमै दुःखी तुल्यायो। मैले सोचेँ, म कुनै बेला कमान्डर थिएँ। तर अहिले, म मण्डलीको एउटा समूहको पनि अगुवाइ गर्न सक्दिनँ। धेरै महिनापछि पनि, मैले यसलाई इन्कार गरिनै रहेँ। म उनीहरूको अगाडि पर्न सक्दिन थिएँ। मैले बैठकहरूमा भाग लिन छोडिदिएँ। मेरो आत्मा अँध्यारो भयो र मैले परमेश्‍वरलाई महसुस गर्न सक्ने छोडेँ। त्यसपछि, म डराएँ, अनि मलाई यो अँध्यारोबाट बाहिर निकाल्नका लागि परमेश्‍वरको अगाडि प्रार्थना गर्न हतार-हतार गएँ।

पछि, मैले परमेश्‍वरका यी वचनहरू पढेँ। “तिमीहरूको खोजीमा, तिमीहरूसँग अत्यन्तै धेरै धारणा, आशा र भविष्यहरू छन्। अहिलेको काम तिमीहरूको हैसियतको चाहना र असाधारण चाहनाहरूको निराकरण गर्नको निम्ति हो। आशा, हैसियत र धारणाहरू सबै शैतानिक स्वभावका उत्कृष्ट प्रतिनिधित्वहरू हुन्। … तिमीहरू अब अनुयायी हौ र तिमीहरूले यस चरणको कामको बारेमा केही समझ प्राप्त गरेका छौ। यद्यपि, तिमीहरूले अझ पनि आफ्नो हैसियतको इच्छालाई पन्छाएका छैनौ। तिमीहरूको हैसियत उच्च हुँदा तिमीहरू असल तवरले खोजी गर्छौ, तर तिमीहरूको हैसियत कम हुँदा तिमीहरू खोजी नै गर्दैनौ। हैसियतका आशिष्‌हरू सधैँ तिमीहरूको मनमा हुन्छन्। … तैँले जति यस किसिमले खोजी गर्छस्, तैँले त्यति नै कम कटनी गर्छस्। व्यक्तिको हैसियतको इच्छा जति ठूलो हुन्छ, तिनीहरूसँग त्यति नै धेरै गम्भीर निराकरण गरिनुपर्ने हुन्छ र तिनीहरू त्यति नै ठूलो शोधन भएर जानुपर्ने हुन्छ। यस्ता मानिसहरू बेकम्मा हुन्छन्! तिनीहरूले यी कुराहरूलाई पूर्ण रूपमा छोड्नको लागि तिनीहरूको यथेष्ट निराकरण र न्याय गरिनुपर्छ। यदि तिमीहरू अन्त्यसम्मै यसरी पछि लाग्यौ भने, तिमीहरूले केही पनि कटनी गर्नेछैनौ। जीवनको पछि नलाग्‍नेहरूलाई रूपान्तरण गर्न सकिँदैन र सत्यको निम्ति नतिर्खाउनेहरूले सत्य प्राप्त गर्न सक्दैनन्। तैँले व्यक्तिगत रूपान्तरण र प्रवेशको पछि लाग्‍ने कुरामा ध्यान दिँदैनस्, तर परमेश्‍वरमाथिको तेरो विश्‍वासमा अवरोध गर्ने र उहाँको नजिक लानबाट तँलाई रोक्‍ने असामान्य इच्छा र चीजहरूमा ध्यान दिन्छस्। के ती कुराहरूले तेरो रूपान्तरण गर्न सक्छन्? के तिनीहरूले तँलाई राज्यभित्र ल्याउँछन्?” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। परमेश्‍वरका वचनहरूले मेरो हृदय छिया-छिया भयो, र म एकदमै लज्जित भएँ। म एउटा पदको लागि होडबाजी गरिरहेको थिएँ तर मेरा साथीभाइहरूले मेरो खुलासा गरिदिनुभयो र मलाई मेरो कामबाट निकालिदिए। यो मैले चाहेको जस्तो थिएन, तर यो कसैले मप्रति रिस-इवीले गरेको पनि थिएन। तर यो त एक धर्मी न्याय थियो, र परमेश्‍वरले समयमै दिनुभएको मुक्ति थियो। आखिरी दिनहरूमा परमेश्‍वरको कार्य हाम्रो पुरानो सोचाइ तथा धारणाहरू बदलेर, हामीलाई शैतानको प्रभावबाट बचाउनु हो, ताकी हामीले परमेश्‍वरबाट सत्य तथा जीवन प्राप्त गर्न सकौं र प्रकाशमा जिउन सकौं। म सही बाटोमा हिँडिरहेको वा सत्यको खोजी गरिरहेको थिइन, पद मात्रै खोज्दै थिएँ। र त्यो पदसम्म पुग्नका लागि, मैले छलकपटको बाटो र चलाकीहरूको प्रयोग गरेँ। के यो, मानवजातिलाई बचाउने परमेश्‍वरको इच्छाको विपरीत छैन र? त्यसरी अघि बढ्नुको अर्थ, मैले कहिल्यै सत्य प्राप्ति गर्दिन र म हटाइन्छु भन्‍ने हुन्थ्यो। बाटो बिराउनबाट मलाई रोक्न र मलाई सही बाटोमा ल्याउनका लागि, परमेश्‍वरले मण्डलीका अन्य सदस्यहरूमार्फत मलाई निराकरण गर्नुभयो, मेरो महत्वाकांक्षालाई उजागर गर्दै, मलाई पदबाट हटाउँदै त्यसो गर्नुभयो, ताकी त्यसपछि मैले विचार गर्न र सही बाटो समात्न सकूँ। परमेश्‍वरले हाम्रो हृदय भित्रका कुराहरू वास्तवमै देख्नुहुन्छ भन्‍ने मैले देखेँ। अब मसँग परमेश्‍वरको धार्मिकता तथा पवित्रताको के वास्तविक बुझाइ थियो। अब उप्रान्त म मेरो पद गुमाउँछु कि भन्ने डरमा छैनँ। मैले चाहेको एक मात्र कुरा भनेको परमेश्‍वरको बन्दोबस्तहरूप्रति समर्पित हुनु हो।

छ महिनापछि, म अर्को मण्डलीमा मण्डलीको जीवन जिउन गएँ, र त्यहाँ पनि उनीहरूले अगुवा छान्न लागेका रहेछन्। त्यहाँ भएकाहरूमध्ये परमेश्‍वरमा सबैभन्दा लामो समयदेखि विश्‍वास गर्ने म नै थिएँ भनेर जान्दा म खुशी भएँ, त्यसैले मैले सोचेँ, मेरो लागि यहाँ मौका जुर्न सक्छ। जीवनको अनुभव र परमेश्‍वरमा विश्‍वास गरेको समयका आधारमा मैले तिनीहरू सबैलाई जितेको थिएँ। मैले सोचेँ, अगुवाका लागि सबैभन्दा राम्रो व्यक्ति म नै हुँ। जब म आफूलाई राम्रो देखाउने तरखरमा थिएँ, म बसेको पुरानो मण्डलीकी एक व्यक्ति चिनियाँ कम्युनिस्ट पार्टीको पक्राउबाट उम्कन हाम्रो मण्डलीमा आउनुभयो, त्यसैले मैले सोचेँ, मेरो पुरानो मण्डलीमा मैले पदका लागि होडबाजी गरेको थिएँ भन्‍ने उनलाई थाहा छ। र मैले फेरि मण्डलीको अगुवा बन्न खोजेको उनले देखिन भने, के उनले मेरो पुरानो बेइज्जत गर्ने बानीको पोल खोलिदिनेछिन्? यदि उनले त्यसो गरिन् भने त, एकदमै नराम्रो हुनेछ। मसँग अरू कुनै उपाय थिएन। मैले मेरा योजनाहरूलाई छोडिदिएँ र नयाँ योजना बनाएँ म समूहको अगुवा भएपछि त्यहाँबाट भर्‍याङ उक्लिन्छु। तर अचम्म लाग्दो कुरा, मलाई समूहको अगुवाको रूपमा पनि छानिएन। मण्डलीमा दैनिक गर्नुपर्ने कामका लागि पुग्ने मान्छे थिएनन्, त्यसैले मलाई मण्डलीका अगुवाहरूले केही काम गर्नुहुन्छ कि भनेर सोधे। मलाई हठी हुनु थिएन, त्यसैले मैले हुन्छ भनेँ। म एक इज्जतदार कमान्डर थिएँ। तैपनि अहिले म स-साना काम गरिरहेको थिएँ। सबै कुरा गलत भएजस्तो लाग्यो। प्रहरीले हाम्रो ठाउँ पत्ता लगाउन धेरै समय लगाएन। हामी त्यो ठाउँमा जम्मा हुन नपाउने भयौं। अगुवाले मलाई अर्को समूहमा राखिदिए, अरूलाई बास बस्‍न दिने दाजुभाइ दिदीबहिनीलाई जम्मा गर्ने कामको लागि यसो गरे। यो मेरो लागि अति नै थियो। मैले झिना-मसिना काम मात्रै गरिरहेको थिइन, तर अब मैले अरूलाई बस्‍न बस्‍ने दिनेहरूलाई जम्मा पनि पार्नुपर्ने भयो। मलाई यो मेरो लागि अपमानजनक छ भन्‍ने महसुस भयो। म यति धेरै पछाडि कसरी धकेलिएँ? यदि यस्तै भइरह्यो भने, अन्त्यमा मेरो के हुन्छ? म झन्-झन् दुःखी भएँ। मैले गर्न सक्ने भनेको मलाई अगुवाइ गर्न उहाँलाई अनुरोध गर्दै परमेश्‍वरको अगाडि तुरुन्तै प्रार्थना गर्न मात्रै थियो।

त्यसपछि मैले परमेश्‍वरका यी वचनहरू पढेँ: “धेरै वर्षसम्म, आफ्नो अस्तित्वका निम्ति मानिसहरू भर परेका सोचहरूले तिनीहरूको हृदयहरूलाई यति हदसम्म बिगारेका छन् कि तिनीहरू छली, डरपोक र घृणित बनेका छन्। तिनीहरूमा इच्‍छाशक्ति र सङ्कल्पको अभाव मात्र नभएर, तिनीहरू लोभी, अहङ्कारी र मनमानी गर्ने पनि भएका छन्। तिनीहरूसँग स्वयम्‌लाई उछिन्‍ने सङ्कल्पको अभाव छ, र त्योभन्दा बढी, यी अँध्यारा प्रभावहरूबाट मुक्त हुने अलिकति पनि साहस तिनीहरूसँग छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्ने सम्बन्धमा तिनीहरूका दृष्टिकोणहरू अझ पनि असहनीय रूपले घृणित छन् र त्योभन्दा बढी, जब मानिसहरूले परमेश्‍वरमाथिको तिनीहरूको विश्‍वासको सम्बन्धमा आफ्ना दृष्टिकोणहरू राख्छन् त्यो सुन्‍न नसकिने किसिमका हुन्छन्। मानिसहरू सबै डरपोक, अयोग्य, घृणित र कमजोर छन्। अन्धकारका शक्तिहरूप्रति तिनीहरूले घृणाको महसुस गर्दैनन् र तिनीहरू ज्योति र सत्यताप्रति प्रेमको महसुस गर्दैनन्; बरु तिनलाई निष्कासित गर्ने भरमग्दुर प्रयास तिनीहरू गर्छन्। के तिमीहरूका अहिलेका सोच र दृष्टिकोणहरू यस्तै छैनन् र? ‘मैले परमेश्‍वरमाथि विश्‍वास गर्ने हुनाले ममाथि आशिष्‌हरूको वर्षा हुनुपर्छ र मेरो हैसियत कहिले पनि फुत्केर नगएको होस् र त्यो गैरविश्‍वासीहरूको भन्दा उच्‍च रहनुपर्छ भन्‍ने कुराको सुनिश्‍चित गरिनुपर्छ।’ तिमीहरूले आफूभित्र त्यस किसिमको दृष्टिकोण केवल एक वा दुई वर्षदेखि मात्र होइन तर धेरै वर्षदेखि राखेका छौ। तिमीहरूको कारोबारी तरिकाको सोचाइ अति विकसित भएको छ। तिमीहरू आज यस चरणमा आइपुगेको भए तापनि तिमीहरूले हैसियतलाई अझ पनि छाडेका छैनौ तर एक दिन तिमीहरूको हैसियत गुम्‍नेछ र तिमीहरूको नाम नष्ट हुनेछ भन्‍ने गहिरो डरको साथ यसको बारेमा निरन्तर सोधपुछ गर्नमा सङ्घर्ष गर्छौ र दिनहुँ यसको अवलोकन गर्छौ। मानिसहरूले सहजता प्रतिको आफ्नो चाहनालाई कहिल्यै पन्छाएका छैनन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। “तँ आजको बाटोमा हिँड्ने क्रममा सबैभन्दा उपयुक्त किसिमको खोजी के हो? तेरो खोजीमा, तैँले आफैलाई कस्तो किसिमको व्यक्तिको रूपमा हेर्नुपर्छ? यसले आज तँमाथि आइपर्ने सबै कुरालाई तैँले कसरी सामना गर्नुपर्छ सो जान्ने योग्य बनाउँछ, चाहे त्यो जाँचहरू होऊन् वा कठिनाइहरू वा निर्दयी सजाय र सराप होऊन्। यी सबै कुराहरूको सामना गर्नु पर्दा, तैँले हरेक मामिलामा तीमाथि ध्यानपूर्वक विचार गर्नुपर्छ” (वचन, खण्ड १। परमेश्‍वरको देखापराइ र काम। जसले सिक्दैनन् र अनजान रहन्छन्: के तिनीहरू जनावरहरू होइनन् र?)। परमेश्‍वरका वाणीहरूका बारेमा विचार गर्दा, मैले आफ्नै चिन्तन गरेँ। मेरो लक्ष्य प्राप्तिको बाटोमा म कस्तो प्रकारको मान्छेको रूपमा देखिन चाहन्छु? मैले आफूलाई कमान्डर, माथिल्लो पद भएको मान्छेको रूपमा सोचेँ। पदसहितको काम मात्रै मेरो लागि योग्य हुन्थ्यो, र हैसियत भएका मानिसहरू मात्रै मसँग घुलमेल गर्न सक्नेथिए। जसले अरूलाई बास बस्‍न दिइरहेका थिए, मैले उनीहरूलाई आफूभन्दा सानो सोचेको थिएँ, उनीहरूसँग म हुनु भनेको म गरिब देखिनु हो जस्तो ठान्थें। हैसियतविना, म नकारात्मक भएँ र मेरो जीवन पनि अर्थ विहीन छ जस्तो लाग्यो। हैसियत, नाम र प्राप्तिले मेरो दिमागलाई बिगारेको थियो र मलाई पशुजस्तो बनाएको थियो। म कस्तो छली र कुरूप मान्छे थिएँ। म जस्तो मान्छे अगुवा बन्न लायक थिएन। मण्डली समाजजस्तो होइन। मण्डलीमा सधैँ सत्यको शासन चल्छ। अगुवाले सत्यको बाटो समात्नुपर्छ र उसमा मानवता हुनुपर्दछ। तर मैले अगुवा मात्रै बन्न खोजेँ, हैसियतका लागि होडबाजी गरेँ। म यति धेरै मूर्ख, यति धेरै लाज पचेको व्यक्ति कसरी हुन सकेँ?

पछि मैले परमेश्‍वरका यी वचनहरू पढेँ: “म प्रत्येक व्यक्तिको गन्तव्यको निर्धारण निजको उमेर, वरिष्ठता, भोगाइको परिमाणका आधारमा गर्दिन, र उनीहरुले गर्ने कारुणिक आव्हानका आधारमा त झनै होइन्, तर उनीहरुसँग सत्य छ वा छैन भन्ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो एक अपरिवर्तनीय तथ्य हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वाणीहरूबाट मैले बुझेँ कि हाम्रो गन्तव्यलाई हाम्रो हैसियत वा हामीले कति काम गर्छौं त्यसले तय हुँदैन। हामीले सत्य प्राप्त गरेका छौँ वा छैनौं र हामीले परमेश्‍वरको पालना गरेको छौँ वा छैनौं भन्ने कुराले महत्त्व राख्छ। परमेश्‍वरको स्वभाव सबैको लागि धर्मी छ, र हामीले जेसुकै गरे पनि, हामीले सत्यको अनुसरण गर्नुपर्दछ भन्‍ने मैले देखेँ। हैसियतविना पनि, तपाईंलाई सत्यले मुक्ति दिन सक्छ। सत्यविना, हैसियत भएकाहरू कसैलाई पनि मुक्ति दिन सकिँदैन। त्यसरी हैसियतको पछि हात धोएर लाग्नु कति मूर्खता हो भनेर मैले सोचेँ। म सेनामा हुँदा, म ती भ्रष्ट अधिकृतहरूलाई घृणा गर्थेँ। तर जब मेरो पद बढ्दै गयो, म झनै खराब हुँदै गएँ, र आखिरमा म उनीहरूजस्तै भएँ। केही मानिसहरू पद पाउनुभन्दा अघि इमानदार भएर काम गर्छन्, तर जब उनीहरूसँग अधिकार आउँछ, उनीहरू त्यो अधिकारको दुरुपयोग गर्न थाल्छन् र उनीहरूको पाप थुप्रिन थाल्छ। मैले मण्डलीबाट निकालिएका ख्रीष्ट विरोधीहरूका बारेमा सोचेँ। जब उनीहरूसँग हैसियत थिएन, उनीहरूले कुनै पनि दुष्कर्म गरेका थिएनन् जस्तो देखिन्थ्यो। तर जब हैसियत आयो, उनीहरूले आफू ठालु भएर अरूलाई हेप्न थाले। उनीहरूले परमेश्‍वरको घरको कार्यलाई बिगार्दै दुष्कर्म गर्न थाले। यसले मलाई सत्यविना हामी हाम्रो भ्रष्ट स्वभाव लिएर नै बाँच्छौ भन्‍ने देखायो। हाम्रो हातमा शक्ति आउने बित्तिकै, हामी दुष्कर्म गर्न थाल्छौं। यसको अन्तिम अर्थ सजाय नै हुन्छ। त्यतिका वर्ष सेनामा पदको भर्‍याङ चढ्न संघर्ष गर्नु गलत थियो। म घमण्डी, दुष्ट र पापी थिएँ। मसँग शक्ति भएको भए, मेरो महत्वाकांक्षा झनै बढेर जानेथियो, म सेनामा भएको जस्तै गरी, मैले अधिकारको दुरुपयोग गर्नेथिएँ। मैले परमेश्‍वरको स्वभावप्रति अपराध गर्दै दुष्कर्म गर्नेथिएँ र सजाय पाउनेथिएँ। म यो सोच्दा धन्य हुन्छु र अलिकति डराउँछु पनि। परमेश्‍वरले हरेक पटक मेरा लागि बाधा खडा गरिदिनुभयो, मेरो महत्वाकांक्षा पूरा हुनबाट रोकिदिनुभयो। त्यो उहाँबाट पाइने मुक्ति र मेरो लागि सुरक्षा थियो। परमेश्‍वरलाई उहाँको अन्तर्दृष्टिका लागि धन्यवाद जसले मलाई हैसियतको पछि लाग्दा भोग्नुपर्ने परिणाम देख्न सक्ने बनायो। मैले आखिरमा सत्य कति महत्त्वपूर्ण छ भनेर देखेँ।

त्यो समयदेखि यता मैले मेरो भ्रष्टतालाई सुधार्न सत्यको बाटोलाई पछ्याउँदै आएको छु। मण्डलीले मबाट जे काम गराउन खोजे पनि मैले पदमा ध्यान दिएको छैन। बरु म सत्यको खोजी गर्न र मेरो काम गर्नमा ध्यान दिन्छु। जबदेखि मैले यो तरिकाले अभ्यास गर्न थाले, तबदेखि मैले परमेश्‍वरको उपस्थिति महसुस गर्न सकेँ। र मलाई धेरै शान्ति र आनन्दको अनुभूति भयो। केही समयपछि म अरूका अगाडि धेरै नै साधारण भएर प्रस्तुत भएको भान भयो, मैले देखावटी गर्न छोडे, जुन म सेनामा हुँदा सधैँ गर्ने गर्थेँ। जब दाजुभाइ दिदीबहिनीहरूले मेरो गल्ती कोट्याउनुहुन्थ्यो, म एकदमै सचेत भएर परमेश्‍वरलाई प्रार्थना गर्थेँ, आफूलाई समर्पित गर्थेँ र आफूलाई जान्ने कोसिस गर्थेँ। म अरूलाई आफू समान ठान्थें, आफूलाई उनीहरूभन्दा राम्रो ठान्दिन थिएँ। मैले थाहा पाउनुभन्दा अघि नै मेरो खोजीप्रतिको मेरो सोचाइमा परिवर्तन आइसकेको रहेछ। हैसियत र ख्याति मेरा लागि खास भएनन्। यस्ता कुराले मलाई समातेर राख्न छोड्यो। मभन्दा पछि परमेश्‍वरमा विश्‍वास गर्न थालेका मान्छेहरू मण्डलीको अगुवा हुँदा, मलाई अझै पनि जलन हुन्थ्यो। तर प्रार्थना गरेर र सत्यको खोजी गरेर, म त्यो जलनबाट मुक्त हुन सकेँ। अहिले म मेरो घरमा मेरी श्रीमतीसँग मिलेर मेरो कर्तव्य पूरा गर्छु। एकदमै वाह भन्ने प्रकारको काम त होइन, तर म सन्तुष्ट छु। यो साँचो हो। हाम्रो जीवनमा, हामी त्यागको अभ्यास गर्छौं, परमेश्‍वरका वाणीहरूले शासन गर्छन्, र हामी सत्य बोल्ने जोसुकैको पनि कुरा सुन्छौं। सर्वशक्तिमान्‌ परमेश्‍वरले मलाई परिवर्तन गर्नुभयो भन्ने कुराको म जिउँदो उदाहरण हो। उहाँले मेरो विवाह र घर परिवार बिग्रनबाट जोगाउनुभयो। र उहाँले मलाई भ्रष्टताबाट जोगाउनुभयो। म अभिमानी, घमण्डी, हैसियतको भोगी र लोभी थिएँ। परमेश्‍वरको मुक्तिविना, म सही बाटोमा कहिल्यै हिँड्न सक्दिन थिएँ। म अझै नीच र भ्रष्ट बन्नेथिएँ, धेरै दुष्कर्महरू गर्नेथिएँ र परमेश्‍वरले मलाई सजाय दिनुहुन्थ्यो। यो पूरा समय मैले परमेश्‍वरको मुक्ति र प्रेम महसुस गरेँ। केही समयका लागि भए पनि मानव जस्तो भएर जिउन सिकेँ, यो सबै परमेश्‍वरको न्याय र सजायले गर्दा नै हो। परमेश्‍वरलाई धन्यवाद।


३०. हैसियतलाई त्याग्‍नु सजिलो थिएन

ली झेङ्ग, चीन

म किसानको परिवारमा जन्मेको थिएँ। म सानो छँदै मैले आफ्नो बाबुआमालाई गुमाएँ, त्यसैले मेरो दाइ र म एक-अर्कामाथि निर्भर हुनुपर्‍यो। हामी साह्रै गरिब थियौं अनि मानिसहरूले हामीलाई नीच नजरले हेर्थे। म सोच्ने गर्थेँ: “म स्कूल जानेछु, अनि एक दिन अरूभन्दा महान् व्यक्ति हुनेछु।” दुर्भाग्यवश्, उच्च माध्यमिक स्तरमा हुँदा दोस्रो वर्षमै मैले स्कूल छोड्नुपर्‍यो किनकि हामीसित पैसा थिएन। अरूभन्दा ठूलो हुने मेरो सपना चकनाचूर भयो, र म पूर्ण रूपले धुजाधुजा भएँ।

सन् १९९० मा मैले प्रभु येशूमा विश्‍वास गरेँ। प्रचारकले भन्नुभयो प्रभुमा विश्‍वास गरेर हामीले यस जीवनमा शान्ति पाउने मात्रै होइन तर आउने जीवनमा पनि हामीसित अनन्त जीवन हुनेछ। उहाँले यसो पनि भन्नुभयो सुसमाचार फैलाएर हामीले जति बढी मानिसहरूलाई विश्‍वासमा ल्याउँछौं, हामी त्यति नै बढी आशिषित हुनेछौं, अनि हामीले प्रतिफल र मुकुट पाउनेछौं अनि परमेश्‍वरको साथमा राजाहरू भएर राज्य गर्नेछौं। त्यस समयमा, मैले बाइबलमा यो पढेँ। “मैले असल लडाइ लडेको छु, मैले मेरो यात्रा पूरा गरेको छु, मैले विश्‍वासलाई कायम राखेको छु: अबदेखि उसो मेरो लागि धार्मिकताको मुकुट राखिएको छ” (२ तिमोथी ४:७-८)। त्यसैले मैले आफ्नो परिवार त्याग्ने निर्णय गरेँ। त्यसबेला, म पूरा ऊर्जाले भरिएको थिएँ र एक वर्षभन्दा कम समयमा नै मैले सयौं मानिसहरूलाई उद्धारमा डोर्याएको थिएँ। उद्धार हुनेहरूको संख्या बढ्दै जाँदा, सन् १९९७ सम्ममा हामीले ३०,००० मानिसहरूसहितका सयौं मण्डलीहरू स्थापना गरिसकेका थियौँ। मण्डलीसँग सम्बन्धित सबै कुरामा मेरो निर्णय नै अन्तिम हुन्थ्यो अनि म जुनसुकै मण्डलीमा गए पनि, त्यहाँका दाजुभाइ-दिदीबहिनीहरूले मलाई सम्मानपूर्वक अभिवादन गर्थे अनि म जहाँसुकै जान चाहे पनि गाडीमा घुमाउथे। तिनीहरूले मलाई खानको निम्ति स्वादिष्ठ भोजन अनि बस्नको निम्ति राम्रो ठाउँको बन्दोबस्त गरिदिन्थे अनि तिनीहरूले मेरो यात्राका खर्चहरू पनि तिरिदिन्थे। म यी कुराहरूमा आनन्दित भएँ।

एक दिन एकजना माथिल्लो स्तरको अगुवाले हामीलाई एउटा भेलामा भाग लिन लगाए र अहिले पूर्वीय ज्योति नाउँ गरेको एउटा सम्प्रदाय छ जसले प्रभु येशू सर्वशक्तिमान् परमेश्‍वरको रूपमा फर्किनुभएको छ भनी प्रचार गर्छ अनि तिनीहरूका प्रवचनहरू धेरै उच्च छन् भनी हामीलाई बताइन्। तिनीहरूले मण्डलीबाट थुप्रै संख्यामा सदस्यहरू चोरेर लगेका छन्, अनि हाम्रो मण्डलीबाट दुई सहकर्मीहरू ब्रदर वाङ र ब्रदर वुले पनि पूर्वीय ज्योतिलाई स्वीकार गरेका छन् भनेर तिनले भनिन्। ती दुई ब्रदरहरूलाई पूर्ण रूपले अस्वीकार गर्न अगुवाले हामीलाई आग्रह गरिन् अनि कसैले पूर्वीय ज्योतिका वचनहरू सुन्दै गरेको हामीले भेट्टाएमा हामीले तिनीहरूलाई तुरुन्तै निकालिदिनुपर्छ भनेर भनिन्। यो सबै कुराद्वारा म अचम्भित भएँ। म यी दुई ब्रदरहरूलाई राम्रोसित चिन्थें; तिनीहरू बाइबलका ज्ञाता थिए र इमान्दारितापूर्वक प्रभुमा विश्‍वास गर्थे। तिनीहरूले कसरी पूर्वीय ज्योतिलाई स्वीकार गर्न सके, मैले बुझ्नै सकिनँ। वर्षको अन्त्य नजिकिँदै जाँदा, यी दुई ब्रदरहरू मेरो घरमा अकस्मात् भेटघाटको निम्ति आए। तिनीहरू मलाई धोका दिन आएका हुन् भनी डराएर तिनीहरूलाई ढोका खोलिदिने निर्णय गर्नुअघि म निकै लामो समयसम्म हिचकिचाएँ। तर, फेरि मैले सोचेँ, “कुरा जेसुकै भए पनि म प्रभुमा विश्‍वास गर्छु, अनि म यी दुई ब्रदरहरूलाई मेरो ढोकाबाट लखेट्न सक्दिनँ।” त्यसैले, मैले तिनीहरूलाई भित्र स्वागत गरेँ। तिनीहरूले प्रभुलाई स्वागत गर्न मैले पहिले परमेश्‍वरको आवाज सुन्ने कुरामा ध्यान केन्द्रित गर्नुपर्छ, अनि पथभ्रष्ट हुने डरले साँचो मार्गलाई खोजी गर्ने वा अनुसन्धान गर्ने कुरालाई मैले इन्कार गर्नु हुँदैन भनी भने। त्यसपछि तिनीहरूले परमेश्‍वरको आवाज सुन्ने एउटा बुद्धिमती कन्या कसरी बन्‍ने अनि कसरी साँचो र झूटा मार्गहरूबीच भिन्नता छुट्याउने भन्ने बारेमा मलाई सविस्तारपूर्वक सङ्गति दिए। तिनीहरूले भनेका कुरा मलाई स्फूर्ति र अन्तर्दृष्टि दिने किसिमको लाग्यो। म पूर्ण रूपले विश्‍वस्त भएँ। तिनीहरू गएपछि, तिनीहरूले यसो भन्दै मेरो हातमा एउटा पुस्तक थमाइदिए, यसमा सर्वशक्तिमान् परमेश्‍वरका वाणीहरू छन् अनि तिनीहरूले मलाई त्यो पढ्न र प्रभुलाई स्वागत गर्न अवसर नगुमाउन आग्रह गरे। तिनीहरू गइसकेपछि, म गलत बाटोतिर डोरिँदैछु अनि माथिल्लो स्तरका अगुवाले, मैले यी दुई ब्रदरहरूलाई आफ्नो घरमा स्वागत गरेको कुरा पत्ता लगाए भने मलाई मण्डलीबाट निकाल्नेछन् भनी म चिन्तित हुन थालेँ। तर मैले सोचेँ, “यदि सर्वशक्तिमान् परमेश्‍वर साँच्चै नै पुनरागमन हुनुभएका प्रभु येशू हुनुहुन्छ र मैले यसलाई मण्डलीबाट बाहिर निकालिने डरले खोजिनँ भने, के त्यसले मलाई परमेश्‍वरलाई इन्कार र विरोध गर्ने व्यक्ति बनाउँदैन र?” यो सोचेर मैले त्यही क्षणमै परमेश्‍वरका आखिरी दिनहरूको कामलाई खोज्ने निर्णय गरेँ।

त्यसपछि, मैले हरेक दिन सर्वशक्तिमान् परमेश्‍वरका वचनहरू पढेँ। त्यसैबीच, ती दुई ब्रदरहरूले मानवजातिलाई उद्धार गर्ने परमेश्‍वरको कामका तीन चरणहरू, परमेश्‍वरको देहधारणको रहस्य, मानिसलाई शुद्ध गर्न र मुक्ति दिन परमेश्‍वरले कसरी आखिरी दिनहरूमा न्यायको काम गर्नुहुन्छ, परमेश्‍वरले कसरी युगहरूलाई अन्त्य गर्नुहुन्छ, कसरी पृथ्वीमा ख्रीष्टको राज्य साकार हुन्छ इत्यादिको बारेमा मलाई सङ्गति दिए। प्रभु येशूलाई विश्‍वास गरेको यतिका वर्षमा मैले त्यस्तो कुनै कुरा सुनेको थिइनँ, अनि मैले जति बढी सुनेँ, सर्वशक्तिमान् परमेश्‍वरका वचनहरू मलाई त्यति नै बढी अख्तियारपूर्ण र शक्तिशाली लाग्यो। मलाई सर्वशक्तिमान् परमेश्‍वर नै वास्तवमा पुनरागमन हुनुभएका प्रभु येशू हुन सक्नुहुन्छ अनि मैले यसलाई अनुसन्धान गर्नुपर्छ भन्‍ने लाग्यो। तर मभित्र द्वन्द्व चलेको मैले सधैँ महसुस गरेँ। पाष्टर र एल्डरहरूले वर्षौंदेखि पूर्वीय ज्योतिलाई भर्त्सना गर्दै आएका थिए, अनि म पनि मण्डलीलाई जति कडा रूपले हुन्छ, सिल छाप मार्न तिनीहरू सँगसँगै गएको थिएँ, यस क्रममा कसैलाई पूर्वीय ज्योतिसित सम्पर्क गर्न नदिने अनि तिनीहरूको मार्गलाई स्वीकार गर्ने सबैलाई बहिष्कार गर्ने गरेको थिएँ। यदि मैले नै पूर्वीय ज्योतिलाई स्वीकार गरेँ भने मण्डलीमा मेरो अधीनमा रहेका ३०,००० भन्दा बढी विश्‍वासीहरूले के सोच्लान्? यदि तिनीहरू सबैले मलाई पछ्याए र पूर्वीय ज्योतिलाई स्वीकारे भने त्यो ठूलो कुरा हुनेछ, तर तिनीहरूले गरेनन् भने तिनीहरूले पक्कै पनि मलाई इन्कार गर्नेछन्। म कसरी हरेक मौसममा बाहिर जान्थेँ, दिन र रात प्रचार गर्दै र काम गर्दै अनि चिनियाँ कम्युनिस्ट पार्टीद्वारा खेदिने जोखिममा पर्दै, आफ्नै रगत, पसिना र आँसुले यी मण्डलीहरू स्थापना गरेको थिएँ त्यसको बारेमा मैले विचार गरेँ। मलाई म जहाँ छु, त्यहाँ पुग्न अनि त्यति धेरै मानिसहरूद्वारा त्यस्तो उच्च प्रतिष्ठा पाइरहन धेरै समय लागेको थियो—म कसरी त्यसलाई त्यतिकै सजिलै फ्याँकिदिन सक्थेँ र? यसबाहेक, यदि मण्डलीमा मेरो अधीनमा रहेका हरेकले सर्वशक्तिमान् परमेश्‍वरलाई स्वीकार गरेँ भने पनि, के म अझै तिनीहरूको अगुवा हुन सक्छु र? तब, मैले सोचेँ, “यदि सर्वशक्तिमान् परमेश्‍वर साँच्चै नै पुनरागमन हुनुभएका प्रभु येशू हुनुहुन्छ भने अनि मैले उहाँलाई स्वीकार गरिनँ भने के मैले प्रभुलाई स्वागत गर्ने मौका गुमाउनेछैनँ र?” मैले त्यसलाई घरीघरी मनमा सोचेँ अनि के गर्ने हो भनी निर्णय गर्न सकिनँ। त्यसै बेला, मेरी श्रीमतीले सर्वशक्तिमान् परमेश्‍वरका वचनहरू सुनिसकेपछि बडो उत्साहका साथ दौडेर आई यसो भन्दै मलाई चकित तुल्याइन्, “मैले सर्वशक्तिमान् परमेश्‍वरका वचनहरू सुनेँ र ती परमेश्‍वरको आवाज हुन् भनी म विश्‍वास गर्छु। यदि सर्वशक्तिमान् परमेश्‍वर साँच्चै नै पुनरागमन हुनुभएका प्रभु येशू हुनुहुन्छ भने हामीले त्यसलाई खोज्नुपर्छ र जति चाँडो हुन्छ, त्यसलाई स्वीकार गर्नुपर्छ!” मैले झडङ्ग रिसाएर जवाफ दिएँ, “मलाई त्यो थाहा छ तर त्यो त्यति सरल छैन। हाम्रो मण्डलीका अगुवा र सहकर्मीहरूले मण्डलीलाई सिल छाप मारिसकेका छन् ताकि कसैले पूर्वीय ज्योतिलाई अनुसन्धान गर्न नपाओस्। यदि मैले तिनीहरूको मार्गलाई स्वीकार गरेँ भने तिनीहरूले मलाई पक्कै इन्कार गर्नेछन्।” तर यसले मेरी पत्नीलाई उत्तेजित तुल्यायो अनि तिनले भनिन्, “केको निम्ति हामीले यतिका वर्षसम्म प्रभुलाई विश्‍वास गर्दै आएका छौ? के हामीले स्वर्गको राज्यमा उठाइलगिन सकौं भनेर प्रभुको आगमनको बाटो हेर्दै आइरहेका छैनौं र? अब प्रभु आउनुभएको छ, यदि तपाईं अगुवा नहुनुभए पनि, तपाईंले परमेश्‍वरको कामलाई स्वीकार गरेर प्रभुलाई स्वागत गर्नुपर्छ!” म उनीसित सहमत छु भनेर मैले भनेँ तर भित्रभित्र मैले सोचिरहेको थिएँ, “तिम्रो मन स्त्रीको जस्तो सरल छ। मैले ३०,००० भन्दा बढी मानिसहरूको बारेमा विचार गर्नुपर्छ। मैले बिस्तारै पाइला चाल्नुपर्छ। मैले यसको बारेमा अझै सोच्नुपर्छ।” मैलै पूर्वीय ज्योतिलाई स्वीकार नगरिकनै धेरै महिनाहरू बिते। त्यही समयमा, सर्वशक्तिमान् परमेश्‍वरको मण्डलीका दाजुभाइ-दिदीबहिनीहरू मलाई घरीघरी भेट्न आउथे। तिनीहरूले मसित धैर्यपूर्वक सङ्गति गर्थे, अनि यो नै वास्तवमा परमेश्‍वरको काम हो भनी मेरो हृदयमा मैले स्पष्ट प्रकारले अनुभव गरेँ, तर मैले आफ्नो पदलाई त्याग्न नसकेकोले, मैले त्यसलाई स्वीकार गर्न अझै रोकिराखेँ। केही समयपछि, दाजुभाइ-दिदीबहिनीहरूले म कस्तो अवस्थामा छु भन्‍ने कुरा थाहा पाए। एक दिन जब म ब्रदर बाइ र ब्रदर सोङ्गसित भेलामा थिएँ, तब ब्रदर सोङ्गले मसित आफ्ना अनुभवहरूको बारेमा सङ्गति गरे। तिनले उनी पनि पहिले केही दर्जन मण्डलीहरू सम्हालिरहेका मण्डलीका अगुवा थिए भनी भने। कसैले उनलाई सुसमाचार प्रचार गरेपछि, सर्वशक्तिमान् परमेश्‍वरका वचनहरू पढेपछि सर्वशक्तिमान् परमेश्‍वर नै पुनरागमन हुनुभएका प्रभु येशू हुनुहुन्छ भनी उनी सुनिश्चित भए। तर, जब साँच्चै नै यसलाई स्वीकार गर्ने समय आयो, तब उनको आफ्नो विचार परिवर्तन हुन थाल्यो र उनले सोचे, “यदि मैले सर्वशक्तिमान् परमेश्‍वरलाई स्वीकार गरेँ भने के म अझै अगुवा हुनसक्छु त? के मैले अझै धेरै मानिसहरूलाई डोर्याउन सक्छु र?” तब तिनले मत्ती २१ को ३३-४१ पदमा उल्‍लेख गरिएका प्रभु येशूका दुष्ट किसानहरूको दृष्टान्त स्मरण गरे: “एक जना घर-मूली थियो, जसले दाखबारी लगायो, र यसको वरिपरि बार लगायो, अनि त्यहाँ दाख पेल्‍ने कोल खन्यो, र मचान बनायो, अनि किसानहरूलाई जिम्‍मा दिएर परदेश लाग्यो: अनि जब टिप्ने बेला आयो, तब उसले आफ्‍ना नोकरहरूलाई आफ्‍नो भागको फल लिन किसानहरूकहाँ पठायो। अनि किसानहरूले उसका नोकरहरूलाई समाते, र एक जनालाई कुटपिट गरे, र अर्कोलाई मारे, अनि अर्कालाई ढुङ्गाले हाने। फेरि, उसले पहिलेका भन्दा धेरै अरू नोकरहरू पठायो: र उनीहरूलाई पनि तिनीहरूले त्यसै गरे। तर उसले सबैभन्दा अन्तिममा, तिनीहरूले मेरो छोरालाई त आदर गर्नेछन् भन्दै तिनीहरूकहाँ आफ्‍नो छोरालाई पठायो। तर जब किसानहरूले त्यो छोरालाई देखे, तब तिनीहरूले एक-अर्कालाई भने, यो त उत्तराधिकारी हो; आऊ, हामी यसलाई मारौं, र हामी यसको उत्तराधिकारको सम्पत्ति कब्जा गरौं। अनि तिनीहरूले उसलाई पक्रे, र दाखबारीभन्दा बाहिर निकाले, अनि उसको हत्या गरे। त्यसकारण, जब दाखबारीको मालिक आउँछ, तब उसले ती किसानहरूलाई के गर्छ? तिनीहरूले उहाँलाई भन्छन्, उहाँले ती दुष्ट मानिसहरूलाई पूर्ण रूपले नष्ट गर्नुहुनेछ र त्यो दाखबारी अरू किसानहरूलाई दिनुहुनेछ, जसले फल लाग्ने समयमा उसलाई फल दिनेछन्।” ब्रदर सोङ्गले कसरी उनले आत्मग्लानिको तीतो चेतना अनुभूत गरे सो बताए। प्रभुले उनलाई उहाँको बगाल सुम्पिनुभएको थियो र अब प्रभुको पुनरागमन भएको थियो, तर उनले प्रभुको स्वागत गर्न दाजुभाइ-दिदीबहिनीहरूलाई अगुवाइ गर्नुको साटोमा प्रभुको बगाललाई हडप्न र प्रभुलाई इन्कार गर्ने कोसिस गरिरहेका थिए। उनले भने, उनले ठ्याक्‍कै ती दुष्ट किसानहरू जस्तै व्यवहार गरिरहेका थिए र उनी नै प्रभुलाई विरोध गर्ने दुष्ट किसान थिए। उनले आफैलाई सोधे, “के मैले आफू अगुवा हुनसक्छु भनेर परमेश्‍वरलाई विश्‍वास गरिरहेको छु? के मैले हैसियत र मेरो रोजी-रोटीको लागि विश्‍वास गरिरहेको छु? के म साँच्चै नै परमेश्‍वरको विश्‍वासी हुँ?” यी कुराहरू सोच्दा उनले त्यस्तो अफसोस अनुभव गरे, त्यसैले, उनले परमेश्‍वरसित गल्ती स्वीकार गरे र पश्‍चाताप गरे अनि तिनले सर्वशक्तिमान् परमेश्‍वरलाई स्वीकार गरे। त्यसपछि, तिनले आफ्‍नो अधीनमा रहेका सबै दाजुभाइ-दिदीबहिनीहरूलाई सुसमाचार सुनाए। जब उनले दिएको यो सङ्गति मैले सुनेँ, तब म लज्जित र खिन्न भएँ। मेरो आफ्नै हैसियतलाई रक्षा गर्न, मैले सर्वशक्तिमान् परमेश्‍वरको कामलाई स्वीकार गर्ने काममा आफ्नो खुट्टा घिस्याएँ यद्यपि यो साँच्चै नै परमेश्‍वरको काम हो भन्‍ने मलाई थाहा थियो। मैले दाजुभाइ-दिदीबहिनीहरूलाई पनि यसको खोजी गर्न दिइन; मैले परमेश्‍वरका भेडाहरूलाई उहाँको हातमा सुम्पिन इन्कार गरिरहेको थिएँ। म एउटा दुष्ट सेवक थिएँ, अनि म श्रापित हुन र दण्डित हुनको निम्ति योग्य थिएँ! तर जब मैले कति कसिलो गरी मण्डलीलाई मैले सिल छाप मारेको थिएँ, अनि कसरी मेरो मण्डलीमा एउटैले पनि आखिरी दिनहरूको परमेश्‍वरको कामलाई स्वीकार गरेका छैनन् भन्ने बारेमा विचार गरेँ, तब मैले सोचेँ, “यदि मैले यसलाई स्वीकार गरेँ भने के मैले आफ्नै खुट्टामा बन्चरोले हानिरहेको हुँदिनँ र? मैले कहाँ गएर आफ्नो अनुहार देखाउन सक्नेछु? अनि मैले सर्वशक्तिमान् परमेश्‍वरका आखिरी दिनहरूको कामलाई स्वीकार गरेको छु भनी मेरा मण्डलीका विश्‍वासीहरूले पत्ता लगाए भने, तिनीहरूले पक्कै पनि मलाई घृणा र इन्कार गर्नेछन्, अनि मसित केही बाँकी रहनेछैन।” त्यसैले, मैले यसलाई स्वीकार नगर्नु नै उत्तम ठानेँ।

केही दिनपछि, दुई जना ब्रदरहरूसितको अर्को भेलामा, मैले आफ्ना चासोका कुराहरू तिनीहरूलाई बताएँ। त्यसबेला म अति छली थिएँ, कुरालाई यताउति घुमाउँदै मैले तिनीहरूसित सोधेँ, “यदि मैले डोर्याएका मानिसहरूले पनि सर्वशक्तिमान् परमेश्‍वरलाई विश्‍वास गरे भने तिनीहरूलाई कसले डोर्याउनेछन्? के तिनीहरूका निम्ति अहिले भएका त्यही अगुवाहरू र सहकर्मीहरू नै हुनेछन्?” मैले यसद्वारा भन्न खोजेको कुरा यो थियो: “मैले अझै पनि तिनीहरूलाई डोर्याउनु पर्छ र व्यवस्थित गर्नुपर्छ।” तर ब्रदर बाइले मलाई यसो भनेर चकित तुल्याए, “हामीले आखिरी दिनहरूका सर्वशक्तिमान् परमेश्‍वरको कामलाई स्वीकार गरेपछि, स्वयम परमेश्‍वरले हामीलाई डोर्याउनुहुनेछ, मलजल गर्नुहुनेछ र रखवाली गर्नुहुनेछ। हाम्रो मण्डलीमा ख्रीष्ट र सत्यताको ठूलो प्रभाव हुन्छ। मण्डलीका अगुवाहरूको चयन हुन्छ, त्यसकारण जसले सत्यतालाई बुझ्दछ र वास्तविकतालाई हासिल गर्दछ, अनि जसले दाजुभाइ र दिदीबहिनीहरूलाई मलजल गर्न सक्छ र तिनीहरूका समस्याहरूलाई हल गर्न सक्छ, तिनको नै चयन हुन्छ।” उनले भन्दै गए, “यदि तपाईंले सत्यतालाई पछ्याउनुभयो भने तपाईं पनि अगुवाको रूपमा छानिन सक्नुहुनेछ। मण्डलीमा विभिन्न प्रकारका कामहरू हुन्छन्: अगुवाहरू, सुसमाचार प्रचारकहरू—हरेकको आ-आफ्नै कार्यहरू हुन्छन्। जब कामहरूको कुरा आउँछ, कुनै भिन्नताहरू जस्तै, ‘महत्वपूर्ण’ वा ‘महत्वपूर्ण छैन,’ ‘उच्च’ वा ‘तल्लो’ ओहोदा भन्ने कुरा हुँदैनन्। किनकि परमेश्‍वरको सामु सबै जना बराबर छन् जुन धार्मिक सम्प्रदायहरूमा जसरी काम हुन्छ, त्योभन्दा पूरै फरक छ।” मैले ब्रदर बाइको कुरा जति बढी सुनेँ, म त्यति नै बढी हतोत्साहित भएँ र मेरो अनुहार लत्रियो। मैले सोचेँ, “यसपछि, म त्यति धेरै मानिसहरूको अगुवा हुन सक्नेछु जस्तो मलाई लाग्दैन।”

मैले कस्तो अनुभूति गर्दैछु भनी ब्रदर सोङ्गले ख्याल गर्नुभयो अनि निनवेका राजाको अनुभवको बारेमा मलाई सङ्गति दिनुभयो। उहाँले भन्नुभयो, “निनवेका राजा एउटा जातिका शासक थिए। जब योनाले निनवे नष्ट गरिनुपर्छ भन्दै प्रचार गरेको तिनले सुने, तिनी सिंहासनबाट तल ओर्ले र पूरै सहरलाई भाङ्ग्रा र खराबी लगाउन र घुँडा टेकेर परमेश्‍वरको अघि पाप स्वीकार गर्न र पश्‍चाताप गर्न लगाए। परमेश्‍वरले तिनीहरूमाथि कृपा देखाए र सहरलाई बचाउनुभयो।” उनले भन्दै गए, “मण्डलीको अगुवाको हैसियतले, अहिले तपाईंले प्रभुको आगमन जस्तो ठूलो घटना सामना गर्दा के तपाईंले निनवेको राजालाई अनुसरण गर्ने अनि दाजुभाइ-दिदीबहिनीहरूलाई परमेश्‍वरको अघि पाप स्वीकार गर्न र पश्‍चाताप गर्न डोर्याउने कोसिस गर्नुपर्दैन र?” उनले भनेको कुराले मलाई साँच्चै नै छोयो। उनले ठीक कुरा भनेका थिए; निनवेको राजा एउटा जातिका शासक थिए। जब त्यस उच्‍च पदमा भएको व्यक्तिले आफूलाई नम्र तुल्याएर परमेश्‍वरको अघि पाप स्वीकार गर्छ र पश्‍चात्ताप गर्छ भने, मैले किन मेरो हैसियतलाई त्यागेर परमेश्‍वरको आखिरी दिनहरूको कामलाई स्वीकार गर्न सक्दिनँ? ब्रदर सोङ्गले आफ्‍नो कुरालाई यसो भन्दै जारी राख्यो, “जब प्रभु येशूले आफ्नो काम गर्नुभयो, तब फरिसीहरूले आफ्ना पद र रोजी-रोटीलाई बचाउन चाहन्थे त्यसैले तिनीहरूले प्रभु येशूलाई विरोध गर्न र दोषी ठहर्याउन तिनीहरूले गर्नसक्ने सबै कुरा गरे, यस क्रममा विश्‍वासयोग्यहरूलाई आफ्नो नियन्त्रणमा राखे। प्रभु येशूले तिनीहरूलाई यसो भन्दै हप्काउनुभयो, ‘तर शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरूले मानिसहरूको विरुद्ध स्वर्गको राज्य बन्द गर्छौ: किनभने न त तिमीहरू आफै जान्छौ, न भित्र जानलाई प्रवेश गरिरहेकाहरूलाई नै प्रवेश गर्न दिन्छौ’ (मत्ती २३:१३)।” त्यसपछि, उनले मलाई भने, “परमेश्‍वरले आखिरी दिनहरूमा सत्यता प्रकट गरिरहनुभएको र न्यायको काम गरिरहनुभएको कुरा स्वर्गको राज्य आएको सुसमाचार हो। पहिले, तपाईंले तपाईंलाई बताइएको झूटहरूमा विश्‍वास गर्नुभयो अनि मण्डलीलाई सिल छाप मार्न धार्मिक अगुवाहरू सँगसँगै लाग्‍नुभयो, यस क्रममा ब्रदर र सिस्टरहरूलाई परमेश्‍वरको आखिरी दिनहरूको कामलाई स्वीकार गर्नदेखि रोक्नुभयो। यसो गरेर तपाईंले परमेश्‍वरको विरोध गर्नुभएको छ। अहिले, तपाईंले सर्वशक्तिमान् परमेश्‍वरका वचनहरू पढ्नुभएको छ अनि उहाँ नै पुनरागमन हुनुभएका प्रभु येशू हुनुहुन्छ भनी निष्कर्ष निकाल्नुभएको छ। यदि तपाईंले परमेश्‍वरको कामलाई हठी भएर स्वीकार्न वा दाजुभाइ-दिदीबहिनीहरूलाई प्रभुको आगमनको समाचार बताउन इन्कार गर्दै रहनुभयो, तिनीहरूलाई स्वर्गको राज्यदेखि बाहिर राख्नुभयो भने, तपाईंले जानी-जानी गल्ती गरिरहनुभएको हुन्छ अनि यसरी आफ्‍नो गल्तीमा अर्को गल्ती थपिरहनुभएको हुन्छ।” उनले भने, “यो परमेश्‍वरको विरुद्धमा ठूलो खराबी हुनेछ! यदि हामीले तिनीहरूलाई रोकेको कारणले दाजुभाइ-दिदीबहिनीहरूले मुक्ति पाउने आफ्नो अवसर गुमाए भने, यो त रगतको ऋणी भएको ठहरिनेछ! यदि हामी बारम्बार मर्ने हो भने पनि हामीले यो ऋण चुक्ता गर्न सक्दैनौं। तथापि, यदि तपाईंले दाजुभाइ र दिदीबहिनीहरूलाई परमेश्‍वरको सामु डोर्याउनुभयो भने, तिनीहरूले तपाईंलाई घृणा नगर्ने मात्र होइन तर तिनीहरूसित स्वर्गीय राज्यको सुसमाचार र अनन्त जीवनको मार्ग बाँडेकोमा तिनीहरूले तपाईंलाई धन्यवाद पनि दिनेछन्।”

तब, ब्रदर बाइले हामीलाई सर्वशक्तिमान् परमेश्‍वरका वचनहरूबाट एक दुईवटा खण्डहरू पढेर सुनाए। “जब परमेश्‍वर देहधारी हुनुहुन्छ र मानिसहरूबीच काम गर्न आउनुहुन्छ, सबैले उहाँलाई देख्छन् र उहाँका वचनहरू सुन्छन्, र सबैले ती कार्यहरू देख्छन् जुन परमेश्‍वरले उहाँको देहधारी शरीरभित्रबाट गर्नुहुन्छ। त्यो क्षणमा, मानिसका सबै धारणाहरू फिँजजस्तै बन्छन्। जसले परमेश्‍वर शरीरमा प्रकट हुनुभएको देखेका छन्, यदि उनीहरूले स्वेच्छाले उहाँको आज्ञा पालन गर्छन् भने तिनीहरूलाई दोषी ठहराइनेछैन, जब कि उद्देश्यपूर्ण तरिकाले उहाँको विरुद्ध खडा हुनेहरूलाई परमेश्‍वरको विरोधी ठानिनेछ। यस्ता मानिसहरू ख्रीष्ट विरोधी, शत्रुहरू हुन् जो जानीबूझी परमेश्‍वरको विरुद्ध उभिन्छन्” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको विरोध गर्नेहरू हुन्)। “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू पनि छन् तर तिनीहरूमध्ये एक जनाले पनि परमेश्‍वरको कार्यको उद्देश्य बुझेका हुँदैनन्। तिनीहरूमध्ये एक जना पनि परमेश्‍वरलाई जान्न सक्षम छैन, तिनीहरूमध्ये कोही परमेश्‍वरको इच्छामा एकचित्त हुने बारेमा त कुरै नगरौं। तिनीहरू सबै जना परमेश्‍वरलाई प्रवचन सुनाउन उचाइमा उभिएका व्यर्थका, दुष्ट मानिसहरू हुन्। तिनीहरूले परमेश्‍वरको ध्वजा बोके तापनि जानीबुझीकनै परमेश्‍वरको विरोध गर्छन्। परमेश्‍वरमा विश्‍वास भएको दाबी गर्दै तिनीहरूले मान्छेको मासु खान्छन् र रगत पिउँछन्। त्यस्ता सबै मानिसहरू मान्छेको आत्मा विनाश गर्ने दियाबलसहरूको मालिक हो, सही मार्गमा हिँड्ने प्रयास गरिरहेका व्यक्तिहरूको बाटोमा जानाजान आउने दुष्टात्माहरू हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधाअड्चनहरू हुन्। तिनीहरू ‘स्वस्थ विधान’ का जस्तो लाग्न सक्छन् तर तिनीहरू मानिसहरूलाई परमेश्‍वर विरुद्ध उभिन अगुवाइ गर्ने ख्रीष्ट विरोधीहरू बाहेक केही होइनन् भन्ने कुरा कसरी तिनीहरूका अनुयायीहरूले थाहा पाउन सक्छन्? तिनीहरू मानव आत्मा विनाश गर्नमा समर्पित जीवित शैतानहरू हुन् भन्ने कुरा कसरी तिनीहरूका अनुयायीहरूले थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको विरोध गर्नेहरू हुन्)। यी खण्डहरू पढिसकेपछि म पूरै बेचैन भएँ। मलाई अनुहारमा थप्पड हानिएको अनि म लाजले रातो भएको जस्तो मैले महसुस गरेँ। मलाई त जमिन फाटेर मलाई निले पनि हुनेथियो जस्तो लाग्यो। मलाई प्रभु येशूको पुनरागमन भएको छ अनि उहाँले धेरै सत्यताहरू व्यक्त गरिरहनुभएको र मानिसलाई न्याय र शुद्ध गर्ने काम गरिरहनुभएको छ भन्‍ने पूर्ण रूपले थाहा थियो। तर मेरो पद र रोजी-रोटीलाई बचाउनको निम्ति, मैले परमेश्‍वरको आखिरी दिनहरूको कामलाई स्वीकार्न इन्कार गरेको थिएँ अनि मण्डलीलाई सिल छाप मारेको थिएँ ताकि परमेश्‍वरका भेडाहरूले उहाँको आवाज सुन्न र उहाँकहाँ फर्कन नसकून्। म कसरी प्रभु येशूलाई धेरै वर्षअघि विरोध गर्ने फरिसीहरूभन्दा अलग भएँ? प्रभु हाम्रो गोठाला हुनुहुन्छ, अनि अहिले उहाँ आफ्ना भेडाहरूलाई उहाँकहाँ फेरि डोर्याउन फर्किनुभएको थियो; मैले परमेश्‍वरका भेडाहरू उहाँलाई हस्तान्तरण गरिदिनुपर्थ्यो। मैले अहिले कसरी आफ्नो पदको रक्षा गर्ने कोसिस गर्नसक्थेँ? के मैले ममाथि परमेश्‍वरको दण्ड नआएसम्म पर्खिनुपर्थ्यो? मैले उप्रान्त परमेश्‍वरको विरोध गर्नु हुँदैन भनेर निर्णय गरेँ। यदि म उप्रान्त अगुवा नरहे पनि र सबैले मलाई इन्कार गरे पनि, मैले अझै परमेश्‍वरको आखिरी दिनहरूका कामलाई स्वीकार गर्नुपर्थ्यो, दाजुभाइ र दिदीबहिनीहरूलाई परमेश्‍वरको सामु डोर्याउनुपर्थ्यो र परमेश्‍वरको बगाल उहाँलाई फर्काउनुपर्थ्यो। यो सोच्दै गर्दा, मैले सर्वशक्तिमान् परमेश्‍वरको आखिरी दिनहरूको कामलाई स्वीकार गर्ने अनि मैले डोर्याएकाहरूलाई सुसमाचार प्रचार गर्न सुरु गर्ने अठोट गरेँ।

केही समयपछि, पवित्र आत्माको अगुवाइमा, मेरो मण्डलीका १०,००० भन्दा बढी मानिसहरूले परमेश्‍वरका आखिरी दिनहरूको कामलाई स्वीकार गरे। परमेश्‍वरलाई धन्यवाद होस्, अन्ततः मैले परमेश्‍वरको बगाललाई उहाँको सामु डोर्याएँ, अनि मैले अत्यन्त शान्ति र चैनको अनुभव गरेँ।

छ महिनापछि, ठूलो क्षेत्रका धेरैभन्दा धेरै मानिसहरू मण्डलीमा सामेल भएका थिए, त्यसैले मण्डलीहरू क्षेत्रीय रूपमा विभाजित हुनुपरेको थियो अनि अगुवाहरू र कार्यकर्ताहरू चुनिनु परेको थियो। म चाहिँ यस्तो सोचेर अति अहङ्कारी भएको थिएँ, “तिमीहरूले मण्डलीलाई जसरी विभाजन गरे पनि, मेरो कामका क्षमताहरू र अनुभवको कारणले म अझै पनि अगुवा हुनेछु। म थुप्रै मण्डलीहरू व्यवस्थापन गर्नसक्छु, केही समस्या छैन।” तथापि, केही दिनपछि, म दुई जना ब्रदरसित एउटा भेलामा छँदा एउटा मण्डलीको अगुवा आएर भने, “राज्यको सुसमाचार फैलाउने समय अहिले नै हो। अरू ठाउँमा गएर सुसमाचार फैलाउन हामीलाई राम्रो क्षमता भएका, बाइबल राम्रो जानेका केही दाजुभाइ-दिदीबहिनीहरू आवश्यकता छ। यो विशेष गरी महत्वपूर्ण काम हो। के तपाईंहरू तीनजना जान इच्छुक हुनुहुन्छ?” दुई जना ब्रदरले खुशीसाथ जानेछौं भनी भने, तर यसको बारेमा त्यति खुशी थिइनँ र मैले मनमनै सोचेँ, “मैले पुरानो सम्प्रदायलाई वर्षौंसम्म डोर्याएँ, हजारौँ मानिसहरूलाई व्यवस्थित गरेँ। अहिले म फेरि सुसमाचार प्रचार गर्न लागेको छु जब कि ममुनिका सहकर्मीहरू अगुवा भइसकेका छन्। मैले कसरी मेरो अनुहार फेरि देखाउन सकूँला? यो अपमानजनक छ!” मैले अगुवा भएर सेवा गरेको थुप्रै वर्षको अवधिको बारेमा विचार गरेँ, म जहाँसुकै गए पनि मेरो उच्च प्रतिष्ठा हुन्थ्यो र मलाई श्रद्धाको पात्र ठानिन्थ्यो, मैले चाहना गर्न सक्ने हरेक व्यवहार म पाउथें। अहिले मसित केही थिएन, अनि मैले गएर फेरि सुसमाचार प्रचार गर्ने कष्ट भोग्नुपर्नेथियो। मैले यसलाई सहनै सकिनँ। तर, यसलाई अरूको अगाडि इन्कार गर्नु अति असहज हुनेथियो, त्यसैले मैले अनिच्छापूर्वक सहमति जनाएँ। मैले मनमनै सोचेँ, “मैले राम्ररी सुसमाचार प्रचार गर्नुपर्छ। जहिलेसम्म मैले धेरै मानिसहरूलाई विश्‍वासमा ल्याउन सक्छु, तबसम्म दाजुभाइ-दिदीबहिनीहरूले मलाई अझै सराहना गर्नेछन्।” अनि जब मैले यो महसुस गरेँ, तब मैले राम्ररी सुसमाचार प्रचार गर्न सकेँ। धेरै लामो समय बित्नुअघि नै, ४०० भन्दा बढी मानिसहरूले परमेश्‍वरको नयाँ कामलाई स्वीकार गरिसकेका थिए। त्यस समयमा मलाई लागेको थियो कि चाहे म जहाँ गए पनि, दाजुभाइ-दिदीबहिनीहरूले मलाई उत्साहपूर्वक अभिवादन गर्छन् र मलाई सराहना गर्छन्। म एकपल्ट फेरि मैले सम्हालेको पदले ल्याएको आनन्दमा जिइरहेको थिएँ, अनि सुसमाचार फैलाउने मेरो जोश झनै बढ्यो।

सन् २००० को अगस्टमा, म सुसमाचार फैलाउन ब्रदर लीयूसित सहरबाट बाहिर गएँ। ब्रदर लीयू सर्वशक्तिमान् परमेश्‍वरको मण्डलीमा मभन्दा लामो समयदेखि विश्‍वासी रहेका थिए अनि स्पष्ट रूपले उनले सत्यताको बारेमा सङ्गति गर्थे। म यो सोचेर पनि खुशी थिएँ कि, मैले आफ्ना कमी कमजोरीहरूलाई पूर्ति गर्न उनका सबल पक्षहरूलाई प्रयोग गर्न सक्नु कति राम्रो कुरा हो। एक पल्ट, उनी र म एउटा धार्मिक सम्प्रदायका एउटा झुण्डलाई सुसमाचार प्रचार गर्न गयौं। तिनीहरूले केही धार्मिक धारणाहरूको बारेमा जोडदार रूपले कुरा गरे, अनि म तिनीहरूलाई सङ्गति दिन चाहन्थेँ। तर मेरो आफ्नो सत्यताको बुझाइ अति कम भएको कारणले म सहायता गर्न इच्‍छुक भए पनि मैले त्यसो गर्न सकिनँ। अन्त्यमा, ब्रदर लीयूले शान्तपूर्वक तिनीहरूको धारणाहरूलाई खण्डन गर्दै तिनीहरूसित सङ्गति गरे, अनि तथ्यपूर्ण र यथोचित ढङ्गले बोले। हामीले सङ्गति गरिरहेका मानिसहरूले पहिले स्वीकार नगरे पनि तिनीहरूले सुन्दै गर्दा तिनीहरू ब्रदर लीयूले भनिरहेको कुरा साँचो हो भनी निश्चित हुन थाले अन्त्यमा तिनीहरूले सहमतिमा मुन्टो हल्लाउँदै थिए। परिणाम राम्रो आएको देखेर ब्रदर लीयूको निम्ति मभित्र ईर्ष्या र सराहना दुवै भावनाहरू जाग्यो। मैले सोचेँ: “ब्रदर लीयूले अति स्पष्ट प्रकारले सङ्गति गर्‍यो। यदि यस्तै भइरह्यो भने, मेरो भूमिका भनेको उनलाई राम्रो देखाउने मात्रै हुनेछ, अनि अरूले उनी मभन्दा उत्तम छन् भनी भन्नेछन्। त्यसरी हुँदैन! मैले आफूलाई सत्यताले सुसज्जित पार्नुपर्छ र ब्रदर लीयूलाई उछिन्ने कोसिस गर्नुपर्छ।” म घर फर्किसकेपछि, मैले झिसमिसेदेखि गोधूलि साँझसम्मै परमेश्‍वरका वचनहरू पढ्न थालेँ, यस क्रममा मैले आफैलाई सुसमाचार फैलाउने सत्यताहरूले सुसज्जित पारेँ। खाना खाने समयमा पनि म ब्रदर लीयूले कसरी सङ्गति दिए भन्ने बारेमा सोच्थें ताकि म अर्को पल्ट सुसमाचारका लक्षित मानिसहरूलाई कसरी सङ्गति दिने भनी जान्न सकूँ, ताकि कम्तीमा म ब्रदर लीयू जतिको राम्रो देखिन सकूँ।

तथापि, छक्कै पार्ने कुरो के भयो भने अर्कोपल्ट जब हामी ती मानिसहरूलाई प्रचार गर्न गयौं, तिनीहरूले केही नयाँ प्रश्नहरू उठाए अनि मैले फेरि स्पष्ट रूपले सङ्गति दिन सकिनँ। मैले जे भनिरहेको थिएँ, तिनीहरूले राम्रोसित नबुझिरहेको देख्दा यसले मलाई असहज अनुभूति गरायो। त्यस क्षणमा, ब्रदर लीयूले हतारपूर्वक परिस्थितिलाई आफ्नो हातमा लिए। तिनीहरूले उनलाई ध्यान दिएर सुने, समय-समयमा मुन्टो हल्लाए, अनि अन्त्यमा, तिनीहरूले सबै कुरा धेरै राम्रोसित बुझे। तथापि, म आफैलाई अप्ठ्यारोमा पार्न मात्र सफल भएको थिएँ अनि जमिन फाटेर मलाई सिङ्गै निलेको भए हुनेथियो भन्‍ने मलाई लाग्यो। मैले सोचेँ: “म ब्रदर लीयूसित आएँ, तर मैले स्पष्ट रूपले सङ्गति गर्न सकिनँ र म केही कामलाग्दो भइनँ। तिनीहरूलाई अझै पनि आफ्ना समस्या समाधानको लागि उनी नै चाहिन्छ। कति अपमानजनक कुरा!” मलाई याद छ, मैले मेरो प्रतिष्ठालाई जोगाउन, मैले ब्रदर लीयूले सङ्गति दिँदा एक छिन रोकिए भने म एक-दुई शब्‍दहरू बोलिहाल्थेँ। एक दिनपछि, तिनीहरू सबैले सुसमाचार ग्रहण गरे। यसले मलाई साँच्चै नै खुशी बनायो, तर भित्र म अलि हतोत्साहित भएँ। मलाई के लाग्यो भने, तिनीहरूले सुसमाचार ग्रहण गर्नुमा मेरो भूमिका छैन अनि मैले आफूलाई राम्ररी प्रदर्शन गरेको छैन। हामीले सँगै खाना खाएपछि, ती नवआगन्तुकहरूले हाम्रो अनुभवहरूको बारेमा हामीसित सोधे। मैले सोचेँ: “प्रायः ब्रदर लीयू यसमा अब्बल हुनहुन्छ, तर यो पालि मैले आफ्नो अनुभवहरूको बारेमा भन्ने अवसर लिनुपर्छ ताकि तिनीहरूले म महत्वहीन व्यक्ति हुँ भनी नसोचून्।” त्यसैले, मैले आफूले गरेको काम र मैले सहेको कष्ट, अनि मैले १०,००० मानिसहरूलाई परमेश्‍वरकहाँ फर्काएको बारेमा कुरा गरेको गरेकै गरिरहेँ। मैले साँच्चै बढाइचढाइ गरी कुरा गरेँ। ती दाजुभाइ-दिदीबहिनीहरूमध्ये केही चकित भए, केहीले प्रशंसाको भावले मलाई हेरे अनि केहीले ध्यान दिएर मात्रै सुने। म प्रसन्न थिएँ। मैले सीधा खडा रहेर निर्धक्कताका साथ बोलेँ।

जब म त्यस दिन घर पुगेँ, मैले सोचेँ, “जब सुसमाचार फैलाउने कुरा आउँछ, तब मसित थुप्रै सत्यताहरूको कमी छ। के मैले यसको बारेमा ब्रदर लीयूसित सोधखोज गर्नुपर्ला त?” तर मैले सोचेँ, “यदि मैले यसको बारेमा ब्रदर लीयूसित सोधपुछ गरेँ भने, के यसले उनी मभन्दा उत्तम छन् भनी देखाउनेछैन र? भैगो, छोडिदिऊँ, म गुप्तमा सत्यताहरूले आफैलाई सुसज्जित बनाइरहनेछु। म उनलाई सोध्नेछैनँ।” पछि, जब हामी दुवै फेरि सुसमाचार प्रचार गर्न गयौं, तब दाजुभाइ-दिदीबहिनीहरूले ब्रदर लीयूलाई न्यानो अभिवादन गरे। तिनीहरू यसको र त्यसको बारेमा प्रश्नहरू सोध्दै उनको वरिपरि जम्मा भए। यसले मलाई साँच्चै खिन्न तुल्यायो अनि म आफ्नो शिर झुकाएर एकापट्टि यस्तो सोच्दै उभिरहेँ, “ब्रदर लीयूले यस्तो राम्रो सङ्गति दिन्छन् भने म यहाँ हुनुको के अर्थ भयो र? के म अरूको नजरमा नचाहिएको वस्तु भइनँ र? उनी नै सधैँ अब्बल देखिन्छन् यदि यस्तै नै भइरह्यो भने मलाई कसैले पनि आदर गर्नेछैनन्।” एक्कासि अब म उपरान्त ब्रदर लीयूसित आफ्नो काम गर्नेछैन भन्ने एउटा विद्रोही विचार मेरो मनमा आयो। मभित्र यो विचार आइसकेपछि, जब-जब ब्रदर लीयू र म प्रचार गर्नको निम्ति जान लाग्थ्यौं, तब म आफू सन्चो छैनँ र घरमै रहन चाहन्छु भनेर बहानाहरू गर्थें। कहिलेकाहीँ, म उनीसित गए पनि म सङ्गति दिँदिनथें अनि कसैले मलाई प्रश्न सोधे भने म अनिच्छापूर्वक केही शब्‍दहरू बोलेर सङ्गति गर्थें। म आधारभूत रूपमा उनीसित काम गर्न चाहँदिन थिएँ। हामीले दुई महिनासम्म सँगै काम गर्न पुगेछौँ त्यस अवधिमा मैले चाहिँ लगातार ख्यातिको निम्ति होड गर्दै थिएँ अनि आफ्नै हितहरूको लागि संघर्ष गरिरहेको थिएँ। मेरो अवस्था झन्-झन् अन्धकारमय, झन्-झन् खराब भयो, तापनि पश्चातापले कहिल्यै मेरो मनमा प्रवेश गरेन। यसै समयमा परमेश्‍वरले मलाई ताडना दिनुभयो र अनुशासनमा राख्नुभयो।

एक दिन, मलाई उत्तरपूर्वी चीनमा सुसमाचार प्रचार गर्नको निम्ति जान भनियो। जब मैले यो सुनेँ, म यसो सोच्दै उल्लसित भएँ। “अन्त्यमा, मलाई उप्रान्त ब्रदर लीयूसित काम गर्न आवश्यक परेन। यो मेरो चम्किने समय हो, अनि जब म मानिसहरूलाई सुसमाचार प्रचार गरेर विश्‍वासमा ल्याउँछु, त्यसको सबै जिम्मेवारी मेरो हुनेछ। दाजुभाइ-दिदीबहिनीहरूले निश्चय नै मलाई सराहना गर्नेछन्।” मैले थाहा नपाउन नसकेको कुरा के थियो भने, त्यहाँ यात्रा गर्ने क्रममा, प्रहरीले मसँग परिचयपत्र छैन भन्‍ने देखे अनि मलाई भागेर गएको एउटा हत्यारा ठानेर पक्राउ गरे। मैले जतिसुकै स्पष्टीकरण दिने कोसिस गरे पनि तिनीहरूले सुन्दै सुनेनन्, अनि तिनीहरूले मलाई तीन दिन र तीन रातसम्म यातना दिए। मलाई केही खान वा सुत्न अनि मुख भिजाउने पानी समेत दिएनन्। मेरो मुख र नाकबाट रगत नबगेसम्म अनि मेरो आँखाहरू सुनिएर खोल्नै नहुँदासम्म तिनीहरूले मलाई पिटे। तिनीहरूले मलाई घाइते नभएसम्म पिटे। धेरै पल्ट बेहोस भएको म सम्झन्छु; मृत्यु नै मेरो निम्ति ठूलो राहत हुन्छ जस्तो भएको थियो। मैले आफ्नो हृदयमा निकै ठूलो व्यथा अनुभव गरेँ अनि यी दियाबलसहरूलाई त्यस्तो दुष्ट भएकोमा मलाई घृणा लाग्यो। तिनीहरूले विस्तृत अनुसन्धान गरेनन् अनि तिनीहरूसित बिलकुल कुनै प्रमाण थिएन, तापनि मलाई निर्दयतापूर्वक सोधपुछ गरियो। त्यसबेला, मलाई सुरक्षा गर्न र अगुवाइ गर्नुहोस् भनेर मैले परमेश्‍वरसित प्रार्थना मात्र गरिरहेँ। परमेश्‍वरले मेरो जीवनमा यो सबै हुन अनुमति दिइरहनुभएको थियो अनि मैले सत्यतालाई खोजी गर्नुपर्छ र जे भइरहेको छ, त्यसबाट मैले सिक्नुपर्छ भन्‍ने मलाई लाग्यो। त्यसपछि, मैले आफ्नै बारेमा मनन गर्न थालेँ: “किन मलाई यस्तो भइरहेको छ?” त्यसै बेला, परमेश्‍वरका वचनहरूको एउटा खण्ड मेरो मनमा आयो: “तैँले जति यस किसिमले खोजी गर्छस्, तैँले त्यति नै कम कटनी गर्छस्। व्यक्तिको हैसियतको इच्छा जति ठूलो हुन्छ, तिनीहरूसँग त्यति नै धेरै गम्भीर निराकरण गरिनुपर्ने हुन्छ र तिनीहरू त्यति नै ठूलो शोधन भएर जानुपर्ने हुन्छ। यस्ता मानिसहरू बेकम्मा हुन्छन्! तिनीहरूले यी कुराहरूलाई पूर्ण रूपमा छोड्नको लागि तिनीहरूको यथेष्ट निराकरण र न्याय गरिनुपर्छ। यदि तिमीहरू अन्त्यसम्मै यसरी पछि लाग्यौ भने, तिमीहरूले केही पनि कटनी गर्नेछैनौ” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। परमेश्‍वरका वचनहरूलाई चिन्तन गर्दा, मैले हैसियतप्रतिको निम्ति मेरो चाहना कति ठूलो रहेछ भन्‍ने थाहा पाएँ। मैले ब्रदर लीयूसित सुसमाचार प्रचार गर्दाको समयबारे विचार गरेँ। जब उनले राम्रो सङ्गति दिएको अनि सबैले सराहनापूर्वक उनलाई हेरेको म देख्थें, तब म ईर्ष्यालु हुन्थें अनि को श्रेष्ठ छन् भनी पत्ता लगाउन उनीसित होड गर्न चाहन्थेँ। नवआगन्तुकहरूको सामु आफैलाई उचाल्न र देखावटी गर्न म आफ्नै अनुभवहरूको बारेमा कुरा गर्थेँ ताकि तिनीहरूले मलाई आदर गरुन् र मलाई श्रद्धाको पात्र ठानून्। जब मैले दाजुभाइ र दिदीहरूबाट केही प्रशंसा पाइनँ, तब म नकारात्मक र विरोधी भएँ अनि मैले उप्रान्त ब्रदर लीयूसित काम गर्न चाहिनँ, अनि मैले झारा टार्ने हिसाबले मात्रै काम गर्दै गएँ। म परमेश्‍वरको गवाही दिनको निम्ति आफ्नो काम गरिरहेको थिइनँ तर बदलीमा ख्याति र हैसियत पाउनको निम्ति कामलाई प्रयोग गरिरहेको थिएँ। म कति घिनलाग्दो थिएँ! मैले ख्याति र मेरो आफ्नै व्यक्तिगत हितहरूलाई पछ्याउने बाहेक अरू केही गरिरहेको थिइनँ अनि यस्तो गहिरो प्रकारले अन्धकारमा खसेको भएतापनि पश्‍चाताप भन्ने कुरा मेरो मनमा कहिल्यै आएन। म कति विद्रोही थिएँ! मैले यसको बारेमा जति बढी सोचेँ, मलाई आफैप्रति त्यति नै बढी घृणा लाग्यो, त्यसैले मैले परमेश्‍वरसित प्रार्थना गरेँ। मैले भनेँ, “प्रिय परमेश्‍वर, मैले आफ्नो काममा सधैँ हैसियतलाई पछ्याउने गर्थें अनि ख्याति र प्राप्तिको निम्ति होड गर्थेँ। तपाईंले यसलाई कति धेरै घृणा गर्नुहुन्छ होला! अहिले तपाईंले मलाई ताडना दिँदै र अनुशासनमा राखिरहनुभएको छ अनि म इमान्दारपूर्वक आफ्नो बारेमा मनन गर्न चाहन्छु, अनि तपाईंका बन्दोबस्तहरू र तपाईंको योजनाबद्ध कार्यहरूलाई शिरोपर गर्न चाहन्छु। यदि म यसद्वारा जिउनु छ भने, म आफ्नो हैसियतलाई छोडिदिन र इमान्दारीतापूर्वक सत्यतालाई पछ्याउन चाहन्छु।” आश्चर्यको कुरा, जब मैले आफैलाई सुम्पेँ र केही पाठहरू सिकेँ, तब परमेश्‍वरले मलाई उहाँको कृपा देखाउनुभयो। प्रहरीले तिनीहरूको प्रणालीमा मेरो परिचयपत्र भेट्टाउन सके अनि म अपराधी होइन भन्ने कुरा महसुस गरेर तिनीहरूले मलाई जान दिए।

जब म घर फर्केँ, म स्वास्थ्य परीक्षणको निम्ति अस्पताल गएँ। मेरो दाहिने खुट्टा र मेरो करङ भाँचिएको थियो। आगामी केही महिनासम्म, मैले परमेश्‍वरका वचनहरू खाए र पिएँ अनि घरमा स्वास्थ्यलाभ गर्दै-गर्दा आफ्नै बारेमा मनन गरेँ। एक दिन, मैले परमेश्‍वरका वचनहरूको एउटा खण्ड पढेँ। सर्वशक्तिमान्‌ परमेश्‍वर भन्नुहुन्छ, “तिमीहरूको खोजीमा, तिमीहरूसँग अत्यन्तै धेरै धारणा, आशा र भविष्यहरू छन्। अहिलेको काम तिमीहरूको हैसियतको चाहना र असाधारण चाहनाहरूको निराकरण गर्नको निम्ति हो। आशा, हैसियत र धारणाहरू सबै शैतानिक स्वभावका उत्कृष्ट प्रतिनिधित्वहरू हुन्। शैतानको विषले सधैँ मानिसहरूका विचारहरूलाई नष्ट गर्छ र मानिसहरू शैतानका यी परीक्षाहरूदेखि मुक्त हुन सधैँ असमर्थ छन्, त्यही कारणले नै मानिसहरूका हृदयमा यी कुराहरूको अस्तित्व छ। तिनीहरू पापको माझमा जिउँछन् तापनि यसलाई पाप भनी विश्‍वास गर्दैनन्, तैपनि तिनीहरू सोच्छन्: ‘हामी परमेश्‍वरमा विश्‍वास गर्छौं, त्यसैले उहाँले हामीलाई आशिष्‌हरू दिनुपर्छ र हाम्रो निम्ति सबै कुरा उचित तवरले व्यवस्था गर्नुपर्छ। हामी परमेश्‍वरमा विश्‍वास गर्छौं, यसैले हामी अरूभन्दा श्रेष्ठ हुनुपर्छ र हाम्रो हैसियत र भविष्य अरूको भन्दा अझ धेरै हुनुपर्छ। हामीले परमेश्‍वरमा विश्‍वास गर्ने हुनाले, उहाँले हामीलाई असीमित आशिष्‌हरू दिनुपर्छ। अन्यथा, यसलाई परमेश्‍वरमाथि गरिने विश्‍वास भनिने थिएन।’ धेरै वर्षसम्म, आफ्नो अस्तित्वका निम्ति मानिसहरू भर परेका सोचहरूले तिनीहरूको हृदयहरूलाई यति हदसम्म बिगारेका छन् कि तिनीहरू छली, डरपोक र घृणित बनेका छन्। तिनीहरूमा इच्‍छाशक्ति र सङ्कल्पको अभाव मात्र नभएर, तिनीहरू लोभी, अहङ्कारी र मनमानी गर्ने पनि भएका छन्। तिनीहरूसँग स्वयम्‌लाई उछिन्‍ने सङ्कल्पको अभाव छ, र त्योभन्दा बढी, यी अँध्यारा प्रभावहरूबाट मुक्त हुने अलिकति पनि साहस तिनीहरूसँग छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्ने सम्बन्धमा तिनीहरूका दृष्टिकोणहरू अझ पनि असहनीय रूपले घृणित छन् र त्योभन्दा बढी, जब मानिसहरूले परमेश्‍वरमाथिको तिनीहरूको विश्‍वासको सम्बन्धमा आफ्ना दृष्टिकोणहरू राख्छन् त्यो सुन्‍न नसकिने किसिमका हुन्छन्। मानिसहरू सबै डरपोक, अयोग्य, घृणित र कमजोर छन्। अन्धकारका शक्तिहरूप्रति तिनीहरूले घृणाको महसुस गर्दैनन् र तिनीहरू ज्योति र सत्यताप्रति प्रेमको महसुस गर्दैनन्; बरु तिनलाई निष्कासित गर्ने भरमग्दुर प्रयास तिनीहरू गर्छन्। के तिमीहरूका अहिलेका सोच र दृष्टिकोणहरू यस्तै छैनन् र? ‘मैले परमेश्‍वरमाथि विश्‍वास गर्ने हुनाले ममाथि आशिष्‌हरूको वर्षा हुनुपर्छ र मेरो हैसियत कहिले पनि फुत्केर नगएको होस् र त्यो गैरविश्‍वासीहरूको भन्दा उच्‍च रहनुपर्छ भन्‍ने कुराको सुनिश्‍चित गरिनुपर्छ।’ तिमीहरूले आफूभित्र त्यस किसिमको दृष्टिकोण केवल एक वा दुई वर्षदेखि मात्र होइन तर धेरै वर्षदेखि राखेका छौ। तिमीहरूको कारोबारी तरिकाको सोचाइ अति विकसित भएको छ। तिमीहरू आज यस चरणमा आइपुगेको भए तापनि तिमीहरूले हैसियतलाई अझ पनि छाडेका छैनौ तर एक दिन तिमीहरूको हैसियत गुम्‍नेछ र तिमीहरूको नाम नष्ट हुनेछ भन्‍ने गहिरो डरको साथ यसको बारेमा निरन्तर सोधपुछ गर्नमा सङ्घर्ष गर्छौ र दिनहुँ यसको अवलोकन गर्छौ। मानिसहरूले सहजता प्रतिको आफ्नो चाहनालाई कहिल्यै पन्छाएका छैनन्। … तिमीहरूलाई आफ्ना सम्भाव्यताहरू र भवितव्यलाई पन्छाउन गाह्रो हुन्छ। तिमीहरू अब अनुयायी हौ र तिमीहरूले यस चरणको कामको बारेमा केही समझ प्राप्त गरेका छौ। यद्यपि, तिमीहरूले अझ पनि आफ्नो हैसियतको इच्छालाई पन्छाएका छैनौ। तिमीहरूको हैसियत उच्च हुँदा तिमीहरू असल तवरले खोजी गर्छौ, तर तिमीहरूको हैसियत कम हुँदा तिमीहरू खोजी नै गर्दैनौ। हैसियतका आशिष्‌हरू सधैँ तिमीहरूको मनमा हुन्छन्। किन अधिकांश मानिसहरूले आफूलाई नकरात्मकताबाट हटाउन सक्दैनन्? के उत्तर सधैं ‘आशाहीन सम्भावनाहरूको कारणले’ भन्ने हुँदैन र?” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)।

मैले परमेश्‍वरका वचनहरू भएका एउटा भजन पनि सुनेँ: “मानिस शरीरमा जिउँछ, जसको अर्थ ऊ मानव नरकमा, अनि परमेश्‍वरको न्याय र सजायविना मानिस शैतानजस्तै अशुद्ध छ। परमेश्‍वरद्वारा दिइने सजाय र न्याय नै मानिसको सबैभन्दा उत्तम सुरक्षा र सबैभन्दा महान् अनुग्रह हो। परमेश्‍वरको सजाय र न्यायद्वारा मात्रै मानिस बिउँझन सक्छ र उसले शरीरलाई घृणा गर्न, शैतानलाई घृणा गर्न सक्छ। परमेश्‍वरको कठोर अनुशासनले मात्रै मानिसलाई शैतानको प्रभावबाट मुक्त गर्छ, उसलाई आफ्‍नै सानो संसारबाट मुक्त गर्छ, र उसलाई परमेश्‍वरको उपस्थितिको ज्योतिमा जिउन दिन्छ। सजाय र न्यायभन्दा उत्तम मुक्ति कुनै छैन” (थुमालाई पछ्याउनुहोस् र नयाँ गीतहरू गाउनुहोस्को “परमेश्‍वरको सजाय र न्याय नै मानिसको मुक्तिको ज्योति हो”)। यी भजन सुन्दै गर्दा म धेरै रोएँ। मैले बल्‍ल थाहा पाएँ, परमेश्‍वरले मानिसलाई घृणा गर्नुभए होइन तर मानिसलाई मुक्ति दिन चाहनुभएको कारणले गर्दा उहाँले न्याय गर्ने र ताडना दिनुहुने रहेछ। उहाँले मेरो ख्याति र हैसियतलाई पछ्याउने मेरो गलत दृष्टिकोणलाई सच्याउन चाहनुहुन्थ्यो। म सानो छँदादेखि नै, यी शैतानी विषहरू अनुसार जिउथें, “अरूभन्दा असल बन र पुर्खाको नाम राख,” अनि “मानिस उभोतिर जान खोज्छ, तर खोला तलतिर बग्छ।” मैले पाएको हरेक अवसरमा म अरूभन्दा अब्बल देखिन चाहन्थेँ अनि मैले यसको सपना पनि देख्थें। मैले प्रभुलाई विश्‍वास गरिसकेपछि, मैले बलिदानहरू गरेँ अनि उच्च ओहोदा पाउन मात्र आफैलाई समर्पित गरेँ ताकि दाजुभाइ-दिदीबहिनीहरूले मलाई प्रशंसा गरुन् अनि मलाई श्रद्धाको पात्र ठानून्। म ख्रीष्ट सँगसँगै राजा जस्तै राज्य पनि गर्न चाहन्थेँ। मेरा महत्वाकांक्षाहरूको कुनै सीमा नै थिएन! जब मैले सर्वशक्तिमान् परमेश्‍वरको सुसमाचार सुनेँ, मैले त्यही बेला प्रभु आउनुभएको कुरा थाहा पाएँ, तर अगुवाको रूपमा मैले आफ्नो पदलाई त्याग्न नसकेको कारणले मैले त्यसलाई स्वीकार गर्न चाहिनँ, अनि झन्डैले विश्‍वासयोग्य मानिसहरूलाई परमेश्‍वरको राज्यभित्र प्रवेश गर्नदेखि रोक्ने दुष्ट नोकर भएको थिएँ। सर्वशक्तिमान् परमेश्‍वरको काम ग्रहण गरेदेखि पहिलेका दुई वर्षमा, बाहिरबाट हेर्दा मैले नेतृत्वको पद छोडिसकेको जस्तै देखिन्थें, तर मेरो हृदय अझै पनि ख्याति र हैसियतको वशमा थियो। दाजुभाइ-दिदीबहिनीहरूले मलाई प्रशंसा गर्दा र श्रद्धाको पात्र ठान्दा, म खुशी हुन्थें र आफ्नो काममा जोशिलो हुन्थें। तर जब तिनीहरू मप्रति उदासीन हुन्थे, तब म हताश हुन्थें अनि उप्रान्त आफ्नो काम गर्न चाहँदिनथिएँ। मैले के देखेँ भने, सत्यतालाई पछ्याउन र आफ्नो स्वभावलाई परिवर्तन गर्न वा परमेश्‍वरको स्याबासी पाउनको लागि मैले आफ्नो काम गरिरहेको थिइनँ, तर अरूले मलाई आदर गरून् भनेर अरूभन्दा अब्बल देखिनको निम्ति गरिरहेको थिएँ, अनि मेरो आफ्नै महत्वाकांक्षाहरू र इच्छाहरूलाई परिपूर्ति गर्नको निम्ति गरिरहेको थिएँ। के मैले ढिठपूर्वक परमेश्‍वरलाई प्रयोग गरिरहेको अनि उहाँलाई छलिरहेको थिइनँ र? मैले परमेश्‍वरलाई विरोध गरिरहेको थिएँ! म यी शैतानी विषहरूद्वारा बाँचिरहेको थिएँ, यसरी मानवता वा विवेकको एक लेशविना झन्-झन् अहङ्कारी हुँदै थिएँ। परमेश्‍वरका वचनहरूको न्याय र प्रकाशहरू अनि ताडना र अनुशासन नहुँदो हो त, ताडना शैतानद्वारा म कति गहिरोसित भ्रष्ट भएको रहेछु अनि हैसितप्रतिको निम्ति मेरो चाहना कति ठूलो रहेछ भनेर मैले कहिल्यै थाहा पाउन सक्ने थिइनँ, मैले झन्-झन् हैसियतका आशिषहरूको लालसा गरिरहेको हुन्थें र म झन्-झन् भ्रष्ट भएको हुन्थें, यसरी अन्त्यमा म परमेश्‍वरद्वारा श्रापित र दण्डित भएको हुन्थें। मैले बल्‍ल के बुझेँ भने परमेश्‍वरले जेसुकै गर्नुभए पनि, चाहे त्यो न्याय गर्ने, सजाय दिने, ताडना दिने वा अनुशासित गर्ने कुरा नै किन नहोस्, यो सबै मानवजातिको निम्ति मुक्ति र प्रेम हो।

तब, मैले परमेश्‍वरका वचनहरूमा यो पढेँ: “परमेश्‍वरको दृष्टिकोण भनेको मानिसलाई उसको मूल कर्तव्य र प्रतिष्ठालाई पुनःप्राप्ति गर्न लगाउनु हो। मानिस परमेश्‍वरको सृष्टि हो, र त्यसकारण मानिसले परमेश्‍वरबाटको कुनै पनि मागहरू गरेर आफैलाई नाघ्नु हुँदैन, र परमेश्‍वरको सृष्टिको रूपमा रहेको आफ्‍नो कर्तव्यलाई पूरा गर्ने बाहेक केही पनि गर्नु हुँदैन” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। “परमेश्‍वरको सृष्टिको रूपमा मानिसले पनि मानिसको कर्तव्य निभाउनैपर्छ। ऊ सबै थोकका प्रभु वा हेरचाह गर्ने व्यक्ति भए तापनि, सबै थोकको बीचमा मानिसको हैसियत जति उच्‍च भए तापनि, ऊ परमेश्‍वरको प्रभुत्वको अधीनमा रहेको सानो मानव बाहेक केही पनि होइन, र महत्त्वहीन मानवजाति, परमेश्‍वरको सृष्टि बाहेक केही पनि होइन, र ऊ परमेश्‍वरभन्दा माथि कहिल्यै हुनेछैन। परमेश्‍वरको सृष्टिको रूपमा, मानिसले परमेश्‍वरको सृष्टिको रूपमा रहेको कर्तव्यलाई निभाउने प्रयास गर्नुपर्छ, र अरू कुनै छनौटहरू नगरिकन परमेश्‍वरलाई प्रेम गर्न खोज्नुपर्छ, किनभने परमेश्‍वर मानिसको प्रेमको योग्य हुनुहुन्छ। परमेश्‍वरलाई प्रेम गर्न खोजी गर्नेहरूले कुनै पनि व्यक्तिगत लाभहरूको खोजी गर्ने वा तिनीहरूले व्यक्तिगत रूपमा तृष्णा गर्ने कुराहरूको खोजी गर्ने गर्नुहुँदैन; खोजी गर्ने सबैभन्दा सहि माध्यम यही नै हो। यदि तैँले सत्यताको खोजी गर्छस्, यदि तैँले सत्यतालाई अभ्यास गर्छस् भने, र तैँले आफ्‍नो स्वभावमा परिवर्तन हासिल गर्छस् भने, तैँले हिँड्ने मार्ग सहि छ। यदि तैँले देहका आशिषहरूको खोजी गर्छस् भने, र तैँले तेरा आफ्‍ना धारणाहरूको सत्यतालाई अभ्यास गर्छस् भने, र तेरो स्वभावमा कुनै परिवर्तन छैन, र देहमा तँ परमेश्‍वरप्रति पूर्ण रूपमा आज्ञाकारी छैनस्, अनि तँ अझै अस्पष्टतामा नै जिउँछस् भने, तैँले जे कुराको खोजी गर्छस् त्यसले तँलाई अवश्य नै नरक लैजानेछ, किनभने तैँले हिँड्ने मार्ग असफलताको मार्ग हो। तँलाई सिद्ध पारिनेछ कि हटाइनेछ भन्‍ने कुरा तेरो आफ्‍नै खोजीमा निर्भर हुन्छ, भन्‍नुको अर्थ सफलता वा असफलता मानिसले हिँड्ने मार्गमा नै निर्भर हुन्छ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। परमेश्‍वरका वचनहरू पढिसकेपछि, मैले के बुझेँ भने म एउटा सृजिएको प्राणी हुँ जसले आफ्नो उचित ठाउँ लिनुपर्छ, परमेश्‍वरलाई प्रेम गर्न खोज्नुपर्छ, परमेश्‍वरको आज्ञा मान्नुपर्छ, आफ्ना भ्रष्ट स्वभावहरूलाई त्याग्नुपर्छ अनि सृजिएको प्राणीको रूपमा रहेको आफ्नो कर्तव्य पूरा गर्नुपर्छ। केवल यही मात्रै ठीक खोजी हो। मैले के पनि महसुस गरेँ भने कसैले मुक्ति प्राप्त गर्छ कि गर्दैन अनि सिद्ध हुन्छ कि हुँदैन भन्ने कुरा तिनीहरूसित हैसियत छ कि छैन भन्ने कुरासित सम्बन्ध हुँदैन। कसैले जस्तोसुकै काम गरे पनि, परमेश्‍वरले हेर्नुहुने कुरा भनेको तिनीहरूको इमानदारीता र आज्ञाकारीता हो, यसरी उहाँले तिनीहरूले सत्यतालाई पछ्याउँछन् कि पछ्याउँदैनन् अनि तिनीहरूको जीवन परिवर्तन भएको छ कि छैन भनी हेर्नुहुन्छ। जब मैले यस कुरालाई महसुस गरेँ, तब मैले परमेश्‍वरसित यसो भनेर प्रार्थना गरेँ: “मैले भविष्यमा चाहे जस्तोसुकै काम गरे पनि, चाहे मसित कुनै हैसियत भए पनि, नभए पनि, म इमान्दारीतापूर्वक सत्यतालाई पछ्याउन चाहन्छु अनि सृजिएको प्राणीको रूपमा रहेको आफ्नो कर्तव्य पूरा गर्न चाहन्छु।” त्यसको लगभग दुई महिनापछि, मेरा चोटपटकहरू राम्रो हुँदै गए अनि म फेरि बाहिर सुसमाचार सुनाउन जान सकेँ। के परिवर्तन भएको थियो भने मैले उप्रान्त म हैसियतरहित छु भन्ने महसुस गरिनँ अनि अरूसित काम गर्दा मैले उप्रान्त सर्वश्रेष्ठ हुने होड गरिनँ। आफ्नो कर्तव्य मात्र पूरा गर्नु पाउनुले पनि म परमेश्‍वरद्वारा उचालिएको छु भनेर देखाउँछ भन्‍ने मैले महसुस गरेँ।

वर्षहरू बित्दै गए, अनि म हैसियतको बन्धन र साङलाहरूबाट स्वतन्त्र भएको छु भन्‍ने मलाई लाग्यो। तर, जब परमेश्‍वरले मेरो निम्ति एउटा नयाँ परिस्थिति मिलाइदिनुभयो, हैसियतको मेरो चाहनाले फेरि नराम्रोसित शिर उठायो। सन् २०१२ को हिउँदेयामको कुरा हो। प्रहरीहरूले पागलसरी इसाईहरूलाई पक्राउ गरिरहेका थिए, अनि यो निकै खराब समय थियो। एक दिन, अगुवाहरू र डिकनहरूले हाम्रो गाउँमा एउटा भेलाको आयोजना गरे। एउटा अगुवाले मसँग केही फुर्सद भएको देखेर मलाई सडकको एउटा कुनामा उभिएर निगरानी गर्न लगाए। म यस कुरामा साँच्चै बेखुशी भएँ तर दाजुभाइ-दिदीबहिनीहरूको सुरक्षालाई ध्यानमा राखेर म सहमत भएँ। अगुवा त्यहाँबाट गएपछि, मैले मनमनै सोचेँ: “म वर्षौंदेखि एउटा अगुवा रूपमा छु र सधैँ बाहिर सुसमाचार प्रचार गर्दै आएको छु। निगरानी गर्ने यस्तो तुच्छ काम त केही साधारण विश्‍वासीहरूलाई खोजेर गराउनु राम्रो हुन्थ्यो। किन मैले यो गर्नुपरेको छ? तिमीहरू सबै त्यहाँ भेलामा छौ जब कि म जोखिम मोलेर यहाँ चिसोमा बसिरहेको छु। के यो मसित कुनै हैसियत नभएकोले कारणले होइन र? यदि म अगुवा भएको भए मैले यसरी पहरेदारको काम गर्नुपर्ने थिएन।” एक्कासि मैले के महसुस गरेँ भने, हैसियतको निम्ति रहेको मेरो चाहना फेरि पुरानै अवस्थामा फर्किरहेको छ। त्यसैले, मैले हतार-हतार परमेश्‍वरसित यसो भन्दै प्रार्थना गरेँ, “प्रिय परमेश्‍वर, मैले अहिले यो तुच्छ काम गर्नु परेको छ र हैसियतको निम्ति रहेको मेरो चाहना फेरि जागेको छ। हे परमेश्‍वर, म फेरि यो हैसियतको बन्धनमा आउन चाहँदिनँ। कृपया, मलाई हैसियतका यी बन्धनहरूलाई तोड्न अगुवाइ गर्नुहोस्।” त्यसपछि मैले यी परमेश्‍वरका यी वचनहरू पढेँ: “केही मानिसहरूले विशेष गरी पावललाई आदर्श मान्छन्। तिनीहरू बाहिर गएर भाषण दिन र काम गर्न मन पराउँछन्, भेलाहरूमा उपस्थित हुन र प्रवचन दिन मन पराउँछन्, अनि मानिसहरूले तिनीहरूलाई सुनेको, तिनीहरूको आराधना गरेको, र तिनीहरूका वरिपरि घुमेको तिनीहरू मन पराउँछन्। तिनीहरू अन्य व्यक्तिहरूको मनमा आफ्नो हैसियत बनाउन चाहन्छन् र तिनीहरूले प्रस्तुत गरेको प्रतिरूपलाई अन्य व्यक्तिहरूले भाउ दिएमा तिनीहरू त्यसको सराहना गर्छन्। अब यी व्यवहारहरूबाट तिनीहरूको प्रकृतिलाई विश्‍लेषण गरौं: तिनीहरूको प्रकृति के हो? यदि तिनीहरूले साँच्चै नै यसरी नै व्यवहार गर्छन् भने, तिनीहरू अहङ्कारी र अभिमानी छन् भनी देखाउन यही कुरा काफी छ। तिनीहरूले परमेश्‍वरको आराधना गर्दै गर्दैनन्; तिनीहरूले अझ उच्च हैसियत खोज्छन् र अन्य व्यक्तिहरू उपर अधिकार जमाउन, तिनीहरूलाई वशमा पार्न र तिनीहरूको मनमा आफ्नो हैसियत राख्न चाहन्छन्। यो शैतानको चिरपरिचित प्रतिरूप हो। तिनीहरूको प्रकृतिको सहजै देख्न सकिने पक्षहरू भनेका अहङ्कार र अभिमान, परमेश्‍वरको आराधना गर्न अनिच्छुक हुनु, र अन्य व्यक्तिहरूले आफ्नो आराधना गरून् भन्ने चाहना गर्नु जस्ता कार्य हुन्। त्यस्ता व्यवहारहरूले तिनीहरूको प्रकृतिको बारेमा एकदमै स्पष्ट दृष्टिकोण प्रदान गर्न सक्छन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)। परमेश्‍वरका वचनहरू पढिसकेपछि, मैले के महसुस गरेँ भने, म सधैँ उच्च पदहरूको पछि लाग्छु, सधैँ अरूले मलाई आदर गरुन् र श्रद्धाको पात्र ठानून् भनी चाहन्छु, म अरू मानिसहरूको हृदयमा ठाउँ चाहन्छु, सारमा, यसको अर्थ म अरू मानिसहरूको हृदयमा ठाउँ ओगट्न चाहन्छु भन्‍ने हुन्थ्यो। मैले मानिसहरूको निम्ति परमेश्‍वरसित प्रतिस्पर्धा गरिरहेको थिएँ! मेरो स्वभाव अति अहङ्कारी थियो! मैले कसरी पावलले सधैँ आफैलाई उचाल्दै अनि गवाही दिइरहेका हुन्थे, यस क्रममा उनी अरूबाट प्रशंसा र श्रद्धाको पात्र खोजिरहेका हुन्थे भन्‍ने बारेमा सोचेँ, किनकि उनले भनेका थिए, “मेरो लागि जिउनु ख्रीष्ट हो र मर्नु प्राप्ति हो” (फिलिप्‍पी १:२१)। यसले गर्दा धेरै मानिसहरूले उनलाई सराहना र श्रद्धा गरे, यतिसम्म कि मानिसहरूको हृदयमा रहेको उनको स्थानले प्रभु येशू ख्रीष्टको स्थानलाई पनि उछिन्यो। के मैले जे सोचिरहेको थिएँ र त्यसबेला जुन कुरालाई पछ्याइरहेको थिएँ, त्यसले मलाई पावल जस्तै बनाउँदैन र? म वास्तवमै ख्रीष्ट-विरोधीहरूको परमेश्‍वरलाई विरोध गर्ने बाटोमा थिएँ; मैले साँच्चै नै परमेश्‍वर र मानिसहरूलाई विरक्त तुल्याइदिएको थिएँ, अनि म दण्डको योग्य थिएँ। आखिरी दिनहरूमा, परमेश्‍वरले मानिसहरूलाई शुद्ध गर्न र मुक्ति दिन सत्यतालाई व्यक्त गर्नुहुन्छ, तापनि विश्‍वास गरेको यति धेरै वर्षपछि पनि, मैले सत्यतालाई पछ्याउने कुनै प्रयास गरेको थिइनँ न त आफैलाई परिवर्तन गरेर परमेश्‍वरको आज्ञा मान्ने र आराधना गर्ने व्यक्ति हुन खोज्ने बारेमा नै कुनै विचार गरेको थिएँ। बरु, मैले मेरो सबै सोच र ऊर्जालाई हैसियत पछ्याउनमै प्रयोग गरेँ। यदि म यसरी अघि बढेँ भने त म परमेश्‍वरद्वारा श्रापित र दण्डित हुनेछु। म कस्तो मूर्ख भएको थिएँ!

तब, मैले परमेश्‍वरका यी वचनहरू पढेँ: “मानिसहरू सृष्टि गरिएका प्राणीहरू हुन्, जोसँग घमन्ड गर्न लायकको केही पनि छैन। तिमीहरू परमेश्‍वरका प्राणीहरू भएकाले तिमीहरूले प्राणीको कर्तव्य पूरा गर्नुपर्छ। तिमीहरूका लागि अरू आवश्यक सर्तहरू छैनन्। तिमीहरूले यसरी प्रार्थना गर्नुपर्छ: ‘हे परमेश्‍वर! चाहे मेरो हैसियत होस् वा नहोस्, म अब आफूलाई बुझ्छु। यदि मेरो हैसियत उच्च छ भने यो तपाईंले उचाल्नुभएकोले गर्दा हो, र यदि यो तुच्छ छ भने यो तपाईंको पूर्वनिर्धारणले गर्दा हो। सबै कुरा तपाईँको हातमा छन्। मसँग न त कुनै विकल्प छ, न कुनै गुनासो छ। म यस देशमा र यी मानिसहरूको बीचमा जन्मनुपर्छ भनी तपाईंले नै पूर्वनिर्धारित गर्नुभयो, र मैले गर्नुपर्ने भनेको तपाईंको अधीनमा पूर्ण रूपमा आज्ञाकारी हुनु मात्र हो, किनकि सबै कुरा तपाईंले पूर्वनिर्धारित गर्नुभएको प्रबन्धभित्र छन्। म हैसियतको बारेमा विचार गर्दिनँ; आखिर, म एक प्राणी मात्र हुँ। यदि तपाईंले मलाई अतल कुण्डमा, आगो र गन्धकको कुण्डमा राख्नुभयो भने, म एक प्राणीबाहेक अरू केही पनि होइन। यदि तपाईं मलाई प्रयोग गर्नुहुन्छ भने म एक प्राणी हुँ। यदि तपाईं मलाई सिद्ध पार्नुहुन्छ भने पनि म एक प्राणी नै हुँ। यदि तपाईं मलाई सिद्ध पार्नुहुन्न भने पनि म तपाईंलाई प्रेम गर्नेछु, किनकि म एक प्राणीभन्दा बढी अरू केही होइन। म सृष्टिका परमप्रभुद्वारा सृष्टि गरिएको एक क्षुद्र प्राणीबाहेक अरू केही पनि होइन, सृष्टि गरिएका सारा मानिसहरूमध्ये एक जना मात्र हुँ। तपाईंले नै मलाई सृष्टि गर्नुभयो, र अब एकचोटि फेरि तपाईंले मलाई तपाईंको इच्छाअनुसार गर्न आफ्नो हातमा राख्नुभएको छ। म तपाईंको औजार र तपाईंको प्रतिभार बन्न इच्छुक छु, किनकि सबै कुरा तपाईंले नै पूर्वनिर्धारण गर्नुभएको हो। यसलाई कसैले परिवर्तन गर्न सक्दैन। सबै थोक र सबै घटनाहरू तपाईंको हातमा छन्।’ जब त्यो समय आउँछ जसले तँलाई हैसियतको बारेमा सोचविचार गर्न दिँदैन, तब तँ त्यसबाट मुक्त हुनेछस्। तब मात्र तँ आत्मविश्वास र हिम्मतका साथ खोजी गर्न सक्षम हुनेछस्, र तब मात्र तेरो हृदय कुनै पनि करकापबाट मुक्त हुन सक्छ” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। परमेश्‍वरका वचनहरू पढिसकेपछि, मैले के बुझेँ भने यदि कसैसित उच्च हैसियत छ भने, त्यसको अर्थ परमेश्‍वरले तिनीहरूलाई उचाल्नुभएको छ, अनि कसैसित सानो हैसियत छ भने त्यसको अर्थ, यो परमेश्‍वरले नै पूर्वनियुक्त गर्नुभएको हो। उहाँले मानिसहरूलाई जस्तो प्रकारले व्यवहार गर्नुभए पनि, हामीलाई जहाँसुकै राख्नुभए पनि, हामी सधैँ अधीनतामा रहनुपर्छ, आफ्नो काम राम्रोसित गर्नुपर्छ अनि गुनासो गर्नुहुँदैन। यो नै तर्कसङ्गत कुरा हो, अनि एउटा सच्चा सृजिएको प्राणीले यही गर्छ। जब मैले यो कुरा बुझेँ, तब म अधीनतामा रहन र सत्यतालाई अभ्यास गर्न इच्छुक भएँ, अनि त्यस बेलादेखि, मैले आफैलाई पहरेदार हुनको निम्ति अर्पण गरेँ। अगुवा र डिकनहरूले शान्तिपूर्वक आफ्नो भेलालाई सम्पन्न गर्न सकून् भनेर सुनिश्चित गर्न मैले पहरा दिने काम गरेँ। अगुवाले त्यसपछि पनि केही भेलाहरूको निम्ति पहरा दिनको निम्ति आग्रह गरे, तर मैले उप्रान्त यो ठूलो वा सानो हैसियत भन्ने विचार गरिनँ; मैले धेरै स्वतन्त्र र शान्ति अनुभव गरेँ।

ती वर्षहरूमा, परमेश्‍वरले मलाई उदाङ्ग पार्न बारम्बार परिस्थितिहरूको प्रबन्ध गर्नुभयो अनि उहाँले मलाई न्याय गर्न र सजाय दिन उहाँका वचनहरू प्रयोग गर्नुभयो ताकि म शैतानद्वारा कति भ्रष्ट भएको छु अनि हैसियतको निम्ति मेरो चाहना कति ठूलो छ भनी मैले साँच्चै देख्न सकूँ। मैले के पनि स्पष्ट रूपले पहिचान गरेँ भने, मानिसहरूलाई बन्धनमा राख्न शैतानले हैसियतको प्रयोग गर्छ: तपाईंले जति बढी हैसियतलाई पछ्याउनुहुन्छ, शैतानले तपाईंलाई त्यति नै बढी हानि गर्छ र तपाईंले परमेश्‍वरलाई अवज्ञा गर्नुहुन्छ र विरोध गर्नुहुन्छ। उद्धार पाउनको निम्ति मानिसहरूले परमेश्‍वरप्रतिको आफ्नो विश्‍वासमा के कुरालाई पछ्याउनुपर्छ भनेर पनि मैले बुझ्दै आएँ। हैसियतको निम्ति त्यस्तो प्रबल चाहना र त्यस्ता ठूला महत्वाकांक्षाहरू भएर पनि मैले आफूलाई जसरी अहिले जस्तो परिवर्तन गर्न सकेको छु, परमेश्‍वरले मिलाउनुभएको परिस्थितिहरू र बन्दोबस्तहरूलाई शिरोपर गर्न सकेको छु, अनि मेरो कामलाई आज्ञाकारी भएर गर्न सकेको छु यो सबै परमेश्‍वरको न्याय र सजायको काम हो। परमेश्‍वरले मेरो पक्षमा कस्तो परिश्रमी प्रयास गर्नुभयो त्यसको निम्ति अनि मलाई मुक्ति दिनुभएको निम्ति म सर्वशक्तिमान् परमेश्‍वरलाई हृदयको गहिराइदेखि नै धन्यवाद दिन्छु!


३१. आफ्नो कर्तव्यमा लागिरहनु

याङ्ग्मु, दक्षिण कोरिया

म ब्रदर-सिष्टरहरूले प्रदर्शन गरेको, परमेश्‍वरको प्रशंसा गर्दै गीत गाएको देख्दा म डाह गर्थें। म एक दिन मञ्चमा गएर गाउन सक्छु, परमेश्‍वरको गवाही दिन सक्छु भनेर सपना देख्थें। यो कस्तो आदरको कुरा हुनेथियो! त्यो दिन मैले सोचेको भन्दा चाँडै नै आइपुग्यो।

मे २०१८ मा, म गायन झुण्डको कोरल प्रदर्शन, राज्यको स्तुतिगानको अभ्यासहरूमा सामेल भएँ। अँ, मैले पहिले कहिल्यै गाएको वा नाचेको थिइनँ, त्यसैले सुरुमा मलाई अभ्यास गर्न गाह्रो भयो। मैले गाउँदा म साँच्चिकै अत्तालिएको थिएँ अनि मेरो अनुहारमा कडापन झल्किएको थियो। अनि नाचहरूमा सधैँ मेरो तालमेल बिग्रन्थ्यो। तर म निरुत्साहित भइनँ। मलाई राज्यको स्तुतिगान परमेश्‍वरको आगमनको गवाही हो भन्‍ने लाग्थ्यो, अनि यति उत्प्रेरित हुन्थें कि म केवल प्रार्थना गरिरहन्थें। राम्रोसित प्रदर्शन गर्न म मेरो सम्पूर्ण प्रयास लगाउथें। परमेश्‍वरले मलाई अलि-अलि गरेर अगुवाइ गर्नुभयो, अनि चाँडै, मैले सबै कुरामा सहज अनुभव गर्न थालेँ। म अरूलाई तिनीहरूको हाउभाउमा पनि सहायता गरिरहेको थिएँ। म आफैसित खुशी थिएँ र सोच्थें, “अब मैले राम्रै प्रस्तुति दिइरहेको छु। मेरा चालहरू साँच्चिकै विशेष छन्। तिनीहरूले छायाङ्कन गर्दा, मलाई पक्कै पनि सबैभन्दा अगाडि राखिनेछ। अनि जब घरमा भएका ब्रदर र सिष्टरहरूले मलाई अगाडि देख्छन्, तब तिनीहरू अति उत्तेजित हुनेछन् अनि गर्व गर्नेछन्। म निश्चित छु, तिनीहरूले मेरो ईर्ष्या पनि गर्नेछन्।” जब-जब मैले यो कुरा सोच्थें, तब-तब मलाई खुसी लाग्थ्यो अनि मेरो कर्तव्यप्रति मसित असीम ऊर्जा आउँथ्यो। अनि जब हामी अभ्यास गर्थ्यौं, म पसिना र दुखाइमा भए पनि, म आराम लिँदिनथिएँ। यदि म सुस्त भएँ भने म अगाडि हुन पाउनेछैन, अनि मैले आफैलाई देखाउने अवसर पाउनेछैन भनेर म डराएको थिएँ। जतिसुकै कठिन भए पनि मैले सक्दो गर्नुपर्छ भन्‍ने मलाई थाहा थियो। छायाङ्कन नजिक आउँदै गर्दा, निर्देशकले मञ्चमा हाम्रो स्थानहरू योजनाबद्ध गर्नुभयो। म अति उत्साहित थिएँ र सूचीमा मेरो नाउँ खोजी गरेँ। तब मैले आफू सातौँ पङ्क्तिमा रहेको देखेँ। मैले विश्‍वासै गर्न सकिनँ। मलाई किन त्यति पछाडि राखियो? के निर्देशकले गल्ती गर्‍यो त? मेरा चालहरू र हाउभाउहरू सबै राम्रै देखिन्थे। मैले अरूलाई पनि तिनीहरूको चालहरूमा सहायता गर्दै आइरहेको थिएँ। म त धेरै अगाडि हुनुपर्ने हो भन्‍ने मलाई साँच्चिकै लाग्यो। किन मलाई त्यति पछाडि राखियो? यति मेरो भिडियो खिचिएन, यदि म पर्दामै देखिइनँ भने, कसैले मलाई देख्ने समेत छैन। यो सोचले मलाई साँच्चिकै असन्तुष्ट तुल्यायो। अभ्यासहरूमा उप्रान्त मैले प्रस्तुतिमा कुनै आनन्द वा ऊर्जा लगाउन सकिनँ। मलाई सधैँ खिन्न लाग्थ्यो, विशेष गरी जब मैले अगाडिका पङ्‌क्तिहरूमा रहेका केही सिष्टरहरू देख्थें, जसको प्रस्तुति केही विशेष थिएन। मैले यो कुरा बुझेको थिइनँ। कसरी तिनीहरू मभन्दा राम्रो भए र? किन तिनीहरू अगाडिका पङ्‌क्तिहरूमा हुन पाए? जबकि म पछाडि अड्केको छु? म एकदमै ईर्ष्यालु भएँ अनि यस कुरालाई स्वीकारै गर्न सकिनँ। तर मैले अभ्यासमा मभन्दा जान्‍ने केही ब्रदर र सिष्टरहरूलाई अझ पछाडिको पङ्‌क्तिहरूमा राखिएको देखेँ। तर अभ्यासहरूमा, तिनीहरू पूरा खुशी थिए, मानौं त्यसले तिनीहरूलाई कुनै चिन्तित तुल्याएको थिएन। म अलमल्लमा परेँ। पछाडि हुँदा पनि, तिनीहरू आज्ञाकारी र निकै सक्रिय थिए। त्यसोभए, किन त मलाई यो गाह्रो भएको थियो? किन म अधीनमा बस्न सकिन? के म अनुचित व्यक्ति भइरहेको थिएँ त? त्यस बेला मलाई अलिक पछुतो भयो, तर अझै पनि मैले आफ्‍नो बारेमा मनन गरिनँ। मलाई जुन पङ्क्तिमा ठाउँ दिइयो, त्यसलाई मैले स्वीकारै गर्न सकिनँ।

तब पछि, निर्देशकले पङ्क्तिमा केही हेरफेर गरे। म मनमनै खुशी भएँ, अनि यस पल्ट अगाडि जान पाउनेछु भनेर सोचेँ। तर जब मैले त्यो देखेँ, मलाई रुनै मन लाग्यो। मलाई सबैभन्दा पछाडिको पङ्‌क्तिको, छेउमा राखियो जहाँ क्यामेराले मुस्किलले मलाई देख्थ्यो। अनि अझ खराब त के थियो भने, अभ्यासमा आएको त्यति धेरै समय नभए पनि, कतिपय सिष्टरहरूलाई मभन्दा अगाडि राखिएको थियो। मैले सबै कुराको सन्तुलन भताभुङ्ग भएको अनुभव गरेँ। फिल्ममा देखा परुँ भनेर मैले यति कडा अभ्यास गर्दै आइरहेको थिएँ तैपनि, किन मलाई नदेखिने गरी पछाडिको कुनामा राखियो जहाँ मैले मेरो अनुहार देखाउने कुनै मौका पाउँदिनथिएँ? म केवल मञ्‍चको वस्तु मात्र भएँ। फिल्ममा हुनुको के नै अर्थ भयो र? यदि मलाई थाहा भएको भए, अभ्यासहरूमा म त्यति कडा परिश्रम पनि गर्नेथिइनँ। मलाई आफू तोडिँदैछु जस्तो लाग्यो। मैले यसलाई स्वीकार्न सकिनँ। केही दिन पछिको अभ्यासमा, मैले मेरो गोली गाँठो मर्काइ पठाएँ। त्यसैले, मैले सोचेँ, “अब मेरो गोली गाँठो मर्केको छ, म विश्राम लिन सक्छु। आफूलाई थकाउन कुनै आवश्यक छैन। म पछाडि छु। कसैले मलाई देख्ने होइन क्यारे। किन कडा परिश्रम गर्नु?” म त्यहाँ ढीला पुग्थें अनि चाँडै फर्किन्थें। जब पूर्वाभ्यास गाह्रो हुन्थ्यो, म मजाले आराम लिन्थें। यो देखेर अरू केही सिष्टरहरूले मलाई स्मरण दिलाउन थाले, “यो छायाङ्कन गर्ने दिन जस्तै हो। यदि तिमीले हामीसित अभ्यास गरेनौ भने, सबै जनासित तिम्रो तालमेल बिग्रनेछ। तिमीले गर्दा हामी पछि पर्नु हुँदैन।” यसले मलाई व्याकुल बनायो, अनि मलाई अलि नराम्रो लाग्न थाल्यो। हामीले बीस दिनमा छायाङ्कन गर्न लागेका छौं भन्‍ने मलाई थाहा थियो। यदि म अभ्यासमा लागिन भने, सबै परियोजनामा ढिलाइ हुनसक्थ्यो। मबाट बाधा उत्पन्न हुन सक्थ्यो। अचानक मलाई डर लाग्यो। किन मैले यस्तो भ्रष्ट व्यवहार देखाइरहेको छु? मनन गरिसकेपछि मैले के देखेँ भने, तिनीहरूले मलाई पछाडिको पङ्क्तिमा राखेको कारण मेरो कामको निम्ति ऊर्जा गुमाउन थालेको र विरोधी बन्‍न थालेको रहेछु, पङ्‌क्ति र मैले आफूलाई प्रदर्शन गर्न सकेको थिइनँ। मैले जतिसक्दो थोरै मात्र प्रयास गरिरहेको थिएँ। यस क्रममा मैले परमेश्‍वरको विरोध गरिरहेको थिएँ। मेरो गोली गाँठो झन्-झन् साह्रो भइरहेको थियो, जुन परमेश्‍वरले मलाई अनुशासित गरिरहनुभएको हुनसक्छ। आफूलाई प्रदर्शन गर्ने कुरालाई त छोडौं, तर यदि म विरोधी नै भइरहेको भए, म मञ्चमा खडा हुन पनि पाउने थिइनँ होला, अनि मैले मेरो कर्तव्य गुमाउनेथिएँ। मेरो पीडा र खेदमा, मैले त्यस रात परमेश्‍वरसित प्रार्थना गरेँ। “हे परमेश्‍वर, मलाई पछाडिको पङ्क्तिमा राखेदेखि नै म साँच्चिकै खिन्न भएको छु। म अधीनतामा रहिनँ, मसित गुनासाहरू छन्, मैले आफ्नो कर्तव्य राम्ररी गरिरहेको थिइनँ, काममा ढिलासुस्ती गरिरहेको थिएँ। म कति विद्रोही छु भनी मैले देखेको छु। मैले तपाईंलाई दुःखित तुल्याएको छु। हे परमेश्‍वर, दया गरी, मलाई यो डरलाग्दो अवस्थादेखि बाहिर निकाल्नुहोस्।”

त्यसपछि मैले परमेश्‍वरका यी वचनहरू पढेँ: “यसमा ओहदा, मुहार, वा प्रतिष्ठाको कुरा उठ्नेबित्तिकै, हरेक व्यक्तिको हृदय अपेक्षाले उफ्रन्छ, अनि तिमीहरू प्रत्येक सधैँ अरूभन्दा माथि हुन, प्रसिद्ध हुन र सम्मानित हुन चाहन्छौं। परमेश्‍वरको घरमा प्रतिस्पर्धा गर्नु लाजमर्दो कुरो भए पनि र त्यहाँ प्रतिस्पर्धा गर्न अनुमति नदिइएको भए पनि, हरेक व्यक्ति सधैँ प्रतिस्पर्धा गर्ने चाहना गर्दै समर्पित हुन अनिच्‍छुक हुन्छ। तथापि, प्रतिस्पर्धा नगरिकन तिमीहरू सन्तुष्ट हुँदैनौ। जब तिमीहरूले कसैलाई माथि उठेको देख्छौ, तब तिमीहरू ईर्ष्या, घृणाको महसुस गर्छौ, अनि अन्याय भयो भन्ने ठान्छौ। ‘म चाहिँ किन माथि उठ्न सक्दिन? किन सधैँ त्यो व्यक्ति मात्र माथि उठ्छ, अनि मेरो पालोचाहिँ कहिल्यै आउँदैन?’ अनि तिमीहरूले केही असन्तोष महसुस गर्छौ। तिमीहरूले यसलाई दबाउन कोसिस त गर्छौ तर सक्दैनौ। तिमीहरूले परमेश्‍वरलाई प्रार्थना गर्छौ र केही समय अलि राम्रो महसुस गर्छौ, तर यस प्रकारको परिस्थितिमा प्रवेश गर्नेबित्तिकै तिमीहरूले यसलाई काबूमा राख्न सक्दैनौं। के यसले अपरिपक्‍व कद प्रदर्शन गर्दैन र? के व्यक्ति त्यस्तो अवस्थामा जानु भनेको पासोमा पर्नु होइन र? यिनीहरू शैतानको भ्रष्ट प्रकृतिका साङ्लाहरू हुन् जसले मानिसहरूलाई बाँधेर राख्छ। यदि व्यक्तिले यी भ्रष्ट स्वभावहरू त्यागेको छ भने, के ऊ मुक्त र स्वतन्त्र भएको हुँदैन? यो कुरालाई विचार गर्: यदि कुनै व्यक्ति यस्ता अवस्थाहरूको पासोमा पर्नबाट जोगिन चाहन्छ, तीबाट आफूलाई छुटाउन चाहन्छ भने, र यी कुराहरूको कष्ट र दासत्वबाट स्वतन्त्र हुन चाहन्छ भने उसले कस्ता किसिमका परिवर्तनहरू गर्नुपर्छ? कुनै व्यक्ति साँच्चै मुक्त र स्वतन्त्र हुन सक्नुभन्दा पहिले उसले के प्राप्त गर्नुपर्छ? एकातिर, उसले परिस्थितिहरूलाई राम्ररी हेर्नुपर्छ: ख्याति र सम्पत्ति अनि ओहदाहरू शैतानले मानिसहरूलाई भ्रष्ट पार्न, तिनीहरूलाई पासोमा पार्न, तिनीहरूको हानि गर्न, र तिनीहरूलाई भ्रष्ट तुल्याउन शैतानले प्रयोग गर्ने औजार हुन्। सैद्धान्तिक रूपमा, तैँले पहिले यसको स्पष्ट ज्ञान प्राप्त गर्नुपर्छ। यसबाहेक, तैँले यी कुराहरू छोड्न र तिनलाई एकातिर पन्साउन सिक्नैपर्छ। … होइन भने, तैँले जति धेरै संघर्ष गर्छस्, तँलाई त्यति नै धेरै अँध्यारोले घेर्नेछ, र तैँले त्यति नै धेरै ईर्ष्या र घृणा महसुस गर्नेछस्, अनि तेरो पाउने चाहना झन्-झन् प्रबल बन्दै जानेछ। तेरो पाउने चाहना जति प्रबल हुन्छ, तँ त्यसो गर्न त्यति नै कम सक्षम हुनेछस्, अनि तैँले अझ कम मात्र प्राप्त गरेपछि तेरो घृणा बढ्नेछ। तेरो घृणा बढेपछि तँ भित्री रूपमा झन् अँध्यारो हुनेछस्। तँ भित्री रूपमा जति धेरै अँध्यारो हुन्छस् तैँले त्यति नै कमजोर रूपले कर्तव्य निर्वाह गर्नेछस्; तैँले जति कमजोर रूपले कर्तव्य निर्वाह गर्छस्, तँ त्यति नै कम उपयोगी हुनेछस्। यो एक अन्तर्सम्‍बन्धित, दुष्चक्र हो। यदि तैँले कहिल्यै पनि आफ्नो कर्तव्य राम्रोसँग निर्वाह गर्न सक्दैनस् भने, तँलाई बिस्तारै हटाइनेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। यी वचनहरूले मलाई अलिक ब्युँझायो। परमेश्‍वरका वचनहरूले मेरो अवस्था सटीक प्रकारले प्रकट गर्यो। म गायनझुण्डमा सामेल भएपछि, अनि नाचको समयतालिकाबारे परिचित भएपछि, अनि अरूलाई समेत अभ्यासमा डोर्याउन सक्‍ने भएपछि, मलाई के लाग्यो भने, मैले अरूभन्दा राम्रो प्रस्तुति गर्छु अनि छायाङ्कन गर्दा अगाडि हुनेछु। क्यामेरामा देखिनेछु भनी सोचेर म आफ्नो कर्तव्यप्रति निकै उत्साहित थिएँ। मैले खुशीसाथ कडा परिश्रम गर्थेँ, अनि मैले अभ्यासमा ध्यान केन्द्रित गर्थेँ। तर जब मेरो स्थान सबैभन्दा पछाडिको पङ्क्तिमा पर्‍यो, आफूलाई प्रदर्शन गर्ने मेरा आशाहरू ध्वस्त भए। मैले निर्देशकको बन्दोबस्तको विरोध गरेँ, अनि अगाडि भएकाहरूलाई स्वीकार्न मानिनँ। म डाही भएँ। मैले यसको बारेमा गुनासो गरेँ। यो उचित छैन भन्‍ने मलाई लाग्यो। मैले परमेश्‍वरसित तर्कवितर्क गर्ने प्रयास गरेँ। म नकारात्मक भएँ र सुस्त भएँ। मैले पहिले लगाएका सबै प्रयासको निम्ति अफसोस पनि गरेँ। मेरो व्यवहार र अभिप्रायहरूलाई मनन गर्दा, मैले परमेश्‍वरको इच्छालाई वा उहाँको गवाही हुने कार्यलाई विचार गरेर आफ्नो कर्तव्य पूरा गरिरहेको रहेनछु भन्‍ने महसुस गरेँ। म अरूभन्दा अलग देखिने अवसर, अनि अरूले मेरो प्रशंसा गरून् भन्‍ने मात्र चाहन्थेँ। के मैले केवल आफ्नै हैसियत र प्रतिष्ठाको निम्ति लडाइँ गरिरहेको थिइनँ र? म कति स्वार्थी र घिनलाग्दो थिएँ। मलाई गायनझुण्डमा समावेश हुने अवसर दिएर परमेश्‍वरले मलाई उचालिरहनुभएको थियो, तर कुनै विवेक नभएकोले, मैले कसरी परमेश्‍वरलाई सन्तुष्ट पार्नसक्छु भनेर सोचिनँ। मैले आफैलाई प्रदर्शन गर्ने प्रयास मात्रै गरेँ। अनि जब मैले त्यसो गर्न सकिनँ, तब मैले खिन्न भएर गुनासो गरेँ। म साँच्चिकै अन्धकारपूर्ण अवस्थामा खसेको थिएँ। यसरी मैले नराम्रो काम गरेँ, अनि यसले परमेश्‍वरलाई अप्रसन्न तुल्यायो। के म शैतानको फन्दामा परिरहेको थिइनँ र? मैले पर्दापछाडि कडा मेहनत गर्ने ती सबै व्यक्तिहरूको बारेमा सोचेँ, जसले मञ्चमा जान पाउँदैनथिए, तर गुनासो नगरिकन कडा मेहनत गर्थे, जो आफ्नो काममा लगनशील भएर लागिरहन्थे। यी मानिसहरूसित तुलना गर्दा म त केही पनि थिइनँ। म कृतघ्न थिएँ जस्तो लाग्यो, अनि म परमेश्‍वरप्रति ऋणी थिएँ। म यस्तो विद्रोही हुन चाहँदिनथिएँ। म पश्‍चाताप गर्न चाहन्थेँ।

त्यसपछि मैले परमेश्‍वरका यी वचनहरू पढेँ: “तैँले यी कुराहरूलाई छोडिदिन र पन्छाउन, अन्य व्यक्तिहरूलाई सिफारिस गर्न, अनि तिनीहरूलाई माथि उठ्न दिन सिक्नुपर्छ। तैँले माथि उठ्ने वा गौरव प्राप्त गर्ने अवसर भेटाएको बेलामा फाइदा लिनको लागि संघर्ष वा हतार गर्ने नगर्। तैँले पछि हट्न सिक्नुपर्छ, तर आफ्नो कर्तव्य निर्वाह गर्न भने ढिलाइ गर्नु हुँदैन। यस्तो व्यक्ति बन्नू जो चुपचाप गुमनाम रहेर काम गर्छ, र जसले बफादारी पूर्वक आफ्नो कर्तव्य निर्वाह गरिरहँदा अन्य व्यक्तिहरूलाई धाक देखाउँदै हिँड्दैन। तैँले आफ्नो प्रतिष्ठा र हैसियतलाई जति धेरै छाडिदिन्छस्, र तैँले आफ्ना चासोहरूलाई जति धेरै छाडिदिन्छस्, तँ त्यति नै धेरै शान्त हुनेछस् र तेरो हृदयभित्र त्यति नै धेरै ठाउँ खुला हुनेछ अनि तेरो अवस्था त्यति नै धेरै सुध्रनेछ। तैँले जति धेरै संघर्ष र प्रतिस्पर्धा गर्छस् तेरो अवस्था त्यति नै अँध्यारो हुनेछ। यदि तँ यो कुरालाई विश्‍वास गर्दैनस् भने, प्रयास गरेर हेर्! यदि तँ यस प्रकारको अवस्थालाई बदल्न चाहन्छस्, र यी कुराहरूबाट नियन्त्रित हुन चाहँदैनस् भने, तैँले सर्वप्रथम तिनलाई एकातिर पन्छाउनुपर्छ र तिनलाई परित्याग गर्नुपर्छ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरूले मलाई अघि बढ्ने बाटो दियो। जब मैले आफूलाई प्रदर्शन गर्न चाहन्थेँ, तब म परमेश्‍वरसित प्रार्थना गर्थें अनि आफैलाई इन्कार गर्थें, मेरा इच्छाहरूलाई त्याग्थें अनि परमेश्‍वरले चाहनुभए अनुसार म कसरी मेरो कर्तव्य पूरा गर्न सक्छु मेरा चालहरू कसरी ठीक गर्न सक्छु र गाउन सक्छु भन्ने बारेमा सोच्थें। मैले गर्नुपर्ने त्यही हो। मैले राज्यको स्तुतिगानमा हुन पाउनु त एक सृष्टिको रूपमा मैले पाएको कर्तव्य थियो, चाहे म जहाँसुकै उभिनु परोस् भन्‍ने मैले महसुस गरेँ। परमेश्‍वरले हामी कुन पङ्क्तिमा खडा छौँ त्यसअनुसार हाम्रो उपासनाको मूल्याङ्कन गर्नुहुन्न, तर हाम्रो इमानदारीता र हामीले सत्यतालाई अभ्यास गर्छौं कि गर्दैनौं र परमेश्‍वरको अधीनमा बस्छौं कि बस्दैनौं त्यसअनुसार गर्नुहुन्छ। मैले परमेश्‍वरको इच्छा बुझेपछि मैले शान्ति अनुभव गरेँ। त्यसपछि मैले यसो भनेर प्रार्थना गरेँ: “परमेश्‍वर, म फेरि विद्रोह गर्नेछैन। म जहाँ खडा भए पनि, मलाई कसैले नदेख्‍ने गरी पछाडि परे पनि, म मेरो कर्तव्य राम्ररी पूरा गर्न चाहन्छु।”

त्यसपछि अभ्यासहरूमा, मलाई सधैँ पछाडि राखियो। अनि कहिलेकाहीँ म किन पर्दामा कहिल्यै देखा पर्दिनँ, अनि किन कसैले मलाई प्रशंसा गरेनन् भनेर मैले सोच्थें, अनि म हताश हुन्थें। जब त्यस्तो हुन्थ्यो, तब म परमेश्‍वरलाई मेरो हृदयलाई शान्त गरिदिनको निम्ति प्रार्थना गर्थें, अनि मैले सोचेँ, मैले गाउने हरेक पङ्‌क्तिबाट परमेश्‍वरले जे चाहनुहुन्छ त्यसलाई म कसरी व्यक्त गर्न सक्छु? म कसरी ऊर्जासहित मैले जसरी नाच्नुपर्ने हो, त्यसरी नाच्न सक्छु? जब मैले यसरी मेरा सबै कुरा अर्पण गरेँ, म परमेश्‍वरसित अति नजिक भएँ, अनि म कहाँ खडा छु, त्यसको मैले वास्तै गरिनँ। अनि यस्तो भयो, छायाङ्कन हुने दिनको नजिकतिर, मलाई अगाडिको पङ्‌क्तितर्फ सार्दै लगियो, अनि भिडियो खिच्न केही साना दृश्यहरू पनि दिइयो। मलाई यो अवसर दिनुभएकोमा मैले परमेश्‍वरलाई धन्यवाद दिएँ। ती दिनहरूमा जब भिडियो खिचिन्थ्यो, तब म कृतज्ञ भइरहन्थेँ। हरेक दृश्य खिचिँदा मैले त्यसमा पूरा मन लगाउनमा ध्यान केन्द्रित गर्थेँ, ताकि मसित कुनै खेदहरू नहोऊन्। अन्तिम दृश्यको छायाङ्कनका निम्ति, मलाई क्यामेराको नजिकै पहिलो पङ्क्तिमा राखियो। मैले त विश्‍वासै गर्न सकिनँ। यो त ठूलो आदर हो भन्‍ने मलाईलाग्यो। मैले परमेश्‍वरलाई धेरै धन्यवाद दिएँ। मैले राम्रो काम गर्ने संकल्प गरेँ। म खुशी भएर पहिलो पङ्‌क्तितर्फ हिँड्दा सबै क्यामेराहरू मैतर्फ फर्काइएको थियो, लाइटहरू मतिर नै थिए। मेरो कपडा सीधा गरिदिन अनि मेरो कपाल मिलाइदिन एक जना सिष्टर दौडेर आइन्। अचानक, सबैले मलाई नै हेरिरहेका छन्, म नै आकर्षणको केन्द्र भएको छु जस्तो मलाई अनुभव भयो, अनि मैले मेरो उत्साहलाई रोक्नै सकिनँ। मैले कहिल्यै पहिलो पङ्क्तिमा हुन पाउने आशा गरेको थिइनँ। यदि दृश्य राम्रो आएमा, धेरै मानिसहरूले मलाई हेर्नेछन् अनि मैले साँच्चिकै नाम कमाउनेछु भनी मैले सोचेँ। यो विचार मभित्र बढ्दै गइरहेको थियो। मलाई साँच्‍चै खुशी लागेको थियो। त्यसपछि, म ठीक स्थितिमा छैनँ, मैले फेरि आफूलाई प्रदर्शन गर्न चाहिरहेको छु भन्‍ने मलाई लाग्यो। मैले परमेश्‍वरलाई प्रार्थना गर्न थालेँ र आफैलाई इन्कार गर्न थालेँ, तर मैले यस बेठीक तरिकाले सोच्ने कार्यलाई रोक्नै सकिनँ, अनि म शान्त हुन सकिनँ। हामीले केही दृश्यहरू खिँच्यौ, तर मैले राम्रोसित गर्न सकिनँ। निर्देशकले हामीलाई ठीक मनस्थितिमा रहन स्मरण गराउनुभयो। त्यसपछि, मैले ठीक गरिरहेको छैन भनी निर्देशकले देख्लान् अनि मलाई पछाडिको पङ्क्तिमा राखिदेलान् भनेर म अत्तालिएँ। मैले आफैलाई प्रदर्शन गर्ने अवसर गुमाउनेथिएँ। तर मलाई के महसुस भयो भने, मैले आफ्नै हितको बारेमा सोच्नु हुँदैन अनि मैले आफ्नो स्थितिलाई मिलाउनुपर्छ, र मेरो कर्तव्य राम्ररी पूरा गर्नुपर्छ। यस समयभरि, मैले आफूलाई प्रदर्शन गर्ने र आफ्नो कर्तव्य राम्ररी पूरा गर्ने चाहनाको बीचमा एउटा युद्ध मच्चिरहेको अनुभव गरेँ। म धेरै अत्तालिएँ। हामीले एक पछि अर्को दृश्य खिँच्यौं तर मैले अझै पनि राम्रो गर्न सकिनँ, अनि म साँच्चिकै कठोर देखिन्थे। त्यसपछि सुटिङ सकिएपछि केही सिस्टरहरूले आफूले सिकेको कुराहरूको बारेमा कुरा गरेको सुनेँ र आँशु समेत झारेको देखेँ। तर मैले आफ्‍नो भावनालाई माथि उठाउन सकिन। म अत्यन्तै निरुत्साहित भएँ र जतिसक्दो चाँडो म चुपचाप गइहालेँ।

हिँड्दै गर्दा, क्यामेरामा मलाई देखाउँदा काम बिगारेकोमा मैले निकै दोषी अनुभव गरेँ। सबैले परमेश्‍वरलाई आफ्ना निर्दोष मुस्कान, आफ्ना इमान्दार हृदय दिएका थिए, जबकि मैले दिएको कुरा आफैलाई देखाउने सनक मात्र थियो। अनि मेरो प्रदर्शन, परमेश्‍वरको गवाही हुनको निम्ति पर्याप्त राम्रो थिएन, अनि परमेश्‍वरले मेरो कामलाई स्वीकार गर्न सक्नुभएन। त्यसपछि, मलाई साँच्चिकै रुन मात्र मन लाग्यो। मैले परमेश्‍वरलाई भनेँ, “परमेश्‍वर, यो पछिल्लो दृश्य खिचाइको निम्ति म दुःखी छु। म उप्रान्त आफैलाई प्रदर्शन गर्नेछैनँ। म मञ्चको सबैभन्दा पछिल्लो स्थानमा हुन चाहन्छु जहाँ कसैले पनि, क्यामेराले पनि मलाई देख्न सक्दैन। जबसम्म मसित तपाईंको निम्ति साँचो प्रकारले गाउने एउटा सरल हृदय हुन्छ, तबसम्म म खुशी नै हुनेछु। म शान्ति अनुभव गर्नेछु। अनि म कहिल्यै दोषी अनुभव गर्नेछैनँ। तर धेरै ढिलो भइसकेको थियो। मैले जे गरेँ, त्यसलाई मैले पूर्ति गर्न सक्दिनथिएँ।” मैले काम बिगारेकोमा मैले जति पछुतो गरेँ, मलाई त्यति नै बढी नराम्रो लाग्यो।

पछि, मैले हृदयलाई शान्त गरेँ, अनि यसको बारेमा विचार गर्ने प्रयास गरेँ। अरूभन्दा राम्रो देखिने र आफूलाई देखाउने मेरो चाहना किन ममा प्रबल छ, जबकि देहलाई इन्कार गर्नु, अनि सत्यतालाई अभ्यास गर्नु चाहिँ मलाई यति गाह्रो लाग्छ? मैले परमेश्‍वरका वचनहरूबाट यो पढेँ: “तँलाई जे मनपर्दछ, तँ जुन कुरामा ध्यान दिन्छस्, तैँले जे कुराको आराधना गर्छस्, तैँले जुन कुराको ईर्ष्या गर्छस्, र तैँले प्रत्येक दिन आफ्नो हृदयमा जे सोच्छस् ती सबै तेरो प्रकृतिलाई प्रतिनिधित्व गर्ने कुराहरू हुन्। तेरो प्रकृतिले अधर्मलाई मन पराउँछ, र गम्भीर अवस्थाहरूमा, तेरो प्रकृति दुष्ट र सुधार गर्न नसकिने छ भनी प्रमाणित गर्न यो पर्याप्त छ। तैँले यस तरिकाले आफ्नो स्वभावको विश्लेषण गर्नुपर्दछ; अर्थात्, तँलाई धेरै मन पर्ने कुरा के हो र तैँले आफ्नो जीवनमा के कुरालाई त्याग्छस् त्यसलाई जाँच गर्। तँ केही समयको लागि कसैको निम्ति असल हुन सक्छस्, तर त्यसले तैँले तिनीहरूलाई धेरै मन पराउँछस् भनी प्रमाणित गर्दैन। तँलाई साँच्चिकै जे मन पर्छ तेरो प्रकृतिमा ठीक त्यही नै हुन्छ; यदि तेरा हड्डीहरू भाँचिए पनि, तँ अझै पनि त्यही कुरामा रमाउनेछस् र तैँले त्यसलाई कहिल्यै पनि छोड्न सक्नेछैनस्। यसलाई परिवर्तन गर्न सजिलो छैन” (आखिरी दिनहरूका ख्रीष्टका वार्तालापहरूका अभिलेखहरूको “कसैको स्वभाव रूपान्तरण गर्ने बारेमा के थाहा हुनुपर्दछ”)। “मानिसहरूले उनीहरूका प्रकृतिमा रुचि राख्ने कुराहरू पत्ता लगाउनु बाहेक, तिनीहरूको प्रकृतिसित सम्बन्धित अन्य कुराहरूलाई पनि पत्ता लगाउनु आवश्यक हुन्छ। उदाहरणका लागि, विभिन्न थोकहरूप्रति मानिसहरूका दृष्टिकोणहरू, जीवनमा मानिसहरूका तरिका र उद्देश्यहरू, जीवनको विषयमा मानिसहरूका मूल्य-मान्यताहरू र जीवनका दृष्टिकोणहरू, साथै सत्यतासँग सम्बन्धित सबै कुराप्रतिका दृष्टिकोणहरू। यी सबै कुरा मानिसको प्राणको गहिराइमा हुन्छन् र स्वभावको रूपान्तरणसित तिनको प्रत्यक्ष सम्बन्ध हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “कसैको स्वभाव रूपान्तरण गर्ने बारेमा के थाहा हुनुपर्दछ”)। परमेश्‍वरका वचनहरूले मलाई मानव सोचाइ, प्राथमिकताहरू र खोजीहरू सबै हाम्रो प्रकृतिबाट आउँछ र हाम्रो प्रकृतिद्वारा नै नियन्त्रित हुन्छ भनी बुझ्न सहायता गर्‍यो। त्यसैले मैले आफैलाई सोधेँ, मैले आफ्नो काममा त्यो पूरै समय के खोजी गर्दै आइरहेको थिएँ त? जब मञ्चमा मेरो स्थान अगाडितिर धकेलिँदै गयो, अनि म धेरैभन्दा धेरै भिडियोमा देखिन थालेँ, तब मैले अरूलाई ईर्ष्यालु बनाउन अनि अरूलाई देखाउनको निम्ति अन्त्यमा अगाडि हुने अवसरको बारेमा नै मैले धेरै सोचेँ। विशेषगरी, अन्तिम दृश्यमा जब मलाई अगाडिको पङ्क्तिमा राखियो, मलाई म प्रसिद्ध व्यक्ति हुँ जस्तो लाग्यो। मैले राम्रो काम गरेको छु भन्‍ने मैले सोचेँ। यतिसम्म कि मैले आफूलाई देखाउने, वा क्यामेराको निम्ति मेरो राम्रो अनुहारलाई देखाउने मेरो इच्छालाई नियन्त्रण गर्नै सकिनँ, ताकि मलाई हेरिरहेका मलाई चिन्नेहरूले मलाई देखून् अनि मैले आफ्‍नो निम्ति सुन्दर याद निर्माण गर्न सकूँ। मैले नामलाई कति महत्त्वपूर्ण ठान्‍ने रहेछु, र यो मेरो हृदयको गहिराइमा गडिएको छ भन्‍ने कुरा मैले देखेँ।

त्यसपछि, मैले परमेश्‍वरका यी वचनहरू पढेँ: “मानिसहरूमा एउटा भ्रष्ट शैतानी स्वभावले गहिरो जरा गाडेको छ; त्यो उनीहरूको जीवन बनेको छ। मानिसहरूले वास्तवमा कुन कुराको खोजी गर्छन् र के प्राप्त गर्न चाहन्छन्? भ्रष्ट शैतानी स्वभावको प्रेरक शक्तिअन्तर्गत मानिसहरूका आदर्श, आशा, महत्वाकांक्षा, र जीवनका लक्ष्य र दिशाहरू के हुन्? के उनीहरू सकारात्मक कुराहरूको विपरीत दगुर्दैनन् र? सर्वप्रथम, मानिसहरू सधैं यश प्राप्त गर्न वा प्रसिद्ध व्यक्ति बन्न चाहन्छन्; उनीहरू ठूलो ख्याति र इज्‍जत प्राप्त गर्न चाहन्छन्, र उनीहरूका पुर्खाहरूको गौरव बढाउन चाहन्छन्। के यी सकारात्मक कुराहरू हुन्? यी सबै सकारात्मक कुराहरूसँग पटक्‍कै मेल खाँदैनन्; यसबाहेक, ती कुराहरू मानवजातिको भवितव्यमाथि परमेश्‍वरको प्रभुत्वको विपरीत छन्। म किन त्यसो भन्दै छु त? परमेश्‍वर कस्तो किसिमको व्यक्ति चाहनुहुन्छ? के उहाँ महान्, प्रसिद्ध, वा एक कुलीन वा संसार-हल्लाउने व्यक्ति चाहनुहुन्छ? (होइन।) त्यसो भए, परमेश्‍वर कस्तो किसिमको व्यक्ति चाहनुहुन्छ? उहाँ त्यस्तो व्यक्ति चाहनुहुन्छ जसको खुट्टा दह्रिलोसँग जमिनमा टेकिएको हुन्छ, जो परमेश्‍वरको एक योग्य प्राणी हुन चाहन्छ, जसले एक प्राणीको कर्तव्य पूरा गर्न सक्छ, र जो मानिसको स्थानमा रहन सक्छ” (आखिरी दिनहरूका ख्रीष्टका वार्तालापहरूका अभिलेखहरूको “भ्रष्ट स्वभावहरूलाई सत्यताको खोजी गरेर अनि परमेश्‍वरमा भर परेर मात्र समाधान गर्न सकिन्छ”)। “तँ सधैँ महानता, कुलीनता र गरिमा खोज्दै छस्; तँ सधैँ उच्‍चता खोज्छस्। यस्तो देख्दा परमेश्‍वरले कस्तो महसुस गर्नुहुन्छ? उहाँले यसलाई घृणा गर्नुहुन्छ र यसलाई हेर्न चाहनुहुन्‍न। तैँले जति धेरै महानता, कुलीनता, र अरूभन्दा उच्‍च, प्रतिष्ठित, उत्कृष्ट र उल्लेखनीय हुने लक्ष्य पछ्याउँछस्, परमेश्‍वरले तँलाई त्यति नै धेरै घिनलाग्दो पाउनुहुन्छ। परमेश्‍वरलाई घिनलाग्‍ने व्यक्ति नबन्! त्यसो भए, यस्तो उपलब्धि कसरी प्राप्त गर्न सकिन्छ त? मानिसको स्थानमा उभिएर एकदमै व्यावहारिक तवरमा काम-कुराहरू गरेर। अल्छे सपनाहरूमा नभुल्, प्रसिद्धिको पछि नलाग् वा सहपाठीहरूभन्दा राम्रो देखिन नखोज्, र यसअतिरिक्त, अरू सबैलाई उछिन्‍ने, मानिसहरूमाझमा उच्‍च स्थानमा रहेको र अरूलाई आफ्नो आराधना गर्न लगाउने महान्‌ व्यक्ति बन्‍ने कोसिस नगर्। यो शैतान हिँड्ने बाटो हो; सृष्टि गरिएका यस्ता प्राणीहरूलाई परमेश्‍वरले चाहनुहुन्‍न। अन्त्यमा, यदि परमेश्‍वरका सबै कामहरू समापन हुँदा पनि यी कुराहरूलाई पछ्याउने मानिसहरू अझ पनि रहन्छन् भने तिनीहरूको निम्ति एउटै मात्र परिणाम हुन्छ: र त्यो हो, तिनीहरूको निष्कासन” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ”)। परमेश्‍वरका वचनहरू चेतावनीका घण्टी जस्तै भयो। मलाई किन सधैँ व्यर्थको व्यवहार गर्न र आफूलाई देखाउन मन पर्थ्यो त्यस बेमा मैले विचार गरेँ। म शैतानद्वारा भ्रष्ट पारिएको कारणले नै यो सबै भएको थियो। “अरूभन्दा असल बन र पुर्खाको नाम राख”, अनि “मानिस उभोतिर जान खोज्छ, तर खोला तलतिर बग्छ” जस्ता विचारहरू मभित्र घुसेका थिए, अनि मलाई जीवनप्रति गलत दृष्टिकोण प्रदान गरेको थियो। मलाई प्रतिष्ठा र हैसियतको खोजी गर्नु एउटा सकारात्मक कुरा हो भन्‍ने लागेको थियो। मैले ती कुराहरूलाई मेरो जीवनको लक्ष्यको बनाएको थिएँ। मैले जे गरिरहेको भए पनि मैले आफूलाई देखाउन चाहन्थेँ, ताकि अरूले मेरो प्रशंसा गरून् अनि मेरो डाह गरून्। त्यस्तो प्रकारले जिउनु उत्तम र आदरणीय हुन्छ भन्‍ने मलाई लागेको थियो। त्यसैले, मसित प्रतिष्ठा र हैसियतको निम्ति ठूलो मोह थियो। स्कूलमा वा अरूसितको अन्तरक्रियाहरूमा पहिले म कसरी सधैँ अरूभन्दा श्रेष्ठ हुन चाहन्थेँ त्यसको बारेमा मैले सोचेँ। म अरूभन्दा अघि हुन चाहन्थेँ, आकर्षणको केन्द्रमा हुन चाहन्थेँ। जब अरूले मलाई ध्यान दिन्थे, तब म खुशी हुन्थें। तर जब मानिसहरूको समूहमा मलाई ध्यान दिइँदैनथ्यो, मैले त्यसलाई सहन सक्दिनथिएँ। म स्थानको लागि लडाइँ गर्न चाहन्थेँ अनि जब म चुक्थें, म दुःखी हुन्थें। म सधैँ यी शैतानी विषहरूद्वारा बाँचिरहेको थिएँ, अनि म अरूले मलाई उच्‍च ठानून् भन्‍ने चाहन्थेँ। यी विचारहरू साङ्लाहरूजस्तै थिए जसले मलाई बाँधिरहेको अनि मेरा विचारहरूलाई नियन्त्रण गरिरहेका थिए। त्यसले मलाई यो फिल्मको बारेमा सोच्ने तुल्यायो, जसले मेरो आफ्नै व्यक्तिगत मञ्च जस्तै परमेश्‍वरको गवाही बोक्ने काम गर्नुपर्थ्यो। मेरो कर्तव्य मेरो आफ्नै चाहनाहरूलाई सन्तुष्ट गर्ने एउटा स्प्रीङबोर्ड जस्तै भयो। मेरो हृदयले अरूभन्दा अलग देखिने चाहना मात्रै गरेको थियो। मैले परमेश्‍वरलाई सन्तुष्ट पार्ने वा आफ्नो कर्तव्य पूरा गर्ने बारेमा सोचिनँ। यदि मैले मेरो शैतानी प्रकृतिलाई परिवर्तन गरिनँ भने मैले मेरो काम मात्र राम्रोसँग गर्न नसक्ने होइन, तर त्योभन्दा खराब, मलाई परमेश्‍वरले हटाउनुहुनेछ भन्‍ने मैले देखेँ, किनकि मैले उहाँलाई विरोध गरेको थिएँ।

पछि, मैले परमेश्‍वरका वचनहरूमा यी कुराहरू पढेँ: “परमेश्‍वरले मानिसहरूमा निश्‍चित सङ्ख्यामा कार्यहरू सम्‍पन्‍न गर्ने वा कुनै ठूलो जिम्मेवारी पूरा गर्ने क्षमता चाहनुहुन्‍न, न त उहाँलाई तिनीहरूले कुनै ठूलो जिम्मेवारीको अगुवाइ गरेको नै आवश्यक पर्छ। परमेश्‍वरको चाहना यही हो कि मानिसहरू सकेसम्म एकदमै व्यावहारिक तवरमा काम गर्न र उहाँका वचनअनुसार जिउन सक्षम होऊन्। तँ महान् वा प्रतिष्ठित हुनु परमेश्‍वरको आवश्यकता होइन, न त तैँले कुनै चमत्कार गर्नु उहाँको आवश्यकता हो, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता यही हो कि तैँले उहाँका वचनहरू सुन् र तिनलाई सुनिसकेपछि हृदयमा राख् र ध्यान दिँदै तिनलाई अत्यन्तै व्यवहारिक प्रकारले अभ्यास गर्, ताकि परमेश्‍वरका वचनहरू तेरो जिउने तरिका र तेरो जीवन बन्‍न सकून्। यसरी, परमेश्‍वर सन्तुष्ट हुनुहुनेछ” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ”)। परमेश्‍वरले हामी पूर्ण रूपले इमान्दार मानिसहरू भएको अनि हामीले सत्यताको खोजी गरेको, हाम्रो कर्तव्यमा कडा मेहनत गरेको अनि उहाँको शासन र बन्दोबस्तहरूको अधीनतामा रहेको चाहनुहुन्छ। यी लक्ष्यहरूतर्फ काम गर्दा यसले उहाँलाई सन्तुष्ट पार्नेछ। मलाई परमेश्‍वरको इच्छा के हो त्यो पहिले थाहा थिएन, मैले केवल आफ्नो प्रतिष्ठाको खोजी गर्थेँ। त्यसैकारण, मैले आफ्नो कर्तव्य पूरा गर्न सकिनँ, अनि यसले परमेश्‍वरलाई दुःखी तुल्यायो। म यति भ्रष्ट थिएँ, तर परमेश्‍वरले मप्रति हरेस खानुभएन। म मञ्चमा जहाँ उभिएको थिएँ, त्यसलाई मिलाएर उहाँले मेरो गलत खोजीलाई हरेक पटक नै प्रकट गरिदिनुभयो। त्यसपछि, मैले मेरो शैतानी स्वभावलाई देख्न सकेँ, सुधार्दै जान सकेँ अनि परिवर्तन गर्न सकेँ। परमेश्‍वरको प्रेम साँच्चिकै हृदयस्पर्शी थियो। मैले उहाँलाई यो प्रार्थना गरेँ: “परमेश्‍वर, म उप्रान्त कसैको डाह गर्न वा अरूभन्दा अलग देखिन चाहन्नँ। ती खोजीहरूले मलाई पीडा मात्र दिन्छ अनि मेरो कर्तव्यमा तपाईंलाई सन्तुष्ट तुल्याउनको लागि मलाई असमर्थ बनाउँछ, अनि मलाई दोषी अनुभव गराउँछ। अबदेखि म तपाईंका वचनहरू अनुसार अभ्यास गर्नेछु। मेरो स्थान जेसुकै होस्। मैले आफूलाई प्रदर्शन गर्न सकूँ वा नसकूँ। म हृदयको अधीनतासहित तपाईंको प्रशंसा गाउन, अनि मेरो कर्तव्यले तपाईंलाई सन्तुष्ट पार्न मात्रै चाहन्छु।” त्यसपछि, जब हामीले केही दृश्यहरू खिँच्थ्यौं, कहिलेकाहीँ, मलाई पछि सारिन्थ्यो; कहिलेकाहीँ अगाडि सारिन्थ्यो। कहिलेकाहीँ, मलाई अभ्यासमा प्रयोग गरिन्थ्यो, तर फेरि भिडियो खिच्दा मेरो आवश्यकता पर्दैनथियो। यसले मलाई भावनात्मक रूपले केही प्रभाव पार्थ्यो। तर परमेश्‍वरका वचनहरू पढेर र प्रार्थना गरेर मैले मेरा इच्छाहरूलाई छोडिदिन सक्थेँ। कहिलेकाहीँ, आफ्नो काम राम्रोसित नगरिरहेका अरू सिष्टरहरूलाई मञ्चमै तिनीहरूको स्थान परिवर्तन गरिँदा दुःखित भएको म देख्थें। मैले परमेश्‍वरका केही सान्दर्भिक वचनहरू खोजेर, मेरा आफ्ना अनुभवहरू बाँड्न अनि तिनीहरूलाई सहायता गर्न सक्थेँ। यस प्रकारले मेरो कर्तव्य पूरा गर्दा मलाई यो अर्थपूर्ण लाग्यो। मलाई निकै खुशी लाग्थ्यो! पछि, निर्देशकले मलाई फेरि अगाडिको पङ्क्तिमा राखिदिनुभयो। तर, पहिलेको जस्तो मैले आफूलाई देखाउन खोजिरहेको थिइनँ। मैले आफ्नो कर्तव्य पूरा गर्नुपर्छ र हरेक एकल दृश्यमा गवाही दिनुपर्छ भन्ने मलाई महसुस भयो। मैले राम्ररी गाउनुमा अनि मेरो कर्तव्य पूरा गर्नुमा ध्यान केन्द्रित गरेँ। म निकै पछाडि हुँदाको एउटा दृश्यलाई याद आयो, हामीले यो गीत गाएका थियौं: “परमेश्‍वरको हर्षोल्‍लास गर्न तेरो विजयको झन्डा उठा! परमेश्‍वरको पवित्र नाउँलाई फैलाउन तेरो विजयको गीत गा!” मैले ख्याति र हैसियत खोजेर म कति भ्रष्ट भएको छु, मैले आफ्नो काम राम्रोसित गर्न वा परमेश्‍वरलाई सन्तुष्ट गर्न चुकेको छु भन्‍ने बारेमा सोचेँ। त्यस दिन, मैले मेरो हृदयबाट परमेश्‍वरलाई प्रशंसा गर्नुपर्छ र उहाँलाई मेरो सर्वोत्तम गीत अर्पण गर्नुपर्छ भन्‍ने महसुस गरेँ। ताकि शैतान पराजित भएको होस्! जब मैले मञ्चमा यस नयाँ सोचसहित परमेश्‍वरको प्रशंसा गाएँ, तब मैले पहिले कहिल्यै अनुभव नगरेको खुशी अनुभव गरेँ। मैले गर्वको पनि अनुभव गरेँ!

राज्यको स्तुतिगान, यो ठूलो गायनझुण्ड परियोजनालाई चाँडै नै अनलाइनमा राखियो। हामी ब्रदर र सिष्टरहरू भिडियो हेर्नको लागि अत्यन्तै उत्साहित भएका भयौं। अनि हामीले परमेश्‍वरका थुप्रै चुनिएका मानिसहरू जैतुनको डाँडाको सामु गाइरहेको देख्यौं। “भीडहरूले परमेश्‍वरको जयजयकार गर्छन्, भीडहरूले परमेश्‍वरको प्रशंसा गर्छन्” यसले मेरो मन यसरी छोयो कि कुनै कुराले यसरी छोएको छैन। म कृतज्ञताको आँसुहरू नझारी बस्‍न सकिनँ। सबै कुरालाई फर्केर हेर्दा मञ्चमा मेरो स्थानद्वारा अति दुःखित भएर मैले राम्रोसित कर्तव्य पूरा गर्न नसकेको कुरादेखि, मलाई मञ्‍चमा जहाँ राखिए पनि पछि ख्याति र हैसियतदेखि प्रभावित नहुने, तर मेरो हृदयले स्वतन्त्र भएर गाएको, अनि परमेश्‍वरको निम्ति गवाही भएको अवस्थासम्‍म यो सबै मेरो जीवनमा परमेश्‍वरले गर्नुभएको काम थियो भन्ने मैले देखें। परमेश्‍वरलाई धन्यवाद होस्!


३२. मेरो आत्माले स्वतन्त्रता पायो

मिबु, स्पेन

“आफ्‍नो जीवनमा, यदि मानिस शुद्ध पारिन चाहन्छ र आफ्‍नो स्वभावमा परिवर्तन प्राप्त गर्न चाहन्छ भने, यदि उ अर्थपूर्ण जीवन जिउन र प्राणीको रूपमा रहेको आफ्‍नो कर्तव्य पूरा गर्न चाहन्छ भने, उसले परमेश्‍वरको सजाय र न्यायलाई स्वीकार गर्नैपर्छ, र आफूबाट परमेश्‍वरको अनुशासन र परमेश्‍वरको प्रहारलाई टाढा जान दिनु हुँदैन, ताकि उसले आफैलाई शैतानको चालबाजी र प्रभावबाट स्वतन्त्र गर्न सकोस्, र ऊ परमेश्‍वरको ज्योतिमा जिउन सकोस्। परमेश्‍वरको सजाय र न्याय नै ज्योति, र मानिसको मुक्तिको ज्योति हो, र मानिसको लागि योभन्दा उत्तम आशिष, अनुग्रह वा सुरक्षा कुनै छैन भन्ने जान” (थुमालाई पछ्याउनुहोस् र नयाँ गीतहरू गाउनुहोस्को “परमेश्‍वरको सजाय र न्याय नै मानिसको मुक्तिको ज्योति हो”)। परमेश्‍वरका वचनहरू भएको यो भजनले मलाई मेरो विगतको एउटा अनुभव स्मरण गराउँछ।

अक्टोबर २०१६ मा, मैले कोरियोग्राफ गर्न सहयोग गरेको एउटा म्यूजिक भिडियो अनलाइन राखियो। दाजुभाइ-दिदीबहिनीहरूलाई यो मन पर्‍यो, र तिनीहरूले मलाई मण्डलीको नृत्य समूहलाई अगुवाइ गर्न सिफारिश गरे। म यति उत्साहित थिएँ कि मैले परमेश्‍वरलाई प्रार्थना गर्दै मण्डलीमा मेरो कर्तव्य राम्ररी पूरा गरेर म उहाँको गवाही दिनेछु भनेर भनेँ। नृत्य समूहले आफ्‍नो कामलाई शीघ्र रूपमा अघि बढायो। दाजुभाइ-दिदीबहिनीहरू नृत्यका चुनौतीहरू लिएर मकहाँ सहयोग माग्न आउँथे। यसले मेरो अभिमानलाई निकै बढाएको थियो, र आफू मण्डलीको महत्त्वपूर्ण प्रतिभा हुँ भन्‍ने लाग्‍न थाल्यो। केही समयपछि नै, मण्डली अगुवाले तोकेअनुसार मसँग सिस्टर येह मसँग काम गर्न आइन्। यसले गर्दा म निकै खुशी भएँ, र मैले सोचेँ, “सिस्टर येहसँग व्यवसायिक नृत्यको अनुभव छ र मेरो भन्दा फरक-फरक नृत्य शैलीमा सिपालु छिन्। हामी एकअर्काको पूरक बन्न सक्छौं, र हामीले हाम्रो कर्तव्यमा राम्रो गर्नेछौं।” केही समयपछि, हामी एउटा म्यूजिक भिडियो छायाँङ्कन गर्न तयार गर्दैथियौं, र कोरियोग्राफी सम्‍बन्धी सिस्टर येहका विचारहरू मेरोभन्दा धेरै अन्तर्ज्ञान दिने किसिमका थिए। सबैले ती विचारहरू मन पराएको देखिन्थ्यो। मलाई यसप्रति त्यति खुशी लागेन, र मैले सोचेँ, “अब अरूले मेरो बारेमा के सोच्नेछन् होला? म सिस्टर येह जत्तिको छैन भन्ने उनीहरूले ठान्नेछन् होला त? यदि उनले मलाई उछिनिन् भने, के यो समूहमा मेरो भूमिका अझै पनि अत्यावश्यक नै रहने छ त?” त्यसपछि अरूहरू आफूलाई समस्या पर्दा सिस्टर येहकहाँ नै जान थाले, र त्यस कुराले मलाई धेरै व्याकुल बनायो। इन्‍चार्ज त म नै थिएँ, तर तिनीहरूले मलाई नखोजी उनीलाई नै खोज्थे। के त्यसको अर्थ तिनीहरूले उनलाई चाहन्थे भन्‍ने थिएन र? मलाई यो ठीक लागेन, त्यसैले म पनि उनी जत्तिकै राम्रो छु है भन्ने प्रमाणित गर्न एउटा निकै राम्रो प्रस्तुति निर्माण गर्ने निर्णय गरेँ।

पछि कामलाई सहज तुल्याउनको लागि सिस्टर येह र मैले हाम्रो काम बाँडफाँट गर्‍यौं, जसमा म म्यूजिक भिडियोको इन्‍चार्ज थिएँ, र उनी स्टेज कार्यक्रमको इन्चार्ज थिइन्। यो कुराप्रति म निकै खुशी थिएँ। यसभन्दा अघि सँगै काम गर्दा मप्रतिको सबैको ध्यान उनले खिचेको जस्तो लाग्थ्यो। मैले अवसरको फाइदा लिएर सबैको सामु म उनीभन्दा राम्रो छु भन्‍ने प्रमाणित गर्न चाहन्थेँ। मैले सबैभन्दा राम्रो म्यूजिक भिडियो बनाउनको लागि नयाँ चरण र शैलीहरूको अनुसन्धान गर्न घण्टौं बिताएँ तर जब सिस्टर येहले आफ्‍नो नृत्य निर्माण लगभग सक्‍न लागेकी, तर मेरो कोरियोग्राफी अझै नसकिएको देखेँ, म चिन्तित र व्याकुल भएँ। त्यसकारण मैले आफ्‍नो गतिलाई अघि बढाउन थालेँ। म हाम्रो पूर्वाभ्यासमा दाजुभाइ-दिदीबहिनीहरूसँग कठोर हुन्थेँ। एक पटक मैले नृत्यको गलत चाल प्रस्तुत गरेकोमा एक जना ब्रदरलाई हप्काएँ। यदि उनले राम्ररी नाचेनन् भने मेरो प्रस्तुति सिस्टर येहको जत्तिको राम्रो हुनेछैन भन्‍ने मलाई डर थियो। छायाङ्कन हुनुभन्दा पहिले, एक जना ब्रदरले भिडियोको परिचय भागमा पर्याप्त नृत्य छैन भनेर औंल्याए। र उनको कुरा पूर्ण रूपमा सही थियो, तर त्यो क्षणमा मलाई के गर्ने थाहा भएन, त्यसकारण उनले सिस्टर येहसँग कुरा गर्ने सुझाव दिए। यो कुरा सुन्दा मलाई त्यति खुशी लागेन। यदि म उनीकहाँ गएर सहयोग मागेँ भने, के त्यसले मलाई असक्षम देखाउँदैनथ्यो र? यदि सिस्टर येह संलग्‍न भइन् भने, के उनले अन्तिम श्रेय लिने थिइनन् न् र? मैले अन्तिम निर्माण मजबुत बनाउनको लागि मेरो समय, मेरो ऊर्जा खर्च गरेकी थिएँ। त्यसकारण मैले उनीसँग सहयोग माग्‍ने कुरै थिएन। त्यसैले मैले भनेँ, “हामी सानातिना कुरामा ध्यान नदिऊँ। जब यसको छायाङ्कन हुन्छ, हामीले अन्तिम निर्माणलाई हेर्न सक्छौं।” पछि, अगुवाले हाम्रो म्यूजिक भिडियो हेरिन् र यसले परमेश्‍वरको गवाही दिँदैन भन्दै हामीलाई यो फेरि गर्न भनिन्। मलाई एकदमै नमज्जा लाग्यो, मेरो मुटुमा छुरी हानिएको जस्तै भयो। मैले सोचेँ, “अब अरू सबैले म साच्चै नै के हो भन्ने थाहा पाउनेछन्। तिनीहरूले म सिस्टर येह जत्तिको सिपालु छैन, म अयोग्य छु भन्‍ने थाहा पाउनेछन्। अब म कसरी समूहमा खडा हुने होला?” त्यसपछि, मैले मेरो मनबाट मेरो प्रतिष्ठाको विचारलाई हटाउनै सकिनँ। म राति निदाउन नसक्ने भएँ। भेलाहरूमा म निद्राले झुलेको हुन्थेँ, मेरो कर्तव्यमा सुस्त हुन्थेँ।

त्यसकारण मेरो अगुवा मकहाँ आइन्। मैले आफूलाई नचिनेकी देखेर मेरो खुलासा गर्दै म आफ्नो प्रसिद्धिको लागि सिस्टर येहको डाह गर्छु, र मैले मण्डलीको कामको वास्ता गरेको छैन, र म स्वार्थी छु भनेर भनिन्। उनले मलाई आत्म-समीक्षा गर्न भनिन्, त्यसपछि मेरो लागि परमेश्‍वरका वचनहरू पढिन्: “यसमा ओहदा, मुहार, वा प्रतिष्ठाको कुरा उठ्नेबित्तिकै, हरेक व्यक्तिको हृदय अपेक्षाले उफ्रन्छ, अनि तिमीहरू प्रत्येक सधैँ अरूभन्दा माथि हुन, प्रसिद्ध हुन र सम्मानित हुन चाहन्छौं। परमेश्‍वरको घरमा प्रतिस्पर्धा गर्नु लाजमर्दो कुरो भए पनि र त्यहाँ प्रतिस्पर्धा गर्न अनुमति नदिइएको भए पनि, हरेक व्यक्ति सधैँ प्रतिस्पर्धा गर्ने चाहना गर्दै समर्पित हुन अनिच्‍छुक हुन्छ। तथापि, प्रतिस्पर्धा नगरिकन तिमीहरू सन्तुष्ट हुँदैनौ। जब तिमीहरूले कसैलाई माथि उठेको देख्छौ, तब तिमीहरू ईर्ष्या, घृणाको महसुस गर्छौ, अनि अन्याय भयो भन्ने ठान्छौ। ‘म चाहिँ किन माथि उठ्न सक्दिन? किन सधैँ त्यो व्यक्ति मात्र माथि उठ्छ, अनि मेरो पालोचाहिँ कहिल्यै आउँदैन?’ अनि तिमीहरूले केही असन्तोष महसुस गर्छौ। तिमीहरूले यसलाई दबाउन कोसिस त गर्छौ तर सक्दैनौ। तिमीहरूले परमेश्‍वरलाई प्रार्थना गर्छौ र केही समय अलि राम्रो महसुस गर्छौ, तर यस प्रकारको परिस्थितिमा प्रवेश गर्नेबित्तिकै तिमीहरूले यसलाई काबूमा राख्न सक्दैनौं। के यसले अपरिपक्‍व कद प्रदर्शन गर्दैन र? के व्यक्ति त्यस्तो अवस्थामा जानु भनेको पासोमा पर्नु होइन र? यिनीहरू शैतानको भ्रष्ट प्रकृतिका साङ्लाहरू हुन् जसले मानिसहरूलाई बाँधेर राख्छ। … तैँले जति धेरै संघर्ष गर्छस्, तँलाई त्यति नै धेरै अँध्यारोले घेर्नेछ, र तैँले त्यति नै धेरै ईर्ष्या र घृणा महसुस गर्नेछस्, अनि तेरो पाउने चाहना झन्-झन् प्रबल बन्दै जानेछ। तेरो पाउने चाहना जति प्रबल हुन्छ, तँ त्यसो गर्न त्यति नै कम सक्षम हुनेछस्, अनि तैँले अझ कम मात्र प्राप्त गरेपछि तेरो घृणा बढ्नेछ। तेरो घृणा बढेपछि तँ भित्री रूपमा झन् अँध्यारो हुनेछस्। तँ भित्री रूपमा जति धेरै अँध्यारो हुन्छस् तैँले त्यति नै कमजोर रूपले कर्तव्य निर्वाह गर्नेछस्; तैँले जति कमजोर रूपले कर्तव्य निर्वाह गर्छस्, तँ त्यति नै कम उपयोगी हुनेछस्। यो एक अन्तर्सम्‍बन्धित, दुष्चक्र हो। यदि तैँले कहिल्यै पनि आफ्नो कर्तव्य राम्रोसँग निर्वाह गर्न सक्दैनस् भने, तँलाई बिस्तारै हटाइनेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका यी वचनहरू मेरो लागि कठोर प्रहार हुन्। परमेश्‍वरले जे प्रकट गर्नुभयो त्यो ठ्याक्‍कै मेरो स्थिति हो। मलाई सिस्टर येहका प्रतिभाहरूकोप्रति डाहा लाग्थ्यो र मैले मेरो नामको बारेमा मात्रै विचार गरिरहेकी हुन्थेँ। यो अत्यन्तै घिनलाग्दो कुरा थियो। सिस्टर येह समूहमा संलग्‍न भएर आफ्‍नो प्रतिभा देखाएदेखि नै मलाई कति डाहा लाग्दै आएको थियो मैले त्यसको बारेमा विचार गरेँ। अरूले उनलाई आदरका साथ हेर्नेछन्, र मेरो हैसियतमा चुनौती आउनेछ भन्‍ने बारेमा मलाई डर लागेको थियो। मैले आफैलाई प्रमाणित गर्न चाहन्थेँ, त्यसकारण मैले आफूलाई उनको विरुद्धमा खडा गर्नुपर्छ भन्‍ने लाग्यो। जब मैले उनको नृत्य कार्यक्रमहरू मेरो भन्दा निकै शीघ्र रूपमा अघि बढिरहेको देखेँ, म अत्यन्तै कट्टर बनेँ, र उनीभन्दा पछि नपर्न आफ्‍नो लागि अत्यन्तै ठूलो मापदण्ड तय गरेँ। म गएर सिस्टर येहसँग कुरा गर्नुपर्छ भन्‍ने स्पष्टै थियो। तर उनले सबै श्रेय लिनेछिन् भन्‍ने डरले मैले उनीबाट टाढा बस्‍ने बहाना खोजेँ। त्यसकारण, कतिपय समस्याहरू समयमा नै समाधान भएनन्, र दाजुभाइ-दिदीबहिनीहरूले धेरै मेहनत गरिसकेपछि पनि, यो परमेश्‍वरको लागि गवाही हुन सक्‍ने गरी राम्रो बनेको थिएन। जब मण्डली अगुवाले सिस्टर येहलाई मसँग काम गर्ने बन्दोबस्त मिलाए, यो हामीले हाम्रा सबल पक्षहरूलाई जोडेर प्रस्तुतिहरूमार्फत् परमेश्‍वरको गवाही दिन सकौं भनेर थियो, तर मैले परमेश्‍वरको इच्‍छाको बारेमा विचार नै गरिरहेकी थिइनँ। मैले मेरो नामको खातिर निरन्तर होड गर्दै मण्डलीको काममा बाधा पुर्‍याएँ। मैले परमेश्‍वरको विरोध गरेकी थिएँ, र दुष्ट कार्यहरू बाहेक केही पनि गरेकी थिइनँ। यो सोचेपछि मलाई यो सबै कुराप्रति पछुतो लाग्यो। मैले परमेश्‍वरसँग प्रार्थना गरेँ, र अरूको सफलतामा कहिल्यै पनि डाहा गर्दिनँ भन्‍ने इच्‍छा गरेँ। म पश्‍चात्ताप गर्न, सिस्टर येहसँग राम्ररी काम गर्न, अनि हाम्रो कर्तव्य पूरा गर्न, र सँगै मिलेर काम गर्न चाहन्थेँ।

त्यसपछि, हामीले सँगै मिलेर कोरियग्राफीमा काम गर्‍यौं, र मेरो आचरण केही हदसम्‍म सुधार भयो। कहिलेकहीँ मलाई अझै पनि उनीप्रति डाहा लाग्थ्यो, तर मलाई थाहा थियो मैले आफ्नो व्यक्तिगत चासोहरूलाई नभएर मण्डलीको कामलाई साथ दिनुपर्छ। मैले सचेत हुँदै मेरो देह र मेरो अहङ्कारलाई त्यागेँ, योजनालाई राम्रो बनाउन कसरी आफ्नो सिस्टरसँग काम गर्ने भनेर सोच्न थालेँ। जब हामी समस्यामा पर्थ्यों, हामी प्रायजसो मिलेर काम गर्थ्यौं, हाम्रा भ्रष्टताको बारेमा खुलस्त कुरा गर्थ्यौं, र यसलाई समाधान गर्न सत्यताको खोजी गर्थ्यौं। त्यसपछि परमेश्‍वरले हामीलाई तुरुन्तै आशिष्‌हरू दिनुभयो, र कोरियोग्राफी अत्यन्तै सुन्दर भयो। सत्यताको अभ्यास गर्दा, मलाई भित्री रूपमा शान्ति भयो।

केही महिनापछि, सिस्टर येह र म एउटा प्रस्तुतिमा सँगै काम गरिरहेका थियौं। सुरुमा काम शीघ्र रूपमा नै अघि बढिरहेको थियो, र हामीले कोरियोग्राफ गरेको नृत्यको तरिका दाजुभाइ दिदीबहिनीहरुलाई पनि मन परेको थियो। मलाई आफैप्रति निकै खुशी लागेको थियो। त्यसपछि एक दिन, अगुवाले काम कस्तो भइरहेको छ भनेर प्रश्‍न गरिन्, र मैले “हाम्रो काममा सुधार हुँदैछ” भनेर बताएँ। त्यसपछि एक जना सिस्टरले कुरा थपिन्, “सिस्टर येहसँग राम्रा विचारहरू छन्, यो निकै राम्रो हुँदैछ।” यसले मलाई अलिक रिस उठायो, अनि मैले सोचेँ, “तिमीले किन त्यसो भन्यौ? अब सबैले नृत्यको तरिकाहरू सिस्टर येहबाट आएका हुन् भन्‍ने थाहा पाए, र मैले कुनै पनि श्रेय पाउनेवाला छैन। मैले केही हासिल गर्नको लागि कुनै उपाय पत्ता लगाउनुपर्छ, त्यो भएन भने त सबैले मलाई के सोच्‍नेछन् होला?” एक पटक अभ्यासको बेला, मैले एउटा नयाँ र कलात्मक चालको बारेमा विचार गरेँ। अनि उत्साहित भएर मैले सोचेँ, “यस्तो कलाबाजीमा त म सिपालु छु। हामीले यसलाई राम्ररी अभ्यास गर्‍यौं भने यसले कोरियोग्राफीलाई दह्रिलो बनाउने मात्र होइन, सबैले मेरो सामर्थ्यको कदर पनि गर्नेछन्। त्यसपछि सबैले बल्‍ल मेरो सबै कामको तारिफ गर्नेछन्।” तर भोलिपल्ट, जब मैले दाजुभाइ-दिदीबहिनीहरूलाई त्यो चाल सिकाइरहेकी थिएँ, तिनीहरूले यो अत्यन्तै छिटो र कठिन भएको प्रतिक्रिया दिए। त्यो साँझ, एक जना सिस्टरले मलाई चेतावनी दिइन्, “त्यो चालमा मानिसहरू सजिलै घाइते हुन सक्छन्। यो सुरक्षित छ जस्तो मलाई लाग्दैन।” मलाई चिन्ता लाग्यो, तिनीहरूले मेरो नयाँ चाललाई प्रतिस्थापन गर्न सक्नेछन्, त्यसपछि कसरी मैले सिस्टर येहसँग आफूलाई तुलना गरौं? त्यसकारण मैले सबैलाई फेरि प्रयास गर्न प्रोत्साहित गरें, अनि धेरै जना सिस्टरहरू लडेर घाइते भएपछि मात्रै मैले हरेस खाएँ। मलाई अत्यन्तै व्याकुल र नराम्रो महसुस भयो। त्यसकारण मैले तिनीहरूसँग माफी मागेँ, र त्यो चाल बदलेँ, तर जे भएको थियो, त्यसमा मैले आत्मसमीक्षा गरिनँ। त्यसको केही समयपछि नै छायाङ्कन हुने समय तय थियो। सिस्टर येह र म दुवैले प्रस्तुति गर्यौँ। छायाङ्कन हुँदा, एउटा दृश्यमा मैले राम्ररी नाचेकी छैन भन्‍ने मलाई लाग्यो, त्यसकारण मैले निर्देशकलाई मेरो फेरि छायाङ्कन गर्न अनुरोध गरेँ। तर मैले सिस्टर येह धेरैवटा नजिकको दृश्य रहेछन् भन्‍ने देखेँ र मेरो नजिकको दृश्य भनेको छेउबाट मात्रै देखिएको रहेछन्। मलाई निरुत्साहित महसुस भयो। त्यसपछिका छायाङ्कनहरूमा, म मुस्कुराउन समेत सकिनँ, र मेरो नाचमा कुनै जीवन्तता थिएन। मैले एकोहोरो भएर सोचेँ: म सिस्टर येहभन्दा राम्रो नाच्न सक्छु। मैले जाँच गर्नुपर्ने नाचका दृश्यहरूलाई हेर्ने आँट मसँग थिएन। त्यो प्रस्तुतिले परमेश्‍वरलाई सन्तुष्ट पारोस् वा नपारोस् त्यसप्रति मलाई कुनै चासो थिएन। त्यसैले जब भिडियो तयार भयो, सबैले नृत्य अत्यन्तै सङ्कुचित र भद्दा देखिन्छ भने। यसले परमेश्‍वरको साक्षी नदिएको मात्रै होइन, यो परमेश्‍वरको लागि लाजमर्दो पनि थियो। पछि अगुवाले मैले नाम र लाभको लागि होड गर्दै आइरहेकी छु र मैले मेरो कर्तव्य गरेकी छैन भन्दै र मलाई निकाल्ने निर्णय गरिन्। मलाई निकै चित्त दुख्यो। सुरुमा, मैले परमेश्‍वरलाई सन्तुष्ट मात्रै पार्न चाहन्थेँ, तर पछि मैले नामको खातिर होड गरेँ, मैले गरेका सबै कार्यक्रमहरूले परमेश्‍वरलाई लज्‍जित तुल्याएका थिए। यो एउटा उल्‍लङ्घन थियो। मैले नृत्यमार्फत् आफ्नो कर्तव्य पूरा गर्ने मेरो अवसरलाई गुमाएकी थिएँ। म धेरै रोएँ।

मैले बारम्‍बार यस्तो विचार गरेँ, “नाम र लाभको लागि लड्नु गलत कुरा हो भन्न मलाई थाहा छ, तर किन म ती कुराहरूको पछि लाग्‍नबाट आफूलाई रोक्‍न सक्दिनँ? वास्तविक कारण के हो?” भक्तिको समयमा, मैले परमेश्‍वरका यी वचनहरू पढेँ। “जबसम्‍म मानिसहरूले ख्याति र प्राप्तिको बारेमा मात्रै सोच्‍न सक्छन् तबसम्‍म मानिसको विचारहरूलाई नियन्त्रण गर्नको लागि शैतानले ख्याति र प्राप्तिको प्रयोग गर्छ। तिनीहरूले ख्याति र प्राप्तिको लागि संघर्ष गर्छन्, ख्याति र प्राप्तिको लागि कठिनाइहरू भोग्छन्, ख्याति र प्राप्तिको लागि अपमान सहन्छन्, ख्याति र प्राप्तिको लागि नै आफूसँग भएको सबै कुराको बलिदान गर्छन्, अनि तिनीहरूले ख्याति र प्राप्तिकै खातिर कुनै पनि मूल्याङ्कन वा निर्णय गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र तिनलाई हटाउनको लागि तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रिन्छन्। यही ख्याति र प्राप्तिको खातिर नै, मानिसहरूले परमेश्‍वरलाई त्याग्छन् र उहाँलाई धोका दिन्छन्, अनि झन्-झन् बढी दुष्ट बन्दै जान्छन्। त्यसकारण, यसरी शैतानको ख्याति र प्राप्तिको बीचमा एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका भयावह मनसायहरू अत्यन्तै घृणास्पद छैनन् र? सायद आज तिमीहरूले शैतानका भयावह मनसायहरूलाई देख्‍न सक्दैनौ किनभने व्यक्ति ख्याति र प्राप्तिविना बाँच्‍न सक्दैन भन्‍ने तिमीहरूलाई लाग्छ। यदि मानिसहरूले ख्याति र प्राप्तिलाई पछाडि छोडे भने, तिनीहरूले अगाडिको बाटो उप्रान्त देख्‍न सक्दैनन्, उप्रान्त तिनीहरूको लक्ष्यहरूलाई देख्‍न सक्दैनन्, त्यसैले तिनीहरूको भविष्य कालो, मधुरो र मलिन देखिन्छ भन्‍ने तिमीहरूलाई लाग्छ। तर, ख्याति र प्राप्ति मानिसलाई बाँध्‍नको लागि शैतानले प्रयोग गर्ने राक्षसी बन्धनहरू हुन् भन्‍ने कुरा तिमीहरूले बिस्तारै एक दिन पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्णरूपमा विरोध गर्नेछस् र तँलाई बाँध्‍नको लागि शैतानले प्रयोग गरेका बन्धनहरूलाई तैँले पूर्णरूपमा विरोध गर्नेछस्। जब शैतानले तँमा हालिदिएका सबै कुराहरूलाई तैँले फ्याँक्‍न चाहने दिन आउँछ, तब तैँले शैतानसँगको सम्‍बन्धलाई पूर्ण रूपमा तोड्नेछस् र शैतानले तँकहाँ ल्याएका सबै कुरालाई तैँले साँचो रूपमा घृणा गर्नेछस्। त्यसपछि मात्रै मानवजातिसँग परमेश्‍वरको निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूले शैतानले मानवजातिलाई भ्रष्ट तुल्याउनुको पछाडि रहेका युक्ति र दुष्ट अभिप्रायहरू प्रकट गरे। मानिसहरूलाई नियन्त्रण गर्न, र तिनीहरूलाई भ्रष्ट तुल्याउन यसले प्रसिद्धि र लाभकोको प्रयोग गर्छ, ताकि तिनीहरू पतित, भ्रष्ट बनून्, परमेश्‍वरको विरोधी रहून्, र दुष्कर्म गरून्। म सानैदेखि शैतानको शिक्षा र प्रभावमा पर्दै आएकी थिएँ। “अरूभन्दा असल बन र पुर्खाको नाम राख,” र “मानिस आफू जहाँ जहाँ बस्छ त्यहाँ त्यहाँ उसले आफ्नो नाम छोडी राख्छ, त्यसरी नै जसरी हाँसले आफू जहाँ जहाँ उड्छ त्यहाँ त्यहाँ क्वाँक क्वाँक आवाज निकाल्छ” जस्ता कुराहरू मभित्र गडिएका शैतानी सिद्धान्तहरू थिए। म जुनसुकै समूहमा भए पनि, म असाधारण बनूँ, अरूले तारिफ र प्रशंसा गरून् भन्‍ने चाहन्थेँ। कसैले प्रगति गरेको देख्दा मलाई डाहा लाग्थ्यो, र अघि बढ्नको लागि मैले आफूले सक्‍ने सबै गर्थेँ, सधैँ नाम र लाभको लागि संघर्ष गरिरहेकी हुन्थेँ, र शैतानका छलहरूले मैले दुःख पाएकी थिएँ। म झन्-झन् अहङ्कारी र दुष्ट पनि बन्दै गएँ। मैले प्राविधिक सीपहरूद्वारा सिस्टर येहलाई उछिन्न, मेरा प्रतिभाहरू प्रदर्शन गर्न चाहेकी थिएँ, र कलाकारहरूले शारीरिक रूपमा यो काम गर्न सक्छन् कि सक्दैनन् त्यसको मलाई मतलब नै थिएन, जसले गर्दा धेरै सिस्टरहरू घाइते हुन पुगे। जब हामीले छायाङ्कन गरिरहेका हुन्थ्यौं, म सिस्टर येहभन्दा सिपालु छु भन्‍ने देखाउनको लागि म आफ्नो नजिकको दृश्य प्रयोग गर्न चाहन्थेँ, र मेरा शैलीहरू राम्रो देखिएका छैनन् भन्‍ने मलाई लागेमा, निर्देशकलाई फेरि छायाङ्कन गर्न लगाउथें, यसरी मैले काममा ढिलो गराइरहेकी थिएँ। अनि जब चलचित्रमा मेरो टाढाको मात्रै दृश्य देखिएको हुन्थ्यो, र सिस्टर येहको नजिकको दृश्य देखिएका हुन्थे, मभित्र असन्तुष्टि भरिन्थ्यो र नकरात्मक स्थितिमा जिउन पुग्थें, र मैले मेरो कर्तव्य राम्ररी पूरा गर्नमा ध्यान केन्द्रित गर्दिनथिएँ। परिणामस्वरूप, मेरो नृत्यले परमेश्‍वरलाई लज्‍जित तुल्यायो। मेरो कोरियोग्राफी परमेश्‍वरको सेवा गर्नको लागि थिएन, यो त मेरो आफ्‍नै सेवा गर्नको लागि थियो। ख्यातिको लागि गरेको मेरो लडाइँले मण्डलीको काममा निकै गम्‍भीर बाधा पुर्‍यायो र मसँग काम गर्नेहरूलाई पनि निकै चोट पुर्‍यायो। परमेश्‍वरको लागि मेरो व्यवहार अत्यन्तै घिनलाग्दो र अप्रिय थियो। त्यसपछि परमेश्‍वरका यी वचनहरू मनमा आए: “यो ‘दुष्ट मार्ग’ ले एक-दुई वटा दुष्ट कार्यहरूलाई जनाउँदैन, यसले त मानिसहरूको व्यवहार पैदा हुने दुष्ट स्रोतलाई जनाउँछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। परमेश्‍वरका वचनहरूले मलाई के देखायो भने मैले केही नराम्रो काम गरेको हुनाले मलाई निकालिएको थिएन। म जुन मार्गमा थिएँ त्यो मार्ग दुष्ट र मेरो कामको जड भएको हुनाले यसो भएको थियो। मैले सिस्टर येहसँग काम गर्न थालेपछि, मैले आफ्नै चासोहरूको लागि निरन्तर लडाइँ गरिरहेकी थिएँ र मेरो व्यक्तिगत खोजीलाई अघि बढाइरहेकी थिएँ। अर्थात्, मैले परमेश्‍वरको विरोध गरिरहेकी थिएँ। यो सोचले मलाई भयभीत महसुस भयो। मैले नाम र हैसियतको पछि लागेर परमेश्‍वरको विरोध गरिरहेकी छु, र मैले पश्‍चात्ताप गरिनँ भने, म अन्ततः दण्डित हुँदै र हटाइनेवाला छु भन्ने मैले बुझें। मलाई एकदमै पछुतो भयो। म रोएँ र परमेश्‍वरलाई प्रार्थना गरेँ। “हे परमेश्‍वर! मैले मेरो कर्तव्य गुमाएँ। ममा तपाईंको धार्मिकता प्रकट भएको छ, र तपाईंले मलाई रक्षा गरिरहनुभएको छ भन्‍ने मलाई थाहा छ। अत्यन्तै ढीला हुनुभन्दा पहिले नै मेरा दुष्ट मार्गहरूलाई रोक्‍नुभएको लागि तपाईंलाई धेरै-धेरै धन्यवाद। म तपाईंको सामु पश्‍चात्ताप गर्छु।”

त्यसपछिका दिनहरूमा, मैले मण्डलीमा सुसमाचार प्रचारप्रसार गरेँ र आत्मसमीक्षा गरें। मैले नाम र लाभको लागि गरेका कुराहरू सम्झँदा हरेक पटक मलाई पछुतो लाग्थ्यो। परमेश्‍वरले मलाई दिनुभएको अवसरलाई कदर नगरेकोमा मलाई आफैप्रति घृणा लाग्थ्यो। जब म ती म्यूजिक भिडियोहरू फेरि हेर्थें, मलाई साँच्‍चै नै फर्केर जान र सुरुदेखि नै थाल्न मन लाग्थ्यो, तर हामी त्यो समयमा फर्केर जान सक्दैनौँ। मैले गर्न सक्ने भनेकै गल्तीबाट सिकेर नयाँ कर्तव्य राम्ररी पूरा गर्नु थियो। तर अचम्‍म, एक महिनापछि मण्डली अगुवाले मलाई फेरि समूहमा आबद्ध गराए। यो खबरले मेरो मन निकै छोयो र मैले आफ्नो आँसु रोक्‍न सकिनँ, र परमेश्‍वरको प्रेमको ऋण तिर्न र सबैसँग मिलेर काम गर्न नाम र लाभको पछि लाग्‍न छोड्नेछु, यो मौकालाई सँगाल्नेछु, र आफ्नो कर्तव्य राम्ररी पूरा गर्नेछु भनेर मैले सङ्कल्प गरेँ।

फेरि समूहमा आबद्ध भएपछि एक पटक सिस्टर येहले मलाई मैले अरूलाई सिकाएको नृत्यको शैली स्तरीय छैन भनेर भनिन्। म त्यो क्षणमा लज्‍जित भएँ, त्यसपछि सोचेँ, “तिमीले कसरी अरूको छेउमा मेरो त्यसरी आलोचना गर्न सक्छौ? अब तिनीहरूले अवश्य नै तिमी मभन्दा सिपालु छौ भन्ठान्नेछन्। तिनीहरूको नजरमा म गिर्न सक्दिनँ। म पनि पेसेवर व्यक्ति नै हुँ। तिम्रा नृत्यका चालहरू पनि सिद्ध छैनन् भन्‍ने तिमीलाई थाहा छ।” मैले उनले कोरियोग्राफ गरेका चालहरूलाई पनि हटाउन चाहेकी थिएँ, तर मैले फेरि आफ्नै बारेमा सोचिरहेकी छु भन्‍ने महसुस गरेँ, अनि मैले हृदयमा परमेश्‍वरलाई प्रार्थना गरेँ। मेरो प्रार्थनापछि परमेश्‍वरका वचनहरूको बारेमा विचार गरेँ: “यदि यो क्षण जति धेरै महत्त्वपूर्ण हुन्छ, मानिसहरूले त्यति नै धेरै समर्पित हुन र आफ्‍नो स्वार्थी रुचि, अभिमान, र अहङ्कारलाई त्यागेर, आफ्‍नो कर्तव्य राम्ररी पूरा गर्न सक्छन् भने मात्रै, तिनीहरूलाई परमेश्‍वरले याद गर्नुहुनेछ। ती सबै असल कार्य हुन्! मानिसहरूले जे गरे पनि, कुन बढी महत्त्वपूर्ण छ—तिनीहरूको गौरव र स्वाभिमान कि, परमेश्‍वरको महिमा? (परमेश्‍वरको महिमा।) कुन-कुन बढी महत्त्वपूर्ण छन्—तेरा जिम्‍मेवारीहरू कि तेरा आफ्‍नै रुचिहरू? तेरा जिम्‍मेवारीहरू पूरा गर्नु नै सबैभन्दा महत्त्वपूर्ण कुरा हो, र ती पूरा गर्नु नै तेरो कर्तव्य हो। … तैँले आफ्‍नै कर्तव्यलाई, परमेश्‍वरको इच्‍छालाई, उहाँको लागि गवाही दिने कार्यलाई, र तेरा आफ्‍नै जिम्‍मेवारीहरूलाई पहिलो प्राथमिकता दिनेछस्। गवाही दिने उत्तम तरिका यही हो, र यसले शैतानलाई सरममा पार्छ!” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वर र सत्यतालाई प्राप्त गर्नु नै सबैभन्दा खुसीको कुरा हो”)। मभित्र एउटा प्रकाश पस्यो। के यो परिस्थिति परमेश्‍वरले मेरो परीक्षा लिने माध्यम थिएन र? जब-जब मेरो आफ्नै स्वार्थ र मण्डलीको हित बाझिन्छ, मैले आफूलाई परमेश्‍वरको इच्छा पूरा गर्न, सत्यताको अभ्यास गर्न र शैतानलाई लाजमर्दो बनाउन केन्द्रित गर्नुपर्छ। म शान्त भएर यसबारे विचार गर्दा त मैले दाजुभाइ दिदीबहिनीहरू त्यो चाल राम्ररी सिकाएकी रहिनछु भन्‍ने थाहा पाएँ। सिस्टर येहले सीधै भनेकी थिइन् र त्यसले मलाई लज्‍जित तुल्याएको थियो, तर मैले उनको सुझावलाई स्वीकार गरेँ, किनभने उनले भनेको कुरा ठीक हो भन्‍ने मलाई थाहा थियो। त्यसरी अन्तिममा आफूलाई पन्छ्याएर, हामीले शीघ्र रूपमा मिलेर काम गर्‍यौं र कोरियोग्राफी पूरा गर्‍यौं। त्यसरी मैले मेरो कर्तव्यलाई पूरा गरिरहेकी छु भन्‍ने पनि मलाई अनुभूति भयो।

त्यो अनुभवले मलाई साँचो रूपमा के देखायो भने परमेश्‍वरको न्याय मप्रतिको उहाँको मुक्ति र प्रेम हो। परमेश्‍वरको न्यायले साँच्‍चै नै मलाई बिउँझायो र नाम र लाभको पछि लाग्दा हुने खतराहरू देखायो। त्यसले मेरो गलत दृष्टिकोणलाई सुधार गर्‍यो। र मैले व्यवहारिक हुँदै आफ्नो कर्तव्य पूरा गर्न र सत्यताको पछि लाग्‍न थालेँ। परमेश्‍वरलाई धन्यवाद होस्!


३३. ख्याति र प्राप्तीका बन्धनहरू

जिएलि, स्पेन

२०१५ को वार्षिक चुनावमा, म मण्डलीको अगुवाको रूपमा छानिएँ। दर्जनौं दाजुभाइ-दिदीबहिनीहरूमध्येबाट छानिनु भनेको म अरूभन्दा राम्रो भएर नै हो भन्‍ने विचारले गर्दा म एकदम उत्साहित थिएँ। त्यसपछिको मेरो कर्तव्यमा, दाजुभाइ-दिदीबहिनीहरू आफूलाई जीवनमा समस्या पर्दा, सङ्गतिको लागि आउथे, र समूहका अगुवाहरूले मण्डलीको काम गर्दा सामना गरेका समस्याहरू लिएर मकहाँ आउथे। मैले यस्तो श्रेष्‍ठताको अनुभूति गर्नबाट आफैलाई रोक्‍न सकिनँ। म घमण्डी भएर, छाती फलाएर यताउता हिँड्थें र भेलाहरूमा सङ्गति गर्ने समयमा म बढी आत्मविश्‍वासको साथ बोल्थें। केही समयपछि, मेरी सहकर्मी सिस्टर लिउ, क्षमतावान् छिन्, सत्यता सम्‍बन्धी उनको सङ्गति स्पष्‍ट छ, र मानिसका समस्याहरूको जरालाई बुझेर समाधान गर्न सक्छिन् भन्‍ने मैले ख्याल गरेँ। उनले अभ्यासका मार्गहरू पनि देखाइदिइन्, र सबै जनाले उनको सङ्गति सुन्‍न चाहन्थे। म उनको तारिफ र डाह दुवै गर्थेँ। म उनीभन्दा कम हुन चाहँदिनथिएँ, त्यसैले मैले हरेक भेलाको अगाडि होशियारीसाथ तयारी गर्थेँ, र सङ्गतिलाई कसरी अझ प्रकाश पारेर प्रभावकारी बनाउने भनेर आफ्नो दिमाग नथाकेसम्म तयारी गर्थेँ। मैले सङ्गति सकाएपछि दाजुभाइ-दिदीबहिनीहरूले सहमतिमा टाउको हल्लाएको देख्‍दा म आफैदेखि खुशी हुन्थें र उपलब्धिको अनुभूति गर्थेँ। पछि, मैले मेरो सहकर्मी ब्रदर जेङ्गसँग चलचित्रको क्षेत्रमा व्यावसायिक ज्ञान रहेछ र उनी कम्प्यूटरमा पनि सिपालु रहेछन् भन्‍ने थाहा पाएँ। चलचित्रसँग सम्बन्धित कर्तव्य पूरा गर्ने दाजुभाइ-दिदीबहिनीहरू सम्‍बन्धित विषयमा छलफल गर्न उनीकहाँ जाँदा रहेछन्, र मण्डलीको एक अगुवा भएको नाताले मसँग आफूले थप्नुपर्ने कुरा केही पनि थिएन। मैले आफैलाई अनावश्यक व्यक्तिजस्तै महसुस गरेँ, मलाई रिस उठ्यो। उनीहरू समस्याको समाधान खोज्न ब्रदर जेङ्गकहाँ जान्छन्, त्यसैले मलाई उनलाई जति आउँदैन भन्‍ने उनीहरूले विचार गर्छन् होला भन्‍ने लाग्यो। मलाई लाग्यो, मलाई पनि चलचित्रको बारेमा केही कुरा थाहा भयो भने एकदम राम्रो हुन्छ, त्यसो भयो भने दाजुभाइ-दिदीबहिनीहरू आफ्ना समस्याहरू लिएर मकहाँ आउनेछन्। म बिहान सबेरै उठ्थें र राती अबेरसम्म बसेर चलचित्रहरू कसरी बनाउने भनेर अनुसन्धान गर्न र सिक्न थालेँ ताकि मैले अझ धेरै कुरा जान्‍न सकूँ। मैले मण्डलीका अरू सबै कुराहरूलाई र दाजुभाइ-दिदीबहिनीहरूको अवस्थाहरूलाई बेवास्ता गरेँ। केही समयपछि, धेरै समूहहरूमा समस्याहरू देखिन थाले, र मैले जसरी सङ्गति गरे पनि वा भेलाहरू आयोजना गरे पनि तिनलाई समाधान गर्न सकिनँ। दाजुभाइ-दिदीबहिनीहरूको अवस्थाको समस्या समाधान नभएको हुनाले चलचित्र निर्माणको काम अगाडि बढ्न सकेन र एकपछि अर्को समस्या थपिन थाले। म यति धेरै दबाबमा परेँ कि सास फेर्न समेत गाह्रो भयो। म आफै पीडित भएको महसुस गरेँ। अरूले मेरो बारेमा कस्तो विचार गर्लान्, उनीहरूले ममा अगुवामा हुनुपर्ने क्षमता नभएको र म त्यो काम गर्न योग्य नभएको ठान्छन् कि भनेर चिन्ता लाग्यो। मलाई म यो अगुवाको स्थानमा रहिरहन सक्दिनँ कि जस्तो लाग्न थाल्यो। मैले यस्तो विचार गर्दै जाँदा म झन् नकारात्मक बन्‍न थालेँ। मैले आफूलाई हावा नभएको बेलुन जस्तै र ममा पहिलेको जस्तो ऊर्जा नभएको महसुस गरेँ। नकारात्मक भएर जिउँदा र आफ्नो कामलाई लत्याउँदा, मैले आखिरमा पवित्र आत्माको कामलाई नै गुमाएँ। मैले मेरो काममा केही पनि उपलब्धि हासिल गर्न नसकेकोले मेरो ठाउँमा अर्कैलाई राखियो। त्यति बेला मैले आफ्‍नो इज्‍जत गुमाएको छु जस्तो लाग्यो र पृथ्वीले मलाई निलिदिए हुन्‍थ्यो जस्तो लाग्यो। “दाजुभाइ-दिदीबहिनीहरूले मलाई व्यवहारिक काम नगर्ने झूटो अगुवा भन्लान् कि” भनेर मैले सोच्न थालेँ। मैले यसको बारेमा जति सोच्थें म त्यति नै निराश बन्दै गएँ।

त्यो रात म निदाउन नसकेर ओछ्यानमा यताउता कोल्टो फेरिरहेँ। मैले परमेश्‍वरलाई बारम्बार पुकारेँ, मलाई मेरो अवस्था थाहा पाउनको लागि डोर्‍याउनुहोस् भनेर बिन्ती गरेँ। त्यसपछि मैले परमेश्‍वरका यी वचनहरू पढेँ: “तिमीहरूको खोजीमा, तिमीहरूसँग अत्यन्तै धेरै धारणा, आशा र भविष्यहरू छन्। अहिलेको काम तिमीहरूको हैसियतको चाहना र असाधारण चाहनाहरूको निराकरण गर्नको निम्ति हो। आशा, हैसियत र धारणाहरू सबै शैतानिक स्वभावका उत्कृष्ट प्रतिनिधित्वहरू हुन्। शैतानको विषले सधैँ मानिसहरूका विचारहरूलाई नष्ट गर्छ र मानिसहरू शैतानका यी परीक्षाहरूदेखि मुक्त हुन सधैँ असमर्थ छन्, त्यही कारणले नै मानिसहरूका हृदयमा यी कुराहरूको अस्तित्व छ। तिनीहरू पापको माझमा जिउँछन् तापनि यसलाई पाप भनी विश्‍वास गर्दैनन्, तैपनि तिनीहरू सोच्छन्: ‘हामी परमेश्‍वरमा विश्‍वास गर्छौं, त्यसैले उहाँले हामीलाई आशिष्‌हरू दिनुपर्छ र हाम्रो निम्ति सबै कुरा उचित तवरले व्यवस्था गर्नुपर्छ। हामी परमेश्‍वरमा विश्‍वास गर्छौं, यसैले हामी अरूभन्दा श्रेष्ठ हुनुपर्छ र हाम्रो हैसियत र भविष्य अरूको भन्दा अझ धेरै हुनुपर्छ। हामीले परमेश्‍वरमा विश्‍वास गर्ने हुनाले, उहाँले हामीलाई असीमित आशिष्‌हरू दिनुपर्छ। अन्यथा, यसलाई परमेश्‍वरमाथि गरिने विश्‍वास भनिने थिएन।’ … तैँले जति यस किसिमले खोजी गर्छस्, तैँले त्यति नै कम कटनी गर्छस्। व्यक्तिको हैसियतको इच्छा जति ठूलो हुन्छ, तिनीहरूसँग त्यति नै धेरै गम्भीर निराकरण गरिनुपर्ने हुन्छ र तिनीहरू त्यति नै ठूलो शोधन भएर जानुपर्ने हुन्छ। यस्ता मानिसहरू बेकम्मा हुन्छन्! तिनीहरूले यी कुराहरूलाई पूर्ण रूपमा छोड्नको लागि तिनीहरूको यथेष्ट निराकरण र न्याय गरिनुपर्छ। यदि तिमीहरू अन्त्यसम्मै यसरी पछि लाग्यौ भने, तिमीहरूले केही पनि कटनी गर्नेछैनौ। जीवनको पछि नलाग्‍नेहरूलाई रूपान्तरण गर्न सकिँदैन र सत्यको निम्ति नतिर्खाउनेहरूले सत्य प्राप्त गर्न सक्दैनन्। तैँले व्यक्तिगत रूपान्तरण र प्रवेशको पछि लाग्‍ने कुरामा ध्यान दिँदैनस्, तर परमेश्‍वरमाथिको तेरो विश्‍वासमा अवरोध गर्ने र उहाँको नजिक लानबाट तँलाई रोक्‍ने असामान्य इच्छा र चीजहरूमा ध्यान दिन्छस्। के ती कुराहरूले तेरो रूपान्तरण गर्न सक्छन्? के तिनीहरूले तँलाई राज्यभित्र ल्याउँछन्?” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। यो पढिसकेपछि मैले हालैको मेरो अवस्थामाथि पुनर्विचार गरेँ। मैले अगुवाको जिम्मा लिएदेखि नाम र पदको पछि लागेर अरूभन्दा माथि हुने इच्छा बाहेक अरू केही गरिरहेको थिइनँ। लिउ बहिनीले सत्यताको विषयमा गरेको सङ्गति मेरोभन्दा राम्रो भएको देख्‍दा म उनले मलाई जित्छिन् कि भनेर डराएँ। अरूले मेरो तारिफ गरून् र प्रशंसा गरून् भनेर मैले उनले भन्दा अझ राम्रोसँग सङ्गति कसरी गर्ने भन्‍ने बारेमा विचार गरेँ। जब ब्रदर जेङ्‍गसँग व्यावसायिक क्षमता छ र धेरै दाजुभाइ-दिदीबहिनीहरू उनीकहाँ आफ्नो कामहरूको बारेमा कुरा गर्न जान्छन् भन्‍ने मैले देखेँ, तब मैले डाह गरेँ र उनलाई तिरस्कार गरेँ। उनलाई जित्‍नको लागि मैले आफैलाई ज्ञानले सुसज्जित पार्न कठिन परिश्रम गरेँ, र समूहहरूभित्रका समस्याहरूलाई समेत बेवास्ता गरेँ। मैले दाजुभाइ-दिदीबहिनीहरूको समस्या समाधान गर्न नसक्दा म परमेश्‍वरमा भर परिनँ, वा अन्य दाजुभाइ-दिदीबहिनीसँग सङ्गतिद्वारा समाधान पत्ता लगाउन सत्यतालाई खोजिनँ। मैले त केवल मेरो पद गुमाउने चिन्ता गरिरहेँ, मैले मेरो काम राम्रोसँग गरिनँ भने म यो पदमा रहिरहन सक्दिनँ भनेर डराएँ। अन्तमा मैले थाहा पाएँ कि मैले परमेश्‍वरको इच्छाको बारेमा विचार गरेर होइन तर अरूभन्दा राम्रो गर्ने र अरूमाथि प्रभुत्व गर्ने आफ्नो बेलगाम महत्वाकांक्षालाई सन्तुष्‍ट पार्नको लागि काम गरिरहेको रहेछु। दाजुभाइ-दिदीबहिनीहरूले मलाई भरोसा गरेर मण्डलीको अगुवाको रूपमा छाने, तर मैले भने मण्डलीको काम वा उनीहरूको जीवनको बारेमा केही पनि विचार गरिनँ। मैले आफ्नो कामको जिम्मा ठीकसँग लिइनँ वा जिम्‍मेवार बनिनँ, यसले अन्तमा मण्डलीलाई हानि पुर्‍यायो। म एकदम स्वार्थी र घृणायोग्य बनेँ। मैले आफ्नो कर्तव्य पूरा गरिरहेको थिइनँ—मैले दुष्‍ट काम गरिरहेको थिएँ र परमेश्‍वरलाई प्रतिरोध गरिरहेको थिएँ! म आफ्‍नो विश्‍वासमा सही बाटोमा नहिँडेको, तर सधैँ नै नाम र प्राप्तिको लागि लडिरहेको, परमेश्‍वरलाई तुच्छ बनाइरहेकोमा पछुताएँ। मेरो कामबाट निष्कासित हुनु परमेश्‍वरको ठीक न्याय र सजाय थियो। उहाँले मलाई निकाल्नुभएको होइन, तर मेरो सट्टामा अर्कोलाई राख्‍नुभएको थियो ताकि मैले आफ्नो व्यवहारको पुनरावलोकन गर्न सकूँ। त्यसद्वारा परमेश्‍वरले मलाई सुरक्षा गर्दैहुनुहुन्थ्यो र बचाउँदैहुनुहुन्थ्यो! भक्ति र पुनरावलोकनका समयहरूद्वारा मेरो अवस्था विस्तारै सुधार हुँदै गयो, त्यसैले मण्डलीका अगुवाले मेरो लागि नियमित कामहरूको व्यवस्थापन गर्नुभयो। मलाई त्यो मौका दिनुभएकोमा म परमेश्‍वरप्रति साँच्‍चै नै कृतज्ञ भएँ, र यो जिम्मालाई म बहुमूल्य ठानेर पूरा गर्नेछु, र परमेश्‍वरको विरुद्धमा नाम र पदको पछाडि लागि पर्दिनँ भनेर मैले चुपचाप सङ्कल्‍प गरेँ।

त्यो अनुभवपछि, मेरो नाम र पदको इच्छालाई त्याग्‍न सक्छु भन्‍ने मलाई लाग्यो, तर म शैतानद्वारा अत्यन्तै गहिरोरूपमा भ्रष्‍ट भइसकेको थिएँ। अलिकति बुझाइ र पुनरावलोकनले मात्र भ्रष्‍ट स्वभावको समाधान गर्न सकिँदैन, त्यसकारण मलाई खुलासा गर्न र बचाउनको लागि परमेश्‍वरले फेरि एउटा परिस्थिति तय गर्नुभयो।

केही महिनापछि एक दिन, मण्डलीको अगुवाले हामीलाई एक जना समूह-अगुवा छान्‍न लगाउनुभयो। यो कुरा सुन्‍ने बित्तिकै मैले सोच्‍न थालेँ: “समूहको अगुवा हुनको लागि मलाई छान्छन् कि? म काम गर्न सक्षम छु, तर मसँग कुनै व्यावसायिक सीप छैन, त्यसैले मेरो मौका कमै छ।” त्यसपछि मैले समूहमा भएका केही दाजुभाइ-दिदीबहिनीहरूको बारेमा विचार गरेँ। ब्रदर झाङ्ग आफ्नो व्यावसायिक सीपमा निपुण थिए र सत्यता सम्‍बन्धी उनको सङ्गति व्यवहारिक थियो, साथै उनमा न्यायको भावना थियो र उनले मण्डलीको कामको भार उठाउन सक्थे। समग्रमा, मभन्दा उनी छानिने सम्भावना बढी थियो। म मण्डलीको अगुवा हुँदा ब्रदर झाङ्गलाई मैले कसरी काम अह्राउथें भन्‍ने बारेमा मैले विचार गरेँ, तर उनी मण्डलीको अगुवा छानिए भने त उनले मलाई काम अह्राउनेथिए। त्यसले मलाई उनको अगाडि सानो देखाउँदैन र? यो विचारले मलाई साह्रै असहज बनायो। जब चुनावको समय आयो, म नआत्तिई बस्न सकिनँ, र मभित्रको युद्ध सुरु भयो: “म कसलाई भोट दिऊँ? के म ब्रदर झाङ्गलाई भोट दिऊँ?” अरू दाजुभाइ-दिदीबहिनीहरूले आफ्नो काममा समस्या आउँदा कसरी यसबारे छलफल गर्न सधैँ उनीकहाँ जान्‍थे, अनि अरू समूहका मानिसहरू पनि आफ्‍नो कामको बारेमा सधैँ उनीसँग छलफल गर्थे भन्‍ने बारेमा मैले विचार गरेँ—यसले उनलाई एकदम राम्रो देखाउँथ्यो। यदि उनी समूहको अगुवा बने भने, के उनी मभन्दा उच्च स्थानमा हुँदैनन् र? त्यसपछि, मलाई उनको पक्षमा भोट हाल्न मन लागेन, तर ममा व्यावसायिक ज्ञान थिएन र म समूहको अगुवा हुन योग्य थिइनँ। मैले वास्तवमा उदास र दु:खी महसुस गरेँ, र मलाई कामको बारेमा त्यति थाहा नभएको हुनाले मलाई आफैप्रति घृणा लाग्यो। ठीक त्यही बेला मेरो मनमा एउटा डरलाग्दो विचार आयो: “यदि म समूहको अगुवा हुन सकिनँ भने, म पक्‍का गर्छु कि तिमी पनि हुन सक्नेछैनौ।” त्यसकारण मैले ब्रदर वुलाई भोट हालेँ, जसमा त्यति धेरै व्यावसायिक ज्ञान थिएन। ब्रदर झाङ्गले नै भोट जितेको देख्दा म छक्‍कै परेँ। यस्तो भएको मलाई मन परेन, तर तुरुन्तै मलाई अप्‍ठ्‍यारो महसुस भयो, मैले लाजमर्दो काम गरेको जस्तो मलाई लाग्यो। पछि मैले परमेश्‍वरको यो वचन पढेँ: “यदि केही मानिसले कसैलाई आफूभन्दा अझ असल देखे भने, तिनीहरूले उनीहरूलाई दमन गर्छन्, अरूले तिनीहरूलाई धेरै ठूलो रूपमा नहेरून्, र कसैभन्दा कोही राम्रो छैन भनी देखाउन तिनीहरूको बारेमा झूटो हल्ला फैलाउँछन् भने, त्यो अहङ्कार र स्व-धार्मिकता साथै धूर्तता, छलीपन र कुटिलपनको भ्रष्ट स्वभाव हो, र यी मानिसहरू आफ्ना लक्ष्यहरू प्राप्त गर्न कुनै कुरामा रोकिँदैनन्। तिनीहरू यस्तै प्रकारले जिउँछन् र अझै पनि तिनीहरू आफूलाई महान् हुन् र तिनीहरू असल मानिसहरू हुन् भनी सोच्छन्। तापनि, के तिनीहरूमा परमेश्‍वरको भय मान्ने हृदय हुन्छ? सबैभन्दा पहिले, यी विषयहरूका प्रकृतिहरूको दृष्टिकोणबाट भन्नुपर्दा, के यस तरिकाले काम गर्ने मानिसहरूले आफूलाई उचित लागेअनुसार कार्य गर्दैनन् र? के तिनीहरूले परमेश्‍वरको परिवारको बारेमा विचार गर्छन्? तिनीहरू परमेश्‍वरको परिवारले भोग्न पर्ने हानिको कुनै परवाह नगरी आफ्नै भावनाहरूको बारेमा मात्र सोच्छन् र केवल आफ्ना लक्ष्यहरू हासिल गर्न चाहन्छन्। यस्ता मानिसहरू अहङ्कारी र आफैलाई सोझो ठान्ने मात्र हुँदैनन्, तिनीहरू स्वार्थी र घृणित पनि हुन्छन्; तिनीहरू परमेश्‍वरको अभिप्रायलाई पटक्कै ध्यान नदिने हुन्छन्, र निस्सन्देह, यस्ता मानिसहरूमा परमेश्‍वरको भय मान्ने हृदय हुँदैनन्। यसैकारण, कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी तिनीहरू आफूले जे चाहन्छन् त्यही गर्छन् र कुनै कारणविना लापरवाही काम गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्ता मानिसहरूले कस्ता-कस्ता नतिजाहरू भोग्छन्? तिनीहरू समस्यामा हुनेछन्, हैन? यसलाई सरल रूपमा भन्नुपर्दा, त्यस्ता मानिसहरूमा व्यक्तिगत ख्याति र हैसियतका निम्ति अति नै बढी जोस हुन्छ र अति नै बलियो चाहना हुन्छ; तिनीहरू अति नै छली र विश्‍वासघाती हुन्छन्। यसलाई अझ कठोर रूपमा भन्नुपर्दा, मुख्य समस्या के हो भने, त्यस्ता मानिसहरूको हृदय अलिकति पनि परमेश्‍वरको भय मान्ने हुँदैन। तिनीहरू परमेश्‍वरको भय मान्दैनन्, तिनीहरू आफैलाई अत्यन्त महत्त्वपूर्ण ठान्छन्, र तिनीहरू आफ्नो हरेक पक्षलाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर सबैभन्दा कम उल्लेखयोग्य र अति नगण्य हुनुहुन्छ, र तिनीहरूको हृदयमा परमेश्‍वरको कुनै हैसियत नै हुँदैन। जुन व्यक्तिहरूको हृदयमा परमेश्‍वरका निम्ति कुनै स्थान हुँदैन, र जसमा परमेश्‍वरप्रति कुनै आदर हुँदैन, के तिनीहरूले सत्यतामा प्रवेश प्राप्त गरेका हुन्छन्? (हुँदैनन्।) त्यसैले, जब तिनीहरू विशेष रूपले खुसी हुँदै यताउता गएर आफूलाई व्यस्त राख्छन् र धेरै ऊर्जा खर्च गर्छन्, तब तिनीहरूले के गरिरहेका हुन्छन्? त्यस्ता मानिसहरूले परमेश्‍वरको निम्ति अर्पित हुन आफूले सबै कुरा त्यागेका र धेरै दुःख भोगेका समेत दाबी गर्छन्, तर वास्तवमा तिनीहरूका सबै कार्यहरूका अभिप्राय, सिद्धान्त र उद्देश्य आफ्नै फाइदाका लागि हुन्छन्; तिनीहरूले केवल आफ्नै व्यक्तिगत हितको रक्षा गर्ने कोसिस मात्रै गरिरहेका हुन्छन्। के तिमीहरू यस किसिमको मानिस डरलाग्दो हुन्छ भनी भन्छौ, कि भन्दैनौ? परमेश्‍वरलाई आदर नगर्ने मानिस कस्तो किसिमको व्यक्ति हो? के तिनीहरू अहङ्कारी होइनन्? के तिनीहरू शैतान होइनन्? कस्ता-कस्ता कुराहरूले परमेश्‍वरलाई आदर गर्दैन? जनावरहरू बाहेक, परमेश्‍वरलाई आदर नगर्नेहरूमा सबै भूतात्माहरू, शैतान, प्रधान स्वर्गदूत र परमेश्‍वरसँग झगडा गर्नेहरू पर्छन्” (आखिरी दिनहरूका ख्रीष्टका वार्तालापहरूका अभिलेखहरूको “आफ्नो विश्‍वासमा सही मार्गमा हुनका निम्ति आवश्यक पाँच अवस्था”)। यी शब्दहरूले मलाई एकदम चोट पुर्‍यायो। चुनावको समयमा मैले गरेको विचार र व्यवहारलाई सम्झेर, मलाई त अब म कसैलाई अनुहार देखाउन सक्दिनँ जस्तो लाग्यो। मैले आफ्नो पद र प्रतिष्‍ठालाई सुरक्षित पार्न, परमेश्‍वरको जाँचलाई स्वीकार नगरिकन र उहाँप्रति कति पनि श्रद्धा नराखी व्यक्तिगत मनसायअनुसार मत खसालेको थिएँ। ब्रदर झाङ्ग सिपालु थिए, सत्यता सम्‍बन्धी उनको सङ्गति व्यवहारिक हुन्थ्यो, र उनी समूहको अगुवा हुँदा सबैको जीवनमा र मण्डलीको काममा फाइदा हुनेथियो। तर म डाही बनेँ, उनी मभन्दा माथि समूहको अगुवा बन्‍नेछन् भनेर डराएको थिएँ, त्यसैले मैले जानी-जानी उनलाई भोट दिइनँ। म त ठूलो रातो अजिङ्गरको “एकतन्त्र सफल नभए, प्रजातन्त्र पनि सफल नहोस्” भन्‍ने सिद्धान्तअनुसार हिँडेको थिएँ। ठूलो रातो अजिङ्गरको सिद्धान्त यदि त्यो शक्तिमा हुन सक्दैन भने अरू कोही पनि हुन सक्दैन भन्‍ने हो। यसको लागि आवश्यक परेको खण्‍डमा, यसले नमीठो संघर्षको प्रयोग गरेर दुवै पक्षलाई नष्‍ट पार्छ। म पनि त्यस्तै भइनँ त? मैले त्यो स्थान पाइनँ भने, ब्रदर झाङ्गले पनि त्यो ठाउँमा जान पाउँदैन। मेरो आफ्नो प्रतिष्‍ठा र पद बचाउनको लागि बरु त्यो भूमिकामा गलत व्यक्ति गएर मण्‍डलीको काम बिगारेको देख्‍न म तयार थिएँ। म परमेश्‍वरप्रति अलिकति पनि श्रद्धा नराखी स्वार्थी, घिन लाग्दो, दुष्‍कर्मी र धूर्त बनेँ। परमेश्‍वरले व्यक्त गर्नुभएको कति धेरै सत्यताहरूको मैले आनन्द लिएको थिएँ, अनि मेरो कर्तव्य पूरा गर्ने त्यो मौका पाउनु भनेको परमेश्‍वरले मलाई दया देखाउनुभएकोले थियो। तर परमेश्‍वरको प्रेमको ऋण कसरी चुक्ता गरूँ भनेर विचार गर्नुको सट्टामा, म डाही बनेँ र मैले नाम र प्राप्तिको लागि संघर्ष गरेँ। मैले परमेश्‍वरको घरको काममा बाधा दिँदै, शैतानको नायकको रूपमा सेवा गर्दैथिएँ। के म पतित दुई जिब्रे भइनँ र? एक वर्षअगाडि, मैले आफ्नो काम ठीकसँग नगरेको र व्यवहारिक काम पनि गर्न नसकेको, तर केवल नाम र प्राप्तिको लागि मात्र संघर्ष गरिरहेको हुनाले कसरी मलाई जिम्‍मेवारीबाट हटाइएको थियो भन्‍ने कुरालाई विचार गरेँ। अनि अहिले पनि, म त्यस्तै खालको परिस्थितिमा थिएँ तर म अझै पनि सत्यताको लागि नभएर नाम र पदको पछि दगुर्दैथिएँ। यदि मैले यसरी नै व्यवहार गरिरहने हो भने, म परमेश्‍वरद्वारा तिरस्कृत र निष्कासित हुनेथिएँ।

पछि मैले परमेश्‍वरका यी वचनहरू पढेँ: “तिमीहरूलाई आफ्नो ठाउँ थाहा छैन, तैपनि तिमीहरू एक-अर्कासँग गोबरमा लडाइँ गर्छौ। त्यस्तो सङ्घर्षबाट तैंले के प्राप्त गर्न सक्छस्? यदि तिमीहरूको हृदयमा मेरो लागि साँच्चै आदर थियो भने, तिमीहरू मेरो पिठिउँ पछाडि कसरी एक-अर्कोसँग लडाइँ गर्न सक्थ्यौ? तेरो हैसियत जति नै उच्‍च भए पनि के तँ अझै पनि गोबरमा बस्ने गनाउने सानो गँड्यौला होइनस् र? के तँ पखेटा टुसाउन सक्छस् र आकाशमा उड्ने ढुकुर बन्न सक्छस्?” (वचन, खण्ड १। परमेश्‍वरको देखापराइ र काम। जब झर्ने पातहरू तिनको जराहरूमा फर्कन्छन्, आफूले गरेका सबै दुष्ट कामका निम्ति तैँले पछुतो गर्नेछस्)। “परमेश्‍वरले किन मानिसहरू ‘किरा’ हुन् भन्नुहुन्छ? उहाँको नजरमा, यी भ्रष्ट मानिसहरू स्पष्ट रूपमा सृष्टि गरिएका प्राणीहरू हुन्—तर के उनीहरूले सृष्टि गरिएका प्राणीहरूले गर्नुपर्ने जिम्मेवारी र कर्तव्यहरू पूरा गर्छन्? धेरै मानिसहरूले आफ्ना कर्तव्यहरू निर्वाह गरिरहेका भए पनि उनीहरूको कार्य-प्रदर्शन कति राम्ररी प्रकट गरिएको छ? उनीहरू आफ्नो कर्तव्य पूरा गर्न अलिकति पनि सक्रिय हुँदैनन्; उनीहरूले विरलै मात्र त्यस्तो जिम्मेवारी उठाउँछन्। यदि उनीहरूलाई काँटछाँट, निराकरण वा अनुशासित गरिएन भने उनीहरूले केही पनि गर्दैनन्। यसैले उनीहरूमा थोरै भए पनि विश्‍वास होस्, थोरै भए पनि सक्रिय होऊन् भनेर भेला, सङ्गति र भरणपोषण गर्नु सधैं आवश्यक हुन्छ। के यो मानिसको भ्रष्टता होइन र? … उनीहरूले दिनभरि सोचविचार गर्ने कुनै पनि कुराको सत्यसँग वा परमेश्‍वरको मार्ग पछ्याउने कार्यसँग कुनै सम्बन्ध हुँदैन; उनीहरू सम्पूर्ण दिन केवल भात खाएर बिताउँछन् र कुनै पनि कुरा सोच्दैनन्। यदि उनीहरूले केही कुरामाथि थोरै विचार गरे भने पनि त्यो सत्य सिद्धान्तहरूसँग मिल्दो हुँदैन। परमेश्‍वरले मानवजातिसँग गर्नुभएको अपेक्षासित त्यसको अलिकति पनि सम्बन्ध हुँदैन। उनीहरूले गर्ने सबै कामहरू बाधा दिने र बिथोल्ने किसिमका हुन्छन् र उनीहरूले परमेश्‍वरको थोरै पनि साक्षी दिँदैनन्। उनीहरूको मस्तिष्क देहको लागि राम्रो हुने कुराहरू कसरी खोज्ने, हैसियत र ख्यातिका निम्ति कसरी लड्ने, मानिसहरूको कुनै समूहमा कसरी अटाउने, र सम्मान र प्रतिष्ठा कसरी प्राप्त गर्ने भन्ने विचारहरूले भरिएको हुन्छ। उनीहरूले परमेश्‍वरले दिनुभएको भोजन खान्छन्, उहाँले प्रदान गर्नुहुने सबै कुराको आनन्द लिन्छन्, तर मानवजातिले जे गर्नुपर्छ त्यो गर्दैनन्। के परमेश्‍वरले त्यस्ता मानिसहरूलाई मन पराउन सक्‍नुहुन्छ? … सबैभन्दा महत्त्वपूर्ण कुरा, ती जो किराहरू हुन् उनीहरू बेकम्मा र निर्लज्‍ज छन् र परमेश्‍वरको नजरमा उनीहरूको कुनै मूल्य छैन! म किन त्यस्ता मानिसहरूको कुनै मूल्य छैन भन्दै छु? परमेश्‍वरले तँलाई बनाउनुभयो, र तँलाई जीवन दिनुभयो, तापनि तँ आफूले गर्नुपर्ने आफ्नो न्यूनतम कर्तव्य गर्न सक्दैनस्; तँ केवल सित्तैंमा खाँदै बस्छस्। उहाँको नजरमा, तँ केवल बेकम्मा छस्, र तँ जीवित रहनुको कुनै अर्थ छैन। के त्यस्ता मानिसहरू किराहरू होइनन् र? यसैले, यदि मानिसहरू किरा हुन चाहँदैनन् भने उनीहरूले सबैभन्दा पहिले के गर्नुपर्छ? सबभन्दा पहिले, तेरो आफ्नो ठाउँ खोज्, र हरप्रकारले तेरो कर्तव्य पूरा गर्ने कोसिस गर, अनि तँ सृष्टिकर्तासँग जोडिनेछस्; तैंले उहाँलाई तेरो हिसाब दिन सक्छस्। त्यसपछि, तेरो कर्तव्य पूरा गर्न कसरी बफादारी हासिल गर्ने सो विचार गर्। तँ झारातिरुवा हुनु हुँदैन वा तैँले लटरपटर गर्दै अघि बढ्नु हुँदैन; बरु, तैँले आफ्नो सम्पूर्ण हृदय त्यसमा लगाउनुपर्छ। तैँले सृष्टिकर्तालाई मूर्ख बनाउने कोसिस गर्नुहुँदैन। परमेश्‍वरले तँलाई जे गर्नू भनी भन्नुहुन्छ त्यो गर्नुपर्छ र तैँले उचत ध्यान दिनुपर्छ र समर्पित हुनुपर्छ” (आखिरी दिनहरूका ख्रीष्टका वार्तालापहरूका अभिलेखहरूको “जीवन वृद्धिका छ वटा सूचकहरू”)।

मैले परमेश्‍वरको वचनमा विचार गर्दै गर्दा, म एकदमै नै व्याकुल बनेँ। मैले थाहा पाएँ कि परमेश्‍वरले नाम र प्राप्तिको लागि मैले गरेको संघर्षलाई घृणित र नीच ठान्‍नुहुँदो रहेछ। परमेश्‍वरको घरमा आफ्नो काम गर्ने सौभाग्य पाउनु परमेश्‍वरको असाधारण उदारता थियो, तर मैले मेरो दायित्व पूरा गरिरहेको थिइनँ। बरु, मैले त आफ्नै नाम र पदको बारेमा मात्र विचार गरिरहेँ र ती कुराहरूको निम्ति परमेश्‍वरको घरको काममा अवरोध ल्याइरहेको थिएँ। मैले शैतानको भूमिका निर्वाह गर्दैथिएँ। त्यो परमेश्‍वरको निम्ति एकदम घिनलाग्दो र घृणित कुरा थियो। परमेश्‍वर भन्नुहुन्छ, “तेरो हैसियत जति नै उच्‍च भए पनि के तँ अझै पनि गोबरमा बस्ने गनाउने सानो गँड्यौला होइनस् र?” मैले बुझेँ, म एउटा सृष्‍टि गरिएको प्राणी, घिनलाग्दो, भ्रष्‍ट व्यक्ति हुँ, जसको कुनै मूल्य र मर्यादा छैन, त्यसकारण मैले स्थान पाएँ भने पनि, म के हुँ भन्‍ने कुरालाई त्यसले परिवर्तन गर्न सक्दैनथियो। मैले आफ्नो कर्तव्य समेत ठीकसँग पूरा गर्न सकिनँ, तर लगातार नाम र प्राप्तिको लागि प्रतिस्पर्धा गरिरहेँ, अरूले मलाई उच्‍च नजरले हेरून् भन्‍ने चाहिरहेँ। मेरो विवेक र विचार गर्ने क्षमता कहाँ गयो? मेरो जीवनको मूल्य नै के रह्यो र? के म काम नलाग्ने कीरा जस्तो भइनँ र? परमेश्‍वरको वचनबाट मेरो प्रकृति र सारको बारेमा प्रकाश पाएर केही बुझेपछि, मैले आफैलाई घृणा गरेँ र म यो देहलाई त्याग्न र सत्यताको अभ्यास गर्न तयार भएँ।

केही समयपछि म ब्रदर झाङ्गकहाँ गएँ र मेरो भ्रष्‍टताको बारेमा कुरा गरेँ, अनि मैले मेरो तुच्छ मनसाय र चुनावको समयमा गरेको व्यवहारको बारेमा खुलासा गरेँ। उनले मलाई तुच्छ नठानेका मात्र होइन, तर उनले आफ्नै अनुभवबाट सङ्गति दिएर मलाई सहायता गरे। उनीसँग सङ्गति गरिसकेपछि, हामी दुई बीचको पर्खाल हट्यो र मलाई साँच्‍चै नै स्वतन्त्र र सहज भएको महसुस भयो। त्यस दिनदेखिको मेरो काममा कुनै कठिनाइ आयो वा केही बुझिनँ भने म सल्लाह लिन ब्रदर झाङ्गकहाँ जान्थेँ, उनले धैर्य गरेर मेरा प्रश्‍नहरूको उत्तर सङ्गतिद्वारा दिन्थे। केही समयपछि मेरो व्यावसायिक सीप अझ राम्रो भयो। जब मैले नाम र पदलाई छोडेँ र सत्यताको अभ्यास गरेँ, तब मैले मेरो काममा सहजता र शान्ति आएको महसुस गरेँ, र परमेश्‍वरसँग अझ नजिक भएँ। म फेरि नाम र पदको बन्धनबाट उम्कन सकेँ र मेरो लागि परमेश्‍वरको व्यवहारिक मुक्तिको स्वाद पाउन सकेँ।

२०१७ अक्टोबरमा मण्डलीको वार्षिक चुनाव आयो, र दाजुभाइ-दिदीबहिनीहरूले उम्‍मेदवारको लागि मेरो नाम पनि सिफारिस गरे। मभित्र केही कुरा उर्लेको जस्तो भयो, र मैले विचार गरेँ, “अगुवाको पदबाट मलाई हटाएको दुई वर्ष भइसकेछ, र मेरो बारेमा केही दाजुभाइ-दिदीबहिनीहरूको राम्रो विचार छ भन्‍ने कुरा पनि मैले सुनेको छु। मैले गर्ने सङ्गति अझ व्यवहारिक भएको र ममा केही परिवर्तनहरू आएका कुरा पनि उनीहरूले गर्छन्। यस पटक मैले अगुवाको स्थान पाउँछु कि पाउँदिन होला।” मैले फेरि इज्जत र पदलाई पछ्याउँदैछु भन्‍ने मैले थाहा पाएँ र म यी कुराहरूको बन्धनमा पर्दा र बाँधिँदा कति पीडादायी भएको थियो भन्‍ने कुरालाई मैले विचार गरेँ। मैले त्यो खोजीलाई जारी राख्‍नु हुँदैन, मैले देहलाई त्याग्नुपर्छ र सत्यताको अभ्यास गर्नुपर्छ भन्‍ने मलाई थाहा थियो। त्यसपछि मैले परमेश्‍वरको वचनबाट यो खण्डको बारेमा विचार गरेँ: “तैँले शैतानका प्रतिष्ठा र हैसियत त्यागिसकेपछि, तँ फेरि शैतानी विचारहरू र दृष्टिकोणहरूद्वारा बाध्य हुनेछैनस् र धोकामा पर्नेछैनस्। तैँले छुटकारा पाउनेछस्, र तैँले झन्-झन् बढी सहज महसुस गर्नेछस्। र तँ मुक्त र स्वतन्त्र हुनेछस्। जब तँ मुक्त र स्वतन्त्र बन्ने दिन आउँछ, तैँले त्यागेका थोकहरू उल्झनहरू मात्र थिए, र तैँले साँच्चै प्राप्त गरेका कुराहरू तेरो लागि सबैभन्दा मूल्यवान् छन् भन्‍ने कुरा तैँले थाहा पाउनेछस्। तैँले ती सबैभन्दा बहुमूल्य थोकहरू हुन्, र ती सम्हालेर राख्नुपर्ने थोकहरू हुन् भन्‍ने महसुस गर्नेछस्। तैँले मन पराएका ती थोकहरू—भौतिक सुख, प्रसिद्धि र धन-सम्पत्ति, प्रतिष्ठा, पैसा, इज्जत, र अरूको आदर—तँलाई व्यर्थ लाग्नेछ; ती कुराहरूले तँलाई ठूलो कष्ट दिएका हुन्छन्, र तैँले फेरि ती कुराहरूको चाहना गर्नेछैनस्। यदि तँलाई अझ उच्च सम्मान र हैसियत प्रदान गरियो भने पनि तैँले उप्रान्त तिनको चाहना गर्नेछैनस्; यसको सट्टामा, तैँले ती कुरालाई तेरो हृदयको गहिराइबाटै घृणा र इन्कार गर्नेछस्!” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। मेरो हृदय हर्षित भयो, अनि नाम र पदको पछि लाग्नुको कुनै मूल्य छैन भन्‍ने कुरा, र सत्यताको अभ्यास गर्न र सृष्‍टि गरिएको प्राणीको कर्तव्य पूरा गर्नु नै बहुमूल्य कुरा हो भन्‍ने मलाई थाहा भयो। वास्तवमा, चुनावमा सहभागी हुनु भनेको अगुवापनको लागि लड्नु होइन, तर यो त प्रकृयामा सहभागी भएर मेरा जिम्‍मेवारीहरू पूरा गर्नु थियो। मैले नाम र पदको मेरो अनियन्त्रित इच्छालाई त्याग्नुपर्थ्यो र सत्यताका सिद्धान्तहरू अनुसार सुहाउँदो अगुवालाई भोट दिनुपर्थ्यो। परमेश्‍वरको घरको कामको लागि त्यो नै फाइदाजनक थियो। यदि म अगुवाको रूपमा छानिएँ भने पनि, मैले मेरो कर्तव्य ठीकसँग पूरा गर्नुपर्ने थियो। यदि छानिएन भने मैले परमेश्‍वरलाई दोष दिने थिइनँ, तर मैले सकेजति राम्रोसँग मेरो जिम्‍मेवारी पूरा गर्थेँ। यसरी चुनावको बारेमा मैले आफ्नो अभिप्रायलाई ठीक पारिसकेपछि, म अचम्ममा परेँ, किनभने अगुवाको रूपमा सेवा गर्न म नै छानिएछु। यो परिणाम देखेर, म अरूभन्दा राम्रो छु भन्‍ने विचार गरेर पहिलेको जसरी यसैमा रमाइनँ, तर मलाई के लाग्यो भने, यो त मलाई दिइएको जिम्‍मेवारी र कर्तव्य हो, र मैले सत्यतामा र आफ्नो कर्तव्य ठीकसँग पूरा गर्ने कार्यमा ध्यान केन्द्रित गर्नुपर्छ ताकि म परमेश्‍वरको प्रेम र मुक्तिको योग्य बन्‍न सकूँ।

झण्डै तीन वर्षको त्यस समयमा, परमेश्‍वरको न्याय र सजायले मलाई नाम र पदले पुर्‍याउने हानिको बारेमा स्पष्‍टसँग देखायो, र मैले सत्यतालाई पछ्याउने संकल्‍प गरेँ। कति पटक म अझै नाम र फाइदाको लागि लड्न चाहन्छु, तैपनि म सचेत रूपमा परमेश्‍वरसँग प्रार्थना गर्न, सत्यताको अभ्यास गर्नमा ध्यान केन्द्रित गर्न, र मेरो कर्तव्य राम्ररी पूरा गर्न सक्छु। म अब मेरो शैतानी, भ्रष्‍ट स्वभावको बन्धनमा छैनँ। जब मैले नाम र पदलाई छोडेँ, मलाई लाग्यो कि मैले त्यसलाई मात्र छोडिनँ, तर शैतानले मलाई बाँधेको गह्रौं बन्धनलाई पनि त्याग्न सकेँ। मलाई एकदम सहज र स्वतन्त्र महसुस हुन्छ।


३४. आफ्नो देखावटी आवरणलाई उतार्दा कति राम्रो अनुभव हुँदो रहेछ

चेन युआन, चीन

सेप्टेम्बर २०१८ मा, म मण्डलीको अगुवाको रूपमा चुनिएँ। त्यस बेला म निकै खुशी थिएँ। मेरा धेरैजसो दाजुभाइ र दिदीबहिनीहरूभन्दा म नै उत्तम भएकोले यस्तो भएको हुनसक्छ र मैले सत्यतालाई पछ्याउनुपर्छ र मेरा कर्तव्यहरू पूरा गर्नुपर्छ भन्‍ने मलाई लाग्यो। मानिसहरूले मेरो नेतृत्व केवल प्रतीक मात्र हो भनी सोचेको म चाहँदिनँथिएँ। एकदिन म समूहको बैठकमा गएँ। कामको बारेमा छलफल हुँदा, केही दाजुभाइ र दिदीबहिनीहरूले विशेषज्ञ सीपहरूको बारेमा कुरा गरे। म अलि अलमल्लमा परेँ। मलाई त्यसको बारेमा लगभग केही थाहा थिएन। तिनीहरूले मलाई प्रश्नहरू सोधे र मैले भन्न सकिनँ भने के गर्ने? के तिनीहरूले मलाई नीच नजरले हेरेर मैले बुझ्दिन भने मैले कसरी नेतृत्व गर्न सक्छु भनी अचम्म मान्छन् कि? म केही नभनिकन बस्‍न सक्थेँ, तर त्यस कुराले मलाई बेकामको अगुवा बनाउनेथिएन र? मैले के गर्न सक्नेथिएँ र? म त्यहाँ तातो जस्ताको छानोमा बसेको एउटा बिरालो जस्तै ठूलो सुर्ता लिएर बसिरहेँ। सबै जना केको बारेमा कुरा गरिरहेका छन् भनी मैले बुझ्नै सकिनँ। जब तिनीहरूले कुरा गरी सिध्याए, तब मैले तुरुन्तै भनेँ, “यदि अरू केही प्रश्नहरू छैनन् भने बैठकलाई यहीँ नै टुङग्याऔँ।” बैठकलाई नछोडुञ्जेल मैले चैन अनुभव गर्नै सकिनँ। मैले सोचेँ, “यो समूहलाई प्रशस्त व्यवसायिक ज्ञानको आवश्यकता पर्दछ र मलाई यसको बारेमा केही थाहा छैन, त्यसैले म धेरै बैठकहरूमा नजानु नै सर्वोत्तम हुन्छ। यदि व्यवसायिक कुराहरूको बारेमा मलाई केही थाहा छैन भनी अरूले पत्ता लगाए भने तिनीहरूले निश्चय नै मलाई होच्याउनेछन्। त्यसपछि, कसले मलाई गम्भीरतापूर्वक लिनेछन् र?”

अर्को एक-दुई हप्तासम्म म हरेक दिन अन्य समूहहरूसित भेट्न गएँ अनि तिनीहरूका समस्याहरू र कठिनाइहरूलाई हल गर्न सहायता गरेँ। हाम्रो मण्डलीको जीवन सुधार भयो। सबैले मलाई समर्थन गरे, र म साँच्चै नै यी समूहहरूसित भेट्न चाहन्थेँ। तर जब मैले विशेषज्ञताको ज्ञान आवश्यक परेको समूहको बारेमा सोच्थेँ, तब म विचलित हुन्थेँ। तिनीहरूले केको बारेमा कुरा गरिरहेका छन् भनी मैले थाहा नपाउँला भनी म डराएकी थिएँ, त्यसैले म बहानाहरू बनाउँथेँ र विरलै जान्थेँ। एक रात, मसँगै काम गरिरहेकी सिस्टरले यो समूहमा केही समस्याहरू छन् भनी बताइन्, त्यसैले तिनले मलाई बैठकमा जानुपर्छ भनी आग्रह गरिन्। मैले अनिच्छापूर्वक सहमति जनाएँ तर म व्याकुल थिएँ। मैले साचेँ, “यदि मैले समस्या हल गर्न सकिनँ भने अरूले मलाई असक्षम अगुवा भन्नेछन् कि?” म विचलित भएँ। अर्को दिन, हामीले परमेश्‍वरको वचनमा सङ्गति गरिसकेपछि, अरूले व्यवसायिक ज्ञानको बारेमा प्रश्न सोध्लान् अनि मैले त्यसको उत्तर दिन नसकेर म बेवकुफ देखा परूँला भनेर म डराएलौ थिएँ। त्यसैले, मैले आफैलाई सम्हालेँ र टालटुल गर्दै कुरा गर्न जारी राखेँ, तर मलाई असहज भयो। मैले तिनीहरूलाई सोधेँ, “अरू कुन समस्याहरू हल गर्न अझै बाँकी छन्?” समूहका अगुवाले तिनीहरूका समस्या र समाधानहरूको बारेमा कुरा गरे। जब उनले व्यवसायिक भाषा प्रयोग गरेर कुरा गरे, तब म अलमल्लमा परेँ। समस्याहरू पूरै हल भएको हो वा होइन भनी म निश्चित थिइनँ। यदि तिनीहरूले हल भेट्टाएनन् भने त्यसले तिनीहरूको प्रगतिलाई असर पार्नेथियो। तर, यदि मैले विस्तृत रूपमा प्रश्नहरू सोधेमा तिनीहरूले निश्चय नै मेरा राय सुन्न चाहनेथिए। तर मैले केही बुझिनँ अनि यो लज्जाजनक हुनेथियो। धेरै सोचविचारपछि मैले केही भनिनँ। तब, एउटा सिस्टरले आफूले सामना गरिरहेकी केही कठिनाइहरूको बारेमा कुरा गरिन्, जुन व्यवसायिक विषयहरूसित सम्बन्धित थियो। म झन् बढी अलमल्लमा परेँ। तिनको आशय के हो भनी मैले सोध्ने साहस गर्नै सकिनँ। यदि मैले तिनको समस्या हल गर्न नसकेमा तिनले म असल अगुवा होइन भनी सोच्नेछिन् भनेर मलाई डर लागेको थियो। मैलै अलिकति कुरा गरेँ र त्यस विषयलाई यसो भन्दै पन्साएँ, “म यस विषयलाई पछि विचार गर्नेछु।” बैठकपछि म पूरै लखतरान भएँ। मैले रित्तो अनुभव गरेँ। यस बैठकको अवधिमा केही पनि हल भएको थिएन। कतै मैले मेरो काममा आलटाल मात्र गरिरहेकी त छैनँ? यस समूहका दाजुभाइ र दिदीबहिनीहरूले खासै केही उपलब्धि हासिल गर्न सकेका थिएनन् भन्ने कुरा पनि मलाई थाहा थियो। तिनीहरूको कामले प्रगति गरेको थिएन अनि यसको बारेमा मलाई नरमाइलो लाग्यो। मलाई मैले यो कामलाई बुझेको छैनँ भनी तिनीहरूले भन्लान् अनि मलाई होच्याउलान् भन्‍ने डर थियो। मैले हरेक बैठकमा झारा टार्ने काम मात्र गरेँ। मैले साँच्चै नै कामको परिस्थितिलाई कहिल्यै बुझिनँ र कुनै वास्तविक समस्याहरू हल गरिनँ। मैले कुनै वास्तविक काम गरिरहेकी थिइनँ। के मैले परमेश्‍वरलाई धोका दिइरहेकी र मेरा दाजुभाइ र दिदीबहिनीहरूलाई बेवकुफ बनाइरहेकी थिइनँ र? मैले असहज अनुभव गरेँ र आफैलाई दोषी ठहर्याएँ। मैले आत्म-समीक्षा गर्न र आफैलाई चिन्न कोशिश गर्नका निम्ति सहायता गर्न परमेश्‍वरसित प्रार्थना गरेँ।

एक दिन, उपासनाको समयमा मैले परमेश्‍वरका वचनहरूबाट एउटा खण्ड पढेँ: “सबै भ्रष्ट मानिसहरूले यस्तो समस्या प्रकट गर्छन्: जब तिनीहरू हैसियतविनाका साधारण दाजुभाइ र दिदीबहिनीहरू हुन्छन्, तिनीहरूले कसैसँग अन्तरक्रिया गर्दा वा बोल्दा आफूलाई उच्‍च देखाउने गर्दैनन्, न त तिनीहरूले आफ्‍नो बोलीवचनमा निश्‍चित शैली वा भाव नै अपनाउँछन्; तिनीहरू पूर्ण रूपमा सर्वसाधारण र सामान्य हुन्छन्, र तिनीहरूले आफैलाई बाहिरी आवरणले ढाक्‍न आवश्यक हुँदैन। तिनीहरूले कुनै मनोवैज्ञानिक दबाबको महसुस गर्दैनन्, र तिनीहरूले खुला रूपमा र हृदयबाट नै सङ्गति गर्न सक्छन्। तिनीहरू मित्रवत् र अन्तरक्रिया गर्न सहज किसिमका हुन्छन्; अरूलाई तिनीहरू अत्यन्तै असल मानिसहरू हुन् भन्‍ने लाग्छ। तर, हैसियत प्राप्त गर्नेबित्तिकै, तिनीहरू उच्‍च र शक्तिशाली बन्छन्, मानौं तिनीहरूकहाँ कोही पनि जान सक्दैनन्; तिनीहरूले आफू आदर पाउन योग्य छू, र आफू सर्वसाधारण मानिसहरूभन्दा फरक वर्गको हुँ भन्‍ने अनुभूति गर्छन्। तिनीहरूले सर्वसाधारण मानिसहरूलाई नीच नजरले हेर्छन् र अरूसँग खुला रूपमा सङ्गति गर्न छोड्छन्। किन तिनीहरूले त्यसउप्रान्त खुला रूपमा सङ्गति गर्न छोड्छन्? तिनीहरूलाई आफूसँग अब हैसियत छ, र आफू अगुवा हुँ भन्‍ने लाग्छ। तिनीहरूले के विचार गर्छन् भने, अगुवाको निश्‍चित छवि हुनुपर्छ, तिनीहरू सर्वसाधारण मानिसहरूभन्दा अलिक उच्‍च हुनुपर्छ, र तिनीहरूसँग अझै ठूलो कद हुनुपर्छ र तिनीहरूले अझै बढी जिम्‍मेवारी लिन सक्‍नुपर्छ; तिनीहरूले के विश्‍वास गर्छन् भने, सर्वसाधारण मानिसहरूको तुलनामा, अगुवाहरूसँग अझै बढी धैर्यता हुनुपर्छ, तिनीहरूले अझै बढी कष्ट भोग्‍न र समर्पित हुन, अनि कुनै पनि परीक्षामा दह्रिलो भई खडा हुन सक्‍नुपर्छ। तिनीहरूले के समेत विश्‍वास गर्छन् भने, अगुवाहरूको परिवारका जति सदस्यहरू मरे पनि तिनीहरू रुनु हुँदैन, र यदि तिनीहरू रुनु नै छ भने पनि, तिनीहरू घरभित्र कसैले नदेख्ने गरी रुनुपर्छ, ताकि कसैले पनि तिनीहरूका कमजोरी, खराबी, वा दुर्बलतालाई देख्‍न नसकून्। तिनीहरूलाई अगुवाहरू नकारात्मक भए भने, तिनीहरूले त्यस्तो कुरा कसैलाई पनि थाहा दिनु हुँदैन; बरु, यस्ता सबै कुरा लुकाउनुपर्छ भन्‍ने समेत लाग्छ। तिनीहरूले हैसियत भएको व्यक्तिले यसरी नै व्यवहार गर्नुपर्छ भन्‍ने विश्‍वास गर्छन्” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो भ्रष्ट स्वभाव समाधान गर्नको लागि, व्यक्तिसँग अभ्यासको निश्‍चित मार्ग हुनुपर्छ”)। परमेश्‍वरका वचनहरूले मेरो साँचो अवस्था प्रकट गरिदियो। म अगुवा हुनअघि, मैले केही कुरा नबुझेमा म कसैलाई सोध्थेँ। मसित कुनै समस्या वा कठिनाइहरू भएमा म अरूसित खुलेर सङ्गति गर्थें। म अगुवा भएपछि म अरूभन्दा उत्तम हुनुपर्छ भन्‍ने मलाई लागेको थियो। म मेरा दाजुभाइ र दिदीबहिनीहरूद्वारा नै चुनिएकोले मैले अगुवाको भूमिका खेल्नुपर्छ भन्‍ने मलाई लागेको थियो। म तिनीहरूभन्दा उत्तम हुन आवश्यक थियो, मैले हरेक कुरालाई बुझ्न र हल गर्न सक्षम हुनुपर्थ्यो। त्यसैले, जब म समूहको बैठकहरूमा जान्थेँ, म आफैलाई भिन्दै प्रकारले प्रस्तुत गर्थें। तर, मैले नबुझेका केही कुराहरू पनि भएकाले अरूले मलाई होच्याउलान् भनेर म डराउथेँ। मैले झूटो व्यवहार गर्न र बहाना गर्न थालेँ, अनि मैले आफ्नो काममा ठग्थेँ। म अत्यन्त सजिलो कामहरू लिएर समूहकहाँ जान्थेँ जहाँ मैले आफ्नो खूबी देखाउन सक्थेँ, अनि कठिन कामहरूको सामना गरिरहेका वा मैले नबुझेका क्षेत्रहरू संलग्न भएको समूहहरूमा जाँदिनथिएँ ताकि मैले नराम्रो काम गरेको खण्डमा मैले बेइज्ज्ती अनुभव गर्न नपरोस्। यदि म गए पनि, मैले केही निरर्थक शब्दहरू मात्र बोल्थेँ र झारा टार्ने काम मात्र गर्थेँ। मैले यी समूहहरूमा भएका वास्तविक समस्याहरू सामना गर्न सक्दिनथिएँ। मैले आफ्नो इज्‍जतमा र अगुवा हुनुमा धेरै लगानी गरेको थिएँ। अगुवाहरू हरेक कार्यमा गहिरो प्रकारले डुब्नु, सत्यता बताउनु र हाम्रा दाजुभाइ र दिदीबहिनीहरूले सामना गर्ने मुद्दाहरूलाई हल गर्नु परमेश्‍वरको घरको मापदण्ड हो, ताकि तिनीहरूले सत्यताका सिद्धान्तहरूअनुसार आफ्‍ना कामहरू गर्न सकून्। यसको अर्थ, वास्तविक काम गर्नु र परमेश्‍वरको इच्छलाई वास्ता गर्नु हो। त्यस समूहका दाजुभाइ र दिदीबहिनीहरूले कठिनाइहरू सामना गरेका कुरा मलाई थाहा थियो, तर म तिनीहरूका समस्याहरू सामना गर्न र त्यसको हल गर्नको निम्ति सत्यताको खोजी गर्न इच्छुक थिइनँ। म आफ्नै इज्‍जतप्रति लिप्त थिएँ, काममा लापर्बाह थिएँ, अनि म मेरो प्रतिष्ठाको लागि मात्रै जिएँ। मैले परमेश्‍वरको घरको कामको बारेमा सबै कुरा बिर्सें। परिणामस्वरूप, यस समूहमा भएका समस्याहरू हल भएका थिएनन् र प्रगतिमा ढिलाइ भएको थियो। के म वास्तविक काम नगरिकनै नेतृत्वको पदमा आनन्दित भइरहेको एउटा झूटो अगुवा थिइनँ र? हैसियतको पछि लाग्‍नु थकित तुल्याउने कुरा हो र यसले मलाई आफ्नो हृदयमा असजिलो अनुभव गराउँछ। यसले परमेश्‍वरको घरको काममा पनि अवरोध ल्याउँछ, यो एउटा प्रतिकूल परिस्थिति हो। यदि मैले पश्चाताप नगरेको भए, मैले खराबी गर्दै र परमेश्‍वरलाई विरोध गरिरहेको हुन्थेँ, जसले गर्दा परमेश्‍वरले मलाई त्याग्नुहुनेथियो। मैले तुरुन्तै परमेश्‍वरलाई प्रार्थना गरेँ र अभ्यासको बाटो खोजेँ।

त्यसपछि, मैले परमेश्‍वरका वचनहरूबाट अर्को खण्ड पढेँ। “जब तँसँग कुनै हैसियत हुँदैन, तैँले आफूलाई प्रायजसो विश्‍लेषण गरेर आफैलाई चिन्‍न सक्छस्। अरूले यसबाट लाभ प्राप्त गर्न सक्छन्। जब तँसँग हैसियत हुन्छ, तैँले अझै पनि आफूलाई विश्‍लेषण गरेर आफूलाई चिन्‍न सक्छस्, र यसरी तेरा अनुभवहरूबाट अरूले सत्यता वास्तविकतालाई बुझ्‍न र परमेश्‍वरको इच्‍छालाई जान्‍न सक्छन्। यसबाट पनि मानिसहरूले लाभ प्राप्त गर्न सक्छन्, होइन र? यदि तैँले त्यसरी अभ्यास गरिस् भने, तँसँग हैसियत होस्, नहोस्, अरूले यसबाट उस्तै प्रकारले लाभ प्राप्त गर्नेछन्। त्यसकारण, तेरो लागि हैसियतको अर्थ के हो त? यो वास्तवमा अतिरिक्त, थप कुरा, कपडाको टुक्रा वा टोपी जस्तै हो; जबसम्‍म तैँले यसलाई त्यति ठूलो कुरा मान्दैनस, यसले तँलाई बन्धनमा पार्न सक्दैन। यदि तैँले हैसियतलाई मन पराउँछस् र यसमा विशेष जोड दिन्छस्, सधैँ यसलाई महत्त्वपूर्ण कुराको रूपमा लिन्छस् भने, त्यसले तँलाई आफ्‍नो वशमा राख्‍नेछ; त्यसपछि, तैँले अब फेरि आफूलाई चिन्‍ने चाहना गर्नेछैनस्, न त तँ आफ्‍नो मनको कुरा खोलेर आफूलाई उदाङ्गो पार्न, वा आफ्‍नो नेतृत्वको पदलाई पन्छाउन र अरूसँग अन्तरक्रिया गरेर आफ्‍नो कर्तव्य पूरा गर्न नै इच्‍छुक हुन्छस्। यो कस्तो प्रकारको समस्या हो? के तैँले आफ्नै लागि यो हैसियत ग्रहण गरेको छैनस् र? के तैँले त्यो पदलाई ओगटिरहेको र त्यसलाई त्याग्‍न अनिच्‍छुक भएको, र आफ्‍नो हैसियतलाई रक्षा गर्नको लागि अरूसँग होडसमेत गरेको छैनस् र? के तैँले आफैलाई कष्ट दिइरहेको छैनस् र? यदि तैँले आफूलाई कष्ट दिएर मार्छस् भने, तैँले कसलाई दोष दिनेछस्? यदि तँसँग हैसियत हुँदा, तँ यसलाई अरूमाथि हुकुम लाद्‍ने कार्यबाट टाढा बस्छस्, बरु आफूले गर्नुपर्ने सबै कुरा गर्दै र आफूले गर्नुपर्ने कर्तव्य पूरा गर्दै आफ्‍नो कर्तव्यलाई कसरी राम्ररी पूरा गर्ने त्यसमा ध्यान केन्द्रित गर्छस् भने, र यदि तैँले आफूलाई साधारण दाजुभाइ वा दिदीबहिनीको रूपमा हेर्छस् भने, के तैँले हैसियतको बन्धनलाई पन्छाएको हुनेछैनस् र?” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो भ्रष्ट स्वभाव समाधान गर्नको लागि, व्यक्तिसँग अभ्यासको निश्‍चित मार्ग हुनुपर्छ”)। परमेश्‍वरका वचनहरू पढिसकेपछि मैले के बुझेँ भने परमेश्‍वरले मलाई अगुवाको रूपमा काम गर्न उत्थान गर्नुभएको थियो, उहाँले मलाई हैसियत होइन एउटा आज्ञा, एउटा जिम्मेवारी दिइरहनुभएको थियो। समस्याहरू जतिसुकै कठिन भए पनि त्यसलाई हल गर्न म पूर्ण रूपले समर्पित हुनु आवश्यक थियो। दाजुभाइ र दिदीबहिनीहरूसित अन्तरक्रिया गर्दा, म आफ्नो नेतृत्वको हैसियतमा भर पर्नु हुँदैनथियो। जब-जब म भ्रष्ट स्वभावलाई प्रकट गर्छु वा कठिनाइहरू वा कमीकमजोरीहरू उत्पन्न हुन्छन्, तब मैले खुलेर कुराकानी गर्नुपर्छ र सच्चा हुनुपर्छ अनि अरूलाई मेरो भ्रष्टता र कमीकमजोरीहरूलाई देखाउनु र म वास्तवमा को हुँ भनी जान्न दिनुपर्छ। कुनै झूट प्रस्तुत गर्ने वा बहाना गर्ने गर्नु हुँदैन। म केवल स्वयं आफै हुनुपर्छ र मैले बुझ्ने कुराको बारेमा मात्रै सङ्गति दिनुपर्छ। जब म बुझ्दिनँ, तब मैले सत्यतालाई खोजी गर्नुपर्छ र सम्भव भएसम्म सँगै सर्वोत्तम काम गर्न मैले दाजुभाइ र दिदीबहिनीहरूसित सङ्गति गर्नुपर्छ। पछि, म त्यस समूहका भेलाहरूमा गएँ। जब मैले यस दक्षतासित सम्बन्धित समस्याहरूको सामना गरेँ, तब मैले सचेत रूपले नै आफ्नो अहम्लाई त्यागिदिएँ। मैले नबुझेका कुराहरूको बारेमा अरूसित सक्रिय रूपले सोधेँ अनि व्याख्या गरिदिन तिनीहरूसित आग्रह गरेँ। तिनीहरूले मलाई कम महत्वको ठानेनन्। तिनीहरूले पनि आफ्नो काममा भएका समस्या र कठिनाइहरूको बारेमा खुलेर बोले। जब तिनीहरूले बोले, तब मैले होशियारीपूर्वक सुनेँ र बुझ्न कोशिश गरेँ। त्यही बेला मैले तिनीहरूको समस्याहरूको बारेमा अन्तर्दृष्टि प्राप्त गरेँ र सत्यताको सिद्धान्तहरू प्रयोग गरेर तिनीहरूसित सङ्गति गरेँ। मैले आफ्नै समय लिएर दक्षताको यस क्षेत्रको बारेमा अध्ययन गरेँ। कठिनाइहरूको सामना गर्दा, म तिनीहरूसित उत्तरहरू खोज्थेँ। सँगै मिलेर काम गर्दा हामीले एक-अर्कालाई परिपूर्ण बनाउन सक्यौँ। हामीले हाम्रो काममा भएका थुप्रै समस्याहरूलाई हल गर्न थाल्यौँ र हाम्रो काममा उत्तम परिणामहरू हासिल गर्यौँ। मैले झन् धेरै आराम र चैनको अनुभूति गरेँ।

केही महिनापछि, मण्डलीले मेरो कामको क्षेत्रलाई विस्तार गरिदियो। मैले धेरै कुरा सिक्नुछ भन्‍ने मलाई थाहा थियो। जब म कठिनाइहरूको सामना गर्थें, म प्रायः परमेश्‍वरसित प्रार्थना गर्थें, अनि परमेश्‍वरका वचनहरूलाई अभ्यास गर्थें, अनि मैले केही व्यवहारिक समस्याहरूलाई हल गरेँ। दाजुभाइ र दिदीबहिनीहरूले मलाई अनुमोदन गर्न र प्रशंसा गर्न थाले, अनि म त्यस अनुभूतिमा मग्न हुन थालेँ। थाहै नपाई मैले फेरि हैसियतमा ध्यान केन्द्रित गर्न थालेको रहेछु। एक दिन सहकर्मीहरूको बैठकको समयमा, हाम्रो अगुवाले एउटा मण्डलीको निश्चित बैठकहरू धेरै प्रभावकारी भएका छैनन् भनी भन्नुभयो। म त्यस मण्डलीमा गएर समस्या हल गर्न मेरा सहकर्मीहरूले मलाई सिफारिश गरे। मैले मनमनै सोचेँ, “यस्तो लाग्छ, मसित सत्यताको केही वास्तविकता छ र मैले समस्याहरू हल गर्न सहायता गर्न सक्छु। म सहकर्मीहरूको माझमा सर्वश्रेष्ठ हुनुपर्छ। मैले धेरै परिश्रम गर्नुपर्छ र मैले के गर्नसक्छु भनी तिनीहरूलाई देखाइदिनुपर्छ।” मेरा गलत अभिप्रायहरूको परिणामस्वरूप मेरो निराकरण गर्न परमेश्‍वरले एउटा परिस्थितिको बन्दोबस्त गर्नुभयो। एकदिन, एउटा समूहको अगुवा, सिस्टर लीसित केही समस्याहरू थिए र उनले अलि नकारात्मक अनुभव गरिरहेकी थिइन्। मैले तुरुन्तै परमेश्‍वरका वचनहरूबाट दुई वटा खण्डहरू भेट्टाएँ र तिनीसित सङ्गति गर्न मेरो अनुभवको प्रयोग गरेँ। यो आधा घण्टासम्म चल्यो तर यसले तिनीमाथि कुनै प्रभाव पारेको देखिएन। मलाई पनि मेरो सङ्गति दिक्कलाग्दो भएको र यसले केही हल नगरेको महसुस भयो। तब, सिस्टर एनले परमेश्‍वरका वचनहरूबाट एउटा खण्ड निकाल्नुभयो, अनि सिष्टर लीले मुण्टो हल्लाउन र मुस्काउन थाल्नुभयो। त्यस समयमा, मलाई अलिकति लाज लाग्यो। सिस्टर एनले उल्लेख गरेकी खण्ड बढी उपयुक्त थियो। सिस्टर लीले मेरो बारेमा के सोच्नेछिन् भनी मैले जान्न चाहेँ। के तिनले म सिस्टर एनले जतिको राम्रोसित परमेश्‍वरका वचनहरूको खण्ड उद्धृत गर्न नसक्ने वा समस्याहरूलाई हल गर्न नसक्ने असक्षम अगुवा रहेछन् भनी सोच्नेछिन् कि? म निराश भएँ र अब उप्रान्त कुनै सङ्गति गर्न चाहिनँ। केही दिनपछि, ब्रदर झ्याङ नराम्रो अवस्थामा थिए। मैले पहिलेबाटै केही सम्बन्धित खण्डहरू खोजेँ र सोचेँ, “सिस्टर एनको सामु लाज बचाउन यो सङ्गति राम्रोसित गर्नु आवश्यक छ। नत्रभने, म कसरी यो काम गर्नसक्छु?” जब मैले ब्रदर झ्याङलाई देखेँ, म ज्यादै जोशिलो र अग्रसक्रिय भएँ। मैले जानेको सबै कुरा बताउन मैले कोशिश गरेँ। आशाविपरीत, ब्रदर झ्याङले अधीरतापूर्वक मलाई भने, “सिस्टर, तपाईंले जे भनिरहनुभएको छ, म बुझ्छु, तर मेरो अवस्था सुधार भइरहेको छैन। यसको बारेमा मलाई अझ बढी सोच्न दिनुहोस्।” उनका शब्‍दहरूले मलाई स्तब्ध बनायो। म अक्क न बक्क भएर बसिरहेँ। मलाई चट्टानमुनि गएर लुक्न मन लाग्यो। म साह्रै विचलित भएँ र सोचेँ, “मलाई के भएको होला? अरू दाजुभाइ र दिदीबहिनीहरूसित कुरा गर्दा त यस्तो हुँदैनथियो। किन म गल्ती गरिरहन्छु? यस कुराले गर्दा तिनीहरूले मलाई होच्याउनेछन्। के तिनीहरूले म त केवल गफ मात्र हाँक्ने रहेछु अनि वास्तविक समस्याहरूलाई हल गर्न नसक्ने रहेछु भनी भन्नेछन्?” बैठक कसरी टुङ्गियो भनी मैले बिर्सें।

त्यसपछि, जब-जब मैले सिस्टर एनसित समय बिताउथेँ, तब-तब म धेरै होशियार हुन्थेँ। कहिलेकाहीँ तिनले मलाई हेर्ने र बोल्ने तरिका अलि कडा हुन्थ्यो। म सोच्थेँ, “के तिनले मलाई मन पराउँदिनन्? के तिनले मलाई स्वीकार गर्दिनन्?” मलाई मैले भविष्यमा दूरी बनाउनुपर्छ ताकि उप्रान्त मेरा कमीकमजोरीहरू प्रकट नहोऊन् भन्‍ने लाग्यो। अरू दाजुभाइ र दिदीबहिनीहरूको अगाडि, मैले होशियारीपूर्वक आफ्नो बाहिरी स्वरूपलाई ठीकमा राखेँ। मैले जानीजानी आफैलाई टाढा राख्थेँ अनि तिनीहरूसित विरलै मात्र बोल्थेँ वा तिनका समस्याहरूमा सहायता गर्थेँ। मैले जिम्मेवारीपूर्वक आफ्नो काम गर्न छोडेँ। बिस्तारै, मेरो हृदयमा अन्धकार प्रबल हुँदै गएको मैले अनुभव गरेँ। म अरूका समस्याहरूलाई बुझ्न वा हल गर्न नसक्ने भएँ। कहिलेकाहीँ म तिनीहरूसित भेट्न पनि डराउँथेँ। मैले हरेक दिन झारा टार्ने काम मात्र गर्थेँ अनि परमेश्‍वरले मलाई त्याग्नुभएको छ जस्तो मलाई लाग्यो। त्यहीबेला, मैले परमेश्‍वरसित अन्त्यमा प्रार्थना गरेँ: “परमेश्‍वर, मैले सधैँ आफ्नो प्रतिष्ठा कायम राख्न खोजिरहेकी छु र म सधैँ बहाना गरिरहेकी छु। म आफ्नो काममा जिम्मेवार हुन छोडेको छु। तपाईंले मदेखि आफ्नो मुहार लुकाउनुभएको छ र यो तपाईंको धार्मिकता हो तर म तपाईंतर्फ फर्कन र आफैलाई चिन्तन गर्न इच्छुक छु।” त्यसपछि, मैले परमेश्‍वरका वचनहरू पढेँः “मानिसहरू आफै सृष्टिका थोकहरू हुन्। के सृष्टिका थोकहरूले सर्वशक्तिसम्पन्नता प्राप्त गर्न सक्छन्? के तिनीहरूले सिद्धता र निष्खोटता प्राप्त गर्न सक्छन्? के तिनीहरूले सबै कुरामा निपुणता प्राप्त गर्न, सबै कुरा बुझ्न, र सबै कुरा पूरा गर्न सक्छन्? तिनीहरूले सक्दैनन्। तापनि, मानिसहरूभित्र एउटा कमजोरी छ। तिनीहरूले कुनै सीप वा पेसा सिक्ने बित्तिकै तिनीहरूले आफू सक्षम छन्, तिनीहरू हैसियत र महत्त्व भएका मानिसहरू हुन्, र तिनीहरू पेसेवारहरू हुन् भन्ने विचार गर्छन्। तिनीहरूले आफैलाई जति नै ‘सक्षम’ ठाने पनि, तिनीहरू सबै आफूलाई राम्ररी प्रस्तुत गर्न चाहन्छन्, आफूलाई महत्त्वपूर्ण उच्च व्यक्तिहरूको भेषमा लुकाउन चाहन्छन्, अनि सिद्ध र एउटै पनि खोट नभएको दोषरहित देखिन्छन्; अरूको नजरमा, तिनीहरू महान्, शक्तिशाली, पूर्ण सक्षम, र जे पनि गर्न सक्ने व्यक्ति ठानिन चाहन्छन्। यदि तिनीहरूले कुनै कुरामा अरूको सहायता खोजे भने, तिनीहरू असक्षम, कमजोर, र महत्त्वहीन देखिन्छन्, र मानिसहरूले तिनीहरूलाई तुच्छ ठान्नेछन् भन्‍ने तिनीहरू विचार गर्छन्। यसकारण, तिनीहरू सधैँ अगाडि रहन चाहन्छन्। … यो कस्तो प्रकारको स्वभाव हो? त्यस्ता मानिसहरू यति घमण्डी हुन्छन् कि, तिनीहरूले सबै विवेक हराएका हुन्छन्!” (आखिरी दिनहरूका ख्रीष्टका वार्तालापहरूका अभिलेखहरूको “आफ्नो विश्‍वासमा सही मार्गमा हुनका निम्ति आवश्यक पाँच अवस्था”)। “केही मानिसहरूले विशेष गरी पावललाई आदर्श मान्छन्। तिनीहरू बाहिर गएर भाषण दिन र काम गर्न मन पराउँछन्, भेलाहरूमा उपस्थित हुन र प्रवचन दिन मन पराउँछन्, अनि मानिसहरूले तिनीहरूलाई सुनेको, तिनीहरूको आराधना गरेको, र तिनीहरूका वरिपरि घुमेको तिनीहरू मन पराउँछन्। तिनीहरू अन्य व्यक्तिहरूको मनमा आफ्नो हैसियत बनाउन चाहन्छन् र तिनीहरूले प्रस्तुत गरेको प्रतिरूपलाई अन्य व्यक्तिहरूले भाउ दिएमा तिनीहरू त्यसको सराहना गर्छन्। अब यी व्यवहारहरूबाट तिनीहरूको प्रकृतिलाई विश्‍लेषण गरौं: तिनीहरूको प्रकृति के हो? यदि तिनीहरूले साँच्चै नै यसरी नै व्यवहार गर्छन् भने, तिनीहरू अहङ्कारी र अभिमानी छन् भनी देखाउन यही कुरा काफी छ। तिनीहरूले परमेश्‍वरको आराधना गर्दै गर्दैनन्; तिनीहरूले अझ उच्च हैसियत खोज्छन् र अन्य व्यक्तिहरू उपर अधिकार जमाउन, तिनीहरूलाई वशमा पार्न र तिनीहरूको मनमा आफ्नो हैसियत राख्न चाहन्छन्। यो शैतानको चिरपरिचित प्रतिरूप हो। तिनीहरूको प्रकृतिको सहजै देख्न सकिने पक्षहरू भनेका अहङ्कार र अभिमान, परमेश्‍वरको आराधना गर्न अनिच्छुक हुनु, र अन्य व्यक्तिहरूले आफ्नो आराधना गरून् भन्ने चाहना गर्नु जस्ता कार्य हुन्। त्यस्ता व्यवहारहरूले तिनीहरूको प्रकृतिको बारेमा एकदमै स्पष्ट दृष्टिकोण प्रदान गर्न सक्छन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)। परमेश्‍वरका वचनहरू पढेपछि, मैले के बुझेँ भने म परमेश्‍वरको सृष्टि मात्र हुँ। मैले सबै कुरा बुझ्‍नु र सबै कुरामा निपुणता प्राप्त गर्नु असम्भव छ। चाहे सत्यतासित सम्बन्धित होस् वा विशिष्ट ज्ञानसित, मैले बुझ्न सक्ने र जान्‍न सक्ने कुरा अत्यन्तै सीमित हुन्छ। कामकुरालाई बेवास्ता गर्नु वा गल्तीहरू गर्नु सामान्य कुरा हो, तर मैले साँच्चै नै आफैलाई चिन्न सकिनँ अनि मैले आफ्ना कमीकमजोरीहरूलाई मानिलिन चाहिनँ। म सिद्ध, उच्च र शक्तिशाली हुन चाहन्थेँ, अनि मैले आफू अरू नै कोही भएको बहाना मात्रै गर्थेँ अनि अरूले मेरो बारेमा के सोच्छन् भनेर धेरै ध्यान दिन्थेँ। जब मेरा सहकर्मीहरूले त्यस मण्डलीमा गएर समस्याहरूलाई हल गर्न सिफारिश गरे, मैले आफूसित सत्यताको वास्तविकता छ र तिनीहरूभन्दा उत्तम छु भन्‍ने ठानेँ, त्यसैले मैले आफ्ना खूबीहरू देखाउन र आफैलाई प्रमाणित गर्न चाहेँ। सिस्टर एनसित तुलना गर्दा, म आफू अगुवा हुँ र समस्याहरूलाई हल गर्नको निम्ति छु, त्यसैले म सबै कुरामा तिनीभन्दा उत्तम हुनुपर्छ भन्‍ने महसुस गरेँ। जब सिस्टर एनले कसरी अरूका समस्याहरूलाई हल गरिन् अनि मैले चाहिँ गल्ती गरिरहेको मैले देखेँ, तब मलाई मैले आफ्नो नाक काटेकी छु भन्‍ने लाग्यो र म भाग्न चाहेँ, त्यसैले मैले आफूलाई जानीजानी अरूबाट टाढा राखेँ र मेरो कामबाट भाग्न थालेँ। मण्डलीको जीवनमा अझै समस्याहरू थिए, अनि यसले दाजुभाइ र दिदीबहिनीहरूलाई जीवन प्रवेश प्राप्त गर्न रोकेको थियो। मैले सधैँ झूटको साहरा लिइरहनुको कारण भनेको म, “मानिसहरूले सधैं आफ्ना समकक्षीहरूभन्दा उत्तम हुने प्रयास गर्नुपर्छ,” “रुखको बोक्रा भनेझैं मानिसको अनुहार,” र “मानिस आफू जहाँ जहाँ बस्छ त्यहाँ त्यहाँ उसले आफ्नो नाम छोडी राख्छ, त्यसरी नै जसरी हाँसले आफू जहाँ जहाँ उड्छ त्यहाँ त्यहाँ क्वाँक क्वाँक आवाज निकाल्छ,” जस्ता शैतानका विषहरूले भ्रष्ट थिएँ। म जुनसुकै समूहमा भए पनि, मैले झूटको साहरा लिने र आफ्नो कमीकमजोरीहरू लुकाउन खोजेँ। म मानिसहरूलाई मेरा असल पक्षहरू मात्रै देखाउन अनि उनीहरूलाई राम्रो छाप मात्र छोड्न चाहन्थेँ। यसले मेरो जीवनलाई मूल्य र इज्‍जत दिन्छ भनी मैले सोच्थेँ, तर जब त्यो भावनाले छोड्यो, तब मैले पीडा र उदासी अनुभव गरेँ। म सजग र सचेत रहेँ अनि अरूको बारेमा शंकालु भएँ। यो थकानपूर्ण थियो। परमेश्‍वरले मलाई उहाँलाई उच्च पार्न र उहाँको गवाही दिन, व्यवहारिक समस्याहरूलाई हल गर्नको निम्ति सत्यतासित सङ्गति गर्न अनि दाजुभाइ र दिदीबहिनीहरूलाई परमेश्‍वरकहाँ ल्याउन एउटा अगुवाको रूपमा आफ्नो काम गराउनको लागि उचाल्नुभयो। तर, मैले परमेश्‍वरको घरको कामलाई सम्हाल्न मैले आफूले सक्दो गरिनँ। बरु, मैले यसलाई आफूलाई देखाउने र प्रशंसित हुने अवसरको रूपमा लिएँ। जब मैले चाहेको कुरा मैले पाइनँ, तब मैले मेरो कामलाई बेवास्ता गरेँ। मैले केवल मेरो प्रतिष्ठा र ओहोदाको उदय र पतनको बारेमा मात्रै सोचेँ अनि मैले सत्यतालाई पछ्याइनँ वा आफ्ना जिम्मेवारीहरू पूरा गरिनँ। परिणामस्वरूप, परमेश्‍वरले मलाई घृणा गर्नुभयो अनि मेरो आत्माले अन्धकारमा वास गर्‍यो। मैले वास्तविक समस्याहरूलाई मात्रै हल गर्न नसकेको होइन, तर मैले सुरुमा गर्न सकेको कुराहरू पनि गर्न सकिनँ। मैले परमेश्‍वरको धार्मिकता र पवित्रतालाई देखेँ। पावलको स्वभाव अहङ्कारी र प्रतिस्पर्धी थियो। उनले अन्धाधुन्ध हैसियतलाई पछ्याए अनि प्रशंसित हुन चाहे। उनले मानिसहरूलाई आफ्नैकहाँ ल्याए र परमेश्‍वरलाई विरोध गर्ने बाटोमा अघि बढे। मैले सत्यतालाई नपछ्याई अन्धाधुन्ध हैसियतलाई पछ्याएँ। अरूले मेरो बारेमा के सोच्छन् भनी मैले बढी चासो राखेँ र तिनीहरूलाई मनाउन र छल्न चाहेँ। पावल जस्तै म परमेश्‍वरलाई विरोध गर्ने बाटोमा गएँ! जब मैले यो महसुस गरेँ, तब मैले हतारका साथ परमेश्‍वरलाई प्रार्थना गरेँ र पश्चाताप गरेँ। मैले उप्रान्त बहाना गर्न र आफ्नो ओहोदालाई बचाउन चाहिनँ। मैले सत्यतालाई अभ्यास गर्न र इमान्दार व्यक्ति हुन चाहेँ।

जब मैले अर्को पल्ट दाजुभाइ र दिदीबहिनीहरूसित भेटेँ, तब मैले तिनीहरूलाई म जुन कुराबाट गुज्रिरहेको छु, सो बताउन र आफ्नै भ्रष्टताको खुलासा गर्न चाहेँ तर मेरा शब्दहरू नै बाहिर निस्केनन्। म मण्डलीको अगुवा थिएँ र मैले त्यसको कामको निगरानी गर्नुपर्थ्यो। यदि मैले सबै कुरा, म जस्तो छु, सबै बताएँ भने के तिनीहरूले म सत्यतालाई पछ्याउने व्यक्ति होइन अनि म अगुवा हुन योग्य छैन भनी सोच्नेछन् कि? यसले मेरो मनलाई उथलपुथल गराइरह्यो। त्यसबेला, मैले फेरि बहाना गर्न र आफ्नो प्रतिष्ठा कायम गर्न कोशिश गर्दैछु भन्‍ने महसुस गरेँ। मैले कसरी घरिघरि हैसियतलाई महत्व दिइरहेको छु भन्ने बारेमा मैले विचार गरेँ, जसले परमेश्‍वरको घरको कामलाई बाधा दिएको थियो र मलाई गलत बाटोमा राखेको थियो। मेरो हृदय डरले भरियो। मैले परमेश्‍वरका वचनहरू सम्झेँ। “तैँले आफ्‍नै प्रतिष्ठा, आत्मम्‍मान, र हैसियतको लागि कुनै कुरा लुकाउने, कुनै हेरफेर गर्ने, वा कुनै पनि चलाकीहरूको प्रयोग गर्ने गर्नु पर्दैन, र तैँले गरेका जुनसुकै गल्तीहरूमा पनि यही कुरा लागू हुन्छ; त्यस्तो व्यर्थको कार्य अनावश्यक छ। यदि तैँले त्यसो गर्दैनस् भने, तँ सहज र अथक रूपमा, अनि पूर्ण रूपमा ज्योतिमा रहेर जिउनेछस्। त्यस्ता मानिसहरूले मात्रै परमेश्‍वरको स्याबासी पाउन सक्छन्” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गर्नेहरू मात्रै परमेश्‍वरको डर मान्‍नेहरू हुन्”)। परमेश्‍वरका वचनहरूले मेरो हृदयलाई उज्यालो बनायो र मलाई उत्प्रेरणा दियो। यस्तो वातावरणमा हुनु सत्यतालाई अभ्यास गर्ने अवसर हो भनी मैले महसुस गरेँ। मैले उप्रान्त मेरो साँचो व्यक्तित्वलाई लुकाउन र हैसियतलाई रक्षा गर्न हुँदैनथियो, त्यसैले, मैले आफ्नो सारा भ्रष्टता र मैले सिकेका पाठहरू मेरा दाजुभाइ र दिदीबहिनीहरूसित बाँडे। हामी सबैले यस सङ्गतिबाट केही कुरा पायौँ अनि एक-अर्काको नजिक भयौँ। हामीले कामको समस्याहरूको बारेमा पनि कुरा गर्यौँ अनि एक-अर्काको सबल पक्षहरूबाट प्राप्त गरेर हामीले हाम्रो काममा भएका गल्तीहरू सुधार्न सक्यौँ। केही समयपछि, यस मण्डलीका समस्याहरू हल भयो। दाजुभाइ र दिदीबहिनीहरूको अवस्थाहरू पनि सुधार भयो अनि तिनीहरूले सक्रियतापूर्वक आफ्नो काम गर्न थाले। त्यसपछि, मैले आफ्नो काम गरेँ, मलाई कहिलेकाहीँ हैसियतका विचारहरूले बन्दी बनाएको जस्तो महसुस हुने भए तापनि मैले सचेत रूपले परमेश्‍वरसित प्रार्थना गर्न, सत्यतालाई अभ्यास गर्न र इमान्दार हुन सकेँ अनि भ्रष्टताको बारेमा खुल्न सकेँ। बिस्तारै, मैले मेरो हैसियतलाई धेरै ध्यान दिन छोडेँ। त्यस बेलादेखि, म बहाना नगरीकन खुलेर दाजुभाइ र दिदीबहिनीहरूसित मिलेर रहन सकेको छु। झूटको कुनै सहारा नलिइकन, मैले सत्यतालाई पछ्याउन र सन्तुलित प्रकारले आफ्नो काम गर्न सक्छु। यो नै परमेश्‍वरको वचनहरूको न्याय र सजायको परिणाम हो! परमेश्‍वरलाई धन्यवाद!


३५. ख्याति र प्राप्तिको खोजीका दिनहरू

ली मिन, स्पेन

“आफ्‍नो जीवनमा, यदि मानिस शुद्ध पारिन चाहन्छ र आफ्‍नो स्वभावमा परिवर्तन प्राप्त गर्न चाहन्छ भने, यदि उ अर्थपूर्ण जीवन जिउन र प्राणीको रूपमा रहेको आफ्‍नो कर्तव्य पूरा गर्न चाहन्छ भने, उसले परमेश्‍वरको सजाय र न्यायलाई स्वीकार गर्नैपर्छ, र आफूबाट परमेश्‍वरको अनुशासन र परमेश्‍वरको प्रहारलाई टाढा जान दिनु हुँदैन, ताकि उसले आफैलाई शैतानको चालबाजी र प्रभावबाट स्वतन्त्र गर्न सकोस्, र ऊ परमेश्‍वरको ज्योतिमा जिउन सकोस्। परमेश्‍वरको सजाय र न्याय नै ज्योति, र मानिसको मुक्तिको ज्योति हो, र मानिसको लागि योभन्दा उत्तम आशिष, अनुग्रह वा सुरक्षा कुनै छैन भन्ने जान” (थुमालाई पछ्याउनुहोस् र नयाँ गीतहरू गाउनुहोस्को “परमेश्‍वरको सजाय र न्याय नै मानिसको मुक्तिको ज्योति हो”)। परमेश्‍वरका वचनहरूको यो भजनले मेरो मन एकदमै छुन्छ। म “अरूभन्दा असल बन र पुर्खाको नाम राख,” र “मानिस उभोतिर जान खोज्छ, तर खोला तलतिर बग्छ,” जस्ता भनाइ र शैतानका अन्य विषहरूअनुसार जिउँने गर्थे। म सधैँ ख्याति र हैसियतको पछि लागेकोले, आफ्नो ख्याति र हैसियतको लाभ र हानिको बारेमा चिन्तित रहेकोले, म शैतानबाट क्षतिग्रस्त भएको थिएँ। यसरी जिउनु पीडादायी थियो। मैले परमेश्‍वरका वचनहरूको न्याय, सजाय, ताडना र अनुशासनको अनुभव नगर्दासम्म, मैले आफ्नो भ्रष्ट प्रकृतिका बारेमा बुझिनँ, र ख्याति खोज्दाका परिणामहरूका बारेमा केही स्पष्टता पाइनँ। अन्ततः मलाई पछुतो भयो। अब म त्यसरी जिउन चाहन्न थिएँ, बरु सत्यको खोजी गर्न र मेरो कर्तव्य राम्रोसँग गर्न मात्रै चाहन्थेँ।

म सम्झन्छु, सन् २०१६को सेप्टेम्बरमा, मेरो कर्तव्य भजन बनाउनु थियो। लगत्तै, टोली नेता छान्ने छलफल गर्न हाम्रो अगुवा आउनुभयो। मैले यो सुन्ने बित्तिकै, म एकदमै उत्साहित भएँ, र सम्भाव्य उम्मेदवारहरूका बारेमा सोच्न थालेँ। मेरो टोलीका मसँग यही कर्तव्य गर्ने अन्य मानिसहरू कि त एकदमै कलिला थिए कि पर्याप्त दक्ष थिएनन्। ब्रदर लि मात्रै हुनुहुन्थ्यो। उहाँ आफ्नो सङ्गतिमा व्यावहारिक हुनुहुन्थ्यो र काम जान्नुहुन्थ्यो। साथै, उहाँको स्वभाव शालीन थियो। उहाँ नै टोली नेता छानिनुहुन्छ भन्ने मलाई लाग्यो, तर मेरो आफ्नै सङ्गति पनि त्यति नराम्रो थिएन, साथै म एक राम्रो शिक्षार्थी थिएँ र नयाँ कुराहरू सिक्न छिटोछरितो थिएँ। म सधैँ ठूलो सोचाइ राख्थेँ। त्यसैले उहाँको भन्दा मेरो सम्भावना बढी छ जस्तो मलाई लाग्यो। तर टोलीमा भएका सबै जना उक्त कर्तव्यका लागि नयाँ थिए र त्यसमा लामो समयसम्म काम गरेका थिएनन्, त्यसैले हामी एक-अर्कालाई राम्रोसँग चिन्दैनथ्यौँ। तिनीहरूले मलाई छान्छन् कि छान्दैनन्, मलाई केही थाहा थिएन। त्यसैले, मैले अगुवालाई हामी सबैले पूरा गरेका कर्तव्यको लेखाजोखा गरी, अस्थायी टोली नेता छान्न सुझाव दिएँ। सबै जना त्यसमा सहमत भए। यो कुरालाई लिएर म मनमनै खुशी भएँ। मेरो कर्तव्यको मामिलामा मेरो इतिहास राम्रो छ जस्तो मलाई लाग्यो, त्यसैले छनौट गर्ने मामिलामा मेरो सम्भावना एकदमै राम्रो छ भनेर मैले सोचेँ। भोलिपल्ट, म पूर्ण आत्मविश्‍वासका साथ भेलामा गएँ, तर अचम्मलाग्दो कुरा, उनीहरूले त्यो कामको लागि ब्रदर लिलाई छाने। त्यसपछि मलाई एकदमै नराम्रो लाग्यो, तर आफ्नो कुरा लुकाउन, मैले भावशून्य हुँदै भनेँ, “परमेश्‍वरलाई धन्यवाद होस्। अब सबै मिलेर आफ्ना कर्तव्य पूरा गरौँ।” तर भित्र कतै, मैले यो कुरा स्वीकार गर्न सकिनँ। घर फर्किदा म पूरै हताश भएको थिएँ। मैले यस विषयमा कुरा नखेलाउन सकेको थिइनँ: “किन ब्रदर लि नै र म चाहिँ होइन? मैले यो स्वीकारै गर्न सकिनँ। अरु कसैलाई छान्नु तर प्रतिभा भएको मलाई नछान्नु भनेको, के उनीहरूले मेरो सीपहरूलाई खेर फाल्नु होइन?” म के हुँ भनेर मैले आफूलाई अरूलाई प्रमाणित गर्नुपरेको थियो। म बाहिरबाट शालीन नै देखिएको भए तापनि, त्यसपछि, म भित्रभित्रै ब्रदर लिको विरुद्ध खडा हुन थालेँ। मेरा सीपहरू तिर्खान र ब्रदर लिलाई हराउन म मेहेनत गरेर पढ्न थालेँ। ब्रदर लि सिक्ने कुरामा ढिलो हुनुहुन्थ्यो भनेर म खुशी भएँ र सोचेँ, “त्यसकारण सत्य बाहिर आउँछ। तपाईँ त्यति महान् हुनुहुन्न। र आखिरमा हाम्रा दाजुभाइ र दिदीबहिनीहरूले को राम्रो छ भनेर थाहा पाउने छन्।” उहाँले गरेका प्रत्येक गल्तीसँगै, म अलिकति खुशी हुन्थेँ, र आफैमा सोच्थेँ, “के तपाईँसँग साँच्चै क्षमता छ? अरुले हेर्नेछन्।” र उहाँले अरुको समस्या समाधान गरेको देख्दा म ईर्ष्या गर्थेँ। म सोच्थेँ, “मसँग पनि त व्यावहारिक अनुभव छ। म टोली नेता भएको भएँ म सङ्गतिमा राम्रो हुने थिएँ।” विशेषगरी हामीले कामका बारेमा कुरा गर्दा, ब्रदर लिले जस्तोसुकै सल्लाह दिए पनि, म उहाँले भनेकोभन्दा, अझ अन्तर्दृष्टिमय कुरा भन्न सङ्घर्ष गर्थेँ।

म एउटा बैठकको बारेमा सम्झिन्छु, जसमा हामी भजनका लागि उपायहरूका बारेमा कुराकानी गर्दैथ्यौँ। ब्रदर लिले एउटा सल्लाह दिनुभयो, जुन एकदमै राम्रो थियो। तर मैले सोचेँ, यदि मैले यो कुरा स्वीकार गरेँ भने, के उहाँ मभन्दा राम्रो देखिनु हुन्न र? म आफ्नो शीर कसरी ठाडो पार्न सक्छु? मैले भने मलाई उसको उपाय मन परेन, र अरु केही कुराको सुझाव दिएँ, तर अन्त्यमा पूरै समूहले उहाँको सुझाव छान्यो। यो मेरो लागि गालामा हानिएको झापडजस्तै लाग्यो। समूहका सबै जना उत्साहित हुँदै उक्त उपायमा छलफल गरेको देखेँर, म ब्रदर लिको अझ बढी विरोधी भएँ, र मलाई सुन्नै मन लागेन। मेरो अघिल्लो कर्तव्यमा, म टोली नेता थिएँ, र अरुले मलाई सम्मान गर्थे। तर अहिले, म टोली नेता थिइनँ, र उहाँ मभन्दा राम्रो देखिनुभएको थियो। मैले यो कुरा थाहा पाएको भए, म यहाँ आउँने नै थिइनँ। त्यो भेलापछि, मेरो मनमा कुरा खेल्न छोडेन, र मेरो आत्मा अन्धकार भयो। म सही अवस्थामा थिइनँ भनेर, मलाई कता-कता लाग्थ्यो। त्यसपछि मैले परमेश्‍वरलाई प्रार्थना गरेँ। त्यसपछि यी वचनहरू मेरो दिमागमा आए। “सृष्टि गरिएको प्रत्येक प्राणीको हृदयमा हुने अशुद्धताको बारेमा मसित गहिरो ज्ञान छ, र मैले तिमीहरूलाई सृष्टि गर्नुभन्दा अघि, मलाई मानिसको हृदयभित्र रहेको अधर्मको बारेमा पहिले नै थाहा थियो, र मैले मानिसको हृदयमा हुने सबै छल र धूर्तताहरू जानेको थिएँ। त्यसकारण, मानिसहरूले कुन बेला अधर्मी कार्यहरू गर्छ भन्ने त्यहाँ कुनै सङ्केतहरू नभए तापनि, म तिमीहरूको हृदयभित्र गढेर बसेका अधर्म मैले सृष्टि गरेका सबै थोकहरूको प्रचुरताभन्दा बढी हुन्छ भन्‍ने मलाई अझै थाहा छ। तिमीहरू सबै भीडहरूको शिखरमा उठेका छौ; तिमीहरू जनसमुदायका पुर्खाहरू हुन उक्लिएका छौ। तिमीहरू अत्यन्तै स्वेच्छाचारी छौ, र सजिलो ठाउँ खोज्न र आफूभन्दा साना कीराहरूलाई खाने कोसिस गर्दै तिमीहरू सबै कीराहरूको बीचमा अनियन्त्रित भई दगुर्छौ। तिमीहरू आफ्नो हृदयमा द्वेषपूर्ण र खराब छौ, समुद्रको तलमा डुबेका भूतहरूलाई पनि उछिनेका छौ। तँ कीराहरू शान्त नहुञ्जेल, र केही क्षणका निम्ति एक अर्कासँग लडेर चुप नलागेसम्म तिनीहरूलाई माथिबाट तलसम्म अशान्त पार्दै गोबरको फेदमा बस्छस्। तिमीहरूलाई आफ्नो ठाउँ थाहा छैन, तैपनि तिमीहरू एक-अर्कासँग गोबरमा लडाइँ गर्छौ। त्यस्तो सङ्घर्षबाट तैंले के प्राप्त गर्न सक्छस्? यदि तिमीहरूको हृदयमा मेरो लागि साँच्चै आदर थियो भने, तिमीहरू मेरो पिठिउँ पछाडि कसरी एक-अर्कोसँग लडाइँ गर्न सक्थ्यौ? तेरो हैसियत जति नै उच्‍च भए पनि के तँ अझै पनि गोबरमा बस्ने गनाउने सानो गँड्यौला होइनस् र? के तँ पखेटा टुसाउन सक्छस् र आकाशमा उड्ने ढुकुर बन्न सक्छस्?” (वचन, खण्ड १। परमेश्‍वरको देखापराइ र काम। जब झर्ने पातहरू तिनको जराहरूमा फर्कन्छन्, आफूले गरेका सबै दुष्ट कामका निम्ति तैँले पछुतो गर्नेछस्)। परमेश्‍वरका वचनहरूले कुरूपता र ख्याति र प्राप्तिका लागि मेरो प्रतिस्पर्धालाई खुलासा गर्यो। मैले यो कर्तव्य स्वीकार गरे यता, मेरो महत्त्वकांक्षा एकदमै धेरै भएको थियो, मलाई अरुले सर्वोकृष्ट सोचून्, र मैले टोलीमा प्रभाव जमाउन सकुँ भनेर, म केही प्राप्त गर्न मरिहत्ते गर्थेँ। छनौट प्रक्रियाको दौरान, अगुवालाई विगतको हाम्रो कर्तव्यको प्रदर्शनको आधारमा टोली नेता छान्न लगाउन मैले मेरो फाइदाका लागि आफ्नो बुद्धिको प्रयोग गर्न खोजेँ। तर जब ब्रदर लिलाई छानियो, मलाई ईर्ष्या लाग्यो, र मैले प्रतिस्पर्धाको मति समाते। उहाँले गरेका काममा जब म कुनै समस्या भेट्टाउँथेँ, मैले मण्डलीको हितलाई कायम राखिनँ वा उहाँलाई सहयोग गर्ने कोसिस गरिनँ, बरु उहाँको काम मैले गर्न पाऊँ भनेर, म उहाँलाई प्रतिस्थापन गरेर समूह अगुवा बन्न चाहन्थेँ। यो ख्याति र प्राप्ति खोज्ने मेरो स्थितिको अर्थ, ममा विवेक वा समझ थिएन भन्ने हो। यो विषाक्तयुक्त र घृणित थियो। म यस्तो भएको जब मैले बोध गरेँ, मैले साँच्चै आफैलाई निन्दा गरें। अब म मेरो भ्रष्टताबाट नियन्त्रित नहुँ भन्नका लागि, मैले परमेश्‍वरलाई प्रार्थना गरेँ र मलाई सत्यको अभ्यास गर्नमा सहयोग गर्न उहाँलाई गुहारेँ।

एकदिन, मैले परमेश्‍वरका यी वचनहरू पढेँ: “आफ्‍नो कर्तव्य पूरा गर्ने सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितको बारेमा विचार गर्नु, र स्वार्थी इच्‍छाहरू, व्यक्तिगत अभिप्राय, मनसाय, प्रतिष्ठा, र हैसियतलाई त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य पूरा गर्दै गरेको व्यक्तिले यति पनि गर्न सक्दैन भने, उसले आफ्नो कर्तव्य पूरा गरिरहेको छ भनेर कसरी भन्न सकिन्छ र? यो त आफ्नो कर्तव्य पूरा गरेको कुरै भएन” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरूले मलाई मेरो कर्तव्य पूरा गर्ने दिशा देखायो, जसको अर्थ हैसियतका लागि मेरो इच्छालाई त्याग्नु, जेसुकै भए तापनि मण्डलीको कामलाई अगाडि सार्नु, र मेरो सम्पूर्ण क्षमतामा आफ्नो कर्तव्य पूरा गर्नु भन्ने थियो। त्यसपछि मैले गर्नुपर्ने जस्तै गरी, सृष्टि गरिएको प्राणीको रूपमा मैले कर्तव्य गरिरहेको हुन्थेँ। यदि मैले मेरो मुख्य कामभन्दा बढी ख्याति र प्राप्ति खोजेको थिएँ भने, त्यो मेरो कर्तव्य पूरा गरेको हुन्थेन। मैले परमेश्‍वरको विरोध र दुष्कर्म गरेको हुन्थ्यो। पछि, एउटा भेलामा, आफ्नो भ्रष्टतालाई प्रकट गर्दै, मैले यसको बारेमा आफ्ना दाजुभाइ र दिदीबहिनीहरूलाई बताएँ। अरुले मलाई नीच सोचेनन्, अनि म र ब्रदर लिबीचको दूरी हट्यो। त्यसपछि, म उहाँले नेतृत्व गरेको सङ्गतिमा सहभागी भएँ, र उहाँको कुनै पनि काममा समस्या देख्दा पनि म हाँसिनँ वा मैले गिज्याइनँ। बरु मैले सहयोग र सुझाव दिएँ। जब मैले उहाँले दाजुभाइ दिदीबहिनीहरूको समस्या समाधान गर्न मद्दत गरेको देखेँ, मैले पहिलेको जस्तो ईष्या गरिनँ। परमेश्‍वरको घरमा हाम्रो भूमिका फरक हुन्छ, तर हाम्रो अस्तित्व फरक हुन्न भन्ने मलाई महसुस भयो। हाम्रो कर्तव्य राम्ररी पूरा गर्न म उहाँसँग मिलेर काम गर्न मात्रै चाहन्थेँ। जब मैले यसलाई व्यवहारमा लागू गरेँ, मलाई धेरै सहज भयो, अनि पछि मैले परमेश्‍वरको आशिष् देखेँ। पहिले हाम्रो टोलीको साङ्गितिक जग एकदमै खराब भए तापनि, हामीलाई स्पानिस भाषामा गीत बनाउन धेरै समय लागेन, अनि अरु दाजुभाइ-दिदीबहिनीहरूले त्यो गीतलाई धेरै मन पराउनुभयो।

करिब छ महिना बित्यो र म काममा अझै अभ्यस्त हुँदै गएँ। हामीले कामको बारेमा छलफल गर्दा, दाजुभाइ-दिदीबहिनीहरूले प्रायः मेरो सुझावहरू स्वीकार्नु हुन्थ्यो। र मासिक रूपमा हामीले हाम्रो टोलीमा कामलाई आदानप्रदान गर्ने कुराको अगुवाइ प्रायः म नै गर्थेँ। ख्याति र हैसियतप्रतिको मेरो आवश्यकता पूरा भएको जस्तो मलाई लाग्यो। अनि त्यही समयमा, कामलाई अघि बढाउन हाम्रो अगुवाले मलाई थप काम दिनुभयो। मेरो अगुवाको मप्रतिको विश्‍वासले मलाई आफू महत्त्वपूर्ण प्रतिभा भएको जस्तो लाग्यो। एकपटक, एउटा अतिरिक्त कामका लागि हामीलाई कोही चाहिएको थियो, र यो मेरो क्षमतासँग ठ्याक्कै मिल्ने काम भएता पनि, मैले यसको बारेमा पहिला धेरै सोचेँ: “यसले म अरूको ध्यान खिच्न सक्दिन र यो काममा धेरै समय लाग्नेवाला छ। त्यसैले यदि मैले त्यो काम गरें भने सम्भवतः मैले मप्रतिको अरुको चासो गुमाउनेछु। तर यदि ब्रदर लिले यो काम गरेमा, म आफ्नो स्थान बनाउन सक्छु।” त्यसैले ब्रदर लिले यो काम गर्न सक्नुहुन्छ भन्दै, मैले यो काम नगर्न हरेक बहाना खोजेँ। साँचो बोल्नुपर्दा, मलाई एकदमै ग्लानी र व्यग्र लागेको थियो, तर म अझै जिद्दी बनिरहेँ, ताकि म आफ्नो स्थान जोगाउन सकूँ। त्यो अन्जान काममा ब्रदर लि लागे। आफ्नो कामलाई असर पर्ने गरी त्यो काम गाह्रो भएको थाहा पाएपछि उहाँ नकारात्मक बन्नुभयो। यसको बारेमा सुनेपछि, मैले अझै ध्यान दिइनँ। ब्रदर लि हामीसँग काम गर्न प्रायः सक्नुहुन्नथ्यो, त्यसैले साना ठूला सबैखाले कुराहरू मेरो जिम्मामा आए। यसले ख्याति र हैसियतको मेरो इच्छा झनै बढायो। हाम्रो कामलाई सुस्त बनाउने गरेका हाम्रा दाजुभाइ दिदीबहिनीहरूको काममा मैले केही गल्ती भेटेँ जसले मलाई व्यग्र बनायो। मैले सोचेँ, “म यो कामको इन्चार्ज हो, त्यसैले केही बिग्रियो भने, अगुवाले मेरो बारेमा के सोच्नुहुन्छ होला? के उहाँले म अयोग्य छु भन्ने सोच्नुहुन्छ होला?” यो सोचेर मलाई रिस उठ्यो र मैले दाजुभाइ दिदीबहिनीहरूलाई गाली गरेँ, “के तपाईँहरू यसलाई आफ्नो कर्तव्य निभाएको सम्झनुहुन्छ? के तपाईँहरू ध्यान दिन सक्नुहुन्न? राम्ररी गर्नुहोस्!” मेरो व्यवहार देखेँर तिनीहरू सबै साँच्चिकै लाचार भए। अर्कोपटक, मैले केही दिनका लागि बिदामा बस्नुपर्ने थियो, र जब म फर्किएँ, मलाई खबरै नगरी एक जना सिस्टरले कामको नयाँ योजना बनाएको मैले देखें। यसले गर्दा मलाई एकदमै रिस उठ्यो। मैले सोचेँ, “यो के हो? तपाईँले मेरो अधिकारको सम्मान गर्नुहुन्न?” मैले यी सिस्टरलाई कराउँदै गाली गरेँ। त्यही समयमा, टोलीमा समस्या देखिन थाल्यो। टोलीमा भएका अन्य सदस्यहरूले मेरो विचारलाई स्वीकार्न छाडे, प्रतिक्रिया पनि दिन छाडे। यसबाट म चिढिएँ र मेरो रिस विस्फोट भयो। मैले भनें, “यदि तपाईँहरू सबले मेरो विचार स्वीकार्न सक्नुहुन्न भने, तपाईँहरूलाई जे मन लाग्छ त्यही गर्नुहोस्। अनि हेरौँ कस्तो हुन्छ! कुराहरू बिग्रिएपछि म सम्हाल्न आउँछु भनेर चाहिँ नसोच्नु होला।” त्यसपछि, मैले अकल्पनीय त्रास र स्व-निन्दा महसुस गरेँ। त्यसपछि मैले म कसरी घमण्डी भएको थिएँ र सधैँ रिसाउँथे भनेर सोचेँ। के यसका लागि परमेश्‍वरले अनुमति दिनुहुन्छ? तर त्यसपछि मैले सोचेँ, के यो सबै मेरो कर्तव्यका लागि होइन र? म मात्रै होइन, सबै जना भ्रष्ट छन्। मैले साँचो रूपमा आफ्नो समीक्षा गरेको थिइनँ। अनि त्यसपछिको अर्को दिन, मेरो गोलीगाँठो मर्कियो। एकदमै दुख्यो, र सुन्नियो पनि। मैले मेरो कर्तव्य पूरा गर्न वा हिड्न पनि सकिन। यो परमेश्‍वरको अनुशासन थियो भनेर मैले छिट्टै बोध गरेँ, र आखिरमा मैले समीक्षा गर्न थालेँ। म ख्याति र हैसियतको पछि लागेको थिएँ, घमण्डी भएको थिएँ र अरुलाई गाली गर्थेँ। मैले सबैकुरा मेरो दिमागमा फिल्म चलेजस्तै एक-एक दृश्य गरी सम्झिएँ। त्यसपछि मैले सोचेँ, म अझैँ किन परिवर्तन हुन सक्दिन? म परमेश्‍वरको विरोध नगर्न किन सक्दिन?

त्यसको केही दिनपछि, मलाई भेट्न र मसँग सङ्गति गर्न केही दाजुभाइ-दिदीबहिनीहरू आउनुभयो। उहाँहरूले परमेश्‍वरका वचनहरूको एउटा अनुच्छेद पढ्नुभयो जुन मेरो स्थितिसँग ठ्याक्कै मिल्थ्यो। “यदि केही मानिसले कसैलाई आफूभन्दा अझ असल देखे भने, तिनीहरूले उनीहरूलाई दमन गर्छन्, अरूले तिनीहरूलाई धेरै ठूलो रूपमा नहेरून्, र कसैभन्दा कोही राम्रो छैन भनी देखाउन तिनीहरूको बारेमा झूटो हल्ला फैलाउँछन् भने, त्यो अहङ्कार र स्व-धार्मिकता साथै धूर्तता, छलीपन र कुटिलपनको भ्रष्ट स्वभाव हो, र यी मानिसहरू आफ्ना लक्ष्यहरू प्राप्त गर्न कुनै कुरामा रोकिँदैनन्। तिनीहरू यस्तै प्रकारले जिउँछन् र अझै पनि तिनीहरू आफूलाई महान् हुन् र तिनीहरू असल मानिसहरू हुन् भनी सोच्छन्। तापनि, के तिनीहरूमा परमेश्‍वरको भय मान्ने हृदय हुन्छ? सबैभन्दा पहिले, यी विषयहरूका प्रकृतिहरूको दृष्टिकोणबाट भन्नुपर्दा, के यस तरिकाले काम गर्ने मानिसहरूले आफूलाई उचित लागेअनुसार कार्य गर्दैनन् र? के तिनीहरूले परमेश्‍वरको परिवारको बारेमा विचार गर्छन्? तिनीहरू परमेश्‍वरको परिवारले भोग्न पर्ने हानिको कुनै परवाह नगरी आफ्नै भावनाहरूको बारेमा मात्र सोच्छन् र केवल आफ्ना लक्ष्यहरू हासिल गर्न चाहन्छन्। यस्ता मानिसहरू अहङ्कारी र आफैलाई सोझो ठान्ने मात्र हुँदैनन्, तिनीहरू स्वार्थी र घृणित पनि हुन्छन्; तिनीहरू परमेश्‍वरको अभिप्रायलाई पटक्कै ध्यान नदिने हुन्छन्, र निस्सन्देह, यस्ता मानिसहरूमा परमेश्‍वरको भय मान्ने हृदय हुँदैनन्। यसैकारण, कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी तिनीहरू आफूले जे चाहन्छन् त्यही गर्छन् र कुनै कारणविना लापरवाही काम गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्ता मानिसहरूले कस्ता-कस्ता नतिजाहरू भोग्छन्? तिनीहरू समस्यामा हुनेछन्, हैन? यसलाई सरल रूपमा भन्नुपर्दा, त्यस्ता मानिसहरूमा व्यक्तिगत ख्याति र हैसियतका निम्ति अति नै बढी जोस हुन्छ र अति नै बलियो चाहना हुन्छ; तिनीहरू अति नै छली र विश्‍वासघाती हुन्छन्। यसलाई अझ कठोर रूपमा भन्नुपर्दा, मुख्य समस्या के हो भने, त्यस्ता मानिसहरूको हृदय अलिकति पनि परमेश्‍वरको भय मान्ने हुँदैन। तिनीहरू परमेश्‍वरको भय मान्दैनन्, तिनीहरू आफैलाई अत्यन्त महत्त्वपूर्ण ठान्छन्, र तिनीहरू आफ्नो हरेक पक्षलाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर सबैभन्दा कम उल्लेखयोग्य र अति नगण्य हुनुहुन्छ, र तिनीहरूको हृदयमा परमेश्‍वरको कुनै हैसियत नै हुँदैन। जुन व्यक्तिहरूको हृदयमा परमेश्‍वरका निम्ति कुनै स्थान हुँदैन, र जसमा परमेश्‍वरप्रति कुनै आदर हुँदैन, के तिनीहरूले सत्यतामा प्रवेश प्राप्त गरेका हुन्छन्? (हुँदैनन्।) त्यसैले, जब तिनीहरू विशेष रूपले खुसी हुँदै यताउता गएर आफूलाई व्यस्त राख्छन् र धेरै ऊर्जा खर्च गर्छन्, तब तिनीहरूले के गरिरहेका हुन्छन्? त्यस्ता मानिसहरूले परमेश्‍वरको निम्ति अर्पित हुन आफूले सबै कुरा त्यागेका र धेरै दुःख भोगेका समेत दाबी गर्छन्, तर वास्तवमा तिनीहरूका सबै कार्यहरूका अभिप्राय, सिद्धान्त र उद्देश्य आफ्नै फाइदाका लागि हुन्छन्; तिनीहरूले केवल आफ्नै व्यक्तिगत हितको रक्षा गर्ने कोसिस मात्रै गरिरहेका हुन्छन्। के तिमीहरू यस किसिमको मानिस डरलाग्दो हुन्छ भनी भन्छौ, कि भन्दैनौ? परमेश्‍वरलाई आदर नगर्ने मानिस कस्तो किसिमको व्यक्ति हो? के तिनीहरू अहङ्कारी होइनन्? के तिनीहरू शैतान होइनन्? कस्ता-कस्ता कुराहरूले परमेश्‍वरलाई आदर गर्दैन? जनावरहरू बाहेक, परमेश्‍वरलाई आदर नगर्नेहरूमा सबै भूतात्माहरू, शैतान, प्रधान स्वर्गदूत र परमेश्‍वरसँग झगडा गर्नेहरू पर्छन्” (आखिरी दिनहरूका ख्रीष्टका वार्तालापहरूका अभिलेखहरूको “आफ्नो विश्‍वासमा सही मार्गमा हुनका निम्ति आवश्यक पाँच अवस्था”)। परमेश्‍वरका यी वचनहरू कठोर थिए र मलाई नराम्ररी चोट पुर्‍याए। म परमेश्‍वरप्रतिको श्रद्धा नराखी, यति धेरै घमण्डी, स्वार्थी, र धूर्त भएको थिएँ। जब त्यो अतिरिक्त कार्य गर्ने कोही चाहिन्थ्यो, म त्यो गर्न सक्छु भनेर मलाई राम्ररी थाहा थियो, तर आफ्नो नाम, आफ्नो हैसियत कायम राख्न, म स्वार्थी बनेँ, जसले मण्डलीको काममा बाधा पुग्यो। यदि टोलीको कुनै सदस्यले हाम्रो प्रगतिमा ठेस पुर्याउने गरी सानो ठूलो जस्तो गल्ती गरे पनि, त्यसको ठीक वा समाधान गर्न मैले तिनीहरूसँग मिलेर काम गरिनँ। मैले तिनीहरूले मलाई तल लतार्दै छन् र अलग्गै देखिने मेरो सम्भावनालाई घटाउँदै छन् भन्ने मात्र सोचेँ। मेरो उँचो ओहोदाबाट म तिनीहरूलाई गाली गर्थेँ, अनि त्यसले गर्दा, तिनीहरू सबै लाचार र पिडित महसुस गर्थेँ। तिनीहरूले जस्तोसुकै सुझाव दिए पनि म तिनीहरूको सुझाव लिन्न थिएँ। मण्डलीको कामका बारेमा सोच्दै नसोची, वा ध्यानै नदिई, म चिढिन्थेँ, रिसाउँथेँ, र मेरो कर्तव्य गर्दा मेरो रिस देखाउँथें। वास्तवमा, मसँग बिलकुल कुनै वास्तविक प्रतिभा नै थिएन। मलाई सङ्गीतप्रति रुचि र लगाव मात्रै थियो, तर म व्यावसायिक रूपमा अघि बढ्न र सत्यको खोजी गर्न सकुँ भनेर, परमेश्‍वरले मलाई यो अवसर दिनुभयो। यसलाई कदर गर्नुको साटो, मैले हैसियत र प्रतिष्ठा खोजेँ। आफूलाई अगाडि राख्नका लागि आफ्नो टोलीलाई साधनको रूपमा प्रयोग गर्दै, मेरो कर्तव्यको आडमा मैले आफ्नै हितलाई अघि बढाएँ। मसँग मानवता थिएन। मेरा कार्यहरूमा, म दुष्कर्म गर्दै थिएँ र परमेश्‍वरको स्वभावको उल्लङ्घन गर्दै थिएँ। यो परमेश्‍वरका लागि घृणित थियो। जब मलाई यो कुरा बोध भयो, मलाई कस्तो डर र पछुतो भयो। मैले रुदै परमेश्‍वरको प्रार्थना गरेँ: “हे परमेश्‍वर, म गलत थिएँ। म तपाईँको विरोधी, तपाईँको विरुद्ध हुन वा व्यक्तिगत प्राप्तिका लागि लड्न चाहन्न। म पश्चात्ताप गर्न चाहन्छु।”

पछि, मैले परमेश्‍वरका यी वचनहरू पढेँ। “शैतानले मानिसलाई आफ्नो नियन्त्रणभित्र दह्रिलो गरी राख्‍नको लागि के प्रयोग गर्छ? (ख्याति र प्राप्ति।) त्यसकारण, जबसम्‍म मानिसहरूले ख्याति र प्राप्तिको बारेमा मात्रै सोच्‍न सक्छन् तबसम्‍म मानिसको विचारहरूलाई नियन्त्रण गर्नको लागि शैतानले ख्याति र प्राप्तिको प्रयोग गर्छ। तिनीहरूले ख्याति र प्राप्तिको लागि संघर्ष गर्छन्, ख्याति र प्राप्तिको लागि कठिनाइहरू भोग्छन्, ख्याति र प्राप्तिको लागि अपमान सहन्छन्, ख्याति र प्राप्तिको लागि नै आफूसँग भएको सबै कुराको बलिदान गर्छन्, अनि तिनीहरूले ख्याति र प्राप्तिकै खातिर कुनै पनि मूल्याङ्कन वा निर्णय गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र तिनलाई हटाउनको लागि तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रिन्छन्। यही ख्याति र प्राप्तिको खातिर नै, मानिसहरूले परमेश्‍वरलाई त्याग्छन् र उहाँलाई धोका दिन्छन्, अनि झन्-झन् बढी दुष्ट बन्दै जान्छन्। त्यसकारण, यसरी शैतानको ख्याति र प्राप्तिको बीचमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। मैले यी वचनहरूबाट सिकेका कुराहरूले मानिसहरूलाई भ्रष्ट बनाउन शैतानले ख्याति र प्राप्तिको यी प्रपञ्चहरूको प्रयोग गर्छ भनेर बुझ्न मलाई सहयोग गर्‍यो। मानिसहरूलाई चोट पुर्‍याउन र तिनीहरूलाई बाँधेर परमेश्‍वरलाई धोका दिन शैतानले यसरी काम गर्छ। मानिसहरूको विनाश गर्न शैतानले प्रयोग गर्ने भनेको नाम र हैसियत नै हो। “अरूको होइन, आफ्नो दुनो सोझ्याउनुपर्छ,” वा “अरूभन्दा असल बन र पुर्खाको नाम राख,” अनि “मानिस उभोतिर जान खोज्छ, तर खोला तलतिर बग्छ” जस्ता शैतानी प्रभावबाट म अघि बढेको थिएँ। यी भद्दा उपायहरू मेरा नारा बनेका थिए। म झनै घमण्डी भएको थिएँ, र म जहाँ भए पनि, म हैसियत अनि अरुको ध्यानका लागि सधैँ प्रतिस्पर्धा गर्थेँ। विश्‍वास प्राप्त गरेपछि पनि, सत्यको खोजी नगरी म अझै पनि ख्याति र हैसियतको पछि लागेँ। यी कुराहरू प्राप्त गर्नका लागि, मैले आफ्नो सीप सुधार्न धेरै मेहेनत गरेँ र मैले धेरै दुःख पनि पाएँ। मैले अरुसँग प्रतिस्पर्धा गरेँ। कुनै कुरा हासिल गर्ने बित्तिकै, मेरो अहङ्कार बढ्थ्यो। अनि मैले दाजुभाइ-दिदीबहिनीहरूलाई गाली गर्थेँ। म घमण्डी अहङ्कारी थिएँ। मसँग मानवताको कमी थियो। ख्याति र हैसियतका लागि व्यग्र म, शैतानी दर्शनशास्त्रहरूअनुसार जिउँदै थिएँ। मैले अरुलाई चोट मात्रै पुर्‍याइनँ, बरु परमेश्‍वरलाई घृणा गरेँ। अनि मैले मेरो अपराध र दुष्कर्मबाट मण्डलीको काममा भाँजो हालेँ। ख्याति र हैसियतले मलाई धेरै क्षति पुर्‍यायो। त्यसपछि मात्रै मैले थाहा पाएँ कि शैतानले प्रवर्द्धन गर्ने “अरूभन्दा असल बन”, र “अरूभन्दा माथि उठ्नु,” भन्ने जस्ता दर्शनहरू सबै भ्रम हुन्, र यो मिथ्यामा जिउँदा, हामीलाई परमेश्‍वरको विरोधी बनाउँदै, र परमेश्‍वरबाट सजाय पाउने बनाउँदै यसले थप भ्रष्टतातिर मात्रै डोर्याउँछ। जब मैले यी सबैकुरा बुझेँ, मैले अन्धो र अज्ञानी बनेर ख्याति र हैसियतलाई मैले समाएर चढ्ने जीवन डोरी जस्तो व्यवहार गरिरहेको थिएँ भन्ने लाग्यो। ख्याति र हैसियतको पछि लाग्नु भनेको परमेश्‍वरको विरुद्ध जाने मार्ग हो भन्ने पनि मैले थाहा पाएँ। मैले परमेश्‍वरको अगाडि प्रार्थना र पश्चात्ताप गरेँ। त्यस दिनयता, मैले यी कुराहरूको पछि लाग्ने बारेमा सोच्दा मात्रै पनि, मलाई डर लाग्थ्यो, त्यसैले म प्रार्थना गर्थेँ र देहको त्याग गर्थेँ। म मेरो टोलीको लागि, आफ्नै भ्रष्ट प्रकृतिको खुलासा गर्दै खुल्थेँ। त्यसका केही समयपछि, ख्याति र हैसियतको पछि लाग्ने मेरो ज्यादा इच्छा मर्‍यो, र मैले भित्री शान्तिको अनुभव गरेँ।

जब मण्डलीमा अगुवाको छनौट भयो, मतदात गर्ने समयमा ख्यातिको लागि मेरो इच्छा ममा फेरि पलायो, र मैले भित्रभित्रै सङ्घर्ष गरेँ: “म ब्रदर लिलाई भोट दिऊँ कि आफ्ना लागि? सत्यको सङ्गतिमार्फत समस्याहरू समाधान गर्न म अलिकति पनि सक्षम थिइनँ। तर उहाँले वास्तवमा जित्ने सम्भावनाको आधारमा, यदि उहाँले जितेमा, अरुले मलाई कसरी हेर्लान्?” म फेरि ख्याति र हैसियतको पछि लाग्दै छु भन्ने कुरा मैले बुझेँ, र दिमागको त्यो दशा साँच्चै घिनलाग्दो हो भनेर सोचेँ। ती सोचाइलाई गाली गर्दै र त्याग्दै, मैले परमेश्‍वरलाई प्रार्थना गरेँ। पछि, मैले परमेश्‍वरका यी वचनहरूका बारेमा सोचेँ: “यदि तेरो दिमाग कसरी उच्‍च पद प्राप्त गर्ने, वा अरूलाई आफ्नो आदर गराउने तुल्याउनको लागि उनीहरूको अगाडि के गर्ने भन्‍ने सोचले भरिएको छ भने, तँ गलत मार्गमा छस्। यसको मतलब तैँले शैतानका लागि काम गर्दै छस्; तैँले सेवा प्रदान गर्दै छस्। यदि तेरो दिमाग आफू झन्-झन् मानिसजस्तै बनूँ, परमेश्‍वरको अभिप्रायअनुरूप बनूँ, उहाँसामु समर्पण हुन र उहाँलाई आदार गर्न सक्षम होऊँ र आफूले गर्ने हरेक कुरामा संयम देखाउन र उहाँको छानबिन स्वीकार गर्न सकूँ भनी आफू कसरी बदलिने भन्‍ने विचारहरूले भरिएको छ भने, तेरो अवस्था झन्-झन् राम्रो हुनेछ। परमेश्‍वरको अगाडि जिउनु भनेकै यही हो। यसरी, यहाँ दुई मार्गहरू छन्: एउटा मार्गले केवल व्यवहारलाई जोड दिन्छ, व्यक्तिको आफ्नै महत्वाकांक्षा, इच्छा, इरादा, र योजनाहरू पूरा गर्न जोड दिन्छ; यो शैतानको सामु र यसको अधिकारक्षेत्रअन्तर्गत बाँचिरहेको हुन्छ। अर्को मार्गले भने कसरी परमेश्‍वरको इच्छालाई पूरा गर्ने, सत्यता वास्तविकतामा प्रवेश गर्ने, परमेश्‍वरमा समर्पित हुने, र उहाँप्रति कुनै भ्रम नपाल्ने वा उहाँको अवज्ञा नगर्ने कुरामा जोड दिन्छ, ताकि व्यक्तिले परमेश्‍वरलाई आदर गर्न र आफ्नो कर्तव्य राम्रोसँग निर्वाह गर्न सकोस्। परमेश्‍वरको सामु बाँच्नुको अर्थ यही हो” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गरेर मात्र व्यक्तिले सामान्य मानवता धारण गर्न सक्छ”)। परमेश्‍वरले भन्न खोज्नुभएको कुरा मैले आखिरमा बुझेँ। उहाँ मानिसहरूको कार्यपछाडिको मनसाय हेर्नुहुन्छ। यो महत्त्वपूर्ण कुरा हो। यदि मैले अरुको सम्मानका लागि फेरि कहिल्यै ख्याति कमाउन खोजेँ भने, त्यो परमेश्‍वर विरोधी मार्ग हुन्छ, र मैले सत्य भेट्टाउने, वा परमेश्‍वरबाट सिद्ध हुने छैन। म अगुवा छानिएँ पनि नछानिएँ पनि, म मेरो उद्देश्यहरू ठीक गर्न चाहन्थेँ। म परमेश्‍वरका व्यवस्थापनप्रति समर्पित हुन, र मेरो कर्तव्य राम्ररी निभाउन तयार थिएँ। जब भोट हाल्ने बेला आयो, मैले सिद्धान्तका बारेमा सोचेँ र ब्रदर लिलाई भोट दिएँ। आखिरमा, उहाँ नै अगुवा छानिनुभयो। म यो नतिजाप्रति खुशी थिएँ। मैले हारे पनि, मलाई कुनै पछुतो थिएन, किनभने ख्याति र हैसियतका बन्धनहरूलाई त्याग्दै, मैले सत्यलाई व्यवहारमा लागू गरेको थिएँ। सत्यको अभ्यास गर्दा, र पमरेश्‍वरलाई सन्तुष्ट बनाउदा, मलाई साँच्चै भित्री शान्ति महसुस भयो, र अब मलाई परमेश्‍वरको न्याय र सजाय मेरो मुक्ति हो भनेर थाहा छ।


३६. ख्याति र सम्पत्तिबाट मुक्ति

जियाओ मिन, चीन

विश्‍वासी बन्नुअघि, म जहिले पनि नाम र हैसियतको पछि लागिरहेकी थिएँ, र यदि कसैले मलाई जित्यो भने म ईर्ष्या गर्थेँ र दुःखी हुन्थेँ। म तिनीहरूसँग प्रत्यक्ष प्रतिस्पर्धा गर्दै तिनीहरूसित नदाँजी सक्दिनँ थिएँ। त्यसरी जिउनु पीडादायी र थकाइलाग्दो भएको महसुस गरेँ तर मलाई यस्तो पनि लाग्यो, जीवनमा पछि लाग्नुपर्ने कुरा प्रसिद्धि र धनदौलत नै होइनन् र? त्यसपछि मैले परमेश्‍वरका आखिरी दिनहरूको कार्यलाई स्वीकार गरेँ अनि परमेश्‍वरका वचनहरूको न्याय र सजाय अनुभव गरेर अन्त्यमा म प्रसिद्धि र धनदौलतको बन्धनबाट उम्कन र अलिकति मानव जस्तो भएर जिउन सक्षम भएँ।

म एक वर्ष पहिले एउटा मण्डली अगुवा बन्नको लागि चुनिएको थिएँ। मलाई थाहा थियो यो परमेश्‍वरको अनुग्रह र पदोन्नति हो। मैले चुपचाप सत्यतालाई सच्चा मनले अनुसरण गर्ने र आफ्नो कर्तव्य राम्रोसँग निर्वाह गर्ने सङ्कल्प गरें। त्यसपछि, म मण्डलीको काममा व्यस्त हुन थालें, र जब म कठिनाइहरूको सामना गर्थें, म परमेश्‍वरमा भरोसा गर्थें र उहाँलाई भरोसा गर्थेँ। यसबारे मैले सहकर्मीहरूसँग पनि छलफल गर्थें र हल गर्नको लागि सत्यताको खोजी गर्थें। केही समयपछि, मण्डलीको कामको हरेक पक्ष अगाडि बढ्न थाल्यो, र मैले परमेश्‍वरलाई उहाँको मार्गदर्शनको लागि धन्यवाद दिएँ। केही समय लगत्तै, मण्डलीको अर्को अगुवाको लागि चुनाव भयो, र म आश्चर्यमा परेँ किनभने, सिस्टर जियालाई चुनियो, जसले केही वर्ष पहिले मसँगै कर्तव्य निर्वाह गरेकी थिइन्। सिस्टर जियाले परमेश्‍वरमा विश्वास राख्न थालेको धेरै भएको थिएन र उनको जीवनको अनुभव केही सतही थियो। जब हामी पहिले सँगै काम गर्थ्यौ, उनले सामना गरेका केही कठिनाइ र मामिलाहरू हल गर्न मैले उनलाई मद्दत गर्नुपर्थ्यो। मलाई लाग्यो यो पटक हाम्रो सँगैको काममा, म निश्चित रूपमा उनीभन्दा धेरै सक्षम हुनेछु।

एक पटक, म घर फर्कंदा सिस्टर जियाले मेरो लागि छोडेको सन्देश पाएँ, त्यहाँ के भनिएको थियो भने, चेंग्शी मण्डलीमा एक जना समूह अगुवा छन् जसले व्यवहारिक काम गर्दैनन् र उनलाई बदल्नुपर्ने छ, र त्यहाँ केही अन्य व्यवहारिक मामिलाहरू पनि छन् जुन तत्काल हल गर्न जरुरी छ। म त्यहाँ गएर मद्दत गरूँ भन्‍ने उनी चाहन्थिन्। यसमाथि विचार गर्दा, मलाई के लाग्यो भने उनले पक्कै पनि म उनीभन्दा ज्यादा सक्षम छु सोचेको हुनुपर्छ, र उनले मलाई धेरै आदर गर्ने भएकोले मैले एउटा राम्रो काम गर्नुपर्थ्यो र आफैलाई लज्जित पार्नु हुँदैनथियो! मैले यसको बारेमा जति धेरै सोचेँ, मलाई त्यति धेरै खुशी लाग्यो। जब म सभामा आइपुगेँ, मैले के थाहा पाएँ भने सिस्टर जियाले कामको बारेमा विस्तृत रूपमा बुझेकी रहेछिन्, र सत्यता सम्‍बन्धी उनको सङ्गति स्तरीय र व्यवहारिक थियो। म विगत केही वर्षमा उनले धेरै प्रगति गरेकी रहेछिन् भन्‍ने देखेर म छक्‍क परेँ। मम उनीभन्दा धेरै सक्षम छु र कामको कुरामा मैले उनलाई धेरै मार्गदर्शन दिनुपर्नेछ भन्‍ने मलाई लागेको थियो, तर यस्तो देखिन्थ्यो उनी मभन्दा कम छैनन्! म धेरै असन्तुष्ट भएँ र मलाई यस्तो लाग्यो कि उनले नै अगुवाइ गर्न गइरहेकी छिन्, त्यसैले म कुन चीजले बनेको हुँ भनेर सबैलाई देखाउनु पर्छ भन्ने मलाई लाग्यो! मैले अलिकति पनि ढिलाइ गर्ने हिम्मत गरिनँ, बरु मैले आफ्नो सङ्गति उनको भन्दा राम्रो कसरी बनाउन सक्छु भन्ने सोच्न मेरो दिमागलाई खियाएँ। परिणामस्वरूप, मेरो सङ्गति खाल्डोको पानी जस्तै फिका हुन पुग्यो, र मलाई पनि यसबाट कुनै आनन्द प्राप्त भएन। मलाई मैले मेरो इज्‍जत गुमाएँ भन्‍ने लाग्यो र साँच्‍चै निराश भएँ।

त्यस बेलादेखि, मैले सिस्टर जियासँग प्रतिस्पर्धा गर्नबाट आफूलाई रोक्न सकिनँ। एक पटक एउटा सभामा जब उनले दाजुभाइ र दिदीबहिनीहरूको अवस्थाको बारेमा थाहा पाइन्, उनले परमेश्‍वरको सान्दर्भिक वचनहरू पत्ता लगाइन्, अनि त्यसलाई आफ्नो सङ्गतिमा आफ्नो वास्तविक अनुभवमा समावेश गरिन्, र सबैले सुन्दै टाउको हल्लाउँदै गरेको मैले देखेँ। केहीले नोट लेखिरहेका थिए, र केहीले भने, “अब हामीसँग हिँड्ने एउटा मार्ग छ।” मैले यसमा प्रशंसा र ईर्ष्या दुवै महसुस गरें, र त्यसोभए मैले के सोचिरहेको थिएँ? “अब मैले छिटो गरेर केही सङ्गति बाँड्नु पर्छ। जेसुकै होस्, म उनी बराबर छैन भन्ने देखिनु हुँदैन।” तर मैले जति धेरै त्यो सोचेँ, सङ्गति गर्ने कुनै कुराको बारेमा म त्यति नै कम सोच्न सक्थें। मैले सिस्टर जियाप्रति पूर्वाग्रह राख्न थालें, सोच्न थालें, “के तिमीले यति धेरै सङ्गति गर्नुपर्छ? तिमीले भन्नुपर्ने सबै कुरा पहिल्यै भनिसक्यौ। म यहाँ केवल सुने पनि नसुने जस्तै गरेर बसिरहेकी छु—म सजावट बाहेक केही होइन जस्तो गरेर बसिरहेकी छु। यसरी चल्दैन, मैले आफ्नो केही इज्‍जत फिर्ता पाउनको लागि केही सङ्गति गर्नुपर्छ।” उनी पानी पिउनको लागि रोकिने बित्तिकै, मैले आफ्नो स्टुललाई अगाडि ल्याएँ र सङ्गति गर्न थालें। म केही राम्रो कुरा बाँड्न चाहन्थें, तर मैले यसो गर्न सकिनँ। मेरो सङ्गति भद्रगोल थियो। जब दाजुभाइ र दिदीबहिनीहरूले मलाई हास्यास्पद तरिकाले हेरेको देखेँ, म पूर्ण रूपमा विषयवस्तुबाट बाहिर गएको थिएँ भन्ने मलाई महसुस भयो। मलाई अति नै असहज महसुस भयो, र लुक्नको लागि एउटा प्वाल खोज्न मन लाग्यो। मैले आफैलाई मूर्ख बनाएको थिएँ। मैले त केवल आफूलाई राम्रो देखाउन चाहेको थिएँ, तर म हास्यास्पद देखिन पुगेँ! मैले आफूलाई मञ्‍चमा राखेँ, र सबैले मलाई असफल भएको देखे। मेरो हृदयमा, मैले सिस्टरलाई अन्तर्ज्ञान दिएको तर मलाई नदिएको भन्दै परमेश्‍वरलाई दोष दिन सुरु गरें, त्यस बेलादेखि अन्य दाजुभाइ र दिदीबहिनीले मलाई कसरी हेर्नेछन् होला भन्ने बारेमा म चिन्तित भएँ। यस बारेमा म जति धेरै सोच्थें, उति धेरै दुःखी हुने गर्थें। म यो स्थितिबाट भाग्न चाहन्थें र उनीसँग अब मलाई काम गर्ने मन थिएन। मलाई याद छ, एक पटक एउटा सभामा केही सिस्टरहरू त्यति धेरै राम्रो स्थितिमा थिएनन्, र सिस्टर जियाको सङ्गतिपछि पनि कुनै सुधार भएको थिएन। तर मैले सङ्गतिमा कुनै मद्दत गरिन, यति मात्र होइन मैले के पनि सोचेँ भने, “उनले समस्या हल गर्न सक्दिनन् भने अब सबैले देख्नेछन्, अनि उनीहरूले मलाई निम्न दृष्टिले हेर्दा उनलाई पनि सम्मानले हेर्नेछैनन्।” त्यो समयमा, मैले सिस्टर जियासँग प्रतिस्पर्धा गर्ने निरन्तर कोसिस गरिरहेँ, र मेरो आत्मिक स्थिति झन् अँध्यारो हुँदै गयो। जब म सङ्गति गरिरहेको हुन्थें तब मभित्र कुनै पनि प्रकाश हुँदैनथ्यो, र जब मैले दाजुभाइ र दिदीबहिनीहरूले कठिनाइ वा समस्याहरूको सामना गरिरहेको देख्थें, ती समस्याको हल कसरी गर्ने मलाई थाहा हुँदैनथियो! म हरेक रात धेरै छिटो निदाउन थालें, र मैले आफ्नो कर्तव्य गर्न आफूलाई जबरजस्ती गर्नुपर्थ्यो। मेरो कष्ट बढ्दै नै गइरहेको थियो। मैले परमेश्‍वरलाई प्रार्थना गर्ने र मलाई मुक्ति दिनुहोस् भनेर उहाँसँग अनुरोध गर्नु बाहेक केही गर्न सक्दिनथिएँ।

मैले एक दिन आफ्नो भक्तिपूर्ण सेवामा परमेश्‍वरको वचनहरूको यो खण्ड पढेँ: “यसमा ओहदा, मुहार, वा प्रतिष्ठाको कुरा उठ्नेबित्तिकै, हरेक व्यक्तिको हृदय अपेक्षाले उफ्रन्छ, अनि तिमीहरू प्रत्येक सधैँ अरूभन्दा माथि हुन, प्रसिद्ध हुन र सम्मानित हुन चाहन्छौं। परमेश्‍वरको घरमा प्रतिस्पर्धा गर्नु लाजमर्दो कुरो भए पनि र त्यहाँ प्रतिस्पर्धा गर्न अनुमति नदिइएको भए पनि, हरेक व्यक्ति सधैँ प्रतिस्पर्धा गर्ने चाहना गर्दै समर्पित हुन अनिच्‍छुक हुन्छ। तथापि, प्रतिस्पर्धा नगरिकन तिमीहरू सन्तुष्ट हुँदैनौ। जब तिमीहरूले कसैलाई माथि उठेको देख्छौ, तब तिमीहरू ईर्ष्या, घृणाको महसुस गर्छौ, अनि अन्याय भयो भन्ने ठान्छौ। ‘म चाहिँ किन माथि उठ्न सक्दिन? किन सधैँ त्यो व्यक्ति मात्र माथि उठ्छ, अनि मेरो पालोचाहिँ कहिल्यै आउँदैन?’ अनि तिमीहरूले केही असन्तोष महसुस गर्छौ। तिमीहरूले यसलाई दबाउन कोसिस त गर्छौ तर सक्दैनौ। तिमीहरूले परमेश्‍वरलाई प्रार्थना गर्छौ र केही समय अलि राम्रो महसुस गर्छौ, तर यस प्रकारको परिस्थितिमा प्रवेश गर्नेबित्तिकै तिमीहरूले यसलाई काबूमा राख्न सक्दैनौं। के यसले अपरिपक्‍व कद प्रदर्शन गर्दैन र? के व्यक्ति त्यस्तो अवस्थामा जानु भनेको पासोमा पर्नु होइन र? यिनीहरू शैतानको भ्रष्ट प्रकृतिका साङ्लाहरू हुन् जसले मानिसहरूलाई बाँधेर राख्छ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरूले मेरो स्थितिलाई पूर्ण रूपमा खुलासा गरिदियो र यी वचन सोझै मेरो हृदयमा पुगे! म यति कठिन, थकित तरिकाले किन जिइरहेको छु भनी मैले सोच्न थालें! यसको मूल जरो ख्याति र हैसियतको मेरो चाहना थियो, र मेरो स्वभाव अति धेरै अहङ्कारी थियो। मैले फर्केर त्यो समयको बारेमा सोचेँ जति बेला मैले भर्खर यो कर्तव्य गर्न सुरु गरेको थिएँ। जब मैले आफ्नो काममा अलिकति सफलता पाएँ र दाजुभाइ तथा दिदीबहिनीहरूले मलाई सम्मानको नजरले हेर्न थाले, मैले आफैलाई धेरै प्रशंसा गरें र आफू प्रतिभाशाली रहेको ठानेँ। सिस्टर जियासँग काम गर्दा र उनले मभन्दा राम्रो गरेको देख्दा, म ईर्ष्यालु, असहनीय बनेँ र उनीसँग लगातार प्रतिस्पर्धा गरिरहेँ। जब म उनीभन्दा अगाडि बढ्न सकिन, म नकारात्मक बनेँ र गुनासो गरेँ, र मेरो भावनालाई मेरो कर्तव्यमा उतार्ने समेत गर्थें। जब उनले ती दिदीबहिनीको स्थिति हल गर्न नसकेको देखेँ, मैले सङ्गतिले मद्दत नगरेको मात्र होइन, मैले एउटा औंला उठाउन पनि इन्कार गरें, र उनको असफलतामा म खुशी भएँ। मैले उनी लज्जित भएको हेर्न दृढ थिएँ। त्यो कसरी मैले आफ्नो कर्तव्य गरेको भयो र? मण्डलीको एक अगुवाको रूपमा, म पूर्ण रूपमा गैरजिम्मेवार थिएँ र मैले मण्डलीको कामको बारेमा एक रत्ति पनि सोचिनँ वा दाजुभाइ र दिदीबहिनीहरूको समस्या हल भयो कि भएन भन्ने बारेमा पनि ध्यान दिइनँ। म त केवल उनीभन्दा माथि म कसरी हुन सक्छु भन्ने बारेमा सोचिरहेको हुन्थें! म अत्यन्तै स्वार्थी र नीच थिएँ, र अत्यन्तै धूर्त पनि। नाम र हैसियतले मेरो दिमाग हल्लाएको थियो। मैले मेरो इज्‍जत र हैसियतको रक्षा गर्न सक्छु भने, दाजुभाइ र दिदीबहिनीहरूको समस्या हल नहोस्, मण्डलीको काममा अवरोध होस् भनेर हेर्न म तयार थिएँ। के मैले मलाई जुन हातले खुवाउथ्यो त्यही हातलाई टोकिरहेको थिइनँ र? म यस्तो महत्वपूर्ण कर्तव्यको योग्य नै थिइनँ। यो परमेश्‍वरको निम्ति धेरै नराम्रो, धेरै घृणा लाग्ने खालको कुरा थियो! यो सोच आउने बित्तिकै, मैले समय खेर नफाली म प्रार्थना र पश्‍चाताप गर्न परमेश्‍वरको अगाडि आएँ, परमेश्‍वरलाई ख्यातिको हतकडी निकालेर फाल्न मद्दत गर्नको लागि बिन्ती गरें।

मैले पछि परमेश्‍वरका वचनहरूको यो अंश पढेँ: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; तेरो आफ्नो कद, इज्जत वा प्रतिष्ठालाई मात्र विचार नगर्। साथै मानिसहरूको चासोमा पनि ध्यान नदे। तैंले पहिले परमेश्‍वरको घरको हितको बारेमा सोच्नुपर्छ, र त्यसलाई तेरो पहिलो प्राथमिकता बनाउनु आवश्यक हुन्छ। तैँले परमेश्‍वरको इच्छालाई ध्यान दिनुपर्छ र तँ आफ्नो कर्तव्य पूरा गर्ने कार्यमा अशुद्ध भएको छस् कि छैनस्, तैंले बफादार हुने सक्दो कोसिस गरेको छस् कि छैनस्, तेरा जिम्मेवारीहरू पूरा गर्न सक्दो प्रयास गरेको छस् कि छैनस् र तँसँग भएका सबै कुराहरू दिएको छस् कि छैनस्, साथै तैंले परमेश्‍वरको घरप्रतिको आफ्नो कर्तव्य र कामका लागि सम्पूर्ण हृदयले ध्यान दिएको छस् कि छैनस् भनी विचार गरेर यो काम सुरु गर्नुपर्छ। तैंले यी कुराहरूलाई ध्यान दिनुपर्छ। तिनको बारेमा बारम्बार विचार गर्, र यसरी तँलाई आफ्नो कर्तव्य राम्रोसँग पूरा गर्न सजिलो हुनेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका यी वचनहरू पढेर मेरो हृदय तुरुन्तै उज्यालो भयो, र त्यसपछि मसँग एउटा मार्ग भयो। यदि मैले नाम र हैसियतको बन्धनबाट मुक्त हुन चाहन्थेँ भने, पहिले मैले आफ्नो हृदय ठीक गर्नु पर्थ्यो। मैले मेरो मनलाई परमेश्‍वरको आदेशमा ध्यान केन्द्रित गर्नुपर्थ्यो र परमेश्‍वरको इच्छाको ख्याल गर्नुपर्थ्यो, र मैले आफ्नो कर्तव्यलाई राम्रोसँग कसरी पूरा गर्न सक्छु भन्ने पनि सोच्नुपर्थ्यो। मेरो हृदयमा धेरै सकारात्मक कुराहरू भरिएपछि, नाम, हैसियत, घमण्ड र प्रतिष्ठा जस्ता नकारात्मक कुराहरूलाई छोड्न सजिलो भयो। मलाई के महसुस भयो भने अरूले मलाई म केही हुँ भन्ने सोचे पनि यसको अर्थ परमेश्‍वरले मलाई मन पराउनुहुन्छ भन्ने हुँदैन, र अरूले मलाई म केही होइन भन्ने सोचे भने पनि यसको अर्थ परमेश्‍वरले मलाई मुक्ति दिनुहुन्न भन्ने हुँदैन। महत्वपूर्ण कुरा भनेको परमेश्‍वरप्रति मेरो दृष्टिकोण, र मैले सत्यको अभ्यास र आफ्नो कर्तव्य राम्रोसँग गर्न सक्छु वा सक्दिन भन्ने नै हो। मैले परमेश्‍वरको अन्तर्दृष्टिको लागि धन्यवाद दिएँ जसले मलाई मेरो गलत कार्यहरूको बाटोबाट फर्कायो। म अब सिस्टर जियासँग प्रतिस्पर्धा गर्न चाहन्नथिएँ, बरु केवल परमेश्‍वरलाई सन्तुष्ट गर्नको लागि एउटा सृष्टि गरिएको प्राणीको कर्तव्य पूरा गर्न चाहन्थें। त्यो बेलादेखि, मैले सचेत मनले परमेश्‍वरलाई प्रार्थना गरें र मेरो हृदय आफ्नो कर्तव्यमा लगाएँ, र मण्डलीको सभाहरूमा, मैले दाजुभाइ र दिदीबहिनीहरूको सङ्गतिलाई ध्यानपूर्वक सुनें। जब मैले केही समस्याहरू पत्ता लगाउथें, तिनीहरूमाथि गम्भीरतापूर्वक विचार गर्थें, अनि परमेश्‍वरको सान्दर्भिक वचनहरू खोज्थें र सङ्गतिको लागि मेरो आफ्नै अनुभवहरूसँग तिनलाई जोड्थें। मेरो आफ्नो कमजोरीलाई परिपूरण गर्न सिस्टर जियाको बलियो पक्षबाट पनि मैले धेरै कुरा सिकेँ। यो तरिकाले अभ्यास गर्दा मलाई धेरै शान्त र सहज महसुस गरायो, र मेरो स्थितिमा धेरै सुधार आयो। मैले परमेश्‍वरप्रति धेरै आभार महसुस गरें। तर नाम र हैसियतको चाहनाले मभित्र यति धेरै गहिरो जरा गाडेको थियो कि जति बेला अनुकूल परिस्थिति उत्पन्न हुन्थ्यो, मेरो यो शैतानी प्रकृति एक पटक फेरि देखा पर्थ्यो।

मलाई याद छ, एक पटक म एउटा समूहमा केही समस्या हल गर्नको लागि जान लागेको थिएँ, र जब म हिँड्नै लागेको थिएँ, तब सिस्टर जियाले भनिन् कि त्यो समूहमा रहेको मामिलाहरू एक प्रकारले जटिल छन्, र उनी पनि मसँग जान चाहन्छिन्। उनको यो कुरा सुनेर ममा छाएको खुशीको बहार धूलो-पीठो भयो। मैले सोचेँ, “ए, तिमी मात्र कुराहरू ठीक गर्न सक्छौ? तिमीले केवल प्रभाव जमाउन खोज्दैछौ? हाम्रो सुपेरियरको सामुन्ने यो भन्नुको पछाडि तिम्रो आशय के हो? के तिमीले जानी-जानी मलाई खराब देखाउने कोसिस त गरिरहेकी छैनौ?” म त्यो समय साँच्चिकै रिसाएकी थिएँ। म अन्तमा एक्लै जान पुगेँ, तर म यति धेरै रिसाएकी थिएँ कि, म त्यसबाट बाहिर आउन सकिनँ। म पूरै बाटोभरि सिस्टर जियाको बारेमा यति धेरै गनगनाइरहेको थिएँ कि मैले सभास्थल पनि भेट्न सकिनँ र फर्किनु पर्यो। मैले निकै निराश महसुस गरिरहेको थिएँ। मैले सोचेँ, “के म साँच्चै नै यति बेकार छु? मैले सभास्थल पनि भेट्न सकिनँ। हाम्रो सुपेरियरले मेरो बारेमा के सोच्छन् होला? यो पटक मैले साँच्चै नै आफैलाई लाजमा पारेँ!” जब म फर्केँ र अरू सिस्टरहरूलाई देखेँ, मलाई उनीहरूसँग कुरा गर्न मन लागेन।

भोलिपल्ट, सिस्टर जिया र म केही कामहरू छुट्टाछुट्टै कार्यान्वयन गर्न मण्डली गयौं, र म एक पटक फेरि भावनात्मक उथलपुथलमा परेँ। मैले सोचिरहेको थिएँ, “तिमी आफू केले बनेकी छौ भन्नेमा तिमीले जे सोचे पनि मलाई मतलब छैन, हेरौं कसले सबभन्दा राम्रो गर्दो रहेछ!” म पूरै जोश-जाँगर बोकेर मण्डली आइपुगेँ र सीधै कार्यहरू कार्यान्वयन गर्नतिर लागेँ, तत्कालै सङ्गति र कार्यहरू हस्तान्तरण गर्न थालें। मैले सोचेँ, “यो पटक मैले साँच्चै नै धेरै नै जोर लगाएको छु। यसले निश्चित रूपमा फल दिनेछ, र फेरि म सिस्टर जियाभन्दा अगाडि आउनेछु।” पछि सहकर्मीहरूको एउटा बैठकमा, मैले थाहा पाएँ कि मैले आफ्नो कर्तव्यमा सबभन्दा कम उपलब्धि हासिल गरेको रहेछु। यस्तो हुन सक्छ भनेर मैले सपनामा पनि सोचेको थिइनँ। मैले त्यो क्षण सबै आशा गुमाएँ र महसुस गरें कि मैले जतिसुकै मेहनत गरे पनि, म कहिल्यै सिस्टर जियाभन्दा अगाडि बढ्न सक्नेछैन। त्यो समयमा, जिया ढिलो आउँदा पनि हाम्रो सुपेरियरले उनीप्रति वास्ता गरेको देख्दा, मलाई बाहिर चिसोमा छोडिएको जस्तो अनुभव हुन्थ्यो। मलाई उनीसँग साँच्चै नै डाह भइरहेको थियो। जब उनले हरेक कुरामा म भन्दा राम्रो गरेको र हाम्रो सुपेरियरले उनलाई उच्च महत्त्व दिएको म देख्थें, मलाई यस्तो लाग्थ्यो मैले कहिल्यै फेरि घमाइलो दिन प्राप्त गर्न सक्दिन। एउटा समूह अगुवा हुनु मण्डली अगुवा हुनुभन्दा धेरै राम्रो हो भन्‍ने मलाई लाग्यो। कम्तीमा पनि दाजुभाइ-दिदीबहिनीले मलाई सम्मानको दृष्टिले त हेर्नेछन् र मलाई साथ दिनेछन्। मलाई लाग्यो ठूलो पोखरीको सानो माछो हुनुभन्दा म बरु सानो पोखरीको ठूलो माछो भएको भए हुन्थ्यो। मेरो गुनासो यसरी नै बर्सिरह्यो। म वास्तवमा त्यो वातावरणमा रहेकोले प्रतिरोध गर्दैथिएँ र जति सक्दो छिटो त्यहाँबाट बाहिर निक्लिन चाहन्थें। मेरो अवस्था झन् खराब हुँदै गइरहेको थियो। मलाई सिस्टर जियाप्रति ईर्ष्या र रिस थियो, र उनको कारणले मैले अलग्गै पहिचान बनाउन सक्दिन भन्ने मलाई लाग्यो। मैले यो पनि सोचेँ, “यदि उनले आफ्नो कर्तव्यमा कुनै प्रकारको गल्ती गरिन् र उनलाई निकालियो भने त्यो धेरै राम्रो हुनेछ।”

किनकि प्रतिष्ठा र व्यक्तिगत स्वार्थको लागि संघर्ष गरिरहेको यो स्थितिमा म लगातार जिइरहेको थिएँ, आफूलाई नियाल्ने काम बिलकुलै नगरेको हुनाले, चाँडै नै परमेश्‍वरको अनुशासन ममाथि आयो। एक पटक, मैले अरू केही अगुवाहरूसँग एउटा सभाको आयोजना गरें। नत्यस सभामा कोही पनि नआएका मात्र होइनन्, बरु फर्किँदा मेरो टायर पन्चर भयो, र छिट्टै, मेरो ढाड भयानक रूपमा दुख्‍न थाल्यो। दुखाइ र सुनिएको, त्यो दुखाइ सहन निकै मुस्किल थियो। यो यस्तो अवस्थासम्म पुग्यो कि मैले आफ्नो कर्तव्य पनि पूरा गर्न सकिनँ। त्यसपछि मैले परमेश्‍वरका यी वचनहरूको बारेमा सोचेँ: “मिलेर सँगै काम गर्नको लागि तिमीहरूबाट आज गरिएको माग यहोवाले इस्राएलीहरूबाट माग गर्नुभएको सेवा समान छ: नत्रभने, सेवा गर्न बन्द गरिहाल” (वचन, खण्ड १। परमेश्‍वरको देखापराइ र काम। इस्राएलीहरूले जस्तै सेवा गर्)। यसले मलाई भयभीत तुल्यायो। के परमेश्‍वरले नै मलाई मेरो कर्तव्य गर्ने अवसर खोस्न चाहनु भएको हो त? मैले पछि परमेश्‍वरका वचनहरूको एउटा अर्को खण्ड पढेँ: “तैँले जति धेरै संघर्ष गर्छस्, तँलाई त्यति नै धेरै अँध्यारोले घेर्नेछ, र तैँले त्यति नै धेरै ईर्ष्या र घृणा महसुस गर्नेछस्, अनि तेरो पाउने चाहना झन्-झन् प्रबल बन्दै जानेछ। तेरो पाउने चाहना जति प्रबल हुन्छ, तँ त्यसो गर्न त्यति नै कम सक्षम हुनेछस्, अनि तैँले अझ कम मात्र प्राप्त गरेपछि तेरो घृणा बढ्नेछ। तेरो घृणा बढेपछि तँ भित्री रूपमा झन् अँध्यारो हुनेछस्। तँ भित्री रूपमा जति धेरै अँध्यारो हुन्छस् तैँले त्यति नै कमजोर रूपले कर्तव्य निर्वाह गर्नेछस्; तैँले जति कमजोर रूपले कर्तव्य निर्वाह गर्छस्, तँ त्यति नै कम उपयोगी हुनेछस्। यो एक अन्तर्सम्‍बन्धित, दुष्चक्र हो। यदि तैँले कहिल्यै पनि आफ्नो कर्तव्य राम्रोसँग निर्वाह गर्न सक्दैनस् भने, तँलाई बिस्तारै हटाइनेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका कठोर वचनहरू पढेर म डरले थरथर काँपेँ। मैले परमेश्‍वरको धर्मी स्वभावलाई महसुस गर्न सकेँ, जसले कुनै पनि उल्लङ्घन सहन गर्दैन। खासगरी जब मैले परमेश्‍वरको वचनहरूबाट यो पढेँ, “यदि तैँले कहिल्यै पनि आफ्नो कर्तव्य राम्रोसँग निर्वाह गर्न सक्दैनस् भने, तँलाई बिस्तारै हटाइनेछ,” मलाई वास्तवमा नै लाग्यो कि म निकट खतरामा छु। त्यसपछि तुरुन्तै, मैले सिस्टर जियाले यसो भन्दै गरेको सुनें, “मण्डलीको काम वास्तवमा नै हरेक तरिकाबाट खस्किरहेको छ…।” उनी यति चिन्तित थिइन् कि रुन थालिन्। त्यो बेला हामी सँगसँगै राम्रोसँग मिलेर काम गर्न नसक्‍नुको सारको बारेमा हाम्रो सुपेरियरले छानबिन गर्दै गरेको मलाई स्मरण भयो, उहाँले भन्दै हुनुहुन्थ्यो, यसले परमेश्‍वरको घरको कामलाई बिगारिरहेको र तहसनहस पारिरहेको छ। मैले यस बारेमा निरन्तर सोचिरहन सकिनँ, बरु हतार-हतार म प्रार्थना र खोजी गर्न परमेश्‍वरको सामुन्ने गएँ। मलाई राम्रोसँग थाहा थियो कि नाम र हैसियत खोज्नु र अरूको ईर्ष्या गर्नु परमेश्‍वरको इच्छा अनुरूप छैन, अनि मैले ती खराब कुराहरूको पछि लाग्नबाट आफूलाई किन रोक्न सकिनँ?

अनि मैले पछि परमेश्‍वरको वचनहरूको एउटा अर्को खण्ड पढेँ। “जबसम्‍म मानिसहरूले ख्याति र प्राप्तिको बारेमा मात्रै सोच्‍न सक्छन् तबसम्‍म मानिसको विचारहरूलाई नियन्त्रण गर्नको लागि शैतानले ख्याति र प्राप्तिको प्रयोग गर्छ। तिनीहरूले ख्याति र प्राप्तिको लागि संघर्ष गर्छन्, ख्याति र प्राप्तिको लागि कठिनाइहरू भोग्छन्, ख्याति र प्राप्तिको लागि अपमान सहन्छन्, ख्याति र प्राप्तिको लागि नै आफूसँग भएको सबै कुराको बलिदान गर्छन्, अनि तिनीहरूले ख्याति र प्राप्तिकै खातिर कुनै पनि मूल्याङ्कन वा निर्णय गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र तिनलाई हटाउनको लागि तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रिन्छन्। यही ख्याति र प्राप्तिको खातिर नै, मानिसहरूले परमेश्‍वरलाई त्याग्छन् र उहाँलाई धोका दिन्छन्, अनि झन्-झन् बढी दुष्ट बन्दै जान्छन्। त्यसकारण, यसरी शैतानको ख्याति र प्राप्तिको बीचमा एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका भयावह मनसायहरू अत्यन्तै घृणास्पद छैनन् र? सायद आज तिमीहरूले शैतानका भयावह मनसायहरूलाई देख्‍न सक्दैनौ किनभने व्यक्ति ख्याति र प्राप्तिविना बाँच्‍न सक्दैन भन्‍ने तिमीहरूलाई लाग्छ। यदि मानिसहरूले ख्याति र प्राप्तिलाई पछाडि छोडे भने, तिनीहरूले अगाडिको बाटो उप्रान्त देख्‍न सक्दैनन्, उप्रान्त तिनीहरूको लक्ष्यहरूलाई देख्‍न सक्दैनन्, त्यसैले तिनीहरूको भविष्य कालो, मधुरो र मलिन देखिन्छ भन्‍ने तिमीहरूलाई लाग्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। मैले परमेश्‍वरका वचनहरूको प्रकाशमा समस्याको जरा खोज्न सकेँ। मैले इज्‍जत र हैसियतको पछि लाग्‍नबाट आफूलाई कहिल्यै रोक्न सकिनँ किनकि म सानैदेखि स्कूलमा शिक्षित भएकी थिएँ र समाजबाट प्रभावित थिएँ। मेरो हृदयभित्र शैतानी तत्वज्ञान र भ्रमहरू गहिरोसँग रोपिएको थियो, जस्तै “अरूको होइन, आफ्नो दुनो सोझ्याउनुपर्छ,” “अरूभन्दा असल बन र पुर्खाको नाम राख,” “महापुरुष एक जना मात्रै हुन सक्छ,” “मानिस उभोतिर जान खोज्छ, तर खोला तलतिर बग्छ,” र “मानिस आफू जहाँ जहाँ बस्छ त्यहाँ त्यहाँ उसले आफ्नो नाम छोडी राख्छ, त्यसरी नै जसरी हाँसले आफू जहाँ जहाँ उड्छ त्यहाँ त्यहाँ क्वाँक क्वाँक आवाज निकाल्छ।” मैले ती चीजहरूलाई जिउने वचनहरूको रूपमा लिएको थिएँ र तिनीहरूलाई अगाडि बढाउने जीवन लक्ष्यहरूको रूपमा स्थापित गरेको थिएँ। चाहे बाहिर संसारमा होस् वा परमेश्‍वरको घरमा होस्, मैले केवल अरूबाट उच्च सम्मान खोज्थे। म जहाँ भए पनि अरूभन्दा अगाडि र सबैको केन्द्रमा हुन चाहन्थें, सबैले मतिर हेरोस् भन्ने चाहन्थें। मलाई लाग्थ्यो जीवन जिउने एक मात्र सार्थक तरिका त्यही मात्रै हो। मेरो क्षमता कहिल्यै पनि यति महान थिएन, र म कुनै पनि कुरामा विशेष निपुण पनि थिइनँ, तर म कसैको अधीनमा रहेर बस्न पनि सक्दिनथिएँ। जब कुनै व्यक्ति मभन्दा राम्रो हुन्थ्यो, मलाई धेरै नै रीस उठ्थ्यो, र मैले आफूलाई उनीहरूसँग लड्न र प्रतिस्पर्धा गर्नबाट रोक्न सक्दिनथिएँ। अगाडि पुग्नको लागि म जेपनि सोच्ने कोसिस गर्थें। यदि मैले त्यसो गर्न सकिनँ भने, मलाई उनीहरूसँग ईर्ष्या र घृणा हुने गर्थ्यो, र आफूलाई बाहेक अरू सबैलाई दोष दिन्थें। त्यो जिउने एउटा भयानक तरिका थियो। मैले अन्ततः के देखेँ भने, नाम र हैसियतको पछि लाग्‍नु बिलकुलै सही बाटो होइन, र मैले जति धेरै त्यसो गर्थेँ, म त्यति नै धेरै घमण्डी र तुच्छ सोचको हुन पुग्थें। म झन् बढी स्वार्थी र निच हुन्थें, ममा कुनै पनि प्रकारको मानवीय गुण हुँदैनथ्यो। त्यसपछि मैले सिस्टर जियालाई हेरें: उनले आफ्नो कर्तव्य निष्ठा र गम्भीरतापूर्वक गर्थिन्, र उनको सङ्गतिमा प्रकाश थियो। उनले दाजुभाइ र दिदीबहिनीहरूको व्यवहारिक कठिनाइहरू पनि हल गर्न सक्थिन्। त्यो अरूको लागि र मण्डलीको कामको लागि फाइदाजनक थियो। यो एउटा अद्भुत कुरा थियो र परमेश्‍वरलाई सहजता प्रदान गर्न सक्‍ने कुरा थियो। अर्कोतिर म तुच्छ र ईर्ष्यालु थिएँ, उनले मबाट प्रसिद्धि चोरिरहेकी छिन् भनेर मैले सधैँ सोचिरहेको हुन्थें, त्यसैले म उनको विरुद्ध पूर्वाग्रही भएँ। उनी असफल होस् र उनलाई निकालियोस् भन्ने मेरो ठूलो चाहना थियो। म भित्रैदेखि कति दुर्भावनापूर्ण रहेछु भन्ने मैले देखेँ! परमेश्‍वरले धेरै मानिसले सत्यको अनुसरण गरुन् र उहाँको इच्छाको कदर गरुन्, र, उहाँलाई सन्तुष्ट गर्न आफ्नो कर्तव्य पूरा गर्न सकून् भन्‍ने चाहनुहुन्छ। तर मेरो आफ्नै प्रतिष्ठा र पदको रक्षा गर्ने मेरो प्रयासमा, त्यसो गर्ने दाजुभाइ-दिदीबहिनीलाई मैले सहन सकिनँ। म उनीहरूप्रति ईर्ष्यालु र असहिष्णु थिएँ। के त्यो परमेश्‍वरको विरुद्धमा जानु र उहाँको विरोध गर्नु होइन र? के त्यसले परमेश्‍वरको घरको कार्यमा बाधा उत्पन्न गरिरहेको थिएन र? म दुष्ट शैतानभन्दा कसरी फरक थिएँ र? साथै कम्युनिस्ट पार्टीका ती सबै त्यस्ता अधिकारीहरू छन्, जसले गुट बनाउँछन् र प्रतिष्ठा र पदको लागि तुच्छ संघर्षमा संलग्न हुन्छन्, र विरोधीलाई लडाउन, शत्रुलाई मेटाउन र जनतालाई थिचोमिचो गर्न कुनै कसर बाँकी राख्दैनन्। उनीहरूले कति धेरै दुष्ट कार्य गरेका र गराएका छन्, कति धेरै मानिस मारेका छन् भन्ने कुनै लेखाजोखा छैन! अन्तमा, उनीहरूले आफैमा विनाश ल्याउँछन्, र जब उनीहरू मर्छन्, तिनीहरूले नर्कमा दण्ड भोग्छन्। त्यसोभए किन उनीहरू यस्तो अवस्थामा पुग्छन्? उनीहरूले प्रतिष्ठा र पदलाई हरेक कुराभन्दा माथि राख्ने भएकोले गर्दा यसो भएको होइन र? अनि मेरो आफ्नै व्यवहार उनीहरूको जत्तिको खराब नभए पनि, यसलाई हेर्दा, यो मूलभूत रूपमा उस्तै नै थियो। म शैतानी दर्शन र नियमहरू अनुसार जिइरहेको थिएँ, र मैले प्रकट गरेको स्वभाव घमण्डी, धूर्त र दुष्ट थियो। म जसरी जिएको थिएँ त्यो शैतानी थियो, त्यसमा कुनै मानवीय गुण थिएन। अनि यो कसरी परमेश्‍वरको लागि घृणित र मन नपर्ने हुन सक्दैनथियो र? त्यो तरिकाले अनुशासित गराइनु ममाथि परमेश्‍वरको धर्मी स्वभाव आउनु थियो, र अझ बढी, यो उहाँले मलाई दिनुभएको मुक्ति थियो। यी सबै महसुस गरेर, म तुरुन्तै परमेश्‍वरको सामुन्ने प्रार्थनामा आएँ। मैले भनें, “हे परमेश्‍वर, मैले सत्यताको अनुसरण गरिरहेकी छैन। म त केवल नाम र हैसियतको पछाडि दौडिरहेको छु। मलाई शैतानले भ्रष्ट बनाएको छ, एउटा मानव जस्तो बिलकुलै छैन। जब मैले मेरो प्रतिष्ठा र हैसियत गुमाएँ, मलाई मेरो कर्तव्य गर्न नै मन लागेन र तपाईंलाई धोका दिने अवस्थासम्म पुग्‍न लागेको थिएँ। परमेश्‍वर, म तपाईंसमक्ष पश्चात्ताप गर्न चाहन्छु। म सत्य अनुसरण गर्न तत्पर छु, मेरो सिस्टरसँग सहकार्य गर्न तत्पर छु, र तपाईंलाई सन्तुष्ट तुल्याउन मेरो कर्तव्यमा समर्पण हुन तत्पर छु।”

त्यसपछि, सिस्टर जियासँग म खुलेर कुरा गर्न थालें। नाम र प्रतिष्ठाको लागि उनीसँग मैले प्रतिस्पर्धा गरिरहेको मार्गहरूलाई मैले छाडिदिएँ। मैले उनलाई ममाथि नजर राख्न र मेरो मद्दत गर्न पनि अनुरोध गरें। त्यसपछि, हामीले हाम्रो कर्तव्यमा अझ राम्रोसँग सहकार्य गर्न सफल भयौं। तैपनि कहिलेकाहीँ म अझै पनि नाम र प्राप्तिको चाहना देखाउँछु, अनि म छिट्टै यो मेरो शैतानी स्वभाव आफै प्रकट भइरहेको छ भन्ने देख्न सक्छु, त्यसरी निरन्तरता दिनुको प्रकृति र परिणामहरूको बारेमा सोच्छु, त्यसपछि म तुरुन्तै परमेश्‍वरलाई प्रार्थना गर्छु र ध्यानपूर्वक आफ्नो विचारहरूलाई मनन गर्छु। म गएर मेरो सिस्टरको सङ्गति तनमनले र सुन्छु र उनको सबल पक्षहरूबाट सिक्छु। जब उनले आफ्नो सङ्गतिमा केही छुटाएको म देख्छु, म तत्काल त्यसलाई सुधार गरेर लागिपर्छु। ती समयमा, सबैले फाइदा लिन सक्ने गरी सत्यताको बारेमा कसरी स्पष्ट रूपमा सङ्गति गर्ने भन्ने बारेमा म विचार गर्छु। यस प्रकारको सभाहरू वास्तवमा नै सुधार गर्ने खालका हुन्छन् भन्ने सबैलाई लाग्छ र म पनि तिनीहरूबाट केही पाउँछु। मेरो हृदयभित्र म स्वतन्त्र र सहज महसुस गर्छु। यो त परमेश्‍वरको वचनहरूले भनेको जस्तै हो: “यदि तैँले आफ्ना उत्तरदायित्वहरूलाई पूरा गर्छस्, आफ्ना दायित्वहरू र कर्तव्यहरू निभाउँछस्, आफ्ना स्वार्थी चाहनाहरूलाई पन्छाउँछस्, आफ्ना आशयहरू र अभिप्रायहरूलाई पन्छाउँछस्, परमेश्‍वरको इच्छाको बारेमा सोचविचार गर्छस् भने, र परमेश्‍वर र उहाँको घरको हितलाई सबैभन्दा अगाडि राख्छस् भने, तैँले केही समय यसलाई अनुभव गरिसकेपछि यो जीवन जिउने राम्रो शैली हो भन्ने कुरा तैँले महसुस गर्नेछस्। यो भनेको तुच्छ व्यक्ति वा बेकामे नबनीकन सोझो हिसाबले र इमानदार तरिकाले जिउनु हो, र संकीर्ण सोच राख्नु वा निर्दयी बन्नुको साटो न्यायसंगत रूपले र सम्मान पूर्वक जिउनु हो। व्यक्तिले यही शैलीमा जिउनु र कार्य गर्नुपर्छ भन्ने तैँले महसुस गर्नेछस्। तेरा आफ्ना चासोहरू सन्तुष्ट पार्ने तेरो हृदय भित्रको चाहना क्रमिक रूपमा कम हुँदै जानेछ। … त्यसरी जिउनुमा अर्थ र भरणपोषण छ भनी तैँले महसुस गर्नेछस्। तेरो आत्मा दह्रिलो हुनेछ, शान्ति र सन्तुष्टिमा हुनेछ। तैँले आफ्ना अभिप्रायहरू, रुचिहरू र आफ्ना चाहनाहरू छोडिदिएको फलस्वरूप तेरो अवस्था यस्तो हुनेछ। तैँले त्यो कमाएको हुनेछस्” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरको वचनहरूअनुसार जिउनु कति सुन्दर कुरा रहेछ भन्ने कुरालाई मैले पूर्ण रूपमा बुझेँ। परमेश्‍वरलाई धन्यवाद होस्!


३७. परमेश्‍वरका वचनहरूले झक्झकाएर मेरो आत्मालाई जगाएको छ

नान्‍नान, अमेरिका

सर्वशक्तिमान्‌ परमेश्‍वर भन्नुहुन्छ, “यी आखिरी दिनहरूको परमेश्‍वरको कार्यको हालको चरणमा, उहाँले पहिलेजस्तो मानिसलाई उप्रान्त अनुग्रह र आशिष् मात्रै वर्षाउनुहुन्‍न, न त उहाँले मानिसलाई अघि बढाउनको लागि मनाउनु नै हुन्छ। कार्यको यो चरणको अवधिमा, मानिसले अनुभव गरेको परमेश्‍वरको कार्यका सबै पक्षहरूबाट उसले के देखेको छ? मानिसले परमेश्‍वरको प्रेम र परमेश्‍वरको न्याय र सजाय देखेको छ। समयको यो अवधिमा, मानिसले क्रमिक रूपमा उहाँका अभिप्रायहरू जानून्, उहाँले बोल्नुहुने वचनहरूलाई र उहाँले मानिसलाई दिनुहुने सत्यतालाई जानून् भनेर परमेश्‍वरले मानिसको लागि जुटाउनुहुन्छ, उसलाई सहायता गर्नुहुन्छ, अन्तर्दृष्टि दिनुहुन्छ, र अगुवाइ गर्नुहुन्छ। … परमेश्‍वरको न्याय र सजायले मानिसहरूलाई मानवजातिको भ्रष्टता र शैतानी सारको बारेमा क्रमिक रूपमा थाहा पाउने तुल्याउँछ। परमेश्‍वरले प्रदान गर्ने कुरा, मानिसलाई उहाँले दिने अन्तर्दृष्टि र उहाँको अगुवाइ सबैले मानवजातिलाई झन्-झन् बढी सत्यताको सार बुझ्ने, र मानिसहरूलाई के खाँचो छ, तिनीहरूले कुन बाटो हिँड्नुपर्छ, तिनीहरू केको लागि जिउँछन्, तिनीहरूको जीवनको मूल्य र अर्थ, र अगाडिको बाटो कसरी हिँड्ने सो झन्-झन् बढी जान्ने तुल्याउँछ। … जब मानिसको हृदय पुनर्जीवित हुन्छ, मानिस उप्रान्त नीच, भ्रष्ट स्वभावमा जिउन चाहँदैन, बरु परमेश्‍वरलाई सन्तुष्ट पार्नको लागि सत्यताको खोजी गर्न चाहन्छ। जब मानिसको हृदय बिउँझिएको हुन्छ, मानिसले आफैलाई शैतानबाट पूर्ण रूपमा अलग गर्न सक्छ। उप्रान्त उसलाई शैतानले हानी गर्नेछैन, यसले उसलाई उप्रान्त नियन्त्रण गर्ने वा मूर्ख तुल्याउनेछैन। बरु, परमेश्‍वरको डर मान्ने र दुष्टताबाट टाढा बस्ने क्षमता प्राप्त गर्दै, मानिसले परमेश्‍वरको हृदयलाई सन्तुष्ट पार्न सक्रिय रूपमा परमेश्‍वरको कार्य र उहाँको वचनमा सहकार्य गर्न सक्छ। परमेश्‍वरको कार्यको मूल उद्देश्य यही नै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। मसँग परमेश्‍वरका वचनहरूका यो खण्डको केही अनुभव छ।

वर्ष २०१६ को जून महिनामा, मलाई अङ्ग्रेजी वाचन टोलीमा मेरो कर्तव्य गर्न खटाइएको थियो, र मलाई धेरै खुसी लागिरहेको थियो, किनकी मैले अन्ततः आफ्नो अङ्ग्रेजी भाषाको सीपलाई काममा लगाउन गइरहेको थिएँ। मेरो सीपको पूर्ण प्रदर्शन हुनेछ! म मेरो मण्डलीका दाजुभाइ-दिदीबहिनीहरूलाई यो असल खबर सुनाउन आतुर थिएँ। यो कुरा थाहा पाउँदा उनीहरूको अनुहारमा कस्तो इर्ष्यालु हेराइ हुन्छ भन्ने समेत मैले कल्पना गरें।

मैले आफ्नो कर्तव्य सुरु गरेपछि, अरू दाजुभाइ-दिदीबहिनीहरूले अङ्ग्रेजी फर्रर पढेको र उनीहरूका उच्चारण पनि धेरै राम्रो रहेको देखें। उनीहरू प्रायः एकअर्कासँग अङ्ग्रेजीमा नै कुरा गर्दथे, र भेलाहरूको समयमा अनि आफ्नो कर्तव्यहरू पूरा गर्दा समेत उनीहरू सबैले अङ्ग्रेजीमा नै कुराकानी गर्दथे। मेरो अङ्ग्रेजी उनीहरूको जत्तिको राम्रो थिएन। मलाई इर्ष्या र चिन्ता दुवै महसुस भयो तर मैले आफैलाई भनें: तैँले मन लगाएर पढिस् भने एकदिन तँ उनीहरू जत्तिकै वा उनीहरूभन्दा पनि राम्रो हुनेछस्! त्यसैले अङ्ग्रेजी पढ्न र शब्दावलीहरू कण्ठ गर्न म बिहान सबेरै उठ्न र राति अबेरसम्म बस्न थालेँ। म आफ्नो कार्य-प्रदर्शनमा कसरी सुधार ल्याउन सक्छु भनेर लगातार सोचिरहन्थेँ। जब कसैले आफ्नो कामको अनुभव साझा गर्दै गरेको सुन्थें, म आफ्नो कलम निकाल्थें र नोट लेख्नन सुरु गर्थेँ। तर चाँडै नै निकै महिनाहरू बितिसकेको थियो, र मैले अझै पनि अति सुस्त गतिमा प्रगति गरिरहेको र टोलीमा सबैभन्दा खराब प्रदर्शन गरिरहेको थिएँ। मैले आफ्ना कर्तव्यहरू पूरा गरिरहेको छैन, र मैले प्राय: आफूभन्दा कम उमेरका भाइबहिनीहरूबाट सुझाव र मद्दत लिनुपर्छ, साथै टोली अगुवाले पनि मलाई प्रायः सामान्य प्रकारका नियमित कार्यहरू गर्न खटाउँछन् भन्ने थाहा पाएपछि, मलाई आफू यो टोलीमा पूर्णतया अनावश्यक छु भन्ने महसुस भयो। म धेरै उदार र खिन्न भएँ। पछि एकजना नयाँ सिस्टर हाम्रो टोलीमा काम गर्न आइन्। उनी हाम्रो टोलीका कर्तव्यहरूसँग परिचित थिइनन्, त्यसैले मलाई उनको मद्दत गर्न भनियो। अब म हाम्रो टोलीमा सबभन्दा कम क्षमताको रहिनँ भन्ने सोचेर मनमनै रमाएँ। तर मलाई आश्चर्य लाग्यो, यी सिस्टर प्रतिभाशाली र छिटो अध्ययन गर्ने रहिछिन्, त्यसैले उनले आफ्नो अङ्ग्रेजी छिटो सुधार गरिन्। दुई वा तीन महिनाभित्रै, उनले मैले भन्दा राम्रो प्रदर्शन गरिसकेककी थिइन्। यसले मलाई त्रस्त बनायो: “यस्तो पाराले त म फेरि चाँडै हाम्रो टोलीको सबैभन्दा खराब सदस्य बन्नेछु। लामो समयदेखि काम गरिरहेका अन्य सदस्यहरू बराबर राम्रो प्रदर्शन मैले गरिरहेको छुइनँ भन्ने कुरा त बुझ्न सकिन्छ। अब यो सिकारु आएकी छिन् र उनलाई मद्दत गर्न मलाई भनिएको छ, तर चाँडै उनी मभन्दा धेरै राम्रो भइसकेकी छिन्। यो अपमानजनक कुरा थियो!” म हैसियत र प्रतिष्ठाको लागि दिनदिनै प्रतिस्पर्धा गर्दै जिइरहेको थिएँ र मलाई असजिलो महसुस भइरहेको थियो। मैले मेरा दिनहरू निकै कष्टमा बिताएँ। मलाई मेरो गृहनगरमा कर्तव्यहरू पूरा गर्दाको पुराना दिनहरूको सम्झना आउन थाल्यो। म छलफल र योजना बनाउने कार्यमा नेतृत्व लिने गर्थेँ। मेरा सबै दाजुभाइ-दिदीबहिनीहरू मेरो विचारसित सहमत हुन्थे र मण्डली अगुवाहरूले मेरो धेरै समर्थन गर्थे। म एक महत्वपूर्ण व्यक्ति हुने गर्थें, तर अहिले म धेरै तल झरेको थिएँ। मैले जति धेरै यसबारे सोचेँ, त्यति धेरै म व्यथित भएँ र आफूमाथि गलत भएको महसुस गरेँ। एकपटक त म बाथरुममा लुकेर रोइरहेँ। त्यो रात म ओछ्यानमा यताउता पल्टिरहेँ र निदाउनै सकिनँ। म नसोची बस्नै सकिनँ, “पहिलो दिनबाटै म मेरो टोलीको सबभन्दा खराब सदस्य भएको छु। अन्य दाजुभाइ-दिदीबहिनीहरूले मेरो बारेमा के सोच्छन् होला? म यहाँ बस्न चाहन्नँ।” तर त्यसपछि मैले परमेश्‍वरसामु कसरी गम्भीर शपथ लिएको थिएँ, त्यसबारे सोचेँ, मैले आफू जीवित रहुञ्जेल उहाँको प्रेमको मूल्य चुकाउन उहाँप्रति समर्पित हुन्छु भनेको थिएँ। यदि मैले आफ्ना कर्तव्यहरू साँच्चै त्यागेँ भने, के म आफ्नो प्रतिज्ञाबाट पछि हटिरहेको हुँदिन र? के मैले परमेश्‍वरलाई ठगिरहेको र विश्वासघात गरिरहेको हुँदैन त? मलाई धेरै उदासी महसुस भयो र त्यसैले परमेश्‍वरलाई प्रार्थना गरें, मैले भनें, “हे प्यारो परमेश्‍वर, मलाई थाहा छैन यो परिस्थितिबाट कसरी पार पाउने र यसबाट के सिक्ने भनेर? कृपया मलाई मार्गदर्शन गर्नुहोस् र अन्तर्दृष्टि दिनुहोस्।”

त्यसपछि, मैले मेरो फोन लिएँ र त्यसमा परमेश्‍वरका वचनहरूका यो खण्ड पढेँ: “तिमीहरूको खोजीमा, तिमीहरूसँग अत्यन्तै धेरै धारणा, आशा र भविष्यहरू छन्। अहिलेको काम तिमीहरूको हैसियतको चाहना र असाधारण चाहनाहरूको निराकरण गर्नको निम्ति हो। आशा, हैसियत र धारणाहरू सबै शैतानिक स्वभावका उत्कृष्ट प्रतिनिधित्वहरू हुन्। शैतानको विषले सधैँ मानिसहरूका विचारहरूलाई नष्ट गर्छ र मानिसहरू शैतानका यी परीक्षाहरूदेखि मुक्त हुन सधैँ असमर्थ छन्, त्यही कारणले नै मानिसहरूका हृदयमा यी कुराहरूको अस्तित्व छ। तिनीहरू पापको माझमा जिउँछन् तापनि यसलाई पाप भनी विश्‍वास गर्दैनन्, तैपनि तिनीहरू सोच्छन्: ‘हामी परमेश्‍वरमा विश्‍वास गर्छौं, त्यसैले उहाँले हामीलाई आशिष्‌हरू दिनुपर्छ र हाम्रो निम्ति सबै कुरा उचित तवरले व्यवस्था गर्नुपर्छ। हामी परमेश्‍वरमा विश्‍वास गर्छौं, यसैले हामी अरूभन्दा श्रेष्ठ हुनुपर्छ र हाम्रो हैसियत र भविष्य अरूको भन्दा अझ धेरै हुनुपर्छ। हामीले परमेश्‍वरमा विश्‍वास गर्ने हुनाले, उहाँले हामीलाई असीमित आशिष्‌हरू दिनुपर्छ। अन्यथा, यसलाई परमेश्‍वरमाथि गरिने विश्‍वास भनिने थिएन।’ धेरै वर्षसम्म, आफ्नो अस्तित्वका निम्ति मानिसहरू भर परेका सोचहरूले तिनीहरूको हृदयहरूलाई यति हदसम्म बिगारेका छन् कि तिनीहरू छली, डरपोक र घृणित बनेका छन्। तिनीहरूमा इच्‍छाशक्ति र सङ्कल्पको अभाव मात्र नभएर, तिनीहरू लोभी, अहङ्कारी र मनमानी गर्ने पनि भएका छन्। तिनीहरूसँग स्वयम्‌लाई उछिन्‍ने सङ्कल्पको अभाव छ, र त्योभन्दा बढी, यी अँध्यारा प्रभावहरूबाट मुक्त हुने अलिकति पनि साहस तिनीहरूसँग छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्ने सम्बन्धमा तिनीहरूका दृष्टिकोणहरू अझ पनि असहनीय रूपले घृणित छन् र त्योभन्दा बढी, जब मानिसहरूले परमेश्‍वरमाथिको तिनीहरूको विश्‍वासको सम्बन्धमा आफ्ना दृष्टिकोणहरू राख्छन् त्यो सुन्‍न नसकिने किसिमका हुन्छन्। मानिसहरू सबै डरपोक, अयोग्य, घृणित र कमजोर छन्। अन्धकारका शक्तिहरूप्रति तिनीहरूले घृणाको महसुस गर्दैनन् र तिनीहरू ज्योति र सत्यताप्रति प्रेमको महसुस गर्दैनन्; बरु तिनलाई निष्कासित गर्ने भरमग्दुर प्रयास तिनीहरू गर्छन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। परमेश्‍वरका वचनहरूले मेरो परिस्थिति पूर्ण रूपमा व्याख्या गरिदिए! के म मेरो हैसियत प्राप्तिको इच्छा पूरा नभएकोले धेरै पीडामा भएको अनि आफ्ना कर्तव्यहरू पूरा गर्न नमानिरहेको र मैले आफ्ना कर्तव्यहरू त्याग्न र परमेश्‍वरलाई धोका दिन खोजिरहेको थिइनँ र? म टोलीमा सामेल भए देखिनै आफ्नो कार्य-प्रदर्शन सुधार गर्न यत्ति धेरै मेहनत गरेर अङ्ग्रेजी अध्ययन गरिरहनुको कारण के थियो भने, म आफूलाई प्रमाणित गर्न र टोलीमा अब्बल देखिन चाहन्थेँ। नयाँ सिस्टरले यति छिटो सुधार गरेको देखेर उनले मलाई जित्लिन् र म फेरि एकपटक टोलीको सबभन्दा खराब सदस्य हुनेछु भन्ने चिन्ता लाग्यो। मैले पूरै दिन हैसियतबारे चिन्तित हुँदै बिताएँ र एकदमै दुःखी भएर जिएँ। परमेश्‍वरका यी वचनहरूलाई हेरेर “आफ्नो अस्तित्वका निम्ति मानिसहरू भर परेका सोचहरूले तिनीहरूको हृदयहरूलाई बिगारेका छन्,” मैले आफैलाई सोधें: “म हैसियतको लागि किन लागिपरिरहेको छु? कुन सोचहरूले मलाई यी सबै दुःख दिइरहेका छन्?” परमेश्‍वरका वचनहरूमाथि मनन गरिसकेपछि मात्र, म यस्ता शैतानी सिद्धान्तहरूअनुसार जिइरहेको थिएँ भन्ने महसुस भयो: “अरूभन्दा असल बन र पुर्खाको नाम राख,” “मानिस उभोतिर जान खोज्छ, तर खोला तलतिर बग्छ,” र “समस्त ब्रह्माण्डमा, सर्वोच्‍च शासन गर्ने म मात्र हुँ।” सानो उमेरदेखि नै हामीलाई शिक्षकहरूले श्रेष्ठ हुन, उत्कृष्टभन्दा उत्कृष्ठ बन्न सिकाउँछन्। म सधैं प्रतिष्ठित र प्रसिद्ध मानिसहरूलाई सम्मान र डाह गर्थेँ, र उनीहरू जस्तै बन्न चाहन्थेँ। म जहाँसुकै हुँदा पनि मानिसहरूले मेरो इज्जत गरून् भन्ने म सधैं चाहन्थेँ, र यदि उनीहरू सबैले मेरो सम्मान, समर्थन र प्रशंसा गरे भने, त्यसपछि त्योभन्दा अझ बढी खोज्थें। मलाई लाग्यो आनन्ददायी र सार्थक जीवन जिउने तरिका यही हो। मैले अरूबाट सम्मान र प्रशंसा नपाउँदा जीवन दयनीय भयो र मैले धेरै निराश महसुस गरें। मैले परमेश्‍वरको घरमा आफ्नो कर्तव्य पूरा गर्न सुरु गरेपछि पनि म अझै यी कुराहरूको पछि लागेँ। तर जब मैले त्यति सुधार भएको देखिनँ र अरूबाट प्रशंसा र सम्मान पनि पाइनँ, म निराशवादी, खिन्न र हतोत्साहित भएँ। मैले आफ्नो कर्तव्य छोड्ने र परमेश्‍वरलाई धोका दिने समेत सोचें। प्रतिष्ठाप्रतिको मेरो लगावले मलाई पूर्ण रूपमा खाएको थियो। यो हासिल गर्न म जुनसुकै कठिनाइ भोग्ने थिएँ र जुनसुकै लडाइँ लड्ने थिएँ, यहाँसम्म कि मेरो सम्पूर्ण संसार नै यो एउटा चीजको वरिपरि घुमिरह्यो भने पनि म त्यसै गर्नेथिएँ। त्यसपछि मलाई आफू गलत चीज पाउन लागिपरिरहेको छु भन्ने महसुस भयो। सत्यताको अनुसरण गर्न र परमेश्‍वरको प्रेमको मूल्य चुकाउन मैले आफ्नो कर्तव्य पूरा गरिरहेको थिइनँ, मैले त केवल आफ्नो प्रतिष्ठा र हैसियतको चाहना पूरा गर्न मात्र त्यो गरिरहेको थिएँ।

परमेश्‍वरका वचनहरूको प्रकाशहरूले मेरो खोजी कति पथभ्रष्ट थियो भनेर देखाए। पछि, मैले परमेश्‍वरका वचनहरूको यो खण्ड पढें: “आफ्‍नो कर्तव्य पूरा गर्ने सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितको बारेमा विचार गर्नु, र स्वार्थी इच्‍छाहरू, व्यक्तिगत अभिप्राय, मनसाय, प्रतिष्ठा, र हैसियतलाई त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। … यसको साथै, यदि तैँले आफ्ना उत्तरदायित्वहरूलाई पूरा गर्छस्, आफ्ना दायित्वहरू र कर्तव्यहरू निभाउँछस्, आफ्ना स्वार्थी चाहनाहरूलाई पन्छाउँछस्, आफ्ना आशयहरू र अभिप्रायहरूलाई पन्छाउँछस्, परमेश्‍वरको इच्छाको बारेमा सोचविचार गर्छस् भने, र परमेश्‍वर र उहाँको घरको हितलाई सबैभन्दा अगाडि राख्छस् भने, तैँले केही समय यसलाई अनुभव गरिसकेपछि यो जीवन जिउने राम्रो शैली हो भन्ने कुरा तैँले महसुस गर्नेछस्। यो भनेको तुच्छ व्यक्ति वा बेकामे नबनीकन सोझो हिसाबले र इमानदार तरिकाले जिउनु हो, र संकीर्ण सोच राख्नु वा निर्दयी बन्नुको साटो न्यायसंगत रूपले र सम्मान पूर्वक जिउनु हो। व्यक्तिले यही शैलीमा जिउनु र कार्य गर्नुपर्छ भन्ने तैँले महसुस गर्नेछस्। तेरा आफ्ना चासोहरू सन्तुष्ट पार्ने तेरो हृदय भित्रको चाहना क्रमिक रूपमा कम हुँदै जानेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरू पढिसकेपछि, अरूबाट प्रशंसा पाउनु महत्वपूर्ण कुरा होइन रहेछ भन्ने मलाई महसुस भयो। परमेश्‍वरको सार्वभौमिकता र योजनामाहरूप्रति समर्पित हुनु, परमेश्‍वरको घरको कामलाई कायम राख्नु, सत्यताको अभ्यास गर्नु र आफ्ना कर्तव्यहरू पूरा गर्नु—यी कुराहरू नै महत्वपूर्ण हुन् अनि स्वतन्त्र र इमानदारी भई जिउने तरिका यो नै हो। परमेश्‍वरको इच्छालाई बुझेपछि, मलाई ठूलो राहत महसुस भयो। म अझै पनि हाम्रो टोलीको सबभन्दा खराब प्रदर्शन गर्ने सदस्य थिएँ तर अब मलाई योबारे त्यति नराम्रो महसुस हुन छोड्यो। र कुनै कुराले मेरो प्रतिष्ठा र हैसियतमा ठेस पुऱ्याउँदा, म पहिलेजस्तो कमजोर भइनँ। म सचेत भएर परमेश्‍वरलाई प्रार्थना गर्थेँ र आफ्नो गलत मनसायलाई त्याग्थेँ, र मैले आफ्ना कर्तव्यहरू मिलाउन र पूरा गर्न सकेँ। तर शैतानको विष मभित्र जरा गाडेर बसेको थियो र त्यो मेरो प्रकृति भएको थियो। यसलाई उखेलेर फाल्नका लागि बुझ्नु मात्र काफी थिएन। आफू शुद्ध पारिन र परिवर्तित हुन मैले अझ धेरै न्याय र शोधन अनुभव गर्नु आवश्यक थियो।

हाम्रा टोली अगुवाले सिस्टर लियू र सिस्टर झाङलाई हाम्रो कामको सुपरीवेक्षण गर्न खटाए, किनकि उनीहरू दुवैमा सशक्त पेशागत सीपहरू थिए। म डाही र इर्ष्यालु दुवै भएँ। यो अन्य दाजुभाइ-दिदीबहिनीहरूलाई प्रशिक्षण दिने प्रतिष्ठाको सूचक जस्तो देखिन्थ्यो। म किन उनीहरू जस्तो हुन सकिनँ? मैले गर्न सक्ने भनेको कुनै सीप नचाहिने साधारण काम मात्र थियो। पछि मलाई टोलीमा पानी हाल्ने कर्तव्यको लागि सिफारिस गरियो, जसमा अरूलाई उनीहरूका कठिनाइहरू हल गर्न मद्दत गर्नुपर्थ्यो। तर म यो अपेक्षालाई लिएर पटक्कै उत्साहित थिइनँ र यो कर्तव्यलाई तुच्छ समेत ठानेँ। कुनै सीप नभएका मानिसलाई मात्र यो कर्तव्य गर्न खटाइन्छ भन्ने मलाई लाग्यो। यदि हाम्रो टोलीले राम्रो प्रदर्शन गऱ्यो भने, सबैले यो ती दुईजना सिस्टरहरूले गर्दा भएको हो भन्नेथिए। समस्याहरू हल गर्न सत्यतामा सङ्गति गर्दै पर्दाको पछाडि बसेर मैले काम गरेको कसले कहिल्यै देख्छ र? मेरो गलत मानसिकता भएकोले गर्दा मैले पवित्र आत्माको कार्य हासिल गर्न सकिनँ, मैले आफ्नो कर्तव्य पूरा गर्न आफू उत्प्रेरित भएको महसुस गर्न सकिनँ र कहिलेकाहीँ म मनमनै यस्तो सोच्थेँ: “मेरो क्षमता अरूको बराबर किन छैन? म के कुरामा राम्रो छु? मैले कहिले मेरा सीपहरूलाई पूर्ण रूपमा प्रदर्शित गर्न पाउनेछु?” बिस्तारै मैले आफू अझ धेरै प्रतिरोधी बनेको र बेचैन भएको महसुस गर्न थालें? चाँडै नै, सिस्टर झाङले मलाई ढोका बन्द गर्न वा झ्याल खोल्न भन्दा, मलाई रिसले पारो छुट्ला जस्तो हुन्थ्यो। मलाई सोचेँ: “तिमी कति समयदेखि विश्वासी भएकी छौ? तिमी अलि बढी सिपालु छौ, त्यति नै त हो। के त्यसले गर्दा तिमी ममाथि हैकम चलाउन योग्य छौ?” अन्त्यमा, सिस्टर झाङ मसँग बोल्दा, मैले उनलाई वास्तै गर्दिनथेँ। कहिलेकाहीं उनले मलाई प्रश्न सोध्दा, मैले उनलाई नसुनेको झैं गर्थें। यदि मैले जवाफ दिएँ भने पनि राम्रोसँग भनिएको हुँदैनथ्यो। परिणामस्वरूप, उनलाई धकाएको देख्दा मलाई नराम्रो लाग्थ्यो, तर जब हैसियत र प्रतिष्ठाको कुरा आउँथ्यो, तब म अझै पनि आफ्नो भावनालाई ममाथि हावी हुन दिन्थें।

एकदिन बिहान मैले सिस्टर लियू र सिस्टर झाङलाई कामको सिलसिलामा बाहिर जान लागेको देखें। उनीहरू पहिरनमा धेरै राम्रो र फेसनेबल देखिन्थे, म दुःखी र उनीहरूप्रति इर्ष्यालु भएँ। मैले मनमनै सोचेँ: “तिमीहरूले नै सबै महिमा पाउँछौ, म चाहिँ यहाँ कसैले नदेख्ने खालको पर्दा पछाडिको काममा छोडिएको छु। म कति मेहनत गर्छु भन्ने कुरा कसैलाई कहिल्यै थाहा हुनेछैन।” त्यो रात जब ती सिस्टरहरू फर्केर आए, हाम्रो टोलीका सबैजनाले उनीहरूलाई अभिवादन गर्न हतार-हतार दौडेर गए, र केहीले त उनीहरूको लागि डिनर पनि तयार गरे। सुरुमा त मलाई पनि गएर उनीहरूलाई अभिवादन गरौँ र उनीहरूको काम कस्तो रह्यो भनेर सोधौँ जस्तो लागेको थियो, तर सबैले उनीहरूप्रति जुन तरिकाले प्रतिक्रिया जनाए, त्यो देख्दा मलाई फेरि इर्ष्या भयो र मैले सोचें: “तिमीहरू दुईजनाले फेरि एकपटक सबै महिमा पाउँदैछौ र अब म झन धेरै बेकारकी देखिन्छु।” त्यस्तो सोचेर म फर्केँ र सोझै आफ्नो कोठामा गएँ। मैले आफूलाई सम्हाल्न सकिनँ र त्यसैले मैले परमेश्‍वरलाई प्रार्थना गरें। मैले भनेँ: “हे प्यारो परमेश्‍वर, हैसियतप्रतिको मेरो लगावले फेरि आफ्नो कुरूप शीर उठाएको छ। म प्रतिष्ठा र हैसियतप्रतिको आफ्नो चाहना त्याग्न चाहन्छु तर त्याग्न सकिरहको छैन। म आफूलाई ख्याति र हैसियतको बन्धनबाट कसरी मुक्त गरूँ, कृपया मलाई बाटो देखाउनुहोस्।”

भोलिपल्ट, एकजना सिस्टरले म खराब स्थितिमा रहेको देखिन् र उनले तलको खण्ड पढेर मलाई सुनाइन्: “यसमा ओहदा, मुहार, वा प्रतिष्ठाको कुरा उठ्नेबित्तिकै, हरेक व्यक्तिको हृदय अपेक्षाले उफ्रन्छ, अनि तिमीहरू प्रत्येक सधैँ अरूभन्दा माथि हुन, प्रसिद्ध हुन र सम्मानित हुन चाहन्छौं। परमेश्‍वरको घरमा प्रतिस्पर्धा गर्नु लाजमर्दो कुरो भए पनि र त्यहाँ प्रतिस्पर्धा गर्न अनुमति नदिइएको भए पनि, हरेक व्यक्ति सधैँ प्रतिस्पर्धा गर्ने चाहना गर्दै समर्पित हुन अनिच्‍छुक हुन्छ। तथापि, प्रतिस्पर्धा नगरिकन तिमीहरू सन्तुष्ट हुँदैनौ। जब तिमीहरूले कसैलाई माथि उठेको देख्छौ, तब तिमीहरू ईर्ष्या, घृणाको महसुस गर्छौ, अनि अन्याय भयो भन्ने ठान्छौ। ‘म चाहिँ किन माथि उठ्न सक्दिन? किन सधैँ त्यो व्यक्ति मात्र माथि उठ्छ, अनि मेरो पालोचाहिँ कहिल्यै आउँदैन?’ अनि तिमीहरूले केही असन्तोष महसुस गर्छौ। तिमीहरूले यसलाई दबाउन कोसिस त गर्छौ तर सक्दैनौ। तिमीहरूले परमेश्‍वरलाई प्रार्थना गर्छौ र केही समय अलि राम्रो महसुस गर्छौ, तर यस प्रकारको परिस्थितिमा प्रवेश गर्नेबित्तिकै तिमीहरूले यसलाई काबूमा राख्न सक्दैनौं। के यसले अपरिपक्‍व कद प्रदर्शन गर्दैन र? के व्यक्ति त्यस्तो अवस्थामा जानु भनेको पासोमा पर्नु होइन र? यिनीहरू शैतानको भ्रष्ट प्रकृतिका साङ्लाहरू हुन् जसले मानिसहरूलाई बाँधेर राख्छ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। म जुन कुराको पछि लागेको थिएँ त्यो मैले वस्तवमा परिवर्तन गरेको थिइनँ भन्ने कुरा परमेश्‍वरका वचनहरूले मलाई देखाए। मैले अझै पनि ख्याति, हैसियत र अरूभन्दा श्रेष्ठ हुन खोजेँ। यी कुराहरू हासिल गरेर म अरूभन्दा अलग देखिन र अरूको ध्यान खिच्न चाहन्थेँ, अनि महत्वपूर्ण वा सीप चाहिने कर्तव्यहरू गर्न चाहन्थेँ। यसरी मात्र मलाई अरूले आदर र महत्व दिन्छन्, अनि परमेश्‍वरबाट स्वीकृती र अन्ततः आशिष पाउँछु भन्ने सोचेँ। मलाई महत्वपूर्ण नलागेको कुनै पनि कामलाई म पन्छाउँथेँ, र मेरो पानी हाल्ने कर्तव्यहरूलाई समेत तिरस्कारको नजरले हेरेँ। यी दुई सिस्टरहरूलाई महत्वपूर्ण कर्तव्यहरू गर्न खटाइएको अनि मलाई चाहिं केवल कहिल्यै नदेखिने झिनामसिना कामहरू दिइएको देखेर, मलाई ईर्ष्या लाग्यो र रिस उठ्यो, अनि मलाई राम्रो क्षमता वा सीप नदिएको भन्दै परमेश्‍वरलाई दोष दिँदै गुनासो समेत गर्थेँ। म कत्ति नासमझ थिएँ! हैसियत हासिल गर्ने चाहना पूरा नभएको कारण मैले मेरो कर्तव्यमा प्रयत्न गरिनँ, र म आफ्नो असन्तुष्टि पोख्न मेरा सिस्टरहरूमाथि रिसाउने समेत गर्थेँ। पक्कै पनि यसले मेरा सिस्टरहरूलाई बाधा र चोट पुऱ्याउँथ्यो। मैले यसमा जत्ति धेरै चिन्तन गरेँ, उत्ति धेरै दोषी महसुस गरेँ। म कत्ति स्वार्थी र मानवताहीन थिएँ भन्ने महसुस गरेँ।

पछि, मैले परमेश्‍वरका वचनहरूको यो खण्ड पढेँ: “मानिसहरू सधैं यश प्राप्त गर्न वा प्रसिद्ध व्यक्ति बन्न चाहन्छन्; उनीहरू ठूलो ख्याति र इज्‍जत प्राप्त गर्न चाहन्छन्, र उनीहरूका पुर्खाहरूको गौरव बढाउन चाहन्छन्। के यी सकारात्मक कुराहरू हुन्? यी सबै सकारात्मक कुराहरूसँग पटक्‍कै मेल खाँदैनन्; यसबाहेक, ती कुराहरू मानवजातिको भवितव्यमाथि परमेश्‍वरको प्रभुत्वको विपरीत छन्। म किन त्यसो भन्दै छु त? परमेश्‍वर कस्तो किसिमको व्यक्ति चाहनुहुन्छ? के उहाँ महान्, प्रसिद्ध, वा एक कुलीन वा संसार-हल्लाउने व्यक्ति चाहनुहुन्छ? (होइन।) त्यसो भए, परमेश्‍वर कस्तो किसिमको व्यक्ति चाहनुहुन्छ? उहाँ त्यस्तो व्यक्ति चाहनुहुन्छ जसको खुट्टा दह्रिलोसँग जमिनमा टेकिएको हुन्छ, जो परमेश्‍वरको एक योग्य प्राणी हुन चाहन्छ, जसले एक प्राणीको कर्तव्य पूरा गर्न सक्छ, र जो मानिसको स्थानमा रहन सक्छ” (आखिरी दिनहरूका ख्रीष्टका वार्तालापहरूका अभिलेखहरूको “भ्रष्ट स्वभावहरूलाई सत्यताको खोजी गरेर अनि परमेश्‍वरमा भर परेर मात्र समाधान गर्न सकिन्छ”)। परमेश्‍वरका वचनहरूमा चिन्तन गर्दा, मैले के बुझेँ भने, परमेश्‍वर कुलीन मानिस वा संसारमा तहल्का मच्चाउने प्रतिभा चाहनुहुन्न, तर आफ्ना कर्तव्यहरू पूरा गर्न सक्ने शालीन मानिस चाहनुहुन्छ। परमेश्‍वरले मेरोमा ठूलो क्षमता वा उच्च स्तरको सीप होस् भन्ने चाहनुहुन्न, उहाँ केवल म आफ्नो उचित स्थानमा रहूँ र मैले आफ्ना कर्तव्यहरू पूरा गर्न सक्दो प्रयास गरूँ मात्र भन्नुहुन्छ। र यो कुरा मैले गर्न सकेँ। परमेश्‍वरले हरेक व्यक्तिलाई अलग क्षमता र अलग प्रतिभा दिनुहुन्छ। जबसम्म हामीले हाम्रो क्षमताको सक्दो सदुपयोग गर्छौँ, एकअर्कालाई मद्दत र मिलेर काम गर्छौं, तबसम्म हामी आफ्ना कर्तव्यहरू पूरा गर्नेछौँ र परमेश्‍वरलाई सन्तुष्ट पार्नेछौँ।

मैले परमेश्‍वरका यी वचनहरू पनि पढेँ: “म प्रत्येक व्यक्तिको गन्तव्यको निर्धारण निजको उमेर, वरिष्ठता, भोगाइको परिमाणका आधारमा गर्दिन, र उनीहरुले गर्ने कारुणिक आव्हानका आधारमा त झनै होइन्, तर उनीहरुसँग सत्य छ वा छैन भन्ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो एक अपरिवर्तनीय तथ्य हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वर एक धर्मी परमेश्‍वर हुनुहुन्छ; परमेश्‍वरले जसको प्रशंसा गर्नुहुन्छ र प्रत्येक व्यक्तिको लागि उहाँले जुन लक्ष्य र गन्तव्य निर्धारण गर्नुहुन्छ, त्यो कुरा उनीहरूसँग प्रतिष्ठा वा प्रसिद्धि छ-छैन, उनीहरूलाई कतिजनाले समर्थन वा अनुमोदन गर्छन् वा उनीहरूले के प्रयोग गर्नुपर्छ भन्ने कुरामा आधारित हुँदैन। बरू, यो उनीहरूले सत्यता अभ्यास गर्छन् कि गर्दैनन्, परमेश्‍वरप्रति समर्पित हुन्छन् कि हुँदैनन्, र परमेश्‍वरको प्राणीको रूपमा आफ्ना कर्तव्यहरू पूरा गर्छन् कि गर्दैनन् भन्ने कुरामा आधारित हुन्छ। उदाहरणको लागि मुख्य धर्मगुरू, ग्रन्थकार वा फरिसीहरूलाई लिन सकिन्छ। उनीहरूको हैसियत र प्रभाव थियो, धेरै मानिसले उनीहरूलाई पुज्थे र अनुसरण गर्थे, तर जब प्रभु येशू आफ्नो काम गर्न आउनुभयो, उनीहरूले सत्य खोजेनन्, न त परमेश्‍वरको कार्यलाई नै स्वीकार गरे। उनीहरूले आफ्नो हैसियत र आम्दानीको रक्षा गर्न प्रभु येशूको निन्दा र प्रतिवाद समेत गरे, अन्त्यमा उहाँलाई क्रूसमा झुन्ड्याए र परमेश्‍वरको श्राप र दण्ड भोगे। मैले नूहबारे पनि सोचेँ: उनले परमेश्‍वरको भनेअनुसार जहाज बनाए। त्यसबेला सबैले उनी पागल हुन् भन्ने सोचे, तर उनले परमेश्‍वरको कुरा सुनेको र उहाँको आज्ञापालन गरेको हुनाले परमेश्‍वरको प्रशंसा पाए र जलप्रलयबाट बचे। त्यसपछि, बाइबलमा गरिब विधवा थिइन् भनेर बताइएको छ। उनले दिएको दुईवटा सिक्का अरूको लागि धेरै जस्तो नलाग्न सक्छ तर परमेश्‍वरले उनको प्रशंसा गर्नुभयो, किनकि उनले आफूसँग भएको सबै परमेश्‍वरलाई दिएकी थिइन्। यी कथाहरूमा चिन्तन गर्दा मैले परमेश्‍वर साँच्चै धर्मी हुनुहुन्छ भन्ने बुझेँ। परमेश्‍वरले मानिसको निष्कपटतालाई मोल गर्नुहुन्छ। परमेश्‍वरको वचन सुनेर, परमेश्‍वरप्रति समर्पित भएर, परमेश्‍वरका वचनहरू अभ्यास गरेर र परमेश्‍वरको प्राणीको रूपमा आफ्नो कर्तव्य पूरा गरेर अर्थपूर्ण जीवन जिउन सकिन्छ। अरूबाट प्रशंसा पाउन लागिपर्दा हामी दुष्ट कार्य गर्न, परमेश्‍वरको प्रतिवाद गर्न र उहाँको दण्ड प्राप्त गर्न पुग्छौँ। मैले के बुझेँ भने, परमेश्‍वरले मेरो लागि त्यस वातावरणमा आफ्नो कर्तव्य पूरा गर्न प्रबन्ध गर्नुभएको थिएन, किनकि उहाँ मैले कष्ट भोगेको, अपमानित भएको चाहनुहुन्थ्यो, किनकि मेरो लागि उहाँको एउटा योजना थियो। मेरो केवल हैसियतप्रति अत्यन्तै लगाव थियो र त्यसैले मैले आफूलाई राम्रोसँग चिन्न, अनि प्रतिष्ठा र हैसियतको बन्धनलाई तोड्न अनि परमेश्‍वरसामु स्वतन्त्र र बाधारहित जीवन जिउन मैले आफ्नो खुलासा र शोधनको अनुभव गर्नुपर्थ्यो। परमेश्‍वरको लागि मलाई बदल्ने र शुद्ध गर्ने सबैभन्दा राम्रो तरिका यही थियो, यो परमेश्‍वरबाटको प्रेम र मुक्ति थियो। यो सोचेर मैले परमेश्‍वरलाई प्रार्थना गरें, “हे परमेश्‍वर, मलाई मुक्ति दिन र धुन यी वातावरणलाई विस्तारमा प्रबन्ध गर्नुभएकोमा तपाईंलाई धन्यवाद छ। मलाई अब कहिल्यै प्रतिष्ठा र हैसियतमा जिउन चाहन्न, मलाई जुनसुकै कर्तव्य सुम्पिए पनि, अरूको आखाँमा यो जतिसुकै तुच्छ भए पनि, हाम्रा कर्तव्यहरू पूरा गर्नको लागि म समर्पित हुन र दाजुभाइ-दिदीबहिनीहरूसँग मिलेर काम गर्न इच्छुक छु।”

पछि, मेरो टोलीलाई मण्डलीका मामिलाहरूको लागि बाहिर जाने केही मानिस चाहियो। यसबारे सुन्दा, मभित्र एकपटक फेरि चाहना उम्लेर आयो। अन्ततः मैले आफूलाई देखाउने एउटा मौका पाउन सक्छु होला भन्ने सोचेँ। मेरा दाजुभाइ-दिदीबहिनीहरूले को जाने भनेर निर्णय गर्दै गर्दा, मैले आफूलाई चुन्छन् होला भनेर आशा गरिरहेँ, तर अन्त्यमा सिस्टर लियू र सिस्टर झाङलाई पठाउने निर्णय लिइयो। मैले केही निराश महसुस गरेँ। मेरो सुखको क्षण कहिल्यै नआउने रहेछ भन्ने मलाई लाग्यो। मलाई महसुस भयो म फेरि एकपटक प्रसिद्धिको लागि प्रतिस्पर्धा गर्दैछु, र त्यसैले मैले परमेश्‍वरलाई प्रार्थना गरेँ र मेरो गलत मनसायलाई त्यागेँ। मैले के सोचेँ भने, यो पूरै समय कसरी आफ्नो काममा ध्यान दिइरहेको थिइनँ, तर यो सबै मूल्यवान समय र शक्तिलाई ख्याति र हैसियत प्राप्तिको प्रतिस्पर्धामा खेर फालेको थिएँ र अलिकति पनि आफ्ना कर्तव्यहरू पूरा गरेको थिइनँ। मैले हरेक दिन हैसियतको लागि लडेँ र यो साच्चै नै एउटा भयावह महसुस थियो। यस्तो लाग्यो मलाई शैतानले छल गरेको थियो। हैसियत र प्रतिष्ठाले मानिसलाई साँच्चै हानी गर्न सक्छ। वास्तवमा, हाम्रो टोलीका सबै दाजुभाइ-दिदीबहिनीहरूसँग फरक-फरक सीप र क्षमता छ। परमेश्‍वरले हामीलाई एकसाथ काम गर्नको लागि व्यवस्था मिलाउनुभयो, किनकि हामी प्रत्येकले आफ्नो सीप उपयोग गरून्, एकअर्काबाट सिकून् र एकअर्काको पूरक बनून् र हाम्रा कर्तव्यहरू पूरा गर्नको लागि राम्ररी मिलेर कार्य गरून् भन्ने उहाँ चाहनुहुन्थ्यो। परमेश्‍वरले मेरो क्षमता र कद धेरै अघि तय गर्नुभएको थियो। टोलीमा मैले के भूमिका निभाउने र कुन कार्य गर्ने भन्ने पनि परमेश्‍वरले पूर्वनिर्धारण गर्नुभएको थियो। त्यसैले म जहाँ छु त्यहीँ खुसी रहनुपर्छ, आफूले सकेजति गर्दै आफ्नो कर्तव्य पूरा गर्न सक्नुपर्छ, र परमेश्‍वरप्रति समर्पित हुन सक्ने समझदार व्यक्ति बन्नुपर्छ। यो बुझेपछि, मलाई धेरै राहत महसुस भयो। ती दुई सिस्टरहरू आफ्नो कर्तव्यको लागि बाहिर जाँदा म उनीहरूको लागि प्रार्थना गर्थेँ, र सबै नियमित काम पूरा गर्न सक्दो गर्थेँ ताकि अन्य सिस्टरहरूले आफ्नो कर्तव्य गर्नमा ध्यान केन्द्रित गर्न सकून्। मैले मेरा दाजुभाइ-दिदीबहिनीहरूलाई उनीहरूको आध्यात्मिक भक्तिमा हाजिर हुन पनि आग्रह गरें, ताकि उनीहरूले पनि कामको सबैभन्दा पहिलाजीवन प्रवेशको लागि समय पाउन सकून्। जब मैले ध्यान दिएर कामहरू गर्न थालें, मैले अझ शालीन र शान्त महसुस गरें। मलाई लाग्यो म परमेश्‍वरको नजिक आएको छु र मेरा दाजुभाइ-दिदीबहिनीहरूसँगको सम्बन्धहरू पनि सामान्य भएको छ। मैले अबउसो प्रतिष्ठा र हैसियतलाई धेरै महत्व दिन छोडेँ र अझ धेरै खुल्ला भएँ। यो सानो परिवर्तनको लागि परमेश्‍वरप्रति मेरो हृदय कृतज्ञताले भरियो। परमेश्‍वरका वचनहरूको न्याय र सजायले मेरो हृदयलाई जगाएको थियो, ख्याति र हैसियत खोज्दाको खालीपन र कष्ट मलाई देखाएको थियो, र परमेश्‍वरमा विश्वास गरेर, सत्यताको अनुसरण गरेर र एउटा प्राणीको कर्तव्य पूरा गरेर मात्र हामी अर्थपूर्ण जीवन जिउन सक्छौं भन्ने कुरा बुझ्न मलाई मद्दत गरेको थियो।


३८. हैसियतबाट स्वतन्त्रता पाउने

डोङ्ग एन, फ्रान्स

वर्ष २०१९ मा म मण्डली अगुवा बनेँ। म आफ्नै तरिकाले कामकुराहरू गर्थेँ, म आफ्नो कर्तव्यमा गैरजिम्मेवार थिएँ, र मैले सही मानिसलाई सही काममा खटाइनँ। यसले गर्दा मण्डलीको जीवनमा प्रभाव पऱ्यो। मलाई हुनसम्म ग्‍लानि भयो। त्यसकारण मैले मण्डलीको काम राम्ररी गर्ने सङ्कल्‍प गरेँ। त्यतिबेला, दुई जना टोली नेताहरूलाई पुनः खटाइनुपर्ने थियो तर उनीहरूको ठाउँमा राख्न मैले कुनै व्यक्ति भेट्टाउन सकिनँ। मलाई अत्यन्तै चिन्ता लाग्यो र सोचेँ, “यदि मैले यी पदका लागि उपयुक्त व्यक्ति भेट्टाउन सकिनँ भने, मेरो अगुवाले मलाई म व्यावहारिक काम गर्न सक्दिनँ भन्‍ने ठान्‍नेछन्। यदि मेरो सट्टामा अर्कैलाई राखियो भने के गर्ने?” मैले मेरो दिमाग खियाएँ त्यसपछि सिस्टर झाङ्गबारे विचार गरेँ: तिनी असल क्षमता भएको र आफ्‍नो कर्तव्य राम्ररी पूरा गर्ने व्यक्ति थिइन्। तिनी राम्रो समूह अगुवा बन्‍ने थिइन्। यो कुरा सोचेपछि, मैले राहतको सास फेरेँ मलाई लाग्यो, मैले त्यो पद पूर्ति गर्ने व्यक्ति भेट्टाएकी छु, र काममा सही व्यक्ति भएपछि अब मेरो काम अझै सहज हुनेछ।

तर ठीक त्यहीबेला अर्को मण्डलीको अगुवा सिस्टर लीले मलाई फोन गरेर के भनिन् भने, उनको मण्डली नयाँ विश्‍वासीहरूले भरिएको छ र तिनीहरूलाई पानी हाल्‍ने पर्याप्त मानिसहरू छैनन्। उनले नयाँ विश्‍वासीहरूलाई पानी हाल्‍ने कामको रेखदेख गर्न सिस्टर झाङलाई उनको मण्डलीमा खटाउन सकिन्छ कि भनेर मसँग कुरा गर्न चाहेकी थिइन्। म यस विचारको पूर्ण विरोधमा थिएँ। मैले सोचेँ, “हाम्रो मण्डलीलाई चाहिँ चाहिँदैन र? यदि सिस्टर झाङलाई अन्य कतै खटाइयो भने, हामीले के गर्ने होला? यदि मैले कसैलाई समूह अगुवा हुन भेट्टाउन सकिनँ भने र मैले यो काम सम्‍हाल्‍न सकिनँ भने, म प्रतिस्थापित समेत हुन सक्छु!” मैले केही नभनेको देखेर, सिस्टर लीले भनिन्, “तपाईँको मण्डलीमा धेरैजसो लामो समयेधि विश्‍वासमा भएका विश्‍वासीहरू छन् र उनीहरू विश्‍वसमा दह्रिला छन्। यदि सिस्टर झाङलाई स्थानान्तर गरियो तपाईँ सधैँ केवल अरू कसैलाई तालिम दिन सक्नुहुन्छ। तपाईँको काम त्यति धेरै प्रभावित हुनेछैन।” मैले साँच्‍चै यो कुरा सुन्‍न चाहेकी थिइनँ र मलाई निकै विरोधको अनुभूति भयो। मैले विचार गरेँ, “तपाईँले त हल्कासित कुरा गर्नु हुँदैछ मानौँ कसैलाई तालिम दिनु सहज कुरा हो।” सिस्टर लीको मण्डलीलाई सहायता चाहिएको छ भनेर मलाई थाहा थियो, तर म मेरो भ्रष्ट स्वभावको नियन्त्रणमा थिएँ। उनले जेसुकै भने पनि मैले उनलाई उनले चाहेको कुरा दिन मानिनँ। तिनी स्वार्थी छिन् र आफ्‍नै मण्डलीको बारेमा मात्रै विचार गर्छिन् भन्‍ने सोच्दै मैले उनलाई पनि दोष दिएँ। त्यस विचारप्रति म कत्ति विरोधी छु भन्ने देखेर सिस्टर लीले जोड दिन छोडिन्। त्यो कलपछि मलाई अत्यन्तै बेचैन भयो र जसले अनुरोध गरे पनि म सिस्टर झाङलाई हातबाट उम्कन दिनेछैन भनेर मनमनै सङ्कल्‍प गरेँ। भोलीपल्ट यस विषयमा मसँग कुरा गर्न मेरा अगुवा आइन्। हाम्रो मण्डलीमा मानिसहरूको कसरी कमी छ र हामीले सामना गरिरहेका सबै कठिनाइहरूबारे मैले बताएँ। त्यस विषयमा अगुवाले आधार नपाओस् भनेर मैले हाम्रा कठिनाइहरूबारे कुरा गरिरहेँ। आखिरमा उनले केही भन्न सकिनन् र यस मामिलालाई जोड दिइनन्। यसमा मलाई खुशी लाग्यो: मैले सिस्टर झाङलाई राख्‍न सकेँ। त्यो साँझ मैले केही डिकनहरूलाई भेटेर सिस्टर झाङलाई बढुवा गर्नेबारे छलफल गरेँ। तैपनि मैले सिस्टर लीले उनको मण्डलीमा सामना गरिरहेका कठिनाइहरूबारेवा सिस्टर झाङलाई अर्को काममा खटाउनको लागि अनुरोध गर्न हाम्रो आफ्नै अगुवा आउनुभएको कुरा उल्लेख गरिनँ। के भएको थियो ती सबै कुरा मैले तिनीहरूलाई नबताएको हुनाले, तिनीहरू सबैले सिस्टर झाङ्गलाई समूह अगुवा बनाउन सहमति जनाए। मलाई आफैप्रति खुशी लागिरहेको मात्रै के थियो, म र मेरो सहकर्मीसँग कुरा गर्न हाम्रो अगुवा अचानक आउनुभयो। अन्तमा, कामको आवश्यकताअनुसार सिस्टर झाङलाई अर्को काममा खटाइने निर्णय गरिएको थियो। यस कुरामा सबै जनाले सहमति जनाएको देख्दा मैले विरोध गर्न सकिनँ, तर यसमा म साँच्चै खुसी थिइनँ; कसैले मेरो दाहिने हात च्वाट्टै काटिदिएको जस्तो लाग्यो। त्यसको केही दिनसम्म यी सब घटनाबारे सोच्दा मलाई नमिठो लाग्यो। मलाई मेरो कर्तव्य गर्न पनि त्यति मन लागेन। यस मामिलाबारे बारम्‍बार सोच्दै म राती सुत्‍न नसकेर कोल्टे फेर्दै बसिरहन्थेँ। अन्त्यमा यसो भन्दै परमेश्‍वरलाई प्रार्थना गरेँ: “हे प्यारो परमेश्‍वर, म आफ्नो पद जोगाउन सिस्टर झाङलाई जान दिन अनिच्छुक भइरहेको छु। म यो कुरालाई हटाउनै सक्दिनँ। हे प्यारो परमेश्‍वर, यस परिस्थितिबाट पार हुन कृपया मलाई मार्गदर्शन गर्नुहोस् र डोऱ्याउनुहोस्। बिन्ती छ, मलाई आफूलाई त्याग्‍न र अलि चिन्न सक्ने तुल्याउनुहोस्।”

यो प्रार्थना गरेपछि मैले परमेश्‍वरका वचनहरू यो पढेँ: “मानिसले सत्यताको अभ्यास बिरलै गर्छन्, तिनीहरूले प्रायजसो सत्यतालाई पिठिउँ फर्काउँछन्, र स्वार्थी र घृणित भ्रष्ट शैतानी स्वभावमा जिउँछन्। तिनीहरूले आफ्नो इज्जत, सम्मान, हैसियत, र हितको खोजी गर्छन् र तिनीहरूले सत्यता पाएका छैनन्। यसकारण तिनीहरूको दु:ख धेरै ठूलो हुन्छ, तिनीहरूका चिन्ता धेरै हुन्छन्, र तिनीहरूका बाधाहरू अनगन्ती हुन्छन्” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो कर्तव्य पूरा गरेको अनुभवद्वारा नै जीवन प्रवेशको सुरुवात हुनुपर्छ”)। “निर्दयी मानवजाति! मौन सहमति र षड्यन्त्र, एक-अर्काबाट खोस्ने र हडप्ने, प्रसिद्धि र सौभाग्यको निम्ति लुछाचुँडी गर्नु, पारस्परिक हत्या गर्नु—यी सबै कहिले अन्त्य हुनेछन्? परमेश्‍वरले हजारौँ वचनहरू बोल्‍नुभएको भए तापनि कोही पनि आफ्नो चेतनामा आएका छैनन्। मानिसहरू आफ्ना परिवारहरू, छोराहरू र छोरीहरूको खातिर, आफ्नो जीविकोपार्जनको, भविष्य, प्रत्याशाहरू, ओहदा, महत्वाकांक्षा, र रुपैयाँपैसाको निम्ति, खानेकुरा, लुगाफाटो, र शरीरको निम्ति काम गर्छन्। तर के साँच्‍चिकै परमेश्‍वरको खातिर कामहरू गर्ने कोही छन्? परमेश्‍वरको खातिर काम गर्नेहरूमध्ये पनि परमेश्‍वरलाई चिन्ने थोरै छन्। आफ्नै रुचिहरूबाट काम नगर्नेहरू कति मानिसहरू छन्? कति जनाले आफ्नो ओहदा सुरक्षित राख्‍न अरू व्यक्तिहरूलाई थिचोमिचो गर्दैन वा बहिष्‍कार गर्दैन?” (वचन, खण्ड १। परमेश्‍वरको देखापराइ र काम। दुष्‍टहरूलाई निश्‍चय नै दण्ड दिइनेछ)। परमेश्‍वरका वचनहरूले मेरो हृदय छेडे। परमेश्‍वरले शैतानद्वारा मानिसजातिको भ्रष्टताको कुरूपता, ख्याति र सम्पत्तिको खातिर मानिसहरूको होडबाजीलाई प्रकट गर्नुभयो—मेरो स्थिति ठीक यस्तै थियो। यी सिस्टर झाङको मामिलामा मैले के प्रकट गरेको थिएँ, त्यसबारे विचार गरेँ। अगुवाको रूपमा रहेको मेरो पदलाई रक्षा गर्न मैले समग्रममा परमेश्‍वरको भवनको कामलाई अवहेलना गरेको थिएँ, किनभने यदि हामीले सिस्टर झाङलाई गुमायौं भने हाम्रो मण्डलीको काममा प्रभाव पर्नेथियो र मैले अगुवाको मेरो पदलाई गुमाउनेछु भन्‍ने मलाई डर थियो। त्यसैले जब मेरो अगुवा सिस्टर झाङको लागि अनुरोध गर्न आइन्, त्यसलाई इन्कार गर्न मैले हर कारण देखाएँ। मैले निर्णय गर्दै सिस्टर झाङका कर्तव्यहरू मिलाउने कार्यमा अगुवाइ गरेँ। मैले सिस्टर ली र मेरो अगुवालाई छल गर्ने प्रयास गरेँ र डिकनहरूको आँखा छल्‍नको लागि युक्ति अपनाएँ। आफ्‍नो ख्याति र हैसियतलाई जोगाउन मैले धेरै प्रयास गरेँ र आफ्नो दिमाग खियाएँ। म कत्ति स्वार्थी, घृणित र छली थिएँ! त्यसले मलाई पशुजगतका जङ्गली जनावरहरूको स्मरण गरायो। तिनीहरू क्षेत्र र खानेकुराको लागि आपसमा झगडा गर्ने र एकअर्कालाई मार्ने गर्छन्, र सबैभन्दा बलियोकै जीत हुन्छ। म पनि त्यस्तै थिएँ: मानिसहरूमाथि नियन्त्रण जमाउन होड गर्दै र आफ्नो पद जोगाउने प्रयास गर्दै, म पूर्ण रूपमा मानवताहीन जङ्गली जनावर जस्तै बनेको थिएँ। मेरो व्यवहार कति डरलाग्दो भएको थियो भन्‍ने मैले चाल पाएँ। मैले बोझ बोकिरहेको र हाम्रो मण्डलीको कामलाई विचार गरिरहेको जस्तो देखिए पनि, वास्तवमा मैले गहिरिएर आफ्‍नै पदको बारेमा विचार गरिरहेकी थिएँ। परमेश्‍वरका वचनहरूले प्रकट गरेको जस्तै: “आफ्नै रुचिहरूबाट काम नगर्नेहरू कति मानिसहरू छन्? कति जनाले आफ्नो ओहदा सुरक्षित राख्‍न अरू व्यक्तिहरूलाई थिचोमिचो गर्दैन वा बहिष्‍कार गर्दैन?” सुरुदेखि अन्तसम्‍मै, मैले सिस्टर झाङलाई पठाउन अनिच्छुक भएर उनलाई नियन्त्रण गर्ने प्रयास गरिरह को थिएँ। मैले उनलाई हाम्रो सदस्य ठान्दै उनको कर्तव्यबारे हामीले नै निर्णय गर्नपर्छ भन्ने सोचेँ। यसको रेखदेख गर्ने म नै हुनुपर्थ्यो र कसैलाई पनि हस्तक्षेप गर्ने अनुमति थिएन। मैले भर्खर म कति अहङ्कारी भएकी थिएँ भनेर देखेँ। मैले मेरो मानवता र समझ, सादापन र सरलपन गुमाएकी थिएँ! त्यही बेला मैले धार्मिक मानिसहरूलाई सुसमाचार प्रचार गरेको, पाष्टरहरूले आफ्नो मण्डलीका धेरै सदस्यहरूले परमेश्‍वरको आखिरी दिनहरूको काम स्वीकार गरिरहेका देखेका, र तिनीहरूको पदहरू अस्थिर हुँदै गइरहेका कुराबारे सोचेँ। तिनीहरूले मानिसहरूलाई साँचो मार्गलाई अनुसन्धान गर्नबाट रोक्‍न आफूले सक्‍ने जति गरे। तिनीहरूले सुसमाचार प्रचार गर्नेहरूलाई आक्रमण गर्नुका साथै लाजै नमानी विश्‍वासीहरूलाई आफ्नो बगाल भएको र उनीहरूलाई कसलै चोरेर लैजाँदैन भनेर दाबी समेत गरे। त्यसपछि मलाई के थाहा भयो भने, सामान्यता, मेरो व्यवहार ती पाष्टरहरूको व्यवहारभन्दा फरक थिएन। म आफ्नो पद र जीविकालाई कायम राख्न दाजुभाई-दिदीबहिनीहरूलाई आफ्नो नियन्त्रणा राख्न चाहन्थेँ र उनीहरूलाई अन्य कतै अरू काममा खटाउन परमेश्‍वरको भवनलाई दिँदिनँ थिएँ। मैले परमेश्‍वरका भेडालाई पकडमा राख्‍ने र यी मानिसहरूको निम्ति परमेश्‍वरसँग होड गर्ने प्रयास गरिरहेकी थिएँ! यस्तो विचारले मलाई डर लाग्न थाल्यो। डर काँप्दै परमेश्‍वरसामु गएर प्रार्थना गरेँ: “हे प्यारो परमेश्‍वर, मैले गलत गरेको छु। मैले तपाईँको प्रतिरोध गरेको छु र म तपाईँलाई पश्‍चात्ताप गर्न चाहन्छु।”

त्यसको केही समयपछि परमेश्‍वरले फेरि एकपटक मलाई जाँच्ने परिस्थितिको प्रबन्ध गर्नुभयो। अर्को मण्डलीका अगुवाले कागजात सम्पादनको काम रेखदेख गर्न सक्ने कसैलाई तुरुन्तै पठाइदिन अनुरोध गर्दै सन्देश पठाए। यो काममा हाम्रो मण्डलीकी सिस्टर चेन सिपालु छिन् र उनले आफ्‍नो कर्तव्य जिम्‍मेवारी लिएको ती अगुवाले सुनेकी थिइन्, त्यसकारण सिस्टर चेनले यो पद लिन सक्छिन् कि भनेर उनले सोधिन्। यसको लागि सिस्टर चेन सोह्रै आना ठीक व्यक्ति हुन् भन्‍ने मलाई राम्ररी थाहा थियो, तर तिनी हाम्रो मण्डलीको प्रचारक थिइन र तिनी त्यस काममा पनि सिपालु थिइन्। यदि सिस्टर चेनको स्थानान्तर भएमा के हुनेथ्यो र यसको परिणामस्वरूप के हाम्रो सुसमाचारको काममा धक्का पुग्यो? मैले व्यवहारिक काम गर्न नसकेको कारण मलाई अगुवाले निराकरण गरे भने, के हुनेथ्यो? मैले आफ्‍नो पदलाई समेत कायम राख्‍न सक्दिनँ होला। यदि तिनीहरूले अरू नै कसैलाई छाने भने राम्रो हुनेथ्यो भन्‍ने मैले निर्णय लिएँ, त्यसकारण मैले त्यस अगुवाको सन्देशको जवाफ दिन जानी-जानी हेलचेक्र्याइँ गरेँ। त्यसपछि अचानक मलाई के महसुस भयो भने, “म आफ्नो पद जोगाउन म सिस्टरलाई झाङलाई जान दिन इच्छुक भइरहेको थिइनँ। यस पटक म यत्तिसाह्रो बाधक बन्न सक्दिनँ।” तर मलाई अझै पनि साँच्‍चै पीडा र अन्योल महसुस भयो। मैले सोचेँ, “कसैलाई अर्को काममा खटाउनुपर्ने हुँदा म किन यत्ति साह्रो प्रतिरोध गर्छु? म सधैँ हाम्रो काममा बाधा पुग्ने र मेरो पद गुम्नेबारे चिन्ता गरिरहेकी हुन्छु। ख्याति र हैसियतका बन्धन र बाधाहरूबाट म कसरी मुक्त हुन सक्छु?” त्यसपछि मैले परमेश्‍वरलाई मनमनै प्रार्थना गरेँ, मैले उहाँलाई म हैसियतको पछि लाग्नुको गहिराई बुझ्न, र आफ्नो देह त्याग्‍न र सत्यता अभ्यास गर्न मदतको लागि मार्गदर्शन र डोर्‍याइ मागेँ।

मैले मेरो भक्तिको समयमा परमेश्‍वरको वचनहरूको यो खण्ड पढेँ: “ख्रीष्ट-विरोधीहरूको व्यवहारको सार भनेको हैसियत प्राप्त गर्ने, मानिसहरूको मन जित्‍ने र मानिसहरूलाई तिनीहरूको पछि लाग्‍ने र पूजा गर्ने तुल्याउनको लागि विभिन्‍न माध्यम र विधिहरूको निरन्तर प्रयोग गर्नु हो। तिनीहरूले आफ्नो हृदयको गहिराइमा मानवजातिको लागि परमेश्‍वरसँग जानी-जानी होड गरिरहेका नहुन सक्छन्, तर एउटा कुरा निश्‍चित छ: तिनीहरूले मानवको लागि परमेश्‍वरसँग होड नगरे पनि, तिनीहरूले अझै पनि मानवको बीचमा हैसियत र शक्ति प्राप्त गर्न चाहन्छन्। एक दिन तिनीहरूले हैसियतको लागि परमेश्‍वरसँग होड गरिरहेका छन् भन्‍ने तिनीहरूले पत्ता लगाए पनि, र तिनीहरूले आफैलाई लगाम लगाए पनि, मानिसहरूका बीचमा हैसियत प्राप्त गर्न र सबैको मान्यता प्राप्त गर्न तिनीहरूले अरू विधिहरूको प्रयोग गर्छन्। छोटकरीमा भन्दा, ख्रीष्ट-विरोधीहरूले गर्ने सबै कुरामा तिनीहरूले विश्‍वासयोग्य ढङ्गले आफ्‍नो कर्तव्य पूरा गरिरहेका छन् भन्‍ने देखिए पनि, र तिनीहरू परमेश्‍वरका साँचो अनुयायीहरू हुन् भन्‍ने जस्तो देखिए पनि, मानिसहरूलाई नियन्त्रण गर्ने—अनि तिनीहरूका बीचमा हैसियत र शक्ति प्राप्त गर्ने—तिनीहरूको महत्वाकांक्षा कहिल्यै परिवर्तन हुनेछैन। परमेश्‍वरले जे भन्‍नुभए पनि वा गर्नुभए पनि, र उहाँले मानिसहरूलाई जे गर्न लगाउनुभए पनि, तिनीहरूले जे गर्नुपर्ने हो त्यो गर्दैनन् वा उहाँका वचनहरू र मापदण्डहरूअनुसार आफ्‍नो कर्तव्य पूरा गर्दैनन्, न त उहाँका वाणीहरू र सत्यतालाई बुझेको परिणामस्वरूप तिनीहरूले शक्ति र हैसियतसम्‍बन्धी तिनीहरूको खोजीलाई नै त्याग्छन्; सम्पूर्ण रूपमा, तिनीहरूको महत्वाकांक्षाले तिनीहरूलाई खान्छ, तिनीहरूको बानीबेहोरा र विचारहरूलाई नियन्त्रण र निर्देशित गर्छ, र तिनीहरूले हिँड्ने मार्ग निर्धारित गर्छ। ख्रीष्ट-विरोधीको संक्षेप व्याख्या यही हो। यहाँ के कुरालाई जोड दिइएको छ त? कतिपय मानिसहरूले यसो भनेर प्रश्‍न गर्छन्, ‘के ख्रीष्ट-विरोधीहरू भनेका मानिसहरूलाई प्राप्त गर्नको निम्ति परमेश्‍वरसँग होडबाजी गर्ने, र उहाँलाई स्वीकार नगर्ने मानिसहरू होइनन् र?’ तिनीहरूले परमेश्‍वरलाई पहिचान गर्न सक्छन्, तिनीहरूले उहाँको अस्तित्वलाई साँचो रूपमा पहिचान गर्न र विश्‍वास गर्न सक्छन्, अनि तिनीहरू उहाँलाई पछ्याउन र सत्यताको खोजी गर्न इच्‍छुक हुन सक्छन्, तर एउटा कुरा कहिल्यै परिवर्तन हुनेछैन: तिनीहरूले शक्ति र हैसियतसम्‍बन्धी तिनीहरूको महत्वाकांक्षालाई कहिल्यै त्याग्‍नेछैनन्, न त तिनीहरूले आफ्नो वातावरण वा तिनीहरूप्रतिको परमेश्‍वरको मनोवृत्तिको कारण नै ती कुराको खोजीलाई त्याग्‍नेछन्। ख्रीष्ट-विरोधीहरूको विशेषताहरू यिनै हुन्। व्यक्तिले जति धेरै कष्ट भोगेको भए पनि, तिनीहरूले जति नै धेरै सत्यता बुझेका भए पनि, तिनीहरू जति धेरै सत्यता वास्तविकताहरूमा प्रवेश गरेका भए पनि, र तिनीहरूमा परमेश्‍वरको बारेमा जाति धेरै ज्ञान भए पनि, यी बाहिरी घटनाक्रम र प्रकटीकरणहरूभन्दा बाहिर, तिनीहरूले हैसियत र शक्तिको निम्ति रहेको तिनीहरूको महत्वाकांक्षा र खोजीलाई तिनीहरूले कहिल्यै बसमा राख्‍ने वा त्याग्‍ने गर्दैनन्, र ठीक यही कुराले तिनीहरूको प्रकृति सारलाई निर्धारित गर्छ। परमेश्‍वरले त्यस्ता मानिसहरूलाई ख्रीष्ट-विरोधीहरूका रूपमा परिभाषित गर्नुभएको तथ्यमा कुनै पनि गल्ती छैन; यस कुरालाई तिनीहरूको प्रकृति सारले नै निर्धारित गरेको हुन्छ” (ख्रीष्ट विरोधीहरूको पर्दाफासको “तिनीहरूले मानिसहरूलाई छल गर्छन्, लोभ्याउँछन्, धम्काउँछन् र नियन्त्रणमा राख्छन्”)। परमेश्‍वरले ख्रीष्ट-विरोधीहरूकोस्वभाव र चरित्रहरूलाई प्रकट गर्नुभयो, उनीहरू शक्ति र हैसियत मन पराउँछन् र ती कुरालाई जिउने कारणको रूपमा लिन्छन्। तिनीहरूको हरेक कामको जड र उत्प्रेरणा भनेको ख्यातिो, सम्प्तत्ति र हैसियतको अत्याधिक चाहना हो, यहाँसम्‍म कि तिनीहरू परमेश्‍वरको भेडालाई आफ्नो ठान्छन्, परमेश्‍वरको विरोध गर्छन् र पश्चात्ताप गर्न पटक्कै मान्दैनन्, आखिरमा तिनीहरूलाई खुलासा गरिन्छ र हहटाइन्छ। परमेश्‍वरका वचनहरू मनन गर्दा मलाई डर लाग्‍न थाल्यो। मलाई मेरो हैसियत साँच्‍चै मन पर्थ्योम। पहिलो पटक मैले आफ्नो पद जोगाउन सिस्टर झाङलाई अर्को काममा खटाउन अस्वीकार गरेको थिएँ। यसपटक, म आफ्नो पदको खातिर सिस्टर चेनलाई जान दिन इच्छुक भइरहेको थिइनँ। मैले मेरो हैसियतबारे मात्रै सोचेँ र जे होस् मैले परमेश्‍वरको इच्‍छालाई विचार गरिनँ, परमेश्‍वरको घरको कामबारे सोच्ने कुरा त झन् परै जाओस्। परमेश्‍वरको भवनको काममा हानी पुर्‍याएर समेत मैले आफ्नो पदलाई कायम राख्‍ने अठोट गरेकी थिएँ, र मेरो हैसियतको खातिर मानिसहरूबारे परमेश्‍वरसँग होड समेत गर्न पछि परेकी थिइनँ। परमेश्‍वरप्रतिको मेरो श्रद्धा कहाँ थियो? मेरो विश्‍वास परमेश्‍वरमा थिएन; मैले हैसियत र शक्तिमाथि विश्‍वास गरेको थिएँ, र के त्यो ख्रीष्ट-विरोधीको स्वभाव थिएन र? सिस्टर चेन कागजातहरू सम्पादन गर्न सिपालु छिन् र उनलाई त्यस्तो काम मन पर्छ भन्‍ने मलाई राम्ररी थाहा थियो। तर आफ्नो पदलाई जोगाउन, मैले उनलाई उनको धारणा सोधिनँ न त उनलाई उनको सामर्थ्य अनुसारको उचित कर्तव्यमा नै खटाएँ, बरु त्यसको सट्टा मैले उनको मालिक जस्तो व्यवहार गरेकी थिएँ र उनलाई अर्को मण्डलीमा उनको कर्तव्य गर्न जान दिन मानिनँ। मैले मण्डलीलाई मेरो आफ्‍नै क्षेत्रको रूपमा लिइरहेकी थिएँ र मैले नभनिकन कोही पनि अर्को काममा खटाइनेवाला थिएन। के मैले ख्रीष्ट-विरोधीले जस्तै मानिसहरूलाई पिँजडामा राख्‍न र नियन्त्रण गर्न प्रयास गरिरहेकी थिइनँ र? मेरो पदलाई आफ्‍नो पकडमा राख्‍नको लागि, मैले क्षमतावान् र सामर्थ्य भएका दाजुभाई-दिदीबहिनीहरूलाई हाम्रै मण्डलीमा राख्ने प्रयोस गरेँ। मैले तिनीहरूलाई मेरो आफ्‍नै सम्पत्तिको रूपमा लिएँ र तिनीहरूमाथि शासन गरेँ, मैले आफ्नो पदको खातिर धेरै मानिसहरूले कडा परिश्रम गरून् भन्‍ने चाहेँ। परमेश्‍वरले साँच्‍चै नै मेरो यो महत्वाकांक्षालाई घिनाउनुभयो र म श्राप पाउन योग्यको भएँ! मैले के देखेँ भने, परमेश्‍वरलाई विश्‍वास गरेको यत्तिका वर्षमा पनि पछ्याइप्रतिको मेरा दृष्टिकोणहरू परिवर्तन नै भएका थिएनन्, म ख्याति, भाग्य र हैसियतको चाहनाले बाँधिएको थिएँ र ख्रीष्टविरोधीहरूको मार्गमा हिँडिरहेको थिएँ। त्यसपछि मलाई मैले पहिला चिनेको एक जना ख्रीष्टविरोधीको याद आयो। ऊ सधैँ ख्याति, भाग्य र हैसियतको पछि लाग्थ्यो र आफू अगुवा बनेपछि उसले आफ्नो पदलाई बलियो बनाउने प्रयास गऱ्यो, उसले मानिसहरूलाई आफ्नो नियन्त्रणमा राख्यो अनि आफ्‍नै स्वतन्त्र क्षेत्र स्थापना गर्ने प्रयास गऱ्यो। जे होस्, उसले सत्यता स्वीकार गरेन र तानाशाहले जस्तो व्यवहार गर्थ्यो। उसले परमेश्‍वरको भवनको काममा गम्भीर अवरोधहरू ल्यायो, र अन्त्यम तिनलाई खुलासा गरियो र हटाइयो। मलाई के थाहा भयो भने, ख्याति, भाग्य र हैसियतको पछि लाग्नु ख्रीष्ट-विरोधीहरूको मार्ग रहेछ र त्यसले नरकमा पुर्‍याउँछ! मलाई मेरो शैतानी स्वभावलाई चिनाउन र म गलत मार्गमा छु भनेर देखाउन परमेश्‍वरले मलाई खुलासा गर्नको लागि बारम्‍बार परिस्थितिहरूको प्रबन्ध गर्नुभयो ताकि म समयमा नै पछि फर्केर आऊँ। यी परिस्थितिहरू ममाथि आइपरेको न्याय थिए तर त्योभन्दा पनि बढी ती परमेश्‍वरबाटको महान् प्रेम र मुक्ति थिए! परमेश्‍वरले गर्नुभएको कडा प्रयासहरू बारे ध्यानपूर्वक विचार गर्दा, म झुक्न थालेँ र उप्रान्त त्यस्ता परिस्थितिहरूप्रति विरोधी भाव राख्न छोडेँ। परमेश्‍वरले प्रबन्ध गर्नुभएका सबै कुरा ठ्याक्कै मलाई चाहिएको कुरा हुन् भनेर मैले महसुस गरेँ। म साँच्‍चै नै पश्‍चात्ताप गर्न र ती परिस्थितिहरूलाई समर्पित हृदयले अनुभव गर्न चाहन्थेँ।

पछि मैले परमेश्‍वरका वचनहरू भएका दुईवटा खण्ड पढें। “कर्तव्य भनेको के हो? कर्तव्य भनेको तैँले व्यवस्थापन गर्ने कुरा होइन—यो तेरो आफ्‍नै जागिर वा तेरो आफ्‍नै काम होइन; बरु, यो त परमेश्‍वरको काम हो। परमेश्‍वरको कामलाई तेरो सहकार्यको आवश्यकता पर्छ, जसले तेरो कर्तव्य पैदा गर्छ। मानिसले सहकार्य गर्नैपर्ने परमेश्‍वरको कामको भाग नै मानिसको कर्तव्य हो। कर्तव्य भनेको परमेश्‍वरको कामको भाग हो—यो तेरो जागिर होइन, वा तेरो घरायसी कामकाज वा तेरो जीवनको व्यक्तिगत कामकाज पनि होइन। तेरो कर्तव्य बाहिरी मामलाहरूसँग सम्‍बन्धित भए पनि वा भित्री मामलाहरूसँग सम्‍बन्धित भए पनि, यो परमेश्‍वरको घरको काम हो, यो परमेश्‍वरको व्यवस्थापन योजनाको एउटा भाग हो, र यो परमेश्‍वरले तँलाई दिनुभएको आज्ञा हो। यो तेरो व्यक्तिगत कामकाज होइन” (आखिरी दिनहरूका ख्रीष्टका वार्तालापहरूका अभिलेखहरूको “सत्य सिद्धान्तहरूको खोजी गरेर मात्र व्यक्तिले आफ्नो कर्तव्य राम्ररी पूरा गर्न सक्छ”)। “तैँले जस्तोसुकै कर्तव्य निर्वाह गरे पनि, तैँले यो परमेश्‍वरका मापदण्डहरूअनुसार नै गर्नुपर्छ। उदाहरणको लागि, यदि तँ मण्डली अगुवाको रूपमा चुनिएको छस् भने, तेरो कर्तव्य भनेको मण्डलीको नेतृत्व लिनु हो—तैँले यसलाई आफ्नो कर्तव्यको रूपमा लिन्छस् भने, तैँले यो काम कसरी गर्नुपर्छ त? (परमेश्‍वरका मापदण्डहरूअनुसार।) परमेश्‍वरका मापदण्डहरूअनुसार काम गर्नु भनेर भन्‍नु नै यसलाई बताउने आम तरिका हो। यसका विशिष्ट विवरणहरू के-के हुन् त? पहिलो, तैँले यो कर्तव्य हो, पद होइन भन्‍ने कुरा जान्‍नुपर्छ। यदि तँलाई आफूले पद लिएको छु भन्‍ने लाग्छ भने यसले समस्याहरू उत्पन्‍न गर्नेछ। तैपनि, यदि तैँले ‘मैले मण्डलीको अगुवा बन्‍ने निर्णय गरेको छु, त्यसकारण म अरूभन्दा एक चरण तल बस्‍नु आवश्यक छ; तपाईंहरू सबै मभन्दा माथि र मभन्दा ठूलो हुनुहुन्छ’ भनेर भन्छस् भने, यो पनि गलत मनोवृत्ति नै हो; यदि तैँले सत्यता बुझ्दैनस् भने, जति नै धेरै बहाना बनाए पनि तँलाई कुनै फाइदा हुनेछैन। बरु, तँसँग यसको बारेमा उचित बुझाइ हुनुपर्छ। पहिलो कुरा, यो कर्तव्य अत्यन्तै महत्त्वपूर्ण छ भन्‍ने तैँले जान्‍नुपर्छ। मण्डलीमा दर्जनौं मानिसहरू हुन्छन्, र तैँले यी मानिसहरूलाई परमेश्‍वरको अघि कसरी ल्याउने र तिनीहरूमध्ये धेरैजसोलाई कसरी सत्यता बुझ्‍न र सत्यता वास्तविकतामा प्रवेश गर्न लगाउने सो बारेमा विचार गर्नुपर्छ। यसको साथै, कमजोर, निष्क्रिय मानिसहरूलाई तैँले कमजोर र निष्क्रिय बन्‍न छोडाउनुपर्छ, ताकि तिनीहरूले सक्रिय रूपमा आफ्‍ना कर्तव्यहरू पूरा गर्न सकून्, र आफ्‍ना कर्तव्यहरू पूरा गर्न सक्‍नेहरू सबैका हकमा भन्दा, तैँले तिनीहरूलाई त्यसो गर्न लगाउनुपर्छ र तिनीहरूबाट तिनीहरूको सर्वोत्तम कार्यप्रदर्शन गराउनुपर्छ। तिनीहरूलाई आफ्‍ना कर्तव्यहरू पूरा गर्नेसम्‍बन्धी सत्यताहरू बुझा ताकि तिनीहरू ती कर्तव्यहरू पूरा गर्ने क्रममा लापरवाही नहोऊन्, तिनीहरूले तिनलाई राम्ररी पूरा गरून्, र परमेश्‍वरसँग तिनीहरूले सामान्य सम्‍बन्ध कायम राख्‍न सकून्। वाधा र अशान्ति पैदा गर्नेहरू वा धेरै वर्षदेखि परमेश्‍वरलाई विश्‍वास गरेका तर दुष्ट मानवता बोकेर हिँड्नेहरू पनि हुन्छन्; यी मानिसहरूका हकमा भन्दा, तैँले निराकरण गर्नुपर्नेहरूलाई निराकरण गर्नुपर्छ, र हटाइनुपर्नेहरूलाई हटाउनुपर्छ, यसरी हरेक व्यक्तिको लागि उसको प्रकारअनुसार उचित बन्दोबस्त गर्नुपर्छ। तुलनात्मक रूपमा असल मानवता भएका, थोरै भए पनि क्षमता भएका, कामको एउटा पक्षको निम्ति जिम्‍मेवारी लिन सक्‍ने मण्डलीका थोरै मानिसहरूका हकमा भन्दा, तिनीहरूको उचित जगेर्ना गरिनुपर्छ। … तैँले तिनीहरूको व्यक्तिगत क्षमताको पूर्ण सदुपयोग गर्दै र तिनीहरूले के गर्न सक्छन्, तिनीहरूको क्षमताको गुणस्तर, तिनीहरूको उमेर कति भयो, र तिनीहरूले परमेश्‍वरमा विश्‍वास गरेको कति भयो त्यसअनुसार तिनीहरूका लागि सुहाउँदा कर्तव्यहरू मिलाउँदै तैँले हरेक व्यक्तिको सर्वोत्तम उपयोग गर्नुपर्छ। तैँले हरेक प्रकारको व्यक्तिको लागि सोही व्यक्तिअनुरूप नै गरी तयार गरिएको योजना प्रस्तुत गर्नुपर्छ र व्यक्तिअनुसार यसलाई हेरफेर गर्नुपर्छ, ताकि तिनीहरूले परमेश्‍वरको घरमा आफ्‍ना कर्तव्यहरू पूरा गर्न सकून् र तिनीहरूले सर्वोत्तम हदमा आफ्नो कार्य पूरा गर्न सकून्” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्यको पर्याप्त कार्य-सम्पदान भनेको के हो?”)। परमेश्‍वर वचनहरूले मलाई के देखाए भने कर्तव्य भनेको आफ्नो व्यक्तिगत उद्यम होइन। हाम्रो कर्तव्य परमेश्‍वरबाट आउँछ र हामीले यसलाई उहाँको चाहनाअनुसार पूरा गर्नुपर्छ। मानिसहरूलाई तालिम दिनु परमेश्‍वरले अगुवाहरूबाट चाहनुहुने काम हो। परमेश्‍वरले उहाँको कामको लागि सबै प्रकारका सिपालु मानिसहरू तयार गर्नुभएको छ र मण्डली अगुवा भएको हैसियतले मैले आफ्नो कर्तव्य उहाँको चाहना र सिद्धान्तहरूअनुसार पूरा गर्नुपर्छ। यदि मैले कुनै प्रतिभावान् व्यक्ति भेट्टाएँ भने, मैले तिनीहरूलाई तालिम दिनुपर्छ र सिफारिस गर्नुपर्छ, ताकि हरेकले ठीक ठाउँमा आफ्‍नो शक्तिको पूर्ण सदुपयोग गर्न सकून्, आफ्‍नो कर्तव्य पूरा गर्न सकून्, अनि सुसमाचारको कामलाई अझ राम्ररी फैलाउन आ-आफ्नो कार्य पूरा गर्न सकून्। यो मात्रै परमेश्‍वरको इच्‍छाअनुरूप हो र दाजुभाई-दिदीबहिनीहरूले गर्न चाहने कुरा पनि यही हो। मैले परमेश्‍वरको इच्‍छालाई बुझेपछि, मैले सिस्टर चेनलाई पठाउनेछु भनेर पुष्टि गर्दै अर्को मण्डलीको अगुवालाई सन्देश पठाएँ। यसरी अभ्यास गर्न थालेपछि मैले मनमा अझै बढी सहजता महसुस गरेँ। त्यसपछि मैले परमेश्‍वरका आशिष्‌हरू देखेँ। म त छक्‍क परेँ, किनभने त्यो वर्षको नोभेम्बर महिनामा हाम्रो सुसमाचार कार्यबाट हामीले प्राप्त गरेका नयाँ विश्‍वासीहरूको सङ्ख्या अघिल्‍लो महिनाको भन्दा तीन गुणा बढी भयो। यो परमेश्‍वरको कार्यद्वारा हासिल भएको हो भन्‍ने मलाई थाहा थियो र म उहाँलाई धन्यवाद नदिई र प्रशंसा नगरी बस्‍न सकिनँ!

पहिला मैले ख्याति र भाग्यको निम्ति होड गर्ने वा ख्याति, भाग्य र हैसियतको पछि लाग्नेप्रति मलाई कहिल्यै घृणा लाग्दैनथ्यो। भ्रष्टताबारे शैतानद्वारा भ्रष्ट तुल्याइएका हरेकलाई देखेरहामी सबैको स्वभाव उस्तै हुन्छ र यो केही दिनमा परिवर्तन गर्न सकिने कुरा होइन भन्‍ने मैले सोचेँ। त्यसले मलाई समस्या समाधान गर्न सत्यता खोजी गर्नबाट रोक्यो। परमेश्‍वरका वचनहरूको न्याय र सजायबाट गुज्रेपछि, अनि परीक्षा र खुलासा गरिएपछि ती कुराहरूको पछि लाग्नुको सारबारे मैले बल्‍ल केही सुझबुझ प्राप्त गरेँ। त्यस्ता कुराहरूको पछि लाग्‍नु भनेको परमेश्‍वरको विरोध गर्नु हो भन्‍ने मैले बुझेँ र मैले मेरो हृदयदेखि नै आफूलाई घृणा गर्न थालेँ। सत्यताको पछि लाग्न, पश्चात्ताप गर्न र परिवर्तन हुन म इच्छुक भएँ। परमेश्‍वरको कामले गर्दा नै अहिले मैले मेरो देहलाई त्याग्‍न र केही सत्यता अभ्यास गर्न सकेको छु। सर्वशक्तिमान्‌ परमेश्‍वरलाई धन्यवाद होस्!


३९. अन्तमा मानव जस्तै भएर जिउँदा

झोउ होङ्ग, चीन

जब म सन् २०१८ मा मण्डलीको अगुवा भएँ, मैले राम्रो क्षमता भएको अनि सत्यताको खोजी गर्ने याङ थर गरेकी एक जना सिस्टर छिन् भन्‍ने थाहा पाएँ। मैले मनमनै सोचेँ, “यदि मैले तिनलाई राम्रोसित तालीम दिन सकेँ भने, यसले मेरो जीवन सहज बनाउनेछ, हाम्रो काममा सुधार हुनेछ, र मेरो अगुवाले पनि मेरो प्रशंसा गर्नेछ।” त्यसैले तिनलाई तालीम दिन म बडो जोशका साथ लागेँ। तिनी समस्यामा पर्दा, म तिनलाई सङ्गति दिन्थें र मैले तिनलाई एउटा टोलीको अगुवा नियुक्त गरेँ। तिनले चाँडै प्रगति गरिन् र तिनी आफ्नो कर्तव्यमा ध्यान दिन्थिन्। चाँडै नै, उनको टोलीको कामले उन्नति गर्न थाल्यो। मैले सोचेँ, “यदि मसँग सिस्टर याङ जस्तै अझै बढी सिस्टरहरू भयो भने, हाम्रा मण्डलीको काममा उल्लेखनीय रूपले सुधार हुनेथियो। मैले पनि अलि चैन अनुभव गर्न सक्नेथिएँ र हामीले उत्तम परिणामहरू देख्नेथियौँ, अनि सबैले मैले राम्रो काम गरिरहेकी छु भनी भन्नेथिए।” एक दिन, हामीलाई ख्रीष्टविरोधीहरू र दुष्ट काम गर्नेहरूलाई शुद्ध गर्ने र बहिष्कार गर्ने विषयमा कागजातहरू संग्रह गर्ने एउटा व्यक्तिको तुरुन्तै आवश्यकता पर्‍यो। सिस्टर याङले यो काम सम्हाल्नुपर्छ भनेर मेरो सहकर्मी र म सहमत भयौं। मलाई नै छक्क पार्ने गरी तिनले चाँडै नै सिद्धान्तहरूलाई राम्ररी बुझिन् अनि कागजातहरू तयार गरिन् जुन वस्तुगत र सटीक दुवै थिए। त्यो समयमा, हामीसित कागजातहरू संग्रह गर्ने काममा राम्रो कुनै व्यक्ति छन् कि भनेर मेरो अगुवाले प्रायः सोध्दथे र सिस्टर याङ यसमा पोख्त छिन् भन्‍ने मलाई थाहा थियो। अनि जब मैले तिनी सरुवा हुने अनि यसले हाम्रो काममा पर्ने असरको बारेमा विचार गर्थेँ, तब मैले तिनलाई जान दिन चाहँदिनथिएँ अनि अगुवालाई पनि तिनको बारेमा सिफारिश गर्दिनथिएँ।

एक दिन एउटा भेलामा, अगुवाले तिनीहरूलाई ख्रीष्टविरोधीहरू र दुष्ट काम गर्नेहरूलाई शुद्ध गर्ने र बहिष्कार गर्ने विषयमा कागजातहरू संग्रह गर्ने एउटा व्यक्तिको आवश्यकता पर्‍यो भनी भने अनि हामीले कसैलाई पठाउन सक्छौं कि भनेर हामीलाई सोधे। मैले सोचेँ, “सिस्टर याङ यसमा राम्रो छिन् तर यदि मैले तिनलाई जान दिएँ भने मैले अरू कसैलाई तालीम दिनुपर्ने हुन्छ। यसमा धेरै मेहनत लाग्नेछ। यदि हाम्रो काम खस्कन थाल्यो भने अगुवाले मेरो बारेमा के सोच्नेछन्? सिस्टर ताङ पनि कागजात संग्रह गर्नमा सिपालु नै छिन् तर उनी आफ्नो काममा अलि निष्क्रिय छिन् अनि उनलाई धेरै सहायताको खाँचो पर्न सक्छ। बरु म तिनलाई सिफारिश गर्नेछु। यसरी, म उनलाई कामको लागि अरू कुनै व्यक्ति उपलब्ध गराउनेछु र सिस्टर याङ चाहिँ हामीसँगै रहनेछिन्। हाम्रो काममा पनि असर पर्नेछैन।” त्यसैले मैले सिस्टर याङलाई सिफारिश गरेँ अनि उनका सबल पक्षहरूको बारेमा प्रशंसा गरेँ अनि जानी-जानी सिस्टर याङ त्यति राम्रो छैन जस्तो आभास गराएँ। केही दिनपछि, सिस्टर ताङलाई कामको निम्ति चयन गरियो। पछि मैले सिस्टर ताङ एक्लैले समस्यालाई सफलतापूर्वक समाधान नसक्ने थाहा पाएँ। मैले सोचेँ, “केही समस्या छैन, सिस्टर याङले यसलाई सम्हाल्न सक्छिन्। तर, म उनलाई जान दिन चाहँदिनँ। उनी काममा यति राम्रो छिन्, यदि तिनले छोडेर गइन् भने हाम्रो कामलाई के हुनेछ?” त्यसैले, मैले सिस्टर याङलाई सिफारिश नगर्ने निर्णय गरेँ। त्यसको केही दिनपछि, मेरो अगुवाले निश्‍चित रूपमा नै सिस्टर याङलाई पठाउन अनुरोध गरे अनि तिनको बदलीमा तुरुन्तै अरू कुनै व्यक्तिलाई खोज्न हामीलाई अह्राए। म साँच्चि नै यस विचारको विरुद्धमा थिएँ। मैले सोचेँ, “यदि सिस्टर याङले छोडिन् भने कसले हाम्रा मण्डलीका कागजातहरू संग्रह गर्नेछन्? यदि हामीले कुनै योग्य व्यक्ति भेट्टाउन सक्यौं भने पनि तिनीहरू सिकारु मात्र हुनेछन् र तिनीहरूले सिद्धान्तहरू जानेका हुनेछैनन्। तिनीहरूलाई तालीमको आवश्यकता पर्नेछ। यसले गर्दा हाम्रो काममा नोक्सानी मात्र हुने होइन, तर यो काम कठिन पनि हुनेछ अनि मैले धेरै मेहनत गर्नु पर्नेछ।” यसरी सोच्नु मेरो गल्ती हो भन्‍ने मलाई थाहा भए पनि मैले आफैसित बहानाहरू बनाइरहेँ: “मैले सिस्टर याङलाई आफैले तालीम दिएकी हुँ। यदि उनले छोडिन् भने हाम्रो टोलीमा उनको काम गर्न सक्ने कोही पनि हुनेछैन। यो काम कसरी गर्न सकिनेछ? होइन, मैले यसको बारेमा मेरा सहकर्मीहरूसित छलफल गर्नुपर्छ अनि हामीले कसैलाई तालीम नदिएसम्म सिस्टर याङलाई केही महिनाहरूसम्म रहन दिनू भनी अगुवालाई लेख्नुपर्छ।” जब मैले मेरा दुई सहकर्मीहरूसित यो कुरा बाँडेँ, तिनीहरूले यसो भन्दै मलाई हप्काए, “हामी मानिसहरूलाई परमेश्‍वरको घरको काम गर्न तालिम दिन्छौं। सिस्टर याङ गइसकेपछि, हामी अरू कसैलाई तालीम दिन सक्छौं। सिस्टर याङलाई जान दिनदेखि रोकेर के तपाईं स्वार्थी भइरहनुभएको छैन र?” तर मैले आफ्नो बारेमा मनन गरिनँ, बरु यस्तो सोचेँ, “तिमी अति उदार छौ। तिमी मानिसहरूलाई तालीम दिन सजिलो छ भन्‍ने सोच्छौ?” मैले म झन्-झन् खिन्न र विरोधी भएको अनुभव गरिरहेको थिएँ अनि मेरा सहकर्मीहरूले मेरो पक्षबाट बुझ्न नसकेकोमा म तिनीहरूदेखि रिसाएँ। त्यसको केही समयपछि, मलाई जलन भइरहेको जस्तो महसुस हुन थाल्यो, मानौँ म आगोमा छु, अनि मैले पूरै शरीरमा कमजोरी अनुभव गर्न थालेँ। मैले सोचेँ, “मौसम ठीकै छ, र मलाई सर्दी लागेको छैन। यो त साँच्‍चै नै अनौठो छ।” यो परमेश्‍वरको ताडना र अनुशासन हो भनी मैले महसुस गरेँ। मैले परमेश्‍वरका यी वचनहरू याद गरेँ: “अहिले, मैले तिमीहरूको माझमा काम गर्दा त तिमीहरूले यस्तो व्यवहार गर्छौ—तिमीहरूको निरीक्षण गर्ने कोही नहुने दिन आउँदा, के तिमीहरू आफैलाई आफ्‍ना स-साना पहाडहरूका राजा घोषणा गर्ने डाँकाहरूजस्तै हुने छैनौ र?” (वचन, खण्ड १। परमेश्‍वरको देखापराइ र काम। एउटा अत्यन्तै गम्भीर समस्या: विश्‍वासघात (१))। परमेश्‍वरका वचनहरूले ठ्याक्कै मेरो अवस्था प्रकट गरिरहेको छ भनेर महसुस गरेर म स्तब्ध भएँ। मैले सिस्टर याङलाई आफ्नै सम्पत्ति जस्तो व्यवहार गरिरहेकी थिएँ। उनलाई मैले तालीम दिएकोले उनी मेरै हुनुपर्छ अनि उनी मेरो मण्डलीमा रहनुपर्छ र म राम्रो देखिनुपर्छ भनी मैले सोचेँ। म उनलाई कसैको हुन दिदिँनथिएँ। वास्तवमा, दाजुभाइ-दिदीबहिनीहरू सबैले परमेश्‍वरको घरमा आ-आफ्नो काम गर्छन् अनि तिनीहरूका नियुक्तिहरू सबै परमेश्‍वरबाट भएका हुन्छन्। परमेश्‍वरको घरलाई जहिले र जहाँ तिनीहरूको आवश्यकता पर्दछ, परमेश्‍वरले बन्दोबस्त गर्नुभएअनुसार तिनीहरूले आ-आफ्नो काम गर्छन्। तापनि म छली भएकी थिएँ अनि मेरा आफ्नै प्रतिष्ठा र हैसियतको निम्ति मैले अरूलाई ठगेकी थिएँ, यस क्रममा सिस्टरलाई आफूसँग मात्र राख्नको निम्ति मैले आफूले गर्न सक्ने कुरा गरिरहेको थिएँ। के म “आफैलाई आफ्‍ना स-साना पहाडहरूका राजा घोषणा गर्ने डाँकाहरूजस्तै” एउटा थिइनँ र? मैले सिस्टर याङलाई नियन्त्रण गर्ने अनि उनलाई परमेश्‍वरबाट खोस्ने कोसिस गरेकी थिएँ। ख्रीष्टविरोधीहरूले यही गरेका थिए अनि यो विनाशको बाटो थियो। यो महसुस गरेर मलाई साँच्चि नै आत्मग्लानि भयो। म अति अहङ्कारी र स्वार्थी थिएँ।

तब मैले परमेश्‍वरका यी वचनहरू पढेँ: “कुन मापदण्डअनुसार व्यक्तिका कामहरू असल वा खराब हुन् भनी निर्धारित गरिन्छ? यो कुरा तेरा विचारहरू, शब्दहरू, र व्यवहारहरूमा तँसँग सत्यतालाई अभ्यास गर्ने र सत्यता वास्तविकतामा जिउने गवाही छ कि छैन भन्ने कुरामा निर्भर हुन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ दुष्ट कार्य गर्ने व्यक्ति होस् भन्‍ने कुरामा कुनै शङ्का छैन” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। “यदि एक व्यक्तिले परमेश्‍वरमा विश्‍वास गर्छ तर उहाँका वचनहरूमा ध्यान दिँदैन, सत्यतालाई स्वीकार गर्दैन वा उहाँका बन्दोबस्तहरू र योजनाहरूप्रति ऊ समर्पित हुँदैन भने; यदि उनीहरूले केही निश्‍चित असल व्यवहारहरू मात्र देखाउँछन्, तर देहलाई छोड्न अनि तिनीहरूका अहङ्कार वा रुचिहरू केही पनि त्याग्न सक्दैनन् भने; यदि, सबैका अघि उनीहरूले आफ्नो कर्तव्य पूरा गरिरहेका देखापरे पनि, उनीहरू अझै पनि आफ्नो शैतानी स्वभावअनुसार जिउँछन् र शैतानको जीवनदर्शन र अस्तित्वमा रहने तरिकाहरूलाई अलिकति पनि त्यागेका हुँदैनन् र उनीहरू परिवर्तन हुँदैनन् भने—तब उनीहरूले सम्भवतः परमेश्‍वरमा कसरी विश्‍वास गर्न सक्छन् र? त्यो त धर्ममा गरिएको विश्‍वास हो। त्यस्ता मानिसहरूले चिजबिजहरू त्याग्छन् अनि सतही रूपमा आफैलाई अर्पण गर्छन्, तर उनीहरू हिंड्ने मार्ग र उनीहरूले गर्ने सबै कुराको स्रोत र प्रेरक-शक्ति परमेश्‍वरको वचन वा सत्यतामा आधारित हुँदैनन्; यसको साटो, उनीहरूले निरन्तर आफ्नै कल्पना, इच्छा, र व्यक्तिगत अनुमानअनुसार कार्य गरिरहन्छन् र शैतानका जीवनदर्शन र स्वभावहरू नै निरन्तर उनीहरूको अस्तित्व र कार्यहरूको आधार भइरहेका हुन्छन्। ती विषयहरू, जसको सत्यता उनीहरूले बुझ्दैनन्, उनीहरूले त्यसको खोजी गर्दैनन्। ती विषयहरू, जसको सत्यता उनीहरूले बुझ्छन्, त्यो उनीहरूले अभ्यास गर्दैनन्, परमेश्‍वरलाई महान् ठानेर उच्‍च पार्दैनन्, वा सत्यतालाई मूल्यवान् ठान्दैनन्। उनीहरू नामको लागि मात्र परमेश्‍वरका अनुयायी हुन्छन्, तर त्यो पनि कुरामा मात्र हुन्छ; उनीहरूका कार्यहरूको सार उनीहरूका भ्रष्ट स्वभावहरूको अभिव्यक्तिबाहेक अरू केही हुँदैन। उनीहरूको आशय र इरादा सत्यताको अभ्यास गर्नु हो र परमेश्‍वरका वचनहरूअनुसार कार्य गर्नु हो भन्ने कुनै संकेत नै हुँदैन। जो मानिसहरू अरू सबै कुराभन्दा पहिले आफ्नै हितलाई विचार गर्दछन्, जसले पहिले आफ्नै चाहना र उद्देश्यहरू पूरा गर्छन्—के उनीहरू परमेश्‍वरको पछि लाग्‍ने मानिसहरू हुन् त? (होइनन्।) अनि के परमेश्‍वरको पछि नलाग्‍ने मानिसहरूले आफ्नो स्वभावमा परिवर्तन ल्याउन सक्छन् त? (सक्दैनन्।) यदि उनीहरूले आफ्नो स्वभाव परिवर्तन गर्न सक्दैनन् भने, के उनीहरू दयनीय हुँदैनन् र?” (आखिरी दिनहरूका ख्रीष्टका वार्तालापहरूका अभिलेखहरूको “धर्ममाथिको विश्‍वासले कहिल्यै पनि मुक्तितर्फ डोर्‍याउँदैन”)। मैले परमेश्‍वरका वचनहरूमाथि चिन्तन गरेँ अनि मेरो व्यवहारको बारेमा मनन गरेँ। म परमेश्‍वरको निम्ति बलिदानहरू गर्ने व्यक्ति जस्तो देखिएको थिएँ तर मेरो कामप्रतिको मेरो अभिप्राय आफ्नै हितलाई सन्तुष्ट गर्नु थियो। जब मेरो अगुवाले मलाई कागजातहरू संग्रह गर्ने व्यक्ति मागे, मलाई सिस्टर याङ नै त्यो कामको निम्ति उपयुक्त छिन् भन्‍ने थाहा थियो। तर आफ्नो हितलाई रक्षा गर्न मैले ढाँटेँ र धोका दिएँ अनि उनको साटोमा, सिस्टर ताङलाई सिफारिश गरेँ। सिस्टर ताङलाई त्यो काममा संघर्ष गरिरहेकी देखेर अनि तिनले ढीला काम गर्छिन् भनेर जानेर पनि मैले अझै सिस्टर याङलाई सिफारिश गरिनँ। मैले परमेश्‍वरको घरको बारेमा सोचिनँ, न त परमेश्‍वरको इच्छालाई नै कुनै ध्यान दिएँ। मैले मेरो आफ्नै प्रतिष्ठा र हैसियतलाई रक्षा गर्नको निम्ति दाजुभाइ र दिदीबहिनीहरूलाई औजारको रूपमा मात्र प्रयोग गरेँ। म अति दुष्ट, स्वार्थी र नीच थिएँ। मैले वर्षौंसम्म परमेश्‍वरमा विश्‍वास गरेकी थिएँ तापनि मेरा विचारहरू र धारणाहरू सबै मेरो शैतानी स्वभाव र शैतानको बाँच्ने युक्तिहरूमा आधारित थियो। म परमेश्‍वरका वचनहरूअनुसार चलिनँ वा मैले वचनलाई अभ्यास गरिनँ। परमेश्‍वरका वचनहरूले व्याख्या गरेजस्तै म अविश्‍वासी थिएँ। अब म योभन्दा बढी स्वार्थी हुनु हुँदैनथियो। मैले कसैलाई प्रतिभासम्पन्न बनाउनुथियो अनि हाम्रो मण्डलीको निम्ति धेरै मानिसहरूलाई तालीम दिनुथियो। हाम्रो मण्डलीमा सिस्टर याङको काम गर्न हामीले अर्कै व्यक्तिको प्रबन्ध गर्यौँ अनि तिनको सरुवा भयो। पछि, सिस्टर याङले मानिसहरूलाई शुद्ध गर्ने र बहिष्कार गर्ने बारेमा कागजातहरू संग्रह गर्ने छिटो गर्छिन् भनेर मैले थाहा पाएँ। जब मैले यो सुनेँ, मलाई नराम्रो लाग्यो। यदि मैले उनलाई अलि चाँडै सिफारिश गरेकी भए अनि मेरो हितहरूलाई एकातिर पन्साएकी भए, यो काममा यति लामो ढिलाइ हुनेथिएन। यो मेरो स्वार्थको कारणले भएको थियो। मैले अपराध गरेकी थिएँ र खराबी गरेकी थिएँ। मैले यसलाई परमेश्‍वरको घरको सट्टा मेरा हितहरूलाई प्राथमिकता नदिनुको एउटा चेतावनीको रूपमा लिएँ।

यस अनुभवले मलाई अलिकति परिवर्तन गरेको छ भन्‍ने मलाई लागेको थियो, तर यही पुरानो समस्याले फेरि आफूलाई प्रकट गर्न ठीक परिस्थितिहरूको प्रतीक्षा गरिरहेको थियो। केही समयपछि नै, मेरो अगुवाले मसित सिस्टर लीयूको बारेमा सोधिन्। तिनले नजिकैको मण्डलीमा गएर त्यहाँ भएका नयाँ विश्‍वासीहरूलाई मलजल गर्ने काममा सहायता गरून् भन्‍ने उनी चाहन्थिन्। मैले यो कुरा त्यति मन परेको थिएन, तर मलाई म त्यति स्वार्थी हुनु हुँदैन, मैले मण्डलीको कामलाई सम्हाल्नुपर्छ अनि मैले सधैँ अरू कसैलाई तालीम दिन सक्छु भन्‍ने लाग्यो। मैले सिस्टर लीयूलाई जान दिएँ। तर त्यसपछि तिनले सिस्टर ली, जसले कागजातहरू संग्रह गर्ने काम सम्हालिरहेकी थिइन्, तिनको पदोन्नति हुन लागेको कुरा बताइन् र तिनको मूल्याङ्कन लेखिदिन मलाई भनिन्। यो मेरो लागि अति भयो। यदि सिस्टर लीले छोडिन् भने, कसले कागजातहरू संग्रह गर्ने काम सम्हाल्नेछन्? मैले सिस्टर लीलाई जान दिन चाहिनँ त्यसैले तिनको मूल्याङ्कन लेख्ने कामलाई मैले स्थगित गरेँ। मैले तिनलाई केही दिन ढिलाइ गर्न चाहेँ ताकि मेरो अगुवाले यस समयमा कसैलाई भेट्टाउन सकून् अनि सिस्टर लीलाई चाहिँ रहन दिऊन्। मैले मूल्याङ्कन लेखेको छैनँ भनी मेरो सहकर्मीले ख्याल गरिन् अनि त्यो काम गरिहाल्‍न मलाई दबाब दिइन्। मैले तिनलाई त्यत्तिकै टारेँ अनि म त्यो थालिहाल्नेछु भनी भनेँ, तर मैले अझै लेखेको थिइनँ। झण्डै १० दिनपछि, मेरी सहकर्मीले भनिन्, “हाम्रो अगुवाले सिस्टर लीलाई अरूबाट उनको बारेमा थाहा पाएपछि सरुवा गर्नुभएको छ।” यस कुरालाई स्वीकार्न मलाई केही समय लाग्यो। यो अति छिटो भइरहेको थियो! राम्रो क्षमता भएकाहरू सबैलाई लागिएको थियो। हामीले अब मण्डलीमा केही कुरा गर्न नसकिने भयो। यस्ता विचारहरूले मेरो मन भरिएर विष्फोटै हुन लाग्यो। मैले मेरो हृदय भारी बोझले थिचेको छ जस्तो मैले अनुभव गरेँ। केही दिनसम्म मेरो भोक पनि हराएको थियो। मैले कसरी मानिसहरूलाई खोज्नुपर्छ र ममाथि कति दबाब छ भन्ने कुराको बारेमा मात्रै मैले सोचेँ। यसमा निकै मेहनत लाग्नेथियो। मैले यसको बारेमा जति बढी सोचेँ, म त्यति नै बढी चिन्ताले ग्रसित भएँ अनि म लखतरान भएँ।

एक दिन, भर्याङबाट झर्दै गर्दा मेरो खुट्टा चिप्लियो। मैले मेरो खुट्टामा हड्डी भाँचिएको जस्तो आवाज सुनेँ। मैले सोचेँ, “अब खतम भएँ। म भाँचिएको खुट्टा लिएर काम गर्न सक्दिन।” यसद्वारा परमेश्‍वरले मलाई अनुशासित गरिरहनुभएको छ भन्‍ने मलाई थाहा थियो। मानिसहरू एक-एक गरेर सरुवा भएको मैले कसरी हेरेको थिएँ अनि मैले कसरी मेरो हृदयमा परमेश्‍वरसित तर्क र विरोध गरेकी थिएँ त्यो मैले सम्झेँ। मेरो कामप्रतिको मेरो आचरणले परमेश्‍वरलाई पक्‍कै पनि विरक्त पारेको हुनुपर्छ, त्यसैले परमेश्‍वरले मेरो कर्तव्य खोस्‍नुभयो। यो सोचेर म निकै डराएँ। मेरो खुट्टामा पनि अत्यन्तै पीडा भयो। मैले साँचो प्रकारले पश्‍चाताप गर्ने इच्‍छा गर्दै परमेश्‍वरलाई प्रार्थना गरिरहेँ। आश्चर्यको कुरो, त्यस दिन मध्याह्नको खानापछि, मेरो खुट्टा एक्कासि दुख्न छोड्यो मानौँ त्यसलाई कहिल्यै चोट लागेको थिएन। मलाई हृदयमा थाहा भयो, कि यो परमेश्‍वरबाट आएको चेतावनी थियो ताकि मैले आफ्नो बारेमा मनन गर्न सकूँ र आफैलाई चिन्न सकूँ। मैल सोचेँ, “किन म सधैँ मेरो आफ्नै हितलाई पहिलो प्राथमिकता दिन्छु?”

पछि मैले परमेश्‍वरका वचनहरू वाचन गरिएको एउटा भिडियो हेरेँ। सर्वशक्तिमान्‌ परमेश्‍वर भन्नुहुन्छ, “मानिसहरूले परमेश्‍वरको कामको अनुभव गरेर सत्यता हासिल नगरुञ्‍जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुशी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै तिमिहरूभित्र शैतानको विष हुनु हो। जहाँसम्म शैतानको विष के हो भन्ने कुरा छ, यसलाई शब्दहरूद्वारा पूर्ण रूपमा अभिव्यक्त गर्न सकिन्छ। उदाहरणको लागि, यदि तैँले “मानिसहरू कसरी जिउनुपर्छ? मानिसहरू केको लागि जिउनुपर्छ?” भनेर सोधिस् भने, मानिसहरूले जबाफ दिनेछन्, “अरूको होइन, आफ्नो दुनो सोझ्याउनुपर्छ।” यो एउटै वाक्यांशले यो समस्याको जड व्यक्त गर्छ। शैतानको तर्क मानिसहरूको जीवन बनिसकेको छ। जेसुकै भए पनि, मानिसहरूले यो आफ्नै लागि मात्र गरिरहेका हुन्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन र दर्शनयही हो, र यसले मानव प्रकृतिको पनि प्रतिनिधित्व गर्छ। शैतानका यी शब्दहरू नै ठ्याक्‍कै शैतानको विष हो र जब मानिसहरूले यसलाई ग्रहण गर्छन्, तब यो तिनीहरूको प्रकृति नै बन्छ। शैतानको प्रकृति यी शब्दहरूबाट उदाङ्गो हुन्छ; यी शब्दहरूले त्यसको पूर्ण रूपमा प्रतिनिधित्व गर्छन्। यो विष मानिसहरूको जीवन र साथसाथै तिनीहरूको अस्तित्वको आधार स्तम्भ बन्छ, र भ्रष्ट मानवजाति हजारौं वर्षदेखि यही विषको प्रभुत्वमा रहिआएको छ” (आखिरी दिनहरूका ख्रीष्टका वार्तालापहरूका अभिलेखहरूको “पत्रुसको मार्गमा कसरी हिँड्ने”)।

परमेश्‍वरका वचनहरूले के भन्छन् भने, मानवजाति शैतानद्वारा भ्रष्ट भएपछि, सबै प्रकारका शैतानी विषहरू हाम्रा हृदयमा रोपिए अनि ती हाम्रो प्रकृति बने। उदाहरणको लागि “अरूको होइन, आफ्नो दुनो सोझ्याउनुपर्छ” लाई नै लिऔं। सबै जना यही शैतानी विषद्वारा जिउँछन्, हामीले गर्ने हरेक कुरा हाम्रो आफ्नै लाभको निम्ति हुन्छ, अनि हामी यो सही र उचित हो भन्‍ने ठान्छौं, त्यसैले, हामी झन्-झन् स्वार्थी र छली बन्छौं। मैले आफ्‍नै बारेमा चिन्तन गरेँ। जब अगुवाले मानिसहरूलाई मेरो मण्डलीबाट सरुवा गरे, तब छल गर्ने हदसम्मै गएर मैले विरोध गरेँ अनि अवरोध खडा गर्ने कोसिस गरेँ। मैले मानिसहरूलाई यसरी विरोध गरेँ मानौँ ती मेरै हुन् अनि मैले तिनीहरूलाई परमेश्‍वरको घरद्वारा लिन दिन इन्कार गरेँ। म अति स्वार्थी र घिनलाग्दो, पूर्ण रूपले अविवेकी थिएँ। म परमेश्‍वरको घरको कामको बाटोमा खडा भइरहेको थिएँ! जब प्रभु येशू काम गर्न आउनुभयो, तब उहाँलाई पछ्याउनबाट मानिसहरूलाई रोकेर फरिसीहरूले आफ्नै हैसियत र रोजीरोटीलाई रक्षा गर्ने कोसिस गरे। तिनीहरूले विश्‍वासीहरूलाई आफ्नै पेवा हुन् जस्तो गरी व्यवहार गरे र तिनीहरूको निम्ति प्रभुसित होड गरे। अन्त्यमा, तिनीहरूले परमेश्‍वरको स्वभावलाई चिढ्याए र उहाँले तिनीहरूलाई दण्ड दिनुभयो। मैले कसरी फरिसीहरूभन्दा बेग्लै प्रकारले व्यवहार गरिरहेकी थिएँ र? दाजुभाइ-दिदीबहिनीहरू परमेश्‍वरका भेडाहरू हुन् अनि परमेश्‍वरको घरसँग त्यसले जसरी चाहन्छ, त्यसरी तिनीहरूको स्थान नियुक्त गर्ने अधिकार हुन्छ। मसित हस्तक्षेप गर्ने कुनै अधिकार थिएन। मण्डलीको अगुवाको हैसियतले, परमेश्‍वरको घरले माग गरेअनुसार अनि सिद्धान्तहरूसित मेल खाने गरी मैले आफ्नो काम गर्नुपर्छ, समस्याहरूलाई हल गर्न र मानिसहरूलाई तालीम दिन सत्यताको बारेमा सङ्गति गर्नुपर्छ। यो नै कर्तव्य काम, मेरो जिम्मेवारी थियो। तर मैले परमेश्‍वरको इच्छालाई ध्यान दिएको थिइनँ वा सिद्धान्तहरूसित मेल खाने गरी मानिसहरूको स्थान नियुक्त गरेको थिइनँ। म अझ धेरै मानिसहरूलाई तालीम दिने कुरामा मेहनत गर्न इच्छुक भएको थिइनँ। प्रतिभाशाली भनी मैले चिनेका मानिसहरूलाई मैले स्वेच्छाले तालिम दिएको थिइनँ तर तिनीहरूलाई काम गर्न लगाउँदै र मेरो आफ्नै प्रतिष्ठाको निम्ति सेवा गर्न लगाउँदै मेरो अधीनमा राख्ने कोसिस गरेको थिएँ। के मैले परमेश्‍वरको घरको विरुद्धमा गएर आफ्नै कुरा गरिरहेको थिइनँ र? मैले परमेश्‍वरलाई विरोध गरिरहेको थिएँ अनि ख्रीष्टविरोधीहरूको बाटोमा हिँडिरहेको थिएँ। यो सोचेर म डराएँ अनि मलाई अनुशासित गर्नुभएकोमा र धेरै दुष्कर्म गर्नबाट रोक्नुभएकोमा मैले परमेश्‍वरलाई धन्यवाद चढाएँ।

पछि, मैले परमेश्‍वरका वचनहरू वाचन गरिएको अर्को भिडियो हेरेँ। सर्वशक्तिमान्‌ परमेश्‍वर भन्नुहुन्छ, “मानवजातिका भावनाहरू स्वार्थी हुन्छन् र ती अन्धकारको संसारका हुन्। यिनीहरू परमेश्‍वरका इच्छा र योजनाका निम्ति अस्तित्वमा आएका होइनन्, त्यसैले मानिस र परमेश्‍वरलाई एउटै स्थानमा राखेर कुरा गर्न मिल्दैन। परमेश्‍वर सदासर्वदा सर्वोच्‍च हुनुहुन्छ र उहाँ आदरयोग्य हुनुहुन्छ भने मानिस सदैव तुच्छ र मूल्यहीन छन्। यसैकारण परमेश्‍वरले सधैँ मानिसजातिका निम्ति आफैलाई बलिदान गर्नुहुन्छ र समर्पित गर्नुहुन्छ; मानिसले चाहिँ सधैँ आफ्नो निम्ति राख्‍छ र आफ्नै निम्ति मात्र प्रयत्‍न गर्छ। परमेश्‍वरले सदैव मानिसहरूको अस्तित्व कायम राख्‍न पीडा उठाउनुहुन्छ, तैपनि मानिसले कहिल्यै पनि ज्योति वा धार्मिकताको खातिर कुनै मूल्य चुकाउँदैन। मानिसले केही समयको लागि प्रयास गरे पनि, मानिसले एउटै प्रहार पनि सहन सक्दैन, किनभने मानिसको प्रयास सधैँ आफ्नै निम्ति मात्र हुन्छ, अरूको लागि हुँदैन। मानिस सधैँ स्वार्थी हुन्छ, भने परमेश्‍वर स्वार्थरहित हुनुहुन्छ। परमेश्‍वर न्याय, भलाइ र सुन्दर कुराहरूका स्रोत हुनुहुन्छ भने मानिसहरू घृणित र दुष्‍ट कुराहरू प्रकट गर्न मात्र सफल हुन्छन्। परमेश्‍वरले धार्मिकता र सुन्दरताको आफ्नो सारतत्त्व कहिल्यै अदलबदल गर्नुहुन्‍न, तर मानिसले पूर्ण रूपमा कुनै पनि समयमा कुनै पनि परिस्थितिमा धार्मिकतालाई धोखा दिएर परमेश्‍वरदेखि टाढा रहन सक्छ” (वचन, खण्ड १। परमेश्‍वरको देखापराइ र काम। परमेश्‍वरको स्वभाव बुझ्‍नु अत्यन्त महत्वपूर्ण हुन्छ)। परमेश्‍वरका वचनहरूले मलाई परमेश्‍वर स्वार्थरहित हुनुहुन्छ भनी देखायो। उहाँले गर्नुहुने हरेक कुरा हामीलाई मुक्ति दिनको निम्ति गरिन्छ; यसले हाम्रो फाइदा गर्छ। परमेश्‍वरको घरले मानिसहरूलाई प्रवर्धन गर्छ र तालीम दिन्छ ताकि राम्रो क्षमता भएका सत्यताको खोजी गर्नेहरूले, धेरै अभ्यास गर्न पाऊन् र अन्ततः परमेश्‍वरका आज्ञाहरूको भार उठाउन सकून्। यसले दाजुभाइ-दिदीबहिनीहरू अनि परमेश्‍वरको घरको कामलाई फाइदा गर्छ। मेरो सम्बन्धमा चाहिँ, मैले परमेश्‍वरको घरबाट परमेश्‍वरका वचनहरूबाट प्रशस्‍त मलजल र सम्पोषण अनि तालीम पाएको थिएँ, तर मैले परमेश्‍वरको प्रेमको बदला तिर्न आफ्नो काम गर्ने बारेमा सोचिनँ। मैले सोचेको एउटै कुरा भनेको कसरी मानिसहरूलाई मेरो अधीनमा राख्ने भन्ने थियो। मेरो आफ्नै प्रतिष्ठा र हैसियतको निम्ति, परमेश्‍वरको घरको कामलाई साथ दिने मानिसहरूलाई तालीम दिने मार्गमा खडा हुन म हिचकिचाइनँ। म अति स्वार्थी र दुर्भावपूर्ण थिएँ, परमेश्‍वरको सामु बाँच्न पनि अयोग्य। म त्यस्तो प्रकारले जिउनु हुँदैन भन्‍ने मलाई थाहा थियो। मैले परमेश्‍वरको घरको निम्ति प्रतिभाशाली मानिसहरूको बन्दोबस्त गर्नुथियो ताकि धेरै दाजुभाइ-दिदीबहिनीहरूले ठीक ठाउँमा आफ्नो काम गर्न सकून्। मेरो मनमा यो कुरा प्रष्ट भएपछि, मैले चाँडै सिस्टर लीको काम सम्हाल्ने अर्को व्यक्ति खोजेँ अनि परमेश्‍वरलाई धन्यवाद चढाएँ। नयाँ व्यक्तिले सिद्धान्तहरू नजाने पनि अनि मैले बढी काम गर्नु परे पनि, मैले शान्ति र चैन अनुभव गरेँ। म आफूले गर्नसक्ने जुनसुकै कुरा गर्नको निम्ति बलिदानहरू गर्न अनि हाम्रो काम राम्रोसित गर्न मेरा दाजुभाइ-दिदीबहिनीहरूसित प्रार्थना गर्न इच्छुक थिएँ।

दुई हप्तापछि, मेरो अगुवाले भने, “हामी सिस्टर झाओलाई सरुवा गर्न चाहन्छौं, उनले आफ्नो कर्तव्य पूरा गर्न अर्को मण्डलीमा गएर दस्तावेजहरू सम्पादन गर्नेछिन्।” यो कुरा सुनेर मैले सोचेँ, “मैले परमेश्‍वरको घरको समग्र कामलाई विचार गर्नैपर्छ। म अब बढी स्वार्थी हुनु हुँदैन। त्यसपछि फेरि, हामीले अर्को सिस्टरलाई यो काम गर्न तालीम दिन सुरु मात्र गरेका थियौँ र उनलाई सिद्धान्तहरूबारे केही थाहा थिएन। हाम्रो कामले नोक्सानी व्यहोर्नु बाध्य छ। सिस्टर झाओ जहाँ छिन्, त्यहीँ बसेकै राम्रो।” मैले फेरि मेरो आफ्नै हितको बारेमा सोचिरहेकी छु भनी मैले महसुस गरेँ। म कसरी ख्रीष्टविरोधीको बाटोमा हिँडेर बारम्बार मण्डलीको कामलाई बाधा पुर्याउँदै र परमेश्‍वरको स्वभावलाई ठेस पुर्याउँदै आएकी थिएँ त्यसको बारेमा सोचेँ। मलाई अत्यन्तै डर लाग्यो। त्यहीबेला, मैले परमेश्‍वरका वचनहरू स्मरण गरें: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; तेरो आफ्नो कद, इज्जत वा प्रतिष्ठालाई मात्र विचार नगर्। साथै मानिसहरूको चासोमा पनि ध्यान नदे। तैंले पहिले परमेश्‍वरको घरको हितको बारेमा सोच्नुपर्छ, र त्यसलाई तेरो पहिलो प्राथमिकता बनाउनु आवश्यक हुन्छ। तैँले परमेश्‍वरको इच्छालाई ध्यान दिनुपर्छ र तँ आफ्नो कर्तव्य पूरा गर्ने कार्यमा अशुद्ध भएको छस् कि छैनस्, तैंले बफादार हुने सक्दो कोसिस गरेको छस् कि छैनस्, तेरा जिम्मेवारीहरू पूरा गर्न सक्दो प्रयास गरेको छस् कि छैनस् र तँसँग भएका सबै कुराहरू दिएको छस् कि छैनस्, साथै तैंले परमेश्‍वरको घरप्रतिको आफ्नो कर्तव्य र कामका लागि सम्पूर्ण हृदयले ध्यान दिएको छस् कि छैनस् भनी विचार गरेर यो काम सुरु गर्नुपर्छ। तैंले यी कुराहरूलाई ध्यान दिनुपर्छ। तिनको बारेमा बारम्बार विचार गर्, र यसरी तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँ थोरै क्षमता, सतही अनुभव भएको व्यक्ति होस् भने वा तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र त्यसका परिणामहरू धेरै राम्रो नहुन सक्छ—तर तैंले आफ्नो सक्दो प्रयास लगाएको हुन्छस्। जब तैँले आफूले गर्ने कामहरूमा आफ्नै स्वार्थी चाहनाहरूको बारेमा सोचिरहेको हुँदैनस् वा आफ्नै हितको बारेमा विचार गरिरहेको हुँदैनस्, तर त्यसको साटो मनमा निरन्तर परमेश्‍वरको घरको हितहरूलाई ध्यान दिइरहेको छस्, र तेरो कर्तव्य राम्ररी पूरा गरिरहेको छस् भने, तैँले परमेश्‍वरको सामु असल कार्यहरू जम्मा गरिरहेको हुनेछस्। यस्ता असल कार्यहरू गर्ने मानिसहरू सत्यता भएका मानिसहरू हुन्; त्यसरी नै, उनीहरूले गवाही धारण गरेका हुन्छन्” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरूले मलाई अभ्यास गर्ने बाटो दियो। म परमेश्‍वरको इच्छा र मण्डलीको कामप्रति सचेत हुनुपर्थ्यो। मैले स्वार्थी भएर प्रतिभालाई आफूसँगै राख्ने कोसिस गर्नु हुँदैनथियो। त्यसैले, मैले परमेश्‍वरसित प्रार्थना गरेँ: “प्रिय परमेश्‍वर, म सधैँ परमेश्‍वरको मण्डलीलाई मानिसहरूको बढुवा गर्नबाट र मण्डलीको कामलाई प्रभावित तुल्याउनबाट रोकेर स्वार्थी र नीच भएकी छु। म तपाईंलाई अब बढी विरोध गर्न चाहन्नँ। मेरो शरीरलाई त्याग्न र सत्यतालाई अभ्यास गर्नको निम्ति मलाई अगुवाई गर्नुहोस्।” प्रार्थना गरिसकेपछि, मैले गएर उनको सरुवाको बारेमा सिस्टर झाओसित कुरा गरेँ। उनको सरुवा भए पनि, मैले पहिलेजस्तो खिन्न अनुभव गरिनँ। बरु, मैले परमेश्‍वरको दया र आशिषको कारणले नै मैले परमेश्‍वरको घरको निम्ति त्यस्तो प्रतिभा जुटाउन सकेकी छु भन्‍ने अनुभव गरेँ। मैले आफ्नो काम पनि गर्न सकेकी थिएँ अनि मेरो हृदय शान्ति र आनन्दले भरिएको थियो। सर्वशक्तिमान् परमेश्‍वरलाई धन्यवाद होस्!


४०. ईर्ष्याको उपचार

क्षुन्‍क्‍वी, चीन

सर्वशक्तिमान्‌ परमेश्‍वर भन्नुहुन्छ, “मानिसको देह शैतानको हो, यो विद्रोही स्वभावले भरिएको छ, यो निकै दुःखलाग्दो किसिमको फोहोर छ, र यो अशुद्ध कुरा हो। मानिसहरू देहको मनोरञ्जनको अति नै लोभ गर्दछन् र देहका प्रकटीकरणहरू धेरै छन्; यसैकारण परमेश्‍वरले मानिसको देहलाई केही हदसम्म तुच्छ ठान्नुहुन्छ। जब मानिसहरूले शैतानका फोहोर र भ्रष्ट थोकहरू फ्याँक्छन्, तिनीहरूले परमेश्‍वरको मुक्ति प्राप्त गर्छन्। तर यदि तिनीहरूले अझै आफूलाई फोहोर र भ्रष्टताबाट अलग गर्दैनन् भने, तिनीहरू अझै पनि शैतानको अधिकार क्षेत्रमा जिइरहेका हुन्छन्। मानिसहरूले गर्ने गुप्त सहायता, छलकपट र कुटिलपन सबै शैतानका कुराहरू हुन्। परमेश्‍वरले दिनुहुने मुक्ति तँलाई शैतानका यिनै कुराहरूबाट मुक्त गर्नका निम्ति हो। परमेश्‍वरको काम गलत हुन सक्दैन; यो सबै मानिसहरूलाई अन्धकारबाट मुक्त गर्नका लागि गरिन्छ। जब तैँले एक निश्चित बिन्दुसम्‍म विश्‍वास गरेको छस् र आफूलाई देहको भ्रष्टताबाट अलग गर्न सक्छस्, र अब उप्रान्त यो भ्रष्टताको बन्धनमा रहँदैनस्, तब के तैँले मुक्ति पाएको हुँदैनस् र? जब तँ शैतानको अधिकार क्षेत्रमा जिउँछस् तब तँ परमेश्‍वरलाई प्रकट गर्न असमर्थ हुन्छस्, तँ कुनै फोहोर वस्तु हुन्छस् र परमेश्‍वरको उत्तराधिकार प्राप्त गर्न सक्दैनस्। तँलाई शुद्ध पारिएपछि र सिद्ध बनाइएपछि, तँ पवित्र हुनेछस्, तँ एक सामान्य मानिस हुनेछस्, र तैँले परमेश्‍वरबाट आशिष् पाउनेछस् र तँ परमेश्‍वरका निम्ति आनन्दको मानिस बन्‍नेछस्” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका वचनहरूबाट मैले बुझेको कुरा भनेको हामीसँग ईर्ष्यालु सङ्घर्ष तथा अन्तरवैयक्तिक विवाद हुन्छन् किनभने हामी शैतानबाट भ्रष्‍ट बनाइएका छौँ, र हामी सबै कपटी र दुष्‍ट शैतानी स्वभावसँगै बाँच्छौ र धेरै स्वार्थी पनि छौँ। ईर्ष्यालु भएर म जिएको पनि एउटा समय थियो, जसमा म मानिसहरूविरुद्ध निरन्तर योजना बनाउँथे र ख्याति र प्राप्तिका लागि प्रयत्नशील थिए। यसरी जिउनु भनेको पीडादायी हो, तर मैले आफूलाई मुक्त बनाउन सकिनँ। म अलिकति परिवर्तन हुनसक्नु र त्यो पीडाबाट उम्किनसक्नुमा यसको सम्पूर्ण श्रेय परमेश्‍वरको न्याय र सजायलाई जान्छ।

सन् २०१७ को जुन महिनाको कुरा हो, भेला हुने केही ठाउँहरूका लागि मण्डलीको जीवनको जिम्मेवारीसहित, मलाई मण्डलीमा टोली अगुवाको कर्तव्य दिइएको थियो। उक्त कर्तव्य पाएकोमा म एकदमै खुशी थिए र परेमश्‍वरले मलाई उठाउँदै हुनुहुन्छ, र परमेश्‍वरको प्रेमलाई तिर्न मैले कर्तव्यलाई राम्ररी निभाउनुपर्छ भन्ने भान भएको थियो। त्यसपछिका भेलाहरूमा म सङ्गतिमा एकदमै सक्रिय भएँ र जब मैले दाजुभाइ र दिदीबहिनीहरूले समस्या भोगेको, वा खराब अवस्थामा देख्थेँ, म सङ्गति गर्नका लागि परमेश्‍वरका वचनहरू खोज्थेँ र समस्याको समाधान गर्थे। केही समयपछि अरुले मलाई सकारात्मक रूपमा लिन थाले र भेलाहरूमा सङ्गतिको माध्यमबाट म व्यावहारिक सवालहरूको समाधान गर्नसक्छु, म मेरो कर्तव्यको लागि जिम्मेवारी लिन्छु र दाजुभाइ तथा दिदीबहिनीप्रति मायालु छु भनेर भनेँ। यो सुनेपछि म आफूसँग एकदमै खुशी भए।

त्यसको केही समयपछि, मैले मण्डलीको अगुवाका लागि चुनाव हुँदैछ भन्ने कुरा सुनेँ र सोचेँ, “सबैले मेरो बारेमा राम्रो सोच्छन्, त्यसैले यो पदका लागि म योग्य हुनसक्छु। यदि म निर्वाचित भएँ भने, दाजुभाइ र दिदीबहिनीहरूले त मलाई झनै धेरै आदर गर्नेछन्।” पछि, चुनावबाट म र सिस्टर याङ्ग दुवै मनोनित भयौँ। उनले मभन्दा अलिकति धेरै मत पाएकी थिइन् जसले गर्दा म अलिकति झस्किएँ। मैले सोचेँ, “म मेरो कर्तव्यप्रति जिम्मेवार छु र म व्यावहारिक काम गर्नसक्छु। उनले मभन्दा धेरै मत कसरी ल्याउन सक्छिन्?” तर त्यसपछि मैले सोचेँ, “यो मनोनयन मात्रै हो, अन्तिम निर्वाचन होइन। मसँग अझै मौका बाँकी छ। मैले आफूलाई अब सत्यताबाट सुसज्जित बनाउनुपर्छ र अरुलाई उनीहरूको जीवन प्रवेशमा भएका कठिनाइहरू समाधान गर्न अझ धेरै सहयोग गर्नुपर्छ ताकि मेरो तुलनामा उनीसँग केही पनि छैन भनेर सबैले देखुन्, त्यसपछि त म निर्वाचित हुने पक्का!” अघिल्लो भेलामा सिस्टर वाङ्गले ल्याएको एउटा समाधान हुन नसकेको समस्याको बारेमा मैले सोचेँ, त्यसैले उनीसँगको अर्को सङ्गतिका लागि उपयुक्त हुने परमेश्‍वरका केही वचनहरू हतार-हतार तयारी गरे। जब भेला हुने दिन आयो, म हाम्रो बैठक स्थलमा गए, तर म पुग्दानपुग्दै मैले सिस्टर वाङ्गसँग सिस्टर याङ्गले सङ्गति गरेको देखेँ। म एकदमै दुःखी भए। मैले सोचेँ, “म आज यहाँ सङ्गतिमा उनको समस्या समाधान गर्न आएकी थिएँ र तिमीले पहिले बाजी मार्‍यौँ! यदि तिमीले यसको समाधान गरिसक्यौँ भने म के गर्न सक्छु भनेर कसरी देखाउन सक्छु?” सिस्टर याङ्गको सङ्गतिपछि सिस्टर वाङ्गको अनुहारमा निश्चय नै मुस्कान छायो र सहमतिमा अन्य दाजुभाइ र दिदीबहिनीहरूले टाउको हल्लाए। यो हेर्न मलाई वास्तवमै खुशी लागेन। उनले मेरो महिमा लुटिन् भनेर सोच्दै, म सिस्टर याङ्गप्रति ईर्ष्यालु भए। मैले सोचेँ, “यो भेलामा तिमी आउनुअघि, सबैले मेरो सङ्गति सुन्न चाहान्थे। तर अहिले सबैजना तिमीलाई नै मान्छन् र मेरो बारेमा अलिकति पनि सोच्दैनन्।” त्यति बेला सबैजना सङ्गतिमा खुशी-खुशी सहभागी भएका थिए, तर मैले त्यो सहन सकिन र बाहिर निस्किए।

जब म घर पुगेँ म खाटमा दुःखी हुँदै बसेँ, जति त्यसको बारेमा चिन्ता गर्थेँ, उति नै दुःखी हुन्थिएँ। मैले सोचेँ, “यदि यस्तै चलिरह्यो भने, अगुवा हुने मेरो सम्भावना एकदमै झिनो बन्नेछ। यसरी हुँदैन, म सङ्गतिमा अझै सक्रिय हुनैपर्छ। अब पनि म उनीसँग हारिरहन सक्दिनँ।” पछि चिनियाँ कम्युनिस्ट पार्टीले गरेको अत्याचारलाई लिएर सिस्टर जियाङ्ग व्यग्र र आफ्नो कर्तव्यको दिशामा लाचार रहेका भएको पाएँ, अनि भेला अघि नै उनीसँग सङ्गति गर्न मैले परमेश्‍वरका केही वचनहरू हतार—हतार खोजी गरेँ। भोलिपल्ट म भेला हुने ठाउँमा अगाडि नै पुगेँ, तर अचम्म, सिस्टर याङ्ग त मभन्दा पनि अगाडि नै त्यहाँ पुगिसकेकी रहिछन् र सिस्टर जियाङ्गसँग सङ्गति गर्दै रहिछिन्। म निराश बनेँ र सोचेँ, “तिमीले यस्तो फेरि पनि कसरी गर्न सक्यौ? तिम्रो सङ्गतिमा के कस्तो कमजोरी छ भनेर मैले हेर्नैपर्छ। तिम्रो सङ्गतिले सबैकुरा समेट्छ भनेर म विश्‍वासै गर्न सक्दिन।” नचाहेरै पनि, म उनले के भन्छिन् भनेर उनीहरूको छेउमा गएर बसेँ। जब मैले सुने, मैले सिस्टर याङ्गले परमेश्‍वरको वचनहरूको सन्दर्भमा अभ्यासका केही मार्गहरूको बारेमा सङ्गति गरेको पाएँ, तर उनले सिस्टर जियाङ्गको कमजोरी र नकारात्मकताको मूल कारणको बारेमा कुरा गरेकी थिइनन्। मैले सोचेँ, “मेरो बुझाइ बताउन र सिस्टर याङ्गको प्रभाव घटाउनका लागि मैले यो मौकालाई भरपूर प्रयोग गर्नुपर्छ।” यो क्षणमा, मैले यसो भन्दै मेरो सङ्गति सुनाउन हतारिएँ, “सिस्टर, नकारात्मक अवस्थाको समाधान गर्नका लागि अभ्यासको पथ मात्र पर्याप्‍त हुँदैन। परमेश्‍वरले उहाँबाट छानिएका मानिसहरूलाई सिद्ध पार्न ठूलो रातो अजिङ्गरलाई प्रतिभारको रूपमा कसरी प्रयोग गर्नुहुन्छ भन्नेसँग सम्बन्धित सत्यताको बुझाइ पनि हामीसँग हुनुपर्छ। परमेश्‍वरको कार्य, सर्वशक्तिमान् क्षमता र बुद्धिको बुझाइले मात्रै हामी नकारात्मक अवस्थाबाट बाहिर आउन सक्छौँ। आऔँ परमेश्‍वरका केही वचनहरू सँगै पढौँ।” सिस्टर जियाङ्गले आफ्नो टाउको हल्लाउँदै गर्दा, मैले छड्के नजर सिस्टर याङ्गतिर घुमाए र उनलाई अलि पर अप्ठ्यारो मान्दै बसेको देखेँ। मैले भर्खरै युद्ध जितेको जस्तो महसुस गरेँ र सोचेँ, “मानिसहरूले तुलना गर्ने हो भने कसको सङ्गति वास्तवमा प्रभावकारी छ भनेर देख्न सक्छन्। म मेरो शिरलाई फेरि उठाउन सक्छु, र यसले म खराब छुइनँ भनेर प्रमाणित गर्छ।” त्यसपछि म मेरो कर्तव्यमा झन् धेरै सक्रिय हुन थालेँ। कोही खराब अवस्थामा छ वा अप्ठ्यारोको सामना गरेरहेको छ भनेर सुन्ने बित्तिकै, म अलिकति समय खेर नफाली परमेश्‍वरका वचनहरू खोज्थेँ, टिपोट गर्थे, र उनीहरूसँग सङ्गति गर्थे। जब कसैले सहमतिमा टाउको हल्लाउँथ्यो रोमाञ्चित हुन्थे, र जब कुनै पनि प्रतिक्रिया आउँदेनथ्यो म सहनै नसक्ने गरी व्यग्र हुन्थे, म जति धेरै आकुल हुन्थिए, अरुको अवस्था बुझ्न वा समाधान गर्न त्यति नै अक्षम हुन्थे। म झन्-झन् थकित महसुस गर्थे, र सोच्थेँ, “यदि यसरी नै चलिरह्यो भने दाजुभाइ र दिदीबहिनीहरूले मसँग सत्यताको वास्तविकता छैन भनेर जरुर भन्नेछन् र उनीहरूले मलाई अगुवाको रूपमा निर्वाचित गराउने छैनन्।” विशेषगरी मैले सिस्टर याङ्गले दाजुभाइ तथा दिदीबहिनीहरू सहमत हुने व्यावहारिक सङ्गति गरेको देखेँपछि, म झनै क्षुब्ध भए। मेरो ईर्ष्या र यसलाई स्वीकार गर्न नसक्ने मेरो अक्षमता सतहमा आयो। मैले उनलाई घृणा गर्न थालेँ र उनीसँग बोल्न पनि मन लाग्न छोड्यो। म ख्याति र प्राप्तिको लागि लडाइँ गरिरहेको अवस्थामा थिए। यो मेरो लागि एकदमै पीडादायी थियो। मैले परमेश्‍वरका वचनहरूबाट कुनै पनि अन्तर्दृष्टि पाइरहेकी थिइनँ, र प्रार्थना गर्दा म गर्नका लागि मात्रै प्रार्थना गर्थें र मलाई म परमेश्‍वरबाट टाढा-टाढा जाँदैछु भन्ने महसुस भयो।

पछि मैले परमेश्‍वरको प्रार्थना गरेँ र उहाँको अन्तर्दृष्टिका लागि अनुरोध गरेँ ताकि म मेरो भ्रष्‍ट स्वभाव बुझ्न र त्यो खराब अवस्थाबाट बाहिर आउन सकुँ। मेरो भ्रष्‍ट अवस्थाको बुझाइ मैले परमेश्‍वरका वचनहरूबाट मात्रै पाएँ। यी वचनहरूले यसो भन्छन्: “कतिपय मानिसहरू आफूभन्दा अरू असल र उच्‍च छन्, आफ्नोको बेवास्ता हुँदा अरूले भने सम्मान पाउनेछन् भनेर सधैँ डराइरहेका हुन्छन्। यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बाटोतर्फ लैजान्छ। के यो आफूभन्दा बढी सक्षम मानिसहरूको ईर्ष्या गर्नु होइन र? के यस्तो व्यवहार स्वार्थी र घृणायोग्य छैन र? यो कस्तो प्रकारको स्वभाव हो? यो दुराशययुक्त छ! आफ्‍ना चासोहरूका बारेमा मात्र सोच्ने, आफ्नो मात्र चाहना पूरा गर्ने, अन्य व्यक्तिहरूको कर्तव्यहरूको बारेमा वा परमेश्‍वरको घरको हितको बारेमा केही नसोच्ने—यस्ता मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न। यदि तिमीहरू परमेश्‍वरको इच्‍छालाई साँच्‍चै उचित ध्यान दिन सक्षम छौ भने, तिमीहरूले अरू मानिसहरूलाई उचित व्यवहार गर्न सक्‍नेछौ। यदि तैँले असल व्यक्तिको पक्षमा वकालत गर्छस् र त्यस व्यक्तिलाई मलजल वा जगेर्ना गरी सक्षम तुल्याउँछस र परमेश्‍वरको घरमा प्रतिभा भएको अर्को व्यक्ति थपिँदा, के तेरो काम सहज हुनेछैन र? के तँ यो कर्तव्यमा तेरो आफ्‍नो बफादारिताको स्तरमा बाँचेको हुनेछैनस् र? यो परमेश्‍वरको अघि असल कार्य हो; अगुवा बन्‍ने व्यक्तिमा हुनुपर्ने न्यूनतम विवेक र समझ यही हो” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरू पढेँपछि म लज्जित भएँ र सबै ईर्ष्यालु कुराहरू, मैले ख्याति र प्राप्तिका लागि गरेका सबै सङ्घर्षको बारेमा सोचेँ। मण्डलीमा अगुवा चुन्नका लागि निर्वाचन हुँदैछ भन्ने सुन्नासाथ मलाई उक्त पदका लागि एकदमै ठूलो चाह थियो, र मनोनयनका दौरान जब सिस्टर याङ्गले मभन्दा बढी मत पाएको मैले देखेँ मैले उनलाई प्रतिद्वन्द्वीको रूपमा हेर्न थाले, चुपचाप उनीविरुद्ध लड्दै र प्रतिस्पर्धा गर्दै। सत्यको बारेमा सङ्गतिमार्फत दाजुभाइ र दिदीबहिनीहरूको समस्या उनले समाधान गरेको देख्दा मलाई ईर्ष्या लाग्यो। उनले मेरो महिमा चोरेको जस्तो, नेतृत्वका लागि मेरो मौकामाथि धावा बोलेको जस्तो मैले ठानेँ। उनको सङ्गतिमा गल्ती र कमजोरी खोज्दै, म उनीविरुद्ध चुपचाप लड्न थालेँ। आफूलाई बढाइचढाइ गर्दै म उनलाई गोप्य रूपमा सानो देखाएँ, र उनको कर्तव्यको दौरान उनको सकारात्मकतालाई घटाएँ। जब उनलाई जित्न सक्दिन भन्ने मलाई आभाष भयो म उनीसँग चिढिन थालेँ र उनको कुरामा सहमत पनि हुन मन लागेको थिएन। म ख्याति र प्राप्तिका लागि प्रयत्नशील थिए र मेरो कर्तव्यको दौरान ईर्ष्यालु भएकी थिए। मैले उनको निन्दा गरेँ र उनलाई बहिष्कार गरेँ। मैले शैतानी व्यवहार मात्रै देखाएँ। म एकदमै स्वार्थी, नीच, र दुष्‍ट थिए। म मेरो जीवनलाई शैतानी स्वभावहरूमा आधारित बनाइरहेकी थिए, अरुलाई हानि मात्रै नभई, क्षुब्ध र पीडामा जिउँदै थिए। यसले मलाई तीन राज्यहरूको झ्यौ युको प्रेम कथाको याद दिलायो। ऊ एकदमै सङ्कीर्ण थियो, सधैँ झुजे लियाङ्गको ईर्ष्या गरिरहने, र मृत्यु हुनुभन्दा ठीक अगाडि उसले भन्यो, “लुको जन्म भएपछि, लियाङ्गको के आवश्यकता छ र?” उ रिस लिएरै मर्‍यो। के ती ईर्ष्याका डरलाग्दा परिणाम थिएनन् र? म उस्तै थिएँ भनेर मैले बोध गरेँ, म हैसियत पाउनका लागि मेरा प्रयासहरूमा ईर्ष्यालु थिएँ, यसले मेरो आफ्नै जीवन प्रवेशलाई मात्रै रोकिरहेको थिएन, बरु अरुलाई पनि हानि पुर्‍याइरहेको थियो। मसँग मानवता पूर्ण रूपमा थिएन। यो खराब र परमेश्‍वरको लागि घृणायोग्य थियो। वास्तवमा, मेरा कमजोर पक्षहरूलाई सुधार गर्नका लागि उनको गुणबाट सिक्ने आशा गर्दै, परमेश्‍वरले मलाई मभन्दा उच्च क्षमता भएको व्यक्तिसँग नजिकै रहने प्रबन्ध मिलाइदिनुभएको थियो। तर मैले लडाइँ र तुलना मात्रै गरेँ। अन्त्यमा मैले केही पनि प्राप्‍त गरिनँ र एकदमै पीडामा थिएँ। म एकदमै मूर्ख थिएँ। अनि, परमेश्‍वरको घरमा सत्यताको शासन चल्छ, र अगुवाहरूको चयनका लागि सिद्धान्तहरू छन्। कम्तीमा पनि, सत्यतालाई स्वीकार तथा अभ्यास गर्ने असल मानवता भएका केही व्यक्तिहरू छन्, तर, म सधैँ ईर्ष्यालु थिए, ख्याति र प्राप्तिका लागि सधैँ प्रतिस्पर्धा गरे, र कुनै पनि मानवता जिइरहेकी थिइनँ। यसले मलाई अगुवाको लागि अयोग्य बनायो। मैले लड्न रोक्नुपर्छ, सत्यको अभ्यासमा केन्द्रित हुनुपर्छ र परमेश्‍वरका वचनहरूअनुसार जिउनुपर्छ भन्ने मलाई थाहा थियो। त्यो मात्रै उपयुक्त मार्ग थियो। यो सबै बुझेपछि मैले साँच्चै हलुका महसुस गरेँ।

निर्वाचनको दिनमा मैले यो भनेर प्रार्थन गरेँ: “हे परमेश्‍वर! परिणाम जे भए पनि, म हजुरको आज्ञा मान्न इच्छुक छु, र म निष्पक्ष रूपमा मत हाल्छु।” तर जब वास्तवमै मत हाल्ने समय आयो म अझै हिचकिचाइरहेकी थिएँ। मैले सोचेँ, “यदि मैले सिस्टर याङ्गलाई मत दिएँ र उनले निर्वाचन जितिन् भने, मेरो बारेमा अरुले के सोच्लान्? उनीहरूले म उनको बराबरी होइन भनेर पक्कै भन्नेछन्।” त्यति नै बेला मेरो दिमागमा परमेश्‍वरका यी वचनहरू आए: “तैँले यी कुराहरूलाई छोडिदिन र पन्छाउन, अन्य व्यक्तिहरूलाई सिफारिस गर्न, अनि तिनीहरूलाई माथि उठ्न दिन सिक्नुपर्छ। तैँले माथि उठ्ने वा गौरव प्राप्त गर्ने अवसर भेटाएको बेलामा फाइदा लिनको लागि संघर्ष वा हतार गर्ने नगर्। तैँले पछि हट्न सिक्नुपर्छ, तर आफ्नो कर्तव्य निर्वाह गर्न भने ढिलाइ गर्नु हुँदैन। यस्तो व्यक्ति बन्नू जो चुपचाप गुमनाम रहेर काम गर्छ, र जसले बफादारी पूर्वक आफ्नो कर्तव्य निर्वाह गरिरहँदा अन्य व्यक्तिहरूलाई धाक देखाउँदै हिँड्दैन। तैँले आफ्नो प्रतिष्ठा र हैसियतलाई जति धेरै छाडिदिन्छस्, र तैँले आफ्ना चासोहरूलाई जति धेरै छाडिदिन्छस्, तँ त्यति नै धेरै शान्त हुनेछस् र तेरो हृदयभित्र त्यति नै धेरै ठाउँ खुला हुनेछ अनि तेरो अवस्था त्यति नै धेरै सुध्रनेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। यसले मैले सोचेँ, “मैले परमेश्‍वरका वचनहरूको अभ्यास गर्नुपर्छ। म मेरो प्रतिष्ठा र हैसियतका लागि बाँचिरहन सक्दिनँ।” मैले सिस्टर याङ्गको क्षमता राम्रो छ र उनको सङ्गति पनि व्यावहारिक छ, त्यसैले उनलाई अगुवाको रूपमा पाउनु मण्डलीका साथै दाजुभाइ र दिदीबहिनीहरूको जीवन प्रवेशका लागि लाभदायक हुन्छ भनेर सोचेँ। मैले सत्यको अभ्यास गर्नुथियो र मण्डलीको हितलाई कायम राख्नुथियो। अनि त्यसैले, मैले उनैलाई मत दिएँ। उनी अगुवाको रूपमा निर्वाचित भइन् र यो कुरालाई लिएर म एकदमै शान्त र स्थिर थिएँ। मैले अन्ततः सत्यको अभ्यास गर्न पाएँ जस्तो महसुस गरेँ। परमेश्‍वरलाई धन्यवाद होस्।

अलिपछि, सन् २०१८ को अप्रिलमा, मण्डलीका कामका लागि जिम्मेवार अन्य केही दाजुभाइ तथा दिदीबहिनीहरूसँग काम गर्ने गरी मलाई मण्डलीको अगुवाको रूपमा छनौट गरियो। शुरुमा, हामीले मण्डलीका सबै कामका बारेमा छलफल गर्‍यौँ र सहज तरिकाले सहकार्य गर्‍यौँ। तर केही समयपछि, हाम्रो लेखन कार्यको अभिभारा सम्हाल्दै आएकी सिस्टर लिसँग राम्रो क्षमता भएको र उनले कुराहरू पनि चाँडै सिक्नसक्ने कुरा मनन गरेँ। उनको सङ्गति अरुका लागि अन्तर्दृष्टियुक्त र शैक्षिक हुन्थ्यो। म उनको साँच्चै प्रशंसा गर्थेँ तर केही ईर्ष्या पनि लाग्यो। उनीभन्दा पछि पर्नु नपरोस् भनेर केही सीप र सिद्धान्त सिक्नका लागि, उनको कार्यक्षेत्रमा पर्ने कामहरूमा म सहभागी हुने बाटो खोज्न थालेँ। एकदिन मैले हाम्रो अगुवाको चिठ्ठी पाएँ जसमा अर्को क्षेत्रको मण्डलीको एउटा काम गर्नका लागि कोही चाहिएको र यसका लागि सिस्टर ली ठीक रहे, नरहेको कुरा सोधिएको थियो। अगुवाले मलाई उनको लेखाजोखा गर्न पनि आग्रह गरिएको थियो। मेरो ईर्ष्या बढेर आकाश छोयो, र मैले सोचेँ, “उनीहरू सिस्टर ली लाई अगाडि बढाउन चाहान्छन्। उनीसँग राम्रो क्षमता छ र उनी कुराहरू पनि चाँडै सिक्छिन्, तर उनी विश्‍वासी भएको धेरै समय भएको छैन र उनको जीवन प्रवेश पनि सतही छ। उनीसँगको तुलनामा म कहाँ पछि परेँ र? मलाई किन नपठाउने? यदि सिस्टर लीले त्यो भूमिकामा काम गरिन् भने, अरुले मेरो बारेमा के सोच्लान्? उनीहरूले पक्कै उनलाई नै मभन्दा राम्रो ठान्नेछन्।” यी सोचहरूले मलाई झन्‌भन्दा झन् असहज बनायो, र त्यसपछि मैले उनलाई देख्दा नदेखेजस्तो गरेँ। मैले गरेको यस्तो व्यवहार उनलाई अप्ठ्यारो भयो र पहिले जस्तो उनले मसँग कुराहरू छलफल गर्न छोडिन्। केही दिनपछि मैले दाजुभाइ र दिदीबहिनीहरूबाट सिस्टर लीको लेखाजोखाको नतिजा पाएँ, र सबै सकारात्मक कुरा देख्दा, उनीहरूले मलाईभन्दा राम्रो कुरा भन्दा, मलाई साँच्चै ईर्ष्या लाग्यो। म अगुवा थिएँ, तर मैले मेरो सहकर्मी सरह पनि भइनँ। मेरो लागि यो कति लाजमर्दो थियो! यसको बारेमा मैले सोच्दा मैले झनभन्दा झन् असहज महसुस गरे। अर्की सिस्टरलाई सुनाउनका लागि मैले कुरा बनाएँ, “तिम्रो लेखाजोखा के हो यस्तो? तिमीसँग कुनै विवेक छैन। सिस्टर लिले प्रगति गरेकी हुन्, तर उनको जीवन प्रवेश सतही छ। तिमीले उनी एकदमै ठीक रहेको जस्तो देखायौ, तर यदि उनी अर्को मण्डलीमा गइन् र उनले व्यावहारिक काम गर्न नसकेर उनीहरूको काममा ढिलाइ भयो भने, त्यो दुष्ट्याइ तिम्रो भागमा आउनेछ!” मबाट यस्तो कुरा सुनेपछि उनी अलिकति आत्तिइन्। उनले वास्तविक परिस्थितिको आधारमा लेखेको तर सम्पूर्ण कुरा नहेरेको, र उनले यसबारे फेरि विचार गर्ने कुरा बताइन्। मैले जे गर्न चाहेकी थिएँ त्यो मैले गरेँ, तर पनि म खुशी हुन सकिनँ। विशेषगरी, जब मैले सिस्टर ली लाई देखेँ, मलाई साह्रै लज्जाबोध भयो र मलाई साँच्चै ग्लानी भयो। मैले केही नराम्रो गरेकी थिएँ, केही लाजमर्दो, र मैले उनको आँखामा आँखा मिलाएर हेर्न सकिनँ। म अलिकति निराश भएको देखेर, उनी मतिर आइन् र चिन्ता गर्दै भनिन्, “केही नराम्रो भयो र?” उनले त्यसो भनेको सुन्दा मलाई झनै धेरै ग्लानी महसुस भयो, त्यसैले मैले हिकहिकाउँदै भने, “अ-अ,” त्यसपछि म अर्को कोठातिर दौडिएँ र परमेश्‍वरको प्रार्थना गर्न घुँडा टेकेँ। मैले भने, “हे परमेश्‍वर, म कति धेरै मूर्ख छु। सिस्टर ली को बारेमा सबैको मूल्याङ्कन देखेँपछि मलाई उनको ईर्ष्या लाग्यो र उनको ढाड पछाडि उनलाई खसाल्ने पनि काम गरेँ। परमेश्‍वर, मलाई थाहा छ तपाईँ यस्ता कुराहरूलाई घृणा गर्नुहुन्छ, तर म मेरो भ्रष्‍ट स्वभावले बाध्य छु। मैले आफूलाई सम्हाल्न सकिनँ। परमेश्‍वर, मलाई अन्तर्दृष्टि दिनुहोस्, ताकि म आफूलाई साँच्चै चिन्न सकुँ र मेरो भ्रष्‍ट स्वभावअनुसार जिउन बन्द गर्न सकुँ।” प्रार्थना गरेपछि केही हकुला महसुस गर्दै मैले कम्प्युटर खोले र परमेश्‍वरका वचनहरूको एक जोडी अनुच्छेद पढेँ।

परमेश्‍वरका वचनहरूले भन्छ, “यदि केही मानिसले कसैलाई आफूभन्दा अझ असल देखे भने, तिनीहरूले उनीहरूलाई दमन गर्छन्, अरूले तिनीहरूलाई धेरै ठूलो रूपमा नहेरून्, र कसैभन्दा कोही राम्रो छैन भनी देखाउन तिनीहरूको बारेमा झूटो हल्ला फैलाउँछन् भने, त्यो अहङ्कार र स्व-धार्मिकता साथै धूर्तता, छलीपन र कुटिलपनको भ्रष्ट स्वभाव हो, र यी मानिसहरू आफ्ना लक्ष्यहरू प्राप्त गर्न कुनै कुरामा रोकिँदैनन्। तिनीहरू यस्तै प्रकारले जिउँछन् र अझै पनि तिनीहरू आफूलाई महान् हुन् र तिनीहरू असल मानिसहरू हुन् भनी सोच्छन्। तापनि, के तिनीहरूमा परमेश्‍वरको भय मान्ने हृदय हुन्छ? सबैभन्दा पहिले, यी विषयहरूका प्रकृतिहरूको दृष्टिकोणबाट भन्नुपर्दा, के यस तरिकाले काम गर्ने मानिसहरूले आफूलाई उचित लागेअनुसार कार्य गर्दैनन् र? के तिनीहरूले परमेश्‍वरको परिवारको बारेमा विचार गर्छन्? तिनीहरू परमेश्‍वरको परिवारले भोग्न पर्ने हानिको कुनै परवाह नगरी आफ्नै भावनाहरूको बारेमा मात्र सोच्छन् र केवल आफ्ना लक्ष्यहरू हासिल गर्न चाहन्छन्। यस्ता मानिसहरू अहङ्कारी र आफैलाई सोझो ठान्ने मात्र हुँदैनन्, तिनीहरू स्वार्थी र घृणित पनि हुन्छन्; तिनीहरू परमेश्‍वरको अभिप्रायलाई पटक्कै ध्यान नदिने हुन्छन्, र निस्सन्देह, यस्ता मानिसहरूमा परमेश्‍वरको भय मान्ने हृदय हुँदैनन्। यसैकारण, कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी तिनीहरू आफूले जे चाहन्छन् त्यही गर्छन् र कुनै कारणविना लापरवाही काम गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्ता मानिसहरूले कस्ता-कस्ता नतिजाहरू भोग्छन्? तिनीहरू समस्यामा हुनेछन्, हैन? यसलाई सरल रूपमा भन्नुपर्दा, त्यस्ता मानिसहरूमा व्यक्तिगत ख्याति र हैसियतका निम्ति अति नै बढी जोस हुन्छ र अति नै बलियो चाहना हुन्छ; तिनीहरू अति नै छली र विश्‍वासघाती हुन्छन्। यसलाई अझ कठोर रूपमा भन्नुपर्दा, मुख्य समस्या के हो भने, त्यस्ता मानिसहरूको हृदय अलिकति पनि परमेश्‍वरको भय मान्ने हुँदैन। तिनीहरू परमेश्‍वरको भय मान्दैनन्, तिनीहरू आफैलाई अत्यन्त महत्त्वपूर्ण ठान्छन्, र तिनीहरू आफ्नो हरेक पक्षलाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर सबैभन्दा कम उल्लेखयोग्य र अति नगण्य हुनुहुन्छ, र तिनीहरूको हृदयमा परमेश्‍वरको कुनै हैसियत नै हुँदैन। जुन व्यक्तिहरूको हृदयमा परमेश्‍वरका निम्ति कुनै स्थान हुँदैन, र जसमा परमेश्‍वरप्रति कुनै आदर हुँदैन, के तिनीहरूले सत्यतामा प्रवेश प्राप्त गरेका हुन्छन्? (हुँदैनन्।) त्यसैले, जब तिनीहरू विशेष रूपले खुसी हुँदै यताउता गएर आफूलाई व्यस्त राख्छन् र धेरै ऊर्जा खर्च गर्छन्, तब तिनीहरूले के गरिरहेका हुन्छन्? त्यस्ता मानिसहरूले परमेश्‍वरको निम्ति अर्पित हुन आफूले सबै कुरा त्यागेका र धेरै दुःख भोगेका समेत दाबी गर्छन्, तर वास्तवमा तिनीहरूका सबै कार्यहरूका अभिप्राय, सिद्धान्त र उद्देश्य आफ्नै फाइदाका लागि हुन्छन्; तिनीहरूले केवल आफ्नै व्यक्तिगत हितको रक्षा गर्ने कोसिस मात्रै गरिरहेका हुन्छन्। के तिमीहरू यस किसिमको मानिस डरलाग्दो हुन्छ भनी भन्छौ, कि भन्दैनौ? परमेश्‍वरलाई आदर नगर्ने मानिस कस्तो किसिमको व्यक्ति हो? के तिनीहरू अहङ्कारी होइनन्? के तिनीहरू शैतान होइनन्? कस्ता-कस्ता कुराहरूले परमेश्‍वरलाई आदर गर्दैन? जनावरहरू बाहेक, परमेश्‍वरलाई आदर नगर्नेहरूमा सबै भूतात्माहरू, शैतान, प्रधान स्वर्गदूत र परमेश्‍वरसँग झगडा गर्नेहरू पर्छन्” (आखिरी दिनहरूका ख्रीष्टका वार्तालापहरूका अभिलेखहरूको “आफ्नो विश्‍वासमा सही मार्गमा हुनका निम्ति आवश्यक पाँच अवस्था”)। “मानिसको भ्रष्‍ट स्वभाव उसलाई शैतानद्वारा दूषित बनाइएको र कुल्चीमिल्ची गरिएको कुराबाट, शैतानले उसको सोचविचार, नैतिकता, अन्तर्दृष्टि र चेतनामा चोट पुर्‍याएको असाधारण हानिबाट उत्पन्‍न हुन्छ। मानिसका आधारभूत कुराहरू शैतानद्वारा भ्रष्‍ट बनाइएको कारण यस्तो भएको हो, र तिनीहरू परमेश्‍वरले तिनीहरूलाई मौलिक रूपमा सृष्‍टि गर्नुभएको जस्तो अवस्थामा पटक्कै छैनन्, त्यसैले मानिसले परमेश्‍वरको विरोध गर्छ र सत्यता बुझ्दैन” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)।

परमेश्‍वरका वचनहरूबाट एकदमै दुःखी र निरुत्साहित भएकी थिएँ। के उहाँले मेरो अवस्थालाई ठ्याक्कै खुलासा गरिदिनुभएको होइन र? जब अगुवाले सिस्टर ली लाई अगाडि बढाउन खोज्दा म ईर्ष्यालु र पूर्वाग्रही भएँ र मैले उनलाई घृणित शैलीमा अवमूल्यन र मूल्याङ्कन गरेँ। त्यो कर्तव्य उनलाई प्राप्‍त नहोस् भनेर मैले गर्नसक्ने सबैकुरा सोचेँ यसमा मण्डलीको हितको बारेमा अलिकति पनि विचार गरिनँ। मलाई चाहिएको कुरा पाउनका लागि मलाई जे गर्न मन लागेको थियो मैले त्यही गरेँ। म घमण्डी, स्वेच्छारी थिए, र परमेश्‍वरका प्रति कुनै आदर थिएन। अझ धेरै मानिसहरू परमेश्‍वरको इच्छाको बारेमा विचार गर्नेछन् र आफ्ना कर्तव्यको पालना गर्नेछन् भनेर परमेश्‍वरले आशा गर्नुभएको छ। सिस्टर ली सँग राम्रो क्षमता थियो र सत्यको अनुसरण गर्नमा केन्द्रित थिइन् भनेर मलाई राम्ररी थाहा थियो, त्यसैले थप तालीमका अवसरले, उनको जीवन प्रवेश र सीपमा प्रगति हुनेछ, र त्यसले मण्डलीको कामलाई फाइदा पुर्‍याउनेछ। तर त्यो कर्तव्यमा उनको नियुक्तिलाई रोक्नका लागि कपटी माध्यमको पनि प्रयोग गर्दै, मेरो आफ्नै प्रतिष्ठा र हैसियतको रक्षाका लागि मैले उनलाई रोकेँ। मैले थाहा पाउनुअघि नै, म शैतानको नोकर भएसकेकी थिएँ र मण्डलीको काममा बाधा पनि पारिरहेकी थिएँ। मैले आफूलाई वास्तवमा दोषी ठहर्‍याएँ। ईर्ष्या परमेश्‍वरको इच्छाविरुद्ध छ भनेर मैले थाहा पाएकी थिएँ, तर यसले मलाई त्यस्तो अमानवीय काम गर्नका लागि डोहोर्‍याउँछ कि म मण्डलीको काममा बाधा पुर्‍याउँछु, दुष्‍ट काम गर्छु, र परमेश्‍वरको विरोध गर्छु भनेर मैले कहिल्यै कल्पना गरेकी थिइनँ। मैले परमेश्‍वरका वचनहरू याद गरे: “मानिसको भ्रष्‍ट स्वभाव उसलाई शैतानद्वारा दूषित बनाइएको र कुल्चीमिल्ची गरिएको कुराबाट।” मैले म सधैँ कसरी ईर्ष्यालु थिए र कोही पनि मभन्दा अब्बल भएको देख्न सक्दिनथेँ भनेर सोचेँ किनभने मेरो सोचाइ र विचार शैतानको विषबाट विकृत भएको थियो, “अरूको होइन, आफ्नो दुनो सोझ्याउनुपर्छ” भने जस्तै। “समस्त ब्रह्माण्डमा, सर्वोच्‍च शासन गर्ने म मात्र हुँ,” र “महापुरुष एक जना मात्रै हुन सक्छ।” यी विषहरूको साथ जिउँदा, म अरुभन्दा माथि हुनुपर्छ भनेर सोच्दै, म कुनै पनि समूहमा आफ्नो बाटो बनाउनका लागि सङ्घर्ष गर्न चाहन्थेँ, र यदि कोही मभन्दा बढी क्षमतावान् नै छ भनेर मैले सोचे पनि म कसैलाई पनि न्यायोचित रूपमा व्यवहार गर्न सक्दिनथें। म ईर्ष्यालु र विभेदक थिएँ, उनीहरूलाई मेरो बाटोको काँडा सम्झिन्थें। म सत्यताको खोजी गर्ने मेरो वरिपरिका मानिसहरूप्रति ईर्ष्यालु, बहिष्कार गर्ने, र प्रतिरोधी थिएँ, उनीहरूको ढाड पछाडि उनीहरूको अवमूल्यन् पनि गर्थेँ। मभित्र मानवता पूर्ण रूपमा अनुपस्थित थियो! म सधैँ आफूलाई विकास गर्न र अरुलाई तल झार्न, लडन, जित्न चाहन्थेँ, र म कसैलाई पनि जित्न दिन्न थिएँ। मलाई सधैँ शान देखाउनु पर्थ्यो। के म जिउँदो शैतान थिइनँ र? त्यसपछि मात्रै मैले देखेँ कि, ती शैतानी विष र जीवनका नियमहरू मेरो निहित प्रकृति भएका थिए। झनभन्दा झन् स्वार्थी, घमण्डी, र दुष्‍ट बन्दै, मैले मेरो जीवन तिनै कुराहरूमा आधारित बनाएकी थिए। यदि मैले परमेश्‍वरसँग आत्मग्लानी गर्न इन्कार गरिरहेकी भए, मलाई थाहा थियो म उहाँबाट घृणित र हटाइने थिएँ। मैले यो सबैकुरा बुझेपछि मलाई साँच्चै डर लाग्यो। म पश्चात्ताप गर्न चाहन्छु, अबदेखि म सत्यताको अभ्यास गर्न प्रयास गर्छु र ती शैतानी विषअनुसार जिउन बन्द गर्छु भनेर उहाँलाई बताउँदै मैले हतार-हतार परमेश्‍वरको प्रार्थना गरेँ।

केही दिनपछि मैले अगुवाको पत्र पाएँ जसमा समग्रमा, सिस्टर ली अर्को मण्डलीमा काम गर्न योग्य छिन् भन्ने लेखिएको थियो। यो पढ्दा मभित्र केही हलचल भएको जस्तो महसुस गरेँ, तर यो मेरो ईर्ष्याले मलाई फेरि प्रभावित पार्न खोजिरहेको छ भनेर मैले तत्कालै बुझेँ। मैले तत्कालै परमेश्‍वरको प्रार्थन गरेँ र आफूलाई त्याग्न इच्छुक भएँ। मेरो प्रार्थनापछि मैले परमेश्‍वरका वचनहरूको थप दुई अनुच्छेदहरू पढेँ। परमेश्‍वर भन्नुहुन्छ, “जब तैँले आफैलाई स्वार्थी र नीच व्यक्तिको रूपमा प्रकट गर्छस्, र यो कुरा थाहा पाएको हुन्छस्, तब तैँले सत्यताको खोजी गर्नुपर्छ: परमेश्‍वरको इच्छा अनुरूप हुनका निम्ति मैले के गर्नुपर्छ? सबैलाई फाइदा हुने तरिकाले मैले कसरी काम गर्नुपर्छ? अर्थात्, तैँले आफ्नै हितका कुराहरू पन्साएर सुरु गर्नुपर्छ, अनि तेरो हैसियतअनुसार अलिअलि गर्दै बिस्तारै तिनलाई तैँले त्याग्नुपर्छ। तैँले एक-दुई पटक यो अनुभव गरेपछि, तैँले ती कुराहरूलाई पूर्ण रूपमा पर पन्साएको हुन्छस्, र तैँले त्यसो गरेपछि त झन्-झन् बढी स्थिर भएको महसुस गर्नेछस्। तैँले आफ्ना रुचिहरूलाई जति धेरै पन्साउँछस्, एक मानिसको रूपमा तँसित विवेक र तर्कशक्ति हुनुपर्छ भनी तैँले त्यति नै बढी महसुस गर्नेछस्। तैँले कुनै स्वार्थी अभिप्रायहरूविना तँ निष्कपट, सोझो व्यक्ति बनिरहेको हुन्छस् भन्‍ने महसुस गर्नेछस्, र तैँले परमेश्‍वरलाई सन्तुष्ट पार्न सम्पूर्ण कामहरू गरिरहेको हुन्छस्। त्यस्तो व्यवहारले तँलाई ‘मानव’ कहलिने योग्यको बनाउँछ, र पृथ्वीमा यस प्रकारले जिएर, तँ खुला र इमानदार भइरहेको छस्, तँ एक सच्‍चा व्यक्ति होस्, तेरो विवेक शुद्ध छ, र तँ परमेश्‍वरले तँलाई प्रदान गर्नुभएका सबै कुराहरूका निम्ति योग्य छस् भन्‍ने तैँले महसुस गर्नेछस्। तँ जति धेरै यस प्रकारले जिउँछस्, तैँले त्यत्ति नै बढी स्थिर र उज्ज्वल महसुस गर्नेछस्। के यसरी तैँले सही मार्गमा पाइला टेकेको हुँदैनस् र?” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। “यदि तिमीहरू परमेश्‍वरको इच्‍छालाई साँच्‍चै उचित ध्यान दिन सक्षम छौ भने, तिमीहरूले अरू मानिसहरूलाई उचित व्यवहार गर्न सक्‍नेछौ। यदि तैँले असल व्यक्तिको पक्षमा वकालत गर्छस् र त्यस व्यक्तिलाई मलजल वा जगेर्ना गरी सक्षम तुल्याउँछस र परमेश्‍वरको घरमा प्रतिभा भएको अर्को व्यक्ति थपिँदा, के तेरो काम सहज हुनेछैन र? के तँ यो कर्तव्यमा तेरो आफ्‍नो बफादारिताको स्तरमा बाँचेको हुनेछैनस् र? यो परमेश्‍वरको अघि असल कार्य हो; अगुवा बन्‍ने व्यक्तिमा हुनुपर्ने न्यूनतम विवेक र समझ यही हो” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरूले अभ्यासको मार्गको स्पष्‍ट रूपरेखा देखाएको छन्। मैले आफ्नो हितलाई त्याग्नुपर्छ र परमेश्‍वरको घरको हितका बारेमा सोच्नुपर्छ। कुनै निश्चित क्षेत्रमा मभन्दा क्षमतावान् व्यक्तिको पक्षमा मैले सिफारिस गर्नुपर्छ ताकि प्रत्येक प्रतिभावान् व्यक्तिले आफ्नो क्षमतालाई परमेश्‍वरको घरमा लगाउन सकुन् र राज्यको सुसमाचारलाई फैलाउन उनीहरूले आफ्नो भूमिका निभाउँन सकुन्। त्यस्तो मानिससँग मात्रै मानवता हुन्छ, र ऊ मात्रै परमेश्‍वरको इच्छाप्रति विचारशील हुन्छ र परमेश्‍वरको घरको हितलाई कायम राख्नसक्छ। उनीहरूले परमेश्‍वरको अनुमति पाउँछन् र त्यो असल कार्य हो। म त्यहीँ साँझ सिस्टर लिलाई भेट्न गए र उनी आफ्नो कामलाई छोडेर अर्को काममा जान इच्छुक छिन् कि भनेर सोधेँ। उनले आफू इच्छुक रहेको कुरा बताइन्, तर विश्‍वासको मार्गमा आफू नयाँ भएको र उनको कद सानो भएकाले राम्रो गर्न नसक्ने पो हो कि भनेर चिन्ता व्यक्त गरिन्। उनको कुरा सुनेपछि, उनलाई झुक्न र परमेश्‍वरलाई आदर गर्न र आफ्नो कर्तव्यमा सत्यका सिद्धान्तहरू खोज्न केन्द्रि रहन प्रोत्साहित गर्दै, मैले परमेश्‍वरको इच्छाका बारेमा उनीसँग सङ्गति गरेँ। केही दिनपछि उनी आफ्नो नयाँ कर्तव्यका लागि बाटो लागिन्। म एकदमै खुशी भएँ, र मैले सत्यताको अभ्यास गर्न सक्षम भएकी महसुस गरेँ र मेरो प्रतिष्ठा र हैसियतका लागि न जिउनु इमानदारी र मर्यादासहित जिउने एक मात्र मार्ग हो। म मेरो हृदयभित्र पूर्ण रूपमा शान्त थिए।

जब म पछाडि फर्केर हेर्छु जब म भ्रष्‍ट स्वाभावअनुसार जिउँदै थिए, सधैँ ख्याति र हैसियतका लागि ईर्ष्यालु थिए र लड्दै थिए, शैतानबाट भ्रष्‍ट बनाइएको र चालिएको थिए, त्यो पीडादायी तरिकाले जिउने तरिका हो भन्ने म देख्छु। मलाई खुलासा गर्न, मुक्ति दिलाउन, परमेश्‍वरले विभिन्न प्रकारका मानिस, कुरा, घटना, र वातावरणको व्यवस्था मिलाउनुभयो। मलाई खुलासा र न्याय गर्न, र पानी दिन र दिगो बनाउन, उहाँले आफ्ना वचनहरूको पनि प्रयोग गर्नुभयो, तबसम्म जबसम्म मसँग अन्ततः मेरो शैतानी प्रकृतिको बारेमा ज्ञान आएन, र ख्याति र प्राप्तिका लागि ईर्ष्या गर्दा र लड्दाका प्रकृति र परिणाम मैले देखिनँ। त्यसपछि मात्रै मैलै अलिकति सत्यको अभ्यास गर्न सकेँ र अलिकति समझ र कारण प्राप्‍त गरेँ। परमेश्‍वरलाई धन्यवाद होस्!


४१. ईर्ष्यालाई महानताले हटाऔं

फु डान, चीन

केही वर्ष पहिले, मण्डलीको अगुवाइका कार्य जिम्मेवारीहरूमा मलाई मद्दत गर्नको लागि सिस्टर जियाओजीलाई हाम्रो मण्डलीमा सरुवा गरिएको थियो। समयसँगै मैले के थाहा पाएँ भने युवा उमेरकै भए पनि उनी राम्रो क्षमता भएकी र धेरै सक्षम थिइन्। समस्याहरू आइपर्दा उनले सत्यताको अभ्यास गर्थिन् र सत्यताको सिद्धान्तहरूको खोजीमा ध्यान केन्द्रित गर्थिन्। म उनको सक्षमता वा कार्य क्षमताको बराबरी थिइनँ। म उनको निकै प्रशंसा गर्दथें र उनी प्रतिभाशाली रहेको महसुस हुन्थ्यो। एकपटक सहकर्मीहरूको बैठकमा एकजना अगुवाले मलाई यो मण्डलीमा सत्यको अनुसरण गर्ने र उच्च क्षमता भएको कोही मानिस छ कि भनेर सोधिन्। मैले उनलाई विना सङ्कोच सिस्टर जियाओजीको सबल पक्षहरूको बारेमा बताएँ। लगत्तै ती अगुवाले उनलाई सहकर्मीहरूको बैठकमा आमन्त्रण गरिन् र उनलाई आगामी धेरै बैठकहरूमा जान पनि अनुरोध गरिन्। मैले बिस्तारै केही असहज महसुस गर्न थालें, मैले सोचें “सँधै बैठकहरूमा उपस्थित हुने म नै थिएँ र अगुवाले मण्डलीको कार्य बारेमा मसँग छलफल गर्थिन्। अहिले उनी जियाओजीलाई जान भनिरहेकी छिन्। लाग्छ उनी जियाओजीलाई प्रशिक्षण दिन खोज्दैछिन्। यदि मलाई थाहा हुन्थ्यो त म उनको बलियो पक्षहरू बताउने नै थिइनँ।” उनको कारणले नै मलाई बिर्सिएको र पछाडि छोडिएको जस्तो मलाई लाग्यो। मलाई झन् झन् नराम्रो लाग्दै गयो र चुपचाप मभित्र एउटा सोच बनिरहेको थियो, ती अगुवाले उनलाई सरुवा गरिदिइन् भने धेरै राम्रो हुन्थ्यो। जबसम्म हामी एकसाथ हुँदैनथ्यौं म उनीभन्दा खराब देखिन्नथें, र तब सायद ती अगुवाले मसँग नै कुराहरूमा छलफल गर्थिन् होली। तर मलाई थाहा भयो जियाओजीलाई यति छिटै सरुवा गरिने छैन। मेरो हृदयमा कुनै भारी चिजले थिचिरहेको जस्तो मलाई लाग्यो। त्यति मात्र होइन, म मान्नको लागि तयार पनि थिइनँ। मैले चुपचाप आफूलाई परमेश्‍वरको वचनहरूमा लगाएँ, तिनलाई अझ धेरै पढें, याद गरें र चिन्तन मनन गरें, ताकि सत्यको सङ्गतिमा उनलाई उछिनेर मैले आफूलाई साबित गर्न सकूँ। तर मेरो मनसाय गलत थियो। मैले त केवल हैसियतको लागि उनीसँग होडबाजी गर्दै थिएँ, त्यसैले मेरो कर्तव्यमा पवित्र आत्माको कार्य थिएन। म कुनै पनि समस्या बुझ्न वा हल गर्न सक्दिनथें।

एकपटक केही सिस्टरहरूलाई मण्डलीको डीकनको रूपमा चुनिए। तर उनीहरू चिन्तित देखिए, जीवन प्रवेश बारेमा अरुको व्यहारिक समस्या हल गर्न आफूहरूमा सत्य पर्याप्त ज्ञान छैन भन्ने उनीहरूमा थियो। उनीहरू यो पद ग्रहण गर्न चाहँदैनथे। यो सुनेर मैले सोचें, “उनीहरूको स्थिति हल गर्न मैले परमेश्‍वरको कुन वचनहरू बारेमा सङ्गति गर्न सक्छु ताकि सबैले सिस्टर जियाओजी मभन्दा धेरै उत्तम छैनन् भन्ने देख्न सकून्।” ती सिस्टरहरूले आफ्नो कुरा सक्ने बित्तिकै, परमेश्‍वरको वचनहरूको केही अंश पढ्नको लागि म दौडें र अनि सङ्गति गर्न लागें। तर म केवल देखावटी गर्न र आफूलाई आदरले हेरियोस् भन्ने चाहन्थें, परमेश्‍वरको अगाडि आफूलाई चुपचाप समर्पित र सत्यको खोजी गरी त्यो समस्याको जड खोज्न होइन। मेरो सङ्गति सतही भइदियो। कुनै प्रतिक्रियाविना उनीहरूलाई त्यहाँ बसेको देख्नु साच्चै नै असहज अवस्था थियो। के भन्ने नभन्ने मलाई नै थाहा भएन। तब सिस्टर जियाओजीले हाम्रो कर्तव्य गर्नुको अर्थमा सङ्गति गर्न थालिन्, र आफ्नो अनुभव तथा बुझाइ र परमेश्‍वरको इच्छाको बारेमा बताइन्। सिस्टरहरूको आँखामा आँसु आयो र त्यो कर्तव्य स्वीकार गर्ने संकल्प गरे। उनीहरूले जियाओजीलाई प्रशंसनीय नजरले हेरेको देख्दा मलाई नमिठो लाग्यो। उनी आउनुभन्दा पहिले सबैले मलाई धेरै स्वीकार्थे तर उनी मण्डलीमा सामेल भएलगत्तै हरेक कुरामा उनी अब्बल हुँदै गइन्। अगुवाले उनलाई महत्व दिइन्, र दाजुभाई तथा दिदीबहिनीहरूले उनलाई आदरले हेर्न थाले, र म आफू लामो समयदेखि अगुवा रहेको भए पनि उनको बराबरी गर्न सकिनँ। अरुले मेरो बारेमा के सोच्छन् होला भन्ने मलाई चिन्ता थियो। के उनीहरूले मसँग सत्यको यथार्थताको कमी छ भन्ने होलान् र? के मैले तुलनात्मक हिसाबले उनलाई राम्रो देखाएँ? त्यो समयमा यही कुराले मेरो सोच खाएको थियो। सिस्टर जियाओजीले मेरो गर्जन चोरिरहेकी छिन् भन्ने मलाई लाग्यो र मैले उनको ईर्ष्या गर्न थालें। कहिलेकाहीं मैले उनलाई हाम्रो मण्डलीबाट बाहिर निकाल्न सके पनि हुन्थ्यो भन्ने मेरो मनमा आउँथ्यो। मैले दिमाग खियाएँ, तर कुनै उपाय निकाल्न सकिनँ। मलाई के पनि लाग्यो भने म परमेश्‍वरबाट टाढा भइरहेको छु र मेरो आत्मा अन्धकारमा खसिरहेको छ। परमेश्‍वरको वचनहरू बारेको मेरो सङ्गतिले उनीहरूलाई कुनै ज्योति दिन सकेन र मैले अरुलाई उनीहरूको समस्यामा मद्दत गर्न सकिनँ। म अझै पनि हरेक दिन आफ्नो कर्तव्य गर्थें, तर म यातना र पीडामा थिएँ। मैले मेरो स्थितिलाई परमेश्‍वरको अगाडि प्रार्थनामा ल्याएँ, उहाँको इच्छा बुझ्ने र मेरो आफ्नै भ्रष्टता थाहा पाउने मार्गदर्शन गर्न उहाँसमक्ष अनुनय गरें।

पछि मैले परमेश्‍वरको यी वचनहरू पढें: “मण्डली अगुवा बन्‍नको लागि, व्यक्तिले समस्याहरू समाधान गर्न सत्यताको प्रयोग गर्न सिक्‍नुपर्ने मात्रै हुँदैन, उसले त मानिसहरूको प्रतिभा पत्ता लगाएर त्यसको वृद्धि-विकास पनि गर्न सक्‍नुपर्छ, र त्यस्तो व्यक्तिलाई दबाउने वा डाहा गर्ने गर्नु हुँदै हुँदैन। त्यसरी कर्तव्य पूरा गर्नु मापदण्डअनुरूप हुन्छ, र त्यसो गर्ने अगुवा र सेवकहरू मापदण्डअनुसारका हुन्छन्। यदि तँ सबै कुरामा सिद्धान्तहरूअनुसार गर्न सक्‍ने गरी वृद्धि हुन्छस् भने, तँ आफ्‍नो बफादारिताको स्तरमा बाँचिरहेको हुनेछस्। कतिपय मानिसहरू आफूभन्दा अरू असल र उच्‍च छन्, आफ्नोको बेवास्ता हुँदा अरूले भने सम्मान पाउनेछन् भनेर सधैँ डराइरहेका हुन्छन्। यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बाटोतर्फ लैजान्छ। के यो आफूभन्दा बढी सक्षम मानिसहरूको ईर्ष्या गर्नु होइन र? के यस्तो व्यवहार स्वार्थी र घृणायोग्य छैन र? यो कस्तो प्रकारको स्वभाव हो? यो दुराशययुक्त छ! आफ्‍ना चासोहरूका बारेमा मात्र सोच्ने, आफ्नो मात्र चाहना पूरा गर्ने, अन्य व्यक्तिहरूको कर्तव्यहरूको बारेमा वा परमेश्‍वरको घरको हितको बारेमा केही नसोच्ने—यस्ता मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरको वचनहरू तुरुन्त मभित्र प्रवेश गर्यो। तिनले मेरो सही स्थितिको उजागर गरे। मेरो सिस्टरको उच्च क्षमता र व्यवहारिक सङ्गति देख्दा, अगुवाले उनलाई महत्व दिएको र अरुले आदरपूर्वक हेरेको पाउँदा, मलाई डाह भयो, र उनलाई बहिष्कार गरें। उनले चाँडै मण्डली छोडेर गए हुन्थ्यो भन्ने लाग्न थाल्यो। यसले मण्डलीको कार्य वा परमेश्‍वरको घरको हितमा कसरी असर गर्नेछ भन्ने मैले विचार गरिनँ। मैले दुष्टता बाहेक केही देखाइनँ, र खासगरी स्वार्थी र नीच थिएँ। मभित्र सामान्य मानवीयता पनि थिएन। त्यो तरिकाले मेरो कर्तव्य गर्दा परमेश्‍वरलाई घृणा कसरी हुन सक्दैनथ्यो र? मैले आफ्नो कर्तव्यमा पवित्र आत्माको मार्गदर्शन गुमाएँ र म अन्धकारमा खसें। त्यो परमेश्‍वरको धर्मी स्वभाव थियो। त्यसैले मैले परमेश्‍वरलाई प्रार्थना गरें हैसियतलाई छोड्न, सामान्य मानवीय जीवन जिउन, र मेरो सिस्टरसँग मिलेर राम्रोसँग कार्य गर्न मार्गदर्शन गर्न उहाँलाई अनुनय गरें।

तब मैले परमेश्‍वरको यी वचनहरू पढें: “यदि तिमीहरू परमेश्‍वरको इच्‍छालाई साँच्‍चै उचित ध्यान दिन सक्षम छौ भने, तिमीहरूले अरू मानिसहरूलाई उचित व्यवहार गर्न सक्‍नेछौ। यदि तैँले असल व्यक्तिको पक्षमा वकालत गर्छस् र त्यस व्यक्तिलाई मलजल वा जगेर्ना गरी सक्षम तुल्याउँछस र परमेश्‍वरको घरमा प्रतिभा भएको अर्को व्यक्ति थपिँदा, के तेरो काम सहज हुनेछैन र? के तँ यो कर्तव्यमा तेरो आफ्‍नो बफादारिताको स्तरमा बाँचेको हुनेछैनस् र? यो परमेश्‍वरको अघि असल कार्य हो; अगुवा बन्‍ने व्यक्तिमा हुनुपर्ने न्यूनतम विवेक र समझ यही हो” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। मैले अझ धेरै पछुतो र दोषी महसुस गरें। परमेश्‍वरले धेरै मानिसले सत्यको अनुसरण गर्दै माथि उठुन् र परमेश्‍वरसित सहकार्य गरुन् भन्ने चाहनुहुन्छ। म एउटा मण्डली अगुवा थिएँ, तर परमेश्‍वरको हृदयले चाहेको कुरा मसँग थिएन। जब मैले त्यस प्रकारका व्यक्तिलाई मण्डलीमा कार्य गरेको देख्थें, मलाई यस बारेमा बेखुशी मात्र भएन, बरु झन् ईर्ष्यालु भएँ र आफ्नो हैसियतको बारेमा चिन्ता गर्न थालें। मभित्र एउटा व्यक्तिमा हुनुपर्ने आधारभूत विवेक र तर्क पनि थिएन। म एउटा अगुवा हुन पूर्णरूपमा अयोग्य रहेको मैले देखें र आफू कति धेरै स्वार्थी रहेछु भन्नेमा घृणा लाग्यो। सिस्टर जियाओजीसँग राम्रो क्षमता थियो र सङ्गतिमार्फत् समस्याहरू हल गर्थिन्, त्यसैले उनी मण्डलीको कार्य र दाजुभाई तथा दिदीबहिनीहरूको जीवनको लागि असल थिइन्। मैले उनलाई सहयोग गर्नुपर्थ्यो र उनको बलियो पक्षबाट सिक्नुपर्थ्यो। हाम्रो कर्तव्यमा उनीसँग मिलेर राम्रोसँग कार्य गर्नु नै परमेश्‍वरको इच्छालाई बुझ्ने एकमात्र मार्ग थियो। मैले परमेश्‍वरको इच्छालाई बुझे पनि, मभित्र अझै पनि थोरै ईर्ष्या रहेको महसुस गरें जब मैले अरुले सिस्टर जियाओजीलाई स्वीकार गरेको देख्थें, तर म परमेश्‍वरलाई प्रार्थना गर्थे र आफूलाई इन्कार गर्थें। परमेश्‍वरको अगाडि जिउन र आफ्नो कर्तव्य राम्रोसँग गर्न मैले ध्यान केन्द्रित गरें, र कसलाई आदरले हेरियो भन्ने बारेमा धेरै सोच्न छोडिदिएँ, र मैले धेरै कम ईर्ष्यालु भएको महसुस गरें। समस्या आइपर्दा सत्य खोजी गर्न र उनीसँग छलफल गर्न म सक्षम भएँ, र सत्यको सिद्धान्तहरूलाई एकसाथ खोज्दै मेरो कमजोरी हटाउन उनको बलियो पक्षहरूको उपयोग गरें। मैले धेरै स्वतन्त्र र सहज महसुस गरें। केही परिवर्तनको अनुभव गरेपछि, मलाई लाग्यो मेरो ईर्ष्यालु प्रकृतिमा सुधार आएको छ, तर जब मैले अर्को परिस्थितिको सामना गरें, र यसले मेरो शैतानी प्रकृति कति गहिरोसँग गाडिएको छ भन्ने देखायो, म अचम्ममा परें मलाई शुद्ध हुनको लागि अझै धेरै परमेश्‍वरको न्याय र सजायबाट गुज्रनु जरुरी थियो।

एकपटक जियाओजी र म सहकर्मीहरूको एउटा बैठकमा गयौं जहाँ अगुवाले मलाई छोटो अभिवादन गरिन् र त्यसपछि जियाओजीसँग मण्डलीको कार्यमा छलफल गर्न सुरू गरिन्। म केवल छेउमा बसेर पाँचौ चक्का जस्तो महसुस गरिरहेको थिएँ, र मेरो मुड निकै छिटो खराब भयो। मैले जियाओजीतिर असन्तुष्ट नजरले हेरें र शंकालु हुन बाहेक केही गर्न सकिनँ, मैले सोचें, “अब अगुवाले मभन्दा बढी तिमीलाई महत्व दिन्छिन्। तिमी मण्डलीमा र अगुवाको आँखामा सुनको बच्चा हौं, र म केवल तुलनात्मक हिसाबले तिमीलाई राम्रो देखाउँछु।” पछि मैले सुनें कि ती अगुवाले जियाओजीलाई अर्को क्षेत्रमा प्रवचनमा उपस्थित हुने र केही प्रशिक्षण लिने व्यवस्था गरेकी रहिछन्। यो सुनेर मलाई बिल्कुलै खुशी लागेन। “उनले किन जियाओजी जाउन् भन्ने चाहिन्, म होइन?” मैले सोचें। “के म त्यति खराब छु? के म थोरै प्रशिक्षणको लायक पनि छैन र?” मलाई लज्जित महसुस भयो र मलाई चिसो पानीले भिजाएको जस्तो लाग्यो। मैले अलिकति पनि यसलाई स्वीकार गर्न सकिरहेको थिइनँ, मैले पनि उनले जत्तिकै आफ्नो कर्तव्यमा आफूलाई होमेको छु भन्ने मनमा आइरह्यो, तर म पछाडि छोडिएको थिएँ, जबकि उनी प्रवचन सुन्नलाई गइन्। मैले पूर्णत: उपेक्षित महसुस गरें र मैले जेसुकै गरे पनि उनी बराबरी कहिल्यै हुन सक्दिन भन्ने लाग्यो। आफूलाई जति धेरै यसरी तुलना गर्थें, झन् धेरै नराम्रो महसुस गर्थें, र म फेरि ईर्ष्या र रिसको भावनामा जिउन थालें। अगुवाले हामीलाई अलग-अलग काम गराउन्, ताकि मलाई पनि खडा हुने मौका मिलोस् भन्ने मभित्र व्यग्र चाहना भइरहेको थियो।

त्यसको केही समयलगत्तै, जियाओजीको पति गम्भीर बिरामी भए। यो उनको लागि निकै कठिन समय थियो। मैले उनलाई सान्तवना दिँदै यो परीक्षाको घडीमा परमेश्‍वरको प्रार्थना गर्न र उहाँको इच्छा खोज्न प्रेरित गरें, तर मैले यो नसोची रहन सकिनँ, “उनी साच्चै नै आफ्नो शिखरमा छिन्। अहिले उनी शोधन हुँदैछिन् र खराब स्थितिमा छिन्, त्यसैले यो आफूलाई देखाउने मेरो मौका हुनेछ। यदि उनले आफ्नो स्थितिमा सुधार ल्याइन् भने मैले कहिल्यै पनि त्यो मौका भेट्ने छैन। मैले आशा गरें यो शोधन उनको लागि केही समय चलोस्। त्यसपछि सबैले देख्नेछन् सामान्य अवस्थामा मात्र उनी राम्रोसँग सङ्गति गर्छिन्, तर उनी परमेश्‍वरको वचनहरूको यथार्थतामा जिउन सक्दिनन्। त्यसपछि त अरुले उनलाई त्यति धेरै प्रशंसा गर्ने छैनन्। अगुवाले पनि देख्न सक्नेछिन् उनीसँग सत्यको यथार्थताको कमी छ र त्यसपछि उनलाई अरु प्रशिक्षण गर्ने छैनन्। र त्यसपछि स्वभाविक रूपमा अरुले मलाई उच्च ठान्नेछन्।” मैले वास्तवमा आफ्ने मनोस्थिति बारेमा धेरै सोचिनँ, बरु त्यो सोचलाई जारी राखें। एकदिन दुईजना सिस्टरहरूले जियायोजीको चिन्ता गर्दै उनको बारेमा सोधे, र मैले उनी निकै कठिन स्थितिमा छिन्, र उनको सङ्गति प्रायः धेरै राम्रो हुने गरे पनि, उनी परीक्षाबाट गुज्रनु पर्दा नकारात्मक भएकी छिन् र वास्तविक कद हराएको छ भनिदिएँ। यसो भनिसकेपछि मलाई बेचैन महसुस भयो। उनको कुरा काट्न र उनलाई नीचा देखाउन मैले कुराहरूलाई बढाइचढाइँ गर्दै थिएँ। तर जब ती सिस्टरहरूले मेरो कुरा पत्याएको देखें, म भित्रभित्रै खुशी भएँ। मलाई लाग्यो अब उनीहरूले जियाओजीको धेरै प्रशंसा गर्ने छैनन्। तर जब मैले उनलाई पछि देखें, उनी धेरै नै पीडामा भए पनि र प्रार्थना गर्दा सँधै रुने गरे पनि, उनले यसलाई आफ्नो कर्तव्यमा बिल्कुलै हस्तक्षेप गर्न दिइनन्। मैले एकदमै दोषी बाहेक केही महसुस गरिनँ। त्यो परीक्षा सामना गर्दा पीडामा नहुनु र केही कमजोरी महसुस नगर्नु निकै कठिन हुन्थ्यो। यदि मसँग साच्चै मानवीयता भएको भए मैले उनको लागि प्रार्थना गर्ने थिएँ, र उनलाई मद्दत र सहयोग गर्न सक्नेजति सबै गर्ने थिएँ। तर मैले के गरेको थिएँ र? मलाई यसबारेमा निकै नराम्रो लाग्यो। म परमेश्‍वरको अगाडि प्रार्थनामा आएँ, र भनें, “हे परमेश्‍वर! म अति धेरै नै ईर्ष्यालु छु। मैले सिस्टर जियाको कुरा काटें र उनलाई निचा देखाएँ, ताकि म उनीभन्दा अगाडि जान सकूँ। म उनको पीडामा पनि खुशी भएँ, र उनी नकारात्मक होउन् र ठक्कर खाउन् भने व्यग्र प्रतीक्षा गरें। मभित्र पूर्ण रूपमा मानवीयताको कमी छ। परमेश्‍वर, कृपया मलाई मागर्दशन गर्नुहोस् र मेरो भ्रष्टता थाहा पाउन र मेरो शैतानी स्वभावबाट मुक्त हुन मलाई अन्तर्दृष्टि प्रदान गर्नुहोस्।”

मैले मेरो प्रार्थना पछि परमेश्‍वरको यी वचनहरू पढें: “यदि केही मानिसले कसैलाई आफूभन्दा अझ असल देखे भने, तिनीहरूले उनीहरूलाई दमन गर्छन्, अरूले तिनीहरूलाई धेरै ठूलो रूपमा नहेरून्, र कसैभन्दा कोही राम्रो छैन भनी देखाउन तिनीहरूको बारेमा झूटो हल्ला फैलाउँछन् भने, त्यो अहङ्कार र स्व-धार्मिकता साथै धूर्तता, छलीपन र कुटिलपनको भ्रष्ट स्वभाव हो, र यी मानिसहरू आफ्ना लक्ष्यहरू प्राप्त गर्न कुनै कुरामा रोकिँदैनन्। तिनीहरू यस्तै प्रकारले जिउँछन् र अझै पनि तिनीहरू आफूलाई महान् हुन् र तिनीहरू असल मानिसहरू हुन् भनी सोच्छन्। तापनि, के तिनीहरूमा परमेश्‍वरको भय मान्ने हृदय हुन्छ? सबैभन्दा पहिले, यी विषयहरूका प्रकृतिहरूको दृष्टिकोणबाट भन्नुपर्दा, के यस तरिकाले काम गर्ने मानिसहरूले आफूलाई उचित लागेअनुसार कार्य गर्दैनन् र? के तिनीहरूले परमेश्‍वरको परिवारको बारेमा विचार गर्छन्? तिनीहरू परमेश्‍वरको परिवारले भोग्न पर्ने हानिको कुनै परवाह नगरी आफ्नै भावनाहरूको बारेमा मात्र सोच्छन् र केवल आफ्ना लक्ष्यहरू हासिल गर्न चाहन्छन्। यस्ता मानिसहरू अहङ्कारी र आफैलाई सोझो ठान्ने मात्र हुँदैनन्, तिनीहरू स्वार्थी र घृणित पनि हुन्छन्; तिनीहरू परमेश्‍वरको अभिप्रायलाई पटक्कै ध्यान नदिने हुन्छन्, र निस्सन्देह, यस्ता मानिसहरूमा परमेश्‍वरको भय मान्ने हृदय हुँदैनन्। यसैकारण, कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी तिनीहरू आफूले जे चाहन्छन् त्यही गर्छन् र कुनै कारणविना लापरवाही काम गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्ता मानिसहरूले कस्ता-कस्ता नतिजाहरू भोग्छन्? तिनीहरू समस्यामा हुनेछन्, हैन? यसलाई सरल रूपमा भन्नुपर्दा, त्यस्ता मानिसहरूमा व्यक्तिगत ख्याति र हैसियतका निम्ति अति नै बढी जोस हुन्छ र अति नै बलियो चाहना हुन्छ; तिनीहरू अति नै छली र विश्‍वासघाती हुन्छन्। यसलाई अझ कठोर रूपमा भन्नुपर्दा, मुख्य समस्या के हो भने, त्यस्ता मानिसहरूको हृदय अलिकति पनि परमेश्‍वरको भय मान्ने हुँदैन। तिनीहरू परमेश्‍वरको भय मान्दैनन्, तिनीहरू आफैलाई अत्यन्त महत्त्वपूर्ण ठान्छन्, र तिनीहरू आफ्नो हरेक पक्षलाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर सबैभन्दा कम उल्लेखयोग्य र अति नगण्य हुनुहुन्छ, र तिनीहरूको हृदयमा परमेश्‍वरको कुनै हैसियत नै हुँदैन। … के तिमीहरू यस किसिमको मानिस डरलाग्दो हुन्छ भनी भन्छौ, कि भन्दैनौ? परमेश्‍वरलाई आदर नगर्ने मानिस कस्तो किसिमको व्यक्ति हो? के तिनीहरू अहङ्कारी होइनन्? के तिनीहरू शैतान होइनन्? कस्ता-कस्ता कुराहरूले परमेश्‍वरलाई आदर गर्दैन? जनावरहरू बाहेक, परमेश्‍वरलाई आदर नगर्नेहरूमा सबै भूतात्माहरू, शैतान, प्रधान स्वर्गदूत र परमेश्‍वरसँग झगडा गर्नेहरू पर्छन्” (आखिरी दिनहरूका ख्रीष्टका वार्तालापहरूका अभिलेखहरूको “आफ्नो विश्‍वासमा सही मार्गमा हुनका निम्ति आवश्यक पाँच अवस्था”)। यो पढेर साच्चै नै हृदय छोयो। म ठ्याक्कै त्यस्तै प्रकारको व्यक्ति थिएँ। मलाई थाहा थियो सिस्टर जियाओजीमा राम्रो क्षमता छ, सत्य अनुसरण गर्छिन् र प्रशिक्षित हुन योग्य छिन्, तर जब मैले अगुवाले उनलाई महत्व दिएको र भेलाहरूको लागि पठाउन चाहेको देखें, मेरो सन्तुलन बिग्रियो। मलाई लाग्यो मलाई गलत गरिँदैछ र मैले यो स्वीकार गर्न सकिनँ। मलाई उनीप्रति ईर्ष्या र रिस जाग्यो र अगुवाले उनलाई सरुवा गरिदिउन् भन्ने अति नै चाहन्थें। जब उनी कमजोर थिइन् र परीक्षाबाट गुज्रदा पीडामा थिइन्, मैले उनलाई मद्दत गरेजस्तो गरें, तर उनको पीडामा खुशी भएँ। म उनी नकारात्मक भएको चाहन्थें, ताकि मसँग त्यो चम्किलो प्रकाश होस्। मैले आफूलाई उठाउन अरुको अगाडि उनलाई नराम्रो भनें र निचा देखाएँ, ताकि म अगाडि खडा हुन सकूँ। मैले वर्षौंसम्म परमेश्‍वरमा विश्‍वास गरेको थिएँ तर उहाँको लागि कुनै श्रद्धा थिएन। म ईष्यालु थिएँ र केवल आफ्नो हैसियत जोगाउन नराम्रो कार्यहरू गरें। म धेरै नीच र दुर्भावनाले भरिएको थिएँ। म संकीर्ण सोच भएको, बेकारको, नीच र तुच्छ थिएँ! शैतानबाट म कसरी भिन्न थिएँ र? शैतानले मात्र सबै कुरा राम्रोसँग चलेको देख्दा सहँदैन, र मानिसहरू नकारात्मक होउन्, परमेश्‍वरबाट पर रहुन्, र परमेश्‍वरलाई धोका दिउन् भन्ने चाहन्छ। म स्पष्ट रूपमा शैतानको लुटेराले जस्तो कार्य गरिरहेको थिएँ, मण्डलीको काममा बाधा गरिरहेको थिएँ। मैले परमेश्‍वरको घरलाई कमजोर बनाइरहेको थिएँ र दुष्ट कार्य गरिरहेको थिएँ, परमेश्‍वरको विरुद्ध शैतानको साथ उभिइरहेको थिएँ! यसो भए पनि, मैले आफ्नो बारेमा धेरै नै सोचें। मसँग सत्यको यथार्थताको स्पष्ट अभाव थियो र मेरो क्षमता सिस्टर जियाओजीको बराबरी थिएन। म जहिले पनि हैसियतको लागि होडबाजी गर्थे, उनीभन्दा अघि हुन चाहन्थें। म धेरै घमण्डी थिएँ र ममा आत्म-जागरुकताको कमी थियो! त्यो बिन्दुमा, मैले वास्तवमा नै आफैलाई घृणा गरें र मेरो शैतानी स्वभावबाट तुरुन्त मुक्त हुन चाहें।

त्यसपछि मैले परमेश्‍वरको वचनहरूमा यो कुरा पढें: “परमेश्‍वरको विरुद्धमा मानिसको प्रतिरोध र विद्रोहको स्रोत चाहिँ शैतानद्वारा भ्रष्‍ट बनाइएको उसको भ्रष्‍टता हो। शैतानको भ्रष्‍टताको कारण मानिसको विवेक अचेत भएको छ; ऊ अनैतिक छ, उसका सोच विचारहरू पतित भएका छन्, र ऊसँग पिछडिएको मानसिक दृष्टिकोण छ। शैतानद्वारा उसलाई भ्रष्‍ट बनाइनुभन्दा अगाडि, मानिसले स्वाभाविक रूपमा परमेश्‍वरको अनुसरण गर्थ्यो र उहाँको वचनहरू सुनेपछि तिनीहरूको पालन गर्थ्यो। स्वाभाविक रूपमा उसको चेतना र विवेक सामान्य मानवको जस्तै स्वस्थ थियो। शैतानद्वारा भ्रष्‍ट बनाइएपछि, मानिसको मौलिक चेतना, विवेक, र मानवता सुस्त भएको थियो र शैतानद्वारा अस्वस्थ बनाइएको थियो। यसरी, उसले परमेश्‍वरप्रति उसको आज्ञाकारीता र प्रेम गुमाएको छ। मानिसको चेतना अस्वाभाविक बनेको छ, उसको स्वभाव एक पशुको स्वभावजस्तै बनेको छ, र परमेश्‍वरप्रति उसको विद्रोह निरन्तर बढिरहेको छ र घोर बनेको छ। तैपनि मानिसलाई यो कुरा थाहा छैन न त यो कुरा पहिचान नै गर्छ, र केवल विरोध गर्छ र अन्धाधुन्ध विद्रोह गर्छ। मानिसको स्वभाव उसले व्यक्त गर्ने चेतना, अन्तर्दृष्टि र विवेकमा प्रकट हुन्छ; किनकि उसको चेतना र अन्तर्दृष्टि अस्वस्थ छ, र उसको विवेक उच्‍च रूपमा सुस्त भएको छ, त्यसैले उसको स्वभाव परमेश्‍वरको विरुद्धमा विद्रोही भएको छ। यदि मानिसको चेतना र अन्तर्दृष्टि परिवर्तन हुन सक्दैन भने, उसको स्वभाव परिवर्तन हुने प्रश्‍नै भएन, र यो परमेश्‍वरको इच्छा अनुरूप हुन सक्दैन। यदि मानिसको चेतना अस्वस्थ छ भने, उसले परमेश्‍वरको सेवा गर्न सक्दैन र ऊ परमेश्‍वरद्वारा प्रयोग हुन अयोग्य हुन्छ” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। यसले मलाई के बुझ्न मद्दत गर्यो भने म सदैव परमेश्‍वरको विरुद्ध विद्रोह र प्रतिवाद गरिरहेको थिएँ, भ्रष्टतामा जिइरहेको थिएँ, किनकि म शैतानद्वारा भ्रष्ट गरिएको थिएँ। म शैतानी सिद्धान्त र तर्कमा डुबेको थिएँ, जस्तो कि “अरूको होइन, आफ्नो दुनो सोझ्याउनुपर्छ,” “समस्त ब्रह्माण्डमा, सर्वोच्‍च शासन गर्ने म मात्र हुँ,” “महापुरुष एक जना मात्रै हुन सक्छ,” “मानिस आफू जहाँ जहाँ बस्छ त्यहाँ त्यहाँ उसले आफ्नो नाम छोडी राख्छ, त्यसरी नै जसरी हाँसले आफू जहाँ जहाँ उड्छ त्यहाँ त्यहाँ क्वाँक क्वाँक आवाज निकाल्छ,” र यस्तै यस्तै। मैले शैतानको यी भनाइहरू स्वीकारेको थिएँ, र मेरो दृष्टिकोण, बाँच्नको लागी नियम, र तर्क विकृत गरिएको थियो। मलाई अझ धेरै अहंकारी र दुष्ट बनाइरहेको थियो, मानवीयताबाट वञ्चित गराइरहेको थियो। शैतानको यी विषहरूबाट नियन्त्रित भएर, म केवल नाम र हैसियत खोज्न चाहन्थें, र मलाई सम्मानले हेरियोस् भन्ने चाहन्थें। म कुनै पनि भीडमा छुट्टै देखिन चाहन्थें, र मभन्दा अरु अगाडि गएको हेर्न चाहन्नथें। यदि कोही अघि पुग्यो भने म प्रतिस्पर्धी हुन खोजिहाल्थें। यदि मैले अरुलाई उछिन्न सकिन भने ईर्ष्यालु र रिसाहा हुन्थें वा मेरो आफ्नो लक्ष्यमा पुग्न गलत तरिकाले कार्यहरू पनि गर्थें। मैले अहङ्कार, छल र दुष्टता जस्ता शैतानी स्वभावहरू बाहेक अरु केही देखाइनँ। मैले आफ्नो कर्तव्य गरिरहेको दाबी गर्थें, तर वास्तवमा मैले आफ्नै लागि काम गरिरहेको थिएँ, दुष्ट कार्य गरिरहेको थिएँ र परमेश्‍वरलाई प्रतिरोध गरिरहेको थिएँ। मैले ती ख्रीष्ट-विरोधीहरूको बारेमा सोचें जसलाई निष्कासन गरिएको थियो। उनीहरू ती व्यक्तिसँग ईर्ष्या र कटुटा देखाउँथे जसले सत्यताको अनुसरण गर्थे वा परमेश्‍वरको इच्छालाई ख्याल गर्थे, र उनीहरूको हैसियतको लागि खतरा पैदा गर्नेहरूसँग छेउको काँडा हो जस्तो व्यवहार गर्थे। उनीहरू दमनकारी र द्वेषले भरिएका थिए, र अरुलाई मण्डलीबाट पनि निकाल्न चाहन्थे, ताकि उनीहरूले सर्वोच्च शासन गर्न सकून्। यति धेरै दुष्ट कर्म गरेकोले उनीहरू अन्ततः मण्डलीबाट निकालिए। ख्रीष्ट-विरोधीहरूले जस्तो मैले द्वेषपूर्ण वा ठूलो दुष्ट कार्य गरेको थिइनँ, तर ईर्ष्यालु थिएँ र म अहंकारी, दुष्ट प्रकृतिले नियन्त्रित गरिएको थिएँ। मैले आफ्नो हैसियत बनाइराख्नको लागि सिस्टर जियाओजीलाई बहिष्कार गरें र उनकोको कुरा काटें। म परमेश्‍वरको विरुद्ध रहेको ख्रीष्ट-विरोधीको मार्गमा थिएँ। परमेश्‍वरको धर्मी स्वभावले कुनै पनि उल्लङ्घन सहन गर्दैन। मलाई थाहा थियो मैले पश्चताप गरिनँ भने मलाई परमेश्‍वरले अस्वीकार गर्दै हटाउनुहुनेछ। यो मेरो लागि निकै डरलाग्दो कुरा थियो। मलाई थाहा थियो परमेश्‍वरले आफ्नो कठोर न्यायले मलाई रक्षा गरिरहनु भएको छ। नत्र, मैले आफैलाई नियाल्ने थिइनँ, अनि पछुताउने कार्य पनि ढिलो हुन्थ्यो, जतिबेला मैले साच्चै नै केही दृष्ट कार्य गरिसकेको हुन्थें। जब मैले परमेश्‍वरको इच्छाको बारेमा सोचविचार गरें, म साँच्चै नै प्रभावित भएँ, मैले परमेश्‍वरलाई प्रार्थना गरें, पश्चताप र परिवर्तन हुन तयार भएँ।

एक दिन मैले आफ्नो भक्तिमा परमेश्‍वरको यी वचनहरू पढें: “आफ्‍नो कर्तव्य पूरा गर्ने सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितको बारेमा विचार गर्नु, र स्वार्थी इच्‍छाहरू, व्यक्तिगत अभिप्राय, मनसाय, प्रतिष्ठा, र हैसियतलाई त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य पूरा गर्दै गरेको व्यक्तिले यति पनि गर्न सक्दैन भने, उसले आफ्नो कर्तव्य पूरा गरिरहेको छ भनेर कसरी भन्न सकिन्छ र? यो त आफ्नो कर्तव्य पूरा गरेको कुरै भएन। तैँले सर्वप्रथम परमेश्‍वरको घरको हितको बारेमा सोच्नुपर्छ, परमेश्‍वरको आफ्नै हितको बारेमा सोच्नुपर्छ, अनि उहाँको कामको बारेमा सोच्नुपर्छ र यी सोचहरूलाई सबैभन्दा पहिलो र प्रमुख ठान्‍नुपर्छ; त्यसपछि मात्र तैँले तेरो हैसियतको स्थिरता वा अरूले तँलाई कसरी हेर्छन् सो बारेमा सोच्न सक्छस्। … यसको साथै, यदि तैँले आफ्ना उत्तरदायित्वहरूलाई पूरा गर्छस्, आफ्ना दायित्वहरू र कर्तव्यहरू निभाउँछस्, आफ्ना स्वार्थी चाहनाहरूलाई पन्छाउँछस्, आफ्ना आशयहरू र अभिप्रायहरूलाई पन्छाउँछस्, परमेश्‍वरको इच्छाको बारेमा सोचविचार गर्छस् भने, र परमेश्‍वर र उहाँको घरको हितलाई सबैभन्दा अगाडि राख्छस् भने, तैँले केही समय यसलाई अनुभव गरिसकेपछि यो जीवन जिउने राम्रो शैली हो भन्ने कुरा तैँले महसुस गर्नेछस्। यो भनेको तुच्छ व्यक्ति वा बेकामे नबनीकन सोझो हिसाबले र इमानदार तरिकाले जिउनु हो, र संकीर्ण सोच राख्नु वा निर्दयी बन्नुको साटो न्यायसंगत रूपले र सम्मान पूर्वक जिउनु हो। व्यक्तिले यही शैलीमा जिउनु र कार्य गर्नुपर्छ भन्ने तैँले महसुस गर्नेछस्। तेरा आफ्ना चासोहरू सन्तुष्ट पार्ने तेरो हृदय भित्रको चाहना क्रमिक रूपमा कम हुँदै जानेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। “कार्यहरू उस्तै छैनन्। एउटा शरीर छ। यसरी नै प्रत्येकले आ-आफ्नो स्थानमा आफ्नो कर्तव्य उत्तम तरिकाले पालना गर्छ—प्रत्येक झिल्कामा एउटा प्रकाशको चमक हुन्छ—र जीवनमा परिपक्वता फैलाउँदछ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। मैले परमेश्‍वरको वचनहरूलाई कसरी बुझें भने, परमेश्‍वरले सबैको क्षमता र उनीहरूले कुन भूमिका पूरा गर्न सक्छन् भन्ने कुरा पूर्वनिर्धारित गर्नुहुन्छ। हामीले ती कुराहरूको लागि होडबाजी वा संघर्ष गर्न सक्दैनौं। जब अरू कसैसँग राम्रो क्षमता हुन्छ, जब परमेश्‍वरले म रुख नभएर घाँस हुनुपर्छ भनी पूर्वनिर्धारित गर्नुहुन्छ मैले केवल घाँसको पात बन्नुपर्छ र त्यो भूमिका खुशीसाथ निर्वाह गर्नुपर्छ। म अब हैसियतलाई लिएर अरुसँग होडबाजी गर्न चाहन्नथेँ, बरु मेरो स्वार्थी चाहनाहरू त्याग्न चाहन्थें र शैतानी स्वभावअनुसार जिउन चाहन्नथें, परमेश्‍वरको घरको हितलाई पहिले राख्न चाहन्थें, र विनम्र भएर सहीरूपमा आफ्नो कर्तव्य पूरा गर्न चाहन्थें। त्यो नै ज्योतिमा जिउने यो एकमात्र बाटो हो। मैले आफ्नो भ्रष्टताको बारेमा सिस्टरहरूसँग खुलेर कुरा गरें र सिस्टर जियाओजीसँग माफी मागें। जब उनले मेरो दुर्भावनापूर्ण इरादा र कार्यहरू थाहा पाइन्, उनले मलाई बिल्कुलै दोष दिइनन्, बरु मलाई मद्दत गर्न सत्यमा सङ्गति गरिन्। म साच्चै नै प्रभावित भएँ। मभित्र मानवीयता नभएको र उनलाई चोट पुर्याएको कुरामा पनि मलाई घृणा लाग्यो। मैले पछि परमेश्‍वरलाई प्रार्थना गर्दै हैसियतको लागि षड्यन्त्र नगर्ने र मेरो कर्तव्य राम्रोसँग पूरा गर्ने प्रण गरें।

एक महिनापछि जियाओजी आफ्नो यात्राबाट फर्किइन्, र सभाहरूमा उनले सिकेका कुरा बाँडिन्। उनको सङ्गति साच्चै नै शिक्षाप्रद र लाभदायक थियो, तर जब मैले अरुले ध्यानपूर्वक सुनेको देखें, मलाई फेरि त्यो असजिलो भावनाले समात्यो। म फेरि हैसियतको लागि संघर्ष गर्दै रहेको र ईर्ष्यालु भइरहेको महसुस गरें, त्यसैले मैले आफूलाई अलग राख्न तुरुन्त परमेश्‍वरलाई प्रार्थना गरें। उपदेशमा मैले सुनेको केही कुरा मैले स्मरण गरें, परमेश्‍वरको सेवा गर्ने एउटा विवेकी व्यक्ति ईर्ष्यालु हुँदैन, बरु, आफूभन्दा अरु अझ राम्रो बनुन् भन्ने आशा राख्नेछ, ताकि अझ धेरै मानिसहरूले परमेश्‍वरको बोझ बाँड्न मद्दत गर्न सकून्। यस्तो व्यक्तिले मात्र परमेश्‍वरले कसैलाई प्राप्त गर्नुहुँदा आनन्द लिन सक्छ। मलाई के महसुस भयो भने उनले उपदेश सुन्ने आफ्नो यात्राबाट धेरै कुरा सिकेको छिन्, र उनी अरुलाई मलजल गर्न र मद्दत गर्न सक्छिन्। यो सबैको लागि सत्य बुझ्नको लागि राम्रो थियो र यसले परमेश्‍वरलाई राहत दिलाउने थियो। मैले उनीबाट सिक्नु र उनको बलियो पक्षहरूलाई मेरो कर्तव्यमा उपयोग गर्नुपर्थ्यो। त्यो अति नै जरुरी थियो। जब मैले प्रार्थना गरें र त्यस तरिकाले आफूलाई इन्कार गरें, मैले धेरै सहज महसुस गरें। दाजुभाई तथा दिदीबहिनीहरूले जे सोचे पनि र मण्डलीमा मेरो जुनसुकै स्थान भए पनि त्यो मेरो लागि अब महत्वपूर्ण थिएन। म बस शान्त भएँ र उनको सङ्गति सुनें, र अन्तर्दृष्टि प्राप्त गरें। हाम्रो कार्यमा सत्यको सिद्धान्त खोज्न मैले उनीसँग मिलेर कार्य गरें। त्यसपछि जब म अगुवाले उनीसँग केही कुरामा छलफल गरेको देख्थें, मलाई ठीक लाग्थ्यो र ईर्ष्या जाग्दैनथ्यो। यो मेरो लागि एउटा ठूलो राहत थियो। मैले व्यक्तिगत रूपमा के अनुभव गरें भने जब मैले आफ्नो ईर्ष्यालाई छोडें मैले धेरै सहज र उत्कृष्ट महसुस गरें र समयसँगै मैले मानवीय गुण भएको जीवन जिउन सक्षम भएँ। परमेश्‍वरको वचनहरूका न्याय र सजायले म केही बदलिएको छु। म मेरो मुक्तिको लागि परमेश्‍वरलाई धन्यवाद दिन्छु!


४२. ईर्ष्या नगरी सहज श्‍वास फेर्ने

अन्जिङ्ग, चीन

सन् २०१७ को जनवरीमा, मलाई मण्डलीभित्र सिञ्‍चन गर्ने काम दिइएको थियो। यो काममा प्रशिक्षित हुने मौकाको लागि म परमेश्‍वरप्रति धेरै आभारी थिएँ, र यसलाई ध्यानपूर्वक र राम्रोसँग गर्ने संकल्प गरें। केही समयपछि, मैले केही नतिजाहरू हासिल गरें, चाहे यो दाजुभाइ-दिदीबहिनीहरूको स्थिति ठिक गर्न मद्दत गर्ने होस्, वा भेलाहरूमा उनीहरूसँग सङ्गति गर्ने कुरामा होस्। मेरो दाजुभाइ-दिदीबहिनीहरू र मण्डलीको अगुवाहरूले मेरो उच्‍च मूल्यांकन गर्थें, र म आफूसँग धेरै खुसी महसुस गर्न थालें, किनकि मैले धेरै राम्रो गर्दै थिएँ।

जुन महिनामा, मेरो मण्डलीका अगुवाहरूले यो कर्तव्यमा मसँग काम गर्न सिस्टर वेनजिङको व्यवस्था गरे, र ती सिस्टरलाई आवश्य परेको बेला मद्दत गर्नू भनेर मलाई भने, यो मैले खुसी-खुसी स्वीकारें। जब हामीले सँगै काम गर्दै गयौं, सिस्टर वेनजिङले सत्यताको अनुसरण गर्ने गरेको थाहा पाएँ, र उनको क्षमता अनि वचनहरूसित उनले गर्ने कार्य धेरै राम्रो थियो। यो देखेर म उनीसँग केही सजग भएँ। मैले सोच्न थालें, “अलिकति थप प्रशिक्षणले त उनी मभन्दा अगाडि जानेछिन्। हाम्रा दाजुभाइ-दिदीबहिनीहरूले पक्‍कै पनि उनलाई आदरले हेर्न थाल्नेछन्, अगुवाहरूले उनको प्रतिभालाई निखार्नको लागि धेरै समय बिताउनेछन्, अनि त्यसपछि त कसैले पनि मतिर हेर्नछैनन्।” मलाई के कुराको डर थियो, त्यो आखिर भैछाड्यो। एक दिन भेला सकिएपछि, म एक मण्डली अगुवालाई अनुभव-लेख बुझाउन गएँ, यो लेख मैले र सिस्टर वेनजिङले आफै लेखेका थियौं। ती लेखहरू पढेर, मण्डली अगुवाले मुस्कुराएर भनिन्, “सिस्टर वेनजिङको लेख नराम्रो छैन। यहाँ केही व्यवहारिक अनुभव छन्, र उनी धेरै राम्रो लेख्दो रहिछिन्।” उनले सिस्टर वेनजिङको यसरी प्रशंसा गरेको सुनेर, मलाई धेरै बेखुसी महसुस भयो। मैले मनमनै सोचें: “सिस्टर वेनजिङसँग राम्रो क्षमता छ, यो साँचो हो। तर मैले काममा उनको भन्दा धेरै समस्याहरू हल गरेकी छु। त्यो मामिलामा म अझै पनि उनीभन्दा राम्रो छु। मैले अझ धेरै मेहनत गर्नु छ—म उनलाई आफूभन्दा माथि जान दिन सक्दिन, नत्र मैले यहाँ मेरो स्थान गुमाउनेछु।”

केही दिनपछि, सिस्टर वेनजिङले एउटा अर्को अनुभव लेख लेखिन्। मण्डली अगुवाले यो पढिन्, र फेरि एकपटक सिस्टर वेनजिङको क्षमता र जुन सकारात्मकताको साथ उनले त्यो लेख लेखेकी थिइन् त्यसको प्रशंसा गरिन्, र मलाई मेरोमा अरू धेरै समय बिताउन भनिन्। मलाई उनको कुरा सुनेर कन्सिरी तातेर आयो, र अगुवालाई दोष दिँदै सोच्न थालेँ: “तपाईँ सँधै वेनजिङको क्षमता कति महान छ भनेर भनिरहनुहुन्छ। के उनी हरेक कुरामा म भन्दा उकृष्ट छिन् त? सिस्टर वेनजिङले थोरै भेला स्थलहरूमा जानुपर्छ, त्यसैले उनलाई यी लेखहरू लेख्‍न पर्याप्त समय बच्छ। यदि म मण्डलीको काममा यति सारो व्यस्त नहुँदो हुँ त, मसँग पनि लेखहरू लेख्‍न धेरै फुर्सदको समय हुने थियो।” उनको तारिफ सुनेर म वाक्‍क भैसकेको थिएँ, त्यसैले मैले मेरो मण्डली अगुवालाई दुई शब्दमा भनें: “म पनि लेख्‍न सक्छु।” एक हप्तापछि, अर्को मण्डली अगुवाले पनि सिस्टर वेनजिङको अनुभव लेख धेरै व्यवहारिक रहेको भनी प्रशंसा गरिन्, र उनलाई अझ धेरै लेख्‍नको लागि प्रोत्साहित गरिन्, जबकि मलाई उनीजस्तै स्वस्फूर्त भई लेख्‍न सुझाइन्। मलाई निकै नमज्‍जा लाग्यो—उनी यहाँ आएको केही समय मात्र भएको थियो र उनले दुईवटा अनुभव लेख लेखिसकेकी थिइन्, र उनलाई मण्डली अगुवाहरूबाट पनि प्रशंसा गरिँदै थियो। मैले यो कर्तव्य केही समयदेखि गर्दै आएकी थिएँ, तर मैले एउटा मात्र लेखेकी थिएँ—मण्डली अगुवाहरूले मेरो बारेमा के सोच्छन् होला? के उनीहरूले मैले आफ्नो समय व्यवस्थित गर्न सकेकी छुइनँ, अनुभव लेख लेख्‍न मैले कष्ट सहन वा मूल्य चुकाउन तत्परता देखाएकी छुइनँ भनेर भन्नेछन्? मलाई पहिल्यै सिस्टर वेनजिङको उकृष्ट क्षमताको दर्शन गराइसकिएको थियो, अब त उनी यी लेखहरू पनि लेख्‍न सक्षम थिइन्, अगुवाहरूले उनी मभन्दा उत्कृष्ट रहेको भनेर पक्‍कै सोच्ने थिए। यदि उनले ती लेखिरहिन् भने, के म अझ खराब देखिनेवाला छुइनँ र? मैले निर्णय गरें, मैले उनलाई व्यस्त राख्‍ने उपाय मात्र खोज्नुपर्छ, ताकि उनीसँग यी लेखहरू लेख्‍ने समय नै नहोस्, अनि अगुवाहरूको नजरमा हामीबीच ज्यादा भिन्नता पनि देखिनेछैन। मण्डलीमा मेरो हैसियत कायम राख्‍न, मैले उनीमाथि दबाब बढाउन सुरू गरें, र धेरै सङ्गति बैठक समूहहरू उनलाई सुम्पिएँ। यसपछि उनलाई हरेक दिन धेरै व्यस्त रहेको देखेर, मैले उनको केही जिम्मेवारी फिर्ता लिने प्रस्ताव गर्ने बारेमा सोचें। तर मैले मनमनै सोचें: “यदि तिमी यति धेरै व्यस्त हुँदिनथ्यौ त तिमीसँग ती लेखहरू लेख्‍ने समय हुनेथियो। तिमीलाई व्यस्त राख्‍नु नै सबभन्दा राम्रो हो।” एक साँझ, मैले उनलाई लेख्दै गरेको भेटें, र कठोर स्वरमा मैले उनी जिम्मेवार रहेका सबै समूहको कामको विवरण दिन उनीमाथि दबाब दिएँ, र त्यहाँ केही नयाँ विश्‍वासीहरूको समस्याको समाधान नगरिएको पाएँ। मैले उनलाई आफ्नो काममा ध्यान नदिएको भन्दै गाली गरें। मैले उनलाई नीचा देखाउने कुरा सकेपछि, उनले केवल आफ्नो टाउको झुकाएर बसिन्, र केही बोलिनन्।

एक महिनापछि, सिस्टर वेनजिङले आफू जिम्मेवार रहेको समूहहरूसँग ज्यादा सफलता नपाइरहेको र उनले समाधान नगरी छोडेका केही समस्याहरू त्यहाँ अझै पनि रहेको एकजना मण्डली अगुवाले देखिन्, र के भैरहेको हो भनेर उनले मलाई सोधिन्। मैले मनमनै सोचें: “तिमी त उनको उच्‍च मूल्यांकन गर्थ्यौ, तर अब तिमीलाई थाहा भयो नि उनले आफ्नो कर्तव्यमा धेरै हासिल गर्न सकिरहेकी छैनन्, तिमीले अब उनलाई यति धेरै सम्मान गर्नेछैनौ!” तर मलाई आश्चर्यमा पार्दै ती अगुवाले मलाई उनको अझ धेरै मद्दत गर्न पो भनिन्! म यो कुराको धेरै विरोधी थिएँ। “तिमीसँग त सिस्टर वेनजिङलाई हेर्ने मात्र आखाँ छ,” मैले सोचें। “उनको क्षमता मेरो भन्दा राम्रो छ। यदि मैले उनलाई मद्दत गरिरहें भने उनले मेरो ठाउँ लिनेछिन्।” मैले बहानाबाजी गर्न थालें, तर ती मण्डली अगुवाले मेरो स्थिति झाँकेर हेरिन्। उनले मेरो स्वार्थीपन र छुद्रताको उजागर गरिन्। र मैले परमेश्‍वरको घरको कामलाई कायम राखिरहेकी छैन भनेर भनिन्। उनले सिस्टर वेनजिङ राम्रो क्षमता भएकी र प्रशिक्षणयोग्य छिन्, मैले उनलाई सङ्गति र धेरै मद्दत गर्नुपर्छ, र मैले मेरो आफ्नै हैसियत र प्रतिष्ठाको लागि मात्र चासो लिनु हुँदैन भनेर पनि भनिन्। पछि, मैले आफै सिस्टर वेंजिङलाई उनको कर्तव्य सम्पादन गर्न कुनै कठिनाइ भैरहेको छ कि भनेर सोध्‍नुपर्यो। मैले उनलाई मबाट नियन्त्रित महसुस गरेको र मसँग खुलेर बोल्न नचाहेको पाएँ। त्यो कुराले मलाई आफ्नै बारेमा चिन्तन गर्नुपर्ने कारण दिनुपर्थ्यो, तर म उनलाई मन पराउँदिनथें, र मनमनै सोचें: “मैले उनलाई मद्दत गर्न खोजें, तर उनी केही पनि भन्न चाहँदिनन्।” थोरै-थोरै गरी मेरो आत्मा कालो हुँदै गयो। मण्डलीको काममा छलफल गर्दा, उत्पन्न भइरहेका स्पष्ट समस्याहरू मैले बिर्सन थालें। जति धेरै म उनलाई देख्थें, उनको उपस्थितिले मलाई उति धेरै रिस उठ्थ्यो। एक दिन मैले उनले गल्ती गरिरहेको देखें, र म रिसाएँ र उनलाई कठोर शब्दहरूमा गाली गरें, “हामीले पहिल्यै यो समस्या छलफल गरिसकेका छौं, र तिमीले अझै पनि यो समाधान गरेकी छैनौ। तिमीले ती लेखहरू लेख्दा त बडो ध्यान दिन्छौ—तर तिमीले आफ्नो कर्तव्य गर्दा त्यस्तै गर्न नसक्‍नु लाजमर्दो कुरा हो।” यसपछि, सिस्टर वेनजिङले मबाट निकै नियन्त्रित भएको महसुस गरिन् र अरू कनै पनि अनुभव लेख लेख्‍ने आँट गरिनन्। मलाई थाहा थियो मैले उनको मन दुखाएको थिएँ, तर मैले यसलाई रोक्‍न सकिन—मैले सधैं आफूलाई उनीसँग बिनाअर्थ रिसाएको पाएँ। मेरो पनि हृदयमा पीडा भैरहेको थियो, त्यसैले मलाई यो स्थितिबाट बाहिर निस्कन सहयोगको लागि परमेश्‍वरलाई प्रार्थना गरें।

भोलिपल्ट, एउटा भेलाको समयमा, सिस्टर वेनजिङले भनिन् कि उनलाई आफ्ना कमीकमजोरी ठूलो रहेको जस्तो महसुस भएको छ, उनी यो कर्तव्य गर्न तयार छैनन् र आफूले पहिले गर्दै आएको कर्तव्यमा फर्कन चाहन्छिन्। यो सुनेर मैले तत्काल सोचें: “के यो सबै मैले उनलाई दिएको पीडाको कारण हो? यदि त्यो साँचो हो भने, मैले साँच्‍चै नै केही नराम्रो गरेकी छु।” म केही आत्तिएँ र डराएँ। मैले उनलाई यो सबैको पछाडि रहेको कारण सोधें, र उनलाई मद्दत गर्न परमेश्‍वरको इच्छाको बारेमा सङ्गति गरें। उनीसँग सङ्गति गरिसकेपछि उनको स्थितिमा धेरै सुधार भयो, र—मलाई ठूलो राहत हुने गरी—उनी यो कर्तव्य निर्वाह गर्न तयार रहेको बताइन्। अनि त्यतिबेलै, एक जना मण्डली अगुवा आइन्। जब उनले मैले सिस्टर वेनजिङलाई दबाइरहेको र सिस्टर वेनजिङ मसँगको कामलाई निरन्तरता दिन नचाहेको थाह पाइन्, उनले मलाई कठोरतापूर्वक निराकरण गरिन्। उनले भनिन्, “उनले गलत गरिरहेको तिमीले देख्दा उनीसँग नम्र भएर सङ्गति गरी उनलाई मद्दत गर्ने काम किन गर्न सक्दैनौ? यसको साटो तिमी रिसाएर उनीसँग नराम्रो व्यवहार गर्छौ। तिम्रो कर्तव्यहरूको नतिजा पछिल्लो समय धेरै खराब देखिएको छ—तिमीले इमानदार भएर आत्मचिन्तनमा लाग्‍नुपर्ने देखिन्छ।” उनले भनेको कुरा मलाई मनभित्रै घोच्यो। मेरो आखाँभरि आँसु भयो, र भित्रभित्रै मसँग गलत गरिएको महसुस भयो र मैले प्रतिवाद गर्न सुरू गरें: “यदि पछिल्लो समयमा कामकुराहरू सही भइरहेका छैनन् भने यो मेरो कारणले मात्र भएको होइन—अनि मलाई मात्र निराकरण किन गरिँदैछ?” तर फेरि मैले परमेश्‍वरका वचनहरूको बारेमा सोचें: “यदि तँ परमेश्‍वरको सार्वभौमिकतामा विश्‍वास गर्छस् भने, तैंले दैनिक घटनाहरू, चाहे ती राम्रो होस् वा नराम्रो, ती कुनै पनि विनाउद्देश्यका हुँदैनन् भन्‍ने विश्‍वास गर्नुपर्छ। यो कसैले जानी-जानी तँसँग कठोर व्यवहार गरेको वा तँलाई निशाना बनाइरहेको भन्‍ने हुँदैन; यो सब परमेश्‍वरले प्रबन्ध गर्नुभएको हुन्छ। परमेश्‍वरले किन यी सबै कुराहरूलाई योजनाबद्ध रूपमा मिलाउनुहुन्छ? त्यो तँ को होस् भनी प्रकट गर्न वा तँलाई पर्दाफास गर्नका लागि होइन; तँलाई प्रकट गर्ने कार्य अन्तिम लक्ष्य होइन। लक्ष्यचाहिं तँलाई सिद्ध बनाउनु र मुक्ति दिनु हो” (आखिरी दिनहरूका ख्रीष्टका वार्तालापहरूका अभिलेखहरूको “सत्यता प्राप्त गर्नको लागि तैंले आफ्नो वरिपरिका मानिसहरू, मामलाहरू र स्थितिहरूबाट सिक्नुपर्छ”)। यो सत्य थियो—अहिले मैले यी सबै मानिस, घटना र कामकुराहरू सामना गर्नु भनेको यो सबैलाई परमेश्‍वरको अनुमति मिल्नु हो। यो मण्डली अगुवाले जानाजान मेरो लागि मुस्किल खडा गरिरहेको कुरा थिएन; यो मेरो आफ्नै भ्रष्ट स्वभाव थियो जसको लागि मैले चिन्तन गरी समाधान गर्नु थियो। मैले बहानाबाजी र गुनासो गर्ने कार्य बन्द गर्नुपर्छ—मैले आज्ञाकारी हृदय कायम गर्नुपर्छ र जे भैरहेको छ त्यसलाई स्वीकार गर्नुपर्छ। यस्तो सोच्दा, जे भइरहेका थिए ती सबै कुराले मलाई अलि कम मात्र दुखित बनाएको महसुस गरें।

त्यो साँझ म निदाउन सकिनँ। म ओछ्यानमा छट्पटाउँदै यताउति पल्टिरहेँ, त्यो दिन भएका सबै कुराहरू मेरो दिमागमा एउटा चलचित्रजस्तै घुमिरहेका थिए। मैले आफैलाई सोधिरहें: “यदि परमेश्‍वरले नै मण्डली अगुवाबाट मलाई निराकरण गर्न र काँटछाँट गर्ने बन्दोबस्त गर्नुभएको हो भने यी सबैबाट मैले सिक्‍नुपर्ने कुरा के हो? मैले सिस्टर वेनजिङसँग कस्तो व्यवहार गरिरहेको छु?” मलाई राम्रो सँग थाहा थियो उनी राम्रो क्षमता भएकी हुन्, तर मैले उनीबाट सिक्‍ने कोसिस गरिनँ—यसको साटो, म उनीसँग प्रतिस्पर्धा गर्न खोजें। उनी परमेश्‍वरको गवाही दिने खालको लेख लेख्‍न चाहेकी थिइन्, तर मैले यी लेखहरू लेख्‍ने उनको उत्साहलाई नष्ट गर्ने कोसिस गरेको थिएँ। मैले यति दुष्ट काम कसरी गर्न सक्थें? यसको पछाडि के सोच थियो र यो कहाँबाट आयो?

भोलिपल्ट मेरो भक्तिको समयमा मैले परमेश्‍वरका वचनहरूको एउटा खण्ड पढें: “कतिपय मानिसहरू आफूभन्दा अरू असल र उच्‍च छन्, आफ्नोको बेवास्ता हुँदा अरूले भने सम्मान पाउनेछन् भनेर सधैँ डराइरहेका हुन्छन्। यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बाटोतर्फ लैजान्छ। के यो आफूभन्दा बढी सक्षम मानिसहरूको ईर्ष्या गर्नु होइन र? के यस्तो व्यवहार स्वार्थी र घृणायोग्य छैन र? यो कस्तो प्रकारको स्वभाव हो? यो दुराशययुक्त छ! आफ्‍ना चासोहरूका बारेमा मात्र सोच्ने, आफ्नो मात्र चाहना पूरा गर्ने, अन्य व्यक्तिहरूको कर्तव्यहरूको बारेमा वा परमेश्‍वरको घरको हितको बारेमा केही नसोच्ने—यस्ता मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न। यदि तिमीहरू परमेश्‍वरको इच्‍छालाई साँच्‍चै उचित ध्यान दिन सक्षम छौ भने, तिमीहरूले अरू मानिसहरूलाई उचित व्यवहार गर्न सक्‍नेछौ। यदि तैँले असल व्यक्तिको पक्षमा वकालत गर्छस् र त्यस व्यक्तिलाई मलजल वा जगेर्ना गरी सक्षम तुल्याउँछस र परमेश्‍वरको घरमा प्रतिभा भएको अर्को व्यक्ति थपिँदा, के तेरो काम सहज हुनेछैन र? के तँ यो कर्तव्यमा तेरो आफ्‍नो बफादारिताको स्तरमा बाँचेको हुनेछैनस् र? यो परमेश्‍वरको अघि असल कार्य हो; अगुवा बन्‍ने व्यक्तिमा हुनुपर्ने न्यूनतम विवेक र समझ यही हो” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। “निर्दयी मानवजाति! मौन सहमति र षड्यन्त्र, एक-अर्काबाट खोस्ने र हडप्ने, प्रसिद्धि र सौभाग्यको निम्ति लुछाचुँडी गर्नु, पारस्परिक हत्या गर्नु—यी सबै कहिले अन्त्य हुनेछन्? परमेश्‍वरले हजारौँ वचनहरू बोल्‍नुभएको भए तापनि कोही पनि आफ्नो चेतनामा आएका छैनन्। मानिसहरू आफ्ना परिवारहरू, छोराहरू र छोरीहरूको खातिर, आफ्नो जीविकोपार्जनको, भविष्य, प्रत्याशाहरू, ओहदा, महत्वाकांक्षा, र रुपैयाँपैसाको निम्ति, खानेकुरा, लुगाफाटो, र शरीरको निम्ति काम गर्छन्। तर के साँच्‍चिकै परमेश्‍वरको खातिर कामहरू गर्ने कोही छन्? परमेश्‍वरको खातिर काम गर्नेहरूमध्ये पनि परमेश्‍वरलाई चिन्ने थोरै छन्। आफ्नै रुचिहरूबाट काम नगर्नेहरू कति मानिसहरू छन्? कति जनाले आफ्नो ओहदा सुरक्षित राख्‍न अरू व्यक्तिहरूलाई थिचोमिचो गर्दैन वा बहिष्‍कार गर्दैन?” (वचन, खण्ड १। परमेश्‍वरको देखापराइ र काम। दुष्‍टहरूलाई निश्‍चय नै दण्ड दिइनेछ)। परमेश्‍वरका वचनहरूले जेबारेमा भनेका थिए त्यो ठ्याक्‍कै मेरो आफ्नो स्थिति थियो। यसले देखाएझैं, म मेरो सिस्टरसँग पहिचान र प्रतिष्ठाको लागि होडबाजी गरिरहेकी थिएँ। मेरो प्रसिद्धि र हैसियतको चाहनाले मलाई जकडेको थियो र यसबाट मैले आफूलाई मुक्त गर्न सकिरहेकी थिइनँ। जबदेखि यो कर्तव्यमा मैले सिस्टर वेनजिङसँग मिलेर काम गर्न थालकी थिएँ, र उनको राम्रो क्षमता अनि अनुभव लेखहरू लेख्‍ने उनको लगाव, र मण्डली अगुवाहरूलाई उनको प्रशंसा गरेको देखेकी थिएँ, तबदेखि म ईर्ष्यालु र यो स्वीकार गर्न अनिच्छुक भएकी थिएँ। मैले आफूलाई उनीविरुद्ध खडा गरिरहेको थिएँ, आफ्नो मस्तिष्कभित्र उनीसँग चुपचाप प्रतिस्पर्धा गरिरहेको थिएँ। उनले आफ्नो लेख लेख्‍ने समय नपाऊन् भनेर मैले उनलाई कैयौं भेला समूहहरूको जिम्मेवारीमा राखेको थिएँ, र जब उनलाई आफ्नो कर्तव्यमा समस्याहरू भैरहेको थियो, मैले उनलाई मद्दत गरेको थिइनँ, बरू उनी निष्क्रिय र नियन्त्रित नहुन्जेलसम्म उनलाई गाली गरेको थिएँ। मलाई थाहा थियो उनी राम्रो क्षमता भएकी र प्रशिक्षणयोग्य छिन्, र मैले उनलाई धेरै मद्दत गर्नुपर्थ्यो। तर मलाई उनको क्षमतासँग डाह भएको थियो र म आफूभन्दा अरू कोही राम्रो भएको चाहन्नथिएँ। उनी मभन्दा उत्कृष्ट रहेको महसुस हुँदा, म ईर्ष्यालु र द्वेषपूर्ण भएको थिएँ। मेरो आफ्नो हैसियत र प्रतिष्ठा कायम राख्‍न, मैले उनलाई मद्दत नगरेको मात्र होइन, मैले उनलाई सताएँ र लेखहरू लेख्‍ने उनको उत्साहलाई नष्ट गर्ने कोसिस पनि गरें। म धेरै नै दुष्ट र नीच थिएँ! परमेश्‍वरले मलाई सिञ्‍चन कर्तव्यको लागि प्रशिक्षित हुने अवसर प्रदान गरेर कृपा गर्नुभएको थियो, मैले परमेश्‍वरको प्रेमको मूल्य तिर्न आफ्नो कर्तव्य ठिकसँग निर्वाह गरिनँ, बरू यसको साटो मैले वेनजिङको क्षमताको डाह गरिरहेको थिएँ र उनीसँग प्रसिद्धि र लाभको लागि प्रतिस्पर्धा गरिरहेको थिएँ। मसँग विवेक वा समझ रत्तिभर पनि थिएन। मलाई पश्‍चात्ताप र आत्मदोषले भरिएको महसुस भयो, त्यसैले मैले परमेश्‍वरलाई प्रार्थना गरें, यो समस्याको स्रोत खोज्नको लागि मलाई मार्गदर्शन गर्न आग्रह गरें।

पछि मैले परमेश्‍वरका वचनहरू पढें: “जबसम्‍म मानिसहरूले ख्याति र प्राप्तिको बारेमा मात्रै सोच्‍न सक्छन् तबसम्‍म मानिसको विचारहरूलाई नियन्त्रण गर्नको लागि शैतानले ख्याति र प्राप्तिको प्रयोग गर्छ। तिनीहरूले ख्याति र प्राप्तिको लागि संघर्ष गर्छन्, ख्याति र प्राप्तिको लागि कठिनाइहरू भोग्छन्, ख्याति र प्राप्तिको लागि अपमान सहन्छन्, ख्याति र प्राप्तिको लागि नै आफूसँग भएको सबै कुराको बलिदान गर्छन्, अनि तिनीहरूले ख्याति र प्राप्तिकै खातिर कुनै पनि मूल्याङ्कन वा निर्णय गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र तिनलाई हटाउनको लागि तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रिन्छन्। यही ख्याति र प्राप्तिको खातिर नै, मानिसहरूले परमेश्‍वरलाई त्याग्छन् र उहाँलाई धोका दिन्छन्, अनि झन्-झन् बढी दुष्ट बन्दै जान्छन्। त्यसकारण, यसरी शैतानको ख्याति र प्राप्तिको बीचमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। जब मैले परमेश्‍वरका वचनहरूमा चिन्तन गरें, मैले के बुझें भने प्रसिद्धि र लाभ भनेको शैतानले हामीलाई बाँध्‍न प्रयोग गर्ने बन्धनहरू हुन्, र हामीलाई भ्रष्ट पार्न शैतानले प्रयोग गर्ने औजार हुन्। मैले आफूलाई प्रसिद्धि र लाभको यी बन्धनहरूबाट मुक्त गर्न सकेको थिइनँ, किनकि मेरो जीवन लक्ष्य, सोच र दृष्टिकोणहरू सधैं गलत थियो। मैले परमेश्‍वरका वचनहरू र उहाँको सर्तअनुसार व्यवहार गरिरहेकी थिइनँ—मैले त यो सब जीवन जिउने शैतानी नियमहरूअनुसार गरिरहेको थिएँ, जसलाई शैतानले हामीभित्र भरिदिन्छ, “भीडभन्दा माथि उठ,” “मानिस उभोतिर जान खोज्छ, तर खोला तलतिर बग्छ,” र “मानिसहरूले सधैं आफ्ना समकक्षीहरूभन्दा उत्तम हुने प्रयास गर्नुपर्छ।” चाहे यो स्कुलमा होस् वा समाजमा काम गर्दा होस्, मैले रातदिन प्रसिद्धि र लाभ पाउनको लागि, नम्बर एक बन्नको लागि, र भीडमा अलग्गै देखिने मेरो महत्वाकांक्षा पूरा गर्न संघर्ष गरेकी थिएँ। परमेश्‍वरमा विश्‍वास गर्न थालेपछि पनि, म अझै प्रतिष्ठा र हैसियतको रोमाञ्‍चमा बाँचिरहेकी थिएँ। जब मेरो कर्तव्यमा दाजुभाइ-दिदीबहिनीहरूबाट मेरो प्रशंसा गरिन्थ्यो र मलाई उच्‍च सम्मान दिइन्थ्यो, र मेरो प्रसिद्धि, लाभ र हैसियतको इच्छा पूरा भैरहेको हुन्थ्यो, म अरूभन्दा राम्रो भएको आनन्द लिन्थेँ र धेरै खुसी हुन्थें। तर जब मैले सिस्टर वेनजिङ मभन्दा राम्रो भएको देखें, मलाई उनको क्षमतासँग ईर्ष्या हुन थाल्यो। उनी मभन्दा अगाडि जानेछिन् र मेरो स्थितिको लागि खतरा बन्नेछिन् भन्ने डर भयो, यसैले मैले उनलाई दबाउन र सताउन जे-जे गर्न सक्थें ती सबै गरें, परमेश्‍वरको घरको हितको लागि केही सोचिनँ, न त उनको भावनाको बारेमा नै सोचें। त्यस क्षणमा, मैले स्पष्ट रूपमा देखें, म त प्रसिद्धि र लाभप्रति समर्पित दास भइसकेकी रहेछु, र ती कुराहरूको खोजीमा मैले आफ्नो विवेक र समझ गुमाएर कपटी, दुर्भावनापूर्ण भइसकेकी, र झन्‌झन्‌ स्वार्थी र मतलबी भइसकेकी रहेछु, र मैले दुष्ट शैतानको छविबाहेक अरू कुनै जीवन बाँचेको थिइनँ। प्रसिद्धि, लाभ र प्रतिष्ठा वास्तवमा यस्ता औजार भएका थिए जसको मद्दतले शैतानले मलाई भ्रष्ट बनाएर परमेश्‍वरलाई विरोध र विश्‍वासघात गर्नको लागि मलाई फसाएको थियो। मैले ती ख्रीष्टविरोधीहरूको बारेमा सोचें जसलाई परमेश्‍वरको घरबाट निष्कासन गरिएको थियो: उनीहरूले हैसियतलाई सबैभन्दा माथिल्लो दर्जा दिएका थिए। हैसियतको लागि आफ्ना दाजुभाइ-दिदीबहिनीहरूलाई बहिष्कार र प्रताडित गरेका थिए, र मनोमानी ढंगले उनीहरूलाई दण्डित र निष्कासित गरेका थिए। अन्त्यमा, सबै प्रकारका दुष्ट कार्यहरू गरेको हुनाले उनीहरू हटाइए। सिस्टर वेनजिङप्रति मैले जुन तरिकाले व्यवहार गरेँ, त्यसमा मैले मेरो आफ्नै ख्रीष्टविरोधी स्वभाव प्रकट गरेको थिएँ। र मलाई थाहा थियो, यदि मैले परमेश्‍वरको न्याय र शुद्धीकरण स्वीकार गरिनँ, र इमानदार भएर पश्‍चात्ताप गरिनँ भने, ढिलोचाँडो मलाई पनि ती ख्रीष्टबिरोधीहरूलाई जस्तै हटाइनेछ। मैले आफूलाई एक खतरनाक स्थितिमा भएको देखेँ, मेरो आत्मामा रहेको अन्धकार र मेरो कर्तव्यमा भएको असफलता परमेश्‍वरको कठोर न्याय र अनुशासन थियो। धेरै ढिलो हुनुभन्दा पहिले नै मैले आफ्नो बारेमा चिन्तन गरेर पछि फर्कनुपर्छ, र मैले पछ्याइरहेको गलत मार्ग छोड्नुपर्छ भन्ने परमेश्‍वरको इच्छा थियो।

त्यसैले मैले परमेश्‍वरलाई प्रार्थना गरें, र अभ्यासको मार्गमा मलाई मार्गदर्शन गर्न उहाँसँग अनुनय गरें। मैले त्यसपछि परमेश्‍वरको वचनहरूमा यो कुरा पढें: “यो कुरालाई विचार गर्: यदि कुनै व्यक्ति यस्ता अवस्थाहरूको पासोमा पर्नबाट जोगिन चाहन्छ, तीबाट आफूलाई छुटाउन चाहन्छ भने, र यी कुराहरूको कष्ट र दासत्वबाट स्वतन्त्र हुन चाहन्छ भने उसले कस्ता किसिमका परिवर्तनहरू गर्नुपर्छ? कुनै व्यक्ति साँच्चै मुक्त र स्वतन्त्र हुन सक्नुभन्दा पहिले उसले के प्राप्त गर्नुपर्छ? एकातिर, उसले परिस्थितिहरूलाई राम्ररी हेर्नुपर्छ: ख्याति र सम्पत्ति अनि ओहदाहरू शैतानले मानिसहरूलाई भ्रष्ट पार्न, तिनीहरूलाई पासोमा पार्न, तिनीहरूको हानि गर्न, र तिनीहरूलाई भ्रष्ट तुल्याउन शैतानले प्रयोग गर्ने औजार हुन्। सैद्धान्तिक रूपमा, तैँले पहिले यसको स्पष्ट ज्ञान प्राप्त गर्नुपर्छ। यसबाहेक, तैँले यी कुराहरू छोड्न र तिनलाई एकातिर पन्साउन सिक्नैपर्छ। … तैँले यी कुराहरूलाई छोडिदिन र पन्छाउन, अन्य व्यक्तिहरूलाई सिफारिस गर्न, अनि तिनीहरूलाई माथि उठ्न दिन सिक्नुपर्छ। तैँले माथि उठ्ने वा गौरव प्राप्त गर्ने अवसर भेटाएको बेलामा फाइदा लिनको लागि संघर्ष वा हतार गर्ने नगर्। तैँले पछि हट्न सिक्नुपर्छ, तर आफ्नो कर्तव्य निर्वाह गर्न भने ढिलाइ गर्नु हुँदैन। यस्तो व्यक्ति बन्नू जो चुपचाप गुमनाम रहेर काम गर्छ, र जसले बफादारी पूर्वक आफ्नो कर्तव्य निर्वाह गरिरहँदा अन्य व्यक्तिहरूलाई धाक देखाउँदै हिँड्दैन। तैँले आफ्नो प्रतिष्ठा र हैसियतलाई जति धेरै छाडिदिन्छस्, र तैँले आफ्ना चासोहरूलाई जति धेरै छाडिदिन्छस्, तँ त्यति नै धेरै शान्त हुनेछस् र तेरो हृदयभित्र त्यति नै धेरै ठाउँ खुला हुनेछ अनि तेरो अवस्था त्यति नै धेरै सुध्रनेछ। तैँले जति धेरै संघर्ष र प्रतिस्पर्धा गर्छस् तेरो अवस्था त्यति नै अँध्यारो हुनेछ। यदि तँ यो कुरालाई विश्‍वास गर्दैनस् भने, प्रयास गरेर हेर्! यदि तँ यस प्रकारको अवस्थालाई बदल्न चाहन्छस्, र यी कुराहरूबाट नियन्त्रित हुन चाहँदैनस् भने, तैँले सर्वप्रथम तिनलाई एकातिर पन्छाउनुपर्छ र तिनलाई परित्याग गर्नुपर्छ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। “कार्यहरू उस्तै छैनन्। एउटा शरीर छ। यसरी नै प्रत्येकले आ-आफ्नो स्थानमा आफ्नो कर्तव्य उत्तम तरिकाले पालना गर्छ—प्रत्येक झिल्कामा एउटा प्रकाशको चमक हुन्छ—र जीवनमा परिपक्वता फैलाउँदछ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। परमेश्‍वरका वचनहरूले मलाई अभ्यासको मार्ग देखाए। तिनीहरूले मलाई के देखाए भने, जब मभित्र ईर्ष्याका भावनाहरू आउँछन्, मैले परमेश्‍वरलाई प्रार्थना गर्नुपर्छ र मेरो दोषपूर्ण इरादालाई त्याग्‍नुपर्छ, मेरा आफ्ना निजी स्वार्थहरूलाई किनारा लगाउनुपर्छ, परमेश्‍वरको घरको कार्यलाई सबैभन्दा पहिले राख्‍नुपर्छ, र परमेश्‍वरको इच्छाप्रति ध्यान दिनुपर्छ। हामी सबैको आफ्नै सबल र कमजोर पक्षहरू हुन्छन्—तर परमेश्‍वरको इच्छा भनेको हामी सबैले एकअर्काको सबल पक्षहरूबाट सिकौं र हाम्रो कमजोरीहरूको भर्पाइ गरौं भन्ने हो, ताकि हरेक व्यक्ति आफ्नो पदमा खडा हुन सकून् र उनीहरूले सक्दो आफ्नो प्रयोजनको कार्य गर्न सकून्। सिस्टर वेनजिङ राम्रो क्षमता भएकी थिइन्, उनी सत्यताको अनुसरण गर्थिन्। परमेश्‍वरको घरले उनलाई मसँग काम गर्ने व्यवस्था गर्नुको कारण मैले उनको क्षमताप्रति ईर्ष्या गरूँ र आफूलाई देखाउने होडमा उनीसँग प्रतिस्पर्धा गरूँ भन्ने थिएन, बरू, यो त मैले उनको सबल पक्षहरूबाट सिकूँ र मेरो आफ्नै कमजोरीहरूको भर्पाइ गरूँ भन्ने थियो। यो मप्रति परमेश्‍वरको कृपा थियो। मैले आफ्नो मनोवृत्ति सुधार्नुपर्थ्यो; जब सिस्टर वेनजिङ मभन्दा राम्रो हुन्थिन् र उनीसँग सबल पक्षहरू हुन्थे, मैले तथ्यको सामना गर्नुपर्थ्यो, र मेरा आफ्नै कमीकमजोरीहरू स्वीकार गर्नुपर्थ्यो। मैले ती सिस्टरबाट सिक्‍नुपर्थ्यो। मैले यो कर्तव्य केही लामो समयदेखि गर्दै आएकी थिएँ र सिद्धान्तहरू अलिक धेरै बुझेकी थिएँ। यसैले ती सिस्टरलाई मैले गर्न सक्‍ने जति मद्दत गर्नुपर्थ्यो, ताकि हामीले मिलिजुली आफ्नो कर्तव्य निर्वाह गर्न सकौं।

मैले पछि सिस्टर वेनजिनसँग भेटेर मैले देखाइरहेको भ्रष्ट आचरणहरूको बारेमा उनलाई खुलेर भनें। मैले उनीसँग माफी मागें, र उनले मसँग आफ्नो हृदय खोलिन् र यो परिस्थितिमा उनले सिकेका कुराहरू मसँग सङ्गति गरिन्। उनले मलाई सान्त्वना दिइन् र प्रोत्साहित गरिन् र मैले धेरै लज्जित र दोषी महसुस गरें। पछि, जब म उनको कर्तव्यमा उनलाई कठिनाइहरू भैरहेको देख्थें, कहिलेकाहीं म मनमनै सोच्थें: “यदि मैले उनलाई यो समस्या हल गर्न मद्दत गरें भने, अगुवाहरूले उनले मात्र राम्रो काम गरेको देख्‍नेछन्। उनलाई मद्दत गर्न मैले के गरें भन्ने कसैलाई थाहा हुनेछैन। राम्रो देखिने र आफ्नो प्रदर्शन गर्ने अवसर उनलाई मात्र हुनेछ।” यही कारणले उनलाई मद्दत गर्न मलाई केही हिच्किचाहट हुन्थ्यो—तर म फेरि प्रसिद्धि र लाभको लागि उनीसँग प्रतिस्पर्धा गर्ने कोसिस गर्दैछु भन्ने कुरामा तुरुन्त सचेत हुन्थें, र मेरो इरादाहरूलाई ठीक गर्ने कुरामा मद्दतको लागि म परमेश्‍वरलाई प्रार्थना गर्थें, र गएर उनलाई मद्दत गर्ने पहल गर्थेँ। समयसँगै मेरो स्थितिमा सुधार भयो। मलाई अब त्यो पीडा र खिन्नता हुन छोड्यो जुन मेरो हृदयको गहिराइमा हुने गर्थ्यो, र सिस्टर वेनजिङसँग मेरो सम्बन्ध धेरै सौहार्दपूर्ण बन्यो। सिस्टर वेनजिङले आफ्नो स्थितिको बारेमा वा उनले के प्राप्त गरेकी छिन् भन्नेबारेमा मसँग खुलेर सङ्गति गर्थिन्, र मेरो हृदय मधुरता र आनन्दले भरिन्थ्यो।

यो अनुभवको माध्यमबाट मलाई आफ्नो ईर्ष्या र दुर्भावनापूर्ण मानवताको वास्तविक भ्रष्ट आचरणको ज्ञान भयो। यसले मलाई आफैलाई घृणा गर्न प्रेरित गर्‍यो, साथै मलाई परमेश्‍वरको धर्मी स्वभाव बारेमा केही व्यवहारिक बुझाइ हासिल गर्न पनि मद्दत गर्‍यो। यसले मलाई मेरो आफ्नै ईर्ष्याको बन्धनबाट कसरी बाहिर निस्कने भनी जान्न मद्दत गर्‍यो र मैले परमेश्‍वरका वचन सत्यताअनुसार व्यवहार गर्दा आउने शान्ति र स्थिरताको स्वाद लिएँ। यसले मलाई सत्यको अनुसरण गर्ने, आफ्नो भ्रष्ट स्वभाव त्याग्‍ने र आफ्नो कर्तव्य राम्रोसँग गर्ने इच्छाशक्ति दियो। परमेश्‍वरको मुक्तिको लागि धन्यवाद होस्!


४३. स्वार्थीपन त्याग्नुमा म स्वतन्त्र छु

जियाओवेइ, चीन

सर्वशक्तिमान्‌ परमेश्‍वर भन्नुहुन्छ, “सामान्य मानिसहरूको स्वभावहरूमा कुटिलपन वा कपट छैन, एक-अर्कासँग मानिसहरूको सम्बन्ध सामान्य छ, तिनीहरू एक्लै खडा हुँदैनन् र तिनीहरूको जीवन न त औसत छ न त पतित नै छ। यसरी नै, परमेश्‍वर पनि सबैको बीचमा उचालिनुभएको छ; उहाँका वचनहरू मानिसहरूको माझ व्याप्त छ, मानिसहरू एक-अर्कासँग शान्तिमा र परमेश्‍वरको वास्ता अनि सुरक्षामा बस्छन्, पृथ्वी शैतानको हस्तक्षेपविना सद्भावले भरिएको छ र मानिसहरूको माझमा परमेश्‍वरको महिमाले सर्वोच्च महत्त्व बोकेको छ। यस्ता मानिसहरू स्वर्गदूतहरू जस्ता हुन्: शुद्ध, जीवन्त, परमेश्‍वरको बारेमा कहिल्यै गनगन नगर्ने र आफ्‍ना सारा प्रयत्‍नहरू पृथ्वीमा परमेश्‍वरको महिमाको निम्ति समर्पित गरेका” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय १६)। परमेश्‍वरका वचनहरूले हामीलाई के देखाउँछन् भने, एक सामान्य व्यक्तिको स्वभावमा कुनै कुटिलपन, छल, स्वार्थीपन र घृणापन हुँदैन। निष्कपट भई परमेश्‍वरको आज्ञा मान्नु, दाजुभाइ-दिदीबहिनीहरूसित मेलमिलापमा कर्तव्य पूरा गर्नु अनि आफ्नो कर्तव्यको निम्ति गर्न सक्ने सबै गर्नु एक व्यक्तिले गर्न सक्नुपर्ने सबैभन्दा आधारभूत कुरा हुन्। म “अरूको होइन, आफ्नो दुनो सोझ्याउनुपर्छ” र “गुरुको सबै भेद चेलाले थाहा पाएपछि, गुरुले आफ्‍नो रोजीरोटी गुमाउँछ।” जस्ता शैतानी दर्शनशास्त्रहरूअनुसार जिउथेँ। म स्वार्थी, घृणित, कुटिल र धूर्त, पूर्ण रूपमा मानवीय गुणरहित थिएँ। मैले परमेश्‍वरका वचनहरूको न्याय र सजाय अनुभव गरेपछि मात्र मेरा यी शैतानी स्वभावहरू परिवर्तन हुन थाले।

यो जून २०१८ को कुरा हो, जतिबेला ब्रदर झाङ मेरो कर्तव्यमा मसँगै साझेदारी गर्न हाम्रो टोलीमा सामेल हुनुभयो। त्यतिबेला मैले सोचेँ, “अहिले म यो कर्तव्य केही समयको लागि गरिरहेको छु, त्यसैले, मैले सिद्धान्तहरू बुझेको छु र मैले केही नतिजाहरू पनि देखेको छु। हुन सक्छ कुनै समय अझ ठूलो जिम्मेवारी सम्हाल्न म यो टोली छोड्नेछु। मैले ब्रदर झाङलाई जतिसक्दो चाँडो गतिशील हुन मदत गर्नु आवश्यक छ ताकि उहाँले हाम्रो टोलीमा काम सम्हाल्न सकून्।” मैले आफ्नो कर्तव्यमा सिकेका आधारभूत सीपहरू सिकाउन थालेँ। त्यसको तीन महिनापछि मैले देखेँ कि ब्रदर झाङले आधारभूत सबै कुरा सिक्नुभएको थियो र साँच्चै छिटो प्रगति गरिरहनुभएको थियो। त्यतिबेला मैले खतरा महसुस गर्न थालेँ, सोचेँ, “ब्रदर झाङले आफ्नो कर्तव्यमा एकदमै चाँडो उन्नति गरिरहनुभएको छ। यदि यो जारी रह्यो भने, के उहाँले चाँडै मलाई उछिन्नुहुने छैन र? यदि अगुवाले उहाँको द्रूत प्रगति देख्नुभयो भने, के उनले उहाँलाई महत्वपूर्ण ओहोदा दिने छैनन् र?” मलाई यस्तो महसुस हुँदा, आफूबारे सोचेँ, “अहँ, मैले यसलाई रोक्नुपर्छ। अब उसो मैले जानेको सबै कुरा उहाँलाई बताउन सक्दिनँ।” त्यहाँदेखि उता हाम्रो काममा, मैले ब्रदर झाङको सीपमा अलि कमीकमजोरी देख्दा उहाँलाई म आफ्नो ज्ञान पूरा नदिएर केही सतही कुराहरू मात्र बताउथेँ। यसो गर्नु सही होइन भनेर मलाई थाहा थियो, तर त्यसपछि मैले यो पुरानो भनाइबारे सोचेँ, “गुरुको सबै भेद चेलाले थाहा पाएपछि, गुरुले आफ्‍नो रोजीरोटी गुमाउँछ।” उहाँ सबैको केन्द्रबिन्दु भइरहेको बेला कसरी म आफूलाई राम्ररी प्रदर्शित गर्न सक्थेँ र? म उहाँलाई मलाई जित्न दिन सक्दिनथेँ। हामीले निरन्तर एकसाथ काम गर्दै जाँदा, ब्रदर झाङले मलाई जे सोध्नुहुन्थ्यो त्यसको म आंशिक जवाफ दिन्थेँ, र बाँकी आफूमै सीमित राख्थेँ।

केही समय पश्चात अगुवाले ब्रदर झाङलाई एक महत्वपूर्ण कामबारे छलफल गर्न खोजे। यो कुरा सुन्दा मेरो मुटु ढुकढुक भयो। मैले सोचेँ, “यस टोलीमा म ब्रदर झाङभन्दा अघिदेखि छु। किन अगुवाले मसित कुरा गर्न नचाहेका? के म उहाँ जत्तिको असल छैन र? उहाँलाई मैले नै प्रशिक्षण दिइरहेको छु, तर अहिले उहाँ आँखाको नानी हुनुहुन्छ र मचाहिँ पर फालिएको छु। उहाँ सबैको केन्द्रबिन्दु हुनुहुन्छ र मलाई चाहिँ बिर्सिएको छ। यदि मैले उहाँलाई सिकाइरहेँ भने, के उहाँले अझ चाँडो सिक्नुहुने छैन र? यदि उहाँले महत्वपूर्ण स्थान पाउनुभयो भने, त्यसपछि कसले मलाई मान गर्नेछ र?” त्यसैले, तब उसो हामीले एकसाथ काम गर्दा, ब्रदर झाङलाई कठिनाईहरू आइपरेको देखेमा, मैले उहाँलाई मदत गर्न चाहिनँ। यी कुराहरू समयमै समाधान नगरिँदा हाम्रो प्रगति प्रभावित भयो र यसले अन्त्यमा मण्डलीको काममा बाधा पुऱ्यायो। मलाई अलि दोषी र असहज महसुस भयो, तर मैले आफूबारे चिन्तन गर्दै गरिनँ। एक दिन मेरो काखी अचानक चिलाउन थाल्यो, अनि जे गर्दा पनि चिलाउन रोकिँदै रोकिएन। मलम लगाउँदा पनि भएन। भोलिपल्ट मेरो काखी यताउता गर्नै नमिल्ने गरी बेस्सरी दुःख्न थाल्यो। यो हालत कुनै संयोग होइन भनेर महसुस गरेँ, त्यसैले म प्रार्थनामा परमेश्‍वरसामु देखा परेँ र उहाँलाई खोजेँ। मैले यसो भनेँ, “हे परमेश्‍वर, यो अवस्था अचानक सुरु भएको छ। यसको पछाडि तपाईँको असल इच्छा छ भनेर मलाई थाहा छ। तर म असाध्यै असंवेदनशील छु र तपाईँको इच्छा के हो मलाई थाहा छैन। कृपया मलाई अन्तर्दृष्टि दिनुहोस् र मार्गदर्शन गर्नुहोस्।”

एक दिन मेरो भक्तिको समयमा, परमेश्‍वरका यी वचनहरू मेरो मनमा अचानक आए: “यदि तँ आफूसित भएका सबै कुराहरू समर्पण गर्न तयार छैनस् भने, यदि तँ त्यसलाई लुकाएर र गुटमुटाएर राख्छस्, आफ्ना कार्यहरूमा छलपूर्ण छस्…” (आखिरी दिनहरूका ख्रीष्टका वार्तालापहरूका अभिलेखहरूको “मानिसहरू इमानदार भएर मात्र साँचो रूपमा खुसी हुन सक्छन्”)। यो त मलाई बिउँझाउने अलार्म थियो। म नाम र फाइदा कमाउने होडको स्थितिमा बाँचिरहेको थिएँ, यी ब्रदरले मलाई उछिन्छ भनेर डराएँ, त्यसैले म हाम्रो काममा कहिल्यै पनि निष्कपट थिइनँ, अनि मैले उहाँलाई आफ्नो ज्ञान बाँड्न चाहिनँ। मैले बुझेँ, यस अवस्थामार्फत परमेश्‍वले मलाई चेताउनी दिनुहुँदैथ्यो, ताकि मैले आफूबारे चिन्तन गरोस्‌। पछि मैले परमेश्‍वरका वचनहरूको यो अनुच्छेद पढेँ: “अविश्‍वासीहरूसँग निश्‍चित किसिमको भ्रष्ट स्वभाव हुन्छ। जब तिनीहरूले अन्य मानिसहरूलाई पेशागत ज्ञान वा सिप सिकाउँछन्, तिनीहरू ‘गुरुको सबै भेद चेलाले थाहा पाएपछि, गुरुले आफ्‍नो रोजीरोटी गुमाउँछ’ भन्‍ने कुरामा विश्‍वास गर्छन्। यदि तिनीहरूले जानेका सबै कुरा अरूलाई सिकाए भने, कसैले पनि तिनीहरूलाई उच्‍च नजरले हेर्नेछैनन् र तिनीहरूले आफ्नो हैसियत गुमाउनेछन् भन्‍ने कुरामा तिनीहरू विश्‍वास गर्छन्। यसकारण, तिनीहरूले केही ज्ञानलाई रोकेर राख्‍ने आवश्यकता महसुस गर्छन्, मानिसहरूलाई आफूले जानेको असी प्रतिशत मात्र सिकाउँछन् र केही ज्ञानलाई आफूसँगै गोप्य राख्छन्; तिनीहरूले आफ्नो शिक्षकको दर्जालाई देखाउने तरिका यो मात्र हो भन्‍ने महसुस गर्छन्। जानकारीलाई सधैँ रोकेर फाइदा उठाउनु—यो कस्तो किसिमको स्वभाव हो? यो कपट हो। … तैँले ठीकै गरिरहेको छस् वा हरेकलाई सबैभन्दा सतही वा आधारभूत कुराहरू बताएर ज्ञानलाई रोकेको छैनस् भन्‍ने नसोच्; यसले काम गर्दैन। कहिलेकाहीँ तैँले मानिसहरूले अक्षरशः बुझ्‍न सक्‍ने केही सिद्धान्त वा कुराहरू मात्र सिकाउन सक्छस्, तर भर्खरै सिक्दै गरेका व्यक्तिहरू ती सार वा महत्त्वपूर्ण बुँदाहरूलाई महसुस गर्न सक्षम हुँदैनन्। तैँले विस्तारमा नबताई वा विस्तृत विवरण नदिई अझ पनि सारांश मात्र दिन्छस् र यस क्रममा तैँले मनमनै सोच्छस् ‘जे भए पनि मैले तिमीलाई बताएको छु र केही कुरा पनि जानीजानी लुकाएको छैनँ। यदि तिमीले बुझेनौ भने तिम्रो क्षमता अत्यन्तै कमजोर भएर हो, यसैले मलाई दोष नदेऊ। परमेश्‍वरले तिमीलाई कसरी अगुवाइ गर्नुहुन्छ भन्‍ने कुरा मात्र हामीले हेर्नुपर्छ।’ यस्तो सोचविचारमा कपट समावेश हुन्छ, होइन र? के यो स्वार्थी र नीच होइन र? तेरो हृदयमा भएको र तैँले बुझ्‍ने कुराहरू किन मानिसहरूलाई सिकाउन सक्दैनस्? यसको साटो, तैँले ज्ञानलाई किन लुकाउँछस्? यो तेरा अभिप्रायहरू र तेरो स्वभावमा भएको समस्या हो” (आखिरी दिनहरूका ख्रीष्टका वार्तालापहरूका अभिलेखहरूको “सबै कुरामा सत्यताको खोजी गरेर मात्रै सत्यता वास्तविकतामा प्रवेश गर्न सकिन्छ”)। परमेश्‍वरका वचनहरूले मेरो परिस्थितिलाई ठीकसित प्रकट गरे। मैले आफ्नो नाम र ओहोदाको खातिर आफूले सिकेको सीप उहाँलाई सिकाउन चाहिनँ। गुरुको सबै भेद चेलाले थाहा पाएपछि, गुरुले आफ्‍नो रोजीरोटी गुमाउँछ भन्ने सोचाइ राख्दै म उहाँले मेरो स्थान हडप्नुहुन्छ र मलाई धूलोमा मिलाउनुहुन्छ भनेर डराएँ। आफूले सिकेको ज्ञान लुकाएर, म स्वार्थी, घृणित, कुटिल र छली भएँ। ब्रदर झाङ हाम्रो टोलीमा भर्खरै सामेल हुनुभएको क्षणबारे पनि मैले सोचेँ। उहाँले टोलीको काम जतिसक्दो चाँडो सम्हाल्न सकून् भनेर म उहाँलाई सिकाउन उत्प्रेरित भएको थिएँ। त्यतिबेला मैले मेरो कर्तव्य सम्हालिदिने कोही पाएको थिएँ किनभने मैले अझ महत्वपूर्ण ओहोदा सम्हाल्न पाउने आशा गरिरहेको थिएँ। तर जब उहाँले एकदमै चाँडो काम सिक्नुभयो र अगुवाले उहाँको साँच्चै मोल गर्नुभयो, तब म वास्तवमै चिन्तित भएँ। उहाँले राम्रो गर्दै जानुभयो भने ढिलो या चाँडो एकदिन उहाँले मेरो ठाउँ लिनुहुन्छ भनेर म चिन्तित थिएँ। परिणामस्वरूप, मैले आफूले जानेको कुरा उहाँलाई बाँड्न चाहिनँ। कहिलेकहीँ उहाँलाई आफ्नो कर्तव्यमा कठिनाईहरू आइपरेको मैले थाहा पाउँदा मैले मदत गर्न चाहिनँ, जसले गर्दा अन्ततः मण्डलीको काममा ढिलाइ हुन गयो। मैले परमेश्‍वरको घरको कामलाई कुनै ख्याल नगरी सधैँ आफ्नै नाम र ओहोदा जोगाउनकै लागि काम गरिरहेको थिएँ भनेर मैले बुझेँ। म साँच्चै असाध्यै स्वार्थी र छली भएँ। परमेश्‍वरले मलाई त्यो अवस्था विकास गर्नु लगाएर समयमै अनुशासन नदिनुभएको भए, अझै पनि मैले आफूबारे चिन्तन गरेको हुने थिइनँ। त्यसपछि मैल परमेश्‍वरका यी वचनहरू पढेँ: “विश्‍वास प्राप्त गरेदेखि तैँले परमेश्‍वरको वचन खाएको र पिएको छस्; तैँले उहाँको न्याय र सजायलाई स्वीकारेको छस् र उहाँको मुक्तिलाई स्वीकारेको छस्। यद्यपि, यदि तैँले कार्य गर्ने सिद्धान्तहरू र व्यक्तिको रूपमा तैँले कार्य गर्ने र व्यवहार गर्ने दिशा परिवर्तन भएको छैन भने, यदि तँ अविश्‍वासीजस्तै छस् भने, के परमेश्‍वरले तँलाई विश्‍वास भएको व्यक्तिको रूपमा स्वीकार गर्नुहुनेछ? उहाँले गर्नुहुनेछैन। तँ अविश्‍वासीहरूको बाटोमा हिँडिरहेको छस् भनेर उहाँले भन्‍नुहुनेछ। तसर्थ, चाहे तैँले आफ्‍नो कर्तव्य पूरा गरिरहेको होस् वा व्यावसायिक ज्ञान सिकिरहेको होस्, तैँले गर्ने सबै कुरामा तैँले सिद्धान्तहरूको पालना गर्नुपर्छ। तैँले गर्ने सबै कुरालाई तैँले सत्यताअनुसार व्यवहार गर्नुपर्छ, र सत्यताअनुसार नै अभ्यास गर्नुपर्छ। समस्याहरूको समाधान गर्न, तँमा प्रकट गरिएका भ्रष्ट स्वभावहरूलाई समाधान गर्न, र तेरा गलत तरिका र विचारहरूलाई समाधान गर्न तैँले सत्यताको प्रयोग गर्नुपर्छ। तैँले यी समस्याहरूलाई निरन्तर पार गर्नुपर्छ। एउटा कुरा के हो भने, तैँले आफूलाई जाँच्‍नैपर्छ। तैँले त्यसो गरिसकेपछि, यदि तैँले भ्रष्ट स्वभाव पत्ता लगाइस् भने, तैँले यसलाई समाधान गर्नुपर्छ, वशमा पार्नुपर्छ, र यसलाई त्याग्‍नुपर्छ। तैँले यी समस्याहरूलाई समाधान गरिसकेपछि, जब तैँले यी कुराहरू तेरा भ्रष्ट स्वभावहरूअनुसार गर्न छोडेको हुन्छस्, र जब तैँले तेरा अभिप्राय र रुचिहरूलाई त्याग्‍न र सत्यता सिद्धान्तअनुसार अभ्यास गर्न सक्‍ने भएको हुन्छस्, तब मात्रै तैँले परमेश्‍वरलाई साँचो रूपमा पछ्याउने व्यक्तिले गर्नुपर्नेजस्तो काम गरिरहेको हुनेछस्” (आखिरी दिनहरूका ख्रीष्टका वार्तालापहरूका अभिलेखहरूको “सबै कुरामा सत्यताको खोजी गरेर मात्रै सत्यता वास्तविकतामा प्रवेश गर्न सकिन्छ”)। “तैँले उक्त पेशागत ज्ञानको सार र मुख्य बुँदाहरू—अरूले मापन वा महसुस गर्न नसकेका कुराहरू—लिनुपर्छ र ती कुराहरू मानिसहरूलाई बताउनुपर्छ ताकि तिनीहरू सबैले शक्ति प्रयोगमा ल्याउन सकून् र यसरी अझ धेरै, अझ गहिरो र अझ परिपक्‍व कुराहरू पत्ता लगाउन सकून्। यदि तैँले यी सबै कुराहरूको योगदान दिइस् भने, ती कुराहरू यो कर्तव्य पूरा गर्ने मानिसहरूका साथै र परमेश्‍वरको घरको कामका निम्ति लाभदायक हुनेछन्। … जब धेरै मानिसहरूलाई पेशागत ज्ञानको कुनै विशेष पक्षको परिचय पहिलोपटक दिइन्छ, तिनीहरूले त्यसको शाब्दिक अर्थ मात्र बुझ्छन्, जबकि मानिसहरूले मुख्य बुँदा र सार भएको भाग बुझ्‍नको निम्ति केही समयको अभ्यास चाहिन्छ। यदि तैँले यी सूक्ष्म बुँदाहरूलाई पहिले नै बुझेको छस् भने, तैँले तिनलाई सिधै बताउनुपर्छ; तिनीहरूलाई घुमाउरो बाटो लिने र त्यहाँ पुग्‍नको निम्ति धेरै समय लिने नबना। यो तेरो जिम्मेवारी हो; तैँले गर्नुपर्ने कुरा यही हो। यदि तैँले जेलाई मुख्य बुँदाहरू र सार मान्छस् त्यो तिनीहरूलाई बताइस् भने मात्र तैँले केही पनि नलुकाएको हुनेछस्, अनि मात्र तँ स्वार्थी हुनेछैनस्” (आखिरी दिनहरूका ख्रीष्टका वार्तालापहरूका अभिलेखहरूको “सबै कुरामा सत्यताको खोजी गरेर मात्रै सत्यता वास्तविकतामा प्रवेश गर्न सकिन्छ”)। मैले परमेश्‍वरका वचनहरूबाट के बुझेँ भने, आफ्नो कर्तव्यमा आत्म-चिन्तनमाथि ध्यान केन्द्रित गर्नु र आफ्नो शैतानी प्रकृति हल गर्न सत्यता खोज्नु आवश्यक छ। मैले आफ्नो गलत सोच र विचारहरूलाई त्याग्नु आवश्यक थियो अनि आफ्नो कर्तव्यमा दाजुभाइ-दिदीबहिनीहरूसित एक भएर काम गर्न सक्नुपर्थ्यो। मैले बुझेँ, सत्यतामा होस्‌ या आफ्नो काममा, हामी सबै धेरै चुक्छौँ, त्यसैले, दाजुभाइ-दिदीबहिनीहरूले आफ्ना कर्तव्यहरूमा एकअर्कालाई सहयोग र समर्थन गर्नु आवश्यक छ, अनि आफूले बुझेको कुनै पनि कुरा नलुकाई त्यसबारे संगति गर्नुपर्छ। यसरी एक अर्काको कमजोरीहरूलाई सुधार गऱ्यौँ भने, सम्भवतः हामी कमै घुमाउरो बाटो लाग्छौँ। वास्तवमा, सम्पूर्ण रूपले परमेश्‍वरको दयाले गर्दा नै म ब्रदर झाङभन्दा अलिक सिपालु थिएँ। म परमेश्‍वरको इच्छाप्रति विचारशील हुनुपर्थ्यो, आफ्नो स्वार्थीपनलाई त्याग्नुपर्थ्यो, अनि उहाँलाई आफूले जानेका सबै कुरा सिकाउनुपर्थ्यो ताकि उहाँले जतिसक्दो चाँडो आफ्नो कर्तव्य राम्ररी गर्न सकून्। त्यो मात्र परेश्‍वरको इच्छाअनुरूप हुनेथियो। मैले यो कुरा बुझ्नसाथ, आफ्नो गलत सोचाइलाई त्याग्ने अनि अबउसो शैतानी स्वभावहरूअनुसार नजिउने इच्छा गर्दै तुरुन्तै प्रार्थनामा परमेश्‍वरसामु आएँ। पछि मैले ब्रदर झाङसित म कस्तो अवस्थामा थिएँ भन्नेबारे र मेरा यी शैतानी स्वभावहरूलाई जाँच्नको लागि इमानदारीसाथ कुराकानी गर्न खोजेँ। मैले आफ्नो सीपका मुख्य बुँदाहरू पनि उहाँलाई बाँडेँ। मैले यसरी अभ्यास गर्न थाल्दा, मलाई निकै सहज महसुस भयो अनि मैले थाहा पाउनुअघि नै त्यो स्वास्थ्य समस्या हल भयो।

त्यो घटना भएपछि त म परिवर्तन भइसकेँ भनेर सोचेँ, तर यी शैतानी स्वभावहरू साँच्चै जरा गाडेर बसेका थिए। सही अवस्थाहरू आउनसाथ, मैले फेरि ती विषहरू नदेखाइ सक्दै सकिनँ।

मार्च २०१९ मा, ब्रदर झाङ र म एकैसाथ मण्डलीका अगुवा चयन भयौँ। पहिला त हामीले एकसाथ साँच्चै राम्ररी काम गऱ्यौँ। चाहे मण्डलीभित्रको समस्या होस्‌ वा हामीले भोगेको कुनै कठिनाइ होस्, त्यसलाई समाधान गर्न हामीले एकसाथ सत्यताको खोजी गर्न सक्यौँ। तर एकदिन, मैले मण्डलीमा कसैले यसो भनेको सुनेँ, “सत्यता बारेको ब्रदर झाङको संगति एकदमै व्यवहारिक छ अनि उहाँ आफ्नो कर्तव्यमा साँच्चै जिम्मेवार हुनुहुन्छ।” यो कुरा सुनेर मेरो अन्तरमन पिरोलियो र मैले सोचेँ, “यदि ब्रदर झाङले मलाई उछिन्नुभयो भने, त्यो अपमानजनक हुने छैन र?” त्यसपछि हाम्रो कामबारे गरिएका सबै छलफलहरूमा मैले गल्ती र कमीकमजोरीहरू मात्र औंल्याएँ अनि ती समाधान गर्ने अभ्यासका मार्गहरूलाई आफूभित्रै सीमित राखेँ। कोही बेला उहाँ समाधान खोज्न मकहाँ आउनुहुँदा, उहाँले धेरै बुझ्नुभयो भने मलाई देखावटी नगरि मामिलाहरू आफै सुल्झाउनुहुन्छ भन्ने डरले गर्दा झर्को मान्दै त्यति काम नलाग्ने सानोतिनो सल्लाह उहाँलाई त्यतिकै बताइदिन्थेँ। म एक समयको घटना सम्झन्छु, उहाँ कमजोरी महसुस गरिरहेका केही दाजुभाइ-दिदीबहिनीहरूलाई सहयोग गर्न जान लाग्नुभएको थियो। सही प्रकारको संगतिबिना त्यो फलदायी हुँदैन भनेर उहाँ डराउनुभएको थियो, त्यसैले, कुन सत्यताहरूमाथि ध्यान केन्द्रित गर्नु सबैभन्दा असल हुन्छ भनेर उहाँ मकहाँ सल्लाह माग्न आउनुभयो। तर त्यतिबेला मेरो विचार के थियो भने: यदि मैले उहाँलाई आफूले जानेको सबै कुरा बताएँ र उहाँले जानुभएर त्यो समस्या समाधान गर्नुभयो भने, दाजुभाइ-दिदीबहिनीहरूले निश्चयै उहाँलाई मान गर्नेथिए र त्यसपछि मैले अर्को समय संगतिमा के बाँड्ने? के त्यसले उहाँलाई मभन्दा उत्तम बनाउँदैन र? त्यसैले मैले त्यतिबेला यस्तो सोचेँ, “अहँ, मैले अर्को संगतिमा बाँड्न केही कुरा लुकाउनुपर्छ ताकि उनीहरूले मलाई मामिला सम्हाल्ने अझ सक्षम व्यक्तिको रूपमा हेरून्।” मैले ब्रदर झाङलाई संक्षिप्त रूपमा केही कुरा सरसरती मात्र बताएँ तर विशिष्ट कुराहरू वा साँच्चै महत्वपूर्ण कुनै कुरा बताइनँ। मैले आफूमा स्वार्थीपन पालिरहेकोले र आफूले जानेको सबै कुरा उहाँलाई बताउन नचाहेकोले, हामी एकसाथ काम गर्दा म झाङबाट जानाजानी टाढिएँ अनि पहिला जस्तो कामकुरोबारेको आपसी छलफलमा धेरै समय बिताउन छाड्यौँ। कहिलेकाहीँ मलाई साँच्चै दोषी महसुस हुन्थ्यो र यस्तो सोच्थेँ, “मैले आफ्नो कर्तव्य यसरी पूरा गरेर, मैले आफ्नो ब्रदरसित मेलमिलापमा काम गरिरहेको छुइनँ, अनि यो परमेश्‍वरलाई मनपर्ने कुरा होइन।” तर त्यसपछि मैले सोचेँ, “यदि उहाँले मलाई उछिन्नुभयो भने, सबैले उहाँकै मान गर्नेछन्,” त्यसैले अब उसो मैले सत्यताको अभ्यास गर्नै चाहिनँ। त्यस समयको अवधिमा म निरन्तर त्यस्तो बेकार अवस्थामा थिएँ, अनि परमेश्‍वरको धार्मिक स्वभाव ममाथि आयो। मेरो मन एकनासले घुमिरहेको थियो। भेलाहरूमा मेरो संगतिमा ज्योतिको कमी रह्यो र मैले आफ्नो कर्तव्यमा कुनै कुरा हासिल गरिरहेको थिइनँ, अनि म हरेक रात धेरै चाँडो झकाउन थाल्थें। मलाई झन् झन धेरै असहज पनि महसुस हुँदैथ्यो। त्यतिबेला मैले परमेश्‍वर मबाट टाढिनुभएको महसुस गरेँ अनि त्यसपछि म डराएँ। तुरुन्तै परमेश्‍वरअघि आएँ र प्रार्थना गरेँ। “हे परमेश्‍वर, म असाध्यै स्वार्थी र घृणित भएको छु। मलाई थाहा छ कि तपाईँ यस कुरालाई घृणा गर्नुहुन्छ तर म असाहय छु। म यी कुराबाट मुक्त हुन सक्दिनँ। हे परमेश्‍वर, कृपया मलाई अन्तर्दृष्टि दिनुहोस् ताकि मैले आफ्नो प्रकृति र सारबारे अझ साँचो समझ पाउन सकूँ।”

प्रार्थना गरेपछि मैले परमेश्‍वरका वचनहरूको यो अनुच्छेद पढेँ: “मानिसहरूले परमेश्‍वरको कामको अनुभव गरेर सत्यता हासिल नगरुञ्‍जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुशी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै तिमिहरूभित्र शैतानको विष हुनु हो। जहाँसम्म शैतानको विष के हो भन्ने कुरा छ, यसलाई शब्दहरूद्वारा पूर्ण रूपमा अभिव्यक्त गर्न सकिन्छ। उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको तर्क मानिसहरूको जीवन बनिसकेको छ। जेसुकै भए पनि, मानिसहरूले यो आफ्नै लागि मात्र गरिरहेका हुन्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन र दर्शनयही हो, र यसले मानव प्रकृतिको पनि प्रतिनिधित्व गर्छ। शैतानका यी शब्दहरू नै ठ्याक्‍कै शैतानको विष हो र जब मानिसहरूले यसलाई ग्रहण गर्छन्, तब यो तिनीहरूको प्रकृति नै बन्छ। शैतानको प्रकृति यी शब्दहरूबाट उदाङ्गो हुन्छ; यी शब्दहरूले त्यसको पूर्ण रूपमा प्रतिनिधित्व गर्छन्। यो विष मानिसहरूको जीवन र साथसाथै तिनीहरूको अस्तित्वको आधार स्तम्भ बन्छ, र भ्रष्ट मानवजाति हजारौं वर्षदेखि यही विषको प्रभुत्वमा रहिआएको छ” (आखिरी दिनहरूका ख्रीष्टका वार्तालापहरूका अभिलेखहरूको “पत्रुसको मार्गमा कसरी हिँड्ने”)। परमेश्‍वरका वचनहरूले मलाई के देखाए भने, म केवल स्वार्थी र घृणित काम नगरी सक्दै सक्दिनथेँ। किनभने शैतानका यी “अरूको होइन, आफ्नो दुनो सोझ्याउनुपर्छ” जस्ता विष र दर्शनशास्त्रहरू मेरो प्रकृति बनेका थिए। मैले त्यसलाई सकारात्मक कुरा र जिउनको लागि नियमको रूपमा लिएको थिएँ। मानिसले यसरी नै जिउनुपर्छ र यो नै आफूलाई सुरक्षित गर्ने तरिका हो भनेर सोच्थेँ। परिणामस्वरूप, म झनझनै धेरै स्वार्थी र नीच भएँ, आफैबारे मात्र सोचेँ। हामीले एकसाथ कर्तव्य पूरा गर्दा ब्रदर झाङ मभन्दा श्रेष्ठ हुनेछ भनेर निरन्तर डराएँ, त्यसैले हामीले कामबारे कुरा गर्दा, मैले आफूले जानेको सबै कुरा साझेदारी नगरी कमभन्दा कम बताएर केवल कुराहरू ढाकछोप गर्थेँ। ब्रदर झाङलाई आफ्नो कर्तव्यमा समस्या आएकोले मकहाँ सल्लाह माग्न आउनुहुँदा, परमेश्‍वरको घरको काम मेरो चिन्ताको विषय थिएन, तर त्यो त यदि मैले उहाँलाई सबै कुरा सिकाएँ भने मैले मण्डलीमा चम्किने मौका गुम्छ भन्ने चिन्ता थियो। यो सही तरिका थिएन भनेर मलाई राम्ररी थाहा हुँदा समेत, मैले उहाँलाई मदत गर्न चाहिनँ। मैले परमेश्‍वरको इच्छालाई विचार गर्दै वा परमेश्‍वरको घरको कामलाई समर्थन गर्न आफ्नो कर्तव्य पूरा गरिरहेको थिइनँ तर व्यक्तिगत नाम र ओहोदाको पछि लाग्न सो गरिरहेको थिएँ भनेर बुझ्न सकेँ। म साँच्चै अविश्‍वसनीय तवरमा स्वार्थी र धूर्त भएँ। आफ्नो कर्तव्यमा ती शैतानी विषहरूमाथि भरोसा गरेर, म कसरी परमेश्‍वरको मार्गदर्शन र आशिषहरू पाउन सक्थेँ? म के सोच्थेँ भने, आफूले सिकेको कुरा अरू कसैलाई नसिकाउँदा म मण्डलीमा सर्वश्रेष्ठ हुन सक्थेँ र सबैबाट सम्मान पाउन सक्थेँ तर वास्तवमा कुरा अर्कै भयो, जति धेरै कुरा आफूमा सीमित राखेँ त्यति नै धेरै मेरो आत्मा अन्धकारमा डुब्यो अनि त्यति नै धेरै म परमेश्‍वरको मार्गदर्शनविहीन भएँ। पहिला जे गर्न सक्थेँ त्यो गर्न नसक्ने हदसम्म म पुगेँ। त्यसपछि प्रभु येशका यी शब्दहरू मेरो मनमा आए: “किनभने जोसँग छ, उसलाई दिइनेछ, र ऊसँग अझै प्रशस्त हुनेछ: तर जोसँग छैन, ऊसँग भएको पनि ऊबाट खोसिनेछ” (मत्ती १३:१२)। त्यस कुराले मलाई परमेश्‍वरको धार्मिक स्वभावलाई साँच्चै कदर गर्न लगायो। यसबारे अझ धेरै सोच्दा, मैले बुझेँ कि आफ्नो कर्तव्यमा केही समस्या देख्न सक्नु पूर्णतया परेश्‍वरको मार्गदर्शन र उहाँबाट प्राप्त अन्तर्दृष्टिको कारणले थियो, अनि परमेश्‍वरको वचनको मार्गदर्शनबिना म त अन्धो थिएँ, कुनै कुरा बुझ्न नसक्ने र कुनै समस्या हल गर्न नसक्ने थिएँ। तर मैले आत्म-सचेतना पुरै गुमाउँदै थिएँ र मैले लाजै नमानी पवित्र आत्माको अन्तर्दृष्टिलाई आफ्नो क्षमता सम्झेँ। के मैले महिमाको परमेश्‍वरलाई ठग्ने कोसिस गरिरहेको थिइनँ र? परमेश्‍वरले मानिसहरूको हृदय र मनभित्र हेर्न सक्नुहुन्छ। यदि म स्वार्थी र नीच भइरहेँ भने, अवश्यै परमेश्‍वरले मलाई अस्वीकार गर्नु र हटाउनुहुन्छ भनेर मलाई थाहा भयो। त्यो सोचाइपछि मैले तुरुन्तै परमेश्‍वरलाई यसो भन्दै प्रार्थना गरेँ, “हे परमेश्‍वर, अब उसो म आफ्नो कर्तव्यमा यस्तो स्वार्थलोलुप र नीच हुने छुइनँ। म ब्रदर झाङसित साँच्चै राम्ररी काम गर्न र आफ्नो कर्तव्य ठीकसित पूरा गर्न चाहन्छु।”

त्यसपछि मैले परमेश्‍वरका यी वचनहरू पढेँ: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; तेरो आफ्नो कद, इज्जत वा प्रतिष्ठालाई मात्र विचार नगर्। साथै मानिसहरूको चासोमा पनि ध्यान नदे। तैंले पहिले परमेश्‍वरको घरको हितको बारेमा सोच्नुपर्छ, र त्यसलाई तेरो पहिलो प्राथमिकता बनाउनु आवश्यक हुन्छ। तैँले परमेश्‍वरको इच्छालाई ध्यान दिनुपर्छ र तँ आफ्नो कर्तव्य पूरा गर्ने कार्यमा अशुद्ध भएको छस् कि छैनस्, तैंले बफादार हुने सक्दो कोसिस गरेको छस् कि छैनस्, तेरा जिम्मेवारीहरू पूरा गर्न सक्दो प्रयास गरेको छस् कि छैनस् र तँसँग भएका सबै कुराहरू दिएको छस् कि छैनस्, साथै तैंले परमेश्‍वरको घरप्रतिको आफ्नो कर्तव्य र कामका लागि सम्पूर्ण हृदयले ध्यान दिएको छस् कि छैनस् भनी विचार गरेर यो काम सुरु गर्नुपर्छ। तैंले यी कुराहरूलाई ध्यान दिनुपर्छ। तिनको बारेमा बारम्बार विचार गर्, र यसरी तँलाई आफ्नो कर्तव्य राम्रोसँग पूरा गर्न सजिलो हुनेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। “जब तैँले आफैलाई स्वार्थी र नीच व्यक्तिको रूपमा प्रकट गर्छस्, र यो कुरा थाहा पाएको हुन्छस्, तब तैँले सत्यताको खोजी गर्नुपर्छ: परमेश्‍वरको इच्छा अनुरूप हुनका निम्ति मैले के गर्नुपर्छ? सबैलाई फाइदा हुने तरिकाले मैले कसरी काम गर्नुपर्छ? अर्थात्, तैँले आफ्नै हितका कुराहरू पन्साएर सुरु गर्नुपर्छ, अनि तेरो हैसियतअनुसार अलिअलि गर्दै बिस्तारै तिनलाई तैँले त्याग्नुपर्छ। तैँले एक-दुई पटक यो अनुभव गरेपछि, तैँले ती कुराहरूलाई पूर्ण रूपमा पर पन्साएको हुन्छस्, र तैँले त्यसो गरेपछि त झन्-झन् बढी स्थिर भएको महसुस गर्नेछस्। तैँले आफ्ना रुचिहरूलाई जति धेरै पन्साउँछस्, एक मानिसको रूपमा तँसित विवेक र तर्कशक्ति हुनुपर्छ भनी तैँले त्यति नै बढी महसुस गर्नेछस्। तैँले कुनै स्वार्थी अभिप्रायहरूविना तँ निष्कपट, सोझो व्यक्ति बनिरहेको हुन्छस् भन्‍ने महसुस गर्नेछस्, र तैँले परमेश्‍वरलाई सन्तुष्ट पार्न सम्पूर्ण कामहरू गरिरहेको हुन्छस्। त्यस्तो व्यवहारले तँलाई ‘मानव’ कहलिने योग्यको बनाउँछ, र पृथ्वीमा यस प्रकारले जिएर, तँ खुला र इमानदार भइरहेको छस्, तँ एक सच्‍चा व्यक्ति होस्, तेरो विवेक शुद्ध छ, र तँ परमेश्‍वरले तँलाई प्रदान गर्नुभएका सबै कुराहरूका निम्ति योग्य छस् भन्‍ने तैँले महसुस गर्नेछस्। तँ जति धेरै यस प्रकारले जिउँछस्, तैँले त्यत्ति नै बढी स्थिर र उज्ज्वल महसुस गर्नेछस्। के यसरी तैँले सही मार्गमा पाइला टेकेको हुँदैनस् र?” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। यो पढेपछि, मैले के कुरा बुझेँ भने, यदि मैले आफ्नो कर्तव्य राम्ररी पूरा गर्न चाहेको हो भने, पहिला परमेश्‍वरको घरको कामलाई कसरी समर्थन गर्ने, आफ्नो कर्तव्य पूरा गर्नको लागि कसरी सक्दो गर्ने र त्यसलाई पूर्ण जिम्मेवारीका साथ कसरी पूरा गर्ने भनेर सोच्नुपर्थ्यो। हाम्रो कर्तव्यमा हाम्रो मनोवृत्ति कस्तो छ, परमेश्‍वरले त्यसमा ध्यान लगाउनुहुन्छ। हामीले उहाँसित इमानदार हृदयले व्यवहार गरेको उहाँ आशा गर्नुहुन्छ, अर्थात्‌ हामीले आफ्नो कर्तव्य राम्ररी पूरा गर्दा सक्दो गरेको अनि हामी विवेक र मानवतासहितको मानिस भएको उहाँ आशा गर्नुहुन्छ। मैले उहाँको इच्छा बुझेपछि, परमेश्‍वरलाई हृदयदेखि प्रार्थना गरेँ, मैले आफू स्वार्थीपन त्याग्न आफू तयार भएको, र व्यक्तिगत चाहनालाई ख्याल गर्न छोडेको अनि मण्डली र दाजुभाइ-दिदीबहिनीहरूको जीवनको लागि लाभ पुग्ने काम मात्र गर्ने कुरा उहाँलाई बताएँ। त्यसपछि, गएर ब्रदर झाङसित कुरा गरेँ, मैले उहाँलाई आफ्नो स्वार्थी, घृणित र छली मनसायहरूबारे बताएँ। हामीले आफ्नो काममा आइपर्ने समस्या र कमजोरीहरूलाई समाधान गर्न एकसाथ सत्यता पनि खोज्यौँ, अनि मैले आफूले जानेको सबै कुराबारे नलुकाई संगति गरेँ। मैले त्यसरी अभ्यास गर्दा एकदमै शान्ति अनुभव गरेँ। त्यस्तो प्रकारको व्यक्ति हुँदा, खुल्ला र निष्कपट हुँदा मैले एकदमै अद्भुत महसुस गरेँ। मेरो अवस्थामा बिस्तारै सुधार आयो र मैले आफ्नो कर्तव्यमा केही परिणामहरू देख्न थालेँ। कहिलेकाहीँ ममा अझै स्वार्थी र घृणित सोचाइ आए तापनि, यो परमेश्‍वरको दृष्टिमा कत्ति घृणित छ भनेर सोच्नसाथ, म प्रार्थनामा परमेश्‍वरसामु आउथे, मेरो गलत सोचाइ त्याग्थेँ र उहाँका वचनहरूअनुसार अभ्यास गर्ने इच्छा गर्थेँ।

त्यस्तो प्रकारको अनुभव गरेर मैले साँच्चै के महसुस गरेँ भने, हामीले आफ्नो कर्तव्य शैतानी स्वभाव र शैतानका विषहरूमाथि भर परेर गर्दा हामी झनझनै धेरै स्वार्थी, घृणित र स्वार्थलोलुप मात्र हुन सक्छौँ। हामीले आफूमाथि दुःख निम्त्याएर मात्र होइन तर अरूसित राम्ररी काम गर्न पनि असक्षम भएर सबै मानव गुणहरू गुमाउनेछौँ। साथै, यसले अरू केही होइन तर परमेश्‍वरको घरको कामलाई क्षति गर्छ। जब मैले परमेश्‍वरका वचनहरूअनुसार एक इमानदार व्यक्तिको रूपमा सत्यता अभ्यास गरेँ, र अब उसो मैले आफ्नो चाहनाहरू पूरा गर्ने योजना बनाउँदै बनाइनँ, मेरो कर्तव्यमा पवित्र आत्माको अन्तर्दृष्टि र मार्गदर्शन थियो र मैले भित्री शान्ति महसुस गरेँ। परमेश्‍वरलाई धन्यवाद होस्! परमेश्‍वरका वचनहरूको न्याय र सजायले नै मलाई मेरा शैतानी स्वभावहरूबारे केही समझ दिए, अनि अन्त्यमा मैले केही सत्यता अभ्यास गर्न सकेँ र केही मानव जस्तो भएर जिउन म सक्षम भएँ।


४४. मैले बल्‍ल आफ्‍नो बारेको सत्यतालाई देखेँ

शेन क्षिन्वेइ, इटाली

२०१८ मा मण्डलीमा मैले पाएको कर्तव्य भनेको सिस्टर झाङ्ग र सिस्टर लीयुसँग मिलेर डकुमेन्टहरू अनुवाद गर्नु थियो। हामी राम्ररी मिलेर काम गर्थ्यौं। एउटा भेलामा, हामीले कसरी एक जना झूटा अगुवाको बारेमा पत्ता लाग्यो भन्‍ने बारेमा सङ्गति गर्‍यौं। सिस्टर लीयुले झूटा अगुवाको बारेमा गरेको मूल्याङ्कन यस्तो थियो: “उसले कुनै सिद्धान्तहरूविना मानिसहरूलाई यता-उता सार्ने गर्छ। उसले सिस्टर झाङ्गलाई स्थानान्तर गर्‍यो तर अर्को सिस्टरलाई समूहमा राखिरह्यो जसले आफ्‍नो कर्तव्यमा ध्यान दिने वा कठिन परिश्रम गर्ने गर्दिनथिइन्।” जब अर्को अगुवाले दाजुभाइ-दिदीबहिनीहरूको सामने यो पढ्यो मेरो अनुहार तुरुन्तै रातो भयो। मलाई सिस्टर लीयुका शब्‍दहरू निश्‍चित रूपमा रूखो छन् भन्‍ने लाग्यो। मैले मेरो धैर्यतालाई कायम राख्‍न आफूलाई बाध्य गरेँ, तर भित्रभित्रै ममा उत्पात भइरहेको थियो। समूहमा हामी तीन जना मात्रै भएको हुनाले, उनले उल्‍लेख गरेको व्यक्ति म नै हुँ भन्ने्मा म निश्चिूत थिएँ। सबैले म मेरो कर्तव्यमा ध्यान दिने वा कठिन परिश्रम गर्ने व्यक्ति होइन भन्‍ने ठान्छन् भन्‍ने मलाई लाग्यो। त्यसपछि मैले कसरी मेरो शिर ठाडो पार्न सक्थेँ र? त्यो बेलादेखि मैले सिस्टर लीयुको विरुद्धमा ईख बोकेर हिँडे र हाम्रो सम्‍बन्ध झन्-झन् टाढा भयो।

केही समयपछि नै सिस्टर लीयुलाई समूह अगुवाको रूपमा छनौट गरियो। मैले अनुवाद गरेको सबै कुरा होशियारीको साथ जाँच गर्दै उनले अत्यन्तै कर्तव्यनिष्ठा काम गर्थिन्। सुरुमा मैले सकारात्मक आचरण राखेँ, तर केही समयपछि मैले उनी विरुद्ध प्रतिरोधको अनुभूति गर्न थालेँ। मलाई के लाग्थ्यो भने, मैले त्यो कर्तव्य गर्दै आएको निकै समय भइसकेको छ तर उनले मलाई अझै भरोसा गर्दैनन्, मानौं ममा सीपको कमी छ। उनले मलाई बेला-बेलामा सुझावहरू पनि दिने गर्थिन्, त्यसकारण उनले मलाई नीच नजरले हेर्छिन् र मेरो निम्ति काम कठिन बनाइरहेकी छिन् भन्‍ने मलाई लाग्यो। मैले सहनै नसकेको कुरा के थियो भने जब हामीले हाम्रो कामको बारेमा छलफल गर्थ्यौं, उनले सधैँ इन्चार्जको अघि मेरा कमीकमजोरीहरूको बारेमा कुरा उठाउथिन्। म सोच्थें, “के तिमीले मलाई उसको अघि नराम्रो देखाउने प्रयास गरिरहेकी छैनौ?” उनीप्रतिको मेरो द्वेष झन्-झन् बढ्दै गयो, र मेरो ईख झन्-झन् ठूलो हुँदै गयो। त्यसपछिको हाम्रो एकसाथको काममा, मलाई उनी देख्दा नै घृणा लाग्थ्यो र उनको कुरा सुन्न मन लाग्दैनथ्यो। उनले मेरो कामको बारेमा सोधपुछ गरेको मन पर्दैनथियो र उनले मेरा गल्तीहरू औँल्याउँदा म अनुहार बिचार्थें। कहिलेकहीँ म कसरी उनलाई नराम्रो देखाउन सक्छु र उनलाई तल्‍लो स्तरमा झार्न सक्छु भनेर सोच्थें। मलाई उनको कर्तव्यमा समस्याहरू देख्दा उनलाई सहयोग गर्न मन लाग्दैनथियो बरु उनलाई कमको सोच्थें र उनले उनको कर्तव्यमा ठक्‍कर खाऊन् र पाठ सिकून् भन्‍ने आशा समेत गर्थेँ। एक पटक, सिस्टर लीयुले एउटा सभामा मनको कुरा खोल्दै हाम्रो सहकार्यमा मद्वारा उनी दबिएको महसुस गर्छिन्, म झनक्क रिसाउने किसिमको छु र मसँग कसरी काम गर्ने उनलाई थाहा छैन भनेर भनिन्। उनले त्यो कुरा भन्‍ने बित्तिकै मेरो रिस उम्लेर आयो। मैले सोचेँ, “के तिमीले मनको कुरा खोल्‍ने नाममा अरूको अघि मेरो खुलासा गर्ने प्रयास मात्रै गरिरहेकी छैनौ र? अब तिमीप्रतिको मेरो रिस धेरै छ भन्‍ने कुरा सबैलाई थाहा भइसकेको हुनाले, तिनीहरूले मेरो बारेमा के विचार गर्नेछन्?” मैले यसको बारेमा जति धेरै विचार गर्थेँ मलाई त्यति नै रिस उठ्थ्यो। उनले मलाई नराम्रो देखाउने प्रयास गरिरहेकी छिन् भन्‍ने मलाई लाग्यो। ममा उनी विरुद्ध पूर्वाग्रहको विकास भयो र त्यसपछि भेलाको बाँकी समय म चुपचाप फुलिएर बसेँ। त्यसपछि, सिस्टर लीयुले मेरो रिस अलिक सेलाएको देखिन्, त्यसकारण तिनी आइन् र मलाई अरूले नसुन्‍ने गरी भनिन्, “तपाईंलाई रिस उठेको जस्तो देखिन्छ, अनि तपाईंले भेलामा केही पनि भन्‍नुभएन। यदि तपाईंको मनमा केही कुरा छ भने, म खुशीसाथ यसको बारेमा कुरा गर्न चाहन्छु। मसँग भएका कुनै पनि कमजोरीहरूको बारेमा पनि तपाईंले मलाई बताउन सक्‍नुहुन्छ।” तर मलाई उनी देख्दा नै रिस उठेको थियो र उनीप्रति घृणा बाहेक केही पनि अनुभूति गरिन। मैले सोचेँ, “तिमीले साँच्‍चै सोध्‍नुपर्छ र? तिमीले यसरी मनको कुरा ‘खोलेको’ सुन्दा को खुशी हुनेथियो र?” त्यसपछि तिनी मेरो छेउमै बसिन्। मैले उनलाई तिरस्कारले भरिएको नजरले झलक्‍क हेरेँ, र सबैको छेउमा मेरो बारेमा नराम्रो कुरा बोलेको बारेमा विचार गर्दा मैले मेरो रिस रोक्‍न सकिन। मैले उनका गल्तीहरू र उनले देखाएको भ्रष्टताको बारेमा मुख खोल्दै उनमा बुद्धिको कमी छ, र उनले अरूलाई जानी-जानी नराम्रो देखाउने, मानिसहरूलाई दबाउने गर्छिन्, र तिनी साँच्‍चै अहङ्कारी छिन् भनेर भनेँ। मैले यस्तै कुरा बताइरहेँ। उनले शिर निहुराउँदै उदास नजरले हेरिरहेको देख्दा मलाई सन्तुष्टिको अनुभूति भयो। मैले आफूमा जमिराखेका सबै रिस पोखाएँ। त्यसपछि सिस्टर लीयुले मलाई भनिन्, “मैले तपाईंलाई यति धेरै चोट पुर्‍याएको थिएँ भनेर मैले कहिल्यै कल्‍पना गरेको थिइन। म साँच्‍चै नै माफी चाहन्छु।” उनी मबाट फर्किएर आफ्‍नो आँशु पुछ्दै घोप्टो परेर आँसु पुछेको देख्दा मलाई पछुतोले घोच्यो। के मैले हद पार गरेँ? के यसले उनलाई नकारात्मक स्थितिमा पार्नेछ? तर त्यसपछि मैले सोचेँ, “म केवल इमान्दार भइरहें। उनले आफूलाई चिन्‍न सकून् भनेर नै मैले यसो भनेकी हुँ।” त्यससँगै, मेरो पछुतो बिलाएर गयो। त्यसपछि सिस्टर लीयु मबाट अझै बाध्यतामा परिन्, र उनले मेरो कामको बारेमा सोधपुछ गर्न छोडिन्, मलाई सुझावहरू दिने कुरा त परै जाओस्।

केही दिनपछि, हाम्रो मण्डली अगुवाले सबै जनालाई समूह अगुवाहरूको बारेमा आँकलन लेख्‍न लगायो ताकि उनले सिद्धान्तहरूअनुसार उनीहरूको प्रभावकारितालाई मूल्याङ्कन गर्न सकून्। यसको बारेमा सुन्दा म गोप्य रूपमा खुशी भएँ। सिस्टर लीयुले प्रकट गरेको सबै भ्रष्टता प्रकट गर्न मलाई हतार थियो ताकि उनी के हुन् भन्‍ने सबैले जान्‍न सकून्, र उनको अहङ्कार हट्न सकोस्। यस सोचले मलाई क्षणिक रूपमा असहज महसुस भयो र मैले मेरो सोचाइ गलत थियो, म निष्पक्ष र वस्तुगत हुनुपर्छ, र परमेश्‍वरको छानबिनलाई स्वीकार गर्नुपर्छ भन्‍ने मैले थाहा पाएँ। म मेरो मूल्याङ्कनमा निष्पक्ष र वस्तुगत हुन चाहन्थेँ, तर सिस्टर लीयुले सधैँ मलाई कसरी अरूको सामने नराम्रो देखाउथिन् त्यसको बारेमा विचार गर्दा म द्वेषभावले भरिएँ। अगुवाले उनलाई गम्‍भीर रूपमा निराकरण गर्नेछ वा उनलाई स्थानान्तर गर्नेछ भन्‍ने आशा गर्दै मैले उक्त आँकलनमा उनी विरुद्धका मेरा सबै पूर्वाग्रह पोखाएँ। तिनी मेरो समूहमा रहिनन् भने म खुशी नै हुनेछु। केही समयपछि नै सिस्टर लीयुलाई निकालियो। यो खबरले मलाई असहज महसुस गरायो। मैले सोचेँ, “के मैले लेखेको कुरासँग त्यसको कुनै सम्‍बन्ध छ? मैले उनका केही भ्रष्टताको बारेमा मात्रै लेखेकी थिएँ, तर त्यसले गर्दा उनलाई निकालिएको होइन, हो त?” त्यसपछि सिस्टर लीयु नकारात्मक स्थितिमा थिइन् भन्‍ने मैले देखेँ र ममा दोषको अस्पष्ट आभास थियो। मेरो कर्तव्यको लागि मसँग कुनै ऊर्जा थिएन।

दुई दिनपछि मैले अगुवासँग मेरो अवस्थाको बारेमा कुरा गरेँ, जसले मलाई सिस्टर लीयुलाई उनको कमजोर क्षमताको कारणले नै मुख्य रूपमा हटाइएको हो र उनी समूह अगुवा हुन योग्यकी थिइनन् भनी बताइन्। त्यसमा मेरो आँकलनको कुनै सम्बन्ध थिएन। तर उनले मलाई के भनिन् भने, उनका कमजोरीहरूप्रति म कठोर भएकी छु र मैले मानिसहरूलाई उचित रूपमा व्यवहार गर्न सक्दिन, म ईर्ष्यालु छु र मसँग द्वेषपूर्ण स्वभाव छ। त्यो कुरा सुनेपछि म त चकित भएँ। के “ईर्ष्यालु” र “द्वेषपूर्ण स्वभाव” भन्‍ने कुराहरू हामीले दुष्ट मानिसहरूको विषयमा भन्‍ने कुरा होइनन् र? उनले भनेको कुरालाई सम्झिँदा मलाई त्यसको केही दिनसम्‍म हैरानी हुन्थ्यो। म साँच्‍चै द्वेषपूर्ण व्यक्ति हुँ कि भन्‍ने बारेमा मैले विचार-विमर्श गरेँ। मेरो पीडाको बीचमा म परमेश्‍वरसामु प्रार्थनामा आएँ: “हे परमेश्‍वर, अगुवाले ममा द्वेषपूर्ण स्वभाव छ भनेर भनिन्, तर मैले यो देख्‍न सक्दिनँ। कृपया मलाई अन्तर्दृष्टि दिनुहोस् ताकि मैले आफूलाई साँचो रूपमा चिन्‍न सकूँ।”

प्रार्थना गरेपछि मैले परमेश्‍वरका वचनहरूको यो खण्ड पढेँ: “मानिसहरू तिमीहरूलाई मन नपर्ने किसिमको भएकोले वा तिनीहरू तिमीहरूसँग मिलेर बस्न नसक्ने भएकोले के तिमीहरूले तिनीहरूलाई दण्ड दिने विभिन्न तरिकाहरूको बारेमा सोच्न सक्छौ? के तिमीहरूले पहिले कहिल्यै त्यस्तो काम गरेका छौ? तैँले कतिसम्म यस्तो काम गरेको छस्? के तैँले जहिल्यै पनि अप्रत्यक्ष रूपमा मानिसहरूलाई तुच्छ बनाइरहेको, र कटु वचनहरू भनिरहेको थिइनस्, र तिनीहरूप्रति व्यङ्ग्यात्मक भइरहेको थिइनस्? (हो।) त्यस्ता कुराहरू गर्दा तिमीहरू कस्ता अवस्थामा थियौ? त्यस बेला, तिमीहरूले रीस पोखाइरहेका थियौ, र तिमीहरूलाई खुसी लाग्यो; तिमीहरूले अधिकार जमाउन सक्यौ। तर पछि, तिमीहरूले मनमनै सोच्यौ, ‘मैले त्यस्तो घिनलाग्दो काम गरें। म परमेश्‍वरको भय मान्ने व्यक्ति होइनँ, र मैले त्यस व्यक्तिसित धेरै अनुचित व्यवहार गरेको छु।’ के तिमीले हृदयभित्र दोषी महसुस गर्‍यौ? (हो।) तिमीहरू परमेश्‍वरको भय नमान्ने भए पनि, तिमीहरूसित कम्तीमा विवेकको बोध छ। त्यसो भए, के तिमीहरूले भविष्यमा फेरि पनि त्यस्तै प्रकारको कार्य गर्न सक्छौ? के तँ मानिसहरूको विरुद्ध आक्रमण गर्ने र बदला लिने, तिनीहरूलाई समस्या दिने अनि जब-जब तँ तिनीहरूलाई तुच्छ ठान्छस् र तिनीहरूसँग मिलेर बस्न सक्दैनस्, वा जब तिनीहरूले आज्ञापालन गर्दैनन् वा तेरो कुरा सुन्दैनन् तब तिनीहरूलाई मालिक को हो भनी देखाउने कुरा विचार गर्छस्? के तँ यसो भन्नेछस्, ‘यदि तैँले मैले चाहेको कुरा गर्दैनस् भने, कसैले थाहा नपाई म तँलाई दण्ड दिने मौका खोज्नेछु। कसैले पनि थाहा पाउनेछैन, तर म तँलाई मेरो अगि अधीनमा बस्ने तुल्याउनेछु; म तँलाई मेरो शक्ति देखाउनेछु। त्यसपछि, कसैले पनि मसँग गडबडी गर्ने आँट गर्नेछैन!’ मलाई यो भन्: त्यस्तो कार्य गर्ने व्यक्तिले कस्तो मानवता धारण गरेको हुन्छ? उसको मानवताको हिसाबमा, ऊ दुर्भावनापूर्ण हुन्छ। सत्यता अनुसार तुलना गरेर भन्दा, उसले परमेश्‍वरलाई आदर गर्दैन” (आखिरी दिनहरूका ख्रीष्टका वार्तालापहरूका अभिलेखहरूको “आफ्नो विश्‍वासमा सही मार्गमा हुनका निम्ति आवश्यक पाँच अवस्था”)। परमेश्‍वरको न्यायका वचनहरू पढेपछि म अत्यन्तै दुःखी भएँ। ती वचनले मेरो वास्तविक स्थितिलाई प्रकट गरेका थिए। पछि फर्केर हेर्दा, सुरुमा सिस्टर लीयु र मैले राम्ररी मिलेर काम गर्ने गर्थ्यौं। अरू कसैको बारेमा उनले गरेको आँकलनले मलाई छुँदा र अरूको सामु मेरो इज्जतमा चोट पुग्दा उनीविरुद्ध मेरो पूर्वाग्रह विकास भयो। उनी समूह अगुवा बनेपछि उनले मेरा कमीकमजोरीहरूको बारेमा कुरा उठाउन थालिन्। मलाई त मैले मेरो इज्‍जत गुमाएको छु र मलाई सबैको सामने प्रकट गरिएको छ भन्‍ने लाग्यो। उनले मलाई साँच्चै दिक्क बनाउन थालिन् र म उनलाई मूर्ख बनाउन चाहन्थेँ। समाधान खोज्नको लागि उनले आफ्‍नो स्थितिको बारेमा कुरा खोल्दा, मलाई उनले त मेरा कमजोरीहरूको खुलासा गरिरहेकी छिन् र मलाई लाजमा पारिरहेकी छिन्, दाजुभाइ-दिदीबहिनीहरूको सामने मेरो छविमा दाग लगाइरहेकी छिन् भन्‍ने लाग्थ्यो। उनीप्रतिको मेरो पूर्वाग्रह बढ्दै गयो र मैले ईर्ष्या गर्दै र उनलाई नकारात्मक बनाउँदै उनलाई खुलासा गर्न उनका समस्याहरूलाई ठूलो बनाएँ। मैले उनको बारेमा मैले गरेको आँकलनलाई बदला लिने मौकाको रूपमा प्रयोग गरेँ। मैले उनका सबल पक्षहरूको बारेमा उल्‍लेख नै नगरिकन मैले देखेको उनका सबै कमजोरीहरू र भ्रष्टताहरूको बारेमा लेखेँ। मैले अगुवाले उनको बारेमा पत्ता लगाउन सकून्, र उनलाई स्थानान्तर गरियोस् भन्‍ने मात्रै चाहेकी थिएँ। मैले गरेको व्यवहारको तरिकालाई विचार गर्दा यो मेरो लागि निकै असहज थियो। सिस्टर लीयुका शब्‍दहरूले मेरो इज्‍जत र हैसियतलाई छोएको कारणले मात्रै मैले गुनासो गरेकी थिएँ, त्यसकारण मैले उनको विरुद्धमा शत्रुवत् अडान लिएकी थिएँ। मैले मलाई जे मन लाग्यो त्यही गरेँ। ममा परमेश्‍वरप्रतिको श्रद्धाको अभाव छ भन्‍ने मलाई थाहा भयो र मसँग साँच्‍चै नै द्वेषपूर्ण प्रकृति थियो! मलाई सधैँ म साँच्‍चै दाजुभाइ-दिदीबहिनीहरूसँग मिलेर बस्छु र कठिनाइ भोगिरहेको जोकोहीलाई पनि म सहायता गर्न तयार छु भन्‍ने लाग्थ्यो। मलाई म असल व्यक्ति हुँ भन्‍ने लाग्थ्यो किनभने मैले केही असल कामहरू गरेकी थिएँ। अब मैले कसैले पनि मेरा चासोहरूमा सम्झौता नगरेका हुनाले त्यसो भएको थियो भन्‍ने चाल पाएँ। जब मेरा चासोहरूमा बाधा पुग्यो तब मेरो शैतानी स्वभाव पूर्ण रूपमा प्रकट भयो। म प्रहार गरेर बदला नलिई बस्‍न सकिन। त्यो स्वभावलाई समाधान गरिन भने, मैले कुनै पनि बेला दुष्ट काम गर्न सक्छु भन्‍ने मैले थाहा पाएँ। त्यो साँच्‍चै नै खतरनाक कुरा थियो!

त्यसपछि मैले आफ्‍नै बारेमा मनन गरेँ। यदि म त्यस प्रकारको दुष्टता गर्न सक्‍ने थिएँ भने, मलाई के-कस्ता विचारहरूले नियन्त्रण गरिरहेका थिए? मैले परमेश्‍वरका यी वचनहरू पढेँ: “परमेश्‍वरको विरुद्धमा मानिसको प्रतिरोध र विद्रोहको स्रोत चाहिँ शैतानद्वारा भ्रष्‍ट बनाइएको उसको भ्रष्‍टता हो। शैतानको भ्रष्‍टताको कारण मानिसको विवेक अचेत भएको छ; ऊ अनैतिक छ, उसका सोच विचारहरू पतित भएका छन्, र ऊसँग पिछडिएको मानसिक दृष्टिकोण छ। शैतानद्वारा उसलाई भ्रष्‍ट बनाइनुभन्दा अगाडि, मानिसले स्वाभाविक रूपमा परमेश्‍वरको अनुसरण गर्थ्यो र उहाँको वचनहरू सुनेपछि तिनीहरूको पालन गर्थ्यो। स्वाभाविक रूपमा उसको चेतना र विवेक सामान्य मानवको जस्तै स्वस्थ थियो। शैतानद्वारा भ्रष्‍ट बनाइएपछि, मानिसको मौलिक चेतना, विवेक, र मानवता सुस्त भएको थियो र शैतानद्वारा अस्वस्थ बनाइएको थियो। यसरी, उसले परमेश्‍वरप्रति उसको आज्ञाकारीता र प्रेम गुमाएको छ। मानिसको चेतना अस्वाभाविक बनेको छ, उसको स्वभाव एक पशुको स्वभावजस्तै बनेको छ, र परमेश्‍वरप्रति उसको विद्रोह निरन्तर बढिरहेको छ र घोर बनेको छ। तैपनि मानिसलाई यो कुरा थाहा छैन न त यो कुरा पहिचान नै गर्छ, र केवल विरोध गर्छ र अन्धाधुन्ध विद्रोह गर्छ। मानिसको स्वभाव उसले व्यक्त गर्ने चेतना, अन्तर्दृष्टि र विवेकमा प्रकट हुन्छ; किनकि उसको चेतना र अन्तर्दृष्टि अस्वस्थ छ, र उसको विवेक उच्‍च रूपमा सुस्त भएको छ, त्यसैले उसको स्वभाव परमेश्‍वरको विरुद्धमा विद्रोही भएको छ” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। “मानिसहरू यस्तो विचार गर्छन्: ‘यदि तिमी दयालु हुँदैनौ भने, म धर्मी हुनेछैनँ! यदि तिमी मप्रति अभद्र भयौ भने, म पनि तिमीप्रति अभद्र नै बन्नेछु! यदि तिमीले मसित इज्जतसाथ व्यवहार गर्दैनौ भने, मैले किन तिमीलाई इज्जतसाथ व्यवहार गर्ने?’ यो कस्तो प्रकारको सोच हो? के यो बदला लिन चाहने किसिमको सोच होइन? साधारण व्यक्तिको विचारमा, के यस प्रकारको दृष्टिकोण व्यावहारिक छैन? ‘आँखाको बदला आँखा, र दाँतको बदला दाँत’; ‘जस्तालाई त्यस्तै, ढिँडोलाई निस्तै’—अविश्‍वासीहरूको माझमा यी सबै तर्कहरू उपयुक्त हुन्छन् र पूर्ण रूपमा मानवीय धारणाहरूसँग मेल खान्छन्। तापनि, परमेश्‍वरमा विश्‍वास गर्ने व्यक्तिको निम्ति—सत्यता बुझ्न खोज्ने र स्वभाव बदल्न खोज्ने व्यक्तिको रूपमा—के तँ त्यस्ता शब्दहरू सही छन् भन्छस् कि गलत छ भन्छस्? ती कुराहरूलाई बुझ्न तैँले के गर्नुपर्छ? त्यस्ता कुराहरू कहाँबाट आउँछन्? ती शैतानको दुर्भावनापूर्ण प्रकृतिबाट आउँछन्; तिनमा विष हुन्छ, र तिनमा शैतानको सारा द्वेष र कुरूपतासहित त्यसको वास्तविक अनुहार हुन्छ। तिनमा त्यस प्रकृतिको वास्तविक सार हुन्छ। त्यस प्रकृतिका दृष्टिकोणहरू, विचारहरू, अभिव्यक्तिहरू, बोली, र कार्यहरू समेत कस्तो प्रकारका हुन्छन्? के ती शैतानका होइनन्? के शैतानका यी पक्षहरू मानवतासँग मिल्दोजुल्दो हुन्छन्? के ती सत्यता अनुरूप हुन्छन् वा सत्यताको वास्तविकतासँग मेल खान्छन्? के ती परमेश्‍वरका अनुयायीहरूले गर्नुपर्ने कामहरू हुन्, र तिनीहरूमा हुनु पर्ने विचार र दृष्टिकोणहरू हुन्? (होइनन्।)” (आखिरी दिनहरूका ख्रीष्टका वार्तालापहरूका अभिलेखहरूको “तेरो भ्रष्ट स्वभावको समाधानले मात्र तँलाई नकारात्मक अवस्थाबाट छुटकारा दिन सक्छ”)। शैतानको भ्रष्टताको कारणले नै मानिसहरू सम्पूर्ण रूपमा यति भ्रष्ट र दुष्ट छन् भन्‍ने मैले थाहा पाएँ। औपचारिक शिक्षा र सामाजिक प्रभावद्वारा, दियाबलस शैतानले यसका सबै विषहरू हामीमा हालिदिन्छ, जस्तै “अरूको होइन, आफ्नो दुनो सोझ्याउनुपर्छ,” “आइनलागिञ्‍जेल जाइलागिँदैन; आइलागे छोडिँदैन,” “जस्तालाई त्यस्तै, ढिँडोलाई निस्तै,” र “बदला लिन भलाद्‍मीलाई कहिल्यै ढिला हुँदैन।” मानिसहरूले थाहै नपाई यी भनाइहरूलाई आफ्‍नो अस्तित्वको नियमहरूका रूपमा लिन्छन्। तिनीहरू सधैँ झन्-झन् अहङ्कारी, धूर्त, स्वार्थी, र द्वेषपूर्ण बन्दै जान्छन्। मानिसहरू साँचो रूपमा वास्ता गर्ने वा क्षमा गर्ने हुँदैनन्, र तिनीहरूमा कुनै साँचो प्रेम हुँदैन। जब कुनै कुराले तिनीहरूको व्यक्तिगत रूचिमा छुन्छ तिनीहरू रिसाउँछन् र तिनीहरूले दूरी कायम गर्छन्। तिनीहरूले शत्रु बनाउने वा बदला लिने समेत गर्न सक्छन्। मानिसहरू झन्-झन् कठोर बन्छन् र टाढा बस्छन् र सामान्य मानवताका सबै चेतना गुमाउँछन्। सानो हुँदादेखि नै म त्यस प्रकारको सोचाइमा डुबेको थिएँ र म यिनै कुराहरूको आधारमा जिउथें। जब अरू कसैले मेरो रूचिहरूलाई असर गर्थ्यो, म तिनीहरूलाई घृणा नगरी र बदला नलिई बस्‍न सक्दिनथिएँ। सिस्टर लीयुसँगको मेरो समयमा, उनले मेरा रूचिहरूमा सम्झौता गर्ने कुराहरू भनिन् र गरिन्, त्यसकारण म आक्रोशित बनेँ र मैले उनलाई बदला लिने मेरो मौकाको प्रयोग गरेँ। म उनलाई म केले बनिएकी छु भनेर देखाउन चाहन्थेँ ताकि उनले मलाई फेरि रिस उठाउने आँट नगरून्। म उनलाई लखेट्न समेत चाहन्थेँ। मेरो व्यवहार कसरी मण्डलीले निष्कासित गरेका ख्रीष्ट-विरोधीहरू र दुष्ट मानिसहरूको भन्दा फरक थियो र? ती मानिसहरूले अरूको स्वीकृती र प्रशंसा मात्र पाउन चाहन्थे तर तिनीहरूको भ्रष्टतालाई खुलासा गर्ने कुनै साफ़ शब्‍दहरू सहन सक्दैनथिए। तिनीहरूलाई रिस उठाउने कुरा भन्‍ने वा गर्ने जोसुकैको विरुद्धमा तिनीहरूले प्रहार गर्थे। तिनीहरूका सबै दुष्टताद्वारा, तिनीहरूले परमेश्‍वरको स्वभावलाई उल्‍लङ्घन गर्न पुग्थे, तिनीहरूले अरूलाई रिस उठाउँथे, र तिनीहरू मण्डलीबाट निकालिन्थे। तिनीहरूले उचित रूपमा नै मुक्ति पाउने तिनीहरूको मौका गुमाए। अनि सिस्टर लीयुका शब्‍दहरूले मेरो घमन्डमा चोट पुर्‍याएको हुनाले मैले उनलाई आक्रमण गरिरहेकी थिएँ। मैले उनलाई चोट पुर्‍याउने बाहेक केही पनि गरेकी थिइन। मैले दुष्ट काम गरिरहेकी थिएँ! ममा कति भयानक मानवता रहेछ, ममा पनि ख्रीष्ट-विरोधी, दुष्कर्मीको जस्तै दुष्ट प्रकृति र सार रहेछ, र यो परमेश्‍वरको लागि घृणित रहेछ भन्‍ने मैले थाहा पाएँ। यदि मैले तुरुन्तै पश्‍चात्ताप नगरेको भए, म ख्रीष्ट-विरोधी, दुष्कर्मी जस्तै दुष्टतामा डुब्‍नेथिएँ र परमेश्‍वरद्वारा दण्डित हुनेथिएँ! यसको बारेमा विचार गर्दा यसले मलाई झन् भयभीत तुल्यायो। म प्रार्थनामा परमेश्‍वरको अघि आएँ: “हे परमेश्‍वर, ममा मानवताको धेरै कमी रहेछ। म मेरो भ्रष्ट स्वभावमा जिइरहेकी रहेछु र मैले मेरी सिस्टरलाई रिस पोखाएँ। ममा मानवताको स्वरूप नै छैन। मलाई निराकरण गर्नको लागि तपाईंले यो परिस्थितिको सिर्जना नगर्नुभएको भए, मैले आफ्‍नो बारेमा कहिल्यै पनि मनन गर्नेथिइन। मैले दुष्ट काम गरिरहनेथिएँ र उनलाई चोट पुर्‍याइरहनेथिएँ। हे परमेश्‍वर, म पश्‍चात्ताप गर्न चाहन्छु। म उप्रान्त शैतानका विषहरूको आधारमा जिउन चाहन्‍न। बिन्ती छ मलाई मानवताको साथै विवेकशील, तर्कशील व्यक्ति भएर जिउन अगुवाइ गर्नुहोस्।”

त्यसपछि परमेश्‍वरका वचनहरूमा मैले यो कुरा पढेँ: “प्रेम र घृणा त्यस्ता कुराहरू हुन्, जुन सामान्य मानवतामा हुनुपर्दछ, तर तैँले कुन कुरालाई मन पराउँछस् र कुनलाई घृणा गर्छस् भन्ने कुराबीच तैँले स्पष्ट भिन्नता छुट्ट्याउनु पर्छ। तेरो हृदयमा तैँले परमेश्‍वरलाई प्रेम गर्नुपर्छ, सत्यतालाई प्रेम गर्नुपर्छ, सकारात्मक कुराहरूलाई प्रेम गर्नुपर्छ, र आफ्ना दाजुभाइ-दिदीबहिनीहरूलाई प्रेम गर्नुपर्छ, जबकि तैँले दुष्ट शैतानलाई घृणा गर्नुपर्छ, नकारात्मक कुरालाई घृणा गर्नुपर्छ, ख्रीष्ट-विरोधीहरूलाई घृणा गर्नुपर्छ, र दुष्ट मानिसहरूलाई घृणा गर्नुपर्छ। यदि तँ आफ्ना दाजुभाइ-दिदीबहिनीहरूलाई घृणा गर्छस् भने, तँ तिनीहरूलाई दमन गर्ने र तिनीहरूसित बदला लिने प्रवृत्तिको हुनेछस्; यो धेरै डरलाग्दो कुरा हुनेछ। कतिपय मानिसहरूमा घृणा र दुष्ट योजनाहरूका विचारहरू मात्र हुन्छन्। केही समयपछि, यदि त्यस्ता मानिसहरू आफूले घृणा गरेको व्यक्तिसँग मिलेर बस्न सकेनन् भने, तिनीहरूले आफैलाई ऊबाट टाढा बनाउन थाल्नेछन्; तापनि, तिनीहरूले त्यसलाई तिनीहरूका कर्तव्यहरूलाई प्रभाव पार्न वा तिनीहरूको सामान्य पारस्परिक सम्बन्धलाई असर गर्न दिँदैनन्, किनकि तिनीहरूको हृदयमा परमेश्‍वर हुनुहुन्छ र तिनीहरूले उहाँलाई आदर गर्छन्। तिनीहरूले परमेश्‍वरलाई दुःखी बनाउन चाहँदैनन्, र त्यसो गर्न डराउँछन्। यी मानिसहरूले कसैको बारेमा निश्चित धारणा राखे पनि, तिनीहरूले ती विचारहरूलाई कहिल्यै पनि व्यवहारमा अपनाउँदैनन् वा विषयदेखि बाहिर एक शब्द पनि बोल्दैनन्, किनकि तिनीहरू परमेश्‍वरलाई चिढ्याउन चाहँदैनन्। यो कस्तो प्रकारको व्यवहार हो? यो सिद्धान्त र निष्पक्षताका साथ आफ्‍नो व्यवहार प्रस्तुत गर्ने र परिस्थितिहरूलाई सामना गर्ने कार्यको उदाहरण हो। तँ कसैको व्यक्तित्वसँग अमिल्दो हुन सक्छस्, र तँलाई त्यो व्यक्ति मन नपर्न सक्छ, तर जब तैँले ऊसँग काम गर्छस्, तँ निष्पक्ष रहन्छस् र आफ्नो कर्तव्य पूरा गर्दा तेरा निराशाहरू व्यक्त गर्दैनस्, तेरो कर्तव्य बलिदान गर्दैनस्, वा परमेश्‍वरको परिवारका हितहरूमा तेरा निराशाहरू प्रस्तुत गर्दैनस्। तैँले सिद्धान्त अनुसार काम गर्न सक्छस्; त्यसैले, तँमा परमेश्‍वरप्रति आधारभूत श्रद्धा हुन्छ। यदि तँसँग त्योभन्दा थोरै मात्र बढी छ भने, जब तँ कुनै व्यक्तिमा केही दोषहरू वा कमजोरीहरू देख्छस्—यदि उसले तँलाई चोट पुऱ्याइएको वा तेरा आफ्नै हितहरूको हानि गरेको छ भने पनि—अझै पनि उसलाई सहायता गर्नको लागि त्यो तँसँग हुन्छ। त्यसो गर्नु अझ राम्रो हुनेछ; यसको अर्थ तँ मानवता, साँचो वास्तविकता छ र तँ परमेश्‍वरप्रति श्रद्धा राख्ने व्यक्ति होस् भन्ने हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “आफ्नो विश्‍वासमा सही मार्गमा हुनका निम्ति आवश्यक पाँच अवस्था”)। परमेश्‍वरका वचनहरूबाट मैले परमेश्‍वरको डर मान्‍नेहरूले अरूलाई सत्यताका सिद्धान्तहरूअनुसार व्यवहार गर्छन् भन्‍ने देखेँ। कहिलेकहीँ तिनीहरूसँग दाजुभाइ-दिदीबहिनीहरूको विरुद्धमा केही पूर्वाग्रह हुन सक्छ, तर तिनीहरू आफ्‍नो अन्तरक्रियामा हठी हुँदैनन् र तिनीहरूले परमेश्‍वरलाई चिढ्याउने वा अरूलाई चोट पुर्‍याउने केही पनि गर्दैनन्। परमेश्‍वरको डर नमान्‍ने मानिसहरूले तिनीहरूको हिंस्रक हृदयले जे चाहन्छ त्यही गर्छन्, र त्यो दुष्ट काम गर्नु हो र यसलाई परमेश्‍वरले दोषी ठान्‍नुहुन्छ। सिस्टर लीयुले कुराहरू सीधै भन्थिन्, तर उनले मेरो बारेमा जे भनिन् त्यो साँचो थियो। यो मलाई निसाना बनाउनको लागि थिएन। उनले आफ्‍नो कर्तव्यलाई पनि गम्‍भीरताको साथ र जिम्‍मेवारीको साथ लिन्थिन् र उनको धेरैजसो सुझावहरू हाम्रो कामको लागि उपयोगी थिए। मैले जानी-जानी उनको लागि समस्याहरू पैदा गर्नु हुँदैनथियो। पछि, मैले मेरो भ्रष्टताको बारेमा उनलाई मन खोलेर बताएँ र माफी मागेँ। सिस्टर लीयुले मलाई उनले यसको बारेमा केही पनि विचार गर्ने नगरेको बताइन्, र उनले मलाई सहायता गर्नको लागि मसँग केही सत्यताको बारेमा सङ्गति गरिन्। मलाई लाज लाग्यो र आफैप्रति झन् बढी घृणा लाग्यो। मैले उप्रान्त मेरो भ्रष्ट स्वभावअनुसार जिउन चाहिन। त्यसपछि, जब सिस्टर लीयुले मलाई सुझावहरू दिन्थिन् वा उनले भनेको वा गरेको कुराले मेरो अभिमानमा चोट लाग्थ्यो, मैले यसलाई उचित तरिकाले सम्‍हाल्‍न र सत्यताको खोजी गर्ने र आत्म-चिन्तन गर्ने कार्यमा ध्यान केन्द्रित गर्न सकेँ। हामीले फेरि पनि एकसाथ मिलेर काम गर्न सक्यौं। यो मेरो लागि ठूलो राहतको कुरा थियो। म परमेश्‍वरको न्यायलाई धन्यवाद दिन्छु जसले मलाई यसरी सानो तरिकाले परिवर्तन गर्‍यो।


४५. परमेश्‍वरको अगाडि जिउनु

योङ्ग्सुइ, दक्षिण कोरिया

सर्वशक्तिमान्‌ परमेश्‍वर भन्नुहुन्छ, “वास्तविकतामा प्रवेश गर्नका लागि, व्यक्तिले सबै थोकलाई वास्तविक जीवनतर्फ मोड्नुपर्छ। यदि, परमेश्‍वरमा विश्‍वास गरेर, वास्तविक जीवनमा प्रवेश गरेपछि मानिसहरूले आफैलाई चिन्न सक्दैनन्, र यदि तिनीहरू वास्तविक जीवनको सामान्य मानवतामा जिउन सक्दैनन् भने तिनीहरू असफल बन्नेछन्। परमेश्‍वरको आज्ञा पालन नगर्नेहरू सबै ती मानिसहरू हुन् जो वास्तविक जीवनमा प्रवेश गर्न सक्दैनन्। तिनीहरू सबै ती मानिसहरू हुन् जसले मानवताको कुरा त गर्छन्, तर भूतात्माहरूको प्रकृति बोकेर जिउँछन्। तिनीहरू सबै त्यस्ता मानिसहरू हुन् जसले सत्यको कुरा गर्छन्, तर त्यसको साटो धर्मसिद्धान्तहरूमा जिउँछन्। वास्तविक जीवनमा सत्यताअनुसार जिउन नसक्नेहरू ती हुन् जसले परमेश्‍वरमा विश्‍वास त गर्छन्, तर तिनीहरूलाई उहाँले घृणा र अस्वीकार गर्नुहुन्छ। तैँले वास्तविक जीवनमा प्रवेश गर्ने अभ्यास गर्नुपर्छ, तेरा आफ्नै कमीहरू, अनाज्ञाकारिता, र अज्ञानतालाई जान्नुपर्छ, र तेरो असामान्य मानवता र कमजोरीहरूलाई जान्नुपर्छ। त्यसरी, तेरो ज्ञान तेरो वास्तविक अवस्था र कठिनाइहरूसँग जोडिनेछ। केवल यस प्रकारको ज्ञान मात्र वास्तविक हुन्छ र तँलाई वास्तविक रूपमा तेरो आफ्नो अवस्था बुझ्ने र स्वभाविक रूपान्तरण प्राप्त गर्ने तुल्याउन सक्छ” (वचन, खण्ड १। परमेश्‍वरको देखापराइ र काम। मण्डलीको जीवन र वास्तविक जीवनको बारेमा छलफल)। “जीवन प्रवेशको लक्ष्य प्राप्त गर्ने प्रयासमा, व्यक्तिले आफ्‍नो दैनिक जीवनमा सामना गर्ने हरेक मामलाहरूसँग आफ्‍ना वचन र कार्यहरू, सोचाइ र विचारहरूलाई जाँच्‍नुपर्छ, र आफ्‍नै स्थितिहरूलाई बुझ्‍नुपर्छ; त्यसपछि, व्यक्तिले तिनलाई सत्यतासँग तुलना गर्नुपर्छ, सत्यताको खोजी गर्नुपर्छ, र उसले बुझेका सत्यताहरूका सत्यता वास्तविकतामा प्रवेश गर्नुपर्छ। सत्यता वास्तविकतामा प्रवेश गर्ने क्रममा, व्यक्तिले आफ्‍नै स्थितिहरूलाई बुझ्‍नुपर्छ, र परमेश्‍वरको सामुन्ने उहाँसँग प्रार्थना गर्न र उहाँलाई बिन्ती गर्न बारम्‍बार आउनुपर्छ। व्यक्तिले दाजुभाइ-दिदीबहिनीहरूसँग खुला हृदयले बारम्‍बार सङ्गति पनि गर्नुपर्छ, सत्यता वास्तविकतामा प्रवेश गर्ने मार्गको खोजी गर्नुपर्छ, र सत्यता सिद्धान्तहरूको खोजी गर्नुपर्छ। आखिरमा, व्यक्तिले आफ्‍नो दैनिक जीवनमा कस्ता स्वभावहरू प्रकट गर्छ, उसले दैनिक जीवनमा प्रकट गर्ने स्वभावहरूप्रति परमेश्‍वरले आनन्द लिनुहुन्छ कि लिनुहुन्‍न, उसले अभ्यास गर्ने मार्ग सही छ कि छैन, व्यक्तिले आफूभित्र पाउने स्थितिहरूलाई परमेश्‍वरका वचनहरूका आधारमा आत्म-जाँच गरेको छ कि छैन, तिनीहरूले तिनलाई सही रूपमा जाँचेका छन् कि छैनन्, ती परमेश्‍वरका वचनहरूअनुरूप छन् कि छैनन्, र उसले कुनै उपलब्धि साँचो रूपमा हासिल गरेको छ कि छैन र परमेश्‍वरका वचनहरूअनुरूपका स्थितिहरूसम्‍बन्धी वास्तविक प्रवेश प्राप्त गरेको छ कि छैन भन्‍ने कुरालाई जान्‍नेछ। जब तँ बारम्‍बार यी स्थितिहरूमा, यी अवस्थाहरूमा जिउँछस्, तब क्रमिक रूपमा, तैँले केही सत्यताप्रति र तेरा व्यावहारिक स्थितिहरूप्रति आधारभूत बुझाइ प्राप्त गर्नेछस्” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो स्वभावलाई चिन्‍नु नै यसलाई परिवर्तन गर्ने आधार हो”)। परमेश्‍वरका यी वचनहरूले जीवन प्रवेशका सही मार्गको खुलासा गर्छन्, जुन जीवनमा हुने प्रत्येक कुरामा सबै सोच र कार्यहरूको जाँच गर्नु हो, त्यसपछि, हामी परमेश्‍वरका वचनहरूको खुलासालाई विचार गर्छौं, हाम्रो भ्रष्ट स्वभावहरूलाई समीक्षा गर्छौं र तिनको समाधान गर्न सत्यताको खोजी गर्छौं। आफूलाई वास्तवमै चिन्ने र परमेश्‍वरका वचनहरूमा प्रवेश गर्ने मार्ग यो मात्रै हो।

हालै, ब्रदर चेनले एउटा भेलाको बारेमा आफ्नो अनुभव सुनाउनुभयो। जब उहाँको कुरा सकियो, मैले सोचेँ, उहाँ आफ्नो कर्तव्यमा जिद्दी र असैद्धान्तिक हुनुहुन्थ्यो र त्यसैले उहाँको काँट-छाँट र निराकरण गरिएको हो। उहाँले बहाना बनाइरहनुभएको थिएन र उहाँ समर्पित जस्तो देखिनुहुन्थ्यो। तर उहाँ आफ्नो काममा किन जिद्दी हुनुहन्थ्यो, उहाँको भ्रष्ट स्वभाव के थियो, वा त्यसको मूल कारण के थियो भनेर, उहाँले बुझ्न खोज्नुभएको थिएन, न त्यसको समाधान गर्न सत्यताको खोजी नै गर्नुभएको थियो। उहाँको आज्ञापालन नियमको पालना गर्ने मात्रै थियो। यसलाई साँचो समर्पणता भन्न मिल्दैन। मैले सोचेँ, “के मैले उहाँको यो कमजोरीको बारेमा उहाँलाई बताउनुपर्दैन र?” तर त्यसपछि मैले सोचेँ, “दाजु चेन मभन्दा लामो समयदेखिको विश्‍वासी हो, उहाँको अनुभव मेरोभन्दा धेरै छ। यदि मैले उहाँलाई सुझाव दिएँ भने, सानो मुख, ठूलो कुरा हुन्छ। यसले मलाई घमण्डी भएको जस्तो देखाउँदैन र? बरु केही नभनेकै राम्रो।” जब उहाँले आफ्नो सङ्गति सक्नुभयो, उहाँले हामीले उहाँमा देखेका कुनै कमजोरी भए उहाँलाई बताउन आग्रह गर्नुभयो। मलाई उहाँको समस्या बताउन मन थियो, तर मैले त्यसो गर्न सकिनँ। मैले सोचेँ, “उहाँ मभन्दा यति धेरै पाको हुनुहुन्छ। यदि तपाईं पूर्ण रूपमा समर्पित हुनुहन्न र नियमको पालना मात्रै गर्नुहुन्छ भनेर मैले भनेँ भने, उहाँको बेइज्जत हुन्छ र त्यसको कारण म हुन्छु। यदि उहाँले मेरो कुरा स्वीकार गर्नुभएन र मलाई घमण्डी वा अनुभव नभएकी भनी भन्नुभयो भने, मलाई अप्ठ्यारो हुनेछ। म उहाँलाई राम्ररी चिन्दिनँ, र आफ्नो खराब छवि बनाउने गरी जोखिम लिनु ठीक हुँदैन।” म धेरै बेरसम्म हच्किएँ अनि भनेँ, “अँ, तपाईंसँग अनुभव र व्यावहारिक बुझाइ पनि छ।”

यो भनेपछि, मलाई अप्ठ्यारो लाग्यो। मलाई उहाँको समस्या थाहा थियो तर त्यसबारेमा एक शब्द पनि बोलिनँ। मैले केही राम्रो कुरा गरेँ जुन मेरो विवेक विरुद्ध थियो। त्यो इमानदार वा साँचो थिएन। त्यसपछि मैले त्योबेलाको हाम्रो भेलाको समयमा प्रायजसो गर्ने कुराको बारेमा सोचें: हामीले प्रत्येक दिन कति झूट बोल्यौं वा सत्यलाई तोडमोड गर्‍यौं, हामीले बोलेका कुराहरूलाई हाम्रा व्यक्तिगत महत्वाकांक्षाले निर्देशित गरे कि गरेनन्, र हामीले बोलेका वा गरेका कुराहरू सत्यताको विपरीत थिएन नि भनेर, हामी सधैँ आत्म-समीक्षा गर्नुपर्ने हुन्थ्यो। मैले ब्रदर चेनसँग झूट मात्रै बोलेकी छु भन्ने कुरा मैले बुझेँ। परमेश्‍वरले हामीलाई दूधको दूध, पानीको पानी भनेजस्तै, कुरालाई जस्ताको त्यस्तै भन्न, इमानदार हुन बारम्बार प्रेरित गर्नुहुन्छ भन्‍ने मलाई थाहा थियो। तर पनि, मैले उहाँको आधारभूत सर्तको पनि अभ्यास गर्न सकेकी थिइनँ। यति बेला, म निराश भएकी थिएँ। अलिकति पनि समय खेर नफाली म परमेश्‍वरको अगाडि गएँ, र आफूलाई चिन्न मार्गदर्शनका लागि प्रार्थना गरेँ। त्यसपछि मैले परमेश्‍वरका यी वचनहरू पढेँ: “तिमीहरू सबै सुशिक्षित छौ। तिमीहरू सबैले आफ्नो बोलीमा परिष्कृत र सन्तुलित हुनमा र आफूले जुन तरिकामा बोल्ने हो सो तरिकामा ध्यान दिन्छौ: तँ चतुर छस्, र तैँले अरूको आत्मसम्मान र मर्यादामा हानि नपुर्‍याउन सिकेको छस्। तेरा वचन र कार्यहरूमा तँ मानिसहरूका निम्ति चलाकी गर्ने ठाउँ छोड्छस्। मानिसहरूलाई सजिलो अनुभूति गराउन तँ सबै कुरा गर्छस्। तँ उनीहरूका दाग वा कमजोरीहरू प्रकट गर्दैनस्, र तँ उनीहरूलाई दुःखी बनाउन वा लज्‍जित पार्ने कोसिस गर्दैनस्। धेरै मानिसहरूले कार्य गर्ने सिद्धान्त यही हो। अनि, यो कस्तो प्रकारको सिद्धान्त हो? यो षडयन्त्रकारी, चिप्ले, विश्‍वासघाती र कुटिल चाल हो। मानिसहरूका हँसिला अनुहारहरूमा धेरै दुर्भावनापूर्ण, कुटिल र घृणित कुराहरू लुकेका हुन्छन्। उदाहरणका लागि, केही मानिसहरू अरूसँग कुराकानी गर्दा त्यो कुरा गरिरहेको व्यक्तिमा अलिकति हैसियत छ भन्ने देख्‍नेबित्तिकै उसलाई सहज महसुस गराउन चिप्ले, मिठो सुनिने, चापलुसी शैलीमा बोल्न थाल्छन्। तर के वास्तवमा उनीहरूले त्यही सोचिरहेका हुन्छन् त? उनीहरूले निश्चित रूपमा मनभित्र गुप्त अभिप्राय र उद्देश्यहरू राखेका हुन्छन्। त्यस्ता मानिसहरूको हृदयमा अन्धकार हुन्छ र तिनीहरू अति घृणित हुन्छन्। त्यस्ता मानिसहरूले जीवनमा जसरी व्यवहार गर्छन् त्यो तरिका घिनलाग्दो र घृणित हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “जीवन वृद्धिका छ वटा सूचकहरू”)। परमेश्‍वरका वचनहरूले मेरो स्थितिलाई ठ्याक्कै खुलासा गरे। म मेरो बोलीमा पटक्कै इमानदार थिइनँ, म कपटी थिएँ। मानिसहरूलाई नराम्रो नलागोस् भनेर म घुमाएर कुरा गर्थेँ र म सधैँ राम्रा कुरा मात्रै गर्थेँ। बहिरबाट, मैले अरूको बारेमा सोचेको जस्तो देखिन्थ्यो, तर वास्तवमा मेरो उद्देश्य भनेका अरूले मेरो बारेमा राम्रा कुरा गरून् र मेरो हैसियत बचाऊन् भन्ने हुन्थ्यो। ब्रदर चेनको कुरा सुन्दा उहाँ नियमको अति नै पालना गर्नुहुन्छ भन्ने मलाई थाहा थियो, र यो कुराले उहाँलाई जीवन प्रवेशमा सहयोग गर्दैन भन्ने पनि मलाई थाहा थियो। तर मैले यो कुरा उहाँलाई बताउँदा उहाँलाई नराम्रो लाग्छ र मेरो छवि बिग्रिन्छ भन्ने सोचेँ, त्यसैले म चुप लागे। वास्तवमा, जब उहाँले हाम्रो सुझाव माग्नुभयो, मैले सिधा कुरा गर्न सकिनँ। बरु मैले उहाँको चापलुसी गरेँ र उहाँलाई धोका दिएँ। म एकदमै धूर्त र धोकेबाज थिएँ। ब्रदर चेनले आफ्‍ना गल्तीहरू औँल्याउन हामीलाई आग्रह गर्नुभयो, किनभने उहाँ आफ्नो कमजोरीलाई सुधार्न चाहनुहुन्थ्यो। मैले उहाँलाई मद्दत गर्ने आफ्नो जिम्मेवारीमा मात्र विफल भइनँ, मैले झूटो प्रशंसा गरेर उहाँको आँखामा छारो हाल्ने काम समेत गरें। म राम्रो र सुझबुझपूर्ण सुनिँदा र कसैलाई पनि नबिझाउँदा, मैले वास्तवमा सत्यताको अभ्यास गरिरहेकी थिइनँ भनेर मैले त्यसपछि मात्रै बुझेँ। त्यो राम्रो मानिस हुनु हुँदै होइन, बरु धूर्त र धोका दिने हुनु हो। म आफूलाई एकदमै सोझो, अनुभव नभएकी र दुनियाँको तौरतरिकाबाट अन्जान सम्झिन्थें। तथ्यहरू बुझेपछि मात्रै, म धूर्त छु भनेर मैले बुझेँ, र आफूलाई घृणा गर्न थालेँ। मलाई त्यस्तो धोकेबाज हुनु थिएन। त्यसपछि पश्चात्ताप गर्न, सत्यता बताउन, र परमेश्‍वरको चाहनुभएको जस्तै इमानदार हुन, मैले परमेश्‍वरसँग प्रार्थना गरेँ।

मैले ब्रदर चेनमा देखेका कुरा लेखेर उहाँलाई पठाउने विचार गरेँ, तर जब लेख्न थालेँ म हच्किएँ। गलत तरिकाले लेखिने पो हो कि, र यो कुरा उहाँले राम्रो पो मान्नुहुन्न कि र उहाँले म नचाहिने कुरा उठाउँदै छु भनेर पो सोच्नुहुन्छ कि भनेर म चिन्तित भएँ। अनि, म त्यति बेला नबोलेकी हुनाले, अचानक मैले केही भन्दा, के उहाँले त्यो कुरालाई त्यत्तिकै अस्वीकार गर्नुहुन्न त? “शायद अहिले समय भएको छैन। शायद अर्को चोटि,” मैले सोचेँ। तर यो सोचले मलाई फेरि धेरै निराश बनायो। वास्तवमा, परमेश्‍वरले मेरो आफ्नो बुझाइका लागि मात्रै यो अवस्थाको प्रबन्ध गर्नुभएको थिएन। म उहाँको वचनहरूलाई स्वीकार गर्छु र तिनलाई अभ्यास गर्छु भनेर उहाँले आशा गर्नुभएको थियो। यदि मैले हार मानेँ र यसलाई यत्तिकै छोडिदिएँ भने, के त्यो परमेश्‍वरलाई धोका दिएको हुँदैन र? “मेरो बारेमा ब्रदर चेन वा अरू कसैले के सोच्नुहुन्छ भन्ने विषयमा मलाई चिन्ता लिनु छैन। हे परमेश्‍वर, सत्यको अभ्यास गर्न कृपया मलाई सहयोग गर्नुहोस्,” भन्दै, मैले फेरि प्रार्थना गरेँ। त्यसपछि, मैले ब्रदर चेनको अनुभवका बारेमा विचार गरेँ र परमेश्‍वरका केही सान्दर्भिक वचनहरू खोजेँ। मैले देखेका कुरा मैले हुन सक्ने गरी, राम्ररी लेखेँ, र ब्रदर चेनलाई पठाएँ। यसरी अभ्यास गर्दा मलाई एकदमै राहत महसुस भयो। अर्को दिन ब्रदर चेनले मलाई उत्तर दिनुभयो। मेरो पत्र पढ्दा उहाँ एकदमै धेरै विचलित हुनुभयो, र उहाँका लागि मेरो पत्र परमेश्‍वरको प्रेमबाट आएको थियो भनेर उहाँले लेख्‍नुभएको थियो। कुनै-कुनै कुरा आउँदा उहाँले सत्यताको खोजी गर्नमा ध्यान दिन नसकेको, र काँट-छाँटमा परेको बेला, आफूले बीचको बाटो समातेको भनेर उहाँले बुझ्नुभयो। उहाँले कस्तो अनुभव गर्नुभयो भनेर उहाँ लेख्न चाहनुहुन्थ्यो। यो पढेपछि, म पनि विचलित भएँ। अरूसँग कुराकानी गर्दा म यति धेरै सतर्क हुनु पर्दैन जस्तो मलाई लाग्यो। कुनै पनि समस्या औँल्याउँदा मसँग सही उद्देश्य भए पुग्ने रहेछ, र त्यसपछि तिनीहरूले कुरा स्वीकार्ने रहेछन्। सबै चिन्ताहरू कल्पना मात्रै थिएँ, तिनीहरू मेरो भ्रष्ट स्वभावबाट आएका थिए। मण्डलीमा हुने सम्बन्धहरू जीवन दर्शन वा जाली चालमा टिकेका हुँदैनन्, बरु परमेश्‍वरका वचनहरूको अभ्यास र इमानदारीताबाट बनेका हुन्छन् भनेर पनि मैले बुझेँ।

म शैतानबाट यति धेरै भ्रष्ट भएकी थिएँ र मेरो भ्रष्ट स्वभाव यदि बलियो थियो कि, मेरा प्रतिष्ठा र रुचिमा धक्का लाग्ने बित्तिकै, मलाई सत्यताको अभ्यास गर्न गाह्रो लाग्थ्यो।

त्यसको केही समयपछि, एक जना अलि कलिली सिस्टर ले प्रायः अनलाइनमा भएका उपन्यास पढ्ने गरेकी थाहा पाएँ। तत्कालै मेरो हृदयको ढुकढुकी बढ्यो। मैले सोचेँ, “यी अनलाइन उपन्यासमध्ये अधिकतर मानव सिर्जित कल्पना हुन्। यदि उनको दिमाग त्यसैले भरियो भने, उनलाई परमेश्‍वरका वचनहरू पढ्न वा आफ्नो कर्तव्य निभाउन मन लाग्नेछैन। त्यसपछि, उनले पवित्र आत्माको काम गुमाउनेछिन् र त्यसले तिनको जीवनमा क्षति पुग्नेछ। मैले यो कुरा उठाउनैपर्छ।” तर केही भन्नै लाग्दा, म हच्किएँ: “के मैले यो कुरा भन्दा उनले दिक्क मान्छिन्, र मैले हस्तक्षेप गरिरहेकी सोच्छिन्? यदि उनले नराम्रो प्रतिक्रिया दिइन् भने, त्यसपछि दिनैपिच्छे हामी भेट्दा अप्ठ्यारो हुनेछ। बरु मैले यो कुरा मण्डलीको अगुवालाई भन्नुपर्छ, र अगुवालाई उनीसँग सङ्गति गर्न दिनुपर्छ।” तर मैले सोचेको कुरा सही होइन भनेर मलाई थाहा थियो। त्यो कुरा मैले थाहा पाएकी थिएँ, त्यसैले उनीसँग सङ्गति गर्ने, नगर्ने ममा भर पर्थ्यो। मैले यो जिम्मेवारी अरू कसैलाई सार्नु हुँदैनथियो। त्यसपछि, मैले यो कुरा निकाल्ने बारेमा धेरै पटक सोचेँ, तर प्रत्येक पटक मैले केही बोल्नै सकिनँ। कहाँबाट शुरु गर्ने मलाई थाहा भएन। ती सिस्टर को अवस्थाको बारेमा एक दिन मण्डलीको अगुवाले नसोध्दासम्म, त्यतिकै धेरै दिन बित्यो। त्यसपछि मात्रै मैले यो कुरा बताएँ। अचम्मलाग्दो कुरा, अगुवाले आफू व्यस्त भएको बताउँदै मलाई नै ती सिस्टर सँग कुरा गर्न भन्नुभयो। म सत्यताको अभ्यास गर्न सक्छु कि सक्दिनँ भनेर परमेश्‍वरले यो अवस्था मिलाइदिनुभएको भन्ने कुरा मैले बुझेँ। म केही समयदेखि कति अप्ठ्यारो महसुस गरिरहेकी थिएँ भनेर मैले सोच्न थालेँ। जब-जब म ती सिस्टर लाई देख्थें, उनीसँग बोल्न नसकेकोमा मलाई गाह्रो हुन्थ्यो। मैले उनीप्रति प्रेम देखाउन वा जिम्मेवारी लिन सकेकी थिइनँ, र मेरो विवेकले दुःख पाएको थियो। अनलाइन उपन्यासले निम्त्याउने खतराका बारेमा मलाई थाहा थियो। दियाबलस शैतानले मानिसहरूलाई धोका दिन र भ्रष्ट बनाउन, उनीहरूलाई नियन्त्रण गर्न र परमेश्‍वरबाट अलग राख्न, र उनीहरूलाई ननिल्दासम्म उनीहरू झन्‌-झन् भ्रष्ट नबनाउँदासम्म यी दुष्ट कुराको प्रयोग गर्छ। यदि ती सिस्टर को जीवन कसरी बिग्रिन सक्छ, वा उनी आफ्नो कर्तव्यबाट कति टाढा जान सक्छिन् भनेर अलिकति मैले सोच्न पनि सकिनँ भने, उनले मण्डलीको काममा बाधा पुर्‍याउन सक्थिन्। म उनलाई नराम्रो लाग्छ कि भनेर डराएकी थिएँ, त्यसैले सम्बन्ध बनाइराख्न म सोचविचार गरेर बोलिरहेकी थिएँ। यो स्वार्थी र तुच्छ कुरा थियो!

त्यसको लगत्तै, मैले परमेश्‍वरका यी वचनहरू पढेँ: “धेरै जना मानिसहरू असल व्यक्ति हुनु वास्तवमा सजिलो छ, र यसको लागि केवल कम बोल्नु र बढी काम गर्नु आवश्यक हुन्छ, असल हृदय हुनुपर्छ, र कुनै खराब उद्देश्य हुनु हुँदैन भन्‍ने विश्‍वास गर्छन्। जहीँ गए पनि यसले तिनीहरूले उन्नति हुन्छ, मानिसहरूले तिनीहरूलाई मन पराउँछन् भन्‍ने कुरालाई निश्चित गर्छ, र त्यस्तो व्यक्ति बन्नु नै पर्याप्त छ भन्‍ने तिनीहरूको विश्‍वास हुन्छ। तिनीहरू यतिसम्म गर्छन् कि तिनीहरू सत्यताको पछि लाग्न नै चाहँदैनन्; तिनीहरू असल मानिसहरू हुनुमा नै सन्तुष्ट बन्छन्। तिनीहरू सत्यताको पछि लाग्ने विषय र परमेश्‍वरको सेवा गर्नु अति नै जटिल कुरा हो भन्‍ने सोच्छन्; तिनीहरू के सोच्छन् भने, त्यसका लागि धेरै सत्यताहरू बुझ्नु आवश्यक हुन्छ, र त्यो कसले पूरा गर्न सक्छ? तिनीहरूले केवल सजिलो मार्ग लिन चाहन्छन्—जुन असल मानिसहरू बन्नु र तिनीहरूका आफ्ना कर्तव्यहरू पूरा गर्नु हो—र त्यत्ति गर्नु पर्याप्त हुन्छ भनी सोच्छन्। के यो विचार उचित छ र? के एक असल व्यक्ति बन्नु वास्तवमा त्यत्ति सजिलो छ? तिमीहरूले ठूलठूला कुराहरू गर्दै बोल्ने असल मानिसहरू समाजमा प्रशस्त भेट्टाउनेछौ, र बाहिरबाट हेर्दा तिनीहरूले कुनै ठूलो खराबी गरेको जस्तो नदेखिए पनि, भित्री रूपमा तिनीहरू छली र चलाक हुन्छन्। निश्‍चित रूपमा, तिनीहरूले कुनै पनि अवस्थालाई पहिचान गर्न सक्छन्, र तिनीहरूको बोल्ने शैलीमा तिनीहरू सहज र सांसारिक हुन्छन्। मेरो दृष्टिकोणमा, त्यस्तो ‘असल व्यक्ति’ एक झूटो, कपटी व्यक्ति हो; त्यस्तो व्यक्तिले असल भएको बहाना मात्रै गरिरहेको हुन्छ। यता पनि ठीकै, उता पनि ठीकै हुनेहरू अरू सबै भन्दा दुष्ट हुन्छन्। तिनीहरू कसैलाई दुःखी नबनाउने कोसिस गर्छन्, तिनीहरू मानिसहरूलाई खुसी तुल्याउनेहरू हुन्, तिनीहरू परिस्थितिहरूअनुसार चल्छन्, र कसैले पनि तिनीहरूलाई बुझ्न सक्दैन। त्यस्तो व्यक्ति एउटा जिउँदो शैतान जस्तो हो!” (आखिरी दिनहरूका ख्रीष्टका वार्तालापहरूका अभिलेखहरूको “सत्यतालाई अभ्यास गरेर मात्रै भ्रष्ट स्वभावका बन्धनहरूलाई तोड्न सकिन्छ”)। परमेश्‍वरका यी वचनहरूले मेरो हृदयलाई छियाछिया बनाए। म सधैँ बीचको बाटो समात्ने, कसैलाई पनि नराम्रो नभन्ने वा उनीहरूको कमजोरी नऔँल्याउने, परमेश्‍वरका वचनहरूले खुलासा गरेको जस्तै “सहमत हुने” व्यक्ति हुँ भनेर मैले बुझेँ। यदि मैले कहिल्यै बोलेँ भने, म पहिले स्थितिलाई विचार गर्थेँ। म कहिल्यै पनि मित्रतालाई अप्ठेरोमा पार्ने वा ममा कसैलाई कमजोरी भेट्टाउन दिन्नथिएँ। ती सिस्टरमा मैले समस्या देखेकी थिएँ र मैले उनीसँग कुरा गर्न चाहन्थेँ, तर उनलाई नराम्रो लाग्छ भन्ने जब मैले सोचेँ, मैले यो कुरालाई बारम्बार पछि धकेलेँ, र मण्डलीको अगुवालाई जिम्मेवारी सारिदिएँ। म आफ्नो बारेमा मात्रै सोचिरहेकी छु, अरूको मन दुखाउने काम मैले कहिल्यै गरिनँ र र म आफैँ कसैलाई पनि नराम्रो गर्ने जोखिम लिन चाहिनँ भनेर मैले बुझेँ। मैले मेरा दाजुभाइ-दिदीबहिनीहरूसँग कसरी व्यवहार गरिरहेकी छु भन्ने स्पष्ट कुरा त्यही हो। प्रायः, जब म अरूमा भ्रष्टताको कुनै सङ्केत देख्थें, म आफ्नो आँखा बन्द गर्थेँ, र त्यसको बारेमा कुरा वा सङ्गति गर्दिनथिएँ। बाहिरी रूपमा, म सबैसँग राम्ररी मिलेकी जस्तो देखिन्थें। म एकदमै विचारशील देखिन्थें। वास्तवमा, यो झूटो धाक थियो। म मेरो साँचो भावना लुकाउथें र आफ्नो साँचो सोचाइ कहिल्यै सुनाउँदिनथें, र सधैँ मकुन्डो लगाएजस्तो गर्थेँ। यो वास्तवमा धोकापूर्ण ढोङ्ग थियो! मैले मेरो दाजुभाइ-दिदीबहिनीहरूलाई धोका दिएकी थिएँ अनि तिनीहरूले मेरो बारेमा राम्रो सोचून् भन्ने चाहन्थेँ। म कति निर्लज्ज थिएँ! म धोकेबाज र कपटीमा सही थप्ने खालकी थिएँ, म जाली थिएँ।

त्यसपछि मैले परमेवश्‍वरका यी वचनहरू पढेँ: “मानिसहरूले परमेश्‍वरको कामको अनुभव गरेर सत्यता हासिल नगरुञ्‍जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुशी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै तिमिहरूभित्र शैतानको विष हुनु हो। जहाँसम्म शैतानको विष के हो भन्ने कुरा छ, यसलाई शब्दहरूद्वारा पूर्ण रूपमा अभिव्यक्त गर्न सकिन्छ। उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको तर्क मानिसहरूको जीवन बनिसकेको छ। जेसुकै भए पनि, मानिसहरूले यो आफ्नै लागि मात्र गरिरहेका हुन्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन र दर्शनयही हो, र यसले मानव प्रकृतिको पनि प्रतिनिधित्व गर्छ। शैतानका यी शब्दहरू नै ठ्याक्‍कै शैतानको विष हो र जब मानिसहरूले यसलाई ग्रहण गर्छन्, तब यो तिनीहरूको प्रकृति नै बन्छ। शैतानको प्रकृति यी शब्दहरूबाट उदाङ्गो हुन्छ; यी शब्दहरूले त्यसको पूर्ण रूपमा प्रतिनिधित्व गर्छन्। यो विष मानिसहरूको जीवन र साथसाथै तिनीहरूको अस्तित्वको आधार स्तम्भ बन्छ, र भ्रष्ट मानवजाति हजारौं वर्षदेखि यही विषको प्रभुत्वमा रहिआएको छ” (आखिरी दिनहरूका ख्रीष्टका वार्तालापहरूका अभिलेखहरूको “पत्रुसको मार्गमा कसरी हिँड्ने”)। यी वचनहरू पढेर मलाई सही थप्ने मानिस हुनुको मूल कारण बुझ्न सहयोग पुग्यो, ती भनेका ममा गहिरो गरी बसेका शैतानका दर्शन र विषहरू थिए। “अरूको होइन, आफ्नो दुनो सोझ्याउनुपर्छ,” “असल साथीको गल्तीमा चुप लाग्दा लामो र असल मित्रता कायम हुन्छ,” र “अरूको भावना र तर्कसँग मिल्‍ने कुरा गर्नू, किनभने हकी कुरा गर्दा अरूलाई रिस उठ्छ,” जस्ता विषहरू। मैले मेरो बारेमा, आफ्नो प्रतिष्ठा र हैसियतका बारेमा मात्रै सोचेँ। मैले गर्ने प्रत्येक कुरामा मैले अरूबाट राम्रो कुरा सुन्न चाहन्थेँ। यो हासिल गर्नका लागि म स्वार्थी र धोकेबाज हुनसक्थेँ। अझ बढी, म सानो छँदा, मेरा आमाबुबाले बोल्नुभन्दा धेरै सुन्नु, जति थोरै बोल्यो त्यति राम्रो भनेर भन्नुभएको थियो। उहाँहरूले मलाई एकदमै स्पष्ट कुरा नगर्नू, मानिसहरूलाई मन पर्दैन भनेर सचेत गराउनुभएको थियो। म यिनै शैतानी दर्शनहरूमा जिइरहेकी थिएँ, र अरू मानिसहरूसँग विरलै इमानदार हुन्थें। मेरो सबैभन्दा मिल्ने साथीसँग पनि म यस्तै हुन्थें। मैले गर्दा अरूलाई नराम्रो पो लाग्छ कि, अनि तिनीहरूको अगाडि मेरो छवि पो बिग्रिन्छ कि भन्ने डरले, तिनीहरूको गल्ती औँल्याउनका लागि म एकदमै विरलै मुख खोल्थें। बरु म तिनीहरूको कुरामा सही थप्थें र चापलुसी गर्थेँ, तर त्यो सबै झूट थियो, सबै मिथ्या थियो! शैतानका यी दर्शनहरूमा जिउँदा, म अति नै झूटो, धूर्त, स्वार्थी र नीच मात्रै हुन्छु भनेर मैले बुझेँ। म आफ्नो रुचिको बारेमा मात्रै सोच्थें र अरूको बारेमा सोच्दै सोच्दिनँथिएँ। अरूका लागि मेरो मनमा प्रेम थिएन, र म इमानदार थिइनँ। म जस्ती व्यक्तिले कसैलाई सहयोग गर्नु वा कुनै पनि तरिकाले फाइदा पुर्‍याउनु असम्भव थियो। मसँग नजिकिनुको कुनै अर्थै थिएन। शैतानका यी दर्शनहरू वास्तवमै वाहियात हुन्, र यी कहिल्यै पनि व्यवहारका सिद्धान्त हुनु हुँदैन भनेर मैले बुझेँ। यी दर्शनअनुसार जिउँदा यसले हामीलाई थप भ्रष्ट बनाउने र मानवत्व अझै घट्ने मात्रै हुने रहेछ भनेर मैले बुझेँ। प्रत्येक चोटि जब म कुनै समस्यालाई बेवास्ता गर्थेँ, मलाई पछि सधैँ ग्लानि लाग्थ्यो, जुन मेरो दिमागबाट हट्दै हट्दैनथ्यो। मलाई सत्यता थाहा भएर पनि मैले अभ्यास गर्न सकिरहेकी छैन जस्तो महसुस हुन्थ्यो। मर्यादा वा इमानदारी नभएकी म काँतर थिएँ। म उमेरमा ठूली भइकन पनि, म शालीन हुन सकिनँ, न त मानव अन्तरक्रियाका लागि सिद्धान्तको अनुसरण नै गर्न सकेँ। मैले जिउनको लागि शैतानले सिकाएको र फैलाएको दर्शनको अनुसरण गरेँ। त्यो क्षणमा, मैले आफूलाई वास्तवमै घृणा गरेँ। मलाई शैतानका यी दर्शनअनुसार जिउन मन थिएन। म परमेश्‍वरका वचनहरूअनुसार काम गर्न चाहन्थेँ।

त्यसको लगत्तै, मैले परमेश्‍वरका यी वचनहरू पढेँ: “एक इमानदार व्यक्ति हुनुको सबैभन्दा महत्त्वपूर्ण अभ्यास के हो त? यो तेरो हृदय परमेश्‍वरका लागि खुल्ला हुनुपर्छ भन्‍ने हो। मैले ‘खुल्ला’ भन्‍नुको अर्थ के हो त? यसको अर्थ तैँले सोच्ने सबै कुरा, तेरा अभिप्रायहरू के-के हुन् र कुन कुराले तँलाई नियन्त्रण गरेको छ भन्‍नेबारेमा परमेश्‍वरलाई आकाशझै सफा दृष्टि दिनु हो। तँ जे भन्छस् त्यो तेरो हृदयमा भएको कुरा हुन्छ, तैँले अलिकति पनि फरक नपारी, केही पनि नलुकाई, केही कुरा पनि अँध्यारोमा नराखी बोल्छस्, अरूलाई अनुमान गर्ने वा प्रश्नहरू सोधेर अझ गहिराइमा खोत्लने नबनाई, र तैँले घुमाइफिराइ कुरा नगरी भन्‍छस्; बरु, अरू कुनै उद्देश्यविना तैँले जे सोच्छस् त्यही भन्‍छस्। यसको अर्थ तेरो हृदय खुला छ भन्‍ने हुन्छ। कहिलेकहीं तेरो स्पष्टवादिताले अरूलाई चोट लाग्‍न सक्छ र उनीहरू अप्रसन्न हुन सक्छन्। तापनि, के कसैले यसो भन्छ र, ‘तपाईं त्यस्तो इमानदार ढङ्गमा बोल्दै हुनुहुन्छ र तपाईंले मलाई साँच्‍चै चोट पुऱ्याउनुभएको छ। म तपाईंको इमानदारितालाई स्वीकार गर्न सक्दिनँ?’ अहँ, कसैले पनि यसो भन्दैन। यदि तैँले मानिसहरूलाई कहिलेकहीं मात्र चोट पुर्‍याउँछस् भने, यदि तँ उनीहरूसित खुलस्त हुन र क्षमा माग्न सक्छस् भने, तैँले बुद्धि नपुऱ्याइ र उनीहरूका कमजोरीहरूलाई सम्मान नगरी बोलेको छस् भनी स्वीकार गर्छस् भने, तिनीहरूले तँमा नारम्रो भावनाहरू नभएको र तँ एक इमानदार व्यक्ति रहेछस्, तँ बोल्दा त्यत्ति ध्यान पुऱ्याएर बोल्दैनस् तर स्पष्ट सीधा कुरा बोल्छस् भनी बुझ्नेछन्; कसैले पनि यसैको आधारमा तँलाई नराम्रो ठान्दैन। … इमानदार व्यक्ति हुनुको सबैभन्दा महत्त्वपूर्ण पक्ष के हो भने तेरो हृदय परमेश्‍वरको निम्ति खुल्ला हुनुपर्छ। पछि तँ अरू मानिसहरूका निम्ति खुल्ला हुन, इमानदारीपूर्वक र सत्यतामा बोल्न, तेरो हृदयमा भएका कुराहरू भन्‍न, मर्यादा, प्रतिष्ठा र चरित्रको भएको व्यक्ति बन्‍न, र ठुल्ठूला कुराहरू वा झुटा कुराहरू नबोल्न, वा आफैलाई लुकाउने वा अरूलाई धोका दिने कुराहरू नबोल्न सिक्‍न सक्छस्” (आखिरी दिनहरूका ख्रीष्टका वार्तालापहरूका अभिलेखहरूको “इमानदार भएर मात्र एक व्यक्ति वास्तविक मानवीय स्वरूपमा जिउन सक्छ”)। जब मैले यस विषयमा विचार गरेँ, म एकदमै भावुक भएँ। परमेश्‍वरले मेरो हात समातेर डोर्‍याउनुभयो र मलाई मानव कसरी हुने भनेर सिकाउनुभयो जस्तो मलाई लाग्यो। इमानदार व्यक्ति बन्‍नु, इमानदार भएर बोल्‍नु र काम गर्नु, परमेश्‍वरको अगाडि आफ्नो हृदय पूरा खोल्‍नु, अरूसँग इमानदार हुनु, र चतुरो, वा छल नगर्नु—जिउने भनेको यसरी नै हो! पछि, मैले ती सिस्टर सँग मेरो चासोको बारेमा कुरा गरेँ, र हामीले अनलाइन उपन्यासका खतराहरूका बारेमा सङ्गति गर्‍यौं। हामीले कुराकानी शुरु गर्दा, मैले भन्नैपर्छ, उनी अलि बेखुशी देखिएकी थिइन्, र पक्कै पनि, गाह्रो भएको थियो, तर उनीसँग सङ्गति गर्दै जाँदा, आफू अलमलिएकी रहेछु भनेर उनले बुझिन्। अझै, उनले ती उपन्यास पढ्न बन्द गर्ने, र बरु आफ्नो ध्यान आफ्नो कर्तव्यमा लगाउने बताइन्। यो सुनेपछि, आखिरमा मलाई राहत महसुस भयो, तर, मैले आफ्नो पनि समीक्षा गरेँ। आखिरमा, यदि मैले अगाडि नै कुराकानी गरेकी भएँ, शायद उनको अवस्था चाँडै नै सच्चिनसक्थ्यो। मैले सहमति खोज्ने भएर नै, मैले सत्यताको अभ्यास गर्न त्यति लामो समय पर्खिएँ र कुराहरू तन्किदै गए। सही थप्ने खालको हुनु एकदमै हानिकारक हो। त्यसपछि, जब म दाजुभाइ-दिदीबहिनीहरूको कर्तव्यका कुनै पनि समस्या केलाउथें कहिलेकाहीँ उनीहरूलाई नराम्रो पो लाग्छ कि भनेर म चिन्तित हुन्थें तर इमानदार हुनका लागि परमेश्‍वरको प्रार्थना र सत्यताको अभ्यास गरेपछि, मैले समस्याको सत्य-तथ्य बताउन सक्छु भनेर थाहा पाएँ। परमेश्‍वरका वचनहरूको मार्गदर्शनबाट, अरूसँग कसरी अन्तरक्रिया गर्ने भनेर मैले आखिरमा सिक्न सकेँ। परमेश्‍वरका वचनहरू कति मूल्यवान् छन् भनेर मैले बुझेँ। ती हाम्रा सबै कार्यका लागि सिद्धान्तहरू थिए। हाम्रो कर्तव्य वा व्यवहारको दौरान, हामीलाई सधैँ परमेश्‍वरका वचनहरू चाहिन्छ। यदि कुनै समस्या पर्दा हामी सत्यताको खोजी गर्छौं भने हामीसँग पछ्याउने मार्ग हुनेछ।

अगाडिको कुरा सोच्दा, म धोकेबाज थिएँ, तर आफ्नो भ्रष्ट स्वभावको जाँच गर्न मैले आफूलाई परमेश्‍वरको वचनहरूसँग कहिल्यै इमानदार भएर दाँजिन भनेर सैद्धान्तिक रूपमा म सहमत भएँ। अभ्यासको मार्गका लागि मैले परमेश्‍वरका वचनहरूको खोजी विरलै गरेँ, त्यसैले, मेरो भ्रष्ट स्वभाव परिवर्तन भएन। जीवनमा मैले केही सामान्य समस्याहरू मात्रै भागेकी भए पनि, जब मैले आफूलाई जाँच्ने र परमेश्‍वरका वचनहरूमा सत्यता खोज्ने कुरामा ध्यान दिएँ, मैले फल र अन्तर्दृष्टि पाएँ। मैले भित्री शान्ति र अलिकति जीवन प्रवेशको मार्गको अनुभूति पनि पाएँ। यो फल पाउन सक्नु भनेको परमेश्‍वरका वचनहरूको कारणले मात्रै भएको हो! परमेश्‍वरलाई धन्यवाद!


४६. के मानिसहरूलाई खुशी पार्नेहरूले परमेश्‍वरको स्याबासी जित्‍न सक्छन्

लियु यि, चीन

म एक विश्‍वासी हुनुभन्दा पहिले, अरू मानिसलाई ठेस नपुर्‍याऊँ र सबैसँग मिलेर रहन सकूँ भनेर सधैं सचेत रहने गर्दथें। कोही कठिन समयबाट गुज्रेको देख्दा म उनीहरूलाई मद्दत गर्थें, अनि आफूमा असल मानवता छ, र म एउटा असल व्यक्ति हूँ भन्ने महसुस हुन्थ्यो। परमेश्‍वरका वचनहरूको न्यायको अनुभव गरेपछि मात्र मलाई मैले आफ्ना सम्बन्धहरूको रक्षा मात्र गरिरहेको छु, न्यायको भावना कतै छैन भन्ने महसुस भयो। महत्वपूर्ण क्षणहरूमा मैले कहिले पनि सत्यताको सिद्धान्त र परमेश्‍वरको घरको हितलाई कायम राख्‍न सकिनँ। मैले आफूलाई स्वार्थी, मानिसलाई खुसी राख्‍न खोज्ने र परमेश्‍वरलाई घिन लाग्‍ने धूर्त व्यक्ति रहेको पाएँ। आफैप्रति पछुतो र घृणा लाग्यो, अनि मैले सत्यता अभ्यास गर्नमा ध्यान केन्द्रित गर्न थालें, र त्यसपछि म परिवर्तन हुन थालें।

म मण्डलीको सिञ्‍चन टोलीको प्रमुख हुँदा, सिस्टर लीसँग काम गर्ने गर्थें। केही समयपछि मैले के देखें भने उनले कुनै पनि बोझ उठाइरहेकी थिइनन् र आफ्नो कर्तव्यमा मेहनत गर्दिनथिन्। उनले बिरलै मात्र दाजुभाइ-दिदीबहिनीहरूलाई उनीहरूको समस्या समाधान गर्न सहयोग गर्थिन्, र कहिलेकाहीं उनले भेलाहरूको समयलाई पनि मिसमास पारिदिन्थिन्। म यो कुरा उनको ध्यानमा ल्याउन चाहन्थें, तर फेरि, उनले यो कर्तव्यमा यति लामो समय बिताएकी छिन्, र मैले उनलाई केही भनेमा उनले म धेरै कठोर छु भन्ने ठान्छिन् कि भन्ने सोच्थें। उनमा मेरो एकदमै राम्रो छाप थियो, त्यसैले, यदि मैले यी कुराहरू खुलासा गरें भने उनले मेरो बारेमा आफ्नो राय परिवर्तन पो गर्लिन् कि? उनको सम्मान नगिरोस् भनेर मैले उनीसँग एक्लाएक्लै भएर सङ्गति गर्ने निधो गरें। हाम्रो सङ्गतिको समयमा, मैले उनको समस्या हल गर्नको लागि सत्यता बताइनँ, बरू विवेकपूर्ण ढङ्गले उनलाई सल्लाह दिएँ, “तिमी आजकल आफ्नो कर्तव्यमा त्यति धेरै प्रभावकारी छैनौ। के तिमीले यो कुरामा चिन्तन गरेकी छौ? यदि तिमी गलत स्थितिमा छौ र त्यसलाई ध्यान दिन सकिएन भने, तिमीले आफ्नो कर्तव्य राम्रोसँग गर्न नसक्‍ने मात्र होइन, यसले तिम्रो जीवन प्रवेशमा समेत हानि गर्न सक्छ।” वास्तवमा मलाई थाहा थियो, वास्तवमा मलाई थाहा थियो, उनी आफ्नो कर्तव्यमा लापरवाह र ध्यान नदिने गर्थिन्, र समस्याको प्रकृति खुट्याउन, उनको निराकरण र खुलासा गर्न मैले सत्यतामा सङ्गति गर्नुपर्थ्यो, ताकि उनले आफ्ना समस्याहरूलाई बुझ्न सकून्। तर यदि म धेरै कठोर भएँ र उनले यो स्वीकार्न सकिनन् भने, यसले हाम्रो सम्बन्ध बिगार्छ र र उनी मसँग रिसाउन सक्छिन् भन्ने मलाई चिन्ता थियो। त्यसैले, मैले उनीसँग धैर्यतापूर्वक सङ्गति गरें।

पछि मैले सिस्टर लीलाई आफ्नो कर्तव्यमा एकदमै प्रतिस्पर्धी र सधैं अरूभन्दा अगाडि जान खोज्ने किसिमको पाएँ। मानिसहरूको प्रशंसा हासिल गर्न नसक्दा उनी नकारात्मक हुने गर्थिन्। मैले केहीपटक उनीसँग हामी दुईमात्र बसी सङ्गति गरें र उनले यसलाई धेरै राम्रोसँग लिएको देखियो, तर कहिल्यै केही परिवर्तन भएन। अगुवाहरूलाई यो अवस्थाको रिपोर्ट गर्ने बारेमा पनि मैले सोचें, तर यो सिस्टर लीको पछाडि छुरा रोप्‍नु जस्तै हुनेछ भनेर म डराएँ। मैले उनको मन दुखाएँ भने त्यसपछि हामी कसरी मिल्न सक्छौँ र? हामीले एकअर्कालाई राम्रोसँग जान्दथ्यौं, र भनाइ छ “परिचित अनुहारबाट लाभ मिल्छ।” मैले ठानें, म उनलाई सहयोग जारी राख्छु, र उनी अझै पनि त्यै बाटोमा गइरहिन् भने अगुवाहरूसँग कुरा गर्ने समय अझै मसँग रहनेछ।

सिस्टर लीको कर्तव्यमा उनको कार्यसम्पादन निरन्तर खस्कँदै गयो र उनी नवआगन्तुकहरूको समस्या हल गर्न नसक्‍ने भइन्। एउटा भेलामा उनीहरूको समस्याको हल गर्ने प्रयासमा उनले आधारहीन सङ्गति गरिन्। हामीले यसलाई मिलेर ठीक गर्यौं, तर पछि यस्तै समस्याहरूको सामना गरेको बेला उनले फेरि उही गलत सङ्गति गरिन्। उनी नव-विश्‍वासीहरूको समस्या हल गर्न असफल मात्र भइनन्, उनले त उनीहरूलाई गलत मार्गमा पनि डोर्‍याइन्। जब मैले यसबारेमा थाहा पाएँ, मैले आफूलाई नै दोषी ठहर्‍याएँ, र त्यो मार्गमा सिस्टर ली कसरी बाधादायक थिइन् भन्ने कुरा म खुलासा गर्न चाहन्थें, तर उनलाई देख्‍नेबित्तिकै मेरो बोली बन्द भयो। मैले केवल तिमीले गलत तरिकाले सङ्गति गर्यौ भनेर यो कुरालाई सामान्य देखाएँ। म अस्पष्ट थिएँ र यताउता कुरा घुमाएँ, उनीमाथि धेरै कठोर भएँ भने उनको मन दुख्ला र मेरो बारेमा उनले नराम्रो सोच्न थाल्लिन् भनेर डराएँ। नतिजास्वरूप, उनले आफूलाई बुझ्न पाइनन्। मैले उनमा राम्रो बुझाइ नभएको र सिञ्‍चन कर्तव्यको लागि उनी योग्य नरहेको पाएँ, त्यसैले सिद्धान्ततः उनको ठाउँमा अर्कोलाई ल्याइनुपर्थ्यो र मैले यो कुरा अगुवाहरूलाई रिपोर्ट गर्नुपर्थ्यो। तर मैले आफ्नो सोच बदलें, उनको मन दुखाउँछु र यतिका लामो समय सँगै काम गरेका हामी साथी नभएर दुश्मन बन्छौँ कि भनी डराएँ। अन्त्यमा, मैले सत्यताको सिद्धान्त पालना गरिनँ, र अगुवाहरूलाई उनको बारेमा रिपोर्ट गर्ने कुरालाई पछि सारें। मैले आफैलाई एउटा खराब स्थितिमा पुर्‍याएँ, किनकि मैले सत्यतालाई व्यवहारमा लागू गरिरहेकी थिइनँ र मेरो काममा आउने समस्याहरूलाई मैले नदेखेजस्तो गर्न थालें। मलाई सिस्टर लीको कार्यसम्पादनमा बानी पर्यो, र हामी सतही रूपमा राम्रोसँग घुलमिल रहेसम्म म सन्तुष्ट थिएँ। मैले परमेश्‍वरको घरको कामलाई कायम राख्‍नेबारेमा सोचिरहेकी थिइनँ, र वास्तवमा के भैरहेको छ भन्ने कुरा पनि अगुवाहरूलाई भनिनँ।

अनि, एक दिन चिनियाँ कम्युनिष्ट पार्टीको सुराकीहरूले आफूलाई निगरानी गरिरहेको सिस्टर लीलाई थाहा भयो। उनले आफ्नो कर्तव्य गरिरहेमा अन्य दाजुभाइ-दिदीबहिनीहरूलाई असर पुर्‍याउन सक्थिन्। यो खबर सुनेर मेरो मुटुको ढुकढुकी बढ्यो। यो एउटा निकै गम्भीर मामिला भएकोले मैले अन्ततः उनको अवस्थाको बारेमा अगुवाहरूलाई जानकारी गराएँ। अगुवाहरूले मलाई एउटा कडा प्रतिक्रिया लेखेर पठाए: “सिस्टर ली उनको कर्तव्यमा लापरवाह छिन् र उनको बुझाइ दिग्भ्रमित छ। उनको व्यवहार लामो समयदेखि बाधादायक हुँदा पनि तपाईंले लामो समयसम्म रिपोर्ट गर्नुभएन। तपाईंले मानिसलाई खुसी पार्ने व्यक्ति बन्दै केवल मध्यमार्गी अपनाउनुभयो। यसले परमेश्‍वरको घरको काममा बिलम्ब र क्षति गरेको छ। तपाईंले साँच्‍चै नै आफूमाथि चिन्तन गरी आफैलाई चिन्न जरुरी छ।” उनीहरूले एउटा प्रवचनका केही अंश पनि समावेश गरे: “मानिसलाई खुशी राख्‍न प्रयास गर्ने व्यक्तिले आफ्नो विवेकको प्रयोग गर्न असफल हुन्छन्। उनीहरूले सत्यताको सिद्धान्त राम्रोसँग जान्दछन्, तर तिनको पालना गर्दैनन्। उनीहरूले आफ्नो व्यक्तिगत हितलाई प्रभावित गर्ने कुनै पनि कुरामा सत्यताको सिद्धान्तलाई किनारा लगाइदिन्छन्, केवल आफ्नो निजी लाभको रक्षा गर्छन्। जब मानिसलाई खुसी पार्ने व्यक्तिले कुनै खराब व्यक्तिले खराब कार्य गरेको देख्छ, उनीहरूलाई थाहा हुन्छ यी कार्यहरूले परमेश्‍वरको घरको कार्यमा बाधा उत्पन्न गर्छन् र मण्डलीको जीवनलाई अस्तव्यस्त बनाउँछन्, तर उनीहरू एक शब्द पनि बोल्दैनन्, तिनीहरूको मन दुख्छ कि भनेर डराउँछन्। उनीहरूले तिनीहरूको न त खुलासा न त रिपोर्ट नै गर्छन्। उनीहरूमा न्याय वा जिम्मेवारीको कुनै पनि बोधको पूर्ण अभाव हुन्छ। यस प्रकारका मानिसहरू मण्डलीमा कुनै पनि कर्तव्य निर्वाह गर्न उपयुक्त हुँदैनन्—उनीहरू व्यर्थका हुन्छन्। मानिसहरूलाई खुशी पार्ने व्यक्तिहरू इमानदार देखिन्छन् र अरूले उनीहरू असल मानवता भएका असल मानिस हुन् भन्ने सोच्छन्, केही अगुवा र सेवकहरूले उनीहरूको जगेर्ना पनि गर्छन्। यो बिल्कुलै मूर्खता हो। मानिसहरूलाई खुसी पार्ने व्यक्तिलाई कहिल्यै जगेर्ना गर्ने कोसिस गर्नु हुँदैन, किनकि उनीहरूले केही पनि हासिल गर्न सक्दैनन्। मूलत:, उनीहरूले सत्यतालाई प्रेम गर्दैनन्, न त सत्यतालाई स्वीकार नै गर्छन्, सत्यतालाई व्यवहारमा लागू गर्ने बारेमा त कुरै नगरौं। यही कारणले गर्दा परमेश्‍वरले मानिसहरूलाई खुसी पार्नेहरूलाई सबभन्दा धेरै घृणा गर्नुहुन्छ। यदि यस्ता मानिसले वास्तवमा पश्‍चात्ताप गर्दैनन् भने उनीहरूलाई हटाइनेछ” (कार्य बन्दोबस्तहरू)। अगुवाहरूद्वारा यति कठोर रूपमा काँटछाँट र निराकरण गरिनु मेरो लागि निकै मन दुखाउने कुरा थियो, खास गरी, जब मैले “मानिसहरूलाई खुसी पार्ने व्यक्ति” भन्ने शब्दहरू देखें। मैले आफ्नो आँसु रोक्‍न सकिनँ: म कसरी मानिसहरूलाई खुसी पार्ने व्यक्ति हुन सक्छु? परमेश्‍वरले मानिसहरूलाई खुसी पार्ने व्यक्तिहरूलाई घृणा गर्नुहुन्छ। उनीहरू व्यर्थका हुन्छन् र उनीहरूलाई हटाइनेछ। म धेरै नै दुःखी भएँ र मैले वास्तवमा नै मानिसहरूलाई खुशी पार्ने व्यक्तिहरूले गर्ने कार्य नै गरेको थिएँ, तर म मानिसहरूलाई खुसी पार्ने व्यक्ति हुँ भन्ने कुरा स्वीकार गर्नै सकिनँ। आखाँभरि आँसु पारेर मैले प्रार्थना गरें: “हे परमेश्‍वर, मैले सत्यको अभ्यास नगरेर परमेश्‍वरको घरको कामलाई बाधा पुर्‍याएँ। मैले दुष्ट कार्य गरें, र अगुवाहरूले मलाई निराकरण गर्नु सही थियो। तर मैले अझै पनि आफूलाई गहिरोसँग बुझेको छुइनँ। कृपया मलाई आफूलाई चिन्न अन्तर्दृष्टि र मार्गदर्शन दिनुहोस्।”

प्रार्थना गरेपछि, मैले परमेश्‍वरका वचनहरूमा यी कुराहरू पढें: “कतिपय मानिसहरूले आफूसँग असल मानवता भएकोमा जहिल्यै पनि घमन्ड गर्छन्, तिनीहरूले कहिल्यै नराम्रो काम नगरेका, अरूका सम्पत्तिहरू नचोरेका वा अरू मानिसहरूका थोकहरूको लालच नगरेका दाबी गर्छन्। जब रुचिहरूको विषयमा विवाद हुन्छ तब घाटा रोज्दै तिनीहरू अरूलाई फाइदा उठाउन दिने हदसम्‍म जान्छन्, अनि सबैले तिनीहरूलाई असल मानिसहरू ठानून् भनेर तिनीहरू कसैको बारेमा कहिल्यै नराम्रो कुरा गर्दैनन्। तापनि, परमेश्‍वरको घरमा आफ्ना कर्तव्यहरू पूरा गर्दा तिनीहरू चलाक र चिप्ला कुरा गर्ने गर्छन्, सधैँ तिनीहरूका आफ्नै लागि योजना बनाउँछन्। तिनीहरूले कहिल्यै पनि परमेश्‍वरको घरको हितको बारेमा सोच्दैनन्, तिनीहरू परमेश्‍वरले जरुरी ठान्नुभएको कुरालाई जरुरी ठान्दैनन् वा परमेश्‍वरले सोच्नु भएजस्तो प्रकारले सोच्दैनन्, र तिनीहरू आफ्ना कर्तव्यहरू पूरा गर्न आफ्ना रुचिहरूलाई पन्साउन सक्दैनन्। तिनीहरू कहिल्यै आफ्नो रुचिहरू त्याग्दैनन्। दुष्कर्मीहरूले दुष्कर्म गरिरहेका देखेर पनि तिनीहरूले तिनीहरूको पर्दाफास गर्दैनन्; तिनीहरूसित कुनै पनि प्रकारका सिद्धान्तहरू हुँदैन। यो राम्रो मानवताको उदाहरण होइन। यस्तो व्यक्तिले के भन्छ त्यसमा ध्यान नदे; ऊ कसरी जिउँछ, उसले के प्रकट गर्छ, र उसले आफ्ना कर्तव्यहरू पूरा गर्दा उसको आचरण कस्तो हुन्छ, साथसाथै उसको आन्तरिक अवस्था कस्तो छ र उसले कुन कुरालाई प्रेम गर्छ त्यो तैँले हेर्नुपर्छ। यदि उसको आफ्नै ख्याति र सम्पत्तिप्रतिको प्रेम परमेश्‍वरप्रतिको उसको बफादारीभन्दा बढी छ भने, यदि उसको ख्याति वा सम्पत्तिप्रतिको प्रेम परमेश्‍वरको रुचिभन्दा बढी छ वा यदि उसले आफ्नै ख्याति र सम्पत्तिप्रतिको प्रेम परमेश्‍वरका निम्ति देखाएको सम्मानभन्दा बढी हुन्छ भने ऊ मानवता भएको व्यक्ति होइन” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। “धेरै जना मानिसहरू असल व्यक्ति हुनु वास्तवमा सजिलो छ, र यसको लागि केवल कम बोल्नु र बढी काम गर्नु आवश्यक हुन्छ, असल हृदय हुनुपर्छ, र कुनै खराब उद्देश्य हुनु हुँदैन भन्‍ने विश्‍वास गर्छन्। जहीँ गए पनि यसले तिनीहरूले उन्नति हुन्छ, मानिसहरूले तिनीहरूलाई मन पराउँछन् भन्‍ने कुरालाई निश्चित गर्छ, र त्यस्तो व्यक्ति बन्नु नै पर्याप्त छ भन्‍ने तिनीहरूको विश्‍वास हुन्छ। तिनीहरू यतिसम्म गर्छन् कि तिनीहरू सत्यताको पछि लाग्न नै चाहँदैनन्; तिनीहरू असल मानिसहरू हुनुमा नै सन्तुष्ट बन्छन्। तिनीहरू सत्यताको पछि लाग्ने विषय र परमेश्‍वरको सेवा गर्नु अति नै जटिल कुरा हो भन्‍ने सोच्छन्; तिनीहरू के सोच्छन् भने, त्यसका लागि धेरै सत्यताहरू बुझ्नु आवश्यक हुन्छ, र त्यो कसले पूरा गर्न सक्छ? तिनीहरूले केवल सजिलो मार्ग लिन चाहन्छन्—जुन असल मानिसहरू बन्नु र तिनीहरूका आफ्ना कर्तव्यहरू पूरा गर्नु हो—र त्यत्ति गर्नु पर्याप्त हुन्छ भनी सोच्छन्। के यो विचार उचित छ र? के एक असल व्यक्ति बन्नु वास्तवमा त्यत्ति सजिलो छ? तिमीहरूले ठूलठूला कुराहरू गर्दै बोल्ने असल मानिसहरू समाजमा प्रशस्त भेट्टाउनेछौ, र बाहिरबाट हेर्दा तिनीहरूले कुनै ठूलो खराबी गरेको जस्तो नदेखिए पनि, भित्री रूपमा तिनीहरू छली र चलाक हुन्छन्। निश्‍चित रूपमा, तिनीहरूले कुनै पनि अवस्थालाई पहिचान गर्न सक्छन्, र तिनीहरूको बोल्ने शैलीमा तिनीहरू सहज र सांसारिक हुन्छन्। मेरो दृष्टिकोणमा, त्यस्तो ‘असल व्यक्ति’ एक झूटो, कपटी व्यक्ति हो; त्यस्तो व्यक्तिले असल भएको बहाना मात्रै गरिरहेको हुन्छ। यता पनि ठीकै, उता पनि ठीकै हुनेहरू अरू सबै भन्दा दुष्ट हुन्छन्। तिनीहरू कसैलाई दुःखी नबनाउने कोसिस गर्छन्, तिनीहरू मानिसहरूलाई खुसी तुल्याउनेहरू हुन्, तिनीहरू परिस्थितिहरूअनुसार चल्छन्, र कसैले पनि तिनीहरूलाई बुझ्न सक्दैन। त्यस्तो व्यक्ति एउटा जिउँदो शैतान जस्तो हो!” (आखिरी दिनहरूका ख्रीष्टका वार्तालापहरूका अभिलेखहरूको “सत्यतालाई अभ्यास गरेर मात्रै भ्रष्ट स्वभावका बन्धनहरूलाई तोड्न सकिन्छ”)। परमेश्‍वरका वचनहरूमा भएका सबै कुराहरू मेरो मस्तिष्कमा ठोकिए, र म पूर्ण विश्‍वस्त भएँ। मैले म मानिसहरूलाई खुशी पार्ने अर्थात, फेददेखि टुप्पोसम्मकै “असल व्यक्ति” रहेको देखें। सिस्टर लीसँगको मेरो कार्यमा हाम्रो सम्बन्धको रक्षा गर्न म बिरालोको चालमा हिँडे। उनले अरूको लागि कार्यबोझ नउठाउँदा र सँधै गल्ती गरिरहेको देख्दा, उनले सँधै नाम र दामको लागि होडबाजी गरिरहँदा, र परमेश्‍वरको घरको कामलाई प्रभावित बनाइरहँदा, मैले उनीसँग सङ्गति गर्नुपर्थ्यो र यो कुरालाई तत्काल औंल्याउनुपर्थ्यो। तर मैले उनको मन दुख्ला कि भनेर यो मामिला सामान्य रहेको जस्तो गरी उनीसँग कुरा गरें। यो उपयोगी थिएन, न त उनीप्रति प्रेमपूर्ण नै थियो—यो हानिकारक थियो। उनको बुझाइ कमजोर छ र उनी सिञ्‍चन कर्तव्यको लागि योग्य छैनन् भन्ने मलाई थाहा थियो, तर उनको मन दुखाउन, उनलाई मेरो बारेमा नराम्रो सोच्ने बनाउन म चाहन्नथें, त्यसैले मैले अगुवाहरूसमक्ष रिपोर्ट गर्न ढिलाइ गरें। सिञ्‍चन कार्यलाई राम्रोसँग नबुझेकी एउटा लापरवाह व्यक्तिलाई मैले राखें, जसको कारण परमेश्‍वरको घरको काममा अवरोध पुग्यो। म शैतानको एउटा सेवक बनेको थिएँ, परमेश्‍वरको घरको कामलाई निकै बिगारेको थिएँ। मेरो विश्‍वासमा, सतही रूपमा मैले मेरो परिवार र करियरलाई छोडेर दिनरात नभनी काम गरें र मूल्य चुकाएँ, तर जब समस्या आयो, परमेश्‍वरको घरको हितको साटो मैले केवल आफ्नो हित सोचें। म परमेश्‍वरमा विश्‍वास गर्थें, तर म उहाँसँग मन र मस्तिष्‍कले एक थिइनँ। अनि मैले कसरी आफूलाई एउटा विश्‍वासी भनूँ? म परमेश्‍वरको अगाडि जिउन योग्य थिइनँ! यो सोचेर मलाई पीडा भयो, म टुटें, र सत्यताको सिद्धान्तलाई धोका दिएकोमा र परमेश्‍वरको घरको हितलाई हानि पुर्‍याएकोमा पछुतो मानें।

मैले पछि परमेश्‍वरका वचनहरूमा यी कुराहरू पढें: “शैतानले मानिसहरूलाई राष्ट्रिय सरकारहरू अनि प्रख्यात र महान् व्यक्तिहरूको शिक्षा र प्रभावमार्फत भ्रष्ट तुल्याउँछ। तिनीहरूका दुष्ट शब्दहरू मानिसको जीवन प्रकृति बनेका छन्। ‘अरूको होइन, आफ्नो दुनो सोझ्याउनुपर्छ’ भन्‍ने भनाइ शैतानको चिरपरिचित भनाइ हो, जसलाई हरेक व्यक्तिमा हालिएको छ र यो मानिसको जीवन बनेको छ। जीवन जिउने दर्शनहरूका पनि अन्य शब्दहरू छन् जुन यही भनाइ जस्तै छन्। शैतानले हरेक देशको उत्कृष्ट परम्परागत संस्कृतिलाई प्रयोग गरेर मानिसहरूलाई शिक्षित तुल्याउँछ र मानिसहरूलाई विनाशको सीमा विहीन खाल्डोमा खसेर त्यसद्वारा पुरिने तुल्याउँछ, अनि अन्त्यमा तिनीहरूलाई परमेश्‍वरले नाश गर्नुहुनेछ किनकि तिनीहरूले शैतानको सेवा र परमेश्‍वरको प्रतिरोध गर्छन्। समाजमा दशकौंदेखि सक्रिय कुनै व्यक्तिलाई यो प्रश्न सोधेको कल्पना गरौं: ‘तपाईं यो संसारमा यति लामो समय जिउनुभएको छ र यति धेरै उपलब्धि हासिल गर्नुभएको छ, त्यसकारण तपाईं जुन उक्तिहरूद्वारा जिउनुहुन्छ ती प्रसिद्ध उक्तिहरू के-के हुन्?’ उसले भन्न सक्छ, ‘एउटा सबैभन्दा महत्वपूर्ण चाहिँ “जसले उपहार ल्यायो, उही हाकिमको प्यारो, अनि चापलुसी नगर्नेले केही पनि उपलब्धि प्राप्त गर्दैन” भन्‍ने हो।’ के यी शब्दहरूले त्यो व्यक्तिको प्रकृतिको प्रतिनिधित्व गर्दैनन् र? पद प्राप्त गर्नलाई अनैतिक ढङ्गबाट जुनसुकै साधन प्रयोग गर्नु त्यो व्यक्तिको प्रकृति बनेको छ, र अधिकारी बन्ने कुराले नै उसलाई जीवन प्रदान गर्छ। मानिसहरूका जीवन, तिनीहरूका आचरण र व्यवहारमा अझै थुप्रै शैतानी विषहरू छन्; तिनीहरूमा सत्यता लगभग हुँदैन। उदाहरणको लागि, तिनीहरूको जीवन जिउने दर्शनहरू, तिनीहरूका काम गर्ने शैलीहरू, र तिनीहरूका नीति-वाणीहरू सबै ठूलो रातो अजिङ्गरका विषहरूद्वारा भरिएका छन्, र ती सबै शैतानबाट आउँछन्। यसरी, मानिसहरूको हाड र रगतमा बगिरहेका सबै कुराहरू शैतानबाट आएका कुराहरू हुन्। शक्ति हातमा भएका ती सबै अधिकारीहरू अनि तालिम र उपलब्धि हासिल गरेका व्यक्तिहरूको सफलताका आफ्नै बाटाहरू र गोप्य रहस्यहरू हुन्छन्। के ती गोप्य रहस्यहरूले तिनीहरूको प्रकृतिको प्रतिनिधित्व गर्दैनन् र? तिनीहरूले संसारमा त्यति ठूला कामहरू गरेका छन् तर कसैले पनि तिनका पछाडिका योजनाहरू र षडयन्त्रहरूलाई देखे-बुझेका हुँदैनन्। यसले तिनीहरूको प्रकृति कति घातक र विषालु छ भनेर देखाउँछ। मानवजातिलाई शैतानले गहन रूपमा भ्रष्ट पारेको छ। शैतानको विष हरेक व्यक्तिको रगतमा बग्छ र मानिसहरूको प्रकृति भ्रष्ट, दुष्ट, प्रतिक्रियावादी छ अनि शैतानका दर्शनहरूले भरिपूर्ण छ र ती दर्शनहरूमा डुबेको छ भन्‍ने देख्‍न सकिन्छ—यो यसको पूर्णतामा यस्तो प्रकृति हो जसले परमेश्‍वरलाई विश्‍वासघात गर्छ। यही कारणले गर्दा मानिसहरूले परमेश्‍वरको विरोध गर्छन् र परमेश्‍वरको विरुद्धमा उभिन्छन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)। परमेश्‍वरका वचनहरूमा प्रकट भएको कुराले मलाई के देखायो भनें, मानिसहरूलाई खुसी पार्ने व्यक्तिको रूपमा, मलाई शैतानको दर्शनले दिग्भ्रमित र नियन्त्रित गरेको थियो, जस्तै कि “अरूको होइन, आफ्नो दुनो सोझ्याउनुपर्छ,” “साथी बढे बाटो बढ्छ,” “परिचित अनुहारले फाइदा ल्याउँछ,” “कुनै कुरा गलत छ भन्‍ने थाहा छ भने, त्यो नभनेकै बेस,” र “मान्छेलाई कम्‍मरभन्दा मुनि कहिल्यै नकुट्नू।” यी शैतानी दर्शनहरू मभित्र गहिरोसँग गाडिएका थिए, र यी कुराहरूसँगै म बाँचिरहेकी, झन् स्वार्थी र धूर्त हुँदै गइरहेकी थिएँ। योभन्दा पहिले म परमेश्‍वरमा विश्‍वास गर्थें, मैले कहिल्यै पनि कसैलाई बेखुसी बनाउने कुनै पनि कार्य गरिनँ। व्यवसायमा, मानिसले जे सुन्न चाहन्थे म त्यही भन्थें, र ती शैतानी दर्शनहरूअनुसार चल्नु नै जिउने चतुर तरिका हो भन्ने लाग्यो, त्यो तरिकाले आफूले व्यवहार गर्दा त्यसले क्षमता देखायो, र मैले रबाफ पनि देखाएँ। विश्‍वासी भइसकेपछि, मैले सत्यताको अभ्यास गरिनँ, तर शैतानका यी विषहरूद्वारा नै बाँचिरहें। सिस्टर लीले आफ्नो कर्तव्यमा भ्रष्ट आचरण देखाइरहेको मैले देखें, तर सङ्गतिमा यो कुरा मैले उनलाई औंल्याइनँ, उनको भ्रष्टता चिरफार गर्ने कुरा त परै छोडौं, बरू हाम्रो सम्बन्ध बिग्रिन्छ कि भनेर धेरै डराउँदै यसलाई सामान्य तरिकाले बताएँ। मैले उनलाई परमेश्‍वरको घरको काममा बाधा पुर्‍याइरहेको देख्दा, हाम्रो अगुवालाई रिपोर्ट गरिनँ, यसो गर्नु भनेको उनको पछाडि छुरा घोच्नु हो भन्ने लाग्यो। म कस्तो वाहियात! कुनै समस्याको रिपोर्ट गर्नु भनेको परमेश्‍वरको घरको कामलाई कायम राख्‍नु हो—यो सही र उचित हो। यसले सिस्टर लीलाई उनको क्षमता र कदअनुसार कर्तव्य प्रदान गर्न पनि मण्डलीलाई मद्दत गर्ने थियो। यो सिस्टर ली र मण्डली दुवैको लागि लाभदायक हुने थियो, तर यो नराम्रो कुरा हो भन्ने लाग्यो। अनि मैले यी शैतानी विषहरूले मानिसलाई कति ठूलो हानि गर्दा रहेछन् भन्ने महसुस गरेँ। तिनले मेरो हेर्ने नजरलाई विकृत बनाउन मलाई छल गरे र भ्रष्ट बनाएँ, र मैले सही गलत, आरोह अवरोह छुट्याउन सकिनँ। म स्वार्थी र नीच थिएँ, लाभबाहेक अरू केही खोज्दिनथें। मैले कुनै सिद्धान्त र अडानविना नै काम गरें। ममा न्यायको भावना थिएन, र अलिकति पनि साँचो मानवको गुण भएको जीवन बाँचिरहेको थिइनँ। यो महसुस भएपछि मभित्र यी शैतानी दर्शनहरूप्रति र मानिसहरूलाई खुसी पार्ने मेरो आफ्नै सोचहरूप्रति घृणा भरियो। मलाई आफूले काम गरेको तरिकासँग साँच्‍चै नै घृणा भयो र अब यस्तो बनिरहन चाहन्नथें। अबउप्रान्त शैतानद्वारा मूर्ख बनाइन र हानिमा पर्न चाहन्नथें। सत्यताको अभ्यास गर्नु कति अमूल्यु हुन्छ भन्ने पनि मलाई आभास भयो, त्यसैले मानिसहरूलाई खुसी पार्ने व्यक्ति हुनुको आफ्नो समस्या समाधान गर्न मैले सत्यताको खोजी गर्न सुरू गरें।

मेरो खोजीमा मैले परमेश्‍वरआ यी वचनहरू पढें: “असल मानवता हुनका लागि एउटा मापदण्ड हुनुपर्छ। यसमा संयमको बाटो अपनाउने, सिद्धान्तहरूलाई नपछ्याउने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गरेर कृपा पाउने, आफूले भेट्ने सबै जनासँग नरम र चिप्लो कुरा गर्ने, र सबैलाई राम्रो महसुस गराउने कुरा समावेश हुँदैन। यो त्यो मापदण्ड होइन। त्यसो भए मापदण्ड के हो? यसमा परमेश्‍वर, अन्य व्यक्तिहरू र घटनाहरूलाई साँचो हृदयले व्यवहार गर्ने, जिम्मेवारी उठाउन सक्‍ने, र सबै जनाले प्रत्यक्ष रूपमा देख्न र महसुस गर्न सक्ने प्रकारले कामहरू गर्ने कुराहरू सम्मिलित हुन्छन्। यसबाहेक, परमेश्‍वरले मानिसहरूको हृदय तलास गर्नुहुन्छ र तिनीहरू प्रत्येकलाई जान्नुहुन्छ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। “के प्राकृतिक रूपमा होमा हो मिलाउने कुनै व्यक्ति वास्तवमै असल व्यक्ति हो त? परमेश्‍वरले कस्तो व्यक्तिलाई सत्यता धारण गर्ने वास्तविक असल व्यक्तिको रूपमा हेर्नुहुन्छ? सबैभन्दा पहिले, एक व्यक्तिले परमेश्‍वरको इच्छालाई बुझ्नुपर्छ अनि सत्यतालाई बुझ्नुपर्छ। दोस्रो, एक व्यक्तिले आफूले सत्यता बुझेको आधारमा त्यो सत्यतालाई व्यवहारमा अपनाउन सक्‍नुपर्छ। … अर्थात्, जुन क्षण यो व्यक्तिले उनीहरूसित समस्या भएको थाहा पाउँछ, तब त्यसको समाधान गर्न उनीहरू परमेश्‍वरको सामु आउन सक्छन्, र उहाँसँग सामान्य सम्बन्ध कायम राख्‍न सक्छन्। त्यस्तो व्यक्ति कमजोर र भ्रष्ट, साथै विद्रोही हुन सक्छ, अनि उसले अहङ्कार, स्व-धार्मिकता, धूर्तता, र छलीपनजस्ता सबै प्रकारका भ्रष्ट स्वभावहरू प्रकट गर्न सक्छ। तापनि, एकपटक उनीहरूले स्व-चिन्तन गरेर यी कुराहरूका बारेमा थाहा पाएपछि, ती कुराहरूलाई उनीहरूले समयमै समाधान गर्न र त्यसबाट फर्केर परिस्थिति बदल्न सक्छन्। यो त्यस्तो व्यक्ति हो जसले सत्यतालाई प्रेम गर्छ र जसले सत्यतालाई व्यवहारमा अपनाउँछ; परमेश्‍वरको नजरमा यस्तो व्यक्ति एक असल व्यक्ति हो” (आखिरी दिनहरूका ख्रीष्टका वार्तालापहरूका अभिलेखहरूको “मानवीय स्वरूप पाउनका निम्ति आफ्नो सम्पूर्ण हृदय, मस्तिष्क र प्राणसहित उचित ढङ्गले आफ्नो कर्तव्य पूरा गर्न आवश्यक हुन्छ”)। मैले त्यसपछि सर्वशक्तिमान परमेश्‍वरका वचनहरूको अर्को खण्डको बारेमा सोचें: “मण्डलीमा, मप्रतिको साक्षीमा दृढ़ होऊ, सत्यलाई समर्थन गर; सही कुरो सही नै हो अनि गलत कुरो गलत नै हो। कालो अनि सेतोमा नअलमलिओ। तिमीहरू शैतानसँग लड्नु पर्नेछ अनि तिमीहरूले त्यसलाई पूर्ण रूपले पराजित गर्नुपर्नेछ, ताकि त्यो फेरि कहिले पनि नउठोस्। तिमीहरूले मेरो साक्षीको सुरक्षा गर्न तिमीहरूमा भएको सबै कुरो अवश्यै दिनुपर्नेछ। यो तिमीहरूको कामको लक्ष्य हुनुपर्नेछ-यो नभुल” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनहरूमार्फत् मैले के बुझेँ भने, एउटा साँचो असल व्यक्तिले शान्ति कायम राख्‍न र कसैको मन नदुखोस् भनेर पर बस्दैन। उनीहरू इमानदार र स्पष्ट हुन्छन्, प्रेम र घृणाबीच भेद छुट्याउँछन्, उनीहरू सत्यताका सिद्धान्तहरूलाई कायम राख्छन्, अरूको मन दुख्ला कि भनेर डराउँदैनन्, र परमेश्‍वरको घरको हितको रक्षा गर्छन्। त्यस प्रकारको व्यक्तिमा मात्र न्यायको बोध हुन्छ, जसलाई परमेश्‍वरले प्रशंसा गर्नुहुन्छ। त्यस प्रकारको व्यक्तिमा मात्र न्यायको बोध हुन्छ, जसले परमेश्‍वरको प्रशंसा जित्‍न सक्छ। मैले परमेश्‍वरको मापदण्डहरू बुझिसकेपछि, एउटा प्रार्थना गरें अनि संकल्प गरें, म सत्यताको अभ्यास गर्नेछु र परमेश्‍वरको घरको हितको रक्षा गर्नेछु, मानिसहरूलाई खुसी पार्ने मभित्रको पुरानो व्यक्तिलाई सधैंको लागि बिदा गर्नेछु र आफूलाई नयाँ बनाउनेछु।

यो मामिलालाई हेरिसकेपछि, अगुवाहरूले सिस्टर लीलाई उनको कर्तव्यबाट हटाइनुपर्छ भन्ने निश्चय गरे, र मलाई गएर उनीसँग सङ्गति गर्न भनें। मैले सोचें, “म नै किन? यदि उनले उनको बारेमा अगुवाहरूलाई भन्ने म नै थिएँ, र यसैले गर्दा उनको ठाउँमा अरूलाई ल्याइँदैछ भन्ने थाहा पाइन् भने, उनी मसँग पक्‍कै पनि रिसाउनेछिन्, र यसले हाम्रो सम्बन्ध बिगार्नेछ।” यस्तो सोच्दा, मैले सत्यताको अभ्यास गर्न असफल भएर कसरी परमेश्‍वरको घरको कामलाई हानि पुर्‍याएको थिएँ भन्नेबारेमा सोचेँ र मलाई थाहा भयो अब मैले मानिसहरूलाई खुसी पार्ने व्यक्ति बन्न छोड्नुपर्छ। सिस्टर लीसँग सङ्गति गर्ने कार्यमा मलाई लगाएर परमेश्‍वरले मेरो परीक्षा लिँदै हुनुहुन्थ्यो, मैले सत्यताको अभ्यास गर्न र सिद्धान्तअनुसार चल्न सक्छु कि सक्दिन भनेर हेर्न चाहनुहुन्थ्यो। मैले बाटैभरि परमेश्‍वरलाई प्रार्थना गरिरहें, मलाई मार्गदर्शन गर्नुहोस् भनिरहें। मलाई यो पनि थाहा थियो, यदि मैले सिस्टर लीको समस्या उनीसँग स्पष्ट गरिनँ र उनले ती कुराहरू बुझ्न सकिनन् भने, यसले उनलाई बिल्कुलै मद्दत गर्नेछैन, बरू उल्टै चोट पुर्‍याउनेछ। यो सोचमा, म अब कहिल्यै मानिसहरूलाई खुसी पार्ने व्यक्ति बन्नेछैन भनी दृढ निश्चय गरें। अनि त्यसैले, मैले सिस्टर लीसँग सङ्गति गरें, र कर्तव्यमा उनको लापरवाहको प्रकृति र यसका परिणामहरू चिरफार गरें, र उनका ती सबै व्यवहारहरूको खुलासा गरें, जसले परमेश्‍वरको घरको कामलाई बाधा गरेको थियो। यी सबै सुनेपछि उनले आफूलाई समर्पित गर्न र आफ्नो बारेमा चिन्तन गर्न तत्पर भइन्। सत्यताको अभ्यास गरेपछि मैले धेरै राम्रो र शान्ति महसुस गरें।

परमेश्‍वरले त्यसपछि मेरो परीक्षा लिन अर्को अवस्था खडा गर्नुभयो। एउटी बहिनीलाई केही समय बुझ्ने मौका पाएपछि, उनमा अहङ्कारी स्वभाव रहेको र उनले अरूको सुझाव स्वीकार गर्न नचाहने गरेको महसुस गरें, यसले केहीलाई उनीबाट नियन्त्रित भएको महसुस गरायो। म अनि मसँगै काम गर्ने सिस्टर लियु उनीसँग सङ्गति गर्न गयौं र उनको काम गर्ने तौरतरिका उजागर गर्यौं, तर उनले यो स्वीकार गरिनन्। उनले आफ्नो मामिलामा बहस पनि गरिन् र अनुहार बिगारिन्। यो कुराले ममा अलिक हिच्किचाहट महसुस भयो, उनले मेरो बारेमा खराब राय बनाउनेछिन् भन्ने सोच आयो। त्यसपछि म उनको सामना कसरी गरूँ? ठीक त्यही समय अरू केही भैदियो, र हामी जानु पर्‍यो। बाटोमा फर्कदा मैले सोचिरहेको थिएँ, कसरी यो बहिनी यस्तो मनोमानी भइन् र सत्यतालाई स्वीकार गरिरहेकी छैनन्। उचित सङ्गतिविना त हाम्रो सम्बन्ध तनावपूर्ण हुनेछ। मैले ठानें, अर्कोपटक उनीसँग सङ्गति गर्न म मेरो साथीलाई पठाउँछु। केही दिनपछि मैले फेरि उनलाई देखें र उनी मप्रति पूर्ण रूपमा मिलनसार थिइन्। मलाई लाग्यो हामीले पछिल्लोपटक उनको समस्या वास्तवमै समाधान गरेका थिएनौं, त्यसैले उनीसँग सङ्गति गर्न म फेरि जानुपर्नेछ, र उनले फेरि पनि सत्यता स्वीकार गर्न अस्वीकार गरिन् भने, उनलाई निराकरण गरिनुपर्छ। तर जब उनले मेरो लागि कुर्सी ल्याएर मेरो स्वास्थ्यको बारेमा सोधिन्, मेरो मुखमा चाबी लगाइएको जस्तो लाग्यो। म केही भन्न चाहन्थें, तर मैले मुख नै खोल्न सकिनँ। मलाई लाग्यो, जुन क्षण म सङ्गतिमा खुल्नेछु, यसले हाम्रो सम्बन्धलाई खराब गर्नेछ, र त्यो मैत्रीपूर्ण वातावरणलाई नष्ट गर्नेछ। यदि उनले पहिलेजस्तै प्रवृत्ति देखाइन् र सत्यता स्वीकार गरिनन् भने, म पूरै असहज स्थितिमा हुनेछु। मैले ठानें, म आफ्ना शब्दहरू बुद्धिमानीपूर्वक छान्नेछु, र कठोर हुनबाट टाढै बस्‍नेछु। त्यसैबेला मलाई के महसुस भयो भने मलाई फेरि मानिसहरूलाई खुसी पार्न र मेरो अन्तरव्यैक्तिक सम्बन्धहरू रक्षा गर्ने चाहना हुँदैछ। मैले तुरुन्त परमेश्‍वरलाई प्रार्थना गरें र उहाँसँग शक्ति मागें। मेरो प्रार्थनापछि मैले सर्वशक्तिमान परमेश्‍वरका वचनहरूको यो खण्डको बारेमा सोचें: “तेरो शैतानी, भ्रष्ट स्वभावले तँलाई नियन्त्रण गरिरहेको हुन्छ; तँ तेरो आफ्‍नै मुखको समेत मालिक होइनस्। तैँले इमानदार शब्‍दहरू बोल्‍न चाहे पनि, तैँले ती बोल्‍न पनि सक्दैनस् र तँ ती बोल्‍न पनि डराउँछस्। तैँले आफूले गर्नुपर्ने कुराहरू, आफूले भन्‍नुपर्ने कुराहरू, अनि तैँले लिनुपर्ने जिम्‍मेवारीको दश हजार भागको एक भाग गर्न वा बोल्‍न पनि सक्दैनस्; तेरा हात-खुट्टा तेरो शैतानी, भ्रष्ट स्वभावले बाँधिएका छन्। तँ आफूलाई काबुमा राख्‍ने अवस्थामा छैनस्। तेरो शैतानी, भ्रष्ट स्वभावले नै तँलाई कसरी बोल्‍ने भनेर बताउँछ, अनि तँ त्यसरी नै बोल्छस्; यसले तँलाई के गर्ने भनेर बताउँछ, अनि तैँले त्यही कुरा गर्छस्। … तैँले सत्यताको खोजी गर्दैनस्, तैँले सत्यताको अभ्यास गर्ने कुरा त परै जाओस्, तैपनि तँ प्रार्थना गरिरहन्छस्, आफ्‍नो संकल्प निर्माण गरिरहन्छस्, अठोट लिइरहन्छस्, र शपथ खाइरहन्छस्। अनि यो सबैबाट के आउँछ? तँ अझै पनि होमा हो मिलाउने मान्छे नै रहन्छस्: ‘म कसैलाई पनि रिस उठाउनेछैन, न त म कसैलाई चिढ्याउनेछु। यदि कुनै विषयसँग मेरो कुनै सम्‍बन्ध छैन भने, म यसबाट टाढै बस्‍नेछु; मसँग कुनै सम्‍बन्ध नै नभएका कुराहरूको बारेमा म केही पनि बताउनेछैन, अनि यसमा कुनै अपवाद छैन। यदि कुनै कुराले मेरो चासोहरू, मेरो अभिमान, वा मेरो आत्मसम्‍मानमा चोट पर्‍याउँछ भने, म यसलाई कुनै ध्यान दिनेछैन, र म यसलाई होशियारीको साथ लिनेछु; मैले हतारमा काम गर्नु हुँदैन। सबैभन्दा अग्लो कीलालाई नै पहिले ठोकिन्छ, र म त्यति मूर्ख पनि छैन!’ तँ तेरो दुष्टता, धूर्तता, कठोरता, अनि सत्यतालाई घृणा गर्ने तेरा भ्रष्ट स्वभावहरूद्वारा पूर्ण रूपमा नियन्त्रित छस्। तिनले तँलाई पूर्ण रूपमा काबुमा राखेका छन्, र तेरो लागि यो हनुमान राजाले लगाउने सुनौलो चक्रभन्दा पनि असहनीय र नियन्त्रण गर्न नसकिने भएको छ। भ्रष्ट स्वभावको नियन्त्रणमा जिउनु अत्यन्तै हैरानीपूर्ण र पीडादायी कुरा हो! मलाई भन, यदि तिमीहरूले सत्यताको खोजी गर्दैनौ भने, के तिमीहरूको भ्रष्टतालाई त्याग्‍न सहज हुन्छ त? के यो समस्यालाई समाधान गर्न सकिन्छ त? म तिमीहरूलाई भन्छु, यदि तिमीहरूले सत्यताको खोजी गर्दैनौ र तिमीहरूको विश्‍वासमा तिमीहरू भ्रमित छौ भने, धेरै वर्षसम्‍म प्रवचनहरू सुने पनि यसको कुनै काम हुनेछैन, र तँ अन्त्यसम्‍मै यसरी नै दृढ भएर अघि बढिरहिस् भने, बढीमा तँ एक धर्म-ठग अनि फरिसी बन्‍नेछस्, अनि त्यही नै त्यसको अन्तिम नतिजा हुनेछ। यदि तँ योभन्दा पनि खराब छस् भने, तँ परीक्षामा पर्ने घटना आइपर्न सक्छ, र तैँले आफ्‍नो कर्तव्यलाई गुमाउनेछस् र परमेश्‍वरलाई धोका दिनेछस्। तेरो पतन भइसकेको हुनेछ। तँ सधैँ भीरको टुप्पामा हुनेछस्! अहिले, सत्यताको खोजी गर्नु जत्तिको महत्त्वपूर्ण कुरा अरू केही पनि छैन। योबाहेक अरू कुनै कुराको खोजी गर्नु व्यर्थ छ” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गर्नेहरू मात्रै परमेश्‍वरको डर मान्‍नेहरू हुन्”)। परमेश्‍वरका वचनहरूले मभित्र मानिसहरूलाई खुसी पार्ने व्यक्ति रहेको सत्यताको खुलासा गर्‍यो। जब मैले त्यो बहिनीलाई केही मनोमानी भएको र सत्यता स्वीकार नगरिरहेको देखें, मैले आगोमा घिउ थप्‍न वा मेरो छविलाई गिराउन चाहिनँ, अरू समस्यालाई पर राख्‍न चाहें। उनीसँगको मेरो सम्बन्ध रक्षा गर्न मैले कसैलाई उनीसँग कुरा गर्न पठाउन चाहें। म अझै पनि मानिसहरूलाई खुसी राख्‍ने व्यक्ति हुँदै थिएँ! मैले पहिले सत्यताको अभ्यास नगरेको कारणले गर्दा कसरी परमेश्‍वरको घरको कार्यमा हानि पुर्‍याएकी थिएँ भन्ने पनि सोचें। मैले त्योबेला सत्यताको अभ्यास गर्ने मेरो मौका गुमाएकी थिएँ, र योपटक मैले पछुतोले हुनेवाला काम गर्नु हुँदैन भन्ने मलाई थाहा थियो। मैले यो थाहा पाउनेबित्तिकै, मभित्र शक्ति आएको महसुस भयो: सत्यताको अभ्यास गर्नु नै सर्वोपरि हो र फेरि पनि म यो अवसर गुमाउन सक्दिन। मैले हिम्मत जुटाएँ र ती बहिनीसँग सङ्गति गरें, उनले के गरिरहेकी छिन् र उनको कार्यको प्रकृति कस्तो छ भनेर खुलासा गरें। उनले मेरो कुरा सुनिन् र यो स्वीकार गरिन्, र पश्‍चात्ताप गर्न तत्पर भइन्। सत्यताको अभ्यास गर्न सकेकोमा मलाई आफ्नो हृदयमा शब्दले वर्णन गर्न नसकिने खुसीको आभास भयो। अन्ततः मैले केही सत्यताको अभ्यास गर्न सकेको थिएँ, र मेरो आत्मामा मैले शान्ति र आनन्द महसुस गरें। जिउने यो सही तरिका थियो, मभित्र मानव गुण भएजस्तो लाग्यो।

परमेश्‍वरले ममाथि गर्नुभएको धेरै स-साना कुराहरूलाई फर्केर सोच्दा, मेरो भ्रष्ट स्वभावलाई बदल्न परमेश्‍वरको न्याय बिल्कुल आवश्यक थियो भन्ने म देख्छु। मेरो खुलासा गर्न परमेश्‍वरले खडा गर्नुभएका ती सबै परिस्थितिहरू नभएको भए, वा उहाँको वचनहरूको न्याय र प्रकाश नभएको भए, म कस्तो व्यक्ति हुँ भन्ने मैले कहिल्यै जान्नेथिइनँ, न त शैतानको विषहरूद्वारा म कसरी बाँचिरहेकी थिएँ भन्ने सत्यता नै थाहा पाउँथें। परमेश्‍वरको मुक्ति र मानवजातिको रुपान्तरण कति व्यवहारिक छन्, र ती कति मुस्किलले प्राप्त हुन्छन् भन्ने कुरा कुराको प्रशंसा गर्न थालें! आज केही सत्यताको अभ्यास गर्ने र केही मानव गुण भएको जीवन जिउने मेरो सक्षमता सबै नै परमेश्‍वरको न्याय र सजायको कृपाले भएको हो। परमेश्‍वरले मेरो मुक्ति गराउनुभएकोमा म धेरै आभारी छु!


४७. के मानिसहरूलाई खुशी पार्ने व्यक्तिले परमेश्‍वरको मुक्ति प्राप्त गर्न सक्छ?

हाओ झेङ्ग, चीन

म गरिब, पहाडको पछाडिएको ठाउँबाट आएको हुँ जहाँ सामन्ती प्रचलन र जटिल व्यक्तिगत सम्‍बन्धहरू रहेका छन्। त्यस वातावरण र मेरा बुबा-आमाले भन्‍ने गर्नुभएका “बोल्‍नुभन्दा पहिले सोच्नू र कुरा गर्दा पेट नरित्याउनू,” “मौनता सुन हो बोलाइ चाँदी, धेरै बोले हुन्छ गल्ती नानाभाँती,” “असल साथीको गल्तीमा चुप लाग्दा लामो र असल मित्रता कायम हुन्छ,” “अरूको भावना र तर्कसँग मिल्‍ने कुरा गर्नू, किनभने हकी कुरा गर्दा अरूलाई रिस उठ्छ” जस्ता भनाइहरूले मलाई निकै प्रभाव पारेको थियो। यो सबै दर्शनशास्‍त्रहरू मेरो जीवनको बुद्धिका वचनहरू बनेका थिए। म मेरा दाजुभाइ वा दिदीबहिनीसँग पनि, म सधैँ तिनीहरूको अवलोकन गरिरहेको हुन्थें, तिनीहरूलाई खुशी पार्न राम्रो, तारिफका कुराहरू गर्ने कोशिश गरिरहेका हुन्थें। यदि तीमध्ये कसैले गलत काम गर्‍यो र मेरा आमाबुबाले कसले यसो गर्‍यो भनेर सोध्दा म सधैँ मलाई थाहा छैन भनी भन्थें, ताकि मेरा दाजुभाइ वा दिदीबहिनीले मलाई धेरै मन पराऊन्। मेरी आमाले पनि मलाई सधैँ म असल बालक हुँ भनेर भन्‍नुहुन्थ्यो। म संसारमा निस्किआएपछि, म साथीहरूसँग हुँदा होस् वा बाहिरका फरक-फरक प्रकारका मानिसहरूसँग हुँदा होस्, म मेरा सम्‍बन्धहरूलाई बचाउन सधैँ अन्डामाथि हिँडे झैँ होसियार भइरहेको हुन्थें। म कसैलाई रिस उठाउने कुनै कुरा कहिल्यै भन्दिनथिएँ वा कसैसँग तर्क गर्दिनथिएँ। यदि अरू कसैले मलाई रिस उठायो भने, म साँच्‍चै माफी दिन्थें र सम्‍बन्धलाई ढलपलाउने काम गर्दिनथिएँ। मेरो सधैँ फाइदा उठाइन्थ्यो, र म केही बोल्‍न सक्दिनथिएँ र मलाई रिस उठ्थ्यो, तर म “मौनता एक गहना हो, धेरै बोले हुन्छ गल्ती नानाभाँती” भन्‍ने भनाइमा नै लागेर मेरा भावनाहरूलाई लुकाएर बस्थें। परिवार र इष्टमित्रको बीचमा म असल व्यक्तिको रूपमा चिनिएँ। त्यस्तो व्यवहार गरेकोमा सबैले मेरो तारिफ र प्रशंसा गर्थे, तर मेरो हृदयमा मलाई सधैँ दबाब र पीडाको महसुस हुन्थ्यो जसलाई म व्याख्या गर्न सक्दिन। म कसैलाई रिस नउठाउनको लागि सबैप्रति सचेत हुन्थें, र मैले कुनै पनि व्यक्तिसँग मन खोलेर कहिल्यै बोल्‍ने आँट गरिन। म सधैँ आफ्नै हितहरूलाई रक्षा गर्नको लागि झूटो बाहिरी आवरण अपनाएर लगाइरहेको हुन्थें। त्यो पीडादायी, थकाइलाग्दो, र तनावपूर्ण जिउने तरिका थियो। म सधैँ यस्तो विचार गर्ने गर्थेँ, “मेरो कष्टको अन्त्य कहिले हुनेछ? म कसरी सहज जीवन जिउन सक्छु?” जब म अन्योल र पीडामा थिएँ, सर्वशक्तिमान्‌ परमेश्‍वरले उहाँको मुक्तिको हात मतिर बढाउनुभयो।

१९९८ मा, मैले सर्वशक्तिमान्‌ परमेश्‍वरको आखिरी दिनहरूको कामलाई ग्रहण गर्ने सौभाग्य पाएँ। मैले सर्वशक्तिमान्‌ परमेश्‍वरका वचनहरूबाट के सिकेँ भने मुख्य रूपमा हाम्रो भ्रष्ट स्वभावलाई समाधान गर्न र हामीलाई साँचो मानव स्वरूपमा जिउन दिनको लागि परमेश्‍वर देह बन्‍नुभएको छ र मानवजातिलाई मुक्ति दिन आउनुभएको छ। सर्वशक्तिमान्‌ परमेश्‍वर भन्नुहुन्छ, “परमेश्‍वरले इमानदारलाई मन पराउनुहुन्छ भन्ने कुरा तिमीहरूले थाहा पाउनुपर्छ। वास्तवमा, परमेश्‍वर विश्‍वासयोग्य हुनुहुन्छ, त्यसैले उहाँका वचनहरूलाई सधैँ विश्‍वास गर्न सकिन्छ; यसको अलाबा, उहाँका कार्यहरू खोटरहित र निर्विवाद छन्, किनभने परमेश्‍वरले उहाँप्रति इमानदार हुनेलाई मन पराउनुहुन्छ” (वचन, खण्ड १। परमेश्‍वरको देखापराइ र काम। तीन अर्तीहरू)। “मेरो राज्यका निम्ति त्यस्ता मानिसहरू चाहिन्छ जो इमानदार छन्, जो पाखण्डी वा छली छैनन्। के इमानदार र निष्कपट मानिसहरू संसारमा अलोकप्रिय छैनन् र? म ठीक विपरीत छु। इमानदार मानिसहरू मकहाँ आउनु स्वीकार्य छ; म यस किसिमको व्यक्तिसँग खुशी हुन्छु, र मलाई यस किसिमको व्यक्ति चाहिन्छ। मेरो धार्मिकता ठीक यही हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३३)। परमेश्‍वरले हामीलाई इमानदार, सरल, र खुला मनको बन भनी भन्‍नुभएको छ, त्यो मात्रै स्वर्गको राज्यमा प्रवेश गर्ने एक मात्र मार्ग हो भनी भन्‍नुभएको छ। जब मैले यो पढेँ, मलाई साँच्‍चै नै सहज, खुशी जिउने तरिका त्यही हो भन्‍ने लाग्यो र मैले परमेश्‍वरले भन्‍नुभए जस्तै इमानदार बन्‍ने चाहना गरेँ। दाजुभाइ-दिदीबहिनीहरूसँगको अन्तरक्रिया र भेलाहरूमा, मैले तिनीहरू सबैले इमानदार भएर खुलस्त बोलेको देखेँ। तिनीहरू सबै इमानदार र सच्‍चा थिए। जब तिनीहरूसँग कसैको बारेमा विचारहरू हुन्थे वा कसैले भ्रष्टता प्रकट गरिरहेका देख्थे, तिनीहरूले ती कुराहरूलाई औँल्याएर तिनीहरूलाई सहयोग गर्न सक्थे, र तिनीहरूले मन खोलेर आफ्‍नै बारेको ज्ञानको बारेमा कुरा गर्न सक्थे। मलाई निकै अचम्‍म लाग्यो, किनभने मलाई सधैँ मानिसहरूसम्‍बन्धी आफ्‍नो विचारहरूको बारेमा कहिल्यै कुरा गर्न सकिँदैन, इमानदार बनेर, मैले अरूलाई रिस उठाउन र आफूलाई हानि गर्न सक्छु भन्‍ने लाग्थ्यो। तर यहाँ मैले त्यसको बारेमा चिन्ता गर्नु पर्दैनथियो। दाजुभाइ दिदीबहिनीहरू संसारका मानिसहरूजस्तो कपटी थिएनन्, र कसैलाई चोट पुर्याउँदा तिनीहरूले माफी माग्दा रहेछन्। तिनीहरूले सधैँ अरूको बारेमा विचार गर्दा रहेछन्। तिनीहरूले त्यसरी अभ्यास गर्न र जिउन सक्‍नुको कारण पूर्ण रूपमा सर्वशक्तिमान्‌ परमेश्‍वरको काम र वचनहरू नै थिए भन्‍ने मलाई थाहा थियो। त्यसले मलाई सर्वशक्तिमान्‌ परमेश्‍वरका वचनहरू सत्यता हुन्, तिनले मानिसहरूलाई शुद्ध पार्छन् र परिवर्तन गर्छन् भन्‍ने कुरामा निश्‍चित गरायो, र म साँच्‍चै नै इमानदार व्यक्ति हुन चाहन्थेँ। तर शैतानको जीवन-दर्शन धेरै पहिले नै ममा गाडिसकेको थियो, जसले गर्दा यो मेरो अस्तित्वको नियम बनिसकेको थियो। दाजुभाइ-दिदीबहिनीहरूसँगको मेरा अन्तरक्रियाहरूमा, मलाई थाहै नभई, म अझै पनि यी शैतानी दर्शनशास्‍त्रहरूमा भर परिरहेको हुन्थें। म मन खोलेर हृदयबाट बोल्‍न डराउथें, किनभने यसले गर्दा कसैलाई रिस उठ्नेछ वा मेरो प्रतिष्ठामा क्षति पुग्‍नेछ भन्‍ने मलाई डर लाग्थ्यो। म तिनीहरूसँगको मेरा सम्‍बन्धहरूलाई रक्षा गर्नको लागि होसियार बनिरहेँ र मलाई इमानदार बन्‍नु निकै कठिन काम हो भन्‍ने लाग्थ्यो। त्यसपछि मलाई शुद्ध पार्न र परिवर्तन गर्नको लागि, परमेश्‍वरले मेरो भ्रष्टता र कमीकमजोरीहरूलाई प्रकट गर्न ठीक वातावरण मिलाउनुभयो, अनि मलाई इमानदार बन्‍नुको वास्तविकताभित्र डोर्‍याएर लानुभयो।

पछि, मैले ब्रदर लीसँग समूह अगुवाको रूपमा काम गर्न थालेँ। हामी राम्ररी मिल्थ्यौं र उनले मलाई धेरै कुरामा सहयोग गर्थे। तर हाम्रो कर्तव्यमा, मैले तिनी अहङ्कारी, स्वेच्छाचारी छन्, र सिद्धान्तहरूअनुसार काम गर्दैनन् भन्‍ने थाहा पाएँ। जब-जब म केही भन्‍न चाहेर आफ्‍नो मुख खोल्‍न लागेको हुन्थें, तब-तब म मेरा शब्‍दहरूलाई लुकाउन पुग्थें। मैले सोच्थें, “यदि मैले उसको आलोचना गरेँ भने, उसले मसँग विवेक छैन, ऊ मप्रति यति दयालु भएर पनि मैले सधैँ उसका समस्याहरूलाई औँल्याइरहेको हुन्छु भनी भन्‍नेछन्। यदि ऊ मप्रति पूर्वाग्रही बन्यो, र हामीले हाम्रो कर्तव्यमा एकसाथ काम गर्न सकेनौं भने के गर्ने?” मैले कहिल्यै पनि उनको अघि यो कुरा उठाइन ताकि मैले हाम्रो सम्‍बन्धलाई रक्षा गर्न सकूँ। ब्रदर लीले पछि गम्भीर रूपमा मण्डलीको काममा असर पार्‍यो किनभने तिनी अहङ्कारी थिए र तिनले आफ्‍ना कर्तव्यहरूलाई बेवास्ता गरेका थिए, र तिनलाई निष्कासन गरियो। यसको बाबजुद पनि, मैले आफ्‍नो बारेमा मनन गरिन। तर एक दिन म कुनै कामले ब्रदर लीको घरमा गएको थिएँ, त्यस बेला तिनकी श्रीमतीले मलाई भनिन्, “मेरो श्रीमानलाई हटाइनुको पछाडि तपाईंको हात छ। तपाईंले उहाँलाई चेतावनी दिएर सहयोग गर्न सक्‍नुभएको भए, सायद उहाँले आफ्‍नो कर्तव्यमा त्यति स्वेच्छाले र लापरवाही रूपमा काम गरेर मण्डलीको काममा वाधा पुर्‍याउनुहुनेथिएन। तपाईंले किन मण्डलीको काममा साथ दिन सक्‍नुहुन्‍न? तपाईं मानिसहरूलाई खुशी पार्दै हिँड्ने व्यक्ति हो, तपाईंले सत्यता अभ्यास गर्नुहुन्‍न!” उनले यसो भनेको सुन्दा मेरो लागि भयानक अनुभूति भयो, र मलाई सबैभन्दा बढी लाज नै लाग्यो। त्यहाँबाट आएपछि मैले आँसु रोक्‍नै सकिन। मैले मेरो पीडामा परमेश्‍वरसँग प्रार्थना गरेँ, र भनेँ, “हे परमेश्‍वर, तपाईंले आज मलाई निराकरण गर्न र मलाई हप्काउनको लागि यो सिस्टरलाई अनुमति दिनुभयो, तर मैले आफूलाई साँचो रूपमा चिनेको छैन। कृपया मलाई अन्तर्दृष्टि दिनुहोस् र अगुवाइ गर्नुहोस्।” मेरो प्रार्थनापछि म क्रमिक रूपमा शान्त हुँदै गएँ र ब्रदर लीसँग काम गर्दाको मेरो समयको बारेमा विचार गर्न थालेँ। मैले के देखेँ भने म शैतानको जीवन-दर्शनमा जिउँदै आइरहेको रहेछु। तिनी सिद्धान्तहरू विरुद्ध गएको मैले स्पष्ट रूपमा देखेको थिएँ तर मैले तिनलाई रोक्‍ने वा सहयोग गर्ने गरिन। उसलाई रिस उठाउँछु र काम गर्दाको हाम्रो सम्‍बन्ध बिग्रिन्छ भन्‍ने धेरै डर मलाई लागेको थियो। मसँग ब्रदर लीलाई त्यो अवस्थासम्‍म पुग्‍नबाट रोक्‍न म उम्किनै नसक्ने जिम्मेनवारी थियो। मलाई झन्-झन् दोषी र पछुतोको अनुभूति भयो।

पछि, मैले परमेश्‍वरका वचनहरूको एउटा खण्ड पढेँ। “असल मानवता हुनका लागि एउटा मापदण्ड हुनुपर्छ। यसमा संयमको बाटो अपनाउने, सिद्धान्तहरूलाई नपछ्याउने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गरेर कृपा पाउने, आफूले भेट्ने सबै जनासँग नरम र चिप्लो कुरा गर्ने, र सबैलाई राम्रो महसुस गराउने कुरा समावेश हुँदैन। यो त्यो मापदण्ड होइन। त्यसो भए मापदण्ड के हो? यसमा परमेश्‍वर, अन्य व्यक्तिहरू र घटनाहरूलाई साँचो हृदयले व्यवहार गर्ने, जिम्मेवारी उठाउन सक्‍ने, र सबै जनाले प्रत्यक्ष रूपमा देख्न र महसुस गर्न सक्ने प्रकारले कामहरू गर्ने कुराहरू सम्मिलित हुन्छन्। यसबाहेक, परमेश्‍वरले मानिसहरूको हृदय तलास गर्नुहुन्छ र तिनीहरू प्रत्येकलाई जान्नुहुन्छ। कतिपय मानिसहरूले आफूसँग असल मानवता भएकोमा जहिल्यै पनि घमन्ड गर्छन्, तिनीहरूले कहिल्यै नराम्रो काम नगरेका, अरूका सम्पत्तिहरू नचोरेका वा अरू मानिसहरूका थोकहरूको लालच नगरेका दाबी गर्छन्। जब रुचिहरूको विषयमा विवाद हुन्छ तब घाटा रोज्दै तिनीहरू अरूलाई फाइदा उठाउन दिने हदसम्‍म जान्छन्, अनि सबैले तिनीहरूलाई असल मानिसहरू ठानून् भनेर तिनीहरू कसैको बारेमा कहिल्यै नराम्रो कुरा गर्दैनन्। तापनि, परमेश्‍वरको घरमा आफ्ना कर्तव्यहरू पूरा गर्दा तिनीहरू चलाक र चिप्ला कुरा गर्ने गर्छन्, सधैँ तिनीहरूका आफ्नै लागि योजना बनाउँछन्। तिनीहरूले कहिल्यै पनि परमेश्‍वरको घरको हितको बारेमा सोच्दैनन्, तिनीहरू परमेश्‍वरले जरुरी ठान्नुभएको कुरालाई जरुरी ठान्दैनन् वा परमेश्‍वरले सोच्नु भएजस्तो प्रकारले सोच्दैनन्, र तिनीहरू आफ्ना कर्तव्यहरू पूरा गर्न आफ्ना रुचिहरूलाई पन्साउन सक्दैनन्। तिनीहरू कहिल्यै आफ्नो रुचिहरू त्याग्दैनन्। दुष्कर्मीहरूले दुष्कर्म गरिरहेका देखेर पनि तिनीहरूले तिनीहरूको पर्दाफास गर्दैनन्; तिनीहरूसित कुनै पनि प्रकारका सिद्धान्तहरू हुँदैन। यो राम्रो मानवताको उदाहरण होइन। यस्तो व्यक्तिले के भन्छ त्यसमा ध्यान नदे; ऊ कसरी जिउँछ, उसले के प्रकट गर्छ, र उसले आफ्ना कर्तव्यहरू पूरा गर्दा उसको आचरण कस्तो हुन्छ, साथसाथै उसको आन्तरिक अवस्था कस्तो छ र उसले कुन कुरालाई प्रेम गर्छ त्यो तैँले हेर्नुपर्छ। यदि उसको आफ्नै ख्याति र सम्पत्तिप्रतिको प्रेम परमेश्‍वरप्रतिको उसको बफादारीभन्दा बढी छ भने, यदि उसको ख्याति वा सम्पत्तिप्रतिको प्रेम परमेश्‍वरको रुचिभन्दा बढी छ वा यदि उसले आफ्नै ख्याति र सम्पत्तिप्रतिको प्रेम परमेश्‍वरका निम्ति देखाएको सम्मानभन्दा बढी हुन्छ भने ऊ मानवता भएको व्यक्ति होइन। उसको व्यवहारलाई अरूले र परमेश्‍वरले देख्न सक्नुहुन्छ; त्यसकारण, त्यस्तो व्यक्तिले सत्यता प्राप्त गर्नु धेरै कठिन हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरूले मलाई असल व्यक्ति हुनु भनेको राम्रो व्यवहार गर्नु होइन भन्‍ने देखायो। यो भनेको मानिसहरूसँग मिलेर बस्‍नु वा तिनीहरूको स्वीकृती प्राप्त गर्नु होइन। यो त आफ्‍नो हृदय परमेश्‍वरतर्फ फर्काउनु, निष्ठावान बन्‍नु, परमेश्‍वरको घरको काममा साथ दिनको लागि सत्यताको अभ्यास गर्नु, सत्यताका सिद्धान्तहरू मान्‍नु, र मानिसहरूलाई तिनीहरूको जीवनमा आत्मिकता रूपमा सहायता र समर्थन गर्नु हो। तर मैले ब्रदर ली धेरै पटक स्वेच्छाचारी भएर सत्यताको विरुद्धमा गएको, र अत्यन्तै अहङ्कारी भएर अरू मानिसहरूको सुझावहरूलाई स्वीकार नगर्ने गरेको देखे पनि, र यो तिनको लागि र परमेश्‍वरको घरको लागि खराब हो भन्‍ने जानेर पनि, म अझै पनि “असल साथीको गल्तीमा चुप लाग्दा लामो र असल मित्रता कायम हुन्छ” भन्‍ने शैतानी दर्शनशास्‍त्रमा नै लागिरहेँ। मैले आँखा चिम्लेँ। मैले तिनलाई सहयोग गरिन वा मण्डली अगुवालाई जानकारी दिइन। मैले मण्डलीको काममा हानि भएको मात्रै हेरिरहेँ। मैले सत्यताको अभ्यास गर्नको लागि र जिम्‍मेवार बन्‍नको लागि मेरो प्रतिष्ठालाई त्याग्‍नै सकिन। म स्वार्थी, घृणित, र छली थिएँ! के मैले तिनको पापलाई सक्रिय गरिरहेको थिइन र? के म शैतानको पक्षमा उभिरहेको थिइन र? म अरूलाई रिस उठाउँछु भन्‍ने मेरो डरको कारण घृणित, स्वार्थी मानिस बनेँ। ममा कुनै धार्मिकताको बोध थिएन। म असल मानिस अवश्य नै थिइन। असल व्यक्ति बन्‍ने मेरो प्रयासमा म मानिसहरूलाई खुशी पार्दै हिँड्ने र छलगर्ने व्यक्ति बनेँ, जसलाई परमेश्‍वरले घृणा गर्नुहुन्छ। बाहिरी संसारमा, त्यस्तो व्यक्ति बन्‍नु ठीकै हुनेथियो, तर परमेश्‍वरको घरमा, उहाँले त्यस्तो कुरालाई घिनाउनुहुन्छ। त्यसपछि मलाई सत्यता अभ्यास नगर्ने, तर सम्‍बन्धहरूलाई रक्षा गर्नको लागि असल बन्‍ने गर्नाले वास्तवमा मानिसहरूलाई हानि गर्दा रहेछ भन्‍ने थाहा भयो। पहिलो पटक, असल व्यक्ति बन्‍नेसम्‍बन्धी मेरो दृष्टिकोण परिवर्तन भयो। मैले के देखेँ भने मेरा सम्‍बन्धहरूमा शैतानी दर्शनशास्‍त्र पालन गर्नु पूर्ण रूपमा गलत छ, र यस पटक मलाई निराकरण गरिएको कारण त्यसले ममा कहिल्यै नबिर्सने गहन प्रभाव पार्यो। ब्रदर लिले अपराध गरेको छ भन्‍ने मलाई लागेको थियो, तर मलाई त यसले अनन्त ऋणी तुल्यायो। म परमेश्‍वरको न्याय र सजायद्वारा मैले वर्षौंदेखिको मेरो भ्रमित खोजीसम्‍बन्धी बुझाइ प्राप्त गरेँ र मैले उप्रान्त त्यसरी जिउन चाहिन। म परमेश्‍वरले तोक्‍नुभए जस्तै इमानदार, सीधा व्यक्ति बन्‍न इच्‍छुक भएँ। मसँग इमानदार व्यक्ति बन्‍ने इच्‍छा थियो, तर मेरो भ्रष्टता र शैतानी स्वभाव अत्यन्तै गहन थियो तर मैले मानिसहरूलाई खुशी पार्दै हिँड्ने मेरो प्रकृति र सारलाई मैले पूर्ण रूपमा बुझेको र घृणा नगरेको हुनाले, म साँचो रूपमा परिवर्तन भइन। चाँडै नै, म पुरानै कुराहरूमा फर्केको थिएँ।

सिस्टर झाङ्गको श्रीमान नजिकैको गाउँको एक जना एकदमै दुष्ट स्थानीय ठग थियो जो उनको विश्‍वासको मार्गमा खडा भएका थिए। जब-जब तिनले उनी भेलाको लागि जान लागेकी देख्थे तिनले अरू दाजुभाइ-दिदीबहिनीहरूलाई समस्या दिन सुरु गर्थे यसले गर्दा तिनीहरू शान्तिमा बस्‍न सक्दैनथिए। एक पटक जब उनी भेलामा गएकी थिइन् उनको श्रीमानले एक जना ब्रदरले घर बनाउन भनी प्रयोग गर्न राखेको काठमा सबै आगो लगाइदियो। मण्डली अगुवाले उनलाई यसो भने, “भेलाहरूमा नआउनुहोस्—हामीले सबैलाई सुरक्षित राख्‍नुपर्छ। घरमा आफै भक्तिको समय बिताउनुहोस् र परमेश्‍वरका वचनहरू पढ्नुहोस्।” तर केही समयपछि, तिनलाई साँच्‍चै भेलामा जान मन लाग्यो र उनले आफूलाई रोक्‍न नसकेर हाम्रो गाउँमा आइ सिस्टर वाङ्गलाई भेटिन्। के गर्ने थाहा नभएकोले, सिस्टर वाङ्ग मकहाँ कुरा गर्न आइन्। मण्डलीका हितहरू पहिलो प्राथमिकता हुनुपर्छ, सिस्टर झाङ्गलाई घर पठाउनुपर्छ भन्‍ने मलाई राम्ररी नै थाहा थियो। तर त्यसपछि मलाई लाग्यो, “म मण्डली अगुवा होइन। यदि यो गलत कदम हो भने अरूले के सोच्‍नेछन्? यसको साथै, यदि सिस्टर झाङ्गले उनलाई भेलामा सहभागी हुन नदिने म नै हो भन्‍ने थाहा पाइन् भने, उनले मलाई के सोच्‍नेछिन्?” यो विचार गरेसँगै, म नम्रतापूर्वक यसो भन्दै कुरा टारेँ, “तपाईंले साँच्‍चै यसको बारेमा मण्डली अगुवासँग कुरा गर्नुपर्छ। गएर एक जना अगुवालाई भेट्नुहोस्।” उनले अन्त्यमा कुनै अगुवालाई भेट्टाउन सकिनन्, त्यसकारण उनले सिस्टर झाङ्गलाई बस्‍न दिइन्।

अर्को साँझ म मेरो भक्तिको समय बिताउँदै र परमेश्‍वरका वचनहरूको भजन सुनिरहेको बेला, कसैले जोर-जोरले ढोका ढकढक्याइरहेको मैले सुनेँ। मेरो छोराले घरको ढोका खोल्‍ने बित्तिकै, काठका लाठाहरू लिएर तीन-चार जना ठूला-ठूला ज्यान भएका पुरुषहरू हुर्रिँदै आए त्यसपछि चार-पाँच जना मेरो छानाबाट हामफालेर आए। तिनीहरूले मलाई केही नबोलीकन ओछ्यानमा थिचे र नराम्ररी कुटे। मलाई अत्यन्तै डर लागेको थियो। मैले परमेश्‍वरलाई निरन्तर प्रार्थना गरिरहेँ र पुकारिरहेँ। अत्यन्तै पीडा भइरहेको बेला खाटको फ्रेम फुत्कियो र म भूँइमा खसेँ। ती हेपाहाहरूले मलाई अत्यन्तै चोट पुगेको छ भन्‍ने ठाने र आत्तिएर भागे। त्यसरी कुटाइ खाएपछि मेरो केही हड्डीहरू अवश्य नै भाँचिएका छन् भन्‍ने मैले सोचेको थिएँ, तर अचम्‍मको कुरा के भयो भने, ती मासुमा लागेका घाउ-चोट मात्रै थिए, हाडमा कुनै चोट लागेको थिएन। त्यो परमेश्‍वरको वास्ता र सुरक्षा हो भन्‍ने मलाई थाहा थियो। एक दिनपछि मैले के पत्ता लगाएँ भने सिस्टर झाङ्गको श्रीमानले तिनी भेलाको लागि गएकी छिन् भन्‍ने थाहा भयो र यसको बन्दोबस्त गर्ने म नै हुँ भन्‍ने ठानेर, तिनले मलाई पिट्न ती मानिसहरू पठाएका थिए। मैले सिद्धान्तहरूलाई पालन नगरेको हुनाले त्यसो भएको हो भन्‍ने मलाई थाहा भयो। यदि मैले सिद्धान्त पालन गरेको भए, मैले सिस्टर झाङ्गलाई भेलामा सहभागी हुनबाट रोक्‍नेथिएँ, र अवस्था यस्तो स्थितिमा कहिल्यै पुग्‍नेथिएन। ती ठगहरूको कुटाइ खानुको कारण म पूर्ण रूपमा स्वार्थी र घृणित भएकोले नै हो। मैले आफ्‍नो हितहरूलाई मात्रै वास्ता गरेँ र म सत्यताको अभ्यास नगर्ने “असल व्यक्ति” थिएँ। मैले यो आफैले ल्याएको थिएँ।

पछि म परमेश्‍वरकहाँ खोजी र मननको लागि आएँ: मैले किन आफ्‍नै हितहरूलाई रक्षा गर्ने र मानिसहरूलाई खुशी पार्ने व्यक्ति बन्‍ने कार्यलाई रोक्‍न सकिन? मलाई सत्यता थाहा हुँदा पनि किन मैले यसलाई व्यवहारमा उतार्न सकिन? एक पटक, मैले परमेश्‍वरका यी वचनहरू पढेँ: “शैतानले मानिसहरूलाई राष्ट्रिय सरकारहरू अनि प्रख्यात र महान् व्यक्तिहरूको शिक्षा र प्रभावमार्फत भ्रष्ट तुल्याउँछ। तिनीहरूका दुष्ट शब्दहरू मानिसको जीवन प्रकृति बनेका छन्। ‘अरूको होइन, आफ्नो दुनो सोझ्याउनुपर्छ’ भन्‍ने भनाइ शैतानको चिरपरिचित भनाइ हो, जसलाई हरेक व्यक्तिमा हालिएको छ र यो मानिसको जीवन बनेको छ। जीवन जिउने दर्शनहरूका पनि अन्य शब्दहरू छन् जुन यही भनाइ जस्तै छन्। शैतानले हरेक देशको उत्कृष्ट परम्परागत संस्कृतिलाई प्रयोग गरेर मानिसहरूलाई शिक्षित तुल्याउँछ र मानिसहरूलाई विनाशको सीमा विहीन खाल्डोमा खसेर त्यसद्वारा पुरिने तुल्याउँछ, अनि अन्त्यमा तिनीहरूलाई परमेश्‍वरले नाश गर्नुहुनेछ किनकि तिनीहरूले शैतानको सेवा र परमेश्‍वरको प्रतिरोध गर्छन्। … मानिसहरूका जीवन, तिनीहरूका आचरण र व्यवहारमा अझै थुप्रै शैतानी विषहरू छन्; तिनीहरूमा सत्यता लगभग हुँदैन। उदाहरणको लागि, तिनीहरूको जीवन जिउने दर्शनहरू, तिनीहरूका काम गर्ने शैलीहरू, र तिनीहरूका नीति-वाणीहरू सबै ठूलो रातो अजिङ्गरका विषहरूद्वारा भरिएका छन्, र ती सबै शैतानबाट आउँछन्। यसरी, मानिसहरूको हाड र रगतमा बगिरहेका सबै कुराहरू शैतानबाट आएका कुराहरू हुन्। शक्ति हातमा भएका ती सबै अधिकारीहरू अनि तालिम र उपलब्धि हासिल गरेका व्यक्तिहरूको सफलताका आफ्नै बाटाहरू र गोप्य रहस्यहरू हुन्छन्। के ती गोप्य रहस्यहरूले तिनीहरूको प्रकृतिको प्रतिनिधित्व गर्दैनन् र? तिनीहरूले संसारमा त्यति ठूला कामहरू गरेका छन् तर कसैले पनि तिनका पछाडिका योजनाहरू र षडयन्त्रहरूलाई देखे-बुझेका हुँदैनन्। यसले तिनीहरूको प्रकृति कति घातक र विषालु छ भनेर देखाउँछ। मानवजातिलाई शैतानले गहन रूपमा भ्रष्ट पारेको छ। शैतानको विष हरेक व्यक्तिको रगतमा बग्छ र मानिसहरूको प्रकृति भ्रष्ट, दुष्ट, प्रतिक्रियावादी छ अनि शैतानका दर्शनहरूले भरिपूर्ण छ र ती दर्शनहरूमा डुबेको छ भन्‍ने देख्‍न सकिन्छ—यो यसको पूर्णतामा यस्तो प्रकृति हो जसले परमेश्‍वरलाई विश्‍वासघात गर्छ। यही कारणले गर्दा मानिसहरूले परमेश्‍वरको विरोध गर्छन् र परमेश्‍वरको विरुद्धमा उभिन्छन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)। यसको बारेमा विचार गर्ने क्रममा मैले समस्याको जड पत्ता लगाएँ। म सधैँ सत्यतालाई अभ्यास गर्न नसक्‍ने मानिसहरूलाई खुशी पार्दै हिँड्ने व्यक्ति थिएँ किनभने म शैतानका दर्शनशास्‍त्र र विषहरूले भरिएको थिएँ: “मौनता सुन हो बोलाइ चाँदी, धेरै बोले हुन्छ गल्ती नानाभाँती,” “कुनै कुरा गलत छ भन्‍ने थाहा छ भने, त्यो नभनेकै बेस,” “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्,” “बोल्‍नुभन्दा पहिले सोच्नू र कुरा गर्दा पेट नरित्याउनू,” “असल साथीको गल्तीमा चुप लाग्दा लामो र असल मित्रता कायम हुन्छ।” मैले यी शब्‍दहरूलाई जिउने आधार, मेरो व्यवहारका नियमहरूको रूपमा लिएको थिएँ र यी कुराहरूका आधारमा मैले असल व्यक्ति बन्‍नको लागि आफूले सक्‍ने सबै कुरा गरेँ। मेरा सबै अन्तरक्रियाहरूमा, मैले सधैँ मानिसहरूलाई रिस नउठाउने बारेमा, मानिसहरूलाई कसरी आफ्‍नो प्रशंसा गर्न र मलाई आदरको साथ हेर्न लगाउने भन्‍ने बारेमा मात्रै विचार गर्थेँ। मैले शैतानको चलाख र छली दर्शनशास्‍त्रहरूलाई सिद्ध तुल्याएको थिएँ र ती मैले प्राकृतिक रूपमा नै प्रकट गर्ने कुराहरू भए। संसारमा म असल व्यक्ति जस्तो देखिए पनि र मानिसहरूले मलाई असल व्यक्तिको रूपमा प्रशंसा गरे पनि, म साँचो रूपमा असल व्यक्ति हुनुभन्दा निकै टाढा थिएँ। मैले शैतानका यी विषहरूअनुसार जिएर वास्तवमा के नै प्राप्त गरिरहेको थिएँ र? म सानो हुँदा मैले बालकमा हुनुपर्ने निर्दोषतालाई गुमाएको थिएँ र मैले लगभग सबैसँग झूटो आवरणको प्रयोग गर्थेँ। म बोल्दा र काम गर्दा म अत्यन्तै होशियार हुन्थें र सधैँ अरूको अवलोकन गरिरहेको हुन्थें। म सबैप्रति सचेत हुन्थें। म कसैसँग कहिल्यै पनि मन खोलेर हृदयदेखि बोल्दिनथिएँ। मैले आफ्‍नै परिवारसँग समेत छली व्यवहार गर्थेँ। मैले धेरै नै आफ्‍नो विवेकको विरुद्ध काम गरेँ र मैले आफ्‍नो गरिमा र सत्यनिष्ठालाई बेचेँ, किनभने म अरूलाई रिस उठाउँछु कि भनेर डराउथें। मैले जुन कुरा उचित छ त्यसको पक्षमा कहिल्यै उभिने आँट गरिनँ र मैले आफ्‍नो छविलाई रक्षा गर्नकै लागि मेरो सत्यनिष्ठामा सम्झौता गरेँ। रिसाउँदा समेत म जबरजस्ती मुस्कुराउथें। यी शैतानी दर्शनहरूले मलाई सामान्य मानवता जिउनबाट रोकेका मात्र थिएनन्, तर म स्वार्थी, घृणित, छली थिएँ, र मैले असललाई खराबबाट छुट्याउन सक्दिनथिएँ। यी शैतानी दर्शनशास्‍त्रहरूको आधारमा जिएर मैले अरूबाट क्षणिक प्रशंसा त प्राप्त गर्थेँ, तर यो अदृश्य बन्धनले कसिलो गरी बाँधिएको अवस्थामा रहेको जस्तै थियो। मैले खुलस्त रूपमा बोल्‍न वा व्यवहार गर्न सक्दिनथिएँ। मसँग कुनै पनि स्वतन्त्रता थिएन, र म साँच्‍चै निराशा र पीडामा थिएँ। अब मैले के देख्‍न सकेँ भने मैले जुन किसिमले मानिसहरूलाई खुशी पार्ने व्यक्ति बन्‍ने प्रयास गर्थेँ त्यो वास्तवमा असल व्यक्ति बन्‍नु थिएन, तर त्यो त धूर्त, कालो मन भएको व्यक्ति बन्‍नु थियो, जसले सत्यताको खोजी गर्दैन। मैले परमेश्‍वरको विरोध गरिरहेको र उहाँलाई धोका दिइरहेको थिएँ। मैले परमेश्‍वरको न्याय र शुद्धीकरणविना कहिल्यै पनि मुक्ति पाउन सक्दिनथिएँ। त्यसपछि मलाई परमेश्‍वरले कसरी मलाई कुट्न ती गुन्डाहरूलाई अनुमति दिनुभएको थियो त्यो थाहा भयो। उहाँले मलाई चेतावनी दिइरहनुभएको थियो ताकि म परमेश्‍वरको अघि आएर आफ्‍नो बारेमा मनन गर्न सकूँ, मानिसहरूलाई खुशी पार्ने व्यक्ति बन्‍नुको सार र परिणामहरूलाई जानेर, पश्‍चात्ताप गर्न सकूँ।

परमेश्‍वरका वचनहरू पढेपछि मानिसलाई खुसी पार्न मानिस हुनुको प्रकृति र सारलाई साथै यसका खतरा र परिणामहरू देखेँ। साँचो रूपमा सत्यताको खोजी गर्ने, शैतानका दर्शनशास्‍त्रहरूका बन्धनहरूबाट मुक्त हुने, र परमेश्‍वरका वचनहरूअनुसार इमानदार व्यक्ति बन्‍ने इच्‍छा गर्दै मैले परमेश्‍वरसँग प्रार्थना गरेँ। एक पटक मैले सिस्टर लिनलाई अर्को मण्डलीमा स्थानान्तर गरेर डिकनको रूपमा छनौट गरिएको छ भन्‍ने थाहा पाएँ। तिनी अत्यन्तै छली व्यक्ति हुन् र यसभन्दा अघि उनले मण्डलीमा आफ्‍नो कर्तव्य पूरा गर्दा सधैँ एउटा कुरा भन्‍ने र अर्को कुरा गर्ने गर्दै कपटी गरेकी थिइन् भन्‍ने मलाई थाहा थियो। त्यस्तो छली व्यक्ति मण्डलीको डिकन हुनु हुँदैन र मैले मण्डलीको काममा साथ दिनुपर्छ भन्‍ने मलाई थाहा थियो। मैले अवस्थाको बारेमा व्याख्या गर्दै मण्डली अगुवालाई पत्र लेख्‍ने निर्णय गरेँ। तर कलम उठाएपछि म यस्तो सोच्दै हिचकिचाएँ, “यो तिनीहरूको मण्डलीको मामला हो। के तिनीहरूको अगुवाले म हदभन्दा बाहिर गइरहेको छु, आफ्‍नै कामकाजमा ध्यान दिइरहेको छैन भन्‍ने ठान्‍नेछ?” त्यसपछि मैले परमेश्‍वरका केही वचनहरू याद गरेँ। “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध: के तँ उहाँको बोझलाई बुझ्‍ने व्यक्ति होस्? के तैँले उहाँको निम्ति धार्मिकतालाई अभ्यास गर्न सक्छस्? के तँ मेरो लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरा अभिप्रायहरूलाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्‍छा पूरा गर्ने व्यक्ति होस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरका हरेक वचनहरूले मेरो हृदयमा बोल्यो र मैले परमेश्‍वरको आतुरी इच्‍छालाई अनुभव गर्न सकेँ जसमा मानिसहरूले सत्यता अभ्यास गरून् र धार्मिकताको समर्थन गरून्, परमेश्‍वरको काममा साथ दिन शैतानका शक्तिहरूलाई “हुँदैन” भनेर जिम्‍मेवारी लिने आँट गरून् भन्‍ने आशा गरेको थियो। हामीले हाम्रा नाफा र घाटाहरूको हिसाब गरेको होइन, तर मण्डलीका हितहरूलाई प्राथमिकता दिएको उहाँ चाहनुहुन्छ। मैले परमेश्‍वरको इच्‍छालाई बुझेपछि, मैले सत्यतालाई व्यवहारमा उतार्ने आत्मविश्‍वास पाएँ, त्यसकारण मैले सिस्टर लिनको बारेमा अर्को मण्डलीको अगुवालाई पत्र लेखेँ। केही दिनपछि, अगुवाले मलाई तिनीहरूले यस विषयमा अनुसन्धान गरेको र सिस्टर लिन छली व्यक्ति हुन् भन्‍ने प्रमाणित भएको हुनाले, तिनीहरूले उनको कर्तव्य परिवर्तन गरे भनेर बतायो। परिणाम यस्तो आएको देख्दा त्यसले मलाई सान्त्वना र सहजता दियो। मैले इमानदार व्यक्ति बन्‍नु सुन्दर कुरा रहेछ भन्‍ने देखेँ र मैले अर्थपूर्ण कुरा गर्न पाएँ। पछि केही दाजुभाइ-दिदीबहिनीहरूले मलाई मण्डलीका हितहरूलाई रक्षा गर्नको लागि त्यो पत्र लेखेको घटनाले म साँच्‍चै नै परिवर्तन भएको छु, मैले धार्मिकताको केही बोध प्राप्त गरेको छु भन्‍ने देखायो भनेर बताए। यो कुरा उनीहरूबाट सुन्दा मेरो मन छोयो। मैले मनैदेखि के थाहा पाएँ भने सत्यता अभ्यास गर्नु, थोरै परिवर्तन गर्नु सबै परमेश्‍वरको न्याय र सजायद्वारा हासिल गरिएको हो। मलाई मुक्ति दिनुभएकोमा म सर्वशक्तिमान्‌ परमेश्‍वरलाई धन्यवाद दिन्छु!


४८. एक मानवजस्तै जिउनको लागि सत्यताको अभ्यास गर

मियाओ जियाओ, चीन

मेरो कर्तव्य पूरा गरेर, दाजुभाइ-दिदीबहिनीहरूसँग मिलेर काम गरेर, र देखिने पाप नगरेर, म एक मानवजस्तै जिउँदैछु भन्‍ने विचार गर्थेँ। तर परमेश्‍वरको वचनद्बारा म घरिघरि न्यायमा परेँ र खुलासा गरिएँ र अन्तमा मैले देखेँ कि एक मानवजस्तै हुनु भनेको बाहिरी व्यवहारको विषय मात्र होइन। मुख्य कुरा भनेको त परमेश्‍वरको वचनलाई अभ्यास गर्नु, हाम्रो हितलाई छोड्नु र केही कुरा आइपर्दा सिद्धान्तहरूलाई पक्रिराख्‍नु, परमेश्‍वरको कामलाई समर्थन गर्नु र उहाँको इच्छाको वास्ता गर्नु हो।

जुलाई २०१८ मा, सुसमाचार प्रचार गर्दैगर्दा एक जना सिस्टर पक्राउ परिन्। उनी मेरो घरमा रहेकी हुनाले यदि पुलिसले उनलाई सोधपूछ गरे भने म कहाँ बस्छु भन्‍ने कुरा पुलिसले थाहा पाउने थियो। त्यसकारण हामी तुरून्त त्यहाँबाट अन्तै सर्‍यौँ। त्यहाँ सरिसकेपछि, पर्यवेक्षक आएर भने, “तीन जना दाजुभाइ-दिदीबहिनीहरूको पछि लागेर उनीहरू पनि पक्राउ परे। तिनीहरू भेला हुने हरेक ठाउँहरू सारिएका छन्। तिमी पनि होशियार हुनुपर्छ।” मैले थाहा पाएँ, “प्रहरीले केही दाजुभाइ-दिदीबहिनीहरूलाई पक्रिसकेको हुनाले तिनीहरूलाई प्रहरीले केही समयदेखि पछ्याइरहेका थिए। कम्यूनिष्‍ट पार्टीले परमेश्‍वरलाई र उहाँको सत्यतालाई घृणा गर्छ। उनीहरू सुरागहरू भेट्टाउनको लागि खोजिरहन्छन् र परमेश्‍वरको मण्डलीलाई नष्‍ट पार्न र विश्‍वासीहरूलाई पक्रिन समय लगाउँछन्। हाम्रा भेला हुने सबै ठाउँहरूलाई निगरानी गरिएका छन् र ती ठाउँहरूमा बस्‍ने सबै सक्दो छिटो सर्नुपर्छ।” तर पर्यवेक्षकले पक्राउ परेका मानिसहरू जाने ठाउँहरूको बारेमा मात्र सूचना दिएका थिए, अरू ठाउँहरूको बारेमा होइन। मैले उनलाई केही भन्‍नु पर्ने हो कि भनेर सोचेँ। यदि मैले भनिनँ र केही भइदियो भने, कसलाई के थाहा कति जना पक्राउ पर्नेछन् र यातना पाउनेछन्? यसले त मण्डलीको काममा हानि पुर्‍याउन पनि सक्छ। तर यदि मैले बोलेँ र उनले सुनिनन् भने, वा म डरपोक छु भनिन् भने, मप्रतिको उनको सकारात्मक धारणा बिग्रिँदैन र? मैले यस बारे चिन्ता गर्दैगर्दा परमेश्‍वरका यी वचनहरू स्मरण भयो: “परमेश्‍वरको कामका निम्ति फाइदाजनक सबै कुरा गर्नू र परमेश्‍वरको कामको हितका निम्ति हानिकारक केही नगर्नू। परमेश्‍वरको नाउँ, परमेश्‍वरको गवाही र परमेश्‍वरको कामको प्रतिरक्षा गर्नू” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नुभएका मानिसहरूले राज्यको युगमा पालन गर्नैपर्ने दश प्रशासनिक आदेश)। विश्‍वासी भएको नाताले मैले परमेश्‍वरको काम र मण्डलीको हितका कुराहरूलाई समर्थन गर्नुपर्छ भन्‍ने कुरा यसले स्मरण गरायो। त्यसकारण मैले मेरा विचारहरू र धारणाहरू उनीसँग बाडेँ। मैले कुरा सक्‍न नपाउँदै उनले निराश भएर भनिन्, “सर्ने? यदि हामी सानो कुरामा पनि भाग्यौं भने के त्यो परमेश्‍वरको शासनप्रतिको विश्‍वास हुन्छ र? मलाई लाग्थ्यो तिमी कद भएकी व्यक्ति हौ र समूहलाई अगुवाइ गर्न सक्छ्यौ, तर तिमी त सानो कुरा हुने बित्तिकै पछि हट्दिरहिछ्‍यौ।” यो सुनेर मलाई एकदम अशान्ति भयो। उनले मसँग यसरी व्यवहार गरिसकेपछि अरूले मेरो बारेमा के विचार गर्लान्? त्यसपछि मैले उनलाई कसरी अनुहार देखाऊँ? तर मैले मण्डलीको कामलाई कायम राख्ने र दाजुभाइ-दिदीबहिनीहरूको सुरक्षाको रक्षा गर्ने कुरालाई सम्झेँ, त्यसकारण मैले यो कुरा फेरि निकाल्न चाहेँ। तर उनको कडा स्वभावले मलाई चिन्तित बनायो। यदि उनले भर्खरै यसबारे कुरा गरिसकेको हुनाले मैले फेरि यही कुरा दोहोर्‍याएँ भने, ममा सत्यताको वास्तविकता छैन र म घमण्डी र जिद्दी छु भन्‍नेछिन्। के उनले मलाई अझै सत्यता खोज्ने व्यक्ति भनेर देख्‍नेछिन्? उनले मलाई सधैँ नै मूल्यवान ठानेकी छिन्, महत्वपूर्ण कर्तव्यहरूमा मलाई समावेश गरेकी छिन् र विभिन्‍न कुराहरूमा सल्लाह लिएकी छिन्। यदि मैले मेरो विचारमा कर गरिरहेँ भने, उनले मलाई तालिम दिन छोड्न सक्छिन् र अरूले मलाई हेलाको दृष्‍टिले हेर्नेछन्। मैले त्यस कुरालाई यतिकै छोडिदिने निर्णय गरेँ। मैले शीर झुकाएँ र केही पनि बोलिनँ।

उनी गएपछि, मलाई अशान्ति भयो, त्यसैले मैले मनमनै प्रार्थना गरेँ। त्यसपछि परमेश्‍वरका यी वचनहरू मेरो मनमा आए: “विवेक र तर्कशक्ति दुवै व्यक्तिको मानवताको तत्वहरू हुनुपर्छ। यी दुवै सबैभन्दा आधारभूत र सबैभन्दा महत्त्वपूर्ण हुन्। अन्तस्करणको कमी भएको र सामान्य मानवजातिको विवेक नभएको व्यक्ति कस्तो प्रकारको मानिस हो? सामान्य रूपमा भन्नुपर्दा, ऊ मानवताको कमी भएको, अत्यन्तै कमजोर मानवता भएको एक व्यक्ति हो। यसलाई हामी यसलाई नजिकबाट विश्लेषण गरौं। यस व्यक्तिले पतित मानवताका के-कस्ता प्रकटीकरणहरू प्रदर्शन गर्दछ जसको कारण मानिसहरूले ऊसँग मानवता नै छैन भनेर भन्छन्? त्यस्ता मानिसहरूमा के-कस्ता विशेषताहरू हुन्छन्? तिनीहरूले के-कस्ता खास प्रकटीकरणहरू प्रस्तुत गर्छन्? त्यस्ता मानिसहरू तिनीहरूको कार्यहरूमा लापरवाही हुन्छन् र तिनीहरूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको भवनको हित विचार गर्दैनन्, न त तिनीहरूले परमेश्‍वरका इच्छाको बारेमा वास्ता नै राख्छन्। तिनीहरूले परमेश्‍वरको बारेमा गवाही दिने वा तिनीहरूका कर्तव्यहरू पूरा गर्ने भार बोक्दैनन्, र तिनीहरूमा जिम्मेवारीको कुनै बोध हुँदैन। … आफूले गरेको कर्तव्यमा समस्या देखेपछि चुप लागेर बस्‍ने किसिमका मानिसहरू समेत हुन्छन्। तिनीहरू अरूले रोकावट र बाधाहरू उत्पन्न गरेका देख्छन्, तापनि तिनीहरूलाई रोक्न केही पनि गर्दैनन्। तिनीहरूले परमेश्‍वरको घरको हितको बारेमा रत्तीभर पनि विचार गर्दैनन्, न त तिनीहरूले आफ्नो कर्तव्य र जिम्मेवारीहरूको बारेमा नै सोच्छन्। तिनीहरू आफ्नै गर्व, इज्जत, ओहदा, हितहरू र सम्मानका निम्ति मात्र बोल्छन्, काम गर्छन्, डटेर खडा हुन्छन्, कोसिस गर्छन्, र ऊर्जा खर्च गर्छन्” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनले मेरो स्थितिलाई हुबहु देखाइदियो। ती ठाउँहरू खतरामा हुन सक्छन् र यदि त्यहाँ बस्‍ने मानिसहरूलाई त्यहाँबाट सारिएन भने उनीहरू गिरफ्तार हुन सक्‍ने कुरा मलाई थाहा थियो। तर मेरो सुपरिवेक्षकले मलाई डरछेरूवा र विश्‍वास नभएको भन्‍छिन् र मेरो बारेमा राम्रो विचार गर्दिनन् कि भन्‍ने डर लाग्यो। मैले सिद्धान्तहरूमा अडान लिने र मण्डलीको कामलाई समर्थन गर्ने आँट गरिनँ। मलाई सत्यता थाहा थियो तर मैले यसलाई अभ्यास गरिनँ। मैले परमेश्‍वरसँग प्रार्थना गरेँ, “हे परमेश्‍वर, मैले मेरो विश्‍वासमा सत्यताको अभ्यास गर्दिनँ रहेछु भन्‍ने कुरा वास्तविकताले देखाएको छ। मैले परमेश्‍वरको कामलाई समर्थन गर्दिनँ। म केवल मेरो सम्मान, प्रतिष्ठा र हितको मात्र विचार गर्छु। म कति स्वार्थी र घृणित छु! परमेश्‍वर, मलाई तपाईंको मार्गदर्शन दिनुहोस्। म साँचो पश्‍चात्ताप गर्न चाहन्छु।” ती माथिका कार्य बन्दोबस्तहरू शर्तहरू मलाई याद छ, हामी सधैँ नै सुरक्षाको लागि हाम्रो कर्तव्यमा सतर्क हुनुपर्छ। सुरक्षित वातावरणमा, दाजुभाइ-दिदीबहिनीहरूले शान्त भएर आफ्नो कर्तव्य पूरा गर्न सक्छन्, र परमेश्‍वरको घरको काम सजिलैसँग अवरुद्ध हुँदैन। त्यसपछि, मैले मेरा विचारहरू टोलीका अरू मानिसहरूसँग बाँडेँ र उनीहरू पनि अन्य काम गर्ने ठाउँहरू खतरामा छन् र सारिनु पर्छ भन्‍ने कुरामा मसँग सहमत भए। मैले फेरि सुपरिवेक्षकसँग यसको बारेमा कुरा गर्ने निर्णय गरेँ। मैले परमेश्‍वरसँग सत्यताको अभ्यास गर्न सक्नको लागि साहस दिनुहोस् भनेर पनि प्रार्थना गरेँ।

केही दिनपछि अर्को सुपरिवेक्षक, सिस्टर झाङ्ग हाम्रो टोलीलाई भेट्न आइन्। उनले हामीलाई गिरफ्तार भएको कुरा थाहा पायौँ कि पाएनौँ र यसबारे के गर्ने विचार छ भनेर सोधिन्। मैले छिटो भनेँ, “मलाई लाग्छ अन्य भेला हुने ठाउँहरू पनि सुरक्षित छैन। हामीले उनीहरूलाई तुरून्तै सर्न लगाउनुपर्छ, केही भइहाल्यो भने—” मैले मेरो कुरा सक्‍न नपाउँदै, सिस्टर झाङ्गले कडारुपमा भनिन्, “सुरक्षित? चीनमा परमेश्‍वरलाई विश्‍वास गर्न कहाँ सुरक्षित छ? हामी खतराबाट कहाँ स्वतन्त्र छौं? यो सुसमाचार प्रचार गर्ने महत्वपूर्ण समय हो। हामी हरेक मोडमा डराएर कसरी हाम्रो कर्तव्य पूरा गर्न सक्छौं? परमेश्‍वरको काम पूरा नभएसम्म र कम्यूनिष्‍ट पार्टी नढलेसम्म तिमी लुकिबस्‍न चाहन्छौ?” उनको कुरा सुनेपछि मैले विचार गरेँ, “मैले त्यस्तो भनेको त होइन। परमेश्‍वरले हामीलाई अनुग्रहको समयमा भन्‍नुभएको छ, ‘हेर, तिमीहरूलाई मैले ब्वाँसाहरूको माझमा भेडाहरूझैँ पठाउँछु: यसैले तिमीहरू सर्पहरूझैँ बुद्धिमान् र ढुकुरहरूझैँ हानि रहित होओ’ (मत्ती १०:१६)। ‘जब तिनीहरूले तिमीहरूलाई यो सहरमा सताउँछन्, तिमीहरू अर्कोमा भाग’ (मत्ती १०:२३)। चीनमा हाम्रो कर्तव्य पूरा गर्न बुद्धिको खाँचो पर्छ।” तर सिस्टर झाङ्गको कुरा सुनेपछि मैले थाहा पाएँ कि उनले यी ठाउँहरूबाट सरेको चाहँदिनन् र यदि मैले कर गरेँ भने, मैले सत्यतालाई स्वीकार गर्दिनँ भनेर भन्‍नेछिन्, र ममा केही गलत छ पनि भन्‍नेछिन्। त्यसपछि उनले अझै भनिन्, “डरपोकहरूले आफ्नो काम पूरा गर्न सक्दैनन्। उनीहरू पक्राउ पर्दा यहूदा जस्तै बन्छन्।” यसले मलाई साँच्चै विवादित महसुस गरायो। यदि मैले सबैलाई सर्ने सल्लाह दिइरहेँ भने, सुपरिवेक्षकहरूले निश्‍चय पनि मलाई डरपोकको रूपमा हेर्नेछन्। उनीहरूले मलाई कामबाट हटाउन पनि सक्छन्। त्यसपछि अरूले मेरो बारेमा के विचार गर्छन्? मेरो जोश देखेर उनीहरूमा मेरो राम्रो प्रभाव परेको थियो, र उनीहरू समस्यामा पर्दा मसँग संगति मागेका थिए। म डरपोक र सत्यतालाई स्वीकार नगर्ने भनेर उनीहरूले सोचे भने, उनीहरूले मलाई पहिले जसरी हर्थे त्यसरी हेर्नेछैनन् र उनीहरूको अगाडि जान पनि मलाई लाज हुनेछ। मैले यसबारे धेरै विचार गरेँ, तर ठीक काम गर्ने मेरो इच्छा हरायो। म सुपरिवेक्षकसँग अप्ठ्यारोमा पर्न चाहिनँ। मैले भनेँ, “मैले मेरा विचारहरू मात्र बाँड्दै थिएँ। जे हुन्छ त्यो तिमीहरूकै हातमा छ।”

केही दिनपछि एक बिहान, एकजना सिस्टरले हडबडाएर हामीलाई भनिन्, ती गिरफ्तारपछि केहीभेला हुने ठाउँहरू छिटो सारेनन्। प्रहरी उनीहरूको पछि लागेको रहेछ, त्यसकारण तीनजना सुपरिवेक्षक र केही मानिसहरू भेला हुने ठाउँबाट पक्राउ परेका छन्। यो कुरा सुनेर म निकै चिन्तित बनेँ। यदि मैले सिद्धान्तमा अडेर र त्यस समयको महत्वलाई बुझाएक भए, वा यदि मैले मण्डलीको अगुवालाई सिधै सम्पर्क गरेकी भए, हामी सम्भवतः यस्तो परिस्थितिमा हुने थिएनौं। यतिका धेरै गिरफ्तार भएका थिए र मण्डलीको काम गम्भीर रूपमा अवरुद्ध भएको थियो। यो सीधै म उत्तरदायी नभएको कारण वा सिद्धान्तअनुसार नचल्दा यस्तो भएको थियो। अब त धेरै ढिला भइसकेको थियो। अब गर्न बाँकी एउटै काम भनेको सम्भावित खतरामा भएका सबैलाई सकेसम्म छिटो सूचित गराउनु थियो ताकि उनीहरू चिनियाँ कम्युनिस्ट पार्टीको दुष्‍ट हातमा नपरून्। मैले दाजुभाइ-दिदीबहिनीहरूलाई तुरून्तै यसबारे भनेँ।

मैले पछि यसबारे चिन्तन गरेँ। मलाई थाहा थियो मैले परमेश्‍वरको घरको हित र मण्डलीको कामको रक्षा गर्नुपर्छ, त्यसोभए मैले किन त्यस कुरालाई अभ्यास गरिनँ त? म किन यति स्वार्थी बनेँ, मैले किन मेरो हितको मात्र रक्षा गरेँ? त्यसपछि मैले परमेश्‍वरको यो वचन पढेँ: “मानिसहरूले परमेश्‍वरको कामको अनुभव गरेर सत्यता हासिल नगरुञ्‍जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुशी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै तिमिहरूभित्र शैतानको विष हुनु हो। जहाँसम्म शैतानको विष के हो भन्ने कुरा छ, यसलाई शब्दहरूद्वारा पूर्ण रूपमा अभिव्यक्त गर्न सकिन्छ। उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको तर्क मानिसहरूको जीवन बनिसकेको छ। जेसुकै भए पनि, मानिसहरूले यो आफ्नै लागि मात्र गरिरहेका हुन्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन र दर्शनयही हो, र यसले मानव प्रकृतिको पनि प्रतिनिधित्व गर्छ। शैतानका यी शब्दहरू नै ठ्याक्‍कै शैतानको विष हो र जब मानिसहरूले यसलाई ग्रहण गर्छन्, तब यो तिनीहरूको प्रकृति नै बन्छ। शैतानको प्रकृति यी शब्दहरूबाट उदाङ्गो हुन्छ; यी शब्दहरूले त्यसको पूर्ण रूपमा प्रतिनिधित्व गर्छन्। यो विष मानिसहरूको जीवन र साथसाथै तिनीहरूको अस्तित्वको आधार स्तम्भ बन्छ, र भ्रष्ट मानवजाति हजारौं वर्षदेखि यही विषको प्रभुत्वमा रहिआएको छ” (आखिरी दिनहरूका ख्रीष्टका वार्तालापहरूका अभिलेखहरूको “पत्रुसको मार्गमा कसरी हिँड्ने”)। परमेश्‍वरको वचनले हाम्रो स्वार्थीपनाको जडलाई प्रकट गरिदिन्छ। हामी शैतानी दर्शनशास्त्रहरूद्वारा जिउँछौँ, जस्तै “अरूको होइन, आफ्नो दुनो सोझ्याउनुपर्छ,” र “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्।” ती नै हाम्रो स्वभाव बनेका छन्। सबै आफ्नै लागि लड्छन् र जिउँछन् र आफ्नो हितको लागि अरूको हितको बलिदान पनि दिन्छन्। सबै भ्रष्‍ट मानिसहरू, झन् स्वार्थी, छली बन्दै यसरी नै जिउँछन्, र संसार झन् अन्धकार र दुष्‍ट बन्छ। म परमेश्‍वरमा विश्‍वास गर्ने मानिस भए पनि, परमेश्‍वरका वचनहरू मेरो जीवन बनेको रहेनछ। मेरा विचारहरू अझै पनि यी शैतानी विषले बिग्रिएका थिए, त्यसैकारण मलाई सत्यता थाहा भए तापनि मैले यसलाई अभ्यास गरिनँ। म सुपरिवेक्षकहरू रिसाउँछन् र मेरो नाम बिग्रिएला भनेर डराएँ। सत्यता र मण्डलीको काममाथि नभएर मेरो आफ्नो नाम र पदलाई माथि राखें। म एकदम स्वार्थी थिएँ! मैले कुन कर्तव्य गर्ने र कहिले भन्ने कुरा परमेश्‍वरले पूर्वनिर्धारण गर्नुहुन्छ। तर मैले मूर्ख हिसाबले मेरो भाग्य त सुपरिवेक्षकहरूको हातमा छ, त्यसैले उनीहरूलाई रिस उठाउनु मेरो कामको अन्त्य हुनु हो भन्ने ठानेँ। के मैले परमेश्‍वरको घरमा सत्यता र धार्मिकताले शासन गर्छ भन्ने कुरालाई इन्कार गर्दै थिइनँ र? मैले त एउटा अविश्‍वासीले जस्तै गरी हेर्दैथिएँ। त्यसपछि मैले परमेश्‍वरका यी वचनहरू याद गरेँ: “परमेश्‍वरको कार्य र उहाँका घरका हितहरूमा जति नै धेरै हानि भए पनि, तैँले आफ्‍नो विवेकमा कुनै धिक्‍कार महसुस गर्दैनस्, जसको अर्थ तँ शैतानी स्वभावमा जिउने व्यक्ति बन्‍नेछस्। शैतानले तँलाई नियन्त्रण गर्छ र तँलाई त्यस्तो व्यक्ति भएर जिउने तुल्याउँछ, जो न त पूर्ण मानव हो न त पूर्ण भूत हो। तँ परमेश्‍वरको कुरा खान्छस्, परमेश्‍वरको कुरा पिउँछस्, र उहाँबाट आउने सबै कुराको उपभोग गर्छस्, तर जब परमेश्‍वरको घरको कार्यमा कुनै हानि हुन्छ, त्यससँग तेरो कुनै सम्‍बन्ध छैन भन्‍ने तँलाई लाग्छ, अनि जब तैँले यसो भएको देख्छस्, तैँले ‘तेरो कुइनो बाहिरपट्टि बङ्ग्याउँछस्,’[क] अनि परमेश्‍वरको पक्षमा उभिँदैनस्, न त तैँले परमेश्‍वरको कार्य वा परमेश्‍वरको घरका हितहरूलाई नै समर्थन गर्छस्। यसको अर्थ तँमाथि शैतानको शक्ति हुन्छ, होइन र? के त्यस्ता मानिसहरू मानव-प्राणीको रूपमा जिउँछन् त? स्पष्टै छ, तिनीहरू भूतहरू हुन्, मानव होइनन्!” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गर्नेहरू मात्रै परमेश्‍वरको डर मान्‍नेहरू हुन्”)। सर्वशक्‍तिमान परमेश्‍वरको वचनले मेरो हृदयलाई तरबारले झैं छेड्यो। परमेश्‍वरले नै बनाउनु भएको हावामा श्‍वास फेरें र खाना खाएँ, उहाँको प्रेमको साटोमा दिने केही विचार नगरिकन, उहाँबाट पाएको जीवन र सत्यताको आनन्द लिएँ। मैले परमेश्‍वरको घरको काम गम्भीर रूपमा भत्किएको देखेँ र दाजुभाइ-दिदीबहिनीहरू खतरामा परेको देखेँ, तर मैले सिद्धान्तलाई समर्थन गर्ने साहस गरिनँ, आफ्नै लागि डराएँ। त्यसको नतिजा २०जना भन्दा बढी मानिसहरू गिरफतार भए, झ्यालखानामा राखिए र यातना पाए र हाम्रो सुसमाचारको काममा गम्भीरतापूर्वक बाधा आयो। भ्रष्टतामा जिउनुको परिणामहरू भयंकर थिए। मैले त केवल दुष्‍ट काम गरिरहेकी थिएँ। परमेश्‍वरले स्वार्थी मानिसहरूलाई किन मन पराउनुहुन्‍न भन्‍ने कुरा मैले कहिल्यै बुझ्ने गरेकी थिइनँ, तिनीहरूमा मानवता छैन र शैतानका हुन् भनेर उहाँले किन भन्‍नुभयो बुझेकी थिइनँ। अब मैले बुझेँ स्वार्थीहरूले केवल आफ्नै बारेमा विचार गर्छन्, र अरूको वास्ता गर्दैनन्, आफ्नो हितको रक्षा गर्नको लागि मण्डलीको काममा समेत हानि पुर्‍याउँछन्। यो कसरी मानवीय भयो? बरू जनावर अझ राम्रा हुन्छन्। आफ्नो मालिकको घर कसरी सुरक्षित राख्‍ने र निष्‍ठावान हुने भन्‍ने कुरा त कुकुरलाई पनि थाहा हुन्छ, तर परमेश्‍वरले मलाई यति धेरै दिनुभएको भएता पनि, मैले मेरो भलाइ गर्नेको विरूद्धमा कुभलो गरेँ। म बिल्कुल वफादार थिइनँ र म मानव भन्न लायक थिइनँ। तब मैले देखें कि परमेश्‍वरले स्वार्थी मानिसहरूलाई जिउँदो शैतानहरू भन्नु कुनै अतिशयोक्ति थिएन। यदि मैले पश्‍चात्ताप नगरेको भए, परिवर्तन नभएको भए र सत्यताको अभ्यास नगरेको भए, मैले दुष्‍ट काम गर्ने थिएँ, परमेश्‍वरको विरोध गर्ने थिएँ, र उहाँद्बारा दण्ड पाउने थिएँ। यो असफलताले मलाई के देखायो भने, सत्यताको अनुसरण र शैतानी स्वभावहरूको समाधान नगरिकन, हामीले सत्यताको अभ्यास गर्न सक्दैनौं र परमेश्‍वरको आज्ञा पालन गर्न सक्दैनौँ। त्यसपछि हामीले कहिले पनि हाम्रा स्वभाव परिवर्तन गर्ने छैनौं वा जति नै पुरानो विश्‍वासी भए पनि र जति नै बलिदान गरे पनि वा संकष्‍ट भोगे पनि मुक्ति पाउन सक्दैनौँ। त्यसपछि मैले परमेश्‍वरसँग प्रार्थना गरेँ, “हे सर्वशक्‍तिमान परमेश्‍वर! मैले सत्यताको अभ्यास नगर्दा, अनि सिद्धान्तमा नहिंड्दा मण्डलीको काममा र दाजुभाइ-दिदीबहिनीहरूमाथि धेरै हानि भएको छ। परमेश्‍वर, मैले दुष्‍ट काम गरेँ। म पश्‍चात्ताप गर्न तयार छु र तपाईंको छानबिन स्वीकार गर्न तयार छु। यदि अझै पनि म परिवर्तन भइँन, स्वार्थी भएँ र परमेश्‍वरको घरको काममा सहयोग गरिनँ भने, तपाईंले मेरो न्याय गर्नुहोस् र सजाय दिनुहोस्।”

प्रार्थना गरेपछि मैले परमेश्‍वरको वचनबाट यो पढेँ: “जब तैँले आफैलाई स्वार्थी र नीच व्यक्तिको रूपमा प्रकट गर्छस्, र यो कुरा थाहा पाएको हुन्छस्, तब तैँले सत्यताको खोजी गर्नुपर्छ: परमेश्‍वरको इच्छा अनुरूप हुनका निम्ति मैले के गर्नुपर्छ? सबैलाई फाइदा हुने तरिकाले मैले कसरी काम गर्नुपर्छ? अर्थात्, तैँले आफ्नै हितका कुराहरू पन्साएर सुरु गर्नुपर्छ, अनि तेरो हैसियतअनुसार अलिअलि गर्दै बिस्तारै तिनलाई तैँले त्याग्नुपर्छ। तैँले एक-दुई पटक यो अनुभव गरेपछि, तैँले ती कुराहरूलाई पूर्ण रूपमा पर पन्साएको हुन्छस्, र तैँले त्यसो गरेपछि त झन्-झन् बढी स्थिर भएको महसुस गर्नेछस्। तैँले आफ्ना रुचिहरूलाई जति धेरै पन्साउँछस्, एक मानिसको रूपमा तँसित विवेक र तर्कशक्ति हुनुपर्छ भनी तैँले त्यति नै बढी महसुस गर्नेछस्। तैँले कुनै स्वार्थी अभिप्रायहरूविना तँ निष्कपट, सोझो व्यक्ति बनिरहेको हुन्छस् भन्‍ने महसुस गर्नेछस्, र तैँले परमेश्‍वरलाई सन्तुष्ट पार्न सम्पूर्ण कामहरू गरिरहेको हुन्छस्। त्यस्तो व्यवहारले तँलाई ‘मानव’ कहलिने योग्यको बनाउँछ, र पृथ्वीमा यस प्रकारले जिएर, तँ खुला र इमानदार भइरहेको छस्, तँ एक सच्‍चा व्यक्ति होस्, तेरो विवेक शुद्ध छ, र तँ परमेश्‍वरले तँलाई प्रदान गर्नुभएका सबै कुराहरूका निम्ति योग्य छस् भन्‍ने तैँले महसुस गर्नेछस्। तँ जति धेरै यस प्रकारले जिउँछस्, तैँले त्यत्ति नै बढी स्थिर र उज्ज्वल महसुस गर्नेछस्। के यसरी तैँले सही मार्गमा पाइला टेकेको हुँदैनस् र?” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; तेरो आफ्नो कद, इज्जत वा प्रतिष्ठालाई मात्र विचार नगर्। साथै मानिसहरूको चासोमा पनि ध्यान नदे। तैंले पहिले परमेश्‍वरको घरको हितको बारेमा सोच्नुपर्छ, र त्यसलाई तेरो पहिलो प्राथमिकता बनाउनु आवश्यक हुन्छ। तैँले परमेश्‍वरको इच्छालाई ध्यान दिनुपर्छ र तँ आफ्नो कर्तव्य पूरा गर्ने कार्यमा अशुद्ध भएको छस् कि छैनस्, तैंले बफादार हुने सक्दो कोसिस गरेको छस् कि छैनस्, तेरा जिम्मेवारीहरू पूरा गर्न सक्दो प्रयास गरेको छस् कि छैनस् र तँसँग भएका सबै कुराहरू दिएको छस् कि छैनस्, साथै तैंले परमेश्‍वरको घरप्रतिको आफ्नो कर्तव्य र कामका लागि सम्पूर्ण हृदयले ध्यान दिएको छस् कि छैनस् भनी विचार गरेर यो काम सुरु गर्नुपर्छ। तैंले यी कुराहरूलाई ध्यान दिनुपर्छ। तिनको बारेमा बारम्बार विचार गर्, र यसरी तँलाई आफ्नो कर्तव्य राम्रोसँग पूरा गर्न सजिलो हुनेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। त्यसपछि मैले बुझेँ कि ख्रीष्‍टियानको रूपमा इमानदारी, आदरणीय, मानवताअनुसार जिउने एउटा मात्र तरिका भनेको परमेश्‍वरको वचनअनुसार र सत्यतामा जिउनु, उहाँको इच्छाको बारेमा सावधान बन्‍नु, आफ्नो हितका कुराहरू छोडेर सबै कुराहरूमा परमेश्‍वरको कामलाई सुरक्षित पार्नु हो। तब मात्र हामी शान्तिमा हुनेछौं। मैले परमेश्‍वरको वचनअनुसार अभ्यास गर्नुपर्छ र सठीक व्यक्‍ति हुन खोज्नुपर्छ भन्‍ने कुरा मैले जानें।

नोभेम्बर महिनाको एक साँझ, राति १० बजेपछि नयाँ सुपरिवेक्षक, सिस्टर लि हाम्रो टोलीमा आइन्। उनीसँगै काम गर्ने सिस्टर लियू दुई दिन अघि एकजना सिस्टरलाई भेट्न गएकी थिइन्, तर उनी फेरि फर्केर नआएको बताइन्। उनलाई गिरफ्तार गरियो कि भनेर उनी डराएकी थिइन्। यदि त्यस्तो हो भने, अरूलाई त्यहाँबाट तुरून्तै सर्नलाई भन्नुपर्छ। उनले सोचिन् कि सिस्टर लियू पनि कुनै काम विशेषले घर गइन् होला र सबैलाई सार्दा उनीहरूको कर्तव्यमा असर पर्न सक्ला। अब के गर्ने उनलाई थाहा भएन। यो सुनेर मैले विचार गरेँ, “सिस्टर लियूले परमेश्‍वरमा विश्‍वास गरेकी वर्षौँ भैसक्यो र आफ्नो कर्तव्य पूरा गर्न सबल थिइन्। यदि उनी घर गएकी थिइन् भने उनीले हामीलाई बताउँथिन्। पक्‍कै पनि उनी पक्राउ परिन्। मैले अगुवाहरूलाई तुरून्तै भन्‍नुपर्छ।” तर मैले सोचेँ, “सिस्टर लि सुपरिवेक्षक हुन्। यदि उनी नै निश्‍चित छैनन् र मण्डलीको काममा रोकावट आउँछ भनेर डराएकी छिन् भने म कसरी पक्‍का हुन सक्छु? यदि हामीले सबै कठिनाइ झेलेर सबैलाई सार्ने काम गर्‍यौँ तर सिस्टर लियू गिरफ्तार भएको होइन रहेछ भने, अगुवाले हाम्रो निराकरण गर्नेछन् र हामीले मण्डलीको काममा बाधा पुर्‍याइरहेका छौँ भन्‍नेछन्। म बोलूँ कि चुप लागूँ?”

मैले संघर्ष गर्दैगर्दा, परमेश्‍वरका यी वचनहरू पढेँ: “परमेश्‍वरको कामका निम्ति फाइदाजनक सबै कुरा गर्नू र परमेश्‍वरको कामको हितका निम्ति हानिकारक केही नगर्नू। परमेश्‍वरको नाउँ, परमेश्‍वरको गवाही र परमेश्‍वरको कामको प्रतिरक्षा गर्नू” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नुभएका मानिसहरूले राज्यको युगमा पालन गर्नैपर्ने दश प्रशासनिक आदेश)। “यदि यो क्षण जति धेरै महत्त्वपूर्ण हुन्छ, मानिसहरूले त्यति नै धेरै समर्पित हुन र आफ्‍नो स्वार्थी रुचि, अभिमान, र अहङ्कारलाई त्यागेर, आफ्‍नो कर्तव्य राम्ररी पूरा गर्न सक्छन् भने मात्रै, तिनीहरूलाई परमेश्‍वरले याद गर्नुहुनेछ। ती सबै असल कार्य हुन्! मानिसहरूले जे गरे पनि, कुन बढी महत्त्वपूर्ण छ—तिनीहरूको गौरव र स्वाभिमान कि, परमेश्‍वरको महिमा? (परमेश्‍वरको महिमा।) कुन-कुन बढी महत्त्वपूर्ण छन्—तेरा जिम्‍मेवारीहरू कि तेरा आफ्‍नै रुचिहरू? तेरा जिम्‍मेवारीहरू पूरा गर्नु नै सबैभन्दा महत्त्वपूर्ण कुरा हो, र ती पूरा गर्नु नै तेरो कर्तव्य हो” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वर र सत्यतालाई प्राप्त गर्नु नै सबैभन्दा खुसीको कुरा हो”)। उहाँको कामलाई समर्थन र हाम्रो कर्तव्य राम्ररी गरोस् भनेर परमेश्‍वरले हामीलाई स्पष्‍टसँग भन्‍नुहुन्छ। अब मेरो हितका कुराहरू र मण्डलीको हितका कुराहरूको बीचमा मैले द्बन्द्बको सामना गरिरहेकी परमेश्‍वरले हेरिरहनुभएको छ। यदि म पहिलेको जस्तै स्वार्थी बनेँ भने, ममा मानवता रहन्‍न थियो। गएको बेला कष्‍टप्रद पाठ सिकेकी थिएँ, डरलाग्दो मूल्य चुकाएकी थिएँ। मैले फेरि त्यही गल्ती गर्न सक्दिनँ। मैले सिस्टर लिलाई भनेँ, “सिस्टर लियू घर फर्केकी हुन सक्छ, तर हामी पक्‍का हुन सक्दैनौँ। हामीले यो भन्दा नराम्रो अवस्थाको बारेमा योजना बनाएर त्यहाँका दाजुभाइ-दिदीबहिनीहरूलाई सार्नुपर्छ। हामी गलत भए पनि, यो मण्डलीको कामको लागि र सबैको सुरक्षाको लागि हो। हामीले व्यापक कुरालाई हेर्दैछौँ। यदि हामीले खतरा देखेर समयमा नै काम गरेनौँ भने र मानिसहरू पक्राउ परे भने, हामी यहूदा जस्तै हुनेछौँ र पछि पछुताउनु ढिलो हुनेछ। खतरा दिनदिनै बढिरहेको छ। हामीले यसको वास्ता तुरून्तै गरौँ।” मैले उनीलाई पहिले कसरी मण्डलीका सदस्यहरू पक्राउ परेका थिए भनेर बताएँ र उनी पनि मसँग सहमत भइन्। उनले भोलि बिहानैदेखि काम शुरू गरिन् र त्यही रात हामीले पनि हाम्रो ठाउँ खालि गर्‍यौँ।

यो काम गर्दैगर्दा सुपरिवेक्षकले भनिन्, “सिस्टर लियू र अर्की सिस्टरलाई गिरफ्तार गरिएको थियो र प्रहरीले अरू चारजनालाई पनि पक्रेको थियो। हामी एकदम ठीक समयमा सर्‍यौँ। यदि हामीले पर्खेको भए, अझ अरू मानिसहरू पक्राउ पर्ने थिए।” यो सुन्दै गर्दा मलाई रिस उठ्यो। कम्यूनिष्‍ट पार्टी कति दुष्‍ट छ! चीन जस्तो ठूलो देशमा, ख्रीष्‍टियनहरूलाई कुनै लुक्ने ठाउँ छैन! मण्डलीको हितलाई जोगाउनु कति महत्वपूर्ण छ भन्‍ने कुरा पनि मैले महसुस गरें। मलाई अझ राम्रो लाग्यो किनकी मैले यसपटक सत्यताको अभ्यास गर्न सकेकी थिएँ र जिम्मवार बनेर थोरै मात्र खति भएको थियो। परमेश्‍वरको वचनमा जिउनु नै मानवतामा जिउने एकमात्र मार्ग हो भन्‍ने मलाई लाग्यो। मैले व्यक्‍तिगत रुपमा यो पनि थाहा पाएँ कि परमेश्‍वरका वचनहरूको न्याय नभएको खण्डमा म अझै पनि शैतानी दर्शनशास्त्रहरू र स्वभावमा बाँधिएको हुन्थेँ, दुष्ट काम गरिरहेको हुन्थें र परमेश्‍वरको विरोध गरिरहेको हुन्थेँ। म आफ्नो हितलाई छोड्न र सिद्धान्तहरूमा अडिन सक्ने थिइनँ, र ममा कहिल्यै मानवता हुने थिएन। जस्तो कि सर्वशक्तिमान् परमेश्‍वरका वचनहरूले भन्दछन्: “यदि तैँले आफ्ना उत्तरदायित्वहरूलाई पूरा गर्छस्, आफ्ना दायित्वहरू र कर्तव्यहरू निभाउँछस्, आफ्ना स्वार्थी चाहनाहरूलाई पन्छाउँछस्, आफ्ना आशयहरू र अभिप्रायहरूलाई पन्छाउँछस्, परमेश्‍वरको इच्छाको बारेमा सोचविचार गर्छस् भने, र परमेश्‍वर र उहाँको घरको हितलाई सबैभन्दा अगाडि राख्छस् भने, तैँले केही समय यसलाई अनुभव गरिसकेपछि यो जीवन जिउने राम्रो शैली हो भन्ने कुरा तैँले महसुस गर्नेछस्। यो भनेको तुच्छ व्यक्ति वा बेकामे नबनीकन सोझो हिसाबले र इमानदार तरिकाले जिउनु हो, र संकीर्ण सोच राख्नु वा निर्दयी बन्नुको साटो न्यायसंगत रूपले र सम्मान पूर्वक जिउनु हो। व्यक्तिले यही शैलीमा जिउनु र कार्य गर्नुपर्छ भन्ने तैँले महसुस गर्नेछस्” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)।

फूटनोट:

क. “तेरो कुइनो बाहिरपट्टि बङ्ग्याउँछस्” भनेको एक चिनियाँ टुक्‍का हो जसको अर्थ आफ्ना नजिकका व्यक्तिहरू जस्तै आमाबुबा, छोराछोरी, वा सहोदर दाजुभाइ वा दिदीबहिनीलाई हानि पुग्‍ने गरी अरूलाई सहयोग गर्नु भन्‍ने हुन्छ।


४९. जिउने सुन्दर तरिका

क्षुन्‍क्‍वी, जापान

म सानो छँदा मलाई के सिकाइयो भने, अरूसँग ठाडे व्यवहार नगर्नू र अरूलाई दुःखी नबनाउनू, र त्यो नै मेरो जीवनको दर्शन थियो। त्यसैले म सधैँ शैतानी दर्शनहरूद्वारा जिए, जस्तै “असल साथीको गल्तीमा चुप लाग्दा लामो र असल मित्रता कायम हुन्छ” अनि अरूसित “मान्छेलाई कम्‍मरभन्दा मुनि कहिल्यै नकुट्नू” कसैले केही गल्ती गरेको देख्दा म उनीहरूलाई लाजमा पार्न वा उनीहरूका कमीकमजोरीहरूलाई पर्दाफास गर्न चाहन्‍नथिएँ। अरूबारे बुझकी र विचारशील भएकोमा मानिसहरूले मेरो प्रशंसा गर्थे, र यो जिउने एउटा राम्रो तरीका हो, त्यो सम्बन्धको आधारभूत सिद्धान्त हो भन्‍ने ठान्थेँ। परमेश्‍वरको वचनको न्याय र सजाय अनुभव गरेपछि, मैले महसुस गरेँ कि त्यो असल मान्छे बन्‍ने तरिका होइन रहेछ, बरु त्यो त शैतानी दर्शनहरूअनुसार व्यवहार गर्ने कार्य रहेछ। त्यसले कसैलाई मद्दत गर्दैन र अरू मानिसलाई चोट पुर्‍याउन सक्छ। कामकुराहरूप्रतिको मेरो दृष्टिकोण परिवर्तन भयो र परमेश्‍वरका वचनहरूले मलाई आचरणका सिद्धान्तहरू दिए।

अगस्त २०१९ मा म एक मण्डली अगुवा भई छनौट भएपछि, त्यो अवसर पाएकोमा म एकदमै कृतज्ञ भएँ। मैले यस जिम्मेवारी वहन गर्ने संकल्प गरेँ। केहि समयपछि, मैले दाजुभाइ तथा दिदीबहिनीहरूको काममा केही समस्याहरू देखेँ। कोही आफ्नो काममा लापरवाही थिए, जसले केही स्पष्ट समस्याहरू निम्त्याएको थियो। कोहीले चाहिँ अरूसँग राम्रोसँग काम गर्दैन थिए, त्यसैले उनीहरूको काममा तालमेल मिलेको थिएन र काम अप्रभावकारी भयो। जब मैले यो देखेँ, तब सोचेँ, “तिनीहरूले आफ्नो काममा भ्रष्टता देखाउँदैछन्। यदि कुरा औंल्याइएन भने परमेश्‍वरको घरको काममा असर पर्नेछ। मलाई उनीहरूसँग स‌‌‌‌‌‌‌‌‌‌‌‌ङ्गती गर्नु आवश्यक छ ताकि उनीहरूले यो बुझूझून् र परिवर्तन गरून्।” त्यसपछि मैले सोचेँ, “यदि मैले उनीहरूको सुरुदेखिका समस्याहरू पर्दाफास गरेँ भने, उनीहरूले मलाई के सोच्लान्? के उनीहरूले म ज्यादै कडा बनेको, मलाई उनीहरूसित मिल्न नसक्ने ज्यादै कठोर ठान्नेछन्? यदि उनीहरूमा त्यस्तो भान भयो भने, मबाट सबैजना टाडिनेछैनन् र? यसलाई बिर्सिदिन्छु। यसबारे बताउँदिनँ। मैले राम्रो सम्बन्ध स्थापित गर्नैपर्छ।” त्यसैले मैले यी दाजुभाइ तथा दिदीबहिनीहरूका सबै समस्याहरूलार्इ ढाकछोप गरेँ। म उनीहरू सरममा अनि अप्ठ्यारोमा पर्छन्‌ र उनीहरूसितको सम्बन्ध बिग्रिन्छ भनेर डराएको थिएँ।

एकचोटि, एकजना सिस्टरले मलाई बताइन् कि, ब्रदर वाङ्ग आफ्नो काममा हठी छन् र कुनै सुझाव लिँदैन। जसले गर्दा कामको प्रगति ढिलाइ भएको थियो। मैले अरू केहीको राय लिएँ र उनीहरू सबैले ब्रदर वाङ्ग अहङ्कारी, हैकम चलाउने र धाक देखाउने खालका छन् भनेर भने। तिनीसँग काम गर्ने धेरैजसोले आफू विवश भएको महसुस गर्दा रहेछन्। यो प्रतिक्रिया सुन्दा, ब्रदर वाङ्गमा गम्भीर समस्या छन् भन्ने कुरा मैले बुझेँ। र अहिले नै यसको निराकरण नगर्ने हो भने उनको जीवन प्रवेश वा परमेश्‍वरको घरको काममा मदत हुने थिएन। मैले उनलाई यस समस्याको गम्भीरता बुझ्न मद्दत गर्नुपर्थ्यो। तर ब्रदर वाङ्गसँग बोलचाल गर्दा म तर्किन मात्र चाहन्थें। म सोच्थेँ, “यी सबै मुद्दाहरू ब्रदर वाङ्गका सबैभन्दा खराब अंशहरू हुन्। यदि मैले प्रत्येक समस्या बाहिर देखाइदिएँ भने, उनलाई आफू होच्याइएको वा अयोग्य मभएको महसुस हुँदैन र? के त्यो अपमानजनक हुँदैन र? यदि उसलाई मैले व्यक्तिगत रूपमा निसाना बनाउँदैछु भन्ने लागेमा के ऊ मदेखि रिसाउनेछैन र? हामी एक-अर्कालाई भेलामा र हाम्रो काम गर्दा निरन्तर भेट्थ्यौं। यदि कामकुरो अनौठो भइदियो भने हामी कसरी साथसाथ हुनेछौं?” त्यसपछि मैले कसरी उनले सधैँ आफू अहङ्कारी स्वभावको छु भनेर भन्थे त्यसबारे सोचेँ, त्यसैले, कुनै संवेदनशील पक्षलाई नछोइकन यस कुरातर्फ संकेत गर्दा त्यो उनको लागि असाध्यै लाजमर्दो हुने थिएन र हामीबीच त्यस्तो अप्ठ्यारो हुने थिएन। त्यसैले हाम्रो सङ्गतिमा उनी अहंकारी र धाक देखाउने खालका छन् भनेर मैले हल्का कुरा कोट्याएँ मात्र। उनले मेरो कुरा सुनेर आफू वास्तवमा अहङ्कारी र धाक देखाउने खालको छु भनेर स्वीकार गरे र त्यसबारे आफूलाई पहिला नै थाहा छ भनेर बतायो। मलाई थाहा थियो, उनले समस्याको गम्भीरतालाई बुझेका थिएनन् तर मैले केही भनिनँ। उनले आफूबारे कुनै वास्तविक समझ प्राप्त गरेका थिएनन्, त्यसैले उनी आफ्नो काममा हठी भइरहन्थे। अरूसँग कार्य गर्न असक्षम भएकोले र मण्डलीको काममा ढिलाइ गर्ने गरेकोले उनलाई स्थानान्तरण गरियो। उनले अर्को काम सम्हाले, तर उनको भ्रष्ट स्वभावले गर्दा त्यहाँ पनि तिनी त्यति प्रभावकारी भएनन्। एक दिन, उनका सुपरिवेक्षकले रिसाएर मलाई भने, “के तपाईँलाई ब्रदर वाङ्गका समस्याहरूको बारेमा थाहा थियो? तपाईँले किन उहाँसँग सङ्गति गर्नुभएन? उनले हाम्रो कामको प्रगतिमा गम्भीर प्रभाव पारेका छन्।” मलाई लाग्यो, सत्यताको अभ्यास नगरेकोमा परमेश्‍वरले उनीमार्फत मलाई हप्काउनु हुँदैथियो। मलाई वास्तवमै दोषी महसुस भयो। यदि मैले उनका समस्याहरू औंल्याइदिएको भए र उनले त्यसमाथि चिन्तन गरेको भए, उनी आफ्नो काम ठीकसित गर्न सक्षम बन्‍ने थिए। तर उनीसँग आफ्नो शैतानी प्रकृतिको कुनै वास्तविक बुझाइ थिएन। त्यसैले तिनी पहिला असफल मात्र भएनन् तर त्यसपछि परिवर्तन पनि भएका थिएनन्। उनले काममा बाधा पुर्‍याइरहेका थिए। के मैले अरूलाई चोट पुर्‍याइरहेकी र परमेश्‍वरको घरको काममा ढिलाइ गरिरहेकी थिएँ? ममा असल मानवता छ भन्ने मलाई लाग्थ्यो। तर अब मैले देखें, म केवल अरूलाई सरममा पार्ने कुराले र उनीहरूमा नराम्रो प्रभाव पार्ने बारेमा डराएकी थिएँ। तर अरूको जीवन प्रवेश वा परमेश्‍वरको घरको कामको लागि त्यो राम्रो कुरा थिएन। के त्यो असल मानवता थियो?

पछि मैले परमेश्‍वरका यी वचनहरू पढें: “असल मानवता हुनका लागि एउटा मापदण्ड हुनुपर्छ। यसमा संयमको बाटो अपनाउने, सिद्धान्तहरूलाई नपछ्याउने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गरेर कृपा पाउने, आफूले भेट्ने सबै जनासँग नरम र चिप्लो कुरा गर्ने, र सबैलाई राम्रो महसुस गराउने कुरा समावेश हुँदैन। यो त्यो मापदण्ड होइन। त्यसो भए मापदण्ड के हो? यसमा परमेश्‍वर, अन्य व्यक्तिहरू र घटनाहरूलाई साँचो हृदयले व्यवहार गर्ने, जिम्मेवारी उठाउन सक्‍ने, र सबै जनाले प्रत्यक्ष रूपमा देख्न र महसुस गर्न सक्ने प्रकारले कामहरू गर्ने कुराहरू सम्मिलित हुन्छन्। यसबाहेक, परमेश्‍वरले मानिसहरूको हृदय तलास गर्नुहुन्छ र तिनीहरू प्रत्येकलाई जान्नुहुन्छ। कतिपय मानिसहरूले आफूसँग असल मानवता भएकोमा जहिल्यै पनि घमन्ड गर्छन्, तिनीहरूले कहिल्यै नराम्रो काम नगरेका, अरूका सम्पत्तिहरू नचोरेका वा अरू मानिसहरूका थोकहरूको लालच नगरेका दाबी गर्छन्। जब रुचिहरूको विषयमा विवाद हुन्छ तब घाटा रोज्दै तिनीहरू अरूलाई फाइदा उठाउन दिने हदसम्‍म जान्छन्, अनि सबैले तिनीहरूलाई असल मानिसहरू ठानून् भनेर तिनीहरू कसैको बारेमा कहिल्यै नराम्रो कुरा गर्दैनन्। तापनि, परमेश्‍वरको घरमा आफ्ना कर्तव्यहरू पूरा गर्दा तिनीहरू चलाक र चिप्ला कुरा गर्ने गर्छन्, सधैँ तिनीहरूका आफ्नै लागि योजना बनाउँछन्। तिनीहरूले कहिल्यै पनि परमेश्‍वरको घरको हितको बारेमा सोच्दैनन्, तिनीहरू परमेश्‍वरले जरुरी ठान्नुभएको कुरालाई जरुरी ठान्दैनन् वा परमेश्‍वरले सोच्नु भएजस्तो प्रकारले सोच्दैनन्, र तिनीहरू आफ्ना कर्तव्यहरू पूरा गर्न आफ्ना रुचिहरूलाई पन्साउन सक्दैनन्। तिनीहरू कहिल्यै आफ्नो रुचिहरू त्याग्दैनन्। दुष्कर्मीहरूले दुष्कर्म गरिरहेका देखेर पनि तिनीहरूले तिनीहरूको पर्दाफास गर्दैनन्; तिनीहरूसित कुनै पनि प्रकारका सिद्धान्तहरू हुँदैन। यो राम्रो मानवताको उदाहरण होइन” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरूले आचरणका सिद्धान्तहरूलाई देखाउँछन्। असल व्यक्तिले बीचको बाटो अपनाउँदैन न त अरूका समस्याहरूबारे चुपचाप सहन्छ। तिनीहरू पूर्ण सद्भाव खोज्दैनन्। न त अरूसँग सिद्ध सम्बन्ध कायम राख्ने प्रयास गर्छन्। सिद्धान्तमा चल्नु र न्यायको अर्थ बुझ्नुमा नै असल व्यक्ति हुनुको मानक निहित हुन्छ। यसले डरबिना सिद्धान्तहरूको समर्थन गर्दछ अनि परमेश्‍वरको घरको हितमा आँच आउँदा यसको सुरक्षा गर्दछ। दाजुभाई-दिदीबहिनीहरूसँग अन्तरक्रिया गर्दा, यदि मैले उनीहरूसँग आफ्नो असल सम्बन्ध कायम राखेँ भने सबैले मलाई राम्रो सोच्छन्‌ भन्ने सोचेर कसैलाई पनि सरममा नपार्न वा अप्रसनन्न नबाउनमा ध्यान लगाएँ। तर त्यो सत्यका सिद्धान्तहरू अनुरूप थिएन। मैले अरूहरूमा भ्रष्टता भएको र उनीहरूले परमेश्‍वरको घरको काममा अवरोध खडा गरेको देखेँ। तर आफ्नो राम्रो छवि जोगाउन चाहँदा मैले मण्डलीको हितको रक्षा गरिनँ र आँखा चिम्लेँ। मैले समस्याहरूलाई फुत्कन दिएँ। विशेष गरी ब्रदर वाङ्गसँग। मलाई थाहा थियो, उहाँका समस्याहरूले परमेश्‍वरको घरको काममा गम्भीर असर पारेका थिए। तर मैले उहाँलाई व्यक्तिगत रूपमा लक्षित गरिरहेको उहाँले सोस्चनुहुन्छ भनेर डराएँ। उहाँले मेरो कुरा स्वीकार गर्नुहुन्न र मेरो विरुद्धमा जानुहुन्छ भनेर डराएँ। जब मैले उहाँसँग सङ्गति गरेँ, तब मैले त्यो समस्यालाई कम आँक्दै कामकुरोलाई ढाकछोप गरेँ। नतिजास्वरूप, उहाँले आफ्ना समस्याहरुलाई गम्भीरतासाथ लिनुभएन। स्पष्टतः, मैले आफ्नो हानिरहित छविलाई कायम गरेँ, तर वास्तवमा मैले मण्डलीको काम र अरूको जीवन प्रवेशमा क्षति पुर्‍याएको थिएँ। मैले देखेँ, म केवल मानिसहरूलाई खुसी पार्न खोज्ने व्यक्ति थिएँ, हर पक्षबाट एक धोकेबाज।

त्यसपछि मैले मेरा भक्तिहरूमा परमेश्‍वरका यी वचनहरू पढेँ: “केही मण्डली अगुवाहरूले लापरवाही र झारातिरुवा शैलीमा आफ्नो कर्तव्य निभाउने दाजुभाइ वा दिदीबहिनीहरूलाई गाली गर्नुपर्ने भए पनि गाली गर्दैनन्। जब परमेश्‍वरको घरको हितप्रति स्पष्ट रूपमा हानिकारक हुने कुरा तिनीहरूले देख्छन्, अरूलाई अलिकति पनि ठेस नपुगोस् भनेर तिनीहरूले नदेखेझैँ गर्छन् र कुनै जाँच-पड्ताल गर्दैनन्। तिनीहरूको साँचो उद्देश्य र लक्ष्य अरूको कमजोरीमा ध्यान पुर्‍याउनु होइन—तिनीहरूको अभिप्राय के हो भन्‍ने कुरा तिनीहरूलाई राम्ररी थाहा हुन्छ: ‘यदि मैले यसलाई जारी राखेँ र कसैलाई ठेस पर्‍याइनँ भने, तिनीहरूले म असल अगुवा हुँ भन्‍ने सोच्‍नेछन्। तिनीहरूले मेरो बारेमा असल र उच्‍च राय बनाउनेछन्। तिनीहरूले मलाई समर्थन गर्नेछन् र मलाई मन पराउनेछन्।’ परमेश्‍वरको घरको हितलाई जतिसुकै क्षति पुर्‍याए तापनि र परमेश्‍वरका चुनिएका मानिसहरूको जीवन प्रवेशमा जतिसुकै ठूलो वाधा पुर्‍याइए तापनि वा तिनीहरूको मण्डली जीवनलाई जतिसुकै ठूलो मात्रामा विचलित पारिए तापनि, त्यस्ता मानिसहरू अरूलाई ठेस नपुर्‍याउने आफ्ना शैतानी दर्शनमा लागिरहन्छन्। तिनीहरूको हृदयमा आत्म-निन्दाको भावना हुँदैन; बढीमा तिनीहरूले छोटकरीमा केही विषयहरूको बारेमा अनौपचारिक रूपमा उल्लेख गर्लान्, तर यसलाई त्यतिमै टुङ्‍ग्याउँछन्। तिनीहरूले सत्यको बारेमा सङ्‍गति गर्दैनन्, न त तिनीहरूले अरूका समस्याहरूको सारलाई औँल्याउँछन्, तिनीहरूले मानिसहरूको अवस्थाहरूको सुक्ष्म विश्लेषण गर्ने कुरा त परै जाओस्। तिनीहरूले मानिसहरूलाई सत्य वास्तविकतामा प्रवेश गराउनको निम्ति नेतृत्व गर्दैनन्, र तिनीहरूले परमेश्‍वरको इच्छा के हो वा मानिसहरूले गर्ने गल्तीहरू वा मानिसहरूले प्रकट गर्ने भ्रष्ट स्वभावहरू के हुन् भन्नेबारेमा कहिले पनि सञ्‍चार गर्दैनन्। तिनीहरूले यी व्यवहारिक समस्याहरूको समाधान गर्दैनन्; बरु, तिनीहरू अरूको कमजोरी र नकारात्मकता र तिनीहरूको लापरवाहीपन र उदासीनताप्रति समेत सधैँ आसक्त हुन्छन्। तिनीहरूले यी मानिसहरूका काम र व्यवहारहरूलाई तिनीहरू के हुन् भनी नखुट्ट्याईकन त्यतिकै छोड्छन् र तिनीहरूले ठ्याक्कै त्यही गर्ने हुनाले धेरैजसो मानिसहरूले सोच्छन्, ‘हाम्रो अगुवा हाम्रो निम्ति आमा जस्तै छन्। उनलाई हाम्रो कमजोरीको बारेमा परमेश्‍वरलाई भन्दा पनि राम्रो बुझाइ छ। हाम्रो कद परमेश्‍वरको मापदण्डअनुसार जिउनको निम्ति धेरै सानो हुन सक्छ, तर यो हाम्रो अगुवाको अपेक्षाअनुसार जिउनको निम्ति पर्याप्त छ। उनी हाम्रो निम्ति असल अगुवा हुन्। यदि माथिले हाम्रो अगुवालाई प्रतिस्थापन गर्छ भने हामीले हाम्रो आवाज उठाउनुपर्छ, र हाम्रा फरक राय र इच्छाहरूलाई पेश गर्नुपर्छ। हामीले माथिसँग वार्ता गर्ने प्रयास गर्नुपर्छ।’ यदि मानिसहरूले यस्ता विचार राखे भने—यदि तिनीहरूले आफ्ना अगुवासँग यस किसिमको सम्बन्ध विकास गरे, तिनीहरूमा ती अगुवाको यस्तो छाप पर्‍यो र तिनीहरूले आफ्ना हृदयमा ती अगुवाप्रति निर्भरता, प्रशंसा, आदर र श्रद्धाको भावना विकास गरे भने—ती अगुवाहरूले कस्तो महसुस गर्नुपर्छ? यदि यस विषयमा तिनीहरूले आत्म-निन्दा, केही असहजता र परमेश्‍वरप्रति ऋणीपन महसुस गर्छन् भने, तिनीहरूले आफ्नो ओहोदा वा अरूका हृदयमा आफ्नो छविप्रति आसक्त हुनुहुँदैन। तिनीहरूले परमेश्‍वरलाई गवाही दिनुपर्छ र उहाँको बढाइ गर्नुपर्छ, ताकि मानिसहरूका हृदयमा उहाँको निम्ति ठाउँ होस् र ताकि मानिसहरूले परमेश्‍वरलाई महान् मानेर आदर गरून्। तब मात्र तिनीहरूको हृदयमा साँचो रूपमा शान्ति हुनेछ र यसो गर्ने व्यक्ति सत्यताको पछि लाग्‍ने व्यक्ति हो। यद्यपि, यदि तिनीहरूको कार्यपछाडिको लक्ष्य यो होइन भने र यसको साटो, तिनीहरूले मानिसहरूलाई साँचो बाटोदेखि पथभ्रष्ट गराई सत्यता त्याग्‍न लोभ्याउनको निम्ति, मानिसहरूले आफ्ना कर्तव्यहरूप्रति प्रदर्शन गरेका लापरवाही, झारातिरुवा र गैरजिम्मेवार शैलीमा लिप्त हुने हदसम्म पुगी, मानिसहरूको हृदयमा निश्‍चित ठाउँ ओगट्ने र तिनीहरूको शुभेच्छा जित्‍ने लक्ष्यका साथ आफ्ना विधि र तौरतरिकाहरूको प्रयोग गर्छन् भने, के यो मानिसहरूलाई जित्‍ने प्रयास होइन र? अनि के यो दुष्ट, घृणित कुरो होइन र? यो घृणित कुरा हो!” (ख्रीष्ट विरोधीहरूको पर्दाफासको “तिनीहरू मानिसहरूलाई जित्ने कोसिस गर्छन्”)। यसले मेरा कार्यहरूको सार र यी कार्य पछाडिको मनसायलाई प्रकट गऱ्यो। अगुवा भएदेखि म मानिसहरूसँग राम्रो सर्तहरूमा रहन होसियार बनेँ। म मानिसहरूको मर्यादालाई जोगाउन उनीहरूका समस्याहरूलाई उठाउदिनँ थिएँ। ब्रदर वाङले मण्डलीको काममा अवरोध र बाधा पुऱ्याउनुभएको देख्दा मलाई कुनै हतास लागेको थिएन। यसको सट्टा, मैले सबैको बीचमा आफ्नो स्थान कायम राख्न चाहँदै सबैसितको व्यवहारमा आफ्नो बोलीलाई ध्यान दिएँ। म बाहिरबाट सज्जन र हानिरहित देखिन्थेँ, तर त्यो दाजुभाई-दिदीबहिनीहरूलाई देखाउने मेरो देखावटी रूप थियो। मैले मानिसहरूको मन जित्न उनीहरूलाई राम्रो लाग्ने व्यवहार र बोली प्रयोग गरेँ ताकि उनीहरूले मलाई मन पराऊन्‌ र मान गरून्। त्यस तरिकाले मैले आफ्नो स्थिति बलियो बनाउने थिएँ। म मेरो आफ्नै मार्ग सहज बनाउन चाहान्थेँ र मैले यो परमेश्‍वरको घरको हितलाई हानी पुऱ्याएर गरेँ। म सत्यका सिद्धान्तहरूको विरूद्धमा गएँ। म ख्रीष्ट विरोधी पथमा हिडिरहेको थिएँ। त्यसपछि, परमेश्‍वरका वचनहरू मकहाँ आए: “तँ तेरा नातेदारहरू, मित्रहरू, पत्नी (या पति), छोरा-छोरीहरू, र अभिभावकहरू, प्रति असाधारण रूपमा मिलनसार र समर्पित छस् होला र कहिल्यै पनि अरूको फाइदा उठाएको छैनस् होला, तर यदि तँ ख्रीष्ट अनुरूप हुन सक्दैनस्, यदि तँ उहाँसँगको एकतामा अन्तरक्रिया गर्न सक्दैनस् भने तैँले आफ्‍ना छिमेकीहरूका निम्ति आफ्‍नो सबै आराम अर्पण गर्छस् या आफ्नो बुवा, आमा, र तेरो घरका सदस्यहरूलाई सावधानीपूर्वक हेरचाह नै गरेको छस् भने पनि, म त भन्छु तँ अझै पनि दुष्ट छस्, साथै एउटा धूर्त छलले भरिपूर्ण छस्” (वचन, खण्ड १। परमेश्‍वरको देखापराइ र काम। ख्रीष्ट अनुरूप नभएकाहरू निश्‍चय नै परमेश्‍वरका विरोधीहरू हुन्)। परमेश्‍वरको मण्डलीले मलाई अरूलाई सत्य अभ्यास गराउन, आफ्नो कर्तव्य पालन गराउन, परमेश्‍वरको कामको समर्थन गराउन सत्यमा सङ्गति गराउन र अरूका समस्याहरूको समाधान गराउनका लागि डोऱ्याउन र मार्गदर्शन गर्न लगायो ताकि उनीहरूले आफ्नो भ्रष्ट स्वभाव बुझ्न सकून्‌ र सिद्धान्तमा रहेर आफ्नो कर्तव्य पूरा गर्न ससकून्। त्यो मेरो जिम्मेवारी थियो। तर मैले यसलाई परमेश्‍वरले चाहेको अनुसार गरिनँ। मैले अरूसितको आफ्नो सम्बन्ध र प्रतिष्ठलाई ध्यान दिएँ, यसले परमेश्‍वरको मण्डलीको काममा हानी र अरूको जीवन प्रवेशमा बाधा पुर्‍यायो। म शैतानको पक्षमा काम गर्दै थिएँ। म परमेश्‍वरले उहाँका वचनहरूमा पर्दाफास गर्नुभएको जस्तै थिएँ। म खराब मात्रै थिइनँ तर म एक अस्थिर, स्वार्थी, घृणित व्यक्ति थिएँ। यदि मैले पश्चात्ताप र परिवर्तन नगरेको भए, म दाजुभाई-दिदीबहिनीहरूको जीवन प्रवेशमा ठोकरको कारण हुने थिएँ। अन्ततः मैले अरूसितको अन्तरक्रियाबाट आफ्नो जीवनका नियमहरूलाई बुझेँ। मैले वास्तवमा देखेँ, “असल साथीको गल्तीमा चुप लाग्दा लामो र असल मित्रता कायम हुन्छ” र “मान्छेलाई कम्‍मरभन्दा मुनि कहिल्यै नकुट्नू” आचरणका लागि सिद्धान्तहरू होइनन्। म पश्चात्ताप गर्न र आफ्नो गलत चाहनालाई सुधार्न प्रार्थनामा परमेश्‍वरसामु आएँ।

पछि मैले परमेश्‍वरको वचनमा यो कुरा पढेँ: “यदि तँ परमेश्‍वरसँग सामान्य सम्बन्ध राख्न चाहन्छस् भने तेरो हृदय परमेश्‍वरमा फर्किनै पर्छ। यसको जगमा अन्य मानिसहरूसँग पनि तेरो सम्बन्ध स्वाभाविक हुनेछ। यदि परमेश्‍वरसँग तेरो सम्‍बन्ध सामान्य छैन भने, अन्य मानिसहरूसँग तेरा सम्बन्धहरू कायम राख्न तैँले जे गरे पनि, तैँले जति कठिन परिश्रम गरे पनि वा तैँले जति शक्ति प्रयोग गरे पनि, यी सबै मानिसको जीवन जिउने सम्बन्धी दर्शनशास्त्रसँग सम्बन्धित हुनेछन्। तैँले मानवीय दृष्टिकोण र मानवीय दर्शनद्वारा मानिसहरूका बीचमा तेरो प्रतिष्ठा कायम गरिरहेको छस् ता कि मानिसहरू तेरो प्रशंसा गरून्, तर मानिसहरूसँग सामान्य सम्बन्ध स्थापित गर्न तैँले परमेश्‍वरका वचनलाई पालन गरिरहेका छैनस्। यदि तैँले मानिसहरूसँगको तेरा सम्बन्धहरूमा ध्यान केन्द्रित गर्दैनस् तर परमेश्‍वरसँग स्वाभाविक सम्बन्ध कायम राख्छस् भने, यदि तँ आफ्नो हृदय परमेश्‍वरलाई अर्पित गर्न र उहाँको आज्ञा पालन गर्न सिक्न तत्पर छस् भने, प्राकृतिक रूपमै सबै मानिसहरूसँगका तेरा सम्बन्धहरू सामान्य हुनेछन्। यसप्रकार, ती सम्बन्धहरू शरीरमा होइन, तर परमेश्‍वरका प्रेमका आधारमा स्थापित हुन्छन्। त्यहाँ झण्डै शून्य शारीरिक अन्तरक्रिया हुन्छ, तर आत्मामा भाइचारा, पारस्परिक प्रेम, पारस्परिक सान्त्वना, र एक-अर्काको लागि प्रबन्ध हुन्छ। यी सबै परमेश्‍वरलाई सन्तुष्ट पार्ने हृदयको जगमा गरिन्छ। जीवन जिउने सम्बन्धी मानवीय सिद्धान्तमा आधारित भएर यी सम्बन्धहरू कायम राखिँदैन, तर परमेश्‍वरको लागि अभिभारा बोकेर प्राकृतिक तरिकाले नै स्थापित हुन्छ। यसको लागि मानव निर्मित प्रयत्न आवश्यक पर्दैन। तैँले परमेश्‍वरको वचन सिद्धान्त अनुसार अभ्यास मात्र गर्नु आवश्यक हुन्छ” (वचन, खण्ड १। परमेश्‍वरको देखापराइ र काम। परमेश्‍वरसँग सामान्य सम्बन्ध स्थापित गर्नु अति नै महत्त्वपूर्ण छ)। परमेश्‍वरका वचनहरूले मलाई के देखाए भने, उचित सम्बन्धहरूले मानव दर्शनहरूलाई प्रयोग गर्न सक्दैनन्। हामीले परमेश्‍वरका वचनहरूअनुसार अरूको आत्मालाई पालनपोषण गर्दा मात्र सबैलाई फाइदा हुन्छ। अरूले आफ्नो काम भ्रष्ट स्वभावका साथ गरेको देख्दा मैले आफ्नो छविमा ध्यान केन्द्रित गर्नु हुँदैन थियो। मैले उनीहरूलाई उनीहरूको स्वभाव बुझ्न मदत दिनको लागि त्यस समस्यामा परमेश्‍वरको वचन प्रयोग गर्नुपर्थ्यो, अनि उनीहरूलाई आफ्नो कर्तव्य राम्ररी पूरा गर्न सक्षम बनाउन सङ्गति गर्नुपर्थ्यो। परमेश्‍वरले अनुमोदन गर्नुहुने थियो। परमेश्‍वरका वचनहरूलाई विचार गर्दा ब्रदर वाङ्ग प्रायः आफूलाई बुझ्न सक्षम हुनुहुन्थ्यो, त्यसको अर्थ, उहाँ आफ्ना समस्याहरू समाधान गर्न चाहनुहुन्थ्यो। उहाँले यस समस्याको जड बुझ्नुभएन र साँच्चै आफूलाई घृणा गर्नुभएन। त्यसैले उहाँ अझै भ्रष्ट स्वभावभित्र बाँचिरहनुभयो। यदि मैले समस्याको विश्लेषण गर्न परमेश्‍वरका वचनहरू प्रयोग गरेकी भए, उहाँले अभ्यासको मार्ग भेट्टाउन सक्नुहुन्थ्यो र वास्तवमै यसले उहाँलाई मद्दत गर्ने थियो। यो महसुस गर्दा, म आफ्न चाहनालाई परिवर्तन गर्न र परमेश्‍वरको आवश्यकताअनुसार कामहरू गर्न चाहन्थेँ। त्यसपछि मैले भाई वाङ्गको समस्याहरूलाई उहाँको काममा सङ्क्षेपमा प्रस्तुत गरेँ र त्यसलाई एक एक गरी सूचीबद्ध गरिदिएँ। मैले समस्याको जडलाई विश्लेषण गर्दै उहाँसँग सङ्गति गरेँ। त्यसपछि, उहाँले मैले सोचे जस्तो मलाई घृणा गर्ने वा मलाई छोड्ने गरेनन्। तर मेरो सङ्गति स्वीकार गर्नुभयो। उहाँले मलाई यस्तो सन्देश पठाउनुभयो, “यो कुरालाई उठान गर्नुभएकोमा धन्यवाद, यसो नभएको भए मैले यो समस्या कत्तिको गम्भीर छ भनेर देख्ने थिइनँ।” म वास्तवमै भावुक बनेँ। मैले मेरो मनसाय सच्याएँ र आफ्नो छवमा केन्द्रित भइनँ, अनि परमेश्‍वरको वचन र सिद्धान्तहरू अभ्यास गरेँ। त्यसपछि मैलेअरूलाई व्यावहारिक सहयोग दिन सकेँ। मैले शान्ति पनि महसुस गरें।

पछि, मैले एकजना बहिनीलाई आफ्नो काममा ढिलाइ गरिरहेकी याद गरेँ, जसले धेरै समस्याहरू निम्त्यायो। उनले यी समस्याहरू देखेपछि उनी नकारात्मक भइन्। मैले के बुझेँ भने, यी समस्याहरू मुख्यतः उनको आफ्नो कामप्रतिको दृष्टिकोणबाट निस्किएका थिए, त्यसैले म यसबारे बताउन चाहन्थेँ। तर मैले सोचचेँ, “उनी पहिले नै निराश छिन्। यदि मैले उनका समस्याहरूबारे कुरा गरेँ भने, के मैले उनको घाउमा नुन-चुक छर्किरहेको हुँदिनँ र? यदि उनी अझै नकारात्मक भइन्‌ भने, मानिसहरूले ममा मानवता छैन भन्लान् र त्यसपछि मलाई बहिष्कार गर्लान्।” मैले सोचें कि यदि मैले उनको कामका समस्याहरू समाधान गर्ने उपाय फेला पार्न सकेँ भने, मैले उनका समस्याहरू उल्लेख गर्नुपर्दैन थियो। तब मैले महसुस गरेँ कि म फेरि शैतानी दर्शनहरूअनुसार कार्य गरिरहेछु, र यदि मैले यो उनलाई उनका समस्याहरू देखाइनँ भने उनेल आफ्नो भ्रष्ट स्वभाव देख्ने थिइनन् र त्यसले उनलाई मद्दत गर्ने थिएन। मैले परमेश्‍वरलाई प्रार्थना गरेँ र सत्यका सिद्धान्तहरू खोजेँ। त्यसपछि, मैले यो परमेश्‍वरका यी वचनहरू पढेँ: “आफ्‍ना कार्यहरूमा परमेश्‍वर कहिल्यै पनि ढलपल हुने वा हिचकिचाउने गर्नुहुन्‍न; उहाँका कार्यहरू पछाडिका सिद्धान्तहरू र उद्देश्यहरू सबै स्पष्ट र पारदर्शी, विशुद्ध र त्रुटिविहीन हुन्छन्, तिनमा कुनै पनि चालबाजी वा युक्तिहरू मिश्रित भएका हुँदैनन्। अर्को शब्‍दमा भन्दा, परमेश्‍वरको सारमा कुनै पनि अन्धकार वा दुष्टता हुँदैन” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। “परमेश्‍वर नरम बन्नुहुन्न; उहाँ मानवीय विचारहरूद्वारा दूषित हुनुहुन्न। उहाँका लागि, एक एक नै हो र दुई दुई नै हो; सही सही नै हो र गलत गलत नै हो। त्यसमा कुनै अस्पष्टता छैन” (आखिरी दिनहरूका ख्रीष्टका वार्तालापहरूका अभिलेखहरूको “कुनै व्यक्ति साँचो रूपमा आज्ञाकारी छ भने मात्रै ऊसँग साँचो विश्‍वास हुन सक्छ”)। यसले मलाई देखायो भने, परमेश्‍वर आफ्नो वचन र काममा एकदम सिद्धान्तवादी। मानिसहरूले सकारात्मक कामहरू गर्दा परमेश्‍वरले स्वीकार गर्नुहुन्छ, तर उनीहरूले सत्यको उल्लङ्घन गर्दा र परमेश्‍वरको मण्डलीलाई चोट पुर्‍याउँदा, उहाँ यसलाई घृणा गर्नुहुन्छ। परमेश्‍वर उहाँ आफ्नो कार्यहरूमा स्पष्ट हुनुहुन्छ—त्यहाँ कुनै अस्पष्टता छैन। यसले मलाई प्रभु येशू क्रूसमा टाँगिनुभन्दा पहिले पत्रुसले कसरी “प्रभु, यस्तो कुरा तपाईंबाट टाढै होस्: यस्तो कुरा तपाईंलाई हुनेछैन” (मत्ती १६:२२) भनेका थिए भन्ने बारे सोच्न लगायो। अनि प्रभुले भन्नुभयो, “शैतान, मबाट पछि हट्” (मत्ती १६:२३)। यसो भनेर, पत्रुसले परमेश्‍वरको काममा बाधा पुऱ्याइरहेका थिए, यही कारणले परमेश्‍वरले यसलाई शैतानबाटको हो भनेर चिनाउनुभयो। पत्रुसको आत्म-सम्मानमा चोट पुग्ला भन्ने डरले प्रभु येशू पछि हट्नुभएन उहाँले पत्रुसको कार्यको आधारमा स्पष्ट संकल्प गर्नुभयो ताकि उनले परमेश्‍वरको मनोवृत्ति स्पष्ट छ भनेर बुझ्न सकून् र आफ्नो कार्यहरूको प्रकृति जान्न सकून्‌। परमेश्‍वरको मनोवृत्तिले मलाई अभ्यासका सिद्धान्तहरू देखायो। सहनशीलता र धैर्यता केही समस्याहरूका लागिस्वीकार्य छन्, तर यदि केही कुराले परमेश्‍वरको मण्डलीको काममा असर गर्छ वा बाधा पुर्‍याउँछ भने, त्यसमा सत्यमाथि सङ्गति गर्नु आवश्यक हुन्छ। म मानिसहरूला ई खुसी पार्न खोज्ने व्यक्ति हुन सकिनँ। मलाई थाहा थियो, ती बहिनीले नकारात्मक महसुस गरिरहेकी थिइन्, तर सही मनसायले उनलाई नहोच्याई वा कठोरतासाथ गाली नगरी, तर उनका समस्याहरू विश्लेषण गर्न मद्दत दिनको लागिसत्यमा सङ्गि गर्दा, उनले आफ्नो भ्रष्ट स्वभाव बुझ्न सक्थिन्। हामीले अभ्यासको बाटो खोज्न सक्थ्यौँ र मेरो कर्तव्य परमेश्‍वरको इच्छा अनुसार हुन्थ्यो। मैले पछि उनका समस्याहरूमा सङ्गतिगर्न र उनको गलत दृष्टिकोणहबारे छलफल गर्न खोजेँ। मैले आफ्नै अनुभव पनि सुनाएँ। त्यस्तो प्रकारको सङ्गती अत्यन्त कठोर होला र उनी यसलाई सम्हाल्न सक्दिनन्‌ भन्ने मलाई डर थियो। तर जब मैले सङ्गति गरेँ, तब उनी मैले सोचेको जस्तो निराश वा मप्रति पक्षपाती भइनन्, बरु उनले पहिला आफ्ना समस्याहरू बुझेकी थिइनन्‌ र उनी त्यस तरीकाको व्यवहार स्वीकार्न सक्थिन् भनेर इमानदारीपूर्वक बताइन्। त्यसपछि उनको आफ्नो कर्तव्यप्रतिको मनोवृत्तिमा सुधार भयो अनि उनले सत्यका सिद्धान्तहरू खोज्न थालिन्। यो देखेर म अत्यन्त खुशी भएँ। सत्यको अभ्यास गर्दा र परमेश्‍वरको आवश्यकता अनुसार आफ्नो कर्तव्य पालन गर्दा मलाई एकदम राम्रो लाग्यो।

अरूसँग अन्तरक्रिया गर्दा, मलाई सधैँ मानिसहरूलाई सरममा पार्छु कि भन्ने डर हुन्थ्यो, त्यसैले मेरा सम्बन्धहरू शैतानी दर्शनहरूमा आधारित थिए। यो थकाइलाग्दो जिउने तरिका थियो। यी अनुभवहरू र परमेश्‍वरको वचनको मार्गदर्शन मार्फत, मैले असल व्यक्ति हुनु भनेको के हो भनेर जानेँ। मैले के पनि अनुभव गरेँ भने, सत्यको सिद्धान्तलाई समर्थन गर्नु र अरूसँगको व्यवहारमा परमेश्‍वरको वचन अभ्यास अतिनै महत्वपूर्ण छ। त्यो नै असल आचरणको सिद्धान्त हो। परमेश्‍वरलाई धन्यवाद!


५०. एउटा “असल छवि” को पछाडि के रहन्छ

वेइ चेन, दक्षिण कोरिया

सन् २०१९ डिसेम्बरमा, म मण्डलीमा सुसमाचार डिकनको रूपमा कार्य गरिरहेको थिएँ। केही समयपछि मैले के पाएँ भने जब अगुवाहरूले कसरी दाजुभाई र दिदीबहिनीहरूले आफ्नो कर्तव्य पालना गर्ने क्रममा समस्याहरू देखे, उनीहरूले ती कुरा सिधै औंल्याए, कहिलेकाहीं त निकै कठोर स्वरमा। उनीहरूले यी कुराहरू औंल्याउनु सही हो भन्ने मलाई लाग्यो, तर तिनीहरूको भन्ने तरिका लज्जित गराउने खालको थियो र मानिसहरूलाई सजिलै चोट पुर्याउन सक्थ्यो। म उनीहरू जस्तो हुन चाहन्न थिएँ। यस्तो कुरा त बुद्धिमतापूर्वक भनिनुपर्थ्यो, मानिसहरूमा असल छाप छोड्ने गरी। त्यो तरिकाले मैले सबैको समर्थन जित्ने थिएँ र मरो काम गर्न पनि सजिलो हुने थियो। अनि अर्को चुनावमा, मसँग अगुवाको रूपमा चुनिने एउटा मौका हुन सक्थ्यो। यो कुरालाई ध्यानमा राख्दै, दाजुभाई तथा दिदीबहिनीहरूसँग मैले कसरी बोल्नुपर्छ भन्नेमा म सचेत थिएँ। मैले वास्तवमा शिष्ट हुने कोशिश गरें र सबै कुरा सुपाच्य होस् भनेर कसैको पनि भावनामा चोट पुर्याउन चाहिनँ।

एउटा बिन्दुमा मैले के देखें भने सिस्टर चेंगले सजिलो काम झटपट लिन्थिन् र कठिन कामबाट पछि हट्ने गर्थिन्, र धेरै नै धारणाहरू भएको कुनै व्यक्तिसँग सुसमाचार बाँडनु पर्यो भने उनी पछि हट्ने गर्थिन्, वा उनीसँग कमजोर मनोवृति थियो। र पछि उनीले तिनीहरूको धारणाहरू हल गर्नको लागि आफूलाई सान्दर्भिक सत्यहरूले कहिल्यै सुसज्जित पार्दिन थिइन्। मैले के देखें भने उनीसँग आफ्नो कर्तव्यप्रति सही दृष्टिकोण थिएन र उनी यही बाटोमा हिँडिन् भने आफ्नो कर्तव्य राम्रोसँग गर्न कदापि सक्दिन थिइन्। म उनलाई यो कुरा उल्लेख गर्न र सङ्गति बाँड्न गइरहेको थिएँ, तर मैले उनलाई सन्देश पठाउनै लाग्दा, मेरो मनमा के आयो भने उनी कठिनाइ आइपर्दा पछि हटे पनि, आफ्नो कर्तव्यमा समान्यतया केहीकुरा हासिल गरिरहेकी थिइन्। यदि मैले उनको समस्या उल्लेख गरें भने, उनले म धेरै माग्दै थिएँ भन्न सक्थिन् र यसले उनलाई म विरुद्ध बनाउन सक्थ्यो। अनि भविष्यमा मैले बनाएको कुनै पनि कार्य व्यवस्था उनले पालना गरिनन् भने फेरि मैले के गर्ने? यदि मैले मेरो कर्तव्य राम्रोसँग निर्वाह गरिनँ भने, म यो कामको लागि सक्षम छैन भनेर अगुवाहरूले भन्ने थिएनन् त? त्यसैले उनलाई चोट नपुर्याउन मैले उनको समस्याको बारेमा एउटा शब्द पनि भनिनँ, बरु उनलाई एउटा उत्साहजनक सन्देश पठाएँ: “हामीले सुसमाचार बाँडेका केही मानिसहरूमा धेरै धारणाहरू छन्, तर उनीहरू सच्चा विश्‍वासीहरू हुन्। हामीले प्रेम र धैर्य राख्नुपर्छ, र परमेश्‍वरलाई अझ धेरै प्रार्थना गर्नुपर्छ र उहाँमा भरोसा राख्नुपर्छ। हामी जति धेरै कठिनाइ सामना गर्छौं, त्यति धेरै हाम्रो विश्‍वास सिद्ध हुन सक्छ। हामी बिल्कुल पछि हट्न सक्दैनौं।” त्यो समयमा उनी सहमत भइन्, तर आफ्नो समस्यालाई राम्रोसँग नबुझी, उनी कुनै पनि कठिनाइबाट भाग्दै गइन्। उनी बिल्कुलै बदलिइनन्। तर मलाई त्यो समयमा उक्त समस्याको जानकारी थिएन र मलाई लाग्यो मैले धेरै राम्रो गरिरहेको छु। हरेकपटक जब म यस्तै कुनै कुराको सामना गर्थें, तब मैले यसलाई त्यसरी नै सम्हाल्थें। मैले कहिल्यै मानिसहरूलाई निराकरण गरिनँ वा उनीहरूको भ्रष्टता वा कमजोरीहरू उजागर गरिनँ, त्यसैले दाजुभाई र दिदीबहिनीहरू मसँग काम गर्दा खुशी थिए र उनीहरूले आफ्नो स्थितिको बारेमा कुरा गर्न मलाई खोज्ने गर्थे। यसले मलाई आफ्नो तरिकामा अझ धेरै आत्मविश्‍वास दिलायो, र मैले सोचें कि दाजुभाई र दिदीबहिनीहरूले मेरो आदर गर्थे, र सबैजना मेरो धेरै समर्थन गर्थे।

पछि, मैले के देखें भने सिस्टर जिया धेरै घमण्डी र आत्म-धर्मी थिइन्। उनी जिद्दी थिइन् र अरुसँग राम्रोसँग मिलेर काम गर्दिन थिइन्, र यसको प्रभाव हाम्रो सुससाचारको कार्यमा पनि पर्यो। मैले सोच्न थालें सिस्टर जिया यति धेरै घमण्डी कसरी भएकी होलिन् र उनी अरुको सुझावहरू पनि स्वीकार गर्दिनन्, जसले उनको कर्तव्यमा असर गर्यो। मलाई लाग्यो मैले उनीसँग यो कुरा गर्नैपर्छ, ताकि उनले यस्ता कुराहरू परिवर्तन गर्न सकून्। तर मैले फेरि सोचें, यदि मैले यो कुरा औंल्याएँ र उनले यसलाई स्वीकार गरिनन् भने, बरू उल्टै रिसाइन् भने, त्यसबेला मैले के गर्ने होला? एक समय एउटा भेलामा, उनले मेरो धेरै सकारात्मक मूल्यांकन गरेको सुनेथें, त्यसैले मलाई चिन्ता थियो यदि मैले उनको मन दुखाएँ भने, यसले त उनले मप्रति बनाएको असल छविलाई बर्बाद गर्न सक्थ्यो। यदि मेरो बारेको उनको धारणा बदलियो भने त्यसले मेरो अगुवा बन्ने सभावना प्रभावित हुन सक्थ्यो। यो सबै सोचेपछि, मैले सिस्टर जियाको भ्रष्टता र कमजोरीहरू उल्लेख नगर्ने निधो गरें। बरु मैले भनें, “तिमीले आफ्नो कर्तव्यमा राम्रो नतिजाहरू हासिल गरिरहेको छैन् वा कठिनाइ झेलिरहेकी छौ भन्ने म बुझ्दछु, तर तिमीले आफूलाई नियाल्नुपर्छ र किन भन्ने बारेमा सोच्नुपर्छ। हामीले दाजुभाई तथा दिदीबहिनीहरूसँग पनि राम्रोसँग कार्य गर्नुपर्छ।” मैले मुख्य सवाललाई किनारा लगाएँ, केवल उनलाई केही सल्लाह र प्रोत्साहनका वचन बोलें। केही दिनपछि एकजना अगुवाले हाम्रो कामबारे मसँग सोधपुछ गरे, र मैले सिस्टर जिया घमण्डी र आत्म-धर्मी रहेको, र अरुसँग राम्ररी मिलेर काम नगरेको बताएँ। अनि अर्को पटक सिस्टर जियाले मलाई भेटिन् र भनिन्, “केही दिन पहिले जब ती अगुवाले तिमीसँग हाम्रो कामको बारेमा सोधे, म त्यतै हिड्दै थिएँ र तिमीले म घमण्डी अनि आत्म-धर्मी छु, र अरुसँग राम्ररी मिलेर काम गर्दिन भनेको सुनें। मेरो एउटा गम्भीर समस्या छ भन्ने तिमीलाई राम्रोसँग थाहा रहेछ, तर तिमीले यो बारेमा मलाई केही पनि भनेनौ। तिमी त केवल यसलाई सहन गरेर बसिरहेकी रहेछौ। विगतमा मैले देखेको छु तिमी कहिल्यै रिसाएकी वा मानिसहरूलाई हप्काएकी छैनौ, बरु सँधै उनीहरूलाई शान्त पार्छौ। मलाई लाग्यो तिमी धेरै असल व्यक्ति हौ। अब मलाई महसुस भयो कि तिमी निकै ‘सिपालु’ रहिछौं, तिमीसँग आफ्नो चतुर्याईं रहेछ। सिधा शब्दमा भन्नुपर्दा, तिमी एक पाखण्डी हौ।” उनीबाट यति तिखा शब्दहरू सुन्दा एकछिनको लागि त मेरो अनुहार रातो भइरहेको छ जस्तो महसुस भयो। “पाखण्डी” र “चतुर्याईं” भन्ने शब्दहरू मेरो दिमागमा गएर गाडियो। म धेरै दुःखी भएँ र परमेश्‍वरको अगाडि आएर प्रार्थना गरें, मेरो आफ्नै भ्रष्ट स्वभाव बुझ्नको लागि मलाई मार्गदर्शन गर्न उहाँलाई अनुनय गरें।

भोलिपल्ट मैले आफ्नो भक्तिमा परमेश्‍वरका वचनहरू भएको एउटा खण्ड पढेँ। “छलीपन प्रायजसो बाह्य रूपमा प्रकटीकरण हुन्छ। जब कुनै व्यक्ति उसका वचनहरूमा अत्यन्तै कुटिल र चनाखो हुन्छ, त्यो छलीपन हो। अनि दुष्टताको मुख्य विशेषता केहो त? दुष्टता भनेको त्यस्तो अवस्था हो, जुन अवस्थामा मानिसहरूले बताउने कुरा विशेष गरी सुन्दा राम्रो सुनिन्छ, जसरी हेरे पनि सबै कुरा ठीक-ठाक, र दोषरहित, र असल देखिन्छ, तर तिनीहरूका कार्यहरू विशेष गरी दुष्ट, अनि अत्यन्तै गुप्त हुन्छन्, र तिनलाई सहजै देख्न-चिन्न सकिँदैन। तिनीहरूले मानिसहरूको आँखा छल्‍न प्रायजसो केही ठीक शब्‍दहरू र राम्रो सुनिने वाक्यांशहरूको प्रयोग गर्छन्, र मानिसहरूको भावनाहरूसँग मिल्‍ने निश्‍चित धर्मसिद्धान्त, तर्क, र तरिकाहरूको प्रयोग गर्छन्; तिनीहरूले एकातिर जाने बहाना बनाउँछन् तर अर्कोतिर जान्छन्, यस क्रममा तिनीहरूको गुप्त उद्देश्यहरूलाई हासिल गर्नको लागि हेर्दा राम्रो, र सही देखिने, अनि मानिसहरूका भावनाहरूसँग मिल्‍ने, र सिद्धान्तअनुरूप देखिने कार्यहरूको प्रयोग गर्छन्। दुष्टता यही नै हो। सामान्यतया मानिसहरूले यसलाई नै छलीपन ठान्छन्। तिनीहरूसँग दुष्टताको बारेमा थोरै ज्ञान हुन्छ, र यसलाई विश्‍लेषण पनि कम नै गर्छन्; दुष्टतालाई पहिचान गर्नु वास्तवमा छलीपनभन्दा कठिन हुन्छ; यो अझै बढी गुप्त हुन्छ, र यससँग सम्‍बन्धित विधि र तरिकाहरू अझै बढी ‘चलाख’ हुन्छन्। जब मानिसहरूभित्र छली स्वभाव हुन्छ, तिनीहरू छली छन्, वा तिनीहरूका कार्य र तिनीहरूले भन्‍ने कुराहरूले छली स्वभावलाई सङ्केत गर्छ भन्‍ने पत्ता लगाउन सामान्यतया दुई-तीन दिन मात्र लाग्छ। तर जब कुनै व्यक्ति दुष्ट छ भनेर भनिन्छ, यो एक-दुई दिनमा पत्ता लगाउन सकिने कुरा होइन। किनभने अल्पकालीन रूपमा कुनै महत्त्वपूर्ण वा विशिष्ट घटना घटेन भने, तिनीहरूका वचनहरू मात्रै सुन्दा तँलाई तिनीहरू असल व्यक्ति हुन्, तिनीहरूले कामकुराहरू त्याग्‍न र आफैलाई समर्पित गर्न सक्छन्, तिनीहरूले आत्मिक कुराहरू बुझ्‍न सक्छन्, र तिनीहरूले भन्‍ने हरेक कुरा सही छ भन्‍ने लाग्छ, र तिनीहरू वास्तवमा को हुन् भन्‍ने कुरा बताउन तँलाई कठिन हुनेछ। सही कुरा बोल्ने, सही काम गर्ने, र एकपछि अर्को धर्मसिद्धान्त बताउन सक्‍ने धेरै छन्। त्यस्तो व्यक्तिसँग दुई-तीन दिन बिताइसकेपछि, तैँले तिनीहरूलाई आत्मिक कुराहरू बुझ्‍ने, परमेश्‍वरलाई प्रेम गर्ने हृदय भएको, विवेक र चेतनाद्वारा काम गर्न सक्‍ने व्यक्तिको रूपमा ठान्छस्। तर जब तैँले तिनीहरूलाई काम सुम्पन थाल्छस्, अनि तुरुन्तै तिनीहरू इमानदार मानिस होइनन्, तिनीहरू छली मानिसहरूभन्दा पनि घातक छन्—तिनीहरू दुष्ट छन् भन्‍ने पत्ता लगाउँछस्। तिनीहरूले मानिसहरूसँग कुराकानी गर्न, अनि एक हिसाबले आफैलाई स्थापित गर्न, अनि अर्को हिसाबमाअरूलाई धोका दिन र आफैलाई मानिसहरूका बीचमा हैसियत र प्रतिष्ठा दिने गरी प्रायजसो ठीक शब्‍दहरू, सत्यतासँग मिल्‍ने, मानिसहरूका भावनाहरू र मानवतासँग मिल्‍ने शब्‍दहरू, राम्रो सुनिने शब्‍दहरू, अनि मोहक सुनिने शब्‍दहरूको प्रयोग गर्छन्, जुन कुराले अज्ञानीहरूलाई, सत्यतालाई सतही रूपमा बुझेकाहरूलाई, आत्मिक कुराहरू नबुझ्‍नेहरूलाई, र परमेश्‍वरमाथिको विश्‍वासमा जग नभएकाहरूलाई सहजै मोहनी लगाउँछ। दुष्ट स्वभाव भएका मानिसहरूले यस्तै गर्छन्” (ख्रीष्ट विरोधीहरूको पर्दाफासको “तिनीहरूले मानिसहरूलाई छल गर्छन्, लोभ्याउँछन्, धम्काउँछन् र नियन्त्रणमा राख्छन्”)। परमेश्‍वरको वचनहरूको विरुद्ध आफ्नो व्यवहारलाई कायम राख्दै, मैले के महसुस गरें भने मेरो दुष्ट स्वाभावले नै मेरो कार्यहरूलाई अघि बढाइरहेको छ। जब मैले दाजुभाई तथा दिदीबहिनीहरूको कर्तव्यमा समस्या देख्थें जसले उनीहरूको कामलाई प्रभावित गरिरहेको थियो, मैले तिनीहरूको खुलाशा पनि गर्दिनथें, न त उनीहरूको समस्या सामुन्ने नै ल्याउथें, ताकि उनीहरू सबैले मलाई एउटा असल व्यक्ति भनुन् र मेरो बारेमा राम्रो कुरा गरुन्। मैले स्पष्ट रूपमा देखेको थिएँ सिस्टर चेंगको आफ्नो कर्तव्यप्रति सही दृष्टिकोण थिएन, उनी सजिलो काम मात्र गर्थिन् र कुनै कठिन कुरा आयो भने पछि हट्थिन्। सिस्टर जिया घमण्डी र आत्म-धर्मी पनि रहेको मैले देखें र यसले मण्डलीको सुसमाचार कार्यमा नकारात्मक रूपमा प्रभावित पारिरहेको थियो। मैले यी कुराहरू उनीहरूलाई भन्नुपर्थ्यो र उनीहरूलाई मद्दत गर्न सङ्गति गर्नुपर्थ्यो। तर मलाई चिन्ता थियो उनीहरूले मेरो बारेमा के सोच्छन् होला र मेरो काममा उनीहरूले साथ दिँदैनन् होला, र फेरि अगुवाहरूले मेरो कार्यसम्पादन नराम्रो भयो भने मलाई कमजोर सोच्छन् होला भनेर। त्यसैले मैले उनीहरूलाई प्रोत्साहित गर्नको लागि केही राम्रो सुनिने, छलछाम गर्ने कुराहरू भनें। यसरी म उनीहरूसँग मेरो सम्बन्धको रक्षा गर्न सक्थें र मेरो छवि पनि कायम राख्न सक्थें। र उनीहरूले मेरो कामलाई मन पराइरहन्थे—एक तीर दुई निशाना। म धेरै चलाख र धूर्त थिएँ, र मैले मानिसको आँखामाथि पर्दा तानिरहेको थिएँ। मैले उनीहरूलाई धोका दिएको थिएँ, उनीहरूलाई म वास्तवमा नै रेखदेख र बुझक्की छु भन्ने आभाष दिलाइरहेको थिएँ, र उनीहरूले साँच्चै नै मलाई आदर र प्रशंसा गर्दथे। त्यसपछि मात्र मैले देखें कि मसँग धूर्त, दुष्ट स्वभाव छ। यदि सिस्टर जियाले मलाई तिखो वचनवाण नहानेकी भए र परेश्‍वरको वचनहरूको प्रकाशको लागि नभएको भए, मलाई अझै पनि आफ्नो दुष्ट स्वभावको बारेमा कुनै समझ हुने थिएन, वा यो कति गम्भीर छ भन्ने कुनै सोच थिएन। मैले मेरो कार्य कति धेरै दुष्ट र घृणित रहेको छ भन्ने देखें, यो परमेश्‍वरलाई घृणा लाग्ने र अरुसँग विद्रोह गर्ने खालको थियो!

त्यसपछि मैले परमेश्‍वरका वचनहरूमा यो कुरा पढें। “केही मण्डली अगुवाहरूले लापरवाही र झारातिरुवा शैलीमा आफ्नो कर्तव्य निभाउने दाजुभाइ वा दिदीबहिनीहरूलाई गाली गर्नुपर्ने भए पनि गाली गर्दैनन्। जब परमेश्‍वरको घरको हितप्रति स्पष्ट रूपमा हानिकारक हुने कुरा तिनीहरूले देख्छन्, अरूलाई अलिकति पनि ठेस नपुगोस् भनेर तिनीहरूले नदेखेझैँ गर्छन् र कुनै जाँच-पड्ताल गर्दैनन्। तिनीहरूको साँचो उद्देश्य र लक्ष्य अरूको कमजोरीमा ध्यान पुर्‍याउनु होइन—तिनीहरूको अभिप्राय के हो भन्‍ने कुरा तिनीहरूलाई राम्ररी थाहा हुन्छ: ‘यदि मैले यसलाई जारी राखेँ र कसैलाई ठेस पर्‍याइनँ भने, तिनीहरूले म असल अगुवा हुँ भन्‍ने सोच्‍नेछन्। तिनीहरूले मेरो बारेमा असल र उच्‍च राय बनाउनेछन्। तिनीहरूले मलाई समर्थन गर्नेछन् र मलाई मन पराउनेछन्।’ परमेश्‍वरको घरको हितलाई जतिसुकै क्षति पुर्‍याए तापनि र परमेश्‍वरका चुनिएका मानिसहरूको जीवन प्रवेशमा जतिसुकै ठूलो वाधा पुर्‍याइए तापनि वा तिनीहरूको मण्डली जीवनलाई जतिसुकै ठूलो मात्रामा विचलित पारिए तापनि, त्यस्ता मानिसहरू अरूलाई ठेस नपुर्‍याउने आफ्ना शैतानी दर्शनमा लागिरहन्छन्। तिनीहरूको हृदयमा आत्म-निन्दाको भावना हुँदैन; बढीमा तिनीहरूले छोटकरीमा केही विषयहरूको बारेमा अनौपचारिक रूपमा उल्लेख गर्लान्, तर यसलाई त्यतिमै टुङ्‍ग्याउँछन्। तिनीहरूले सत्यको बारेमा सङ्‍गति गर्दैनन्, न त तिनीहरूले अरूका समस्याहरूको सारलाई औँल्याउँछन्, तिनीहरूले मानिसहरूको अवस्थाहरूको सुक्ष्म विश्लेषण गर्ने कुरा त परै जाओस्। तिनीहरूले मानिसहरूलाई सत्य वास्तविकतामा प्रवेश गराउनको निम्ति नेतृत्व गर्दैनन्, र तिनीहरूले परमेश्‍वरको इच्छा के हो वा मानिसहरूले गर्ने गल्तीहरू वा मानिसहरूले प्रकट गर्ने भ्रष्ट स्वभावहरू के हुन् भन्नेबारेमा कहिले पनि सञ्‍चार गर्दैनन्। तिनीहरूले यी व्यवहारिक समस्याहरूको समाधान गर्दैनन्; बरु, तिनीहरू अरूको कमजोरी र नकारात्मकता र तिनीहरूको लापरवाहीपन र उदासीनताप्रति समेत सधैँ आसक्त हुन्छन्। तिनीहरूले यी मानिसहरूका काम र व्यवहारहरूलाई तिनीहरू के हुन् भनी नखुट्ट्याईकन त्यतिकै छोड्छन् र तिनीहरूले ठ्याक्कै त्यही गर्ने हुनाले धेरैजसो मानिसहरूले सोच्छन्, ‘हाम्रो अगुवा हाम्रो निम्ति आमा जस्तै छन्। उनलाई हाम्रो कमजोरीको बारेमा परमेश्‍वरलाई भन्दा पनि राम्रो बुझाइ छ। हाम्रो कद परमेश्‍वरको मापदण्डअनुसार जिउनको निम्ति धेरै सानो हुन सक्छ, तर यो हाम्रो अगुवाको अपेक्षाअनुसार जिउनको निम्ति पर्याप्त छ। उनी हाम्रो निम्ति असल अगुवा हुन्। …’ यदि मानिसहरूले यस्ता विचार राखे भने—यदि तिनीहरूले आफ्ना अगुवासँग यस किसिमको सम्बन्ध विकास गरे, तिनीहरूमा ती अगुवाको यस्तो छाप पर्‍यो र तिनीहरूले आफ्ना हृदयमा ती अगुवाप्रति निर्भरता, प्रशंसा, आदर र श्रद्धाको भावना विकास गरे भने—ती अगुवाहरूले कस्तो महसुस गर्नुपर्छ? यदि यस विषयमा तिनीहरूले आत्म-निन्दा, केही असहजता र परमेश्‍वरप्रति ऋणीपन महसुस गर्छन् भने, तिनीहरूले आफ्नो ओहोदा वा अरूका हृदयमा आफ्नो छविप्रति आसक्त हुनुहुँदैन। तिनीहरूले परमेश्‍वरलाई गवाही दिनुपर्छ र उहाँको बढाइ गर्नुपर्छ, ताकि मानिसहरूका हृदयमा उहाँको निम्ति ठाउँ होस् र ताकि मानिसहरूले परमेश्‍वरलाई महान् मानेर आदर गरून्। तब मात्र तिनीहरूको हृदयमा साँचो रूपमा शान्ति हुनेछ र यसो गर्ने व्यक्ति सत्यताको पछि लाग्‍ने व्यक्ति हो। यद्यपि, यदि तिनीहरूको कार्यपछाडिको लक्ष्य यो होइन भने र यसको साटो, तिनीहरूले मानिसहरूलाई साँचो बाटोदेखि पथभ्रष्ट गराई सत्यता त्याग्‍न लोभ्याउनको निम्ति, मानिसहरूले आफ्ना कर्तव्यहरूप्रति प्रदर्शन गरेका लापरवाही, झारातिरुवा र गैरजिम्मेवार शैलीमा लिप्त हुने हदसम्म पुगी, मानिसहरूको हृदयमा निश्‍चित ठाउँ ओगट्ने र तिनीहरूको शुभेच्छा जित्‍ने लक्ष्यका साथ आफ्ना विधि र तौरतरिकाहरूको प्रयोग गर्छन् भने, के यो मानिसहरूलाई जित्‍ने प्रयास होइन र? अनि के यो दुष्ट, घृणित कुरो होइन र? यो घृणित कुरा हो!” (ख्रीष्ट विरोधीहरूको पर्दाफासको “तिनीहरू मानिसहरूलाई जित्ने कोसिस गर्छन्”)। परमेश्‍वरको वचनहरूले प्रकाश पारेको कुराले मलाई के महसुस गरायो भने मेरो दुष्ट स्वभावअनुसार कार्य गर्नु अनिवार्य रूपमा मानिसहरूलाई धोका दिनु हो र उनीहरूलाई वशमा राख्न, उनीहरूलाई नियन्त्रण गर्न उनीहरूलाई जित्ने प्रयास गर्नु हो। यो परमेश्‍वरको इच्छा विपरीत थियो र ठ्याक्कै त्यस्तै थियो जस्तो एउटा ख्रीष्टविरोधीले व्यवहार गर्दथ्यो। यो सोचले म धेरै नै भयभीत महसुस भएँ। अरुको हृदयमा मेरो स्थान र अगुवा चुनिने आफ्नो मौकालाई सुरक्षित गर्नको लागि, जब मैले दाजुभाई तथा दिदीबहिनीको कर्तव्यमा समस्या देख्थें, मैले सोझै कहिले पनि औंला उठाइन वा तिनको हल गर्न सत्यको बारेमा सङ्गति गरिनँ। यसको साटो मैले राम्रो सुनिने कुराहरू भनें ताकि अरुले मलाई मन पराउन् र मलाई दयालू र मायालु देखुन्। यसलाई महसुस नगरिकन, मैले अनुयायीहरू भेला गरिरहेको थिएँ र यस्तो हुन पुग्यो कि मैले धोका दिएका ती मानिसहरूले न त आफ्नो समस्याहरू देख्न सके, र तिनीहरूलाई ठीक गर्न सके बरु उनीहरूको जीवन प्रवेश क्षतिग्रस्त भयो, र तैपनि उनीहरूले मलाई आदर र प्रशंसा गर्थे। यो मेरो हकमा धेरै दुष्ट र घृणित थियो। दाजुभाई तथा दिदीबहिनीहरूको जीवनप्रति मेरो सम्मानको पूर्ण अभाव र उनीहरूका भ्रष्ट स्वभावहरूमा निर्भर रहँदै उनीहरूले निर्वाह गरेको कर्तव्यमा उनीहरूलाई सामेल गराउनुले हाम्रो काममा नकारात्मक प्रभाव पर्यो। म पूर्णरूपमा शैतानको सेवकको रूपमा कार्य गरिरहेको थिएँ, परमेश्‍वरको घरको कामलाई बाधा र कमजोर गरिरहेको थिएँ। यो महसुस भएपछि, मैले आफ्नो भ्रष्टतालाई अन्तरहृदय देखि नै घृणा गर्न थालें। म प्रार्थना र पश्चताप गर्न परमेश्‍वरको अगाडि आएँ। मैले भनें, “हे परमेश्‍वर, तपाईंको वचनहरूले मलाई मेरो दुष्ट स्वभाव कति गम्भीर छ र म ख्रीष्ट-विरोधीको बाटोमा हिँडिरहेको छु भन्ने देख्ने बनायो। म पश्चताप गर्न चाहन्छु र मेरो व्यक्तिगत मनसायहरू त्याग्न चाहन्छु र मेरो दुष्ट स्वभावअनुसार कार्य गर्न बन्द गर्न चाहन्छु।”

मैले आफ्नो प्रार्थना सकेपछि परमेश्‍वरको यी वचनहरूको बारेमा सोचें: “‘अनि यहोवा परमेश्‍वरले मानिसलाई आज्ञा गर्दै यसो भन्नुभयो, तैँले बगैँचाको हरेक रूखबाट स्वतन्त्र रूपमा खान सक्छस्: तर असल र खराबको ज्ञानको रूखबाट तैँले खानु हुँदैन: किनभने तैँले त्यसबाट खाएको दिन तँ निश्‍चय नै मर्नेछस्।’ … परमेश्‍वर बोल्‍नुभएको यी संक्षिप्‍त वचनमा, के तँ परमेश्‍वरको स्वभावको कुनै कुरा देख्‍न सक्छस्? के परमेश्‍वरका यी वचनहरू सत्य छन्? कुनै छल छ? कुनै झूट छ? कुनै त्रास छ? (छैन।) परमेश्‍वरले ईमानदारसाथ, सत्यतापूर्वक र सच्‍चारूपले मानिसलाई उसले के खानुहुन्छ र के खानुहुँदैन भनी बताउनुभयो। परमेश्‍वरले स्पष्‍ट रूपमा र सरल रूपमा बोल्‍नुभयो। के यी वचनहरूमा कुनै गुप्‍त अर्थ छन्? के यी वचनहरू सीधा छैनन्? के अनुमान गर्नुपर्ने कुनै आवश्यकता छ? (छैन।) अनुमान गर्नुपर्ने आवश्यकता छैन। तिनीहरूको अर्थ एक झलकमै स्पष्‍ट हुन्छ। ती पढेपछि तिनीहरूको अर्थ पूर्णतया स्पष्‍ट भएको महसुस गर्न सकिन्छ। त्यसैले, परमेश्‍वरले भन्‍न चाहनुभएको र उहाँले व्यक्त गर्न चाहनुभएको कुरा उहाँको हृदयबाट आउँछ। परमेश्‍वरले व्यक्त गर्नुहुने कुराहरू सफा, सीधा र स्पष्‍ट छन्। कुनै गुप्‍त अभिप्रायहरू हुँदैनन्, न त कुनै गुप्त अर्थहरू नै हुन्छन्। उहाँ मानिससँग प्रत्यक्ष रूपमा बोल्‍नुहुन्छ, उसले के खानुहुन्छ र के खानुहुँदैन भनी उसलाई बताउनुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। मैले यो पढें र वास्तवमा नै परमेश्‍वर हामीसँग कति धेरै सच्चा हुनुहुन्छ भन्ने महसुस गरें। जब परमेश्‍वरले आदमलाई आज्ञा दिनुभयो, उहाँ धेरै स्पष्ट हुनुहुथ्यो कि के खान हुन्छ, र के खान हुँदैन ताकि के गर्ने भनेर मानिसले स्पष्ट रूपमा थाहा पाउन सकुन्। परमेश्‍वरको वचनहरूमा कुनै पनि भ्रमित वा गलत बाटोमा डोर्याउने कुरा थिएन, र कुनै धूर्तता वा छल थिएन। परमेश्‍वर केवल मानवजातिको लागि उत्तम कुरा चाहनुहुन्थ्यो। उहाँले वास्तवमा नै हाम्रो बारेमा सोचिरहनुभएको थियो। उहाँले बिल्कुलै इमान्दारीको साथ मानिससँग बोल्नुभयो। मैले परमेश्‍वरको सार इमान्दार, पवित्र, परोपकारी र सुन्दर छ भन्ने देखें। उहाँ साँच्चै नै हाम्रो भरोसा र प्रशंसाको पात्र हुनुहुन्छ। तर मेरो कुरा गर्दा, म दाजुभाई र दिदीबहिनीसँग बिल्कुलै इमान्दार थिइनँ। मैले भनेका र गरेका हरेक कुरा मेरो व्यक्तिगत मनसायले दूषित थियो। म झूट र छलले भरिएको थिएँ। मैले केवल मानिसहरूलाई धोका दिइरहेको र प्रयोग गरिरहेको थिएँ र अन्ततः दाजुभाई र दिदीबहिनीहरूलाई हानि पुर्याइरहेको थिएँ। यो मेरो अति दुष्ट रूप थियो। यो सोचेर मलाई धेरै नै दोषी र पछुतो महसुस भयो। त्यसपछि म सिस्टर जिया र सिस्टर चेंगलाई खोज्न गएँ र मेरो भ्रष्ट स्वभावको बारेमा उनीहरूलाई खुलेर बताएँ। उनीहरूको कर्तव्यमा मैले देखेको समस्याहरूको बारेमा पनि उनीहरूलाई भनें। उनीहरूले मेरो बारेमा बिल्कुलै खराब सोचेनन्, बरु उनीहरूले यो भने कि मैले उनीहरूको समस्या स्पष्ट रूपमा देखाउँदा उनीहरूलाई यसमा मनन गर्न मद्दत गर्ने थियो, अन्यथा उनीहरूले आफ्नो समस्या कति गम्भीर रहेको छ भन्ने महसुस गर्ने थिएनन्। उनीहरूले मलाई यो पनि भने कि यदि मैले भविष्यमा समस्याहरू देखें भने फेरि पनि उनीहरूलाई निसङ्कोच बताउनु। त्यसपछि मैले उनीहरूमा केही परिवर्तनहरू देखें र उनीहरूले आफ्नो कर्तव्य राम्रोसँग गर्न थाले। यसले मलाई निकै खुशी बनायो।

यसपछि मेरो भक्तिमा, मैले परमेश्‍वरको वचनहरूमा आफ्नो भ्रष्ट स्वभावको समाधान खोज्न ध्यान केन्द्रित गरें। मैले परमेश्‍वरका वचनहरूको केही खण्डहरू पढेँ। “तैँले अहिले तेरा कर्तव्यहरू पूरा गरे पनि वा स्वभावगत परिवर्तनका प्रारम्‍भिक चरणहरूको खोजी गरे पनि, यस क्रममा तैँले जुनसुकै भ्रष्ट स्वभावहरू प्रकट गरे पनि—तैँले तिनलाई समाधान गर्नको लागि सत्यताको खोजी गर्नैपर्छ। … उदाहरणको लागि, यदि तैँले सधैँ मनोहर सुनिने शब्‍दहरूले देखावटी काम गर्ने प्रयास गर्छस् भने, यदि तँ सधैँ अरूको हृदयमा स्थान पाउने र अरूले तँलाई आदर गरून् भन्‍ने चाहना गर्छस् भने, यदि तँमा यस्ता इरादाहरू छन् भने, त्यसको अर्थ तँ तेरो स्वभावद्वारा नियन्त्रित छस् भन्‍ने हुन्छ। के तैँले यी मनोहर सुनिने शब्‍दहरू बोल्नुपर्छ त? (पर्दैन।) यदि तैँले ती शब्‍दहरू बोल्दैनस् भने, के तैँले तिनलाई लुकाएर राख्नुपर्छ त? यदि तैँले अरू मानिसहरूले तेरा इरादाहरूलाई पत्ता लगाउन नसक्‍ने किसिमका चलाख वाक्यांशहरू, फरक वाक्यशैलीहरू भेट्टाइस् भने, यो अझै पनि तेरो स्वभावसम्‍बन्धी समस्या नै हो। कस्तो स्वभाव? त्यो त दुष्टताको स्वभाव हो। के भ्रष्ट स्वभावहरू समाधान गर्न सजिलो हुन्छ त? यसमा व्यक्तिको प्रकृति सार समावेश हुन्छ। मानिसहरूसँग यो सार, यो जड हुन्छ, र यसलाई एक-एक गरी खोतलेर निकाल्‍नुपर्छ। यसलाई हरेक स्थितिबाट, तैँले बोल्‍ने हरेक शब्‍दपछाडिका हरेक इरादाहरूबाट खोतलेर निकालिनुपर्छ। यसलाई तैँले बोल्‍ने शब्‍दहरूबाट सुक्ष्म विश्लेषण गरेर बुझ्‍नुपर्छ। जब त्यस्तो चेतना अझै स्पष्ट बन्दै जान्छ र तेरो आत्मा अझै चलाख बन्दै जान्छ, तब तैँले परिवर्तनहरू हासिल गर्न सक्छस्” (आखिरी दिनहरूका ख्रीष्टका वार्तालापहरूका अभिलेखहरूको “तैँले आफैलाई चिनेपछि मात्रै तैँले सत्यताको खोजी गर्न सक्छस्”)। “तैंले गर्ने सबै काम, प्रत्येक कार्य, प्रत्येक उद्देश्य र प्रत्येक प्रतिक्रिया परमेश्‍वरको सामु ल्याउनुपर्छ। यहाँसम्म कि तेरो दैनिक आत्मिक जीवन—तेरा प्रार्थनाहरू, परमेश्‍वरसँगको तेरो घनिष्ठता, तँ परमेश्‍वरका वचनहरू कसरी खान्छस् र पिउँछस्, तेरा भाइबहिनीहरूसित तेरो सङ्गति र मण्डलीभित्रको तेरो जीवन—र साझेदारीमा गरिएको तेरो सेवालाई परमेश्‍वरको जाँचका निम्ति उहाँको सामने ल्याउन सकिन्छ। यो यस्तो अभ्यास हो जसले तँलाई जीवनमा वृद्धि हासिल गर्न मद्दत गर्दछ। परमेश्‍वरको जाँच स्वीकार्ने प्रक्रिया शुद्धीकरणको प्रक्रिया हो। तँ जति धेरै परमेश्‍वरको जाँचलाई स्वीकार गर्न सक्छस्, त्यति नै बढी तँ शुद्ध हुन्छस् र जति धेरै तँ परमेश्‍वरको इच्छाअनुसारको हुन्छस्, तँ अनैतिक कार्यमा आकर्षित हुनेछैनस्, र तेरो हृदय उहाँको उपस्थितिमा रहनेछ। तैँले उहाँको जाँचलाई जति धेरै स्वीकार गर्छस्, शैतानको अपमान र शरीरलाई छोड्ने तेरो क्षमता त्यति नै बढी हुन्छ। यसैले परमेश्‍वरको जाँचलाई स्वीकार गर्नु भनेको मानिसहरूले अनुसरण गर्नुपर्ने अभ्यास हो। चाहे तैँले जेसुकै गरे पनि, तैंले तेरा भाइबहिनीहरूसित बातचित गर्दा समेत तैंले आफ्ना कार्यहरू परमेश्‍वरको सामु ल्याउन र उहाँको जाँच खोज्न र स्वयम् परमेश्‍वरको आज्ञापालन गर्न सक्छस्; यसले तैंले अभ्यास गर्ने कुरालाई अझै सटीक बनाउँछ। तैंले गर्ने सबै कुराहरू परमेश्‍वरको सामु ल्याइस् र परमेश्‍वरको जाँचलाई स्वीकार गरिस् भने मात्र तँ त्यो व्यक्ति हुन सक्छस्, जो परमेश्‍वरको उपस्थितिमा जिउँछ” (वचन, खण्ड १। परमेश्‍वरको देखापराइ र काम। परमेश्‍वरले उहाँको हृदय अनुसारकाहरूलाई सिद्ध बनाउनुहुन्छ)। जब मैले परमेश्‍वरको वचनहरूमा चिन्तन गरें, यो स्पष्ट भयो कि कुनै पनि समस्याको समयमा, मैले आफ्नो विचारहरूको जाँच गर्नुपर्छ, मेरो शब्द र कार्यहरूको पछि रहेको मनसाय चिन्तन गर्नुपर्छ, मेरो बोली र कार्यलाई परमेश्‍वरको अगाडि ल्याउनुपर्छ र उहाँको जाँच स्वीकार गर्नुपर्छ, मैले दुष्ट स्वभाव प्रकट गर्न थालेको पाएँ भने आफूलाई विश्लेषण गर्दै चिन्नुपर्छ, र अबिलम्ब प्रार्थना गर्नुपर्छ र आफूलाई इन्कार गर्नुपर्छ। यसरी मेरो भ्रष्टताको त्यो पक्ष बिस्तारै सफा हुनेछ।

पछि, मैले एकजना सिस्टरलाई देखें जो कमजोर देखिन्थिन् र कुनै पनि कठिनाइ झेल्न तयार थिइनन्। जब-जब उनी आफ्नो सुसमाचारको कार्यमा केही समस्यामा पर्थिन्, उनी पछि हट्थिन्। मलाई लाग्यो उनले आफ्नो कर्तव्यको जिम्मेवारी लिइरहेकी छैनन् र सबै कुरा ठीक गर्न मैले तत्काल उनीसँग सङ्गति गर्नु आवश्यक छ। तर मेरो समस्या फेरि खडा भयो। मलाई लाग्यो यदि मैले उनको समस्या बताएँ भने, उनले म धेरै कठोर हुँदैछु भन्ने सोच्नेछिन् र मेरो प्रतिरोध गर्छिन्, र मेरो विरुद्धमा हुनेछिन्। उनलाई स्वीकार्य हुने गरी र उनी मेरो विरुद्ध पूर्वाग्रह नहुने गरी यसलाई कसरी मिलाउने होला भन्ने मेरो सोचमा आयो। यो सोचमा मलाई के महसुस भयो भने मैले फेरि दाजुभाई र दिदीबहिनीहरूको माझ मेरो हैसियत र छविलाई जोगाउँदैछु। मैले आफ्नो हृदयमा परमेश्‍वरलाई यो प्रार्थना गरें: “हे परमेश्‍वर, म तपाईंको जाँच स्वीकार गर्न र आफ्नो व्यक्तिगत मनसायहरू त्याग्न तयार छु। मेरो सिस्टरलाई मद्दत गर्न सत्य बारेको सङ्गति र मेरो कर्तव्य पूरा गर्न चाहन्छु।” त्यसपछि, मैले यो सिस्टरको समस्यालाई सुक्ष्म विश्लेषण गर्दै सङ्गति गरें। यसलाई व्यवहारमा उतारेपछि मलाई धेरै आत्मशान्ति मिल्यो। अब मसँग आफ्नो दुष्ट स्वभावमाथि केही सुक्ष्मज्ञान रहेको छ, र जब म कुनै समस्याको सामना गर्छु, म सचेत भएर सत्यको खोजी गर्छु र मेरो स्वार्थी मनसायलाई छोडिदिन्छु। म परमेश्‍वरको वचनहरूअनुसार कार्य गर्न सक्षम छु। यो सबै परमेश्‍वरको वचनहरूको न्यायको माध्यमबाट प्राप्त भएको हो। म परमेश्‍वरले दिनुभएको मुक्तिको लागि धेरै आभारी छु!


५१. मानिसहरूलाई खुसी पार्ने हुनुको सत्यतालाई मैले देखेको छु

नुलि, चीन

मैले मेरा इष्टमित्र, परिवार र छिमेकीहरूसित अन्तरक्रियाहरू गर्दा व्यक्तिगत सम्बन्धलाई कायम राख्न निकै प्रयास गर्ने गर्थेँ। म कुनै पनि कुरा सहन्थें अनि मानिसहरूलाई उनीहरूकै तरिकामा चल्न दिन्थें ताकि कसैले पनि मेरोबारे कटु शब्द नबोलून्। मैले कसैसित कहिल्यै विवाद गरिनँ। कसैसित समस्या भएको देख्दा समेत, म केही भन्दिन थिएँ। समय बित्दै जाँदा, सबैले मलाई एक असल व्यक्ति ठान्न थाले। आफू विश्‍वासी भएपछि पनि मैले यस जीवन-दर्शनलाई आफ्ना मामिलाहरूमा र अरूसितको अन्तरक्रियाहरूमा प्रयोग गरिरहेँ। मलाई याद छ, म विश्‍वासमा आएको केही समयपछि नै हाम्रो समूहका भेलाहरूको इन्‍चार्ज ब्रदर टियान सधैँ आफ्‍नो बोली-वचनमा अत्यन्तै नम्र रहेका र परमेश्‍वरका वचनहरू सम्‍बन्धी उनको सङ्गति अन्तर्दृष्टि दिने किसिमका भएका मैले पाएँ। जब-जब ममा कुनै कुरा आइपर्थ्यो वा मलाई कुनै प्रकारको कठिनाइ हुन्थ्यो, यसको समाधानमा मद्दत खोज्न म उनैकहाँ जान्थेँ, र मसँगको सङ्गतिमा उनी सधैँ अत्यन्तै सहनशील हुन्थे। हामी राम्ररी नै मिल्थ्यौं। केही वर्षपछि हामी दुवै जना मण्डली अगुवाहरूको रूपमा चुनियौं, र उनको साथमा मेरो कर्तव्य पूरा गर्ने मौका पाउँदा म निकै उत्साहित थिएँ। तर केही समयपछि, मैले के देखेँ भने ब्रदर टियानले आफ्‍नो कर्तव्यमा त्यति बोझ वहन गर्दा रहेनछन्, र जब-जब दाजुभाइ-दिदीबहिनीहरू नकारात्मक र कमजोर बन्थे, उनले झारा टार्ने काम गर्दै केही सरल सङ्गति बाँड्थे। यसबाट कुनै परिणाम आयो कि आएन उनले त्यसको बारेमा कुनै वास्ता गर्दैनथिए। मलाई लाग्थ्यो, “के उनी आफ्‍नो कर्तव्यमा लापरवाही बनिरहेका छैनन् र? यसले अवश्य नै दाजुभाइ-दिदीबहिनीहरूको जीवन प्रवेशमा ढिलाइ गर्नेछ। मैले उनीसँग सङ्गति गर्नैपर्छ। तर फेरि, उनले मैले भन्दा लामो समयदेखि यो कर्तव्य पूरा गर्दै आएका छन् र यस कामको विषयमा उनीसँग केही अनुभव छन्। मैले त अगुवाको रूपमा भर्खरै मेरो कर्तव्य पूरा गर्न सुरु गरेको छु। तिमीले आफ्‍नो काममा बोझ लिइरहेका छैनौ भनेर मैले उनलाई भनेँ भने उनले मलाई के सोच्‍नेछ?” भनाइ नै छ, “असल साथीको गल्तीमा चुप लाग्दा लामो र असल मित्रता कायम हुन्छ।” त्यसकारण हाम्रो सम्‍बन्धलाई यथास्थितिमा राख्‍नको लागि, मैले उनीसँग कुराकानी मात्रै गरेँ र उनका समस्याहरूलाई त्यति ठूलो कुरा होइन भनी भनेँ।

हाम्रो एउटा भेलामा, केही दाजुभाइ-दिदीबहिनीहरूले सुसमाचार सुनाउने क्रममा आफूले सामना गरेका कठिनाइहरूको बारेमा कुरा उठाए, र हामीले उनीहरूलाई यी समस्याहरू समाधान गर्न सहायता गर्न सक्छौं भन्‍ने तिनीहरूको आशा थियो। मैले ब्रदर टियानसँग हामी सँगै जानुपर्छ भनेर कुरा गरेँ, तर उनले सुसमाचारको काम आफ्नो सबल पक्ष नरहेको भन्‍ने बहाना गर्दै आफू जान नचाहेको बताए। हाम्रा दाजुभाइ-दिदीबहिनीहरूलाई आफ्‍नो कर्तव्य पूरा गर्न कठिन भइरहेको छ, त्यसकारण हामीले तिनीहरूलाई सहायता गर्नको लागि हाम्रो शक्तिले भ्याउने सबै कुरा गर्नुपर्छ, र हामीले हाम्रा रुचिहरूको आधारमा मात्रै हाम्रो कर्तव्य पूरा गर्नु हुँदैन भन्दै मैले उनीसँग सङ्गति गरेँ। उनी मौन बसे, त्यसकारण यो उनको मौन सहमति होला भन्‍ने मैले सोचेँ। अर्को दिन उनी देखा नपर्दा म छक्‍क परेँ। मलाई उनीप्रति केही रिस उठ्यो—एउटा मण्डली अगुवाको रूपमा दाजुभाइ-दिदीबहिनीहरूका समस्याहरूका समस्या समाधान गर्न हात नबढाउनु उनको गैरजिम्‍मेवारीपन भएन र? मैले यस बारेमा उनीसँग कुरा गर्नैपर्छ भन्‍ने मलाई थाहा थियो।

भेला सकिनेबित्तिकै म ब्रदर टियानसँग कुरा गर्न गइहालेँ, र त्यहाँ जाँदा बाटोभरि मैले उनीसँग कसरी सङ्गति गर्ने भनेर विचार गरिरहें। तर म उनको घरमा पुगेपछि मप्रति उनले अत्यन्तै न्यानो र मित्रवत् व्यवहार गरे, र मलाई यो कुरा उठाउन अलिक अप्ठ्यारो लाग्यो। मैले सोचेँ, “ब्रदर टियान मुस्कुराइरहेका छन् र उनले मलाई चिया पनि दिए। मैले कसरी यो कुरा उनलाई भन्‍न सक्छु? यदि मैले उनलाई तिमी आफ्‍नो कर्तव्यमा गैरजिम्‍मेवार छौ र तिमी भयानक स्थितिमा छौ भनें भने, के त्यो उनको लागि अत्यन्तै लाजमर्दो कुरा हुने थिएन र? भनाइ नै छ, ‘मुस्कुराउने मान्छेमाथि हात नउठाउनु।’ हामी सधैँ अति मिल्दै आएका छौं। यदि मैले हाम्रो सम्‍बन्धलाई बर्बाद गरेँ भने हामीले कसरी सँगै काम गरिरहन सक्छौं र? हामीले एक-अर्कालाई सधैँ भेटिरहेका हुन्छौं, त्यसकारण यो अत्यन्तै अप्ठ्यारो अवस्था हुनेछ!” त्यसकारण मैले उनलाई नम्र ढङ्गले भनेँ, “हामीले हाम्रो कर्तव्यप्रति बोझ वहनको भावना विकास गर्नु आवश्यक छ। हामीले हाम्रा व्यक्तिगत रुचिहरूका आधारमा काम-कुरा गर्नु हुँदैन।” जब उनले आफ्‍नो शिर निहुराए र केही पनि बोलेनन्, मलाई थप केही कुरा भन्‍न मन लागेन। मैले सोचेँ, मण्डली अगुवाको रूपमा काम गर्न मैले भर्खरै सुरु मात्रै गरेको छु र मलाई मण्डलीको कामको बारेमा अझै त्यति राम्ररी थाहा छैन। मलाई धेरै कुरामा उनको सहयोग चाहिन्थ्यो, र एउटा पुरानो भनाइले भनेजस्तै, “आफू हिँड्ने पुल नजलाउनु।” मैले उनलाई त्यति कठोर व्यवहार गर्नुहुँदैन भन्‍ने मलाई लाग्यो, त्यसकारण मैले थप केही पनि भनिनँ।

केही समयपछि हामीलाई एउटा भेलाको बारेमा जानकारी गराउँदै हाम्रा अगुवाहरूबाट एउटा सन्देश प्राप्त भयो, र ब्रदर टियान र मैले छुट्टाछुट्टै गएर केही दाजुभाइ-दिदीबहिनीहरूलाई खबर गर्ने निर्णय गर्‍यौं। भोलिपल्ट हाम्रो भेट हुँदा मैले उनलाई त्यो खबर फैलायौ त भनेर सोधेँ, तर उनले कुनै वास्ता नै नभए जसरी आफू अरू नै काम गर्नमा व्यस्त भएको यसको बारेमा बिर्सिएँ पो भने। उनको यो उदासीनता देखेर मैले उनलाई नहप्काइ रहन सकिनँ। मैले भनेँ, “तपाईंले यो तरिकाले आफ्‍नो कर्तव्य पूरा गर्नु भनेको गैरजिम्‍मेवारपन हो र यसले मण्डलीको काममा ढिलाइ गर्न सक्छ।” उनले आफ्‍नो अनुहार बिगार्दै आफ्‍नो चाबी लिएर त्यहाँबाट हिँडेको देख्दा म छक्‍क परेँ। उनी चिढिएको देखेर मैले थप केही पनि भन्‍ने आँट गरिनँ, किनभने मलाई यसले हाम्रो सम्‍बन्धलाई पूर्ण रूपमा बर्बाद गर्नेछ भन्‍ने डर थियो।

ब्रदर टियानले आफ्‍नो कर्तव्यमा कुनै बोझ वहन नगरेको, उनी लापरवाही रहेको, उनले प्रायजसो ढिलाइ गराउने गरेको, र समस्याहरूको सामना गर्दा उनमा आत्मज्ञानको कमी रहेको मैले देखेको थिएँ। अरूले उनका समस्याहरूको बारेमा सङ्गति गर्दा वा औंल्याइदिँदा, उनी यो कुरा स्वीकार गर्दैनन् थिए। के ती सबैले उनी सत्यतालाई स्वीकार गर्न वा व्यावहारिक काम गर्न नसक्‍ने झूटो अगुवा हो भन्‍ने कुरालाई औंल्याउँदैन थियो र? उनी अगुवाको पदमा नै रहिरहे भने यसले मण्डलीको कामलाई पछि पार्नेथियो—उनका समस्याहरूका बारेमा मैले अगुवाहरूलाई बताउनुपर्छ भन्‍ने मलाई थाहा थियो। तर फेरि सोचेँ, अगुवाहरूले यो सबैको बारेमा थाहा पाएपछि उनलाई पक्कै पनि काटछाँट गर्ने र निराकरण गर्नेछन्, र उनले आफ्‍नो पद गुमाउन सक्नेछन्। अनि ब्रदर टियानले उनको बारेमा उजुरी गर्ने म नै हुँ भन्‍ने थाहा पाए भने, उनले म अत्यन्तै निर्दयी छु, मैले पुरानो साथीलाई धोका दिएको छु भनी भन्‍नेछन्। त्यसपछि म कसरी उनको सामुन्ने पर्न सक्थेँ र? यो सोचले के गर्ने भन्‍ने बारेमा मलाई अनिश्‍चित बनायो। यसबारेमा धेरै विचार गरिसकेपछि, मैले आखिरमा उनको बारेमा उजुरी गर्ने कार्यलाई थाती राख्‍ने निर्णय गरेँ। मैले उनका समस्याहरूको खुलासा गरेको भए—सायद उनले मनन गर्नेथिए र आफ्‍ना समस्याहरूलाई बुझेर पश्‍चात्ताप गर्नेथिए। उनले विश्‍वास गर्दै आएको धेरै वर्ष भएको थियो र यसभन्दा पहिले उनी आफ्‍नो कर्तव्यमा निकै जिम्‍मेवार रहँदै आएका थिए। त्यसकारण मैले थप केही दिनसम्‍म अवस्थालाई हेर्ने निर्णय गरेँ, र उनी अझै परिवर्तन भएनन् भने, मैले उनको बारेमा उजुरी गर्न सक्थेँ।

त्यसपछि हामीसँग एक जना असल मानवता भएको सम्‍भावित नयाँ विश्‍वासी थिए र तिनी परमेश्‍वरको आखिरी दिनहरूको बारेमा बुझ्‍न इच्‍छुक थिए, तर उनी कामको सिलसिलामा केही दिनपछि सहर बाहिर जानु पर्नेथियो। उनलाई सुसमाचार बाँड्नको लागि हामीले जतिसक्दो चाँडो कसैलाई पठाउनुपर्ने थियो। हामीले यसको बारेमा छलफल गर्‍यौं र ब्रदर टियानलाई पठाउने निर्णय गर्‍यौं। तैपनि, अनपेक्षित रूपमा, उनले समय नै भूले र जानुपर्ने दिनमा उनी गएन। यस बारेमा थाहा पाएपछि मलाई साँच्‍चै रिस उठ्यो। मैले उनलाई धेरै पटक चेतावनी दिएको थिएँ, तर उनी कहिल्यै पनि परिवर्तन भएनन्, र त्यस पटक उनले निकै महत्त्वपूर्ण कुरामा गडबडी गरे। मलाई के महसुस भयो भने ब्रदर टियानले केही समयदेखि आफ्‍नो कर्तव्यमा अल्याङ्टल्याङ गर्दै आइरहेका र उनमा कुनै जिम्‍मेवारीको बोध नरहेको मलाई थाहा थियो, तर मलाई हाम्रो सम्‍बन्धको नै चिन्ता थियो। उनको मन दुखाउँछु कि भनेर म डराएको थिएँ, त्यसकारण मैले उनका समस्याहरूका बारेमा अगुवाहरूलाई बताएको थिइनँ। त्यसले गर्दा बारम्‍बार मण्डलीको काममा बाधा पुगेको थियो। के मैले दुष्ट काम गरिरहेको थिइनँ र? यो सोचेपछि मलाई रिस उठ्यो र आफूप्रति धिक्‍कार लाग्यो।

त्यो साँझ मैले परमेश्‍वरलाई प्रार्थना गरेँ र मेरा समस्याहरू बुझ्‍न मलाई मार्गदर्शन गर्न उहाँसँग अनुरोध गरेँ। त्यसपछि मैले परमेश्‍वरका वचनहरूमा यो कुरा पढेँ। “धेरैजसो मानिसहरूले सत्यताको खोजी र अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने संकल्प र इच्‍छा मात्रै हुन्छ; तिनीहरूभित्र सत्यताको जीवन हुँदैन। परिणामस्वरूप, जब तिनीहरूले दुष्ट शक्तिहरूको सामना गर्छन् वा दुष्ट र खराब मानिसहरूले दुष्ट कार्यहरू गरिरहेका, वा झूटा अगुवा र ख्रीष्ट-विरोधीहरूले सिद्धान्तहरूलाई उल्‍लङ्घन गर्ने कार्य गरिरहेका—यसरी परमेश्‍वरको घरमा हानि पुर्‍याइरहेका, र परमेश्‍वरका चुनिएकाहरूलाई नोक्‍सानी पुर्‍याइरहेका—भेट्टाउँछन्, तब तिनीहरूले खडा हुने र बोल्‍ने साहस गुमाउँछन्। तँसँग कुनै साहस नहुनु भनेको के हो? के यसको अर्थ तँ डरपोक वा बोल्न नसक्ने व्यक्ति होस् भन्‍ने हो? कि यसको अर्थ तैँले पूर्ण रूपमा नबुझेको कारण, तँसँग बोल्‍ने साहस नहुनु हो? यो यीमध्ये कुनै पनि होइन; यसको अर्थ के हो भने तँ धेरै प्रकारका भ्रष्ट स्वभावद्वारा नियन्त्रित छस्। यीमध्ये एउटा स्वभाव धूर्तता हो। तैँले पहिले आफ्‍नै बारेमा सोच्छस्, र यस्तो विचार गर्छस्, ‘यदि म बोलेँ भने, यसले मलाई कसरी फाइदा दिनेछ? यदि म बोलेँ र कसैलाई बेखुशी तुल्याएँ भने, भविष्यमा हामी कसरी मिलेर बस्‍न सक्‍नेछौं?’ यो धूर्त मानसिकता हो, होइन र? के यो धूर्त स्वभावको परिणाम होइन र? अर्को स्वार्थी र छुद्र स्वभाव हो। तँ यस्तो विचार गर्छस्, ‘परमेश्‍वरको घरका हितहरूमा हानि पुग्‍नुसँग मेरो के सम्‍बन्ध छ र? मैले किन यसको मतलब गर्ने? यससँग मेरो केही सम्‍बन्ध छैन। मैले यसो भएको देखेँ र सुनेँ भने पनि, मैले केही पनि गर्नु पर्दैन। यो मेरो जिम्‍मेवारी होइन—म अगुवा होइन।’ त्यस्ता कुराहरू तँभित्र हुन्छन्, मानौं ती तेरा अचेतन मनबाट पैदा भएका हुन्, मानौं तिनले स्थायी रूपमा तेरा हृदयका स्थानहरू ओगटेका छन्—ती मानिसका भ्रष्ट, शैतानी स्वभाव हुन्। यी भ्रष्ट स्वभावहरूले तेरा विचारहरूलाई नियन्त्रण गर्छन् र तेरा हात-खुट्टा बाँध्छन्, अनि तिनले तेरो मुखलाई काबुमा राख्छन्। जब तैँले आफ्‍नो हृदयमा भएको कुनै कुरा भन्छस्, शब्‍दहरू तेरो मुखसम्‍म आइपुग्छन् तर तैँले ती बोल्दैनस्, वा, तैँले बोलिस् नै भने पनि तेरा शब्‍दहरू घुमाउरो हुन्छन्, अनि तैँले आफ्‍नो निम्ति चलखेलको ठाउँ छोडेको हुन्छस्—तैँले स्पष्‍ट रूपमा बोल्दै बोल्दैनस्। तेरो कुरा सुनेर अरूले केही पनि महसुस गर्दैनन्, र तैँले बोलेको कुराले समस्या समाधान गरेको हुँदैन। तैँले मनमनै विचार गर्छस्: ‘ठीकै छ, मैले बोलेँ। मेरो अन्तरात्मामा सहज अनुभूति भएको छ। मैले मेरो जिम्‍मेवारी पूरा गरेँ।’ वास्तवमा, तैँले भन्‍नुपर्ने सबै कुरा तैँले भनेको छैनस्, तैँले भनेको कुराले कुनै प्रभाव पारेको छैन, र परमेश्‍वरको घरको कामको हानि यथावत् छ भन्‍ने कुरा तँलाई तेरो हृदयमा थाहा हुन्छ। तैँले तेरो जिम्‍मेवारी पूरा गरेको हुँदैनस्, तैपनि तैँले तेरो जिम्‍मेवारी पूरा गरेको छस्, वा जे भइरहेको थियो त्यो तेरो लागि स्पष्ट थिएन भनेर खुल्लमखुल्ला भन्छस्। के तँ तेरो भ्रष्ट, शैतानी स्वभावहरूको पूर्ण नियन्त्रणमा छैनस् र?” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गर्नेहरू मात्रै परमेश्‍वरको डर मान्‍नेहरू हुन्”)। परमेश्‍वरका हरेक वचनहरूले मलाई चट्याङ्गले झैँ प्रहार गर्‍यो, मानौं उहाँले मेरो न्याय र खुलासा गर्ने क्रममा म उहाँको आमने-सामने छु। मलाई अत्यन्तै पछुतो भयो। ब्रदर टियानले आफ्‍नो कर्तव्यमा कुनै बोझ वहन गर्दैनन्, र मण्डलीको काममा बाधा पुर्‍याएका छन् भन्‍ने कुरा मैले स्पष्ट रूपमा देखेको थिएँ, तर मैले उनीसँगको मेरो सम्‍बन्धलाई रक्षा गर्न सकूँ भनेर आँखा चिम्लँदै आफूलाई असल व्यक्तिको रूपमा प्रस्तुत गरेँ। मैले उनका समस्याहरूलाई औंल्याउने केही साहस बटुलेको थिएँ, तर पनि उनका कार्यहरूको सार र हानिकारक परिणामहरूको बारेमा कुरा गर्ने आँट नआएर म पछि हटेँ। र मैले सत्यताको अभ्यास गरिरहेको छु भन्‍ने सोच्दै आफूलाई मूर्ख तुल्याएँ। झूटो अगुवाले परमेश्‍वरको घरमा पुर्‍याउन सक्‍ने हानिको बारेमा मैले देखेको थिएँ, तर आत्मरक्षाको खातिर, मैले उनको खुलासा गर्ने र उनको बारेमा उजुरी गर्ने गरिनँ। म व्यक्तिलाई चिढ्याउनुभन्दा बरू परमेश्‍वरलाई चिढ्याउन म तयार थिएँ। त्यसरी व्यवहार गर्दा म शैतानको नोकर भएर झूटो अगुवाको पक्षमा उभिरहेको, उनीसँग दलदलमा फसिरहेको थिएँ, र मैले मण्डलीको काममा वाधा पुर्‍याइरहेको थिएँ। यो परमेश्‍वरको लागि तिरस्कारपूर्ण र घिनलाग्दो कुरा थियो। मैले सत्यताको बारेमा सङ्गति गर्नेछु, दाजुभाइ-दिदीबहिनीहरूका समस्याहरूलाई समाधान गर्नेछु, र मण्डलीको काममा साथ दिनेछु भन्‍ने आशामा परमेश्‍वरले मलाई मण्डली अगुवाको कर्तव्य लिने अवसर दिँदै माथि उठाउनुभएको थियो। यसको सट्टा, मैले मेरा व्यक्तिगत सम्‍बन्धहरूलाई मात्रै रक्षा गरेको थिएँ र झूटा अगुवाले मण्डलीको काममा वाधा पुर्‍याउँदा पनि उनलाई पुलपुल्याएको थिएँ। मेरो कर्तव्यमा मेरो समर्पणताको पूर्ण कमी छ भन्‍ने मैले देखेँ। म सत्यताको अभ्यास गर्न असफल भएको मात्रै होइन, मैले त अपराध पनि गरेको थिएँ। मैले साँच्‍चै नै परमेश्‍वरका परिश्रमी प्रयासहरूलाई चानचुने ठानेँ। मैले बल्‍ल के देखेँ भने मानिसहरूलाई खुशी पार्दै हिँड्नेहरू वास्तवमा असल मानिसहरू होइनन्, तर तिनीहरू स्वार्थी र धूर्त हुन्। यो कुरालाई महसुस गर्दा मलाई साँच्‍चै रिस उठ्यो, र मलाई आफैप्रति अत्यन्तै नराम्रो अनुभूति भयो। म अबउप्रान्त मानिसहरूलाई खुशी पार्दै हिँड्ने व्यक्ति बन्‍नु हुँदैन, बरू मैले सत्यताको अभ्यास गर्दै व्यावहारिक काम नगरेकोमा ब्रदर टियानको खुलासा गर्नुपर्छ; मैले उनका समस्याहरूका बारेमा अगुवाहरूलाई साँचो कुरा बताउनुपर्छ र उनको बारेमा ढाकछोप गर्न छोड्नुपर्छ भन्ने मलाई थाहा भयो।

त्यही रात मैले ब्रदर टियानको कार्य-प्रदर्शनको बारेमा अगुवाहरूलाई पत्र लेखेँ। मेरो पत्र समाप्त गरेपछि मलाई साँच्‍चै चिन्तामुक्त र शान्ति अनुभूति भयो, अनि मैले बल्‍ल न्यायको बोध गर्न थालेको, अनि पहिलेजस्तो नीच र घृणित नरहेको जस्तो मलाई महसुस भयो। यो परमेश्‍वरले भन्‍नुभएको जस्तै थियो: “यदि तैँले आफ्ना उत्तरदायित्वहरूलाई पूरा गर्छस्, आफ्ना दायित्वहरू र कर्तव्यहरू निभाउँछस्, आफ्ना स्वार्थी चाहनाहरूलाई पन्छाउँछस्, आफ्ना आशयहरू र अभिप्रायहरूलाई पन्छाउँछस्, परमेश्‍वरको इच्छाको बारेमा सोचविचार गर्छस् भने, र परमेश्‍वर र उहाँको घरको हितलाई सबैभन्दा अगाडि राख्छस् भने, तैँले केही समय यसलाई अनुभव गरिसकेपछि यो जीवन जिउने राम्रो शैली हो भन्ने कुरा तैँले महसुस गर्नेछस्। यो भनेको तुच्छ व्यक्ति वा बेकामे नबनीकन सोझो हिसाबले र इमानदार तरिकाले जिउनु हो, र संकीर्ण सोच राख्नु वा निर्दयी बन्नुको साटो न्यायसंगत रूपले र सम्मान पूर्वक जिउनु हो। व्यक्तिले यही शैलीमा जिउनु र कार्य गर्नुपर्छ भन्ने तैँले महसुस गर्नेछस्। तेरा आफ्ना चासोहरू सन्तुष्ट पार्ने तेरो हृदय भित्रको चाहना क्रमिक रूपमा कम हुँदै जानेछ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। जब मैले भोलिपल्ट ब्रदर टियानलाई भेटेँ, उनको कर्तव्यमा रहेका समस्याहरूको बारेमा समालोचना गर्दै मैले उनीसँग सङ्गति गरेँ, र मैले यति लापरवाही र बेपरवाह हुनुको प्रकृति र परिणामहरूको बारेमा कुरा गरेँ, मेरो कुरा सुनेर उनले आफूमा समस्या छ भन्‍ने कुरालाई स्वीकार गरे। उनको आधारभूत कार्य-प्रदर्शनको माध्यमद्वारा हाम्रा अगुवाहरूले उनले कुनै पनि व्यवहारिक काम गरेका छैनन् र उनी एक झूटो अगुवा हुन् भन्‍ने निर्धारित गरे, अनि उनलाई निष्कासन गरियो। उनले आफ्‍नो पद गुमाएको भए पनि, उनले मण्डलीको काममा पुर्‍याएको नोक्‍सानीको लागि मसँग अखण्डनीय जिम्‍मेवारी थियो। मैले मनमनै के सङ्कल्‍प गरेँ भने म फेरि कहिल्यै पनि मानिसहरूलाई खुशी पार्ने व्यक्ति बन्‍नेछैन, म अबउप्रान्त मण्डलीको कामको बाटोमा खडा हुनेछैन।

त्यसको केही समयपछि नै, मैले मण्डली अगुवा बनेका ब्रदर लीसँग काम गर्न थालेँ। हामी सङ्गति गर्थ्यौं र हाम्रो काममा हामीले सामना गर्ने कुनै पनि कठिनाइहरूको बारेमा छलफल गर्थ्यौं। जब म खराब स्थितिमा हुन्थें, उनले मलाई सङ्गतिद्वारा सहयोग गर्थे। हामी राम्ररी मिल्थ्यौं। तर केही समयपछि, ब्रदर लीले आफ्‍नो कर्तव्यमा व्यवहारिक काम गर्दैनन् भन्‍ने कुरा स्पष्ट भयो। भेलाहरूमा उनले अल्याङटल्याङ गर्ने गर्थे, तर उनले दाजुभाइ-दिदीबहिनीहरूका वास्तविक जीवनसँग सम्‍बन्धित कठिनाइलाई समाधान गर्दैनन् थिए। ब्रदर ली त्यति जिम्‍मेवार व्यक्ति होइनन्, र मैले उनलाई सङ्गति दिनैपर्छ भन्‍ने मलाई महसुस भयो। केही समयपछि, मैले यसको बारेमा उनको अघि कुरा उठाएँ र उनले आफ्‍नो कर्तव्य पूरा गर्ने तरिकाको प्रकृति र परिणामहरूको बारेमा खुलासा गरेँ।

केही समय बितेपछि पनि मैले के थाहा पाएँ भने, ब्रदर लीले आफ्‍नो कर्तव्यप्रतिको आफ्‍नो आचरणलाई सुधार गरेका रहेनछन्, यति मात्रै होइन, तिनी सधैँ नाम र हैसियतको पछि लाग्दा रहेछन्। आफ्‍नो काममा कुनै कुरा हासिल गर्न नसक्दा र अरूको आदर कमाउन नसक्दा उनी नकरात्मक बन्थे, र मण्डलीको काममा कुनै ध्यान दिँदैनन् थिए। म फेरि उनीसँग सङ्गति गर्न गएँ र उनलाई आफ्‍नो कर्तव्यमा रहेका आफ्‍ना मनसायहरूको बारेमा मनन गरेर बुझ्‍ने प्रयास गर्न अनुरोध गरेँ। त्योबेला, उनले पिछा गरेका कुरामा उनको दृष्टिकोण गलत रहेको भनी उनले स्वीकार त गरे, तर पछि उनको स्थिति परिवर्तन हुँदै भएन। मैले के थाहा पाएँ भने यदि उनी आफ्‍नो कर्तव्यमा त्यसरी नै अघि बढिरहे भने त्यसले मण्डलीको काममा हानि गर्नेछ, त्यसकारण मैले अगुवाहरूलाई यसको बारेमा जानकारी दिने निर्णय गरेँ। तर मैले कलम उठाएर पत्र लेख्‍न लागेको मात्र के थिएँ, मैले यो विचार गरेँ, “यदि अगुवाहरूले ब्रदर लीको व्यवहारको बारेमा थाहा पाए भने, तिनीहरूले अवश्य नै सिद्धान्तहरू अनुरूप काम गर्नेछन् र उनलाई निष्कासन गर्नेछन्। ब्रदर लीले आफ्‍नो इज्‍जतलाई धेरै महत्त्वपूर्ण ठान्छन्—यदि उनलाई निष्कासन गरियो भने के उनले मलाई तिरस्कार गर्नेछैनन् र? जब मैले मेरो कर्तव्य पूरा गर्न सुरु गरेको थिएँ, उनले सधैँ मसँग सङ्गति र मलाई सहायता गरिरहेका हुन्थे, त्यसकारण यदि मैले अहिले उनका समस्याहरूको बारेमा उजुरी गरेँ भने, के उनले मलाई निर्दयी भएको ठान्‍नेछैन र? त्यसपछि म कसरी उनको सामुन्ने पर्न सक्थेँ र?” त्यसपछि मलाई म त फेरि मानिसहरूलाई खुशी पार्ने व्यक्ति बनिरहेको छु र मैले परमेश्‍वरको घरको कामलाई साथ दिइरहेको छैन भन्‍ने थाहा पाएँ। यसप्रति मलाई अलिक पछुतो भयो, त्यसकारण मैले तुरुन्तै प्रार्थना गरेँ: “हे परमेश्‍वर, मैले ब्रदर लीका समस्याहरू देखेको छु र म ती कुराको बारेमा उजुरी गर्न चाहन्छु, र उनलाई अप्रसन्न पार्ने पो हुँ कि भनेर डराएको छु। मलाई सत्यताको बारेमा राम्ररी थाहा छ तर मैले यसलाई अभ्यास गर्न सकेको छैन। त्यो परमेश्‍वरको घरको काममा साथ दिने कार्य होइन। हे परमेश्‍वर, बिन्ती छ आफूलाई चिन्‍नको लागि मलाई मार्गदर्शन गर्नुहोस्, ताकि मैले पश्‍चात्ताप गर्न सकूँ र म परिवर्तन हुन सकूँ।”

मैले मेरो प्रार्थनापछि, परमेश्‍वरका वचनहरूमा यो कुरा पढेँ: “शैतानले मानिसहरूलाई राष्ट्रिय सरकारहरू अनि प्रख्यात र महान् व्यक्तिहरूको शिक्षा र प्रभावमार्फत भ्रष्ट तुल्याउँछ। तिनीहरूका दुष्ट शब्दहरू मानिसको जीवन प्रकृति बनेका छन्। ‘अरूको होइन, आफ्नो दुनो सोझ्याउनुपर्छ’ भन्‍ने भनाइ शैतानको चिरपरिचित भनाइ हो, जसलाई हरेक व्यक्तिमा हालिएको छ र यो मानिसको जीवन बनेको छ। जीवन जिउने दर्शनहरूका पनि अन्य शब्दहरू छन् जुन यही भनाइ जस्तै छन्। शैतानले हरेक देशको उत्कृष्ट परम्परागत संस्कृतिलाई प्रयोग गरेर मानिसहरूलाई शिक्षित तुल्याउँछ र मानिसहरूलाई विनाशको सीमा विहीन खाल्डोमा खसेर त्यसद्वारा पुरिने तुल्याउँछ, अनि अन्त्यमा तिनीहरूलाई परमेश्‍वरले नाश गर्नुहुनेछ किनकि तिनीहरूले शैतानको सेवा र परमेश्‍वरको प्रतिरोध गर्छन्। … मानिसहरूका जीवन, तिनीहरूका आचरण र व्यवहारमा अझै थुप्रै शैतानी विषहरू छन्; तिनीहरूमा सत्यता लगभग हुँदैन। उदाहरणको लागि, तिनीहरूको जीवन जिउने दर्शनहरू, तिनीहरूका काम गर्ने शैलीहरू, र तिनीहरूका नीति-वाणीहरू सबै ठूलो रातो अजिङ्गरका विषहरूद्वारा भरिएका छन्, र ती सबै शैतानबाट आउँछन्। यसरी, मानिसहरूको हाड र रगतमा बगिरहेका सबै कुराहरू शैतानबाट आएका कुराहरू हुन्। … मानवजातिलाई शैतानले गहन रूपमा भ्रष्ट पारेको छ। शैतानको विष हरेक व्यक्तिको रगतमा बग्छ र मानिसहरूको प्रकृति भ्रष्ट, दुष्ट, प्रतिक्रियावादी छ अनि शैतानका दर्शनहरूले भरिपूर्ण छ र ती दर्शनहरूमा डुबेको छ भन्‍ने देख्‍न सकिन्छ—यो यसको पूर्णतामा यस्तो प्रकृति हो जसले परमेश्‍वरलाई विश्‍वासघात गर्छ। यही कारणले गर्दा मानिसहरूले परमेश्‍वरको विरोध गर्छन् र परमेश्‍वरको विरुद्धमा उभिन्छन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)।

परमेश्‍वरका वचनहरूद्वारा, मैले म मानिसहरूलाई खुशी पार्दै हिँड्ने व्यक्ति बन्‍नुको कारण म अत्यन्तै स्वार्थी, घृणित, कुटिल, र धूर्त भएको कारणले रहेछ भन्‍ने बुझ्‍न सकेँ। मैले सबै कुरामा मेरै चासोहरूलाई पहिलो प्राथमिकता दिँदो रहेछु। म अस्तित्वको लागि शैतानी नियम र दृष्टिकोणहरूद्वारा जिउँदो रहेछु, जस्तै “अरूको होइन, आफ्नो दुनो सोझ्याउनुपर्छ,” “असल साथीको गल्तीमा चुप लाग्दा लामो र असल मित्रता कायम हुन्छ,” “बोल्‍नुभन्दा पहिले सोच्नू र कुरा गर्दा पेट नरित्याउनू,” र “मान्छेलाई कम्‍मरभन्दा मुनि कहिल्यै नकुट्नू।” चाहे मैले जोसँग कार्य गरिरहेको होस्, म अरू मानिसहरूको समस्याको बारेमा मेरो मुख बाँधेर बस्थें, किनभने त्यसले गर्दा म अरूको निम्ति प्रिय हुनेछु, तिनीहरूले मलाई मन पराउँछन् भन्‍ने मलाई लाग्थ्यो। म हरेक मोडमा मेरा व्यक्तिगत सम्‍बन्धहरूलाई रक्षा गर्थेँ; म अरूको नजरमा मेरो इज्‍जतको रक्षा गर्थेँ। मैले गर्ने हरेक कुरामा मेरा मनसाय र खराब विचारहरू, साथै शैतानका धूर्त युक्तिहरू मिसिएका हुन्थे। ब्रदर टियानले आफ्‍नो कर्तव्यप्रति कुनै जिम्‍मेवारी बोध गर्दैनन् र उनले बारम्‍बार मण्डलीको काममा वाधा गरेको र ढिलाइ गरेका छन् भन्‍ने मलाई थाहा थियो, तर मैले उनको समस्याको बारेमा विस्तृत रूपमा बुझ्‍ने वा यसको बारेमा हाम्रा अगुवाहरूलाई उजुरी गर्ने गरिनँ, किनभने मलाई उनको मन पो दुखाउँछु कि भन्‍ने डर थियो र उनीमा रहेको मेरो छविलाई रक्षा गर्नु पनि थियो। यसले मण्डलीको काममा क्षति पुर्‍यायो। र हालै, मैले ब्रदर लीले आफ्‍नो कर्तव्यमा नाम र हैसियतको पछि लाग्‍ने कार्यमा ध्यान केन्द्रित गर्छन् र उनले मण्डलीको कामप्रति कुनै जिम्‍मेवारी लिँदैनन् भन्‍ने देखेँ। उनलाई आफ्‍नो बारेमा कुनै वास्तविक बुझाइ छैन, त्यो पदको लागि उनी योग्य छैनन् र परमेश्‍वरको घरको कामको रक्षा गर्नको लागि मैले तुरुन्तै अगुवाहरूलाई बताउनुपर्छ भन्‍ने पनि मलाई थाहा थियो। तैपनि, मलाई उनले तिरस्कार गर्लान् र मेरा आफ्‍नै चासो र प्रतिष्ठाको सम्झौता हुनेछ भन्‍ने चिन्ता थियो, त्यसकारण मैले फेरि पनि मानिसहरूलाई खुशी पार्दै हिँड्ने मानिसको भूमिका खेल्‍न चाहेँ। मैले मण्डलीको कामको बारेमा कुनै ध्यान नै नदिई मेरा आफ्‍नै चासोहरू र प्रतिष्ठादालाई अरू सबै कुराभन्दा माथि राखेर हरेक मोडमा म शैतानी जीवन-दर्शन अनुसार जिइरहेको छु भन्‍ने मैले चाल पाएँ। म साँच्‍चै स्वार्थी र धूर्त भएको रहेछु। म शैतानी जीवन-दर्शनको आधारमा मानिसहरूलाई खुशी पार्ने व्यक्तिको रूपमा जिइरहेको कारणले नै यो सबै भएको थियो भन्‍ने मैले देखेँ।

मलाई के लाग्थ्यो भने सबैसँग मैत्रीपूर्ण भई मिलेर बसेर अनि कसैको भावनामा कहिल्यै चोट नपुर्‍याएर म असल व्यक्ति बन्छु। तर वास्तविकताले मलाई के देखायो भने मानिसहरूलाई खुशी पार्ने व्यक्तिले अरूलाई कहिल्यै चोट नपुर्‍याउने जस्तो देखिए पनि, जब उनीहरूले कुनै व्यक्ति शैतानको हानिमा परेर भ्रष्ट स्वभावमा जिइरहेको र मण्डलीका हितहरूमा नोक्सानी गरिरहेको देख्छन्, तिनीहरूले आफ्‍नै व्यक्तिगत चासोहरू र व्यक्तिगत सम्‍बन्धहरूको रक्षा गर्ने बारेमा मात्रै चिन्ता गर्छन्। तिनीहरू दाजुभाइ-दिदीबहिनीहरूलाई सहायता र साथ दिनको लागि सत्यताको पक्षमा खडा भएर मण्डलीको कामलाई समर्थन गर्न सक्दैनन्। मानिसहरूलाई खुशी पार्ने व्यक्तिहरू निष्पक्ष र बुझकी मानिसहरू हुन् जस्तो देखिन्छ, तर त्यो सबै देखावटी कुरा मात्र हुन्। तिनीहरूको हृदयको गहिराइमा, तिनीहरूले आफ्‍नै हितको बारेमा मात्रै विचार गर्छन्। मण्डलीको काममा क्षति हुँदा र दाजुभाइ-दिदीबहिनीहरूको जीवनको प्रगतिमा ढिलाइ हुँदा पनि तिनीहरू अलिकति नहिचकिचाई शिर ठाडो परेर हिँड्छन्। तिनीहरूले अरूलाई कुल्चेर व्यक्तिगत प्राप्ति गर्ने प्रयास गर्छन्। त्यसमा मानवता कहाँ छ र? तिनीहरू अस्थिर, छली, धूर्त र घृणित ढोङ्गीहरू हुन् भन्‍ने कुरा स्पष्टै हुन्छ। यो कुरा थाहा पाएपछि म अत्यन्तै लज्‍जित भएँ। मैले परमेश्‍वरबाट आउने सबै कुराको आनन्द उठाउँदै आइरहेको थिएँ, र जब समस्याको सामना गर्नुपर्‍यो, म मानिसहरूलाई खुशी पार्ने व्यक्तिको रूपमा शैतानको पक्षमा उभिएँ। त्यो कसरी मेरो कर्तव्य पूरा गरेको भयो र? मैले शत्रुको पक्ष लिँदै आफूलाई खुवाउने हात चिथोर्दैथिएँ। म मण्डलीको काममा वाधा दिने, दुष्ट काम गर्ने र परमेश्‍वरको विरोध गर्ने शैतानको कठपुतली थिएँ!

यो कुरा महसुस गर्दा मलाई साँच्‍चै डर लाग्यो। म तुरुन्तै प्रार्थनामा परमेश्‍वरको अघि आएँ: “हे परमेश्‍वर, मैले धेरै दुष्कर्म गरेको छु। म धेरै समयदेखि तपाईंको दण्ड पाउन योग्य थिएँ, तर तपाईंले मलाई अझै पनि मेरो कर्तव्य पूरा गर्ने मौका दिनुभएको छ। तपाईंको कृपाको लागि म अत्यन्तै कृतज्ञ छु। हे परमेश्‍वर, म पश्‍चात्ताप गर्न चाहन्छु। बिन्ती छ मलाई मार्गनिर्देशन दिनुहोस् र अगुवाइ गर्नुहोस्, ताकि मैले अभ्यासको मार्ग भेट्टाउन सकूँ।”

त्यसपछि मैले परमेश्‍वरका वचनहरूमा यो कुरा पढेँ: “जब सत्यताले तेरो हृदयमा अधिकार जमाएको हुन्छ र यो तेरो जीवन बनेको हुन्छ, तब तैँले कुनै निष्क्रिय, नकारात्मक, वा दुष्टता खडा भइरहेको देख्‍नेबित्तिकै, तेरो हृदयमा पैदा हुने प्रतिक्रिया पूर्ण रूपमा फरक हुन्छ। पहिलो, तैँले भर्त्सना र असहजताको बोध अनुभूति गर्छस्, त्यसपछि तुरुन्तै तँमा यस्तो भावना आउँछ: ‘म हात बाँधेर आँखा चिम्लँदै बस्‍नु हुँदैन। मैले खडा भएर बोल्‍नैपर्छ, मैले खडा भएर जिम्‍मेवारी लिनैपर्छ।’ त्यसपछि तैँले खडा भएर यी दुष्ट कार्यहरूलाई प्रकट गर्दै, परमेश्‍वरको घरका हितहरूलाई रक्षा गर्न र परमेश्‍वरको कार्यमा वाधा हुन नदिन प्रयास गर्दै तिनलाई रोक्‍न सक्छस्। तँसँग यो साहस र सङ्कल्प मात्रै हुँदैन, र त्यस विषयलाई तैँले पूर्ण रूपमा बुझ्‍न मात्र सक्‍नेछैनस्, बरु तैँले त परमेश्‍वरको कार्य र उहाँको घरका हितहरूको लागि तैँले उठाउनुपर्ने जिम्‍मेवारी समेत पूरा गर्नेछस्, त्यसरी तेरो कर्तव्य पूरा हुनेछ। यदि तैँले आफ्‍नो कर्तव्य पूरा गर्ने कामलाई तेरो जिम्‍मेवारी र दायित्व अनि परमेश्‍वरले दिनुभएको आज्ञाको रूपमा र परमेश्‍वरको अघि साथै तेरो आफ्नै विवेकको अघि आफूलाई प्रस्तुत गर्न तैँले राम्ररी पूरा गर्नैपर्ने कामको रूपमा लिन्छस् भने, के तँ विवेक, तर्क, सत्यनिष्ठा, र गरिमामा बाँचिरहेको हुनेछैनस् र? तेरा कार्य र बानीबेहोरा उहाँले बताउनुभएको ‘परमेश्‍वरको डर मान्‍ने र दुष्टताबाट अलग बस्‍ने’ किसिमको हुनेछ। तैँले यी वचनहरूका सारलाई पूरा गरिरहेको र तिनको वास्तविकतामा जिइरहेको हुनेछस्। जब सत्यता व्यक्तिको जीवन बन्छ, तब तिनीहरू यो वास्तविकतामा जिउन सक्‍नेछन्” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गर्नेहरू मात्रै परमेश्‍वरको डर मान्‍नेहरू हुन्”)। “मण्डलीमा, मप्रतिको साक्षीमा दृढ़ होऊ, सत्यलाई समर्थन गर; सही कुरो सही नै हो अनि गलत कुरो गलत नै हो। कालो अनि सेतोमा नअलमलिओ। तिमीहरू शैतानसँग लड्नु पर्नेछ अनि तिमीहरूले त्यसलाई पूर्ण रूपले पराजित गर्नुपर्नेछ, ताकि त्यो फेरि कहिले पनि नउठोस्। तिमीहरूले मेरो साक्षीको सुरक्षा गर्न तिमीहरूमा भएको सबै कुरो अवश्यै दिनुपर्नेछ। यो तिमीहरूको कामको लक्ष्य हुनुपर्नेछ-यो नभुल” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनहरू पढेपछि यसले मलाई मेरो कर्तव्यमा, मैले परमेश्‍वरको इच्‍छालाई बुझ्‍ने र सधैँ मण्डलीका हितहरूलाई पहिलो प्राथमिकता दिने गर्नुपर्छ भन्‍ने बुझ्‍न सहायता गर्‍यो। यदि मैले सत्यताका सिद्धान्तहरूको उल्‍लङ्घन गर्ने कुनै कुरा पत्ता लगाएँ भने, मैले भावुकतामा आई मेरा सम्‍बन्धहरूको रक्षा गर्ने र मेरा व्यक्तिगत चासोहरूलाई रक्षा गर्ने गर्नु हुँदैन बरु मैले नकरात्मक कुराहरूलाई खुलासा गर्ने आँट गर्नुपर्छ, काम-कुरा सिद्धान्तहरू अनुरूप गर्नुपर्छ, र परमेश्‍वरको घरको काममा साथ दिनुपर्छ। मेरो कर्तव्य र मेरा जिम्‍मेवारीहरूलाई पूरा गर्ने एक मात्र तरिका यही हो। ब्रदर ली एक अगुवा थिए, त्यसकारण यदि मैले उनले आफ्‍नो कर्तव्य पूरा गर्ने शैलीमा समस्याहरू देखेँ तर ती कुरा उठाइनँ भने, त्यसले परमेश्‍वरको घरको काममा हानि गर्ने मात्रै होइन, तर त्यो ब्रदर लीको लागि पनि हानिकारक हुनेथियो। त्यसपछि उनले मेरो बारेमा जे विचार गरे पनि वा उनले मसँग जस्तो व्यवहार गरे पनि, मैले सत्यतालाई साथ दिँदै उनका समस्याहरूको बारेमा उजुरी गर्नुपर्छ भन्ने मलाई थाहा भयो। म पत्र लेख्‍न तयार हुन लागेको बेलामा अगुवाहरूले हाम्रो लागि भेलाको आयोजना गरे। त्यो भेलामा, मैले ब्रदर लीको कार्य-प्रदर्शनको बारेमा सबै कुरा बताएँ। भोलिपल्‍ट यसको बारेमा अगुवाहरूले सबै कुरा पुष्टि गरिसकेपछि र ब्रदर लीले व्यवहारिक काम गर्न सक्दैनन् भन्‍ने सुनिश्‍चित गरिसकेपछि, उनलाई उनको कर्तव्यबाट हटाइयो। यसो गरिएपछि मलाई निकै सहज र शान्ति भयो।

मैले पहिले कहिल्यै पनि आफूलाई चिनेको थिइनँ। म सबै कुरामा शैतानी दर्शनहरू अनुसार जिउँदै मानिसहरूलाई खुशी पार्ने व्यक्ति थिएँ। अरूसँगको मेरा सम्‍बन्धहरूलाई खुस्काउँछु र बर्बाद गर्छु भन्‍ने डरले मैले सधैँ मेरा आफ्‍नै चासोहरूको रक्षा गर्थेँ। अरूले गलत काम गरेका छन् भन्‍ने जान्दा-जान्दै पनि म आफ्‍नो मुख बाँधेर बस्थें। मैले सत्यताका सिद्धान्तहरूलाई समर्थन गर्न सकिनँ, र परमेश्‍वरको घरका हितहरूको रक्षा गरिनँ। म कुनै पनि गरिमा वा इज्‍जतविना नै जिउँदै आएको थिएँ। मेरा स्वार्थी इच्‍छाहरूलाई त्यागेर, मेरो कर्तव्यमा परमेश्‍वरको आदर गर्ने हृदयको साथ अघि बढेर, र सिद्धान्तहरूलाई पक्रिएर अनि परमेश्‍वरको घरको कामको रक्षा गरेर, अहिले म पूर्ण शान्तिमा छु। मलाई मानव रूपमा जिउने एउटै मात्र तरिका यही हो जस्तो लाग्छ। परमेश्‍वरको मुक्तिप्रति म अत्यन्तै कृतज्ञ छु!


५२. मानिसहरूलाई खुसी पार्नेहरू हो, अलविदा!

ली फेइ, स्पेन

मानिसहरूलाई खुसी पार्ने व्यक्तिहरूबारे कुरा गर्दा मैले परमेश्‍वरमा विश्‍वास गर्नुअघि उनीहरूलाई महान् सोच्थेँ। उनीहरू भद्र स्वभावका हुन्थे, कसैसित कहिल्यै टक्‍कर लिँदैनथे, सबैले उनीहरूलाई मन पराउँथे र उनीहरूले कसैलाई कहिल्यै ठेस पुर्‍याउँदैनथे। यस्तै प्रकारको व्यक्ति बन्‍ने मैले आकांक्षा गरेँ, किनकि म जवान थिएँ, मैले मेरो शिक्षा र समाजमार्फत यस्ता कुराहरू जानेको थिएँ, जस्तै “मैत्रीभाव सम्पत्ति हो भने धैर्यता चमक हो,” “कुनै कुरा गलत छ भन्‍ने थाहा छ भने, त्यो नभनेकै बेस,” “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्,” “कुनै पनि कुरालाई कहिल्यै गम्भीर रूपमा नलिनु,” “अज्ञानता परमानन्द हो भने घाटा बेहोर्नु आशिष्‌ हो,” अनि “असल साथीको गल्तीमा चुप लाग्दा लामो र असल मित्रता कायम हुन्छ।” मैले यी विचारहरूलाई आफू जिउने आफ्नै वचनहरूको रूपमा लिएँ। परिवार, साथीहरू वा चिनजानका जोसुकै हुन्, मैले कसैलाई ठेस पुर्‍याइन, सधैँ अरूको चाहनाअनुसार गरेँ। मानिसहरूसितको व्यवहारमा असल भएकोले र मसित हेलमेल गर्न सहज भएकोले सबैले मेरो प्रशंसा गर्थे। मलाई पनि लाग्यो, यस अन्धकार दुष्ट समाजमा बाँच्नको लागि आफू वरपरका व्यक्तिहरूसित राम्रो सम्बन्ध राख्‍नुपर्छ किनभने आफ्नो निम्ति ठाउँ बनाउने त्यो मात्र एक तरिका हो। पछि मैले आखिरी दिनहरूका सर्वशक्तिमान परमेश्‍वरको कामलाई स्वीकार गरेपछि, परमेश्‍वरका वचनहरूको न्याय र सजाय अनुभव गरेपछि र केही सत्यता बुझेपछि मात्र बल्ल यी जीवन-अस्तित्वका सिद्धान्तहरू त शैतानी दर्शन र विष रहेछन् र मानिसले पालन गर्नुपर्ने सिद्धान्तहरू रहेनछन् भनेर बुझेँ। यसरी जिउँदा मैल आफू झन्‌झनै फटाहा, छली, स्वार्थी र घृणित भएको, ममा सामान्य मानव रूप नभएको देखेँ। अन्ततः मैले आफूलाई घिनाउन थालेँ र परमेश्‍वरसामु पश्‍चात्ताप गरेँ।

सन् २०१८ मा म जिल्ला अगुवा चयन भएँ। पहिले त मलाई मण्डलीको सबै कामबारे त्यति थाहा थिएन। मेरी सहकर्मी सिस्टर लिऊले यो कर्तव्य एक वर्षभन्दा धेरै समयदेखि निभाइरहनुभएको थियो, र उहाँले मण्डलीको कामका विभिन्‍न पक्षहरू बुझ्नुभएको थियो, त्यसैले मैले उहाँलाई ममा कुनै समस्या वा कठिनाइहरू छन् कि भनेर सोधेँ, अनि उहाँले मलाई धेरै मदत गर्नुभयो। पछि, सिस्टर लिऊले उहाँ जिम्मेवार भएको मण्डलीका अगुवा सिस्टर झाङले आफ्नो कर्तव्य निर्वाह गरेजस्तो मात्र गरिरहेकी, र व्यवहारिक काम नगरिरहेकी, भेलाहरूमा उक्ति र सिद्धान्तहरू मात्र ठाँटसित फलाकिरहेकी छिन् र उनी अहङ्कारी, आत्म-धर्मी र अरूको सुझाउ वा मदतलाई अस्वीकार गर्ने खालकी छिन् भनी धेरैपटक उल्लेख गर्नुभएको सुनेँ। त्यतिबेला मैले सोचेँ, यी सबै कुरा व्यवहारिक काम नगर्ने एक झुटो अगुवाका प्रकटीकरण हुन सक्छन्, तर सिस्टर लिऊलाई यसबारे थाहा भए पनि उहाँले किन केही परिवर्तन गर्नुहुन्‍न, किन सिस्टर झाङलाई पदबाट हटाउनुहुन्‍न भनी अचम्म मानेँ। म उहाँलाई केही कुरा भन्‍न चाहन्थेँ, तर मलाई लाग्यो, मैले भर्खरै यो कर्तव्य निभाउन थालेको छु र सिस्टर झाङबारे मलाई राम्रोसित थाहा छैन। यदि मैले केही कुरा सिधै भनेँ भने, मैले अविवेकी भई अरूलाई प्रेमपूर्वक व्यवहार नगरेको भनेर सिस्टर लिऊले मेरो आलोचना गर्न सक्‍नुहुन्थ्यो। यो कुरालाई मनमा राख्दै, मैले आफ्नो विचार सिस्टर लिऊलाई घुमाउरो पाराले बताएँ, तर उहाँले त्यस कुरालाई त्यति महत्व दिनुभएन बरु सिस्टर झाङलाई प्रेमपूर्वक मदत गर्न भन्‍नुभयो। मैले सोचेँ, “सिस्टर लिऊले अगुवाहरू फेर्नेसम्बन्धी सिद्धान्तहरू जान्‍नैपर्छ, त्यसैले मैले यसबारे फेरि बताएँ भने, उहाँले व्यवहारिक काम गर्नुहुन्‍न भनेर मैले भन्‍न खोजिरहेको हो भनेर उहाँले ठान्‍नुहुन्‍न र? अनि उहाँले निश्‍चय नै मैले निकै समस्याहरू खडा गर्छु र मसित ताल मिलाउनु गाह्रो छ भनेर सोच्नुहुनेछ। यदि यसले हामीबीच झगडा उत्पन्‍न गरायो भने, कसरी हामीले भविष्यमा सहकर्मीको रूपमा हाम्रा कर्तव्यहरू पूरा गर्ने?” यस्तो सोची, मैले थप केही कुरा नभन्‍ने निर्णय गरेँ।

मैले सिस्टर झाङका समस्याहरू खुलासा र विश्‍लेषण गर्न उनीसित धेरैपटक संगति गरेँ। उनले त्यसलाई अस्वीकार त गर्नुभयो नै, मसित बहस पनि गरिन्। त्यसपछि चाँडै केही दाजुभाइ-दिदीबहिनीहरूले सिस्टर झाङले व्यवहारिक काम नगरिहेको रिपोर्ट गर्न थाले। त्यतिबेला मैले बुझेँ कि सिस्टर झाङको समस्या गम्भीर रहेछ, अनि हामीले समयमै यसको निराकरण गरेनौँ भने, यसले मण्डलीको काम र हाम्रा दाजुभाइ-दिदीबहिनहरूको जीवन प्रवेशलाई विलम्ब गराउनेछ। त्यसैले, सिस्टर झाङलाई पदबाट हटाउनुपर्छ भनेर मैले सिस्टर लिऊसित कुरा उठाएँ। तर सिस्टर लिऊले भन्‍नुभयो, “यी रिपोर्टहरू हाम्रा वरिष्ठहरूकहाँ पठाइएका छन्। उनलाई पदबाट हटाउनुअघि उहाँहरू यस विषयको गहिराइसम्म नपुगुन्जेल हामी पर्खौँ।” मैले सोचेँ, “रिपोर्टहरूअनुसार र परिस्थितिलाई नियाल्दा, हामी देख्‍न सक्छौं कि सिस्टर झाङले व्यवहारिक काम गरेकी छैनन्, उनले झारा टार्ने काम मात्र र केवल उक्ति र सिद्धान्तबारे लामो-लामो भाषण छाट्ने गरेकी छिन्। उनी झुटो अगुवा हुन् भनेर हामीलाई थाहा भइसकेको छ, त्यसैले सिद्धान्तअनुसार उनलाई चाँडोभन्दा चाँडो पदमुक्त गर्नुपर्छ। हामी जिल्ला अगुवाहरू हौँ, र एक जना झुटो अगुवा मण्डलीमा देखा परेको छ तर यो समस्यालाई तुरुन्तै हल गर्नुको सट्टा हामीले यस कुरालाई हाम्रा वरिष्ठहरूकहाँ पठाइरहेका थियौँ। के यो ढिलासुस्ती र हाम्रा दाजुभाइ-दिदीबहिनीहरूलाई निरन्तर हानि गर्न झुटो अगुवालाई छुट दिएको भएन र? यसो गर्नु त शैतानको पक्षमा उभिनु र परमेश्‍वरको विरुधमा खडा हुनुजत्तिकै हो! यो एकदमै गम्भीर समस्या हो!” म यसबारे फेरि सिस्टर लिऊसित कुरा गर्न चाहन्थेँ, तर सोचेँ, “अघिल्लोपटक मैले यसबारे बताउँदा, उहाँले सिस्टर झाङलाई हटाउन चाहनुभएन र मलाई उनीसित प्रेमपूर्वक व्यवहार गर्न भन्‍नुभएको थियो। उहाँहरूको राम्रो ताल मिलेको जस्तो देखिन्छ, त्यसैले, सिस्टर झाङलाई पदमुक्त गर्ने कुरा मैले फेरि उठाएँ भने, मलाई असाध्यै अहङ्कारी रहेको भनेर सिस्टर लिऊले भन्‍न सक्‍नुहुन्छ। ‘काममा नयाँ आएकाहरूले आफ्‍नो क्षमता प्रमाणित गर्नुपर्छ’ भने जस्तै मैले केवल रबाफ देखाइरहेको उहाँले ठान्‍नुहुन्‍न र? बरू केही नभन्नु राम्रो होला। कमसेकम हाम्रा वरिष्ठहरूले यस मामिलाको छानबिन र सत्य-तथ्यको जाँच गरिरहेका छन्। केही दिन कुर्दा केही बिग्रँदैन।” त्यसैले, भन्‍नै लागेको कुरा पनि जिब्रैमा अड्कियो। केही दिनपछि, हाम्रा वरिष्ठहरूले त्यस विषयबारे छानबिन गरेपछि, झुटो अगुवालाई तुरन्तै पदमुक्त नगरेकोमा हाम्रो कठोर निराकरण गरे, हामीले मण्डलीको कामलाई अवरुद्ध र बाधा गरेको अनि दाजुभाइ-दिदीबहिनीहरूको जीवन प्रवेशमा ढिलाइ गराएको बताए। यसो गर्नु भनेको शैतानको सहयोगीको काम गर्नु र दाजुभाइ-दिदीबहिनीहरूलाई हानि पुऱ्याउनु हो भनेर उनीहरूले भने। यो कुरा सुनेर मलाई दुःख लाग्यो। मैले आफूलाई स्पष्टसित थाहा भएको सत्यता अभ्यास र सिद्धान्तहरूको पालन नगरेको महसुस भयो। मैले साँच्‍चै झुटो अगुवालाई जोगाएको थिएँ। मैले उनको निम्ति ढाकछोप गरिरहेको थिएँ। त्यसैले, मैले उनलाई पदमुक्त गर्न समय खेर फालिनँ। तर त्यसपछि, मलाई अलिअलि मात्र आत्मग्लानि र असहज महसुस भयो, अनि आफूबारे चिन्तन गर्न थप कुनै अवसर खोजिनँ। पछि मलाई थाहा भयो, सिस्टर लिऊले भेलाहरूमा सधैँ उक्ति र सिद्धान्तहरू बताउनुहुँदो रहेछ, र उहाँले दाजुभाइ-दिदीबहिनीहरूको समस्या र कठिनाइहरू समाधान गर्न सक्‍नुहुँदो रहेनछ। मैले उहाँका केही समस्या र कमजोरीहरूलाई औँल्याइदिँदा, उहाँले ती स्वीकार्नुभएन र मसित बहस र तर्क गर्ने प्रयास गर्नुभयो। उहाँले जिम्मा लिनुभएको कामबाट केही हासिल भएन, हाम्रा वरिष्ठहरूले उहाँलाई काँटछाँट र निराकरण गर्दा उहाँले त्यो स्विकार्नुभएन। उहाँ नकारात्मक हुनुभयो र काममा सुस्ताउनुभयो, गुनासो र भ्रममा फस्‍नुभयो। त्यतिबेला म उहाँको अवस्था खुलासा गर्न चाहन्थेँ, तर मैले के महसुस गरेँ भने, उहाँ मेरी सहकर्मी थिइन्, यसैले यदि हामीले हाम्रो काम ठीकसित गरेका थिएनौँ भने त्यसमा म पनि जिम्मेवार थिएँ, र यदि मैले उहाँको समस्यालाई विश्‍लेषण गरेँ भनेँ उहाँले मलाई अबुझ भन्‍नुहुन्थ्यो, त्यसैले मैले त्यसो गर्ने आँट गरिनँ। बरु, मैले उहाँलाई केवल सान्त्वना दिने प्रयास गरेँ र नकारात्मक नहुन प्रोत्साहन दिएँ। तर त्यसपछि पनि सिस्टर लिऊ अलिकति पनि परिवर्तन नहुनुभएको मैले महसुस गरेँ। उहाँमा आत्म-जागरूकता पटक्‍कै थिएन! यदि समस्या यस्तै रहिरहेमा, मण्डलीको काम विलम्ब मात्र हुनेथियो र हाम्रा दाजुभाइ-दिदीबहिनीहरूलाई हानि पुग्‍नेथियो। मैले चाँडोभन्दा चाँडो यी समस्याहरूबारे हाम्रा वरिष्ठहरूलाई रिपोर्ट गर्नुपर्छ भन्‍ने महसुस गरेँ। मण्डलीमा आम राय सर्वेक्षण भइरहेको थियो, र हाम्रा वरिष्ठहरूले मलाई सिस्टर लिऊको मूल्यांकन गरेर त्यसको लिखित रिपोर्ट दिन भने। म त्यो लेख्‍न तयार थिएँ, तर धेरैजसो दाजुभाइ-दिदीबहिनीसित उहाँबारेमा बुझाइको कमी भएको र उहाँलाई वास्तवमै समर्थन गर्ने गरेको कुरा मैले सम्झेँ। त्यसैले, यदि मैले सिस्टर लिऊको समस्याबारे रिपोर्ट गर्न खतरा मोलेँ भने, के उनीहरूले मलाई मेरो पूर्ण अधिकार होस भनी उहाँलाई षड्यन्त्र गरी हटाउन चाहँदैछु भनेर भन्दैनन् र? त्यसअलावा, हामी हाम्रो कर्तव्यमा सहकर्मी थियौं र उहाँले मलाई धेरै मदत गर्नुभएको थियो। यदि उहाँलाई साँच्‍चै पदमुक्त गरिएमा, के उहाँले मलाई घृणा गर्नुहुन्‍न र? मेरो मनमा हलचल भयो, र अन्त्यमा मैले उहाँले व्यवहारिक काम नगर्नुभएको वा सत्यतालाई नस्विकार्नुभएको कुरालाई ढाकछोप गर्ने निर्णय गरेँ। तर मैले मूल्यांकन गरेको लिखित रिपोर्ट पेश गरेपछि मनभित्रको असहजतालाई शान्त पार्न सकिनँ। मलाई थाहा थियो, मैले सत्य कुरा लुकाइरहेको र परमेश्‍वरलाई धोका दिइरहेको थिएँ, मैले आफू अझ धेरै आध्यात्मिक अन्धकारमा परेको महसुस गरेँ। परमेश्‍वरको वचन पढ्दा म सधैँ झुल्थेँ र भेलाहरूको संगतिबाट अन्तर्दृष्टि वा ज्योति पाउँदिनथेँ। दाजुभाइ-दिदीबहिनीमा भएको कुनै समस्या पनि पत्ता लगाउन सक्दिनथेँ। म हरेक दिन उर्जाविहीन र अस्तव्यस्त भइरहन्थेँ, परमेश्‍वरले मलाई त्याग्‍नुभएको महसुस गर्थेँ।

पछि हाम्रा वरिष्ठहरूले यी विषयमा जाँच-पड्ताल गरे, अनि सिस्टर लिऊलाई व्यवहारिक काम नगर्ने झुटो अगुवाको रूपमा पदमुक्त गरियो। मलाई त्यतिबेला, खास गरी परमेश्‍वरका यी वचनहरूबारे विचार गर्दा मलाई अत्यन्तै लाज र आत्मग्लानि महसुस भयो, “तिमीहरूले ठूलठूला कुराहरू गर्दै बोल्ने असल मानिसहरू समाजमा प्रशस्त भेट्टाउनेछौ, र बाहिरबाट हेर्दा तिनीहरूले कुनै ठूलो खराबी गरेको जस्तो नदेखिए पनि, भित्री रूपमा तिनीहरू छली र चलाक हुन्छन्। निश्‍चित रूपमा, तिनीहरूले कुनै पनि अवस्थालाई पहिचान गर्न सक्छन्, र तिनीहरूको बोल्ने शैलीमा तिनीहरू सहज र सांसारिक हुन्छन्। मेरो दृष्टिकोणमा, त्यस्तो ‘असल व्यक्ति’ एक झूटो, कपटी व्यक्ति हो; त्यस्तो व्यक्तिले असल भएको बहाना मात्रै गरिरहेको हुन्छ। यता पनि ठीकै, उता पनि ठीकै हुनेहरू अरू सबै भन्दा दुष्ट हुन्छन्। तिनीहरू कसैलाई दुःखी नबनाउने कोसिस गर्छन्, तिनीहरू मानिसहरूलाई खुसी तुल्याउनेहरू हुन्, तिनीहरू परिस्थितिहरूअनुसार चल्छन्, र कसैले पनि तिनीहरूलाई बुझ्न सक्दैन। त्यस्तो व्यक्ति एउटा जिउँदो शैतान जस्तो हो!” (आखिरी दिनहरूका ख्रीष्टका वार्तालापहरूका अभिलेखहरूको “सत्यतालाई अभ्यास गरेर मात्रै भ्रष्ट स्वभावका बन्धनहरूलाई तोड्न सकिन्छ”)। मानिसहरूलाई खुसी पार्नेहरू सबैभन्दा डरलाग्दा, धूर्त र जीवित शैतान हुन् भनेर परमेश्‍वरका वचनहरूले प्रकट गर्छन्। म त्यस्तै भएको महसुस गरेँ। सिस्टर लिऊ झुटो अगुवा हुनुहुन्छ भनेर मलाई केही समयसम्म थाहा थियो, तर मैले उहाँसितको मेरो सम्बन्धलाई र आफूलाई जोगाउन, परमेश्‍वरलाई दुःखी बनाउने विकल्प रोजेँ र सत्यताको अभ्यास गरिनँ। मैले फेरि पनि झुटो अगुवालाई ढाकछोप गरेँ, परमेश्‍वरको स्वभावलाई ठेस पुर्‍याएँ र गलत काम गरेँ। मलाई लाग्यो कि म समाप्त भएँ, परमेश्‍वरले मजस्तो व्यक्तिलाई मुक्ति दिनुहुन्‍न। म केही दिनसम्म दुःखी र नकारात्मक भएर बाँचेँ। मलाई केही गर्ने इच्छा भएन। तर पछि, मैले परमेश्‍वरका यी वचनहरू सम्झेँ: “तैँले जस्तोसुकै गल्तीहरू गरेको भए तापनि, तँ बरालिएर जति टाढा गएको भए पनि वा तैँले जति गम्भीर अपराध गरेको भए पनि, परमेश्‍वरलाई बुझ्‍ने तेरो खोजीमा तिनलाई तैँले बोक्‍ने भारी वा भारीमाथि सुपारी बन्‍न नदे। निरन्तर अघि बढिराख्। सधैँ नै, परमेश्‍वरले मानिसको मुक्ति आफ्‍नो हृदयमा राख्‍नुहुन्छ; यो कहिल्यै परिवर्तन हुँदैन। परमेश्‍वरको सारको सबैभन्दा बहुमूल्‍य भाग यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। मैले परमेश्‍वरका यी वचनहरूलाई बारम्बर मनन गरेँ, अनि हरेक वचन र हरफमा मेरो निम्ति कृपा र आशा भएको महसुस गरेँ। मेरो दुष्टताले परमेश्‍वरको स्वभावलाई ठेस पुर्‍याएको भए तापनि, उहाँले अझै पनि मलाई सान्त्वना र प्रोत्साहन दिन र अघि बढिरहनू भनी भन्‍नको लागि आफ्ना वचनहरू प्रयोग गर्नुभयो। म अत्यन्तै कृतज्ञ भएँ, अबउप्रान्त नकरात्मक हुन सक्दिनँ भनेर आफैलाई भनेँ। जबजब म असफल हुन्थेँ, तबतब मैले आफैले आफूलाई माथि उठाउनुपर्थ्यो। मैले आत्मचिन्तन गर्न, मेरा समस्यालाई बुझ्न र तिनको समाधान गर्नको लागि सत्यता खोज्नुपर्छ।

त्यसपछि मैले परमेश्‍वरका वचनहरूको अर्को परिच्छेद पढेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध: के तँ उहाँको बोझलाई बुझ्‍ने व्यक्ति होस्? के तैँले उहाँको निम्ति धार्मिकतालाई अभ्यास गर्न सक्छस्? के तँ मेरो लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरा अभिप्रायहरूलाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्‍छा पूरा गर्ने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरका वचनहरू पढिसकेपछि, मलाई मुटु छेड्ने पीडा महसुस भयो। आफू अरू केही नभई केवल चतुर, चलाक र मानिसहरूलाई खुसी पार्ने व्यक्ति भएको देखेँ। समस्या आइपर्दा मैले आफूलाई जोगाउन सक्‍ने सबै गरेँ अनि परमेश्‍वरको मण्डलीको हितको बारेमा सोचिनँ, ममा आफ्नो कर्तव्यप्रति आफ्नो जिम्मेवारी वा भारको कुनै समझ थिएन। झुटा अगुवाहरू देखा पर्दा मैले त्यस मामिलालाई तुरुन्तै सम्हाल्नुपर्थ्यो, तर त्यसको सट्टा, आफूलाई जोगाउन र सिस्टर लिऊलाई ठेस पुग्ला भन्‍ने डरले, सत्यताको अभ्यास गर्न वा समस्याको खुलासा र रिपोर्ट गर्न एकदमै डराएँ। मैले जानाजानी सत्यता लुकाएँ र उहाँलाई जोगाउन समस्याको ढाकछोप गरेँ। परिणामतः, मण्डलीको कामको हरेक क्षेत्र प्रभावित भयो र दाजुभाइ-दिदीबहिनीहरूलाई सामान्य मण्डली जीवनको कमी हुन गयो। परमेश्‍वरको मण्डलीले मलाई यस्तो महत्वपूर्ण कर्तव्य सुम्पेको छ, तर मण्डलीमा झुटा अगुवाहरू देखा पर्दा, मैले आफ्नो हितको रक्षा गर्न सत्यताका सिद्धान्तहरूलाई धोका दिएँ, घरिघरि शैतानको पक्षमा उभिएँ र तिनीहरूलाई जोगाएँ। मण्डलीको कामलाई असर गर्छ भनेर मलाई राम्ररी थाहा थियो तर मैले सत्यता अभ्यास गरिनँ वा धार्मिकता कायम गरिनँ। जबजब कसैलाई ठेस पुर्‍याउन सक्‍ने सम्भावना हुन्थ्यो, तबतब मैले सत्यताका सिद्धान्तहरू त्यागेँ। मैले आफ्नै हितमा, स्वार्थी भएर काम गरिरहेको थिएँ। के यसरी काम गर्नु परमेश्‍वरको मण्डलीको काममा विघ्‍नबाधा पुर्‍याउनु र शैतानको सहयोगीको रूपमा काम गर्नु थिएन र? मैले सत्यताको अभ्यास वा सिद्धान्तहरूको पालना गर्ने आँट गरिनँ; मलाई धार्मिकताको बोध थिएन। कसरी म मण्डलीको अगुवा हुन योग्य थिएँ र? म स्वार्थी, घृणित, चतुर, छली र नीच थिएँ! विशेष गरी, यसबारेमा बोल्ने परमेश्‍वरका वचनहरूलाई विचार गर्दा यसले मलाई घोच्थ्यो, जस्तै परमेश्‍वरले मानिसहरूलाई खुसी पार्नेहरूलाई तुच्छ ठान्‍नुहुन्छ र घृणा गर्नुहुन्छ, तिनीहरूलाई बचाउनुहुन्‍न, प्रवचनहरूले पनि बारम्बार भन्छन् कि परमेश्‍वरको मण्डलीले मानिसहरूलाई खुसी पार्नेहरूलाई अगुवाको रूपमा दृढतासाथ नकार्छ, किनभने तिनीहरूको हृदय दुष्ट हुन्छ र तिनीहरूले परमेश्‍वरको मण्डली र दाजुभाइ-दिदीबहिनीहरूलाई केवल हानि गर्न सक्छन्। मैले झुटा अगुवाहरूलाई जोगाएर र ढाकछोप गरेर परमेश्‍वरलाई र उहाँको स्वभावको उल्लंघन गरिरहेको थिएँ, त्यसैले परमेश्‍वरसामु गएर मैले प्रार्थना गरेँ: “हे परमेश्‍वर, मैले बारम्बार तपाईँको इच्छाको उल्लंघन गरेको छु। मलाई स्पष्टसित सत्यता थाहा थियो तर मैले त्यसको अभ्यास गरिनँ र भइरहेको मण्डलीको काममा हानि पुर्‍याएँ। म तपाईँको श्राप र सजाय स्विकार्न इच्छुक छु। भविष्यमा तपाईँले मलाई जसरी व्यवहार गर्नुभए तापनि, म तपाईँको आज्ञापालन गर्न र तपाईँसामु पश्‍चात्ताप गर्नु इच्छुक छु।”

मैले समस्याहरू आउँदा किन मानिसहरूलाई खुसी पार्ने प्रयास गरेँ र सत्यता अभ्यास गर्न सकिनँ भनेर सोच्न थालेँ। मलाई कुन कुराले नियन्त्रण गरिरहेको थियो? अनि मैले परमेश्‍वरका वचनहरूको यो पङ्क्ति पढेँ: “शैतानले मानिसहरूलाई राष्ट्रिय सरकारहरू अनि प्रख्यात र महान् व्यक्तिहरूको शिक्षा र प्रभावमार्फत भ्रष्ट तुल्याउँछ। तिनीहरूका दुष्ट शब्दहरू मानिसको जीवन प्रकृति बनेका छन्। ‘अरूको होइन, आफ्नो दुनो सोझ्याउनुपर्छ’ भन्‍ने भनाइ शैतानको चिरपरिचित भनाइ हो, जसलाई हरेक व्यक्तिमा हालिएको छ र यो मानिसको जीवन बनेको छ। जीवन जिउने दर्शनहरूका पनि अन्य शब्दहरू छन् जुन यही भनाइ जस्तै छन्। शैतानले हरेक देशको उत्कृष्ट परम्परागत संस्कृतिलाई प्रयोग गरेर मानिसहरूलाई शिक्षित तुल्याउँछ र मानिसहरूलाई विनाशको सीमा विहीन खाल्डोमा खसेर त्यसद्वारा पुरिने तुल्याउँछ, अनि अन्त्यमा तिनीहरूलाई परमेश्‍वरले नाश गर्नुहुनेछ किनकि तिनीहरूले शैतानको सेवा र परमेश्‍वरको प्रतिरोध गर्छन्। … मानिसहरूका जीवन, तिनीहरूका आचरण र व्यवहारमा अझै थुप्रै शैतानी विषहरू छन्; तिनीहरूमा सत्यता लगभग हुँदैन। उदाहरणको लागि, तिनीहरूको जीवन जिउने दर्शनहरू, तिनीहरूका काम गर्ने शैलीहरू, र तिनीहरूका नीति-वाणीहरू सबै ठूलो रातो अजिङ्गरका विषहरूद्वारा भरिएका छन्, र ती सबै शैतानबाट आउँछन्। यसरी, मानिसहरूको हाड र रगतमा बगिरहेका सबै कुराहरू शैतानबाट आएका कुराहरू हुन्। शक्ति हातमा भएका ती सबै अधिकारीहरू अनि तालिम र उपलब्धि हासिल गरेका व्यक्तिहरूको सफलताका आफ्नै बाटाहरू र गोप्य रहस्यहरू हुन्छन्। के ती गोप्य रहस्यहरूले तिनीहरूको प्रकृतिको प्रतिनिधित्व गर्दैनन् र? तिनीहरूले संसारमा त्यति ठूला कामहरू गरेका छन् तर कसैले पनि तिनका पछाडिका योजनाहरू र षडयन्त्रहरूलाई देखे-बुझेका हुँदैनन्। यसले तिनीहरूको प्रकृति कति घातक र विषालु छ भनेर देखाउँछ। मानवजातिलाई शैतानले गहन रूपमा भ्रष्ट पारेको छ। शैतानको विष हरेक व्यक्तिको रगतमा बग्छ र मानिसहरूको प्रकृति भ्रष्ट, दुष्ट, प्रतिक्रियावादी छ अनि शैतानका दर्शनहरूले भरिपूर्ण छ र ती दर्शनहरूमा डुबेको छ भन्‍ने देख्‍न सकिन्छ—यो यसको पूर्णतामा यस्तो प्रकृति हो जसले परमेश्‍वरलाई विश्‍वासघात गर्छ। यही कारणले गर्दा मानिसहरूले परमेश्‍वरको विरोध गर्छन् र परमेश्‍वरको विरुद्धमा उभिन्छन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)। मैले किन मानिसहरूलाई खुसी पार्ने काम गरेँ, त्यसको मूल कारण परमेश्‍वरको वचन पढेपछि पत्ता लगाएँ। यसको कारण के थियो भने, म सानै छँदादेखि मलाई चिनियाँ कम्युनिस्ट पार्टीले शिक्षा दिएकोले म सबै प्रकारका सांसारिक दर्शन, तर्क र नियमहरूले भरिएकी थिएँ, जस्तै, “अरूको होइन, आफ्नो दुनो सोझ्याउनुपर्छ,” “मानिसहरू सन्त होइनन्; तिनीहरू कसरी त्रुटिरहित हुन सक्छन् र?” “कुनै कुरा गलत छ भन्‍ने थाहा छ भने, त्यो नभनेकै बेस,” अनि “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्,” “असल साथीको गल्तीमा चुप लाग्दा लामो र असल मित्रता कायम हुन्छ,” र यस्तै-यस्तै अन्य कुराहरू। यी कुराहरू मेरो हृदयमा जरा गाडेर बसेका थिए र म त्यसैअनुसार जिउँथेँ। म सदैव झन्-झन् अहङ्कारी, आत्म-धर्मी, स्वार्थी, घृणित, चतुर र छली भएँ। मैले यी कुरालाई जीवनको आदर्श बनाएँ। म मानिसहरूसित कुरा मिलाउन अरूले बोलेको हरेक शब्द र अभिव्यक्तिलाई होशियारीपूर्वक नियाल्थेँ, र सबैसित सावधानीसाथ सम्बन्ध सम्हाल्थेँ। म मानिसहरूलाई खुसी पार्ने व्यक्ति थिएँ, म मध्यमार्गी भएर हिँडेँ, कसैलाई बेखुसी तुल्याउँनँ, मैले सत्य बोल्ने वा धार्मिकता कायम राख्‍ने आँट गरिनँ, म कुनै मर्यादाबिना नै बाँचेँ। मण्डलीमा झुटा अगुवाहरू देखा पर्दा, सिस्टर लिऊलाई ठेस पुग्ला कि भन्‍ने डरले, मैले मेरा सिद्धान्तहरूलाई त्यागेँ, कायर हुने विकल्प रोजेँ, तिनीहरूलाई दाजुभाइ-दिदीबहिनीहरूलाई हानि गर्न र परमेश्‍वरको मण्डलीको काममा बाधा पुऱ्याउन दिएँ। कसरी म आफूलाई असल व्यक्ति भन्‍न सक्छु र? म कालो मनको, ‘राम्रो व्यक्ति’, शैतानको घृणित दास थिएँ। ममा साहस वा धार्मिकताको बुझाइ थिएन। यदि मैले सिस्टर लिऊलाई पहिले नै विश्‍लेषण गरेर मदत गरेको भए, उहाँले त्यति धेरै गलत कामहरू गर्न सक्‍नुहुनेथिएन, परमेश्‍वरको मण्डलीको काम र दाजुभाइ-दिदीबहिनीहरूको जीवन प्रवेशमा रोकावट आउने थिएन, अनि मैले परमेश्‍वरको स्वभावलाई पनि उल्लंघन गर्नेथिइनँ। त्यसलै त्यसपछि, अन्त्यमा मैले बुझेँ, यी शैतानी सांसारिक दर्शनहरूअनुसार जिउँदा र मानिसहरूलाई खुसी पार्ने व्यक्ति हुँदा, यसबाट मानिसहरूलाई केवल हानि पुग्छ वा उनीहरूको बर्बादी हुन सक्छ र मलाई पनि त्यस्तै हानि हुन सक्छ। प्रकट भएका तथ्यबाट अन्त्यमा मैले के बुझ्न सकेँ भने, यी शैतानी सांसारिक दर्शन, तर्क र नियमहरूले मानिसहरूलाई धोका दिन र भ्रष्ट पार्न मात्र सक्छन्। तिनीहरू परमेश्‍वरका वचनहरू र सत्यताका शत्रु हुन्। यी शैतानी दर्शनहरूअनुसार जिउँदा, हामी जत्तिसुकै दयालु, भद्र वा सहज देखिए तापनि, हामी अझै चतुर, छली, घृणित र दयनीय नै हुन्छौँ। यदि हामी सत्यता अभ्यास गर्दैनौँ, पश्‍चात्ताप गर्दैनौँ र परिवर्तन हुँदैनौँ भने, निश्‍चय नै हामीलाई परमेश्‍वरले त्याग्‍नुहुनेछ र हटाउनुहुनेछ।

पछि मैले परमेश्‍वरका अरू वचनहरू पढेँ: “वास्तवमा, परमेश्‍वर विश्‍वासयोग्य हुनुहुन्छ, त्यसैले उहाँका वचनहरूलाई सधैँ विश्‍वास गर्न सकिन्छ; यसको अलाबा, उहाँका कार्यहरू खोटरहित र निर्विवाद छन्, किनभने परमेश्‍वरले उहाँप्रति इमानदार हुनेलाई मन पराउनुहुन्छ” (वचन, खण्ड १। परमेश्‍वरको देखापराइ र काम। तीन अर्तीहरू)। “परमेश्‍वरले मानिसहरूलाई इमानदार हुने आग्रह गर्नुभएको कुराले यो प्रमाणित गर्छ कि उहाँले छलीहरूलाई साँच्‍चै घृणा गर्नुहुन्छ, र उहाँले छली मानिसहरूलाई मन पराउनुहुन्‍न। परमेश्‍वरले छली मानिसहरूलाई मन पराउनुहुन्‍न भन्‍ने तथ्यको अर्थ यो हो कि उहाँले तिनीहरूका कार्यहरू, स्वभाव र उत्प्रेरणाहरूलाई मन पराउनुहुन्‍न; अर्थात्, उहाँले उनीहरूको काम गर्ने तरिका मन पराउनुहुन्‍न। त्यसकारण, यदि हामी परमेश्‍वरलाई खुसी पार्न चाहन्छौं भने हामीले पहिले हाम्रा कार्यहरू र हामी जुन प्रकारले अस्तित्वमा रहन्छौं त्यो परिवर्तन गर्नुपर्छ” (आखिरी दिनहरूका ख्रीष्टका वार्तालापहरूका अभिलेखहरूको “इमान्दार व्यक्ति हुनुको सबैभन्दा आधारभूत अभ्यास”)। “तैँले विश्‍वास गरेपछि, जब तँ परमेश्‍वरको सामु आउँछस् तर अझै पुरानो चालचलनमा जिइरहेको हुन्छस् भने, के परमेश्‍वरमाथिको तेरो विश्‍वास अर्थपूर्ण हुन्छ? के त्यो कुनै मूल्यको हुन्छ? तेरो जीवनका लक्ष्यहरू र सिद्धान्तहरू, तेरो जिउने तरिका बदलिएको हुँदैन, र तँलाई अविश्‍वासीहरूभन्दा माथि राख्‍ने एउटै मात्र कुरा भनेको तैँले परमेश्‍वरलाई स्वीकार गरेको छस् भन्‍ने हो। तँ परमेश्‍वरको पछि लागिरहेको जस्तो देखिन्छ, तर तेरो जीवन स्वभाव अलिकति पनि परिवर्तन भएको हुँदैन। अन्त्यमा, तैँले मुक्ति पाउँदैनस्। त्यस्तो भएको हुनाले, के यो खोक्रो विश्‍वास र खोक्रो आनन्द मात्र होइन?” (आखिरी दिनहरूका ख्रीष्टका वार्तालापहरूका अभिलेखहरूको “सत्यतालाई अभ्यास गरेर मात्रै भ्रष्ट स्वभावका बन्धनहरूलाई तोड्न सकिन्छ”)। परमेश्‍वरको वचनहरू पढेपछि मैले बुझेँ कि परमेश्‍वर सार रूपमा विश्‍वासयोग्य हुनुहुन्छ। उहाँ इमानदार व्यक्तिलाई मन पराउनुहुन्छ र धोकेबाजहरूलाई घृणा गर्नुहुन्छ। म यी शैतानी दर्शनहरूअनुसार जिउँदा, कामकुरोप्रतिको मेरो दृष्टिकोण र मेरो व्यवहार गर्ने तरिका पटक्‍कै परिवर्तन भएनन्। म अविश्‍वासीहरूजस्तै थिएँ। मैले त्यसरी परमेश्‍वरमा विश्‍वास गरेको जति नै धेरै वर्ष भए पनि, सत्यता वा मुक्ति कहिल्यै पाउने थिइनँ। सत्यता अभ्यास गर्नेहरू, इमानदार व्यक्तिहरू, हृदयमा छल नभएकाहरू, सत्यताका सिद्धान्तहरू पालन गर्न साहस भएकाहरू, न्यायको बोध भएकाहरू, र सबै कुरामा परमेश्‍वरको पक्षमा खडा हुनेहरू र परमेश्‍वरको इच्छप्रति विचारशील हुनेहरू मात्र परमेश्‍वरले प्रेम गर्ने जनहरू हुन् जसलाई परमेश्‍वरले मुक्ति दिन सक्‍नुहुन्छ! परमेश्‍वर के चाहनुहुन्छ त्यो बुझेपछि मैले परमेश्‍वरलाई प्रार्थना गरेँ र म पश्‍चात्ताप गर्छु, सत्यता अभ्यास गर्छु र इमानदार व्यक्ति बन्छु भनी प्रतिज्ञा गरेँ।

त्यसको केही महिनापछि, मेरो नयाँ सहकर्मी ब्रदर लीले सधैँ उक्ति र धर्मसिद्धान्तहरू बताउने र भेलाहरूमा रबाफ देखाउने गर्ने गरेको पत्ता लगाएँ। यसबारे मैले उहाँसित धेरैपटक सङ्गति गरेँ तर कुनै सुधार देखिएन, त्यसैले मैले यसबारे हाम्रा वरिष्ठहरूलाई बताएँ। तर त्यसपछि, उनीहरूले मलाई जाँच-पड्ताल गरेर उहाँको व्यवहार खुलासा गर्न भने, तर मलाई संकोच हुन थाल्यो। यी कुराबारे बोल्न मेरो जिब्रै नचलेको महसुस भयो, किनभने ब्रदर लीले अरूभन्दा लामो समयदेखि आफ्नो कर्तव्य पालन गर्दै आइरहनुभएको थियो। उहाँलाई एक प्रकारले एल्डरको रूपमा हेरिन्थ्यो, अनि उहाँले विगतमा मलाई मेरो काममा मदत गर्नुभएको थियो। यदि मैले उहाँको अवस्था खुलासा गरेँ भने, उहाँले मलाई के सोच्नुहुन्छ? के उहाँको मनमा ठेस पुग्छ? त्यसपछि, मैले परमेश्‍वरका वचनहरूको यो पंक्ति पढेँ: “यदि तँसँग ‘सबैको चित्त बुझाउँदै हिँड्ने व्यक्तिको’ उत्प्रेरणा र दृष्टिकोणहरू छन् भने, त्यस्ता कुराहरूमा तँ सधैँ लड्नेछस् र असफल हुनेछस्। त्यसो भए त्यस्ता परिस्थितिहरूमा तैँले के गर्नुपर्छ त? त्यस्ता कुराहरूको सामना गर्दा, तैँले परमेश्‍वरसँग प्रार्थना गर्नैपर्छ। तैँले मलाई सामर्थ्य दिनुहोस् र मलाई सिद्धान्त पालन गर्ने, मैले गर्नुपर्ने कुरा गर्न सक्‍ने, सिद्धान्तहरूअनुसार काम-कुरालाई सम्‍हाल्‍ने, आफ्नो स्थानमा खडा हुने, र परमेश्‍वरको घरको काममा कुनै हानि आउन नदिने तुल्याउनुहोस् भनी उहाँसँग अनुरोध गर्। यदि तैँले आफ्‍नो आत्म-चासो, मर्यादा, र ‘सबैको चित्त बुझाउँदै हिँड्ने व्यक्ति’ को दृष्टिकोणलाई त्याग्‍न सकिस् भने, र यदि तैँले आफूले गर्नुपर्ने काम इमानदार, र एकाग्र हृदयले गर्छस् भने, तैँले शैतानलाई जितेको हुनेछस्, अनि सत्यताको यो पक्ष हासिल गरेको हुनेछस्” (आखिरी दिनहरूका ख्रीष्टका वार्तालापहरूका अभिलेखहरूको “तैँले आफैलाई चिनेपछि मात्रै तैँले सत्यताको खोजी गर्न सक्छस्”)। परमेश्‍वरको वचनको यो पङ्क्ति पढेपछि म भित्रैबाट स्पष्ट भएँ कि परमेश्‍वरले मलाई जाँचिरहनुभएकोले र मलाई पश्‍चात्ताप गर्ने अवसर दिइरहनुभएकोले यो कुरा मामाथि आएको हो। मैले यस मामिलालाई कसरी सम्हाल्छु भनेर परमेश्‍वर हेर्न चाहनुहुन्थ्यो। म अरूसितको आफ्नो सम्बन्धलाई पहिलाको जस्तै बनाइराख्‍न सक्दिनथेँ। मैले मण्डलीको कामलाई पहिलो स्थानमा राख्‍नुपर्थ्यो, सत्यता अभ्यास गर्नुपर्थ्यो र धार्मिकता कायम राख्‍नुपर्थ्यो। यदि ब्रदर ली सत्यताको पछि लाग्‍ने व्यक्ति हो भने, उहाँले सङ्गति र विश्‍लेषणलाई आफूबारे चिन्तन गर्न र आफूलाई चिन्‍न प्रयोग गर्न सक्‍नुहुन्छ, यसले उहाँलाई उहाँको जीवन प्रवेशमा मदत गर्नेछ, अनि अझ धेरै गलत काम गर्नबाट जोगिनुहुने थियो। र त्यसैले, म ब्रदर लीकहाँ गएँ, अनि परमेश्‍वरका वचनहरू प्रयोग गरेर उहाँको अवस्था र व्यवहारलाई एक-एक गरी खुलासा र जाँच-पड्ताल गरेँ। मलाई के कुराले अचम्भित बनायो भने, उहाँ मसित रिसाउनु त भएन नै, बरु वास्तवमै पश्‍चात्ताप गर्दै भन्‍नुभयो, “यदि तपाईँले मलाई यसरी खुलासा र जाँच-पड्ताल नगरेको भए, मैले कहिल्यै आफ्ना समस्याहरूबारे थाहा पाउनेथिइनँ। मैले साँच्‍चै आत्मचिन्तन गर्नुपर्छ।” ब्रदर लीको त्यस्तो कुरा सुनेर म एकदमै उत्प्रेरित भएँ। उहाँको खुलासा गर्दा उहाँ रिसाउनुहुन्छ होला भनेर म चिन्तित भएको थिएँ, तर त्यो मेरो केवल कल्पना थियो। त्यतिबेला मैले साँच्‍चै के अनुभव गरेँ भने, सत्यता अभ्यास गर्दा र इमानदार व्यक्ति बन्दा मनको शान्ति मिल्छ, र परमेश्‍वरसित झन् नजिक होइन्छ। मैले साँचो रूपमा के पनि अनुभव गरेँ भने, परमेश्‍वरको मण्डलीको कामलाई जोगाउने एउटै मात्र तरिका भनेको सत्यता अभ्यास गर्नु र सिद्धान्तअनुसार कामकुरो सम्हाल्नु हो। वास्तवमा दाजुभाइ-दिदीबहिनीहरूलाई मदत गर्ने यो एकमात्र तरिका पनि हो। परमेश्‍वरको न्याय र सजायमार्फत मेरो कतिपय गलत दृष्टिकोणहरू परिवर्तन भए, र मेरा चतुर र छली शैतानी स्वभावहरू पनि केही मात्रामा परिवर्तन भए। अहिले, दाजुभाइ-दिदीबहिनीहरूले भ्रष्टता देखाउँदा वा सत्यताका सिद्धान्तहरूलाई धोका दिने तरिकामा कामकुरो सम्हालेको देख्दा, म त्यसलाई ढाकछोप गर्दै गर्दिनँ, उनीहरूलाई जोगाउदिनँ वा मानिसहरूसँगको मेरो सम्बन्धलाई जोगाउने प्रयास गर्दिनँ। म सचेतन भएर सत्यताको अभ्यास गर्न, सङ्गति गर्न, मदत गर्न, समस्या औँल्याउन, र परिस्थिति खुलासा गर्न सक्छु। कहिलेकाहीँ, अझै पनि म अरूको चित्त दुख्ला कि भनेर हिचकिचाए पनि र डराए पनि, परमेश्‍वरसँग प्रार्थना गर्न सक्छु, आफूलाई त्याग्‍न सक्छु, सत्यताका सिद्न्तहरूअनुसार अभ्यास गर्न सक्छु र शैतानी दर्शनहरूअनुसार पटक्‍कै जिउँदिनँ। यस प्रकारको अभ्यास गर्दा, म एकदमै शान्त र दृढ भएको महसुस गर्छु। यसले एकदमै स्वतन्त्र भएको महसुस गराउँछ। यी परिवर्तनहरू हासिल गर्नु र यो सब प्राप्त गर्नु पूर्णतया परमेश्‍वरका वचनहरूको न्याय र सजायको परिणाम थियो।


५३. बन्धनमा पार्ने गाँठोहरूलाई खुकुलो पार्ने

कुइबाइ, इटाली

परमेश्‍वरका वचनहरूले भन्छ, “तिमीहरूको नियतिको लागि, तिमीहरूले परमेश्‍वरको स्वीकृति खोजी गर्नुपर्छ। भन्नुको मतलब, तिमीहरूले आफू परमेश्‍वरको घरानाको एक सदस्य भएको कुरा स्वीकार गरेको हुनाले तिमीहरूले परमेश्‍वरकहाँ मनको शान्ति ल्याउनुपर्छ र सबै कुराहरूमा उहाँलाई सन्तुष्ट पार्नुपर्छ। अर्को शब्दमा भन्ने हो भने, तँ आफ्ना सबै कार्यहरूमा अनुशासित हुनुपर्छ र तिनीहरूमा सत्यता बमोजिम चल्नुपर्छ। यदि यो कुरा तिमीहरूको वशभन्दा बाहिर छ भने परमेश्‍वरले तिमीहरूलाई तिरस्कार र इन्कार गर्नुहुनेछ र हरेक मानिसले घृणा गर्नेछ। तिमीहरू यस्तो बन्धनमा फसिसकेपछि, तिमीहरूलाई परमेश्‍वरको घरानाको सदस्यको रूपमा गणना गर्न सकिँदैन, र परमेश्‍वरले स्वीकृति नदिनु भन्नुको मतलब ठ्याक्कै यही हो” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरको वचनहरूबाट उहाँले हामीबाट के चाहनुहुन्छ त्यो हामी देख्छौँः: हाम्रा कार्यहरूमा सिद्धान्तवादी भएको र सत्यताको अनुशरण गरेको ताकि हामी उहाँको स्वीकृति पाउन सकौँ र सबै कुराहरूमा उहाँलाई सन्तुष्ट गर्न सकौँ। मैले अघि यसो गर्न चुकेँ, यसको मुख्य कारण म मेरा भावनाहरूद्वारा शासित थिएँ, सधैँ मेरा भावनाहरूद्वारा जिउँथे र क्रियाशील हुन्थे। मैले कुनै खराबी गरिरहेको जस्तो कहिल्यै नलागेतापनि, मेरा कार्यहरू सत्यताको सिद्धान्तहरूको विरुद्धमा गयो र यसले मण्डलीको कामलाई बाधा पुर्यायो। तर परमेश्‍वरले उहाँका वचनहरूद्वारा मलाई न्याय र सजाय दिनुभएपछि, यस प्रकारले क्रियाशील हुनुको प्रकृति र परिणामहरूलाई मैले बुझ्न थालेँ। तब म भावनामाथि भर पर्नुको सट्टा ठीक अभिप्रायहरूसहित कुराहरू नजिक जान सक्छु, र परमेश्‍वरका वचनहरूलाई व्यवहारमा उतार्नसक्छु।

गत नोभेम्बरमण्डलीको एक अगुवाको रुपमा मेरो जिम्मेवारी रहेको बेला, हरेक जमघट हुने स्थानको झुण्ड अगुवाले कतिको राम्रो गरिरहेका छन् भन्ने बारे मतदान थियो। प्रतिक्रियाहरूबाट मैले देखेँ कि झुण्ड अगुवा सिस्टर ली आफ्नो काममा सधैँ लापरवाह हुनुहुन्थ्यो अनि यदि उहाँका कुनै गल्तीहरू औँल्याएमा, उहाँले सत्यतालाई इन्कार गर्ने मात्र होइन, तर वादविवाद पनि गर्नुहुन्थ्यो। जब अरूहरूलाई कठिनाइहरू हुन्थे, उहाँले सत्यता बारेमा सङ्गति गर्दै तिनीहरूलाई सहायता गर्नुहुन्न थियो, बरू, तिनीहरूलाई निचा देखाउने किसिमले भाषण गर्नुहुन्थ्यो र विवश पार्नुहुन्थ्यो। … यो सबै पढिसकेपछि, सिद्धान्ततः उहाँको प्रतिस्थापन हुनुपर्छ भन्ने मलाई थाहा थियो। तर हाम्रो गृहनगर एउटै थियो र पहिले हामीले हाम्रा कामहरू सँगै गरेका थियौँ। हामी सधैँ घनिष्ठ रहेका थियौँ र उहाँले मलाई धेरै हेरचाह गर्नुभएको थियो। यदि मैले उहाँलाई बर्खास्त गरेँ भने, उहाँले मलाई निर्दयी पो सोँच्नुहुन्छ कि? दुईचार वर्ष अघि उहाँलाई मण्डलीको अगुवाको पदबाट निकालिएको थियो, अनि उहाँले आफूलाई नकारात्मकताबाट मुश्किलले मात्रै बाहिर निकाल्न सक्नुभएको थियो। यदि उहाँबाट अर्को पद पनि खोसियो भने, के त्यो अझ ठूलो बज्रपात हुने थिएन र? के उहाँले त्यसलाई सम्हाल्न सक्नुहुन्थ्यो र? उहाँले आफ्नो अवस्था कति जोखिमपूर्ण छ भनी देख्न सकुन् भनी मैले तुरुन्तै उहाँसित सङ्गति गर्नु आवश्यक छ भन्ने ठानेँ। उहाँले समयमै यि कुराहरूलाई बदल्न सक्नुभएको भए उहाँले आफ्नो पद जोगाउन सक्नुहुन्थ्यो भन्ने मलाई लाग्यो। त्यसैले, उहाँको समस्याहरूको बारेमा सङ्गति गर्न मैले सिस्टर लीलाई सम्पर्क गरेँ तर उहाँसित कुनै साँचो आत्म-सचेतना नभएको पत्ता लगाएँ। उहाँसितको सङ्गतिमा मैले आफ्नो सम्पूर्ण प्रयास लगाएँ, र त्यसपछि उहाँ परिवर्तन हुन, चिन्तन गर्न इच्छुक हुनुभयो, र अन्त्यमा मैले आरामको सास फेरेँ। मैले सोँचे कि यदि मैले उहाँको बारेमा सहकर्मीहरूसित केही राम्रो कुराहरू गर्न सकेँ भने, सायद उहाँले त्यो जिम्मेवारी जारी राख्न सक्नुहुनेछ।

पछि कामको बारेमा छलफल गर्दा, केही सहकर्मीहरूले भने कि सिस्टर लीले कहिल्यै सत्यतालाई स्वीकार गर्नुभएन अनि उहाँलाई प्रतिस्थापन गर्ने कुरामा तिनीहरू सहमत भए। यो कुराले मलाई बेचैन बनायो। मैले सोचेँ, “सिस्टर लीसित केही समस्याहरू छन्, तर उहाँ परिवर्तन हुन चाहनुहुन्छ, त्यसैले के तपाईंहरू उहाँलाई अर्को अवसर दिन सक्नुहुन्न?” ठिक तब सिस्टर झाऊले भन्नुभयो, “सिस्टर ली यो स्थितिमा भएको अब धेरै समय भयो। उहाँले राम्रोसित सङ्गति गर्नुहुन्छ, तर आफूले भनेको कुरा उहाँ अभ्यास गर्नुहुन्न। उहाँमा कत्ति पनि परिवर्तन छैन। उहाँ यस पदको लागि उपयुक्त हुनुहुन्न।” मैले झट्टै कुरा काटे, “सत्यतालाई स्वीकार गर्न सिस्टर लीलाई गाह्रो भएको छ, तर उहाँ साँच्चि नै आफ्नो काममा अग्र-सक्रिय र जिम्मेवार हुनुहुन्छ। हालैमा केही दाजुभाइ तथा दिदीबहिनीहरू आफ्ना कामहरूमा निष्क्रिय थिए अनि उहाँले तिनीहरूलाई उत्प्रेरित गर्नुभयो।” सिस्टर बाइले तुरुन्तै प्रत्युत्तर दिनुभयो, “सिस्टर ली सधैँ अग्रसक्रिय भएर यताउता दौडिरहनुभएको जस्तो देखिन्छ, तर वास्तवमा उहाँले त्यो सबै देखावटी गरिरहनुभएको थियो, अनि उहाँले वास्तविक समस्याहरूलाई सुल्झाउन सक्नुहुन्न।” उहाँहरूले भन्नुभएका सबै साँचो थियो, अनि प्रत्युत्तरमा मैले केही भन्न सकिनँ। तब अर्को मण्डली अगुवा, सिस्टर झाङले भन्नुभयो, “यो साँचो हो कि सिस्टर ली झुण्ड अगुवा हुन उपयुक्त हुनुहुन्न, तर हामीसित अहिले उहाँको स्थान लिन कुनै उपयुक्त उम्मेदवार छैन। जबसम्म हामी राम्रो प्रतिस्थापन भेट्टाउँदैनौँ, तबसम्म उहाँलाई यसै पदमा राखौँ।” मैले चाहेको ठ्याक्कै त्यही थियो, त्यसैले मैले झट्टै थपेँ, “म सहमत छु। जब कोही भेट्टाइएला, तब हामी उहाँलाई प्रतिस्थापन गरौँला।” अचम्मको कुरा, एक हप्ता नबित्दै, हामीले मण्डलीको कामको बारेमा छलफल सिध्याएपछि सिस्टर झाऊले फेरि यस विषयलाई उठाउनुभयो। उहाँले भन्नुभयो कि ब्रदर चेन एउटा राम्रो विकल्प हुनुहुन्छ, अनि केही अरु सहकर्मीहरूले सहमति जनाए। मेरो मुटु मेरो घाँटीसम्मै जोडले उफ्रियो। यदि ब्रदर चेनलाई झुण्ड अगुवाको रुपमा छनौट गरिएमा, सिस्टर लीलाई बर्खास्त गरिने थियो। त्यसैले मैले ब्रदर चेनको भ्रष्टताहरू र कमी-कमजोरीहरूको बारेमा केही कुराहरू भनेँ, अनि उहाँ यो कामको निम्ति योग्य हुनुहुन्न भनी भनेँ। तब सबैजना अक्मकाउन थालेँ र मैले अलि असजिलो अनुभव गरेँ, तर अझै सत्यताको खोजी गरिनँ।

पछि मेरो अगुवाले उहाँलाई झुण्ड अगुवाहरूको बारेको समीक्षा दिनको निम्ति मलाई भन्नुभयो, अनि जब म सिस्टर लीसम्म आइपुगेँ, मैले उहाँको बारेमा दाजुभाइ तथा दिदीबहिनीहरूको मूल्याङ्कनलाई सही प्रकारले प्रतिबिम्बित गरिनँ। उहाँले छोडीजानुभएपछि व्यक्त गर्न नसक्ने प्रकारले म चिन्तित भएँ। मैले किन सिस्टर लीको चिन्ता गर्दै उहाँको पक्षमा बोल्दै आइरहेको छु भनी मैले सोचेँ। के मैले उहाँप्रति कृपावाद देखाइरहेको छु कि? कस्तो प्रकारको अभिप्रायले मलाई नियन्त्रण गरिरहेको छ? तब मैले यी परमेश्‍वरका वचनहरू पढेँ: “मुख्य रूपमा, भावुकता भनेको के हो? यो एक भ्रष्ट स्वभाव हो। यदि हामीले भावुकताका व्यावहारिक पक्षहरू वर्णन गर्न केही शब्दहरू प्रयोग गर्छौं भने, ती हुन्: पक्षपात गर्नु र केही मानिसहरूलाई बचाउनका निम्ति पूर्वग्राही हुनु हो, देहको सम्बन्धलाई कायम राख्‍नु, र निष्पक्ष नहुनु; भावुकता भनेका यिनै कुराहरू हुन्। यसैले, आफ्नो भावुकता त्याग्‍नुको अर्थ कसैको बारेमा सोच्न छोडिदिनु मात्र होइन। सामान्यतया, तँ उनीहरूको बारेमा पटक्‍कै सोच्दैनस् होला, तर कसैले तेरो परिवारका सदस्यहरू, तेरो आफ्नो सहर, वा तँसित सम्बन्ध भएको कुनै पनि व्यक्तिको निन्दा गर्नासाथ तँ एक्‍कासि झोकिन्छस् र कडा विरोध गर्दै उनीहरूको पक्ष लिन्छस्। तिनीहरूको बारेमा भनिएका कुरा अस्वीकार गर्न तँ बाध्य भएको महसुस गर्छस्; तँ तिनीहरूमाथि अन्याय हुने तर भुलसुधार नहुने अनुमति दिन सक्दैनस्। तँ तिनीहरूको प्रतिष्ठा कायम गर्ने, सबै गल्तीलाई सही बनाउने र अरूलाई तिनीहरूको बारेमा सत्य बताउने वा पर्दाफास गर्ने अनुमति नदिनका लागि आफूले सक्दो कोसिस गर्नुपर्ने आवश्यकता महसुस गर्छस्। यो अन्याय हो, र यसैलाई भावुक हुनु भनिन्छ” (आखिरी दिनहरूका ख्रीष्टका वार्तालापहरूका अभिलेखहरूको “सत्य वास्तविकता के हो?”)। “यदि मानिसहरूमा परमेश्‍वरप्रति श्रद्धाको अभाव छ भने, र यदि तिनीहरूको हृदयमा परमेश्‍वरको कुनै ठाउँ छैन भने, तिनीहरूले जुनसुकै कर्तव्यहरू पूरा गरिरहेका भए तापनि वा तिनीहरू जुनसुकै समस्याहरूसँग जुधिरहेका भए तापनि, तिनीहरूले कहिले पनि सिद्धान्तअनुसार काम गर्न सक्दैनन्। आफ्ना अभिप्राय र स्वार्थी इच्छाहरूभित्र बाँचिरहेका मानिसहरू सत्य वास्तविकतामा प्रवेश गर्न असक्षम हुन्छन्। यही कारणले गर्दा, जब तिनीहरूले समस्याको सामना गर्छन्, तिनीहरूले आफ्ना अभिप्रायमाथि समालोचनात्मक दृष्टिले हेर्दैनन् र आफ्ना अभिप्रायहरू कहाँनेर गलत छन् भनी पहिचान गर्दैनन्। बरु, तिनीहरूले आफ्ना निम्ति झुटहरू र बहाना सिर्जना गर्नका निम्ति सबै किसिमका औचित्यहरूको प्रयोग गर्छन्। तिनीहरूले आफ्ना हितहरू, ख्याति र पारस्परिक सम्बन्धहरूको सुरक्षा गर्ने राम्रो काम गर्छन्, तर वास्तवमा तिनीहरूले परमेश्‍वरसँग भने कुनै सम्बन्ध स्थापित गरेका हुँदैनन्” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरप्रति हुनुपर्ने मानिसको मनोवृत्ति”)।

परमेश्‍वरका वचनहरूले के देखाउँछ भने समस्याहरूको बिचमा कसरी हामीले सत्यताको सिद्धान्तहरूअनुसार निष्पक्ष भएर चल्न सक्दैनौँ, र हामी सही र गलतबीच अन्तर गर्दैनौँ, बरू हामीसित जोडिएका, वा हामीलाई लाभ दिनेहरूलाई मात्रै हामी कृपा देखाउँछौँ वा सुरक्षा दिन्छौँ। यो भावनामा चल्नु हो। जब हामी भावनाद्वारा नियन्त्रित हुन्छौँ, चाहे हाम्रो काममा होस् वा समस्यालाई निराकरण गरिरहेको समयमा, हामी सत्यतालाई अभ्यास नगरीकन वा हाम्रो कामलाई राम्रोसित नगरीकन हामी हाम्रा शारीरिक भावनाहरू र व्यक्तिगत हितहरूको बारेमा मात्र सोच्दछौँ। म पनि त्यही अवस्थामा थिएँ। म सिस्टर लीलाई बर्खास्त गर्न चाहँदिन थिएँ किनकि म मेरा भावनाहरूअनुसार चल्दै थिएँ। म हाम्रो सम्बन्धको रक्षा गर्दै थिएँ र उहाँ मसित दुःख मान्नुहोला कि भनी डराएको थिएँ। त्यसैले जब सहकर्मीहरूले सिद्धान्तहरूको अनुसरण गर्दै उहाँलाई प्रतिस्थापन गर्न चाहन्थे, मैले उहाँलाई रक्षा गर्न सक्ने सबै कुरा गरेँ ताकि उहाँले आफ्नो पद सुरक्षित राख्न सकून्। जब मैले अगुवालाई उहाँको बारेमा मेरो मूल्याङ्कन दिएँ, मैले कुरा बनाएँ, पक्षधरताको कारणले उहाँको ढाकछोप गरेँ, र पर्दा प्रयोग गरेँ। पछाडि फर्केर हेर्दा, मैले मेरा मनसायहरू तथा अभिप्रायहरू सबै भावनाद्वारा नियन्त्रित थिए भन्ने देखेँ। म चालाक र धूर्त भ्रष्ट स्वभावमा जिइरहेको थिएँ, एउटा सम्बन्धलाई जोगाउन परमेश्‍वरको घरको हितहरूसित सम्झौता गर्न इच्छुक थिएँ, म एउटा व्यक्तिलाई दुःखित तुल्याउन भन्दा परमेश्‍वरलाई दुःखित तुल्याउन तयार थिएँ। मसँग पूर्णरूपमा परमेश्‍वर प्रति श्रद्धाको कमी थियो; म कति स्वार्थी र घिनलाग्दो थिएँ! यो सबैको बारेमा मैले धेरै दोषी अनुभव गरेँ, त्यसैले म यो सत्यता बताउन तुरुन्तै अगुवाकहाँ गएँ। त्यसपछि, मैले प्रार्थना गरेँ र परमेश्‍वरसँग पुकारा गरेँ: “किन म सत्यतालाई अभ्यास गर्न नसकेर सधैँ भावनाद्वारा निर्देशित हुन्छु? यो समस्याको जड के हो?”

एकदिन मैले एउटा उपासनाको पुस्तकमा परमेश्‍वरको यी वचनहरू पढेँ: “यस्तो फोहोरी भूमिमा जन्म लिएर, मानिस समाजद्वारा प्रभावित भएको छ, ऊ सामन्ती नैतिकताहरूबाट प्रभावित बनेको छ, र उसलाई ‘उच्‍च शिक्षा दिइने’ संस्थाहरूमा सिकाइएको छ। पिछडिएको सोच, भ्रष्‍ट नैतिकता, जीवन सम्बन्धी तुच्छ दृष्टिकोण, जीवनयापनको घृणित दर्शनशास्‍त्र, पूर्णतया मूल्यहीन अस्तित्व, र भ्रष्‍ट जीवनशैली र चलनहरू—यी सबै कुराहरू मानिसको हृदयमा गहिरोसँग घुसिसकेको छ, र उसको विवेकलाई गम्भीर रूपमा कमजोर बनाएको छ र आक्रमण गरेको छ। परिणाम स्वरूप, मानिस परमेश्‍वरदेखि अझ धेरै टाढिएको छ, र अझ धेरै उहाँको विरोधी बनेको छ। मानिसको स्वभाव दिनदिनै अझ बढी क्रूर बन्दैछ, र परमेश्‍वरको निम्ति स्वेच्छाले कुनै कुरा त्याग्‍न इच्छुक व्यक्ति एक जना पनि छैन, परमेश्‍वरको आज्ञापालन गर्न इच्छुक व्यक्ति एक जना पनि छैन, न त यसबाहेक, परमेश्‍वरको स्वरूपलाई खोज्‍न इच्छुक व्यक्ति नै छ। बरु, शैतानको क्षेत्र अन्तर्गत रहेर, हिलोको भूमिमा शरीरको भ्रष्टतामा आफैलाई सुम्पँदै, सुख विलासको पछि लाग्ने बाहेक मानिसले अरू केही पनि गर्दैन। अन्धकारमा जिउनेहरूले सत्यतालाई सुनेर पनि त्यसलाई अभ्यासमा लगाउने विचारै गर्दैनन्, न त उहाँको स्वरूपलाई देखेर पनि परमेश्‍वरको खोजी गर्न तिनीहरू बाध्य हुन्छन्। कसरी यति धेरै भ्रष्‍ट मानवजातिले मुक्तिको कुनै मौका हासिल गर्नसक्छ र? यति धेरै पतित मानवजाति कसरी ज्योतिमा जिउन सक्छ र?” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। तब मैले महसुस गरेँ कि भावनामा चल्ने कुरा मुख्यतया शैतानद्वारा बहकाइएरर भ्रष्ट बनाइएर आउँदछ। विद्यालयको शिक्षा अनि सामाजिक प्रभावहरूद्वारा, दियाबलस शैतानले मानिसहरूलाई सबै प्रकारका सांसारिक दर्शनशास्त्रहरू र बाँच्नका निम्ति नियमहरूमा डुबाउँछ। “अरूको होइन, आफ्नो दुनो सोझ्याउनुपर्छ,” “रगत पानीभन्दा गाढा हुन्छ,” अनि “मानिस निर्जीव छैन; ऊ भावनाबाट कसरी मुक्त हुन सक्छ र?” मेरा घनिष्ठहरूलाई रक्षा गर्नुलाई सकारात्मक ठान्ने र सहानुभूति र दया देखाउनुलाई प्रेमिलो ठान्ने, म यस्तै दर्शनशास्त्रहरूद्वारा जिएको छु। सिस्टर लीलाई प्रतिस्थापन गर्ने कुरामा, हामी एउटै ठाउँबाट हौँ र उहाँले सधैँ मेरो हेरविचार गर्नुहुन्थ्यो भन्ने कुरालाई नै म सोँचिरहन्थे, त्यसैले जब उहाँले बर्खास्त हुने कुराको सामना गर्दैहुनुहुन्थ्यो उहाँलाई सहायता गर्नुपर्छ र उहाँको निम्ति बोल्नुपर्छ भन्ने मैले सोँचे। त्यसो गर्नु नै सहि हो भन्ने मैले सोँचे। उहाँले समूह अगुवाको रुपमा आफ्नो कर्तव्यको भार वहन नगर्ने, बरू अरूहरूलाई प्रायः भाषण छाँट्ने र नियन्त्रण गर्ने गर्नुहुन्थ्यो भन्ने कुरा मलाई थाहा भयो। उहाँलाई प्रतिस्थापन नगर्नु दाजुभाइ तथा दिदीबहिनीहरूलाई हानि पुर्याउनु हुने थियो अनि यसले मण्डलीको कामलाई असर पार्थ्यो। तर म सत्यताको सिद्धान्तहरूको विरुद्धमा गएँ र परमेश्‍वरको घरका सिद्धान्तहरूलाई बेवास्ता गरेँ, उहाँको रक्षा गर्न र उहाँलाई पदमा टिकाउन मैले गर्नसक्ने सबै कुरा गरेँ। मैले हाम्रो सम्बन्ध जोगाउन आफ्नो कर्तव्यको दुरुपयोग गरें अनि मप्रतिको उहाँको दयाको बदला मण्डलीको कामलाई प्रयोग गरेँ। म मेरो आफ्नै व्यक्तिगत फाइदाको निम्ति मेरो शक्ति र कर्तव्यको दुरुपयोग गरें। अगुवाको हैसियतले, मैले मण्डलीको काम र दाजुभाइ तथा दिदीबहिनीहरूको जीवन प्रवेशको बारेमा सोँच्नुपर्थ्यो, अनि मेरो कर्तव्यमा सत्यताको सिद्धान्तहरूद्वारा क्रियाशील हुनुपर्थ्यो। तर मैले भावनालाई सबैभन्दा माथि राखिरहेको थिएँ, सत्यता बारे राम्रोसँग जानकार थिएँ, तर अभ्यास गरिरहेको थिइनँ। त्यसो गर्नु सत्यता र सिद्धान्तहरूको विश्‍वासघात गरिरहेको थिएन र, अनि मण्डलीको कामलाई हल्का रुपले लिइरहेको थिएनर? मलाई खुवाउने हातलाई नै मैले टोकिरहेको थिएँ! तब मैले देखेँ कि ती सांसारिक दर्शनशास्त्रहरू शैतानले मानिसहरूलाई भ्रष्ट पार्न र धोका दिनको निम्ति प्रयोग गर्ने भ्रमहरू हुन्। त्यस प्रकारले बोल्नु र काम गर्नु निष्पक्षता र न्यायले पूर्ण रुपमा बञ्चित हुनु हो, अनि त्यहाँ वास्तवमै सत्यताको कुनै सिद्धान्तहरू हुँदैनन्। चिनियाँ कम्युनिष्ट पार्टीका अधिकारीहरूको पनि ठ्याक्कै त्यही जीवन दर्शनशास्त्र थियो: “जब मानिसले ठूलो पद पाउँछ, उसको परिवार र आफन्त उसको प्रतिष्ठामा सहभागी हुन्छन्।” जब कोही अधिकारी बन्छ, तिनीहरूका टाढा टाढाका आफन्तहरूलाई पनि फाइदा हुन्छ, अनि तिनीहरूले दण्डहीनतासहित व्यवहारिक रुपले जे पनि गर्न सक्छन्। चिनियाँ कम्युनिष्ट पार्टी-नियन्त्रित समाज यति अन्धकारपूर्ण, यति खराब छ कि, त्यो पूर्णरुपले निष्पक्षता वा न्यायरहित छ। मण्डलीको अगुवाको हैसियतले, सिद्धान्तहरूद्वारा क्रियाशील नभएर यी शैतानी दर्शनशास्त्रहरूद्वारा जिउँदा, म कसरी चिनियाँ कम्युनिष्ट पार्टीका अधिकारीभन्दा फरक भएँ त? सिस्टर लीलाई बर्खास्त गर्न नचाहनु साँचो प्रेम वा सहायताको भावनाको कारणले थिएन। उहाँले म स्नेहहीन र भावशून्य छु भन्नुहोला अनि मलाई उप्रान्त फेरि त्यही प्रकारले नहेर्नुहोला भनेर म डराएकी थिएँ। म उहाँको जीवनको बारेमा बिल्कुल सोँचिरहेको थिइनँ। परमेश्‍वरको घरमा कसैलाई प्रतिस्थापन गर्नु कसैलाई आत्म-मूल्याङ्कन गर्न प्रोत्साहित गर्नको निम्ति गरिन्छ, त्यसैले तिनीहरूले पश्चाताप गर्न र समयमै परिवर्तन हुन सक्छन्। परमेश्‍वरले मानिसहरूलाई मुक्ति दिनेर सुरक्षा गर्ने यो एउटा तरिका हो। मलाई पनि मेरो जिम्मेवारीबाट बर्खास्त गरिएको छ, अनि जब मेरो असफलताबाट मैले मेरो पाठ सिकेँ, मण्डलीले मेरो निम्ति अर्को उपयुक्त कामको बन्दोबस्त गरिदियो। ठेस खाएर र लडेपछि मात्रै यसले मलाई चिन्तन गर्ने तुल्यायो अनि यसले मलाई केही साँचो आत्म-सचेतना प्रदान गर्यो। मानिसलाई मुक्ति दिनेपरमेश्‍वरको इच्छाको बारेमा पनि मैले धेरै कुरा बुझेँ, अनि उहाँको प्रेममा कृपार धार्मिकता दुवै सामेल हुन्छ भनी देखेँ। यी परमेश्‍वरको प्रेमका सिद्धान्तहरू हुन्; उहाँले हामीलाई बिगार्नु वा नष्ट गर्नुहुन्न। तर अरुको निम्ति मेरो “प्रेम” शैतानी सांसारिक सिद्धान्तहरूले भरिपूर्ण थियो अनि व्यक्तिगत अभिरूचीहरूमा आधारित थियो। यो संकीर्ण र स्वार्थी, अप्रिय र परमेश्‍वरको लागि घिनलाग्दो थियो। त्यसपछि मात्र मैले यो महसुस गरेँ कि जब हामी हाम्रा भावनाहरूमाथि भर पर्छौं, तब यो अरुको निम्ति र हाम्रो निम्ति पनि हानिकारक हुन्छ, अनि सत्यता अभ्यास गर्न र मेरा कर्तव्य राम्रोसित गर्नको निम्ति यो मेरो सबैभन्दा ठुलो अवरोध थियो। परमेश्‍वरको वचनहरूको न्याय र सजाय स्वीकार नगर्दा, साँचो पश्चाताप नगर्दा, मैले परमेश्‍वरको स्वभावलाई चोट पुर्याएको हुन्थेँ अनि परमेश्‍वरद्वारा अस्वीकृत, घृणित र हटाइएको हुन्थेँ।

परमेश्‍वरका वचनहरूमा मैले पछि अर्को पाठ पढेँ: “यदि तँ परमेश्‍वरसँग सामान्य सम्बन्ध राख्न चाहन्छस् भने तेरो हृदय परमेश्‍वरमा फर्किनै पर्छ। यसको जगमा अन्य मानिसहरूसँग पनि तेरो सम्बन्ध स्वाभाविक हुनेछ। यदि परमेश्‍वरसँग तेरो सम्‍बन्ध सामान्य छैन भने, अन्य मानिसहरूसँग तेरा सम्बन्धहरू कायम राख्न तैँले जे गरे पनि, तैँले जति कठिन परिश्रम गरे पनि वा तैँले जति शक्ति प्रयोग गरे पनि, यी सबै मानिसको जीवन जिउने सम्बन्धी दर्शनशास्त्रसँग सम्बन्धित हुनेछन्। तैँले मानवीय दृष्टिकोण र मानवीय दर्शनद्वारा मानिसहरूका बीचमा तेरो प्रतिष्ठा कायम गरिरहेको छस् ता कि मानिसहरू तेरो प्रशंसा गरून्, तर मानिसहरूसँग सामान्य सम्बन्ध स्थापित गर्न तैँले परमेश्‍वरका वचनलाई पालन गरिरहेका छैनस्। यदि तैँले मानिसहरूसँगको तेरा सम्बन्धहरूमा ध्यान केन्द्रित गर्दैनस् तर परमेश्‍वरसँग स्वाभाविक सम्बन्ध कायम राख्छस् भने, यदि तँ आफ्नो हृदय परमेश्‍वरलाई अर्पित गर्न र उहाँको आज्ञा पालन गर्न सिक्न तत्पर छस् भने, प्राकृतिक रूपमै सबै मानिसहरूसँगका तेरा सम्बन्धहरू सामान्य हुनेछन्। यसप्रकार, ती सम्बन्धहरू शरीरमा होइन, तर परमेश्‍वरका प्रेमका आधारमा स्थापित हुन्छन्। त्यहाँ झण्डै शून्य शारीरिक अन्तरक्रिया हुन्छ, तर आत्मामा भाइचारा, पारस्परिक प्रेम, पारस्परिक सान्त्वना, र एक-अर्काको लागि प्रबन्ध हुन्छ। यी सबै परमेश्‍वरलाई सन्तुष्ट पार्ने हृदयको जगमा गरिन्छ। जीवन जिउने सम्बन्धी मानवीय सिद्धान्तमा आधारित भएर यी सम्बन्धहरू कायम राखिँदैन, तर परमेश्‍वरको लागि अभिभारा बोकेर प्राकृतिक तरिकाले नै स्थापित हुन्छ। यसको लागि मानव निर्मित प्रयत्न आवश्यक पर्दैन। तैँले परमेश्‍वरको वचन सिद्धान्त अनुसार अभ्यास मात्र गर्नु आवश्यक हुन्छ” (वचन, खण्ड १। परमेश्‍वरको देखापराइ र काम। परमेश्‍वरसँग सामान्य सम्बन्ध स्थापित गर्नु अति नै महत्त्वपूर्ण छ)।

परमेश्‍वरका वचनहरू पढिसकेपछि मैले बुझेँ कि दाजुभाइ तथा दिदीबहिनीहरूसितको सम्बन्धहरू मुख्यतया परमेश्‍वरको प्रेममा आधारित हुन्छन्। ती शैतानको सासारिक दर्शनशास्त्रहरूद्वारा थामिएका हुँदैनन्। सत्यतालाई अभ्यास गर्नु नै कुञ्जी हो। विशेष गरी जब यो परमेश्‍वरको घरको कामको कुरा आउँछ, जब कसैले सत्यताको सिद्धान्तहरूको विरुद्धमा आफ्नो काम गरिरहेको हामी देख्छौँ, हामीले तिनीहरूलाई सहायता र भरण पोषण गर्न सत्यताको विषयमा सङ्गति गर्नुपर्छ। यदि केही सङ्गतिहरूपछि पनि तिनीहरूले अझै पश्चाताप गरेनन् भने, तिनीहरूलाई जब आवश्यक हुन्छ, तब छाँटिनुपर्छ र व्यवहार गरिनुपर्छ। परिवार र साथीहरूको सम्बन्धमा पनि, हामी हाम्रा भावनाहरूमा भर पर्न सक्दैनौँ वा सांसारिक दर्शनशास्त्रहरूअनुसार चल्न सक्दैनौँ। हामीले परमेश्‍वरको वचनहरूका सिद्धान्तहरूद्वारा कुराहरू गर्नुपर्छ: आवश्यक परे सङ्गति गर्नुहोस् र त्यसले काम गर्दैन भने तिनीहरूको प्रतिस्थापन गर्नुहोस्। मण्डलीको काम र परमेश्‍वरको घरको अभिरूचीहरूलाई सधैँ थामिनुपर्छ। यही मात्रै परमेश्‍वरको इच्छाअनुरुप छ। पछि मैले यसलाई केही सहकर्मीहरूसित छलफल गरेँ र सत्यताको सिद्धान्तहरूअनुसार सिस्टर लीलाई बर्खास्त गरेँ। परमेश्‍वरको वचनहरूको ज्योतिमा उहाँको कार्यसम्पादनलाई विश्लेषण गर्न मैले उहाँलाई सङ्गति पनि दिएँ। अनि ब्रदर चेनलाई झुण्ड अगुवामा पदोन्नति दिएँ। तब मात्रै मैले हृदयमा चैनको अनुभव गरेँ। केही समयपछि मैले सिस्टर लीलाई परमेश्‍वरका केही वचनहरू पढिदिएँ अनि तिनी कस्तो गर्दैछिन् भनेर सोधेँ। उहाँले भनिन्, “परमेश्‍वरलाई धन्यवाद होस्! उहाँले गर्नुहुने सबै कुरा असल छ। पहिले त मैले नकारात्मक अनुभव गरेँ र कष्ट भोगिरहेको थिएँ, तर परमेश्‍वरका वचनहरूको पढाइ र प्रार्थनाद्वारा, मैले बुझेँ कि परमेश्‍वरले मलाई परिवर्तन गर्न यस प्रकारले काम गरिरहनुभएको थियो, अनि यदि मलाई बर्खास्त गरिएको भए र मेरा गल्तीहरू औँल्याइएको भए, म आफैंलाई चिन्दिनथेँ, न त म अहिले भएको जस्तै म परिवर्तन भएको र पश्चाताप गरेको थिएँ।” यसलाई सुनेर, मैले देहलाई त्याग्नु र सत्यतालाई अभ्यास गर्नु कति मीठो रहेछ भनी महसुस गरेँ। मैले यो पनि अनुभव गरेँ कि सत्यतालाई अभ्यास गर्नु अनि सिद्धान्तद्वारा चल्नु मात्रै परमेश्‍वरको इच्छाअनुरुप हुन्छ। यो मात्रै प्रतिष्ठित मार्ग हो।


५४. एउटा आत्मिक लड़ाइँ

याङ्ग झि, अमेरिका

सर्वशक्तिमान्‌ परमेश्‍वर भन्नुहुन्छ, “मानिसहरूले परमेश्‍वरमा विश्‍वास गर्न थालेदेखि, उनीहरूले धेरै गलत अभिप्रायहरूलाई प्रश्रय दिएका हुन्छन्। जब तँ सत्यलाई अभ्यास गर्दैनस्, तँलाई तेरा सबै अभिप्रायहरू सही लाग्छन्, तर जब तँलाई केही हुन्छ, तँभित्र धेरै गलत अभिप्रायहरू रहेछन् भनेर तैँले देख्नेछस्। तसर्थ, जब परमेश्‍वरले मानिसहरूलाई सिद्ध पार्नुहुन्छ, उहाँले उनीहरूलाई परमेश्‍वर सम्‍बन्धी उनीहरूको ज्ञानमा बाधा पुर्‍याउने धेरै अभिप्रायहरू उनीहरूभित्र रहेको अनुभव गर्न लगाउनुहुन्छ। जब तैँले तेरा अभिप्रायहरू गलत रहेछन् भनेर पहिचान गर्छस्, यदि तँ तेरो अभिप्राय र धारणाहरू अनुसार अभ्यास गर्न बन्द गर्न सक्छस्, र परमेश्‍वरको सामु साक्षी दिन सक्षम हुन्छस्, र तँलाई हुने सबै कुराहरूमा तँ तेरो स्थानमा दह्रिलो भएर खडा हुन्छस् भने, यसले तैँले देहको विरोध गरेको छस् भन्‍ने प्रमाणित गर्छ। जब तँ देहको विरोध गर्छस्, तँभित्र निःसन्देह लडाइँ हुन्छ। शैतानले मानिसहरूलाई जाँच्‍नेछ र त्यसमा विश्‍वास गराउन प्रयास गर्नेछ, देहका अभिप्रायहरूमा विश्‍वास गराउने र देहका रुचिहरू कायम राख्ने प्रयास गर्नेछ—तर परमेश्‍वरका वचनहरूले मानिसहरूलाई भित्रबाट ज्योति र अन्तर्दृष्टि दिनेछ, र यो समयमा परमेश्‍वरलाई विश्‍वास गर्ने कि शैतानलाई विश्‍वास गर्ने हो भन्ने कुरा तेरै हातमा हुन्छ। मुख्यतया मानिसहरूभित्र रहेका थोकहरूको निराकरण गर्न, परमेश्‍वरको हृदयअनुसारको नरहेका उनीहरूको सोच र अभिप्रायहरूको निराकरण गर्नका लागि परमेश्‍वरले उनीहरूलाई सत्यको अभ्यास गर्न अह्राउनुहुन्छ। पवित्र आत्माले मानिसहरूलाई उनीहरूको हृदयमा छुनुहुन्छ र उनीहरूलाई अन्तर्दृष्टि र ज्योति दिनुहुन्छ। त्यसैले, हुने सबै कुराहरूका पछाडि लडाइँ हुन्छ: मानिसहरूले सत्यको, वा परमेश्‍वरको प्रेमको अभ्यास गर्दा हरेक पटक, त्यहाँ ठूलो लडाइँ हुन्छ, र उनीहरूका देहभित्र सबै ठीकै देखिए पनि, उनीहरूको हृदयको गहिराइमा, वास्तवमा, एक जीवन र मृत्युको लडाइँ चलिरहेको हुन्छ—र यो तीव्र लडाइँपछि, व्यापक समीक्षापछि मात्रै, जीत र हारको निर्णय हुन्छ। रुनु कि हाँस्नु भनेर थाहा हुँदैन। मानिसहरूभित्र भएका अभिप्रायहरू गलत हुने भएकाले, वा उनीहरूको अभिप्रायसँग परमेश्‍वरको कार्य बाझिने भएकाले, जब मानिसहरूले सत्यको अभ्यास गर्छन्, पर्दा पछाडि ठूलो लडाइँ हुन्छ। यो सत्यलाई अभ्यास गर्दा, पर्दा पछाडि, मानिसहरूले अन्ततः परमेश्‍वरलाई सन्तुष्ट बनाउने निर्णय गर्नअघि अनगन्ती दुःखका आँशु झारेका हुनेछन्। यही लडाइँको कारण मानिसहरूले कष्ट र शोधन सहन्छन्; साँचो कष्ट-भोग यही नै हो। जब तँमाथि लडाइँ आइपर्छ, यदि तँ परमेश्‍वरको पक्षमा साँचो रूपमा खडा हुन सक्छस् भने, तैँले परमेश्‍वरलाई सन्तुष्ट बनाउन सक्छस्” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरू पढिसकेपछि मलाई सत्यको अभ्यास गर्नु बिलकुलै सजिलो विषय होइन र आत्मिक लडाइको वास्तवमै आवश्यकता छ भन्‍ने गहन महसुस भयो। धेरै वर्ष पहिले, मेरो साली एक अपराधीको रूपमा प्रकट हुन पुगिन्। मण्डलीले उनलाई निष्कासित गर्ने उद्देश्य राख्यो, तर म आफ्नो भावनाहरूबाट बाध्य पारिएँ र मैले सत्यतालाई अभ्यास गर्न सकिनँ। मेरो हृदयमा, मैले उतारचढावको साथ संघर्ष गरें, र यो निकै दुःखद थियो। अन्तमा, परमेश्‍वरको वचनको न्याय र प्रकाशको माध्यमबाट, मैले आफ्ना भावनाहरू अनुसार कार्य गर्दाका खतराहरू र नतिजालाई स्पष्ट रूपमा देखेँ। त्यसपछि मात्र मैले आफ्नो देहलाई त्याग्न, मेरो भावनाहरूलाई त्याग्न, दुष्कर्मीलाई खुलासा र इन्कार गर्न, र अन्तमा सत्यको अभ्यास गरेर शान्ति र सुरक्षाको आनन्द लिन सकेँ।

२०१७ मा, म मेरो स्थानीय मण्डलीमा नेतृत्वको जिम्मेवारी लिन फर्के। एउटा सभामा मेरा दाजुभाइ तथा दिदीबहिनीहरूले मलाई के बताए भने, मण्डली अगुवाको रूपमा आफ्नो दायित्व पूरा गर्ने क्रममा मेरो साली, हन बिंगले सभाहरूमा सङ्गति गर्दा सतही शब्दहरू र धर्म-सिद्धान्तहरू बोलेर धाक देखाउने प्रयास गरिन्। उनी जता-जता गएकी थिइन, उनले आफूले गरेका कर्तव्यहरू र उनले कसरी कष्ट सहिन् त्यस बारेमा कुरा गरेकी थिइन्, जसले गर्दा अरूले उनलाई दण्डवत् गर्ने र सुन्ने तुल्यायो। दाजुभाइ तथा दिदीबहिनीहरूले उनीहरूका कर्तव्यहरूमा विद्यमान केही समस्याहरूका बारेमा उनीसँग कुरा गरेपछि, उनले ती समस्याहरू समाधान गर्न सत्यताको बारेमा सङ्गति गरेकी थिइनन्, बरु अरूलाई होच्याएर भाषण दिएकी थिइन्। उनका भाषणले गर्दा केही दाजुभाइ तथा दिदीबहिनीहरूले नकारात्मकताको स्थितिमा जिउन थालेका थिए र आफ्‍नो कर्तव्यहरूप्रति सबै रुचि गुमाएका थिए। पछि, हान बिंगलाई प्रतिस्थापन गरिएको थियो। त्यसपश्चात, उनले आफ्‍नो बारेमा चिन्तन गर्न र आफूलाई बुझ्न अस्वीकार गरेकी थिइन्, र उनले अझै पनि दाजुभाइ-दिदीबहिनीहरूको बीचमा उत्तेजना र झगडा मच्चाएर मण्डली जीवनमा बाधा ल्याएकी थिइन्। मण्डलीका अगुवाहरूले उनीसँग धेरै पटक सङ्गति गरेका थिए, र उनलाई निराकरण र उनको आलोचना पनि गरेका थिए, तर उनले कुनै पनि कुरा स्वीकार गर्न इन्कार गरेकी थिइन्। उनी अनाज्ञाकारी र असन्तुष्ट रहिन् र नकारात्मकता फैलाउने कार्यलाई जारी राखिन्, जसले मण्डली जीवनमा ठूलो अवरोध ल्यायो। … जब मैले हान बिंगले यसरी व्यवहार गरिरहेकी छिन् भन्‍ने सुनें, म अत्यन्तै क्रोधित भएँ। मलाई परमेश्‍वरका यी वचनहरू याद आयो: “जसले मण्डलीमा उनीहरूको विषाक्त, द्वेषपूर्ण कुराहरू ओकल्छन्, जसले अफवाह फैलाउँछन्, अमेल सृजना गर्छन्, र भाइ-बहिनीहरूमा झगडा लगाउँछन्—तिनीहरूलाई मण्डलीबाट निकालिनुपर्छ। तापनि अहिले परमेश्‍वरको कामको एक फरक युग भएकोले यी मानिसहरू प्रतिबन्धित छन्, किनकि तिनीहरूले निश्चित रूपमा निष्कासनको सामना गर्नेछन्। शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभाव मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू सच्‍चा दुष्ट शैतान हुन्। तिनीहरूको बानीव्यहोराले परमेश्‍वरको कामलाई बाधा र अवरोध गर्छ, त्यसले दाजुभाइ र दिदी-बहिनीहरूको जीवन प्रवेशलाई दुर्बल बनाउँछ, र त्यसले मण्डलीको सामान्य जीवनलाई नोक्सान पुर्‍याउँछ। ढिलो होस् वा चाँडो, भेडाहरूको भेस ओढ्ने यी ब्वाँसाहरूलाई हटाउनैपर्छ; शैतानका यी नोकरहरूप्रति निष्ठुर आचरण, तिरस्कार गर्ने आचरण अपनाउनुपर्छ। परमेश्‍वरको पक्षमा उभिनु भनेको यही मात्रै हो, र त्यसो गर्न नसक्नेहरू शैतानको साथमा हिलोमा लडीबुडी गर्दैछन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। जब मैले परमेश्‍वरका वचनहरूको यो खण्डलाई सम्झेँ, मैले स्पष्ट रूपमा बुझेँ कि परमेश्‍वरका वचनहरूद्वारा नाप्दा, हान बिंगको प्रकृति र सार वास्तवमा एक दुष्कर्मीको थियो। मण्डलीका अगुवाहरू र सहकर्मीहरूले परमेश्‍वरको वचनको आधारमा उनको व्यवहारको विश्लेषण गरे, र भने, कि उनले बलिदानहरू दिन र आफैलाई समर्पित गर्न सकेकी भए पनि, र आफ्‍ना कर्तव्यहरू पूरा गर्ने क्रममा कष्ट भोग्न र मूल्य तिर्न सकेकी भए पनि, उनी अहङ्कारी र आत्म-हठी छिन्, सत्यतालाई कति पनि स्वीकार गर्दिनन्, मनमानी र हठी छिन्, मण्डली जीवनलाई विचलित तुल्याउँछिन्, र जति भने पनि उनले आफ्ना गल्तीहरू सुधार गर्न इन्कार गर्छिन्। यसले उनलाई एक दुष्कर्मी बनायो। परमेश्‍वरको घरको कार्य व्यवस्थापनको नियमअनुसार त्यस्ता व्यक्तिहरूलाई निष्कासन गरिनुपर्छ। उनलाई मण्डलीबाट निष्कासन गर्नुपर्छ भनेर धेरै दाजुभाइ-दिदीबहिनीहरूले भनेको सुनेपछि म धेरै विचलित भएँ: उनको व्यवहारलाई हेरेर मैले उनी वास्तवमा कुकर्मी हुन् र उनलाई निष्कासन गरिनुपर्छ भन्‍ने देखेँ, तर उनी मेरी श्रीमतीको कान्छी बहिनी थिइन्, र मेरो सासू-ससुराले मलाई राम्रो व्यवहार गर्नुहुन्थ्यो र मेरो परिवारको धेरै हेरचाह गर्नुहुन्थ्यो। यदि उनीहरूले मैले हान बिंगलाई निष्कासन गर्न मतदान गरेको कुरा थाहा पाए भने, के उनीहरूले मलाई निर्दयी, अकृतज्ञ, र परिवारको कदर नगर्ने भन्‍ने ठान्‍नेथिएनन् र? मैले त्यस्तो गरिसकेपछि मैले मेरो सासूससुराको अनुहार कसरी हेर्न सक्थेँ र? तर मण्डलीको अगुवाको रूपमा, यदि मैले सिद्धान्तहरूअनुरूप कार्य गरिन भने, मण्डलीमा एक दुष्कर्मी छ भनेर राम्ररी थाहा पाएर पनि मैले उनलाई निष्कासन गरिन भने, र यदि मैले यो दुष्कर्मीलाई मण्डली जीवनमा बाधा पुर्‍याउन र परमेश्‍वरका चुनिएका मानिसहरूलाई हानि पुर्‍याउन दिइरहेँ भने, के त्यसले मलाई दुष्कर्मीको साथी र परमेश्‍वरको शत्रु बनाउँदैनथियो र? म यसबारे थप सोच्न डराएँ। त्यस समयमा, मलाई चेपारोमा परेको महसुस भयो। के गर्ने हो सो मलाई थाहा भएन। सिस्टर झाउले म दुःखित भएको देखिन्, र मलाई भनिन्, “ब्रदर याङ्ग, हान बिंगले मण्डली जीवनलाई बारम्बार बिथोलेकी छिन्, र उनले पश्चातापको अलिकता पनि संकेत देखाउँदिन। सिद्धान्तको आधारमा, उनलाई मण्डलीबाट निकालिदिनुपर्छ। यो मण्डलीको कामलाई रक्षा गर्नु हो। त्यो सबैभन्दा महत्त्वपूर्ण कुरा हो! हामीले परमेश्‍वरको इच्छालाई ध्यान दिनु आवश्यक छ, र हाम्रा आफ्नै भावना र व्यक्तिगत अनुभूतिहरूका आधारमा कार्य गर्नु हुँदैन।” उनको कुरा सुनेपछि, म अझै विचलित भएँ।

ठीक त्यतिखेर, केही दाजुभाइ-दिदीबहिनीहरूले यसो भनेर सल्लाह दिए, ‍“हान बिंगले धेरै वर्षदेखि परमेश्‍वरमा विश्‍वास गरेकी छिन्, उनले आफ्नो परिवार र करियरलाई आफ्नो कर्तव्यहरू पूरा गर्नको लागि त्यागेकी छिन्, र उनले धेरै दुःख भोगेकी छिन्। हामीलाई लाग्छ उनलाई पश्चाताप गर्ने अर्को मौका दिइनुपर्छ।” जब मैले ती शब्दहरू सुनें, मलाई स्पष्ट थाहा भयो, कि यी दाजुभाइ-दिदीबहिनीहरूले हान बिंगले गरेको देखावटी राम्रो कामको धोकामा परेर मात्रै यसो भनिरहेका थिए, र हान बिंगको व्यवहारको विश्लेषण गर्न मैले उनीहरूसँग सत्यता के हो सो बारे सङ्गति गर्नुपर्छ, ताकि उनीहरूले उनको प्रकृति र सार बुझ्न सकून्। तर त्यसपछि मैले सोचेँ, हान बिंग मेरो सासूससुराको मनपर्ने छोरी हो, मेरी सासू परमेश्‍वरमाथिको उनको विश्‍वासमा भ्रमित हुनुहुन्छ, र कुनै समझशक्ति छैन, र मेरी श्रीमती अत्यन्तै भावनात्मक छिन्। यदि मैले हान बिंगलाई निष्कासन गर्ने र मेरा दाजुभाइ-दिदीबहिनीहरूका निम्ति उनको खराब व्यवहारको पर्दाफास र विश्लेषण गर्ने निर्णय गरें भने, के मैले निर्धक्कपूर्वक मेरी श्रीमतीको सम्पूर्ण परिवारलाई चोट पुर्‍याइरहेको हुनेथिइन र? यदि मैले दाजुभाइ-दिदीबहिनीहरूको अगाडि हान बिंगको बारेमा केही राम्रा शब्दहरू भनें, र त्यसपछि उनलाई पश्चाताप गर्न र कुनै थप गडबडी नगर्न अनुरोध गर्दै उनीसित सङ्गति गरें भने, तब उनलाई मण्डलीबाट निकालिनु आवश्यक नपर्ने सम्‍भावना हुनेथियो, र त्यसरी मैले आफ्नी श्रीमतीको परिवारलाई अपमान गरेको हुनेथिइनँ। यो धारणाले मैले महसुस गरिरहेको केही चिन्तालाई कम गर्‍यो, त्यसैले मैले मेरा दाजुभाइ तथा दिदीबहिनीहरूलाई भनेँ, “हान बिंगले वास्तवमै खराब काम गरेकी र अपराधहरू गरेकी छिन्, तर सम्भव भएको हदसम्म मानिसहरूलाई बचाउनु परमेश्‍वरको इच्छा हो, त्यसैले हामीले उनलाई पश्चाताप गर्न अर्को मौका दिनुपर्छ। यदि उनले फेरि दुष्कर्म गरिन् भने, उनलाई निकाल्न ढिलो हुनेछैन, र हामीले उनलाई तनमनले स्वीकार्न लगाउन सक्छौं।” जब सिस्टर झौले मैले यी देखावटी शब्दहरू भनेको सुनिन्, उनले केही भन्न चाहन्थिन्, तर अन्तमा उनी चूप लागेर बसिन्। अरू कसैले पनि केही भनेनन्, र मैले आफ्नो हृदयको तनाव केही सहज भएको महसुस गरें। मैले मनमनै सोचेँ, बल्‍ल मैले मेरा सासूससुरालाई अपमान गर्ने बारेमा चिन्ता लिनु पर्दैन। तर दुई दिनपछि, अचानक मेरो मुखमा अल्सर देखा पर्‍यो—तीन वटा अल्सर। मेरो मुख आगोले जलेको जस्तो महसुस हुन्थ्यो; अत्यन्तै पोल्थ्यो। कहिलेकाहीँ यति दर्दनाक महसुस हुन्थ्यो कि म बोल्न र खानै सक्दिनथिएँ, र यो पीडा यति खराब भयो कि म राती पनि बिउँझन्थें। मेरो पीडाको बीचमा, मैले परमेश्‍वरलाई यसरी प्रार्थना गरें: “हे परमेश्‍वर, मलाई थाहा छ, कि मेरो मुखमा र जिब्रोमा यी कष्टकर अल्सर संयोगले मात्रै उत्पन्न भएका होइनन्; यो मलाई तपाईंको ताडना र अनुशासन हो। हे परमेश्‍वर! म तपाईंकहाँ पश्चाताप गर्न चाहन्छु।”

पछि, मेरा भक्तिका समयमा, मैले परमेश्‍वरको वचनहरूको यो खण्ड देखेँ: “परमेश्‍वरमा साँचो रूपमा विश्‍वास गर्ने मानिसहरूले सधैँ परमेश्‍वरलाई उनीहरूको हृदयमा राख्छन्, र उनीहरूले आफूभित्र सधैँ परमेश्‍वरलाई आदर गर्ने, परमेश्‍वरलाई प्रेम गर्ने हृदय बोक्छन्। परमेश्‍वरमा विश्‍वास गर्नेहरूले सावधानीपूर्वक र विवेकी रूपमा कामहरू गर्नुपर्दछ, र तिनीहरूले गर्ने सबै कुरा परमेश्‍वरका आवश्यकताहरू अनुरूप हुनुपर्दछ र तिनले उहाँको हृदय सन्तुष्ट पार्न सक्षम हुनुपर्दछ। तिनीहरू आफूलाई जे मन लाग्छ त्यही गर्ने हठी हुनुहुँदैन; त्यो सन्तको मर्यादा सुहाउँदो हुँदैन। मानिसहरू परमेश्‍वरको झन्डा फहराउँदै सेखी गर्दै र सबैतिर ठग्दै सबै ठाउँमा जथाभाबी भयानक प्रकारले दगुर्नुहुँदैन; यो सबैभन्दा विद्रोही आचरण हो। परिवारहरूको आफ्ना नियमहरू हुन्छन्, र राष्ट्रहरूका कानुनहरू हुन्छन्—र के परमेश्‍वरको भवनमा अझ बढी यस्तो हुँदैन र? के ती मापदण्डहरू अझ कडा छैनन् र? के त्यहाँ अझ बढी प्रशासकीय आदेशहरू छैनन्? मानिसहरू आफूले चाहेअनुसार गर्न स्वतन्त्र छन्, तर परमेश्‍वरको प्रशासनिक आदेशहरूलाई इच्छाअनुसार परिवर्तन गर्नु मिल्दैन। परमेश्‍वर त्यो परमेश्‍वर हुनुहुन्छ जसले मानिसहरूबाट कुनै अपराध सहनुहुन्न; उहाँ त्यो परमेश्‍वर हुनुहुन्छ जसले मानिसहरूलाई मृत्युदण्ड दिनुहुन्छ। के वास्तवमा मानिसहरूले अघिबाटै नै जान्दैनन् र?” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका यी वचनहरू देखेर म डरले थरथर कामेँ। मैले देखेँ, कि उहाँको स्वभाव पवित्र, धर्मी छ, र यसले कुनै उल्‍लङ्घन सहँदैन। परमेश्‍वरको घरमा, ख्रीष्ट र सत्यतासँग नै शक्तिको स्वामित्व हुन्छ। मण्डलीको काममा बाधा पुर्‍याउने र अवरोध पुर्‍याउने दुष्कर्मीहरूलाई परमेश्‍वरले घृणा र इन्कारको दृष्टिकोणले हेर्नुहुन्छ। र विवेक भएर पनि दुष्कर्मीहरूको पक्षमा खडा हुने र तिनीहरूको पक्षमा निरन्तर बोल्ने मानिसहरूलाई, परमेश्‍वरले घृणा र क्रोधपूर्ण रीतिले व्यवहार गर्नुहुन्छ। सत्यको अभ्यास गर्न अस्वीकार गर्ने, उत्तेजना र कलह पैदा गर्ने, र मण्डलीको काममा अवरोध ल्याउने र खलबल्याउने, हान बिंग परमेश्‍वरको कामले खुलासा गरेको, र निष्कासन गरिनुपर्ने ठीक त्यस्तै प्रकारको दुष्कर्मी थिइन्। तर मेरी श्रीमतीको परिवारसँगको सम्बन्धलाई जोगाउन, सत्यका सिद्धान्तहरूलाई बेचेर म मेरो अन्तस्करणको विरुद्धमा गएँ। मैले दुष्कर्मीलाई आश्रय दिएँ र बहाना बनाएँ। म एक दुष्कर्मीको पक्षमा उभिएँ, र उनको रक्षा गर्ने कार्य गरें। के यसले मलाई अपराधीको सहयोगी र साथी बनाएन र? परमेश्‍वरले मलाई नेतृत्वको जिम्मेवारी दिएर सम्मानित गर्नुभयो, तर मसँग उहाँप्रति कुनै श्रद्धा थिएन। मैले सत्यतालाई स्पष्टसँग बुझेको थिएँ, तैपनि मैले यसको अभ्यास गरिनँ, बरु मण्डलीमा एक दुष्कर्मीलाई राख्नको लागि जानाजानी छलमा संलग्न भएँ, जहाँ उनले मण्डली जीवनलाई भङ्ग गरेकी थिइन् र मेरा दाजुभाइ-दिदीबहिनीहरूलाई हानि गरेकी थिइन्। मैले जानाजानी र विचारपूर्वक परमेश्‍वरको स्वभावलाई उल्‍लङ्घन गरिरहेको थिएँ! मेरो कार्यले अरू मानिसहरूलाई धोका दिन सक्थ्यो, तर तिनले परमेश्‍वरलाई धोका दिन सकेनन्। हाम्रो हृदयमा जे छ त्यो परमेश्‍वरले देख्नुहुन्छ। मनोमानी ढङ्गले हतारमा काम गर्ने म जस्तो व्यक्तिलाई उहाँले कसरी सहन सक्नुहुन्थ्यो? मैले पहिले नै एउटा अपराध गरिसकेको थिएँ, र मलाई थाहा थियो कि मैले पश्चात्ताप गरिनँ भने, परमेश्‍वरले मलाई हटाउनुहुनेछ। त्यसैले मैले तुरुन्तै पश्‍चात्ताप गर्न परमेश्‍वरलाई प्रार्थना गरें। मेरा धेरै सहकर्मीहरूसँग यसको छलफल गरिसकेपछि, हामीले हान बिंगको दुष्कर्महरूको सूची तयार गर्यौं र उनलाई मण्डलीबाट निकाल्न आवेदन दियौं। मैले परमेश्‍वरको दिशामा फर्कने इच्छा गरेपछि, मेरो मुखको अल्सर रहस्यमय रूपमा निको भयो।

दुई दिनपछि, म कुनै काम गर्न मेरो सासूको घरमा गएँ, र हान बिंग पनि त्यहीँ थिइन्। जब उनले मलाई देखिन्, उनले मलाई कठोर नजरले हेरिन् र त्यसपछि फर्केर गइन्। मेरी सासूले रिसाएर मलाई भनिन्, “तपाईंकी सालीले धेरै वर्षदेखि परमेश्‍वरमा विश्‍वास गरेकी छिन्, र सुसमाचार फैलाउनका निम्ति यति धेरै कष्ट भोगेकी छिन्। कुन व्यक्तिको स्वभाव भ्रष्ट हुँदैन र? यदि मण्डलीले उनलाई निष्कासन गरिन् भने, के उनले परमेश्‍वरको मुक्ति पाउने मौका गुमाउँदिनन् र? तपाईं उनीप्रति यत्तिको निर्दयी हुनु हुँदैन!” मेरी श्रीमतीले पनि हान बिंगको पक्षमा बोल्न सुरमा सुर मिलाइन्। उनीहरू कत्ति भावनात्मक भए, र हान बिंगप्रति उनीहरूको बुझाइ थोरै रहेछ भन्‍ने देखेर, मैले उनको खराब व्यवहारको बारेमा उनीहरूसँग सङ्गति गरें। तर मेरो सासूले ध्यानै दिइनन्। बरु, उनले मलाई आँखाभरि आँसु झार्दै नराम्ररी चिच्याइन्। उनको रीस देखेर मेरी श्रीमती पनि मलाई हप्काउँदै उभिरहिन्। यो सबै देखेर, मलाई यति कमजोर र दयनीय अनुभूति भयो कि मैले खानसमेत सकिनँ। त्यो रात, ओछ्यानमा गएपछि, जति नै प्रयास गरे पनि निदाउन नसकेर म यताउति पल्टिरहेँ। एकातिर, मैले मण्डलीको कामको रक्षा गर्न दुष्कर्मीलाई निष्कासन गर्नु परेको थियो तर अर्कोतर्फ मेरी श्रीमती र सासूले आरोप लगाइरहेका थिए। मैले के गर्नुपर्थ्यो? यदि मैले मेरी सालीलाई निकालिदिएँ भने, मैले मेरो सासूको सम्पूर्ण परिवारलाई अपमान गर्नेथिएँ, जुन कार्यले मेरी श्रीमतीसँगको मेरो सम्बन्धलाई असर गर्न सक्थ्यो र मेरो आफ्नै परिवार टुक्रिने सम्‍भावना हुन्थ्यो। तर यस दुष्कर्मीलाई मण्डलीमा रहन दिँदा मण्डली जीवनलाई खतरा हुन सक्थ्यो र यसले मेरा दाजुभाइ-दिदीबहिनीहरूको जीवनलाई हानि पुर्‍याउनेथियो। यी सबैको बारेमा सोच्दा म साह्रै दुःखित र विचलित भएँ। मैले गर्न सक्ने कुरा त परमेश्‍वरलाई व्यग्र प्रार्थना गर्नु मात्र थियो: “हे परमेश्‍वर, म अत्यन्तै कमजोर भएको महसुस गर्छु। हान बिंगलाई निष्कासित गर्ने सम्बन्धमा, म तपाईंलाई अपमान गर्न चाहन्न, तर म मेरा भावनाहरूद्वारा बाँधिएको छु र सत्यतालाई अभ्यास गर्न मलाई समस्या भएको छ। म तपाईंसँग बिन्ती गर्दछु, मलाई शक्ति दिनुहोस् र अन्धकारको शक्तिलाई जित्न मलाई मार्गदर्शन दिनुहोस्, ताकि मैले दृढ भएर खडा भई तपाईंको गवाही दिन सकूँ।”

मैले प्रार्थना गरेपछि, मैले परमेश्‍वरका केही वचनहरू पढेँ: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरू बीचको अन्तरक्रिया जस्तो देखिन्छ, मानवको बन्दोबस्त वा हस्तक्षेपहरूबाट जन्मेको जस्तो देखिन्छ। तर पर्दा पछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग बाजी थाप्‍ने कार्य हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दा पछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूको कार्यहरू र मानिसहरूको हस्तक्षेप थियो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध: के तँ उहाँको बोझलाई बुझ्‍ने व्यक्ति होस्? के तैँले उहाँको निम्ति धार्मिकतालाई अभ्यास गर्न सक्छस्? के तँ मेरो लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरा अभिप्रायहरूलाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्‍छा पूरा गर्ने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरका वचनहरूको हरेक निन्दनीय प्रश्नले मेरो मुटु छेड्यो। मैले ती वचनहरूमा उहाँको जरुरी इच्छा र आवश्यकताहरूको अनुभूति गरें। मैले मेरो भावना वा व्यक्तिगत अनुभूतिहरूमा भर नपरी दुष्कर्मीलाई निष्कासन गर्ने विषयलाई सम्हाल्नेछु, र म परमेश्‍वरको पक्षमा अटल भई खडा हुनेछु र उहाँको इच्छालाई पूरा गर्न सत्यताको अभ्यास गर्नेछु भन्‍ने आशा परमेश्‍वरले गर्नुभएको थियो। मैले परीक्षाको अवधिमा अय्यूबले के गरेका थिए त्यसको बारेमा सोचेँ, र सतही तवरमा, कसरी उनको सम्पत्ति लुटिए, उनका छोराछोरी मरे, उनका नोकरहरू मारिए, र तिनकी श्रीमती र तीन जना साथीले उनलाई आक्रमण गरे, यी सबै घटनाहरूको पछाडि परमेश्‍वरसँगको शैतानको बाजी थियो। ती कुराहरू अय्यूबमाथि आइपरेका शैतानका प्रलोभनहरू थिए। अन्तमा, अय्यूब आफ्नो विश्‍वास र परमेश्‍वरप्रतिको श्रद्धाका कारण परमेश्‍वरको पक्षमा उभिन सके। उनले शैतानलाई पूर्ण अपमान र असफलतामा पारे, र उनले परमेश्‍वरको लागि कडा र गहन गवाही दियो। मेरी सासूले मलाई बाहिरबाट दबाब दिएको कुरा वास्तवमा आत्मिक क्षेत्रको लडाई थियो। यो शैतानको छलकपट थियो। यो मेरो भावनात्मक सम्‍बन्धहरूको फाइदा उठाउँदै सत्यको अभ्यास गर्नबाट मलाई रोक्ने प्रयास थियो, ताकि कुकर्मीले त्यही स्थानमा बसेर मण्डलीको कामलाई भङ्ग गर्न र नष्ट गर्न जारी राख्न सक्थ्यो। तर परमेश्‍वरले मलाई जाँच्‍न, मेरी श्रीमती र सासूको अवरोधका कारण म शैतानको अधीनमा सुम्पिन्छु कि, म धार्मिकतालाई समर्थन गर्ने, सत्यताको अभ्यास गर्ने र सिद्धान्तहरूअनुरूप काम गर्ने गर्छु सो हेर्न यस घटनालाई प्रयोग गर्दैहुनुहुन्थ्यो। यदि मैले मेरो देहलाई सन्तुष्ट गर्ने र शैतानको पक्षमा खडा हुने निर्णय गरेको भए, के म शैतानको छलकपटमा फसेको हुँदैनथिएँ र? यदि मैले त्यसो गरेको भए, मैले परमेश्‍वरको उपस्थितिमा गवाही गुमाउनेथिएँ।

जब मैले यी सबै कुराको बारेमा सोचेँ, मैले आफ्‍नै बारेमा सोच्न थालें: यी सबै समयमा, यस छनौटको सामना गर्नु पर्दा, मैले किन चेपारोमा परेको महसुस गरें र यति विचलित भएँ? मैले मण्डलीको कामको रक्षा गर्नुपर्ने आवश्यकतालाई राम्ररी बुझेको थिएँ तर किन मैले आफ्ना भावनाहरूमा रहेर काम गरिरहेँ, र सत्यताको अभ्यास गर्न र सिद्धान्तहरूअनुरूप काम गर्न मलाई गाह्रो भयो? तत्पश्चात्, मैले परमेश्‍वरको वचनको यो खण्ड पढेँ, “यस्तो फोहोरी भूमिमा जन्म लिएर, मानिस समाजद्वारा प्रभावित भएको छ, ऊ सामन्ती नैतिकताहरूबाट प्रभावित बनेको छ, र उसलाई ‘उच्‍च शिक्षा दिइने’ संस्थाहरूमा सिकाइएको छ। पिछडिएको सोच, भ्रष्‍ट नैतिकता, जीवन सम्बन्धी तुच्छ दृष्टिकोण, जीवनयापनको घृणित दर्शनशास्‍त्र, पूर्णतया मूल्यहीन अस्तित्व, र भ्रष्‍ट जीवनशैली र चलनहरू—यी सबै कुराहरू मानिसको हृदयमा गहिरोसँग घुसिसकेको छ, र उसको विवेकलाई गम्भीर रूपमा कमजोर बनाएको छ र आक्रमण गरेको छ। परिणाम स्वरूप, मानिस परमेश्‍वरदेखि अझ धेरै टाढिएको छ, र अझ धेरै उहाँको विरोधी बनेको छ। मानिसको स्वभाव दिनदिनै अझ बढी क्रूर बन्दैछ, र परमेश्‍वरको निम्ति स्वेच्छाले कुनै कुरा त्याग्‍न इच्छुक व्यक्ति एक जना पनि छैन, परमेश्‍वरको आज्ञापालन गर्न इच्छुक व्यक्ति एक जना पनि छैन, न त यसबाहेक, परमेश्‍वरको स्वरूपलाई खोज्‍न इच्छुक व्यक्ति नै छ। बरु, शैतानको क्षेत्र अन्तर्गत रहेर, हिलोको भूमिमा शरीरको भ्रष्टतामा आफैलाई सुम्पँदै, सुख विलासको पछि लाग्ने बाहेक मानिसले अरू केही पनि गर्दैन” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। परमेश्‍वरको वचनबाट मैले के बुझेँ भने, म आफ्ना भावनाहरूभित्र रहेर बाँचिरहेको थिएँ, सत्यको अभ्यास गर्न असमर्थ थिएँ र परमेश्‍वर विरुद्धको विद्रोह र प्रतिरोधको स्थितिमा थिएँ, किनकि मलाई शैतानले भ्रष्ट पारेको थियो। दियाबलसहरूको राजा, शैतानले मलाई अन्य व्यक्तिप्रतिको मेरो भावनाहरू जीवनको सबैभन्दा महत्त्वपूर्ण चीजको रूपमा हेर्न, सुरक्षित सम्बन्धहरू र मानिसहरूको भावनाप्रति संवेदनशील हुनु भनेको मान्छे बन्‍नु हो भनेर सोच्ने बनाउन, र त्यसो नगर्नु निर्दयी र विश्‍वासविहीन हुनु हो, र यसको लागि मलाई अरूले दोष लगाइनेछन् भन्ने मलाई विश्‍वास गर्ने तुल्याउन ममा “अरूको होइन, आफ्नो दुनो सोझ्याउनुपर्छ,” “रगत पानीभन्दा गाढा हुन्छ,” र “मानिस निर्जीव छैन; ऊ भावनाबाट कसरी मुक्त हुन सक्छ?” जस्ता शैतानी दर्शनशास्त्र प्रत्यारोपण गर्न सामाजिक मत-शिक्षण र स्कूलमा प्राप्त गरेको शिक्षा प्रयोग गर्यो। मैले यी शैतानी दर्शनशास्त्रहरूलाई सकारात्मक चीजको रूपमा लिएँ, र ती कुराहरूलाई बाँच्नका लागि चाहिने सिद्धान्तहरू ठानेँ, र यी शैतानी दर्शनशास्त्र र नियमहरूअनुसार मेरो जीवन बिताउँदा, म सही र गलतको बारेमा सिद्धान्तविहीन र भ्रमपूर्ण, अत्यन्त स्वार्थी, तुच्छ, धूर्त र छली भएँ। हान बिंगलाई निष्कासित गर्ने सम्बन्धमा, मलाई मेरा आफन्तहरूले अकृतज्ञ र निर्दयी हुँ भनेर भन्नेछन्, र यसले मेरो परिवारलाई भत्काउनेछ भन्‍ने डर मलाई भयो; यसले गर्दा मैले मण्डलीको काम र दाजुभाइ-दिदीबहिनीहरूको जीवनलाई बेवास्ता गर्ने बनायो। म वास्तवमै स्वार्थी र घृणित थिएँ। यस प्रकारको व्यवहार गरेर, म वास्तवमै अकृतज्ञ र निर्दयी थिएँ। हाम्रो समाज किन अन्धकार र दुष्ट छ र किन त्यहाँ निष्पक्षता वा न्याय छैन भन्ने कारण के हो भने, सबै मानिसहरू यी शैतानी दर्शनशास्त्र र नियमअनुसार आफ्नो जीवन जिउँछन्। मानिसहरूले केवल शारीरिक भावनात्मक सम्बन्धको बारेमा मात्र चिन्ता गर्छन्। तिनीहरू आफ्‍ना नजिकका मानिसहरूको पक्षमा मात्रै बोल्छन्। जब यी व्यक्तिहरूले केही अवैध काम गर्छन् वा कुनै अपराध गर्छन्, त्यस बेला समेत उनीहरूले तिनीहरूलाई सुरक्षा र सहायता गर्ने तरिकाहरूको बारेमा सोच्छन्, र तिनीहरूको लागि बोल्ने प्रयासमा सही र गलतमा भ्रमित हुन्छन्। त्यसपछि मात्र मैले यी शैतानी दर्शनशास्त्र र नियमहरू तर्कसङ्गत र नैतिक र मानवीय धारणाहरूसँग मेल खाने देखिन्छन्, तर तिनीहरू वास्तवमा मूर्खतापूर्ण भ्रमहरू हुन् जुन शैतानले मानिसहरूलाई धोका दिन र भ्रष्ट पार्न प्रयोग गर्छ। ती सत्यता र परमेश्‍वरसँगको दुस्मनीमा छन्। जब हामी यी चीजहरूद्वारा जिउँछौं, हामीले परमेश्‍वरको विरुद्ध विद्रोह गर्ने र उहाँको विरोध गर्ने, अरूलाई हानि पुर्‍याउन र भूत आत्माहरूको प्रकृतिमा बाँच्न मात्रै सक्छौं। विगतमा, म त्यस्ता शैतानी दर्शनशास्त्र र नियमहरूअनुसार जीवन बिताउथें, दुष्कर्मीलाई जोगाउथें, र उनको गल्तीहरूमा पनि सहभागी हुन्थें। तर परमेश्‍वरले मेरो विगतका अपराधहरूलाई मेरो विरुद्ध प्रयोग गर्नुभएन, र अझै मलाई पश्चाताप गर्ने मौका दिनुभयो, जसको लागि म परमेश्‍वरप्रति अत्यन्तै आभारी छु। त्यसैले, मैले चुपचाप परमेश्‍वरलाई प्रार्थना गरें र शपथ खाएँ: हे परमेश्‍वर, म अबदेखि आफ्नो भावनाहरूमा रहेर काम गर्न चाहन्न। म तपाईंले प्रेम गर्ने कुरालाई मात्र प्रेम गर्न र तपाईंको वचनहरूअनुसार तपाईंले घृणा गर्ने कुरालाई घृणा गर्न, सत्यका सिद्धान्तहरूलाई पालन गर्न र दुष्कर्मीहरूलाई तुरुन्तै मण्डलीबाट निष्कासन गर्न मात्रै चाहन्छु।

भोलिपल्ट, सहकर्मी सभामा मैले सहकर्मीहरूबाट के सुनेँ भने, हान बिंगले अझै पनि आफूलाई बुझ्न सकेको छैन वा कुनै पश्चाताप देखाएकी छैन, र उनले अझै पनि क्रोध पैदा गर्ने, असहमति पैदा गर्दै, र गुटबन्दी गर्ने प्रयास गरिरहेकी छिन्। जब मैले यो सुने, मैले आफैलाई अझै बढी दोष दिएँ। मैले उनलाई मण्डली जीवनमा बाधा पुर्याउन दिँदै, मेरो भावनाहरूमा रहेर काम गरेकोले र उनलाई समयमै निष्कासन नगरेकोले मैले आफूलाई घृणा गरें। पछि, अर्को सभाको क्रममा, मैले ईमान्दारीपूर्वक परमेश्‍वरका वचनहरू प्रयोग गरी हान बिंगको प्रत्येक खराब व्यवहारहरूको विश्लेषण र विचार गर्न सुरु गरें, र सङ्गतिको माध्यमबाट, उनको बहकाउमा परेका दाजुभाइ-दिदीबहिनीहरूले पनि विवेकको विकास गरे र उनलाई अस्वीकार गर्न थाले। मेरी श्रीमतीले सत्यताको बुझाई हासिल गरिसकेपछि हान बिंगको प्रकृति र सारको बारेमा सत्य कुरा पत्ता लगाइन्, र त्यस उप्रान्त उनले उनकी बहिनीलाई अनुचित व्यवहार गरिएको थियो भनेर तर्क गरिनन्। हान बिंगलाई मण्डलीबाट निष्कासन गरिसकेपछि, यसलाई अब उप्रान्त दुष्कर्मीले बाधा दिएन, त्यसैले दाजुभाइ-दिदीबहिनीहरूले फेरि सामान्य रूपमा नै सभाहरूमा उपस्थित हुन र आफ्नो कर्तव्य पूरा गर्न सके। हामी सबैले परमेश्‍वरलाई उहाँको धार्मिकताको लागि प्रशंसा गर्यौ! यस घटनाले मलाई के कुरा देखायो भने, परमेश्‍वरको घरमा, उहाँका वचनहरू र सत्यतासँग नै शक्तिको स्वामित्व हुन्छ, सबै कुरा सत्यको सिद्धान्तहरूअनुसार संचालन गरिन्छ, र अविश्‍वासीहरू, कुकर्मीहरू, र ख्रीष्ट विरोधीहरूले परमेश्‍वरको घरमा आफूलाई राख्न सक्दैनन्। मैले पनि व्यक्तिगत रूपमा के अनुभव गरें भने, शैतानी दर्शनशास्त्र र नियमहरूको आधारमा बाँच्दा हामीलाई पीडा मात्र हुन सक्छ। यसले हामीलाई वा अरू कसैलाई फाइदा गर्दैन। केवल परमेश्‍वरका वचनहरू अनुसार जिउँदा मात्र हामीले सँधै सुरक्षित र शान्त महसुस गर्न सक्छौं। आज म अब उप्रान्त शैतानी दर्शनशास्त्र र नियमहरूद्वारा बाँच्दिन, र मैले मेरा भावनाहरूको अवरोधलाई तोडिदिएको छु, मैले केही सत्यताको अभ्यास गर्न सकेको छु, र केही धार्मिकताका साथ बाँच्न सकेको छु—परमेश्‍वरको मुक्तिको कारणले नै मैले यी सबै गर्न सकेको हुँ, र यो पूर्णतया परमेश्‍वरको वचनहरूको न्याय र सजायद्वारा हासिल गरिएको एउटा प्रभाव हो। सर्वशक्तिमान् परमेश्‍वरलाई धन्यवाद!


५५. सम्बन्धको बन्धनबाट मुक्ति

झोउ युआन, चीन

सर्वशक्तिमान्‌ परमेश्‍वर भन्नुहुन्छ, “अहिले नै मैले प्रत्येक व्यक्तिको लागि अन्त्य निर्धारण गर्ने समय हो, मैले मानिसमा काम गर्न शुरु गरेको चरण होइन। म मेरो अभिलेख खातामा एक—एक गरी प्रत्येक मानिसका बोलीवचन र कार्यहरुका बारेमा, उनीहरुले मेरो अनुयायी बन्न प्रयोग गरेको मार्गका बारेमा, उनीहरुको अन्तर्निहित विशेषताहरुका बारेमा, र उनीहरुले अन्ततः आफ्नो भावनालाई कसरी नियन्त्रण गरेका छन् त्यसको बारेमा लेख्छु। यसरी, ती मानिसहरु जोसुकै भए पनि, मेरो हातबाट कसैले उन्मुक्ति पाउने छैन, र उनीहरु सबै मैले निर्दिष्ट गरेको किसिमकै रहनेछन्” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। “हरेकको परिणामलाई उनीहरूको आचरणबाट आउने सार बमोजिम निर्धारण गरिन्छ, र यसलाई सदैव उपयुक्त रूपमा निर्धारण गरिन्छ। कसैले अर्काको पापहरू बहन गर्न सक्दैन; यसको अतिरिक्त, कसैले पनि अर्काको सट्टामा दण्ड पाउन सक्दैन। यो पक्का हो। उनीहरूका छोराछोरीहरूप्रति बुबाआमाहरूका स्‍नेहपूर्ण हेरचाहले उनीहरूले उनीहरूका छोराछोरीहरूमा धार्मिक कामहरू गर्न सक्छन् भन्ने सङ्केत गर्दैन, न त एउटा बालकको उनीहरूका बुबाआमाहरूप्रति कर्तव्यनिष्ठा स्नेहको अर्थ उनीहरूले उनीहरूका बुबाआमाहरूको सट्टामा धार्मिक कामहरू गर्न सक्छन् भन्ने नै लाग्छ। यही नै वचनहरूको साँचो अर्थ हो, ‘त्यति बेला खेतमा दुई जना हुनेछन्; एउटालाई लगिनेछ र अर्कोलाई छोडिनेछ। दुई स्त्री जाँतो पिँधिरहेका हुनेछन्; एउटालाई लगिनेछ र अर्कीलाई छोडिनेछ।’ मानिसहरूले उनीहरूका दुष्ट कर्म गर्ने छोराछोरीहरूलाई उनीहरूप्रतिको गहन प्रेमको आधारमा विश्राममा लान सक्दैनन्, न त उनीहरूको धार्मिक आचरणको आधारमा उनीहरूका पति वा पत्‍नीलाई विश्राममा लान सक्छन्। यो एउटा प्रशासकीय नियम हो; त्यहाँ कसैको निम्ति छुट हुन सक्दैन। अन्तमा, धार्मिकता गर्नेहरू धार्मिकता गर्नेहरू नै हुन् र दुष्ट काम गर्नेहरू दुष्ट काम गर्नेहरू नै हुन्। धर्मीहरूलाई अन्तमा बाँच्न दिइनेछन्, जबकि दुष्कर्मीहरूलाई नष्ट गरिनेछन्। पवित्रहरू भनेका पवित्रहरू नै हुन्; उनीहरू अपवित्र होइनन्। अपवित्रहरू अपवित्र नै हुन्, र उनीहरूका एक अंश पनि पवित्र होइनन्। नष्ट पारिने मानिसहरू सबै दुष्टहरू हुन् र बाँच्नेहरू धर्मीहरू हुन्—यद्यपि दुष्टहरूका छोराछोरीहरूले धर्मी कामहरू नै गरे पनि, र यद्यपि धर्मीका बुबाआमाहरूले दुष्ट काम गरे पनि। विश्‍वास गर्ने पति र अविश्‍वासी पत्‍नी बीच कुनै सम्बन्ध हुँदैन र विश्‍वास गर्ने छोराछोरीहरू र विश्‍वास नगर्ने बुबाआमाहरू बीच कुनै सम्बन्ध हुँदैन; यी दुई किसिमका मानिसहरू पूर्ण रूपमा आपसी विरोधीहरू हुन्। विश्राममा प्रवेश गर्न अघि कसैको शारीरिक नाताहरू हुन्छ, तर एक पटक विश्राममा प्रवेश गरेपछि त्यस उप्रान्त उल्लेख गर्ने योग्यको कुनै शारीरिक नाताहरू हुँदैन” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। आखिरी दिनहरूमा उहाँको काम मानिसहरूको वर्गीकरण गर्नु हो भनेर परमेश्‍वरका वचनहरूले बताउँछन्, र उहाँले मानिसहरूको व्यवहार र सारको आधारमा, प्रत्येक मानिसको प्रतिफल र गन्तव्यको निर्धारण गर्नुहुन्छ। यसलाई कसैले परिवर्तन गर्न सक्दैन; यो परमेश्‍वरको धार्मिकतामा आधारित छ। हामी अरूलाई उहाँका वचनहरूको आधारमा व्यवहार गरौं भन्ने उहाँ चाहनुहुन्छ। हामीले कसैको रक्षा वा मद्दत गर्न सक्दैनौं, र यसमा हाम्रा प्रियजन पनि पर्दछन्। त्यो सत्यता विपरीत र परमेश्‍वरको स्वभावको उल्लङ्घन हुनेथियो।

करिब तीन वर्षअघि, एउटा भेला टुङ्गिँदै गर्दा, एक जना अगुवाले मलाई भन्नुभयो: “तपाईंको बुबा सधैँ दाजुभाइ-दिदीबहिनीबीच झगडा गराउनुहुन्छ जसले मण्डलीको काममा बाधा पुग्छ। हामीले उहाँसँग सङ्गति गरेका छौँ र चेतावनी पनि दिएका छौँ, तर उहाँलाई कुनै पछुतो छैन। दाजुभाइ-दिदीबहिनीहरूले योभन्दा अगाडि पनि उहाँले अरू ठाउँमा पनि यसै गर्नुभएको थियो भनेर सुनाउँछन्। हामी उहाँका दुष्कर्मका बारेमा तथ्य जम्मा गर्दैछौं।” मैले यो कुरा सुन्नासाथ, मेरो ढुकढुकी थामियो। मैले सोचेँ, “के अवस्था यति बिग्रिसकेको हुनसक्छ?” तर त्यसपछि मैले सोचेँ, हामी बैठकमा सँगै हुँदा, उहाँले सत्य स्वीकार्नुहुन्नथियो, र उहाँले वास्तवमै वाधा ल्याउनुहुन्थ्यो। भेलाहरूमा, उहाँ परमेश्‍वरका वचनहरूमा सङ्गति गर्नुहुन्नथियो बरु सधैँ नचाहिने कुरा गनुहुन्थ्यो, जसले मानिसहरूको ध्यान परमेश्‍वरका वचनहरूबाट अन्त लैजान्थ्यो। मैले यो कुरा उहाँलाई बताएँ, तर उहाँले सुन्नै चाहनुभएन। उहाँसँग सधैँ बहानाका पहाड हुन्थे। अनि मैले यस विषयमा अगुवासँग कुरा गरेँ, जसले मेरो बुबासँग सङ्गति गरे, उहाँलाई धेरै पटक सहयोग गरे, र उहाँको व्यवहारका परिणामका बारेमा व्याख्या गरिदियो। तर मेरो बुबाले नकार्नुभयो। उहाँले बहाना बनाइरहनुभयो। उहाँमा कुनै पछुतो थिएन। अरूले पनि यसका बारेमा गुनासो गरिरहेका छन् भन्नुको अर्थ, कुरा साँच्चै बिग्रिएको हो। मलाई के याद आयो भने, मण्डलीमा त्यस्ता मानिसहरू पनि थिए जो दुष्ट ठहरिए र निकालिए, किनभने तिनीहरूले सत्यताको अभ्यास गर्दैनथिए, तिनीहरूले मण्डलीको जीवनमा बाधा पुर्याउथें तर यी कुनै पनि कुराका लागि पछुतो मान्दैनथे। यदि मेरो बुबा त्यस्तै हुनुहुन्छ भने, के उहाँलाई पनि निकालिन्छ त? यदि साँच्चै यस्तो भयो भने त, उहाँको विश्‍वासको मार्गको अन्त्य हुनेछ, उहाँले कहिल्यै मुक्ति पाउनुहुनेछैन। यसको बारेमा मैले जति सोचेँ, म त्यति नै आत्तिएँ, र मेरो हृदय कसिएको छ जस्तै लाग्यो।

त्यो रात, म सुत्नै सकिनँ। तिनीहरूले मेरो बुबाका बारेमा भनेको कुरा मैले दिमागमा खेलाइरहेँ। तिनीहरू सबैले जीवन प्रवेशका लागि चिन्तित हुँदै मण्डलीको जीवनको रक्षा मात्र गर्न चाहन्छन् र यो परमेश्‍वरको इच्छाअनुसार थियो भन्ने मलाई थाहा थियो। मलाई मेरो बुबाको व्यवहारका बारेमा थाहा भयो र यो कुरा अगुवालाई सुनाउ कि नसुनाउ भनेर मैले सोचेँ। म सानो छँदा, मेरो बुबा कति मायालु हुनुहुन्थ्यो, र कति ध्यान राख्नुहुन्थ्यो भनेर मैले सम्झेँ। म र मेरो दाइबीच झगडा पर्दा, म गलत नै हुँदा पनि, उहाँले सधैँ मलाई बचाउनुहुन्थ्यो; जाडोमा विद्यालयमा सिरक नहुँदा, उहाँ १०० किलोमिटर बाइक चलाएर मेरो लागि सिरक ल्याइदिनुहुन्थ्यो। मेरी आमा मण्डलीको कामले भ्याउनुहुन्नथियो, त्यसैले हाम्रा लागि खाना बनाउने र मेरो हेरचाह गर्ने सधैँ बुबा नै हुनुहुन्थ्यो। मैले यी कुराहरू सोच्दा, मेरा आँशु थामिएनन्। मैले सोचेँ, “मेरो बुबाले नै मलाई हुर्काउनुभएको हो। यदि मैले उहाँको बारेमा खुलासा गरेँ भने, र यो कुरा उहाँले थाहा पाउनुभयो भने, मलाई तँ मुटु नभएकी, विवेक नभएकी भनेर भन्नुहुन्न होला त? त्यसपछि मैले घरमा उहाँको अनुहार कसरी हेर्न सक्थेँ?” मैले मेरो बुबाको व्यवहारका बारेमा केही कुरा लेखेँ तर धेरै लेख्न सकिनँ। मैले सोचेँ, “मलाई थाहा भए जति सबै कुरा लेखेँ भने, र यसको कारणले उहाँ निकालिनुभयो भने? होइन। मैले यो लेख्नु हुँदैन।” यी सबैबाट छुटकारा पाउनलाई म सुत्नका लागि तड्पिन्थें तर एकछिनका लागि पनि आँखा चिम्लिन सक्दिनथिएँ। मलाई अप्ठ्यारो र एकदमै ग्लानि भयो। उहाँको हालैको व्यवहार राम्रो थिएन, र विगतमा पनि उहाँको व्यवहार त्यति राम्रो थिएन। यदि यी कुराहरू मैले कसैलाई भनिनँ भने के मैले सत्य लुकाइरहेकी हुँदिन र? यो मेरा लागि भीषण आन्तरिक द्वन्द्व थियो। त्यसैले म परमेश्‍वरको अगाडि प्रार्थना गर्न आएँ। मैले यसो भन्दै प्रार्थना गरेँ, “हे परमेश्‍वर, मलाई मेरो बुबाले गरेका केही दुष्कर्मको बारेमा थाहा छ, र मैले मण्डलीको कामलाई पनि साथ दिनुपर्छ र मैले थाहा पाएका कुराप्रति साँचो बन्नुपर्छ, तर मैले यसो गरेँ भने, मलाई उहाँलाई निकालिने छ भन्ने डर लागेको छ। प्रिय परमेश्‍वर, कृपया मलाई बाटो देखाउनुहोस्, ताकि म सत्यतालाई अभ्यास गर्न र मण्डलीको कामलाई साथ दिन सकूँ।” त्यसपछि, म अलि शान्त भएँ। त्यसपछि मैले परमेश्‍वरका यी वचनहरू पढेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध: के तँ उहाँको बोझलाई बुझ्‍ने व्यक्ति होस्? के तैँले उहाँको निम्ति धार्मिकतालाई अभ्यास गर्न सक्छस्? के तँ मेरो लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरा अभिप्रायहरूलाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्‍छा पूरा गर्ने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। “मानिसहरू पूर्ण भावनाका साथ जिउँछन् भन्ने कुरालाई—उदाङ्गो पार्नेछ, त्यसकारण परमेश्‍वरले तिनीहरू एक जनालाई पनि छाड्नुहुनेछैन, र सारा मानवजातिको हृदयमा लुकेका रहस्यहरूको खुलासा गर्नुहुनेछ। किन मानिसहरूलाई भावनाबाट आफूलाई अलग्याउन यति साह्रै गाह्रो हुन्छ? के त्यसो गरेर विवेकका मापदण्डलाई पार गर्न सकिन्छ? के विवेकले परमेश्‍वरको इच्छालाई पूरा गर्न सक्छ? के भावनाले मानिसहरूलाई प्रतिकूल परिस्थितिमा मद्दत गर्न सक्छ? परमेश्‍वरको नजरमा, भावना उहाँको शत्रु हो—के परमेश्‍वरका वचनहरूमा यो कुरा स्पष्टसँग बताइएको छैन र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय २८)। मैले परमेश्‍वरका वचनहरूमा यी प्रश्‍नहरूको उत्तर पाइनँ। मेरो बुबाले सत्यताको खोजी गर्नुहुन्न, र हामीले परमेश्‍वरका वचनहरू पढ्ने भेलामा वाधा दिनुहुन्छ भन्‍ने मलाई थाहा थियो। उहाँले सङ्गतिको विरोध गर्नुहुन्थ्यो, अरूको बारेमा पूर्वाग्रह राख्नुहुन्थ्यो, र झगडाको बीउ छर्नुहुन्थ्यो। भावनाले बाँधिएर, मैले उहाँले अरूको जीवन प्रवेशलाई रोकिरहेका देख्न सकिन। उहाँलाई बचाउनका लागि म अगुवासँग कुरा गर्न चाहन्नथेँ। मैले सत्यताको अभ्यास गरिरहेकी वा परमेश्‍वरको इच्छाप्रति वास्ता गरिरहेकी थिइनँ। मैले मण्डलीबाट निकालिएका दुई जना दुष्ट मानिसहरूको बारेमा सोचेँ। तिनीहरूले सत्यको विरोध गरेको, र मण्डलीको जीवनमा बाधा पुर्‍याएको देखेर, म रिसले मुर्मुरिएकी थिएँ। मैले नहिचकिचाइकन तिनीहरूको खुलासा गरेँ। जब मेरो बुबाको कुरा आयो, म इमानदार किन बन्न सकिनँ? म इमानदार छैन नत निष्पक्ष नै छु भन्‍ने मलाई भित्री रूपमा थाहा थियो। मैले सत्यताको अभ्यास गरिरहेकी थिइनँ, न मण्डलीको कामको रक्षा नै गरिरहेकी थिएँ। भावनाहरूले मलाई मेरो बुबालाई बचाउन, र उहाँको दुष्कर्मलाई लुकाउँदै, सत्यको विरुद्ध जाने बनाएका थिए। के त्यो शैतानको पक्ष लिनु र परमेश्‍वरको विरुद्ध जानु थिएन र? यो बुझेपछि, मलाई पछुतो लाग्यो र मैले प्रार्थना गरेँ। “हे परमेश्‍वर, मलाई भावनाबाट मुक्ति दिलाइदिनुहोस्। म मेरो बुबाको बारेमा इमानदार हुन चाहन्छु।”

प्रार्थनापछि, मैले उहाँले विगतमा गर्नुभएको दुष्कर्म बारेमा सोचेँ, र मैले प्रत्येकको सूची बनाएँ। सुसमाचारको डिकनको रूपमा काम गर्दा, उहाँ आफूसँगै काम गर्ने व्यक्तिको विरुद्ध पक्षपाती हुनुभएको थियो। त्यसपछि, उहाँले दाजु झ्याङलाई अरूको अगाडि विभेद गर्नुभएको थियो, जसले बिचरा दाजु झ्याङलाई पूरै हताश बनाएको थियो। अगुवाले मेरो बुबासँग कुरा गर्नुभयो, तर उहाँले सुन्नुभएन। अरूले उहाँका समस्याहरू औल्याउँदा, उहाँले नकार्नुहुन्थ्यो। उहाँले सबैको ध्यान अरूको कमजोरीप्रति मोडिदिनुहुन्थ्यो। उहाँ सधैँ भन्नुहुन्थ्यो, “म विश्‍वासी भएको वर्षौं भयो। म सबै कुरा बुझ्छु!” मैले मेरो कर्तव्य पूरा गरेको देख्दा, उहाँ मलाई पैसा कमाउन भन्नुहुन्थ्यो। मलाई मेरो कर्तव्यको विरोधी बनाउन, उहाँले सधैँ नकारात्मक कुरा मात्रै भन्नुहुन्थ्यो। एक पटक, उहाँ चढेको कार दुर्घटनामा पर्‍यो, त्यसैले उहाँलाई भेट्न दाजु लिन आउनुभयो र यी कुराबाट मेरो बुबाले सिक्नुपर्छ भन्दै उहाँसँग सङ्गति गर्नुभयो। बुबा रिसाउनुभयो र तथ्यहरू बङ्गाउनुभयो। दाजु लिन उहाँलाई गिल्‍ला गर्न मात्रै आउनुभएको हो भन्ने द्वेषपूर्ण हल्ला फिजाउँनुभयो। त्यसले दाजुभाइ-दिदीबहिनीहरूलाई दाजु लिनप्रति पूर्वाग्रही बनायो। मैले यी सबै कुरा सोचिरहँदा, म रोकिएर विचार गर्न बाध्य भएँ, र मलाई रिस उठ्यो। मैले सोचेँ, “के मेरो बुबा यस्तो हुन सक्नुहुन्छ? कि यो अरू कोही दुष्ट हो?” विश्‍वासका यत्तिका वर्षमार उहाँले आफ्नो कर्तव्य पूरा गर्दै आउनु भएको र सुसमाचार प्रचार गर्दै आउनु भएको छ, त्यसैले उहाँ परमेश्‍वरको मार्गमा हुनुहुन्छ भनेर सोचेकी थिएँ। उहाँको बाहिरी रूपले मलाई मूर्ख बनायो, त्यसैले उहाँ साँचो विश्‍वासी हुनुहुन्छ जस्तो मैले सोचेकी थिएँ, र मैले उहाँको व्यवहारलाई केलाउने कहिल्यै प्रयास नै गरिनँ। म साँच्चै मूर्ख र अन्धो थिएँ। भावनामा बगेको र उहाँलाई बचाएकोमा अहिले मलाई आफैप्रति घृणा लाग्यो। त्यसपछि मैले परमेश्‍वरका यी वचनहरू पढेँ: “जसले मण्डलीमा उनीहरूको विषाक्त, द्वेषपूर्ण कुराहरू ओकल्छन्, जसले अफवाह फैलाउँछन्, अमेल सृजना गर्छन्, र भाइ-बहिनीहरूमा झगडा लगाउँछन्—तिनीहरूलाई मण्डलीबाट निकालिनुपर्छ। तापनि अहिले परमेश्‍वरको कामको एक फरक युग भएकोले यी मानिसहरू प्रतिबन्धित छन्, किनकि तिनीहरूले निश्चित रूपमा निष्कासनको सामना गर्नेछन्। शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभाव मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू सच्‍चा दुष्ट शैतान हुन्। तिनीहरूको बानीव्यहोराले परमेश्‍वरको कामलाई बाधा र अवरोध गर्छ, त्यसले दाजुभाइ र दिदी-बहिनीहरूको जीवन प्रवेशलाई दुर्बल बनाउँछ, र त्यसले मण्डलीको सामान्य जीवनलाई नोक्सान पुर्‍याउँछ। ढिलो होस् वा चाँडो, भेडाहरूको भेस ओढ्ने यी ब्वाँसाहरूलाई हटाउनैपर्छ; शैतानका यी नोकरहरूप्रति निष्ठुर आचरण, तिरस्कार गर्ने आचरण अपनाउनुपर्छ। परमेश्‍वरको पक्षमा उभिनु भनेको यही मात्रै हो, र त्यसो गर्न नसक्नेहरू शैतानको साथमा हिलोमा लडीबुडी गर्दैछन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका वचनहरूसँगै मेरो बुबाको व्यवहारलाई तुलना गर्दा, मैले यो केवल भ्रष्ट स्वभाव मात्र होइन, द्वेषपूर्ण प्रकृति पनि हो भन्‍ने पाएँ। उहाँ बाहिरबाट उत्साहित देखिनुहुन्थ्यो र मलाई उहाँले आफ्‍नो कर्तव्यका लागि कति दुःख झेल्‍न सक्‍नुहुन्छ भन्‍ने देखाउनुहुन्थ्यो, उहाँले चिनियाँ कम्युनिस्ट पार्टीको धम्कीका बाबजुद सुसमाचार फैलाउन सक्नुहुन्थ्यो, तर उहाँले सत्यतालाई स्वीकार गर्न सक्नु हुन्नथियो। उहाँले त अझ सत्यतालाई घृणा समेत गर्नुहुन्थ्यो। उहाँका कार्यहरूबाट उहाँको व्यवहार धूर्त, र द्वेषपूर्ण छ भन्ने खुलासा भयो। सारमा शैतानसँग मिलेको उहाँ एक दुष्ट व्यक्ति हुनुहुन्थ्यो र उहाँलाई निकालिनु पर्थ्यो। म उहाँकी छोरी भए तापनि, मैले भावनामा बगेर छोड्नु हुँदैनथियो। मैले परमेश्‍वरको पक्षमा उभिनु, र शैतानको खुलासा गर्नु पर्नेथियो। मैले उहाँको बारेमा साँचो कुरा थाहा नपाएका मेरो जिम्मामा रहेका समूहका दाजुभाइ-दिदीबहिनीहरूका बारेमा सोचेँ। मैले मेरो बुबाको दुष्टताको खुलासा गर्नै पर्नेथियो, ताकि तिनीहरूलाई उहाँले मूर्ख नबनाउनुभएको होस्। तर त्यही बेला, मलाई चिन्ता लाग्यो: “तीमध्ये केहीलाई उहाँले नै विश्‍वासी बनाउनुभएको थियो, र उहाँसँगको तिनीहरूको सम्बन्ध अझै राम्रो थियो। मैले उहाँको खुलासा गरेँ भने, के तिनीहरूले मलाई मुटु नभएकी, विवेक नभएकी भनी भन्दैनन् र? र यदि उहाँलाई निकालियो र उहाँले आफ्नो मुक्तिको अवसर गुमाउनुभयो भने, यो उहाँका लागि एकदमै पीडादायी हुनेछ।” यो विचार साँच्चै दुःखलाग्दो, र मैले मेरो सङ्कल्प गुमाएँ। त्यो रात, म ओछ्यानमा पल्टिए मात्रै, निदाउन सकिनँ। मैले सोचेँ, यदि मैले बुबाको दुष्टताको खुलासा गरिनँ भने, र दाजुभाइ-दिदीबहिनीहरूलाई धोकामा परे र उहाँको पक्षमा उभिए भने, तिनीहरू पनि उहाँको दुष्टतामा सहभागी हुनेछन्। यदि मैले तिनीहरू गलत बाटोमा लागेको देखेँ तर तिनीहरूलाई सहयोग गरिनँ भने, के मैले तिनीहरूलाई क्षति गरिरहेको हुनेछैन र? यो कुरा सोचेपछि मलाई आफैप्रति घृणा लाग्यो, त्यसैले मैले परमेश्‍वरसँग प्रार्थना गरेँ: “हे परमेश्‍वर, म साह्रै चिन्तित छु। कृपया मलाई विश्‍वास र शक्ति दिनुहोस्, कृपया मलाई सत्यतालाई अभ्यास गर्न र यो दुष्ट मानिसको खुलासा गर्न डोर्‍याउनुहोस्।”

प्रार्थना गरेपछि मैले परमेश्‍वरका यी वचनहरू पढेँ: “परमेश्‍वरका वचनहरूमा, मानिसहरूले एकअर्कासँग कस्तो व्यवहार गर्नुपर्छ भन्ने सम्बन्धमा कुन सिद्धान्त उल्लेख गरिएको छ? जुन कुरालाई परमेश्‍वरले प्रेम गर्नुहुन्छ त्यसलाई प्रेम गर्नु, र जुन कुरालाई परमेश्‍वरलाई घृणा गर्नुहुन्छ त्यसलाई घृणा गर्नु। अर्थात्, परमेश्‍वरले प्रेम गर्नुहुने मानिसहरू, जो वास्तवमै सत्यताको पछि लाग्छन् र परमेश्‍वरको इच्छाको काम गर्दछन्, तिनीहरू नै तैँले प्रेम गर्नुपर्ने मानिसहरू हुन्। परमेश्‍वरको इच्छाको काम नगर्नेहरू, परमेश्‍वरलाई घृणा गर्नेहरू, उहाँको आज्ञा उल्लङ्घन गर्नेहरू, र उहाँले तुच्छ ठान्नुहुने मानिसहरू नै हामीले तुच्छ ठान्नुपर्ने र इन्कार गर्नुपर्ने मानिसहरू हुन्। परमेश्‍वरको वचनले यही माग गर्दछ। यदि तेरा आमाबुबाले परमेश्‍वरमा विश्‍वास गर्दैनन् भने, तिनीहरूले उहाँलाई घृणा गर्छन्; यदि तिनीहरूले उहाँलाई घृणा गर्छन् भने, परमेश्‍वरले पनि निश्चय ती मानिसहरूलाई घृणा गर्नुहुन्छ। त्यसो भए, यदि तँलाई तेरा आफ्ना आमाबुबालाई घृणा गर्न लगाइयो भने, के तैँले त्यसो गर्न सक्छस्? यदि तिनीहरूले परमेश्‍वरको विरोध र निन्दा गर्छन् भने तिनीहरू निश्चय त्यस्ता मानिसहरू हुन् जसले उहाँलाई घृणा गर्छन् र सराप्छन्। यस्ता परिस्थितिहरूमा, तेरा आमाबुबाले तँलाई परमेश्‍वरमा विश्‍वास गर्नबाट बाधा दिन्छन् वा दिँदैनन् भने तैँले तिनीहरूसित कस्तो व्यवहार गर्नुपर्छ? अनुग्रहको युगमा प्रभु येशूले भन्नुभयो, ‘मेरी आमा को हुन्? र मेरा दाजुभाइहरू को हुन्? … जसले स्वर्गमा हुनुहुने मेरो पिताको इच्‍छा पूरा गर्छन्, तिनीहरू नै मेरा दाजुभाइ, दिदीबहिनी, र आमा हुन्।’ यो भनाइ अनुग्रहको युगमा पहिले नै चलनचल्तीमा थियो, र अहिले परमेश्‍वरका वचनहरू अझ उपयुक्त छन्: ‘परमेश्‍वरले प्रेम गर्नुहुने कुरालाई प्रेम गर्नु, र परमेश्‍वरले घृणा गर्नुहुने कुरालाई घृणा गर्नु।’ यी वचनहरू स्पष्ट छन्, तर मानिसहरूले तिनका वास्तविक अर्थलाई बुझ्न सक्दैनन्। यदि व्यक्ति परमेश्‍वरद्वारा सरापिएको छ, तर बाहिरी रूपमा हेर्दा सबै कुरा राम्रै देखिन्छन्, वा तेरा आमाबुबा वा तेरो आफन्त हो भने, त्यो व्यक्तिलाई घृणा गर्न तँलाई गाह्रो पर्न सक्छ, र तिमीहरूको बीचमा धेरै घनिष्ठता र नजिकको सम्बन्ध पनि हुन सक्छ। जब तैँले परमेश्‍वरबाट यस्ता वचनहरू सुन्छस्, तँ दुःखी बन्छस् र त्यस व्यक्तिप्रति तेरो हृदयलाई कठोर बनाउन वा उसलाई त्याग्न असमर्थ हुन्छस्। किनकि एउटा परम्परागत धारणा हुन्छ जसले तँलाई बाँधेर राखेको हुन्छ। तँ सोच्छस्, कि यदि तैँले त्यसो गरिस् भने, तैँले स्वर्गको क्रोध आफूमाथि ल्याउँछस्, स्वर्गले तँलाई दण्ड दिनेछ, र समाजले तँलाई बहिष्कार गर्नेछ र जनताको अदालतमा तँलाई दण्ड दिइनेछ। यसबाहेक, अझ बढी व्यावहारिक समस्या भनेको तेरो विवेकमा हुनेछ। यो विवेक तेरा आमाबाबुले तँलाई बाल्यकालदेखि जे सिकाएका थिए त्यसैबाट आउँछ, वा सामाजिक संस्कृतिको प्रभाव र सङ्क्रमणबाट आउँछ, जुनै भए पनि तिनले तँभित्र सोचविचार गर्ने एउटा यस्तो जरा र तरिका रोपेको हुन्छ, जसले गर्दा तँ परमेश्‍वरको वचन अभ्यास गर्न र उहाँले प्रेम गर्नुहुनेलाई प्रेम गर्न र उहाँले घृणा गर्नुहुनेलाई घृणा गर्न सक्दैनस्। तापनि, तेरो हृदयको गहिराइमा, तैँले ती कुरालाई घृणा र इन्कार गर्नुपर्छ, किनकि तेरो जीवन परमेश्‍वरबाट आएको हो, र तेरा आमाबुबाले दिएका होइनन् भन्‍ने जान्दछस्। मानिसले परमेश्‍वरको आराधना गर्नुपर्छ र आफूलाई उहाँकहाँ फर्काउनुपर्छ। तैँले त्यसो भन्‍ने र सोच्‍ने भए पनि, तैँले निर्णय गरेर त्यसलाई अभ्यास गर्न सक्दैनस्। यहाँ के भइरहेको छ तिमीहरूलाई थाहा छ? यी कुराहरूले नै तँलाई कसिलो गरी र गम्भीर रूपले बाँधेका हुन्छन्। शैतानले तेरा विचारहरू, तेरा मन, र तेरो हृदयलाई बाँध्न यी कुराहरूको प्रयोग गर्दछ, यसैले तँ परमेश्‍वरका वचनहरू स्वीकार गर्न सक्दैनस्। त्यस्ता कुराहरूले तँलाई पूर्ण रूपमा भरेका हुन्छन्, यहाँसम्म कि तँमा परमेश्‍वरका वचनहरूका लागि कुनै ठाउँ हुँदैन। यस बाहेक, यदि तैँले उहाँका वचनहरू अभ्यास गर्ने कोसिस गरिस् भने, तँभित्र ती कुराहरू प्रभावकारी हुनेछन् र तँलाई उहाँका वचनहरू र मागहरू खण्डन गर्ने बनाउँदछ, यसरी तँ आफैलाई ती गाँठोहरूबाट निस्कन नसक्ने बनाउँछ र तँ त्यो बन्धनबाट स्वतन्त्र हुन सक्दैनस्। यो आशारहित अवस्था हुनेछ, र, संघर्ष गर्ने शक्ति छैन भने, तँ केही समयमा नै हरेस खाएर छोड्नेछस्” (आखिरी दिनहरूका ख्रीष्टका वार्तालापहरूका अभिलेखहरूको “तिम्रा बहकिएका दृष्टिकोणहरू पहिचान गरेर मात्र तिमी आफैलाई चिन्न सक्छौ”)। त्यसपछि मैले अरूको निराकरण गर्दा उहाँले प्रेम गर्ने कुरालाई प्रेम गर्नुपर्छ र उहाँले घृणा गर्ने कुरालाई घृणा गर्नुपर्छ भन्ने परमेश्‍वरले चाहनुहुन्छ भन्ने सिद्धान्तका बारेमा बुझेँ। सत्यतालाई प्रेम गर्ने र परमेश्‍वरको इच्छाअनुसार काम गर्ने मानिसहरू हामीले प्रेम गर्नुपर्ने मानिसहरू हुन् भने, सत्यतालाई घृणा गर्ने र परमेश्‍वरको विरोध गर्नेहरू हामीले घृणा गर्नुपर्ने मानिसहरू हुन्। यो मात्रै परमेश्‍वरको इच्छाअनुसार हुन्छ। तर जब मेरो बुबाको कुरा आउँछ म भावनामा बाँधिएँ। मैले सधैँ उहाँको बचाउ गरेँ। मैले परमेश्‍वरले प्रेम गर्ने कुरालाई प्रेम गरिनँ र उहाँले घृणा गर्ने कुरालाई घृणा गरिनँ। किनभने “रगत पानीभन्दा गाढा हुन्छ,” “मानिस निर्जीव छैन; ऊ भावनाबाट कसरी मुक्त हुन सक्छ र?” पुरानो शैतानी धारणाले मेरो मन जितेको थियो। मैले दुष्ट मानिसलाई केलाउन सकिनँ। मैले मेरो बुबाका दुष्कर्महरूको खुलासा गर्नु घृणित, विवेकहीन हुनु हो भनेर सोचेँ। म अरूले नराम्रो सोच्छन् कि भनेर डराएकी थिएँ। देहको सम्बन्धलाई जोगाउन मैले सत्यतालाई कायम राख्न र दुष्टको खुलासा गर्न सकिनँ। मैले मण्डलीको काम र दाजुभाइ-दिदीबहिनीको जीवन प्रवेशलाई ध्यान दिइनँ। त्यो चाहिँ बरु वास्तवमै विवेकहीन र मानवत्व नहुनु थियो। सत्यतालाई अभ्यास गर्न मलाई रोक्ने र मेरो इच्छाविपरीत शैतानको पक्षमा रहन र परमेश्‍वरको विरोध गर्न बाध्य बनाउने यी शैतानका धारणाहरू हुन् भनेर मैले बुझेँ। वास्तवमा, यी भूत र दुष्ट मानिसहरूप्रति हामी विवेकशील हुनुपर्छ भनेर हामीलाई परमेश्‍वरले कहिल्यै भन्नुभएको छैन, न शैतानका पक्षका आफन्तहरूको त्यागलाई अनैतिक नै भन्नुभएको छ। व्यवस्थाको युगको बारेमा सोच्नुहोस् त। अय्यूबका अविश्‍वासी छोराछोरीहरू विपत्तिमा मारिए, तर अय्यूबले भावुक भएर आफ्नो छोराछोरीको मृत्युमा परमेश्‍वरसँग गुनासो गरेनन्। वास्तवमा, तिनले परमेश्‍वरको नामको प्रशंसा गरे। अनुग्रहको युगमा, के पत्रुसका आमाबुबाले उहाँको विश्‍वासलाई दबाउन र रोक्न खोजेका थिएनन् त? त्यसैले, उनले आफ्ना आमाबुबालाई त्यागे र घर छाडे। उनले परमेश्‍वरका लागि सबै कुरा त्यागे, र परमेश्‍वरको प्रशंसा पाए। जब मैले अय्यूब र पत्रुसको बारेमा सोचेँ, परमेश्‍वरले प्रेम गर्नेहरूलाई प्रेम गर्नुपर्ने र परमेश्‍वरले घृणा गर्नेहरूलाई घृणा गर्नुपर्ने भन्ने परमेश्‍वरको चाहनाका बारेमा केही कुरा बुझेँ।

त्यसपछि मैले परमेश्‍वरका थप वचनहरू पढेँ: “शैतान को हो, भूतहरू को हुन्, र परमेश्‍वरका शत्रुहरू को हुन्, यदि परमेश्‍वरमा विश्‍वास नगर्ने प्रतिरोधीहरू नै होइनन् भने? के उनीहरू परमेश्‍वरप्रति अनाज्ञाकारी मानिसहरू नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र उनीहरूप्रति सम्मान र प्रेम बहन गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तँ भूतहरूसँग आबद्ध भइरहेको छैन र? यदि यी दिनहरूका मानिसहरू अझै असल र खराब बीच भिन्नता छुट्याउन असक्षम छन् भने, र परमेश्‍वरको इच्छाको खोजी गर्ने कुनै इरादाविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरको इच्छाहरूलाई उनीहरूको आफ्नै झैँ गरी प्रश्रय दिन सक्षम हुन्छन् भने, उनीहरूको अन्त झनै दयनीय हुनेछ। … यदि तँ मैले जे घृणा गर्छु र म जेसँग असहमत हुन्छु, र त्यसैसँग अनुकूल हुन्छस् र उनीहरूप्रति अझै प्रेम वा व्यक्तिगत भावनाहरू बहन गर्छस् भने, तब के तँ अनाज्ञाकारी होइनस् र? के तैँले जानी-जानी परमेश्‍वरको प्रतिरोध गरिरहेका छैनस् र? के यस्तो मानिससित सत्यता हुन्छ? यदि मानिसहरूले शत्रुप्रति सम्मान राख्छन्, भूतहरूलाई प्रेम गर्छन् र शैतानलाई कृपा गर्छन् भने, तब के उनीहरूले परमेश्‍वरको कामलाई जानी-जानी तोडिरहेका हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। यो पढेपछि, मलाई एकदमै दुःख र ग्लानि महसुस भयो। मेरो बुबाले सत्यलाई घृणा गर्नुहुन्थ्यो, र मण्डलीको जीवनमा सधैँ बाधा पुर्‍याउनुहुन्थ्यो, उहाँको स्वभाव दुष्ट थियो भनेर मलाई थाहा थियो, तर यसको बाबजुद पनि, मैले उहाँलाई माया गरिरहेँ। मैले उहाँलाई जोगाएँ पनि! के “शैतानप्रति शुभेच्छा बढाइरहेको” र “भूतहरूसँग आबद्ध भइरहेको” भनेर परमेश्‍वरले यसैलाई भन्नुभएको होइन र? के म परमेश्‍वरको विरोध गरिरहेकी थिइनँ, र मैले मण्डलीको काममा बाधा पुर्‍याउइरहेकी थिइनँ र? परमेश्‍वरको घरमा, धार्मिकता र सत्यताले शासन गर्छ। दुष्ट मानिस तथा ख्रीष्टविरोधी सहितका शैतानका दुष्ट दलबललाई बस्न दिइनेछैन। तिनीहरूको खुलासा गरिनुपर्छ र त्यसपछि मण्डलीबाट हटाइनुपर्छ। यसले परमेश्‍वरको धर्मी स्वभावको अनुसरण गर्छ। मैले दुष्ट मानिसलाई बचाइरहेकी थिएँ, उहाँलाई परमेश्‍वरको घरमा बस्नका लागि सहयोग गरिरहेकी थिएँ। त्यसो हुँदा, के म मण्डली जीवनमा उहाँको रोकटोकलाई सहयोग गरिरहेकी थिइनँ? के मैले शत्रुलाई सहयोग गरिरहेकी र परमेश्‍वरको विरोध गरिरहेकी थिइनँ? यसरी अघि बढ्नुको अर्थ, म पनि परमेश्‍वरबाट दण्डित हुनेछु भन्‍ने हुन्छ। यो बझाइ साँच्चिकै डरलाग्दो थियो। परमेश्‍वरको धर्मी स्वभावले कुनै पनि उल्लङ्घनलाई सहँदैन र भावनामा बगेर दुष्कर्मीलाई जोगाउनु भनेको डरलाग्दो कुरा हो! मैले आफ्नो भावनामा बगेर काम गरिरहनु हुँदैनथियो। उहाँ मेरो बुबा भए तापनि, मैले सत्यतालाई अभ्यास गर्नुपर्थ्यो, परमेश्‍वरले प्रेम गर्नु हुने कुराहरूलाई प्रेम गर्नुपर्थ्यो र परमेश्‍वरले घृणा गर्नुहुने कुराहरूलाई घृणा गर्नुपर्थ्यो, र परमेश्‍वरका घरको हितहरूमा साथ दिनुपर्थ्यो।

पछि, म भेलामा गएँ, र मेरो बुबाको दुष्कर्म र व्यवहारको सत्यताको खुलासा गरेँ। त्यसपछि उहाँले अल्मलाएका दाजुभाइ-दिदीबहिनीहरू उहाँको सारलाई केलाउन सक्ने भए। लगत्तै, मण्डलीले मेरो बुबालाई लिखित रूपमै निष्कासन गर्‍यो। म घर गएँ र उक्त पत्र उहाँलाई पढेर सुनाएँ, र हामीले कुराकानी गर्‍यौं। म उहाँको घृणित उत्तर सुनेर छक्क परेँ, “म निकालिन्छु भनेर मलाई वर्षौँअघि देखि थाहा थियो। मैले आशिष् पाउनका लागि मात्रै परमेश्‍वरमा विश्‍वास गरेको हुँ, नत्र मैले उहिल्यै छोडिसकेको हुनेथिएँ।” जब मैले उहाँमा पछुतोको कुनै अभिप्राय देखिनँ, उहाँको दुष्ट सारको खुलासा भर्खरै भयो भनेर मलाई भित्रैदेखि थाहा भयो। मेरो बुबा गएपछि, बाधा अवरोध हुन छाडे। हाम्रो बैठकहरूमा हामी बिनारोकटोक परमेश्‍वरका वचनहरू पढ्न र सङ्गति गर्न सक्ने भयौं। हामी सबैले आ-आफ्नो कर्तव्य निभायौं, र मण्डलीको जीवनले फल दियो। परमेश्‍वरको घरमा सत्यता र धार्मिकताको शासन चल्छ, र जब हामी सत्यतालाई अभ्यास गर्छौ, हामी उहाँको मार्गदर्शन र आशिष्‌को गवाही दिन्छौं भनेर मैले प्रत्यक्ष देखेँ। बुबाको बारेमा कुरा गर्दा, म आफ्नो भावनाबाट मुक्त हुन सकेँ। अन्त्यमा, म केही सत्यतालाई अभ्यास गर्न र मण्डलीको कामलाई सहयोग गर्न सक्ने भएँ। यो सबै परमेश्‍वरका वचनहरूको न्यायबाट मात्रै हासिल भएको थियो।


५६. स्वार्थीपनको समाधान कसरी गर्ने

झाङ्ग जिङ्ग, चेक गणतन्त्र

सर्वशक्तिमान्‌ परमेश्‍वर भन्नुहुन्छ, “कुन मापदण्डअनुसार व्यक्तिका कामहरू असल वा खराब हुन् भनी निर्धारित गरिन्छ? यो कुरा तेरा विचारहरू, शब्दहरू, र व्यवहारहरूमा तँसँग सत्यतालाई अभ्यास गर्ने र सत्यता वास्तविकतामा जिउने गवाही छ कि छैन भन्ने कुरामा निर्भर हुन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ दुष्ट कार्य गर्ने व्यक्ति होस् भन्‍ने कुरामा कुनै शङ्का छैन। दुष्ट काम गर्नेहरूलाई परमेश्‍वरले कसरी हेर्नुहुन्छ? तेरा विचारहरू र बाहिरी कार्यहरूले परमेश्‍वरको साक्षी दिँदैन, न त तिनले शैतानलाई सर्ममा पार्छन् वा शैतानलाई हराउँछन्; यसको साटो, ती कुराले परमेश्‍वरलाई सर्ममा पार्छन्, र परमेश्‍वरलाई लज्जित पार्ने दागहरूले भरिएका छन्। तैंले परमेश्‍वरको लागि गवाही दिइरहेको हुँदैनस्, आफैलाई परमेश्‍वरको लागि समर्पित गरिरहेको पनि हुँदैनस्, न त तैंले परमेश्‍वरप्रतिको आफ्नो जिम्मेवारी र दायित्वहरूलाई पूरा गरिरहेको हुन्छस्; बरु, तैंले आफ्नै लागि मात्रै काम गरिरहेको हुन्छस्। ‘तेरो आफ्नै लागि’ भन्‍ने वाक्यांशको अर्थ के हो? शैतानको लागि। त्यसकारण, आखिरमा, परमेश्‍वरले भन्नुहुनेछ, ‘दुष्ट काम गर्ने तिमीहरू मबाट दूर होओ।’ परमेश्‍वरको नजरमा तैंले राम्रा कामहरू गरेको छैनस्, बरु तेरो व्यवहार बदलेर दुष्ट बनेको छ। परमेश्‍वरको स्वीकृति प्राप्त गर्नुको सट्टा, तँलाई दोषी ठहराइनेछ। परमेश्‍वरमाथिको त्यस्तो विश्‍वास भएको व्यक्तिले के प्राप्त गर्न खोज्छ? के त्यस्तो विश्‍वास अन्तिममा शून्य हुनेछैन र?” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरूले हामीलाई के देखाउँछन् भने हामीले आफूलाई समर्पित गर्न सक्छौं र हाम्रो कर्तव्यको लागि थोरै कष्ट भोग्‍न सक्छौं, तर यदि यसमा हाम्रो अभिप्राय परमेश्‍वरलाई सन्तुष्ट तुल्याउनु होइन र हामीसँग सत्यता अभ्यासको कुनै पनि गवाही छैन, तर हामीले आफूलाई मात्रै सन्तुष्ट पार्छौं भने, परमेश्‍वरले यसलाई दुष्ट कामको रूपमा लिनुहुन्छ। उहाँको लागि यो घृणास्पद हुन्छ। केही वर्ष पहिलेको कुरा हो, मैले एक जना सिस्टरले मण्डलीको काममा वाधा दिने गरेकी देखेँ, तर मैले सत्यताको अभ्यास गर्ने वा सिद्धान्तहरू लागू गर्ने आँट गरिन। मैले उनलाई रिस उठाउँछु कि भन्‍ने डर थियो। मैले उनका कार्यहरूको बारेमा समयमा नै खुलासा गरेर उजुरी गरिन, र यसले हाम्रो सुसमाचारको काममा असर गर्‍यो। यसमा मेरो पनि गल्ती थियो। यसको बारेमा विचार गर्दा हरेक पटक म ग्‍लानि र आत्मतिरस्कारले भरिन्छु।

२०१८ को मार्च अन्तिमतिर सिस्टर चेन हाम्रो समूहमा समूह अगुवाको रूपमा समावेश भइन्। केही समयपछि, मैले के पत्ता लगाएँ भने, उनले आफ्‍नो कर्तव्यमा जिम्‍मेवारी लिँदैन रहेछिन्। कहिलेकहीँ हामीले प्रचार गरेको कुनै व्यक्तिले परमेश्‍वरको आखिरी दिनहरूको कामको बारेमा अनुसन्धान गर्न चाहन्थ्यो र उनले तुरुन्तै सङ्गति र गवाही मिलाउने काम गर्दिनथिइन्। यसले सुसमाचारको कामलाई पछि पार्थ्यो। मैले उनलाई सङ्गति दिनको लागि प्रयास गर्थेँ, तर उनले यस कुरालाई नकरात्मक रूपमा लिनेछिन् भन्‍ने डरले, मैले उनका मामलाहरूको बारेमा बिरलै कुरा उठाउथें। उनले उनको अरू पनि कर्तव्य छ र उनले यो सब गर्न भ्याउँदिनन्, तर भविष्यमा उनले अझै राम्रो गर्नेछिन् भनेर भन्दै कुरा टार्थिन्। उनले यस कुरालाई निकै हल्‍कासाथ लिइरहेकी छिन् भन्‍ने मैले तुरुन्तै देखिहालेँ। उनले समस्याको गम्भीरतालाई देखिनन्। मैले थप कुनै कुरा भन्‍नुपर्छ भन्‍ने मलाई लाग्यो ताकि फेरि यस्तो नहोओस् र मण्डलीको काममा वाधा नपुगोस्। तर मैले मेरो मुख खोल्‍न लागेकै बेला, मैले यो विचार गरेँ, “इन्चार्ज उनी नै हुन्, र म त समूह सदस्य मात्रै हुँ। यदि मैले उनको समस्यालाई औंल्याइदिइन भने के म हदभन्दा बाहिर गइरहेकी छु, अरूको काममा हात हाल्‍ने हुँ भन्‍ने ठानेर, म अहङ्कारी र अनुचित व्यक्ति हुँ भनेर भन्‍नेछैनन् र? यसको बारेमा बिर्सिदिन्छु। म केही पनि भन्‍नेछैन। इन्चार्ज उनी नै हुन्, त्यसकारण यो कर्तव्य कति महत्त्वपूर्ण छ भन्‍ने कुरा उनले जान्‍नुपर्छ। उनले भविष्यमा काम-कुराको समाधान गर्नेछिन्।” मलाई अलिक असहज लाग्यो, तर मैले उनको छेउमा यो कुरा फेरि उठाइन।

केही समयपछि नै सोला फाइड चर्चको एक जना प्रचारकले परमेश्‍वरको आखिरी दिनहरूको कामको बारेमा खोजी-निधो गर्न चाहन्थ्यो। समय निकै अपुग थियो, तर यो महत्त्वपूर्ण क्षणमा, मैले सिस्टर चेनलाई सम्पर्क गर्न सकिन। मैले सङ्गति प्रदान गर्नको लागि हतार-हतार अर्को सुसमाचार समूहको अगुवालाई बोलाएँ। सिस्टर चेनले यसको बारेमा थाहा पाएपछि, उनले यसो भन्दै मलाई हकारिन्, “यसको ख्याल राख्न तपाईंले किन अर्को समूह अगुवालाई ल्याउनुभयो? मैले यो कुरा समयमा नै गर्न नसकेको मेरो समस्या हो र कुनै पनि मामिला मेरै जिम्‍मेवारी हो। अरू कसैलाई नै ल्याउनु सिद्धान्तहरूअनुरूप छैन।” त्यो समयमा, मैले उनको मामिलाको बारेमा सङ्गतिमा उनीसँग कुरा गर्न चाहेको थिएँ तर मैले यो विचार गर्दै मन परिवर्तन गरेँ, “यदि उनले मलाई निराकरण गरेको र मलाई हप्काएको केही समयपछि नै मैले उनको समस्याहरू औंल्याएँ भने, उनले मेरो बारेमा के विचार गर्नेछिन्? हामीले सधैँ एक-अर्कालाई भेट्ने गर्छौं—यदि हामी प्रतिरोधमा रह्यौं भने उनले अवश्य नै मेरो लागि समस्याहरू खडा गर्नेछिन्। यो कुरा बिर्सीदिन्छु। एउटा भए पनि चिन्ता घटाउनु नै राम्रो हो। म मेरो आफ्‍नै कर्तव्य राम्ररी पूरा गर्नेछु।” तब, मैले उनलाई भन्‍न चाहेको कुरा उनीबाट लुकाएँ।

लगभग एक महिनापछि, एउटा इसाई मण्डलीको सहकर्मीले सर्वशक्तिमान् परमेश्‍वरको काममा चासो देखायो। मैले यसको बारेमा सिस्टर चेनलाई धेरै पटक स्मरण गराएँ। मैले भनेँ, “उहाँलाई सङ्गति दिनको लागि तपाईंले कसैलाई खटाउनुपर्छ।” त्यो बेला उनले सहमति जनाइन्, तर कुनै पनि बन्दोबस्त नगरिकन नै दुई दिन बितेको देख्दा म छक्‍क परेँ। मलाई अत्यन्तै रिस उठ्यो। मलाई लाग्यो, “मैले तिमीलाई धेरै पटक बताइसकेको छु र मैले यसमा आतुरी छ भनेर भनेको छु। तिमी किन यसलाई अलिकति पनि गम्‍भीर रूपमा लिँदैनौ? हुँदैन, हाम्रो सुसमाचारको काममा यसरी बाधा पुगेको म हात बाँधेर हेर्न सक्दिन। मैले समूहका दाजुभाइ-दिदीबहिनीहरूसँग यसको बारेमा छलफल गर्नुपर्छ र उनको समस्याको बारेमा हामीले के गर्न सक्छौं हेर्नुपर्छ।” तर अरूसँग सम्पर्कमा आउन लागेको बेला ममा द्वन्दको अनुभूति भयो। यदि सिस्टर चेनले मैले यस कुराको बारेमा सबैसँग छलफल गरिरहेकी थिएँ भन्‍ने थाहा पाइन् भने, मैले उनलाई जानी-जानी निसाना बनाइरहेकी छु भनेर उनले ठान्‍नेछिन्। यदि मैले उनलाई रिस उठाएँ भने उनले बदला लिन सक्छिन् र मलाई मेरो कर्तव्यबाट निकाल्‍ने निहुँ खोज्‍न सक्छिन्। सबैभन्दा अल्गो कीलालाई नै पहिले ठोकिन्छ भन्‍ने मैले विचार गरेँ। मैले अरू कसैले नै यसको बारेमा कुरा नउठाइञ्‍जेलसम्‍म पर्खने निर्णय गरेँ।

त्यही साँझ, सिस्टर चेनले कति वटा कुराहरूलाई त्यतिकै जान दिइन् भन्‍ने बारेमा विचार गर्दा, म अत्यन्तै व्याकुल भएँ, तर अझै पनि बोल्‍ने आँट गरिन। मैले साँच्‍चै नै मेरा जिम्‍मेवारीहरूलाई पूरा गरिरहेकी थिइन। असहज लागेको हुनाले, म प्रार्थनामा परमेश्‍वरको अघि आएँ प्रार्थना गरिसकेपछि, मैले परमेश्‍वरका यी वचनहरू पढेँ: “विवेक र तर्कशक्ति दुवै व्यक्तिको मानवताको तत्वहरू हुनुपर्छ। यी दुवै सबैभन्दा आधारभूत र सबैभन्दा महत्त्वपूर्ण हुन्। अन्तस्करणको कमी भएको र सामान्य मानवजातिको विवेक नभएको व्यक्ति कस्तो प्रकारको मानिस हो? सामान्य रूपमा भन्नुपर्दा, ऊ मानवताको कमी भएको, अत्यन्तै कमजोर मानवता भएको एक व्यक्ति हो। यसलाई हामी यसलाई नजिकबाट विश्लेषण गरौं। यस व्यक्तिले पतित मानवताका के-कस्ता प्रकटीकरणहरू प्रदर्शन गर्दछ जसको कारण मानिसहरूले ऊसँग मानवता नै छैन भनेर भन्छन्? त्यस्ता मानिसहरूमा के-कस्ता विशेषताहरू हुन्छन्? तिनीहरूले के-कस्ता खास प्रकटीकरणहरू प्रस्तुत गर्छन्? त्यस्ता मानिसहरू तिनीहरूको कार्यहरूमा लापरवाही हुन्छन् र तिनीहरूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको भवनको हित विचार गर्दैनन्, न त तिनीहरूले परमेश्‍वरका इच्छाको बारेमा वास्ता नै राख्छन्। तिनीहरूले परमेश्‍वरको बारेमा गवाही दिने वा तिनीहरूका कर्तव्यहरू पूरा गर्ने भार बोक्दैनन्, र तिनीहरूमा जिम्मेवारीको कुनै बोध हुँदैन। … आफूले गरेको कर्तव्यमा समस्या देखेपछि चुप लागेर बस्‍ने किसिमका मानिसहरू समेत हुन्छन्। तिनीहरू अरूले रोकावट र बाधाहरू उत्पन्न गरेका देख्छन्, तापनि तिनीहरूलाई रोक्न केही पनि गर्दैनन्। तिनीहरूले परमेश्‍वरको घरको हितको बारेमा रत्तीभर पनि विचार गर्दैनन्, न त तिनीहरूले आफ्नो कर्तव्य र जिम्मेवारीहरूको बारेमा नै सोच्छन्। तिनीहरू आफ्नै गर्व, इज्जत, ओहदा, हितहरू र सम्मानका निम्ति मात्र बोल्छन्, काम गर्छन्, डटेर खडा हुन्छन्, कोसिस गर्छन्, र ऊर्जा खर्च गर्छन्। … के यस प्रकारको मानिसमा विवेक र तर्कशक्ति हुन्छ? के यस्तो व्यवहार गर्ने अन्तस्करण र विवेकहीन व्यक्तिले स्व-निन्दा महसुस गर्छ? यस प्रकारको व्यक्तिको अन्तस्करणले कुनै उद्देश्य पूरा गर्दैन, र तिनीहरूले कहिल्यै पनि स्व-निन्दाको महसुस गर्दैनन्। त्यसो भए, के तिनीहरूले पवित्र आत्माले गर्नुहुने निन्दा वा अनुशासनको महसुस गर्न सक्छन्?” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरू सीधै मेरो हृदयमा पुगे। के परमेश्‍वरले ठीक मजस्तै व्यक्तिलाई खुलासा गरिरहनुभएको थिएन र? ममा विवेक, मानवताको कमी थियो, र मेरो कर्तव्यमा म अजिम्‍मेवार थिएँ। मैले मेरा आफ्‍नै चासोहरूलाई रक्षा गर्न चीसो उदासीनताको आचरण अपनाएको थिएँ। मैले परमेश्‍वरको इच्‍छालाई बुझिरहेको थिइन वा मण्डलीको कामलाई साथ दिइरहेको थिइन। सिस्टर चेन आफ्‍नो कर्तव्यमा गम्‍भीर थिइनन् तर झारा टार्ने काम मात्रै गर्थिन्, र उनले पहिले नै हाम्रो सुसमाचारको काममा हानि गरिसकेकी छिन् भन्‍ने मलाई राम्ररी थाहा थियो। मैले यो कुरालाई सङ्गतिमा उठाउनु पर्नेथियो। तर उनले मलाई मैले आफ्‍नै काममा ध्यान दिनुपर्छ भनेर भन्‍नेछिन् भन्‍ने डर थियो, त्यसकारण मैले उनका समस्याहरूलाई बेवास्ता गरेँ। त्यसपछि उनी अलिकति पनि परिवर्तन भइनन्। उनले आफ्‍नो कर्तव्य त्यसरी पूरा गर्ने शैलीको प्रकृति र परिणामहरूको बारेमा छानबिन गर्नको लागि म फेरि यसको बारेमा उल्‍लेख गर्न चाहन्थेँ, तर मैले उनलाई रिस उठाउनेछु, त्यसपछि उनले मेरो लागि समस्याहरू पैदा गर्नेछिन् र मलाई मेरो कर्तव्यबाट निकाल्‍नेछिन् भन्‍ने कुराको डर मलाई थियो। मैले आँखा चिम्लेँ र यसलाई त्यतिकै छोडिदिएँ। मेरो आफ्‍नै इज्‍जत, हैसियत, र चासोहरूलाई रक्षा गर्नको लागि म परमेश्‍वरको घरको खातिर खडा हुने आँट गरिन, तर समूह अगुवाले आफ्‍नो कर्तव्यमा झारा टार्ने काम गरेको हेरिरहेँ। मेरो विवेक कहाँ थियो? विपत्तिहरू झन्-झन् खराब हुँदैछन्, त्यसकारण अवश्य नै धेरै मानिसहरूले साँचो मार्गको खोजी गरिरहेका छन्। मानिसहरूलाई परमेश्‍वरको आखिरी दिनहरूको मुक्ति स्वीकार गर्न लगाउनु नै मुख्य प्राथमिकताको कुरा हो। तर मैले यसको लागि जिम्‍मेवारी लिइरहेकी थिइन। मैले त आफैलाई रक्षा गर्न चाहन्थेँ, परमेश्‍वरको घरका हितहरूलाई होइन। त्यो परमेश्‍वरको इच्‍छालाई बुझ्‍ने काम होइन। म अत्यन्तै स्वार्थी र घृणित थिएँ। यी विचारहरूले गर्दा मलाई साँच्‍चै नै मैले परमेश्‍वरलाई निराश तुल्याएको छु भन्‍ने लाग्यो। मैले सोचेँ, “मैले यस्तो व्यवहारलाई जारी राख्‍नु हुँदैन। मैले यो समस्या समाधान गर्ने उपाय पत्ता लगाउनुपर्छ।” पछि, यसको बारेमा छलफल गर्नको र हामीले सिस्टर चेनको मामलालाई कसरी सम्‍बोधन गर्न सक्छौं भनेर हेर्नको लागि मैले समूहका केही दाजुभाइ-दिदीबहिनीहरूसँग कुरा गरेँ। सबैले सर्वसम्मत रूपमा उनको बोझ लिइदिनको लागि उनीसँग अर्को व्यक्तिले काम गर्नुपर्छ भन्‍ने कुरामा सहमति जनाए। त्यसरी उनीहरूले एक-अर्कालाई सहायता गर्न र एक-अर्कालाई रेखदेख गर्न सक्थे।

त्यही दिन दिउँसो, मैले सिस्टर चेनलाई फोन गरेँ र हामीले छलफल गरेको कुराको बारेमा बताएँ, अनि उनका हालैका कार्य-प्रस्तुतिको बारेमा र उनले सुसमाचारको काममा पुर्‍याएको क्षतिको बारेमा विस्तृत रूपमा बताएँ। म त छक्‍क परेँ, किनभने आफ्‍नो व्यवहारप्रति सिस्टर चेनलाई कुनै पनि पछुतो वा ग्‍लानि भएन, तर हाम्रो योजनालाई सीधै इन्कार गरिन्। उनले जिद्दी भई उनीसँग काम गर्न कसैको खाँचो नपर्ने पनि बताइन्। उनीसँग कुनै आत्मचेतना छैन भन्‍ने देखेपछि, मैले उनीसँग सङ्गति गर्न जारी राखेँ, तर मेरो कुरा भूइँमा खस्‍न नपाउँदै, काम पर्‍यो भनेर उनले फोन काटिन्। मलाई यस्तो लागिरहेको थियो, “सिस्टर चेनसँग हैसियत छ तर उनले व्यवहारिक काम गर्दिनन् र उनी सहकर्मी चाहँदिनन्। के त्यो त अत्याचार होइन र? यदि यस्तै भइरह्यो भने, परमेश्‍वरको घरको काम पछि पर्नेछ। मैले उनलाई यो समस्याको बारेमा औँल्याउनुपर्छ।” यसपछिको केही दिनसम्‍म, मैले उनलाई सन्देशहरू पठाइरहेँ, तर उनले कहिल्यै पनि प्रतिक्रिया दिइनन्। मैले परमेश्‍वरको घरको काममा वाधा पुगेको हेरिरहेकी थिएँ। यसको बारेमा मण्डली अगुवालाई उजुरी गर्नको लागि अरू समय गुमाउनु हुँदैन भन्‍ने मैले विचार गरिरहेकी थिएँ, तर मैले त्यसो गर्न लागेको बेला, मलाई फेरि पछि सर्न मन लाग्यो। मलाई लाग्यो, “यदि अगुवासँग कुरा गर्ने म नै हुँ भन्‍ने सिस्टर चेनले थाहा पाइन् भने, के हुनेछ? यदि उनलाई रिस उठ्यो र मलाई मेरो कर्तव्यबाट निकाल्‍नको लागि निहुँ पाइन् भने मैले के गर्ने? अनि यदि दाजुभाइ-दिदीबहिनीहरूले मलाई म सधैँ सिस्टर चेनको मामलामा हात हालिरहेकी हुन्छु र मैले उनीसँग निष्पक्ष व्यवहार गरिरहेकी छैन भनेर भने के हुन्छ?” ममा साँच्‍चै द्वन्द्व भइरहेको थियो। यदि मैले केही पनि भनिन भने, मैले समूहको काममा बाधा पुगेको हेरिरहेकी हुनेछु। तर यदि मैले केही बताएँ भने, मैले उनलाई रिस उठाउन सक्छु। ठीक त्यही बेला, म अर्को समूहमा संलग्‍न हुन इच्छुक छु कि भनेर एक जना सिस्टर मकहाँ आइन्। मैले सोचेँ, “अर्को कर्तव्य पूरा गर्नु राम्रो हुनेछ, त्यसपछि म मेरो समूहलाई छोडेर जान सक्छु। मैले हरेक दिन दोषी अनुभव गर्नु र कष्ट भोग्‍नु त पर्नेछैन।” मैले पछि समूहको अर्को सिस्टरलाई मेरा विचारहरू बताएँ। उनले मेरो कुरा सुनेर भनिन्, “हाम्रो समूहको सबैभन्दा उच्‍च सदस्य तपाईं नै हुनुहुन्छ र कामको बारेमा तपाईं नै सबैभन्दा परिचित हुनुहुन्छ। सिस्टर चेनले हाम्रो समूहका मामलाहरूलाई बेवास्ता गरिरहनुभएको छ। के तपाईंलाई यो समूहबाट निस्केर जाने ठीक समय हो भन्‍ने लाग्छ?” उनले यसो भन्दा मलाई निकै नमिठो अनुभूति भयो। मलाई समूहको कामको बारेमा अरूलाई भन्दा राम्ररी थाहा थियो, र मैले परमेश्‍वरको घरको काममा वाधा पुगेको लापरवाही भई हेरिरहेकी थिएँ भन्‍ने मलाई थाहा भयो। मैले देखे पनि नदेखेको जस्तो मात्रै गरेकी थिइन तर म तर्केर जान समेत जान चाहन्थेँ। त्यो परमेश्‍वरको घरका हितहरूको रक्षा गर्नु थिएन। म प्रार्थनामा परमेश्‍वरको अघि आएँ र मलाई अगुवाइ गर्नुहोस् भनी उहाँलाई अनुरोध गरेँ।

त्यसपछि मेरो भक्तिका समयहरूमा मैले परमेश्‍वरका वचनहरूको केही खण्डहरू पढेँ। परमेश्‍वर भन्नुहुन्छ, “तैँले सकारात्मकताको पक्षबाट प्रवेश गर्नुपर्छ; सक्रिय होऊ, निष्क्रिय होइन। तँ कुनै पनि परिस्थितिहरूमा, कुनै पनि व्यक्ति वा वस्तुबाट अस्थिर हुनुहँदैन अनि तँ कसैको बोलीबाट प्रभावित हुनुहुँदैन। तँसँग स्थिर स्वभाव हुनुपर्द्छ; मानिसहरूले जेसुकै भने तापनि तैँले जे सत्य हो भनी जान्दछस्, त्यसलाई झट्टै व्यवहारमा उतार्नु पर्छ। कामको बेला सधैँ मेरा वचन तेरो मनभित्र हुनुपर्छ, तँ जोसुकैसँग सम्मुखिन हुनुपरे तापनि, मप्रतिको आफ्नो साक्षीमा तँ दृढ हुनुपर्छ अनि मेरा बोझहरूप्रति सोच-विचार राख्नुपर्छ। मानिसहरूको कुरामा अन्धाधुन्ध सहमति दिँदै, आफ्नो धारणा नराखी तँ अलमल्ल हुनुहुदैन, बरु मबाट नआएका ती कुराहरूको निम्ति तँसँग खडा हुने र विरोध गर्ने आँट हुनुपर्छ। यदि कुनै कुरा गलत छ भन्ने तँलाई प्रष्ट थाहा छ, तर पनि तँ चुप लागेर नै बस्छस् भने, तब सत्यलाई अभ्यासमा ल्याउने व्यक्ति तँ होइनस्। यदि केही कुरा गलत छ भन्ने तँजान्दछ, तर उक्त विषयलाई फनक्कै बंग्याउछस् अनि शैतानले रोक्दछ जसले कुनै असर विना बोल्न लगाउँछ अनि अन्तसम्मै दृढ रहन नसक्ने बनाई बाधा सृजना गर्छ भने, तब यसको अर्थ तँ आफ्नो हृदयमा अझै पनि भय बोक्छस् भन्ने बुझिन्छ। त्यसो भए के यो तेरो हृदय अझै शैतानको विचारहरूले भरेको छ भन्ने होइन?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १२)। “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध: के तँ उहाँको बोझलाई बुझ्‍ने व्यक्ति होस्? के तैँले उहाँको निम्ति धार्मिकतालाई अभ्यास गर्न सक्छस्? के तँ मेरो लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरा अभिप्रायहरूलाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्‍छा पूरा गर्ने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। एकपछि अर्को प्रश्‍न पढ्दै जाँदा, मलाई परमेश्‍वर मेरो अघि उभिएर लेखा मागिरहनुभएको जस्तो लाग्यो। हरेक शब्दले प्रहार गरिरहेको थियो। मैले आफूलाई यो पनि प्रश्‍न गरिरहेकी थिएँ, “के मैले परमेश्‍वरको बोझलाई बुझिरहेकी छु? के मैले परमेश्‍वरको लागि धार्मिकताको अभ्यास गरेकी छु? के मैले दृढ रूपमा सत्यताको अभ्यास गरेकी छु?” यी सबैको उत्तर “छैन” भन्‍ने नै थिए। मलाई परमेश्‍वरको अनुग्रहद्वारा यति महत्त्वपूर्ण कर्तव्य पूरा गर्नको लागि यति पदोन्‍नति गरिएको थियो, त्यसकारण मैले कर्तव्य पूरा गर्नुपर्थ्यो र यसलाई राम्ररी कर्तव्य गर्न दाजुभाइ-दिदीबहिनीहरूसँग मिलेर काम गर्नुपर्थ्यो। समूह अगुवाले बारम्‍बार सुसमाचार कार्यलाई बाधा दिँदै झारा टार्ने काम गरेको मैले देखेँ। तिनी एक झूटो अगुवा थिइन्, जसले व्यवहारिक काम गर्दैनथिइन्। मैले खडा भएर उनको बारेमा उजुरी गर्नु पर्नेथियो। तर उनलाई रिस उठाउने र मेरो कर्तव्य गुमाउने डर मलाई थियो त्यसकारण मैले आँखा चिम्लेँ र परमेश्‍वरको घरको काममा उनले वाधा दिएको हेरेँ। म यसको रक्षा गर्नको लागि खडा भइन। म कति स्वार्थी र धूर्त थिएँ। ममा कुनै न्याय वा जिम्‍मेवारीको बोध थिएन! मैले हरेक पाइलामा मेरो इज्‍जत र हैसियतलाई रक्षा गरेँ। मैले सिस्टर चेनले जस्तो परमेश्‍वरको घरको सुसमाचारको काममा कहिल्यै पनि बाधा नपुर्‍याएको भए पनि, मैले देखेको समस्यामा म चुप लागेँ र सत्यताको अभ्यास गरिन। त्यसलाई परमेश्‍वरको घरको काम तोड्न दिँदै के म शैतानको पक्षमा खडा भइरहेकी थिइन र? के मैले आफूलाई खुवाउने हातलाई चिथोर्दै शैतानको सहयोगीको रूपमा काम गरेर बाहिरको व्यक्तिलाई निगाह गरिरहेकी थिइन र? त्यो विचारले मलाई साँच्‍चै नै आफूप्रति घृणा जगायो। म कसरी यति स्वार्थी, त्यति मानवता रहीत बन्‍न सकेँ? मैले यस्तै व्यवहार गरिरहनु हुँदैन भन्‍ने मलाई थाहा थियो। म आफ्‍नो रक्षा गर्दै अरूलाई चित्त दुखाउँछु कि भनेर सत्य कुरा लुकाएर बस्‍नु हुँदैनथियो। मैले सत्यताको अभ्यास गर्नुपर्थ्यो, म न्यायको बोध भएको व्यक्ति हुनुपर्थ्यो, मैले परमेश्‍वरको पक्षमा खडा भएर उहाँको घरको रक्षा गर्नुपर्थ्यो। त्यो बेला मैले सिस्टर चेनको बारेमा उजुरी गर्ने निर्णय गरेँ। त्यही बेला, एक जना सिस्टरबाट मैले के सुनेँ भने, केही नयाँ विश्‍वासीहरूले झूटो हल्‍लाहरू सुनेपछि तिनीहरू कमजोर र नकारात्मक भए। तिनीहरूसँग सङ्गति गर्न र तिनीहरूको समस्याहरू समाधान गर्नको लागि सिस्टर चेनले कुनै पनि व्यक्तिलाई समयमा नै खटाइनन्, त्यसकारण तिनीहरू भ्रममा परेको कारण तिनीहरूले झण्डै विश्‍वास त्यागेका रहेछन्। यो कुरा सुनेपछि मलाई आफैप्रति घृणा लाग्यो। यो मैले सत्यता अभ्यास नगरेको कारण पैदा भएको भयानक परिणाम थियो! त्यसपछि, समूहका हामीमध्ये केहीले एकसाथ सिस्टर चेनका समस्याहरूका बारेमा मण्डली अगुवालाई बतायौं। उहाँले यसको बारेमा अनुसन्धान गरेपछि उनलाई त्यही दिन हटाउनुभएको देख्दा म छक्‍क परेँ। पछि मलाई अगुवाले यसो भन्दै हप्काउनुभयो, “उनले यति लामो समयसम्‍म कुराहरूमा वाधा गरिरहेकी रहेछिन्; तपाईंले यसको बारेमा कहिल्यै पनि भन्नुभएन?” त्यो कुरा सुनेपछि मलाई झन् पछुतो र ग्‍लानि भयो।

त्यसपछि मैले मनमनै सिस्टर चेन आफ्नो कर्तव्यमा जिम्‍मेवार थिइनन् र परमेश्‍वरको घरको काममा सधैँ बाधा दिन्थिन् भन्‍ने मलाई थाहा भएर पनि मैले किन खडा भएर उनको कहिल्यै खुलासा र उजुरी गरिनँ भन्‍ने बारेमा मनन गरेँ। मैले सत्यता अभ्यास नगर्नुको जड के थियो? मैले परमेश्‍वरका यी वचनहरू पढेँ: “मानिसहरूले परमेश्‍वरको कामको अनुभव गरेर सत्यता हासिल नगरुञ्‍जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुशी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै तिमिहरूभित्र शैतानको विष हुनु हो। जहाँसम्म शैतानको विष के हो भन्ने कुरा छ, यसलाई शब्दहरूद्वारा पूर्ण रूपमा अभिव्यक्त गर्न सकिन्छ। उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको तर्क मानिसहरूको जीवन बनिसकेको छ। जेसुकै भए पनि, मानिसहरूले यो आफ्नै लागि मात्र गरिरहेका हुन्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन र दर्शनयही हो, र यसले मानव प्रकृतिको पनि प्रतिनिधित्व गर्छ। शैतानका यी शब्दहरू नै ठ्याक्‍कै शैतानको विष हो र जब मानिसहरूले यसलाई ग्रहण गर्छन्, तब यो तिनीहरूको प्रकृति नै बन्छ। शैतानको प्रकृति यी शब्दहरूबाट उदाङ्गो हुन्छ; यी शब्दहरूले त्यसको पूर्ण रूपमा प्रतिनिधित्व गर्छन्। यो विष मानिसहरूको जीवन र साथसाथै तिनीहरूको अस्तित्वको आधार स्तम्भ बन्छ, र भ्रष्ट मानवजाति हजारौं वर्षदेखि यही विषको प्रभुत्वमा रहिआएको छ” (आखिरी दिनहरूका ख्रीष्टका वार्तालापहरूका अभिलेखहरूको “पत्रुसको मार्गमा कसरी हिँड्ने”)। परमेश्‍वरका वचनहरूले मलाई सत्यता अभ्यास नगर्नुको कारण भनेको म शैतानका जीवन-दर्शनहरूले भरिएको भएर रहेछ, जस्तै “अरूको होइन, आफ्नो दुनो सोझ्याउनुपर्छ,” “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्,” “जुन कुराले आफूलाई असर गर्दैन त्यसको लागि टाउको दुखाउनु हुँदैन,” “जति कम समस्या, उति राम्रो,” र “सबैभन्दा अग्लो कीलालाई नै पहिले ठोकिन्छ।” यी भनाइहरू धेरै पहिले नै मेरो जीवनको भाग बनिसकेका थिए। ती मेरो प्रकृति बनेका थिए। म स्वार्थी, धूर्त, र आत्म-चासो राख्‍ने व्यक्ति बनेकी थिएँ किनभने म यी कुराहरूअनुसार जिइरहेकी थिएँ। मैले समस्याको सामना गर्दा आफ्‍ना चासोहरूलाई रक्षा नगरी बस्‍न सकिनँ। विश्‍वासी हुनुभन्दा पहिले, मेरो व्यावसायिक र व्यक्तिगत जीवनमा, जब मैले अनायसै कसैलाई चोट पुर्‍याउन सक्छु कि भनेर म मौन बस्थें, चाहे त्यो व्यक्तिले कुनै गल्ती नै गरेको किन नहोस्। विश्‍वासी बनिसकेपछि पनि म यी शैतानी दर्शनशास्‍त्रहरूको आधारमा जिइरहेकी थिएँ। म मेरो कर्तव्यमा मेरा आफ्‍नै चासोहरूको रक्षा नगरी बस्‍न सक्दिनथिएँ, त्यसपछि मैले सत्यताको अभ्यास गर्न सक्दिनथिएँ। त्यसको एउटा उदाहरण सिस्टर चेनको घटना थियो। उनले व्यवहारिक काम गरिरहेकी छैनन् र उनले सुझावहरू लिन सक्दिनन्, तिनी एक झूटो अगुवा हुन् भन्‍ने मलाई थाहा थियो, त्यसकारण मैले खडा भएर उनको बारेमा उजुरी गर्नु पर्नेथियो। तर मेरो उजुरी कहीँ पनि पुग्‍नेछैन र मैले मेरो कर्तव्य गुमाउनेछु भन्‍ने मलाई डर थियो। “सबैभन्दा अग्लो कीलालाई नै पहिले ठोकिन्छ,” र “जति कम समस्या, उति राम्रो” जस्ता भनाइहरू नै मेरो जिउने दर्शनहरू थिए। म कायर थिएँ। मैले खडा हुने आँट नगरिकन अजिम्‍मेवार व्यक्तिलाई काममा वाधा पुर्‍याउन दिएँ। म कति स्वार्थी र छली थिएँ। मैले मेरो कर्तव्य पूरा गर्नु र परमेश्‍वरको घरका हितहरूलाई रक्षा गर्नु सकारात्मक कुरा हो र यो परमेश्‍वरको इच्‍छा अनुरूप छ। जब कसैले परमेश्‍वरको घरको काममा बाधा पुर्‍याउँछ, परमेश्‍वरको पक्षमा खडा भएर उहाँको घरका हितहरूलाई रक्षा गर्नुपर्ने समय ठीक त्यही हो। परमेश्‍वरले उहाँका चुनिएका मानिसहरूबाट यही माग गर्नुहुन्छ। यो मेरो कर्तव्य र जिम्‍मेवारी हो। तर मलाई म खतरामा पर्छु, मेरा चासोहरूमा सम्झौता हुन्छ भन्‍ने डर थियो, त्यसकारण मैले परमेश्‍वरको घरको पक्षमा खडा हुने आँट गरिनँ। मैले मेरो कर्तव्य वा जिम्‍मेवारीहरूलाई पूरा गरिनँ। म कस्तो प्रकारको विश्‍वासी थिएँ? मैले आफूलाई खतरामा पारिनँ; मैले शैतानसँग सम्झौता गरेँ र देखेर पनि नदेखे जस्तै गरेँ। मैले अजिम्‍मेवार व्यक्तिलाई परमेश्‍वरको घरको काममा वाधा पुर्‍याउन दिएँ। मैले खडा हुने आँट गरिन। ममा कुनै पनि आँट नै थिएन। म सत्यनिष्ठा वा इज्‍जतविना नै जिइरहेकी थिएँ। सिस्टर चेनले परमेश्‍वरको घरको काममा वाधा पुर्‍याइरहेकी छिन् भन्‍ने कुरा मैले स्पष्ट रूपमा नै देखेकी थिएँ, तर मैले देखे पनि नदेखेको जस्तो मात्रै गरिन तर यसबाट भाग्‍न समेत इच्‍छा गरेकी थिएँ। के त्यो शैतानको पक्षमा खडा हुनु, परमेश्‍वरको विरोध गर्नु होइन र? त्यो परमेश्‍वर विरुद्धको ठूलो अपराध हो। यसको बारेमा विचार गर्दा, मैले सत्यताको अभ्यास गर्न सकेकी रहेनछु र मैले सिस्टर चेनको बारेमा उजुरी गरेँ भने मैले मेरो कर्तव्य गुमाउनेछु भन्‍ने मलाई डर लागेको रहेछ। तर वास्तवमा के भयो भने हामी सबैले सिस्टर चेनको बारेमा उजुरी गरिसकेपछि, उनलाई तुरुन्तै हटाइयो। यो तथ्यले मलाई लाजमा पार्‍यो र यसले मलाई के देखायो भने, परमेश्‍वरको घरमा, ख्रीष्‍ट र सत्यता नै बोलबाला हुन्छ। सत्यताको अभ्यास नगर्ने र परमेश्‍वरको घरको काममा वाधा दिने जोकोही व्यक्ति त्यहाँ खडा हुन सक्दैन। तिनीहरूले पश्‍चात्ताप गरेनन् भने तिनीहरूलाई ढिलोचाँडो हटाइन्छ। तर मैले कुराहरूलाई सत्यताका सिद्धान्तहरूको आधारमा हेरिरहेकी थिइनँ। म त खालि शक्ति र हैसियतको बन्धनमा परेकी थिएँ। मैले इन्चार्जलाई मभन्दा उच्‍च स्तरको व्यक्तिको रूपमा हेरेकी थिएँ अनि यदि मैले उनलाई रिस उठाएँ भने, म परमेश्‍वरको घरमा खडा हुन सक्दिन भन्‍ने मलाई लागेको थियो। मैले परमेश्‍वरको घरलाई निष्पक्षता वा न्याय नै नभएको संसार जस्तै अँध्यारो स्थानको रूपमा ठानेकी थिएँ। के मैले परमेश्‍वरको निन्दा गरिरहेकी थिइन र? परमेश्‍वरले मलाई खुलासा गर्न वातावरणको बन्दोबस्त नगर्नुभएको भए, उहाँका वचनहरूको न्याय र सजाय नभएको भए, मलाई अझै पनि शैतानी दर्शनशास्‍त्रहरूको जियाइबाट के-कस्ता भयानक परिणामहरू आउनेथिए थाहा हुनेथिएन। मैले यसबाट साँच्‍चै नै सिकेको कुरा के हो भने, विश्‍वासी भएको हैसियतले, परमेश्‍वरका वचनहरूमा जिएर, सत्यताको अभ्यास गरेर, अनि सिद्धान्तहरूलाई पालन गरेर यसले मलाई साँच्‍चै नै शान्ति र सौहार्दता दिन्छ। यो विश्‍वासीले गर्नु पर्ने धर्मी कुरा पनि हो। पछि, समूहमा रहेका हामी सबैले हामीले के अनुभव गर्‍यौं र प्राप्त गर्‍यौं भन्‍ने विषयमा सङ्गति गर्‍यौं। हरेकले फरक-फरक हदमा पाठहरू सिकेका रहेछन्, विशेष गरी परमेश्‍वरको धर्मी स्वभावको बारेमा। हाम्रो समूहको काम क्रमिक रूपमा सुधार हुँदै गयो।

त्यसपछिको मेरो कर्तव्यमा, अर्को समूहको अगुवा, सिस्टर लीयुसँगको एक महिनाको सहकार्यमा, उनी अहङ्कारी र एकतन्त्री रहेछिन् भन्‍ने मैले पत्ता लगाएँ। उनले अरू मानिसहरूको सुझावलाई विरलै स्वीकार गर्थिन् र उनले पहिले नै परमेश्‍वरको घरको काममा वाधा पुर्‍याइसकेकी थिइन्। यस पटक मैले यसको बारेमा मण्डली अगुवालाई बताउनुपर्छ भन्‍ने मलाई थाहा थियो। तर त्यसपछि मलाई लाग्यो, “हामीले एकसाथ काम गरेको त्यति लामो समय भएको छैन, त्यसकारण मैले उनलाई त्यति राम्ररी चिनेकी छैन। के यसको बारेमा म गलत हुन सक्छु? यदि मैले यसलाई नियालेँ र उनमा त्यति ठूलो समस्या छैन भन्‍ने पत्ता लगाएँ भने के गर्ने? मण्डली अगुवाले र अरूले मेरो बारेमा के विचार गर्नेछन्? के उनीहरूले मलाई अरूको गल्ती खोतल्‍ने व्यक्ति ठान्‍नेछन्? अनि सिस्टर लीयुले थाहा पाइन् भने मलाई के सोच्‍नेछिन्? होस्, मैले केही पनि भन्‍नु हुँदैन।” मैले यो कुरालाई डाक-छोप गर्न लागेकी थिएँ, तर मलाई साँच्‍चै मेरो विवेकले दोष दिएको जस्तो लाग्यो। यसभन्दा पहिले मैले सिस्टर चेनको बारेमा समयमा नै उजुरी नगरेको कारण कसरी यसले सुसमाचारको काममा सम्झौता गरेको थियो मैले त्यसको बारेमा सम्झें। मलाई त्यसको बारेमा गहन रूपमा पछुतो भएको थियो। मैले सोचेँ, “म स्वार्थी, घृणित तरिकाले जिउनु हुँदैन। यस पटक म पछुताउनेगरि छोड्न सकिदैन।” त्यही बेला मलाई परमेश्‍वरका वचनहरूको एउटा खण्ड याद आयो: “आफ्‍नो कर्तव्य पूरा गर्ने सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितको बारेमा विचार गर्नु, र स्वार्थी इच्‍छाहरू, व्यक्तिगत अभिप्राय, मनसाय, प्रतिष्ठा, र हैसियतलाई त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य पूरा गर्दै गरेको व्यक्तिले यति पनि गर्न सक्दैन भने, उसले आफ्नो कर्तव्य पूरा गरिरहेको छ भनेर कसरी भन्न सकिन्छ र? यो त आफ्नो कर्तव्य पूरा गरेको कुरै भएन। तैँले सर्वप्रथम परमेश्‍वरको घरको हितको बारेमा सोच्नुपर्छ, परमेश्‍वरको आफ्नै हितको बारेमा सोच्नुपर्छ, अनि उहाँको कामको बारेमा सोच्नुपर्छ र यी सोचहरूलाई सबैभन्दा पहिलो र प्रमुख ठान्‍नुपर्छ; त्यसपछि मात्र तैँले तेरो हैसियतको स्थिरता वा अरूले तँलाई कसरी हेर्छन् सो बारेमा सोच्न सक्छस्” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरलाई आफ्नो साँचो हृदय देओ, अनि तिमीहरूले सत्यता प्राप्त गर्नेछौ”)। परमेश्‍वरका वचनहरूले मलाई अभ्यासको मार्ग दियो, जुन मेरो आफ्‍नै चासोहरूलाई विचार नगरी परमेश्‍वरको घरका हितहरूलाई पहिलो प्राथमिकता दिनु थियो। अरूले मेरो बारेमा के सोच्छन् भनेर मैले विचार गर्नु हुँदैन, तर परमेश्‍वरको घरको कामको लागि सही काम गर्नुपर्छ। हामीले एक-अर्कालाई चिनेको धेरै भएको थिएन र मैले उनलाई त्यति राम्ररी चिनेकी थिइनँ, तर मैले उनको व्यवहारले परमेश्‍वरको घरमा वाधा पुर्‍याएको छ भन्‍ने साँच्‍चै नै देखेकी थिएँ। मैले जे देखेकी थिएँ त्यो मैले बताउनुपर्छ, मेरा मनसायहरूलाई सुधार गर्नुपर्छ, र मेरो कर्तव्य र जिम्‍मेवारीहरूलाई पूरा गर्नुपर्छ भन्‍ने मलाई थाहा थियो। मैले पछि सिस्टर लीयुका मामलाहरूको बारेमा मण्डली अगुवालाई बताएँ, र अनुसन्धान गरिसकेपछि, उनलाई सिद्धान्तहरू अनुरूप नै निकालियो। मैले यो खबर सुनेपछि मलाई सुनिश्‍चितता र सान्त्वना मिल्यो र मैले परमेश्‍वरको घरका हितहरूलाई साथ दिएकी छु भन्‍ने अनुभव भयो। अर्थपूर्ण रूपमा जिउने एउटै मात्र तरिका भनेको परमेश्‍वरका वचनहरूअनुसार जिउनु हो भन्‍ने कुरालाई पनि मैले साँच्‍चै नै अनुभव गरेँ।


५७. रिपोर्ट गर्ने कि नगर्ने

याङ्ग यि, चीन

सर्वशक्तिमान्‌ परमेश्‍वर भन्नुहुन्छ, “तिमीहरूको नियतिको लागि, तिमीहरूले परमेश्‍वरको स्वीकृति खोजी गर्नुपर्छ। भन्नुको मतलब, तिमीहरूले आफू परमेश्‍वरको घरानाको एक सदस्य भएको कुरा स्वीकार गरेको हुनाले तिमीहरूले परमेश्‍वरकहाँ मनको शान्ति ल्याउनुपर्छ र सबै कुराहरूमा उहाँलाई सन्तुष्ट पार्नुपर्छ। अर्को शब्दमा भन्ने हो भने, तँ आफ्ना सबै कार्यहरूमा अनुशासित हुनुपर्छ र तिनीहरूमा सत्यता बमोजिम चल्नुपर्छ। यदि यो कुरा तिमीहरूको वशभन्दा बाहिर छ भने परमेश्‍वरले तिमीहरूलाई तिरस्कार र इन्कार गर्नुहुनेछ र हरेक मानिसले घृणा गर्नेछ। तिमीहरू यस्तो बन्धनमा फसिसकेपछि, तिमीहरूलाई परमेश्‍वरको घरानाको सदस्यको रूपमा गणना गर्न सकिँदैन, र परमेश्‍वरले स्वीकृति नदिनु भन्नुको मतलब ठ्याक्कै यही हो” (वचन, खण्ड १। परमेश्‍वरको देखापराइ र काम। तीन अर्तीहरू)। हामीले सिद्धान्त र सत्यताअनुरूप कामकुराहरू गरेको परमेश्‍वर चाहनुहुन्छ। विश्‍वासीहरूका रूपमा यो हाम्रो दायित्व पनि हो। यो मानक नभएसम्‍म हामीले परमेश्‍वरको मन्जुरी प्राप्त गर्न सक्दैनौं। विगतमा, म सधैँ मेरो भ्रष्ट स्वभावको कारण पछि पर्थेँ। म सिद्धान्तअनुसार बोल्‍ने वा काम गर्ने गर्दिन थिएँ। जब मैले मण्डलीको झूटो अगुवा वा सेवकहरूबारे पत्ता लगाएँ, मैले तिनीहरूको खुलासा गर्ने वा रिपोर्ट गर्ने आँट गरिनँ, अनि यसले परमेश्‍वरको भवनको काममा ढिलाइ भयो। केँ कामकुराहरू सिद्धान्तअनुसार गर्नु कत्ति महत्वपूर्ण छ भनेर मैले अनुभवद्वारा सिकेँ।

गत ग्रीष्ममा हाम्रो मण्डली अगुवाले मलाई टोली अगुवालाई टोलीको काममा सहायता गर्नको लागि सम्पादन गर्ने काम दिनुभयो। मलाई मेरो पहिलाको कर्तव्यबाट तीन महिनाअघि खारेज गरिएको थियो, त्यसकारण अर्को अवसरको लागि मैले परमेश्‍वरलाई हार्दिक धन्यवाद दिएँ। मैले यो अवसरलाई साँच्‍चै बहुमूल्य ठानेँ र यो कार्य गर्न परमेश्‍वरमा भरोसा गर्न चाहेँ। टोली अगुवाले मलाई टोलीको कामबारे छोटो जानकारी दिए, अनि तिनीहरूसँग कागजातहरू सम्पादन गर्ने पर्याप्त व्यक्तिहरू रहेनछन् भन्‍ने मैले देखेँ। यसले तिनीहरूको प्रगतिमा साँच्‍चै प्रभाव पार्‍यो। मैले केही दाजुभाई र दिदीबहिनीहरूको प्रस्ताव राखेँ ताकि त्यो कर्तव्यको लागि सबैभन्दा उपयुक्त व्यक्ति को हुनेछ भन्‍ने बारेमा हामीले छलफल गर्न सकौं। तर उनको प्रतिक्रिया यस्तो थियो, “केही हतार छैन। आरामले गरौँ न—पहिला केही दस्तावेज सम्पादन गरिहाल्नुहोस्, त्यसपछि के हुन्छ हेरौंला।” तिनी कति उदासीन रहेछन् भन्‍ने देखेर म आत्तिएँ। सत्यता बुझेका र राम्रो क्षमता भएका पर्याप्त मानिसहरू टोलीमा थिएनन्, अनि यसले पहिले नै काममा प्रभाव पारिसकेको थियो। उसले कसरी, “आरामले गरौँ न” भन्न सकेका होला? यस बारेमा मैले तिनीसँग कुरा गर्नुपर्छ भन्‍ने मलाई लाग्यो। तर मलाई लाग्यो, “रेखदेख गर्ने व्यक्ति त तिनी नै हुन्। तिनले मैले भन्दा लामो समयदेखि यो कर्तव्य पूरा गर्दै आएका छन् र तिनले मैले भन्दा धेरै सिद्धान्तहरू बुझ्छन्। कामकुरा कसरी मिलाउने भन्‍नेतिनलाई राम्ररी थाहा हुनुपर्छ। म त भर्खरै समूहमा आबद्ध भएको छु र मेरो लागि सबै कुरा नयाँ छ। यदि मैले धेरै मुख बजाएँ भने, मलाई तिनले महत्त्वाकांक्षी भइरहेको र आफ्‍नो हैसियतभन्दा बाहिर गइरहेको छु भन्‍ने ठान्दैन र? आ, बिर्सिदिन्छु यो कुरा। पर्खेर हेरौँ न।”

केही समयपछि मैले के पत्ता लगाएँ भने टोलीका सदस्यहरूलाई तालिम दिनमा तिनी साँच्‍चै नै लापरवाही रहेछन् र मानिसहरूलाई काममा खटाउँदा तिनी सिद्धान्तअनुसार गर्दैनन् रहेछ। कतिपय दाजुभाइ-दिदीबहिनीहरूले निश्‍चित कर्तव्य पूरा गरिरहेका हुन्थे, अनि समग्र परिस्थिति, व्यक्तिको क्षमता, वा तिनीहरू कस्तो प्रकारको कर्तव्यको निम्ति उचित छन् भन्‍ने कुरालाई विचारै नगरी, तिनले मनोमानी ढङ्गले तिनीहरूलाई अर्को टोलीमा खटाउँथे। यसले परमेश्‍वरको भवनको काममा प्रभाव पार्‍यो र हाम्रो प्रगतिमा बाधा दियो। मैले तिनलाई उनले गरेका बन्दोबस्तहरू सिद्धान्तहीन र अनुचित छन् भनेर बताएँ, तर तिनले आफ्‍नो कामलाई जारी राखे। तिनले के गरिरहेका छन् त्यसको प्रकृतिलाई विश्‍लेषण गर्न र प्रकट गर्न म तिनीसँग सङ्गति गर्न चाहन्थेँ। तर त्यसपछि मैले सोचेँ, “म टोलीको नयाँ सदस्य हुँ। यदि मैले लगातार सुझाव दिइरहेँ भने, मैले नियन्त्रण गरिरहेको र अनुचित व्यवहार गरिरहेको छु भन्‍ने के उनलाई लाग्‍नेछ?” जब मैले त्यो बारेमा सोचेँ, मैले फेरि यसबारे बताउने आँट गरिनँ।

चाँडै नै, मैले मण्डली अगुवाबाट कागजातहरू सम्पादन गर्ने कसैलाई भेट्टायौं कि भेट्टाएनौं र टोली अगुवा र मैले मिलेर राम्ररी काम गरिरहेका छौं कि छैनौं भनेर सोधिएको पत्र प्राप्त गरेँ। यसले मलाई अलिक चिन्तित तुल्यायो। के जवाफ दिने मलाई थाहा थिएन। यदि टोली अगुवाले व्यवहारिक काम गरेनन् भनेर मैले मण्डली अगुवालाई बताएँ र त्यो कुरा तिनले थाहा पाए भने, हामी कसरी निरन्तर सँगै काम गर्न सक्छौं र? त्यति मात्र होइन, टोलीका अरूले उनीबारे के ससोच्थे भन्‍ने मलाई थाहा थिएन। यदि मेरो धारणा गलत रहेछ भने, के मण्डली अगुवाले मलाई म गल्ती खोतल्‍ने, पक्षपाती भन्दैनन् र? तर यदि मैले यो कुरा बताइनँ भने, म इमानदार भएको छैन वा मैले परमेश्‍वरको भवनको हितलाई रक्षा गरिरहेको छैन भन्‍ने मलाई लाग्‍नेथियो। निकै विचार गरिसकेपछि, सुरुमा मैले उनीबारे अरूले के सोच्दा रहेछन् सो पत्ता लगाउने निर्णय गरेँ। मैले पत्रको जवाफ पछि पठाउन सकेँ।

एक दिन, मैले एउटा भेलामा ब्रदर याङलाई देखेँ। उनले आफू धेरै महिनादेखि टोलीमा रहेको, अनि टोली अगुवा कहिल्यै पनि त्यति जिम्‍मेवार नरहेका बताए। टोली अगुवाले कार्यबारे जानकारी राखिराख्‍ने वा समयमै फलो-अप गर्ने गर्दैनथिए, अनि तिनले दाजुभाइ-दिदीबहिनीहरूलाई मार्गदर्शन गरेनन् वा तिनीहरूलाई सिद्धान्तहरूमा प्रवेश गर्न सहायता गरेनन्। केही अपर्झट चाहिएको कागजातहरू पनि थिए जसको लागि उनले समयमै मानिसहरू खटाएका थिएनन्, र अरू मानिसहरूले यो कुरा उठाउँदा पनि तिनी साँच्‍चै लापरवाह भए। आफूबारे कसरी मनन गर्ने र आफूलाई चिन्‍ने अनि समस्या पर्दा परमेश्‍वरका वचनहरू कसरी अभ्यास गर्ने त्यसबारे टोली अगुवाले सङ्गति गरेको विरलै सुनेको तर तिनले केही सिद्धान्तका कुरा मात्रै बताउने गरेका ब्रदर याङले पनि बताए। उनी भन्थे, टोली अगुवा मीठो गफ गर्ने खालका छन् तर तिनले कहिल्यै पनि कुनै वास्तविक काम गरेनन्। मैले मनमनै सोचेँ, “यस्तो लाग्छ, टोली अगुवा त कुनै वास्तविक काम नगरी झारा टार्ने काम मात्रै गरिरहेका छन्। उनले सत्यता वा अरूले बताएका सुझावहरू स्वीकार्दैनन्। के त्यो त झूटा अगुवा वा सेवकको परिभाषा होइन र? यदि उनले परमेश्‍वरको भवनको यत्ति महत्त्वपूर्ण कार्य सम्हाल्ने जिम्‍मेवार रहेको यो कर्तव्य निरन्तर गरिरहे भने, त्यसले साँच्‍चै नै परमेश्‍वरको भवनको काममा हानी पुऱ्याउन सक्छ।” यसले गर्दा मलाई यो समस्या कति गम्‍भीर रहेछ र मैले कुनै ढिलाइ नगरी यसबारे मण्डली अगुवालाई बताउनुपर्छ भन्‍ने लाग्यो। तर त्यसपछि मैले सोचेँ, “यदि मैले यसको रिपोर्ट गरेँ र उनलाई प्रतिस्थापन गरिएन भने, उनले मेरो लागि समस्या खडा गर्नेछन् वा मलाई मेरो कर्तव्यबाट खारेज समेत गर्नेछन्। मैले तीन महिनादेखि भक्ति र आत्म-चिन्तन गर्दैआएको छु। म यो कर्तव्यमा लागेको धेरै भएको छैन। यदि मलाई खारेज गरियो भने, के मैले अर्को कर्तव्यमा मौका पाउनेछु? पुरानो भनाइ छ, ‘सबैभन्दा अग्लो कीलालाई नै पहिले ठोकिन्छ।’ मैले केही पनि भन्‍नु हुँदैन। म कसैले तिनको बारेमा रिपोर्ट गरूञ्‍जेल पर्खिनेछु, त्यसपछि म पनि सहभागी हुनेछु। त्यसरी मैले आफूलाई मात्रै खतरामा पारिरहेको हुँदिन।”

म चनाखो भई झारा टार्न चाहन्थेँ, तर परमेश्‍वरले हाम्रो हृदय हेर्नुहुन्छ। घर फर्किँदा मलाई यस्तो निकै असहज आभास भइरहेको थियो। मेरो विवेकमा घोचेको थियो। यो त पवित्र आत्‍माले मलाई हप्काइरहनुभएको हो भन्‍ने मलाई लाग्यो। मैले परमेश्‍वरलाई प्रार्थना गरेँ र अन्तर्दृष्टि मागेँ ताकि मैले आफूलाई चिन्‍न सकूँ। प्रार्थनापछि, मैले परमेश्‍वरका यी वचनहरूबारे सोचेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध: के तँ उहाँको बोझलाई बुझ्‍ने व्यक्ति होस्? के तैँले उहाँको निम्ति धार्मिकतालाई अभ्यास गर्न सक्छस्? के तँ मेरो लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरा अभिप्रायहरूलाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्‍छा पूरा गर्ने व्यक्ति होस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। मसँग यसको कुनै उत्तर थिएन। म साँच्‍चै उदास थिएँ। म सधैँ परमेश्‍वरको इच्‍छालाई विचार गर्ने र मण्डलीको कामलाई कायम राख्नेबारे कुरा गर्थेँ, तर सत्यता उल्‍लङ्घन गर्ने र परमेश्‍वरको भवनलाई हानि गर्ने घटना साँच्चै घट्दा, म केवल आफ्‍नै चासोहरूमा लागिरहेँ। टोलीका अगुवा आफ्‍नो कर्तव्यमा लापरवाह छन् र कुनै पनि वास्तविक काम गर्दैनन्, यसले मण्डलीको कामलाई प्रभाव पारिसके छ र मैले मण्डली अगुवालाई बताउनुपर्छ भन्‍ने मलाई थाहा थियो। तर उनी ममाथि आइलाग्लान् वा मैले आफ्‍नो कर्तव्य समेत गुमाउन सक्छु भन्ने डरले मैले केवल आफ्नो रक्षा गरेँ। निर्णायक घडीमा म पछि हटेँ, मैले आँखा चिम्लेँ, केही थाहा छैन भन्‍ने बहाना बनाएँ। मैले परमेश्‍वरको भवनको हितलाई अलिकति पनि कायम राखिरहेको थिइनँ। म कुनै मानवता वा समझ नभएको स्वार्थी र घृणित थिएँ!

घर पुगेपछि, मैले परमेश्‍वरसँग यसो भनेर खोजी गर्दै प्रार्थना गरेँ: “के कुराले मलाई साँच्‍चै सत्यता अभ्यास गर्न र मण्डलीको काम कायम राख्न दिएन?” पछि मैले परमेश्‍वरका वचनहरूको यो खण्ड पढेँ: “धेरैजसो मानिसहरूले सत्यताको खोजी र अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने संकल्प र इच्‍छा मात्रै हुन्छ; तिनीहरूभित्र सत्यताको जीवन हुँदैन। परिणामस्वरूप, जब तिनीहरूले दुष्ट शक्तिहरूको सामना गर्छन् वा दुष्ट र खराब मानिसहरूले दुष्ट कार्यहरू गरिरहेका, वा झूटा अगुवा र ख्रीष्ट-विरोधीहरूले सिद्धान्तहरूलाई उल्‍लङ्घन गर्ने कार्य गरिरहेका—यसरी परमेश्‍वरको घरमा हानि पुर्‍याइरहेका, र परमेश्‍वरका चुनिएकाहरूलाई नोक्‍सानी पुर्‍याइरहेका—भेट्टाउँछन्, तब तिनीहरूले खडा हुने र बोल्‍ने साहस गुमाउँछन्। तँसँग कुनै साहस नहुनु भनेको के हो? के यसको अर्थ तँ डरपोक वा बोल्न नसक्ने व्यक्ति होस् भन्‍ने हो? कि यसको अर्थ तैँले पूर्ण रूपमा नबुझेको कारण, तँसँग बोल्‍ने साहस नहुनु हो? यो यीमध्ये कुनै पनि होइन; यसको अर्थ के हो भने तँ धेरै प्रकारका भ्रष्ट स्वभावद्वारा नियन्त्रित छस्। यीमध्ये एउटा स्वभाव धूर्तता हो। तैँले पहिले आफ्‍नै बारेमा सोच्छस्, र यस्तो विचार गर्छस्, ‘यदि म बोलेँ भने, यसले मलाई कसरी फाइदा दिनेछ? यदि म बोलेँ र कसैलाई बेखुशी तुल्याएँ भने, भविष्यमा हामी कसरी मिलेर बस्‍न सक्‍नेछौं?’ यो धूर्त मानसिकता हो, होइन र? के यो धूर्त स्वभावको परिणाम होइन र? … तेरो शैतानी, भ्रष्ट स्वभावले तँलाई नियन्त्रण गरिरहेको हुन्छ; तँ तेरो आफ्‍नै मुखको समेत मालिक होइनस्। तैँले इमानदार शब्‍दहरू बोल्‍न चाहे पनि, तैँले ती बोल्‍न पनि सक्दैनस् र तँ ती बोल्‍न पनि डराउँछस्। तैँले आफूले गर्नुपर्ने कुराहरू, आफूले भन्‍नुपर्ने कुराहरू, अनि तैँले लिनुपर्ने जिम्‍मेवारीको दश हजार भागको एक भाग गर्न वा बोल्‍न पनि सक्दैनस्; तेरा हात-खुट्टा तेरो शैतानी, भ्रष्ट स्वभावले बाँधिएका छन्। तँ आफूलाई काबुमा राख्‍ने अवस्थामा छैनस्। तेरो शैतानी, भ्रष्ट स्वभावले नै तँलाई कसरी बोल्‍ने भनेर बताउँछ, अनि तँ त्यसरी नै बोल्छस्; यसले तँलाई के गर्ने भनेर बताउँछ, अनि तैँले त्यही कुरा गर्छस्। … तैँले सत्यताको खोजी गर्दैनस्, तैँले सत्यताको अभ्यास गर्ने कुरा त परै जाओस्, तैपनि तँ प्रार्थना गरिरहन्छस्, आफ्‍नो संकल्प निर्माण गरिरहन्छस्, अठोट लिइरहन्छस्, र शपथ खाइरहन्छस्। अनि यो सबैबाट के आउँछ? तँ अझै पनि होमा हो मिलाउने मान्छे नै रहन्छस्: ‘म कसैलाई पनि रिस उठाउनेछैन, न त म कसैलाई चिढ्याउनेछु। यदि कुनै विषयसँग मेरो कुनै सम्‍बन्ध छैन भने, म यसबाट टाढै बस्‍नेछु; मसँग कुनै सम्‍बन्ध नै नभएका कुराहरूको बारेमा म केही पनि बताउनेछैन, अनि यसमा कुनै अपवाद छैन। यदि कुनै कुराले मेरो चासोहरू, मेरो अभिमान, वा मेरो आत्मसम्‍मानमा चोट पर्‍याउँछ भने, म यसलाई कुनै ध्यान दिनेछैन, र म यसलाई होशियारीको साथ लिनेछु; मैले हतारमा काम गर्नु हुँदैन। सबैभन्दा अग्लो कीलालाई नै पहिले ठोकिन्छ, र म त्यति मूर्ख पनि छैन!’ तँ तेरो दुष्टता, धूर्तता, कठोरता, अनि सत्यतालाई घृणा गर्ने तेरा भ्रष्ट स्वभावहरूद्वारा पूर्ण रूपमा नियन्त्रित छस्। तिनले तँलाई पूर्ण रूपमा काबुमा राखेका छन्, र तेरो लागि यो हनुमान राजाले लगाउने सुनौलो चक्रभन्दा पनि असहनीय र नियन्त्रण गर्न नसकिने भएको छ। भ्रष्ट स्वभावको नियन्त्रणमा जिउनु अत्यन्तै हैरानीपूर्ण र पीडादायी कुरा हो!” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गर्नेहरू मात्रै परमेश्‍वरको डर मान्‍नेहरू हुन्”)। परमेश्‍वरका वचनहरूले मेरा धूर्त र दुष्ट शैतानी स्वभावहरूलाई वारपार गरेर प्रकट गरिदिए। मैले सुरुमा समूहमा मानिसहरूको कमी छ भन्‍ने कुरा उठाउँदा र टोली अगुवा पूर्णतया ढुक्‍क छन् र जिम्‍मेवारी लिँदैनन् भन्‍ने देख्दा, यसले मण्डलीको कामलाई प्रभाव पार्छ भन्‍ने मलाई राम्ररी थाहा थियो। तर तिनले मलाई आफ्‍नो हैसियतभन्दा माथि उठिरहेको भभ न्लान् र मलाई मन नपराउन थाल्नेछन् भन्‍ने डरले मैले थप केही पनि भन्‍ने आँट गरिनँ। पछि, तिनले एकतिरबाट पैसा लिएर अर्कोतिर तिर्ने गरेको अनि हाम्रो काममा हानी पुऱ्याउँदै कुनै सिद्धान्तहरूविना मानिसहरूलाई यता-उता हेरफेर गरेको मैले देखेँ। अझै पनि मैले यसबारे बताइनँ तर यसलाई ढाकछोप गरेँ। यसबाट केही प्राप्त भएको छैन भन्‍ने मलाई थाहा थियो तर म तिनलाई निराकरण गर्न वा खुलासा गर्न डराएँ। ब्रदर याङले मलाई तिनीबारे थप कुरा बताउँदा, तिनले व्यावहारिक काम गरिरहेका छैनन् र सत्यतालाई स्वीकार गर्दैनन्, तिनी एक झूटो अगुवा हुन् र मैले तुरुन्तै यसबारे मण्डली अगुवालाई रिपोर्ट गर्नुपर्छ भन्‍ने कुरामा मलाई कुनै शङ्का रहेन। अझै पनि, मलाई तिनले मेरो कर्तव्य खोस्ने डर थियो, त्यसकारण मेरो आफ्‍नै पद र प्रत्याशाहरूलाई बचाउन म फेरि लुरुक्‍क परेर भागेँ। म कति स्वार्थी र कपटी थिएँ! जब-जब मैले तिनको कुनै समस्या देख्थें, तिनको खुलासा गर्ने वा मण्डली अगुवालाई बताउने आँट गरिनँ। परिणामस्वरूप यसले परमेश्‍वरको भवनको काममा बाधा पुग्‍यो। म “अरूको होइन, आफ्नो दुनो सोझ्याउनुपर्छ,” “सबैभन्दा अग्लो कीलालाई नै पहिले ठोकिन्छ,” “शक्तिले भक्ति ल्याउँछ,” र “राजाले गाउँगाउँमा हुकुम दिँदै हिँड्न सक्दैन।” जस्ता शैतानी विषहरूअनुसार जिइरहेको थिएँ। मेरो दृष्टिकोण एकदमै निरर्थक थियो र म झन्-झन् स्वार्थी र कपटी भएँ। आइपर्ने कुनै पनि समस्याको निम्ति जिम्‍मेवार तुल्याइन्छ भन्‍ने डरले हरेक कदममा आफ्‍नै हितलाई जोगाउँदै मैले आफ्‍नै रक्षा गरिरहेकी र आफूले गर्ने सबै कुरामा होसियार भइरहेकी थिएँ। अन्योलमा पर्नेबारे सोच्नै सक्दिनथिएँ। साँचो बोल्‍न र वास्तवमा के भइरहेको छ त्यो बताउन मलाई साह्रै कठिन भयो। मसँग झूटो अगुवाको रिपोर्ट गर्ने र खुलासा गर्ने हिम्मत थिएन। यी शैतानी स्वभाव र विषहरूले मलाई बलियो गरी बाँधेको र नियन्त्रण गरेका थिए। मैले सत्यता बताउन सकिनँ र मसँग धार्मिकता नै थिएन। यो जिउने निकै कायर तरिका थियो। मैले यी शैतानी विषहरू कति निरर्थक छन् भन्‍ने कुरा साँच्‍चै अनुभव गरेँ, र तीअनुसार जिउँदा मैले गरेको हरेक कुरा सत्यता र परमेश्‍वरको विरुद्धमा गए। मसँग कुनै मानव रूप नै थिएन।

ठीक त्यही बेला, मण्डलीले कामका बन्दोबस्तहरू जारी गर्यो। यदि व्यवहारिक काम नगर्ने कुनै दुष्कर्मी र ख्रीष्टविरोधी वा झूटा अगुवा वा सेवकहरू पत्ता लागेको छ भने परमेश्‍वरको भवनका हितहरूलाई जोगाउन तिनीहरूबारे रिपोर्ट गर्नुपर्छ भनेर हामीलाई फेरि भनियो। त्यसो गर्नु परमेश्‍वरका चुनिएका हरेक मानिसको जिम्‍मेवारी हो। परमेश्‍वरको भवनबाट यी आवश्यकहरू मेरोअघि प्रस्तुत गरिँदा मलाई डर लाग्यो। हाम्रो समूहमा एक जना झूटो अगुवा छ भन्‍ने मलाई राम्ररी थाहा थियो तर मैले तिनको रिपोर्ट गर्ने आँट गरिनँ। म कसरी परमेश्‍वरको चुनिएको व्यक्ति हुन योग्य थिएँ र? मैले मेरो स्थितिसँग प्रासङ्गिक परमेश्‍वरका केही वचनहरू खोजेँ र यो भेट्टाएँ: “अगुवा वा कामदारलाई कसरी व्यवहार गर्ने सम्बन्धमा मानिसहरूसँग हुनुपर्ने मनोवृत्ति के हो? यदि उसले गरेको कुरा सही हो भने तैँले उसको आज्ञापालन गर्न सक्छस्; यदि उसले गरेको गलत हो भने तैँले उसको पर्दाफास गर्न र उसको विरोध गर्न र फरक राय राख्‍न समेत सक्छस्। यदि ऊ व्यवहारिक काम गर्न सक्षम छैन र झुटो अगुवा, झुटो कामदार वा ख्रीष्टविरोधीको रूपमा प्रकट भएको छ भने तैँले उसको नेतृत्व इन्कार गर्न सक्छस् र तैँले त्यसको रिपोर्ट गर्न र पर्दाफास गर्न पनि सक्छस्। यद्यपि, केही परमेश्‍वरबाट चुनिएका मानिसहरूले सत्यतालाई बुझ्दैनन् र खास गरी डरपोक हुन्छन् र यसैले तिनीहरू केही गर्ने आँट गर्दैनन्। तिनीहरू भन्छन्, ‘यदि अगुवाले मलाई हटायो भने म सकिन्छु; यदि ऊसले सबैलाई मेरो पर्दाफास गर्न र मलाई त्याग्‍न लगायो भने, म अबउप्रान्त परमेश्‍वरमा विश्‍वास गर्न सक्षम हुनेछैनँ। यदि मैले मण्डली छोडेँ भने, परमेश्‍वरले मलाई चाहनुहुनेछैन र मलाई बचाउनुहुनेछैन। मण्डलीले परमेश्‍वरको प्रतिनिधित्व गर्छ!’ के सोचाइका यी तरिकाहरूले त्यस्तो व्यक्तिको ती कुराहरूप्रतिको मनोवृत्तिलाई प्रभाव पार्दैन र? यदि अगुवाले तँलाई निष्कासन गर्छ भने तैँले मुक्ति पाउनेछैनस् भन्‍ने कुरा वास्तवमा सत्य हुन सक्छ र? के तेरो मुक्तिको प्रश्‍न तेरो अगुवाको तँप्रतिको मनोवृत्तिमा निर्भर रहन्छ र? किन यति धेरै मानिसहरूमा यति डर हुन्छ? कुनै झुटो अगुवा वा ख्रीष्टविरोधीले तँलाई धम्काउनेबित्तिकै यदि तैँले माथि रिपोर्ट गर्ने हिम्मत गर्दैनस् र त्यसपछि त्यसो गर्ने प्रत्याभूति गरिनस् भने तँ त्यो अगुवासँग एकै मनको हुनेछस्, तब के तँ सकिँदैनस् र? के यो सत्य पछ्याउने किसिमको व्यक्ति हो? तैँले शैतानी ख्रीष्टविरोधीले गरेको त्यस्तो दुष्ट व्यवहारको पर्दाफास गर्ने हिम्मत नगरेको मात्र होइन, यसको विपरित, तैँले त तिनीहरूको आज्ञापालन गर्छस् र तिनीहरूका शब्दहरूलाई सत्य समेत मान्छस्, र तँ त्यसैमा समर्पित हुन्छस्। के यो मूर्खताको प्रतीक होइन र?” (ख्रीष्ट विरोधीहरूको पर्दाफासको “तिनीहरू सत्यको पछि लाग्नेहरूलाई बहिष्कार र आक्रमण गर्छन्”)। परमेश्‍वरका यी वचनहरू पढेपछि मेरो हृदय उज्यालो भयो। मुख्यतः यदि मैले टोली अगुवालाई चिढ्याएँ भने उनले मेरो लागि समस्याहरू पैदा गर्लान् वा मैले मेरो कर्तव्य गुमाउन समेत सक्छु भन्‍ने मेरो डरले नै उनको रिपोर्ट गर्न डराएको थिएँ। यो मानौं उनले मेरो कर्तव्य वा मेरो नियति निर्धारण गर्न सक्छन् भन्‍ने जस्तै थियो। यो साँच्‍चै नै निरर्थक दृष्टिकोण थियो। मलाई खारेज गर्ने कि वा मेरो भवितव्य के हुनेछ भन्‍ने कुरा परमेश्‍वरको हातमा थियो। कुनै मानिसले यसको निर्णय गर्न सक्दैनथ्यो। झूटा अगुवा र ख्रीष्टविरोधीहरूले त्यसलाई नियन्त्रण गर्न सक्दैनन्। परमेश्‍वरको भवन संसारजस्तो छैन। यहाँ, सत्यता र धार्मिकताले शासन गर्छ। झूटा अगुवा र ख्रीष्ट-विरोधीहरूले परमेश्‍वरको घरमा पाइला टेक्‍न सक्दैनन्। तिनीहरूले केही समयको लागि शक्ति प्राप्त गर्न सक्लान् तर आखिरमा, तिनीहरूको खुलासा हुनेछ र तिनीहरूलाई हटाइनेछ। विगतमा मण्डलीले धेरैजनाझूटा अगुवा र ख्रीष्टविरोधीहरूलाई खारेज गरेको र हटाएको थियो। मैले त्यो कुरा एकदमै स्पष्ट रूपमा देखेँ, तर जब तीमध्ये एक जना मेरो वृत्तमा देखा पर्‍यो र मैले परमेश्‍वरको भवका हितहरूलाई जोगाउन तिनको रिपोर्ट गर्नु आवश्यक पर्‍यो, तब म पछि हटेँ। म शैतानको सानो नोकर बन्‍न रुचाएँ। म अत्यन्तै कमजोर र कायर थिएँ। मैले परमेश्‍वरको धर्मी स्वभावलाई बुझिनँ, र उहाँले सबै कुरामथि शासन गर्नुहुन्छ र सबै कुरा देख्‍नुहुन्छ भन्‍ने कुरा मैले साँच्‍चै देखिनँ। म परमेश्‍वरलाई होइन मानिसलाई नाराज पार्छु कि भनेर डराएँ त्यो कसरी परमेश्‍वरलाई आफ्नो हृदयमा ठाउँ दिएको भयो र?

त्यसपछि मैले परमेश्‍वरका वचनहरूको अर्को खण्ड पढेँ। “यदि कुनै मण्डलीमा सत्यको अभ्यास गर्न इच्छुक र परमेश्‍वरको गवाही दिन सक्ने कोही छैन भने त्यो मण्डलीलाई पूर्ण रूपमा अलग गर्नुपर्दछ, र अरू मण्डलीहरूसँग त्यसको सम्बन्ध विच्छेद गर्नुपर्दछ। यसलाई ‘मृत्युलाई गाड्नु’ भनिन्छ; शैतानलाई निकाल्नु भनेको यही हो। यदि एउटा मण्डलीमा धेरै जना स्थानीय बदमासहरू छन्, र तिनीहरूलाई ‘स-साना झिँगोहरू’ ले पछ्याउँछन् जसमा पूर्ण रूपमा विवेकको कमी हुन्छ, र यदि विश्‍वासीहरूले सत्य देखेर पनि ती बदमासहरूका बन्धनहरू र धूर्तताहरू अस्वीकार गर्न सक्दैनन् भने, तब अन्त्यमा ती सबै मूर्खहरूलाई हटाइनेछन्। यी साना झिँगोहरूले कुनै डरलाग्दो काम नगरेको हुन सक्छ, तर तिनीहरू अझ छली हुन्छन्, झन् धेरै चलाख र धोकेबाज हुन्छन्, र यस्तो सबैलाई हटाइनेछ। एउटै पनि बाँकी रहनेछैन! जो शैतानका हुन् उनीहरू शैतानकहाँ फर्किनेछन् भने जो परमेश्‍वरका हुन् उनीहरू निश्चय सत्यको खोजीमा लाग्नेछन्; उनीहरूका प्रकृतिद्वारा यसको निर्णय गरिन्छ। शैतानको पछि लाग्नेहरू सबै नष्ट होऊन्! त्यस्ता मानिसहरूलाई कुनै दया देखाइनेछैन। सत्यको खोजी गर्नेहरूका निम्ति प्रबन्ध गरिन्छ, र उनीहरूले आफ्नो हृदयको सन्तुष्टिका निम्ति परमेश्‍वरको वचनको आनन्द लिन सक्छन्। परमेश्‍वर धर्मी हुनुहुन्छ; उहाँले कसैलाई पक्षपात गर्नुहुन्न। यदि तँ दियाबलस हो भने तँ सत्य प्रयोग गर्न असमर्थ छस्; यदि तँ सत्यको खोजी गर्ने व्यक्ति होस् भने यो निश्चित छ कि तँ शैतानद्वारा बन्दी बनाइनेछैनस्। यस कुरामा कुनै शङ्का छैन” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। उहाँका वचनहरू पढेर मैले साँच्‍चै नै परमेश्‍वरको पवित्र, धर्मी, रिस उठाउन नसकिने स्वभावलाई देख्‍न सकेँ। झूटा अगुवाहरू र ख्रीष्टविरोधीहरूले उहाँको भवनको काममा बधा पुऱ्याएको र उहाँका चुनिएका मानिसहरूलाई हानि गरेको उहाँले सहनुहुनेछैन। त्यस्ता मानिसहरू देखा पर्दा, सत्यताको अभ्यास नगर्ने, परमेश्‍वरको भवनका हितहरूको रक्षा नगर्नेहरूलाई पनि उहाँ घृणा गर्नुहुन्छ। यदि तिनीहरूले पश्‍चात्ताप गरेनन् भने, तिनीहरूलाई हटाइन्छ र दण्ड दिइन्छ। हाम्रो टोली अगुवा एक झूटो अगुवा हुन् भन्‍ने मलाई थाहा थियो तर कसरी सत्यताको अभ्यास गरिनँ वा तिनको रिपोर्ट गर्ने आँट गरिनँ त्यसबारे सोचेँ। यो सबै मैले आफ्‍नै हितको लागि गरेको थिएँ। म शैतानको पक्षमा उभिँदै, परमेश्‍वरको घरको मूल्य चुकाउँदै झूटा अगुवालाई लिप्त गराउँदै र जोगाउँदै बारम्‍बार शैतानसामु झुकेँ। त्यसले गरिरहेको दुष्टतामा म पनि सहभागी थिएँ। म परमेश्‍वरले दिनुहुने सत्यतामा रमाइरहेको थिएँ र उहाँको टेबलमा खाने र पिउने गरिरहेको थिएँ। तर शैतानले परमेश्‍वरको भवनमा सर्वनाश निम्त्याइरहेको नाजुक समयमा, मैले परमेश्‍वरको भवनका हितहरूलाई रक्षा गर्न सकिनँ। त्यसको सट्टा, मैले आफ्नो थालमा आफै थुकेँ र शत्रुको पक्ष लिएँ। त्यो परमेश्‍वरप्रति विश्‍वासघात थियो र यसले उहाँको स्वभावलाई गम्‍भीर रूपमा चिढ्यायो। परमेश्‍वरका यी वचनहरूबारे विचार गर्दा, “शैतानको पछि लाग्नेहरू सबै नष्ट होऊन्!” म अत्यन्तै भयभीत भएँ। यदि मैले पश्‍चात्ताप गरिनँ भने, परमेश्‍वरले मलाई झूटा अगुवासँगै अवश्य हटाउनुहुन्छ भन्‍ने मलाई थाहा भयो। मैले झूटा अगुवाको रिपोर्ट नगरेको कारण आउने परिणामहरूको प्रकृति र गम्‍भीरतालाई बुझेँ र त्यत्तिका स्वार्थी र घृणित भएकोमा आफूलाई साँच्चै घृणा गरेँ। मैले परमेश्‍वरको भवनका हितहरूलाई रक्षा गर्दै गरेको थिइनँ। ममा मानवताको पूर्णतया कमी थियो। त्यसपछि म प्रार्थनामा परमेश्‍वरसामु आएँ। “हे परमेश्‍वर, म अत्यन्तै स्वार्थी र कपटी छु। मैले मण्डलीमा झूटा अगुवा देखेँ अनि कहिल्यै रिपोर्ट गरिनँ वा खुलासा गरिनँ। मैले तिनलाई ढाकछोप गरेँ र लिप्त गराएँ, र केवल आफ्‍ना हितहरूलाई जोगाउन मैले शैतानको दासको जस्तो व्यवहार गरेँ। मैले दण्ड पाउनुपर्छ। हे परमेश्‍वर, म त्यस्तो काम फेरि कहिल्यै गर्नेछैन। म पश्‍चात्ताप गर्न चाहन्छु। बिन्ती छ मलाई शक्ति दिनुहोस् ताकि सत्यता अभ्यास गर्न सकूँ, त्यस झूटो अगुवाको रिपोर्ट र खुलासा गर्न सकूँ अनि मण्डलीको कामलाई कायम राख्न सकूँ।”

भोलिपल्ट मैले मेरो भक्तिमा परमेश्‍वरका यी वचनहरू पढेँ: “तैँले आफ्‍ना सोचाइ र विचारहरूलाई कसरी विश्‍लेषण गर्ने सो कुरा सिक्‍नुपर्छ। तैँले जे-जस्ता कुराहरू गलत रूपमा गरिरहेको छस्, र तेरा जे-जस्ता बानीबेहोरा परमेश्‍वरले मन पराउनुहुन्‍न, तैँले तिनलाई तुरुन्तै उल्ट्याएर सुधार गर्न सक्‍नुपर्छ। तिनलाई सुधार गर्नुको उद्देश्‍य के हो त? यसको उद्देश्य तँभित्र भएका शैतानको स्वामित्वमा रहेका कुराहरूलाई इन्कार गर्दै र तिनलाई सत्यताले प्रतिस्थापन गर्दै सत्यतालाई स्वीकार गर्नु र अपनाउनु हो। तँ तेरो भ्रष्ट स्वभावमा भरोसा गर्ने गर्थिस्, जस्तै कुटिलपन र छलीपन, तर तँ अहिले त्यसो गर्दैनस्; अहिले जब तँ कामकुराहरू गर्छस्, तँ इमानदार, विशुद्ध, र खुला मनोवृत्ति, स्थिति, र स्वभावहरूमा भर पर्छस्। … जब सत्यता तेरो जीवन बन्छ, तब, यदि कसैले परमेश्‍वरको विरुद्धमा ईश्‍वरनिन्दा गर्छ, त्यो व्यक्तिसँग परमेश्‍वरप्रति कुनै आदर हुँदैन, आफ्‍नो कर्तव्यमा लापरवाही गर्छ, मण्डलीको काममा बाधा वा अवरोधहरू ल्याउँछ भने, र जब तैँले यसो भएको देख्छस्, तब तैँले यसलाई पत्ता लगाउन र आवश्यक परे यसलाई खुलासा गर्न, अनि सत्यता सिद्धान्तअनुसार यसलाई समाधान गर्न सक्छस्” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गर्नेहरू मात्रै परमेश्‍वरको डर मान्‍नेहरू हुन्”)। परमेश्‍वर वचनहरूले मलाई विश्‍वासको सबैभन्दा आधारभूत तत्व भनेको इमानदार हृदय हुनु, सत्यता अभ्यास गर्नु, परमेश्‍वरको भवनका हितको रक्षा गर्नु र सिद्धान्त अनुसार कामकुरा गर्नु हो भन्‍ने कुरा देखाए। त्यसरी हामीले परमेश्‍वरलाई आनन्दित पार्न सक्छौं। मैले सत्यता अभ्यास गर्नुपर्छ र सिद्धान्तअनुसार हाम्रो टोली अगुवाको रिपोर्ट गर्नुपर्छ भन्‍ने मलाई थाहा थियो। र त्यसकारण, तिनले गरेका सबै कुरा सटीक रूपमा र विस्तृत रूपमा लेखेँ र मण्डली अगुवालाई दिएँ। सबै कुराको जाँच गरिसकेपछि, मण्डली अगुवाले के पुष्टि गरे भने टोली अगुवाले आफ्‍नो कर्तव्य लापरवाहीसाथ गरिरहेका थिए र कुनै पनि वास्तविक काम गरेका थिएनन्। तिनी साँच्‍चै नै झूटो अगुवा थिए र तिनलाई तिनको कर्तव्यबाट खारेज गरियो। त्यसबारे मलाई जानकारी दिइँदा मलाई शान्ति अनुभूति भयो। त्यो अनुभवले मलाई परमेश्‍वर कत्ति धर्मी हुनुहुन्छ, र उहाँको भवनमा ख्रीष्‍ट र सत्यताले शासन गर्नुहुन्छ भन्‍ने देखायो। कसैको पद जति नै उच्‍च भए पनि, तिनीहरूको वरिष्ठता जति नै ठूलो भए पनि, तिनीहरू सत्यता र परमेश्‍वरका वचनहरूमा समर्पित हुनैपर्छ। सत्यता अभ्यास नगर्नेहरू परमेश्‍वरको भवनमा खडा हुन सक्‍नेछैनन्। अन्त्यमा तिनीहरूलाई हटाइनेछ। इमानदार व्यक्ति बन्‍नु, परमेश्‍वरका वचनहरू अभ्यास गर्नु र सिद्धान्तअनुसार कामकुरा गर्नु मात्रै परमेश्‍वरको इच्‍छाअनुरूप हो र त्यसले मात्रै उहाँको मन्जुरी पाउँछ।


५८. झुटो अगुवाको खुलासा: एक व्यक्तिगत सङ्घर्ष

झेङ्ग यि, दक्षिण कोरिया

गत वर्ष म शहरबाहिर एउटा मण्डलीमा आफ्नो कर्तव्य गरिरहेको थिएँ तर व्यवहारिक काम नगरेको कारण मेरो ठाउँमा अर्कैलाई राखेकोले म घर फर्केँ। त्यसपछि, मैले हाम्री अगुवा सिस्टर लीले परमेश्‍वरका वचनहरूबारे अन्तर्दृष्टिपूर्ण कुनै कुरा नभनेको तर उहाँले केवल शाब्दिक सिद्धान्त मात्र प्रचार गर्नुभएको पाएँ। उहाँले आफूलाई कसरी जानेँ भनी कहिल्यै बताउनुहुन्‍नथ्यो र आफ्ना अनुभवहरू बाँड्नुहुन्‍नथ्यो। उहाँ अरूलाई उनीहरूको समस्यामा मदत गर्दा गुरूले आफ्ना शिष्यलाई सिकाएको जस्ती गरी हुकुम चलाउनुहुन्थ्यो, अनि उहाँले कसैको पनि व्यवहारिक मामिलाहरू समाधान गर्न सक्‍नुहुन्‍नथ्यो। उहाँ अरूबाट उच्‍च नजरले हेरिन र आदर पाउन आफ्नो कर्तव्यमा आफूले कसरी काम गरेँ र कष्ट भोगेँ भनेर मात्र कुरा गर्नुहुन्थ्यो। उहाँ आफै कानुन हुनुहुन्थ्यो। त्यहाँ, विश्‍वासमा नयाँ एकजना सिस्टर थिइन्, उनी कम्युनिस्ट पार्टीले ख्रीष्टियनहरूलाई गिरफ्तार गरेको देखेर डराइन्। सिस्टर लीले उनलाई सहयोग गर्न सत्यतामा सङ्गति गर्नुभएन केवल उनलाई उनको कर्तव्यबाट पदमुक्त गर्नुभयो। केही डिकनहरू र मैले उहाँलाई धेरैपटक सुझाउहरू दियौँ, तर उहाँ बहाना मात्र बनाउनुहुन्छ र हामीसित बहस गर्नुहुन्छ। सिद्धान्तहरूको आधारमा, सत्यताका सिद्धान्तहरूअनुसार काम नगर्ने र दाजुभाइ-दिदीबहिनीहरूबाट निरीक्षण र काँटछाँट हुन नस्विकार्ने अगुवा सत्यता स्विकार्ने र सत्यता पालन गर्ने व्यक्ति होइन। सिस्टर लीले आफूलाई चिन्‍नहुन्‍नथ्यो, उहाँसित जीवन प्रवेशको कमी थियो, उहाँ अरूका वास्तविक समस्याहरू समाधान गर्न सक्‍नु चिन्‍नहुन्‍नथ्यो। मण्डलीको त्यस्ता अगुवाले मण्डलीको काममा र दाजुभाइ-दिदीबहिनीहरूको जीवनमा हानि मात्र पुर्‍याउन सक्छ। सिस्टर ली झुटो अगुवा हुनुहुन्छ र उहाँ मण्डलीको कामको लागि योग्य हुनुहुन्‍न भनेर म पक्‍का थिएँ र म उहाँको रिपोर्ट गर्न चाहन्थेँ। तर उहाँको रिपोर्ट गर्न पत्र लेख्दै गर्दा म डराएँ। म भर्खरै पदमुक्त भएको थिएँ। मैले आफ्नो कर्तव्य गरिरहेको थिइनँ। यदि मैले सिस्टर लीको रिपोर्ट गरेँ अनि मैले देखेको कुरा अरूले देख्‍न सकेनन् भने, उल्टा मलाई यसो भन्‍न सक्थे: “झेङ यीलाई हेर न। उसलाई भर्खरै पदमुक्त गरिएको छ तर उसको नजर झुकेको छैन। उसले अरूलाई होइन पहिला आफूलाई हेर्नुपर्छ। उसित साँचो आत्म-ज्ञान वा पश्‍चात्ताप छैन जस्तो छ।” उनीहरूले त्यसो भनेको भए, मैले उनीहरूको सामु नजर उठाउन सक्दिनथेँ। मैले आफूलाई पदमुक्त गरिएको एक झुटो अगुवाको रूपमा बोल्न त्यति योग्य नभएको महसुस गरेँ। मैले विशेष गरी त्यो रिपोर्टले सिस्टर लीलाई कसरी ठेस पुर्‍याउन सक्छ भनेर सोचेँ। एकै मण्डलीमा भएकोले हामीले सधैँ एकअर्कालाई भेट्छौं। त्यसपछि त कसरी हाम्रो ताल मिल्न सक्थ्यो र? उहाँको पद कायम राहिरह्यो र उहाँले मेरो लागि परिस्थिति कठिन बनाइदिनुभयो भने के गर्ने? यसबारे जत्ति धेरै सोचेँ, त्यत्ति नै धेरै आफू चेपारोमा परेको महसुस गरेँ। मलाई लाग्यो, त्यो रिपोर्टले उहाँलाई ठेस पुग्‍न सक्छ र मैले त्यसरी खतरा मोल्नु हुँदैन। मेरा परिस्थितिहरूलाई विचार गर्दा मैले ती धान्‍न सक्दिनथेँ, मण्डलीमा झुटो अगुवा हुनु मैले मात्र सम्हाल्नुपर्ने समस्या थिएन। अरू कसैले उहाँको रिपोर्ट गरोस्। म केवल भेलाहरूमा गइरहन र शान्ति कायम गर्न चाहन्थेँ।

मैले त्यो मामिलालाई दिमागबाट निकालिदिने निर्णय गरेँ, तर मलाई अझै पिरोलिरहने असहजता महसुस भयो। राती ओछ्यानमा पल्टिँदा, सिस्टर लीले भेलाहरूमा फाइँफुट्टी लगाएको र रटेर प्रचार गरेको सोचाइले मेरो दिमाग भरिन्थ्यो। यदि यस्तै भइरहेमा दाजुभाइ-दिदीबहिनीहरूलाई हानि पुग्‍नेथियो। यसबारे नबोलेकोले मलाई नराम्रो महसुस भयो। पछि मैले परमेश्‍वरका वचनहरूबाट यी कुरा पढेँ: “उदाहरणको निम्ति, मानौँ नेतृत्व गर्ने व्यक्तिसहितको मानिसहरूको एउटा टोली छ; यदि यस व्यक्तिलाई एक ‘अगुवा’ वा एक ‘कामदार’ भनेर जनाइन्छ भने टोलीमा तिनीहरूको काम के हुन्छ? (नेतृत्व गर्ने काम।) आफूले नेतृत्व गर्ने मानिसहरूमा वा सम्पूर्ण टोलीमा यस व्यक्तिको नेतृत्वको कस्तो प्रभाव हुन्छ? यसले टोलीको दिशा र यसको बाटोलाई प्रभाव पार्छ। यसले यो जनाउँछ कि यदि नेतृत्व ओहोदामा भएको मानिस गलत बाटोमा हिँड्छ भने, कम्तिमा पनि यसले आफूमुनिका मानिसहरू र सम्पूर्ण टोलीलाई सही बाटोबाट गलत दिशातर्फ जाने तुल्याउँछ; त्यसबाहेक, यसले अगाडि बढ्ने क्रममा सम्पूर्ण टोलीको दिशाको साथै तिनीहरूको गति र चाललाई अबरोध वा नष्ट गर्न सक्छ। यसैले जब यस समूहका मानिसहरूको कुरा आउँछ, तिनीहरूले पछ्याउने बाटो र तिनीहरूले छनौट गर्ने बाटोको दिशा, तिनीहरूले सत्यलाई बुझ्‍ने हद र परमेश्‍वरमा तिनीहरूको विश्‍वासले तिनीहरूलाई मात्र होइन, तिनीहरूको नेतृत्वको दायराभित्र पर्ने सबै दाजुभाइ र दिदीबहिनीहरूलाई समेत प्रभाव पार्छ। यदि अगुवा सही छ, ऊ सही बाटोमा हिँड्दैछ र उसले सत्यलाई पछ्याउने र अभ्यास गर्ने गर्छ भने, त्यस्तो अगुवाले नेतृत्व गर्ने मानिसहरूले उचित तरिकाले खाने र पिउनेछन् र उचित तरिकाले खोजी गर्नेछन्, अनि त्यही बेला, अगुवाको व्यक्तिगत प्रगति अरूले निरन्तर देख्नेछन्। यसैले, एक अगुवाले लिनुपर्ने सही बाटो के हो? यो अरूलाई सत्यको बुझाइ र सत्यमा प्रवेश गर्नेतर्फ डोर्‍याउन र अरूलाई परमेश्‍वरको अगाडि नेतृत्व गर्न सक्षम हुनु हो। गलत बाटो के हो त? यो बारम्बार आफैँलाई उचाल्नु र आफ्नै साक्षी बन्‍नु, हैसियत, ख्याति र फाइदालाई पछ्याउनु र कहिल्यै पनि परमेश्‍वरको साक्षी नबन्‍नु हो। यसले तिनीहरू मुनिका मानिसमा कस्तो प्रभाव पार्छ? (यसले ती मानिसहरूलाई तिनीहरूको अगाडि ल्याउँछ।) मानिसहरूले बाटो बिराई परमेश्‍वरबाट टाढा हुनेछन् र यस अगुवाको नियन्त्रणमा आउनेछन्। अगुवाअगाडि ल्याइएका मानिसहरूलाई अगुवाले नियन्त्रण गर्नेछ भन्‍ने कुरा स्पष्ट छैन र? अनि, निश्‍चय नै यसले तिनीहरूलाई परमेश्‍वरबाट टाढा लैजान्छ। यदि तैँले मानिसहरूलाई तेरो अगाडि आउनलाई नेतृत्व गर्छस् भने तैँले तिनीहरूलाई भ्रष्ट मानवजातिको अगाडि आउन नेतृत्व गरिरहेको छस् र तैँले तिनीहरूलाई परमेश्‍वरको अगाडि होइन शैतानको अगाडि आउन नेतृत्व गरिरहेको छस्। मानिसहरूलाई सत्यको अगाडि आउन नेतृत्व गर्नु मात्र तिनीहरूलाई परमेश्‍वरको अगाडि आउन नेतृत्व गर्नु हो। यी दुई किसिमका मानिसहरूले—सही बाटोमा हिँड्ने र गलत बाटोमा हिँड्नेहरूले—नेतृत्व गरिएकाहरूमा पार्ने प्रभावहरू यिनै हुन्” (ख्रीष्ट विरोधीहरूको पर्दाफासको “तिनीहरू मानिसहरूलाई जित्ने कोसिस गर्छन्”)। मैले परमेश्‍वरका वचनहरूमा के देखेँ भने, एकजना अगुवाको मार्गले उनीहरूलाई व्यक्तिगत तवरमा मात्र असर गर्दैन, अरूको जीवन प्रवेशलाई र मण्डलीको सम्पूर्ण काममा पनि प्रत्यक्ष प्रभाव पार्छ। सिस्टर लीले केवल रित्तो शब्दहरू मात्र प्रचार गर्नुभयो र दाजुभाइ-दिदीबहिनीहरूको वास्तविक जीवनका कठिनाइहरू समाधान गर्न सक्‍नुभएन। उहाँले सधैँ रबाफ मात्र देखाइरहनुभएको र मानिसहरूलाई भ्रममा पारिरहनुभएको थियो र दाजुभाइ-दिदीबहिनीहरूले उहाँलाई सम्मानको दृष्टिले हेर्नुहुन्थ्यो। त्योभन्दा पनि बढी, उहाँ अहङ्कारी र तानाशाही हुनुहुन्थ्यो र मण्डलीको धेरै काममा उहाँकै अन्तिम निर्णय चल्थ्यो। उहाँले सत्यताका सिद्धान्तहरू खोज्नुभएन वा अरूका सुझाउहरू स्विकार्नुभएन, आफ्नै धारणाको आधारमा मात्र काम-कर्तव्य सम्हाल्नुभयो। उहाँले मण्डलीको कामलाई कायम राख्‍नु त कहाँ हो कहाँ, उहाँले यसमा सिधै बाधा पुर्‍याउनुभएको थियो। मण्डलीमा त्यस्ता झुटो अगुवा हुँदा दाजुभाइ-दिदीबहिनीहरू उहाँसँगसँगै तानिएर जानेथिए। झुटो अगुवाले थुप्रै विश्‍वासीहरूलाई धोका दिएको र त्यसको कारण उनीहरू कष्टमा परेको देख्‍नु परमेश्‍वरको निम्ति एकदमै दुःखको कुरा हो। सिस्टर ली झुटो अगुवा हुनुहुन्छ भनेर मैले पहिल्यै बुझेको थिएँ र झुटो अगुवा इन्चार्ज भएकोले दाजुभाइ-दिदीबहिनी र मण्डली जीवनमा हानि पुगेको देखेको थिएँ। तर केवल उहाँको मन दुख्ला भन्‍ने डरले, मण्डलीको काम र अरूको जीवन प्रवेशमा रोकावट आएको मैले टुलुटुल हेरेर बसेँ। मैले उहाँको खुलासा र रिपोर्ट गर्न अडान लिइनँ। म पटक्‍कै धर्मी थिइनँ अनि म परमेश्‍वरको इच्छाप्रति विचारशील भइनँ। म एकदमै असंवेदनशील थिएँ! मैले पहिलाको कर्तव्यमा वास्तविक काम नगरेर मण्डलीको कामलाई हानि गरिसकेको थिएँ। अहिले झुटो अगुवाले परमेश्‍वरका चुनिएका जनलाई धोका दिएको देखेर पनि उहाँको रिपोर्ट गर्ने अडान नलिनु वा मण्डलीका हितहरूलाई कायम नगर्नु मेरो अनुचित कार्य थियो! मैले झन्-झन् महसुस गरेँ कि म परमेश्‍वरप्रति ऋणी छु, सृष्टि गरिएको प्राणीको रूपमा, मैले अडान लिनुपर्छ, परमेश्‍वरको इच्छालाई विचार गर्नुपर्छ र मण्डलीको कामलाई कायम राख्‍नुपर्छ। त्यो मेरो कर्तव्य थियो र त्यो मैले पूरा गर्नुपर्ने जिम्मेवारी थियो! यस सोचाइले मलाई केही शक्ति दियो र मैले आफैलाई भनेँ, “मण्डलीको हितको निम्ति र परमेश्‍वरको चुनिएका मानिसहरूले प्रामाणिक मण्डली जीवन जिउन सकून् भनेर, मैले सत्यता अभ्यास गर्नुपर्छ र सिस्टर लीको मामिलाबारे बोल्नुपर्छ। अबउप्रान्त म झुटो अगुवालाई दाजुभाइ-दिदीबहिनीहरू बहकाउन पटक्‍कै दिन सक्दिनँ!” रिपोर्ट लेख्‍ने तयारी गर्दै गर्दा मैले सुनेँ कि एक जना वृद्धा सिस्टरले सिस्टर लीका केही समस्यहरू उहाँलाई औँल्याइदिएपछि, उहाँले उनीसित भेला गर्न छोड्नुभएछ। यो कुरा सुनेर मलाई एकदमै रिस उठ्यो। मलाई लाग्यो उहाँले वास्तवमै सत्यता स्विकार्न इन्कार गर्नुभयो। तर त्यति नै बेला, मेरा चिन्ताहरू फेरि जागेर आए। उहाँले ती सिस्टरलाई आफ्ना केही दृष्टिकोण राखेकोमा बाहिर्‍याउनुभयो। मैले रिपोर्ट गरेको भनेर उहाँले थाहा पाउनुभएमा, के उहाँले मसित वैरभाव राख्‍नुहुन्‍न र मेरो निम्ति कठिनाइ खडा गर्नुहुन्‍न र? यदि उहाँले मलाई राय बनाउन थाल्नुभयो र अगुवा र कर्मचारीहरूलाई आक्रमण गरेको दोष लगाउनुभयो भने, अरूले के सोच्छन्? उहाँको दबाबले गर्दा मैले आफ्न कर्तव्य गर्ने मौका पाउनेथिइनँ त्यो त झन् सहनै नसक्‍ने समेत हुनेथियो। तर मैले उहाँको रिपोर्ट गरिनँ भने मलाई साँच्‍चै दोषी महसुस हुनेथियो। मेरो मनमा हलचल भयो—म बेचैन भएँ।

त्यसैले, मैले यस कुरालाई प्रार्थना र सत्यताको खोजी मार्फत परमेश्‍वरसामु ल्याएँ। त्यसपछि मैले परमेश्‍वरका वचनहरूमा यी कुरा पढेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध: के तँ उहाँको बोझलाई बुझ्‍ने व्यक्ति होस्? के तैँले उहाँको निम्ति धार्मिकतालाई अभ्यास गर्न सक्छस्? के तँ मेरो लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरा अभिप्रायहरूलाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्‍छा पूरा गर्ने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। प्रत्येक वचनले मेरो अन्तस्करणको ढोका ढकढकाइरहेको महसुस भयो, विशष गरी, यो वचनले यस्तो महसुस गरायो: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ?” यस्तो लाग्यो, परमेश्‍वर मेरो छेउमा उभिएर यो प्रश्‍न सोधिरहनुभएको छ। सिस्टर ली झुटो अगुवा हुनुहुन्छ भनेर मलाई थाहा थियो यस मामिलालाई समयमै समाधान गरिएन भने परमेश्‍वरका चुनिएका मानिसहरूको जीवन प्रवेशमा हानि पुग्छ भनेर पनि मलाई थाहा थियो, तर उहाँलाई ठेस पुग्ला र मसित वैरभाव राख्‍नुहोला वा मलाई एक्ल्याइन्छ र मण्डलीबाट निष्कासित गरिन्छ कि भनेर म डराएँ। मैले हरपल आफ्नै हितहरूलाई मात्र कायम राखेँ, सिद्धान्तहरू कायम राख्‍ने र उहाँको रिपोर्ट गर्ने आँट गरिनँ। यस आध्यामिक युद्धको निम्ति मैले महत्वपूर्ण समयमा साक्षी दिनु आवश्यक थियो तर मैले आफ्नो हितको रक्षा गरेँ र गरेर मानिसहरूलाई खुसी पार्ने, परमेश्‍वरले घिनाउनुहुने व्यक्ति भएँ। मैले साँच्‍चै आफूलाई घृणा गरेँ। म अबउप्रान्त मानिसहरूलाई खुसी पार्ने व्यक्ति हुन चाहिनँ। त्यसपछि म शान्त भएँ र आफूबारे चिन्तन गरेँ। उहाँ झुटो अगुवा हुनुहुन्छ भनेर मलाई राम्ररी थाहा थियो र सिद्धान्तहरूअनुसार म उहाँको रिपोर्ट गर्न इच्छुक थिएँ। तर केही सल्लाह दिएकोमा उहाँले कसैलाई बाहिर्‍याउनुभएको सुन्दा, मैले किन मण्डलीको कामको निम्ति खडा हुनुको सट्टा आफैलाई जोगाउन खोजेँ? किन मैले सधैँ आफ्ना हितहरूलाई जोगाइरहेकी थिएँ? मैले यस विशेष मामिलाबारे प्रार्थना गर्दै खोजी गर्न थालेँ।

एकपटक मैले भक्तिमा परमेशवरका केही वचनहरू पढेकी थिएँ। “धेरैजसो मानिसहरूले सत्यताको खोजी र अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने संकल्प र इच्‍छा मात्रै हुन्छ; तिनीहरूभित्र सत्यताको जीवन हुँदैन। परिणामस्वरूप, जब तिनीहरूले दुष्ट शक्तिहरूको सामना गर्छन् वा दुष्ट र खराब मानिसहरूले दुष्ट कार्यहरू गरिरहेका, वा झूटा अगुवा र ख्रीष्ट-विरोधीहरूले सिद्धान्तहरूलाई उल्‍लङ्घन गर्ने कार्य गरिरहेका—यसरी परमेश्‍वरको घरमा हानि पुर्‍याइरहेका, र परमेश्‍वरका चुनिएकाहरूलाई नोक्‍सानी पुर्‍याइरहेका—भेट्टाउँछन्, तब तिनीहरूले खडा हुने र बोल्‍ने साहस गुमाउँछन्। तँसँग कुनै साहस नहुनु भनेको के हो? के यसको अर्थ तँ डरपोक वा बोल्न नसक्ने व्यक्ति होस् भन्‍ने हो? कि यसको अर्थ तैँले पूर्ण रूपमा नबुझेको कारण, तँसँग बोल्‍ने साहस नहुनु हो? यो यीमध्ये कुनै पनि होइन; यसको अर्थ के हो भने तँ धेरै प्रकारका भ्रष्ट स्वभावद्वारा नियन्त्रित छस्। यीमध्ये एउटा स्वभाव धूर्तता हो। तैँले पहिले आफ्‍नै बारेमा सोच्छस्, र यस्तो विचार गर्छस्, ‘यदि म बोलेँ भने, यसले मलाई कसरी फाइदा दिनेछ? यदि म बोलेँ र कसैलाई बेखुशी तुल्याएँ भने, भविष्यमा हामी कसरी मिलेर बस्‍न सक्‍नेछौं?’ यो धूर्त मानसिकता हो, होइन र? के यो धूर्त स्वभावको परिणाम होइन र? अर्को स्वार्थी र छुद्र स्वभाव हो। तँ यस्तो विचार गर्छस्, ‘परमेश्‍वरको घरका हितहरूमा हानि पुग्‍नुसँग मेरो के सम्‍बन्ध छ र? मैले किन यसको मतलब गर्ने? यससँग मेरो केही सम्‍बन्ध छैन। मैले यसो भएको देखेँ र सुनेँ भने पनि, मैले केही पनि गर्नु पर्दैन। यो मेरो जिम्‍मेवारी होइन—म अगुवा होइन।’ त्यस्ता कुराहरू तँभित्र हुन्छन्, मानौं ती तेरा अचेतन मनबाट पैदा भएका हुन्, मानौं तिनले स्थायी रूपमा तेरा हृदयका स्थानहरू ओगटेका छन्—ती मानिसका भ्रष्ट, शैतानी स्वभाव हुन्। यी भ्रष्ट स्वभावहरूले तेरा विचारहरूलाई नियन्त्रण गर्छन् र तेरा हात-खुट्टा बाँध्छन्, अनि तिनले तेरो मुखलाई काबुमा राख्छन्। जब तैँले आफ्‍नो हृदयमा भएको कुनै कुरा भन्छस्, शब्‍दहरू तेरो मुखसम्‍म आइपुग्छन् तर तैँले ती बोल्दैनस्, वा, तैँले बोलिस् नै भने पनि तेरा शब्‍दहरू घुमाउरो हुन्छन्, अनि तैँले आफ्‍नो निम्ति चलखेलको ठाउँ छोडेको हुन्छस्—तैँले स्पष्‍ट रूपमा बोल्दै बोल्दैनस्। तेरो कुरा सुनेर अरूले केही पनि महसुस गर्दैनन्, र तैँले बोलेको कुराले समस्या समाधान गरेको हुँदैन। तैँले मनमनै विचार गर्छस्: ‘ठीकै छ, मैले बोलेँ। मेरो अन्तरात्मामा सहज अनुभूति भएको छ। मैले मेरो जिम्‍मेवारी पूरा गरेँ।’ वास्तवमा, तैँले भन्‍नुपर्ने सबै कुरा तैँले भनेको छैनस्, तैँले भनेको कुराले कुनै प्रभाव पारेको छैन, र परमेश्‍वरको घरको कामको हानि यथावत् छ भन्‍ने कुरा तँलाई तेरो हृदयमा थाहा हुन्छ। तैँले तेरो जिम्‍मेवारी पूरा गरेको हुँदैनस्, तैपनि तैँले तेरो जिम्‍मेवारी पूरा गरेको छस्, वा जे भइरहेको थियो त्यो तेरो लागि स्पष्ट थिएन भनेर खुल्लमखुल्ला भन्छस्। के तँ तेरो भ्रष्ट, शैतानी स्वभावहरूको पूर्ण नियन्त्रणमा छैनस् र?” (आखिरी दिनहरूका ख्रीष्टका वार्तालापहरूका अभिलेखहरूको “सत्यता अभ्यास गर्नेहरू मात्रै परमेश्‍वरको डर मान्‍नेहरू हुन्”)। परमेश्‍वरका वचनहरूमार्फत मैले के बुझेँ भने, समस्या सामना गर्दा मैलै आफैबारे मात्र सोचेँ। म स्वार्थी र छली थिएँ। मैले यी शैतानी दर्शनहरू पालन गरेँ, जस्तै “अरूको होइन, आफ्नो दुनो सोझ्याउनुपर्छ,” “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्,” “कुनै कुरा गलत छ भन्‍ने थाहा छ भने, त्यो नभनेकै बेस,” अनि “इनामविना औँलो पनि नउठाउनू।” ती दर्शनहरू मेरो प्रकृतिमै गाडिएका थिए, त्यसले मलाई बलियोसँग जकडेको थियो जसले गर्दा सत्यता अभ्यास गर्न अत्यन्तै कठिन भयो। मण्डलीको कामको खातिर मैले सिद्धान्तहरूअनुसार उहाँको रिपोर्ट गर्नुपर्छ भनेर मलाई थाहा थियो, तर मैले त्यसो गर्न लाग्दा, उहाँको मन दुख्ला र मेरो बारेमा नराम्रो निर्णय लिइएला र ममाथि दुर्व्यवहार होला भनेर म डराएँ। त्यस्तो सोचाइले गर्दा, मेरो दायित्व, जिम्मेवारी र कर्तव्यको बोध यत्तिकै बिलायो र मण्डलीमा झुटो अगुवा हुनु मेरो व्यक्तिगत समस्या होइन भन्‍ने लाग्यो। म कुनै गडबड गर्न चाहँदिनथेँ ताकि मैले उहाँको मन दुखाउने काम नगर्न र आफूलाई जोगाउन सकूँ। बारम्बार म पवित्र आत्माको अन्तर्दृष्टिविरुद्ध गएँ र ग्लानिसमेत अनुभूति नगर्ने भएँ। म आफ्नै शैतानी भ्रष्टतामा पुरै जकडिएकी थिएँ। पहिला पनि मैले शैतानी दर्शनहरूअनुसार जीवन बिताएर आफ्नो कर्तव्यमा यस्तै गलत काम गरेकी थिएँ। मैले सत्यताको गलत बुझाइ भएको पदमुक्त गरिनुपर्ने अहङ्कारी अगुवालाई पत्ता लगाएँ। तर त्यसपछि मैले उहाँमा केही क्षमता भएको र शाब्दिक सिद्धान्त सिकाउनमा राम्रो र मानिसहरूलाई धोका दिइरहेको देखेँ। थुप्रै दाजुभाइ-दिदीबहिनीहरूलाई उहाँबारे थाहा नभएको देखेर, उहाँलाई पदमुक्त गरिएमा उनीहरूले मेरो बारेमा गलत राय बनाई मलाई निठुर भन्लान् भनेर म डराएँ। त्यसैले, उहाँलाई पदमुक्त गर्नुअघि दुई महिनाभन्दा धेरै समय मैले त्यस मामिलालाई त्यतिकै थन्काएँ। यो मण्डलीको कामको निम्ति असाध्यै बाधादायक थियो। मैले मण्डलीमा एकजना झुटो अगुवा देखेँ तर मैले पुरानै गल्ती गरेँ। म यसबाट टाडै रहन चाहेँ। मैले जुन तरिकामा आफ्नो कर्तव्य गरेँ, त्यसले म साँच्‍चै स्वार्थी र छली थिएँ भन्‍ने देखायो, मैले आफ्नो हितमा असर हुँदा मैले सत्यता अभ्यास गर्न सकिनँ। मैले बारम्बार सत्यताको उल्लङ्गन गरेको थिएँ र आफ्नो गवाही गुमाएँ। यो लज्‍जास्पद कुरा थियो। यो कुरा बुझेर, म परमेश्‍वरसामु झुकेँ र प्रार्थना गरेँ: “हे परमेश्‍वर! शैतानले मलाई कति गहिरोसित भ्रष्ट पारेको रैछ भनी अहिले बुझेको छु। म स्वार्थी, मानिसहरूलाई खुसी पार्ने घृणित व्यक्ति हुँ। म नीच र घिनलाग्दो मानिस हुँ। हे परमेश्‍वर, मलाई मेरो भ्रष्ट स्वभावको बन्धनबाट मुक्ति दिलाउनुहोस्।”

पछि मैले सङ्गतिमा के पढेँ भने, संसारमा शैतानले शासन गर्छ, तर मण्डलीमा परमेश्‍वर र सत्यताले शासन गर्नुहुन्छ, ती दुई भिन्‍ना-भिन्‍नै संसारहरू हुन्, परमेश्‍वरको मण्डलीमा केही दुष्ट व्यक्ति वा कमजोर मानवता भएको कसैलाई अगुवा चयन गरिए तापनि, तिनीहरू सत्यताको वास्विकताबिना धेरै टिक्‍नेछैनन्। यसले परमेश्‍वरको मण्डलीमा सत्यताले शासन गर्छ भन्‍ने कुरा प्रमाणित गर्छ। शैतानले संसारलाई अन्धकारमा राख्छ र मानिसहरूले त्यसका दर्शनहरूको आधारमा बोल्नु र काम गर्नुपर्छ। चापलुसी अगाडि बढ्ने एक मात्र तरिका हुन्छ। इमानदार हुँदा र कसैको मन दुखाउँदा सजाय पाइन्छ। सामान्य मानिसहरूमाझ होस् वा शक्तिशाली व्यक्तिहरूबीच, इमानदार हुँदा हेपाइ सहनुपर्छ वा बाहिरिनुपर्छ र थुप्रै मानिसले त यस सन्दर्भमा ज्यानसमेत गुमाउँछन्। तर परमेश्‍वरको मण्डलीमा सत्यता र धार्मिकताले शासन गर्छ। सत्यताको पछि लाग्‍नेहरू र न्यायको बोध भएका मानिसहरूलाई परमेश्‍वरले आशिष् दिनुहुन्छ र मन पराउनुहुन्छ। मण्डलीका हित र परमेश्‍वरका चुनिएका मानिसलाई जोगाउनेहरूलाई, झुटा अगुवा र ख्रीष्टविरोधीहरूलाई खुलासा गर्न आँट गर्नेहरूलाई परमेश्‍वरले स्विकार्न, मुक्ति दिन र सिद्ध पार्न सक्‍नुहुन्छ। उनीहरूले अरूको अनुमोदन र समर्थन पनि पाउँछन्। सत्यताप्रति समर्पित नहुने बरु यसको विरुद्धमा जानेहरू, उनीहरूको नाम र हैसियत जत्ति नै ठूलो भए पनि, पवित्र आत्माद्वारा त्यागिनेछन् र हटाइनेछन्, जसरी ख्रीष्टविरोधी याङलाई गत वर्ष मण्डलीबाट निकालियो। उनी अगुवा हुँदा, उनले आफूसित असहमत हुने जोकोहीलाई दबाइन् र बाहिर्‍याइन् अनि अफ्ना परिवार र साथीहरूलाई महत्वपूर्ण पदहरूमा राखिन्। उनले परमेश्‍वरको विरोधमा आफ्नै साम्राज्य बनाउने प्रयास गरिन् र भेटीहरू समेत चोरिन्। उनले आफूलाई पुरै परिवार र साथीहरूले घेरेर राखेकोले गर्दा आफ्ना दुष्कर्महरू खुलासा हुँदैनन् भन्‍ने सोचिन्। तर परमेश्‍वरले सबै कुरा देख्‍नुहुन्छ अनि उहाँले आफ्नो बुद्धिमा, शैतानका चालहरूलाई आफ्नो लाभको निम्ति प्रयोग गर्नुहुन्छ। उहाँले न्यायको बोध भएकाहरूलाई उनको दुष्टता रिपोर्ट र खुलासा गर्न लगाउन एउटा परिवेश खडा गर्नुभयो। मण्डलीको जाँच-पड्ताल र छानबिनपछि, उनले चोरेका सबै कुरा फर्काउनु त पर्‍यो नै, उनलाई मण्डलीबाट सदाको लागि निष्कासन समेत गरियो। यसले के देखाउँछ भने, कसैको कर्तव्य वा हैसियत जस्तोसुकै होस्, दुष्ट काम गर्ने वा सत्यताको पछि नलाग्‍ने कोही पनि परमेश्‍वरको धार्मिक न्यायबाट बच्न सक्दैन! परमेश्‍वरको घर संसारजस्तो होइन। सत्यताको विरुद्धमा चल्ने कुनै पनि कुरा परमेश्‍वरको घरमा फस्टाउन सक्दैन। सत्यताविरुद्धको कुरा पत्ता लगाउने जोकोहीले यसलाई खुलासा र रोक्‍न अडान लिन सक्छ। यसले परमेश्‍वरको घरमा सत्यताले शासन गर्छ भन्‍ने देखाउँछ। सिस्टर लीको रिपोर्ट गर्ने सन्दर्भमा, मैले परमेश्‍वरको धार्मिकतालाई वा उहाँले सबै कुरा देख्‍नुहुन्छ र सबैमाथि शासन गर्नुहुन्छ भनेर बुझिनँ। झुटा अगुवा र ख्रीष्टविरोधीहरूले परमेश्‍वरको घरमा खुट्टा टेक्‍न सक्दैनन्। मसित गर्नुपर्ने कर्तव्य भए पनि या नभए पनि, मेरो नियति र परिणाम के हुने भन्‍ने कुरा कुनै अगुवाको हातमा होइन परमेश्‍वरको हातमा थिए। अब म उनको मामिलालाई पन्छाएर राख्‍न सक्दिनथेँ। त्यसैले, मैले सिस्टर लीको मामिलाबारे एउटा तथ्यपरक रिपोर्ट गरेँ। त्यसपछि चाँडै त्यस परिस्थितिलाई जाँच्न एकजना अगुवा हाम्रो मण्डलीमा आए। सिद्धान्तहरूको आधारमा सिस्टर ली झुटो अगुवा भएको निर्धारित भयो र उनलाई पदमुक्त गरियो। त्यसपछि, सिस्टर लीले भक्ति र चिन्तनमार्फत केही आत्म-ज्ञान हासिल गरिन् अनि पश्‍चात्ताप गर्न र परिवर्तन हुन चाहिन्। सत्यताको पछि लाग्‍ने एकजना सिस्टरलाई अर्को अगुवा चयन गरियो र मण्डलीका सबै काम बिस्तारै अघि बढ्यो। मैले परमेश्‍वरको धार्मिकता र सत्यताले परमेश्‍वरको घरमा शासन गरेको देखेँ। परमेश्‍वरले मेरो स्वार्थीपन र छललाई खुलासा गर्नुहुन्छ अनि झुटा अगुवाहरूको रिपोर्ट गराएर मेरो भ्रष्टता सफा गर्नुहुन्छ। यो त साँच्‍चै परमेश्‍वरले मलाई मुक्ति दिनुभएको र सिद्ध पार्नुभएको हो!


५९. इमानदार उजुरीको फल

झाओ मिङ्ग, चीन

अप्रिल २०११ मा, मैले देशको अर्को भागमा रहेको एउटा मण्डलीकी याओ लान नामक अगुवाको स्थान लिनुपर्ने भयो। हस्तान्तरणको बेला, मण्डलीको अवस्थाको बारेमा याओ लानले मलाई विवरण दिने क्रममा, उनले आफ्नी छोरी जियाओमिन मलजल गर्ने काममा एक डिकन हुन्, र मण्डलीको कामको बारेमा परिचित हुनको लागि उनले मलाई सहायता गर्नेछिन् भनेर बताइन्। उनले मलाई यसरी क्रमबद्ध रूपमा सबै कुरा व्याख्या गरिदिएकी सुन्दा मैले केही सराहनाको अनुभूति नगरी म रहन सकिनँ। याओ लानले मण्डलीको काम निकै राम्ररी सम्हाल्ने र निकै सक्षम रहेकी देखिन्थ्यो, त्यसकारण उनले अहिले यति वृहत् प्रकारका कामको अगुवाइ गर्न सक्छिन् भन्‍ने कुरामा त्यति आश्‍चर्य थिएन। मैले मनमनै परमेश्‍वरको इच्‍छालाई बुझ्‍ने र मण्डलीको काम राम्ररी गर्न सक्दो प्रयास गर्ने सङ्कल्‍प गरेँ।

भोलिपल्‍ट, जियाओमिनले मलाई समूह अगुवाको मिटिङमा आफूसँगै लिएर गइन्। हामीले परमेश्‍वरका वचनहरू पढिसकेपछि मैले मेरो आफ्‍नै सान्दर्भिक अनुभव र बुझाइको बारेमा बताएँ। त्यसपछि सिस्टर जियाले असन्तुष्ट हुँदै भनिन्, “हाम्रो पहिलेको अगुवा याओ लानले परमेश्‍वरका वचनहरूको बारेमा यसरी सङ्गति गर्नुहुन्‍नथियो। उहाँले हामीलाई ती वचनहरू हरफ-हरफ गरी व्याख्या गरिदिनुहुन्थ्यो, यस क्रममा ‘यो प्रोत्साहन हो,’ र ‘यो चेतावनी हो,’ जस्ता कुरा भन्‍नुहुन्थ्यो।” अरू दाजुभाइ-दिदीबहिनीहरूले पनि याओ लानले कति स्पष्ट रूपमा सत्यताको बारेमा सङ्गति गर्थिन् भनेर बताउँदै सहमति जनाए। म पूर्ण रूपमा आश्‍चर्यचकित भएँ र मैले सोचेँ: “के परमेश्‍वरका वचनहरूमा सङ्गति गर्नु भनेको उहाँका वचनहरूका आधारमा हाम्रा आफ्‍नै अनुभव र बुझाइहरूको बारेमा बताउनु होइन र? कसरी याओ लानले आफूले कसरी परमेश्‍वरका वचनहरूलाई अभ्यास गर्छिन् र तिनलाई आफै अनुभव गर्छिन् भन्‍ने बारेमा बताउँदिनन्? उनले किन दाजुभाइ-दिदीबहिनीहरूलाई परमेश्‍वरका वचनहरू हरफ-हरफ गरी व्याख्या गरिदिन्थिन्? के त्यसरी सङ्गति गर्दा तिनीहरूले सत्यता बुझ्‍न र आफूलाई चिन्‍न सक्छन्?” मैले तिनीहरूसँगको भेलामा परमेश्‍वरका वचनहरूको सङ्गति गर्ने सम्‍बन्धी सिद्धान्तहरूको बारेमा छलफल गर्न चाहन्थे, तर त्यसपछि मैले विचार गरेँ: “म यो मण्डलीको लागि नयाँ हुँ र मेरो कामको जिम्मेवारी याओ लानको हो। उनकी छोरी जियाओमिन पनि यहीँ छिन्। यदि मैले परमेश्‍वरका वचनहरू सम्‍बन्धी सङ्गति गर्ने याओ लानको तरिका ठेट अर्थको व्याख्या गर्ने कार्यमा केन्द्रित छ भनेर बताएँ भने र यो कुरा उनीसम्म पुग्यो भने, म आएको क्षणदेखि नै मैले उनको गल्ती खोतल्ने प्रयास गरेँ भन्न सक्नेछिन्, र मलाई नराम्रो सोच्‍नेछिन्। यदि मैले उनलाई रिस उठाएँ भने यसले अप्ठ्यारो परिस्थिति सिर्जना गर्नेछ।” त्यसकारण मैले मेरो मुख बन्द गरेँ, र त्यो कुरा त्यहीँ सीमित भयो।

एक दिन, जियाओमिनले थाहा नपाई सिस्टर जियाओले मलाई एउटा पत्र पठाइन्। पत्रमा यसभन्दा पहिले उनले याओ लानलाई केही सुझावहरू दिएको तर याओ लानले ती सुझाव स्वीकार नगरेको भनेर बताएको थियो। त्यति मात्र होइन, याओ लानले उनलाई रोक्न थालिन् र तबउप्रान्त उनलाई अतिथि-सत्कार गर्ने कर्तव्य गर्न पनि दिइनन्। म त छक्‍क परेँ। मैले सोचेँ: “पक्‍कै पनि सिस्टर जियाओकै गल्ती हुनुपर्छ। याओ लानले कसरी कसैलाई दमन गर्न सक्छिन्?” त्यसपछि मैले परिस्थितिको बारेमा थाहा पाउन जियाओमिनलाई सोधेँ। जियाओमिनले सिस्टर जियाओ अत्यन्तै उत्साहित छिन्, तर कुराहरूलाई प्रायजसो गलत रूपले बुझ्छिन् भनेर भनिन्। उनले त्यसपछि सिस्टर जियाओ स्थानीय रूपमा विश्‍वासी भनेर सबैले चिन्‍ने हुनाले उनको घर सुरक्षित छैन, र उनीसँग घरमा सुरक्षित वातावरण कायम गर्ने बुद्धिको कमी छ भनेर भनिन्। उनले सिस्टर जियाओको बारेमा केही नकारात्मक कुराहरू बताइन्। मैले मनमनै विचार गरेँ: “यदि त्यो सबै कुरा साँचो हो भने, सिस्टर जियाओ अतिथि-सत्कार गर्ने कर्तव्यको लागि साँच्‍चै योग्य छैनन्। तर उनले किन याओ लानले उनलाई दमन गर्छिन् भनेर भनिन्? सायद याओ लानप्रति उनको कुनै गुनासो छ।” तर, मलाई अझै पनि असहज महसुस भइरहेको थियो, त्यसकारण म सिस्टर जियाओलाई भेट्न घरैमा गएँ। उनको घर अतिथि-सत्कारको कामको लागि तुलनात्मक रूपमा उपयुक्त नै रहेछ, र उनमा बुद्धिको कमी नरहेको मैले पाएँ, त्यसकारण म अन्योलमा पर्न थालेँ। मैले यस्तो विचार गरेँ: “कसरी अवस्था जियाओमिनले भनेको भन्दा निकै फरक हुनसक्छ? के याओ लानले सिस्टर जियाओलाई दबाउँदै आएकी हुन् त?” थप विवरणहरूको बारेमा मैले सिस्टर जियाओलाई सोध्दा मैले के थाहा पाएँ भने याओ लानले सुरक्षित वातावरण एउटा निहुँको रूपमा प्रयोग गरिरहेकी छिन्, उनले धेरै जना डिकनहरूलाई आफ्‍नो कर्तव्य पूरा गर्नबाट रोकेकी छिन्, र परिणाम स्वरूप, दाजुभाइ-दिदीबहिनीहरूलाई मलजल गर्ने कोही पनि रहेनछन्। तिनीहरूले सामान्य मण्डली जीवन जिइरहेका थिएनन्। यी बन्दोबस्तहरू उचित छैनन् भनी सिस्टर जियाओले याओ लानसँग यी समस्याहरूको बारेमा कुरा उठाउँदा, याओ लान ले यो कुरालाई स्वीकार गर्न नमानेकी मात्र होइन, तर सिस्टर जियाओको कर्तव्य पनि उनीबाट खोसिन्। उनका समस्याहरूको बारेमा सिस्टरले जियाओले उजुरी गरेकी पत्रलाई समेत लुकाएर राखेकी रहेछिन्। यो सुन्दा म छक्‍क परेँ। त्यो कसरी हुनसक्छ? गल्ती स्पष्ट रूपमा याओ लानको नै रहेछ, तैपनि सिस्टर जियाओले भनेको कुरालाई उनले स्वीकार गरिनन्, र उनलाई दबाउने र उनको पत्रलाई लुकाउने काम पनि गरेकी रहेछिन्। उनी अवश्य नै सत्यतालाई स्वीकार गर्ने व्यक्ति थिइनन्! त्यो कुराले मलाई फेरि कसरी उनले परमेश्‍वरका वचनहरूको बारेमा सङ्गति दिँदा आफ्‍ना अनुभवहरू र बुझाइहरूको बारेमा कहिल्यै कुरा गर्दिनथिइन्, बरु परमेश्‍वरका वचनहरूलाई प्रसंगभन्दा बाहिर लगेर दाजुभाइ-दिदीबहिनीहरूलाई भ्रममा पार्थिन् भन्‍ने बारेमा स्मरण गरायो। उनी पूर्ण रूपमा परमेश्‍वरका वचनहरूको सङ्गति गर्ने सम्‍बन्धी सिद्धान्तहरूको विरुद्धमा जाने गरेकी रहिछन्। उनीसँग समस्या छ र मैले यसको बारेमा हाम्रा अगुवाहरूलाई उजुरी दिनुपर्छ भन्‍ने मलाई लाग्यो ताकि परमेश्‍वरको घरको काममा ढिलाइ नहोस्। तर त्यसपछि मैले विचार गरेँ: “सिस्टर जियाओले भनेको कुरा अनुसार, याओ लानमा कमजोर मानवता छ। अहिले मेरो कामको कार्यभारी उनी नै हुन्, त्यसकारण उनको बारेमा उजुरी गर्ने म नै हो भन्‍ने उनले थाहा पाइन् भने, उनले मलाई दमन गर्नेछिन् र मलाई मेरो कर्तव्यबाट निकाल्‍न सक्‍नेछिन्।” लामो सास फेर्दै, मैले केही नबोल्‍नु नै उचित हुन्छ भन्‍ने निर्णय गरेँ, तर सिस्टर जियाओले अतिथि-सत्कारको कर्तव्यलाई पुनः सुरू गर्ने बन्दोबस्त मिलाउने पनि निर्णय गरेँ।

अनपेक्षित रूपमा, केही दिनपछि, याओ लानको दुष्कर्मको बारेमा सिस्टर चेनले पनि मलाई उजुरी गरिन्। उनले के भनिन् भने, ब्रदर वान र उनकी श्रीमती नयाँ विश्‍वासीहरू थिए र चिनियाँ कम्युनिस्ट पार्टीका पक्राउ र सतावटको कारण अलिक डराएका थिए, त्यसकारण तिनीहरूले अतिथि-सत्कारको कर्तव्य लिने आँट गरेनन्। तिनीहरूलाई सहायता गर्नको लागि याओ लानले सत्यताको बारेमा सङ्गति नगरेकी मात्र होइन, उनले तिनीहरूलाई हप्काउने र तिनीहरूलाई सहायता गर्नको लागि कसैलाई अनुमति दिन समेत इन्कार गरिन्। अन्तिममा, ब्रदर वाङ्ग र उनकी पत्‍नी नकरात्मकतामा डुबे र उप्रान्त भेलाहरूमा सहभागी हुने इच्‍छा गरेनन्। जब सिस्टर चेनले याओ लानलाई यो दाजुभाइ-दिदीबहिनीहरूलाई व्यवहार गर्ने उचित तरिका होइन भनेर भनिन्, उनले आफ्‍नो बारेमा मनन नै गरिनन्, बरू सिस्टर चेनको सुरक्षामा सम्झौता भएको छ भन्‍ने झूटो हल्‍ला फिँजाइन्। त्यसपछि उनले सिस्टर चेनलाई मण्डलीबाट धेरै महिनासम्‍म अलग गरिन्, यस क्रममा उनलाई मण्डली जीवनमा सहभागी हुन दिइनन्। एक जना अर्को सिस्टर पनि थिइन्, जसले मलजलको काम गर्दै आएकी थिइन्। भेलाहरूमा, उनले परमेश्‍वरका वचनहरूलाई आफ्‍नो सङ्गतिमा समावेश गर्थिन् र उनले के-कस्ता भ्रष्ट स्वभावहरू प्रकट गरेकी छिन् भन्‍ने बारेमा पूर्ण रूपमा खुला र इमानदार भएर बताउँथिन्। याओ लानले यसलाई अवसरको रूपमा लिँदै उनलाई उनको कर्तव्यबाट हटाइन्। त्यसपछि उनले आफ्‍नै छोरी, जियाओमिनलाई मलजलको कर्तव्यमा बढुवा गरिन् र दाजुभाइ-दिदीबहिनीहरूलाई आफ्‍नी छोरीलाई राम्ररी तालिम दिन अह्राइन्, किनभने उनले भविष्यमा परमेश्‍वरको घरमा महत्त्वपूर्ण कामहरू लिनेवाला थिइन्। याओ लानले आफ्‍नो श्रीमानलाई पनि समूह अगुवामा बढुवा गरिन्, तर वास्तवमा ऊ साँचो विश्‍वासी थिएन, र भेलाहरूमा कुनै पनि महत्त्वपूर्ण कुराको बारेमा सङ्गति गर्न सक्दैनथियो। याओ लानले भावनाको आधारमा व्यवहार गर्थिन् र आफ्‍नो श्रीमानलाई मण्डलीमा जबरजस्ती ल्याएर उसलाई समूह अगुवाको काम दिइन्—यो प्रशासनिक आदेशहरूको गम्‍भीर उल्लंघन थियो। अनि उनको दुष्कर्म त्यहाँ रोकिएन। याओ लान र उनकी छोरीले मण्डलीलाई सम्राटहरूले जस्तो दाजुभाइ-दिदीबहिनीहरूलाई मनोमानी ढङ्गले दमन गर्दै र आदेश दिँदै शासन गर्थे, यहाँसम्‍म कि उनलाई देख्दा समेत तिनीहरू डराउने अवस्थामा पुगेका थिए र कसैले पनि आवाज उठाउने आँट गर्दैनथिए। सिस्टर चेनको कुरा सुन्दै गर्दा, म छक्‍क पनि परेँ र मलाई रिस पनि उठ्यो। सुरुमा मलाई याओ लानले आफ्‍नो कामको जिम्‍मा दिँदा, मलाई उनीप्रति सराहना लागेको थियो किनभने उनले मलाई सबै काम राम्ररी अघि बढिरहेका छन् भनेर भनेकी थिइन्। तर यो सबै झूट थियो। उनले सङ्गतिको बेला परमेश्‍वरका वचनहरूलाई प्रसंगभन्दा बाहिर लिएर उद्धरण गर्ने र कतिपय दाजुभाइ-दिदीबहिनीहरूलाई अक्षरहरू र सिद्धान्तहरू प्रचार गरेर बहकाउने मात्र गरेकी थिइनन्, उनले आफ्‍नो पदका आशिषहरूलाई उपभोग गर्दै दाजुभाइ-दिदीबहिनीहरूलाई हेप्‍ने समेत गर्ने गरेकी रहेछिन्। उनी मण्डलीलाई निरङ्कुश रूपमा शासन गर्ने, आफूलाई मन लागे अनुसार अरूलाई दमन गर्ने, र मानिसहरूलाई तिनीहरूको कर्तव्यबाट हटाउनेसम्‍मको हदमा समेत पुगेकी रहेछिन्। उनले आफ्‍नो नजिककाहरूलाई बढुवा दिने र हेरचाह गर्ने गरेकी, र नातावाद गर्ने गरेकी रहेछिन्। उनको निर्दयी र लापरवाही व्यवहार साथै उनका विभिन्‍न दुष्ट कार्यहरूले उनी कट्टर ख्रीष्ट-विरोधी हुन् भन्‍ने देखाएको थियो। अब उनको कर्तव्यको दायरा अझै वृहत् थियो, त्यसकारण अझै बढी दाजुभाइ-दिदीबहिनीहरूलाई अवश्य नै हानि हुनेथियो। मैले उनको बारेमा माथिको अगुवालाई जति सक्दो चाँडो उजुरी गर्नुपर्छ र मण्डलीको कामलाई समर्थन गर्नुपर्छ भन्‍ने मलाई थाहा थियो। तैपनि, जब मैले उनको बारेमा उजुरी गर्ने विषयमा विचार गर्न थालेँ, मलाई चिन्ता लाग्‍न थाल्यो: “मेरो कामको कार्यभारी याओ लान नै हुन्। यदि मैले नै उनको बारेमा उजुरी गरेको हो भन्‍ने उनले थाहा पाइन् भने, उनको व्यवहार अनुसार त, उनले मलाई मण्डली अगुवाको रूपमा रहेको मेरो पदबाट निकाल्‍ने र मलाई घर पठाउने धेरै सम्‍भावना छ। उनले मलाई दमन गर्ने र दण्ड दिने केही निहुँ पनि भेट्टाउन सक्छिन्। मेरो जीवन अत्यन्तै कठिन हुनेछ। मलाई मण्डलीबाट निकालियो भने के गर्ने? त्यसपछि त परमेश्‍वरमाथिको मेरो विश्‍वासको यात्रा समाप्त हुनेछ। मैले यथार्थलाई ध्यान दिनुपर्छ। म सुरुमा मण्डलीको काम मिलाउँछु, त्यसपछि हेर्छु।” त्यसकारण, आफूलाई रक्षा गर्नको लागि, मैले उनको बारेमा उजुरी र खुलासा नगर्ने निर्णय गरेँ। तर अर्को भेलामा मैले दमनमा परेका ती सबै दाजुभाइ-दिदीबहिनीहरूको अनुहारमा अपेक्षाको भाव देखेँ, म साँच्‍चै व्याकुल भएँ र मेरो विवेक दोषी भयो। यसको साथै, जब मैले जियाओमिनले सत्यताको बारेमा सङ्गति गर्ने याओ लानको क्षमताको बारेमा प्रशंसा गर्दै हिँडेको र दाजुभाइ-दिदीबहिनीहरूलाई हेपाहा तरिकाले बन्धनमा राख्‍ने र भाषण गर्ने गरेकी देखेँ, मलाई झनै रिस उठ्यो। मैले मनमनै विचार गरेँ: “मैले याओ लान र जियाओमिनको दुष्कर्मको बारेमा अगुवालाई बताउनैपर्छ। दुष्ट व्यवहार गर्दै मनोमानी ढङ्गले दाजुभाइ-दिदीबहिनीहरूलाई दमन गर्न मैले तिनीहरूलाई अनुमति दिनु हुँदैन।” त्यसकारण, मैले तिनीहरूको बारेमा दाजुभाइ-दिदीबहिनीहरूले मलाई बताएको सबै कुरा लेखेँ। तैपनि, भेलापछि ममा फेरि द्वन्द्व सिर्जना भयो: यदि याओ लानले थाहा पाइन् भने मलाई दण्ड दिन तिनले के गर्नेछिन्? तर मैले आफैलाई रक्षा गर्ने र ती दुई जनाको बारेमा खुलासा नगर्ने निर्णय गरेँ भने, कै मैले दुष्ट काम गरिरहेकी हुनेछैन र? म चेपारोमा परेकी थिएँ र मलाई कसिलो गरी बाँधिएको झैँ लाग्यो, यति कसिलो कि मलाई सास फेर्न नै कठिन भइरहेको थियो। आँसु झार्दै, मैले घुँडा टेके र परमेश्‍वरको अघि यसो भन्दै प्रार्थना गरेँ, “प्रिय परमेश्‍वर, म मेरा अगुवाहरूलाई याओ लान र उनकी छोरीको बारेमा उजुरी दिन चाहन्छु, तर तिनीहरूले मलाई बदला लिनेछन् भन्‍ने डर छ। हे परमेश्‍वर, बिन्ती छ, मलाई अन्धकारका शक्तिहरूको दमन तोड्न, र सत्यताको अभ्यास गरेर मण्डलीको काममा समर्थन गर्न सहायता गर्नुहोस्।”

मैले प्रार्थना गरेपछि, परमेश्‍वरका वचनहरूमा मैले यो कुरा पढेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध: के तँ उहाँको बोझलाई बुझ्‍ने व्यक्ति होस्? के तैँले उहाँको निम्ति धार्मिकतालाई अभ्यास गर्न सक्छस्? के तँ मेरो लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरा अभिप्रायहरूलाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्‍छा पूरा गर्ने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। जब मैले परमेश्‍वरका वचनहरूका यी प्रकाशहरू पढ्दा मलाई आफैप्रति धेरै लाज भयो। मैले परमेश्‍वरमा विश्‍वास गरेकी थिएँ, तर मेरो हृदयमा परमेश्‍वरको निम्ति कुनै ठाउँ थिएन। मैले परमेश्‍वरको आज्ञालाई गम्‍भीर रूपमा लिइरहेकी थिइनँ, र समस्याहरूका बीचमा मैले आफ्‍नै हितहरूको बारेमा मात्रै विचार गरिरहेकी थिएँ। मैले परमेश्‍वरको घरको कामको रक्षा पटक्‍कै गरिरहेकी थिइनँ। याओ लानले परमेश्‍वरका वचनहरूलाई प्रसंगभन्दा बाहिर लगेर व्याख्या गरिरहेकी छिन्, उनले मण्डलीमा तानाशाहीले जस्तो काम गरिरहेकी छिन्, र उनले दाजुभाइ-दिदीबहिनीहरूलाई दबाब दिने र दमन गर्ने गरिरहेकी छिन् भन्‍ने मैले स्पष्ट रूपमा पत्ता लगाएकी थिएँ। आफ्‍नो नजिकका मानिसहरूलाई बढुवा गर्न र आफ्‍नो शक्तिलाई बलियो बनाउनको लागि, उनले मानिसहरूलाई मनोमानी ढङ्गले तिनीहरूका कर्तव्यबाट मुक्त गरिरहेकी थिइन्, यसरी मण्डली जीवनमा गहन रूपमा वाधा र हस्तक्षेप गरिरहेकी थिइन् र दाजुभाइ-दिदीबहिनीहरूलाई बन्धनमा राख्‍ने र हानि गर्ने गरिरहेकी थिइन्। विशेष गरी अब उनको कामको क्षेत्र बढेको हुनाले, उनी अझै बढी दाजुभाइ-दिदीबहिनीहरूलाई हानि गर्ने स्थानमा थिइन्। तर म याओ लानको हैसियत र प्रभावको बारेमा डराएकी थिएँ, उनले मलाई दमन गर्छिन् र निकाल्छिन्, मैले मेरो पद र भविष्यका सम्‍भावनाहरू गुमाउँछु, र उनले र उनकी छोरीले मलाई बदला लिएर मलाई हानि गर्नेछन् भनेर डराएकी थिएँ, त्यसकारण मैले सिद्धान्तहरूलाई पालन गरेर तिनीहरूको खुलासा र उजुरी गर्ने आँट गरिनँ। त्यसकारण, मैले ख्रीष्ट-विरोधीहरू र दुष्ट मानिसहरूले मण्डलीमा मनोमानी गरेको हेरिरहेँ। दाजुभाइ-दिदीबहिनीहरूलाई दमन गरिएको थियो र तिनीहरूको जीवनमा क्षति पुर्‍याइएको थियो, तैपनि मैले खडा भएर शैतानको खुलासा गर्ने आँट गरिनँ। म कति नीच, स्वार्थी, घृणित व्यक्ति थिएँ! त्यसपछि मैले परमेश्‍वरका यी वचनहरू पढेँ: “मानवजातिलाई शैतानले गहन रूपमा भ्रष्ट पारेको छ। शैतानको विष हरेक व्यक्तिको रगतमा बग्छ र मानिसहरूको प्रकृति भ्रष्ट, दुष्ट, प्रतिक्रियावादी छ अनि शैतानका दर्शनहरूले भरिपूर्ण छ र ती दर्शनहरूमा डुबेको छ भन्‍ने देख्‍न सकिन्छ—यो यसको पूर्णतामा यस्तो प्रकृति हो जसले परमेश्‍वरलाई विश्‍वासघात गर्छ। यही कारणले गर्दा मानिसहरूले परमेश्‍वरको विरोध गर्छन् र परमेश्‍वरको विरुद्धमा उभिन्छन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)। “जहाँसम्म शैतानको विष के हो भन्ने कुरा छ, यसलाई शब्दहरूद्वारा पूर्ण रूपमा अभिव्यक्त गर्न सकिन्छ। उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको तर्क मानिसहरूको जीवन बनिसकेको छ। जेसुकै भए पनि, मानिसहरूले यो आफ्नै लागि मात्र गरिरहेका हुन्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन र दर्शनयही हो, र यसले मानव प्रकृतिको पनि प्रतिनिधित्व गर्छ। शैतानका यी शब्दहरू नै ठ्याक्‍कै शैतानको विष हो र जब मानिसहरूले यसलाई ग्रहण गर्छन्, तब यो तिनीहरूको प्रकृति नै बन्छ। शैतानको प्रकृति यी शब्दहरूबाट उदाङ्गो हुन्छ; यी शब्दहरूले त्यसको पूर्ण रूपमा प्रतिनिधित्व गर्छन्। यो विष मानिसहरूको जीवन र साथसाथै तिनीहरूको अस्तित्वको आधार स्तम्भ बन्छ, र भ्रष्ट मानवजाति हजारौं वर्षदेखि यही विषको प्रभुत्वमा रहिआएको छ” (आखिरी दिनहरूका ख्रीष्टका वार्तालापहरूका अभिलेखहरूको “पत्रुसको मार्गमा कसरी हिँड्ने”)। परमेश्‍वरका वचनहरूले मलाई के देखाए भने म शैतानद्वारा भ्रष्ट तुल्याइएको र कुल्चीमिल्ची गरिएकी छु, र मेरो हाड र रगत नै शैतानी विष, दर्शन, र नियमहरूले भरिएको र यो नसा-नसामा बगिरहेको थियो, यहाँसम्‍म कि म आफै झन्-झन् दुष्ट र स्वार्थी बन्दै गइरहेकी थिएँ। म “अरूको होइन, आफ्नो दुनो सोझ्याउनुपर्छ,” “कुनै कुरा गलत छ भन्‍ने थाहा छ भने, त्यो नभनेकै बेस,” र “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्,” जस्ता शैतानी विषहरूमा जिइरहेकी थिएँ। मेरा विचारहरू सबै मोडिएका थिए र ममा जीवन सम्‍बन्धी भयानक मूल्य-मान्यता र दृष्टिकोणहरू थिए। मैले मेरा आफ्‍नै चासो, मेरो भविष्यका सम्‍भावनाहरू, र मेरो गन्तव्यलाई अरू कुनै कुराभन्दा महत्त्वपूर्ण ठानेकी थिएँ। याओ लान र उनका दुष्ट ख्रीष्ट-विरोधीहरूको शक्तिले मण्डलीका दाजुभाइ-दिदीबहिनीहरूलाई हानि गरिरहेको देख्दा, मैले तिनीहरूको खुलासा र उजुरी गर्नुपर्छ भन्‍ने मलाई थाहा थियो। तर दमनमा पर्छु र मेरो पद र भविष्यका सम्‍भावनाहरू गुमाउँछु भन्‍ने डरले, मैले यसको लागि जति नै संघर्ष गरे पनि, मैले यसो गर्ने आँट गरिनँ। त्यसकारण मैले ख्रीष्ट-विरोधीहरूलाई मण्डलीमा अवरोध गर्न र जथाभाबी रूपमा व्यवहार गर्न दिएको थिएँ, यस क्रममा मैले कुनै पनि निष्पक्ष शब्‍द बोल्‍ने आँट गरिनँ। म शैतानका विषहरूद्वारा अत्यन्तै बाँधिएकी र पीडित भएकी हुनाले, म यसको मतियार, यसको कुकुर बनेकी थिएँ भन्‍ने मैले महसुस गरेँ; यो परमेश्‍वरको लागि घिनलाग्दो कुरा थियो, र म उहाँको अघि जिउन अयोग्य थिएँ। मैले परमेश्‍वरको काम र अगुवाइमा वर्षौंदेखि आनन्द लिएकी थिएँ, र उहाँले मलाई माथि उठाउनुभएको थियो त्यसकारण मैले मण्डली अगुवाको रूपमा मेरो कर्तव्य पूरा गर्न सकेकी थिएँ। तैपनि, यसको कदर कसरी गर्ने मलाई थाहा थिएन र मैले कसरी दाजुभाइ-दिदीबहिनीहरूको वास्ता गर्ने वा परमेश्‍वरको घरको काममा साथ दिने भन्ने बारेमा विचार गरिनँ। म गरिमा वा इज्‍जतविना नै, मेरो आफ्‍नै स्वार्थी इच्‍छाहरूमा लपेटिएर जिएँ। म दाजुभाइ-दिदीबहिनीहरूले मलाई गरेको भरोसाको स्तरमा जिउन असफल भएकी थिएँ, र त्योभन्दा पनि बढी, म परमेश्‍वरले मलाई दिनुभएको आज्ञाको स्तरमा जिउन असफल भएकी थिएँ। यो सोचेपछि, मलाई आफैप्रति यति स्वार्थी र घृणित भएकोमा घृणा लाग्यो र पश्‍चात्ताप गर्न तयार हुँदै मैले परमेश्‍वरलाई प्रार्थना गरेँ। मैले परमेश्‍वरलाई सामर्थ्य दिन र यी अन्धकारका प्रभावहरूबाट मुक्त भएर सत्यता अभ्यास गर्न सक्‍ने बनाउन मलाई सहायता गर्नुहोस् भनी बिन्ती गरेँ।

त्यसपछि, परमेश्‍वरका वचनहरूमा मैले यो पढेँ: “परमेश्‍वरको स्वभाव सबै थोकहरू र सबै जीवित प्राणीहरूका शासकको, सारा सृष्‍टिका प्रभुको स्वभाव हो। उहाँको स्वभावले आदर, शक्ति, प्रताप, महानता, र सबैभन्दा महत्वपूर्ण सर्वोच्‍चताको प्रतिनिधित्व गर्छ। उहाँको स्वभाव अख्तियारको सङ्केत हो, सबै धार्मिकताको सङ्केत, सबै सुन्दरता र असलपनको सङ्केत हो। यी सबैभन्दा अझ महत्वपूर्ण कुरा त विजयी गर्न नसकिने वा अन्धकार र कुनै पनि शत्रुको शक्तिले आक्रमण गर्न नसकिने[क] व्यक्तिलाई सङ्केत गर्दछ, साथै सृष्‍टि गरिएका कुनै प्राणीले उल्‍लङ्घन (उहाँले कुनै उल्‍लङ्घन सहन सक्‍नुहुन्‍न)[ख] गर्न नसकिने व्यक्तिलाई सङ्केत गर्दछ। उहाँको स्वभावले सर्वोच्‍च शक्तिको सङ्केत गर्छ। कुनै पनि व्यक्ति वा व्यक्तिहरूले उहाँको काम वा उहाँको स्वभावलाई अवरोध पुर्‍याउन सक्दैन” (वचन, खण्ड १। परमेश्‍वरको देखापराइ र काम। परमेश्‍वरको स्वभाव बुझ्‍नु अत्यन्त महत्वपूर्ण हुन्छ)। परमेश्‍वरका वचनहरूबाट मैले सबै थोकमाथि परमेश्‍वरले नै शासन गर्नुहुन्छ, उहाँको स्वभाव नै सबैभन्दा महान् अख्‍तियारको छाप हो, र कुनै पनि शत्रुको शक्ति वा अन्धकारको शक्तिले यसलाई उल्‍लङ्घन गर्न सक्दैन भन्‍ने बुझेँ। परमेश्‍वरले मण्डलीबाट शैतानका सबै हानिकारक दुष्ट शक्तिहरूलाई सफाइ गर्नुहुन्छ र तिनीहरूलाई पूर्ण रूपमा हटाउनुहुन्छ। परमेश्‍वरको कामको दिशा यही हो र यो परमेश्‍वरले पूरा गर्नुहुने यथार्थता हो। याओ लानले दाजुभाइ-दिदीबहिनीहरूलाई नियन्त्रण गर्दै र दमन गर्दै, आफ्‍ना नजिकका मानिसहरूलाई वृद्धि-विकास गर्ने र आफ्‍नै राज्य स्थापित गर्ने गर्दै उत्पीडकले जस्तो मण्डलीमा शासन गरिरहेकी थिइन्। तिनले परमेश्‍वरको कामलाई वाधा दिएकी र हस्तक्षेप गरेकी थिइन्, सबै किसिमका दुष्कर्महरू गरेकी थिइन्, र परमेश्‍वरको स्वभावलाई गम्‍भीर रूपमा उल्‍लङ्घन गरेकी थिइन्। तिनी ख्रीष्ट-विरोधी दैत्य थिइन् जसलाई ढिलो-चाँडो मण्डलीबाट निकालिने नै थियो। मैले यसभन्दा पहिले परमेश्‍वरको घरले कसरी धेरै दुष्ट मानिसहरू र ख्रीष्ट-विरोधीहरूलाई हटाएको थियो त्यसको बारेमा सोचेँ: तिनीहरू जति नै भयानक भए पनि, तिनीहरू केही समयसम्‍म मात्रै सफल हुन सके, र आखिरमा तिनीहरू परमेश्‍वरको दण्डबाट उम्कन सकेनन्। के यो परमेश्‍वरको धार्मिकता थिएन र? तैपनि मैले परमेश्‍वरको धार्मिकतालाई बुझेकी थिइनँन, र परमेश्‍वरको घरमा सत्यता र धार्मिकताको प्रभाव हुन्छ, परमेश्‍वरले नै शासन गर्नुहुन्छ भन्‍ने तथ्यमा विश्‍वास गरेकी थिइनँ। मैले परमेश्‍वरको घरलाई यसरी हेरेकी थिएँ मानौं यो संसारजस्तै छ, मानौं जोसँग हैसियत र शक्ति छ उसले मेरो भविष्य नियन्त्रण गर्न सक्छ, र यदि म याओ लान र तिनकी छोरीको विपक्षमा उभिएँ भने, मैले मेरा भविष्यका सम्‍भावना र गन्तव्यलाई गुमाउनेछु भन्‍ने मलाई लागेको थियो। तिनीहरूले मलाई बदला लिनेछन् भनेर समेत म डराएकी थिएँ—मैले सबै थोकमाथिको परमेश्‍वरको शासनमा भरोसा गरेकी थिइनँ। यस प्रकारको विश्‍वास परमेश्‍वरको लागि साँच्‍चै नै अपमान थियो! त्यसपछि परमेश्‍वरका वचनहरूमा मैले यो कुरा पढेँ: “अँध्यारो प्रभावहरू देखि मानिस उम्किनको लागि मेरा वचनहरू आधार हुन्, अनि मेरा वचनहरू अनुसार अभ्यास गर्न नसक्ने मानिसहरू अन्धकारको प्रभावको बन्धनदेखि उम्कन सक्ने छैनन्। सही अवस्थामा जिउनु भनेको परमेश्‍वरका वचनहरूको अगुवाइमुनि जिउनु, परमेश्‍वरप्रति वफादारिताको अवस्थामा जिउनु, सत्यताको खोजी गर्ने अवस्थामा जिउनु, परमेश्‍वरको खातिर इमान्दारितापूर्वक आफैलाई समर्पित गर्ने वास्तविकतामा जिउनु र परमेश्‍वरलाई साँचो रीतिले प्रेम गर्ने अवस्थामा जिउनु हो। जो यस्तो अवस्थाहरूमा र यस वास्तविकतामा जिउँछन्, तिनीहरू सत्यताको गहिराइभित्र प्रवेश गरिदै गर्दा विस्तारै रुपान्तरण हुनेछन्, अनि काम गहिरो हुँदै जाँदा तिनीहरू रुपान्तरण हुनेछन्; अनि अन्त्यमा तिनीहरू निश्चय नै त्यस्ता मानिसहरू हुनेछन् जो परमेश्‍वरद्वारा हासिल गरिएका हुन्छन् जसले उहाँलाई साँचो प्रकारले प्रेम गर्छन्” (वचन, खण्ड १। परमेश्‍वरको देखापराइ र काम। अन्धकारको प्रभावदेखि उम्की, र तँ परमेश्‍वरद्वारा प्राप्त गरिन सक्नेछस्)। परमेश्‍वरका वचनहरूले मलाई मार्ग देखाए। यदि मैले शैतानको अन्धकारपूर्ण प्रभावका बन्धनहरूलाई तोड्नु थियो भने, मैले परमेश्‍वरका वचनहरू अनुसार अभ्यास गर्नुपर्थ्यो। मैले मेरा व्यक्तिगत चासोहरू र मेरो भविष्य सम्‍बन्धी विचारलाई त्यागेर, सत्यताको अभ्यास गर्नुपर्थ्यो, ख्रीष्ट-विरोधीहरूको खुलासा र उजुरी गरेर, परमेश्‍वरको घरको काममा साथ दिनुपर्थ्यो। यदि मलाई मेरो कर्तव्यबाट हटाइयो र मैले मेरो पद र सम्‍भावनाहरूलाई गुमाएँ भने पनि, म सत्यता सिद्धान्तहरूमा नै लागिरहनुपर्थ्यो। मैले यो कुरा बुझेपछि, मैले सामर्थ्य पाएँ, र मैले याओ लान र जियाओमिनको बारेमा उजुरी गर्दै मेरा अगुवाहरूलाई एउटा पत्र लेखेँ।

केही दिनपछि, अगुवाहरूले याओ लान र जियाओमिनले गरेका दुष्ट कार्यहरूका तथ्यहरूलाई खुलासा गर्नको लागि सबै दाजुभाइ-दिदीबहिनीहरूलाई भेला गरे। सिद्धान्तहरू अनुसार, याओ लान, उनका श्रीमान, र जियाओमिन सबैलाई तिनीहरूका कर्तव्यबाट निकालियो। याओ लान र उनकी छोरीले यसको बारेमा मनन गरेनन् वा आफूलाई चिन्‍ने प्रयास गरेनन्, बरु पछुतो लागेको नाटक गर्दै तिनीहरू दाजुभाइ-दिदीबहिनीहरूको घर-घर गए, र दाजुभाइ-दिदीबहिनीहरूलाई धोका दिने प्रयास गर्दै तिनीहरूले तिनीहरूलाई कति गलत रूपमा व्यवहार गरिएको छ भनेर गुनासो गरे। तिनीहरू पूर्ण रूपमा पश्‍चाताप विहीन थिए, र अन्तिममा, तिनीहरूका दुष्ट कार्यहरूको कारण, तिनीहरूले ख्रीष्ट-विरोधी र दुष्कर्मीहरू बन्‍ने अठोट गरेका थिए, जसले सबै प्रकारका दुष्ट कामहरू गरेका थिए, र जसलाई मण्डलीबाट निकाला गरियो। मण्डली जीवन सामान्य स्थितिमा फर्कियो, दाजुभाइ-दिदीबहिनीहरूले ताली बजाए र हर्षोल्‍लास मनाए, र सबैले परमेश्‍वरको धार्मिकता र पवित्रताको प्रशंसा गरे। यसले मलाई अझै स्पष्ट रूपमा के कुरा देख्‍न सहायता गर्‍यो भने, परमेश्‍वरको घरमा धार्मिकता र सत्यता नै मुख्य हुन्छ, ख्रीष्‍टले नै शासन गर्नुहुन्छ, र ख्रीष्ट-विरोधी दुष्ट शक्तिहरू जति नै दुष्ट र व्याप्त भए पनि वा तिनीहरू जति नै शक्तिशाली भए पनि, तिनीहरूले परमेश्‍वरको अख्तियारलाई जित्‍न वा परमेश्‍वरको काममा वाधा दिन सक्दैनन्, कसैको गन्तव्यलाई नियन्त्रण गर्ने कुरा त परै जाओस्। परमेश्‍वरको हातमा तिनीहरू चेसका गोटी जस्तै हुन्, परमेश्‍वरका चुनिएका जनहरूलाई भेदशक्तिको विकास गर्न सहायता गर्ने औजारहरू हुन्। तिनीहरूको कार्य-प्रदर्शनले गर्दा अरूले ख्रीष्ट-विरोधी र दुष्ट मानिसहरूलाई वास्तविक रूपमा चिन्‍न सहायता गर्छ, ताकि तिनीहरूले बाटो नबिराऊन्। यी ख्रीष्ट-विरोधीहरूलाई उजुरी गरेको यो अनुभवबाट, मलाई परमेश्‍वरका वचनहरूको अन्तर्दृष्टि, मार्गदर्शन, र अगुवाइले नै अन्धकारका शक्तिहरूलाई तोड्न र सत्यताको अभ्यास गर्न सक्‍ने तुल्यायो। मलाई हृदयमा सहज र शान्तिको महसुस भयो, र मलाई यसरी व्यवहार गर्नु मात्रै गरिमा र इज्‍जत सहित जिउने एक मात्र तरिका हो भन्‍ने लाग्यो; मलाई मुक्त र स्वतन्त्र भएको अनुभूति भयो। यो इमानदार उजुरी लेख्‍नुको फल थियो।

सारा महिमा सर्वशक्तिमान्‌ परमेश्‍वरलाई होस्! आमेन!

फूटनोटहरू:

क. मूल पाठमा “यो हुन अयोग्य हुनुको सङ्केत हो” भनेर पढिन्छ।

ख. मूल पाठमा “साथै उल्‍लङ्घन गरिन नसक्‍नुको प्रतीक (र उल्‍लङ्घन गरिएको नसहनु)” भनेर पढिन्छ।


६०. परमेश्‍वर अत्यन्तै धर्मी हुनुहुन्छ

झाङ्ग लिन, जापान

सेप्टेम्‍बर २०१२ मा, म मण्डलीको कामको मुख्य व्यक्ति थिएँ जुन बेला मैले मेरो अगुवा यान झुओलाई भेटेँ। उनले दाजुभाइ-दिदीबहिनीहरूलाई घर-घरमा गएर सुसमाचार प्रचार गर्न लगाइरहेकी रहेछिन् भन्‍ने मैले थाहा पाएँ। यो सिद्धान्तहरूको गम्‍भीर उल्‍लङ्घन थियो। त्यसकारण मेरो सहकर्मी र मैले उनलाई भन्यौं, “सुसमाचारको प्रचार गर्दा हामीले परमेश्‍वरको घरका सिद्धान्तहरू पालन गर्नुपर्छ। तपाईंले अहिले जे गरिरहनुभएको छ त्यो सिद्धान्तहरूअनुरूप छैन र यदि मण्डलीमा गैर-विश्‍वासी वा दुष्कर्मी घुसपैठ हुनपुगे भने, त्यसले परमेश्‍वरको घरको काममा वाधा पुर्‍याउनेछ। त्यसरी सुसमाचार प्रचार गर्नु खतरनाक हुन्छ। यदि कसैले प्रहरीलाई खबर गरिदियो भने, तपाईंले हाम्रा दाजुभाइ-दिदीबहिनीहरूलाई सिंहको अघि फ्याँक्‍नुभएको जस्तै हुनेछ।” उनले यसलाई कुनै ध्यान नदिएकी मात्र होइन हामीलाई नियमहरूमा हठी बनेको समेत आरोप लगाइन्। त्यसपछिका भेलाहरूमा, उनले बारम्‍बार मलाई र मेरो सहकर्मीलाई हप्काउँदै, हामीले परमेश्‍वरको घरको सुसमाचार प्रचारको काममा वाधा पुर्‍याइरहेका छौं भनेर भन्थिन्। हामी दुवै उनको बन्धनमा परेका थियौं। त्यो वर्षको डिसेम्‍बरमा, यान झुओले अह्राएको कारण हाम्रा क्षेत्रीय सदस्यहरू सुसमाचार प्रचार गर्न गए र १०० भन्दा बढी मानिसहरू पक्राउ परे। परमेश्‍वरको घरको निम्ति यो निकै ठूलोधक्का थियो, तर यान झुओले कुनै पश्‍चात्ताप गरिनन्। उनले आफ्‍नो अहङ्कार वा लापरवाहीको बारेमा गहन रूपमा चिरफार वा मनन गरेको मैले कहिल्यै देखिन। नोभेम्बर २०१३ सम्‍ममा, म मण्डलीका भिडियोहरू बनाउने काममा इन्‍चार्ज बनिसकेको थिएँ। उनले अझै पनि अहङ्कारी भई आफूलाई जे मन लाग्यो त्यही गरिरहेकी छिन् भन्‍ने मैले देखेँ। फरक विचार व्यक्त गर्ने जोकोहीलाई उनले झपार्थिन् र निन्दा गर्थिन्। दाजुभाइ दिदीबहिनीहरूले पुनरावलोकनको लागि पेस गरेका भिडियोहरू उनले बारम्बार रोक्थिन्, जसको अर्थ तिनीहरूले परमेश्‍वरको घरबाट समयमा नै सुझाव वा सहयोग प्राप्त गर्न सक्दैनथिए। उनले आफ्‍नो कर्तव्य पूरा गर्ने तरिकामा रहेका कतिपय कमीहरूको बारेमा उनलाई बताएँ र केही सुझावहरू दिएँ, तर तिनी पहिलेको जस्तै अघि बढिरहिन्। उनले मेरो कुरा सुनिनन्, र मलाई अहङ्कारी व्यक्ति भनेर भनिन्। मे २०१४ मा, उनले मलाई निकालेर घर पठाइन्। घर पुगेपछि, मैले संयोगवस ख्रीष्टविरोधीहरू र झूटा अगुवाहरू पत्ता लगाउनेसम्‍बन्धी केही सिद्धान्तहरू पढिरहेको थिएँ। यान झुओको निरन्तर व्यवहारलाई ती सिद्धान्तहरूसँग तुलना गर्दा, तिनी कति अहङ्कारी र अभिमानी रहेछिन् भन्‍ने मैले बल्‍ल थाहा पाएँ। उनले आफ्‍नो कर्तव्यमा सधैँ निरङ्कुश र तानाशाही व्यवहार गर्थिन्। उनले दाजुभाइ-दिदीबहिनीहरूबाट सत्यता वा सुझावहरू स्वीकार गर्दिनथिइन्, बरु मानिसहरूलाई दमन गर्ने र दोष दिने गर्थिन्। के उनको व्यवहारले उनी सत्यतालाई घृणा गर्ने ख्रीष्टविरोधी हुन् भन्‍ने देखाएन र? उनको व्यवहारको वास्तविकतालाई हेर्दा, म छक्‍क परेँ। हामीले सँगै काम गरेको दुई वर्षको अवधिमा, मैले उनको व्यवहार र तरिकालाई देखेको थिएँ, तर मलाई यो सबै भ्रष्टताको अभिव्यक्ति हो भन्‍ने लागेको थियो। मैले उनको प्रकृति, उनको सार, वा उनले पछ्याइरहेको मार्गको बारेमा छानबिन गर्न कहिल्यै पनि परमेश्‍वरका वचनहरूको प्रयोग गरिन। त्यसकारण जब-जब म उनको छेउछाउ हुन्थें, म सहनशील र धैर्य नै भइरहनुपर्थ्यो, जसले परमेश्‍वरको घरको काममा ढिलाइ र असर गर्‍यो। मैले सोचेँ, “यदि यान झुओ मण्डली अगुवा नै भइरहिन् भने, उनले परमेश्‍वरको घरको काममा अझै बढी बाधा पुर्‍याउनेछिन्।” मैले उनका समस्याहरूको बारेमा परमेश्‍वरको घरमा उजुरी दिने निर्णय गरेँ। मैले परमेश्‍वरलाई प्रार्थना गरेँ र उनको बारेमा उजुरी गर्दै एउटा पत्र लेखेँ। पत्रको अन्तिममा, मैले एउटा अन्तिम कुरा समावेश गरेँ। त्यो बेला एउटा भिडियोमा कुनै समस्याहरू छन् भन्‍ने मलाई थाहा थियो, त्यसैले मैले परमेश्‍वरको घरलाई त्यस विषयमा छानबिन र समीक्षा गर्नको लागि अनुरोध गरेँ।

पूरा भएको पत्र पठाउन लागेको बेला, ममा फरक विचारहरू आउन थाले। मैले विचार गरेँ, “मैले यसभन्दा पहिले सुझावहरू दिएको छु र उनको कर्तव्यका समस्याहरूलाई उल्‍लेख गरेको छु, तर यसलाई त्यति राम्ररी लिइएन र उनले मलाई घर पठाइन्। अहिले मैले मेरो कर्तव्य समेत गर्न सक्दिन। यदि मैले उनको समस्याहरूको बारेमा उजुरी गर्ने यो पत्र पठाएँ भने र संयोगवस उनले यो पढ्न पुगिन् भने, उनले मलाई अगुवा र सेवकहरूलाई आक्रमण गरेको आरोप लगाउनेछिन्, त्यसपछि म कहाँ हुनेछु? मैले यो कुरालाई बिर्सनुपर्छ। म पहिले नै बाहिर आइसकेको हुनाले, मैले परिस्थिति खलबल्याउनु हुँदैन।” तर त्यसपछि मैले विचार गरेँ, “परमेश्‍वरले मलाई आज यान झुओ ख्रीष्टविरोधीहरूको मार्गमा हिँड्छिन् भन्‍ने कुरा देख्‍न अगुवाइ गर्नुभयो। यदि मैले यसको बारेमा उजुरी गरिन भने, परमेश्‍वरको घर र दाजुभाइ-दिदीबहिनीहरूले नै कष्ट भोग्‍नेछन्। त्यसो गरेर के म शैतानको मतियार र दुष्कर्मी बनिरहेको हुनेछैन र?” ममा साँच्‍चै अन्तर्द्वन्द्व चलिरहेको थियो किनभने एकतर्फ परमेश्‍वरको घरका हितहरू र दाजुभाइ-दिदीबहिनीहरूका हितहरू थिए भने अर्कोतर्फ मेरो आफ्‍नै भविष्यका सम्‍भावनाहरू थिए। मैले के गर्ने हो सो मलाई थाहा भएन। केही दिनसम्‍म, मैले बारम्‍बार परमेश्‍वरसँग प्रार्थना गरेँ, मलाई सही निर्णय गर्न अगुवाइ गर्नुहोस् भनी उहाँलाई अनुरोध गरेँ। पछि मैले परमेश्‍वरका वचनहरूको एउटा खण्ड पढेँ: “शुद्ध पारिनको लागि तँसँग आकांक्षाहरू र साहस हुनैपर्छ, र तैँले आफूलाई सँधै असक्षम ठान्‍नु हुँदैन। के सत्यताका मन पर्ने कुराहरू हुन्छन्? के सत्यताले मानिसहरूलाई जानी-जानी विरोध गर्न सक्छ? यदि तैँले सत्यताको खोजी गरिस्‌ भने, के यसले तँलाई व्याकुल बनाउन सक्छ? यदि तँ न्यायको लागि दह्रिलो गरी खडा भइस्‌ भने, के यसले तँलाई ढाल्‍नेछ? यदि जीवनको खोजी गर्ने तेरो आकाङ्क्षा साँचो हो भने, के जीवनले तँलाई छल्‍न सक्छ? यदि तँ सत्यविहीन छस्‌ भने, सत्यताले तँलाई बेवास्ता गरेको कारणले होइन, तर तँ सत्यताबाट टाढा बस्‍ने हुँदा त्यसो भएको हो; यदि तँ न्यायको लागि दृढ रूपमा खडा हुन सक्दैनस्‌ भने, न्यायमा कुनै गल्ती भएको कारणले होइन, तर यो तथ्यहरूसँग मिल्दैन भनेर तैँले ठानेको कारणले गर्दा यसो भएको हो; धेरै वर्षसम्‍म जीवनको खोजी गरेर पनि तैँले जीवन प्राप्त गरेको छैनस्‌ भने, तँप्रति जीवनको कुनै विवेक नभएर होइन, तर जीवनप्रति तँसँग कुनै विवेक नभएकोले र तैँले जीवनलाई धपाएको हुनाले यसो भएको हो; यदि तँ ज्योतिमा जिउँछस्‌, र ज्योति प्राप्त गर्न असमर्थ भएको छस्‌ भने, ज्योतिले तँलाई प्रकाश दिन नसकेकोले होइन, तर ज्योतिको अस्तित्वलाई तैँले कुनै पनि ध्यान नदिएको कारण, र यसैले ज्योति तँबाट चुपचाप टाढा गएकोले यसो भएको हो। यदि तैँले खोजी गर्दैनस्‌ भने, तँ मूल्यहीन रद्दी होस्‌, र तेरो जीवनमा कुनै साहस छैन, र अन्धकारको शक्तिलाई विरोध गर्ने आत्मा तँमा छैन भनेर मात्रै भन्‍न सकिन्छ। तँ अत्यन्तै कमजोर छस्‌! तँलाई घेरेर राखेको शैतानका शक्तिहरूबाट तँ उम्कन सक्दैनस्‌, र यस प्रकारको सुरक्षित र निश्‍चिन्त जीवन जिउन र अज्ञानतामा मर्न मात्रै तँ इच्‍छुक छस्‌। तैँले हासिल गर्नुपर्ने कुरा भनेको विजय गरिने तेरो खोजी हो; यो तेरो अपरिहार्य कर्तव्य हो। यदि तँ विजय गरिनुमा नै सन्तुष्ट छस्‌ भने, तैँले ज्योतिको अस्तित्वलाई धपाउँछस्‌। तैँले सत्यताको लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताको लागि अपमान सहनैपर्छ, र अझै बढी सत्यतालाई प्राप्त गर्नको लागि तैँले अझै बढी कष्टबाट भएर जानैपर्छ। तैँले गर्नुपर्ने कुरा यही हो” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। यो खण्ड पढेपछि यसले मलाई विश्‍वास र सामर्थ्य दियो। मैले सोचेँ, “हो,” “मैले यो अन्धकारको शक्तिलाई ममाथि विजय गर्न दिनु हुँदैन।” मैले पहिले कहिल्यै यान झुओको यति स्पष्ट पहिचान गरेको थिइन। तर अहिले परमेश्‍वरले परिस्थिति बन्दोबस्त गर्नुभएको छ त्यसकारण मैले उनको प्रकृति, उनको सार, र उनले पछ्याएको मार्गलाई देख्‍न सकेको छु। मैले खडा भएर यस कुराको बारेमा खुलासा गर्नुपर्थ्यो, तर मैले आफ्‍नै भविष्यका सम्‍भावनाहरूका लागि “जुन कुराले आफूलाई असर गर्दैन त्यसको लागि टाउको दुखाउनु हुँदैन” भन्‍ने शैतानको दर्शनलाई सुनेँ। म कति स्वार्थी, विवेक वा तर्कविहीन रहेछु भन्‍ने मैले देखेँ। मैले विश्‍वास गरेको र परमेश्‍वरका वचनहरूको सिञ्चन र भरणपोषण प्राप्त गरेको सबै वर्षहरूको बारेमा विचार गरेँ। तैपनि यो महत्त्वपूर्ण समयमा, मैले मेरो हितको रक्षा गर्न मेरो विवेकलाई बेवास्ता गरिरहेको र परमेश्‍वरको घरको हितलाई देखेको नदेखे झैं गरिरहेको थिएँ। म कति अकृतज्ञ, छुद्र, र घृणित व्यक्ति रहेछु! यो महसुस गरेपछि, मैले सोचेँ: “मैले विवेक र न्यायको अर्थअनुसार काम गर्नुपर्छ, सत्यताको अभ्यास गर्नुपर्छ र परमेश्‍वरको घरको कामको रक्षा गर्नुपर्छ।” अनि मैले फेरि धेरैपटक परमेश्‍वरको अघि प्रार्थना गर्न आएँ र अन्तिममा यस्तो संकल्प गरेँ: “यो उजुरी पत्र लेख्दा जे-जस्ता परिणामहरू आए पनि, म मेरा आफ्‍नै हितको रक्षा गर्न शैतानलाई सहयोग गर्न सक्दिन। मैले यान झुओका समस्याहरू देखेको छु, त्यसैले मैले खडा भएर उनका दुष्ट कार्यहरूको खुलासा गर्नुपर्छ, र परमेश्‍वरको घरको कामलाई रक्षा गर्नुपर्छ।” अनि मैले परमेश्‍वरको घरमा उजुरी पठाएँ। त्यसपछि म चिन्तामुक्त भएँ र मेरो हृदयमा शान्तिको आभास भयो। परमेश्‍वरको घरले यान झुओको अवस्थाको बारेमा अनुसन्धान गर्न कसैलाई पठाओस् र उनी कस्तो ख्रीष्टविरोधी हुन् भनेर दाजुभाइ-दिदीबहिनीहरूले देखून् र उनलाई इन्कार गरून् भनेर त्यसपछि मैले हरेक दिन चिन्तित हुँदै प्रतीक्षा गरेँ। दुःखको कुरा, त्यो पत्रको कारण मेरो अवस्था झन् खराब भयो।

अगष्ट २०१४ मा, मण्डलीले मलाई फेरि मेरो कर्तव्य पूरा गर्न दिन सहमति जनायो। तर अक्टोबर महिनाको मध्यतिर एक दिन, ली थरकी एक जना अगुवा म बसेको घरमा आइन्। कठोर अनुहार बनाउँदै, तिनले सोधिन्, “यसभन्दा पहिले उजुरी पत्र तपाईंले लेख्‍नुभएको हो?” मैले हो भनेर भनेँ। असन्तुष्ट हुँदै, तिनले भनिन्, “यान झुओ मण्डलीको कामको मुख्य व्यक्ति हुनुहुन्छ र म प्रायजसो उहाँको सम्पर्कमा नै हुन्छु। उहाँले झूटो अगुवा वा ख्रीष्टविरोधीको जस्तो व्यवहार गर्नुहुन्छ भन्ने कुरा मैले कहिल्यै देखेको वा कुनै सुनेको छैन। तपाईंले लेख्‍नुभएको त्यो पत्र अगुवा र सेवकहरूमाथि गरिएको जथाभाबी आक्रमण थियो।” उनले त्यसो भन्दा मलाई विश्‍वासै लागेन। चार महिना प्रतीक्षा गरेपछि यस्तो परिणाम आउनेछ भनेर मैले कहिल्यै कल्‍पना गरेको थिइन। उनले जे भनिन् त्यसको बावजूद पनि म शान्त रहेँ। मैले तथ्य र सिद्धान्तहरूअनुसार यान झुओको बारेमा पत्र लेखेको थिएँ भन्‍ने मलाई राम्ररी थाहा थियो। यो कुनै पनि हालतमा झूटो दाबी हुन सक्दैनथियो। अगुवा लीले त्यसपछि भनिन्: “तपाईंको पत्रले केही भिडियो जाँच गर्ने बारेमा उल्‍लेख गरेको थियो, तसर्थ, अनुसन्धान र पुनरावलोकनमा परमेश्‍वरको घरले दुई महिनाको समय बितायो। यसले निकै गम्भीर रूपमा परमेश्‍वरको घरको काममा वाधा पुर्‍याएको छ र परमेश्‍वरको स्वभावलाई उल्‍लङ्घन गरेको छ।” मुख्य अगुवाहरूले पनि यही भनेका छन् भनेर पनि उनले बताइन्। यी प्रतिक्रियाहरूले मलाई अक्क न बक्क पार्‍यो। मेरो पत्रले परमेश्‍वरको घरको काममा यति गम्‍भीर वाधा पुर्‍याउँछ र परमेश्‍वरको स्वभावलाई उल्‍लङ्घन गर्छ भनेर मैले कहिल्यै पनि कल्‍पना गरेको थिइन। यदि परिस्थिति उनले भनेको जस्तै थिए भने, मैले साँच्‍चै नै ठूलो दुष्टता गरेको थिएँ। अचानक मेरो सबै ऊर्जा हरायो र म नरोई बस्‍न सकिन। त्यसपछि अगुवा लीले भनिन्: “आफ्‍नो माल-सामान तयार गरेर घर जानुहोस्, र आफूले गरेको कामको बारेमा विचार गर्नुहोस्। तपाईंले मनन गरिसकेपछि, तपाईंले फेरि आफ्‍नो कर्तव्यलाई जारी राख्‍न सक्‍नुहुन्छ।” म मनभरि अनेक कुरा खेलाउँदै र गह्रौं हृदय बोकेर बसमा चढी घर फर्केँ। मैले धेरै वर्षदेखि परमेश्‍वरमा विश्‍वास गरेको थिएँ तैपनि म परमेश्‍वरको घरको काममा गम्भीर वाधा पुर्‍याउने दुष्कर्मी बनेको थिएँ। म आत्म-ग्‍लानि र पछुतोले भरिएको थिएँ र मेरो भविष्य के हुने हो थाहा थिएन। मैले परमेश्‍वरलाई पुकारेँ र मेरो हृदय सुरक्षित गर्न उहाँलाई अनुरोध गरेँ। परमेश्‍वरले मलाई जसरी निराकरण गर्नुभए पनि, म उहाँका बन्दोबस्तहरूलाई स्वीकार गर्थेँ। म परमेश्‍वरलाई कहिल्यै पनि दोष दिँदिनथेँ। प्रार्थना गरेपछि, म क्रमिक रूपमा शान्त हुँदै गएँ। घर पुगेको तीन दिनपछि, मैले लीले बताएको कुराको बारेमा विचार गरेँ र ममा केही प्रश्‍नहरू उब्जन थाल्यो: परमेश्‍वरको घरमा ख्रीष्‍ट र सत्यताकै शासन चल्छ, र मानिसहरूलाई कसरी सम्‍हाल्ने भन्नेलगायत यसले गर्ने सबै कुरामा सिद्धान्तहरू हुन्छन्। यसले कुनै व्यक्तिको अस्थायी बानीबेहोराको आधारमा काम गर्दैन। त्यसो भए, मलाई यसरी व्यवहार गर्नको लागि ली र अरूले कुन सिद्धान्तहरू पछ्याइरहेका थिए? के अगुवा लीले भनेको कुरा वास्तवमा नै साँचो थियो? मैले यो कुरा पत्ता लगाउन सकिन तर सत्यता जे भए पनि, परमेश्‍वरले यो सबै हुन दिइरहनुभएको छ भन्‍ने मलाई थाहा थियो त्यसैले म उहाँका बन्दोबस्तहरूमा समर्पित हुनुपर्थ्यो। केही समयपछि नै एक जना मण्डली अगुवाले समूह भेलाहरूको लागि जिम्मेवारी सुम्पिए। त्यसको एक महिनापछि, मलाई मेरो आमासँग घरका भेलाहरूमा सहभागी हुनको निम्ति खटाइयो, र हामीलाई त्यसउप्रान्त हाम्रो कर्तव्य पूरा गर्न दिइएन। त्यस बेला मलाई हामीलाई निष्कासन गरिएको रहेछ भन्‍ने थाहा भयो। मैले सोचें, यति धेरै समय कसरी परमेश्‍वरमा विश्‍वास गरेको थिएँ, तर अहिले मलाई घरमा अलग गरी राखिएको मात्रै होइन, मैले अबदेखि मेरो कर्तव्य समेत पूरा गर्न सक्दिनथेँ। मलाई अत्यन्तै रित्तो महसुस भयो। त्यो अवधिमा, मैले हरेक रात मेरा दाजुभाइ-दिदीबहिनीहरूसँग भेला भएको र कर्तव्य पूरा गरेको सपना देख्थें। म बिउँझन्थें त्यसपछि सुत्‍न सक्दिनथेँ। हरेक रात अत्यन्तै लामो, सहन नसकिने लाग्थ्यो। ती दिनहरूमा मेरी आमाले पनि मसँगै पीडा भोग्‍नुभो। विशेष गरी उहाँ राती परमेश्‍वरसँग प्रार्थना गर्दा रुनुभएको सुन्दा, मैले आफैलाई दोष दिन्थें र मलाई निकै निराश महसुस हुन्थ्यो। मैले नै उहाँलाई यस्तो स्थितिमा ल्याएको हुँ भन्‍ने लाग्थ्यो। ती दिनहरू मैले परमेश्‍वरमा विश्‍वास गरेको दिनदेखि आजसम्‍म भोगेको सबैभन्दा पीडादायी र कठिन समय थिए। परमेश्‍वरसँग निरन्तर प्रार्थना गर्नेबाहेक, मसँग मेरो हृदयको पीडालाई कम गर्ने अरू कुनै उपाय थिएन। म फेरि मेरो कर्तव्यमा जान सक्छु कि सक्दिन भनेर पछि मैले मेरो मण्डली अगुवालाई सोधेँ। उनले भनिन्, “तपाईं अझै आफ्‍नो कर्तव्य पूरा गर्न चाहनुहुन्छ? तपाईंले जसरी आफ्‍नो बारेमा मनन गर्नुपर्ने हो त्यसरी मनन गर्नुभएन भने, तपाईं फेरि बहिष्कारमा पर्नुहुनेछ!” उनले यसो भनेको सुन्दा, म फेरि हताश र विचलित भएँ। त्यो बेला मैले मेरो कर्तव्य पूरा गर्नु भनेको पूरा नहुने सपना मात्रै हो भन्‍ने थाहा पाएँ। अगुवाहरू हाम्रो घरमा प्रत्येक हप्ता भेलाको लागि आउँथे, तर तिनीहरू मैले नकारात्मकता फैलाइरहेको वा गुटबन्दी गरिरहेको छु कि भनेर हेर्नको लागि मेरो बारेमा सोधपुछ गर्न मात्र आउँथे। तिनीहरू मेरो बारेमा सोधपुछ गर्न आउँदा, हरेकपटक म अत्यन्तै निराश हुन्थें। कहिलेकहीँ तिनीहरूलाई प्रश्‍न गर्न मन लाग्थ्यो, “तपाईंहरूले मसँग किन यस्तो व्यवहार गरिरहनुभएको छ? मैले सिद्धान्तहरूको आधारमा यान झुओको बारेमा उजुरी गरेको थिएँ। तर उनको बारेमा अनुसन्धान गर्नुको सट्टा, तपाईंहरूले मलाई घरमा राख्‍नुभएको छ। के सत्यता अभ्यास गर्नु कुनै गलत कुरा हो?” म साँच्‍चै व्याकुल हुन्थें। कहिलेकहीँ, मलाई लाग्थ्यो: “किन सत्यताको अभ्यास गर्दा यो परिणाम आयो? परमेश्‍वर धर्मी हुनुहुन्छ भन्‍ने मलाई विश्‍वास छ, तर अहिले जे भइरहेको छ त्यसमा उहाँको धार्मिकता देख्‍न सक्दिन।” म अत्यन्तै अन्योल भएको थिएँ। पापपूर्ण रूपमा नबोल्‍ने वा परमेश्‍वरलाई दोष नदिने गरेर मैले आफूले गर्नुपर्ने न्यूनतम काम मात्रै गरिरहेको थिएँ। म प्रायजसो प्रार्थनामा परमेश्‍वरकहाँ आउथें, र उहाँको इच्‍छा बुझ्‍न र उहाँको बारेमा गलत रूपमा नबुझ्‍न मलाई अगुवाइ गर्न उहाँलाई अनुरोध गर्थेँ।

त्यो सबैभन्दा कठिन, सबैभन्दा पीडादायी समयमा मैले परमेश्‍वरका कतिपय वचनहरू पढेँ। “मानिसहरूले परमेश्‍वरको धर्मी स्वभावलाई वास्तवमा कसरी जान्नु र बुझ्नुपर्छ? जब धर्मीजनले उहाँको आशिष् पाउँछन् र जब दुष्टले उहाँबाट सराप पाउँछन्—यी परमेश्‍वरको धार्मिकताका उदाहरणहरू हुन्। के यो सही छ? भनिन्छ, परमेश्‍वरले असल मानिसलाई इनाम दिनुहुन्छ र दुष्टलाई दण्ड दिनुहुन्छ, र उहाँले प्रत्येक मानिसलाई उसका कामहरू अनुसार प्रतिफल दिनुहुन्छ। त्यो सही कुरा हो, होइन र? तापनि, आजभोलि परमेश्‍वरको आराधना गर्नेहरूलाई मारिन्छ वा सराप दिइन्छ, वा उहाँद्वारा कहिल्यै आशिष् वा मान्यता दिइँदैन; तिनीहरूले जति धेरै उहाँको आराधना गरे पनि, उहाँले तिनीहरूलाई बेवास्ता गर्नुहुन्छ। परमेश्‍वरले न त दुष्टलाई आशिष्‌ दिनुहुन्छ, न तिनीहरूलाई दण्ड दिनुहुन्छ, तैपनि तिनीहरू धनी हुन्छन् र तिनीहरूका धेरै सन्तानहरू हुन्छन्, र तिनीहरूका सबै कुरा राम्ररी चलिरहेको हुन्छ; तिनीहरू सबै कुरामा सफल हुन्छन्। के यो परमेश्‍वरको धार्मिकता हो? फलस्वरूप, कतिपय मानिसहरूले भन्छन्, ‘परमेश्‍वर धर्मी हुनुहुन्न। हामी उहाँको आराधना गर्छौं, तर उहाँले हामीलाई कहिल्यै पनि आशिष् दिनुभएको छैन, जबकि उहाँको विरोध गर्ने र आराधना नगर्ने दुष्टहरू सबै कुरामा असल हुन्छन् र हामीभन्दा उच्च स्थानहरूमा हुन्छन्। परमेश्‍वर धर्मी हुनुहुन्न!’ यसले तिमीहरूलाई के देखाउँदछ? मैले भर्खर तिमीहरूलाई दुई वटा उदाहरण दिएँ। तीमध्ये कुन चाहिँले परमेश्‍वरको धार्मिकताको बारेमा बताउँछ? कतिपय मानिसहरू भन्छन्, ‘ती दुवै परमेश्‍वरको धार्मिकताका प्रकटीकरण हुन्!’ किन तिनीहरूले यसो भन्छन्? परमेश्‍वरको स्वभावको बारेमा मानिसहरूको ज्ञान गलत छ; यो तिनीहरूका आफ्‍नै विचार र दृष्टिकोणहरूभित्र, लेनदेनको दृष्टिकोणभित्र वा असल र खराबको दृष्टिकोणभित्र, सही र गलतको दृष्टिकोणमा वा तर्कसंगत दृष्टिकोणभित्र रहेको हुन्छ। यी तिनीहरूले परमेश्‍वरसम्बन्धी आफ्नो ज्ञानमा ल्याउने दृष्टिकोणहरू हुन्; त्यस्ता मानिसहरू परमेश्‍वर अनुरूपका हुँदैनन्, र तिनीहरूले उहाँको विरोध र उहाँको बारेमा गुनासो गर्ने निश्‍चित हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरको धर्मी स्वभावलाई कसरी जान्ने”)।

“परमेश्‍वरले उहाँ आफूले गर्नुपर्ने काम गर्नुहुनेछ, र उहाँको स्वभाव धर्मी छ। धार्मिकता कुनै पनि हिसाबले उचित वा न्यायसंगत हुँदैन; यो समानतावाद होइन, वा यो तैँले कति काम पूरा गरेको छस् त्यसको आधारमा तैँले पाउनु पर्ने उचित थोक तँलाई दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु पर्ने कुरासँग सम्‍बन्धित कार्य होइन। यो धार्मिकता होइन। मानिलिऊँ, अय्यूबले परमेश्‍वरको साक्षी दिएपछि उहाँले तिनलाई हटाउनुभयो: त्यस बेला पनि परमेश्‍वर धर्मी नै हुनुहुनेथियो। यसलाई किन धार्मिकता भनिन्छ? एक मानवीय दृष्टिकोणबाट हेर्दा, यदि कुनै कुरा मानिसहरूका धारणाहरूसँग मेल खान्छ भने, तिनीहरूले सहजै परमेश्‍वर धर्मी हुनुहुन्छ भनी भन्छन्; तापनि, यदि तिनीहरूले ती कुराहरू आफ्ना धारणाहरूसँग मेल खाएका देख्दैनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्न गाह्रो पर्छ। … परमेश्‍वरको सार धार्मिकता हो। उहाँले जे गर्नुहुन्छ त्यसलाई बुझ्न सजिलो नभए पनि, उहाँले गर्नुहुने सबै कार्य धर्मी हुन्छन्; यति मात्र हो कि मानिसहरूले त्यो बुझ्दैनन्। जब परमेश्‍वरले पत्रुसलाई शैतानको हातमा दिनुभयो, तब पत्रुसले कस्तो प्रतिक्रिया गरे? ‘मानवजाति तपाईंले गर्नुहुने काम बुझ्न असमर्थ छ, तर तपाईंले गर्नुहुने सबै कार्यमा तपाईंको भलो इच्छा सामेल छ; ती सबैमा धार्मिकता छ। तपाईंका बुद्धिमानी कार्यहरूका लागि म तपाईंको प्रशंसा उच्चारण नगरी कसरी सक्छु र?’ आज, तैँले बुझ्नुपर्छ कि शैतानले कसरी मानिसहरूलाई भ्रष्ट पारेको छ र परमेश्‍वरले कसरी तिनीहरूलाई बचाउनुहुन्छ भनी देखाउन उहाँले शैतानलाई नाश पार्नुहुन्न; अन्त्यमा, शैतानले मानिसहरूलाई जुन हदसम्म भ्रष्ट पारेको छ त्यसको कारण तिनीहरूले शैतानले तिनीहरूलाई भ्रष्टताको भयङ्कर पापलाई देख्नेछन्, र जब परमेश्‍वरले शैतानलाई नष्ट गर्नुहुन्छ, तिनीहरूले परमेश्‍वरको धार्मिकता देख्नेछन् र त्यसमा परमेश्‍वरको स्वभाव सम्मिलित भएको देख्नेछन्। परमेश्‍वर गर्नुहुने सबै कुरा धर्मी हुन्छ। तैँले यस कुरालाई बुझ्न नसक्ने भए पनि, तैँले आफ्नै इच्छामा फैसला गर्नु हुँदैन। यदि उहाँले गर्नुभएको कुनै काम तँलाई अनुचित लाग्छ भने, वा यदि तँसित त्यसको बारेमा कुनै धारणाहरू छन् भने, र त्यसले तँलाई उहाँ धर्मी हुनुहुन्‍न भन्ने बनाउँछ भने, तँ सबैभन्दा अविवेकी भइरहेको हुन्छस्। पत्रुसले कुनै बुझ्न नसकिने थोक भेट्टाए, तर तिनी ईश्‍वरीय बुद्धि उपस्थित छ र ती कुरामा उहाँको भलो इच्छा पनि छ भनी तिनी निश्चित थिए भन्‍ने कुरा तैँले देख्छस्। मानिसहरूले सबै कुरा बुझ्न सक्दैनन्; तिनीहरूले बुझ्‍न नसक्‍ने कुरा धेरै छन्। यसैले, परमेश्‍वरको स्वभाव जान्नु कुनै सजिलो कुरा होइन” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरको धर्मी स्वभावलाई कसरी जान्ने”)। परमेश्‍वरका वचनहरू अन्धकारमा बालिएको लालटिन जस्तै चम्किए र मैले अचानक कुरा बुझेँ। मैले परमेश्‍वरको धार्मिकतालाई बुझ्‍न सकिन किनभने मैले मेरा धारणा र कल्‍पनाहरू प्रयोग गरेर यसलाई बुझ्‍ने प्रयास गरिरहेको थिएँ। जब ख्रीष्टविरोधी र झूटा अगुवाहरूले परमेश्‍वरको घरको काममा वाधा पुर्‍याइरहेको मैले देखेँ, मैले तिनीहरूको बारेमा साँचो रूपमा उजुरी गर्नु असल र धर्मी कार्य हो जसले मलाई परमेश्‍वरको निगाह र सुरक्षा दिन्छ भन्‍ने विश्‍वास गरेको थिएँ। मलाई सही तरिकाले तिनीहरूलाई सम्‍हालिनेछ र त्यो मात्रै परमेश्‍वरको धार्मिकता हो भन्‍ने लागेको थियो। तर मैले यी समस्याहरूको बारेमा उजुरी गरेपछि, तिनीहरूले आफ्नो पद कायम राखे र सेखीपूर्वक व्यवहार गरे, जबकि दबिने र बहिस्कार हुनेमा म थिएँ। त्यो बेला मैले परमेश्‍वरको धार्मिकतामाथि शङ्का गर्न थालेको थिएँ। परमेश्‍वरका वचनहरू पढेपछि, मैले बल्‍ल परमेश्‍वरको सार नै धार्मिकता हो भन्‍ने बुझेँ। चाहे उहाँका कार्यहरू हाम्रा धारणाहरूअनुरूप होऊन् वा नहोऊन्, ती कार्यहरूले सधैँ उहाँको धार्मिकतालाई व्यक्त गर्छन्। यो अय्यूबका परीक्षाहरू जस्तै थियो। परमेश्‍वरको नजरमा तिनी सिद्ध मानिस थिए, तर परमेश्‍वरले तिनलाई शैतानको हातमा सुम्पनुभयो र तिनका सबै सम्पत्ति र छोराछोरी लिनुभयो। यो परमेश्‍वरको धार्मिकता थियो। अय्यूब परमेश्‍वरको डर मान्थे र दुष्टताबाट अलग बस्थे अनि परमेश्‍वरको लागि निष्ठावान, सानदार गवाही दिन तिनी आफ्‍नो विश्‍वासमा भरोसा गर्थे। त्यसपछि परमेश्‍वरले तिनलाई दीर्घायु जीवन र धेरै सम्पत्ति, अनि असल छोरा-छोरीको आशिष्‌ दिनुभयो। यो पनि परमेश्‍वरको धार्मिकता नै थियो। मानौं यदि अय्यूबले परमेश्‍वरको निम्ति गवाही दिएपछि, परमेश्‍वरले तिनलाई आशिष्‌ नदिएर तिनलाई नष्ट गर्नुभभएको भए त्यो पनि परमेश्‍वरको धार्मिकता नै हुनेथियो। परमेश्‍वरको सार र स्वभाव अन्तर्निहित रूपमा नै धर्मी छन् तसर्थ उहाँले गर्नुहुने हरेक कुरा धर्मी छ। त्यसपछि मैले पत्रुसको बारेमा विचार गरेँ जसले सयौं परीक्षा र शोधनहरूको सामना गरेर पनि, परमेश्‍वरको धार्मिकताको प्रशंसा गरे। घटेका सबै घटनालाई उनले बुझ्‍न सकेका थिएनन्, तर यो सबैको पछाडि परमेश्‍वरको धार्मिकता र बुद्धि छ भन्‍ने कुरामा उनले विश्‍वास गरेका थिए। त्यसपछि मैले मेरो बारेमा सोचेँ—मैले साँचो रूपमा परमेश्‍वरको धार्मिकतालाई बुझेको थिइन बरु मैले परिस्थिति कसरी देखा परे र परिणाम मेरो धारणाअनुरूप भयो कि भएन भन्‍ने आधारमा यसलाई मूल्याङ्कन गरेँ। जब परमेश्‍वरले गर्नुभएको काम मेरा धारणाहरूअनुसार भयो र त्यसले मलाई फाइदा पुर्‍यायो, मैले उहाँको धार्मिकतामा विश्‍वास गरेँ। तर जब उहाँले मलाई लाभ नहुने परिस्थितिहरू मिलाउनुभयो, तब मैले उहाँले मिलाउनुभएका परिस्थितिलाई अनुचित ठान्दै उहाँको धार्मिकतामा शङ्‍का गर्न थालेँ। मैले परमेश्‍वरलाई खुला रूपमा कहिल्यै पनि विरोध नगरेको भए पनि, मैले मेरो हृदयमा निरन्तर उहाँसँग तर्क गरिरहेको थिएँ। मैले कति चेतनाविहीन व्यवहार गरेको रहेछु भन्ने देखेँ। परमेश्‍वर अधर्मी भइरहनुभएको थिएन। परमेश्‍वरलाई नबुझ्‍ने त म नै थिएँ। म अत्यन्तै स्वार्थी र छली भइरहेको थिएँ। मैले सत्यताको खोजी गर्ने वा उहाँले मेरो लागि मिलाउनुभएको परिस्थितिबाट सिक्‍ने काम गरिरहेको थिइन। बरु, मैले मेरो आफ्‍नै भविष्य र चासोहरूको खातिर तर्क र चाहना गरिरहेको थिएँ, अनि म कसरी भयानक अनुभूति गर्न र अन्धकार र पीडामा पर्न सक्दिनथेँ र? मैले बल्‍ल परमेश्‍वरको इच्‍छालाई बुझेँ। मेरा गलत दृष्टिकोणहरूलाई सुधार गर्न परमेश्‍वरले यो परिस्थितिको प्रयोग गरिरहनुभएको थियो ताकि मैले अबउप्रान्त मेरो आफ्‍नै धारणाहरूबाट उहाँको धार्मिकतालाई बुझ्‍ने प्रयास नगरूँ। के भइरहेको छ भन्‍नेबारेमा मैले बल्‍ल बुझेँ भन्‍ने मलाई लाग्यो। म प्रार्थनामा परमेश्‍वरको अघि आएँ, र उहाँका बन्दोबस्तहरूमा समर्पित हुने र यस परिस्थितिमा उहाँलाई बुझ्‍ने इच्‍छा जाहेर गरेँ।

त्यसपछि मैले परमेश्‍वरका यी वचनहरू पढेँ: “धेरैजसो मानिसहरूले परमेश्‍वरको कामलाई बुझ्दैनन्। यो साँच्‍चै बुझ्‍न सजिलो कुरा होइन; सुरुमा व्यक्तिले परमेश्‍वरका सबै कामको एउटा योजना हुन्छ र यो सबै परमेश्‍वरको समयमा गरिन्छ भन्‍ने जान्‍नुपर्छ। परमेश्‍वरले के र कहिले काम गर्नुहुन्छ भनी बुझ्न मानिस अनन्त रूपमा असमर्थ छ; परमेश्‍वरले एक निश्चित समयमा एक निश्चित काम गर्नुहुन्छ, र उहाँले ढीला गर्नुहुन्न; उहाँको कामलाई कसैले पनि नष्ट गर्न सक्दैन। उहाँको योजनाअनुसार र उहाँको अभिप्राय अनुसार काम गर्नु उहाँले काम गर्ने सिद्धान्त हो, र कुनै पनि व्यक्तिले यसलाई परिवर्तन गर्न सक्दैन। त्यसमा तैँले परमेश्‍वरको स्वभाव देख्नुपर्छ” (आखिरी दिनहरूका ख्रीष्टका वार्तालापहरूका अभिलेखहरूको “परमेश्‍वरको सर्वशक्तिमान्‌तालाई जानेर मात्र तैँले साँचो विश्‍वास प्राप्त गर्न सक्छस्”)। “परमेश्‍वरले गर्नुहुने सबै कुरा आवश्यक र असाधारण महत्त्वका छन्, किनकि उहाँले मानिसमा गर्नुहुने सबै कामहरू उहाँको व्यवस्थापन र मानव जातिको मुक्तिसित सम्बन्धित हुन्छन्। स्वाभाविक रूपमा, अय्यूब परमेश्‍वरको नजरमा सिद्ध र इमानदार थिए र पनि उहाँले तिनमा गर्नुभएको काम पनि फरक छैन। अर्को वचनमा, परमेश्‍वर चाहे जे गर्नु भए पनि वा जुनै साधनहरूद्वारा त्यो गर्नु भए पनि, मूल्य जति लागे पनि, उहाँको उद्देश्य जे नै भए पनि उहाँका कामहरूको उद्देश्य परिवर्तन हुँदैनन्। परमेश्‍वरको उद्देश्य मानिसमा, साथै मानिसका निम्ति रहेको उहाँका मागहरू र इच्छामा परमेश्‍वरका वचनहरू काममा लगाउनु हो; अर्को वचनमा, यो भनेको परमेश्‍वरले उहाँका चरणहरूमा सकारात्मक भनी विश्‍वास गर्नुभएको काम मानिसभित्र गराउनु हो, जसले मानिसलाई परमेश्‍वरको हृदय बुझ्न र परमेश्‍वरको सार बुझ्न सक्ने बनाउँछ, र मानिसलाई परमेश्‍वरको सार्वभौमिकता र प्रबन्धहरू पालन गर्ने अनुमति दिन्छ, यसरी मानिसले परमेश्‍वरको भय प्राप्त गर्न सक्छ र खराबीबाट अलग बस्न सक्छ—परमेश्‍वरले गर्नुहुने सबै कार्यमा उहाँको उद्देश्यको एक पक्ष यो सबै हो। अर्को पक्ष यो हो कि, शैतान परमेश्‍वरको काममा प्रतिभार र सेवाको पात्र भएकोले मानिसलाई प्रायः शैतानको हातमा नै सुम्पिन्छ; मानिसहरूलाई शैतानका परीक्षाहरू र आक्रमणहरूमा शैतानको दुष्टता, कुरूपता र घिनलाग्दो अवस्था देखाई, मानिसहरूलाई शैतान घृणा गर्ने, अनि जे नकारात्मक छ त्यसलाई चिन्न र बुझ्न सक्ने तुल्याउनको लागि परमेश्‍वरले प्रयोग गर्नुहुने माध्यम यही हो। जबसम्म परमेश्‍वरको वचन, परमेश्‍वरको बारेमा तिनीहरूका ज्ञान र आज्ञापालन, परमेश्‍वरमाथिको तिनीहरूका विश्‍वास र उहाँप्रतिको भयको कारण, तिनीहरूले शैतानका आक्रमण र आरोपहरूमाथि विजय हासिल गर्दैनन्, तबसम्‍म यस प्रक्रियाले तिनीहरूलाई बिस्तारै शैतानको नियन्त्रण र आरोपहरू, हस्तक्षेप र आक्रमणहरूबाट स्वतन्त्र तुल्याउँछ; तब मात्र तिनीहरूले शैतानको अधिकार क्षेत्रबाट पूर्ण रूपमा छुटकारा पाउनेछन्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरूले मलाई उहाँले सिद्धान्तअनुसार र सधैँ उहाँको उचित समयमा काम गर्नुहुन्छ, र यो सबै कुराको पछाडि उहाँको धार्मिकता र बुद्धि छ भन्‍ने देखाए। परमेश्‍वरको धार्मिकताको अर्थ तत्काल प्रतिशोध आउँछ र दुष्कर्मीलाई तुरुन्तै दण्ड दिइनुपर्छ भन्‍ने हो भनी मैले कल्‍पना गरेको थिएँ। तर यदि मैले कल्‍पना गरेजस्तै हुने भए, परमेश्‍वरले कसरी सबै प्रकारका मानिसहरूलाई खुलासा गरेर उहाँका चुनिएका मानिसहरूलाई सुक्ष्म दृष्टि दिन सक्‍नुहुन्थ्यो र? परमेश्‍वरले वास्तवमा हामीलाई जीवनमा वृद्धि हुन सहयोग गर्न, हामीलाई सत्यताको खोजी गर्न लगाउन र सूक्ष्म दृष्टि विकास गर्न लगाउनको लागि मण्डलीमा ख्रीष्टविरोधी र झूटा अगुवाहरूलाई खडा हुन दिनुहुन्छ। जब हामीले यी मानिसहरूलाई सत्यताका सिद्धान्तहरूको प्रयोग गरी देख्न-चिन्न सक्छौं, तब हामी सत्यतालाई बुझ्छौं र यसमा प्रवेश गर्छौं। जब त्यसो हुन्छ, ख्रीष्टविरोधी र झूटा अगुवाहरूले तिनीहरूको प्रयोजन पूरा गरिसकेका हुन्छन्। त्यो बेला केही ख्रीष्टविरोधी र झूटा अगुवाहरू मण्डलीको शक्तिशाली पदमा रहेका भए पनि र तिनीहरूले कतिपय मानिसहरूलाई नियन्त्रण र छल गर्न सकेको जस्तो देखिए पनि, मण्डलीमा ख्रीष्ट र सत्यताकै शासन चल्यो र ढिलो-चाँडो तिनीहरू सबैको खुलासा भयो र तिनीहरूलाई हटाइयो।

मैले ख्रीष्टविरोधीहरूको प्रकृति कति छली र धूर्त छ, र पूर्ण रूपमा मानवतारहित हुन्छन् भन्ने कुरा पनि महसुस गरेँ। तिनीहरूले प्रतिष्ठा र हैसियतको मात्रै वास्ता गर्छन्, परमेश्‍वरका चुनिएका मानिसहरूको वास्ता गर्दैनन्। ज-जसले तिनीहरूका चासोहरूमा अतिक्रमण गर्छन्, ती तिनीहरूको लागि काँडा बन्छन्। तिनीहरूले त्यस व्यक्तिमाथि आक्रमण गर्छन् र बदला लिन्छन्, यस क्रममा नथाकुञ्‍जेलसम्‍म तिनीहरू रोकिँदैनन्। तिनीहरूले ठ्याक्‍कै दियाबलस शैतानले जस्तो व्यवहार गर्छन्। ख्रीष्टविरोधीहरूलाई बहिष्कार नगरुञ्‍जेलसम्‍म, परमेश्‍वरका चुनिएका मानिसहरूले मण्डली जीवन जिउने वा आफ्‍नो कर्तव्य पूरा गर्ने क्रममा एक क्षण पनि विश्राम पाउनेछैनन्। परमेश्‍वरले मेरो जीवनमा यसो हुन दिनुभयो ताकि मैले यी मानिसहरूबाट तिनीहरूले कसरी अरूलाई छल र हानि गरेका छन् सो साँचो रूपमा देख्‍न सकूँ, तिनीहरूको प्रकृति र सारलाई पहिचान गर्न, तिनीहरूको विधर्मी भ्रमहरूलाई पहिचान गर्न र तिनीहरूको नियन्त्रण र छलबाट बच्न सकूँ। मैले तिनीहरूको गल्तीबाट सिकेको पनि परमेश्‍वर चाहनुहुन्थ्यो ताकि मैले गलत मार्ग नलिऊँ। यो सबैले मलाई परमेश्‍वरले साँच्‍चै नै मलाई मुक्ति दिन र सिद्ध तुल्याउनको लागि परिस्थिति मिलाइरहनुभएको थियो भन्‍ने देखायो। परमेश्‍वरका वचनहरूले भन्छ: “धेरै वटा विपरीत र नकारात्मक थोकहरूको सेवा र शैतानका सबै प्रकारका अभिव्यक्तिहरू प्रयोग गरेर—त्यसका कार्यहरू, त्यसले लगाउने दोषहरू, त्यसको बाधाहरू र छलहरू—परमेश्‍वरले तँलाई शैतानको घृणित अनुहार स्पष्टसँग देखाउनुहुन्छ, र त्यसरी शैतानलाई चिन्ने तेरो क्षमतालाई पूर्ण बनाउनुहुन्छ, अनि तँ शैतानलाई घृणा गर्न र त्याग्न सक्छस्” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। मलाई उहाँको सावधानीपूर्ण प्रयासहरूको बारेमा बुझाउनुभएकोमा र मलाई अन्धकारबाट डोर्‍याएर निकाल्‍नुभएकोमा मैले परमेश्‍वरलाई धन्यवाद दिएँ।

जनवरी २०१५ मा, मैले यान झुओको बारेमा उजुरी गर्दै अर्को पत्र लेखेँ। परमेश्‍वरको घरले उनको बारेमा अनुसन्धान गर्न कसैलाई पठाओस् भनेर मैले फेरि हरेक दिन चिन्तित भई प्रतीक्षा गरेँ। दुई महिना बित्यो तर मैले अझै पनि कोही आएर यसबारेमा अनुसन्धान गरोस् भनेर प्रतीक्षा गरिरहेको थिएँ। हाम्रो मण्डली अगुवा मलाई प्रश्‍न गर्न बारम्बार आउँथिन्। उनले सोध्थिन्, “के तपाईंसँग परमेश्‍वर वा परमेश्‍वरको घरप्रति कुनै समस्या छ?” उनले त्यसो भन्दा मलाई चिन्ता लाग्न थाल्यो र मैले त्यो पत्र लेखिसकेकोले अब मलाई के हुनेछ होला भन्ने अनुमान गर्न थालेँ। मैले सोचेँ, “मलाई पहिले नै अलग गरिएको छ अनि यदि अरू केही भयो भने, मलाई अवश्य नै मण्डलीबाट बहिष्कार गरिनेछ।” मैले अचानक महसुस गरेँ, मैले फेरि पनि परमेश्‍वरको धार्मिकतामा शङ्का गर्न थालेको रहेछु। म तुरुन्तै प्रार्थनामा परमेश्‍वरकहाँ आएँ र भनेँ, “प्रिय परमेश्‍वर, म मौखिक रूपमा तपाईंको धार्मिकतालाई स्वीकार गर्छु र परमेश्‍वरको घरमा ख्रीष्‍ट र सत्यताको नै राज्य चल्छ भन्‍ने विश्‍वास गर्छु। तर समय र तथ्यहरूले जाँच लिँदा, मसँग कति थोरै विश्‍वास रहेछ र मैले अझै पनि तपाईंको धार्मिकतालाई साँचो रूपमा बुझ्दिन रहेछु भन्‍ने देख्छु। अब म मेरा चासोहरूलाई त्यागेर तपाईंका बन्दोबस्तहरूमा समर्पित हुन चाहन्छु। बिन्ती छ, तपाईंको इच्‍छा बुझ्‍नको लागि मलाई अगुवाइ गर्नुहोस्।” त्यसपछि मैले परमेश्‍वरका वचनहरूको एउटा खण्ड पढेँ, “परमेश्‍वरलाई प्रेम गर्न इच्‍छा गर्ने हरेकको लागि, प्राप्त गर्न नसक्‍ने सत्यताहरू छैनन्‌ र तिनीहरू दह्रिलो गरी खडा हुन नसक्‍ने त्यस्तो कुनै न्याय छैन। तैँले आफ्‍नो जीवन कसरी जिउनुपर्छ? तैँले परमेश्‍वरलाई कसरी प्रेम गर्नुपर्छ, र उहाँको इच्‍छालाई पूरा गर्नको लागि कसरी यो प्रेमको प्रयोग गर्नुपर्छ? तेरो जीवनमा योभन्दा ठूलो विषय अरू कुनै छैन। सबैभन्दा महत्त्वपूर्ण कुरा, तँसँग यस किसिमका आकांक्षाहरू र दृढता हुनैपर्छ, र मेरुदण्ड नभएकाहरू, दुर्बल व्यक्तिहरू जस्ता तँ बन्‍नु हुँदैन। अर्थपूर्ण जीवनको अनुभव र अर्थपूर्ण सत्यताहरूको अनुभव कसरी गर्ने त्यो तैँले सिक्‍नैपर्छ, र आफैलाई त्यसरी आलटाल गर्ने व्यवहार गर्नु हुँदैन। तैँले महसुस नै गर्न नपाइ, तेरो जीवनले तँलाई छोडेर जानेछ; त्यसपछि, के तैँले परमेश्‍वरलाई प्रेम गर्ने अर्को मौका पाउनेछस्‌? के मरेपछि मानिसले परमेश्‍वरलाई प्रेम गर्न सक्छ र? तँसँग पनि पत्रुसको जस्तै आकांक्षाहरू र विवेक हुनुपर्छ; तेरो जीवन अर्थपूर्ण हुनैपर्छ, र तैँले आफैसँग खेलबाड गर्नु हुँदैन” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले मलाई के देखाए भने उहाँले सत्यता र धार्मिकतासम्‍बन्धी हाम्रो तृष्णा र परमेश्‍वरलाई प्रेम गर्ने हाम्रो सङ्कल्पलाई सिद्ध तुल्याउनुहुन्छ। हामीले जस्तोसुकै कठिनाइ, वाधा, वा आक्रमणको सामना गरे पनि, हामी पछि हट्नु हुँदैन, तर परमेश्‍वर र सत्यताको लागि जिउनुपर्छ। हामी शैतानको कुनै पनि शक्तिको अघि झुक्‍नु हुँदैन। तब मात्रै हामीले सत्यता प्राप्त गर्न र हामी सिद्ध हुन सक्छौं। ममा त्यस किसिमको सङ्कल्प र इच्‍छाशक्ति नै थिएन। मैले परमेश्‍वरको सामुन्ने उहाँको घरको कामको रक्षा गर्न र सत्यताको अभ्यास गर्नको लागि प्रार्थना र सङ्कल्प गरेको भए पनि, दुष्ट शक्तिहरू खडा भइरहेको देख्‍नेबित्तिकै, मलाई दबिने र लखेटिने डर हुन्थ्यो। मैले अझै पनि परमेश्‍वरको धार्मिकतालाई साँचो रूपमा बुझेको रहेनछु र घटनाहरू घट्दा आफ्‍नो बारेमा मात्रै विचार गर्दो रहेछु भन्ने महसुस भयो। त्यसपछि परमेश्‍वरले भन्‍नुभएको कुरा मनमा आयो: “दुष्‍टहरूलाई निश्‍चय नै दण्ड दिइनेछ।” परमेश्‍वरले जे भन्नुहुन्छ त्यो साँचो हो, उहाँ जे भन्नुहुन्छ त्यो गरिनेछ र उहाँले जे गर्नुहुन्छ त्यो सदासर्वदा रहनेछ। हरेक दुष्कर्मीले परमेश्‍वरको धार्मिकताको दण्ड भोग्‍नेछ। यसको लागि जति धेरै समय लागे पनि वा यो जसरी भए पनि, अन्त्यमा सधैँ परमेश्‍वरले भन्‍नुभए जस्तै हुनेछ। अनि मैले सोचेँ, “मैले मेरा धारणाहरूलाई त्याग्‍नुपर्छ, मेरो छली शैतानी स्वभावलाई त्याग्‍नुपर्छ, परमेश्‍वरका वचनहरूमा भरोसा गर्नुपर्छ र परमेश्‍वर धर्मी हुनुहुन्छ भन्‍ने विश्‍वास गर्नुपर्छ। म शैतानको कुनै पनि शक्तिको अघि झुक्‍नेछैन!” यो कुरा महसुस गरिसकेपछि, म क्रमिक रूपमा शान्त हुँदै गएँ र चिन्तित हुन छोडेँ।

अप्रिल २०१५ तिर, मैले अगुवा ली र अरू अगुवा र सेवकहरूबाट कसरी यान झुओले तिनिहरूको आँखा छल गरेकी रहेछिन्, र कसरी तिनीहरूले मलाई ठूलो हानि गरेका रहेछन् भन्‍ने बारेमा पत्रहरू प्राप्त गरिरहेको थिएँ। तिनीहरू सबैले माफी मागे। अगुवा लीले आफ्‍नो पत्रमा यस्तो स्वीकार गरेकी थिइन्, “तपाईंलाई मण्डलीको काममा गम्भीर रूपमा वाधा दिएको आरोप लगाउने मुख्य अगुवाहरू थिएनन्, यान झुओ थिइन्।” त्यसपछि मलाई मैले यान झुओको बारेमा उजुरी गरी मैले पठाएको दुवै पत्र यान झुओले पढेकी थिइन् भन्‍ने थाहा भयो। उनले आफ्‍नो गल्ती लुकाउन, मलाई बहिष्कार गर्ने प्रमाण तयार गर्दै आएकी थिइन्, तर केही अगुवा र सेवकहरूले उनमा भएको समस्याहरूलाई देखे, अनि तिनीहरूले उनको बारेमा उजुरी गर्दै परमेश्‍वरको घरमा संयुक्त पत्र पठाए। यी पत्रहरू पढ्दै जाँदा, मैले राहतको लामो सास फेरेँ। म परमेश्‍वरको अघि घुँडा टेकेर रोएँ। त्यो बेला मलाई म परमेश्‍वरप्रति धेरै ऋणी छु भन्‍ने लाग्यो। मैले धेरै वर्षदेखि परमेश्‍वरमा विश्‍वास गरेको थिएँ तर मैले उहाँको धार्मिकतालाई सधैँ मेरा कल्पनाको चस्मा लगाएर हेरेको थिएँ। जब समस्याहरू आइपर्थे, मैले तिनलाई मेरो कल्‍पनामा मिलाउन खोज्थें, अनि जब त्यसले काम गर्दैनथ्यो, तब म परमेश्‍वरलाई गलत बुझी उहाँलाई दोष दिन्थें। तर उहाँले मेरो कमजोरी र भ्रष्टतालाई बेवास्ता गरेर मलाई सबैभन्दा पीडादायी र असहनीय समयमा अगुवाइ गर्नुभयो। यो अनुभवले मलाई के देखायो भने परमेश्‍वरले मेरा भ्रमित धारणाहरूलाई हटाउन र मलाई उहाँको धार्मिकताको साँचो बुझाइ दिनको लागि झूटा अगुवाहरूलाई पत्ता लगाउने र उजुरी गर्ने यस आत्मिक युद्धको प्रयोग गरिरहनुभएको थियो। मैले के पनि थाहा पाएँ भने मैले परमेश्‍वरले गर्नुभएको सबै कुरालाई कल्‍पनाको चश्‍मा लगाएर हेरिरहेको रहेछु। मैले वास्तवमा परमेश्‍वरलाई निन्दा र सीमित गरिरहेको थिएँ, र मैले उहाँको स्वभावलाई उल्‍लङ्घन गरेँ। यो अनुभवले मलाई परमेश्‍वर धर्मी हुनुहुन्छ भन्‍ने देखायो। परमेश्‍वरले भन्‍नुहुने र गर्नुहुने सबै कुरा मानिसहरूका धारणाअनुसार भए पनि नभए पनि, त्यो उहाँको धर्मी स्वभावको प्रकाश हो। सर्वशक्तिमान्‌ परमेश्‍वर भन्नुहुन्छ, “परमेश्‍वरको धर्मी स्वभाव परमेश्‍वरको आफ्‍नै साँचो सार हो। यो मानिसले लेखेको वा आकार दिएको कुरा होइन। उहाँको धर्मी स्वभाव भनेको उहाँको धर्मी स्वभाव नै हो र सृष्टिको कुनै पनि कुरासँग यसको सम्‍बन्ध वा सरोकार छैन। परमेश्‍वर स्वयम्‌ भनेको परमेश्‍वर स्वयम्‌ नै हुनुहुन्छ। उहाँ कहिल्यै पनि सृष्टिको हिस्सा बन्‍नुहुनेछैन, र उहाँ सृष्टि गरिएको प्राणीको सदस्य बन्‍नुभयो भने पनि, उहाँको अन्तर्निहित स्वभाव र सार परिवर्तन हुनेछैन। त्यसकारण, परमेश्‍वरलाई चिन्‍नु भनेको कुनै वस्तुलाई चिन्‍नुजस्तो होइन; परमेश्‍वरलाई चिन्‍नु भनेको कुनै पनि कुरालाई चिरफार गर्नु होइन, न त यो व्यक्तिलाई बुझ्‍नु जस्तो नै हो। यदि मानिसले परमेश्‍वरलाई चिन्‍नको लागि वस्तुलाई चिन्‍ने वा व्यक्तिलाई बुझ्‍ने आफ्‍नो अवधारणा वा विधिको प्रयोग गर्छ भने, तैँले कहिल्यै पनि परमेश्‍वरसम्‍बन्धी ज्ञान हासिल गर्न सक्‍नेछैनस्। परमेश्‍वरलाई चिन्‍ने कार्य अनुभव वा कल्‍पनामा निर्भर हुँदैन, त्यसकारण तैँले परमेश्‍वरमा कहिल्यै पनि आफ्‍नो अनुभव वा कल्‍पना लाद्‍नु हुँदैन; तेरो अनुभव र कल्‍पना जति नै अमूल्य भए तापनि, ती अझै पनि सीमित नै हुन्छन्। यति मात्र कहाँ होर, तेरो कल्‍पना तथ्यहरूसँग मेल खाँदैन, सत्यतासँग मेल खाने त कुरै नगरौं, अनि यो परमेश्‍वरको साँचो स्वभाव र सारसँग पनि मिल्दैन। यदि तँ परमेश्‍वरको सारलाई बुझ्‍नको लागि आफ्‍नो कल्‍पनामा भर पर्छस् भने तँ कहिल्यै पनि सफल हुनेछैनस्। एउटै मार्ग यही हो: परमेश्‍वरबाट आउने सबै कुरालाई स्वीकार गर्, त्यसपछि यसलाई क्रमिक रूपमा अनुभव गर् र बुझ्। तेरो सहकार्यको कारण अनि सत्यताप्रतिको तेरो भोक र तिर्खाको कारण उहाँलाई साँचो रूपमा बुझ्‍न र चिन्‍नको लागि परमेश्‍वरले तँलाई अन्तर्दृष्टि दिने दिन पनि आउनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)।

मे २०१५ मा, ख्रीष्टविरोधी यान झुओलाई धेरै दुष्ट काम गरेको कारण मण्डलीबाट निकालियो। तिनका सहकर्मी र मतियारहरूलाई पनि निराकरण गरियो। जब मैले निष्कासनको सूचना पढेँ, मैले मेरो हृदयको अन्तस्करणबाट नै परमेश्‍वर साँच्‍चै धर्मी हुनुहुन्छ भन्‍ने अनुभव गरेँ! परमेश्‍वरको घरमा ख्रीष्‍ट र सत्यताकै शासन चल्छ! परमेश्‍वरलाई धन्यवाद!


६१. सत्यले मलाई बाटो देखाएको छ

शिझाइ, जापान

सर्वशक्तिमान्‌ परमेश्‍वर भन्नुहुन्छ, “परमेश्‍वरको सेवा गर्नु कुनै साधारण काम होइन। जसको भ्रष्ट स्वभाव अपरिवर्तित रहन्छ उसले कहिले पनि परमेश्‍वरको सेवा गर्न सक्दैन। यदि तेरो स्वभावलाई परमेश्‍वरका वचनहरूद्वारा न्याय गरिएको र सजाय दिइएको छैन भने, तेरो स्वभावले अझै शैतानलाई नै प्रतिनिधित्व गर्दछ जसले के प्रमाणित गर्छ भने तैँले तेरो आफ्नै असल अभिप्रायहरूबाट सेवा गर्छस्, तेरो सेवा तेरो शैतानी स्वभावमा आधारित छ। तैँले आफ्‍नो स्वभाविक चरित्रद्वारा, र तेरा व्यक्तिगत अभिरुचिहरू अनुसार परमेश्‍वरको सेवा गर्छस्। यति मात्र होइन, तँ सँधै सोच्छस् कि तैँले गर्न चाहेका कुराहरूले परमेश्‍वरलाई खुशी तुल्याउँछ, र तैँले गर्न नचाहने कुराहरू परमेश्‍वरको निम्ती घृणित छन्; तँ पूर्ण रूपमा तेरा आफ्नै अभिरुचिहरू अनुसार काम गर्छस्। के यसलाई परमेश्‍वरको सेवा गरेको भन्न सकिन्छ? अन्ततः तेरो जीवन स्वभावमा हल्का परिवर्तन पनि हुनेछैन; यसको सट्टामा, तेरो सेवाले तँलाई अझै हठी बनाउनेछ, जसद्वारा तेरो भ्रष्ट स्वभावले अझै गहिरो जरा गाड्छ, र त्यस्तै, परमेश्‍वरको सेवाको बारेमा तँभित्र मुख्यतया तेरो आफ्नै चरित्रमा आधारित नियमहरू, र तेरो आफ्नै स्वभाव अनुसार तेरा सेवाबाट व्युत्पन्न अनुभवहरू बन्नेछन्। यी मानिसका अनुभवहरू र पाठहरू हुन्। यो संसारमा जिउने सम्‍बन्धी मानिसको दर्शनशास्त्र हो। यस्ता मानिसहरूलाई फरिसीहरू र धार्मिक अधिकारीहरूको रूपमा वर्गीकरण गर्न सकिन्छ। यदि तिनीहरू कहिल्यै बिउँझिँदैनन् र तिनीहरूले कहिल्यै पश्‍चात्ताप गर्दैनन् भने, तिनीहरू पक्कै झूटा ख्रीष्टहरू र ख्रीष्ट-विरोधीहरूमा परिवर्तन हुनेछन् जसले आखिरी दिनहरूमा मानिसहरूलाई धोका दिन्छन्। पहिले नै भनिएका झूटा ख्रीष्टहरू र ख्रीष्ट-विरोधीहरू यस्ता मानिसहरूका बीचबाट खडा हुनेछन्” (वचन, खण्ड १। परमेश्‍वरको देखापराइ र काम। धार्मिक सेवालाई शुद्ध पारिनैपर्छ)। परमेश्‍वरको वचनहरूको यी अनुच्छेद पढ्दा मेरो पाँचबर्ष पहिलेको अनुभव ताजा भएर आउँछ। म भर्खर एउटामण्डलीको नेताको रूपमा चुनिएको थिएँ। म साँच्चै उत्साहित र आफ्नो कर्तव्यप्रति गम्भीर थिएँ। म मण्डलीको कामलाई राम्ररी सम्हाल्न कटिबद्ध थिएँ। जब मैले सबै टोलीहरूको कामको स्थितिको जानकारी लिन थाले, मलाई थाहा भयो कि टोलीका केही सदस्यहरू त्यो कामको लागि सही थिएनन्, र टोली नेताहरूले यस कुरालाई सच्याइरहेका थिएनन्। कतिपयलाई सिद्धान्तहरूको ज्ञान थिएन र टोली नेताहरूले सङ्गति र तिनीहरूलाई छिटो सहयोग गरिरहेका थिएनन्, जसले मण्डलीको कामलाई असर पार्यो। यो कुराले मलाइ साँच्चै चिन्तित बनायो, र मैले सोचें, “यस्ता सहजै देखिने समस्याहरूको समाधान नगरी छोडिराखेका छन्। तिनीहरू स्पष्टतः आफ्नो कामप्रति जिम्मेवार छैनन्। अर्को सभामा मैले तिनीहरूलाई एउटा साँच्चै राम्रो कुरा भन्नु छ। र तिनीहरूले कहाँ गल्ती गर्दैछन् भन्ने कुराको जानकारी पूर्ण रूपमा गराउनु पर्छ।” अर्को भेलामा मैले ती टोली नेताहरूलाई बारम्बार तिनीहरूको कामको बारेमा सोधें, र मैले देखेका गल्ती र समस्याहरू औंल्याए। तिनीहरूलाई आफुले व्यावहारिक काम गरिरहेका थिएनन् भन्ने थाहा थियो यद्यपि आफुलाई परिवर्तन गर्न इच्छुक थिए, म अझै सन्तुष्ट थिइन। मैले सोंचे कि यदि म कठोर भइनँ, साँच्चै विच्छेदित गर्दै र उनीहरूसँग ठीकसँग व्यवहार गर्दिन भने, केही पनि परिणाम आउँदैन। गालीको स्वरमा, मैले भने तिनीहरू आफ्नो कर्तव्यहरूमा निष्फल थिए र व्यावहारिक समस्याहरूको समाधान गरिरहेका थिएनन्, अनि यसले मण्डलीको काममा बाधा पुर्‍याइरहेको थियो, र यस्तै। मैले मेरो कुरा सकेपछि, तिनीहरूलाई कस्तो लाग्यो भनेर सोधिनँ, तर राम्रो काम गरेकोमा मैले आफैलाई धन्यवाद दिएँ, मलाई लाग्यो कि मैले देखेका समस्याहरूको समाधान गरेँ। तर केही दिनपछि एकजना सहकर्मीले मलाई भन्नुभयो, “एक टोली नेताले उहाँ तपाईलाई भेट्न डराउनुहुन्छ भन्नुभयो किनकि उहाँलाई लाग्छ तपाईले उहाँको काममा समस्या देखेमा मात्र निराकरण गर्नुहुन्छ।” यो सुनेर म अलिकति दुखी भएँ, तर मैले तुरुन्तै मनन गरेँ कि मैले त्यही गरेँ जे आवश्यक थियो, ति समस्याहरूको पहिचान गर्नु र तिनको सहि समाधान गर्नु थियो, र तिनीहरूलाई यस्तो निराकरण गर्नुतिनीहरूले यसबाट एउटा पाठ सिकुन भनेर नै थियो। मैले यसमा केही सोचेको थिइन। टोली नेताहरूसँगको अर्कोबैठकमा तिनीहरूको कामको बारेमा मैले कडाईकासाथ खोजतलाश गरिरहें, जब मैले समस्या पाएँ तब तिनलाई निराकरण र कुराहरूलाई विच्छेदन गरेँ। मैले पनि आत्मविश्‍वासकासाथ भने, “केही दाजुभाइ तथा दिदीबहिनीहरू आफ्नो कामको बारेमा प्रश्न उठ्छ कि भनेर डराउँछन्। यदि तपाई व्यावहारिक काम गर्दै हुनुहुन्छ भने किन डराउने? तपाईले आफ्नो कामको बारेमा जान्नुभयो भने मात्र समस्याहरू थाहा पाउन सक्नुहुन्छ अनि समयमा नै सच्याउन सकिन्छ।” भेलापछि मैले एकजना टोली नेताले भनेको सुने, “म अझै पनी मेरो कर्तव्य कसरी गर्ने सिक्दै छु र मेरा धेरै कठिनाइहरू छन्। म हाम्रो भेलाको सङ्गतिको माध्यमबाट ती समाधान भएको चाहन्छु, तर त्यसकोसाटो मेरो तनाब झन बढ्छ।” यो सुनेर मलाई अलिकति दु:ख लाग्यो र भेला फलदायी नहुनुमा मेरो पनि केही गल्ती छ भन्ने मलाई भयो। तर मैले सोचें कि यो शायद मेरो कद सानो भएको रमेरो सङ्गतिसङ्गति प्रस्ट नभएको कारणले गर्दा भएको होला। एउटा नयाँ टोली नेताले यति धेरै दबाब महसुस गर्नु सामान्य थियो। मैले आफैलाई झकझक्याएँ, “तनावले उत्प्रेरित गरिरहेको छ, यदि तिमीले यसरी नै महसुस गरेनौ भने त्यो ठिक हुनेछैन।” एक सहकर्मीले पछि थाहा पाए कि टोली नेताहरू मलाई भेट्न र मसँग व्यवहार गर्न डराउँछन्, र सावधान रहन्छन, “मानिसहरूसँग यस्तो व्यवहार आवेगमा गरिएको हुन्छ। यो दाजुभाइ तथा दिदीबहिनीहरूको लागी उपयुक्त छैन। हामीले तिनीहरूको समस्या र कठिनाईहरूलाई हल गर्न सत्यमा सङ्गतिगर्नुपर्छ।” अझै पनि मैले यसको बारेमा केही सोचेको थिइन, किनकि मलाई मेरो मनसाय सही थियो भन्ने विश्‍वास थियो र यदि म केही कठोर भएता पनि, म केवल मेरो कामको जिम्मेवारी पुरा गरिरहेको हुन्थे। त्यसैले मेरा सहकर्मीहरूबाटको बारम्बार चेतावनीको बावजुद, परमेश्‍वरको सामु आफैलाई मनन गर्न म कहिल्यै आइनँ। बिस्तारै मैले आफ्नो आत्मामा एउटा बढ्दो अन्धकार महसुस गर्न थाले, र मैले पवित्र आत्माको काम बुझ्न सकिन। म दुखी थिएँ र पिडामा थिएँ। तब मात्र आफैलाई मनन गर्न म परमेश्‍वरको सामु आएँ: “मैले लगनशील भएर कठोर मेहनत गर्दा पनि किन आफ्नो कर्तव्यमा केही हासिल गर्न सकेको छैन? दाजुभाइ तथा दिदीबहिनीहरू किन सधैं भन्छन् कि मबाट उनीहरूलाई अफ्ठ्यारो भएको छ? के म मेरा सहकर्मीहरूले भने जस्तै मानिसहरूसँग साँच्चै आवेगमा व्यवहार गरिरहेको छु? तर, म कुनै चिजहरू कडाइसँग भन्छु ताकि मण्डलीको काम राम्रो हुनेछ। यदि मैले त्यसो गरिनँ भने, के दाजुभाइ तथा दिदीबहिनीहरूले यी समस्याहरू कति गम्भीर छन् भन्ने महसुस गर्नेछन्?” यो यातनामा पनि, म आफैलाई यसको औचित्य साबित गर्न कोसिस गर्दै थिएँ। म साँच्चै दुखी थिएँ।

प्रार्थनापछि, मैले परमेश्‍वरको यी वचनहरू पढें: “मण्डलीका अगुवा र सेवकहरूका रूपमा, यदि तिमीहरू परमेश्‍वरका चुनिएका मानिसहरूलाई सत्यता वास्तविकतामा डोर्‍याउन र परमेश्‍वरका गवाहीहरूका रूपमा सेवा गर्न चाहन्छौ भने, सबैभन्दा महत्त्वपूर्ण कुरा भनेको, मानिसहरूलाई मुक्ति दिने कार्यमा परमेश्‍वरको लक्ष्‍य के हो र उहाँको कामको उद्देश्‍य के छ त्यसको बारेमा तिमीहरूसँग गहन बुझाइ हुनुपर्छ। तिमीहरूले परमेश्‍वरको इच्‍छा र उहाँले मानिसहरूलाई दिनुभएका विभिन्‍न मापदण्डहरूलाई बुझ्‍नैपर्छ। तिमीहरूका प्रयासहरूमा तिमीहरू व्यवहारिक बन्‍नैपर्छ; तिमीहरूले जति बुझ्छौ त्यति मात्रै अभ्यास गर र तिमीहरूलाई जे थाहा छ त्यो कुरा मात्रै भन। धाक नलगाओ, बढाइ-चढाइ नगर, अनि अजिम्‍मेवार टिप्पणीहरू नदेओ। यदि तैँले बढाइ-चढाइ गरिस् भने, मानिसहरूले तँलाई तिरस्कार गर्नेछन्, त्यसपछि तँलाई धिक्‍कार लाग्‍नेछ; यो अत्यन्तै अनुचित कुरा हो। जब तैँले अरूलाई सत्यता प्रदान गर्छन्, तैँले तिनीहरूको निराकरण गर्ने र तिनीहरूले सत्यता प्राप्त गरून् भनेर तिनीहरूलाई हप्काउने काम गर्नैपर्छ भन्‍नेछैन। यदि तँसँग सत्यता छैन र अरूलाई निराकरणनिराकरण गर्ने र हप्काउने काम मात्रै गर्छस् भने, तिनीहरूले तेरो डर मान्‍नेछन्, तर त्यसको अर्थ तिनीहरूले सत्यतालाई बुझ्छन् भन्‍ने हुँदैन। कतिपय प्रशासनिक कार्यमा, तैँले अरूलाई निराकरण गर्नु र तिनीहरूको काट-छाँट गर्नु अनि केही हदसम्‍म तिनीहरूलाई अनुशासनमा राख्‍नु उचितै हुन्छ। तर यदि तैँले सत्यता प्रदान गर्न सक्दैनस् र तँलाई कसरी अहङ्कारी बन्‍ने र अरूलाई हप्काउने सो मात्रै थाहा छ भने, तेरो भ्रष्टता र कुरूपताको खुलासा हुनेछ। समय बित्दै जाँदा, मानिसहरूले तँबाट जीवनको भरणपोषण वा व्यवहारिक कुराहरू तँबाट प्राप्त नगरेपछि, तिनीहरूले तँलाई घृणा गर्नेछन् र तँद्वारा दिक्‍क मान्‍नेछन्। भेदक-क्षमता नभएका मानिसहरूले तँबाट नकरात्मक कुराहरू सिक्‍नेछन्; तिनीहरूले अरूलाई निराकरण गर्न र काट-छाँट गर्न, रिसाउन, र आवेगमा आउन सिक्‍नेछन्। के त्यो अरूलाई पावलको मार्गमा डोर्‍याउनु, विनाशको बाटोमा डोर्‍याउनु सरह होइन र? के त्यो दुष्कर्म होइन र? तेरो कार्य अरूलाई सत्यताबारे बताउन र जीवन प्रदान गर्नमा केन्द्रित हुनुपर्छ। यदि तैँले अरूलाई अन्धाधुन्ध निराकरण गर्छस् र भाषण दिन्छस् भने, तिनीहरूले कसरी कहिल्यै सत्यतालाई बुझ्‍न सक्‍नेछन्? समय बित्दै जाँदा, मानिसहरूले तँलाई तेरो वास्तविक रूपमा देख्‍नेछन्, र तिनीहरूले तँलाई त्याग्‍नेछन्। तैँले यसरी अरूलाई कसरी परमेश्‍वरको अघि ल्याउने अपेक्षा गर्नसक्छस्? यसलाई कसरी काम गरेको मान्‍न सकिन्छ? तैँले यसरी नै काम गरिरहिस् भने तैँले सबैलाई गुमाउनेछस्। आखिर तैँले के काम पूरा गर्ने आशा गर्छस् र? कतिपय अगुवाहरूले समस्याहरू समाधान गर्नको लागि सत्यता बताउन सक्दैनन्। बरु, तिनीहरूले अरूलाई अन्धाधुन्ध निराकरण गर्छन् र आफ्‍नो शक्तिको तडकभडक देखाउँछन् त्यसकारण अरू तिनीहरूप्रति डराउँछन् र तिनीहरूको कुरा मान्छन्—त्यस्ता मानिसहरू झूटा अगुवा र ख्रीष्ट विरोधीहरू हुन्। जसको स्वभाव परिवर्तन भएको छैन त्यस्ता मानिसहरूले मण्डलीको काम गर्न सक्दैनन्, र परमेश्‍वरको सेवा गर्न सक्दैनन्” (आखिरी दिनहरूका ख्रीष्टका वार्तालापहरूका अभिलेखहरूको “केवल सत्य वास्तविकता हुनेहरूले नेतृत्व गर्न सक्छन्”)। परमेश्‍वरको वचनहरूले मेरो अवस्थालाई पूर्ण रूपमा उजागर गरिदियो। मैले ठ्याक्कै यसरी मेरो कर्तव्य निर्वाह गरिरहेको थिएँ। समस्याहरूको समाधान गर्न सत्यमा सङ्गति गर्नमा ध्यान केन्द्रित गर्नुको सट्टा, म आवेगमा आएर व्यवहार गर्ने, गाली गर्ने, र अरूलाई हप्काउने गरिरहेको हुन्थेँ। फलस्वरूप, तिनीहरूलाई अफ्ठ्यारो भयो, डराए, र मबाट टाढा भए। मैले परमेश्‍वरलाई पनि घृणा गरे किनभने म मेरो भ्रष्ट स्वभावमा बाँचिरहेको थिएँ। मैले पवित्र आत्माको काम गुमाएँ र अन्धकारमा डुबें। त्यो समयलाई फर्केर सोच्दा, जब मैले दाजुभाइ तथा दिदीबहिनीको कर्तव्यहरूमा समस्याहरू पाएँ, मैले विरलै सत्यको खोजीगरेँ वा विशिष्ट सङ्गतिको लागि परमेश्‍वरको वचनहरू पाएँ, र साँच्चै मैले तिनलाई अभ्यास गराएको थिइन। आफ्नो अहंकारी स्वभावका कारण मैले तिनको आलोचना गर्ने र हप्काउने मात्र गरेँ। जब मैले तिनीहरू मबाट दबिएको महसुस गरिरहेका थिए भन्ने देखें, मैले अझै पनि मनन गरिनँ। मैले सोचें म आफ्नो कर्तव्य जिम्मेवारीपुर्वक निभाइरहेको छु, म परमेश्‍वरको इच्छा बुझ्दै छु र व्यावहारिक समस्याहरूको समाधान गर्दै छु। परमेश्‍वरले मलाई आवेगमा मानिसहरूसँग मनमानी व्यवहार नगर्न मेरा सहकर्मीहरूमार्फत सावधान गराउनुभयो, तर मैले यसलाई बेवास्ता गरें। फलस्वरूप, केही दाजुभाइ तथा दिदीबहिनीहरू नकारात्मक भए। तिनीहरू मसँग डराए र मबाट टाढिए। मण्डलीको काम पनि राम्रोसँग चलिरहेको थिएन। परमेश्‍वरलेस्पष्ट रूपमा अगुवाहरू र कारिन्दाहरू आफ्नो काम मुख्य रूपमा सत्यको सङ्गति मार्फत गरोस् भन्ने चाहनुहुन्छ। दाजुभाइ तथा दिदीबहिनीहरूले सत्यलाई बुझ्नुपर्छ, आफ्नो भ्रष्ट स्वभाव र आफ्नो भ्रष्टताको सत्य पहिचान गर्नु अघि, र त्यसपछि मात्र तिनीहरू परमेश्‍वरको वचनहरूको अभ्यास गर्न र आफ्नो कर्तव्यहरू पुरा गर्न प्रेरित हुन्छन्। तर म सोच्थेँ मैले आफ्नो काममा कठोर हुनु पर्छ, जब मैले समस्याहरू थाहा पाएँ, मैले निरन्तर तिनीहरूलाई आलोचना र हप्काउने गर्थे, र त्यो तिनीहरूको समस्याहरू पहिल्याउने र सुधार्ने एकमात्र उपाय हुने थियो। मलाई लाग्यो कि परिणामहरू हासिल गर्ने यो एकमात्र उपाय थियो। तब मैले दे खें त्यो साँच्चै बकवास दृष्टिकोण थियो! यसरी काम गरेर म आफ्नो पदको फाइदा लिदै थिएँ र अहंकारकासाथ मानिसहरूको आलोचना गर्दै र तिनीहरूलाई अफ्ठ्यारो पार्दै थिएँ। म सत्यमा सङ्गतिको साथमा अरूको समस्याहरूको समाधान गरिरहेको थिएन। परमेश्‍वर चाहनुहुन्छ कि अगुवाहरू दाजुभाइ तथा दिदीबहिनीहरूको समस्याको समाधान गर्न सत्यमा सङ्गतिको उपयोग गरोस्, कि तिनीहरू सबै समानरूपमा एकैसाथ हिडुन्, तिनीहरू परमेश्‍वरको वचनहरूलाई मानिसहरूको वास्तविक कठिनाइहरूमा आधारित सङ्गति गरून्, र अरूलाई मार्गदर्शन अनि मद्दत गर्न आफ्नो अनुभव र बुझाइ बारेमा सङ्गति गरून्। यदि तिनीहरू कसैसँग व्यवहार गर्छन् वा कसैको बारेमा बोल्छन् भने त्यो सत्य सङ्गतिको आधारमा हुनुपर्छ, र तिनीहरूले यसको मर्म र समस्याको मुख्य बुँदाहरूमा जोड दिनुपर्छ ताकि मानिसहरू परमेश्‍वरले के चाहनुहुन्छ भन्ने बुझुन्, त्यसैले तिनीहलेरू आफ्नो समस्याहरू र आफ्नो समस्याको प्रकृति, तिनीहरूको समस्याहरूको खतरनाक परिणामहरू स्पष्ट देख्न सक्छन्, र त्यसैले तिनीहरूले सत्यअनुरूप हुन के गर्ने र परमेश्‍वरको इच्छानुसार कसरी आफ्नो कर्तव्यगर्ने भनी जान्दछ। तर मैले परमेश्‍वरलेमाग गरेअनुसार मेरो कर्तव्य गरेको थिएन। मैले मेरा सहकर्मीहरूको अनुस्मारक सुनेको थिएन, मेरो कर्तव्यमा शैतानी स्वभावको आधारमा मानिसहरूलाई गाली गर्ने प्रकृति र परिणामको बारेमा मनन गर्ने कुरा त परै जाओस्। यो तिनीहरूको आफ्नै भलाइको लागी, र मण्डलीको कामको लागी थियो भनी मैले आफैलाई यसको औचित्य प्रुष्टि गरें। म मेरो कर्तव्यमा सही बाटोमा थिएन, र अरूलाई कत्ति पनि भलो गरिरहेको थिएन, तर म वास्तवमा तिनीहरूलाई बाधा पारिरहेको थिएँ। ती सबै दयनीय र दबिएका थिए। के मैले तिनीहरूलाई हानि गरिरहेको त थिएन? मैले खराव गरिरहेको थिएँ! मैले कहिल्यै सोचिंन कि शैतानी स्वभावमा आधारित मेरो कर्तव्य गर्नुको यस्तो गम्भीर परिणामहरू हुनेछन्। तिनीहरूसँग यस्तो व्यवहार र यसरी गाली गरेकोमा मलाई साँच्चै पश्चाताप भयो। म चाँडै प्रार्थनामा र खोज गर्दै, परमेश्‍वरको सामु आएँ, र सोचें: थाहै नपाईकन ठयाक्कै मलाई यस्तो दुष्ट काम गर्ने केले बनायो?

त्यसपछि मैले परमेश्‍वरको वचनहरूमा पढें: “यदि तँभित्र साँच्चै सत्यता छ भने, तैँले हिँड्ने मार्ग स्वाभाविक रूपमा सही हुनेछ। सत्यताविना, दुष्टता गर्न सजिलो हुन्छ, र तेरो स्वाभाविकको बाबजुत पनि तैँले त्यो काम गर्नेछस्। उदाहरणका लागि, यदि तँभित्र अहङ्कार र घमन्ड छ भने, तैँले परमेश्‍वरको प्रतिरोध गर्नबाट आफूलाई रोक्नु असम्भव हुनेछ; तैँले उहाँको प्रतिरोध गर्न आफू बाध्य बनेको महसुस गर्नेछस्। तैंले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराले तँलाई आफैलाई उचाल्ने, निरन्तर आफैलाई प्रदर्शनमा राख्‍ने, र अन्त्यमा, परमेश्‍वरको स्थानमा बस्ने र आफ्नै गवाही दिने बनाउँछ। आखिरमा तैँले आफ्नै उपायहरू, तेरा आफ्नै विचारहरू र तेरा आफ्नै धारणाहरूलाई आराधना गर्नुपर्ने सत्यतामा परिवर्तन गर्नपट्टि लाग्छस्। हेर् आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (आखिरी दिनहरूका ख्रीष्टका वार्तालापहरूका अभिलेखहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। परमेश्‍वरको वचनले मेरो कुकर्मको जरा प्रकट गराइदियो: म मेरो अहंकारी र दम्भी प्रकृतिद्वारा नियन्त्रित थिएँ। मेरो अहंकारी र दम्भी प्रकृतिको कारण, मैले सधैं सोंचे कि म अरू भन्दा बढी जिम्मेवारछु, त्यसैले मैले उनीहरू माथि प्रभुत्व जमाएँ। जब दाजुभाइ र दिदीबहिनीहरूको काममा गल्तीहरू वा भुलहरू हुन्थे, मैले तिनीहरूलाई मेरो पदको उपयोग गरेर तिनीहरूलाई गाली र निराकरण गर्दै, निच देंखे। मैले बुझिरहेको वा सहानुभूति देखाउने थिइन। यो अहंकारी प्रकृतिद्वारा नियन्त्रित, मलाई आफुमा पनि पूर्ण आत्मविश्‍वास थियो, त्यो सोचेंर कि समस्याहरूको हल गर्ने एकमात्र तरीका मानिसहरूलाई कठोर निराकरणगर्नु हो। मैले मेरो आफ्नै धारणा र कल्पनाहरूलाई सत्यको रूपमा प्रस्तुत गरेँ। मैले जुन तरिकाले काम गरें यसले अरूलाई दबाइरहेको थियो, म अझै मेरो तरिकामा दृढ थिएँ, दाजुभाइ र दिदिबहिनीहरूको कुरा सुन्न अनिच्छुक थिएँ। मलाई मेरा सहकर्मीहरूले सावधान गराउँदा पनि, अझै मैले आफैले मनन गर्दिन थिएँ। मैले सोचें मैले थोरै कठोर स्वर मात्र प्रयोग गरेँ, र यस्तो व्यवहार नगरे तिमीहरूलाई सम्हाल्न सकिदैन। मैले मेरो कर्तव्य अहंकारी, शैतानी स्वभावको आधारमा गरिरहेको, दाजुभाइ र दिदीबहिनीहरूलाई हानि गरिरहेको र मण्डलीको काममा ढिलाइ गरिरहेको थिएँ। मैले गरेको सबै कुकर्म परमेश्‍वरको विरोध गर्नु थियो!

मैले पछि परमेश्‍वरका वचनहरूमा पढें: “तैँले आफ्‍नो स्वभाविक चरित्रद्वारा, र तेरा व्यक्तिगत अभिरुचिहरू अनुसार परमेश्‍वरको सेवा गर्छस्। यति मात्र होइन, तँ सँधै सोच्छस् कि तैँले गर्न चाहेका कुराहरूले परमेश्‍वरलाई खुशी तुल्याउँछ, र तैँले गर्न नचाहने कुराहरू परमेश्‍वरको निम्ती घृणित छन्; तँ पूर्ण रूपमा तेरा आफ्नै अभिरुचिहरू अनुसार काम गर्छस्। के यसलाई परमेश्‍वरको सेवा गरेको भन्न सकिन्छ? अन्ततः तेरो जीवन स्वभावमा हल्का परिवर्तन पनि हुनेछैन; यसको सट्टामा, तेरो सेवाले तँलाई अझै हठी बनाउनेछ, जसद्वारा तेरो भ्रष्ट स्वभावले अझै गहिरो जरा गाड्छ, र त्यस्तै, परमेश्‍वरको सेवाको बारेमा तँभित्र मुख्यतया तेरो आफ्नै चरित्रमा आधारित नियमहरू, र तेरो आफ्नै स्वभाव अनुसार तेरा सेवाबाट व्युत्पन्न अनुभवहरू बन्नेछन्। यी मानिसका अनुभवहरू र पाठहरू हुन्। यो संसारमा जिउने सम्‍बन्धी मानिसको दर्शनशास्त्र हो। यस्ता मानिसहरूलाई फरिसीहरू र धार्मिक अधिकारीहरूको रूपमा वर्गीकरण गर्न सकिन्छ। यदि तिनीहरू कहिल्यै बिउँझिँदैनन् र तिनीहरूले कहिल्यै पश्‍चात्ताप गर्दैनन् भने, तिनीहरू पक्कै झूटा ख्रीष्टहरू र ख्रीष्ट-विरोधीहरूमा परिवर्तन हुनेछन् जसले आखिरी दिनहरूमा मानिसहरूलाई धोका दिन्छन्। पहिले नै भनिएका झूटा ख्रीष्टहरू र ख्रीष्ट-विरोधीहरू यस्ता मानिसहरूका बीचबाट खडा हुनेछन्। यदि परमेश्‍वरको सेवा गर्नेहरूले आफ्नै चरित्र अनुसरण गर्छन् र आफ्नै इच्छा अनुसार कार्य गर्छन् भने, तिनीहरूले कुनै पनि समयमा बाहिर फालिने जोखिम उठाउँछन्। जसले अरूको हृदय जित्न, उनीहरूलाई व्याख्यान गर्न र उनीहरूलाई नियन्त्रण गर्न, र उच्चमा खडा हुन परमेश्‍वरको सेवा गर्ने क्रममा प्राप्त गरेको आफ्नो वर्षौंको अनुभव प्रयोग गर्दछन्—र जसले कहिल्यै पश्‍चात्ताप गर्दैनन्, आफ्ना पापहरूलाई कहिल्यै स्वीकार गर्दैनन्, पदको फाइदा कहिल्यै त्याग्दैनन्—यी मानिसहरू परमेश्‍वरको अघि पतन हुनेछन्। तिनीहरू पावल जत्तिकै हुन्, जसले आफ्नो वरिष्ठतामा घमण्ड गर्दछन् र आफ्‍ना योग्यताहरूलाई बढवा दिन्छन्। परमेश्‍वरले यस्ता मानिसहरूलाई सिद्धतामा ल्याउनुहुनेछैन। यस्तो सेवाले परमेश्‍वरको काममा दखल दिन्छ” (वचन, खण्ड १। परमेश्‍वरको देखापराइ र काम। धार्मिक सेवालाई शुद्ध पारिनैपर्छ)। यी वचनहरूले मलाई दुखायो र परमेश्‍वरको स्वभावले कुनै अपराध सहन गर्दैन भन्ने मैले महसुस गर्न सक्थेँ। मैले मेरो वर्षौको विश्‍वासमा देखेको छुकि, मैले सत्यको सिद्धान्तहरूको खोजीमा ध्यान केन्द्रित गरेको थिइनँ, तर मैले आफ्नै तरिकाले मेरो कर्तव्य मात्र गरिरहेको थिँए। म मेरो अहंकारी स्वभावमा निरंकुश थिएँ, आफ्नो पदको शक्तिको आडमा मानिसहरू लाई गाली गर्ने र बाधा पुर्याउने गरिरहेको थिँए, र अन्तमा मैले मेरो दाजुभाइ र दिदीबहिनीहरूलाई बाधा पुराएं। उनीहरू दबिएका र पीडामा थिए। ममा मानवताको कमी थियो। म दाजुभाइ र दिदीबहिनीहरूको व्यावहारिक समस्याहरूलाई हल गर्न मात्र असफल थिइन, तर मैले उनीहरूको जीवन प्रवेशमा बाधा पारेँ र मण्डलीको कामलाई रोकें। त्यो मेरो कर्तव्य कसरी गरिरहेको थियो? के म शैतानको नोकरको रूपमा काम गरिरहेको थिइन? म सधैं सोंच्ने गर्थे कि मेरा मनसायहरू सही थिए, कि म मण्डलीको कामको ख्याल राख्थें, तर त्यसपछि मैले देखें कि एउटा सानो उत्साह र थोरै सिद्धान्तको जानकारी भएर मेरो कर्तव्यबाट परमेश्‍वरलाई सन्तुष्ट पार्न पर्याप्त थिएन। परमेश्‍वरको वचनहरूको न्याय र सजायको स्वीकारबिना, मेरो शैतानी स्वभाव परिवर्तन हुनसकेन, र तब मेरो कर्तव्य परमेश्‍वरको इच्छाअनुसार हुँदैन थियो। म खराव मात्र गर्थें र त्यसको सट्टामा परमेश्‍वरको विरोध गर्थें। मैले झूटो अगुवा र ख्रीष्टविरोधीहरूको बारेमा सोंचे जसलाई हटाइएको थियो। तिनीहरूले परमेश्‍वरको वचनको न्याय र सजाय स्वीकार गरेनन् वा सत्यको अभ्यास गरेनन्, तर तिनीहरूले आफ्नो कर्तव्य धेरै अहंकारी, दंभी र घमण्डी, मानिसहरूसँग मनमानी ढंगले व्यवहार गर्ने र गाली गर्ने, आफुलाई उच्च स्थानमा राखेर, अत्याचारी भएर शैतानी स्वभावले गरे। तिनीहरूको प्रभाव अरूमा हानिकारक बाहेक अरू केही थिएन, र तिनीहरूले मण्डलीको काममा विभाजन गर्ने र बाधा पुर्‍याउने बाहेक अरू केही गरेनन्। तिनीहरूको काम खराव गर्नु र परमेश्‍वरको विरोध गर्नु बाहेक अरू केही थिएन! यो प्रभु येशूले भन्नुभएको जस्तै हो: “त्‍यस दिन मलाई धेरैले यसो भन्‍नेछन्, प्रभु, प्रभु, के हामीले तपाईंको नाउँमा अगमवाणी बोलेका छैनौं र? अनि तपाईंको नाउँमा दियाबलसहरू धपाएनौं र? र तपाईंको नाउँमा धेरै अचम्मका कामहरू गरेनौं र? अनि म तिनीहरूका निम्ती घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ” (मत्ती ७:२२-२३)। यसले मलाई थोरै डरको महसुस गरायो। यदि मैले मेरो कर्तव्य शैतानी स्वभावको भरमा गरिरहें भने, तब मैले मण्डलीको काममा अवरोध मात्र गर्नेछु, र परमेश्‍वरको विरोध गर्ने अन्य दुष्टहरूलाई जस्तै परमेश्‍वरद्वारा निन्दा गरिनेछु र हटाइनेछु। तब मैले महसुस गरेँ कि मण्डली जीवन र मेरो कर्तव्य निष्फलहुनु भनेको परमेश्‍वरले मलाई उजागर गर्नुभएको कारणलेथियो, र आफुलाई मनन गर्न र उहाँकहाँ पश्चाताप गर्न म परमेश्‍वरको सामु आउनुपर्छ। म धेरै अहङ्कारी थिएँ र परमेश्‍वरको न्याय एवम् वचनहरूको उजगार र तथ्यहरू प्रकट नभएको भए म कहिल्यै समर्पित हुन सक्दिनथिएँ। मेरो शैतानी स्वभावअनुसार मेरो कर्तव्य गर्नुको मैले कहिल्यै यसको खतरनाक परिणामहरू मैले कहिल्यै देख्न सक्ने थिइनँ। त्यसपछि म साँच्चै भावुक भएँ, र मलाई म त्यसरी अघि बढ्न सक्दिनँ भन्ने महसुस भयो। मेरो भ्रष्टता समाधान गर्न मैले सत्यको खोजि गर्नु पर्थ्यो।

तब मैले परमेश्‍वरको वचनहरूमा पढेँ: “जब तँमाथि समस्या आइपर्छ, तेरो दिमाग ठन्डा र सही दृष्टिकोण हुनुपर्छ, र तैंले एउटा निर्णय गर्नैपर्छ। तिमीहरूले समस्या समाधान गर्नको लागि सत्यताको प्रयोग गर्न सिक्नुपर्छ। सामान्य समयमा, केही सत्य बुझेर के नै पो हुन्छ र? यो तेरो पेट भर्नका निम्ति होइन, र यो तँलाई भन्न पर्ने केही कुराहरू दिनका निम्ति मात्र होइन, न त यो अरूका समस्याहरू समाधान गर्नका निम्ति नै हो। अझ महत्त्वपूर्ण कुरा, यसको प्रयोग भनेको तेरा आफ्नै समस्याहरू, तेरा आफ्नै कठिनाइहरू समाधान गर्नका निम्ति हो—तैंले आफ्नै कठिनाइहरूलाई समाधान गरेपछि मात्र तैँले अरूका कठिनाइहरूलाई समाधान गर्न सक्छस्” (आखिरी दिनहरूका ख्रीष्टका वार्तालापहरूका अभिलेखहरूको “अलमल्‍ल परेका मानिसहरूलाई मुक्ति दिन सकिँदैन”)। “जोसँग तँ सङ्गति गर्छस् ती मानिसहरूलाई तैँले बुझ्‍नुपर्छ, र तैँले जीवनका आत्मिक कुराहरूका बारेमा नै सङ्गति गर्नुपर्छ; त्यसपछि मात्रै तैँले अरूलाई जीवन आपूर्ति दिन सक्छस् र तिनीहरूको अपर्याप्तताहरूलाई पूर्ति गर्न सक्छस्। तैँले तिनीहरूसँग भाषण दिने शैलीमा बोल्‍नु हुँदैन; त्यो आधारभूत रूपमा नै गलत स्थिति हो। सङ्गतिमा, तँसँग आत्मिक कुराहरूको समझ हुनुपर्छ, तँमा बुद्धि हुनुपर्छ, र मानिसहरूको हृदयमा के छ त्यसलाई तैँले बुझ्‍न सक्षम हुनुपर्छ। यदि तैँले अरूको सेवा गर्नु छ भने, तँ सहि प्रकारको व्यक्ति हुनैपर्छ, र तँसँग भएको सबै कुराद्वारा तैँले सङ्गति गर्नुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरको वचनहरूको माध्यमबाट मैले त्यो बुझें अरू मानिसहरूको समस्या समाधान गर्नको लागी, हामीले अभ्यास गर्नुपर्छ र पहिले परमेश्‍वरको वचनहरूमा प्रवेश गर्नुपर्छ। हामीले सत्यको खोजी गर्नुपर्छ र हाम्रो आफ्नै भ्रष्टताको समाधान गर्नुपर्छ। त्यो नै सबैभन्दा महत्त्वपूर्ण हो। हाम्रो भ्रष्ट स्वभावमाथी विवेक हुनु महत्त्वपूर्ण हुन्छ, त्यसैले जब अरू कसैले त्यस प्रकारको भ्रष्टता प्रकट गर्दछ, तिनीहरूलाई अभ्यासको बाटो देखाउन तिनीहरूलाई कसरी मद्दत गर्ने, हाम्रो आफ्नै अनुभव र बुझाइमा कसरी सङ्गति गर्ने तिनीहरुलाई अभ्यासको बाटो देखाउन। हामी अरूलाई सही तरिकाले सम्पर्क गर्न सक्षम हुनेछौं र हामीले अरूमा देखेको उस्तै भ्रष्टता हामीमा छ, कि समग्रतामा यो उस्तै छ भनेर देख्नेछौं। त्यसपछि हामी अरू भन्दा अझ राम्रो छौं भनेर हामी सोंच्नेछैनौ, तर हामी एउटा समान स्तरमा सङ्गति गर्न सक्छौं। त्यो नै सङ्गतिको एकमात्र तरीका हो त्यसले अरूलाई फाइदा पुर्याउनेछ। तर यसको सट्टा म के गर्दै थिएँ? म मेरो आफ्नै प्रवेशमा ध्यान केन्द्रित वा मेरो कर्तव्यको समस्याहरूमा मनन गरिरहेको थिइन। त्यसको सट्टा, म कामको खातिर मात्र काम गरिरहेको थिएँ, मानौ कि म भ्रष्टताबाट मुक्त थिएँ। म अरू मानिसहरूको समस्याहरू समाधान गर्न व्यस्त थिएँ, र जब मेरो सङ्गतिले मद्दत गरेन, मैले तिनीहरूलाई प्रोत्साहक ढंगले गाली गरेँ। म एक मानवजस्तै बाँचिरहेको थिएन। म एउटा राक्षस जस्तै थिएँ। म परमेश्‍वरको लागि घृणित र घिनलाग्दो र अन्य मानिसहरूको लागि अस्वीकृत थिएँ। वास्तविकता यो थियो कि ती दाजुभाइ र दिदिबहिनीहरू आफ्नो कर्तव्य राम्रोसँग गर्न चाहन्थे, तर तिनीहरूलाई कसरी गर्ने थाहा थिएन किनभने तिनीहरूले सिद्धान्तहरू पूर्णरुपमा बुझेका थिएनन्। जब त्यहाँ काममा त्रुटिहरू वा चूकहरू हुन्छन्, हामी समझदार र क्षमाशील हुनुपर्छ, एउटा अधिक सकारात्मक बाटोमा मार्गदर्शन र मद्दत गर्ने हुनुपर्छ, ताकि हामी एकसाथ सत्यको खोजि गर्न र समस्याहरूको समाधान गर्न सक्छौं। हामीले केवल ती मानिसहरूलाई मात्र हप्काउने र चेतावनी दिनेहुनुपर्छ जसले जानबुझेरै आफ्नो कर्तव्यमा बेवास्ता गर्दछन्। हामीले यही तरिका हरेक परिस्थितिको लागि अपनाउनु हुँदैन। यो बुझिसकेपछि मेरो मुटु चम्किलो भयो र त्यसपछि मैले मेरो कर्तव्य कसरी गर्नुपर्छ भन्ने मलाई थाहा भयो।

त्यसपछि चाडैं, मैले सुनें सत्यको शुद्ध समझ भएको क्षमतावान टोली नेता थियो, जसले सत्यको सङ्गतिको माध्यमबाट केही व्यावहारिक समस्याहरू समाधान गर्न सक्थ्यो, तर अलिक कमजोर थियो, समस्या र कठिनाइहरूको सामु पछि हट्ने गर्थ्यो। म फेरी दोस्रो पटक किनारामा थिएँ भन्ने मैले सुने, यस्तो कुरा सोंचेर उनी आफ्नो कर्तव्यलाई गम्भीरतापूर्वक लिइरहेकी थिइनन्, र मैले उनलाई कठोर निराकरण गर्नुपर्‍यो। एक्कासी मलाई लाग्यो कि म फेरि मेरो अहंकारी स्वभावमा अन्धो रुपमा काम गरिरहेको छु। मैले चाँडै परमेश्‍वरलाई प्रार्थना गरें र यो समय उहाँको वचनहरू अनुसार अभ्यास गर्न दृढ थिंए। त्यसपछि मैले त्यो टोलिनेता खोजें र उनीसँग मनैदेखि एक थिएँ त्यसकारण म उनको अवस्था र कठिनाइहरू बुझ्न सक्थें। मैले परमेश्‍वरबाट सान्दर्भिक वचनहरू पाएँ र मेरा व्यक्तिगत अनुभवहरू सङ्गतिमा उपयोग गरे। उनले महसुस गरिन् कि उनी परमेश्‍वरको आज्ञामा समर्पित थिइनन्, र उनी परिवर्तन गर्न चाहन्थिन्। मेरी सिस्टरआफुलाई मनन गर्न सक्षम भएको देख्न पाउनु र परिवर्तन गर्न इच्छुक हुनु मेरो लागि साँच्चै भावुक क्षण थियो। मैले साँच्चै कदर गरें कि एउटा मण्डली अगुवाले अरूलाई सुधार्नको लागि सत्यको सङ्गतिमा ध्यान केन्द्रित गर्नु पदर्छ। मानिसहरूको जीवनलाई लाभान्वित गर्ने यो एकमात्र तरिका हो।


६२. असफलताको बीचमा माथि उठ्दा

फेङ्क्‍वी, दक्षिण कोरिया

मैले परमेश्‍वरलाई भेट्टाउनुभन्दा पहिले, मलाई चिनियाँ कम्युनिस्ट पार्टीले शिक्षा-दीक्षा दिएको थियो। आफ्‍नो लागि नाम कमाउनु र मेरो परिवारको इज्‍जत बढाउनु मैले यही कुराको बारेमा मात्रै विचार गर्थेँ। पछि, मैले उच्‍च शिक्षाको परीक्षा दिएँ र वकिल बनेँ। मलाई सधैँ आफू ठूलो र अधिकारप्राप्त भएको अनुभूति हुन्थ्यो। त्यसकारण, म जता-जता जान्थेँ, मैले रबाफ देखाउने प्रयास गर्थेँ। अरूले पनि सबै कुरालई मैले जस्तै हेर्नुपर्छ र मैले भनेअनुसार काम गर्नुपर्छ भन्‍ने अपेक्षा गर्थेँ। त्यो बेला मैले मेरो अहङ्कारी स्वभावलाई पहिचान गरेकी थिइनँ। मलाई म ठूलो व्यक्ति हुँ भन्‍ने लाग्थ्यो। मैले परमेश्‍वरलाई भेटेपछि, सर्वशक्तिमान् परमेश्‍वरको वचनको कारण, मैले आफ्‍नो अहङ्कारी स्वभावलाई पहिचान गर्न सकेँ। मैले मेरा महत्वाकांक्षा र इच्‍छाहरूलाई, र मेरो आत्म-धार्मिकतालाई स्पष्ट रूपमा देख्‍न सकेँ। मैले बोल्दा वा काम गर्दा धेरैजसो समय कसैसँग सल्‍लाह लिँदिनथिएँ। मैले आफ्‍नै तरिका अपनाउन जोड दिन्थेँ। मैले केही आत्म-चेतना प्राप्त गरे पनि, मेरो सोचाइमा, यी त्यति ठूला समस्याहरू थिएनन्। मैले परमेश्‍वरका यी वचनहरू पढेको मलाई याद छ, “अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो,” र “ख्रीष्ट अनुरूप नभएकाहरू निश्‍चय नै परमेश्‍वरका विरोधीहरू हुन्।” मैले यो वचनको बारेमा विचार गरेँ, “अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो।” त्यसो भए असल मानवता भएकाहरूको हकमा के हुन्छ? वा परमेश्‍वरप्रति आज्ञाकारी मानिसहरूको हकमा के हुन्छ? के तिनीहरू पनि परिवर्तन हुनु आवश्यक छ? परिवर्तित स्वभावको अर्थ वास्तवमा के हो? मैले के सोचेको थिएँ भने, मैले ख्रीष्‍टमा विश्‍वास गरिरहेको छु र ख्रीष्‍ट व्यवहारिक परमेश्‍वर हुनुहुन्छ, त्यसैले ख्रीष्‍टमा विश्‍वास गर्नु भनेको ख्रीष्‍टको आज्ञापालन गर्नु होइन र? उहाँको आज्ञापालन गर्नु भनेको उहाँअनुरूप हुनु हो। विशेष गरी मैले कसरी मेरो जागिर र परिवार त्यागेको बारेमा विचार गर्दा, जुन मैले परमेश्‍वरको निम्ति आफूलाई समर्पित गरेको कार्य थियो, यसले मैले ख्रीष्‍टमा विश्‍वास गर्छु र म उहाँ अनुरूप छु भन्‍ने देखाउँछ भन्‍ने अनुमान गरेको थिएँ। तैपनि, मैले मेरा कर्तव्यहरू उत्साहको साथ पूरा गर्नलाई ख्रीष्टअनुरूप बन्‍न मैले मेरो जीवन स्वभाव परिवर्तन गर्नुपर्छ भन्‍ने कुरा मैले जानेको थिइनँ। जीवन प्रवेश र स्वभावगत परिवर्तनहरू भनेका के हुन् भन्‍ने पनि मलाई थाहा थिएन। ममा जीवन अनुभवको कमी थियो भनेर भन्‍न सक्नुहुन्छ। मैले कहिलेदेखि साँचो बुझाइ प्राप्त गर्न थालेँ त? मैले एउटा अत्यन्तै कठोर काटछाँट र निराकरणको अनुभव गरिसकेपछि मात्रै, आफूलाई इमान्दारीपूर्वक मनन गर्न थालेँ, र मेरो आफ्नो प्रकृति निकै अहङ्कारी रहेछ भन्‍ने देखेँ। मैले मेरो कर्तव्यमा सत्यताको खोजी गर्न, वा परमेश्‍वरको वचन अभ्यास गर्न जानेको थिइनँ, र परमेश्‍वरप्रति मैले कुनै आज्ञापालन गरेको थिइनँ। म ख्रीष्‍टअनुरूप छैन भन्‍ने कुरा स्पष्ट थियो। त्यो काटछाँट र निराकरण भोगेपछि, मैले आखिरमा परमेश्‍वरले यसो भन्‍नुको अर्थको वास्तविक बुझाइ प्राप्त गरेँ, “अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो।”

मैले परमेश्‍वरमा विश्वास गरेको कारण चिनियाँ कम्युनिस्ट पार्टीले मलाई सताउन थाल्यो र सन् २०१४ मा म विदेश भाग्‍न बाध्य भएँ। म आइपुगेपछि, मण्डलीका सदस्यहरूले म कठिन परिश्रम गर्छु, र ममा असल क्षमता छ भन्‍ने देखे, र मलाई मण्डली अगुवाको रूपमा छनौट गरे, र निश्‍चित कार्यक्रमहरूमा सहभागी हुन साथै सञ्चार माध्यममा अन्तर्वार्ता दिन प्रायः मलाई नै छनौट गर्थे। तर ती कुराहरू मेरो निम्ति पूँजी बने। म पहिले नै अहङ्कारी थिएँ, र यो पूँजीको कारण, म अझै कठोर अहङ्कारी बनेँ। मेरो सहयोगविना, मण्डली संचालन हुनु असम्‍भव छ, र मेरो काम अत्यन्तै महत्त्वपूर्ण छ भन्‍ने मलाई लाग्यो। मैले सानोतिनो ठानेका विषयहरूको बारेमा अरूले मसँग छलफल गर्न चाहँदा, म त्यस्तो झमेलामा पर्न चाहन्नथेँ, र तिनीहरूले व्यर्थको कुरामा ध्यान दिइरहेका छन् भन्‍ने लाग्थ्यो। तिनीहरूले मलाई निरन्तर अनुरोध गरिरहन्थे भने, मलाई झर्को लाग्थ्यो र सोच्थेँ, “किन मकहाँ सानातिना कुराहरू लिएर आएको? यो मेरो तहको कुरै होइन। आफै समाधान गर।” अनि तिनीहरूले मलाई अनुरोध गरिरहन्थे भने, मेरो बोल्‍ने शैली तुरुन्तै प्रश्‍नार्थक र आलोचनात्मक बन्थ्यो, र मैले तिनीहरूलाई भाषण समेत दिन्थें मानौं म उच्‍च ओहोदाको व्यक्ति हुँ। अरूलाई यस्तो व्यवहार गर्दा आफूलाई समेत अनुचित लाग्थ्यो। यसले तिनीहरूलाई कुनै न कुनै तरिकाले चोट पुर्‍याइरहेको छ भन्‍ने लाग्थ्यो। तपाईँलाई थाहा छ? तर त्यो समयमा म अहङ्कारी स्वभावमा जिइरहेको थिएँ र मैले सबै मानवता गुमाएकी थिएँ। त्यस किसिमको आत्मधिक्‍कार समेत अन्तिममा हराएर गयो। काममा मात्र होइन, सारा जीवनमा मैले यसरी व्यवहार गर्थेँ। मेरा कर्तव्यहरूको क्रममा मैले गर्ने सबै काममा, आफै अन्तिम निर्णय गर्न चाहन्थेँ। अरूसँग काम-कुराहरूको बारेमा छलफल गर्दा, र आफूलाई मन नपर्ने विचार वा सुझावहरू सुन्दा, म नहिचकिचाई तिनीहरूलाई हप्काउँथें, र तिनीहरूका विचारको अपमान समेत गर्थेँ। सबै कुरा मैले भनेजस्तै हुनुपर्थ्यो। काममा आइपरेका मेरा समस्याहरूलाई सहकर्मीहरूसँग छलफल र खोजीका लागि बिरलै प्रस्तुत गर्थेँ, किनभने मलाई लाग्थ्यो, मैले लामो समयदेखि कर्तव्य पूरा गर्दै आइरहेको र पर्याप्त अन्तर्दृष्टि प्राप्त गरेको छु, मैले परिस्थिति विश्‍लेषण र अध्ययन गरी समस्या समाधान गर्न सक्छु, र मेरा सहकर्मीहरू कामप्रति परिचित छैनन्, र यसलई तिनीहरूले राम्ररी बुझेका छैनन्। मैले तिनीहरूसँग कुराकानी गरेँ भने, तिनीहरूले केही पनि कुरा थप्‍न सक्दैनन्, न त तिनीहरूले अझ राम्ररी नै बुझ्छन् भन्‍ने लाग्थ्यो। मलाई छलफलको प्रक्रिया भनेको समयको बरबादी, व्यर्थको प्रक्रिया मात्रै हो भन्‍ने लाग्थ्यो। समय बित्दै जाँदा मलाई तिनीहरूसँग काम गर्नै मन लाग्‍न छोड्यो। जब मेरो अगुवाहरू मेरो कामको जाँच गर्न आउँथे, मलाई निकै झर्को पनि लाग्ने गर्थ्यो। मलाई कसैको रेखदेख वा सल्‍लाह स्वीकार गर्न मन लाग्दैनथ्यो। त्यो बेला, मलाई वास्तवमा मेरो स्थिति ठीक छैन भन्‍ने लागेको थियो। मेरा सहकर्मीहरूले मलाई चेतावनी दिन्थे। तिनीहरूले भन्थे, “तपाईं अहङ्कारी र आत्म-धर्मी हुनुहुन्छ, तपाईं कसैसँग पनि काम गर्न चाहनुहुन्‍न। तपाईं रेखदेख अस्वीकार गर्नुहुन्छ, र आफ्नो कर्तव्यको सम्‍बन्धमा सल्‍लाह इन्कार गर्नुहुन्छ। तपाईंले अरूलाई आफ्नो काममा सहयोग गर्न दिनुहुन्‍न।” मेरा सहकर्मीहरूले मलाई दिएका यी चेतावनी र प्रस्तावहरू वास्तवमा काट-छाँटको एउटा तरिका थियो, तर मैले तिनलाई बेवास्ता गरेँ। म अहङ्कारी भएकी, मैले त्यति धेरै परिवर्तन र त्यति धेरै जीवन प्रवेश हासिल नगरेकी भए पनि, मैले अझै पनि मेरा कर्तव्यहरू पूरा गरिरहेकी थिएँ, त्यसकारण यो त्यति ठूलो समस्या थिएन। मैले मेरा दाजुभाइ-दिदीबहिनीहरूबाट कुनै सहयोग स्वीकार गर्दिनथेँ। मैले यसलाई हल्कासाथ लिन्थें। मेरो अहङ्कारी स्वभाव, साथै मेरो शैतानी प्रकृति रातारात परिवर्तन गर्न सकिने कुरा होइनन् भन्‍ने लाग्थ्यो। यो दीर्घकालीन प्रक्रिया हो, र अहिलेको लागि, मैले मेरो काम र मेरा कर्तव्यहरूमा ध्यान केन्द्रित गर्नुपर्छ भन्‍ने लाग्थ्यो।

म त्यस्तो अहङ्कारी स्वभावमा जिउँदा मैले केही पनि अनुभूति गर्दिनथिएँ भन्‍ने होइन। वास्तवमा, त्यो समयमा मेरो हृदय रित्तो भएको महसुस हुन्थ्यो। कहिलेकहीँ मैले कुनै काम सकेपछि, आफैलाई प्रश्‍न गर्थेँ, “यो काम गर्ने प्रक्रियामा, वा यो पूरा भएपछि मैले के-कस्ता सत्यताहरू प्राप्त गरेँ? मैले के-कस्ता सिद्धान्तहरूको अभ्यास गरेँ? के मेरो जीवन स्वभाव परिवर्तन भएको छ?” मेरो जवाफ सधैँ छैन भन्‍ने हुन्थ्यो। हरेक दिन म मेरो काम सक्न हडबडाइरहेको हुन्थें, र जब गर्नुपर्ने कुरा धेरै बाँकी हुन्थ्यो, म रिसले भरिन्थें। मानौं सानातिना कुराले नै मेरो संयमता तोड्न सक्छन्। प्रार्थना गर्दा म झारा टार्ने काम मात्रै गर्थेँ। मसँग हृदयदेखि भन्‍ने कुरा केही पनि हुँदैनथियो। न त मैले परमेश्‍वरका वचनहरू पढेर कुनै ज्योति नै पाउथें। त्यो बेला, मलाई अत्यन्तै रित्तो महसुस भइरहेको थियो, र म सधैँ व्याकुल पनि हुन्थें। मैले जति धेरै काम गर्थेँ त्यति नै परमेश्‍वरबाट टाढा हुन्थेँ, र मेरो हृदयले उहाँको अनुभूति गर्नै सक्दैनथ्यो। परमेश्‍वरबाट त्यागिन्छु कि भन्‍ने डर लाग्यो। अनि अत्यन्तै ठूलो आतुरीको साथ मैले परमेश्‍वरसँग प्रार्थना गरेँ: “प्रिय परमेश्‍वर! मलाई थाहा छ, मैले आफूलाई मुक्त गर्न सक्दिन, र मैले आफूलाई नियन्त्रण गर्न सक्दिन, त्यसैले बिन्ती छ मलाई मुक्त गर्नुहोस्।” त्यसको केही समयपछि नै, मैले अझै धेरै काट-छाँटको अनुभव गरेँ।

एकपटक, मेरो एकजना अगुवालेब्रदरले मलाई मेरो कामको बारेमा सोधे, मण्डलीको रकम मैले जे-जसरी खर्च गरिरहेको थिएँ त्यसमा उनले ठूलो समस्या पत्ता लगाए। कुनै रकम कसरी खर्च गर्ने भन्‍नेबारेमा, मैले अरू वा अगुवाहरूसँग छलफल नगर्ने गरेको उनले पत्ता लगाए। अनि तिनले मलाई भने, “यो त मण्डलीको खर्चको कुरा हो, तपाईंले किन अगुवाहरूसँग छलफल गर्नुभएन? के यो तपाईंले मात्रै निर्णय गर्ने कुरा हो?” मैले जबाफमा भन्‍न सक्‍ने कुरा केही पनि छैन भन्‍ने लाग्यो। त्यो उहाँलाई कसरी उत्तर दिने मलाई थाहै थिएन। मलाई थाहा थिएन किनकि मैले यसबारेमा कहिल्यै विचार गरेको थिइनँ। त्यसपछि, मैले यसबारेमा विचार गर्न थालेँ। त्यो अवधिमा, म अहङ्कारी प्रकृतिमा बाँचिरहेको हुनाले, ममा थोरै सामान्य चेतना पनि थिएन, मेरा कर्तव्यहरू परमेश्‍वरले मलाई दिनुभएका आज्ञा हुन् भन्‍ने महसुस गरेको थिइनँ, र मैले ती कार्य सिद्धान्तहरूअनुसार गरेर सत्यताको खोजी गर्नुपर्नेथ्यो। तर यी सबै निर्णयहरू सहकर्मी र अगुवाहरूसँग मिलेर गर्नुपर्छ भन्‍ने थाहा थिएन। मेरो अहङ्कारी स्वभावको कारण ममा त्यो चेतनाको कमी थियो। मलाई यसको बारेमा थाहा समेत थिएन। मैले त, यो बुझेकै कुरा हो, मैले यसको खोजी वा अनुसन्धान गर्नु पर्दैन भन्‍ने समेत सोचेकी थिएँ। ती अगुवालेब्रदरले यसो भन्दै मेरो निराकरण गर्नुभयो, “तपाई अहङ्कारी हुनुहुँदो रहेछ। तपाईंमा चेतनाको कमी छ। यी भेटी परमेश्‍वरका चुनिएका मानिसहरूले उहाँलाई दिएका हुन्, र यिनलाई सिद्धान्तअनुसार खर्च गर्नुपर्थ्यो। भेटीलाई जथाभाबी उडाइएको छ, अब हामीले जिम्‍मेवारीमा ध्यान दिनुपर्छ।” मैले केही पनि जबाफ दिइनँ, तर भित्री रूपमा मलाई अझै पनि म नै सही छु भन्‍ने लाग्यो। मैले भेटी चोरेको त थिइनँ नि! मण्डलीको काम गर्ने क्रममा नै ती खर्च गरेकी थिएँ, अनि मैले किन कुनै जिम्‍मेवारी लिने?

केही समयपछि मेरो अगुवाहरू हामीलाई भेट्न मण्डली आए, र तिनीहरूले परमेश्‍वरका वचनहरू प्रयोग र सङ्गति गर्दै मेरा समस्याहरूको विश्‍लेषण गरे। मैले पनि मप्रतिको आफ्‍नो बुझाइ सङ्गति गरेँ, तर हृदयमा मलाई के थाहा थियो भने, मैले मेरो हृदयमा निर्माण हुँदै गरेको अवज्ञा र बुझाइको कमीलाई बाहिर निकाल्‍नको लागि मात्रै मेरो सङ्गतिको प्रयोग गरिरहेकी छु। कुनै योगदान नदिए पनि मैले कठिन परिश्रम गरेकी छु भन्‍ने लाग्यो। मेरो प्रकृतिको बारेमा मसँग सच्‍चा बुझाइको कमी छ भन्‍ने तिनीहरूले बुझे। मेरा दाजुभाइ-दिदीबहिनीहरूसँग कुरा गरिसकेपछि, तिनीहरूले मलाई नेतृत्वबाट हटाए। मलाई वास्तवमा त्यो बेला त्यति धेरै पछुतो भएन। तर अगुवाहरूले हरेक खर्चको विवरण पुनरावलोकन गर्न थालेपछि, र त्यस प्रक्रियाको अवधिमा मैले साँच्‍चै केही समस्याहरू रहेछन् भन्‍ने थाहा पाएँ। मेरा गल्तीहरूबाट भएका घाटा थुप्रिन थालेपछि, र रकमको मात्रा झन्-झन् बढी हुन थालेपछि, त्यो मैले तिर्न सक्‍नेभन्दा पनि बढी भयो, र मलाई डर लाग्‍न थाल्यो। मैले आफूले कसरी रकम खर्च गरेको थिएँ भन्नेबारेमा, र मेरो अवहेलनात्मक, र बेवास्ता गर्ने आचरणको बारेमा मनन गर्न थालेँ, मलाई साँच्‍चै नै पछुतो भयो, र मलाई आफैप्रति घृणा लाग्‍न थाल्यो। मैले आफ्‍नै शैतानी प्रकृतिमा भर पर्दा त्यसले मण्डलीलाई त्यस्तो नोक्‍सानी पुर्‍याउन सक्छ भन्‍ने महसुस गरेकी थिइनँ। सबै तथ्यहरूको सामना गर्दा, मैले शिर निहुराउनेबाहेक केही पनि गर्न सकिनँ। वास्तवमा, म आफैलाई थप्पड हान्‍न चाहन्थेँ। मैले वास्तवमा यस्ता कुराहरू गरेको थिएँ भन्‍ने त विश्‍वासै लागेन।

त्यसपछि, मैले एउटा प्रवचन सुनेँ: “आज, परमेश्‍वरलाई १० वा २० वर्षसम्‍म विश्‍वास गरेका केही अगुवा र सेवकहरू छन्, तर किन तिनीहरूले थोरै सत्यतासमेत अभ्यास गर्दैनन्, बरु आफ्‍नै इच्‍छाअनुसार काम गर्छन्? के तिनीहरूलाई आफ्ना धारणा र कल्‍पनाहरू सत्यता होइनन् भन्‍ने थाहा छैन र? किन तिनीहरूले सत्यता खोजी गर्न सक्दैनन्? तिनीहरूले कठिन परिश्रम वा थकानको डर नमानी बिहानदेखि साँझसम्‍म आफ्‍ना कर्तव्यहरू पूरा गर्दै आफूलाई अथक रूपमा समर्पित गर्छन्, तैपनि किन परमेश्‍वरलाई धेरै वर्ष विश्‍वास गरेपछि पनि तिनीहरूमा अझै सिद्धान्तहरूको कमी हुन्छ? तिनीहरूले आफ्‍नै विचारहरूअनुसार आफ्‍नो कर्तव्य पूरा गर्दै, जे मन लाग्यो त्यही गर्छन्। तिनीहरूले जे गर्छन् त्यो देखेर म कहिलेकहीँ झस्कन्छु। तिनीहरू सामान्यतया निकै असल देखिन्छन्। तिनीहरू दुष्कर्मी होइनन्, र तिनीहरू राम्ररी बोल्छन्। तिनीहरूले यस्ता हास्यास्पद कुराहरू गर्न सक्छन् भनेर कल्‍पना गर्नु निकै कठिन हुन्छ। त्यस्ता महत्त्वपूर्ण मामलाहरूमा, तिनीहरूले किन खोजी गर्ने वा सल्‍लाह माग्‍ने गर्दैनन्? किन तिनीहरूले आफ्‍नै तरिकाले काम गर्ने र काम-कुरामा अन्तिम निर्णय आफ्‍नै हुनुपर्छ भन्‍ने जिद्दी गर्छन्? यो शैतानी स्वभाव होइन भने के हो त? जब म महत्त्वपूर्ण कुराहरू सम्‍हाल्छु, म प्राय परमेश्‍वरसँग कुरा गर्छु, र खोजी गर्छु र उहाँलाई सहयोग माग्छु। कहिलेकहीँ परमेश्‍वरले मेरा कल्‍पनाहरूसँग नमिल्‍ने कुराहरू भन्‍नुहुन्छ, तर मैले परमेश्‍वरको तरिकालाई पालन गर्दै काम गर्नुपर्छ। महत्त्वपूर्ण कुराहरूमा, म आफ्‍नै विचारहरूअनुसार काम गर्ने आँट गर्दिनँ। मैले गल्ती गरेँ भने के हुन्छ? परमेश्‍वरलाई काम-कुरा निर्धारण गर्न दिनु नै राम्रो हुन्छ। परमेश्‍वरप्रतिको यो आधारभूत स्तरको श्रद्धाभाव सबै अगुवा र सेवकहरूमा हुनुपर्ने कुरा हो। तर मैले कतिपय अगुवा र सेवकहरू अत्यन्तै अटेरी भएको पत्ता लगाएको छु। तिनीहरूले सबै कुरामा आफ्‍नै तरिका अपनाउन जोड दिन्छन्। यहाँ समस्या के हो त? यदि हाम्रो स्वभाव परिवर्तन भएको छैन भने त्यो साँच्‍चै नै खतरनाक हुन्छ। … परमेश्‍वरको घरले किन निर्णय समूहहरू निर्माण गर्छ? निर्णय समूह भनेको कुनै पनि ठूला गल्ती वा नोकसानीहरू हुन नदिनको लागि कुनै मामलाको विषयमा मिलेर छलफल, अनुसन्धान, र निर्णय गर्ने धेरै जना मानिसहरू हुन्। तर कतिपय मानिसहरू निर्णय समूहहरूबाट तर्किन्छन् र आफ्‍नै तरिकाले काम गर्छन्। के तिनीहरू दियाबलस शैतान होइनन् र? निर्णय समूहहरूबाट तर्केर आफ्‍नै तरिकाले काम गर्ने जो-कोही दियाबलस शैतान हो। तिनीहरू जुन स्तरको अगुवा भए पनि, यदि तिनीहरू निर्णय समूहहरूबाट तर्किन्छन्, अनुमोदनको लागि योजनाहरू पेस गर्दैनन्, र आफ्‍नै खुशीले काम गर्छन् भने, तिनीहरू दियाबलस शैतान हुन्, र तिनीहरूलाई हटाउनु र बहिष्कार गर्नुपर्छ” (जीवनमा प्रवेश गर्ने विषयको प्रवचन र सङ्गति)। प्रवचनको हरेक शब्द मेरो मुटुमा रोपिएको छुरा जस्तै लाग्यो। ती शब्‍दहरूलेमेरो अवस्थालाई पूर्ण उदाङ्गो पारे। विशेषगरी जब मैले प्रवचनमाब्रदरले यस्ता मानिसहरू शैतान हुन्, र तिनीहरूलाई हटाउनैपर्छ भनेको सुनेँ, म अत्यन्तै झस्किएँ। मलाई त मृत्युदण्ड नै दिइएको जस्तोअनुभूति भयो। मैले सोचेँ, “बस। अब मैले कहिल्यै पनि मुक्ति पाउनेछैन, यो परमेश्‍वरमाथिको मेरो विश्‍वासको जीवनको अन्त्य हो, परमेश्‍वरमाथिको मेरो विश्‍वास सदाको लागि समाप्त भएको छ।” त्यो बेला, म अत्यन्तै भयभीत भएको थिएँ। मलाई सधैँ परमेश्‍वरले मेरो राम्रो हेरचाह गर्नुहुन्छ भन्‍ने लाग्थ्यो। मसँग राम्रो शिक्षा र जागिर दुवै थियो, मलाई दिइएका कर्तव्यहरू सबै अत्यन्तै महत्त्वपूर्ण थिए, र अरूले मलाई आदरका साथ हेर्थे, त्यसकारण, मैले आफूलाई सधैँ परमेश्‍वरको अत्यन्तै विशेष व्यक्तिको रूपमा हेरेको थिएँ। मलाई म परमेश्‍वरको घरमा तालिमप्राप्त हुने मुख्य व्यक्ति हुँ भन्‍ने लागेको थियो। परमेश्‍वरको स्वभावलाई चिढ्याएकोमा मलाई परमेश्‍वरले घृणा गर्नुहुनेछ र हटाउनुहुनेछ भनेर कहिल्यै कल्‍पना गरेको थिइनँ। त्यसपछि मलाई के लाग्यो भने, परमेश्‍वरको धर्मी स्वभावले कुनै उल्लङ्घन सहँदैन, परमेश्‍वरको घरमा सत्यता र धार्मिकताले शासन गर्छ, र कसैलाई गलत आचरण संलग्‍न हुन दिँदैन। हामीले हाम्रा मण्डलीका कर्तव्यहरूलाई सिद्धान्तअनुसार गर्नुपर्छ र सत्यताको खोजी गर्नुपर्छ, आफूलाई जे मन लाग्यो त्यो काम गर्ने, वा आफूलाई जस्तो मन लाग्यो त्यस्तो व्यवहार गर्ने गर्नु हुँदैन। मलाई त लागेको थियो, मैले समस्याहरू पैदा गरेको, र मण्डलीको भेटी गलत रूपले खर्च गरेको हुनाले, मैले परमेश्‍वरको स्वभावलाई चिढ्याएको छु, र मलाई कसैले पनि बचाउन सक्दैन। मैले परमेश्‍वरको घरद्वारा हटाइने प्रतीक्षा मात्रै गर्नुपर्थ्यो।

त्यसपछिका दिनहरूमा, हरेक बिहान म आफ्‍नो आँखा खोल्थें, र मलाई एकछिन गहन भय हुन्थ्यो। मलाई निराशाले छायो र मसँग ओछ्यानबाट निस्कने सामर्थ्य थिएन। यसपछि म कहाँ हुनेछु जान्नै सकिनँ, मैले गरेको गल्ती अत्यन्तै ठूलो थियो, र मलाई कसैले बचाउन सक्दैन भन्‍ने मलाई लाग्यो। म परमेश्‍वरको अघि गएर मेरो हृदयमा भएको कुरा उहाँलाई बताउन मात्रै सक्थेँ। मैले परमेश्‍वरलाई भनेँ, “हे परमेश्‍वर, म गलत रहेछु। परिस्थिति यस्तो अवस्थामा पुग्‍न सक्छ भनेर मैले कहिल्यै पनि कल्‍पना गरेको थिइनँ। मैले यसभन्दा पहिले तपाईंलाई चिनेको थिइनँ, र तपाईंलाई आदर गरिनँ। तपाईंको छेवैमा म अहङ्कारी र आत्म-धर्मी थिएँ र ममा कुनै चेतना थिएन, त्यसकारण अहिले म यो काट-छाँट, र यो न्यायबाट गुज्रिरहेकी छु। मैले तपाईंको धर्मी स्वभावलाई देखेँ। म तपाईंको आज्ञापालन गर्न चाहन्छु, र यस परिस्थितिबाट पाठ सिक्‍न चाहन्छु। म तपाईंलाई बिन्ती गर्छु, हे परमेश्‍वर, मलाई नत्याग्‍नुहोस्, म तपाईंविना बाँच्‍न सक्दिन।” त्यसपछिका दिनहरूमा, मैले यसरी नै प्रार्थना गरिरहेँ। केही समयपछि एक बिहान, मैले परमेश्‍वरका वचनहरूको भजन सुनेँ: “जब-जब कुनै कुरा भइपरिआउँछ, तँमा यस्तो किसिमको बुझाइ हुनुपर्छ: जे आइपरे पनि, यो सबै मेरो लक्ष्य हासिल गर्ने कार्यको भाग हो, र यो परमेश्‍वरले गर्नुभएको कुरा हो। ममा कमजोरी त छ, तर म नकारात्मक हुनेछैन। परमेश्‍वरले मलाई दिनुहुने प्रेमको निम्ति र मेरो लागि यस्तो वातावरण मिलाइदिनुभएको लागि म उहाँलाई धन्यवाद दिन्छु। मैले मेरो इच्‍छा र मेरो सङ्कल्‍पलाई त्याग्‍नुहुँदैन; हरेस खानु भनेको शैतानसँग सम्झौता गर्नु सरह हो, आत्म-विनाश गर्नु सरह हो, र परमेश्‍वरलाई धोका दिनु सरह हो। यो तँमा हुनैपर्ने मानसिकता हो। अरूले जे भने पनि वा अरूले जसरी व्यवहार गरे पनि, र परमेश्‍वरले तँलाई जसरी व्यवहार गर्नुभए पनि, तेरो गन्तव्य डगमगाउनु हुँदैन” (थुमालाई पछ्याउनुहोस् र नयाँ गीतहरू गाउनुहोस्को “सत्यताको खोजी गर्नको लागि अत्यावश्यक सङ्कल्प”)। मैले परमेश्‍वरका वचनहरूको यो भजन सुन्दा, आफूलाई मुक्ति दिलाउने आशा भेट्टाएजस्तो लाग्यो। मैले बारम्‍बार यो भजन गाइरहेँ। मैले यो भजन जति गाएँ मलाई त्यति नै शक्ति मिल्यो। मलाई यसरी खुलासा, काट-छाँट र निराकरण गरिएको महसुस गरेँ, किनभने परमेश्‍वरले मैले पश्‍चात्ताप गर्न र परिवर्तन हुन सकेको चाहनुहन्थ्यो। परमेश्‍वरले मलाई हटाउन चाहनुहुन्‍नथियो। तर मैले परमेश्‍वरलाई त्यो बेलासम्‍म चिनेकै थिइनँ। मैले परमेश्‍वरको विरुद्धमा आफ्‍नो प्रतिरक्षा गरेँ, हताश स्थितिमा जिएँ, किनभने परमेश्‍वरले मलाई चाहनुहुन्‍न भन्‍ने मलाई लागेको थियो। तर त्यो दिन मैले परमेश्‍वरको वचन देखेँ, र परमेश्‍वरको इच्‍छा मैले विचार गरेको जस्तो छैन भन्‍ने महसुस गरेँ। मेरो आत्मिक कद अझै पनि अपरिपक्‍व छ भन्‍ने परमेश्‍वरलाई थाहा थियो। यी परिस्‍थितिहरूमा म कमजोर बन्‍नेछु, र मैले सत्यतालाई खोज्‍ने मेरो संकल्प समेत गुमाउनेछु भन्‍ने उहाँलाई थाहा थियो। त्यसकारण परमेश्‍वरले मलाई उत्साह दिन, र परिस्थितिहरू जस्तोसुकै भए पनि सधैँ सत्यताको खोजी गर्नुपर्छ भन्‍ने कुरा मलाई महसुस गराउन उहाँका वचनहरू प्रयोग गर्नुभयो। जब हामी असफल र पतन हुन्छौं, र जब हामीलाई काटछाँट र निराकरण गरिन्छ, तब यी मुक्ति पाउने प्रक्रियाका प्रथम चरण हुन्छन्। जबसम्‍म हामीले आफैलाई मनन गर्न अनि पश्‍चात्ताप गर्न र परिवर्तन हुन सक्छौं, तबसम्‍म हामी यी चरणहरूबाट गुज्रन्छौ र वृद्धिको अनुभूति गर्छौं। मैले यो कुरा बुझेपछि, अबउप्रान्त मैले परमेश्‍वरलाई त्यति धेरै गलत रूपमा बुझिनँ, र म रक्षात्मक भइनँ। परमेश्‍वरले जे-जस्तो योजना र बन्दोबस्तहरू गर्नुभए तापनि, यो मेरो लागि लाभदायी हुनेछ भन्‍ने लाग्यो; मेरो लागि परमेश्‍वर नै जिम्‍मेवार हुनुहुन्थ्यो। त्यसपछि, मैले मेरो सबै साहस बटुलेँ, यसपछि जे आइपरे पनि त्यसको सामना गर्न तयार भएँ।

त्यसपछि मैले शान्त भएर चिन्तन गरेँ। म किन असफल भएँ र यति नराम्रोसित लडेँ? मेरो असफलताको जड के थियो? परमेश्‍वरको वचन पढेपछि मात्रै मैले बल्‍ल यो कुरा बुझेँ। परमेश्‍वरका वचनहरूले भन्छ, “यदि तँभित्र साँच्चै सत्यता छ भने, तैँले हिँड्ने मार्ग स्वाभाविक रूपमा सही हुनेछ। सत्यताविना, दुष्टता गर्न सजिलो हुन्छ, र तेरो स्वाभाविकको बाबजुत पनि तैँले त्यो काम गर्नेछस्। उदाहरणका लागि, यदि तँभित्र अहङ्कार र घमन्ड छ भने, तैँले परमेश्‍वरको प्रतिरोध गर्नबाट आफूलाई रोक्नु असम्भव हुनेछ; तैँले उहाँको प्रतिरोध गर्न आफू बाध्य बनेको महसुस गर्नेछस्। तैंले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराले तँलाई आफैलाई उचाल्ने, निरन्तर आफैलाई प्रदर्शनमा राख्‍ने, र अन्त्यमा, परमेश्‍वरको स्थानमा बस्ने र आफ्नै गवाही दिने बनाउँछ। आखिरमा तैँले आफ्नै उपायहरू, तेरा आफ्नै विचारहरू र तेरा आफ्नै धारणाहरूलाई आराधना गर्नुपर्ने सत्यतामा परिवर्तन गर्नपट्टि लाग्छस्। हेर् आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्! उनीहरूका कुकर्महरूको समाधान गर्न, उनीहरूले पहिले आफ्नो प्रकृतिको समस्या समाधान गर्नुपर्छ। स्वभावमा परिवर्तन नगरी यो समस्याको खास समाधान ल्याउन सम्भव हुँदैन” (आखिरी दिनहरूका ख्रीष्टका वार्तालापहरूका अभिलेखहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। विगतमा, मैले सैद्धान्तिक रूपमा मेरो अहङ्कारलाई स्वीकार गरेको थिएँ, तर मेरो प्रकृतिको बारेमा मसँग कुनै साँचो बुझाइ थिएन। म व्यर्थको थिएँ, र म मेरो आफ्‍नै धारणा र कल्‍पनाहरूमा जिउँथें। मलाई मेरो अहङ्कार उचितै हो भन्‍ने लाग्थ्यो, त्यसैले दाजुभाइ-दिदीबहिनीहरूले मेरो काटछाँट, निराकरण गर्दा र मलाई सहयोग गर्ने प्रयास गर्दा, मैले बेवास्ता गरेँ, र यसलाई नकारेँ। तर जब मैले परमेश्‍वरका यी वचन पढेँ, मैले मेरो अहङ्कारी, अभिमानी प्रकृति नै परमेश्‍वरप्रतिको मेरो प्रतिरोधको जड हो भन्‍ने चाल पाएँ। यो शैतानी स्वभाव थियो। जब मानिसहरू त्यस्तो अहङ्कारी प्रकृतिमा जिउँछन्, परमेश्‍वरलाई विरोध गर्ने कार्य स्वतः हुन्छ। मैले मण्डली अगुवाका कर्तव्यहरू पू्रा गर्दा मेरो अहम् कति ठूलो बनेको थियो भन्नेबारेमा विचार गरेँ। मलाई म अरूभन्दा असल छु र मैले जे पनि गर्न सक्छु भन्‍ने लाग्थ्यो। म सधैँ मेरै तरिकाले काम गर्न चाहन्थेँ। यति मात्र कहाँ हो र, मैले मेरो सम्पूर्ण समूहलाई नियन्त्रण गरेर कामको नेतृत्व गर्न र मेरा दाजुभाइ-दिदीबहिनीहरूलाई मैले जे चाहेँ त्यही गर्न लगाउन चाहन्थेँ। मेरा विचार र निर्णयहरू सही छन् कि छैनन्, वा ती पूर्वाग्रही छन् कि छैनन्, वा तिनले मण्डलीको काममा नोक्सानी पुर्‍याउँछन् कि पुर्‍याउँदैनन् भन्‍नेबारेमा कहिल्यै पनि विचार गरिनँ, तर माथिबाट ती ब्रदरले जब-जब उनको जीवनमा घटनाहरू घट्थे, तब-तब तिनी परमेश्‍वरकहाँ गएर परमेश्‍वरलाई सोध्थे किनभने तिनलाई गल्ती पो गर्छु कि भन्‍ने डर हुन्थ्यो, र परमेश्‍वरको उत्तर पाएपछि मात्रै तिनले काम गर्थे भनेर आफ्नो प्रवचनमा बताएको सुनेपछि मात्रै यसबारे विचार गर्न थालेँ। मभन्दा माथिल्‍लो तहको दाजुसँग सत्यता रहेछ, र परमेश्‍वरको डर मान्‍ने हृदय रहेछ, र तिनले सिद्धान्तअनुरूप काम गर्दा रहेछन्। तैपनि तिनले आफूलाई भरोसा गर्ने आँट गर्दैन रहेछन्। तिनीमाथि कुनै परिस्थिति आइपर्दा, तिनले परमेश्‍वरलाई अनुरोध गरेर परमेश्‍वरलाई नै निर्णय गर्न लगाउने रहेछन्। एक असल मण्डली अगुवाले सबै कुरामा सत्यताको खोजी गर्नुपर्छ। मेरो हकमा भन्दा, मसँग परमेश्‍वरको डर मान्‍ने हृदय थिएन, र मैले परमेश्‍वरको खोजी गर्दिनथेँ। ममाथि कुनै परिस्थिति आइपर्दा, दिशा-निर्देशको लागि म आफ्‍नै कल्‍पनामा भर पर्थेँ, र मेरा विचारहरूलाई सत्यताको रूपमा लिन्थें। मैले आफैलाई महत्त्वपूर्ण व्यक्ति ठान्थें। के त्यो शैतानी स्वभाव होइन र? म परमेश्‍वरकै दर्जामा बस्‍न चाहने प्रधान स्‍वर्गदूतभन्दा फरक थिइनँ। र त्यसले परमेश्‍वरको स्वभावलाई उल्‍लङ्घन गर्‍यो! मैले यो कुरा बुझेपछि, मेरो अहङ्कारी प्रकृति भयानक छ भन्‍ने अनुभूति भयो। यसले मलाई चेतनाविहीन रूपमा जिउने तुल्यायो। यसले मलाई मानिसहरूलाई हानि गर्ने र परमेश्‍वरलाई चिढ्याउने काम गर्ने तुल्यायो। यसले मलाई राक्षसजस्तो जिउने तुल्यायो। तर परमेश्‍वर धर्मी हुनुहुन्छ। मजस्तो शैतानी स्वभावले भरिएको व्यक्तिलाई कसरी अनियन्त्रित रूपमा छोड्न, र परमेश्‍वरको घरको काममा वाधा पुर्‍याउन दिन सक्‍नुहुन्थ्यो र? त्यसैले, म नेतृत्वको कर्तव्यबाट हटाइन योग्य थिएँ, यो म आफैले गरेको थिएँ। परमेश्‍वरलाई विश्‍वास गरेका वर्षहरूमा, मेरो काम गर्नको लागि मैले मेरा वरदान र धारणाहरूमा भर परेको थिएँ, र बिरलै सत्यताको खोजी गरेको थिएँ। त्यो समयपछि, मसँग सत्यताको थोरै वास्तविकता थियो। छोटकरीमा भन्दा, म आत्मिक रूपमा दरिद्र थिएँ। मैले सोचेँ, म कसरी सत्यताको खोजी गर्न नसक्‍ने अवस्थामा पुगेँ? म किन सधैँ मेरा विचार र निष्कर्षहरू नै सही छन् भन्‍ने ठान्छु? वास्तविकतामा, यसले के प्रमाणित गर्‍यो भने, मेरो हृदयमा परमेश्‍वरको निम्ति कुनै ठाउँ थिएन, मसँग परमेश्‍वरको डर मान्‍ने हृदय हुनु त परै जाओस्। मेरो कर्तव्यमा परमेश्‍वरद्वारा खुलासा गरिनु मेरो लागि परमेश्‍वरको ताकिता र चेतावनी थियो, र मैले अवस्था परिवर्तन गर्दिनथेँ त, मलाई हटाएर नरकमा पठाइन्थ्यो। मैले यी कुराहरू बुझेपछि, मलाई परमेश्‍वरको न्याय, सजाय, काट-छाँट, र निराकरण परमेश्‍वरको सुरक्षा र प्रेम हुन् भन्‍ने लाग्यो। यो सबैको पछाडि परमेश्‍वरका असल अभिप्रायहरू छन्। परमेश्‍वरले घृणाको कारण होइन, बरु मानिसहरूलाई शैतानको पकडबाट र तिनीहरूको शैतानी स्वभावबाट बचाउनको लागि न्याय र सजाय दिने गर्नुहुन्छ। मैले यो कुरा बुझेपछि, परमेश्‍वरको बारेमा मसँग गलत बुझाइहरू कम भए र म कम रूपमा रक्षात्मक बनेँ। आउने दिनहरूमा परमेश्‍वरले मेरो लागि जे-जस्तो मामलाहरूको बन्दोबस्त गर्नुभए पनि, यसको पछाडि परमेश्‍वरको सार्वभौमिकता छ भन्‍ने लाग्यो, र मैले उहाँको आज्ञापालन गर्न चाहेँ।

मेरा कर्तव्यहरूमा मैले पूरा गर्नुपर्ने केही फलो-अपका काम थिए, र यो काम परमेश्‍वरले मलाई पश्‍चात्ताप गर्न दिनुभएको मौका हो भन्‍ने लाग्यो, त्यसकारण, मैले यो काम गम्‍भीरतासाथ गर्नुपर्छ भन्‍ने प्रण गरेँ। त्यसपछि, मेरा कर्तव्यहरूको दौरान, मैले अरू सदस्यहरूसँग कामको बारेमा छलफल गर्दा, त्यसपछि आफूलाई सही ठान्दै, र अरूलाई मेरो कुरा सुन्‍न लगाउँदै, म अहङ्कारी स्वभावमा भर पर्न छाडेँ। मैले मेरा दाजुभाइ-दिदीबहिनीहरूलाई तिनीहरूका दृष्टिकोणहरू बताउन लगाउथें, त्यसपछि सबैका विचारहरूलाई बुझिसकेपछि के गर्ने भनेर निर्णय गर्थेँ। अवश्य नै, हाम्रा दृष्टिकोणहरू फरक हुँदा, अरूको सल्‍लाहलाई स्वीकार गर्न अनिच्छुक हुँदै, म अझै पनि अहङ्कारी भएर मेरै दृष्टिकोणहरूलाई नै लिइरहन सक्थेँ। तर म विगतमा कसरी असफल भएँ र मेरो काट-छाँट गरियो भन्ने कुरा सम्झन्थें, र मलाई डर लाग्थ्यो, अनि म परमेश्‍वरको अघि प्रार्थना गर्थेँ। म सचेत भई आफैलाई त्याग्थें, त्यसपछि, मैले मेरा दाजुभाइ-दिदीबहिनीहरूसँग मिलेर, परमेश्‍वरको डर मान्‍ने हृदयको साथमा खोजी गर्न सक्थेँ। यसरी मेरा कर्तव्यहरू पूरा गर्दा मलाई सुरक्षित महसुस हुन्थ्यो, र हाम्रो निर्णयहरू छानबिनमा खरो उत्रन सक्थे। मैले मेरा दाजुभाइ-दिदीबहिनीहरूसँग मिलेर काम गर्दा, मेरा कतिपय विचारहरू एकतर्फी भएको महसुस गर्थेँ। सत्यता र सिद्धान्त, अनि अन्तर्ज्ञानका मामलाहरूमा मेरा दाजुभाइ-दिदीबहिनीहरूसँग सङ्गति गरेर परिस्थितिको वास्तविकता खोतल्नु, कम्तीमा पनि मेरो लागि अत्यन्तै उपयोगी हुन्थ्यो। जब-जब मैले मेरा दाजुभाइ-दिदीबहिनीहरूले खोजी गर्दै, परमेश्‍वरसँग प्रार्थना गर्दै, र अरूसँग सङ्गति गर्दै महत्त्वपूर्ण कुराहरूप्रति प्रतिक्रिया दिएको, र तिनीहरूले आफैमा भरोसा नगरेको अवलोकन गर्थेँ, मलाई आफूले सत्यताको खोजी नगर्ने गरेको बरु आफूलाई सहजै भरोसा गर्ने गरेकोमा आश्‍चर्य लाग्थ्यो। मैले मेरो अहङ्कारले मलाई जेसुकै गर्न सक्‍ने तुल्याएको देखेँ। म शैतानद्वारा गहन रूपमा भ्रष्ट तुल्याइएकी थिएँ, र म अरूभन्दा असल थिइनँ। त्यसपछि मात्रै मैले महसुस गरेँ कि मेरा दाजुभाइ-दिदीबहिनीहरूभन्दा मसँग अलिक बढी ज्ञान हुन सक्ला, तर मेरो आत्माको गहिराइमा, तिनीहरूसँग मेरो तुलना हुन सक्दैनथ्यो। मेरो हृदयले तिनीहरूभन्दा कम रूपमा परमेश्‍वरको डर मान्थ्यो। यस हकमा, अरू मभन्दा धेरै अगाडि थिएँ। र जब मैले त्यो देखेँ, तब मेरा हरेक दाजुभाइ-दिदीबहिनीहरूको आ-आफ्‍नै सामर्थ्यहरू रहेछन् भन्‍ने महसुस गरेँ, जुन मैले विगतमा तिनीहरूलाई जसरी हेर्थेँ त्योभन्दा निकै फरक थियो। मलाई मेरा दाजुभाइ-दिदीबहिनीहरू वास्तवमा मभन्दा असल रहेछन् भन्‍ने लाग्यो, त्यसैले, मैले मेरो शिर झुकाउन थालेँ, म अरूसँग मिलेर बस्‍न सकेँ र मैले तिनीहरूसँग सहकार्य गर्न सकेँ। जब मैले फलो-अप काम समाप्त गरेँ, मैले शान्त भई मेरो बारेमा मण्डलीको निर्णय पर्खेर बसेँ। काटछाँट गरिएर पनि मैले मेरा कर्तव्यहरू पूरा गर्न सकेको र मैले आफूलाई अलिक बढी चिनेको कारणले मैले मेरा कर्तव्यहरू जारी राख्‍न सक्छु भनी ती अगुवाले भन्नेछन् भन्‍ने मैले कहिल्यै कल्‍पना गरेकी थिइनँ। मैले मेरा कर्तव्यहरू पूरा गर्ने शैलीमा रहेका केही समस्याहरू पनि उनले औंल्याइदिए। जब मैले मेरा कर्तव्यहरू पूरा गर्न सक्छु भनेर उनले भनेको सुनेँ, त्यो पल, मसँग परमेश्‍वरलाई धन्यवाद दिनेबाहेक, मसँग भन्‍नलाई केही पनि थिएन। यसपछि, अर्थात् खुलासा गरिएपछि, तीव्र काटछाँटको अनुभवपछि, मैले बल्‍ल मेरो शैतानी प्रकृतिलाई अलिकति जानेछु भन्‍ने लाग्यो। तर त्यो मूल्य अत्यन्तै उच्‍च थियो। म मेरो भ्रष्ट स्वभावमा भर परेको हुनाले, मैले मण्डलीलाई ठूलो नोक्‍सानी पुर्‍याएको थिएँ, त्यसैले वास्तवमा, मलाई त दण्ड दिइनुपर्थ्यो। तर परमेश्‍वरले मलाई मेरा अपराधहरूअनुसार व्यवहार गर्नुभएन, बरु मलाई निरन्तर मेरा कर्तव्यहरू पूरा गर्न दिनुभयो। मैले व्यक्तिगत रूपमा परमेश्‍वरको कृपा र सहनशीलता अनुभव गरेँ!

हरेकपटक यो सबै सम्झेर ल्याउँदा, मलाई मैले आफ्नै शैतानी प्रकृतिमा भर परेर मण्डलीलाई पुर्‍याएको सबै क्षतिको लागि पछुतो लाग्छ। “अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो।” यी वचनहरूले मलाई पूर्ण विश्‍वस्त तुल्यायो। तर मलाई के पनि लाग्छ भने, परमेश्‍वरको सजाय र न्याय, परमेश्‍वरले काट-छाँट र परमेश्‍वरको निराकरण, भ्रष्ट मानवजातिको लागि परमेश्‍वरको सबैभन्दा ठूलो सुरक्षा र प्रेम हुन्!


६३. अहङ्कारी स्वभाव परिवर्तन गर्न सकिँदैन भनेर कसले भन्छ?

झाओ फान, चीन

परमेश्‍वरका वचनहरूले भन्छ, “मानिसहरूले आफ्नो स्वभाव आफै परिवर्तन गर्न सक्दैनन्; तिनीहरू परमेश्‍वरका वचनहरूको न्याय र सजाय, र दुःखकष्ट अनि शोधनबाट भएर जानैपर्छ, वा उहाँका वचनहरूद्वारा निराकरण गरिनु, अनुशासित गरिनु र छिँवलिनु पर्छ। तब मात्र तिनीहरूले परमेश्‍वरप्रति आज्ञाकारीता र बफादारीता हासिल गर्न सक्दछन्, र उप्रान्त उहाँप्रति लापरवाही हुनेछैनन्। परमेश्‍वरका वचनहरूको शोधनमा पर्दा नै मानिसहरूको स्वभाव परिवर्तन हुँदछ। उहाँका वचनहरूको प्रकटीकरण, न्याय, अनुशासन, र निराकरणद्वारा मात्र तिनीहरू उप्रान्त सोचविचार नगरी काम गर्न छोड्छन् तर त्यसको साटो स्थिर र शान्त बन्छन्। सबैभन्दा महत्त्वपूर्ण कुरा यो हो, कि परमेश्‍वरका वर्तमान वचनहरू, र उहाँको काम मानिसहरूका विचारसँग मेल खाँदैनन् भने पनि तिनीहरू ती कुराको अधीनमा बस्न सक्छन्, तिनीहरू ती धारणाहरूलाई एकातिर पन्साएर स्वेच्छाले अधीनमा बस्न सक्छन्” (वचन, खण्ड १। परमेश्‍वरको देखापराइ र काम। स्वभाव परिवर्तन भएका मानिसहरू परमेश्‍वरका वचनहरूको वास्तविकतामा प्रवेश गरेकाहरू हुन्)। परमेश्‍वरका वचनहरू कति व्यवहारिक हुन्छन्! तिनीहरूको न्याय र सजायबिना अनि तिनीहरूको काँटछाँट र निराकरणविना, हामीले आफ्नो शैतानी स्वभावलाई परिवर्तन गर्न सक्दैनौँ वा साधारण मानवताको जीवन यापन गर्न सक्दैनौँ। म एकदमै अहङ्कारी थिएँ। कार्यस्थलमा मैले सधैँ आफूलाई अरूभन्दा सक्षम र उत्तम ठान्थेँ, त्यसकारण उनीहरूले मेरो कुरा सुन्नुपर्छ भनेर सोच्थेँ। म विश्‍वासमा आएपछि, मैले आफ्नो अहङ्कारी स्वभाव बारम्बार प्रकट गरें। सबै कुरामा मलाई नै अन्तमा बोल्नुपर्थ्यो र बडप्पन देखाउँदै भाषण दिन्थेँ र अरूलाई विवश बनाउथेँ। यो मेरा दाजुभाइ-दिदीबहिनीहरूका लागि हानिकारक र उनीहरूलाई दबाउने खालको थियो। परमेश्‍रवको न्याय र सजाय अनि काँटछाँट र निराकरणद्बारा मात्र मैले मेरो अहङ्कारी स्वभावलाई केही हदसम्म बुझेँ, र अनि पश्चात्ताप गर्न र आफूलाई घृणा गर्न सकेँ। पछि, मैले हाम्रा कर्तव्यहरू पूरा गर्ने बेलामा अरूसित अन्तरक्रिया र समन्वय गर्दा आफूलाई सानो बनाएर व्यवहार गर्न थालेँ। मैले होसियारीपूर्वक सत्यतालाई खोज्न र मानिसहरूको सल्लाहहरू लिन सिकेँ। त्यसपछि मात्र मैले अलिकति मानव जस्तै भएर जिएँ।

वर्ष २०१५ मा चर्चको अगुवा भएर सेवा गर्न म छानिएकी थिएँ। त्यसबेला मलाई एकदमै खुसी लाग्यो। मैले मनमनै सोचेँ, “मण्डलीका धेरै मानिसहरूले मलाई मत दिनु भनेको म सबैभन्दा राम्रो भएर नै हो। मैले यो काम पूरा गर्न मेहनत गर्नुपर्नेछ, ताकि दाजुभाइ-दिदीबहिनीहरूले गलत व्यक्ति छानेछौँ भन्‍न नपरोस्।” त्यसपछि, मैले हरेक दिन आफूलाई व्यस्त राखेँ; कुनै पनि दाजुभाइ वा दिदीबहिनी समस्यामा देखेँ भने मैले तुरुन्तै परमेश्‍वरको वचनबाट सम्बन्धित केही परिच्छेदहरू खोज्छु र त्यो समस्या समाधान गर्न संगति दिन्छु। केही समय बित्यो र हाम्रो चर्च जीवनमा निकै सुधार भएको थियो। चर्चका थुप्रै कामहरू पूरा गर्नु थियो, तर मैले हरेक भागलाई सफा-सुग्घरसँग व्यवस्थापन गर्न सकेकी थिएँ। जब हाम्रो चर्चको जीवन अरू चर्चहरूको भन्दा राम्रो भएको देखेँ, तब म खुशी भएँ। पछि अगुवाहरूले हाम्रो चर्चको काम निकै राम्रो भइरहेको देखे, उनीहरूले अरू चर्चहरूलाई हाम्रो तौरतरिका सापटी लिन लगाए। अझ त्यसमाथि, चर्चका केही महत्वपूर्ण काममा पनि उनीहरूले मलाई सहभागी बनाउन चाहे। मैले सोचेँ, “अगुवाहरूले समेत मेरो कदर गर्छन् र मेरो क्षमताको तारिफ गर्दैछन्; मेरो सामर्थ्य त्यति नराम्रो छैन जस्तो छ—र पक्‍कै पनि अरू धेरैको भन्‍दा राम्रो छ!” मैले थाहा नपाई म त आफैलाई महत्वपूर्ण ठान्‍न थालिसकेछु। मलाई आफूले सबै बुझेकी छु र सबै गर्न सक्छु जस्तो लाग्यो। साथै, मेरा सहकर्मीहरूले कुनै सल्लाह दिएमा, त्यसलाई मैले त्यति वास्ता गरिनँ; मलाई आफू उनीहरूभन्दा धेरै माथि छु जस्तो लाग्थ्यो र उनीहरूसित हाकिम जस्तो व्यवहार गर्थेँ। मैले भनेको जस्तै उनीहरूले नगर्दा, उनीहरूको आलोचना गर्न र उनीहरूलाई भाषण दिनबाट रोक्‍न सकिनँ। एक पटक, एकजना मसँगै समन्वय गर्ने बहिनीले एउटा प्रश्‍नको उत्तर दिन लागेकी थिइन्। केही समस्या भएपछि उनले मसँग छलफल गर्न चाहिन्। मैले मनमनै सोचेँ, “यसमा छलफल गर्नुपर्ने के छ र? यो गाह्रो प्रश्‍न होइन; त्यसैले तिमीलाई मैले उत्तर दिने अभ्यास गर्न दिएकी हुँ। यदि तिमीले यति सानो समस्या पनि समाधान गर्न सक्दैनौ भने, तिमी यो कामको लागि योग्य छैनौ। यदि म भएकी भए, उत्तिखेर नै समाधान गरिसक्थेँ।” अनि त्यसैले, मैले अहंकारी आवाजमा भनेँ, “चिन्ता नगर, म उत्तर दिनेछु।” परिणामस्वरूप, यी बहिनीले मैले उनलाई दबाएकी महसुस गरिन्, अनि कुनै समस्यामा परिन् भने उनले कहिल्यै पनि मसितसहायता माग्‍ने साहस गरिनन्। अर्को पटक, मैले बहिनी वाङ्गलाई एउटा कामको लागि सिफारिश गरेँ। बहिनी चेनले सल्लाह दिइन्, “यो काम धेरै महत्त्वपूर्ण छ; हामी निश्‍चित हुनुभन्दा अगाडि बहिनी वाङ्गले कसरी सामान्य तरिकामा व्यवहार गर्छिन् भन्‍ने कुराको हामीसित स्पष्ट आइडिया हुनुपर्छ।” यो कुराले मलाई अलिकति नमज्जा लाग्यो। मैलै सोचेँ, “यस्ता काम मैले विगतमा धेरै नै सम्हालेकी छु, अनि तिम्रो विचारमा मैले यो बुझ्दिनँ? यसबाहेक, म उनीसँग सधैँ नै सम्पर्कमा हुन्छु, त्यसकारण मैले उनलाई बुझ्दिनँ भनेर कसरी भन्‍न सक्छौ? मैले सबैसँग उनीबारे सोधेकी चाहन्छौ, तर यसले काममा ढिलाइ हुन्‍न?” मैले उनलाई कडाइका साथ भनेँ, “समय खेर नफाल्न। हामी अगाडि बढौँ।” म जिद्दी भएकी देखेर बहिनी चेन चुप लागिन्। त्यो बेला उनी विवश भएकी जस्तो मैले देखेँ, तर मैले वास्ता गरिनँ। त्यस बेलादेखि, कुनै पनि दाजुभाइ वा दिदीबहिनीले सल्लाह दिए भने, उनीहरू त्यति राम्रा छैनन् वा परिपक्‍व छैनन् जस्तो मलाई लाग्थ्यो। त्यसैले, मैले उनीहरूका दृष्‍टिकोणहरूलाई अस्वीकार गर्नको लागि सबै प्रकारका बहानाहरू बनाउथेँ, त्यसपछि म आफूले शानदार ठानेका केही विचारहरू व्यक्‍त गर्थेँ, र सबैलाई मैले भनेको काम गर्न लगाउने कोसिस गर्थेँ। समय बित्दै जाँदा, मेरो कारण उनीहरू सबै विवश बने, र कामको बारेमा छलफल गर्दा, उनीहरू चुप लाग्‍ने भए। पछि, मैले उनीहरूसँग खासै केही पनि छलफल गर्दिनँ थिएँ, यो खालि औपचारिकता र समयको बर्बादी मात्र हो जस्तो लाग्थ्यो। त्यसकारण, मैले मेरै अहङ्कारी स्वभावले आफ्नो कर्तव्य पूरा गरेँ र झन् झन् अविचारी भएँ र मनमानी गर्न थालेँ।

एक पटक, एकजना टोली अगुवालाई उनको काममा सफल नभइरहेको देखेँ। मैले सोचेँ अवश्यै उनी वास्तविक काम गर्न सक्षम छैनन् र उनलाई कामबाट हटाउनुपर्छ। यसबारे मैले सहकर्मीहरूसँग छलफल गरेकी भए उचित हुनेथियो, तर दोस्रो विचार आयो: “खास भन्‍ने हो भने, छोड्देउ। उनीहरूसँग कुरा गरे पनि अन्तमा जसरी पनि मेरै कुरामा सहमति जनाउने त हुन्।” त्यसकारण, मैले सीधै त्यो टोली अगुवालाई हटाएँ र अर्कोलाई राखेँ। फर्केपछि, मैले कसरी कुराहरू सम्हालेँ भनेर सहकर्मीहरूलाई भनेँ। अचम्म मानेर चेन बहिनीले भनिन्, “ती टोली अगुवाको काममा केही समस्याहरू थिए, तर उनी सत्यताको पछि लाग्ने व्यक्ति हुन्; उनी विश्‍वासी भएको धेरै भएको छैन यति त हो, त्यसकारण उनमा सत्यताबारे केही सतही बझाइ छन्, र उनको कर्तव्यमा केही कमी भएको र नगरेका कुराहरू छन्, तर यो त साधारण कुरा हो। हामीले उनलाई संगतिद्बारा सत्यतामा अझ सहायता गर्नुपर्छ। उनलाई यसरी अहिले हटाउनु त सिद्धान्तअनुसार ठीक हुँदैन।” त्यति विश्‍वस्त नभई, मैले भनेँ, “मैले उनलाई कुनै पनि व्यवहारिक काम गर्न नसकेको देखेर नै हटाएकी हुँ। मैले यस्तो खालको कुराको निराकरण पहिले पनि गरेकी छु। मैले राम्रोसँग बुझेकी छैन भन्‍न?” म आफ्नै कुरामा अडेको देखेर बहिनी चेनले अरू केही बोलिनन्। मेरा सहकर्मीहरू पछि त्यसबारे बुझ्न र जाँचबुझ गर्न गए। मैले सिद्धान्तअनुसार व्यवहार गरेकी थिइनँ भन्‍ने कुरा उनीहरूले निश्‍चित गरे र ती टोली अगुवाका कर्तव्यहरू पुनर्स्थापित गरे। कामकुरो साटफेर भएकोले टोलीको काममा बाधा पुग्यो, र त्यसबेला मलाई अलि अप्‍ठ्यारो लाग्यो। आफू घमण्डी भएको र मैले सिद्धान्तअनुसार काम नगरेको कुरा देख्‍न सकेँ, तर अझै पनि मैले सत्यतालाई खोजिनँ वा आत्म-पुनर्विचार गरिनँ।

एक महिनापछि, चर्चमा एउटा महत्वपूर्ण काम थियो, हाम्रो सहकर्मी समूहबाट एकजना सुहाउँदो व्यक्ति छान्‍नुपर्ने थियो। त्यस बेला म निकै खुसी भएँ; कामको अनुभव र सामर्थ्यको आधारमा, म अरूभन्दा उत्तम थिएँ भन्‍ने मलाई लागेको थियो, उनीहरूले मलाई नै मत दिन्छन् भन्‍ने मलाई लागेको थियो। परिणाम घोषणा हुँदा म चकित भएँ, म त असफल भएछु। मैले त एउटा मत पनि पाइनँ रहेछु। मेरो हृदयमा ठूलो “बज्र” पर्‍यो र अचानक मेरो संसार नै पल्टेको जस्तो मलाई लाग्‍न थाल्यो। यो कसरी हुन सक्यो? मलाई कसैले पनि किन मत दिएनन्? के उनीहरूले ठीक बेठीक छुट्‍याउन नसकेका हुन् त? मनभित्र, मलाई किन होला भनेर थाहा पाउन मन लाग्यो, त्यसकारण मैले उनीहरूसँग मेरा कमजोरीहरू के-के हुन् भनेर सोधेँ। जब बहिनी झाउले केही भन्‍न लागेकी तर अनकनाएकी देखेँ, तब मैले उनीहरूलाई भनेँ, “मेरोमा कहीँकतै कमजोरी देख्नुभएको भए भन्‍नुहोस्, हामी सबै खुलेर कुरा गरौं।” त्यसपछि मात्र उनले उठ्दै साहस गरेर भनिन्, “मलाई लाग्छ तिमी विशेषगरी अहङ्कारी र आत्म-धर्मी छौ अनि तिमीले अरू मानिसको सल्लाह स्वीकार्दैनौ। साथै, तिमीले हामीमाथि प्रभुत्व जमाउँदैछौ, र म जहिले तिमीसँग हुन्छ त्यसबेला मलाई डर लाग्छ र तिमीद्बारा दबिएको महसुस हुन्छ।” अर्की बहिनीले टाउको निहुराएर भनिन्, “मलाई पनि तपाईँले दबाउनुहुन्छ। मलाई लाग्छ तपाई साँच्चै अहङ्कारी हुनुहुन्छ, र अरू सबैलाई तपाईं तुच्छ ठान्नुहुन्छ। केवल तपाईंले मात्र चर्चको काम गर्न सक्‍ने जस्तो गर्नुहुन्छ, तपाईंले जे पनि गर्न सक्‍नुहुन्छ जस्तो गर्नुहुन्छ, र तपाईंको विचारमा अरू कोही अलिकति पनि सक्षम छैन…।” बहिनी चेनले त्यसपछि थपिन्, “मलाई तपाईं निकै अभिमानी जस्तो लाग्छ, र तपाईंले आफ्नो काममा सत्यता वा सिद्धान्तको खोजी गर्नुहुन्‍न। तपाईंले अरू कसैको राय पनि स्वीकार गर्नुहुन्‍न, र तपाईंको विचारमा सबै कुराको अन्तिम निर्णय तपाईंकै नै हुनुपर्छ। तपाईं कुनै पनि निर्णय आफूखुशी लिनुहुन्छ, सबै आफैले…।” एक-एक गर्दै, मसँग काम गर्ने बहिनीहरूले म अहङ्कारी भएको र मेरो कारण उनीहरू विवशतामा परेको कुरा बताए। यो कुरा स्वीकार गर्न नचाहँदै, मैले सोचेँ, “तिमीहरू सबैले म घमण्डी छु र मैले तिमीहरूलाई विवश बनाएँ भन्‍छौ; त्यसो भए, तिमीहरूले आफ्नो कर्तव्य पूरा गर्न जिम्मेवारी नलिएको कुरा किन स्वीकार गर्दैनौ? ल ठीक छ। अबदेखि, जे भए पनि म केही बोल्दिनँ। तिमीहरू जे मन लाग्छ त्यसै गर।” त्यस रात म ओछ्यानमा कोल्टो फर्दै पल्टिरहेँ, निदाउन सकिनँ। म सधैँ आफू क्षमतावान र सक्षम कामदार हुँ भनेर सोच्थेँ, त्यसकारण अलिकति अहङ्कारी हुनु त साधारण कुरा हो। मेरा दाजुभाइ-दिदीबहिनीहरूले म खराब छैन भनेर सोच्नुपर्ने हो। उनीहरूले मेरो बारेमा यस्तो सोचेका छन् भनेर मैले कल्पना पनि गरेकी थिइनँ—घमण्डी र सम्पूर्ण रूपमा विवेकहीन व्यक्ति। उनीहरूले आफूलाई यसरी दबाइएको र चोट पुर्‍याइएको महसुस गर्नेछन् भनेर मैले कहिल्यै कल्पना गरेको थिइनँ। जति त्यसबारे सोचेँ, उति नै उदास भएँ। मेरा दाजुभाइ-दिदीबहिनीहरूमा मप्रति एकदमै धेरै वितृष्णा र घृणा थियो, मलाई आफू सबैले घृणा गरेको र लत्याएको बाटोको मूसाजस्तो अनुभव भयो। म जस्तो व्यक्तिलाई परमेश्‍वरले कुनै हालतमा पनि मुक्ति दिनुहुन्‍न। म एकदम नकारात्मक बनेँ। मैले पीडामा नरोकिई निरन्तर प्रार्थना गरेँ। मैले भनेँ, “हे परमेश्‍वर, म एकदमै कष्‍टमा छु, यो कसरी अनुभव गर्ने मलाई थाहा छैन। दया गरी मलाई ज्ञान दिनुहोस् ताकि मैले तपाईंको इच्छा बुझ्न सकूँ…।”

भोलि बिहान, मैले कम्प्यूटर खोलेँ र परमेश्‍वरका वचनहरूको वाचन सुनेँ: “धेरै पटक असफल हुनु र लड्नु नराम्रो कुरा होइन; न त खुलासा हुनु नै नराम्रो कुरा हो। तेरो निराकरण गरिएको, तँलाई छिँवलिएको वा प्रकट गरिएको होस् वा नहोस्, तैंले हरसमय यो कुरा याद राख्नुपर्छ: खुलासा गरिनुको अर्थ तँलाई दोषी ठहराइएको छ भन्ने होइन। खुलासा गरिनु राम्रो कुरा हो; यो तैंले आफैलाई चिन्ने सबैभन्दा राम्रो मौका हो। यसले तेरो जीवनको अनुभवलाई परिवर्तन गराउँछ। योविना, तँसँग आफ्नो भ्रष्टताको सत्यतालाई बुझ्न सक्ने न त मौका, न अवस्था, म प्रसंग नै हुन्छ। यदि तैंले आफूभित्रका कुराहरू, र तँभित्रका लुकेका सबै पक्षहरूलाई, चिन्न गाह्रो र खोतल्न कठिन हुने कुराहरूलाई जान्न सकिस् भने, त्यो राम्रो कुरा हो। आफैलाई राम्ररी चिन्न सक्ने हुनु भनेको तेरो निम्ति आफ्ना चालहरू सुधार गर्ने र नयाँ व्यक्ति बन्ने एउटा राम्रो मौका हो; यो तैँले नयाँ जीवन प्राप्त गर्ने उत्तम मौका हो। तैंले आफूलाई राम्ररी चिनेपछि, तैँले के कुरा देख्‍न सक्‍नेछस् भने, जब सत्यता व्यक्तिको जीवन बन्छ, यो साँच्चै एउटा अमूल्य कुरा हुन्छ, र तँ सत्यताको लागि तिर्खाउनेछस् र वास्तविकतामा प्रवेश गर्नेछस्। यो एउटा महान् कुरा हो! यदि जब-जब तँ असफल हुन्छस् वा लड्छस् तब-तब तैंले त्यस मौकालाई लिन सक्‍छस्, र आफ्‍नो बारेमा मनन गर्न र आफ्नै बारेमा साँचो ज्ञान प्राप्त गर्न सक्छस् भने, तब नकारात्मकता र कमजोरीको बीचमा, तँ फेरि पनि खडा हुन सक्नेछस्। तैंले यो सँघार नाघेपछि, तैंले एउटा ठूलो कदम चाल्‍न सक्‍नेछस् र तँ सत्यता वास्तविकतामा प्रवेश गर्न सक्‍नेछस्” (आखिरी दिनहरूका ख्रीष्टका वार्तालापहरूका अभिलेखहरूको “सत्यता प्राप्त गर्नको लागि तैंले आफ्नो वरिपरिका मानिसहरू, मामलाहरू र स्थितिहरूबाट सिक्नुपर्छ”)। मैले परमेश्‍वरका वचनहरूको मनन गर्दै गर्दा एकदमै उत्प्रेरित भएँ, मेरो आँसु त्यतिकै बगिरह्यो। मलाई लाग्यो कि यस्तो वातावरण सृजना गरेर, मेरा दाजुभाइ-दिदीबहिनीहरूले मलाई त्यति कठोरताका साथ काँटछाँट र निराकरण गर्ने अवस्था सृजना गरेर, परमेश्‍वरले मलाई हटाउन वा जानीजानी अप्ठ्यारोमा पार्न खोजिरहनुभएको थिएन। त्यसको सट्टा, म साँच्चै धेरै अहङ्कारी र जिद्दी भएको हुनाले परमेश्‍वरले मलाई झकझकाउन र ठीक समयमा आफूबारे चिन्तन गराउन यस कुरालाई एक प्रकारको सजायको रूपमा प्रयोग गर्न चाहनुहुन्थ्यो ताकि म पश्चात्ताप गर्न र परिवर्तन हुन सकूँ। यो त परमेश्‍वरले मलाई बचाउनुभएको कुरा थियो। यो बुझेर, मैले एकदमै स्वतन्त्र भएको महसुस गरेँ र त्यसपछिदेखि परमेश्‍वरलाई गलत ठानिनँ। मैले उहाँलाई प्रार्थना गरेँ, र यो मौकालाई आत्म-चिन्तन गर्न र आफैलाई चिन्‍न प्रयोग गर्न तयार भएँ।

त्यसपछि मैले परमेश्‍वरका केही वाणीहरूलाई हेरेँ, जसमा उहाँले मानिसका अहङ्कारी स्वभावको बारेमा बताउनभएको छ। परमेश्‍वरका वचनहरूले भन्छ, “यदि तँभित्र साँच्चै सत्यता छ भने, तैँले हिँड्ने मार्ग स्वाभाविक रूपमा सही हुनेछ। सत्यताविना, दुष्टता गर्न सजिलो हुन्छ, र तेरो स्वाभाविकको बाबजुत पनि तैँले त्यो काम गर्नेछस्। उदाहरणका लागि, यदि तँभित्र अहङ्कार र घमन्ड छ भने, तैँले परमेश्‍वरको प्रतिरोध गर्नबाट आफूलाई रोक्नु असम्भव हुनेछ; तैँले उहाँको प्रतिरोध गर्न आफू बाध्य बनेको महसुस गर्नेछस्। तैंले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराले तँलाई आफैलाई उचाल्ने, निरन्तर आफैलाई प्रदर्शनमा राख्‍ने, र अन्त्यमा, परमेश्‍वरको स्थानमा बस्ने र आफ्नै गवाही दिने बनाउँछ। आखिरमा तैँले आफ्नै उपायहरू, तेरा आफ्नै विचारहरू र तेरा आफ्नै धारणाहरूलाई आराधना गर्नुपर्ने सत्यतामा परिवर्तन गर्नपट्टि लाग्छस्। हेर् आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (आखिरी दिनहरूका ख्रीष्टका वार्तालापहरूका अभिलेखहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। “अहङ्‍कार मानिसको भ्रष्ट स्वभावको जड हो। मानिसहरू जति धेरै अहङ्‍कारी हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? अहङ्‍कारी स्वभाव भएका मानिसहरूले हरेकलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्। बाहिरबाट हेर्दा, केही मानिसहरू परमेश्‍वरमाथि विश्‍वास गर्ने र उहाँलाई पछ्याउने जस्ता देखिएलान्, तर तिनीहरूले उहाँलाई परमेश्‍वरको रूपमा बिल्कुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैँलाई संसार ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको नियम, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले अरूमाथि नियन्त्रण गर्ने शक्तिको निम्ति सधैँ परमेश्‍वरसँग प्रतिस्पर्धा गरिरहेको महसुस गर्छन्। यस्तो किसिमको व्यक्तिले परमेश्‍वरलाई अलिकति पनि आदर गर्दैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ” (परमेश्‍वरको सङ्गति)। परमेश्‍वरका वचनहरू पढ्दै गर्दा, मलाई असाध्यै तनाव र असहज महसुस भयो र अलि डर पनि लाग्यो। मैले कसरी आफू अहङ्कारी स्वभाव लिएर जिइरहेकी थिएँ भन्‍ने देखेँ, मैले अरू मानिसहरूलाई बाधा र हानि पुर्‍याउने अनि उनीहरूसित उचित तरिकाले अन्तरक्रिया नगर्ने मात्र गरिरहेकी थिइनँ, सबैभन्दा महत्वपूर्ण कुरा त, मैले हृदयमा परमेश्‍वरलाई ठाउँ दिएकी थिइनँ र उहाँलाई श्रद्धा गरेकी थिइनँ। म कुनै पनि क्षण दुष्ट काम गर्ने र परमेश्‍वरको प्रतिरोध गर्ने अवस्थामा थिएँ। यो कसरी भो भनेर मैले विचार गरेँ, मैले त अगुवा भएर कर्तव्य पूरा गर्दै थिएँ, त्यसैले मलाई लागेको थियो कि ममा केही क्षमता छ, मैले केही काम गर्न सक्छु र म आफूलाई निकै श्रेष्ठ ठान्थेँ। अरू सँगसँगै काम गर्दा, म उनीहरूभन्दा आफूलाई ठूलो ठान्थेँ, र उनीहरूलाई काम अह्राउँथे र काम गर्न बाध्य पार्थेँ। मेरा सहकर्मीहरूले फरक सल्लाह दिँदा, मैले सत्यताको सिद्धान्तलाई कहिल्यै खोजी गरिनँ। मसित अनुभव र परिस्थिति नियाल्ने राम्रो क्षमता भएकोले, मानिसहरूलाई म जे भन्छु त्यै गर्न लगाउन सक्छु भन्‍ने सोच्थेँ। यो त मैले आफ्नो दृष्टिकोणलाई सत्यता र मानकको रूपमा हेरेकोले सबैले मेरो कुरा मान्‍नुपर्छ भन्नु जस्तै थियो। अझ डरलाग्दो कुरा त, मैले अरूलाई यतिसम्म पावन्दी लाएकी थिएछु कि उनीहरूले आफ्नो विचार व्यक्त गर्ने साहस गर्दैनथिएँ। तर यी सबै कुराहरूबारे म पूर्ण रूपले अनजान थिएँ, अरू मसँगै समूहमा आबद्ध छन् भनेर मात्र सोच्थेँ। आफ्नो क्षमता र आफूप्रतिको उच्‍च धारणाले थाहा नभई दाजुभाइ-दिदीबहिनीहरूभन्दा आफूलाई यति माथि राख्ने तुल्यायो कि मैले सहकर्मीहरूसँग छलफल नै नगरी टोली अगुवा फेरेँ। मेरी बहिनीले यो कुरा निकाल्दा मैले खण्डन र विवाद गरेकी थिएँ। मैले आफू असाध्यै अहङ्कारी भएको देखेँ। परमेश्‍वरप्रति मेरो अलिकति पनि श्रद्धा वा समर्पण थिएन, र यसले परमेश्‍वरको घरको काममा फाइदा पुग्यो कि पुगेन भनेर विचार गरिनँ। मैले आफ्नो अहङ्कारी स्वभावअनुसार एकतर्फी र मनमानी तरिकाले काम गरेकी थिएँ, परमेश्‍वरको घरको काममा बाधा र मेरा दाजुभाइ-दिदीबहिनीहरूलाई धेरै हानि पुर्‍याएकी थिएँ। त्यो कसरी मैले कर्तव्य पूरा गरेको भयो र? मैले आफ्नो काममा जिम्मेवारी लिएकी छु भनेर सोच्थेँ, तर म त आफ्नो शक्तिको भोक सन्तुपष्ट पार्न खोज्ने साँच्चै एक अहङ्कारी तानाशाह थिएँ। मैले दुष्‍ट काम गर्दै थिएँ र परमेश्‍वरको प्रतिरोध गर्दै थिएँ! पछि, मैले आफैलाई बारम्बार सोधेँ: म कसरी यस्तो बेलगाम अहङ्कारी बन्‍न सकेँ जसको कारण मैले दुष्‍टताको बाटोमा लिएँ र परमेश्‍वरको प्रतिरोध गरेँ? आफूबारे चिन्तन गर्दा मात्र मैले बुझेँ कि म त “समस्त ब्रह्माण्डमा, सर्वोच्‍च शासन गर्ने म मात्र हुँ” र “अरूभन्दा असल बन र पुर्खाको नाम राख” जस्ता शैतानी विषको वशमा परेकी थिएँ, ठ्याक्‍कै भन्‍नुपर्दा, मलाई सानो हुँदादेखि नै सबैमाथि हुकुम चलाउन मन पर्थ्यो, अनि मैले गरेका हरेक काममा, मैले अरूलाई मेरो कुरा सुन्‍न र मेरो वरिपरि घुम्न र ममा केन्द्रित हुन लगाउने कोसिस गर्थेँ। यस्तो लाग्थ्यो, म सक्षम छु भनेर देखाउने यो मात्र एउटा तरिका थियो, र त्यो मात्र जीवन जिउने मूल्यवान र अर्थपूर्ण तरिका थियो। अन्त्यमा, बल्ल मैले थाहा पाएकी छु, यस्तो किन भएको थियो भने म सधैँ नै यी शैतानी विष बोकेर बाँचिरहेकी थिएँ, मेरो अहङ्कारी प्रकृति नियन्त्रणभन्दा बाहिर थियो र म अलिकति पनि मानवताबिना जिइरहेकी थिएँ। मैले मानिसहरूलाई यति धेरै दबाएको र हानि गरेको मात्र थिइनँ, मैले त चर्चको काममा पनि बाधा पुर्‍याएकी थिएँ। त्यसपछि मात्र मैले थाहा पाएँ कि, “समस्त ब्रह्माण्डमा, सर्वोच्‍च शासन गर्ने म मात्र हुँ” र “अरूभन्दा असल बन र पुर्खाको नाम राख” जस्ता शैतानी विषहरू भ्रम हुन्। ती निरर्थक र दुष्ट छन्, र त्यसले मानिसलाई केवल भ्रष्‍ट पार्न र हानि गर्न सक्छ। म सधैँ सोच्ने गर्थेँ अरूभन्दा ठूलो हुनु र आफ्नो वरिपरि मानिसहरूलाई घुमाउनु मजाको कुरा हो। अन्तमा मैले स्पष्‍टसँग देखेँ कि यी शैतानी विषहरू बोकेर जिउनु भनेको प्रेतजस्तै जिउनु हो। कोही पनि मेरो छेउमा आउन चाहँदैनथिए। मैले अरू मानिसहरूको रिस उठाएँ र परमेश्‍वरले मलाई अझ बढी घृणा गर्नुभयो। यी त शैतानी विषहरू बोकेर बाँच्दाका तीता फलहरू थिए! मैले सुरुमा प्रधान स्वर्गदूत कसरी असाध्यै अहङ्कारी भएको थियो भन्‍ने कुरा विचार गरेँ, परमेश्‍वरसँग बराबरी हुने प्रयास गर्दा त्यसले सबै कुरामाथि नियन्त्रण जमाउन खोज्यो। अन्तमा, यसले परमेश्‍वरको स्वभावलाई चिढ्यायो, उहाँद्वारा श्रापित भयो र तलतिर मध्य आकाशमा खसालियो। एकदमै अहङ्कारी हुँदै मैले आफ्ना दाजुभाइ-दिदीबहिनीहरूलाई दबाएँ र सधैँ अरूले मेरो कुरा सुन्‍नुपर्छ भनेर सोचेँ, यो मेरो स्वभाव के त्यही प्रधान स्वर्गदूतको जस्तो थिएन र? त्यो कुरा सोच्दा, मैले बल्ल महसुस गरेँ कि यसरी अहङ्कारी स्वभावसित जिउनु कति डरलाग्दो हुँने रहेछ। परमेश्‍वरले मेरो लागि यस्तो वातावरण सृजना नगर्नुभएको भए, मैले आफ्नो कर्तव्य अहङ्कारको आधारमा पूरा गरिरहेको हुनेथिएँ, र मैले कति दुष्‍ट काम गर्थेँ होला भन्‍न सकिन्‍न, अन्तमा परमेश्‍वरको स्वभावलाई उल्लंघन गर्ने नै थिएँ र दण्डित हुने थिएँ। यो कुरा बुझेपछि, मैले परमेश्‍वरसँग प्रार्थना गरेँ: “हे परमेश्‍वर, म अब तपाईंको प्रतिरोध गर्दै अहङ्कारी स्वभावसितत जीउन चाहन्नँ। आफ्नो अहङ्कारी स्वभाव त्याग्नको लागि सत्यताको खोजी गर्न चाहन्छु र साँचो रूपमा तपाईंसमक्ष पश्‍चात्ताप गर्छु।”

मैले परमेश्‍वरको वचनको यो खण्ड पढेँ, “अहङ्‌कारी प्रकृतिले तँलाई दुराग्रही बनाउँछ। जब मानिसहरूसँग यस्तो दुराग्रही स्वभाव हुन्छ, के तिनीहरू स्वेच्छाचारी र अविवेकी हुँदैनन्? अनि, तेरो स्चेच्छाचारीपन र अविवेकीपन कसरी समाधान गर्छस्? तँसँग कुनै अवधारणा हुँदा, तैँले अरूलाई बताउनुपर्छ र त्यस विषयमा तँ के सोच्छस् र विश्‍वास गर्छस् भनी खुलाउनुपर्छ, र यसबारेमा सबैलाई सञ्‍चार गर्नुपर्छ। पहिलो, तँ तेरो दृष्टिकोणलाई प्रकाश पार्न र सत्य खोज्‍न सक्छस्; स्वेच्छाचारी र अविवेकी हुने स्वभावलाई जित्‍नको निम्ति तैँले अभ्यासमा ल्याउन सक्‍ने पहिलो चरण यही हो। दोस्रो चरण तब हुन्छ जब अरू मानिसहरूले असहमतिको रायहरू दिन्छन्—स्वेच्छाचारी र अविवेकी हुनबाट जोगिन तैँले कस्तो अभ्यास गर्न सक्छस्? सर्वप्रथम त तँसँग विनम्रताको मनोवृत्ति हुनुपर्छ, तैँले सही ठानेका कुरालाई पन्छाउनुपर्छ र सबैलाई सङ्‍गति गर्न दिनुपर्छ। यदि तैँले तेरा मार्गहरू सही हुन् भनेर विश्‍वास गर्छस् भने पनि तैँले यसमा जोड दिइरहनु हुँदैन। सर्वप्रथम, यो एक प्रकारले अगाडिको कदम हो; यसले सत्यताको खोजी गर्ने, आफैँलाई इन्कार गर्ने र परमेश्‍वरको इच्छा पूरा गर्ने मनोवृत्तिलाई देखाउँछ। एकपटक तँसँग यो मनोवृत्ति भएपछि र यसअलावा तँ तेरो आफ्नै रायमा लिप्त भइनस् भने, तँले प्रार्थना गर्नुपर्छ। जब तैँले असल र खराब छुट्याउन सक्दैनस्, तैँले परमेश्‍वरलाई कुन कुरा सबैभन्दा असल र गर्नको निम्ति सबैभन्दा उपयुक्त हो भन्ने कुरा प्रकट गर्ने र बताउने अनुमति दिनुपर्छ। जब सबै जना सङ्‍गति गर्न आउँछन्, पवित्र आत्माले तिमीहरू सबैलाई अन्तर्दृष्टि प्रदान गर्नुहुन्छ” (परमेश्‍वरको सङ्गति)। परमेश्‍वरका वचनहरूमा मैले अभ्यासको मार्ग भेट्टाएँ: जस्तोसुकै परिस्थितिको सामना गर्नुपरे पनि, मैले परमेश्‍वरलाई श्रद्धा गर्नुपर्छ र उहाँप्रति समर्पित हुनुपर्छ। सर्वप्रथम, मैले परमेश्‍वरलाई प्रार्थना गर्नुपर्छ र सत्यता खोज्नुपर्छ, त्यसपछि, आफ्ना विचारहरू मेरा दाजुभाइ-दिदीबहिनीहरूसामु राख्‍नुपर्छ जसले गर्दा सबैले संगती खोज्न र संगति गर्न सक्छौं। म सही छु जस्तो लागे पनि, मैले जानीबुझी आफैलाई इन्कार गर्नुपर्छ र त्याग्‍नपर्छ, आफ्ना दाजुभाइ-दिदीबहिनीका विचारहरू अझ धेरै सुन्‍नुपर्छ, र कुन कुरा सत्यतासँग सबैभन्दा धेरै मेल खान्छ र मण्डलीको कामको लागि फाइदाजनक हुन्छ हेर्नुपर्छ। त्यसपछिको भेलामा, मैले आफूलाई दाजुभाइ-दिदीबहिनीहरूको सामु खुलासा गरेँ, आफ्नो भ्रष्टता प्रकट गरेँ र मैले उनीहरूलाई कसरी हानि पुर्‍याएँ र दबाएँ त्यसको लागि क्षमा मागेँ। उनीहरूले यस विषयलाई ठूलो बनाएनन्। उनीहरू सबै खुला भए र मसँग संगति गरे, अनि मैले मेरो छातीबाट गह्रौं वजन हटेको महसुस गरेँ। त्यसपछि कामको बारेमा छलफल हुँदा, मैले सक्रिय रूपमा अरूलाई उनीहरूको दृष्‍टिकोण व्यक्त गर्न लगाउथेँ; र फरक सल्लाह आउँदा, सहमतीमा नआएसम्म हामी एकसाथ संगती खोज्थ्यौं र संगती गर्थ्यौं। बिस्तारै, मेरा दाजुभाइ-दिदीबहिनीहरूले मैले दबाएको महसुस गर्न छोडे, र हाम्रो सहकार्यको वातावरणमा धेरै एकरूपता आयो।

एक दिन, म एकजना बहिनीसँग कामको बारेमा कुरा गर्दैथिएँ, मलाई उनीसँग काम गर्न लगाइएको थियो। उनले चर्चमा भएका केही समस्याबारे अगुवाहरूलाई पत्र लेखेकी कुरा बताइन्, हामीले आफ्ना कर्तव्यहरू पूरा गर्दा झेल्नुपरेका समस्याहरू र त्यसबारे हामीले कस्तो अनुभव गरेका छौं भनेर लेखेका थिइन्। यसबेला मेरो अहङ्कारी स्वभावले आफ्नो कुरूप स्वरूप देखायो। मैले सोचेँ, “हामीले भर्खरैका भेलाहरूमा कुरा गरे भइहाल्यो नि। पत्र लेख्‍नु पर्दैन।” मैले उनलाई दबाउन लागेकी मात्र थिएँ, म विगतमा कति अहङ्कारी बनेकी थिएँ भनेर फेरि सम्झेँ। सबैले मेरा हरेक कुरा सुनून् भन्‍ने मलाई इच्छा लाग्थ्यो, त्यसैले मेरा दाजुभाइ-दिदीबहिनीहरू मैले उनीहरूलाई दबाएकी अनुभव गर्थ र मैले कति पनि मानवजस्तै भएर जिइरहेकी थिइनँ। त्यसकारण मैले आफैलाई इन्कार गर्दै, अबउसो आफ्नो अहङ्कारी स्वभावमा जिउन नचाहँदै मनमनै परमेश्‍वरलाई प्रार्थना गरेँ। मैले सत्यताको अभ्यास गर्नुपर्ने थियो। त्यसपछि, मैले बुझेँ कि यी बहिनीले जिम्मेवारी लिएर हाम्रा अगुवाहरूसँग कामको बारेमा संचार गरेर कत्त महान् कार्य रिरहेकी थिइन्, त्यसैले मैले उनलाई लगाम लगाउनहुन्न। मैले उनलाई त्यो पत्र लेख्‍न सहायता गर्नुपर्छ। जब मैले यो कुरा महसुस गरेँ, मेरो आवाज कोमल बन्यो, र उनीसँग हाम्रो कामका समस्याहरूबारे धैर्यपूर्वक कुरा गर्न सकेँ र उनको दृष्‍टिकोणलाई अझ बढी सुन्न सकेँ। कुनै ठाउँहरूमा उनी आधारहीन जस्तै लाग्यो तर आँखा चिम्लेर कुनै न्याय गर्नबाट आफैलाई रोकेँ। मैले बोल्नुभन्दा अगाडि खोजी गर्नुपर्छ भन्‍ने कुरा बुझेँ। त्यसबेला मैले थाहा पाएँ कि उनले निकालेका केही कुराहरू त मैले अघि कहिल्यै सोचेकी पनि थिइनँ। मलाई लाज लाग्यो। म कति धेरै अहङ्कारी बनेकी रहेछु भनेर देखेँ, सधैँ दाजुभाइ-दिदीबहिनीहरूलाई दबाएर राखेँ र उनीहरूले आफ्नो कर्तव्य गर्न सकेनन्। वास्तवमा, उनीहरू सबैसित बलिया पक्षहरू थिए। यदि उनीहरूले मसँग काम नगरेका भए, म एक्लैले कर्तव्यहरू पूरा गर्न सक्‍ने थिइनँ। त्यसपछि, हामीले मिलेर समस्याहरूको सारांश निकाल्यौँ, र पत्रलाई राम्रो बनाएपछि, हामीले त्यो पठायौँ। त्यसपछि आफ्ना कर्तव्यहरू पूरा गर्दा, जब मेरो अहङ्कारी स्वभाव फेरि देखिन लाग्थ्यो, तब म होस पुर्‍याएर परमेश्‍वरसँग प्रार्थना गर्थेँ र आफैलाई इन्कार गर्थेँ, अरूसँग बढी छलफल र संगति गर्थेँ। हाम्रो सहकार्य धेरै राम्रो भयो र मैले विशेषगरी सजिलो अनि राहत पाएको महसुस गरेँ। यसरी आफ्नो कर्तव्य पूरा गर्नु एकदमै राम्रो लाग्यो। मजस्तो अहङ्कारी व्यक्ति अलिकति परिवर्तन हुँदै थिएँ, यो सब, साँच्चै परमेश्‍वरका वचनहरूको न्याय र सजाय अनुभाव गर्दाको फल नै हो।


६४. पतनअघि अहङकार आउँछ

क्षिन्‍जिए, चीन

सर्वशक्तिमान्‌ परमेश्‍वर भन्नुहुन्छ, “अहङ्‍कार मानिसको भ्रष्ट स्वभावको जड हो। मानिसहरू जति धेरै अहङ्‍कारी हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? अहङ्‍कारी स्वभाव भएका मानिसहरूले हरेकलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्। बाहिरबाट हेर्दा, केही मानिसहरू परमेश्‍वरमाथि विश्‍वास गर्ने र उहाँलाई पछ्याउने जस्ता देखिएलान्, तर तिनीहरूले उहाँलाई परमेश्‍वरको रूपमा बिल्कुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैँलाई संसार ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको नियम, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले अरूमाथि नियन्त्रण गर्ने शक्तिको निम्ति सधैँ परमेश्‍वरसँग प्रतिस्पर्धा गरिरहेको महसुस गर्छन्। यस्तो किसिमको व्यक्तिले परमेश्‍वरलाई अलिकति पनि आदर गर्दैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ” (परमेश्‍वरको सङ्गति)। परमेश्‍वरका यी वचनहरू पढ्दा यसले मलाई केही समयअघि अनुभव गरेको कुरा याद दिलायो। ती दिनहरूमा म साँच्‍चिकै अहङ्कारी र आत्म-धर्मी थिएँ। म धेरै वर्षहरूसम्म मण्डलीको अगुवा रहेकी थिएँ, मैले केही काम गरेकी र अलिअलि कष्ट भोगेकी थिएँ, र काममा केही व्यवहारिक समस्याहरू सुल्झाउन सक्थेँ। त्यसैले, यी सबै कुरा मैले आफ्नै फाइदाको लागि प्रयोग गरेँ, र कसैलाई पनि ध्यान दिइनँ। त्यसपछि, मलाई निराकरण र अनुशासित गरियो, अनि न्याय र परमेश्‍वरका वचनहरूको प्रकाशमार्फत, अन्ततः मैले मेरो अहङ्कारी स्वभावको केही बुझाइ हासिल गरेँ। मलाई आत्मग्लानि महसुस भयो र आफैप्रति घृणा लाग्यो। मैले सत्यता अभ्यास गर्नमा ध्यान केन्द्रित गर्न थालेँ र ममा केही परिवर्तन आए।

मैले सन् २०१५ मा मण्डलीको एउटा नेतृत्वकारी पद सम्हालेँ। सिस्टर ली मसित काम गर्नुहुन्थ्यो, उहाँले भर्खरै अगुवाको रूपमा सेवा गर्न सुरु गर्नुभएको थियो। मण्डलीका डिकन र समूह अगुवाहरू विश्‍वासमा बिलकुल नयाँ थिए, सत्यताको विषयमा उनीहरूको सङ्गति अलि सतही हुन्थ्यो। मैले सोचेँ, “म तिमीहरू सबै जनाभन्दा अघिदेखि विश्‍वासी रहेको छु, र म केही समयदेखि अगुवा रहेको छु। म यहाँ मुख्य भूमिका निर्वाह गर्दै छु र सबैलाई अनुभवले ल्याउने भिन्नता देखाउन गइरहेको छु।” त्यसैले, जुनसुकै विषयमा म अघि दौडन्थेँ, अनि जब-जब दाजुभाइ वा दिदीबहिनीलाई काममा कमजोरी वा कठिनाइहरू हुन्थ्यो, जब-जब मण्डलीको काममा अवरोध हुन्थ्यो, जब-जब समस्याहरू सबैभन्दा कष्टदायक हुन्थे वा मेरो साझेदार र सहकर्मीहरूले हल गर्न नसक्‍ने कुराहरू हुन्थे, म ती सबैलाई हल गर्न अघि आउँथेँ। केही समयपछि मण्डलीको काममा सुधार हुन थाल्यो र दाजुभाइ-दिदीबहिनीको स्थिति राम्रो भयो। उनीहरू सबैले आफ्नो काम उचित रूपले गर्न सक्थे। मलाई भेटेर उनीहरू आफ्ना समस्या सङ्गति गर्न र मेरो राय लिन मन पराउँथे। म आफूसित साँच्‍चै खुशी थिएँ, र मख्ख पर्दै आफूले गरेका काम जोडजाड गर्दै बस्थेँ र सोच्थेँ: “म नेतृत्वमा नभईकन मण्डलीको काममा राम्रो प्रगति भइरहने कुनै उपाय छैन। यदि मेरो सङ्गति नहुँदो हो त, अरूका अवस्था त्यति धेरै सुधार हुँदैनथ्यो। यस्तो लाग्छ, मसित साँच्‍चिकै सत्यताको वास्तविकता छ र म व्यवहारिक काम गर्न सक्छु।” त्यसपछि, सिस्टर ली केही कुराहरू सम्हाल्न घर जानुपर्ने भो, अनि म आफैले मण्डलीको काम सम्हाल्नुपर्‍यो। सुरुमा, मलाई अलि तनाव भयो र हरसमय मैले परमेश्‍वरलाई मेरो हृदयमा राखेँ। हरेक भेलापछि त्यो कस्तो भयो भनी मैले सूक्ष्म रूपले जाँच्न थालेँ, अनि म कमजोर वा नकारात्मक महसुस गर्नेहरूलाई सहयोग गर्न दगुर्थेँ। केही समयपछि, सबैजना भेला भइरहेको र उनीहरूले गर्नुपर्ने काम गरिरहेको देखेँ, मण्डलीको सबै काम सहज रूपले अघि बढिरहेको थियो। मैले चैनको सास फेरेँ र म आफैसित औधी खुशी भएँ। मैले अगुवाको रूपमा यी सबै वर्षहरूमा सेवा गरेर आफैलाई प्रमाणित गरेको, मैले धेरै कुरा देखेको र धेरै समस्याहरू सुल्झाएको जस्तो महसुस भयो। मसित विविध कार्य अनुभव थियो र म एक्लैले कामकुराहरू सम्भाल्न सक्थेँ। मैले आफूलाई साँच्‍चिकै मण्डलीको खम्बा भएको ठम्याएँ। विशेष गरी त्यस अवधिमा, जब म थकान वा कठिनाइको गुनासो नगरी बिहानै उठिरहेको र रातीसम्म काम गरिरहेको हुन्थेँ, मैले साँच्‍चि नै म केही श्रेयको हकदार छु भनी महसुस गर्थेँ। थाहै नभई म अत्यन्तै आत्म-सन्तुष्टिमा बाँचिरहेको थिएँ, मैले मानवजातिलाई न्याय र खुलासा गर्ने परमेश्‍वरका वचनहरू पढ्थेँ, तर ती कुराहरू आफैमा भने लागू गरिरहेको थिइनँ। दाजुभाइ-दिदीबहिनीहरू नराम्रो अवस्थामा हुँदा, म उनीहरूसित सत्यताको बारेमा सङ्गति गर्दिनथेँ, बरु उनीहरूलाई तिरस्कार गर्थेँ र प्राय गाली गर्थेँ, “तपाईंहरू यति लामो समयदेखि विश्‍वासी रहनुभएको छ, तैपनि तपाईंहरू अझै सत्यताको खोजी गर्नुहुन्न। तपाईंहरू कसरी अलिकति पनि परिवर्तन हुन नसक्‍नुभएको हो?” कहिलेकाहीँ केही कुराको बारेमा सङ्गति गरेपछि पनि दाजुभाइ-दिदीबहिनीहरूले के गर्ने हो, थाहा छैन भनी भन्थे। किन भनी प्रश्‍न नगरीकनै म तिनीहरूलाई निन्दा गर्थें, “यो तपाईंहरूलाई थाहा नभएको होइन, बरु तपाईंहरू यसलाई व्यवहारमा उतार्न चाहुनुहुन्न भन्ने कुरा हो।” उनीहरूले मैले जबर्जस्ती गरेको महसुस गरे र त्यसउप्रान्त मसित आफ्ना समस्याहरूको बारेमा कुरा गर्न साहस गरेनन्।

पछि सिस्टर लिउ मेरो साथमा काम गर्न अगुवाको रूपमा निर्वाचित हुनुभयो। मैले सोचेँ, तिनी लामो समयदेखि विश्‍वासमा रहेकी छैनन् र तिनले छलफलपछि पनि केही कुराहरू बुझ्न सक्तिनन् होला, त्यसैले, मण्डलीको अधिकांश साना ठूला विषयहरूमा मेरो नै अन्तिम निर्णय हुनुपर्छ। कहिलेकाहीँ म आफै निर्णय गर्थेँ अनि त्यसलाई कार्यान्वयन गर्न सिस्टर लियूलाई खटाउँथेँ। एकपल्ट, हामीले हाम्रो अगुवाबाट एउटा कामको निम्ति कसैलाई सिफारिस गरिदिन अगुरोध गरेको पत्र पायौँ। यो परमेश्‍वरको घरसित सम्बन्धित थियो भनी मलाई थाहा थियो, त्यसैले साझेदार र सहकर्मीहरूसित छलफल गर्न आवश्यक थियो, तर मैले सोचेँ, “मैले मण्डलीमा त्यति लामो समयदेखि काम गर्दै आइरहेको छु। मलाई दाजुभाइ-दिदीबहिनीहरूको बारेमा सबै कुरा थाहा छ, त्यसैले मैले निमन्त्रणा गर्दा ठीकै हुन्छ।” अनि, मैले सिस्टर लियूसित छलफल नगरीकनै निर्णय गरेँ त्यसपछि उनलाई सबै कुरा व्यवस्थित गर्न लगाएँ। हामीले सँगै अगुवाहरूको रूपमा सेवा गरे तापनि, मैले तिनलाई तल्लो ओहोदाको व्यक्तिजस्तै व्यवहार गरिरहेको थिएँ। कहिलेकाहीँ तिनले केही कुरा राम्रोसित ध्यान नदिँदा, म तिनीसित खिन्न हुन्थेँ। तिनी नकारात्मकतामा बाँचिरहेकी थिइन् र तिनले केही बुझ्न नसकेको वा आफ्नो काम राम्रोसित गर्न नसकेको महसुस गर्थिन्। मबाट निस्सासिएर तिनी त्यस बिन्दुमा पुगिसकेकी थिइन् तर मैले अझै पनि आफ्नो बारेमा कुनै समीक्षा गरिनँ। बरु, मेरो साथमा सत्यताको वास्तविकता छ, म आफ्नो काममा सक्षम छु, त्यसैले मैले नै मण्डलीको काम व्यवस्थापन गर्नुपर्छ भनी मैले झन् बढी महसुस गरेँ। म अझै बढी अभिमानी र अहङ्कारी भएँ। कामको छलफलहरूमा जब सहकर्मीहरूले विभिन्न सुझावहरू दिन्थे, धेरैजसो समय म कति पनि खोजी गर्दिनथेँ बरु तिनलाई ठाडै अस्वीकार गरिदिन्थेँ। म सोच्थेँ, “तिमीहरूलाई के नै थाहा छ र? वर्षौंसम्म अगुवा भएपछि के मलाई राम्रोसित थाहा हुँदैन र?” मण्डलीको कामको हरेक कुरामा म आफ्नै कुरालाई अन्तिम निर्णय बनाइदिन्थेँ। परमेश्‍वरले पछि मेरो निराकरण गर्न केही परिस्थितिहरू उत्पन्न गराउनुभयो र मैले आफ्नो काममा बारम्बार हन्डर खान थालेँ: म मानिसहरूसित भेट्नमा चुक्दै थिएँ, र सिद्धान्तहरूसित मेल नखाने मानिसहरूलाई नियुक्त गर्दै थिएँ। अगुवाले मेरो कामका गल्तीहरू औँल्याइन्, अनि मेरो निराकरण र काँटछाँट गरिन्। यसको बावजूद पनि, मैले अझै आफ्नो बारेमा समीक्षा गरिनँ। मैले बढी ध्यान दिनु आवश्यक छ भन्ने मात्रै सोचेँ। एक जना सहकर्मीले मलाई चेतावनी दिए, “यी समस्याहरू किन उत्पन्न भए भनी तपाईंले मनन गर्नुपर्दैन?” मैले उपेक्षापूर्वक भनेँ, “कोही पनि सिद्ध हुँदैन, सबैले गल्ती गर्छन्। हरेक कुरामाथि मनन गर्नु आवश्यक छैन।” तपाईं ठीकै त हुनुहुन्छ भनी केही दाजुभाइ-दिदीबहिनीहरूले मलाई सोधे, म ठीकै छु भनी मैले भनेँ, तर भित्रचाहिँ म सोचिरहेको थिएँ, “किन केही कुरा गलत हुन्थ्यो र? यदि म नराम्रो अवस्थामै भए पनि, म आफैलाई निराकरण गर्न सक्छु। तिमीहरूलाई मेरो चिन्ता गर्न आवश्यक छैन। म यत्रो लामो समयदेखि अगुवा रहेको छु, के म तिमीहरूभन्दा राम्रोसित सत्यता बुझ्दिनँ र?” उनीहरूले मलाई जसरी नै सावधान गराए तापनि, मैले सुन्दै सुन्दिनथेँ। म पूर्ण रूपले आफ्नो भ्रष्ट स्वभावमा जिइरहेको थिएँ र मेरो आत्मा अँध्यारो हुँदै थियो। परमेश्‍वरको वचन पढ्दा म उँग्‍न थालेँ र प्रार्थनामा मसँग केही भन्ने कुरा हुन छोड्यो। मण्डलीमा धेरैभन्दा धेरै समस्याहरू उत्पन्न हुन थाल्यो। म पूर्ण रूपले अन्धो थिएँ। कतिपय समस्याको बारेमा मसित अन्तर्दृष्टि नै थिएन र तिनलाई कसरी हल गर्ने हो, थाहै थिएन। चाँडै नै, मण्डलीमा, आम-विचार सर्वेक्षण गरियो, म साँच्‍चिकै अहङ्कारी छु र सत्यतालाई स्वीकार गर्दिनँ भनेर दाजुभाइ-दिदीबहिनीहरू सबैले भने। उनीहरूले म तानाशाही छु र म मानिसहरूलाई गाली र जोर-जबरजस्ती गर्छु भनी भने। अन्तत: म मेरो पदबाट निकालिन पुगेँ। त्यस दिन, अगुवाले मलाई मेरो बारेमा सबैले गरेको मूल्याङ्कन सुनाएँ। मैले दाजुभाइ-दिदीबहिनीहरूद्वारा गरिएको मेरो खुलासा र निराकरणमार्फत परमेश्‍वरले ममाथि क्रोध पोख्‍नुभएको महसुस गरेँ। मैले आफूलाई गल्लीको भुस्याहा कुकुरजस्तो अनुभव गरेँ जसलाई सबैले घिनाउँछन् र जो परमेश्‍वरद्वारा पनि तिरष्कृत हुन्छ। म यति तल कसरी झरेँ मैले बुझ्न सकिनँ। पीडामा, म खोजी गर्दै परमेश्‍वरको सामु आएँ: “हे परमेश्‍वर, मैले सधैँ मेरो मण्डलीको काममा म उत्तरदायी छु, ममा सत्यताको केही वास्तविकता छ भनी सोचेँ। मसित अहिले भएको जस्तो यतिका समस्याहरू छन् भनी कहिल्यै सोचिनँ। अरूहरूको नजरमा, म सत्यता स्वीकार नगर्ने अहङकारी व्यक्ति हुँ। परमेश्‍वर, म कसरी यस्तो भएँ मलाई थाहा छैन। कृपया, आफैलाई जान्न र तपाईंको इच्छा बुझ्न मलाई अन्तर्दृष्टि र मार्गनिर्देशन दिर्नुहोस्।”

तब, मैले परमेश्‍वरका यी वचनहरू पढेँ: “आफैलाई चिन्‍ने सत्यतामा अझै धेरै प्रयास गर्नु नै तिमीहरूका लागि उत्तम हुनेथियो। किन तिमीहरूले परमेश्‍वरको निगाह पाएको छैनौ? किन तिमीहरूको स्वभाव उहाँको निम्ति घृणित छ? किन तिमीहरूको बोलीले उहाँको अप्रसन्नता जगाउँछ? तिमीहरूले थोरै भक्ति प्रदर्शन गर्ने बित्तिकै, तिमीहरूले तिमीहरूका आफ्नै प्रशंसा गाउँछौ, र एउटा सानो योगदानको लागि तिमीहरू इनामको माग गर्छौ; जब तिमीहरूले सानो आज्ञाकारीता पूरा गर्छौ तिमीहरूले अरूलाई तल हेर्छौ, र केही स-साना कार्य पूरा गरिसकेपछि परमेश्‍वरप्रति तिरस्कारपूर्ण बन्छौ। … आफ्नो कर्तव्य निर्वाह गर्ने र नगर्नेहरू; अगुवाई गर्नेहरू र पछ्याउनेहरू; परमेश्‍वरलाई ग्रहण गर्नेहरू र नगर्नेहरू; दान दिनेहरू र नदिनेहरू; प्रचार गर्नेहरू र वचन प्राप्त गर्नेहरू, र त्यस्तै अरू: त्यस्ता सबै मानिसहरूले आफैलाई प्रशंसा गर्छन्। के तिमीहरूलाई यो हास्यास्पद लाग्दैन? परमेश्‍वरमा विश्‍वास गरेको पूर्ण रूपमा राम्ररी जान्दा जान्दै पनि तिमीहरू परमेश्‍वरको अनुरूप हुन सक्दैनौ। तिमीहरू योग्यता बिनाका छौ भन्ने पूर्ण रूपमा जान्दा जान्दै पनि तिमीहरू उही तरिकामा घमण्ड कायम राख्छौ। के तिमीहरू महसुस गर्दैनौ कि तिमीहरूका समझ त्यस बिन्दुसम्म भ्रष्ट भइसक्यो कि तिमीहरूमा आत्म-नियन्त्रण नै बाँकी छैन?” (वचन, खण्ड १। परमेश्‍वरको देखापराइ र काम। ख्रीष्ट अनुरूप नभएकाहरू निश्‍चय नै परमेश्‍वरका विरोधीहरू हुन्)। “तैँले सबै कुरा बुझ्छस् भन्‍ने विचार नगर्। म तँलाई भन्छु, तैँले देखेको र अनुभव गरेको सबै कुरा मेरो व्यवस्थापन योजनाको हजारौं भागको एक टुक्रा बुझ्‍नको लागि पनि तेरो निम्ति पर्याप्त छैन। त्यसो भए तँ किन त्यति अहङ्कारी हुन्छस्? तँसँग भएको थोरै प्रतिभा र अलिकति ज्ञान येशूले आफ्‍नो कामको लागि एक सेकण्ड प्रयोग गर्नको लागि पनि अपर्याप्त छ! तँसँग वास्तवमा कति अनुभव छ? तैँले देखेका र तैँले आफ्‍नो जीवनभरि सुनेका सबै अनि तैँले कल्‍पना गरेका कुराहरू मैले एक पलमा गर्ने कामभन्दा थोरै छन्! तैँले कुरा नकोट्याएको र गल्ती नखोतलेकै जाती हुन्छ। तँ आफूले चाहेजति अहङ्कारी बन्‍न सक्छस्, तर तँ एउटा प्राणी बाहेक केही पनि होइनस्, कमिला बराबरको पनि छैनस्! तेरो पेटभित्र जति छ त्यो सबै कमिलाको पेटमा भएको भन्दा थोरै छ! तैँले केही अनुभव र वरिष्ठता प्राप्त गरेको छस् भन्दैमा, यसले तँलाई ठूलो पल्टिने र ठूला-ठूला गफ चुट्ने अधिकार दिन्छ भनेर नसोच्। के तेरा अनुभव र तेरो वरिष्ठता मैले उच्‍चारण गरेका शब्‍दहरूको उपज होइनन् र? के तँ ती तेरो आफ्नै परिश्रम र मेहनतको सट्टामा दिइएका हुन् भन्‍ने विश्‍वास गर्छस्?” (वचन, खण्ड १। परमेश्‍वरको देखापराइ र काम। दुई देहधारणहरूले देहधारणको महत्त्व पूरा गर्छन्)। परमेश्‍वरका वचनहरूले जे प्रकट गरे, त्यो ठीक मेरो अवस्था थियो। म अत्यधिक दुःखी भएँ, अनि मात्रै मैले आफ्नो बारेमा मनन गर्न थालेँ। केही वर्षहरूसम्म अगुवाको रूपमा आफ्नो काम गरेपछि, म त्यस पदमा केही समय रहेको कारणले, म धेरै सत्यता जान्दछु र म अरूहरूभन्दा बढी सक्षम छु, म मण्डलीको खम्बा हुँ, र मण्डलीले मविना केही पनि गर्न सक्तैन भनी मैले सोचेँ। जब मैले मेरो काममा अलिकति हासिल गरेँ, तब मैले म सबै बुझ्छु, मसित सत्यताको वास्तविकता छ, म सबैभन्दा राम्रो छु भनी सोचेँ। केही समयको लागि विश्‍वास हुनु, केही अनुभव हुनु अहङ्कारी हुनको निम्ति मेरो टिकट हो, र म अरू मानिसहरूभन्दा उच्‍च सिंढीमा छु भनी मैले सोचेँ। मैले दाजुभाइ-दिदीबहिनीहरूका सुझावहरूलाई पटक्‍कै ध्यान दिइनँ, तिनको बारेमा खोजी वा तिनलाई स्वीकार गर्नु त परै जाओस्। तिनीहरूले मप्रति वास्ता राखेर मेरो अवस्थाको बारेमा सोधे तापनि, मैले आफूलाई तिनीहरूभन्दा ठूलो हैसियतको ठान्दै, म त्यस कुरालाई सम्भाल्न सक्छु, मलाई तिनीहरूको सहयोगको खाँचो छैन भन्ने महसुस गरेँ। मैले उनीहरूका गल्ती र कठिनाइहरू पत्ता लगाउँदा उनीहरूलाई सहयोग गर्न सत्यताको विषयमा सङ्गति गरिनँ, बरु उनीहरूको हेला गरेँ। उनीहरूले मेरो नजरमा ठीक गर्न सकेनन् र मैले उनीहरूलाई ठालु भई गाली गरेँ। परिणामस्वरूप, दाजुभाइ-दिदीबहिनीहरू मद्वारा जोरजबरजस्तीमा परे र नकारात्मकतामा बाँचे। त्यो कसरी मैले मेरो काममा गरेको भयो र? यो त स्पष्ट रूपमा दुष्ट कार्य थियो। मैले त केवल अहङ्कारी, अभिमानी, शैतानी स्वभाव प्रकट गरेँ। आखिरी दिनहरूमा जब परमेश्‍वर सत्यता प्रकट गर्दै र मानिसलाई उद्धार गर्न काम गर्दै देहधारी हुनुभयो, उहाँले त्यस्तो महान् काम गर्नुभयो, तर उहाँले कहिल्यै देखावटी गर्नुभएन, उहाँले आफैलाई परमेश्‍वरको रूपमा कहिल्यै प्रस्तुत गर्नुभएन। बरु, उहाँ नम्र र गुप्त रहनुभयो र शान्तपूर्वक मुक्तिको काम गरिरहनुभयो। परमेश्‍वर कति नम्र र प्रेमिलो हुनुहुन्छ भनी मैले देखेँ। तर, शैतानद्वारा गहन रूपमा भ्रष्ट पारिएर अनि शैतानी स्वभावद्वारा भरिएर, मैले आफ्नो बारेमा र आफ्नो क्षमताहरूको बारेमा धेरै सोचेँ किनकि मसित केही समयको विश्‍वास थियो, र मैले धेरै सिद्धान्तहरू बुझेको थिएँ र मसित केही कार्य अनुभव थियो। म आफ्नो उच्‍च स्थानमा खडा भएँ तर तल ओर्लिंदै ओर्लिनँ। ममा पूर्ण रूपले आत्म-ज्ञानको कमी थियो, मलाई आफ्नो बारेमा केही थाहा थिएन, अम मूर्खतापूर्ण रूपले अहङ्कारी बनेँ। म वीभत्स थिएँ। परमेश्‍वरद्वारा उदाङ्गो पारिसकिएपछि, मैले अन्तत: आफ्नो साँचो कद देखेँ। पवित्र आत्माको कामको कारणले मात्र मैले मेरो काममा केही समस्या हल गर्न सकेको थिएँ। उहाँको काम र अगुवाइविना म पूर्ण रूपले अन्धो थिएँ र केही बुझ्दिन थिएँ। मैले आफ्नै समस्याहरू पनि सम्हाल्न सक्तैनथिएँ, अरू मानिसहरूको समस्याको त कुरै छोडौँ। त्यस्तै गरी, म पूर्ण रूपले दवाबकारी भएँ। म साँच्‍चि नै अति अहङ्कारी थिएँ। त्यस बिन्दुमा, मैले आफ्नो व्यवहारको निम्ति लज्जित अनुभव गरेँ।

तब मैले परमेश्‍वरका यी वचनहरू पढेँः “यदि तँभित्र साँच्चै सत्यता छ भने, तैँले हिँड्ने मार्ग स्वाभाविक रूपमा सही हुनेछ। सत्यताविना, दुष्टता गर्न सजिलो हुन्छ, र तेरो स्वाभाविकको बाबजुत पनि तैँले त्यो काम गर्नेछस्। उदाहरणका लागि, यदि तँभित्र अहङ्कार र घमन्ड छ भने, तैँले परमेश्‍वरको प्रतिरोध गर्नबाट आफूलाई रोक्नु असम्भव हुनेछ; तैँले उहाँको प्रतिरोध गर्न आफू बाध्य बनेको महसुस गर्नेछस्। तैंले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराले तँलाई आफैलाई उचाल्ने, निरन्तर आफैलाई प्रदर्शनमा राख्‍ने, र अन्त्यमा, परमेश्‍वरको स्थानमा बस्ने र आफ्नै गवाही दिने बनाउँछ। आखिरमा तैँले आफ्नै उपायहरू, तेरा आफ्नै विचारहरू र तेरा आफ्नै धारणाहरूलाई आराधना गर्नुपर्ने सत्यतामा परिवर्तन गर्नपट्टि लाग्छस्। हेर् आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्! उनीहरूका कुकर्महरूको समाधान गर्न, उनीहरूले पहिले आफ्नो प्रकृतिको समस्या समाधान गर्नुपर्छ। स्वभावमा परिवर्तन नगरी यो समस्याको खास समाधान ल्याउन सम्भव हुँदैन” (आखिरी दिनहरूका ख्रीष्टका वार्तालापहरूका अभिलेखहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। परमेश्‍वरका वचनहरू पढेपछि मैले महसुस गरेँ कि मैले दुष्ट काम र परमेश्‍वरको विरोध गर्नुको मूल कारण मेरो अहङ्कारी प्रकृति थियो। अहङ्कारी प्रकृतिबाटै उत्प्रेरित भएर, मलाई काममा थोरै सफलता मिल्दा मैले पवित्र आत्माको कामका परिणामहरूको श्रेय आफैले लिएँ, र आफूलाई मण्डलीको स्वर्णिम बालकको रूपमा प्रस्तत गरेँ। मैले निर्लज्‍जतापूर्वक आफैलाई परमेश्‍वरको मुक्तिको प्रापक हुँ ठानेँ, तर मसित बिल्कुल कुनै आत्म-ज्ञान थिएन। म काममा लगातार आफ्नो वरिष्ठताको धाक जमाउँथेँ, आफैलाई अरूभन्दा उत्तम र उच्‍च ठान्दै सधैँ अरूमाथि रजाइँ गर्थें। मैले परमेश्‍वरका वचनहरू प्रयोग गरेर दाजुभाइ-दिदीबहिनीहरूलाई अर्ती पनि दिएँ, र कामको व्यवस्थापन गर्ने क्रममा मसित काम गरिरहेकी सिस्टरसित कुनै छलफल गरिनँ। बरु, मैले निरकुंश व्यवहार गर्थेँ र आफ्नै भनाइलाई अन्तिम निर्णय बनाउँथेँ। मैले परमेश्‍वरको घरको कामका महत्वपूर्ण विषयहहरूमा समेत एकपक्षीय निर्णयहरू गर्थेँ। मैले ती सिस्टरलाई अधिकारविहीन अगुवा बनाएँ र मण्डलीमा आफ्नै साम्राज्य सिर्जना गरेँ। मेरो अहङकारी प्रकृतिको कारण, मैले सबैलाई बेवास्ता गरेँ र मेरो हृदयमा परमेश्‍वरलाई राखिनँ। मैले समस्या सामना गर्दा सत्यताका सिद्धान्तहरूको खोजी गरिनँ, मैले मेरा आफ्नै विचारहरूलाई सत्यताको रूपमा लिएँ, सबैलाई मेरो कुरा सुन्न र आज्ञा मान्न लगाएँ। यसले मलाई परमेश्‍वरले स्वर्गमा अरू स्वर्गदूतहरूलाई व्यवस्थापन गर्न प्रधान स्वर्गदूतलाई केही अधिकार दिनुभएको कुरा याद दिलायो, तर त्यसले आफ्नो अहङकारमा सबै विवेक गुमायो, आफू केही विशेष हुँ भन्ने ठान्दै परमेश्‍वरसित समान हैसियत हुने चाहना गर्‍यो। परिणामत:, त्यसले परमेश्‍वरको स्वभावलाई उल्लंघन गर्‍यो, र परमेश्‍वरले त्यसलाई श्राप दिनुभयो र स्वर्गबाट तल खसाल्दिनुभो। परमेश्‍वरले मलाई अगुवाको रूपमा बढुवा गर्नुभयो ताकि म सबै कुराहरूमा उहाँको बढाइ गर्न र उहाँको गवाही दिन सकूँ, ताकि मैले व्यवहारिक मामिलाहरू हल गर्न सत्यतासम्बन्धी सङ्गति गर्न, अरूलाई सत्यता बुझ्न सहयोग गर्न र परमेश्‍वरमा समर्पित हुन सकूँ। तर मैले सत्यताको खोजी गरिनँ वा परमेश्‍वरका मापदण्डहरूअनुसार आफ्नो काम गरिनँ। बरु, मैले शक्ति हत्याएँ, आफैलाई केन्द्रमा राखेँ, र सबैलाई मेरो कुरा सुन्न र आज्ञा मान्न लगाएँ। म कसरी त्यो प्रधान स्वर्गदूतभन्दा कुनै प्रकारले फरक भएँ र? परमेश्‍वरले मेरो बाटो अवरुद्ध गर्न परिस्थितिहरू मिलाउनुभयो, अनि दाजुभाइ-दिदीबहिनीहरूमार्फत मलाई चेतावनी दिनुभयो, तर मैले त्यो स्वीकार गरिनँ वा आफ्नो बारेमा अलिकति पनि मनन गरिनँ। म कति कठोर र विद्रोही थिएँ! म मेरो अहङ्कारी स्वभावसित आफ्नो काम गर्दै, दाजुभाइ-दिदीबहिनीलाई दबाउँदै आइरहेको थिएँ, र यसरी उनीहरूलाई नकारात्मकतामा जिउन विवश तुल्याउँदै थिएँ, उनीहरूलाई आफ्ना समस्याहरू समाधान गर्न असक्षम बनाउँदै थिएँ। मण्डलीको काममा पनि कुनै प्रगति भइरहेको थिएन। अहङ्कारबाट नियन्त्रित भएर मैले जे गरेँ त्यो सबै दुष्ट कार्य थियो। मसित त्यस्तो हठी, अहङ्कारी प्रकृति छ। परमेश्‍वरले दाजुभाइ-दिदीबहिनीहरूमार्फत कठोरतापूर्वक मलाई खुलासा र निराकरण नगर्नुभएको भए र मेरो कामबाट मलाई नहटाउनुभएको भए, मैले कहिल्यै पनि आफ्नो बारेमा मनन गर्ने थिइनँ। यदि त्यो जारी रहेको भए, मैले धेरै दुष्कर्म गर्ने थिएँ। मैले परमेश्‍वरको स्वभावलाई उल्लंघन गर्ने थिएँ, अनि प्रधान स्वर्गदूतजस्तै परमेश्‍वरद्वारा श्रापित र दण्डित हुने थिएँ। त्यस बिन्दुमा, मैले परमेश्‍वरका दयालु अभिप्रायहरूको बारेमा बुझाइ हासिल गरेँ। उहाँले मलाई मेरा खराब मार्गहरूबाट रोक्‍न र मलाई पश्‍चात्ताप गर्ने मौका दिन यसो गरिरहनुभएको थियो। यो त परमेश्‍वरले मलाई सुरक्षा र उद्धार गरिरहनुभएको कुरा थियो। मैले परमेश्‍वरलाई आफ्नो हृदयबाट धन्यवाद दिएँ।

मलाई हटाइएपछि, सिस्टर लियूले आफ्नो काम सामान्य रूपले गर्न सक्‍नुभयो। अनि अरूहरूले भनेअनुसार, नवनिर्वाचित अगुवा र डिकनहरू लामो समयदेखि विश्‍वासी नरहेका भए पनि, कामको बारेमा छलफल गर्दा तिनीहरू कोही पनि आफ्नै विचारमा अल्झिएर बसेनन्, बरु, परमेश्‍वरलाई प्रार्थना गर्दै उहाँमाथि अडेस लागे र सँगसँगै सत्यताका सिद्धान्तहरू खोजी गरे। सबैले सँगै काम गरे, र बिस्तारै मण्डलीको काममा फेरि सुधार हुन थाल्यो। यो सुनेर म साँच्‍चिकै लज्जित भएँ। मैले मविना मण्डलीको काम अघि बढ्न सक्दैन भनी सधैँ सोचेको थिएँ, तर तथ्यहरू सामना गर्दा, मैले परमेश्‍वरको घरको सबै काम पवित्र आत्माको सहयोगद्वारा मात्र हुन्छ, र यो कुनै व्यक्तिले गर्न सक्‍ने कुरा होइन रहेछ भनी देखेँ। मानिसहरूले आफ्नो काम मात्रै गर्छन्। हामीले परमेश्‍वरमा जतिसुकै समयदेखि विश्‍वास गरेको भए पनि, हाम्रो काममा सत्यताको खोजी र अभ्यास गर्न हामीले परमेश्‍वरमा भर परेसम्म, हामीसित परमेश्‍वरको अगुवाइ र आशिष्‌हरू हुनेछन्। सत्यताको खोजी नगरी आफ्नो काम गर्नु, अहङ्कारपूर्वक आफूले चाहेजस्तो गर्नु, र तानाशाही हुनु परमेश्‍वरको निम्ति घिनलाग्दो हुन्छ। परमेश्‍वरको अगुवाइ नहुँदा, मैले पवित्र आत्माको काम गुमाएँ र बेकामको भएँ। मैले केही पनि गर्न सकिनँ। म अन्धो झैँ अहङ्कारी हुन्थेँ, अनियन्त्रित हुन्थेँ, अभिमानसाथ मानिसहरूलाई हुकुम दिँदै हिँड्थेँ, दाजुभाइ-दिदीबहिनीहरूलाई जोरजबरजस्ती गर्थेँ र हानि पुर्‍याउँथेँ, यसरी मैले मण्डलीको कामलाई अस्तव्यस्त पारेको थिएँ। मैले ग्लानि अनुभव गरेँ, र धेरै नै आत्म-धिक्‍कार गरेँ। मैले परमेश्‍वरसित प्रार्थना गरेंः “परमेश्‍वर, म अति अन्धो भएकी छु। मैले आफैलाई चिनेको छैनँ, मैले आफू लामो समयसम्म अगुवा रहेकोले धेरै बुझ्छु, म सबैभन्दा उत्तम छु भनी सधैँ सोचेँ। मेरो काममा मलाई अहङ्कारले डोर्‍यायो, र यसले तपाईंको घरको कामलाई अस्तव्यस्त पार्‍यो। हे परमेश्‍वर, म तपाईंको धेरै विरोध गर्न चाहँदिनँ, बरु साँचो रूपले पश्‍चात्ताप गर्न चाहन्छु।”

त्यसपछि, मैले परमेश्‍वरका वचनहरूमा यस्तो कुरा पढेँः “मैले कस्ता प्रकारका मानिसहरूलाई चाहन्छु तैँले जान्‍नैपर्छ; अशुद्धहरूलाई राज्यमा प्रवेश गर्ने अनुमति छैन, अशुद्धहरूलाई पवित्र भूमि अपवित्र तुल्याउने अनुमति छैन। तैँले धेरै काम गरेको, र धेरै वर्षसम्‍म काम गरेको हुन सक्‍ने भए तापनि, आखिरमा तँ दुःखलाग्दो किसिमले घिन लाग्‍दो छस् भने, तैँले मेरो राज्यमा प्रवेश गर्न चाहनु स्वर्गको कानुनको लागि असहनीय हुनेछ! संसारको जग बसालेदेखि अहिलेसम्‍म, मसँग चापलुसी गर्नेहरूलाई मैले राज्यमा सहज रूपमा प्रवेश गर्न कहिल्यै दिएको छैन। यो स्वर्गीय नियम हो, र कसैले पनि यसलाई तोड्न सक्दैन! तैँले जीवनको खोजी गर्नैपर्छ। आज, सिद्ध पारिनेहरू पत्रुसजस्तै हुन्: तिनीहरू आफ्‍नै स्वभावमा परिवर्तन खोज्‍ने, र परमेश्‍वरको गवाही वहन गर्न र परमेश्‍वरका सृष्टिको रूपमा रहेको आफ्‍नो कर्तव्य निभाउन इच्‍छुक हुने मानिसहरू हुन्। यस्ता मानिसहरूलाई मात्रै सिद्ध पारिनेछ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। “म प्रत्येक व्यक्तिको गन्तव्यको निर्धारण निजको उमेर, वरिष्ठता, भोगाइको परिमाणका आधारमा गर्दिन, र उनीहरुले गर्ने कारुणिक आव्हानका आधारमा त झनै होइन्, तर उनीहरुसँग सत्य छ वा छैन भन्ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो एक अपरिवर्तनीय तथ्य हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वचनहरू पूर्ण रूपले स्पष्ट थिए। मानिसहरूले कति लामो समयदेखि विश्‍वास गरेका छन्, तिनीहरूले कति प्रचार गर्न सक्छन् वा तिनीहरूले कति काम गरेका छन् भन्ने कुराद्वारा होइन, बरु तिनीहरूले सत्यतालाई अनुसरण गर्छन् कि गर्दैनन्, तिनीहरूले आफ्नो भ्रष्ट स्वभाव परिवर्तन गरेका छन् कि छैनन्, र तिनीहरूले सृष्टि गरिएको प्राणीको रूपमा काम गर्न सक्छन् कि सक्दैनन् भन्ने कुराद्वारा परमेश्‍वरले मानिसहरूको परिणाम निर्धारण गर्नुहुन्छ। यी सबैभन्दा महत्वपूर्ण कुराहरू हुन्। पहिले, मैले कहिल्यै परमेश्‍वरको धर्मी स्वभावलाई जानिनँ। मैले केही समय विश्‍वास गरेको थिएँ, मसित अगुवाको रूपमा केही वर्षको अनुभव थियो, र मलाई मेरो काममा केही सफलता मिलेको थियो। अनि मैले यी सबै कुरा आफ्नै फाइदाको निम्ति प्रयोग गरेँ। यदि मैले त्यस प्रकारले खोजी गर्दै गएँ भने मलाई परमेश्‍वरले बचाउनुहुनेछ भन्ने सोचेँ, त्यसैले मैले परमेश्‍वरको न्याय, सजाय, निराकरण र काँटछाँट भोग्‍ने कुरामा ध्यान केन्द्रित गरिनँ। विशेषतः मैले मेरो भ्रष्ट स्वभावको हल गर्न मेरो काममा सत्यता खोजी गर्ने कुराको बेवास्ता गरेँ। परिणामस्वरूप, परमेश्‍वरमा वर्षौंको विश्‍वासपछि पनि मेरो जीवन स्वभाव विरलै परिवर्तन भयो, म अझै पनि आफ्नो शैतानी, अहङ्कारी प्रकृतिले जिइरहेको थिएँ, दुष्टता गर्दै र परमेश्‍वरलाई विरोध गर्दै थिएँ। मैले बुझेँ, यदि हामीले आफ्नो विश्‍वासमा सत्यता अनुसरण गर्न सक्दैनौँ भने, हामीले आफैलाई जान्न सक्दैनौँ वा परमेश्‍वरसामु साँचो रूपले पश्‍चात्ताप गर्न सक्दैनौँ। हामीले जतिसुकै काम गरे पनि, हामीले जतिसुकै प्रचार गरे पनि, हाम्रो जीवन स्वभावको परिवर्तनविना, हामी अझै पनि परमेश्‍वरद्वारा दोषी ठहरिनेछौँ र हटाइनेछौँ। यो कुरा परमेश्‍वरको धर्मी स्वभाव र पवित्र सारद्वारा निर्धारित हुन्छ। परमेश्‍वरको इच्छालाई बुझिसकेपछि, मैले कति वर्षसम्म विश्‍वास गरेको छु वा कति काम गरेको छु भन्ने कुराको फेरि कहिल्यै फाइदा उठाइन, बरु परमेश्‍वरका वचनहरूमा थप प्रयत्‍न लगाउन, आफैलाई जान्न र समीक्षा गर्न, र आफ्नो शैतानी स्वभावमा परिवर्तनको खोजी गर्नमा ध्यान केन्द्रित गर्न थालेँ।

त्यसपछि, मलाई मण्डलीमा अर्को काम दिइयो। दाजुभाइ-दिदीबहिनीसित काम गर्दा, म अलि नम्र थिएँ, र जब उनीहरूले फरक विचारहरू प्रस्तुत गर्थे, तब कहिलेकाहीँ म ठीक छु भन्ने महसुस गर्थेँ र उनीहरूले मेरो कुरा सुनून् भन्ने चाहन्थेँ, तर मैले मेरो अहङ्कारी स्वभाव फेरि देखाउँदै छु भनी तुरुन्तै महसुस गर्थेँ, अनि मैले परमेश्‍वरसित प्रार्थना गर्थें र दाजुभाइ-दिदीबहिनीहरूको साथमा सत्यताको खोजी गर्न र छलफलद्वारा परिस्थिति सुल्झाउन आफूलाई एकातिर पन्साउँथेँ। अनि म पहिलेजस्तै अहङ्कारी छैन, म धेरै नै परिपक्‍व भएको छु भनी दाजुभाइ-दिदीबहिनीहरू सबैले भने। उनीहरूबाट यस्तो मूल्याङ्कन सुन्नु मेरो निम्ति साँच्‍चिकै हृदयस्पर्शी कुरा थियो। परमेश्‍वरका वचनहरूको न्याय र सजायद्वारा यो हासिल भएको हो भनी मलाई थाहा थियो। म आफ्नो अहङ्कारी स्वभावबाट पूर्ण रूपले मुक्त भइनसकेकी भए पनि, परमेश्‍वरले चाहनुभएको स्तरहरूबाट म अझै धेरै टाढा भए पनि, मैले परमेश्‍वरको प्रेम र मुक्ति देखेकी छु। परमेश्‍वरको काम र वचनहरूले साँचो रूपले मानिसहरूलाई रूपान्तरण र शुद्ध गर्न सक्छन् भनी देखेको छु।


६५. अहङ्कारको हल गरी मानव रूप प्राप्त गर्न सकिन्छ

झेन्क्षिङ्ग, अमेरिका

मेरो कथा मार्च २०१७ मा सुरु हुन्छ। मैले मुख्यतः चलचित्रका पोस्टरहरू र भिडियोका थम्‍बनेलहरू बनाउने कामसँगै मण्डलीको लागि ग्राफिक डिजाइनको काम गर्न थालेँ। सुरुमा मलाई प्राविधिक पक्षको बारेमा त्यति धेरै थाहा थिएन, तसर्थ, म निरन्तर सिद्धान्त र प्राविधिक सीपहरू सिकिरहेकी हुन्थें। म दाजुभाइ-दिदीबहिनीहरूलाई विनम्र भई सहयोग माग्थें र म मेरा डिजाइनहरूमा अरूको सल्‍लाह होसियारीसाथ लिन्थें। केही समयपछि मैले मेरो कर्तव्यको लागि चाहिने प्राविधिक सीपहरूको मेसो पाउन थालेँ। मेरा थम्‍बनेलहरू अनलाइनमा राखिए र क्‍लिक-थ्रु रेट पनि राम्रो थियो। एउटा वृत्तचित्रको लागि तयार गरिएको एउटा खास पोस्टर थियो जसको बारेमा दाजुभाइ-दिदीबहिनीहरूले निकै प्रशंसा गरे। अरूले आफूले सामना गरेका धेरै प्राविधिक समस्याहरूको बारेमा मसँग सल्‍लाह लिइरहेका थिए त्यसैले मलाई ग्राफिक डिजाइन क्षेत्रमा मसँग साँच्‍चै केही वास्तविक प्रतिभा छ भन्‍ने लाग्यो। थाहै नभई म अहङ्कारी बनेँ।

पछि, मैले चलचित्रका पोस्टरहरूभन्दा सहज थम्‍बनेलहरू डिजाइन गरिरहेकी हुँदा, त्यो काम तुरुन्तै गर्नको लागि म पर्याप्त रूपमा कुशल बनिसकेकी छु भन्‍ने लाग्यो अनि त्यति धेरै विचार नगरी वा सिद्धान्तहरूको खोजी नगरी मैले ती काम मेरो सीपको आधारमा गर्थेँ। यो तरिकाको परिणामस्वरूप, डिजाइनको चमक र रङ्ग दुवै मूल भावभन्दा बाहिर छन् भनेर मैले केही सुझाव पाएँ। मैले तिनीहरूको सुझावलाई विचार गरिन वा यसलाई स्वीकार गर्ने प्रयास पनि गरिन, बरु सोचेँ, “के तिमीसँग कुनै परख छैन? यो त साहसी रचनात्मकता हो। मैले सबै कुराको बारेमा विचार गरेको छु र यो समस्या होइन। तिमीले अज्ञानताको कारण सुझाव दिइरहेको छौ।” मैले साँच्‍चै मेरै कुरामा जिद्दी गरिरहेकी थिएँ र रिस पनि उठ्यो। मैले कुनै पनि परिमार्जन गर्न मानिन। परिणामत:, तस्विरहरूसँग सम्‍बन्धित समस्याको कारण मेरा कतिपय थम्‍बनेलहरू अस्वीकृत भए। पछि मैले सुनेँ, मेरो कारण एक जना सिस्टर साँच्‍चै सङ्कुचित भएकी रहेछिन् र मलाई थप सुझाव दिन डराएकी रहेछिन्। यो कुरा सुनेपछि मलाई अलिक नरमाइलो लाग्यो, तर त्यस घटनाअनुसार मैले आफूलाई मनन गरिन।

केही समयपछि नै मैले अर्को चलचित्रको लागि डिजाइनको काम गरेँ। उक्त चलचित्र पाष्टर र एल्डरहरूद्वारा बहकाइएको र नियन्त्रित गरिएको र धार्मिक धारणाहरूले सीमित गरिएको कारण, परमेश्‍वरको नयाँ काम स्वीकार नगर्ने एक विश्‍वासीको बारेमा थियो। उनले अन्तिममा सत्यताको खोजी गरेर सर्वशक्तिमान् परमेश्‍वरको आखिरी दिनहरूको कामलाई स्वीकार गरिन् र परमेश्‍वरको ज्योतिमा जिउन थालिन्। यो मूल-भावको बारेमा विचार गरेर मैले मनमनै सोचेँ, “यो पोस्टरमा अन्धकारबाट ज्योतितर्फ गएको दृश्य देखाइनुपर्छ—त्योभन्दा राम्रो अवधारणा नै छैन।” सन्दर्भको रूपमा प्रयोग गर्नलाई मैले उस्तै देखिने चलचित्र पोस्टरको खोजी गर्दै धेरै समय बिताएँ। जब मैले पोस्टर सिध्याएँ, यो निकै राम्रो छ चर्चित चलचित्रको पोस्टर जस्तै देखिएको छ भन्‍ने लाग्यो। मैले साँच्‍चै आफैलाई स्याबासी दिइरहेकी थिएँ। त्यसपछि यो पोस्टर देखेर एक जना सिस्टरले भनिन्: “यसमा यहाँ अत्यन्तै अँध्यारो भयो। यसमा साना-साना कुराहरू छुटेका छन् र यो अत्यन्तै फिका देखिन्छ।” त्यसपछि अर्को सिस्टरले सुझाव दिइन्: “यो अत्यन्तै अँध्यारो छ, यो स्पष्ट छैन। यो अलिक निराशलाग्दो देखिन्छ। यो चलचित्रले परमेश्‍वरको गवाही दिन्छ, त्यसकारण तस्बिर त्यति अँध्यारो हुनु हुँदैन।” तिनीहरूका विचारप्रति, तिनीहरूले भनेको कुराप्रति ममा साँच्‍चै विरोध जाग्यो। मैले सोचेँ, “यो साँच्‍चै राम्रो देखिन्छ। तिमीहरूलाई छायाको प्रयोग गर्नेबारेमै थाहा छैन, तर यो काम कसरी गर्ने भनेर भनिरहेका छौ। के तिमीहरूले गल्ती खोतल्‍ने काम गरिरहेका छैनौ र?” मैले भनेँ: “के छायाको प्रयोग त सही तरिकाले भएको छैन र? ज्योति र अन्धकारको बीचमा भिन्‍नता हुनुपर्छ। साथै, यो त चलचित्रको पोस्टर हो, तसर्थ यसमा छायाको प्रयोग गर्नु महत्त्वपूर्ण हुन्छ। अरू चलचित्रका पोस्टरहरू त्यसरी नै बनाइन्छ। यसमा कुनै गलत कुरा छैन।” त्यसपछि मैले मलाई मन परेको चलचित्र पोस्टरको प्रतिलिपि पठाएँ। त्यसपछि मेरो पोस्टरमा धेरै अँध्यारो भाग छ र यो अरूजस्तो राम्रो देखिँदैन भनेर तिनीहरूले भनेको सुन्दा म छक्‍क परेँ। तिनीहरूले यसो भन्दा मलाई अत्यन्तै रिस उठ्यो, त्यसपछि मैले सोचेँ, “तिमीहरूले मलाई सधैँ कसरी छायाको प्रयोग गर्नेबारेमा सोधिरहन्थ्यौ त्यो नबिर्स। तिमीहरूलाई त यसको बारेमा आधारभूत ज्ञान पनि छैन, तर यो काम कसरी गर्ने भनेर तिमीहरूले मलाई बताइरहेका छौ। तिमीहरूले किन माछालाई पौडी खेल्‍न सिकाइरहेका छौ?” म नै सही छु भन्‍ने कुरा तिनीहरूको निम्ति प्रमाणित गर्न, मैले डिजाइन गरिदिने गरेका अरू दाजुभाइ-दिदीबहिनीहरूलाई त्यो तस्बिर पठाएँ, तर तिनीहरूले पनि यो अत्यन्तै अँध्यारो छ भने। मैले मन नलागी-नलागी यो कुरा स्वीकार गरेर यसलाई परिवर्तन गर्नुपर्‍यो। तैपनि मलाई अझै मेरो सोचाइ सही थियो र मैले सही तरिकाले पोस्टर बनाएकी थिएँ भन्‍ने लाग्यो अनि मैले सानो परिवर्तन गरेँ, तर यसलाई अझै स्वीकार गरिएन। परिणामस्वरूप, मैले एक हप्ता लाग्‍ने तस्बिरको लागि लगभग एक महिना काम गरिरहेकी थिएँ। डिजाइनमा समस्याहरू देखिएको यसलाई अन्तिममा रद्द गरियो। त्यो मेरो लागि गालामा हानिएको थप्पडसरह थियो। म साँच्‍चै निरुत्साहित र निराश भएँ र मैले सङ्गतिमा अरूसँग मनको कुरा गर्न चाहिनँ। म अँध्यारो, पीडादायी मनस्थितिमा थिएँ। त्यसपछि समूह अगुवाले मलाई मेरो हालैका कुनै पनि डिजाइन सफल भएका छैनन् र मैले परमेश्‍वरको अघि तुरुन्तै आफ्‍नो बारेमा मनन गर्नु आवश्यक छ भनेर भने। त्यसपछि मात्रै म परमेश्‍वरको अघि मनन गर्न आएँ र मैले परमेश्‍वरका केही उपयुक्त वचनहरू भेट्टाएँ।

एक दिन मैले मेरो भक्तिको समयमा यी वचनहरू पढेँ: “जब तँमाथि समस्याहरू आइलाग्छन्, तब तँ यस्तो सोच्दै स्व-धर्मी हुनु हुँदैन, ‘म सिद्धान्तहरू बुझ्छु, र मसँग भनेको कुरा नै अन्तिम निर्णय हुन्छ। तिमीहरू बोल्न योग्यका छैनौ। तिमीहरू के जान्दछौ र? तिमीहरू बुझ्दैनौ; म बुझ्छु!’ त्यसो गर्नु भनेको स्व-धर्मी हुनु हो। स्व-धर्मी हुनु भ्रष्ट, शैतानी स्वभाव हो; यो सामान्य मानवजातिमा हुने कुरा होइन।” “यदि तँ सधैं स्व-धर्मी छस् र तेरा आफ्नै तरिकामा जोड दिन्छस् र यस्तो भन्छस, ‘म कसैको कुरा सुन्दिनँ। यदि मैले सुनेँ भने पनि त्यो देखाउनका लागि मात्र हुनेछ—म परिवर्तन हुँदिनँ। म मेरै तरिकाले कार्यहरू गर्नेछु; मलाई लाग्छ, म सही छु र पूर्ण रूपमा न्यायोचित छु’, यदि यस्तो भन्छस् भने के हुन्छ? तँ न्यायोचित छस् होला र तैँले कुनै गल्तीहरू नगरेको होलास्, र अरूमा भन्दा तँसँग एउटा समस्याको प्राविधिक पक्षलाई बुझ्ने अझ राम्रो समझ होला, तापनि तैँले एकचोटि यस प्रकारले व्यवहार र अभ्यास गर्छस् भने, अरूले देख्‍नेछन्, र उनीहरूले भन्‍नेछन्: ‘यस व्यक्तिको स्वभाव राम्रो छैन! जब यसमाथि समस्याहरू आइलाग्छन्, युसले अरूले भनेका केही पनि स्वीकार गर्दैन, चाहे ती सही हुन् वा गलत। यो सबै प्रतिरोध हो। यस व्यक्तिले सत्यतालाई स्वीकार गर्दैन।’ अनि यदि मानिसहरूले नै तैँले सत्यलाई स्वीकार गर्दैनस् भनेर भन्छन् भने, परमेश्‍वरले झन् के सोच्नुहुन्छ होला? के परमेश्‍वरले तेरा यी अभिव्यक्तिहरू देख्‍न सक्‍नुहुन्छ? परमेश्‍वरले ती सबैलाई पनि स्पष्टसँग देख्‍न सक्‍नुहुन्छ। परमेश्‍वरले मानिसको भित्री हृदय मात्र खानतलास गर्नुहुन्‍न, उहाँले त तैँले हरसमय, हरठाउँमा भन्‍ने र गर्ने कार्यहरू पनि हेर्नुहुन्छ। अनि, जब उहाँले यी कुराहरू देख्‍नुहुन्छ, तब उहाँले के गर्नुहुन्छ त? उहाँले भन्‍नुहुन्छ: ‘तँ कठोर भएको छस्। तँ यस्ता मामिलाहरूमा छस्, जहाँ तँ सही छस्, र तँ यस्ता मामिलाहरूमा पनि छस् जहाँ तँ गलत छस्। सबै मामिलाहरूमा तेरा प्रकटीकरण र अभिव्यक्तिहरू विपरीत र विरोधी छन्। तँ अरूको विचार वा सुझाउहरू केही पनि स्वीकार्दैनस्। तेरो हृदयभित्र विरोधाभास, सीमितता र अस्वीकार मात्र छ। तँ धेरै कठिन छस्!’” (आखिरी दिनहरूका ख्रीष्टका वार्तालापहरूका अभिलेखहरूको “यदि तँ सधैं परमेश्‍वरको सामुन्‍ने जिउन सक्दैनस् भने, तँ एक अविश्‍वासी होस्”)। परमेश्‍वरले हाम्रो मन र मस्तिष्क देख्‍नुहुन्छ। यसले मेरो स्थितिलाई पूर्ण रूपमा खुलासा गरिदियो। मैले अहङ्कारको शैतानी स्वभाव प्रकट गरिरहेकी थिएँ। मेरा पोस्टरहरूलाई दाजुभाइ-दिदीबहिनीहरूले स्वीकार गर्दा र प्रशंसा गर्दा त्यो मेरो आफ्‍नै सीपको कारणले गर्दा हो र मेरो डिजाइन र ज्ञानको बराबर कोही पनि हुन सक्दैन भन्‍ने लाग्थ्यो। जब अरू मानिसहरूले मलाई सुझाव दिन्थे तब तिनीहरूले बुझ्दैनन् भन्‍ने ठान्दै मैले तिनीहरूको कुरा स्वीकार गर्न मान्दिनथेँ। धेरै जना मानिसहरूले उही सुझाव दिँदा पनि, म साँच्‍चै जिद्दी हुन्थें। म तिनीहरूले भनेको कुरालाई स्वीकार गरेजस्तो बहाना गर्थेँ तर वास्तविकतामा म आफ्‍नै सोचमा लागिरहन्थेँ। मेरो विचारहरूसँग मिल्‍ने कुरालाई मात्रै मैले परिवर्तन गर्थेँ, तर मैले सहमति नजनाएको कुरालाई म परिवर्तन गर्न मान्दिनथेँ। मैले मानिसहरूसँग तर्क गर्नको लागि अनेक किसिमका बहाना खोज्थें। मैले त्यसको कारण ती सिस्टरलाई निस्सासिने बनाएँ। म हरेक किसिमले अहङ्कारी थिएँ भन्‍ने मलाई थाहा भयो। म पूर्ण रूपमा अनुचित थिएँ! सुझावहरू बेवास्ता गर्ने क्रममा म अत्यन्तै अहङ्कारी र आत्म-धर्मी बनेकी थिएँ। मैले हाम्रो काममा वाधा पुर्‍याउने गरी बारम्बार संशोधन गर्नु मात्रै पर्दैनथ्यो, मेरो आफ्‍नै स्थिति पनि बिग्रँदै थियो। ती असफलताहरूको सामना नगरेको भए आफ्‍नो बारेमा मनन गर्न र आफूलाई चिन्‍नको लागि म कहिल्यै पनि परमेश्‍वरको अघि आउनेथिइन। यदि म पछि नफर्केर, मेरो अहङ्कारी स्वभावमा नै जिइरहेकी भए, अरूले मलाई इन्कार गर्नेथिए र परमेश्‍वरले मलाई घृणा गर्नुहुनेथियो। म यो ग्‍लानिले भरिएकी थिएँ र मलाई डर लाग्यो। म पश्‍चात्ताप गर्न तुरुन्तै प्रार्थनामा परमेश्‍वरको अघि आएँ।

त्यसपछि, मैले समूहका सिस्टरहरूलाई मैले प्रकट गरेको भ्रष्टताको बारेमा बताएँ र मैले तिनीहरूलाई म कुनै पनि सुझाव स्वीकार गर्न र निराकरण गरिन तयार छु भनी भनेँ। त्यसपछिको मेरो कर्तव्यमा, दाजुभाइ-दिदीबहिनीहरूले मलाई केही सुझावहरू दिए र सुरुमा मलाई ती सुझावहरू स्वीकार गर्न निकै कठिन हुन्थ्यो। तर जब मैले कसरी हालैका असफलताहरूको सामना गरेँ भन्‍नेबारेमा स्मरण गर्थेँ, तब म प्रार्थना गर्थेँ र मनन गर्नको लागि आफूलाई पन्छाउथें। तिनीहरूले किन त्यो सुझाव दिएका छन्, यसलाई पछ्याएर के हासिल गर्न सकिन्छ, र समस्या कहाँ छ भन्‍नेबारेमा म विचार गर्थेँ। त्यसपछि मैले यसबारेमा सिद्धान्तको आधारमा विचार गर्थेँ। यो नयाँ शैलीद्वारा अरूको सुझावलाई बुझ्‍न र स्वीकार गर्न सहज भयो र मेरा परिमार्जनहरूलाई सबैले निकै राम्ररी लिन थाले। सत्यताको अभ्यास गर्नु कति गजब हुँदो रहेछ भन्‍ने पनि मैले देखेँ। तर मेरो अहङ्कारी स्वभावले ममा साँच्‍चै नै जरा गाडेको थियो, त्यसैले, मैले यसलाई असफलताको एउटा अनुभवले मात्रै उखाल्‍न सकिन।

केही समयपछि म फेरि अहङ्कारमा डुबेँ। एकपटक मलाई मण्डलीका भजनहरूका निम्ति थम्‍बनेल डिजाइन गर्न दिइयो। मलाई साँच्‍चै के लाग्यो भने ती भजनहरू परमेश्‍वरको अनुभव गरिसकेपछि दाजुभाइ-दिदीबहिनीहरूले उहाँको प्रशंसा गरिरहेका हुन् त्यसकारण यसमा न्यानोपन, रोमाञ्‍चक, सुन्दर आभास हुनुपर्छ। मैले सिकेका रङ्गसम्‍बन्धी केही सिद्धान्तहरूको बारेमा विचार गरेँ जसमा त्यस किसिमको भावनालाई बैजनी रङ्गले प्रतिनिधित्व गर्छ, र यसमा गौरवको भाव बोकेको हुन्छ। प्रमुख रङ्गको रूपमा मैले बैजनी रङ्गको प्रयोग गर्दा मैले गल्ती गर्न सक्दिन भन्‍ने मलाई लाग्यो। जब मैले मेरो त्यो काम सकेँ, केही दाजुभाइ-दिदीबहिनीहरूले मैले सिर्जना गरेको कुरा तिनीहरूलाई मन पर्‍यो र रङ्ग राम्रो देखिएको छ भने। मैले गरेको कामप्रति म निकै खुशी थिएँ र मलाई मसँग साँच्‍चै केही क्षमता र डिजाइन गर्ने सीप छ भन्‍ने लाग्यो। भर्खरै डिजाइनमा काम गर्न थालेकी एक जना सिस्टरले मलाई सुझाव पठाएको देख्दा म छक्‍क परेँ, “मण्डलीका भजनहरू वास्तविक अनुभव हुन् र मण्डली परिवारबाट सिकिएका पाठहरू हुन् बैजनी रङ्गको प्रयोग अलिक काल्‍पनिक वा सपना-केन्द्रित भयो र यो उचित हुँदै हुँदैन। आँखाको लागि यो अलिक कडा भयो। म यसलाई परिवर्तन गर्नको लागि सुझाव दिन्छु।” मैले उनको सुझाव पढेँ र मैले आन्तरिक प्रतिरोधको अनुभव गरेँ। मैले सोचेँ, “मैले धेरै तालिम सामग्रीमा बैजनीले न्यानो भावनालाई व्यक्त गर्छ भन्‍ने पढेको छु। यसको साथै, यसरी बैजनी रङ्ग प्रयोग गरेका धेरै डिजाइनहरू छन्। कसरी तिमी यो आँखाको लागि कडा भयो भनी भन्छौ? त्यसबाहेक तिमीले यो काम भर्खरै सुरु गरेकी छ्यौ र बिरलै आफैले कुनै कुराको डिजाइन गरेकी छ्यौ, तर तिमीले मलाई सुझाव दिइरहेकी छ्यौ। तिमीलाई आफ्‍नै सीमितताको बारेमा थाहा छैन।” तर उनीसँग प्रत्यक्ष रूपमा तर्क गर्न मलाई सहज लागेन, तसर्थ, सुझावको लागि अरू मानिसहरूलाई सोध्छु भन्दै मैले उनको कुरालाई टारेँ। त्यसपछि म अरू कसैलाई सोध्‍न गइन, मैले यसलाई बिर्सिदिएँ।

केही दिनपछि अर्को सिस्टरले मलाई त्यस्तै सुझाव दिइन् र मैले प्रयोग गरेको रङ्ग अत्यन्तै निराशाजनक देखिन्छ, म यसलाई परिवर्तन गर्न सुझाव दिन्छु भनेर भनिन्। त्यसपछि समूह अगुवाले मलाई जिद्दी नबन्‍न र थप पुनरावलोकनको लागि परिमार्जन गर्नुपर्छ भनेर स्मरण गराइन्। मैले मेरो कुरामा जिद्दी गर्ने आँट गरिन र मैले केही परिवर्तनहरू गर्ने प्रयास गरेँ। तर म साँच्‍चै नै त्यो बैजनी रङ्गको डिजाइनलाई त्याग्‍न इच्‍छुक थिइन। त्यसपछि मैले विचार गरेँ, “यो रङ्गमा गरिएको मेरो डिजाइन त्यति खराब हुन सक्दैन। अरू कतिलाई त यो धेरै मन परेको छ, अनि मैले यसलाई किन परिवर्तन गर्ने?” यसरी विचार गर्दा मलाई यसमा परिवर्तन गर्न कठिन भयो। केही प्रयासपछि पनि यो राम्रो देखिएन। त्यसपछि मेरो एउटा परिमार्जनमा एउटा गल्ती देखा पर्‍यो जसलाई समाधान गर्न मैले घण्टौं बिताएँ तर यसलाई समाधान गर्ने उपाय भेटिन। म अत्यन्तै हैरान भएँ, के गर्ने भन्‍ने थाहा थिएन र मैले झन्डै हरेस समेत खाएँ। मैले कसरी छ पटक परिमार्जन गर्दै एउटै तस्बिरको लागि एक महिना बिताएकी थिएँ, र कसरी अरूले मलाई धेरै सुझाव दिएका थिए भन्नेबारेमा विचार गरेँ। मैले अझै पनि सकेकी थिइन र यसले हाम्रो काममा वाधा पुर्‍याइरहेको थियो। म साँच्‍चै व्याकुल भएकी थिएँ। म अहङ्कारी भएको कारण र मैले सुझाव लिन नसकेको कारण कसरी हाम्रो काममा वाधा पुगेको थियो त्यसको बारेमा विचार गरेँ। अहिले म फेरि पनि अहङ्कारी भई सुझावहरू इन्कार गरिरहेकी थिएँ। के त्यो उही पुरानै समस्या थिएन र? मैले तुरुन्तै परमेश्‍वरसामु आएर प्रार्थना गरेँ र भनेँ, “हे परमेश्‍वर, मेरो अहङ्कारी स्वभाव साँच्‍चै नै गम्‍भीर छ। म यो परिस्थितिमा समर्पित हुन सक्दिन। बिन्ती छ, तपाईंको इच्‍छा बुझ्‍नको लागि, आफूलाई साँचो रूपमा बुझ्‍न र यो स्थितिबाट बाहिर निस्कन मलाई अन्तर्दृष्टि र मागदर्शन दिनुहोस्।”

पछि मैले परमेश्‍वरका वचनहरूको यो खण्ड पढेँ: “अहङ्‍कार मानिसको भ्रष्ट स्वभावको जड हो। मानिसहरू जति धेरै अहङ्‍कारी हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? अहङ्‍कारी स्वभाव भएका मानिसहरूले हरेकलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्। बाहिरबाट हेर्दा, केही मानिसहरू परमेश्‍वरमाथि विश्‍वास गर्ने र उहाँलाई पछ्याउने जस्ता देखिएलान्, तर तिनीहरूले उहाँलाई परमेश्‍वरको रूपमा बिल्कुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैँलाई संसार ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको नियम, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले अरूमाथि नियन्त्रण गर्ने शक्तिको निम्ति सधैँ परमेश्‍वरसँग प्रतिस्पर्धा गरिरहेको महसुस गर्छन्। यस्तो किसिमको व्यक्तिले परमेश्‍वरलाई अलिकति पनि आदर गर्दैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ। मानिसहरू जो अहङ्‍कारी र अभिमानी छन्, विशेष गरी ती जो आफ्नो होश गुमाउने हदसम्म अहङ्‍कारी छन्, उहाँप्रतिको आफ्नो विश्‍वासमा तिनीहरू परमेश्‍वरमा समर्पित हुन सक्दैनन्, बरु तिनीहरूले आफ्नै बढाइ गर्छन् र आफ्नै निम्ति गवाही दिन्छन्। यस्ता मानिसहरूले परमेश्‍वरलाई सबैभन्दा बढी प्रतिरोध गर्छन्। यदि मानिसहरू परमेश्‍वरलाई आदर गर्ने ठाउँसम्म पुग्‍ने इच्छा राख्छन् भने, तिनीहरूले पहिले आफ्नो अहङ्‍कारी स्वभावको समाधान गर्नुपर्छ। जति पूर्ण रूपमा तैँले आफ्नो अहङ्‍कारी स्वभावको समाधान गर्छस्, तँमा परमेश्‍वरप्रति त्यति नै बढी आदर हुनेछ, तब मात्र तँ उहाँमा समर्पित हुन सक्छस् अनि तँ सत्य प्राप्त गर्न र उहाँलाई जान्‍न सक्षम हुनेछस्” (परमेश्‍वरको सङ्गति)। यसले मलाई अहङ्कार नै परमेश्‍वरको विरोध गर्नुको जड हो भनी बुझ्‍न सहयोग गर्‍यो। अहङ्कारी स्वभावको नियन्त्रणमा परेर, मैले सधैँ म सही हुँ भन्‍ने विचार गर्थेँ मानौं केवल मेरा दृष्टिकोणहरू सत्यता हुन्, मानौं ती अख्‍तियारका स्रोत हुन्। सत्यताको खोजी गर्न र परमेश्‍वरमा समर्पित हुनको लागि ममा कुनै इच्‍छा थिएन। म कसैको सुझावलाई लिँदिनथेँ। विशेष गरी, जब कुनै व्यक्ति मजत्तिको सिपालु हुँदैनथियो वा निश्‍चित प्राविधिक पक्षहरूलाई बुझ्दैनथियो, र पनि मलाई आफ्‍नो सुझाव दिन्थ्यो, तब ममा साँच्‍चै प्रतिरोध उत्‍पन्‍न हुन्थ्यो। मैले तिनीहरूको कुरा स्वीकार गरेको जस्तो गर्थेँ, तर वास्तवमा मैले तिनीहरूको सुझावलाई गम्‍भीरतासाथ लिँदिनथेँ। परमेश्‍वरले मलाई धेरैपटक अरूको माध्यमद्वारा मेरो इच्‍छालाई पन्छ्याउन, मण्डलीको काममा ध्यान केन्द्रित गर्न, खोजी गर्न, र प्रयास गर्न, र सबैभन्दा उत्तम संस्करण प्रदान गर्न स्मरण गराउनुभयो। तर म अत्यन्तै जिद्दी र घमण्डी थिएँ। मैले आफ्‍नै विचार र अनुभवहरूलाई सत्यताको रूपमा लिन्थें र अरूका सुझावहरू मेरो लागि अर्थपूर्ण नहुँदा म मेरै कुरामा जिद्दी गर्थेँ। यो सबैले परमेश्‍वरको घरको काममा वाधा पुर्‍यायो। त्यसपछि मैले बल्‍ल परमेश्‍वरका यी वचनहरू बुझ्‍न सुरु गरेँ: “अहङ्‍कारी स्वभाव भएका मानिसहरूले हरेकलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्।” “मानिसहरू जति धेरै अहङ्‍कारी हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ।” म परमेश्‍वरका यी वचनहरूमा पूर्ण रूपमा विश्‍वस्त भएँ। मलाई अलिक डर पनि लाग्यो। यसले मलाई मण्डलीका ख्रीष्टविरोधीहरूका बारेमा स्मरण गरायो। तिनीहरू साँच्‍चै अहङ्कारी र तानाशाही थिए, र कहिल्यै अरूको सुझाव सुन्दैनथे। तिनीहरूले रिस पोखाउने र मानिसहरूलाई बहिष्कार गर्ने समेत गर्थे, जसले परमेश्‍वरको घरको काममा वाधा पुर्‍यायो र परमेश्‍वरको स्वभावलाई उल्‍लङ्घन गर्‍यो। तिनीहरू सबैलाई परमेश्‍वरले हटाउनुभयो। मैले ख्रीष्टविरोधीहरूले गरेको दुष्ट काम गरेको थिइन, तर मेरो स्वभाव कसरी तिनीहरूको भन्दा फरक थियो र? त्यसपछि मात्रै मलाई यदि मैले यो कुरालाई समाधान गरिन भने यसका परिणामहरू गम्‍भीर हुनेछन् भन्‍ने थाहा भयो। म पश्‍चात्ताप गर्न तयार हुँदै तुरुन्तै प्रार्थनामा परमेश्‍वरको अघि आएँ।

त्यसपछि, मैले परमेश्‍वरका वचनहरूको यो खण्ड पढेँ: “यसलाई अहिले हेर्दा, के आफ्‍नो कर्तव्य पर्याप्त रूपमा पूरा गर्न कठिन छ? वास्तवमा, यो कठिन छैन; मानिसहरूले नम्र भएर मात्रै लागिपर्न सक्‍नुपर्छ, तिनीहरूमा थोरै चेतना हुनुपर्छ, र तिनीहरूले उचित स्थान अबलम्‍बन गर्नुपर्छ। तैँले आफूलाई जति नै शिक्षित ठाने पनि, तैँले जे-जस्ता पुरस्कारहरू जितेको भए पनि, वा तैँले जति धेरै कुरा हासिल गरेको भए पनि, र तेरो क्षमता र ओहोदा जति उच्‍च छ भन्‍ने तँलाई लागे पनि, तैँले यी सबै कुराहरूलाई त्यागेर काम सुरु गर्नुपर्छ—ती कुराको कुनै मूल्य हुँदैन। परमेश्‍वरको घरमा, यी कुराहरू जति ठूलो र असल भए पनि, ती सत्यताभन्दा उच्‍च हुन सक्दैनन्; तिनीहरू सत्यता होइनन्, र तिनले सत्यताको स्थान लिन सक्दैनन्। त्यही कारणले त तँमा चेतना हुनुपर्छ भनेर म भन्छु। यदि तँ ‘म वरदानप्राप्त छु, मेरो दिमाग तेजिलो छ, मेरो प्रतिक्रिया क्षमता शीघ्र छ, म चाँडो सिक्‍न सक्‍ने व्यक्ति हुँ, र मेरो स्मरण शक्ति अत्यन्तै राम्रो छ’ भनेर भन्छस्, र तैँले सधैँ यी कुराहरूलाई पूँजीको रूपमा प्रयोग गर्छस् भने, यसले समस्या पैदा गर्नेछ। यदि तैँले यी कुराहरूलाई सत्यताको रूपमा वा सत्यताभन्दा पनि उच्‍च रूपमा हेर्छस् भने, सत्यतालाई स्वीकार गर्न र त्यसलाई अभ्यास गर्न तँलाई कठिन हुनेछ। सधैँ आफूलाई उच्‍च ठान्दै काम गर्ने अहङ्कारी, घमण्डी मानिसहरूलाई सत्यता स्वीकार गर्न कठिन हुन्छ र तिनीहरू असफल हुने सम्‍भावना धेरै हुन्छ। यदि व्यक्तिले आफ्‍नो अहङ्कारको समस्यालाई समाधान गर्न सक्छ भने, उसलाई सत्यता अभ्यास गर्न सहज हुनेछ। यसर्थ, तैँले सुरुमा बाहिरी रूपमा असल र उत्कृष्ट देखिने र अरूको डाह जगाउने यस्ता कुराहरूलाई त्याग्‍नु र इन्कार गर्नुपर्छ। ती कुराहरू सत्यता होइनन्; बरु, तिनले तँलाई सत्यतामा प्रवेश गर्नबाट रोक्‍न सक्छन्” (आखिरी दिनहरूका ख्रीष्टका वार्तालापहरूका अभिलेखहरूको “कर्तव्यको पर्याप्त कार्य-सम्पदान भनेको के हो?”)। त्यसपछि मैले मेरो अहङ्कारी स्वभावलाई समाधान गर्नको लागि मैले आफूलाई पन्छाउनु र इन्कार गर्नुपर्छ भन्‍ने थाहा पाएँ। मानव सीप, क्षमता, अनुभव र प्रतिभाहरू सत्यता होइनन्, चाहे ती जति नै अद्‍भूत किन नहोऊन्। ती हामीलाई हाम्रो कर्तव्य पूरा गर्न सहयोग गर्ने औजार मात्र हुन्। हामीले तिनलाई पूँजी सम्‍झनु हुँदैन। सत्यता खोज्ने प्रयास गर्नु, सिद्धान्तहरूअनुसार काम गर्नु, अरूसँग मिलेर काम गर्नु, र अरूबाट सिक्‍नु सबै महत्त्वपूर्ण कुरा हुन्। हाम्रो कर्तव्यलाई राम्ररी पूरा गर्ने एउटै तरिका त्यही मात्र हो। त्यसपछि मैले पहिले डिजाइन गरेका केही राम्रा पोस्टरहरूलाई हेरेँ र तिनमा निश्‍चित समस्याहरू रहेछन् भन्‍ने पत्ता लगाएँ, जस्तै, अवधारणा, छायाको प्रयोग, रङ्ग, र बनावट ती सबै मेरो मूल तस्बिरहरूमा भेटिए। तर दाजुभाइ-दिदीबहिनीहरूले दिएको सुझावको आधारमा तिनलाई परिमार्जन गर्दा तिनमा धेरै सुधार आएको थियो, कतिपय त पूरै रूपान्तरित भएका थिए। यो देख्दा मलाई साँच्‍चै लाज लाग्यो। मसँग अरूमा भन्दा बढी प्राविधिक सीप र बढी अनुभव भएको कारण मैले मेरो काममा केही सफलता र अरूबाट केही प्रशंसा प्राप्त गरेकी छु भन्‍ने मलाई लागेको थियो। मैले यसको फाइदा उठाउँदै, कसैको पनि कुरा सुन्‍न इन्कार गर्दै थिएँ। तर यथार्थ कुरा त के थियो भने मैले सत्यताका सिद्धान्तहरू पालन गरेको र अरू मानिसहरूको सुझाव स्वीकार गरेको हुनाले मेरा डिजाइनहरू सफल भएका थिए परमेश्‍वरको अगुवाइ र अन्तर्दृष्टिद्वारा र दाजुभाइ-दिदीबहिनीहरूसँग मिलेर अनि विनम्रतासाथ काम गरेर तिनको निर्माण गरिएको थियो। जब मैले सत्यताका सिद्धान्तहरूको खोजी नगरी वा अरूको सुझाव नलिई मेरा प्राविधिक सीपहरूमा मात्रै भर परेर काम गर्थेँ, मेरा तस्बिहरू राम्रा हुँदैनथे, र यसले वास्तवमा नै मण्डलीको काममा वाधा पुर्‍याएको थियो। मैले मेरो काम गर्ने शैलीमा अत्यन्तै अहङ्कारी र आत्म-धर्मी हुँदाको समयलाई फर्केर हेर्दा मलाई अत्यन्तै लाज लाग्यो। म स्पष्टतः कुनै विशेष व्यक्ति थिइन। मैले त डिजाइनको क्षेत्रको सानो अंश मात्रै छोएकी थिएँ र साँचो व्यावसायिक व्यक्ति बन्‍नबाट धेरै टाढा थिएँ। तर म अझै पनि अति आत्म-विश्‍वासी र अहङ्कारी थिएँ। म अत्यन्तै दुस्साहसी थिएँ। यो कुरा महसुस गरेपछि, मैले प्रार्थना गरेँ र मेरा दृष्टिकोणहरूलाई छोडिदिएँ। मैले अरूको सुझाव मानेँ, र राम्रा परिणामहरू प्राप्त गर्न कसरी परिमार्जनको काम गर्ने भन्नेबारेमा राम्ररी विचार गरेँ। मुख्य समस्या समाधान भएको मात्र थिएन मैले प्रयोग गर्नलाई अझै राम्रो रङ्ग पनि भेट्टाएँ। मैले तुरुन्तै तस्बिर परिमार्जन गरेँ अनि यो अत्यन्तै राम्रो देखिएको छ भनेर दाजुभाइ-दिदीबहिनीहरूले भने। यस्तो देख्दा र महसुस गर्दा मैले लज्‍जित महसुस गरेँ। धेरै समय बरबाद गर्दै र अरूलाई दुःख दिँदै मैले देखाएको मेरो आफ्‍नै अहङ्कारको कारण हामीले त्यति धेरैपटक त्यो तस्बिरलाई परिमार्जन गर्नुपरेको रहेछ। यसले परमेश्‍वरको घरको काममा गम्भीर वाधा पुर्‍याएको थियो। यसबाट मेरो सीपको प्रगतिमा रुकावट आएको मात्र होइन, मेरो जीवन प्रवेशमा समेत बाधा पुगेको थियो। अहङ्कारी स्वभावमा जिउँदा यसले हानिबाहेक केही पनि गरेको थिएन भन्‍ने मैले देखेँ। ममा धेरै पछुतो थियो र मैले मौन भई अठोट गरेँ: “भविष्यमा जस्तोसुकै सुझाव प्राप्त गरे पनि म आफूलाई पन्छाउन, सत्यताको खोजी गर्न, र परमेश्‍वरको घरका हितहरूलाई पहिलो प्राथमिकता दिन सिक्‍नेछु। मैले अहङ्कारमा बाँचिरहनु हुँदैन।”

मैले हालसालै परमेश्‍वरका वचनहरू वाचन गरिएको भिडियोको लागि थम्‍बनेल डिजाइन गरेँ र जब मैले दाजुभाइ-दिदीबहिनीहरूलाई परमेश्‍वरको वचनहरू पढ्ने पहिलो खाका देखाएँ उनीहरूले ग्‍लोबको चित्र धेरै ठूलो भयो र बीचमा खाँदिएको जस्तो देखिएको छ, यसले गर्दा दृश्यको क्षेत्र खुला देखिएन भनी भने। मलाई मेरो डिजाइनमा सुधार गर्न सहयोग गर्नको लागि उनीहरूले केही तस्विरहरू पठाए। मैले सोच्‍न थालेँ, “उचित प्रभावको लागि ग्‍लोब त्यति ठूलो नै हुनुपर्छ र तिमीहरूले कुनै पनि व्यावसायिक ग्राफिक डिजाइनको अनुभव वा कुनै व्यवहारिक तालिम लिएको छैन। यस क्षेत्रमा म नै बढी कुशल छु। तिमीहरूको सुझावबाट मैले प्राप्त गर्ने कुरा केही छैन।” अनि मैले झारा टार्दै तिनीहरूको सुझाव हेरेँ र आफ्‍नै विचारलाई मात्रै ध्यान दिएँ। मैले फेरि मेरो अहङ्कारलाई देखाइरहेकी छु, मैले सुझाव वा अन्तिम परिणामको बारेमा शान्त भएर विचार गरेकी छैन भन्‍ने मलाई थाहा भयो। मैले अन्धाधुन्ध निष्कर्ष मात्रै निकालिरहेकी थिएँ र त्यो परमेश्‍वरको इच्‍छाअनुरूप थिएन। मैले तुरुन्तै परमेश्‍वरलाई मेरो हृदय शान्त पार्न अनुरोध गर्दै प्रार्थना गरेँ, ताकि मैले सत्यताको अभ्यास गर्न सकूँ र मेरो देहलाई भुल्न सकूँ। त्यसपछि मैले परमेश्‍वरका वचनहरूको यो खण्ड पढेँ: “सर्वप्रथम त तँसँग विनम्रताको मनोवृत्ति हुनुपर्छ, तैँले सही ठानेका कुरालाई पन्छाउनुपर्छ र सबैलाई सङ्‍गति गर्न दिनुपर्छ। यदि तैँले तेरा मार्गहरू सही हुन् भनेर विश्‍वास गर्छस् भने पनि तैँले यसमा जोड दिइरहनु हुँदैन। सर्वप्रथम, यो एक प्रकारले अगाडिको कदम हो; यसले सत्यताको खोजी गर्ने, आफैँलाई इन्कार गर्ने र परमेश्‍वरको इच्छा पूरा गर्ने मनोवृत्तिलाई देखाउँछ। एकपटक तँसँग यो मनोवृत्ति भएपछि र यसअलावा तँ तेरो आफ्नै रायमा लिप्त भइनस् भने, तँले प्रार्थना गर्नुपर्छ। जब तैँले असल र खराब छुट्याउन सक्दैनस्, तैँले परमेश्‍वरलाई कुन कुरा सबैभन्दा असल र गर्नको निम्ति सबैभन्दा उपयुक्त हो भन्ने कुरा प्रकट गर्ने र बताउने अनुमति दिनुपर्छ। जब सबै जना सङ्‍गति गर्न आउँछन्, पवित्र आत्माले तिमीहरू सबैलाई अन्तर्दृष्टि प्रदान गर्नुहुन्छ। परमेश्‍वरले मानिसहरूलाई एउटा प्रक्रियाअनुसार अन्तर्दृष्टि प्रदान गर्नुहुन्छ, र यो प्रक्रियाले कहिलेकाहीँ केवल तेरो मनोवृत्तिलाई जाँचेर हेर्छ। यदि तेरो मनोवृत्ति कठोर आत्म-दाबी गर्ने किसिमको छ भने, परमेश्‍वरले आफ्नो मुहार तँबाट लुकाउनुहुनेछ र तेरो लागि ढोका बन्द गर्नुहुनेछ; उहाँले तेरो पर्दाफास गर्नुहुनेछ र तैँले ठूलो हन्डर खाने कुराको सुनिश्‍चितता गर्नुहुनेछ। तर यसको विपरीत, यदि तेरो मनोप्रवृत्ति सही छ भने, तँ आफ्नै तरिकालाई जोड दिँदैनस् भने र तँ आत्म-धर्मी, स्वेच्छाचारी र अविवेकी छैनस् भने, बरु सत्यताको खोजी गर्ने र त्यसलाई स्वीकार गर्ने मनोवृत्तिको छस् भने, समूहसँग तैँले सङ्‍गति गर्दा, पवित्र आत्माले तिमीहरूमा काम गर्नुहुनेछ, र सायद कसैका वचनहरूमार्फत उहाँले तँलाई अगुवाइ गर्नुहुनेछ” (परमेश्‍वरको सङ्गति)। त्यसपछि मैले के बुझेँ भने, जब मैले मेरो कर्तव्यमा अरूबाट फरक-फरक विचारहरू प्राप्त गर्थेँ, त्यो परमेश्‍वरले नै दिनुभएको कुरा थियो। परमेश्‍वरले हाम्रो हरेक विचार र कार्यलाई हेर्नुहुन्छ, त्यसैले, मैले सत्यताको अभ्यास र परमेश्‍वरको छानबिनलाई स्वीकार गरिरहेको हुनुपर्छ। मैले बाहिरी रूपमा स्पष्ट देखिने रूप मात्रै लिएर अरू मानिसहरूको व्यावसायिकताको बोधको बारेमा निष्कर्ष निकाल्नु हुँदैन। ममा बढी ज्ञान भए पनि, मेरो विचार जति नै उचित छ भन्‍ने मलाई लागे पनि, म मेरो अहमताबाट झरेर, मैले मेरा आफ्‍नै विचारहरूलाई पन्छाउनु, सत्यताका सिद्धान्तहरूको खोजी गर्नु, र जुन कुरा सबैभन्दा प्रभावकारी हुन्छ त्यही गर्नुपर्थ्यो। अन्तिममा मेरो कुरा नै सही भए पनि, मैले परमेश्‍वरको मापदण्डअनुसार सत्यताको खोजी गर्ने र अभ्यास गर्ने गर्नुपर्थ्यो। त्यो निकै महत्त्वपूर्ण कुरा हो। परमेश्‍वरले मेरा शैतानी स्वभावहरूलाई घृणा गर्नुभयो जुन उहाँको निम्ति शत्रुवत् थिए, त्यसैले मेरो अहङ्कारको प्रदर्शन गल्ती गर्नुभन्दा पनि खराब कुरा थियो। मैले मेरो अहङ्कारले कसरी परमेश्‍वरको घरको काममा वाधा पुर्‍याएको छ भन्‍नेबारेमा विचार गरेँ र मलाई त्यो मन परेन र म त्यति हठी हुनु हुँदैन भन्‍ने मलाई लाग्यो। मैले परिमार्जनका लागि दिइएका सुझावहरूलाई शान्त भई लिनुपर्थ्यो र तस्बिरलाई राम्रो बनाउने प्रयासमा लाग्‍नु पर्नेथियो। त्यसपछि, मैले अरूका सुझावहरूलाई गम्‍भीरतासाथ लिन थालेँ र मैले निकै शैलीबद्ध रहेको एउटा सन्दर्भ तस्बिर भेट्टाएँ जसबाट मैले केही सिक्‍न सक्थेँ। मैले यसबारेमा यसपटक अरू समूह सदस्यहरूसँग छलफल गरेँ र सुझावअनुसार नै परिमार्जन गरिनुपर्छ भनेर सबैले सहमति जनाए। मैले त्यसको खाका र अरू पक्षहरूलाई परिमार्जन गरेँ र यो काम निकै छिटो समाप्त भयो यो सबै परमेश्‍वरको अन्तर्दृष्टि र अगुवाइको कारण हासिल भएको हो भन्‍ने मैले अनुभव गरेँ। मैले थप केही सुझावहरू प्राप्त गरेको भए पनि, मैले यसलाई उचित रूपमा लिएँ र त्यति धेरै प्रतिरोधको अनुभूति गरिन। परमेश्‍वरको गवाही दिनको लागि जति धेरैपटक आवश्यक परे पनि मैले खुशीसाथ यसलाई परिवर्तन गरेँ। केही परिमार्जनपछि, सबैले यो एकदम राम्रो छ र थप कुनै सुझाव छैन भनी भने। त्यस तरिकाले कर्तव्य पूरा गर्नु कति गजब हुँदो रहेछ भनी मैले देखेँ।

अनुशासन कारबाहीमा परेपछि र परमेश्‍वरका वचनहरू पढेपछि मैले अन्ततः मेरो अहङ्कारी शैतानी स्वभावलाई बुझेँ र घृणा गरेँ। मैले सत्यताको खोजी गर्नु र त्यसलाई स्वीकार गर्नु कति महत्त्वपूर्ण कुरा रहेछ भन्‍ने देखेँ। म पहिलेजत्तिको अहङ्कारी छैन र म अरूबाट सुझावहरू लिन सक्छु। परमेश्‍वरको न्याय, सजाय, र अनुशासनकै कारणले नै म यसरी परिवर्तन भएको छु।


६६. कसरी मैले मेरो अहङ्कारलाई परिवर्तन गरेँ

जिङ्ग्वेइ, अमेरिका

सर्वशक्तिमान्‌ परमेश्‍वर भन्नुहुन्छ, “परमेश्‍वरको कामको हरेक चरण—चाहे यो कठोर वचनहरू होऊन्, वा न्याय, वा सजाय होऊन्—तिनले मानिसलाई सिद्ध बनाउँछ, र ती बिलकुल उपयुक्त छन्। परमेश्‍वरले युगौंयुगसम्म कहिल्यै पनि यस्तो काम गर्नुभएन; आज, तिमीहरूले उहाँको बुद्धिको कदर गर्न सक भनेर उहाँले तिमीहरूभित्र काम गर्नुहुन्छ। तिमीहरूले आफैभित्र केही पीडा भोगेको भए तापनि, तिमीहरूको हृदयले स्थिरता र शान्तिको महसुस गर्दछ; परमेश्‍वरको कामको यस चरणको आनन्द लिन सक्नु तेरो निम्ति आशिष् हो। तिमीहरूले भविष्यमा चाहे जे नै प्राप्त गर्न सके पनि आज तिमीहरूले आफूमा देखेको परमेश्‍वरको काम प्रेम नै हो भनी बुझ्नेछौ। यदि मानिसले परमेश्‍वरको न्याय र शोधनको अनुभव गर्दैन भने, उसका कामहरू र जोश सधैँ सतह स्तरमा रहन्छ, र उसको स्वभाव सधैँ अपरिवर्तित रहन्छ। के यसलाई परमेश्‍वरद्वारा प्राप्त गरिएको मान्न सकिन्छ? आज, मानिसभित्र अझै पनि अहङ्कारी र घमण्डी धेरै कुराहरू भए तापनि, मानिसको स्वभाव पहिलेको भन्दा धेरै स्थिर छ। परमेश्‍वरले तँलाई मुक्ति दिनको लागि तँलाई निराकरण गर्नुहुन्छ, अनि तैंले कहिलेकहीँ पीडा महसुस गरे पनि त्यो दिन आउनेछ जब तेरो स्वभावमा परिवर्तन आउनेछ। त्यस बेला, तैंले पछि फर्केर हेर्नेछस्, र परमेश्‍वरको काम कति बुद्धिमानी रहेछ भनी बुझ्नेछस्, अनि त्यस बेला तैंले परमेश्‍वरको इच्छालाई साँच्चै बुझ्न सक्नेछस्” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। म सोच्ने गर्थेँ कि आफ्नो कर्तव्यमा जोश र मूल्य चुकाउने इच्छा मात्र भए परमेश्‍वरको अनुमोदन पाउन सकिन्छ। मैले उहाँका वचनहरूको न्याय र सजाय स्वीकार्ने वा स्वभावगत परिवर्तनको पछि लाग्ने कुरामा ध्यान दिइनँ। मैले केवल अहङ्कारी र तानाशाह भएर आफ्नो कर्तव्य पूरा गरेँ। मैले मैले दाजुभाइ तथा दिदीबहिनीहरूलाई दबाएँ, हानि गरेँ र मण्डलीको काममा क्षति पुऱ्याएँ। अन्त्यमा मैले देखेँ कि परमेश्‍वरको न्याय र सजायविना, मेरो भ्रष्ट स्वभाव शुद्ध र परिवर्तन हुन सक्ने थिएन अनि मैले परमेश्‍वरलाई सन्तुष्ट पार्न कहिल्यै आफ्नो कर्तव्य राम्ररी गर्न सक्ने थिइनँ। परमेश्‍वरको न्याय र सजाय हाम्रा मुक्ति हुन् भनेर मैले साँच्चै अनुभव गरेको छु।

वर्ष ई.सं. २०१६ मा मलाई सेट डिजाइनरको काम दिइयो। म यसो सोच्दै, रोमाञ्चित भएँ “मैले इन्टेरियर डिजाइन पढेको छु र यस क्षेत्रमा मेरो चार वर्ष भन्दा बढीको अनुभव छ। मैले यस कामलाई राम्ररी गर्न र परमेश्‍वरलाई सन्तुष्ट पार्न आफ्नो व्यवसायिक सीपको पूरापूर सदुपयोग गर्नु पर्नेछ।” त्यसपछि, मैले दाजुभाइ-दिदीबहिनीहरूसित सीपहरू सिकेँ र हामीले सिद्धान्तहरूको बारेमा संगति गऱ्यौँ। केही समय पश्चात मैले आफ्नो कर्तव्यमा केही परिणामहरू देख्न थालेँ। जब मैले कसैले यसो भनेको सुनें, “तपाईँहरूले यस सेटमा राम्रो काम गर्नुभयो। यो साँच्चै वास्तविक छ,” यो त परमेश्‍वरको मार्गदर्शन हो भनेर मैले जवाफ दिए तापनि, मनमा चाहिँ मैले के सोचेँ भने, “हो नि, कसले डिजाइन गरेको हो भनेर के तिमीलाई थाहा छैन? म एक पेशेवर हुँ!” म गजक्क परेर हिंड्न थालेँ अनि अझ ठूलो स्वर गर्न थालें। टोलीका अरू सदस्यहरूको कर्तव्यमा केही गल्ती देख्दा, म उनीहरूलाई तुच्छ सम्झन्थेँ। मैले उनीहरूसित सेट व्यवस्थापनबारे छलफल गर्न छोडेँ। मलाई लाग्यो, मैले डिजाइन पढेको छु, त्यसैले छलफल गर्नु आवश्यक छैन, यो त समय खेर फाल्नु हो किनभने जे भए पनि उनीहरूले मेरै विचार मान्ने हो। म आफ्नै तरिकाले नक्शा कोर्थेँ, अनि त्यसपछि गएर निर्देशकसित छलफल गर्थेँ।

मलाई समूह अगुवाको रूपमा पदोन्नति गरिएपछि, म झनै दाजुभाइ-दिदीबहिनीहरूको कुरा खारेज गर्ने भएँ। एकपटक हामीले रेस्टुरेन्टको दृश्य सेट गर्दै गर्दा, टोलीका ब्रदर झाङले यसो भन्नुभयो, “अगाडिपट्टिको ढोका त्यति अग्लो भएन, यो राम्रो देखिँदैन।” मैले त्यस्तो केही देखिरहेको थिइनँ। मैले सोचेँ, “मैले धेरै वटा रेस्टुरेन्ट सेटहरू डिजाइन गरेको छु। ढोका कत्तिको अग्लो हुनुपर्छ भनेर मलाई थाहा छैन भनेर के तपाईँ साँच्चै सोच्नुहुन्छ? तपाईँले धेरै सेटहरू गर्नुभएको छैन, डिजाइन पढ्नुभएको छैन, न त तपाईँसित धेरै व्यवहारिक अनुभव नै छ तर तपाईँ माछालाई कसरी पौडने भनेर सिकाउन खोज्नुहुन्छ।” मैले अधीर भई उहाँको सल्लाहल नकारेँ र सबैलाई मैले चाहेको तरिकामा त्यसलाई बनाउन लगाएँ। जब क्यामेराम्यानले यो देखे, तब उनले ढोका एकदमै होचो भएको, अनि यसले शट लिन बाधा पुऱ्याउने कुरा बताए। उनले यस तरिकामा फिल्म खिच्न सकेनन्‌। नयाँ ढोका बनाउनुबाहेक हामीसित कुनै विकल्प थिएन। पछि, हामीले एउटा अलमारी बनाउनु आवश्यक पऱ्यो, त्यसैले मैले ब्रदर चेनलाई मैले कोरेको नक्साअनुसार सो बनाउन भनेँ। उहाँले भन्नुभयो, “बीचको भाग साह्रै फराकिलो छ। यो राम्रो देखिँदैन। यसलाई अलिक साँघुरो बनाउँदा कसो होला?” मैले सोचेँ, “सबै प्रकारका सामाग्रीलाई मैले अनलाइन हेरेको हो, अनि यी सही अनुपातमा छन्। मैले भनेको जस्तै गर्नुहोस्, र गलत हुन सक्दैन।” आफ्नै जिदमा अडिग हुँदै यसो भनेँ, “तपाईँले के कुरा गर्नुभएको? मैले कोरेको नक्साअनुसारै गर्नुहोस्!” अन्त्यमा सबैले बीचको भाग असाध्यै फराकिलो भएको र राम्रो नदेखिएको कुरा बताए। ब्रदर चेनले त्यसलाई मिलाउन थप समय लगाउनुपऱ्यो, जसले गर्दा फिल्म कार्यको प्रगतिमा रोकावट आयो। मैले अझै पनि आफूबारे चिन्तन गरिनँ, न त आफूलाई चिन्ने प्रयास गरें, अनि यसबारे केही सोचिनँ पनि। मैले यस्तो सोचेँ, “कसले पो कहिलेकाहीँ गल्ती गर्दैन र? एकछिन त हो, र यसलाई ठीक गर्न सामग्री जुटाउनु ठूलो कुरा होइन।”

एकपटक सभापछि, ब्रदर झाङले मलाई यस्तो प्रतिक्रिया दिनुभयो: “मैले के याद गरेँ भने तपाईँ हालैका दिनहरूमा अरूसित काम गर्दा एकदमै हठी हुनुभएको छ। तपाईँले हाम्रा सुझावहरू सुनिरहनुभएको छैन, अनि एकदमै व्यवहारिक केही सुझावहरूलाई नकार्नुहुन्छ। तपाईँ बढप्पन देखाउँदै कुरा गर्नुहुन्छ र सधैँ तपाईँकै तरिकामा हामीलाई काम गर्न जोड दिएर मानिसहरूलाई दबाउनुहुन्छ। यी सबै अहङ्कारी स्वभावका अभिव्यक्तिहरू हुन्।” मैले यसलाई मुखैले स्वीकारेँ तर सोच्दै थिएँ, “म अहङ्कारी छु तर यो ठूलो समस्या होइन।” केही दिनपछि ब्रदर लिऊले पनि म अहङ्कारी भएकोमा मेरो निराकरण गर्नुभयो, उहाँले भन्नुभयो, म अरूको कुरा सुन्दिनँ र उनीहरूलाई दबाउने गर्छु। उहाँको कुरा समाप्त हुनुअघि मेरो धैर्यको बाँध टुट्यो। मैले यस्तो सोचेँ, “तपाईँहरू कोही पनि म जत्तिको असल हुनुहुन्न। तपाईँहरूले कसरी मेरो निराकरण गर्ने साहस गर्नुहुन्छ?” मैले यसबारे जत्ति धेरै सोचेँ, त्यत्ति कम यसलाई स्वीकार गर्न सकेँ। मैले परमेश्‍वरप्रतिको मेरो प्रार्थनामा बाहना समेत बनाएँ। जत्ति धेरै त्यसो गरेँ, त्यत्तिनै धेरै मेरो आत्मा अन्धकार र निराशामा डुब्यो। मेरो सेट डिजाइनमा मसँग धेरै निर्देशन थिएन, तर अझै मैले आफूबारे चिन्तन गरिनँ। एकदिन मेरो खुट्टा फलामे मेचको फ्रेममा ठोकियो, निकै ठूलो घाउ भयो। मलाई अस्पतालमा सात टाँका लगाउनुपऱ्यो। मलाई राम्ररी थाहा भयो कि यो कुनै दुर्घटना थिएन, तर यसको पछाडि अवश्यै परमेश्‍वरको इच्छा लुकेको थियो। अन्त्यमा मैले आफ्नो हृदय शान्त पारेँ र साँच्चै चिन्तन गरेँ। दाजुभाइ-दिदीबहिनीहरूले सल्लाह वा सहयोगी सुझावहरू दिँदा म विश्‍वस्त हुन्थिनँ र त्यसको प्रतिरोध गर्थेँ। म अरूको कुरा सुन्ने वा अरूको अधीनमा बस्ने व्यक्ति पटक्कै थिइनँ। म धेरै नै हठी थिएँ। यो सोचेर मैले परमेश्‍वरलाई मेरो भ्रष्ट स्वभाव जान्न मलाई मार्गदर्शन गर्नुहोस् भन्दै प्रार्थना गरेँ।

मैले मेरो बिहानको भक्तिमा परमेश्‍वरका यी वचनहरू पढेँ: “यदि तैँले अरूलाई आफूभन्दा कम ठान्छस् भने, तँ स्व-धर्मी, अभिमानी र कसैलाई लाभ नगर्ने व्यक्ति होस्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २२)। “तँ प्राकृतिक रूपमै विलक्षण प्रतिभा लिएर जन्‍मेको पुत्र, स्वर्गहरूभन्दा अलिकति मात्र तल, तर पृथ्वीभन्दा असीमित रूपमा उच्च व्यक्ति होस् भनी नसोच्। तँ अरू कोहीभन्दा चलाख छँदै-छैनस्—र यो पनि भन्न सकिन्छ कि यस पृथ्वीका विवेक भएको कुनै पनि मानिसभन्दा तँ कति धेरै मूर्ख छस् त्यो हास्यास्पद छ, किनकि तैँले आफूलाई धेरै उच्च ठान्छस्, र तँमा कहिल्यै पनि हीनताको भाव थिएन, मानौँ तैँले मेरा कामहरूको सानोभन्दा सानो कुरा बुझ्न सक्छस्। वास्तवमा भन्ने हो भने, तँ त्यस्तो व्यक्ति होस् जसमा मूल रूपमा नै विवेकको अभाव छ, किनकि म के गर्न चाहन्छु त्यो तँलाई थाहा छैन, र मैले अहिले के गर्दैछु त्यसबारे तँलाई अझै थोरै थाहा छ। अनि यसैले म भन्छु कि तँ खेतमा कठोर परिश्रम गर्ने वृद्ध किसानको बराबरी समेत छैनस्, यस्तो किसान जोसँग मानव जीवनको बारेमा थोरै दृष्टिकोण हुँदैन र जो आफ्नो खेतमा खेती गर्दा सम्पूर्ण रूपले स्वर्गको आशिषमाथि निर्भर हुन्छ। तैँले आफ्नो जीवनको सम्बन्धमा एकै क्षण पनि विचार गर्दैनस्, तँलाई ख्यातिको बारेमा केही थाहा छैन, र तँसँग आफ्नो बारेमा ज्ञान हुने कुरा त परै जाओस्। तँ साँच्‍चै ‘यी सबैभन्दा माथि’ छस्” (वचन, खण्ड १। परमेश्‍वरको देखापराइ र काम। जसले सिक्दैनन् र अनजान रहन्छन्: के तिनीहरू जनावरहरू होइनन् र?)। यो पढेपछि म एकदमै निराश भएँ। हरेक वचनले मेरो खुलासा गरिरहेको मलाई महसुस भयो। म सेट डिजाइनर भएदेखि नै, म एउटा अपरिहार्य प्रतिभा हुँ भनेर सोच्थेँ किनकि मलाई त्यो उद्योगबारे थाहा थियो, अनि मसित अनुभव थियो। म दाजुभाइ-दिदीबहिनीहरूसित घमण्डी व्यवहार गर्थेँ, म पेशेवर हुँ, त्यसैले अरू कोही म जत्तिको योग्य छैन भनेर सोच्थेँ। अन्तिम निर्णय सधैँ मेरै हुन्थ्यो र म अरूसित कामबारे छलफल गर्न चाहदिनँ थिएँ। उनीहरूसित डिजाइनको कुनै ज्ञान नभएकोले छलफल गर्नु त समय खेर फाल्नु हो भनेर सोच्थेँ। मैले केही कुराबारे मन नलागी-नलागी छलफल गर्दा, मसँग मात्र धेरै जानकारी छ, त्यसैले कामकुरालाई म अझ विस्तृत रूपमा हेर्न सक्छु भनेर सोचेँ। मैले उनीहरूको सल्लाहलाई कहिल्यै सोचविचार गरिनँ, बरु त्यसलाई ठाडै अस्वीकार गरेँ। मैले अरूप्रति अलिकति पनि आदर देखाइनँ। दाजुभाइ-दिदीबहिनीहरूले म अहङ्कारी भएको बताउँदा र आफूबारे चिन्तन गर्न प्रेरित गर्दा, त्यो पनि मैले स्वीकार गर्न सकिनँ, बरु प्रतिवाद गरिरहेँ। मैले अहङ्कार सिवाय अरू केही प्रकट गरेको थिइनँ भनेर मैले बुझेँ। मैले आफ्नो अहङ्कारी स्वभावअनुसार जिएर अरूलाई केवल तुच्छ ठानेँ अनि दाजुभाइ-दिदीबहिनीहरूलाई दबाउने र चोट पार्ने सिवाय अरू केही गरिनँ। म आफ्नो काममा अहङ्कारी र निरङ्कुश भएँ, अरूलाई मेरो कुरा सुन्न बाध्य पारेँ, उनीहरूलाई घरिघरि दोहोरो काम गराएँ र मण्डलीको काममा बाधा पुऱ्याएँ। मैले साँच्चै खराब काम गरिरहेको थिएँ! यी सबै कुरा बुझेपछि, मलाई अलिअलि डर महसुस भयो। मैले परमेश्‍वरसमक्ष प्रार्थना र पश्चात्ताप गरेँ। अब उप्रान्त अहङ्कारी भएर कामकुरो गर्न चाहिनँ।

त्यसपछि मैले आफ्नो कर्तव्यमा, आफूलाई होशपूर्वक एकातिर राख्दै आफ्ना कमीकमजोरीलाई सुधार्न अरूको सल्लाह धेरै सुन्न थालेँ। कहिलेकाहीँ म डिजाइन कोर्थेँ अनि दाजुभाइ-दिदीबहिनीहरूले मेरो सोचभन्दा अलग्गै प्रकारका थुप्रै सर-सल्लाह दिन्थे। म ती सल्लाहलाई नकार्नै लागेको हुन्थेँ, त्यसपछि म फेरि अहङ्कारी हुँदै गरेको महसुस गर्थेँ। मैले हृदयबाटै परमेश्‍वरलाई प्रार्थना गरेँ, आफूलाई इन्कार गर्न, अनि आफ्नो भ्रष्ट स्वभावअनुसार अब उप्रान्त नजिउनको लागि मलाई मार्गदर्शन गर्न उहाँलाई बिन्ती गरेँ। परमेश्‍वरको घरको काममा जसको सल्लाह सबैभन्दा धेरै लाभदायी हुन्छ म त्यसैअनुसार गर्न चाहन्थेँ। मैले अरूका विचारहरू स्वीकार्न थालेपछि, हाम्रा सर-सामाग्रीहरूले अझ राम्रोसित काम गरेको, ती अझ धेरै काम लाग्ने र व्यवहारिक भएको, अनि ती अझ चाँडो बनाउन सकिएको पाएँ। परमेश्‍वरका वचनहरू अभ्यास गर्दाका मिठो स्वाद मैले पाएँ। तर मैले आफ्नो अहङ्कारी प्रकृतिलाई साँच्चै बुझिनँ र आत्म-सचेतना गुमाएँ। केही महिनापछि हाम्रा सेटहरू सबैले एकदमै स्वीकारेको देखेँ र मैले आफ्नो कर्तव्यमा केही सफलता पाएको थिएँ। मैले थाहै नपाई मेरो अहङ्कारी स्वभाव फेरि जाग्दै थियो।

एकपटक हामीले एक धनी व्यक्तिको घरको सेट एकसाथ तयार पार्दै गर्दा मैले के सोचेँ भने, “यस प्रकारका कुनै व्यक्तिसित उनीहरूको ओहोदा झल्काउने उच्चकोटिको सामान हुन्छ।” मैले दाजुभाइ-दिदीबहिनीहरूलाई आफूले चाहेकै जस्तो सेट प्रबन्ध गर्न लगाएँ। ब्रदर झाङले त्यो सेट अतिनै आधुनिक भएको र मुख्य पात्रको पुस्तासित मेल नखाएको कुरा औँल्याउनुभयो। यो सुनेर मलाई त्यति खुसी लागेन। मैले सोचेँ, “तपाईँलाई के थाहा छ? लचिलो हुनु भनेको यही हो। हामीले यसलाई कुनै निश्चित समय सीमित नगरी उनको ओहोदाअनुसार डिजाइन गर्नुपर्छ। मैले हेर्दा, यी घरहरू कस्ता शैलीको हुनुपर्छ भनेर तपाईँसँग कुनै विचारछैन। तपाईँको विचार एकदमै पुरानो छ।” मैले उहाँलाई के भनेँ भने, “मैले यो समय अवधिबारे बुझेको छु। केवल मलाई भरोसा गर्नुहोस्।” ब्रदर चेनले पनि केही समय पहिले झ्यालहरू एकदमै आधुनिक छन्‌ भन्नुभएको थियो। उनीहरू किन यत्ति साह्रो पछौटे र अलचकदार भएको भनेर सोच्दै म एकदमै रिसाएँ। मैले आफ्नो रीसलाई थामेँ र आफ्नो दृष्टिकोणमाथि जोड दिएँ। ब्रदर चेनले थप केही भन्नुभएन। सेट तयार भएपछि निर्देशकले हाम्रो डिजाइन वास्तविक नभएको, अति झकिझकाउ भएको, अनि मुख्य पात्रको पुस्तासित राम्ररी मेल नखाएको कुरा बताउँदा म चकित भएँ। हामीले त्यो फेरि बनाउनुपऱ्यो। तैपनि मलाई यो कुरा अझै पचिरहेको थिएन। उनीहरूले केवल यसको कदर गर्न नसकेको भन्ने मलाई लाग्यो। तर सबैले यो सेट काम लाग्दैन भनेकोले गर्दा मन नलागी-नलागी यसलाई फेरि बनाउन म सहमत भएँ।

एकपटक हामीले एउटा सेटको लागि ८० दशकको शैलीको एउटा काङ्ग बेड-स्टोभ बनाउनुपर्थ्यो। यसको लागि निकै खर्च लाग्छ भन्ने मैले सोचिरहेको थिएँ, तर ब्रदर झाङले यो हामी आफैले बनाएमा थुप्रै पैसा बच्न सक्छ भनेर भन्नुभयो र उहाँको मनमा विस्तृत योजना थियो। तर त्यो विचारप्रति मेरो मनमा तिरस्कार बाहेक अरू केही थिएन। हामीले यसलाई कम खर्चमा बनाउन सक्थ्यौं तर यो त्यति टिकाउ हुने थिएन। के यो बेकारको प्रयास हुने थिएन र? मैले निर्देशकलाई ब्रदर झाङको आइडिया काम लाग्दैन भनेर समेत बताएँ। निर्देशकले मेरो बजेट एकदमै धेरै भयो भनेर भन्नुभयो, त्यसैले उहाँले काङ्गको दृश्य हटाउनुभयो। पछि ब्रदर झाङले अर्को सुझाव राख्नुभयो र उहाँले कुरा नबुझ्नुभएको र उहाँ जिद्दी हुनुभएको सोचेर मैले उहाँलाई भाषण छाटेँ। मैले उहाँलाई दबाइरहेको कुरा अर्की सिस्टरले देख्नुभयो र म अहङ्कारी भएको छु भन्नुभयो। मैले यसलाई नकारेँ। निर्देशकसित सेट व्यवस्थापनबारे छलफल गर्दा समेत म अहङ्कारी र जिद्दी भइरहेँ। परिणामस्वरूप, कहिलेकाहीँ सेटहरू चाहिएको जस्तो भएनन् र ती फेरि बनाउनु समेत पऱ्यो। यसो हुँदा छायांकनमा रोकावट आयो।

चाँडै मलाई त्यस कर्तव्यबाट हटाइयो। अगुवाले मलाई यसो भन्नुभयो, “दाजुभाइ-दिदीबहिनीहरूले भन्नुभएको छ, तपाईँ अहङ्कारी हुनुहुन्छ, तपाईँ आफ्नै पाराले कामकुरा गर्नुहुन्छ अनि सधैँ अन्तिम निर्णय तपाईँ नै गर्नुहुन्छ। तपाईँ बडप्पन देखाउँदै मानिसहरूलाई भाषण छाँट्नुहुन्छ। तपाईँ आफू चाहिँ हाकिम जस्तो अनि उनीहरू चाहिँ तपाईँको अधीनमा काम गर्ने व्यक्तिहरू जस्तो व्यवहार गर्नुहुन्छ। सबैले तपाईँबाट दबिएको महसुस गर्छन्।” यो सुनेर म अवाक भएँ। म अरूप्रति यत्ति धेरै अहङ्कारी र अव्यवहारिक देखिएँभनेर कहिल्यै कल्पना गरेको थिइनँ। म एकदमै दुःखी भएँ कि अगुवाले भनेको अरु कुरा मैले केही सुनिनँ। केही दिनसम्म मेरो अवस्था दयनीय भयो। मैले खान सकिनँ, न त राम्रोसित नै सुत्न सकें। मेरो चिन्तनको दौरान परमेश्‍वरका वचनहरूको एउटा पङक्ति मेरो मनमा आयो: “तिमीहरू प्रत्येकले आफ्नो जीवनभरि परमेश्‍वरलाई कसरी विश्‍वास गरेका छौ भनी नयाँ जाँच गर्नुपर्छ” (वचन, खण्ड २। परमेश्‍वरलाई चिन्‍ने विषयमा। प्रस्तावना)। यसबारे मैले विचार गर्दै के सोचेँ भने, “मैले आजसम्म परमेश्‍वरमा विश्‍वास गरेको पाँच वर्ष भएको छ, तर मैले आफूबारे कहिल्यै चिन्तन गरेको छुइनँ, न त आफूलाई चिनेको नै छु। थाहै नपाई मैले एकदमै धेरै अहङ्कार प्रकट गरेको छु। मैले साँच्चै र इमानदारीसाथ आफूबारे चिन्तन गर्नुपर्छ।” मैले परमेश्‍वरलाई प्रार्थनामा यसो भनेँ: “हे परमेश्‍वर, कृपया मलाई मार्गदर्शन गर्नुहोस् र अन्तर्दृष्टि दिनुहोस्‌ ताकि मैले आफ्नो भ्रष्ट स्वभाव जान्न सकूँ, अनि आफूलाई घृणा गर्न र इन्कार गर्न सकूँ। म पश्चात्ताप गर्न इच्छुक छु।” एकदिन म एउटा कामको लागि छायांकन स्थानमा गएँ, त्यहाँ मैले ब्रदर झाङले दिएको सुझावअनुसार बनाइएको ८० दशकको शैलीको काङ्ग देखेँ। यो सुरुको मेरो बजेटभन्दा आधा खर्चमा बनेको थियो। ब्रदर झाङ र अरूले कार्डबोर्डबाट अन्य थुप्रै सामाग्रीहरू पनि बनाएका थिए। उनीहरूले राम्रोसँग बनाएका थिए, समय र शक्ति बचाएका थिए अनि कम सामाग्रीहरू प्रयोग गरेका थिए। यो देखेर म लज्जित भएँ। म कत्ति अहङ्कारी भएको थिएँ अनि मैले छायांकनको काममा कत्ति धेरै ढिलाई गरेकी रहेछु भनेर बुझेँ। मैले आफैलाई सोध्न थालेँ, “मैले सधैँ अरूलाई आफ्नो कुरा सुन्न लगाएर म किन यति धेरै अहङ्कारी भएँ? यसको मुख्य जड के हो?”

एकदिन बिहानको मेरो भक्तिमा मैले परमेश्‍वरका वचनहरूमा यो पढेँ: “यदि तँभित्र साँच्चै सत्यता छ भने, तैँले हिँड्ने मार्ग स्वाभाविक रूपमा सही हुनेछ। सत्यताविना, दुष्टता गर्न सजिलो हुन्छ, र तेरो स्वाभाविकको बाबजुत पनि तैँले त्यो काम गर्नेछस्। उदाहरणका लागि, यदि तँभित्र अहङ्कार र घमन्ड छ भने, तैँले परमेश्‍वरको प्रतिरोध गर्नबाट आफूलाई रोक्नु असम्भव हुनेछ; तैँले उहाँको प्रतिरोध गर्न आफू बाध्य बनेको महसुस गर्नेछस्। तैंले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराले तँलाई आफैलाई उचाल्ने, निरन्तर आफैलाई प्रदर्शनमा राख्‍ने, र अन्त्यमा, परमेश्‍वरको स्थानमा बस्ने र आफ्नै गवाही दिने बनाउँछ। आखिरमा तैँले आफ्नै उपायहरू, तेरा आफ्नै विचारहरू र तेरा आफ्नै धारणाहरूलाई आराधना गर्नुपर्ने सत्यतामा परिवर्तन गर्नपट्टि लाग्छस्। हेर् आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (आखिरी दिनहरूका ख्रीष्टका वार्तालापहरूका अभिलेखहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। यो पढेर म भयभीत भएँ। मलाई आफ्नो अहङ्कारी स्वभावबारे थाहा थियो तर अहङ्कारको परिणामहरूबारे केही थाहा थिएन। अन्त्यमा परमेश्‍वरका वचनहरूले प्रकट गरेको कुराबाट अनि आफ्नो बोली र कामबारे मनन गरेर मैले के बुझेँ भने, यसले मलाई खराब कुरा गर्न र परमेश्‍वरको प्रतिरोध गर्न लगाउँछ। मेरो अहङ्कारी प्रकृतिले मलाई आफूबारे अत्याधिक सोच्न प्रेरित गऱ्यो। त्यसैकारण मैले अरूबारे केही सोचिनँ किनभने मसित अलिकति सीप थियो। म सोच्थेँ, मेरो काम गराइ सधैँ ठीक हुन्छ र मेरो बराबरी गर्ने कोही छैन, उनीहरूले मैले भने जस्तै गर्नुपर्छ। यदि मैले “बायाँ,” भनेमा कोही पनि दायाँ जान सक्दैन अनि कसैले पनि अर्को सुझाव दिन सक्दैन थिए। मेरो कुरा नसुन्ने जो कसैलाई म हपार्थेँ, अनि म हठी र तानाशाह थिएँ। म नियन्त्रण गर्ने बनिरहेकी र ख्रीष्ट विरोधीको मार्गमा हिँडीरहेकी थिएँ। परमेश्‍वरबाटका यी वचनहरूले मलाई, “तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ,” विशेषगरी मैले आफूलाई आफ्नो कर्तव्यमा कसरी प्रदर्शित गरेको थिएँ भनेर सोच्ने बनायो। मैले कहिल्यै परमेश्‍वरको इच्छा खोजिनँ, न त सत्यताको सिद्धान्तहरू नै। अरूले सुझाव दिँदा यो कतै परमेश्‍वरबाट आएको हो वा परमेश्‍वरको मार्गदर्शन पो हो कि भनेर कहिल्यै विचार गरिनँ। यदि यो मेरो सोच थिएन भने म यसलाई सुन्दै सुन्दिनथें। मसँग परमेश्‍वरप्रति बिल्कुल कुनै श्रद्धा नरहेको मैले देखेँ। म यति साह्रो अहङ्कारी भएँ कि मैले अरूलाई अपमान गरेँ अनि मेरो हृदयमा परमेश्‍वरको लागि स्थान थिएन। विश्‍वासमा, म सत्यता र पवित्र आत्माको कामप्रति समर्पित हुनुपर्छ। कुनै दाजुभाइ-दिदीबहिनीबाट आउने सुझाव, चाहे त्यो मेरो विचारसित मिलोस् वा नमिलोस्‌, त्यो पवित्र आत्माबाट आएको हुनसक्छ। मैले यसलाई परमेश्‍वर-भीरु समर्पित हृदयले स्वीकार र खोजतलाश गर्नुपर्छ। यदि यो सत्यताअनुसार छ अनि परमेश्‍वरको घरको कामको लागि लाभदायी छ भने, मैले यसलाई पालन गर्नुपर्छ र लागू गर्नुपर्छ। यदि मैले पवित्र आत्माको अन्तर्दृष्टि र मार्गदर्शनबाट आएको केही कुरालाई नकारेँ भने, त्यसले आत्माको कामलाई बाधा दिइरहेको र परमेश्‍वरको प्रतिरोध गरिरहेको हुन्छ। त्यसले परमेश्‍वरको स्वभावलाई ठेस पुर्याउँछ। मैले आफ्नो कर्तव्य अहङ्कारी भई गरेँ र म निरङ्कुश भएँ, दाजुभाइ-दिदीबहिनीहरूलाई दबाएँ अनि एकदमै राम्रा विचारहरूलाई पन्छाएँ। यसले मण्डलीको काममा रोकावट ल्यायो। बर्खास्त हुनु नै परमेश्‍वरको धर्मी स्वभाव ममाथि आउनु थियो। मैले दाजुभाइ-दिदीबहिनीहरूलाई गरेको सबै हानि र मण्डलीको काममा पुऱ्याएको सबै नोक्सानीबारे सोच्दा मलाई साह्रै पछुतो र दोषी महसुस भयो। मैले आफ्नो भ्रष्टतालाई साँच्चै घृणा गरेँ। त्यही बेला, म परमेश्‍वरप्रतिको कृतज्ञताले भरिएँ, किनभने यदि मलाई कठोरतासाथ न्याय नगरिएको र सजाय नदिइएको भए, मेरो अहङ्कार र जिद्दीपनले गर्दा, मैले आफूलाई कहिल्यै चिन्ने थिइनँ। मैले परमेश्‍वरको प्रतिरोध गरिरहने थिएँ।

पछि मैले परमेश्‍वरका वचनहरूको अर्को पङक्ति पढेँ: “धेरैजसो समय, प्रतिभाशाली र वरदानप्राप्त मानिसहरूका विचारहरू, कार्यहरू र मानसिकता सत्यतासित अमिल्दा हुन्छन्, तर उनीहरू आफैलाई यो कुरा थाहा हुँदैन। उनीहरू अझै यस्तो सोच्छन्, ‘हेर त, म कति बुद्धिमान् छु; मैले यति राम्रा चुनाउहरू गरेको छु! कति बुद्धिमान् निर्णयहरू! तिमीहरू कोही पनि मेरो तुलनामा आउँदैनौ।’ उनीहरू सधैंभरि आत्ममोहमा र आत्म-प्रशंसामा जिउँछन्। उनीहरूलाई आफ्नो हृदयलाई शान्त पार्न र परमेश्‍वरले उनीहरूलाई भन्‍नुहुने कुराहरू, सत्यता के हो र सत्यका सिद्धान्तहरू के-के हुन् भन्‍ने कुराहरू विचार गर्न गाह्रो पर्छ। उनीहरूलाई सत्यतामा र परमेश्‍वरका वचनहरूमा प्रवेश गर्न गाह्रो पर्छ, र उनीहरूलाई सत्यतालाई व्यवहारमा अपनाउने सिद्धान्तहरू पत्ता लगाउन वा बुझ्न, अनि सत्यता वास्तविकतामा प्रवेश गर्न गाह्रो हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “मानिसहरू जिउनका निम्ति वास्तवमा कुन कुरामा भर पर्दैआएका छन्”)। परमेश्‍वरका वचनहरूले मलाई के देखाए भने, यदि हामीले जीवनमा आफ्नो प्रतिभा र क्षमतामाथि भर पऱ्यौँ भने, हामी झनै अहङ्कारी र स्वार्थी हुनेछौँ अनि सत्यताका सिद्धान्तहरू नखोजी ती कुरा नै सत्यता हुन् भनेर सोच्नेछौँ। म सोच्थेँ, मसँग केही सीप छ, त्यसैले मविना दाजुभाइ दिदीबहिनीहरूले सेट डिजाइन र सामाग्रीहरू बनाउन सक्दैनन्, तर वास्तवमा, उनीहरूमध्ये केहीले कुनै व्यवसायिक अनुभवविनै आफ्नो कर्तव्यसाँच्चै राम्ररी गरे, मैलेभन्दा राम्रा सामाग्रीहरू समेत बनाए। म सोच्थेँ, मैले अन्तर्दृष्टि पाएको छु, मसित सीप र राम्रा विचारहरू छन्, तर मैले चीजहरू गडबड गरेँ। मैले बनाएका चीजहरू काम लागेनन् र प्रायः फेरि बनाउनुपऱ्यो, समय, शक्ति र पैसा खेर गयो। मैले के देखेँ भने, सत्यताका सिद्धान्तहरू नखोजी आफ्नो प्रतिभा र क्षमतामाथि भर परेर मैले पवित्र आत्माको काम गुमाएँ, त्यसैले आफ्नो काम राम्ररी गर्न सकिनँ। यदि कसैको हृदय सही ठाउँमा छ भने, परमेश्‍वरले उनीहरूलाई अन्तर्दृष्टि र मार्गदर्शन दिनु हुनेछ। कुनै मानवले कल्पना गर्न नसक्ने बुद्धि परमेश्‍वरले प्रदान गर्नुहुन्छ। मेरोमा भएका जुन प्रतिभा र सीपहरूको एकदमै घमण्ड गर्थेँ, ती त बेकारका रहेछन्‌ भनेर बुझेँ। ती कुराहरूलाई मेरो पुँजीको रूपमा लिनु साँच्चै अहङ्कार र अव्यवहारिक कुरा थियो। यसबारे सोचेर मलाई एकदमै लज्जित महसुस भयो। त्यसपछि मैले परमेश्‍वरलाई प्रार्थनामा यसो भनेँ: “अब उप्रान्त म आफ्नो अहङ्कारी स्वभावअनुसार जिउन चाहँदिनँ। म दृढ भएर सत्यताको खोजी र अभ्यास गर्न, अनि आफ्नो कर्तव्य राम्ररी पूरा गर्न चाहन्छु।”

पछि मैले नयाँ विश्‍वासीहरूलाई मलजल गर्ने काम सम्हालेँ अनि अरूसित काम गर्दा आफूलाई नम्र बनाइराखेँ। केही कुरा आइपर्दा मैले सजगतासाथ परमेश्‍वरको इच्छा अनुसरण गरें, अनि अरूको सुझावहरू धेरै सुनेँ। एकदिन टोलीको एक जना ब्रदरले मलाई यसो भन्नुभयो, “दाजुभाइ-दिदीबहिनीहरूलाई मलजल गर्ने र सहयोग गर्ने तपाईँको शैली अलिक कठोर छ। यो त्यति प्रभावशाली छैन। तपाईँले मलजल गर्ने काम गर्नुहुँदा मानिसहरूको व्यक्तिगत कमजोरीमा ध्यान दिनुभयो भने वेश हुन्छ।” म एकदमै विश्‍वस्त भइनँ। मलाई लाग्यो, मैले मेरा सबै अनुभव समस्या समाधनको लागि प्रयोग गरिरहेकी थिएँ, त्यसैले कसरी मैले कुनै गल्ती गरिरहेकी हुन सक्छु र? मैले उहाँलाई नकार्नै लागेको थिएँ तब मेरो अहङ्कार पलाउन थालेको महसुस गरेँ। मैले परमेश्‍वरलाई मौन प्रार्थना गरेँ, त्यसपछि उहाँका वचनहरूको यो अंश मेरो मनमा आयो: “जब अरू मानिसहरूले असहमतिको रायहरू दिन्छन्—स्वेच्छाचारी र अविवेकी हुनबाट जोगिन तैँले कस्तो अभ्यास गर्न सक्छस्? सर्वप्रथम त तँसँग विनम्रताको मनोवृत्ति हुनुपर्छ, तैँले सही ठानेका कुरालाई पन्छाउनुपर्छ र सबैलाई सङ्‍गति गर्न दिनुपर्छ। यदि तैँले तेरा मार्गहरू सही हुन् भनेर विश्‍वास गर्छस् भने पनि तैँले यसमा जोड दिइरहनु हुँदैन। सर्वप्रथम, यो एक प्रकारले अगाडिको कदम हो; यसले सत्यताको खोजी गर्ने, आफैँलाई इन्कार गर्ने र परमेश्‍वरको इच्छा पूरा गर्ने मनोवृत्तिलाई देखाउँछ। एकपटक तँसँग यो मनोवृत्ति भएपछि र यसअलावा तँ तेरो आफ्नै रायमा लिप्त भइनस् भने, तँले प्रार्थना गर्नुपर्छ। जब तैँले असल र खराब छुट्याउन सक्दैनस्, तैँले परमेश्‍वरलाई कुन कुरा सबैभन्दा असल र गर्नको निम्ति सबैभन्दा उपयुक्त हो भन्ने कुरा प्रकट गर्ने र बताउने अनुमति दिनुपर्छ। जब सबै जना सङ्‍गति गर्न आउँछन्, पवित्र आत्माले तिमीहरू सबैलाई अन्तर्दृष्टि प्रदान गर्नुहुन्छ” (परमेश्‍वरको सङ्गति)। म विगतमा अति नै अहङ्कारी र हठी भएकी थिएँ, अरूलाई दबाएँ र परमेश्‍वरको घरको काममा रोकावट ल्याएँ। मलाई थाहा भयो मैले मानिसहरूलाई दबाएर, परमेश्‍वरको प्रतिरोध गरेर त्यसरी काम गरिरहन सक्दिनथेँ, तर मैले अरू मानिसहरूको सुझावहरू सुन्नुपर्थ्यो। मैले यसलाई स्वीकार गर्नुपर्छ अनि पहिला समर्पण गर्नुपर्छ र त्यसपछि परमेश्‍वरको इच्छा खोज्नुपर्छ। परमेश्‍वरको मार्गदर्शन प्राप्त गर्ने त्यही एक मात्र तरिका हो। त्यसैले, मैले यी ब्रदरलाई धैर्यपूर्वक सुनेँ अनि आफ्नो तरिकामा साँच्चै सुधार गर्नुपर्ने कुरा महसुस गरेँ। उहाँले सुझाएको तरिका अझ धेरै लचिलो र अनुकूल थियो। मैले यसलाई व्यवहारमा ढालें अनि त्यो साँच्चै प्रभावशाली भएको पाएँ। त्यसपछि दाजुभाइ-दिदीबहिनीहरूले मेरो गल्ती औँल्याइदिँदा तब उप्रान्त त्यसको प्रतिरोध गरिनँ, बरु त्यसलाई स्वीकारेँ र खोजतलाश गरेँ अनि अभ्यासको अझ उत्तम मार्ग भेट्टाउन अरूसित कामहरूबारे छलफल गरेँ। त्यस प्रकारको मलजल गर्ने कामबाट धेरै लाभ उठाएको कुरा पछि सबैले बताए। मैले साँचो शान्ति महसुस गरेँ। यो परमेश्‍वरको मार्गदर्शन थियो भनेर मलाई थाहा भयो, अनि म उहाँलाई धन्यवाद र प्रशंसा चढाउन मात्र सक्थेँ। अहङ्कारी भई आफ्नो कर्तव्य गर्नुको सट्टा सत्यताका सिद्धान्तहरू अभ्यास गरेर प्राप्त हुने परमेश्‍वरका आशिषहरू पनि मैले अनुभव गरेँ।


६७. थोरै भए नि मानव रूपमा जिउनु निश्‍चय नै महान् कुरा हो

टाशी, क्यानडा

सर्वशक्तिमान्‌ परमेश्‍वर भन्नुहुन्छ, “उहाँको ६,००० वर्षको व्यवस्थापन योजना नजिक नआउञ्‍जेलसम्‍म—उहाँले प्रत्येक वर्गको मानिसको नतिजा प्रकट गर्नुभन्दा पहिले—पृथ्वीमा परमेश्‍वरले गर्नुहुने काम मुक्तिका लागि हुनेछ; यसको उद्देश्य भनेको उहाँलाई प्रेम गर्नेहरूलाई पूर्ण—सम्पूर्ण रूपमा—बनाउनु नै हो र उनीहरूलाई उहाँको प्रभुत्वको अधीनमा ल्याउनु हो। परमेश्‍वरले मानिसहरूलाई जसरी बचाउनु भए पनि, त्यो सबै तिनीहरूका पुरानो शैतानिक स्वभावबाट तिनीहरूलाई अलग पारेर नै गरिन्छ; अर्थात्, उहाँले तिनीहरूलाई जीवनको खोजी गर्ने बनाएर बचाउनुहुन्छ। यदि तिनीहरूले त्यसो गरेनन् भने, तिनीहरूसँग परमेश्‍वरको मुक्तिलाई स्वीकार गर्ने कुनै उपाय हुँदैन। … विगतमा, उहाँको मुक्तिको माध्यमहरूमा चरम प्रेम र दया देखाउने कार्य समावेश थियो, यहाँसम्म कि, उहाँले मानव जातिलाई सम्पूर्ण रूपमा प्राप्त गर्न शैतानलाई आफ्नो सबै कुरा दिनुभयो। वर्तमान विगतजस्तो अलिकति पनि छैन: आज तिमीहरूलाई दिइएको मुक्ति आखिरी दिनहरूमा, प्रत्येकलाई उसको प्रकारअनुसार वर्गीकरण गरिएको समयमा आउँछ; तिमीहरूको मुक्तिको माध्यम प्रेम वा करुणा होइन, तर त्यो सजाय र न्याय हो, यसैले कि मानिसले पूर्ण रूपमा मुक्ति पाओस्। यसैले, तिमीहरूले पाउने भनेको सजाय, न्याय र निर्दयी प्रहार मात्र हो, तर यो कुरा जान: यो निर्दयी प्रहारमा दण्ड अलिकति पनि छैन। मेरा वचनहरू जति नै कठोर भए पनि, तँमाथि आइपर्ने चाहिँ थोरै वचनहरू मात्र हुन् जुन तिमीहरूलाई निर्दयी लाग्‍न सक्छ, रम जति नै रिसाए पनि तिमीहरूमाथि बर्सिने भनेको मेरो शिक्षाका वचनहरू नै हुन्, मेरो उद्देश्य तिमीहरूको हानि गर्ने वा तिमीहरूलाई मार्ने होइन। के यो सबै तथ्य होइनन् र? यो जान् कि हिजोआज चाहे धार्मिक न्याय होस् वा निर्दयी शुद्धीकरण र सजाय होस्, सबै कुरा मुक्तिकै लागि हुन्। आज प्रत्येकलाई प्रकार अनुसार वर्गीकरण गरिए पनि वा मानिसका वर्गहरूलाई उदाङ्गो पारिए पनि, परमेश्‍वरका सबै वचनहरू र कामको उद्देश्य भनेको परमेश्‍वरलाई साँचो रूपमा प्रेम गर्नेहरूलाई मुक्ति दिनु नै हो। धर्मी न्याय मानिसलाई शुद्ध गर्नका लागि ल्याइन्छ, र निर्दयी शोधन तिनीहरूलाई शुद्ध पार्नका लागि गरिन्छ; कठोर वचनहरू वा ताडना, दुवै शुद्ध पार्नका लागि र मुक्तिको खातिर दिइन्छ” (वचन, खण्ड १। परमेश्‍वरको देखापराइ र काम। तैँले प्रतिष्ठाका आशिष्‌हरूलाई पन्छ्याउनुपर्छ र मानिसको निम्ति मुक्ति ल्याउने परमेश्‍वरको इच्छालाई बुझ्‍नुपर्छ)। मानिसहरूमाथि अनुग्रह र आशिष्‌हरू बर्साएर परमेश्‍वरले आफ्‍नो प्रेम देखाउनुहुन्छ भनेर मैले विचार गर्ने गर्थेँ। किन उहाँको न्याय र सजाय पनि उहाँको प्रेम नै हुन् भनेर परमेश्‍वरले भन्‍नुभयो सो मैले बुझेको थिइनँ। तर त्यसपछि, म परमेश्‍वरका वचनहरूको न्याय, खुलासा, निराकरण र शोधनबाट गुज्रेँ, र मेरो अहङ्कारी, अहम्‌ शैतानी प्रकृतिको बारेमा केही बुझाइ प्राप्त गरेँ। म अलिक कम रूपमा निर्लज्‍ज बनेँ, र समस्याको सामना गर्दा सचेत रूपमा परमेश्‍वरसँग प्रार्थना गर्न र सत्यताको खोजी गर्न सक्‍ने भएँ; म अरूको सुझाव सुन्‍न र अलिक बढी मानव रूपमा जिउन सक्‍ने पनि बनेँ। यसरी नै परमेश्‍वरको न्याय र सजाय मानवजातिको निम्ति उहाँको मुक्ति हुन्, ती सबैभन्दा साँचो प्रेम हुन् भन्‍ने कुरालाई मैले साँचो रूपमा अनुभव गरेँ।

गएको वर्ष मण्डलीले एउटा फिल्म बनाउने तयारी गरिरहेको थियो, र दाजुभाइ-दिदीबहिनीहरूले मलाई निर्देशकको काम सम्हाल्न सिफारिस गरे। म सम्झना छ, मैले पहिलोपल्ट त्यो काम सुरु गर्दा, मैले अलि घबराहट महसुस गरेँ, तर मैल परमेश्‍वरसित पूरा समय प्रार्थना गरेँ अनि म बिस्तारै सम्हालिएँ, र त्यो काम सुरु गर्न सकेँ। फिल्म कसरी बनाउने भन्नेबारेमा जान्न मैले कडा अध्ययन गरेँ, अनि बिस्तारै केही त्यस्ता सीपहरू बुझ्न थालेँ। त्यसपछि, दाजुभाइ-दिदीबहिनीहरूले मेरो विचारहरूलाई अपनाउँदै रहे। मैले निर्देशन गरेको फिल्म हेरिसकेपछि, तिनीहरूले त्यसलाई धेरै प्रशंसा गरे। म निर्देशक हुनकै निम्ति बनेकी हुँ भनी अगुवाले भने। त्यो सुनेर म यति खुशी भएँ कि मैले मनमनै सोचेँः “अलिकति बढी अभ्यास गरेर म सक्षम हुनेछु, यसमा शंकै छैन।” दाजुभाइ-दिदीबहिनीहरूसित त्यसपछि काम गर्दा, म पहिले भएजस्तै विनम्र रहिनँ, म आत्मविश्‍वासका साथ बोल्थेँ, आफ्नो शिर उच्‍च राख्थेँ। सबै कुरामा मेरो निर्णय नै अन्तिम होस् भन्ने चाहन्थेँ र अरू कसैको बारेमा केही सोच्दिनथेँ। कसैले मेरो विचारको बारेमा प्रश्न गरेमा वा अर्को सुझाव दिएमा, म नझुक्‍ने र अधैर्य थिएँ, तिनीहरूलाई तुच्छ सम्झन्थेँ। म हरेक पक्षमा तिनीहरूभन्दा श्रेष्ठ छु त्यसैले तिनीहरूले होहल्ला गर्नुभन्दा मैले भनेको कुरा गर्नुपर्छ भन्ने महसुस गर्थेँ, मेरो नजरमा तिनीहरूले झिनामसिना कुराहरू मात्रै बाहिर ल्याइरहेका थिए, जुन छलफल गर्न लायक पनि थिएनन्। तिनीहरूलाई चुप गराउन म सधैँ सोध्थें, “के यो सिद्धान्तको प्रश्‍न हो?” एकचोटि, मुख्य पात्र सिस्टर झ्याङले मलाई तिनले रोजेको पोशाक हेर्न लगाइन्। मैले सोचेँ, “हैन, तिम्रो आँखा कति नराम्रो?” मैले तिनलाई सबै नयाँ पोशाक छान्न लगाएँ। मैले तिनको धेरैजसो पहिरन छनौटलाई हटाइदिएँ। म निर्देशक हुँ भन्ने विचारले भरिएकी थिएँ, त्यसैले मैले मेरो बुझाइ ठीक छ र तिनीहरूले मेरो कुरा सुन्नुपर्छ भन्ठान्थेँ। अन्त्यमा, दाजुभाइ-दिदीबहिनीहरूले मद्वारा सीमामा बाँधिएको अनुभव गरे र थप सुझावहरू दिन चाहेनन्। यस्तो देख्दा, मलाई वास्तवमै नराम्रो महसुस भयो, तर त्यसपछि मैले सोचेँ, “म आफ्नो काम मात्रै गरिरहेको छु, र म यसमा त्यति नराम्रो त हुनै सक्दिनँ।” त्यसैले, मैले त्यसको बारेमा धेरै सोचिनँ। त्यस समया, मेरो अगुवाले मलाई सङ्गति दिनुभयो र मलाई उदाङ्गो पार्नुभयो, उहाँले मलाई म अति अहङ्कारी छु र मानिसहरूलाई नियन्त्रण गर्न मन पराउँछु भनी भन्नुभयो, र अरूमाथि मात्रै नजर नलगाउन, बरु आफ्नै समीक्षा गर्न र आफ्नै समस्याहरू हल गर्न सत्यताको अभ्यास गर्न चेतावनी दिनुभयो। त्यसबेला मसित मेरो आफ्नै प्रकृतिको बारेमा कुनै बुझाइ थिएन। म आफ्नो काममा साँच्‍चिकै उत्तरदायी छु भन्ने ठान्थेँ। म त्यस प्रकारको विद्रोही, हठी स्वभावमा जिइरहेको थिएँ, र दाजुभाइ-दिदीबहिनीहरूसित त्यसउप्रान्त राम्रोसित काम गर्न सक्दिनथिएँ। समयसँगै, हाम्रो काममा समस्याहरू आइरहन थाल्यो जसले हाम्रो प्रगतिमा बाधा पुर्‍यायो।

एक दिन, मैले चिनेको एउटा टोली अगुवालाई तिनले अहङ्कारी भएर काम रोकिराखेको, सत्यता स्वीकार गर्न नसकेको र दाजुभाइ-दिदीबहिनीहरूलाई विवश पारिरहेको कारण बर्खास्त गरियो। त्यसले मलाई अलि डरको अनुभूति गरायो। मलाई थाहा थियो मैले त्यही टोली अगुवाको जस्तै व्यवहार गरिरहेको थिएँ, परमेश्‍वरले मलाई चेतावनी दिइरहनुभएको छ भनी मैले ठम्याएँ, त्यसैले मैले आफ्नो पदको फूर्तिफार्ति देखाइरहन सक्दिनँ भनी निर्णय गरेँ। बरु, मैले आफैलाई नियन्त्रण गर्नुपर्छ, अझ नरम भएर बोल्नुपर्छ, र अरूसित कामको कुराकानी र छलफल गर्न सक्दो गर्नुपर्छ। तर मसित अझै पनि मेरो आफ्नो प्रकृतिको बारेमा कुनै बुझाइ थिएन, त्यसैले त्यसको हल गर्न मैले सत्यताको खोजी गरिनँ।

केही समयपछि, हाम्रो टोलीमा अति ढिलो प्रगति भएकोले अगुवाले मसित काम गर्न सिस्टर लियूलाई खटाउनुभयो। पहिले त, मैले स्वीकार गर्न सकिनँ। अगुवाले मेरो क्षमतामै शंका गरिरहेको हुनुपर्छ भन्ने सोचेँ। तर पहिल्यै यस्तो बन्दोबस्त भइसकेकोले, मैले मन नलागी-नलागी स्वीकारेँ। त्यसपछिदेखि कामका छलफलहरूमा, अगुवाले सधैँ सिस्टर लियूको सल्लाह लिएको भेट्टाएँ। मैले साँच्‍चिकै असहज महसुस गरेँ अगुवाले मेरो बारेमा धेरै सोच्नुहुन्न भन्ने लाग्यो। म तिनीसित रुष्ट हुन थालेँ। तर, त्योभन्दा बढी, म सिस्टर लियूको विरोधी भएँ। मैले तिनलाई स्वीकार गर्नै सकिनँ। जब-जब हामी आफ्नो कामको छलफल गर्थ्यौँ, म चुपचाप आँखीभौँ खुम्च्याउँदै क्रोधित भई बस्थेँ। एकपल्ट, तिनले टोलीको काममा केही समस्याहरू भेट्टाइन् र केही सुझावहरू दिइन् जुन हाम्रा दाजुभाइ-दिदीबहिनीहरू सबैले साँच्‍चिकै मन पराए, तर मैले स्वीकार गर्न इन्कार गरिदिएँ। मैले तिनका कुनै पनि सुझावहरूलाई सुन्न इन्कार गरिदिएँ। सबैले मेरो राय सोध्दा, मैले मेरो रिसलाई भित्रभित्रै लुकाएर भनेँः “जे भए नि हुन्छ।” तब अगुवाले मैले परमेश्‍वरको घरको कामलाई सम्हालिरहेको छैनँ भन्दै मेरो निराकरण गर्नुभयो। मैले वास्तवमा नराम्रो अनुभव गरेँ मलाई थाहा थियो, जेसुकै भए पनि मैले परमेश्‍वरको घरको काममा मेरो नैराश्यता पोख्‍न सक्दिनँ। तर मैले त्यसलाई साँच्‍चिकै पचाउन सकिनँ। मैले सोचेँ, “यदि तिमीले हरसमय सिस्टर लियूको कुरा सुन्छौ भने, छलफल गर्न के नै बाँकी हुन्छ र?” म सबै कुरामा ठीक छु भनी सोच्दै रहेँ, त्यसैले अर्को कामका छलफलहरूमा म आफ्नै विचारमा अडिरहेँ सिस्टर लियूका सुझावहरू तर्कसङ्गत भए पनि मैले असहमति जनाएँ। तिनी देखावटी गर्दैछिन् भन्ने सोचेँ। एकपल्ट तिनले एक जना अभिनेता सिफारिस गरिन् मैले त्यस अभिनेताको बारेमा थुप्रै समस्याहरू देखाएँ र तिनको सुझावलाई लत्याइदिएँ। म तिनको कुरा सुन्न इच्छुक थिइनँ। म सबै कामको सर्वेसर्वा आफै हुन चाहन्थेँ। अन्तत:, सिस्टर लियूले मद्वारा सीमामा बाँधिएको अनुभव गरिन् र त्यसउप्रान्त कुनै पनि सुझाव दिइनन्। त्यस समय, म एउटा अहङ्कारपूर्ण, स्व-धर्मी स्वभावभित्र जिइरहेको र सत्यता खोजिनरहेको कारण, मेरो आत्मा बिस्तारै अन्धकारभित्र धकेलियो। मैले दिनदिनै उदास अनुभव गरेँ, यस्तो लाग्थ्यो, परमेश्‍वर आफै मदेखि लुकिरहनुभएको छ। परमेश्‍वरलाई प्रार्थनामा भन्नको लागि मसित केही कुरा थिएन। परमेश्‍वरका वचनहरू पढ्दा ती मेरो दिमागमा छिरिरहेका थिएनन्। मेरो दिमान खाली थियो र म आफ्नो काममा मन्द बनेँ। मैले कुनै समस्या देख्‍न सक्दिनथिएँ। म व्यग्रताको स्थितिमा जिइरहेको थिएँ मैले केही भइहाल्ला जस्तो अनुभव गर्दै रहेँ।

केही दिनपछि, हाम्रो अगुवा हामीसित एउटा भेला आयोजना गर्न आउनुभयो। उहाँले मेरो स्वभाव उदाङ्गो पार्दिनुभो र म अति अहङ्कारी छु भन्नुभो, म आफ्नो काममा निरङकुश र स्वेच्छाचारी छु, र मैले हाम्रो कामलाई साँच्‍चिकै खल्बल्याएको छु भनेर भन्नुभो। उहाँले मलाई घर गएर केही गम्भीर उपासना र आत्म-विवेचना गर्नू भन्नुभो। त्यो सुनेर म स्तब्ध भएँ, मैले परमेश्‍वरसित गम्भीरतासाथ प्रार्थना गरेँ र भनेँ, “हे परमेश्‍वर, मैले जस्तोसुकै अवस्था सामना गर्नु परे पनि मलाई विश्‍वास छ, यो सबै तपाईंद्वारा तय गरिएका हुन्, म समर्पित रहन इच्छुक छु।” म त्यस रात सुत्‍नै सकिनँ। म त्यति लामो समयसम्म निर्देशक रहेँ, तर भोलि मैले छोडेर जानुपर्छ भनी सोचिरहेँ। मैले त्यस कुरालाई भुल्न सकिनँ र म साँच्‍चिकै खिन्न थिएँ, मैले आफ्नो आँशु थाम्‍नै सकिनँ। मैले त्यो अवसरलाई उपासना गर्न र आफ्नै बारेमा मनन गर्न प्रयोग गर्न चाहन्थेँ, ताकि जहाँ मैले ठेस खाएको थिएँ, त्यहीँबाट म फेरि उठ्न सकूँ। तर घर फर्केपछि, मैले परमेश्‍वरका वचनहरूमा ध्यान केन्द्रित गर्न सकिनँ र वास्तवमै गाह्रो अनुभव गर्दै थिएँ। मैले गर्न सकेको भनेको परमेश्‍वरसामु आएर पटकपटक उहाँलाई पुकार्नु थियो। मैले भनेँ, “परमेश्‍वर, म यति ठूलो पीडामा छु। कृपया, मलाई सहयोग गरी मेरो हृदयको रक्षा गर्नुहोस् ताकि मैले यस अवस्थामा तपाईंको इच्छालाई बुझ्न सकूँ र आफैलाई चिन्न सकूँ।” परमेश्‍वरलाई निरन्तर प्रार्थना गरेर, अन्ततः मैले केही शान्ति अनुभव गर्न सकेँ।

अर्को दिन, केही दाजुभाइ-दिदीबहिनीहरू मलाई सङ्गति दिन र सहयोग मलाई भेट्न आए, र मेरा केही समस्याहरू उल्लेख गरे। मलाई याद छ, एक जना बहिनीले यसो भन्नुभयो, “आफ्नो काममा केही परिणामहरू हासिल गरिसकेपछि तपाईं अहङ्कारी बन्नुभो तपाईं सबै कुरामा आफ्नो निर्णय नै अन्तिम होस् भन्ने चाहनुहुन्छ। तपाईं साँच्‍चिकै नियन्त्रणकारी हुनुहुन्छ, तपाईंसित काम गर्ने कुनै उपाय छैन।” एक जना दाजुले भन्नुभयो, “कामका छलफलहरूमा, तपाईं नहुँदा हामी सबै तनावमुक्त हुन्छौँ, तर तपाईं देखा पर्नेबित्तिकै हामी अप्ठ्यारोमा हुन्छौँ, तपाईंले हाम्रा विचार र रायहरूलाई लत्याइदिनुहुन्छ भनेर हामी डराउँछौँ।” तिनीहरूको मुखबाट निस्केको हरेक वचन मेरो हृदयमा परेको चक्कुजस्तै थियो। मैले तिनीहरूको सामना गर्नुपर्दा लज्जित अनुभव गरेँ, मलाई नमीठो महसुस भयो। मैले सम्पूर्ण जीवनमा व्यक्तिगत रूपमा त्यस्तो असफलता कहिल्यै अनुभव गरेको थिइनँ। अवस्था यति खराब भएको थियो कि दाजुभाइ-दिदीबहिनीहरू मेरो नजिक आउन पनि साहस गर्दैनथे, मलाई देख्दा डराउँथे। मैले सोचेँ, “के म अझै उचित व्यक्ति हुँदै छु त?” “म कसरी यस्तो असंवेदनशील हुन सकेको होला?” मेरो अहङ्कारी स्वभावले अरूलाई त्यति विवश पार्न र हानि पुर्‍याउन सक्छ भनेर मैले कहिल्यै महसुस गरेको थिइनँ। म अहङ्कारी छु भनी मलाई पहिल्यै थाहा थियो र अगुवाले मसित प्रायः सङ्गति गर्नुहुन्थ्यो, तर मैले त्यसको बारेमा कहिल्यै बढी सोचिनँ। बरु, मैले मेरो अहङ्कार मसित भएको उच्‍च क्षमताबाट आएको हो भन्ने सोचेँ। यदि कोही वरदानप्राप्त र उच्‍च क्षमतासम्पन्न भएमा कोचाहिँ अहङ्कारी हुँदैन र? त्यसैले, यसलाई हल गर्न मैले कहिल्यै सत्यताको खोजी गरिनँ। तर दाजुभाइ-दिदीबहिनीहरूको सहयोग र सङ्गतिद्वारा अन्ततः मैले मेरो हृदयमा शान्ति पाएँ र आफैलाई शान्त पारी मेरो व्यवहारको बारेमा मनन गर्न सकेँ।

मैले मनन गर्ने क्रममा, मैले परमेश्‍वरका वचनहरूको दुई खण्ड पढेँ। परमेश्‍वर भन्नुहुन्छ, “यदि तँभित्र साँच्चै सत्यता छ भने, तैँले हिँड्ने मार्ग स्वाभाविक रूपमा सही हुनेछ। सत्यताविना, दुष्टता गर्न सजिलो हुन्छ, र तेरो स्वाभाविकको बाबजुत पनि तैँले त्यो काम गर्नेछस्। उदाहरणका लागि, यदि तँभित्र अहङ्कार र घमन्ड छ भने, तैँले परमेश्‍वरको प्रतिरोध गर्नबाट आफूलाई रोक्नु असम्भव हुनेछ; तैँले उहाँको प्रतिरोध गर्न आफू बाध्य बनेको महसुस गर्नेछस्। तैंले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराले तँलाई आफैलाई उचाल्ने, निरन्तर आफैलाई प्रदर्शनमा राख्‍ने, र अन्त्यमा, परमेश्‍वरको स्थानमा बस्ने र आफ्नै गवाही दिने बनाउँछ। आखिरमा तैँले आफ्नै उपायहरू, तेरा आफ्नै विचारहरू र तेरा आफ्नै धारणाहरूलाई आराधना गर्नुपर्ने सत्यतामा परिवर्तन गर्नपट्टि लाग्छस्। हेर् आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (आखिरी दिनहरूका ख्रीष्टका वार्तालापहरूका अभिलेखहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। “अहङ्‍कार मानिसको भ्रष्ट स्वभावको जड हो। मानिसहरू जति धेरै अहङ्‍कारी हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? अहङ्‍कारी स्वभाव भएका मानिसहरूले हरेकलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्। बाहिरबाट हेर्दा, केही मानिसहरू परमेश्‍वरमाथि विश्‍वास गर्ने र उहाँलाई पछ्याउने जस्ता देखिएलान्, तर तिनीहरूले उहाँलाई परमेश्‍वरको रूपमा बिल्कुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैँलाई संसार ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको नियम, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले अरूमाथि नियन्त्रण गर्ने शक्तिको निम्ति सधैँ परमेश्‍वरसँग प्रतिस्पर्धा गरिरहेको महसुस गर्छन्। यस्तो किसिमको व्यक्तिले परमेश्‍वरलाई अलिकति पनि आदर गर्दैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ” (परमेश्‍वरको सङ्गति)। परमेश्‍वरका वचनहरूबाट मैले महसुस गरेँ कि मेरो अहङ्कार र दम्भले मलाई परमेश्‍वरविरुद्ध विद्रोह र विरोध गर्न लगाइरहेको थियो। मैले निर्देशकको रूपमा आफ्नो काम गरेको कारण, मैले केही सफलता हात पार्दा, यो मेरो आफ्नै कडा परिश्रमको कारणले भएको हो र अरूभन्दा म उत्तम छु भन्ने सोचेँ। मैले अरूलाई बेवास्ता गर्न थालेँ, सबै कुरामा मेरो निर्णय नै अन्तिम होस् भन्ने चाहेर हठी भएर आफैमा अडिरहेँ। आफ्नो काममा परिणाम हासिल गर्न चुक्दा, मसितै समस्या छ कि भनेर मैले कहिल्यै मनन गरिनँ, बरु दाजुभाइ-दिदीबहिनीहरूमाथि मात्रै ध्यान केन्द्रित गरेँ। अरूलाई सानो देखाउने प्रकारले मैले व्यवहार र भाषण गरेँ। मैले अहङ्कार र दम्भको कारण सबैलाई नीच नजरले हेरेँ। मैले अरू कसैको सबल पक्षहरू देख्‍न सकिनँ र मेरा विचारहरू नै सर्वोत्तम छन् भनी सोचेँ। मैले हरेक मोडमा सबैका सुझावहरूलाई लत्याइदिएँ, र म दमनकारी थिएँ। मेरो अहङ्कार र दम्भको कारण मैले आफैलाई चिन्न असफल भएँ धेरैपल्ट काँटछाँट र निराकरणमा परिसकेपछि पनि मैले त्यसलाई स्वीकार गरिनँ वा आफ्नो बारेमा मनन गरिनँ। मसँग खोजी गर्ने कुनै इच्‍छा थिएन। जब मेरो कामको प्रगति ढिलो भयो र मैले कामलाई व्यवस्थापन गर्न सक्दिनँ भन्ने स्पष्ट भयो, तब पनि मैले अरूसित काम गर्न वा मेरा कामहरूमा तिनीहरूको हस्तक्षेप चाहिनँ। मैले यसले मेरो अधिकार र मेरो प्रतिष्ठा तथा पदलाई खतरामा पार्छ भन्ने ठानेँ। म सर्वेसर्वा हुन चाहन्थेँ, र आफ्नो निर्णय नै अन्तिम होस भन्ने चाहन्थेँ। के म परमेश्‍वरको विरोध गर्ने मार्गमा हिँडिरहेको थिइनँ र? सिस्टर लियूले आफ्नो काममा कुनै सफलता पाउँदा र त्यसको कारण मेरो पद खतरामा पर्दा, मलाई तिनी सही छन् र तिनले दिएको सुझावले परमेश्‍वरको घरको कामलाई फाइदा पुर्‍याउँछ भनेर थाहा हुन्थ्यो, तर म त्यसलाई स्वीकार गर्दिनथेँ। बरु, म तिनको स-साना गल्तीहरू पनि औंल्याउँथेँ, जब मैले हाम्रा दाजुभाइ-दिदीबहिनीहरू तिनीसित सहमत भएको देखेँ, मैले सहनै सकिनँ, र मण्डलीको काममा आफ्नो नैराश्यता पोखाएँ। म आफ्नो प्रतिष्ठा र हैसियत बचाउन परमेश्‍वरको घरको काम नराम्रोसित प्रभावित भएको हेर्न तयार थिएँ। परमेश्‍वरको निम्ति मेरो आदर कहाँ थियो? मेरो विवेक र समझ कहाँ थियो? म आफ्नो अहङ्कारपूर्ण र दम्भपूर्ण शैतानी स्वभावद्वारा जिउँदै आइरहेको थिएँ, दाजुभाइ-दिदीबहिनीहरूमाथि मेरा विचार र रायहरू सत्यता नै भए जसरी लाद्दै थिएँ, र मानिसहरूलाई सबै कुरामा मेरो कुरा सुन्न लगाउँदै थिएँ। के त्यो परमेश्‍वरसित बराबरी गर्न र अरूलाई नियन्त्रण गर्न चाहेको अवस्था थिएन र? मैले धेरै पहिले नै परमेश्‍वरका प्रशासनिक आदेशहरू उल्‍लङ्घन गरेको थिएँ: “मानिस आफैलाई ठूलो बनाउनु हुँदैन, न त आफैलाई उच्च बनाउनु हुन्छ। उसले परमेश्‍वरको आराधना गर्नुपर्छ र उहाँलाई नै उच्च पार्नुपर्छ” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नुभएका मानिसहरूले राज्यको युगमा पालन गर्नैपर्ने दश प्रशासनिक आदेश)। अन्ततः मैले म जोखिमको स्थानमा रहेको महसुस गरेँ। मैले हरेक दिन आफ्नो काम गरिरहेको, आफैलाई समर्पित गर्ने जोश गरेजस्तो देखिन्थ्यो तर मैले हरप्रकारले शैतानी स्वभाव प्रकट गरिरहेको थिएँ। मेरा सबै कार्यहरू सत्यताविपरीत थिए, मैले मण्डलीको काम खलबल्याइरहेको थिएँ। मैले दुष्ट कार्य गर्दै थिएँ, परमेश्‍वरको विरोध गर्दै थिएँ, र उहाँको स्वभावलाई उल्लंघन गर्दै थिएँ! म कसरी त्यस बिन्दुसम्म पुगेँ, म आफै तीन छक्‍क परेँ। मसित त्यस्तो अहङ्कारी, कठोर स्वभाव प्रकृति भएकोले यस्तो भएको थियो। मैले कहिल्यै सत्यतालाई स्वीकार गरिनँ, र अन्ततः मैले आफैमाथि परमेश्‍वरको क्रोध ल्याएँ। मैले आफू शैतानद्वारा गहन रूपले भ्रष्ट पारिएकी छु र मसित सत्यताको वास्तविकताको कमी छ भन्ने देखेँ। त्यस्तो महत्वपूर्ण काम सम्हाल्न सक्‍नु भनेको परमेश्‍वरद्वारा मेरो बढुवा भएको कुरा थियो, र मेरो काममा केही सफलता हुनु पूर्ण रूपले पवित्र आत्माको काममा कारण थियो, मसित केही क्षमता भएको कारणले मात्र भएको थिएन। मैले देखेँ कि जब-जब म आफ्नो काममा मेरो अहङ्कारी स्वभावमा भर पर्थेँ, तब-तब, पवित्र आत्माले काम गर्न छोड्नुहुन्थ्यो र मैले केही पनि ठम्याउन वा हल गर्न सक्‍दिनथेँ। तर त्यस्तो हुँदा पनि, मैले अझै ठीकै छु भन्ने महसुस गर्थेँ। म विवेक गुमाउने हदसम्म अहङ्कारी थिएँ, ममा आत्म-सचेतनाको अवशेष पनि थिएन। त्यसपछि मात्रै मैले आफ्नो अहङ्कारी प्रकृतिको निम्ति वितृष्णा र घृणा अनुभूति गर्न थालेँ।

पछि मैले परमेश्‍वरका यी वचनहरू पढेँः “तिमीहरू सबै पाप र व्यभिचारको देशमा बस्छौ, र तिमीहरू सबै व्यभिचारी र पापी छौ। आज तिमीहरू परमेश्‍वरलाई हेर्न मात्र असक्षम छैनौ, तर अझ महत्त्वपूर्ण कुरा, तिमीहरूले सजाय र न्याय पाएका छौ, तिमीहरूले साँच्चिकै गम्भीर मुक्ति पाएका छौ, भन्नुको मतलब, तैंले परमेश्‍वरको सबैभन्दा ठूलो प्रेम पाएको छस्। उहाँले जे गर्नुहुन्छ ती सबैमा परमेश्‍वर साँच्चै तिमीहरूप्रति प्रेमिलो हुनुहुन्छ। उहाँमा कुनै खराब अभिप्राय छैन। तिमीहरूको पापको कारणले गर्दा नै उहाँले तिमीहरूको न्याय गर्नुहुन्छ, यसैले कि तिमीहरूले आफैलाई जाँच्न सक र यो ठूलो मुक्ति पाउन सक। यो सबै मानिसलाई पूर्ण बनाउने उद्देश्यले गरिन्छ। सुरुदेखि अन्त्यसम्म, परमेश्‍वरले मानिसलाई बचाउन यथासक्दो गरिरहनुभएको छ, र उहाँका आफ्नै हातहरूले बनाउनुभएका मानिसहरूलाई पूर्ण रूपमा नष्ट गर्न चाहनुहुन्न। आज, उहाँ तिमीहरूको माझमा काम गर्न आउनुभएको छ; के अझै ठूलो मुक्ति होइन र? यदि उहाँले तिमीहरूलाई घृणा गर्नुहुन्थ्यो भने, के उहाँले तिमीहरूलाई व्यक्तिगत तवरमा मार्गदर्शन गर्न अझै यत्रो ठूलो काम गर्नुहुन्थ्यो र? उहाँले किन त्यस्तो कष्ट भोग्नुहुन्थ्यो? परमेश्‍वरले तिमीहरूलाई घृणा गर्नुहुन्न वा तिमीहरूप्रति कुनै नराम्रो अभिप्राय राख्नुहुन्न। तिमीहरूलाई थाहा हुनुपर्दछ कि परमेश्‍वरको प्रेम सबैभन्दा सत्य प्रेम हो। मानिसहरू अनाज्ञाकारी भएकोले मात्र उहाँले तिनीहरूलाई न्यायको माध्यमबाट बचाउनुपर्छ; यदि त्यसो नगरिने भए, तिनीहरूलाई बचाउन असम्भव हुनेथियो” (वचन, खण्ड १। परमेश्‍वरको देखापराइ र काम। विजयको कामको भित्री सत्यता (४))। मैले घरिघरि परमेश्‍वरका वचनहरू पढेँ। मैले यस्तो न्यानोपनाको अनुभूति गरेँ र म अति भावुक भएँ। त्यस प्रकारले मेरो खुलासा गर्नुभएर परमेश्‍वरले मलाई दोषी ठहर्‍याइरहनुभएको वा हटाइरहनुभएको थिएन, र उहाँले जानीजानी मेरो निम्ति कामकुरा कठिन बनाइरहनुभएको थिएन भनी मैले देखेँ। त्यो त उहाँले साँच्‍चिकै मेरो मुक्तिको निम्ति गरिरहनुभएको थियो। मसित यस्तो अहङ्कारपूर्ण, कठोर प्रकृति छ र मलाई के आवश्यक छ भनी परमेश्‍वर जान्नुहुन्थ्यो। आफ्नो काम गुमाउँदै दाजुभाइ-दिदीबहिनीहरूद्वारा काँटछाँट र निराकरण भएर, मैले आफ्नो अहङ्कारपूर्ण स्वभाव चिन्न सकेँ अनि मैले लिएको मार्गको बारेमा मनन गर्न र साँचो रूपले परमेश्‍वरसँग पश्‍चात्ताप गर्न सकेँ ताकि म अब फेरि उहाँको विरुद्धमा विद्रोह र विरोध नगरूँ। त्यस प्रक्रियाद्वारा मैले पीडा र नकारात्मकता अनुभव गरे तापनि, त्यस प्रकारको न्याय र सजायविना, मेरो भावशून्य हृदय जागृत हुन सक्‍ने थिएन। मैले मेरो व्यवहारमाथि मनन गर्न वा परमेश्‍वरको धर्मी स्वभावको बारेमा जान्न सक्‍ने थिइनँ। मैले परमेश्‍वरसँग साँचो प्रकारले पश्‍चात्ताप गर्न सक्‍ने थिइनँ, बरु उहाँको विरोध मात्र गरिरहेको हुन्थेँ, अन्ततः उहाँको स्वभावलाई उल्लंघन गर्थेँ र दण्डित भइरहन्थें। अन्त्यमा, परमेश्‍वरका वचनहरूको न्याय र प्रकाश मेरो निम्ति उहाँको सुरक्षा र सबैभन्दा साँचो प्रेम हुन् भनी मैले प्रत्यक्ष अनुभव गरेँ। जब मैले यो महसुस गरेँ, म परमेश्‍वरप्रति अति कृतज्ञ भएँ र भविष्यमा गम्भीरताका साथ सत्यताको खोजी गर्नुपर्छ भनी महसुस गरेँ ताकि म मेरो भ्रष्ट स्वभावलाई त्याग्‍न र चाँडै मानव रूपमा जिउन सकूँ।

त्यसपछि, मैले प्रार्थना र खोजी गर्दै रहेँ। मैले कसरी आफूलाई अहङकारपूर्ण स्वभावद्वारा जिउनबाट र परमेश्‍वरलाई विरोध गर्नबाट रोक्‍न सकूँ भनी जान्न चाहेँ। खोजी गरिरहँदा, मैले परमेश्‍वरका यी वचनहरू भेट्टाएँः “अहङ्‌कारी प्रकृतिले तँलाई दुराग्रही बनाउँछ। जब मानिसहरूसँग यस्तो दुराग्रही स्वभाव हुन्छ, के तिनीहरू स्वेच्छाचारी र अविवेकी हुँदैनन्? अनि, तेरो स्चेच्छाचारीपन र अविवेकीपन कसरी समाधान गर्छस्? तँसँग कुनै अवधारणा हुँदा, तैँले अरूलाई बताउनुपर्छ र त्यस विषयमा तँ के सोच्छस् र विश्‍वास गर्छस् भनी खुलाउनुपर्छ, र यसबारेमा सबैलाई सञ्‍चार गर्नुपर्छ। पहिलो, तँ तेरो दृष्टिकोणलाई प्रकाश पार्न र सत्य खोज्‍न सक्छस्; स्वेच्छाचारी र अविवेकी हुने स्वभावलाई जित्‍नको निम्ति तैँले अभ्यासमा ल्याउन सक्‍ने पहिलो चरण यही हो। दोस्रो चरण तब हुन्छ जब अरू मानिसहरूले असहमतिको रायहरू दिन्छन्—स्वेच्छाचारी र अविवेकी हुनबाट जोगिन तैँले कस्तो अभ्यास गर्न सक्छस्? सर्वप्रथम त तँसँग विनम्रताको मनोवृत्ति हुनुपर्छ, तैँले सही ठानेका कुरालाई पन्छाउनुपर्छ र सबैलाई सङ्‍गति गर्न दिनुपर्छ। यदि तैँले तेरा मार्गहरू सही हुन् भनेर विश्‍वास गर्छस् भने पनि तैँले यसमा जोड दिइरहनु हुँदैन। सर्वप्रथम, यो एक प्रकारले अगाडिको कदम हो; यसले सत्यताको खोजी गर्ने, आफैँलाई इन्कार गर्ने र परमेश्‍वरको इच्छा पूरा गर्ने मनोवृत्तिलाई देखाउँछ। एकपटक तँसँग यो मनोवृत्ति भएपछि र यसअलावा तँ तेरो आफ्नै रायमा लिप्त भइनस् भने, तँले प्रार्थना गर्नुपर्छ। जब तैँले असल र खराब छुट्याउन सक्दैनस्, तैँले परमेश्‍वरलाई कुन कुरा सबैभन्दा असल र गर्नको निम्ति सबैभन्दा उपयुक्त हो भन्ने कुरा प्रकट गर्ने र बताउने अनुमति दिनुपर्छ। जब सबै जना सङ्‍गति गर्न आउँछन्, पवित्र आत्माले तिमीहरू सबैलाई अन्तर्दृष्टि प्रदान गर्नुहुन्छ” (परमेश्‍वरको सङ्गति)। परमेश्‍वरका वचनहरूबाट मैले अभ्यासको बाटो भेट्टाएँ। यदि मैले आफ्नो काममा अहङ्कार वा मनपरी गरी जिउन चाहँदैनथिएँ भने, मसित सत्यताको खोजी गर्ने हृदय र परमेश्‍वरप्रति आदर हुनुपर्थ्यो। मैले दाजुभाइ-दिदीबहिनीहरूसित सहकार्य गर्नुपर्थ्यो र विचारमा भिन्नता आउँदा मैले आफैलाई इन्कार गर्न र मेरो अहम्‌लाई पन्साउन सक्‍नुपर्थ्यो, परमेश्‍वरलाई प्रार्थना गर्न र सत्यतालाई खोजी गर्न सक्‍नुपर्थ्यो। यो मानसिकताको साथमा मात्रै मैले पवित्र आत्मामार्फत सजिलैसित अन्तर्दृष्टि पाउथेँ, अनि आफ्नै विचारहरूमा अल्झिरहनको निम्ति म कहिल्यै परमेश्‍वरविरुद्ध विद्रोह र विरोध गर्ने र परमेश्‍वरको घरको कामलाई ध्वस्त पार्ने हदसम्म जाने थिइनँ। यो सबै महसुस गर्दा मेरो हृदयमा ज्योति बलिरहेको जस्तो भयो। मैले यस्तो प्रार्थना गरेँः “परमेश्‍वर, अबदेखि म सबै दाजुभाइ-दिदीबहिनीहरूसित सामञ्‍जस्यतापूर्वक काम गर्न चाहन्छु ताकि हामीले सँगै सत्यताको खोजी गर्न सकौँ र सिद्धान्तहरूअनुसार हाम्रो काम गर्न सकौँ।”

चाँडै नै मलाई मेरो कामको निम्ति केही हस्तलिपि पंक्ति लेख्‍न भनियो। जब मैले यो सुनेँ, मैले सोचेँ, “हस्तलिपिका केही अक्षरहरू केही पनि होइन। मैले हस्तलिपि अध्ययन गरेको छु, त्यसैले ममा यो काम गर्ने ठूलो आत्मविश्‍वास थियो।” मैले एकाध संस्करणहरू लेखेँ, अनि त्यसलाई हेरेर सिस्टर लियूले भन्नुभयो, “मलाई लाग्छ, त्यो त्यति नराम्रो छैन।” मैले त्यति नै बेला फेरि तिनीप्रति नराम्रो अनुभव गरेँ र सोचेँ, “तिमीले त्यो मन नलागी-नलागी भन्छौ। के मेरो हस्तलिपि साँच्‍चै त्यति नराम्रो थियो र? मैले यसैको बारेमा पढेँ, यो यस्तो विषय हो जसमा म राम्रो छु। के मलाई यसको बारेमा तिम्लाई भन्दा बढी थाहा छैन र? म भन्न सक्छु कि तिमीसित यस प्रकारको कामको ज्ञान नै छैन, र तिमीले जानीजानी गल्ती औँल्याइरहेका छौ।” तर यी विचारहरू मेरो मनमा दौडिरहेका बेला, अचानक मैले म गलत छु भनी महसुस गरेँ। के त्यसले फेरि अहङ्कारपूर्ण स्वभाव प्रकट गरिरहेको थिएन र? मैले प्रार्थनामा परमेश्‍वरको सामु आउन समय खेर फालिनँ। “हे परमेश्‍वर, म खोजी गर्ने र आज्ञाकारी मनोवृत्ति चाहन्छु, आफैलाई पन्साउन चाहन्छु, र मेरो कामको निम्ति तनमन दिन चाहन्छु।” त्यही मानसिकतासहित मैले अर्को संस्करण लेखेँ, जब सिस्टर लियूले त्यो देखिन्, तब तिनले केही सुझावहरू दिइन् र मलाई अझ सफा गरेर लेख्‍न अनुरोध गरिन्। धेरै दाजुभाइ-दिदीबहिनीहरूले वास्तवमै त्यो राम्रो देखिन्छ भनेर भने। म पहिले जस्तो रहेको थिएँ त्यसअनुसार, यदि मैले म ठीक छु र अरू मानिसहरू पनि मसित सहमत छन् भनी सोच्थेँ भने, भन्नुपर्ने अरू केही हुन्नथ्यो र मैले अझै हठी भई विरोध गर्नेथेँ। तर, त्यस समय मेरो सोच त्यस्तो थिएन। मैले सोचेँ, “दाजुभाइ-दिदीबहिनीहरूले हाम्रो कामको बारेमा सोचिरहँदा भिन्दाभिन्दै विचारहरू ल्याइरहेका छन्। कसैले अरूको निम्ति परिस्थिति कठिन बनाउन त्यसो गरिरहेका छैनन्। अनि मेरा विचारहरू ठीक छन् नै भन्ने जरुरी छैन। अन्त्यमा, हामीले हाम्रो काममा कुन कुराले सर्वोत्तम परिणाम हासिल गर्नेछ भनी निर्णय गर्नुपर्छ।” यो कुरा मनमा राखी, मैले पहल गरेँ र भनेँः “मैले अर्को संस्करण बनाउँदा कसो होला, अनि तपाईंहरूले कुन सबैभन्दा राम्रो छ भनी निर्णय गर्न सक्‍नुहुन्छ। तपाईंहरूलाई जुन बढी मनपर्छ, त्यही प्रयोग गर्नुहोला।” त्यो मानसिकता लिएर लेख्दा मैले चैन र शान्ति अनुभव गरेँ, र अपमानित हुने कुरा मेरो मनमा आउँदै आएन। मेरो काम सिद्धिएपछि, मैले तिनीहरूसित थप सुझाव मागेँ, अनि दाजुभाइ-दिदीबहिनीहरूले मलाई सुझावहरू दिए र ती जायज बुँदाहरू थिए। त्यसबेला मैले के महसुस गरेँ भने मसित वास्तवमै धेरै कमीकमजोरी थिए र दाजुभाइ-दिदीबहिनीहरूसित धेरै सबल पक्षहरू थिए जुन मसित थिएनन्। तिनीहरूका धेरै विचार र सुझावहरूले मेरा कमीहरू पूर्ति गरिदिए। त्यसरी, सबैको सहयोगद्वारा, एक-अर्काको कमीहरू पूर्ति गर्दै, अन्त्यमा हामी हाम्रो काममा धेरै सफल भयौँ। दाजुभाइ-दिदीबहिनीहरूसित केही समय यस प्रकारले काम गरिसकेपछि, मैले साँच्‍चै नै शान्ति, र सबैजनासित घनिष्ठता अनुभव गर्न थालेँ। म पहिलेजस्तो ढीठ वा उच्‍च र शक्तिशाली थिइनँ, र अरू मसित नजिक हुँदा म असजिलो मान्छे भइनँ। दाजुभाइ-दिदीबहिनीहरूका सुझावहरूलाई स्वीकार गर्नु त्यति कठिन छैन भनेर पनि मैले पत्ता लगाएँ, अनि तिनीहरूले मेरा कमी-कमजोरी बताउँदा मैले ठीक प्रकारले लिन सकेँ। केही घटनाहरू घटे जुन मलाई मन परेन र मैले केही अहङ्कार प्रकट गरेँ, तर दाजुभाइ-दिदीबहिनीहरूले याद दिलाउनुभएको कुराहरूद्वारा म परमेश्‍वरसामु तुरुन्तै आउन सकेँ। म आफैलाई पन्साउन, सत्यता खोजी गर्न, सिद्धान्तहरूअनुसार आफ्नो काम गर्न इच्छुक थिएँ। यो सबैमार्फत गुज्रेपछि, मैले आफ्नो हृदयबाट साँच्‍चिकै जे अनुभव गरेँ त्यो वास्तविक खुशीको अनुभूति थियो। अन्ततः मैले देखेँ कि म परमेश्‍वरका वचनहरूलाई व्यवहारमा उतार्न सक्छु जुन मेरो निम्ति पहिले अति कठिन थियो। आफैलाई पन्साउनु र अरूका सुझावहरू स्वीकार गर्नु धेरै कठिन थियो, तर म अहिले थोरै भए नि परमेश्‍वरका वचनहरूलाई अभ्यास गर्न सक्छु। अन्ततः मैले थोरै भए नि मानव रूपमा जिउन सक्छु। म पहिलेजस्तो ढीठ छैन। म परमेश्‍वरको निम्ति घिनलाग्दो छैन र मैले पहिले गरेजस्तो अरूलाई जोरजबरजस्ती गरिरहेको छैनँ। जब-जब म त्यो सबै कुराको बारेमा सोच्छु, म परमेश्‍वरप्रति अति कृतज्ञ अनुभूत गर्छु। यदि परमेश्‍वरले मेरो निराकरण र काँटछाँट नगर्नुभएको भए, उहाँका वचनहरूको न्याय र प्रकाशहरू नभएको भए, म अहिले कति अहङ्कारी वा भ्रष्ट हुन्थेँ होला, म त्यो सोच्न पनि सक्दिनँ। मैले आज सानो अंशमा प्राप्त गरेको बुझाइ र परिवर्तन पूर्णतया परमेश्‍वरका वचनहरूको न्याय र सजायकै कारणले गर्दा भएका हुन्।


६८. काटछाँट र निराकरण गरिएर फसल कटनी

योउक्षिन, दक्षिण कोरिया

सर्वशक्तिमान्‌ परमेश्‍वर भन्नुहुन्छ, “मानिसहरूले आफ्नो स्वभाव आफै परिवर्तन गर्न सक्दैनन्; तिनीहरू परमेश्‍वरका वचनहरूको न्याय र सजाय, र दुःखकष्ट अनि शोधनबाट भएर जानैपर्छ, वा उहाँका वचनहरूद्वारा निराकरण गरिनु, अनुशासित गरिनु र छिँवलिनु पर्छ। तब मात्र तिनीहरूले परमेश्‍वरप्रति आज्ञाकारीता र बफादारीता हासिल गर्न सक्दछन्, र उप्रान्त उहाँप्रति लापरवाही हुनेछैनन्। परमेश्‍वरका वचनहरूको शोधनमा पर्दा नै मानिसहरूको स्वभाव परिवर्तन हुँदछ। उहाँका वचनहरूको प्रकटीकरण, न्याय, अनुशासन, र निराकरणद्वारा मात्र तिनीहरू उप्रान्त सोचविचार नगरी काम गर्न छोड्छन् तर त्यसको साटो स्थिर र शान्त बन्छन्। सबैभन्दा महत्त्वपूर्ण कुरा यो हो, कि परमेश्‍वरका वर्तमान वचनहरू, र उहाँको काम मानिसहरूका विचारसँग मेल खाँदैनन् भने पनि तिनीहरू ती कुराको अधीनमा बस्न सक्छन्, तिनीहरू ती धारणाहरूलाई एकातिर पन्साएर स्वेच्छाले अधीनमा बस्न सक्छन्” (वचन, खण्ड १। परमेश्‍वरको देखापराइ र काम। स्वभाव परिवर्तन भएका मानिसहरू परमेश्‍वरका वचनहरूको वास्तविकतामा प्रवेश गरेकाहरू हुन्)। जब मैले परमेश्‍वरका यी वचनहरू पहिले पढें, “मानिसहरूले आफ्नो स्वभाव आफै परिवर्तन गर्न सक्दैनन्; तिनीहरू परमेश्‍वरका वचनहरूको न्याय र सजाय, र दुःखकष्ट अनि शोधनबाट भएर जानैपर्छ, वा उहाँका वचनहरूद्वारा निराकरण गरिनु, अनुशासित गरिनु र छिँवलिनु पर्छ। तब मात्र तिनीहरूले परमेश्‍वरप्रति आज्ञाकारीता र बफादारीता हासिल गर्न सक्दछन्, र उप्रान्त उहाँप्रति लापरवाही हुनेछैनन्,” मैले बिलकुलै बुझ्न सकिनँ, किन मानिसहरू आफ्नो स्वभाव आफै परिवर्तन गर्न सक्दैनन्। मैले हरेक दिन परमेश्‍वरको वचन चाख मानेर पढें, सभामा पनि समयमै उपस्थित भएँ, अनि मण्डलीले जुन जिम्मेवारी दिएको थियो, म त्यसैमा समर्पित भएँ। मैले पत्ता लगाएँ कि जब सम्म मैले पाप गर्दिनँ, मेरो जिम्मेवारी राम्ररी पूरा गर्छु, म वर्षौं पुरानो विश्‍वासी रहन्छु, र परमेश्‍वरको वचन धेरै पढिरहन्छु, तबसम्म मेरो भ्रष्ट स्वभाव परिवर्तन हुनेछ। किन अझै परमेश्‍वरले मेरो न्याय गर्नुपर्‍यो, मलाई सजाय, काट-छाँट र निराकरण गर्नुपर्‍यो? मैले परमेश्‍वरका वचनहरू तबसम्म साँचो रूपले बुझिनँ जबसम्म केहीपटक कठोर रूपमा मेरो काट-छाँट र निराकरण गरिएन, अनि जबसम्म मैले आफ्नो समीक्षा गरिनँ। तब मात्र मैले शैतानद्वारा कति भ्रष्ट बनेकी रहेछु भन्ने थाहा पाएँ, र मैले के पनि थाहा पाएँ भने मेरो अहङ्कारी र घमण्डी शैतानी प्रकृतिले मभित्र गहिरो जरा गाडेको छ, र परमेश्‍वरबाट मेरो न्याय र सजाय अनि काट-छाँट र निराकरण गर्ने कार्य नभएसम्म, मैले आफूलाई चिन्न सक्ने छैन, शुद्ध पारिने र परिवर्तित हुने कुरा परै जाओस्।

सन् २०१६ को सुरुमा म एउटा मण्डली अगुवाको कर्तव्य निर्वाह गर्दै थिएँ। जब मैले सुरु गरेँ, मलाई लाग्यो कि ममा वास्तवमै धेरै कुराको अभाव छ, त्यसैले मैले परमेश्‍वरलाई निरन्तर प्रार्थना गरें र मेरो कर्तव्यमा उहाँमाथि नै निर्भर रहेँ। जब मैले नबुझेको कुनै समस्याको सामना गर्नु पर्थ्यो, म सहकर्मीहरूसँग मिलेर खोजी र सङ्गति गर्थेँ, र म अरू मानिसहरूको सल्लाह स्वीकार गर्न सक्थें। म निकै नम्र थिएँ। छ महिनाभन्दा बढीको अभ्यासपछि मैले केही सिद्धान्तहरू बुझेको थिएँ अनि मैले सत्यता सम्बन्धमा सङ्गति गरेर केही दाजुभाइ-दिदीबहिनीका समस्या समाधान गर्न मद्दत पुर्‍याउन सक्थें। म बिस्तारै आत्मगर्वित हुन थालेँ, र सोच्थेँ, “हुन त म पहिले कहिल्यै चर्चको अगुवा भएकी छैन, तर मसँग राम्रो क्षमता छ र म परमेश्‍वरको वचन चाँडो बुझ्छु। थप अभ्यास गरेपछि म अझ राम्रो हुने कुरामा निश्चित छु।” मलाई पछि एक महत्त्वपूर्ण कर्तव्यको जिम्मेवारी दिइयो र आफैमा झन् बढी गर्वित हुन थालेँ। म मेरा सहकर्मीहरूमध्येमा सबैभन्दा कान्छी थिएँ र मेरो विश्‍वास एकदमै कम समयको मात्र थियो, तर मैले ठानेँ कि यति महत्वपूर्ण कुराको जिम्मा पाउनको लागि योग्य म साँच्चिकै प्रतिभाशाली हुनुपर्छ! केही समय, म घमण्डले फुलिंदै टाउको ठाडो पारी हिंडिरहेकी थिएँ, मलाई लाग्थ्यो मेरो कर्तव्य सबैको भन्दा महत्वपूर्ण छ, मानौं कोही पनि म समान छँदै छैन। समय बित्दै जाँदा म झन्-झन् अहङ्कारी हुँदै गएँ। मण्डलीको कामको विषयमा छलफलको हुँदा, जब सहकर्मीहरूले सुझाव दिन्थे, म आफ्नै विचारमा अडिग रहन्थें, सोच्थें, “के तपाईंले भनेको यस्तै हो त? मैले पहिले पनि यस्तो काम गरेकै हो, त्यसैले तपाईंसँग भन्दा पनि मसँग यस्ता सिद्धान्तहरूको राम्रो ज्ञान छैन र? मलाई यस्तो मामिलाको निराकरण गर्ने उत्तम उपाय थाहा छ।” कहिलेकाहीं जब मसँग काम गर्ने दिदीले यस कुरालाई अलि गम्भीरतासाथ लिन्थिन्, तब म धैर्य गुमाउँथें, यति साधारण कुरा त सजिलै मिलाउन सकिहालिन्छ नि, बारम्बार सङ्गति गर्नु र पटक-पटक सोधखोज गर्नु आवश्यकै छैन भन्ने लाग्थ्यो। कहिलेकाहीं सहकर्मीहरूको भेलामा, मैले उनका सुझावहरू अन्य दाजुभाइ-दिदीबहिनीले नअपनाएको देखेँ अनि मैले उनलाई नीच नजरले हेर्न थालें। मैले सोचें, “हुन त तपाईं म भन्दा पुरानो अगुवा हुनुहुन्छ, तपाईं म भन्दा राम्रोचाहिं पटक्कै हुनुहुन्न है।” एकपटक उनले मलाई भनिन् कि कर्तव्य पालनमा म ढिलो भएको कारणले मेरो प्रगति सुस्त भएको छ। मैले यस भनाइलाई सहनै सकिनँ अनि ठाडो उत्तर दिएँ, “म तपाईंबाट यो सङ्गति स्वीकार गर्न सक्दिनँ। के तपाईं पनि यस काममा सहभागी हुनुहुन्न र? तपाईं चाहिं यसका लागि जिम्मेवार नै हुनुहुन्न कि क्या हो? कसरी तपाईं आफू यस्तो कुरामा सचेत नभई सबै दोषजति मैमाथि थोपर्न सक्नु हुन्छ, हँ?” यति भनेर म जुरुक्क उठें र बाहिर निस्कें। अगुवाले पछि मेरो व्यवहारको बारेमा थाहा पाए र म अत्यन्तै अहङ्कारी भएको बताउँदै मेरो निराकरण गरे। मैले यसलाई केवल मौखिक रूपमा स्वीकारें, र भनेँ, “म अति अहङ्कारी छु, अनि सत्यतालाई स्वीकारै गर्दिनँ।” मैले आफ्नो प्रकृति र सारको समीक्षा गर्ने वा तिनलाई बुझ्ने प्रयास गरिनँ, र मेरो कर्तव्यमा मैले दम्भ देखाइरहें, कामहरू आफ्नै तरिकाले गर्दै गएँ। त्यति बेला मसँग केही सहकर्मीहरू थिए जसलाई क्षमताको अभाव र व्यावहारिक काम गर्न असमर्थ भएको कारण प्रतिस्थापन गरिएको थियो। तर म कहिल्यै प्रतिस्थापित हुने बारेमा चिन्तित भइनँ। मैले सोच्थेँ, “म अहिले मण्डलीको वास्तविक प्रतिभाशाली व्यक्ति हुँ र म केही कार्यहरूको लागि जिम्मेवार छु। मविना तिनीहरूले छोटो अवधिमै अर्को सही व्यक्ति पाउन सक्लान् र?” यसरी म मूर्खतापूर्वक अहङ्कारी भइरहेकै बेलामा निकै कडा रूपले मेरो काट-छाँट र निराकरण गरियो।

एकपटक, मैले दाजुभाइ-दिदीबहिनीका अनुभव र गवाहीका केही लेखहरू पढें जुन मलाई अलि सतही लाग्यो। मैले कसैसँग कुनै छलफल समेत नगरी ती सामग्रीलाई अस्वीकार गरें। जब अगुवाले यसको बारेमा थाहा पाए, उनी रिसले चुर भए। उनले मलाई सोधे, “किन तपाईंले यति राम्रा लेखहरूलाई अस्वीकार गर्नुभयो? के तपाईंले सहकर्मीहरूसँग यसको बारेमा छलफल गर्नुभयो?” मैले भनें, “होइन, त्यति बेला मैले यी लेखहरू अलि सतही भएको महसुस गरेँ।” मैले यसो भन्नेबित्तिकै, अगुवाले धेरै कठोर रूपमा मेरो निराकरण गर्दै भने, “यी लेखहरू अलि सतही हुन सक्छन्, तर तिनीहरूको अनुभव वास्तविक छ र तिनीहरूले व्यवहारिक बुझाइ देखाउँछन्। तिनीहरू मानिसहरूका लागि सम्पादन गर्दैछन्। यही कुराले नै व्यक्तिगत अनुभवलाई गवाहीको योग्य बनाउँछ। तपाईं आफ्नो कर्तव्यमा सत्यताको खोजी गर्नुहुन्न, अनि तपाईं स्वेच्छाचारी र अहङ्कारी हुनुहुन्छ। तपाईं सत्यलाई बुझ्नुहुन्न वा कुनै कुरा अरूसँग छलफल गर्नुहुन्न। केवल असाध्यै राम्रा लेखहरूलाई मात्र पस्केर, परमेश्‍वरको कामको अनुभव गरिरहेका साक्षीहरूलाई दिक्क पार्नु, के त्यो मूर्खता होइन र? शैतानले यस्तै गर्छ होइन र? तपाईं केवल बाधक मात्र बनिरहनुभएको छ!” पहिले पनि मलाई काट-छाँट र निराकरण गरिएको थियो, तर त्यति कठोर ढङ्गले गरिएको थिएन। “मूर्ख,” “शैतान,” “बाधक,” “स्वेच्छाचारि र अहङ्कारी” जस्ता शब्दहरू मेरो मनमा बारम्बार गुन्जिरहे, अनि मैले आँसु थाम्नै सकिनँ। मैले सास फेर्न समेत कठिन भएको महसुस गरेँ। तर मलाई अझै पनि हृदयमा मप्रति अन्याय नै भएको महसुस भयो। हुन त त्यति बेला मैले मेरा सहकर्मीहरूसँग ती कुराको बारेमा छलफल गरेको थिइनँ, तर के मैले पछि उनीहरूलाई यसबारे भनेको थिइनँ र? परमेश्‍वरले साँच्चै हाम्रो भित्री हृदयमा हेर्नुहुन्छ। जब म मनमा प्रतिरक्षाको तयारी गरिरहेकी थिएँ, अगुवाले मप्रति कठोर व्यवहार देखाउँदै भने, “तपाईं आफना कार्यहरूमा आफै कानून बन्नुहुन्छ। जब तपाईं कुनै कुरा बुझ्नुहुन्न, तब तपाईंले सोध्न सक्नुहुन्थ्यो वा अरूसँग छलफल गर्न सक्नुहुन्थ्यो, तर तपाईं त्यसो पनि गर्नुहुन्न। तपाईं अति अहङ्कारी हुनुहुन्छ र तपाईंमा परमेश्‍वरको डर मान्ने हृदयको अभाव छ।” यो सुनेपछि मैले अनिच्छापूर्वक स्वीकार गरेँ। यदि ममा साँच्चै परमेश्‍वरको अलिकति डर मान्ने हृदय थियो भने, उक्त कार्य गर्नुअघि मैले यसको बारेमा सोधखोज गरेको हुनेथिएँ, तर यसको सट्टामा मैले अरूसँग कुनै परामर्श नै नलिई आफ्नो चाहनाअनुरूप कार्यहरू सम्पन्न गरें। म वास्तवमै अहङ्कारी र आत्म-धर्मी थिएँ।

अगुवाले मेरो जाँच गर्दा मलाई यति अहङ्कारी पाए कि म सत्यता बुझ्न नै सक्दिनथें, र म यस्तो महत्वपूर्ण कर्तव्य निभाउन योग्य नभएको कारण मेरो प्रतिस्थापन गरियो। ममा नकारात्मक सोच बढ्यो। अगुवाले मलाई यो समस्याको साथ देखेका थिए भन्ने लाग्यो र सोचें म सत्यको पछि लाग्ने व्यक्ति होइन, र म त अति अहङ्कारी थिएँ, ममा असल कुराको विकास गर्न सम्भव थिएन। मलाई अब परमेश्‍वरको घरमा मेरो कुनै सम्भावना छैन भन्ने लाग्यो। म झन्-झन् नकारात्मक हुँदै गएँ, र मेरो मन गलत बुझाइले भरियो। मलाई लाग्यो कि म शैतान भएकी छु। मैले कसरी मुक्ति पाउन सक्छु? मलाई लाग्यो दाजुभाइ र दिदीबहिनीले पक्कै पनि म सही प्रकारको व्यक्ति होइन भन्ने सोचेका छन्, त्यसैले खोजी कार्य जारी राख्दा मलाई के फाइदा हुन्छ र? त्यति बेला, हुन त मैले मन नलागी-नलागी केही कर्तव्यहरुको पालना गरिरहेकी थिएँ, तर म सत्यको पछि लाग्न चाहन्नथें। जिम्मेवार व्यक्तिले धेरैपटक परमेश्‍वरको इच्छाको बारेमा मसँग सङ्गति गरिन्, तर मैले आफूलाई बदलिनँ। त्यसपछि उनले मलाई काट-छाँट र निराकरण गरिन्, उनले भनिन् म जानीजानी मेरो कर्तव्यबाट च्युत हुँदैथिएँ, सँधै नकारात्मक बनेर म परमेश्‍वरको विरोध गर्दै थिएँ, र यदि मैले आफूलाई परिवर्तन गरिनँ भने, म ढिलोचाँडो परमेश्‍वरबाट हटाइनेछु। यो सुनेर मलाई डर लाग्यो र मैले परिस्थितिको गम्भीरता महसुस गरें। म परमेश्‍वरको सामु प्रार्थना गर्न र खोजी गर्न, र आफ्नो समीक्षा गर्न हतारिएँ। ती विगतका छ महिनामा किन म राम्रोसँग काट-छाँट र निराकरण हुन सकिनँ त? मैले आत्मसमीक्षा गर्दा, परमेश्‍वरका यी वचनहरू पढें: “केही मानिसहरू आफूलाई छिँवलिएपछि र निराकरण गरिएपछि निष्क्रिय हुन्छन्; उनीहरूले आफ्ना कर्तव्यहरू गर्ने सबै उर्जा गुमाउँछन्, र उनीहरूले आफ्नो बफादारी समेत गुमाउँछन्। यस्तो किन हुन्छ त? यो केही मात्रामा आफ्ना कार्यहरूको सारको बारेमा उनीहरूमा भएको ज्ञानको कमीको कारणले भएको हो, र यसले उनीहरूलाई छिँवलिने र निराकरण गरिने कुराप्रति समर्पित हुन नसक्‍ने तुल्याउँछ। यो उनीहरूको प्रकृतिबाट निर्धारित हुन्छ जुन अहङ्कारी र घमन्डी हुन्छ, र जसले सत्यलाई कुनै प्रेम गर्दैन। यो पनि केही मात्रामा उनीहरूले छिँवलिनु र निराकरण गरिनुको महत्त्व नबुझ्नाले गर्दा भएको हो। मानिसहरूले छिँवलिनु र निराकरण गरिनु भनेको उनीहरूका परिणामहरू निर्धारण गरिसकिएको हुनु हो भनी विश्‍वास गर्छन्। फलस्वरूप, यदि उनीहरूसित परमेश्‍वरप्रति थेरै बफादारी छ भने उनीहरूलाई निराकरण गरिनु र छिँवलिनु हुँदैन; र यदि उनीहरूलाई निराकरण गरियो भने यो परमेश्‍वरको प्रेम र धार्मिकताको सूचक होइन भन्‍ने उनीहरूमा गलत विश्‍वास हुन्छ। यस्तो भ्रमित विचारले धेरै मानिसहरूलाई परमेश्‍वरप्रति ‘बफादार’ बन्‍न साहस नगर्ने बनाउँछ। वास्तवमा, निष्कर्ष के हो भने उनीहरू अति नै कपटपूर्ण भएकोले कष्ट भोग्‍न चाहँदैनन्। उनीहरू केवल सजिलो प्रकारले आशिष्‌हरू प्राप्त गर्न चाहन्छन्। मानिसहरूलाई परमेश्‍वरको धार्मिकताबारे थाहा हुँदैन। यो उहाँले कुनै धार्मिक कार्य नगर्नु भएको वा उहाँले कुनै धार्मिक कार्य गरिरहनु नभएको कुरा होइन; यो त परमेश्‍वरले जे गर्नुहुन्छ त्यो धार्मिक हुन्छ भनी मानिसले विश्‍वास गर्दैनन् भन्‍ने कुरा हो। मानिसको नजरमा, यदि परमेश्‍वरले गर्नुभएको काम उनीहरूका चाहनाअनुसारको छैन भने वा उनीहरूले आशा गरेको जस्तो छैन भने, उहाँ धार्मिक हुँदै हुनुहुन्‍न। तापनि, मानिसहरूले आफ्ना कार्यहरू अनुचित छन् र सत्यताअनुरूप छैनन् भनी जान्दैनन्, न त उनीहरूको कार्यहरूले परमेश्‍वरको विरोध गर्छ भनर नै कहिल्यै महसुस गर्छन्” (आखिरी दिनहरूका ख्रीष्टका वार्तालापहरूका अभिलेखहरूको “कार्य-सम्पादनमा आधारमा परमेश्‍वरले मानिसहरूका परिणामहरू निर्धारण गर्नुका तात्पर्यहरू”)। परमेश्‍वरका वचनहरूमा भएको यो प्रकाश पढेपछि अन्त्यमा मैले बुझें, म यति नकारात्मक हुनाको कारण म अति अहङ्कारी र घमन्डी भएकोले र मेरो आफ्नै व्यवहारको प्रकृतिलाई नचिनेकोले रहेछ। मैले सोचेँ, भर्खर एउटा गल्ती गरेको छु, तर मसँग गरिएको त्यो निराकरण अलि बढी नै थियो। त्यसकारण, म परमेश्‍वरलाई गलत सम्झँदै र रक्षात्मक बन्दै नकारात्मकतामा लामो समय अल्झिएँ। परमेश्‍वरका वचनहरू पढ्दा एउटा सामान्य गल्तीको कारण, मलाई त्यति कठोर ढङ्गले काट-छाँट र निराकरण गरिएको थियो त भनेर मैले आफैंलाई सोधेँ। परमेश्‍वरको घरले कसरी मानिसहरूको निराकरण गर्छ भन्ने विषयमा सिद्धान्तहरू हुन्छन्। यो सबै व्यक्तिको प्रकृति र सार, र तिनीहरूको सामान्य व्यवहारमा आधारित हुन्छ। अगुवाले कुनै राम्रो कारणविना मेरो निराकरण गरेनन्। त्यसो भए, मभित्र वास्तवमै के कस्ता समस्याहरू विद्यमान थिए त जसको परिणामस्वरूप यति कठोर ढङ्गले मेरो काट-छाँट र निराकरण गरियो?

मैले यसपछि परमेश्‍वरका यी वचनहरू पढें: “यदि तँभित्र साँच्चै सत्यता छ भने, तैँले हिँड्ने मार्ग स्वाभाविक रूपमा सही हुनेछ। सत्यताविना, दुष्टता गर्न सजिलो हुन्छ, र तेरो स्वाभाविकको बाबजुत पनि तैँले त्यो काम गर्नेछस्। उदाहरणका लागि, यदि तँभित्र अहङ्कार र घमन्ड छ भने, तैँले परमेश्‍वरको प्रतिरोध गर्नबाट आफूलाई रोक्नु असम्भव हुनेछ; तैँले उहाँको प्रतिरोध गर्न आफू बाध्य बनेको महसुस गर्नेछस्। तैंले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराले तँलाई आफैलाई उचाल्ने, निरन्तर आफैलाई प्रदर्शनमा राख्‍ने, र अन्त्यमा, परमेश्‍वरको स्थानमा बस्ने र आफ्नै गवाही दिने बनाउँछ। आखिरमा तैँले आफ्नै उपायहरू, तेरा आफ्नै विचारहरू र तेरा आफ्नै धारणाहरूलाई आराधना गर्नुपर्ने सत्यतामा परिवर्तन गर्नपट्टि लाग्छस्। हेर् आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्! उनीहरूका कुकर्महरूको समाधान गर्न, उनीहरूले पहिले आफ्नो प्रकृतिको समस्या समाधान गर्नुपर्छ। स्वभावमा परिवर्तन नगरी यो समस्याको खास समाधान ल्याउन सम्भव हुँदैन” (आखिरी दिनहरूका ख्रीष्टका वार्तालापहरूका अभिलेखहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। त्यहाँ यस्ता प्रवचनहरू पनि छन् जसले उल्लेख गर्छन् कि जब कोही व्यक्तिसँग केही वरदान वा कुनै क्षमता हुन्छ, तब तिनीहरू अरूलाई तल्लो नजरले हेर्छन्। तिनीहरू अरू कसैको कुरा सुन्न चाहँदैनन्, आफू नै सबैभन्दा उत्तम छु भन्ने तिनीहरूले सोच्छन्। त्यस प्रकारको व्यक्ति अहङ्कारी, घमन्डी र आत्म-धर्मी हुन्छ। मैले सोचेँ, कसरी म एक विश्‍वासी भएर पनि, मैले सत्यलाई पछ्याउनमा ध्यान दिइनँ, बरु मेरो क्षमता र मेरो अभिमानी स्वभावमा भर पर्दै मेरो कर्तव्य निर्वाह गरेकी थिएँ। म राम्रोसँग बोल्न सक्छु भन्ने लाग्थ्यो। र मैले मेरो कर्तव्यमा केही साना सफलताहरू पनि हासिल गरेकी थिएँ, त्यसैले अगुवाले मलाई महत्व दिए। मैले सोचें म काममा उत्तम र सक्षम छु, अरूभन्दा राम्रो छु, त्यसैले मैले सहकर्मी धेरै दाजुभाइ तथा दिदीबहिनीलाई मैले ध्यान दिइनँ। मैले आफ्नै तरिकाले काम गर्न जिद्दी गरें, र मेरो अभिमानी स्वभाव झन्‌झन्‌ बढ्दै गयो। पछि मैले चर्चको कार्यप्रति अत्यन्तै हल्का मनोवृत्ति विकास गरें। मैले कहिल्यै पनि सत्यका सिद्धान्तहरूको खोजी गरिनँ वा अरूसँग खोजी वा सङ्गति गर्दै रहिनँ। यसको सट्टामा, मैले मनले चाहेको कुरा गरें, मैले जसरी चाहन्थें त्यसरी गरेँ, र त्यसरी अन्त्यमा मण्डलीको काममा अवरोध खडा गर्न पुगेँ। मैले सधैं आफूमा राम्रो क्षमता भएको र म केही सत्यत बुझेको महसुस गरेँ, तर मेरो खुलासा भएपछि मात्र मैले बल्ल देखें कि मैले जे बुझेकी थिएँ, त्यो त केवल केही धर्मसिद्धान्त मात्र रहेछ, मसँग अलिकति पनि सत्यताको यथार्थता रहेनछ, न त म व्यावहारिक समस्याहरूको समाधान गर्न सत्यताको सङ्गती नै गर्न सक्ने रहेछु। यसको बाबजुद पनि, म अझै अविश्‍वसनीय रूपमा अहङ्कारी थिएँ र पनि सबै कुरामा एकतर्फी रूपमा काम गरें। म यति हदसम्म अहङ्कारी थिएँ कि मैले पूरै विवेक गुमाएको थिएँ र मैले परमेश्‍वरलाई देख्न छाडिसकेको थिएँ। मेरो समस्या केवल तब उजागर भएको थियो जब अगुवा मेरो कामको समीक्षा गर्न आए। मैले कसरी मेरो कर्तव्य त्यस तरिकाले वहन गर्दै आइरहेछु भन्नेबारेमा सोचें। मैले मेरा दाजुभाइ तथा दिदीबहिनीलाई सहयोग वा फाइदा नपुर्‍याएको मात्र थिइनँ, मैले त उनीहरूलाई बाधा पुर्‍याउने गरी यति धेरै भ्रष्ट स्वभावहरू समेत प्रकट गरेँ। म मेरो कर्तव्य पालन गरिरहेकी थिइनँ, म त केवल दुष्टता पो गर्दै थिएँ। म जति बढी यस बारेमा सोच्थें, त्यति नै बढी भयभीत हुन्थें। मलाई थाहा थियो, जब कसैले अहङ्कारी भएर काम गर्छ, तब उनीहरूको लागि परमेश्‍वरको प्रतिकार गर्न र दुष्टता गर्नबाट जोगिन असम्भव हुन्छ। मैले केही दाजुभाइ-दिदीबहिनीहरूको बारेमा सोचें जो मभन्दा कम क्षमताका जस्ता देखिन्थे। तर तिनीहरू होसियार र सचेत थिए। उनीहरूलाई कसरी सत्यको खोजी गर्ने र अरूको दृष्टिकोणलाई स्वीकार्ने भन्ने थाहा थियो, जबकि म यति अहङ्कारी थिएँ कि ममा पूर्ण रूपमा आत्म-जागरूकताको अभाव थियो। म कसरी सत्यको खोजी गर्ने भन्नेबारेमा बिलकुलै सजग थिइनँ। मैले जति बढी आत्मसमीक्षा गरेँ, त्यति नै बढी मेरो मार्गले सत्यलाई नपछ्याएको महसुस गरेँ। म साह्रै अहङ्कारी भएकी थिएँ र मैले परमेश्‍वरबारे केही सोचेकी थिइनँ, त्यसकारण, जब मलाई काटछाँट र निराकरण गरियो र मेरो कर्तव्यबाट बर्खास्त गरियो, त्यो वास्तवमा परमेश्‍वरले मलाई सुरक्षा गर्न र मुक्ति दिनका लागि थियो। त्यो नहुँदा, मैले कति दुष्टता गरेको हुन सक्छु भन्ने कसले जान्दछ र? म फर्किनै नसकिने र निष्कासनको सामना गर्ने हदसम्म पुग्न सक्ने थिएँ। त्यसो भएको भए, पछुतोको लागि समेत ढिला हुने थियो। परमेश्‍वरको असल अभिप्राय बुझिसकेपछि मलाई पछुतो लाग्यो। मैले विगत छ महिनादेखि नकारात्मक भएर र काममा धीमा बनेर, परमेश्‍वरलाई गलत बुझ्दै र दोष लगाउँदै आएँ। मसँग तर्क नै गर्न सकिदैनथ्यो! त्यस बेलादेखि, आफ्ना विगतका गल्तीहरूको सुधार गर्न मैले आफ्नो कर्तव्य राम्रोसँग पालन गर्न चाहेकी थिएँ।

त्यसको छ महिनापछि म एउटा समूहहो अगुवाको रूपमा चुनिएकी थिएँ। त्यस समयमा, मेरो अहङ्कारी स्वभावको कारण म फेरि ठक्कर खान्छु र असफल हुन्छु कि भन्ने मलाई डर थियो। जब मेरो कर्तव्यमा समस्या आउँथे, म अधिक सतर्क हुन्थेँ, र मैले बारम्बार मसँग काम गर्ने दाजुभाइ दिदीबहिनीसँग छलफल र सङ्गति गर्ने गर्थें, चर्चभित्र समस्या समाधान गर्न सत्यको खोजी गर्थेँ। मैले त्यसरी आफ्नो कर्तव्य पालन गरिरहेको बेला धेरै सहज महसुस गर्थेँ र दाजुभाइ र दिदीबहिनीहरूसँग मेरो सम्बन्ध अझ राम्रो हुँदै गइरहेको थियो। केही महिनापछि मैले आफ्नो कर्तव्य पालनमा केही सफलता पाएँ र फेरि भित्रभित्रै रमाइलो महसुस गर्न थालें, म एक वास्तविक प्रतिभा हुनुपर्छ भनेर सोच्दै, र मैले जे-जस्तो कर्तव्यको पालना गरिरहेको भए पनि, आफ्नो काम धेरै छिटो अघि बढाउन सक्थें। समय बित्दै जाँदा, मेरो अहङ्कारी स्वभावले फेरि टाउको उठाउन थाल्यो। कहिलेकाहीं जब दाजुभाइ-दिदीबहिनीहरूले आफ्नो समस्या समाधान गर्नको लागि अगुवाको खोजी गर्थे, म उनीहरूसँग धैर्य गुमाउँथें। मलाई लाग्थ्यो, “के हामीले यसबारेमा पहिले खोजी गरेका थिएनौं र? किन तपाईंले अझ खोजी गर्नु पर्‍यो? मलाई सिद्धान्तहरू थाहा छ, त्यसैले मेरो सङ्गति नै पर्याप्त हुनुपर्दछ।” अरू कुनै कुरा नसोची, म मेरो बुझाइ दाजुभाइ र दिदीबहिनीहरूसँग बाँड्न चाहन्छु र उनीहरूले यसलाई स्वीकार गरेको चाहन्छु, तर उनीहरूले अप्ठ्यारो महसुस गर्थे र अगुवासँग कुरा गर्थे। अगुवाले पछि हामीसँग अभ्यासका सिद्धान्तहरूका बारेमा सङ्गति गरे, जुन मैले पहिले बुझेको भन्दा फरक थिए। म अचम्ममा परेँ, र मैले सोचें, “खोजीको लागि धन्यवाद, अन्यथा हाम्रो कर्तव्य प्रभावित हुनेथियो।” तर उक्त तथ्यपछि, मैले आफ्नो समीक्षा वा आफैलाई चिन्ने प्रयास गरिनँ। म अहङ्कारी र अव्यावहारिक नै रहिरहें। जब म दाजुभाइ तथा दिदीबहिनीका कर्त्तव्यहरूमा गल्ती देख्थें, मैले तिनीहरूलाई नराम्रोसँग हप्काउँथे, सोच्थेँ, “यदि तपाईंहरू यस्तो सानो कुरा पनि सही पाउन सक्नुहुन्न भने, तपाईंहरू के गर्न सक्नुहुन्छ? मलाई त तपाईंहरूले आफ्नो हृदय त्यसमा लगाउनु भएको छ जस्तो लाग्दैन।” बिस्तारै, अरूले मबाट नियन्त्रित भएको महसुस गर्न थाले र आफैं दूरी कायम गर्न थाले। मैले एउटी बहिनीलाई यति साह्रो सीमित तुल्याएँ कि उनले आफ्नो कर्तव्य नै निर्वाह गर्न चाहिनन्। मलाई थाहा थियो म गलत थिएँ, तर जब केही आइलाग्थ्यो, म आफूलाई रोक्ने सक्दिनथें, र मेरो अहङ्कारी स्वभाव प्रकट गर्थें। मेरो विगतको गिरावट र असफलताको बारेमा सोच्दै, मैले डरको महसुस गरें, तर त्यस समयमा मैले समस्या समाधान गर्न सत्यको खोज गरिनँ।

मैले पछि एउटा महत्त्वपूर्ण कर्तव्य पूरा गर्न एउटी बहिनीलाई नियुक्त गर्ने एकल निर्णय गरें। एक जना दाइले मलाई उनी धोकेबाज छिन्, उनी महत्वपूर्ण कर्तव्यको लागि उपयुक्त छैनन् भनेर चेतावनी दिए। मैले सोचें, “उनीसँग अलिअलि समस्या रहेको छ, तर यो तपाईंले भनेको जस्तो खराब छैन। भ्रष्टता र कमीकमजोरीहरू कोसँग छैन र?” मैले उक्त दाइको सल्लाहलाई गम्भीर रूपमा पटक्कै लिइनँ, तर केवल सङ्गतिका लागि बहिनीलाई खोजें र उनलाई उनका मामिलाहरूको स्मरण गराएँ। पछि म स्तब्ध भएँ जब उनी पूर्ण रूपले दोहोरो चरित्रको र आफ्नो कर्तव्यमा लापरवाह हुनपुगिन्। यसले गर्दा परमेश्‍वरको घरको काममा ठूलो क्षति भयो। जब अगुवाले यसको बारेमा थाहा पाए, उनले धेरै कडा रूपमा यसो भन्दै मेरो निराकरण गरे: “तपाईंले भर्खर एक छली व्यक्तिलाई पदोन्नति गरी आफू खुसी गर्नुभयो। एक भाइले तपाईंलाई चेतावनी दिएका थिए, तर तपाईंले उसको कुरा सुन्नुभएन वा यसलाई आफैंले जाँचेर हेर्नुभएन। अहिले यसले वास्तवमा गम्भीर परिणामहरू ल्याएको छ र यति ठूलो अवरोध सिर्जना गरेको छ। कर्तव्य पालनमा तपाईंको उत्तरदायित्वको अभाव भएकोले यस्तो भएको हो। तपाईं सत्य बुझ्नुहुन्न र तपाईं अहङ्कारी हुनुहुन्छ। तपाईं बदलिनुपर्छ!” पटकपटक यति गम्भीरतापूर्वक मेरो काट-छाँट र निराकरण गरिनु मेरो लागि पीडादायक थियो। म अन्य थुप्रै दाजुभाइ-दिदीबहिनीहरूको अगाडि मेरो कर्तव्यबाट निष्कासित भएको थिएँ, र अगुवाले मैले कस्तो अवरोध पुर्‍याएकी थिएँ भन्नेबारेमा र म प्रतिस्थापित हुनुपर्छ भन्ने कुरामा जोड दिएका थिए। यो मेरो लागि त्यही हो, र म निश्चित रूपमा हटाइनेछु र अबउप्रान्त पछ्याउनु बेकार छ भन्ने मैले महसुस गरें। प्रतिस्थापित भएपछि म वास्तवमै नकारात्मक भएँ। ममाथि आइपरेका कुराहरू म हरेक रात ओछ्यानमा पल्टेर सोच्थें र रुन थाल्थें। केही समयसम्म त अरू कसैलाई देख्दा नि मलाई अति लज्जाबोध हुन्थ्यो। मैले दाजुभाइ-दिदीबहिनीहरू सबैले खुसीसाथ आफ्ना कर्तव्यहरू पालन गरिरहेको देख्थेँ, मेरो अहङ्कार प्रकृतिको कारण, म आफूलाई तिनीहरूको छेउमा बेकारको महसुस गर्थेँ। कसैसँग यसबारेमा छलफलै नगरी वा सल्लाह नै नलिई, मैले एक छली व्यक्तिलाई बढुवा गरेकी थिएँ, र मण्डलीको कामलाई गम्भीर रूपमा बाधा पुर्‍याएकी थिएँ। के मैले अझै परमेश्‍वरबाट मुक्ति पाउन सक्छु? मेरो विश्‍वासको मार्ग यति सानो उमेरमा अन्त्य होला भन्ने मैले कहिल्यै सोचेकी थिइनँ। म शङ्का पनि गर्न थालें, जब परमेश्‍वरले काट-छाँट र निराकरण गरिनु मुक्ति हो, हटाइनु होइन भन्नुभयो, त्यो ममा लागु भएन। मेरो हृदय गलत बुझाइले भरिएको थियो। एकपटक जब अगुवा हामीसँग काममा सङ्गति गर्न आए, म धेरै पर कुनामा लुकें। जब उनले अचानक मेरो नाम बोलाए र मैले हालसालै कस्तो प्रगति गरेँ भनेर सोध्दा म वास्तवमै अचम्ममा परेकी थिएँ। उनले मलाई काट-छाँट र निराकरण गरिएपछि म नकारात्मक भएँ कि भनी सोधेँ, र त्यसपछि उनले मसँग उत्साहका साथ सङ्गति गरे र मलाई अर्ती दँदै भने, “तपाईं अझै पनि युवा हुनुहुन्छ। तपाईंले सत्यलाई पछ्याउनुपर्छ र स्वभाव परिवर्तनमा ध्यान केन्द्रित गर्नुपर्छ।” अगुवाबाट यी हृदयस्पर्शी शब्दहरू सुन्नु मेरो लागि ठूलो सान्त्वना र उत्साह थियो, मैले रोदन रोक्न सकिनँ। म यति अहङ्कारी र घमन्डी भएकी थिएँ, आफ्नो कर्तव्यमा गैरजिम्मेवार र लापरवाह थिएँ, र मैले मण्डलीको काममा गम्भीर हानि पुर्‍याएकी थिएँ। मलाई प्रतिस्थापन गरेर र काट-छाँट र निराकरण गरेर अगुवाले सही कदम चालेका थिए, तर उनले मलाई प्रोत्साहन देलान् भनी मैले कहिल्यै सोचेकी थिइनँ। मैले परमेश्‍वरलाई उहाँको दयाको लागि हृदयबाट धन्यवाद चढाएँ। त्यो रात मैले आँसुको साथमा परमेश्‍वरलाई प्रार्थना गरें र वास्तविक र साँचो रूपले आत्मसमीक्षा गर्ने, र मेरो अहङ्कारी स्वभावको समाधानको लागि सत्यको खोजी गर्ने सङ्कल्प गरेँ।

मैले पछि परमेश्‍वरका वचनहरूको यो अंश पढें: “अहङ्‍कार मानिसको भ्रष्ट स्वभावको जड हो। मानिसहरू जति धेरै अहङ्‍कारी हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? अहङ्‍कारी स्वभाव भएका मानिसहरूले हरेकलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्। बाहिरबाट हेर्दा, केही मानिसहरू परमेश्‍वरमाथि विश्‍वास गर्ने र उहाँलाई पछ्याउने जस्ता देखिएलान्, तर तिनीहरूले उहाँलाई परमेश्‍वरको रूपमा बिल्कुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैँलाई संसार ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको नियम, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले अरूमाथि नियन्त्रण गर्ने शक्तिको निम्ति सधैँ परमेश्‍वरसँग प्रतिस्पर्धा गरिरहेको महसुस गर्छन्। यस्तो किसिमको व्यक्तिले परमेश्‍वरलाई अलिकति पनि आदर गर्दैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ। मानिसहरू जो अहङ्‍कारी र अभिमानी छन्, विशेष गरी ती जो आफ्नो होश गुमाउने हदसम्म अहङ्‍कारी छन्, उहाँप्रतिको आफ्नो विश्‍वासमा तिनीहरू परमेश्‍वरमा समर्पित हुन सक्दैनन्, बरु तिनीहरूले आफ्नै बढाइ गर्छन् र आफ्नै निम्ति गवाही दिन्छन्। यस्ता मानिसहरूले परमेश्‍वरलाई सबैभन्दा बढी प्रतिरोध गर्छन्। यदि मानिसहरू परमेश्‍वरलाई आदर गर्ने ठाउँसम्म पुग्‍ने इच्छा राख्छन् भने, तिनीहरूले पहिले आफ्नो अहङ्‍कारी स्वभावको समाधान गर्नुपर्छ। जति पूर्ण रूपमा तैँले आफ्नो अहङ्‍कारी स्वभावको समाधान गर्छस्, तँमा परमेश्‍वरप्रति त्यति नै बढी आदर हुनेछ, तब मात्र तँ उहाँमा समर्पित हुन सक्छस् अनि तँ सत्य प्राप्त गर्न र उहाँलाई जान्‍न सक्षम हुनेछस्” (परमेश्‍वरको सङ्गति)। केवल परमेश्‍वरका वचनहरूको प्रकाशमार्फत मैले देखेको थिएँ, त्यो मेरो अभिमानी प्रकृतिमा आधारित कार्य-व्यवहार केवल थोरै भ्रष्टता प्रकट गर्ने कुरा थिएन, यसले त मुख्य रूपमा मलाई अरू व्यक्ति र परमेश्‍वरलाई समेत पूरै बेवास्ता गर्ने बनायो। मैले नचाहे पनि यसले मलाई परमेश्‍वरको विरुद्धमा विद्रोह गर्न उक्सायो। आफूले कर्तव्य निर्वाह गरेको सम्झँदा, म सधैं आफूलाई एक चतुर र राम्रो क्षमता भएको व्यक्ति ठान्थें, त्यसैले म मेरो कर्तव्य पालन गर्नमा मेरो वरदान र क्षमतामा भर पर्थेँ। ममा यति धेरै आत्मविश्‍वास थियो कि मैले परमेश्‍वरलाई सायदै प्रार्थना गर्थेँ वा सत्यका सिद्धान्तहरू खोज्थेँ। मेरो हृदयमा परमेश्‍वरको लागि कुनै ठाउँ थिएन। जब मेरो काम-कर्तव्यको कुनै नतिजा हासिले गरेन, तब मलाई राम्रोसँग व्यवहार गरिएको थियो, तर जुन क्षण मैले सिद्धान्तहरूलाई अलि बुझेँ र थोरै सफलता पाएँ, मैले त्यसलाई आफ्नो पूँजीको रूपमा प्रयोग गरें। मैले जे गरे नि ठीक हुन्छ, मैले जे पनि गर्न सक्छु, म मानिस र परिस्थितिहरूको मूल्याङ्कन गर्न सक्छु भन्ने ठान्थेँ। र म अझै बढी घमन्डी, अहङ्कारी र आत्म-धर्मी भएँ, सबै कुरामा म आफ्नै तरिका अपनाउँथे, म निरङ्कुश थिएँ। म अगुवासँग सत्यता खोज्ने दाजुभाइ-दिदीबहिनीहरूको बाटोमा पनि उभिएँ र उनीहरूमा आफ्ना विचारहरू सत्यता नै हुन् झै गरी थोपरेँ, उनीहरूलाई ती विचार स्विकार्न र पालन गर्न लगाएँ। तथ्यहरूले मलाई म मेरो अङ्कारी प्रकृतिअनुसार कार्य गर्दै थिएँ भन्ने देखाए, मैले दाजुभाइ तथा दिदीबहिनीलाई अवरोध र हानि पुर्‍याउनुबाहेक केही गरिनँ, र गम्भीरतापूर्वक मण्डलीको काममा बाधा पुर्‍याएँ भन्ने देखाए। मैले शैतानको सानो स्वरूपको पनि भूमिका खेलेको थिएँ। अगुवाले मेरो निराकरण गर्नु, यो गम्भीर अवरोध हो भनी भन्नु पूरण रपमा सही थियो। मेरो कर्तव्यबाट बर्खास्त हुनुले पूर्णतया परमेश्‍वरको धार्मिकता देखायो। मैले अन्त्यमा अहङ्कारी प्रकृति कति डरलाग्दो र घातक हुँदो रहेछ भन्ने देखें। यदि यसको समाधान नगरिएको भए, मैले दुष्ट कार्य गर्न र कुनै पनि बिन्दुमा परमेश्‍वरको प्रतिरोध गर्न सक्थेँ, र मैले परमेश्‍वरको घरको काममा अवरोध पुर्‍याउन सक्थेँ, परमेश्‍वरको स्वभावको अपमान गर्न सक्थेँ, र मलाई हटाइन्थ्यो र सजाय गरिन्थ्यो। म प्रतिस्थापित भएपछि, मेरो कर्तव्य पालनका अन्य समस्याहरू प्रकाशमा आए। दाजुभाइ र दिदीबहिनीहरूको निन्दा, र मेरो काममा देखा परेका समस्याहरूको सामना गर्दै, म धेरै पछुताएँ र आफूले आफैलाई धिक्कार गरें। मैले साँच्चै आफैंलाई घृणा गरें। म किन यति अहङ्कारी थिएँ त? मैले सधैं म प्रतिभाशाली छु, मैले जे गरे पनि ठीक हुन्छ भन्ने ठानेकी थिएँ, तर के मैले परमेश्‍वरलाई सन्तुष्ट तुल्याउने थोरै कामहरू पनि गरेको थिएँ र? मैले गरेको काम-कर्तव्य पूरै भताभुङ्ग थियो, र म बाधकबाहेक केही भइनँ। यदि मसँग परमेश्‍वरप्रति अलिकति मात्र पनि श्रद्धा थियो भने, यदि मैले अझै बढी प्रार्थना वा खोजी गरेको भए, वा यदि मैले अरूसँग सङ्गति र छलफल गरेको भए, यदि म अलि बढी सतर्क भएको भए, म परमेश्‍वरको अवहेलनामा यति धेरै काम गर्न सक्दिनथेँ।

मेरो अहङ्कारी प्रकृतिलाई सुल्झाउने प्रयासमा मैले पछि परमेश्‍वरका केही वचनहरू पढें, “मानिसहरूले आफ्नो स्वभाव आफै परिवर्तन गर्न सक्दैनन्; तिनीहरू परमेश्‍वरका वचनहरूको न्याय र सजाय, र दुःखकष्ट अनि शोधनबाट भएर जानैपर्छ, वा उहाँका वचनहरूद्वारा निराकरण गरिनु, अनुशासित गरिनु र छिँवलिनु पर्छ। तब मात्र तिनीहरूले परमेश्‍वरप्रति आज्ञाकारीता र बफादारीता हासिल गर्न सक्दछन्, र उप्रान्त उहाँप्रति लापरवाही हुनेछैनन्। परमेश्‍वरका वचनहरूको शोधनमा पर्दा नै मानिसहरूको स्वभाव परिवर्तन हुँदछ। उहाँका वचनहरूको प्रकटीकरण, न्याय, अनुशासन, र निराकरणद्वारा मात्र तिनीहरू उप्रान्त सोचविचार नगरी काम गर्न छोड्छन् तर त्यसको साटो स्थिर र शान्त बन्छन्। सबैभन्दा महत्त्वपूर्ण कुरा यो हो, कि परमेश्‍वरका वर्तमान वचनहरू, र उहाँको काम मानिसहरूका विचारसँग मेल खाँदैनन् भने पनि तिनीहरू ती कुराको अधीनमा बस्न सक्छन्, तिनीहरू ती धारणाहरूलाई एकातिर पन्साएर स्वेच्छाले अधीनमा बस्न सक्छन्” (वचन, खण्ड १। परमेश्‍वरको देखापराइ र काम। स्वभाव परिवर्तन भएका मानिसहरू परमेश्‍वरका वचनहरूको वास्तविकतामा प्रवेश गरेकाहरू हुन्)। यो खण्ड फेरि पढ्दा, म वास्तवमा बुझ्छु कि व्यक्तिको अहङ्कारी प्रकृतिको समाधान गर्ने एक मात्र मार्ग भनेको परमेश्‍वरद्वारा न्याय, सजाय, काट-छाँट र निराकरण गरिनु हो। शैतानले हामीलाई गहन रूपमा भ्रष्ट तुल्याएको छ कि यदि हामी केवल परमेश्‍वरका वचनहरू पढ्न र व्यक्तिगत समीक्षामा निर्भर हुन्छौं भने, हाम्रो आफैंप्रतिको बुझाइ सतही हुनेछ र हाम्रो भ्रष्ट स्वभाव परिवर्तन हुन सक्दैन। परमेश्‍वरले मेरो खुलासा नगर्नुभएको भए, र समयसमयमा मेरो काट-छाँट र निराकरण नगर्नुभएको भए, म झन् अधिक आत्मविश्‍वासी हुन्थेँ र म वास्तवमै केही हुँ भन्ने सोच्थेँ। मैले आफैलाई चिन्न सक्दिनथेँ। मलाई थाहा थिएन, म कति अहङ्कारी थिएछु वा मेरो शैतानी स्वभाव कत्तिको गम्भीर थिएछ। अहिले, जब म आफूले गरेका सबै कुराको बारेमा फर्केर सोच्दछु, म धेरै लज्जित र अफसोसले भरिएको महसुस गर्दछु। मलाई यसको बारे सोच्न पनि असहज लाग्छ र म मेरो शिर माथि उठाउन समेत सक्दिनँ। तर वास्तवमै यो त्यस्तो दर्दनाक पाठ थियो जसले मलाई मेरो अहङ्कारी प्रकृतिको बारेमा थोरै बुझाइ प्राप्त गर्ने र म कहाँ लड्ने र असफल हुने खतरामा छु भनेर जान्ने अवसर दियो। यसले मलाई परमेश्‍वरप्रति केही श्रद्धाभाव पनि प्रदान गर्‍यो। मैले के पनि बुझेँ भने, मसँग मेरो कर्तव्य पालनको सिलसिलामा सत्यताको वास्तविकता र सत्यताको खोजी गर्ने हृदय दुवैको अभाव थियो। म अहङ्कारी, मनमानी र वाधक थिएँ। औसत क्षमताका तर विवेकपूर्वक आफ्नो कर्तव्य पूरा गर्ने ती भाइबहिनीहरूभन्दा म निकै पछि परें। मेरो अहङ्कार निराधार थियो। यी सबै बुझेपछि, म आफ्नो कर्तव्यमा अधिक नम्र भएको थिएँ र अबउप्रान्त अधिक आत्मविश्‍वासी थिइनँ। मैले सचेत रूपमा आफूलाई पन्छाउने र आफूलाई इन्कार गर्ने अभ्यास गरें, मैले सत्यताका सिद्धान्तहरूको अझ बढी खोजी गरेँ र दाजुभाइ-दिदीबहिनीहरूका कुरा बढी सुन्न थालेँ। मैले चर्चमा भएका कुनै पनि समस्याहरू समाधान गर्नको खुला रूपमा छलफल गर्ने सुरु गरेँ। कहिलेकाहीं जब म फेरि पनि अहङ्कार देखाउँथें, वा मेरो कर्तव्य पालनको दौरान सिद्धान्तहरूको उल्लङ्घन गर्थें, म आफैंलाई पन्छाउने अभ्यास गर्थें, र काट-छाँट र निराकरणका साथै अरूको मार्गदर्शन र मद्दत पनि स्वीकार्थें। समय बित्दै जाँदा, त्यस तरिकाबाट अभ्यास गर्नु साँच्चै लाभदायक रहेछ भन्ने मैले महसुस गरें। मेरो सत्यताको बारेमा गहन बुझाइ थिएन र मसँग धेरै कुराको सन्दर्भमा अन्तर्दृष्टिको अभाव थियो, त्यसैले भाइबहिनीहरूसँग काम गरेर र सबैका विचारहरू एकै ठाउँमा राखेर, मैले विभिन्न कुराहरूको बारेमा अझ राम्रो बुझाइ प्राप्त गर्न सकेँ। यसरी आफ्नो कर्तव्य पालन गरेर, थाहै नपाई मैले परमेश्‍वरको सुरक्षा पाइसकेको थिएँ। मैले त्यसउप्रान्त ठूला गल्तीहरू गरिनँ वा ठूला समस्याहरू नै भएनन्, अनि दाजुदिदीहरूको सपुरिवेक्षणमा, मेरो अहङ्कारी प्रकृतिलाई केही हदसम्म नियन्त्रित गरिएको थियो। यसलाई अभ्यासमा लैजाँदा, मलाई शान्ति र सहजताको अनुभूति भयो, र बिस्तारै, मेरो अहङ्कार कमभन्दा कम हुँदै गयो। एकपटक, मेरो साथमा काम गर्ने दिदीले भनिन्, “म तपाईंलाई लगभग दुई बर्षदेखि चिन्छु। तपाईं असाध्यै अहङ्कारी हुनुहुन्थ्यो र अन्य व्यक्तिहरू सँधै तपाईंद्वारा नियन्त्रित भएको महसुस गर्थे, तर अब तपाईं वास्तवमै परिवर्तित हुनुभएको छ।” यो सुन्दा, म झण्डै रोएको थियो। म यति अविश्‍वसनीय रूपमा अहङ्कारी भएकी थिएँ। यो सानो परिवर्तन पनि सजिलै आउन सकेको थिएन। पछिल्ला केही बर्षहरूमा सोच्दा, काट-छाँट र निराकरण गरिएका ती दुई अविस्मरणीय समयहरू मेरो लागि सबैभन्दा उपयोगी र लाभदायक थिए। यदि म त्यो पार भएर गएकी थिइनँ भने, मलाई पक्का विश्‍वास छ, अहिले पनि ममा सामान्य मानवता हुने थिएन, मैले परमेश्‍वरको विषयमा बिलकुलै विचार गर्न सक्ने थिइनँ। म कुनै डरलाग्दो भीर उभिएकी हुन्थें, परमेश्‍वरको विरोध गर्ने बाटोमा हुन्थेँ। अहिले मलाई काट-छाँट र निराकरण गरिनु मेरो लागि परमेश्‍वरको सुरक्षा र मुक्ति हो भन्ने थाहा भएको छ।


६९. सही मार्गमा फर्केर आउनु

चेन गुवाङ्ग, अमेरिका

सर्वशक्तिमान्‌ परमेश्‍वर भन्नुहुन्छ, “परमेश्‍वरको सेवा गर्नु कुनै साधारण काम होइन। जसको भ्रष्ट स्वभाव अपरिवर्तित रहन्छ उसले कहिले पनि परमेश्‍वरको सेवा गर्न सक्दैन। यदि तेरो स्वभावलाई परमेश्‍वरका वचनहरूद्वारा न्याय गरिएको र सजाय दिइएको छैन भने, तेरो स्वभावले अझै शैतानलाई नै प्रतिनिधित्व गर्दछ जसले के प्रमाणित गर्छ भने तैँले तेरो आफ्नै असल अभिप्रायहरूबाट सेवा गर्छस्, तेरो सेवा तेरो शैतानी स्वभावमा आधारित छ। तैँले आफ्‍नो स्वभाविक चरित्रद्वारा, र तेरा व्यक्तिगत अभिरुचिहरू अनुसार परमेश्‍वरको सेवा गर्छस्। यति मात्र होइन, तँ सँधै सोच्छस् कि तैँले गर्न चाहेका कुराहरूले परमेश्‍वरलाई खुशी तुल्याउँछ, र तैँले गर्न नचाहने कुराहरू परमेश्‍वरको निम्ती घृणित छन्; तँ पूर्ण रूपमा तेरा आफ्नै अभिरुचिहरू अनुसार काम गर्छस्। के यसलाई परमेश्‍वरको सेवा गरेको भन्न सकिन्छ? अन्ततः तेरो जीवन स्वभावमा हल्का परिवर्तन पनि हुनेछैन; यसको सट्टामा, तेरो सेवाले तँलाई अझै हठी बनाउनेछ, जसद्वारा तेरो भ्रष्ट स्वभावले अझै गहिरो जरा गाड्छ, र त्यस्तै, परमेश्‍वरको सेवाको बारेमा तँभित्र मुख्यतया तेरो आफ्नै चरित्रमा आधारित नियमहरू, र तेरो आफ्नै स्वभाव अनुसार तेरा सेवाबाट व्युत्पन्न अनुभवहरू बन्नेछन्। यी मानिसका अनुभवहरू र पाठहरू हुन्। यो संसारमा जिउने सम्‍बन्धी मानिसको दर्शनशास्त्र हो। यस्ता मानिसहरूलाई फरिसीहरू र धार्मिक अधिकारीहरूको रूपमा वर्गीकरण गर्न सकिन्छ। यदि तिनीहरू कहिल्यै बिउँझिँदैनन् र तिनीहरूले कहिल्यै पश्‍चात्ताप गर्दैनन् भने, तिनीहरू पक्कै झूटा ख्रीष्टहरू र ख्रीष्ट-विरोधीहरूमा परिवर्तन हुनेछन् जसले आखिरी दिनहरूमा मानिसहरूलाई धोका दिन्छन्” (वचन, खण्ड १। परमेश्‍वरको देखापराइ र काम। धार्मिक सेवालाई शुद्ध पारिनैपर्छ)। जब मैले यो अंश पढेँ: “परमेश्‍वरको सेवा गर्नु कुनै साधारण काम होइन। जसको भ्रष्ट स्वभाव अपरिवर्तित रहन्छ उसले कहिले पनि परमेश्‍वरको सेवा गर्न सक्दैन। यदि तेरो स्वभावलाई परमेश्‍वरका वचनहरूद्वारा न्याय गरिएको र सजाय दिइएको छैन भने, तेरो स्वभावले अझै शैतानलाई नै प्रतिनिधित्व गर्दछ,” म गहन रूपमा प्रभावित भएँ। मैले विगतमा असफलताको अनुभव गरेको छु। त्यस समयमा म मेरो कर्तव्यमा अहङ्कारी, र घमण्डले भरिपूर्ण थिएँ। अरूले मलाई उच्च नजरले हेरून् भनेर मैले आफ्‍नै प्रदर्शन गर्थेँ। थाहै नपाई, मैले परमेश्‍वरको प्रतिरोध गर्न सुरु गरेको थिएँ। पछि परमेश्‍वरका वचनहरूको न्यायले, मैले मेरो शैतानी प्रकृति र प्रतिरोधको स्रोत थाहा पाएँ, र पश्‍चाताप गर्न थालेँ।

सन् २०१३ मा, म मण्डली अगुवाको रूपमा चुनिएको थिएँ। म उत्साहित थिएँ। मण्डलीका अरू मानिसलाई कुनै समस्या पर्दा म परमेश्‍वरका वचनहरूमा उनीहरूसँग सङ्गति गर्थें। उनीहरूको कठिनाइहरू समाधान भएपछि, उनीहरूले सँधैको जस्तै गरी आफ्नो कर्तव्य पूरा गर्दथे। केही महिनापछि, मेरो अगुवाले मलाई भने, “एउटा मण्डली छ, जहाँ धेरै सदस्यहरू नयाँ छन्। सबैले भन्छन् तपाईं त्यहाँको अगुवा हुनुपर्छ।” मैले आत्मविश्‍वासको साथ “हुन्छ” भनेर भनें। मैले सोचेँ यी नवआगन्तुकलाई मैले मलजल गर्नुपर्छ, ताकि उनीहरूले छिटै सत्यतालाई जानून्, आफूलाई सही मार्गमा राख्न सकून्। जब म मण्डली गएँ, मैले समग्र अवस्था बुझेँ, मैले दाजुभाइ तथा दिदीबहिनीको कठिनाइहरूको बारेमा नोट बनाएँ, त्यसपछि परमेश्‍वरको सान्दर्भिक वचनहरूले उनीहरूलाई मद्दत गर्ने योजना बनाएँ। मलाई के लाग्यो भने, यो ठाउँमा म नयाँ भएको हुनाले, धेरै दाजुभाइ तथा दिदीबहिनीहरूले मलाई चिन्दैनन्, त्यसैले मैले धेरै मेहनत गर्नुपर्छ र उनीहरूसँग धेरै सङ्गति गर्नुपर्छ। यदि मैले छोटो समयमा नै मण्डलीको कार्यमा राम्रो गर्न सकेँ भने उनीहरूले मसँग सत्यताको वास्तविकता छ, र म सक्षम छु भन्ने ठान्‍नेछन्, त्यसपछि अगुवाहरूले पनि मेरो बारेमा राम्रो सोच्नेछन्। मण्डलीले त्यो चरणमा प्रवेश गर्नुपर्ने सत्यहरूको एउटा सूचना जारी गरेको थियो, र हामीलाई परमेश्‍वरको केही सान्दर्भिक वचनहरू आवश्यक थियो। म उत्साहित थिएँ। यो आफूलाई साबित गर्ने एउटा मौका थियो। मैले सत्यताका यी पक्षहरूसँग सान्दर्भिक रहेका परमेश्‍वरको केही वचनहरू भेटेँ, र तिनीहरूलाई ध्यानपूर्वक सङ्गठित गरें, र पूरै समय के सोचिरहेको थिएँ भने, “भोलि सहकर्मीहरू भेला हुँदैछन्। म पूरै रात परमेश्‍वरका यी वचनहरूको खोजीमा बिताउँछु भन्ने मेरा सहकर्मीहरूले देख्नेछन्, र उनीहरूले म आफ्नो कर्तव्यमा कति धेरै जिम्मेवार छु भनेर भन्नेछन्।” त्यो रात मेरो काम सकिँदा झण्डै बिहान भइसकेको थियो। पक्कै पनि, मैले खोजेका परमेश्‍वरका सबै वचनहरूलाई लिएर मेरो सहकर्मीहरूले मेरो प्रशंसा गरे। कसैले भन्यो, “ब्रदर चेनले कति धेरै मेहनत गर्नुहुन्छ। उहाँले पूरै रात यी सान्दर्भिक खण्डहरूको खोजी गरेर बिताउनुभयो।” केहीले भने, “हो। ब्रदर चेनले पक्कै पनि परमेश्‍वरका वचनहरू धेरै पढ्नुहुन्छ।” अर्को ब्रदरले चिन्ता व्यक्त गर्दै भने, “ब्रदर चेन, तपाईंले परमेश्‍वरका वचनहरूमा यी सान्दर्भिक खण्डहरू खोज्दै कति अबेरसम्म जागै बस्‍नुभयो?” यो सुनेर मेरो मन रोमान्चित भयो। मेरो जागा रहनु व्यर्थ थिएन, र मैले कति धेरै मेहनत गरेको छु अरूले देख्न सक्थे। मैले अनुभूति गरेको उत्साह लुकाउँदै मैले भनें, “मैले यो सकाउँदा लगभग बिहान भइसकेको थियो। म मेरो कर्तव्य पूरा गर्ने क्रममा प्राय अबेरसम्म जागा रहन्छु, जुन गर्नु पर्ने कुरा नै। यसमा घमण्ड गर्ने कुनै कारण छैन। आज हामीसँग सङ्गति गर्नको लागि केही छ भन्ने कुरा मैले सुनिश्चित गर्नुथियो।” उनले त्यसपछि मलाई रातभर जागा रहँदै र कष्टहरू सहँदै भए पनि म आफ्नो कर्तव्यप्रति सचेत रहेको बताए। मेरो हृदय खुशीले गद्‌गद्‌ भयो: म अझ धेरै मेहनत गर्नेछु ताकि बाँकी सबैले म सक्षम छु भनेर भनून्।

पछि, हामीले सुसमाचार प्रचार गर्दै गयौं र केही अरू मण्डलीहरू स्थापना गर्यौं। हरेक दिन म बिहानदेखि बेलुकासम्म मेरो दाजुभाइ तथा दिदीबहिनीहरूलाई मलजल गर्दै बिताउथें। म समस्यामा परेका जोकोहीलाई परमेश्‍वरका वचनहरू पढेर सुनाउथें, उनीहरूलाई मद्दत गर्न सङ्गति गर्थें, र मानिसहरूले मलाई अझ उच्च रूपमा हेर्थे। एक पटक, केही दाजुभाइ तथा दिदीबहिनीले सुसमाचार प्रचार गर्ने क्रममा एउटा समस्याको सामना गरे। उनीहरूलाई नकारात्मक अनुभूति भयो, त्यसैले उनीहरू मकहाँ आए। मैले विगतमा सुसमाचार प्रचार गर्दाको अनुभव बताएँ। मैले भनें, “मैले यो कुरा बताएका धेरैले यो स्वीकार गर्दैनन्। केहीले त मलाई बाहिर समेत निकाल्थे। त्यो बेला, मलाई यो काम निकै कठिन छ भन्‍ने लाग्यो, त्यसैले मैले परमेश्‍वरलाई प्रार्थना गरें। म परमेश्‍वरको सान्दर्भिक वचनहरू खोज्दै पूरै रात जागा रहेँ, र ती वचनहरूलाई लिएर सङ्गति गर्न गएँ। म तिनीहरूलाई आखिरी दिनहरूको उहाँको मुक्ति दिइयोस् भन्ने चाहन्थें। यो जतिसुकै मुस्किल भए पनि मैले हार मान्न इन्कार गरें। अन्तमा मैले तिनीहरूलाई ल्याएर नै छाडेँ…।” जब मैले मेरो कुरा सकेँ, एक जना ब्रदरले प्रशंसा गर्दै भने, “ब्रदर चेनले यस्तो कठिनाइ पनि सहनुभएको रहेछ। उहाँ निकै कडा हुनुहुँदो रहेछ।” कसैले भन्यो, “हामीले ब्रदर चेनले जस्तै सुसमाचार फैलाउनुपर्छ।” जब मैले आफ्नो बारेमा उनीहरूको उच्च राय रहेको देखेँ, मलाई त म आकाशमा छु जस्तै लाग्यो। त्यसपछि, आफ्नो कर्तव्यमा कठिनाइको सामना गर्ने अरू सबै मकहाँ मद्दत लिन आउन थाले, तर मेरो सहकर्मीसँग होइन। दाजुभाइ तथा दिदीबहिनीहरूले उनीहरूको कर्तव्यमा मैले भनेकै कुराहरू गर्थे। उनीहरूले मलाई उच्च ठानेको देखेर, मैले आफूलाई नै प्रशंसा गर्न लागेँ। मलाई यस्तो लाग्यो, म यो मण्डलीको खम्बा हुँ।

एउटा सभाको समयमा, मैले आफूले भोगेको पीडाको मात्रा, मेरो कर्तव्यमा मैले चुकाएको मूल्य, र मैले हासिल गरेको नतिजाहरूको बारेमा बताइरहेको थिएँ। एउटा सिस्टरले अचानक मलाई भनिन्, “ब्रदर चेन, तपाईंले आफ्नो कर्तव्यमा कति धेरै कष्ट भोग्‍नुभएको छ त्यसको बारेमा धेरै नै बताइरहनुभएको छ, तर तपाईंले आफ्नो कमजोरी वा भ्रष्ट स्वभावहरूको बारेमा, तपाईंले आफ्नो बारेमा के सिक्नुभयो, समस्याहरू समाधान गर्न तपाईंले सत्यहरू कसरी खोज्नुभयो त्यसको बारेमा कुरा गर्नुभएको छैन। यस्तो लाग्छ कि मानौं तपाईंमा कुनै पनि भ्रष्टपन छैन…।” उनले यो भनेपछि बाँकी अरूले पनि मतिर हेरे। म साँच्चै नै स्तब्ध भएँ। मलाई कठिन परिस्थितिमा राखिएको छ भन्‍ने महसुस भयो र मेरो अनुहार रातोपिरो भयो। मैले सोचेँ, “तिमीले जे भन्यौ त्यसले मलाई सबैको अगाडि खराब बनाइदियो। अब उनीहरूले मेरो बारेमा के सोच्नेछन् होला?” मेरो आफ्नै घमण्डलाई बचाउने प्रयासमा, मैले भनें “सिस्टर, तपाईंले सही भन्‍नुभयो। म त्यो कुरा स्वीकार गर्छु। तर अहिले हाम्रो दाजुभाइ तथा दिदीबहिनी आफ्नो कर्तव्यमा नकारात्मक भएका छन्। हामी केवल भ्रष्टपनमा मात्र केन्द्रित हुनु हुँदैन, बरु सकारात्मक अभ्यासहरूमा केन्द्रित हुनुपर्छ। दाजुभाइ र दिदीबहिनीले आफ्नो विश्‍वास पाउन सक्ने यो एकमात्र तरिका हो…।” पछि, केही अन्य दाजुभाइ तथा दिदीबहिनीले मलाई के बताए भने जब म आफ्नो अनुभवको बारेमा कुरा गर्छु, मैले आफूमा देखा परेको धेरैजसो भ्रष्टता छोडेको हुन्छु, र मैले आफ्नो कर्तव्यमा कति धेरै कष्ट भोगेको छु भन्नेमा धेरै कुरा बताइसकेकोले, यसले मलाई सत्यताको अभ्यासमा कुशल बनाएको जस्तो देखायो। जब उनीहरूले मलाई यी कुरा बताए, मलाई अलिक असहज महसुस भयो, र सोचें, के मैले भनेका कुरा उपयुक्त छैनन् र? कहिलेकाहीँ म आफू स्वार्थी छु भन्ने कुरालाई स्वीकार गर्थें। यसबाहेक, मैले सँधै आफ्नो कर्तव्यमा राम्रो नतिजाहरू हासिल गरेको छु, र मैले मण्डलीको कार्यमा मद्दत गरेको छु। त्यसको अर्थ मैले सही सङ्गति गरिरहेको छु भन्ने होइन र? त्यसैले मैले आफूलाई नियाल्ने काम गरिनँ।

पछि, मण्डलीको कामको आवश्यकताले मलाई मेरो कर्तव्यलाई निरन्तरता दिन अर्को मण्डलीमा सरुवा गरियो। एउटा सभाको समयमा ब्रदर झांगले मलाई गम्भीर हुँदै भने, “ब्रदर चेन, जब तपाईंले त्यो मण्डली छोड्नुभयो, केही दाजुभाइ तथा दिदीबहिनीले आफ्नो कर्तव्यमा रुचि गुमाएका छन्। जब उनीहरूको अगाडि चुनौती हुन्छ उनीहरूले परमेश्‍वरका वचनहरू पढ्दैनन्, न त सत्यताको खोजी नै गर्छन्, उनीहरूले यो तपाईंले नै ठीक गर्नुभएको होस् भन्‍ने चाहन्छन्। केही त सभामा पनि जान चाहँदैनन्। यसले के देखाउँछ भने तपाईंले परमेश्‍वरलाई माथि राखिरहनुभएको छैन, न त आफ्नो कर्तव्यमा उहाँको साक्षी दिइरहनुभएको छ। तपाईंले त केवल आफ्‍नो प्रदर्शन गर्ने काम गरिरहनु भएको छ, ताकि अरूले तपाईंलाई महान् ठानून्। यो दुष्टता हो। तपाईंले आफूलाई नियाल्नुपर्छ।” जब मैले यो कुरा सुनें, म अवाक् भएँ र मैले सोचेँ, “यो कसरी भयो? तिनीहरू सबैले मलाई मन पराउँछन्? त्यो एउटा ठूलो समस्या हो!” मलाई चिन्ता लाग्‍नथाल्यो। त्यसपछि, सङ्गति गरिँदै गरिएका कुनै पनि कुरामा मैले ध्यान दिन सकिनँ। मेरो विचार सबै अलमलिएको थियो। यसबाट म कसरी पार पाउनेछु मलाई थाहा थिएन। जब म घर गएँ, मैले ब्रदर झांगका शब्दहरूका बारेमा सोचेँ। पहिले, मैले के सोच्ने गर्थें भने, मेरो कर्तव्यले नतिजाहरू निकालेको छ र म सत्यताद्वारा मैले केही समस्याहरू सुल्झाउन सकेको छु। यसको यस प्रकारका परिणामहरू हुनेछन् भनेर मैले कहिल्यै सोचेको थिइन। यसले मलाई निकै दुःखी बनायो। धेरै नै। मैले असहाय भएर परमेश्‍वरलाई प्रार्थना गरें। मैले भनें, “परमेश्‍वर, कृपया मलाई अन्तर्दृष्टि दिनुहोस् ताकि मैले आफ्नो समस्या समाधान गर्न र आफूलाई बुझ्न सकूँ।”

पछि मैले परमेश्‍वरका केही वचनहरू पढेँ, “ओह्रालो लाग्ने सबैले आफैलाई उच्च पार्दछन् र आफ्नै साक्षी दिन्छन्। तिनीहरू आफ्नै विषयमा घमण्ड गर्दै र आफ्नै बढाइचढाइ गर्दै हिँड्छन्, अनि तिनीहरूले परमेश्‍वरलाई आफ्नो हृदयमा राखेका हुँदैनन्। कै मैले बताएको कुराको बारेमा तिमीहरूसँग कुनै अनुभव छ? धेरै मानिसहरूले निरन्तर आफ्नै गवाही दिइरहेका हुन्छन्: ‘मैले यो र त्यो तरिकाले कष्ट भोगेको छु; मैले यो अनि त्यो काम गरेको छु; परमेश्‍वरले मसँग यस्तो वा त्यस्तो तरिकाले व्यवहार गर्नुभएको छ; उहाँले मलाई यस्तो र त्यस्तो कार्य गर्न लाउनुभयो; उहाँले मलाई विशेष रूपमा आदरको नजरले हेर्नुहुन्छ; अहिले म यस्तो र त्यस्तो छु।’ तिनीहरूले जानी-जानी निश्चित सोरमा बोल्छन् र निश्चित हाउभाउहरू अपनाउँछन्। अन्त्यमा, कतिपय मानिसहरूले यिनीहरूलाई नै परमेश्‍वर हुन् भनी सोच्न थाल्छन्। एक पटक तिनीहरू यस्तो स्थितिमा पुगेपछि, पवित्र आत्माले तिनीहरूलाई धेरै पहिले नै त्यागिसक्नुभएको हुन्छ। यस बीच, तिनीहरूलाई बेवास्ता गरिने, र निष्कासन नगरिने भए पनि, तिनीहरूका भाग्य निश्चित गरिएको हुन्छ, र तिनीहरूले गर्न सक्ने भनेको आफ्नो दण्ड पर्खेर बस्नु मात्र हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “मानिसहरूले परमेश्‍वरसँग अत्यन्तै धेरै मागहरू गर्छन्”)। “अन्यले आफ्नै गवाही दिन, आफ्नै बढाइचढाइ गर्न तथा मानिसहरू र हैसियतको निम्ति परमेश्‍वरसँग प्रतिस्पर्धा गर्नको निम्ति बारम्बार आफ्ना पदहरूलाई प्रयोग गर्न सक्छन्। तिनीहरूलाई मानिसहरू ले पुजून् भनेर अनेक विधि र उपायहरूको प्रयोग गर्छन्, मानिसहरूलाई जित्‍न र तिनीहरूलाई नियन्त्रणमा लिन निरन्तर प्रयास गर्छन्। केहीले आफूलाई परमेश्‍वर ठानेर र तिनीहरूलाई परमेश्‍वरलाई झैँ व्यवहार गरिनुपर्छ भनेर जानीजानी मानिसहरूलाई बहकाउँछन् पनि। तिनीहरूले आफू भ्रष्ट भएको कुरा कहिले पनि कसैलाई बताउँदैन्—कि तिनीहरू ज्यादै भ्रष्ट र अहंकारी भएको कारण तिनीहरूलाई पुजून् र तिनीहरूले जति नै असल गरेता पनि त्यो सबै परमेश्‍वरलाई उच्च पार्ने कामको कारणले हो र तिनीहरूले त आफूले गर्नुपर्ने कुरा मात्र गरेका हुन्। तिनीहरूले यीकुराहरू किन भन्दैनन्? किनकि मानिसहरूको हृदयबाट आफ्नो स्थान गुम्छ कि भन्‍ने गहिरो डर तिनीहरूमा छ। यसैले यस्ता मानिसहरूले कहिले पनि परमेश्‍वरलाई उच्च पार्दैनन् र परमेश्‍वरको गवाही कहिले पनि बन्दैनन्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। यो पढेपछि म व्याकुल भएँ। जब आफूलाई नियालेँ, मैले बाहिरी रूपमा आफूले कष्ट झेलेको जस्तो देखाए पनि, र अरूको समस्या समाधान गर्न परमेश्‍वरको वचनहरूमा सङ्गति गरेको जस्तो देखाए पनि, मैले त यो केवल आफूलाई राम्रो देखाउनको लागि गरिरहेको थिएँ, ताकि अरूले मलाई उच्च रूपमा हेरून्। त्यो बेला जब म नयाँ सदस्यहरू भएका मण्डलीको अगुवाको रूपमा चुनिएको थिएँ, मैले केवल उपलब्धिहरू हासिल गर्ने बारेमा सोचेको थिएँ, जसले मेरा दाजुभाइ तथा दिदीबहिनीहरूलाई मेरो बारेमा उच्च सोच्न प्रेरित गर्नेथियो। यसको लागि, मैले ओभरटाइम काम गर्थेँ, परमेश्‍वरको वचनहरू पढ्दै रातभर जागा रहन्थें र हाम्रो सङ्गतिहरूको योजना बनाउथें। जब सुसमाचार फैलाउने कार्यमा अरूलाई समस्या हुन्थ्यो, मैले उनीहरूलाई परमेश्‍वरको इच्छा र सत्यताका सिद्धान्तहरूको बारेमा सङ्गति गरेको थिइनँ, बरु यसको साटो मैले अहमता देखाएको थिएँ, सुसमाचार फैलाउँदा मलाई कति धेरै कष्ट भएको थियो भन्ने कुरालाई प्रदर्शन गरें। जब मेरो काममा सुधार भयो, मेरा दाजुभाइ र दिदीबहिनीले मेरो प्रशंसा गरे। मैले केवल यसमा आनन्द लिएँ, र पवित्र आत्माको कार्यले जितेका नतिजाहरूको लागि व्यक्तिगत श्रेय लिएँ, त्यसलाई आफ्नो उपलब्धिहरूको रूपमा देखाइरहेको थिएँ। सभाहरूमा सङ्गति गर्दा म आफूलाई आकर्षणको केन्द्रमा राख्थें, केवल सकारात्मक कुराहरू गर्थें, मभित्र रहेको भ्रष्टताको बारेमा कुरा गर्दिनथें। यदि यस्तो कुनै कुरा आयो भने, म यस कुरालाई ढाकछोप गर्थेँ। जहाँसम्म मेरो कर्तव्यमा मेरो आफ्नै खराब मनसायको कुरा छ, म त्यसलाई चिरफार गर्न चाहन्नथें। मेरा समस्याहरू उल्लेख गर्नको लागि समय-समयमा परमेश्‍वरले मेरो दाजुभाइ तथा दिदीबहिनीको उपयोग गर्नुभयो, तर मेरो आफ्नै पद र मेरो छविको रक्षा गर्नको लागि, मैले केवल म यो कुरा स्वीकार गर्छु भनी भन्थें, तर आफूमा नियाल्ने काम गर्दिनथिएँ। सङ्गतिको समयमा म सबैलाई छल गर्नको लागि भव्य तरिकाले बोल्ने गर्थें। यसरी, म मेरो कर्तव्यमा जिम्मेवार रहेको र कठिनाइ सहन गर्न सक्छु भनेर मैले विश्‍वास गरेको थिएँ। मण्डलीमा वा मेरो दाजुभाइ तथा दिदीबहिनीलाई जुनसुकै कठिनाइ भए पनि, म पछि हट्दिनथिएँ, बरु उनीहरूलाई मद्दत गर्थें। तथ्यहरूले उजागर भएपछि मैले के देखेँ भने आफ्नो कर्तव्य गर्ने क्रममा मैले सत्यको अभ्यास गरिरहेको थिइनँ, न त परमेश्‍वरको इच्छालाई नै विचार गरिरहेको थिएँ। मैले देखाउनको लागि मेरो कर्तव्यको अवसरको फाइदा उठाएँ, पदप्रतिको मेरो इच्छा सन्तुष्ट पारेँ। त्यसो गर्दा, मैले मेरा दाजुभाइ तथा दिदीबहिनीलाई परमेश्‍वरको अगाडि ल्याइनँ। उनीहरूलाई मेरो पूजा गर्न लगाएँ। मैले पदको लागि परमेश्‍वरसँग प्रतिस्पर्धा गरिरहेको थिएँ। मलाई त्यसपछि के महसुस भयो भने म परमेश्‍वरको प्रतिरोध गर्ने र गम्भीर अपराध गर्ने मार्गमा थिएँ। मलाई धेरै डर लाग्यो र दोषी पनि महसुस भयो। मैले आफैलाई सोधेँ: थाहै नपाइकन म परमेश्‍वरको प्रतिरोध गर्ने बाटोमा कसरी आएँ?

पछि मैले परमेश्‍वरका वचनहरूमा यो कुरा पढेँ: “मानवजाति शैतानद्वारा भ्रष्ट पारिएको हुनाले, उनीहरूको प्रकृति परिवर्तन हुन थाल्यो र उनीहरूले बिस्तारै सामान्य मानिसहरूमा हुने तर्कशक्तिको बोध हराए। तिनीहरूले अब मानिसको स्थानमा रहेर मानवीय प्राणीहरूले जस्तो काम गर्दैनन्; बरु, तिनीहरूले मानिसको हैसियतलाई उछिन्ने चाहना गर्छन्, र तिनीहरू कुनै उच्च र ठूलो कुराको चाहना गर्छन्। र यो कुनै उच्च कुरा के हो त? तिनीहरूले परमेश्‍वरलाई उछिन्ने, स्वर्गलाई र अरू सबै कुरालाई उछिन्‍ने इच्छा गर्छन्। मानिसहरू यस्तो हुनुको मूल कारण के हो? समग्रमा भन्दा, मानिसको प्रकृति अति नै अहङ्कारी छ। … मानिसहरू प्रकृति र सारमा अहङ्कारी बनेपछि, तिनीहरू परमेश्‍वरको आज्ञा उल्लङ्घन र विरोध गर्न, उहाँका वचनहरूमा ध्यान नदिने कुराहरू गर्न, उहाँको विषयमा धारणाहरू उत्पन्न गर्ने कुराहरू, उहाँको विरुद्धमा विद्रोह गर्ने कुराहरू, तिनीहरूका आफ्नै बढाइ गर्ने र आफ्नै गवाही दिने कुराहरू गर्न सक्‍ने हुन्छन्। तैँले तँ अहङ्कारी छैनस् भनी भन्छस्, तर मानौं तँलाई केही मण्डलीहरू दिइयो र तिनको नेतृत्व गर्ने अनुमति दिइयो; मानौं मैले तँलाई निराकरण गरिनँ, र परमेश्‍वरको परिवारका कसैले पनि तँलाई छिँवलेन: तिनीहरूलाई केही समय नेतृत्व गरिसकेपछि तैँले तिनीहरूलाई तेरो खुट्टामा ल्याउँछस् र तिनीहरूलाई तेरो अधीनमा बस्न लाउँछस्। अनि तँ किन त्यसो गर्छस्? यो तेरो प्रकृतिद्वारा निर्धारित भएको हुनेछ; यो प्राकृतिक प्रकटीकरणबाहेक अरू केही हुँदैन। यो सिक्नका लागि तँ मार्गबाट बाहिर जानु पर्दैन, न त तँलाई यो सिकाउन तैँले अरू कुनै व्यक्तिलाई खोज्‍नु नै आवश्यक हुन्छ। तैँले जानी-जानी यी कुनै पनि कुरा गर्नु पर्दैन; यस प्रकारको परिस्थिति प्राकृतिक रूपले नै तँकहाँ आउँछ: तँ मानिसहरूलाई तेरो सामु अधीनमा बस्ने, तेरो आराधना गर्ने, तेरो गुणगान गर्ने, तेरो विषयमा गवाही दिने, र सबै कुरामा तेरो कुरा सुन्ने बनाउँछस्, अनि तँ तिनीहरूलाई तेरो अधिकार क्षेत्रभन्दा बाहिर जाने अनुमति दिँदैनस्। तेरो नेतृत्वमा, यस्तो परिस्थिति आफै हुन आउँछ। अनि यस्ता परिस्थितिहरू कसरी हुन आउँछन्? ती मानिसका अहङ्कारी प्रकृतिद्वारा निर्धारित हुन्छन्” (आखिरी दिनहरूका ख्रीष्टका वार्तालापहरूका अभिलेखहरूको “अहङ्कारी प्रकृति नै परमेश्‍वरप्रतिको मानिसको विरोधको जड हो”)। परमेश्‍वरको वचनहरू पढेर मैले आफ्नो कर्तव्यमा परमेश्‍वरलाई सन्तुष्ट किन गर्न चाहेको थिएँ भन्ने कुरा बुझेँ तर अन्जानमै परमेश्‍वरको प्रतिरोध गर्न थालेको थिएँ। यसको स्रोत मभित्र रहेको घमण्डी शैतानी प्रकृति थियो। यो प्रकृतिको नियन्त्रणमा रहेर मैले आफूलाई उच्च ठानेको थिएँ, र मैले आफ्नो व्यवहार र बोलीवचनमा देखाउन काम गर्ने कोसिस गरें, ताकि अरूले मलाई प्रशंसा र आराधना गरून्। जब आफ्नो कर्तव्यहरू पूरा गर्ने कार्यमा अरूले समस्याहरूको सामना गर्थे, म उनीहरूलाई अभ्यासको मार्गको खोजीमा मद्दत गर्नको लागि सत्यतामा सङ्गति गर्दिनथिएँ। म आफूलाई राम्रो देखाउन केवल रित्तो शब्दहरू बोल्थें, र मेरो आफ्नै कष्ट र कार्यको अनुभवलाई देखाउने मार्गको रूपमा प्रयोग गर्थेँ। यसले दाजुभाइ तथा दिदीबहिनीलाई मेरो आदर गर्ने बनायो, मैले सत्यता बुझेको छु र उनीहरूलाई मद्दत गर्न सक्छु भन्ने विश्‍वास दिलायो। जब उनीहरूलाई समस्या हुन्थ्यो, उनीहरू मकहाँ आउथे, जब कि उनीहरूले परमेश्‍वरलाई हेर्नुपर्थ्यो र सत्यको खोजी गर्नुपर्थ्यो। उनीहरूको हृदयमा परमेश्‍वरको लागि कुनै स्थान थिएन। र जब मेरो सरुवा भयो, तिनीहरूमध्ये कतिपय त सभामा जान छोडे। त्यो मेरो कर्तव्य पूरा गरिरहेको कसरी भयो र? मैले निकै खराब रूपमा परमेश्‍वरको प्रतिरोध गरिरहेको थिएँ! मेरो दम्भ, मेरो अहङ्कारको कारणले मैले यसो गर्न सकेको थिएँ। मैले आफ्नो छविको रक्षा गर्दै आफूले आफैलाई धेरै माथि राखेँ, अरूलाई मेरो पूजा गर्न र मलाई केन्द्रमा राख्न लगाएँ। मैले हैसियतको लोभ गरेँ। मैले के देखेँ भने मेरो भित्री आत्मामा परमेश्‍वरको लागि कुनै सम्मान थिएन। जब तपाईं अहङ्कारी प्रकृति लिएर जिउनुहुन्छ, परमेश्‍वरको प्रतिरोध स्वाभाविक रूपमा हुन्छ। यो धेरै खतरनाक कुरा हो। मैले धार्मिक संसारमा रहेका पाष्टरहरूको बारेमा सोचेँ। उनीहरूले परमेश्‍वरको साक्षी दिँदैनन्, न त उहाँको वचनको अभ्यास गर्न विश्‍वासीहरूलाई मद्दत गर्छन्। उनीहरू विश्‍वासीहरूलाई छल गर्नको लागि केवल बाइबलको ज्ञान र सिद्धान्तको व्याख्या गर्छन्, उनीहरूले आफूले जीवनमा कति कष्ट झेलेका छन्, कतिलाई विश्वासी बनाएका छन्, कति धेरै मण्डलीहरू सुरु गरेका छन् भन्ने कुरा प्रदर्शन मात्र गर्छन्। यसले विश्‍वासीहरूलाई उनीहरूको सम्मान गर्ने, उनीहरूले जे भन्छन् त्यही गर्ने, र यहाँसम्म कि उनीहरूको पूजा गर्ने समेत बनाउँछ। कतिपयले सर्वशक्तिमान परमेश्‍वरका वचनहरू पढेका छन् र उहाँको वाणी सुनेका छन्, तर तिनीहरू पाष्टरकहाँ जान्छन् र उनीहरूसँग यसको बारेमा जाँच गर्छन्। अनुमतिविना उनीहरू सर्वशक्तिमान परमेश्‍वरको अनुसरण गर्दैनन्। धार्मिक संसारका पाष्टरहरूले मानिसहरूलाई पूर्ण रूपमा आफ्‍नो नियन्त्रणमा राखेका हुन्छन्। उनीहरू आफ्नो राज्य बनाउनको लागि परमेश्‍वरको प्रतिरोध गर्ने ख्रीष्ट-विरोधी मार्गमा हिँड्छन्। मैले मेरो कर्तव्यमा आफ्‍नो प्रदर्शन गर्ने प्रयास गरें, ताकि अरूले मलाई मन पराऊन्। म ती पाष्टर र एल्डरहरूबाट कसरी कुनै प्रकारले भिन्न थिएँ र? मैले मण्डलीमा रहेका ती नयाँ सदस्यहरूको बारेमा सोचेँ: उनीहरूले परमेश्‍वरको आखिरी दिनहरूको कामहरूका बारेमा सिके, तर अरू धेरै कुराहरू यस्ता थिए जो उनीहरूलाई अझै पनि थाहा थिएन। परमेश्‍वरले मलाई मण्डलीको नेतृत्व गर्ने कर्तव्य दिनुभयो, त्यसैले मैले परमेश्‍वरका वचनहरू र कार्यको बारेमा धेरै सङ्गति गर्नुपर्थ्यो, ताकि उनीहरूले सत्यताको बारेमा अझ धेरै जान्न सकून्, र सही मार्गमा जग बसाल्न सकून्। तर यसको साटो, कर्तव्यमा मैले गरेको प्रयासले के हासिल गर्यो? मैले उनीहरूलाई परमेश्‍वरको ज्ञान दिलाउनुको साटो मेरो पूजा गर्ने बनाएँ। मैले आफ्नो दाजुभाइ र दिदीबहिनीलाई हानि गरेँ, र मण्डलीको काममा बाधा दिएँ। म परमेश्‍वरको प्रतिरोध गर्ने ख्रीष्ट-विरोधी मार्गमा हिँडिरहेको थिएँ। मैले जति धेरै यस बारेमा सोचेँ, त्यति नै मलाई नराम्रो लाग्यो। मैले आफू धेरै अहङ्कारी भएको, आफूमा श्रद्धाको कमी रहेको देखेँ, र मैले परमेश्‍वरको स्वभावको उल्लङ्घन गरिरहेको थिएँ। यदि उहाँले मलाई निराकरण गर्न मेरा दाजुभाइ र दिदीबहिनीलाई त्यसरी उपयोग नगर्नुभएको भए, मैले यसमा चिन्तन नै गर्नेथिइनँ। यदि मैले यसलाई निरन्तरता दिएको भए परमेश्‍वरको क्रोध उत्पन्न हुने गरी मैले कति धेरै खराब कार्य गरेको हुने थिएँ भन्‍ने कसलाई के थाहा। डराएर म परमेश्‍वरको अगाडि झुकेँ र प्रार्थना गरें। मैले भने, “परमेश्‍वर, म घमण्डी रहँदै आएको छु। म सँधै आफ्नो कर्तव्यमा देखाउने काम गर्दछु, जसले तपाईंलाई अरूको हृदयमा बसाउनुको साटो उल्टै मेरो पूजा गर्नको लागि प्रेरित गरेको छ। मैले तपाईंको प्रतिरोध गरें। मलाई दण्ड दिइनुपर्छ। हे परमेश्‍वर। म पश्‍चाताप गर्न चाहन्छु, सत्यताको अनुसरण गर्न चाहन्छु र फेरि सुरु गर्न चाहन्छु।”

पछि, मैले परमेश्‍वरका यी वचनहरू पढेँ: “प्राणीहरूमध्येकै एक भएकोले, मानिसले आफ्‍नो हैसियतलाई कायम राख्‍नुपर्छ, र विवेकशील व्यवहार गर्नुपर्छ। सृष्टिकर्ताले तँलाई सुम्‍पनुभएको कुरालाई तैँले कर्तव्यनिष्ठा भई रक्षा गर्। नियमभन्दा बाहिर काम गर्ने, वा तेरो क्षमताभन्दा बाहिरका कुराहरू गर्ने वा परमेश्‍वरको लागि घिनलाग्दो कार्य गर्ने नगर्। महान् बन्‍ने, वा महामानव बन्‍ने, वा अरूभन्दा ठूलो हुन खोज्‍ने, वा परमेश्‍वर बन्‍ने प्रयास नगर्। मानिसहरूले यस्तो हुने इच्‍छा गर्नु हुँदैन। महान् वा महामानव बन्‍ने प्रयास गर्नु मूर्खता हो। परमेश्‍वर बन्‍ने प्रयास गर्नु अझै अपमानजनक कुरा हो; यो घृणास्पद, र तुच्‍छ कुरा हो। तारिफयोग्य कुरा, र प्राणीहरूले अरू कुनै पनि कुरालाई भन्दा बढी पक्रिराख्‍नुपर्ने कुरा भनेको नै एक साँचो प्राणीबन्‍नु हो; सबै मानिसहरूले पछ्याउनुपर्ने एक मात्र लक्ष्य यही नै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। “मानिसहरूले चाहे जे खोजे पनि वा जे इच्छा गरे पनि, सृष्टिकर्ताको सामु फर्कनेहरू र उनीहरूले जे गर्नुपर्ने हो र उनीहरूलाई जे सुम्पिइएको छ त्यो काम कर्तव्यनिष्ठ भएर पूरा र समाप्त गर्नेहरू मात्र सहज विवेकको साथमा र कुनै कष्ट नभोगी सही र उचित तरिकाले जिउनेछन्। जिउनुको अर्थ र मूल्य यही नै हो” (परमेश्‍वरको सङ्गति)। परमेश्‍वरका वचनहरू पढेपछि मैले उहाँ सृष्टिका प्रभु हुनुहुन्छ, र यो कुरा मात्र प्राकृतिक हो—कि मनुष्यले उहाँको आराधना गर्नुपर्छ, उहाँप्रति समर्पित हुनुपर्छ भन्‍ने कुरा बुझेँ। त्यसैगरी, मलाई के थाहा भयो भने, म केवल एउटा भ्रष्ट मानव, एउटा सानो प्राणी थिएँ। मेरो प्रकृति शैतानी अहङ्कारी, छलकारी र दुष्ट थियो। तर पनि म सँधै प्रदर्शन गर्ने र मानिसको हृदयमा आफ्नो स्थान बनाउने कोसिस गरिरहेको थिएँ। म कारणभन्दा परको अहङ्कारी थिएँ। मलाई लाज भनेको थाहा थिएन। मलाई धेरैभन्दा धेरै लज्जित महसुस हुँदै गयो। परमेश्‍वरलाई नचिनेकोमा मैले आफैलाई घृणा गरें। म को हुँ भन्‍ने मलाई नै थाहा थिएन। आज मैले परमेश्‍वरको कृपाले नै मेरो कर्तव्य पूरा गर्न सकेको छु। मैले एक सृष्टि भएको प्राणीको रूपमा रहेको आफ्नो ठाउँ लिनुपर्छ, र एउटा इमान्दार व्यक्ति बन्नुपर्छ, जसले सत्यमा ध्यान दिन्छ, जसले परमेश्‍वरको साक्षी दिन्छ, र जसले आफ्नो कर्तव्य पूरा गर्दछ। तब मात्र मसँग हुनुपर्ने विवेक हुनेछ।

पछि मैले परमेश्‍वरका वचनहरूको माध्यमबाट प्रवेश मार्ग खोजेँ। परमेश्‍वरको यी वचनहरूले भनेका छन्, “परमेश्‍वरको बारेमा गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले कस्ता-कस्ता परीक्षाहरू प्रयोग गर्नुहुन्छ भन्ने बारेमा नै धेरै कुरा गर्नुपर्दछ। तिमीहरूले तिमीहरूका अनुभवमा कति धेरै भ्रष्टता प्रकट गरिएको छ, तिमीहरूले कति धेरै सहेका छौ, र अन्त्यमा तिमीहरू परमेश्‍वरद्वारा कसरी जितियौ भन्ने कुराहरू पनि गर्नुपर्छ; तिमीहरूसँग परमेश्‍वरको कामको कतिसम्म वास्तविक ज्ञान छ, र तिमीहरूले कसरी परमेश्‍वरका लागि साक्षी दिनुपर्दछ र उहाँको प्रेमको ऋण चुकाउनुपर्छ भन्ने बारेमा कुरा गर्नुपर्छ। तिमीहरूले यस प्रकारको भाषामा ठोसता प्रदान गर्नुपर्छ, साथै यसलाई सरल तरिकाले प्रस्तुत गर्नुपर्छ। खोक्रा सिद्धान्तहरूको बारेमा कुरा नगर। धेरै व्यावहारिक भएर बोल; हृदयबाट बोल। तिमीहरूले अनुभव गर्नुपर्ने यसरी नै हो। आडम्बर देखाउन आफैलाई गम्भीर देखिने, खोक्रा सिद्धान्तहरूले सुसज्जित नपार; त्यसो गर्दा तिमीहरू अत्यन्त अहङ्कारी र मूर्ख देखिन्छौ। तिमीहरूले आफ्नो असली अनुभवबाट वास्तविक कुराहरूको बारेमा बताउनुपर्छ, जुन साँचो हुन्छ र हृदयबाट निस्केको हुन्छ; यो अरूका लागि अत्यन्तै फाइदाजनक हुन्छ, र तिनीहरूले ती देख्दा तिनको सराहना गर्छन्” (आखिरी दिनहरूका ख्रीष्टका वार्तालापहरूका अभिलेखहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। जब मैले यो पढेँ, मेरो कर्तव्यमा परमेश्‍वरलाई कसरी माथि राख्नुपर्छ भन्ने कुरा थोरै भए पनि बुझेँ। परमेश्‍वरको लागि साक्षी दिने कार्यमा मैले उहाँको कार्यको बारेमा धेरै बोल्नुपर्छ, मसँग भएको भ्रष्ट स्वभाव, मैले उहाँको विरोध र प्रतिवाद कसरी गरें, कसरी मैले आफूलाई नियालेँ, उहाँको वचनहरूसँग आफूलाई तुलना गरें र पश्‍चाताप गरें र बदलिएँ सो भन्नुपर्छ। सत्यताको सङ्गति गरेर मैले मानिसहरूलाई परमेश्‍वरको माग, उहाँको मुक्तिको कार्य र उहाँको स्वभाव बुझ्न मद्दत गर्नुपर्छ, परमेश्‍वरको आदर गर्न र उहाँप्रति समर्पित हुन र हामीले गर्नुपर्ने आफ्नो कर्तव्यहरू पूरा गर्न सिकाउनुपर्छ। यो तरिकाले, म परमेश्‍वरको लागि साक्षी दिन सक्छु। मैले फेरि आफ्नो सङ्गतिको बारेमा सोचेँ। धेरै पटक मैले आफूले चुकाएको मूल्यको बारेमा, र मैले परमेश्‍वरको आशीर्वाद कसरी पाएँ भन्ने बारेमा मात्र कुरा गर्थेँ। जब भ्रष्ट स्वभावहरू वा मेरो खराब मनसायहरूको चिरफार गर्ने कुरा आउँथ्यो, म केवल तिनीहरूलाई ढाक्थें वा केही पनि भन्दिनथें। मलाई के चिन्ता थियो भने यदि अरूले मेरो भ्रष्टपन देखे भने मैले सम्मान गुमाउनेछु। मसँग साँच्चै नै छलपूर्ण प्रकृति थियो। यसलाई पहिचान गरिसकेपछि, मैले ब्रदर झांगलाई खोजेँ र मानिसहरूलाई छल गर्ने मेरो खराब कामहरूको बारेमा उनलाई बताएँ। मैले उनलाई मेरो पहिलेको मण्डलीमा जान पनि भनें, र त्यहाँ सबैलाई मैले के गरेको थिएँ बताउन भनें, ताकि उनीहरूले यसबाट सिक्न सकून्। सभाको समयमा, मैले सबैलाई मेरो खराब व्यवहारको बारेमा भन्न थालें, परमेश्‍वरको धर्मीपनको साक्षी दिएँ, र उनीहरूलाई मबाट सिक्न भनें, ताकि अरू पनि म हिँडेको मार्गमा नहिँडून्।

त्यसपछि मेरो कर्तव्यमा, मैले सचेत भएर परमेश्‍वरलाई उच्च राखेँ र साक्षी दिएँ। र उहाँको इच्छामा, उहाँको आवश्यकताहरू र मनुष्यप्रति उहाँको प्रेमको बारेमा सङ्गति गरें। मैले मेरो आफ्नै भ्रष्टपन, मेरो कुरूपता र मेरो कार्यहरू पछाडि रहेका मनसाय उजागर गरें। मैले आफ्नो कुरा खुलेर भनें र परमेश्‍वरको वचनहरूले मलाई आफूलाई चिन्न र सत्यताको अभ्यास गर्न कसरी मार्गदर्शन गरे भन्ने विषयमा सङ्गति गरें। यसरी, मेरा दाजुभाइ र दिदीबहिनीहरूले म पनि भ्रष्ट थिएँ भन्ने पनि थाहा पाउने थिए। अरूको समस्या समाधान गर्ने क्रममा कहिलेकाहीँ म अझै पनि मेरो विगतको उपलब्धिको बारेमा ठूलो कुरा गर्न चाहन्थें, तर म तुरुन्तै परमेश्‍वरसँग प्रार्थना गर्थें र आफूलाई इन्कार गर्थे। म उनीहरूसँग मिलेर सत्यता खोज्थें र अभ्यासको सिद्धान्तमा सङ्गति गर्थें। यस प्रकारको अभ्यासले मलाई मेरो हृदयमा शान्तिको भावना दियो। परमेश्‍वरको वचनअनुसार कार्य गर्दा अद्भुत महसुस भयो। परिवर्तन हुन सक्नु र सही मार्गमा फर्किनु सबै कुरा परमेश्‍वरबाट गरिएको न्याय, सजाय र काँटछाँट र निराकरणको कृपा थियो। सर्वशक्तिमान्‌ परमेश्‍वरलाई धन्यवाद होस्!


७०. धाक रवाफ अब हुनेछैन

मो वेन, स्पेन

सन् २०१८ को कुरा म सम्झन्छु मण्डलीमा म सुसमाचारको जिम्मेवारीमा थिएँ, र पछि मलाई त्यो कामको प्रमुख बनाइयो। म मेरा दाजुभाइ-दिदीबहिनीहरूका काममा भएका समस्या र गल्तीहरू देख्न र तिनलाई सङ्गतिको माध्यमबाट समाधान गर्न सक्षम थिए, त्यसैले सबैजना मसँग खुशी थिए, र मलाई पनि केही हासिल गरेको अनुभूति हुन्थ्यो। म आफूसँग एकदमै खुशी हुन थालेँ र म अरूभन्दा राम्रो भएको महसुस हुन थाल्यो। मैले यो कुराको धाक देखाउन थाले। मैले सोच्थेँ, “म सुझाव दिन्छु र मानिसहरूको समस्या हल गर्छु, र सबैले मलाई राम्रो मान्छन्। मैले यदि तिनीहरूलाई अझै धेरै सहयोग गरे भने, आफूलाई तिनीहरूभन्दा अझै धेरै सक्षम देखाउन सक्छु। त्यसपछि तिनीहरूले मलाई अझ उँचो ठान्नेछन्।” एकदिन भेलामा, दाजु लुले सुसमाचार फैलाउने क्रममा एक जना धार्मिक सहकर्मीसँग भेट भएको कुरा सुनाए। त्यो व्यक्ति २० वर्षभन्दा बढी समयदेखि प्रचारक, र एक वास्तविक विश्‍वासी थियो, तर ऊसँग एकदमै बलियो धार्मिक धारणा थियो। दाजु लुले उसलाई सङ्गति दिए, तर उसले सुसमाचार स्वीकार गरेन र दाजु लुलाई अब के गर्ने भन्ने कुरा थाहा भएन। मैले आफैँले सोचेँ, “यो वास्तविक विश्‍वासी हो र सङ्गति सुन्न चाहन्छ। उसलाई परिवर्तन गर्न तपाईं विफल हुनुभयो किनभने तपाईंले सत्यको बारेमा पर्याप्‍त मात्रामा स्पष्‍ट सङ्गति गर्नुभएन। मैले पनि यस प्रकारको अनुभव विगतमा गरेको छु, त्यसैले तपाईंहरू सबैलाई यसबारेमा बताउने यो मेरो मौका हो।” मैले उनीहरूलाई भने, “म यहाँ कुनै समस्या देख्दिन। तपाईंहरू मुख्य कुरामा केन्द्रित हुनुपर्छ र स्पष्‍टसँग सङ्गति गर्नुपर्छ। यदि ऊ सुन्न इच्छुक छ भने र तपाईंले उसको समस्याहरू हल गर्नुहुन्छ भने, उसले कसरी अस्वीकार गर्ला र? सहकर्मी झ्याङसँग पनि धेरै धारणाहरू हुने गर्थे, मैले सङ्गतिबाटै उहाँको बलियो धारणालाई खण्डन गरेँ र अर्को धारणातर्फ अघि बढेँ। उहाँले अन्तत: सुसमाचार स्वीकार गर्नुभयो। परमेश्‍वरको कामको गवाही दिँदा तपाईंले स्पष्‍ट रूपमा सङ्गति गर्नुपर्छ।” त्यसपछि मैले प्रचार गरेका मानिसहरूका सबै समस्याहरू, ती समाधान गर्न मैले कसरी सङ्गति गरेँ, र उनीहरूले कसरी सुसमाचार स्वीकार गरे भनेर बताएँ। मैले ती अनुभवहरूको बोली-बिस्तार गरेँ, त्यसमा सबै कुरा समेटिएको निश्चित गरेँ, ताकि म कति सक्षम छु भनेर उनीहरूले थाहा पाउन्। त्यसपछि, सबैले मेरो प्रशंसा गरे र एक बहिनीले भनिन्, “तपाईंले ठ्याक्कै ठाउँमै हिर्काउनुभो। मैले यो कुरा किन देख्न सकिन?” यो सबै परमेश्‍वरको मार्गदर्शनले भएको हो भनेर मैले भने, तर भित्रभित्रै म खुशी भएको थिएँ। कहिलेकाहीँ जब हामी कामको छलफल गर्दै हुन्थ्यौं, म प्रत्येक मिहिन कुरालाई हेरिरहेको र विश्‍लेषण गरिरहेको हुन्छु र मसँग क्षमता छ, म मेधावी छु, र अरूभन्दा राम्रो छु भनेर सबैले सोचुन् भन्नका लागि के भन्नुपर्छ भनेर सोचिरहेको हुन्थेँ। जब विश्‍लेषण गर्ने मेरो पालो आउँथ्यो, मेरो धाराप्रवाह छुट्थ्यो र “म” भन्ने शब्द सधैँ मेरो ओठमा झुन्डिएको हुन्थ्यो। “मेरो विचारमा” र “मैले त्यो समाधान गरे।” “म, म, म…।” म मेरा सबै सिद्धान्त र विचारहरूको सूची प्रस्तुत गर्थे र तिनको विस्तृत विश्‍लेषण गर्थे। समयसँगै, अरू मसँग निर्भर हुन थाले, उनीहरूलाई समस्या आउँदा सिद्धान्तको खोजी कसरी गर्ने भनेर थाहा थिएन। कामका छलफल गर्दा उनीहरू आफैँले केही कुरा राख्नुअघि, मलाई नै पहिले बोल्न लगाउँथे। केहिलेकाहीँ मेरो दिमागमा एउटा विचार खेल्थ्यो: “यदि म यसरी नै अघि बढिरहेँ भने, के मानिसहरूले मलाई नै आदर्श मान्छन् त?” तर त्यसपछि सोच्थेँ, “मेरो कुरा सन्न मैले कसैलाई नि जबरजस्ती गरेको छुइन नि। मेरो विचार मात्रै राखिरहेको छु। जे होस्, सक्रिय हुनु सकारात्मक र जिम्मेवार तरिका हो।” मैले यसबारेमा धेरै सोचिन, र अगाडि बढेँ।

पछि सुसाचार फैलाउने क्रममा हामीमाथि धेरै समस्याहरू खनिए र दाजुभाइ-दिदीबहिनीहरूको केही निराश भए। मलाई पनि त्यस्तै अनुभूति भयो। मलाई कस्तो भइरहेको छ भनेर म सबैसँग कुराकानी गर्न चाहन्थे, तर म नै प्रमुख थिए, त्यसैले म यति चाँडै नकारात्मक भए भने, के म कमजोर देखिन्न र? मेरो कद यति सानो रहेछ भनेर अरूले थाहा पाए भने उनीहरूले मेरो बारेमा के सोच्लान्? उनीहरूमा मप्रति भएको राम्रो छवि बिग्रिदैन र? मैले सोचेँ, “यदि मैले सकारात्मक प्रवेशको बारेमा कुरा गरेर सबैलाई सकारात्मक मार्गतर्फ डोहोर्‍याएँ भने, के सबै जना अभिप्रेरित हुँदैनन् र?” त्यसैले मेरो प्रत्येक सङ्गतिमा म मैले समस्याहरूको कसरी सकारात्मक भई सामना गरेँ, प्रतिकूलतामा म परमेश्‍वरप्रति कसरी निर्भर रहेँ र चुनौती सामना गर्न म कसरी उठेँ भन्न्नेमा केन्द्रित रहेँ। मेरो कद थियो र म कुराहरू सम्हाल्नु सक्छु भनेर सबैले सोचे। उनीहरू सबैले मेरो प्रशंसा गरे। कहिलेकाहीँ अरूसँग कामको बारेमा कुराकानी गर्दा, म मेरो कर्तव्यको दौरान तनावमा थिएँ, म यति व्यस्त थिएँ कि मसँग खाने वा आराम गर्ने समय विरलै हुन्थ्यो भनेर भन्थेँ ताकि उनीहरूलाई मैले कति दुःख झेलेको छु भन्ने हेक्का होस्। भेलाहरूमा, मैले परमेश्‍वरको वचनहरूका बारेमा सोच्दिनथेँ वा आफ्नो समीक्षा गर्दिनथेँ, मेरो सङ्गति कति गहन र गहकिला छन् भनेर सबैलाई सोच्न कसरी लगाउने भन्नेबारेमा मात्रै सोच्थेँ। थाहै नपाई, म उँचो सिद्धान्तको बारेमा प्रचार गर्थे र स्वीकृतिसहितको अरूको हेराइ देख्दा म साँच्चै उल्लसित हुन्थेँ। समयसँगै, केही मानिसहरूले उनीहरूको कर्तव्यको दौरान कुनै समस्या परेमा सुरुमै मलाई सोध्न थाले। उनीहरूले अलिकति सोचेर आफैँले समाधान गर्नसक्ने समस्याहरूमा पनि, सुरुमै मेरो राय लिन्थेँ। उनीहरूले आफ्नो अवस्था र भित्री विचार मलाई बताउँथे, र उनीहरूले मलाई विश्‍वास गरेका देख्दा मलाई एकदमै खुशी लाग्थ्यो। समय बित्दै जाँदा, म एकदमै व्यस्त रहेको देखिन्थेँ तर परमेश्‍वरका वचनहरू पढ्दा मैले पवित्र आत्माको कुनै अन्तर्दृष्टि महसुस गर्न सक्दिनथेँ। अरूसँग कामको बारेमा कुरा गर्दा, मेरा सबै सुझावहरू महत्त्वहीन हुन्थेँ र हाम्रो काममा रहेका सबैभन्दा स्पष्‍ट समस्या पनि देख्न सक्दिनथेँ। म एकदमै खराब अवस्थामा छु भनेर अन्ततः मैले महसुस गरेँ। मेरो घमण्ड सबै गयो। म एकदमै महत्त्वपूर्ण व्यक्ति हो भनेर सोच्ने गर्थेँ, तर अचानक देखाउनलाई केही नभएको पटमूर्ख भएको महसुस गरेँ। मेरो आत्मामा एकदमै धेरै अन्धकार र पीडा थियो।

एक दिन म दुई जना दाजुभाइहरूसँग बोल्दै थिएँ दाजु सुले भन्नुभयो, “मैँले तपाईंलाई चिनेको केही समय भयो र तपाईं सधैँ आफ्नै बढाइ गर्नुहुन्छ र रवाफ देखाउनुहुन्छ। सङ्गतिमा तपाईं आफ्नो भ्रष्‍टता वा गल्तीहरूका बारेमा विरलै केही भन्नुहुन्छ प्रायः तपाँईँकै असल कुराहरू गर्नुहुन्छ, जसले मलाई तपाईं महान् हुनुहुन्छ र तपाईंलाई आदर गरिनुपर्छ भन्ने सोच्ने बनयो। मेरो काममा कुनै समस्या आउँदा, तपाईं सत्यताका सिद्धान्तका बारेमा कुनै सङ्गति गर्नुहुन्न, बरु तपाईंले के गर्नुभएको थियो र कसरी समस्या हल गर्नुभएको थियो भनेर मात्रै भन्नुहुन्छ, त्यसैले म सोच्छु तपाईं अद्‍भूत र हामीभन्दा उत्तम हुनुहुन्छ। …” म दाजु सुबाट यो कुरा विशेष गरी उहाँले मैले आफ्नै बढाइ गर्छु र रवाफ देखाउँछु भन्दा त्यसलाई स्वीकार गर्न एकदमै अनिच्छुक थिएँ, यी शब्दहरू मेरो दिमागमा घुमिरहे। मैले उहाँको प्रतिवाद नगरे पनि, उहाँले भनेको कुराप्रति आफू प्रतिरोधी भएको मैले महसुस गरे। “मलाई आदर्शको रूपमा लिनु भनेर मैले कहिल्यै भनिन। के म तपाईंले भनेजत्तिकै खराब छु त?” मैले सोचेँ। मैले त्यो कुरा स्वीकार गर्न सकिन, त्यसैले एक जना दाजुलाई तपाईं के सोच्नुहुन्छ भनेर सोधेँ। मेरो सोचाइविपरीत, उहाँले भन्नुभयो, “तपाईं आफ्ना भ्रष्‍टता वा गल्तीका बारेमा कहिल्यै कुरा गर्नुहुन्न। मैले आजकल तपाईंका कुरा बुझ्न छोडेँ।” यो सुनेपछि मलाई झनै नराम्रो लाग्यो। “तपाईंका कुरा बुझ्न छोडेँ भनेर उहाँले कसरी भन्न सक्नुहुन्छ? के म त्यति धेरै बुझ्न नसकिने छु र?” केही इज्जत पुनः पाउनका लागि मलाई वास्तवमै केही भन्न मन लागेको थियो तर उनीहरू दुई जनाले मलाई त्यसरी काँट-छाँट र निराकरण गरेका देख्दा, त्यसको पक्कै केही कारण हुनुपर्छ भनेर मैले बुझेँ। उनीहरूले भनेका कुरा सही हो भने त, वास्तवमै ममा समस्या छ!

आफ्नै बढाइ गर्ने र आफ्नै लागि गवाही दिने व्यक्तिहरूको खुलासा गर्ने परमेश्‍वरका केही वचनहरू खोज्न मैले अलिकति पनि समय खेर फालिन। मैले यो पढेँ: “मानिसहरूले आफूलाई उच्‍च ठानून् भन्‍ने प्रयास गर्दै आफ्नै बढाइ गर्ने र गवाही दिने, तडकभडक देखाउने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफ्नै बढाइ गर्छन् र गवाही दिन्छन्? तिनीहरूले यो लक्ष्य कसरी प्राप्त गर्छन्? एउटा तरिकाचाहिँ तिनीहरूले कति कष्ट भोगेका छन्, तिनीहरूले कति धेरै काम गरेका छन् र तिनीहरूले आफैँलाई कति समर्पित गरेका छन् भनेर गवाही दिनु हो। अर्थात्, यसले तिनीहरूलाई मानिसहरूका मनमा अझ उच्च, बलियो र अधिक सुरक्षित स्थान दिन्छ भनेर तिनीहरूले यी कुराहरूलाई आफैँलाई उच्‍च गराउने मुद्राको रूपमा प्रयोग गर्छन्, ताकि अधिक मानिसहरूले तिनीहरूलाई सम्मान, प्रशंसा र आदरका साथसाथै श्रद्धा, पूजा र अनुसरण समेत गरून्। त्यो अन्तिम प्रभाव हो। यो लक्ष्य प्राप्त गर्न तिनीहरूले गर्ने कुराहरू—आफैँलाई उच्‍च पार्ने र आफ्नै गवाही दिने सबै कुराहरू—उचित छन् त? अहँ छैनन्। तिनीहरू तर्कशक्तिको क्षेत्रबाहिर छन्। यी मानिसहरूमा शरम छैन: तिनीहरूले परमेश्‍वरको निम्ति के गरेका छन् र उहाँको निम्ति कति कष्ट भोगेका छन् भन्‍ने कुरा कुनै शरमविना तिनीहरूले गवाही दिन्छन्। तिनीहरूले आफूमा भएका वरदान, प्रतिभाहरू, अनुभव र विशेष सिपहरू वा आफूलाई संचालन गर्ने तिनीहरूका चतुर तौरतरिकाहरू र मानिसहरूसँग खेल्नको निम्ति तिनीहरूले प्रयोग गर्ने माध्यमहरूको तडकभडक पनि देखाउँछन्। आफैँलाई उच्च पार्ने र आफ्नै गवाही दिने तिनीहरूको तरिका भनेको तडकभडक देखाउनु र अरूलाई होच्याउनु हो। मानिसहरूले जहिले पनि तिनीहरूको विलक्षण प्रतिभा मात्र देखून् भनेर तिनीहरूले आफ्ना कमजोरी, कमीहरू र असफलताहरू लुकाउँदै ढोंग गर्छन् र भेष बदल्छन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्; तिनीहरूसँग खुल्‍ने र संगति गर्ने हिम्मतको अभाव हुन्छ र तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा परमेश्‍वरको घरलाई पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधरण छन् र तिनीहरू सामान्य मानिसहरूभन्दा कति असल छन् भन्‍ने कुरा सारा संसारलाई थाहा दिन कुनै प्रतीक्षा गर्दैनन्। के यो तिनीहरूको आफ्नै बढाइ गर्ने र आफ्नै गवाही दिने तरिका होइन र? के तेरो आफ्नै बढाइ गर्ने र आफ्नै गवाही दिने कार्य सामान्य मानवताको तर्कसङ्‍त सीमाभित्र छ? अहँ छैन। त्यसो भए, मानिसहरूले यसो गर्दा प्रायः कस्तो स्वभाव प्रकट हुन्छ त? अहंकार सबैभन्दा मुख्य प्रस्फुटन हो, त्यसपछि कपट आउँछ जसमा अरू मानिसहरूलाई आफूलाई उच्‍च सम्मान गर्ने तुल्याउनको निम्ति सम्भव भएसम्मका सबै कुरा गर्ने कुरा सामेल हुन्छ। तिनीहरूका कथाहरू पूर्ण रूपमा गल्ती भेट्टाउन नसकिने हुन्छन्; तिनीहरूका शब्दहरूमा स्पष्ट रूपमा अभिप्रेरणा र कपट-योजनाहरू समावेश हुन्छन्, र तिनीहरूले आफूले रबाफ देखाइरहेको तथ्यलाई लुकाउने तरिका पत्ता लगाएका हुन्छन्, तर तिनीहरूले जे भन्छन् त्यसको लक्षित परिणाम भनेको मानिसहरूलाई अझ पनि तिनीहरू अरूभन्दा असल छन्, तिनीहरूको बराबर कोही पनि छैन र सबै जना तिनीहरूभन्दा निकृष्ट छन् भन्‍ने अनुभव गराउनु हो। अनि के यो परिणाम गोप्य तरिकाबाट प्राप्त गर्न सकिन्‍न? यस्तो तरिकाको केन्द्रमा कस्तो स्वभाव हुन्छ? अनि के त्यहाँ दुष्टताका कुनै तत्वहरू हुन्छन्? यो एक प्रकारको दुष्ट स्वभाव हो। तिनीहरूले प्रयोग गर्ने तरिकाहरू छलपूर्ण स्वभावद्वारा निर्देशित भएको देख्‍न सकिन्छ—त्यसो भए, यो दुष्ट छ भनेर म किन भन्छु त? दुष्टतासँग यसको के सम्बन्ध छ? तिमीहरूलाई के लाग्छ: आफ्नै बढाइ गर्ने र आफ्नै गवाही दिने आफ्ना उद्देश्यहरूको बारेमा तिनीहरू खुलस्त हुन सक्छन्? (सक्दैनन्।) तिनीहरूका हृदयको गहिराइमा सधैँ एउटा आकांक्षा हुन्छ, अनि तिनीहरूले भन्‍ने र गर्ने कुरा त्यही आकांक्षाको सघाउको निम्ति हो, र यसकारण, तिनीहरूले बोल्‍ने र गर्ने कुराहरूपछाडि तिनीहरूको हृदयको गहिराइका भएका उद्देश्य र अभिप्रेरणाहरू गोप्य राखिन्छन्। उदाहरणको लागि, यी लक्ष्यहरू हासिल गर्नको निम्ति तिनीहरूले गलत निर्देशन वा केही अनुचित युक्तिहरूको प्रयोग गर्नेछन्। के यस्तो गोपनीयता धूर्त प्रकृतिको छैन र? अनि यस्तो धूर्तपनलाई दुष्ट भन्‍न सकिन्‍न र? यसलाई वास्तवमा दुष्ट भन्‍न सकिन्छ र यो छलभन्दा गहिरो हुन्छ” (ख्रीष्ट विरोधीहरूको पर्दाफासको “तिनीहरू आफैलाई उच्च पार्छन् र आफ्नै बारेमा गवाही दिन्छन्”)। म मेरो कर्तव्यको दौरान कसरी व्यवहार गरिरहेको छु भनेर मैले सोचेँ: दाजुभाइ-दिदीबहिनीहरूलाई समस्या पर्दा काममा मेरो क्षमताका बारेमा बढाइचढाइ गर्न मैले समस्याहरू कसरी समाधान गरेँ भनेर कुरा गर्दै र सबैलाई म उनीहरूभन्दा क्षमतावान् छु भनेर सोच्न बाध्य बनाउँदै, मैले सङ्गति गरिरहेको र उनीहरूलाई सहयोग गरिरहेको अभिनय गर्थे। कामको बारेमा कुरा गर्दा, मानिसहरूले मलाई आदर्श मानुन् भन्नका लागि, मलाई सबै कुरा थाहा छ भनेर सोच्न लगाउन, आफूलाई प्रदर्शित गर्नका लागि मेरो मुखबाट निस्किने पहिलो शब्द नै “म” हुन्थ्यो। मैले मेरो नकारात्मकता र भ्रष्‍टता अरूबाट लुकाउँथे। मेरो भ्रष्‍ट स्वभावका बारेमा त परै जाओस्, मैले आफ्नो गाह्रो-साह्रोको बारेमा पनि कहिल्यै छलफल गर्दिनथेँ। बरु, मेरा दोषहरू लुकाउनका लागि मैले सकारात्मक प्रवेशका कुरा गर्थेँ, जसले अरूलई मँसँग कद छ भनेर सोच्न र मलाई सम्मान गर्न बाध्य बनायो। मैले कर्तव्यको दौरान कसरी दुःख पाएँ र कर्तव्य निभाउन कति गाह्रो हुन्थ्यो भनेर म सधैँ कुरा गरिरहेको हुन्थेँ ताकि उनीहरूले म कति कर्तव्यनिष्‍ठ थिएँ भनेर देख्न सकुन्। र भेलाहरूमा मसँग परमेश्‍वरका वचनहरू वा आफ्नै बारेमा कुनै बुझाइ छैन भनेर प्रष्‍ट हुन्थ्यो, तर म आफूलाई चिन्छु भनेर कल्पनाको कहानी बुन्दै बोलेको बोल्यै गर्थे, ताकि अरूले मेरो बारेमा उँचो सोचुन्। उनीहरूको सम्मान र प्रशंसाको आनन्द उठाइरहन, सहीजस्तो देखिने कुराहरू बोल्ने र गर्ने क्रमलाई मैले निरन्तरता दिएँ, जबकि म वास्तवमा आफूलाई ठूलो देखाउने र रवाफ प्रदर्शन गर्ने गरिरहेको हुन्थेँ, र यसरी अरूको हृदयलाई परमेश्‍वरबाट टाढा जाने तुल्याउँथेँ। के मेरो व्यवहार परमेश्‍वरका वचनहरूमा प्रकाश पारिएको दुष्‍ट स्वभावले गराएको होइन र? मै जे गरेँ वा आफूलाई समर्पित गरेको जस्तै गरी जसरी म प्रस्तुत भएँ, मेरो लक्ष्य कहिल्यै पनि कर्तव्य राम्ररी पूरा गर्नु थिएन। मैले गरेको सबै काम अरूलाई मलाई आदर्श मान्न लगाउँदै मेरो पदलाई सुदृढ़ पार्नलाई थियो। म ख्रीष्‍टविरोधी मार्गमा हिडिरहेको थिएँ। अन्ततः मलाई मेरो खतराको बारेमा बोध भयो त्यसैले पश्चात्तापको इच्छा राख्दै, मैले यथाशक्य चाँडो परमेश्‍वरको प्रार्थना गरेँ।

परमेश्‍वरका यी वचनहरू अचानक मेरो मनमा आए: “यदि व्यक्तिले सामान्य मानवतामा जिउनु छ भने, कसरी उसले आफैलाई खुला र उनीहरूले आफैलाई उदाङ्गो पार्नुपर्छ? यो कुरा आफैलाई खुला बनाएर र आफ्नो हृदयभित्र भएका वास्तविक भावनाहरू अरूलाई स्पष्ट रूपमा देखाएर, साधारण र शुद्ध रूपमा सत्यको अभ्यास गर्न सक्‍ने भएर गरिन्छ। यदि व्यक्तिले आफ्नो भ्रष्टता प्रकट गर्छ भने, उसले समस्याको सार जान्न सक्‍नुपर्छ र उनीहरूले आफ्नो हृदयको भित्री भागबाट आफैलाई घृणा गर्न र अप्रिय मान्न सक्‍नुपर्छ। जब उनीहरूले आफैलाई उदाङ्गो बनाउँछन्, तब उनीहरूले आफ्नो व्यवहारलाई उचित प्रमाणित गर्ने कोसिस गर्दैनन्, न त तिनको प्रतिरक्षा गर्ने कोसिस नै गर्नेछन्। … पहिलो, व्यक्तिले आफ्नो समस्यालाई आधारभूत स्तरमा बुझ्नुपर्छ, आफैलाई विश्लेषण गर्नुपर्छ, र आफैलाई उदाङ्गो पार्नुपर्छ। उनीहरूसँग एक इमानदार हृदय र इमानदार मनोवृत्ति हुनुपर्छ, र उनीहरूको स्वभावमा भएका समस्याहरूको बारेमा उनीहरूले बुझेका कुरा भन्नुपर्छ। दोस्रो, यदि व्यक्तिले आफ्नो स्वभाव विशेष रूपमा गम्भीर भएको महसुस गर्छ भने, उसले सबैलाई यसो भन्नुपर्छ, ‘यदि मैले फेरि त्यस्तो भ्रष्ट स्वभाव प्रकट गरें भने, तपाईंहरू सबै उठ्नुहोस्—त्यो मलाई देखाउनुहोस् र मेरो निराकरण गर्नुहोस्। तपाईंहरूले मप्रति कोमल नबन्नुहोस्। त्यस बेला मैले त्यो सहन नसकुँला, तर त्यसमा कुनै ध्यान नदिनुहोस्। ममाथि नजर राख्‍न एकसाथ मिलेर काम गर्नुहोस्। यदि यो भ्रष्ट स्वभाव अचानक गम्भीर रूपले प्रकट हुन्छ भने, मलाई पर्दाफास गर्न र मेरो निराकरण गर्न सबै जना उठ्नुहोस्। म साँच्‍चै आशा गर्छु कि सबैले ममाथि नजर राख्‍नेछन्, मलाई सहयोग गर्नेछन्, र मलाई बाटो बिराउनबाट जोगाउनेछन्।’ व्यक्तिले सत्यको अभ्यास गर्ने मनोवृत्ति यही हो” (आखिरी दिनहरूका ख्रीष्टका वार्तालापहरूका अभिलेखहरूको “सामञ्‍जस्यपूर्ण समन्वयको विषयमा”)। परमेश्‍वरका वचनहरूले मलाई बाटो देखायो। तर मैले मेरो समस्याहरू जति धेरै बुझेको भए पनि, म त्यसरी अगाडि बढिरहन सक्दिन भनेर मलाई थाहा भयो। मेरा कार्यपछाडिका नियतहरू सबैलाई देखाउन म इमानदार हुनुपर्छ र आफूलाई उदाङ्गो पार्नुपर्छ ताकि उनीहरूले म आफ्नै बढाइ गर्दै, रवाफ देखाउँदै ख्रीष्‍टविरोधी मार्गमा हिडिरहेको छु भनेर देख्न सकुन्। यो सबैभन्दा जरुरी थियो।

अर्को भेलामा, दाजुभाइ-दिदीबहिनीहरूको अगाडि म पूर्ण रूपमा सफा भएर आएँ र उनीहरूको सहयोग र सुझाव मागेँ। पूर्ण रूपमा खुला भएपछि, मलाई धेरै हलुका महसुस भयो। त्यसपछिका केही दिनहरू उनीहरूले मेरा समस्याहरू खोतल्दै, यसो भन्दै, मलाई सन्देशहरू पठाए, “तपाईं आफ्नो कर्तव्यको दौरान रवाफ देखाउनुहुन्थ्यो। मलाई मेरो कर्तव्यमा सिद्धान्त खोज्न मन हुन्नथ्यो, मात्र तपाईंमा निर्भर भइरहन्थेँ। तपाईंलाई सबै कुरा थाहा छ सोच्थेँ र तपाईंलाई सोध्नु सजिलो लाग्थ्यो।” केहीले भन्थे, “मैले हालैका दिनमा परमेश्‍वरको बारेमा केही पनि सिकेको छैन, बरु तपाईं आफ्नो काममा सक्षम र कर्तव्यप्रति जिम्मेवार दुवै हुनुहुन्छ भनेर सोच्दै, केवल तपाईंलाई अझ धेरै आदर्श मान्न मात्र सिकेको छु। म तपाईंलाई साँच्चै आदर गर्थेँ।” यी सबै कुरा सुन्नु मेरो लागि साँच्चै दुःखदायी थियो। यतिका धेरै महिनाहरूमा मैले निभाएको कर्तव्यबाट यस्तो कुरा आउँदा मैले विश्‍वास नै गर्न सकिन। परमेश्‍वरले मलाई पक्कै घृणा गर्नुभयो होला भनेर सोच्दैँ, मैले एकदमै नैराश्य र दुःख महसुस गरे। म नकारात्मकतामा निकै तल धसिएँ। तर परमेश्‍वरप्रतिको निरन्तर प्राथर्ना र अरूको सहयोग र सद्‍भावको माध्यमबाट परमेश्‍वरले यो सबै मलाई हटाउन गर्नुभएको होइन बरु मलाई धुन र परिवर्तन गर्न गर्नुभएको हो भन्ने महसुस गरेँ। यदि यस्तो नहुँदो हो त, म गलत बाटोमा लागेको कुरा मैले थाहा पाउने थिइन। मेरो लागि यो नै परमेश्‍वरको महान् मुक्ति थियो! जब मैले परमेश्‍वरको इच्छा बुझेँ, मैले आफ्नो समीक्षा गर्ने र वास्तवमै पश्चात्ताप गर्ने सङ्कल्प गरेँ।

मैले परमेश्‍वरका केही वचनहरू पढेँ: “केही मानिसहरूले विशेष गरी पावललाई आदर्श मान्छन्। तिनीहरू बाहिर गएर भाषण दिन र काम गर्न मन पराउँछन्, भेलाहरूमा उपस्थित हुन र प्रवचन दिन मन पराउँछन्, अनि मानिसहरूले तिनीहरूलाई सुनेको, तिनीहरूको आराधना गरेको, र तिनीहरूका वरिपरि घुमेको तिनीहरू मन पराउँछन्। तिनीहरू अन्य व्यक्तिहरूको मनमा आफ्नो हैसियत बनाउन चाहन्छन् र तिनीहरूले प्रस्तुत गरेको प्रतिरूपलाई अन्य व्यक्तिहरूले भाउ दिएमा तिनीहरू त्यसको सराहना गर्छन्। अब यी व्यवहारहरूबाट तिनीहरूको प्रकृतिलाई विश्‍लेषण गरौं: तिनीहरूको प्रकृति के हो? यदि तिनीहरूले साँच्चै नै यसरी नै व्यवहार गर्छन् भने, तिनीहरू अहङ्कारी र अभिमानी छन् भनी देखाउन यही कुरा काफी छ। तिनीहरूले परमेश्‍वरको आराधना गर्दै गर्दैनन्; तिनीहरूले अझ उच्च हैसियत खोज्छन् र अन्य व्यक्तिहरू उपर अधिकार जमाउन, तिनीहरूलाई वशमा पार्न र तिनीहरूको मनमा आफ्नो हैसियत राख्न चाहन्छन्। यो शैतानको चिरपरिचित प्रतिरूप हो। तिनीहरूको प्रकृतिको सहजै देख्न सकिने पक्षहरू भनेका अहङ्कार र अभिमान, परमेश्‍वरको आराधना गर्न अनिच्छुक हुनु, र अन्य व्यक्तिहरूले आफ्नो आराधना गरून् भन्ने चाहना गर्नु जस्ता कार्य हुन्। त्यस्ता व्यवहारहरूले तिनीहरूको प्रकृतिको बारेमा एकदमै स्पष्ट दृष्टिकोण प्रदान गर्न सक्छन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)। “उदाहरणका लागि, यदि तँभित्र अहङ्कार र घमन्ड छ भने, तैँले परमेश्‍वरको प्रतिरोध गर्नबाट आफूलाई रोक्नु असम्भव हुनेछ; तैँले उहाँको प्रतिरोध गर्न आफू बाध्य बनेको महसुस गर्नेछस्। तैंले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराले तँलाई आफैलाई उचाल्ने, निरन्तर आफैलाई प्रदर्शनमा राख्‍ने, र अन्त्यमा, परमेश्‍वरको स्थानमा बस्ने र आफ्नै गवाही दिने बनाउँछ। आखिरमा तैँले आफ्नै उपायहरू, तेरा आफ्नै विचारहरू र तेरा आफ्नै धारणाहरूलाई आराधना गर्नुपर्ने सत्यतामा परिवर्तन गर्नपट्टि लाग्छस्। हेर् आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (आखिरी दिनहरूका ख्रीष्टका वार्तालापहरूका अभिलेखहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। परमेश्‍वरका वचनहरूको खुलासाले मलाई अरूको हृदयमा उँचो स्थान बनाउन खोज्नुको कारण मेरो घमण्डी प्रकृति थियो र मैले यसरी परमेश्‍वरको विरोध गर्दै थिएँ भन्ने देखायो। यो घमण्डी प्रकृतिबाट नियन्त्रित भएर मैले मेरो कर्तव्यको दौरान नतिजाहरू आउँदा म भित्रभित्रै खुशी हुन र जति सक्दो धेरै आफ्नो बढाइ गर्न र रवाफ देखाउन थालेँ। म अरूबाट राम्रो देखिन, मेरो प्रतिभा र क्षमता देखाउनका लागि मात्रै बोल्थेँ र काम गर्थेँ। अरू सबैले म उनीहरूभन्दा राम्रो छु, र म विशेष छु भन्ने सोचुन् भन्नका लागि मैले मेरो कर्तव्यको दौरान कति दुःख पाएँ, कर्तव्य कति थकानलाग्दो हुन्थ्यो, मैले समस्या कसरी समाधान गरेँ भनेर मैले निर्लज्ज रूपमा बढाइचढाइ गरेर बताउँथेँ। मलाई जसरी पनि मानिसहरूले सम्मान र प्रशंसा गरुन् भन्ने थियो। के त्यो ख्रीष्‍टविरोधी स्वभाव थिएन र? पावल पनि त्यस्तै थियो। उसले अरूलाई आफ्नो प्रशंसा गर्ने तुल्याउन आफ्नो ज्ञान र प्रतिभालाई प्रचार र काममार्फत, सधैँ प्रदर्शन गरिरहन्थ्यो। मनिसहरूको मन जित्नका लागि, उसले कति काम गर्‍यो र प्रभुका लागि कति कष्ट सह्यो भन्ने रवाफ देखाउँदै सधैँ मण्डलीलाई पत्र लेखिरहन्थ्यो। उसले काम र दुःख गरेको आफ्नो कर्तव्यलाई पूरा गर्न वा देहधारी ख्रीष्‍टलाई गवाही दिन नभएर, आफ्नै महत्त्वकांक्षा र अभीष्‍ट पूरा गर्न थियो। उसले जतिसुकै काम गरेको वा दुःख पाएको भए पनि, वा उसलाई जतिसुकै मानिसहरूले आदर्श मानेका भए पनि, उसले सत्यको खोजी नगरेको र उसको टाउको ठूलो हुँदै गएकाले, अन्त्यमा निर्लज्ज हुँदै उसले आफूलाई ख्रीष्‍टको रूपमा गवाही दियो। यसले परमेश्‍वरको स्वभावलाई गम्भीर रूपमा उल्लङ्घन गर्‍यो र यसका लागि परमेश्‍वरले उसलाई दण्डित गर्नुभयो। मेरो प्रकृति पनि पावलको जस्तै थियो। म अति घमण्डी र अभिमानी थिएँ, हैसियतलाई प्रेम गर्थे, सधैँ आफ्नै बढाइ गर्थेँ र रवाफ देखाउँथेँ ताकि सबैले मलाई आदर्श ठानुन्, र उनीहरूको हृदयमा परमेश्‍वरका लागि कुनै ठाउँ नहोस् र समस्या आउँदा उनीहरूले परमेश्‍वरको भर नपरुन वा सत्य नखोजुन्। मैले यसरी मेरो कर्तव्य निभाउनु भनेको परमेश्‍वरको विरोध गर्नु र दाजुभाइ-दिदीबहिनीहरूलाई हानि पुर्‍याउनु थियो। मेरो घमण्डी प्रकृतिसँग जिउँदा यस्तो दुष्‍टता र परमेश्‍वरविरुद्धको विरोध आउँछ भनेर मैले कहिल्यै सोचेको थिइनँ। यदि मैले पश्चात्ताप गर्दिनथेँ भने, ढिलो चाँडो मैले परमेश्‍वरको क्रोध जगाउँथे र दण्डित हुन्थेँ। परमेश्‍वरको अनुशासन कार्बाही र दाजुभाइ-दिदीबहिनीहरूको समर्थन र सहयोगबिना, मैले आफ्नो समीक्षा गर्न सक्दिनथेँ। परमेश्‍वरको धर्मी स्वभाव र महान् मुक्तिले नै मलाई खुलासा हुने मार्गतर्फ अघि बढायो।

यसको बारेमा सोच्दा, जब मैले मेरो कर्तव्यमा केही कुराहरू हासिल गरेँ र समस्या पत्ता लगाएँ, यो सबै परमेश्‍वरको अन्तर्दृष्टि र मार्गदर्शनबाट आएको थियो। पवित्र आत्मको कार्यबिना, म केही पनि नबुझ्ने मूर्ख थिएँ। मसँग सत्यको कुनै पनि वास्तविकता थिएन, तर पनि म धेरै घमण्डी र अभीमानी थिएँ, निर्लज्ज भएर परमेश्‍वरको स्तरका लागि प्रतिस्पर्धा गर्थेँ। म मतिशून्य थिए! मैले सत्यको सङ्गति गरिनँ, न मेरो कर्तव्यमा परमेश्‍वरको गवाही नै दिएँ, केवल रवाफ देखाएँ र मानिसहरूलाई भड्काएँ—कस्तो दुष्‍ट काम! त्यसपछि मैले आफूलाई साँच्चै घृणा गर्न थालेँ। म यसरी अघि बढ्न चाहन्नथेँ, त्यसैले मैले परमेश्‍वरको प्रार्थना गरेँ: “प्रिय परमेश्‍वर, म एकदमै गलत रहँदैआएको छु! म कति धमण्डी र मतिशून्य छु भनेर मैले थाहा पाएँ। पश्चात्ताप गर्ने मौका दिनुभएकोमा तपाईंलाई धन्यवाद। म अब गम्भीर भएर सत्यको अभ्यास गर्नेछु र सही मार्गमा आउनेछु। कृपया मलाई मार्गदर्शन गर्नुहोला।”

त्यसपछि मैले परमेश्‍वरका यी वचनहरू पढेँ: “आफ्नै बढाइ नगर्न र आफ्नै गवाही नदिनको निम्ति के गर्नुपर्छ? यस विषयको कुरा गर्दा, यो भनेको खुलस्त भएर तेरो साँचो रूपलाई उदाङ्‍गो पार्नुको साटो आफ्नै बढाइ गर्ने र आफ्नो गवाही दिने र अरूमा आफूप्रति आदरको भावना जगाउने लक्ष्य हासिल गर्नको निम्ति आफैँलाई तमासा बनाउने काम हो—यी कुराहरू सार रूपमा फरक छन्। के यी कुराहरू विस्तृत विवरण होइनन् र? उदाहरणको निम्ति, खुलस्त हुन र आफ्ना मनसाय र विचारहरूलाई उदाङ्‍गो छोड्नका लागि, आत्म-ज्ञानलाई प्रदर्शन गर्ने वाक्यरीति र अभिव्यक्तिहरू केके छन्? अरूको प्रशंसामा टुङ्‍गिने कस्तो किसिमको प्रदर्शनमा आफ्नै बढाइ गर्ने र आफ्नै गवाही बन्‍ने कुरा सामेल हुन्छ? तैँले कसरी प्रार्थना गरेको छस्, सत्यको खोजी गरेको छस् र परीक्षाहरू भोग्दै गवाही बनेको छस् भन्‍ने कुराको वर्णन गर्नु परमेश्‍वरको बढाइ गर्नु उचाल्‍नु र गवाही बन्‍नु हो। यस किसिमको अभ्यास आफ्नै बढाइ गर्नु र आफ्नै गवाही बन्‍नु होइन। आफैँलाई उजागर गर्नुमा प्रेरणा सामेल हुन्छ: यदि कसैको प्रेरणा आफ्नै बढाइ गर्नुको साटो आफ्नो भ्रष्टता सबैलाई देखाउनु हो भने, तिनीहरूका शब्दहरू इमानदार, सत्य र तथ्य-आधारित हुनेछन्; यदि तिनीहरूको प्रेरणा अरूलाई आफ्नो आदर गर्न लगाउनु, अरूको आँखामा धूलो छर्नु र आफ्नो साँचो अनुहार तिनीहरूबाट लुकाउनु, आफ्नो मनसाय, भ्रष्टता वा कमजोरीहरू र नकारत्मकता अरूका अगाडि प्रकट गर्नबाट रोक्‍नु हो भने, तिनीहरूको बोल्‍ने तरिका छलपूर्ण र भ्रामक हुन्छ। के यहाँ ठोस भिन्‍नता छैन र?” (ख्रीष्ट विरोधीहरूको पर्दाफासको “तिनीहरू आफैलाई उच्च पार्छन् र आफ्नै बारेमा गवाही दिन्छन्”)। “परमेश्‍वरको बारेमा गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले कस्ता-कस्ता परीक्षाहरू प्रयोग गर्नुहुन्छ भन्ने बारेमा नै धेरै कुरा गर्नुपर्दछ। तिमीहरूले तिमीहरूका अनुभवमा कति धेरै भ्रष्टता प्रकट गरिएको छ, तिमीहरूले कति धेरै सहेका छौ, र अन्त्यमा तिमीहरू परमेश्‍वरद्वारा कसरी जितियौ भन्ने कुराहरू पनि गर्नुपर्छ; तिमीहरूसँग परमेश्‍वरको कामको कतिसम्म वास्तविक ज्ञान छ, र तिमीहरूले कसरी परमेश्‍वरका लागि साक्षी दिनुपर्दछ र उहाँको प्रेमको ऋण चुकाउनुपर्छ भन्ने बारेमा कुरा गर्नुपर्छ। तिमीहरूले यस प्रकारको भाषामा ठोसता प्रदान गर्नुपर्छ, साथै यसलाई सरल तरिकाले प्रस्तुत गर्नुपर्छ। खोक्रा सिद्धान्तहरूको बारेमा कुरा नगर। धेरै व्यावहारिक भएर बोल; हृदयबाट बोल। तिमीहरूले अनुभव गर्नुपर्ने यसरी नै हो। आडम्बर देखाउन आफैलाई गम्भीर देखिने, खोक्रा सिद्धान्तहरूले सुसज्जित नपार; त्यसो गर्दा तिमीहरू अत्यन्त अहङ्कारी र मूर्ख देखिन्छौ। तिमीहरूले आफ्नो असली अनुभवबाट वास्तविक कुराहरूको बारेमा बताउनुपर्छ, जुन साँचो हुन्छ र हृदयबाट निस्केको हुन्छ; यो अरूका लागि अत्यन्तै फाइदाजनक हुन्छ, र तिनीहरूले ती देख्दा तिनको सराहना गर्छन्” (आखिरी दिनहरूका ख्रीष्टका वार्तालापहरूका अभिलेखहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। परमेश्‍वरका वचनहरूले मलाई आफ्नै बढाइ गर्ने र रवाफ देखाउने गर्ने मेरा समस्याहरू हल गर्न अनुभवमार्फत मैले आफ्नो समीक्षा गर्न र आफूलाई चिन्नमा केन्द्रित हुनुपर्छ भन्ने कुरा देखाए। सङ्गति गर्दा मैले मेरो नियत सही राख्नुपर्ने र मैले व्यक्त गर्ने भ्रष्‍टताका बारेमा अझ धेरै कुरा गर्नुपर्ने, मेरा नियत र अशुद्धीहरूलाई चिर्नुपर्ने, परमेश्‍वरका वचनहरूबाट न्याय गरिएको अनुभव मैले कसरी गरेँ आफ्नो बारेमा मैले वास्तवमा के बुझेँ, परमेश्‍वरको स्वभाव र उहाँको प्रेमको बारेमा मैले के बुझेँ भन्ने बारेमा कुरा गर्नुपर्ने र परमेश्‍वरको बढाइ गर्न र उहाँको गवाही दिन मेरो वास्तविक अनुभवको प्रयोग गर्नुपर्ने थियो। त्यो नै मेरो वास्तविक कर्तव्य थियो। अर्को भेलामा, मैले कसरी योजना बनाएँ र हैसियतका लागि रवाफ देखाएँ, र परमेश्‍वरले कसरी मलाई निराकरण गर्ने र मेरो कुरूपता देखाउने अवस्थाको बन्दोबस्त गर्नुभयो मैले जानीजानी कुरा गरे। तब एक जना दाजुले मलाई भन्नुभयो, “तपाईंको अनुभवले मलाई के देखायो भने हामीसँग भ्रष्‍ट स्वभाव भए तापनि, हामीले परमेश्‍वरका वचनहरूबाट न्याय र निराकरण हुन स्वीकार गर्नुपर्छ, सत्यको अभ्यास गर्नुपर्छ र हाम्रो देहलाई परित्याग गर्नुपर्छ, र हामी रूपान्तरित हुनेछौँ। परमेश्‍वरले गर्नुहुने सबै कुराहरू मानवलाई मुक्ति दिनका लागि हो भनेर पनि म देख्छु।” यो सुनेपछि म परमेश्‍वरप्रतिको कृतज्ञताले भरिएँ। आफ्नो बारेमा यो बुझाइ प्राप्‍त गर्नु भनेको अन्ततः परमेश्‍वरका वचनहरूबाट न्याय र सजाय पाउनु थियो।

त्यसपछि म मेरो कर्तव्यको दौरान जानीबुझी नै यसमा प्रवेश गर्न थाले। अरूको कर्तव्यमा मैले गल्ती भेट्टाउँदा, म परमेश्‍वरको प्रार्थना गर्थे, मेरो नियतलाई सफा राख्थेँ र मेरो राय वस्तुनिष्ठ भएर राख्थेँ। मैले पहिलेजस्तो आत्मरति गरिन। दाजुभाइ-दिदीबहिनीहरूलाई बताउनका लागि म सत्यका केही सिद्धान्तहरू पनि खोजी गर्थे। भेलाहरूमा, म मेरो कार्यपछाडिका नियत र दोषहरू र मैले प्रकट गरेका भ्रष्‍ट स्वभावहरूलाई चिरफार गर्थेँ ताकी अरूले मेरो साँचो रूप देख्न सकुन्। यसरी अभ्यास गर्दा, मेरो हृदयमा साँच्चै शान्ति महसुस गरेँ र परमेश्‍वरसँगको मेरो सम्बन्ध सामान्य बन्यो। केही समयपछि, अरूले मलाई सही तरिकाले व्यवहार गरिरहेको र पहिलेजस्तो मलाई उच्च नजरेले नहेर्ने नगरेको महसुस गरेँ। जब म सत्यको सिद्धान्तविपरीत बोल्थेँ वा कार्य गर्थेँ मैले सच्याउन सकूँ भन्ने हेतुले उनीहरूले ती कुरा औंल्याउँथेँ। अरूसँग यसरी अन्तरर्क्रिया गर्दा साँच्चै स्वतन्त्र भएजस्तो अनुभूति हुन्थ्यो। मलाई शुद्ध पार्न र परिवर्तन गर्न यो अवस्थाको प्रबन्ध मिलाउनुभएकोमा म परमेश्‍वरलाई साँचो रूपले धन्यवाद दिन्छु!


७१. प्रदर्शन गरेर भएको हानि

रुओयु, स्पेन

केही वर्ष पहिले, म उस्तै उमेरका केही दाजुभाइ-दिदीबहिनीहरूसँग मलजल गर्ने कर्तव्यमा लागेकी थिएँ। तिनीहरू अत्यन्तै उत्साहित र जिम्‍मेवार थिए। तिनीहरूलाई प्रायजसो अरूले प्रशंसा गर्थे, जसले गर्दा म तिनीहरूको धेरै नै कदर गर्थेँ। मैले एक दिन म तिनीहरूजस्तै बन्‍नेछु र अरूको आदर पाउनेछु भनेर आशा गरेकी थिएँ। पछि म अर्को मण्डलीमा स्थानान्तरण भएँ। केही समयपछि नै त्यहाँको एक जना अगुवालाई झूटा अगुवा ठहराइयो र व्यवहारिक काम नगरेकोमा तिनलाई हटाइयो र त्यस ठाउँमा मलाई मण्डली अगुवाको रूपमा निर्वाचित गरियो। मलाई चिन्‍ने दाजुभाइ-दिदीबहिनीहरूले मलाई यसो भन्दै उत्साह दिए, “परमेश्‍वरले तपाईंलाई माथि उठाउँदै हुनुहुन्छ, तपाईंले यसलाई कदर गरेको राम्रो हुन्छ।” यो कर्तव्य ठूलो जिम्‍मेवारी हुनेछ भन्‍ने मलाई थाहा थियो र यो आफूलाई प्रमाणित गर्ने ठूलो मौका हुनेछ भन्‍ने मलाई लाग्यो। यदि मैले राम्रो काम गरेँ भने, मलाई दाजुभाइ-दिदीबहिनीहरूले आदरको साथ हेर्नेछन्। मैले यो कर्तव्य राम्ररी पूरा गर्नको लागि आफूले सक्दो गर्ने सङ्कल्‍प गरेँ।

त्यसपछिको हरेक सामूहिक भेलामा, मैले अघिल्‍लो अगुवाले कसरी व्यवहारिक काम गरेनन् र कसरी प्रायजसो नकरात्मक तरिकाले बोल्थे भनेर विश्‍लेषण गर्थेँ र सबै जना तिनीप्रति रिसाउँथे। यो कुरा देखेर, मैले अब दाजुभाइ-दिदीबहिनीहरूले झूटा अगुवाहरू छुट्याउन सक्छन् र मैले व्यवहारिक काम गर्नुपर्छ भन्‍ने अपेक्षा गरिरहेका छन् भन्‍ने कुरा आफूलाई बारम्‍बार स्मरण गराउनुपर्थ्यो। मैले कठिन परिश्रम गरेर तिनीहरूको मन्जुरी जित्‍ने प्रयास गर्नुपर्थ्यो। मण्डली अगुवा भएकी हुनाले, मण्डलीमा म सबैभन्दा सक्रिय हुनुपर्थ्यो र अरूले भन्दा बढी कष्ट भोग्‍न तयार हुनुपर्थ्यो, र अरू कसैले भन्दा बढी बलिदानहरू गर्न पनि सक्‍नुपर्थ्यो। परीक्षाहरू आइपर्दा मसँग अरूको भन्दा बढी विश्‍वास हुनुपर्थ्यो र तिनीहरू नकारात्मक हुँदा म नकारात्मक हुनु हुँदैनथियो। हरेक पक्षमा म मण्डलीमा अरूभन्दा असल हुनुपर्थ्यो ताकि हरेकले अटुट रूपमा मेरो प्रशंसा गरिरहून्। यस्ता विचारहरूको वशमा परेर, म सबै समूह भेलाहरूमा व्यस्त हुन्थें र हरेक दिन ढिलो सुत्थें। कहिलेकहीँ अरूसँग कुराकानी गर्दा, मैले म मण्डलीको काममा कति व्यस्त छु र म कति ढिलो सुत्छु भनेर जानी-जानी कुरा खुस्काउथें। तिनीहरूले यो कुरा सुन्दा, म अत्यन्तै जिम्‍मेवार छु र कष्ट भोग्‍न अत्यन्तै इच्छुक छु भन्‍ने ठान्थे अनि सधैँ मलाई आफ्‍नो हेरचाह गर्न भनिरहेका हुन्थे। तिनीहरूले मलाई आफ्‍नो घरबाट मीठा-मीठा खाने कुरा र पेय पदार्थ पनि उपहार स्वरूप ल्याइदिन्थे। जब-जब तिनीहरूमध्ये कोही खराब स्थितिमा हुन्थे, मौसम जस्तोसुकै भए पनि म तिनीहरूलाई सहायता गर्न दौडेर पुगिहाल्थेँ। भेलाहरूमा, मैले फलानो-फलानोले लामो समयदेखि नकरात्मक अनुभव गरिरहेका थिए तर मैले तिनीहरूसँग सङ्गति गरेपछि फेरि सकारात्मक बने भनेर दाजुभाइ-दिदीबहिनीहरूलाई बताउथें। त्यसपछि सबैले म यति सानै उमेरमा अरूलाई माया गर्ने र धैर्य रहेछु भन्ठान्थे। मण्डलीको कामलाई ठिकठाक राख्‍नको लागि, विश्‍वासमा आउने सम्‍भावना देखिएको व्यक्ति देखा पर्ने बित्तिकै, तिनीहरूसँग सङ्गति गर्नको लागि म तुरुन्तै सुसमाचार डिकनलाई अनुरोध गरिहाल्थेँ र कहिलेकहीँ तिनीहरूसँग गवाही बाँड्न म आफै पनि जान्थेँ। सुसमाचारको काम अघि बढ्न थाल्यो र एउटा भेलामा, मैले अरूलाई यसो भनेँ: “हेर्नुहोस् त्यसभन्दा पहिले हाम्रो सुसमाचारको कार्य राम्रो थिएन, तर अहिले हाम्रोमा हरेक महिना मानिसहरूले परमेश्‍वरको कामलाई स्वीकार गरिरहेका छन्। हामीले योभन्दा पनि बढी प्रयास गर्नुपर्छ।” त्यसपछि दाजुभाइ-दिदीबहिनीहरूले म त्यहाँ आएपछि सुसमाचारको काम काबुमा आएको छ ठान्न लागे र तिनीहरूले मलाई अझै आदरको साथ हेर्न र उच्‍च व्यक्ति ठान्‍न थाले। भेलाहरूमा मैले मेरा अनुभवहरूको बारेमा सङ्गति गर्दा, मैले सकारात्मक प्रवेशका केही उदाहरणहरूमा धेरै नै जोड दिन्थें। यदि मैले मेरो भ्रष्टताको बारेमा धेरै कुरा गरेँ भने, अरूले मलाई समस्याहरू पैदा हुँदा म कमजोर हुन्छु र म सानो कदकी छु, र तबउप्रान्त मलाई कदर गर्नेछैनन् भन्‍ने मलाई डर थियो। त्यसकारण म कति नकारात्मक वा कमजोर छु वा मैले कसरी भ्रष्टता प्रकट गर्छु भन्‍ने बारेमा निकै थोरै मात्र बताउने मेरो प्रवृत्ति थियो। जहाँसम्‍म मैले कसरी सत्यताको खोजी गर्छु, परमेश्‍वरका वचनहरूको अभ्यास गर्छु र मैले कसरी विश्‍वासद्वारा मेरो कर्तव्य पूरा गरेँ र परमेश्‍वरको अगुवाइ देखेँ भन्‍ने कुरा छ, मैले एक-एक कुरा बताएकी छु भन्‍ने सुनिश्‍चित गर्दै यसको बारेमा सबै कुरा बताउथें। मैले यसरी धेरै समयसम्‍म सङ्गति गरेको हुनाले, सत्यताको पछि लाग्‍न म सिपालु छु र मैले सधैँ अभ्यासको मार्ग भेट्टाउन सक्छु भन्‍ने अरूले सोचे। कठिनाइहरू आइपर्दा सङ्गतिको लागि तिनीहरूले मलाई खोज्थे।

केही समयपछि, मण्डलीको कामको सबै पक्ष राम्ररी अघि बढ्न थाल्यो। मानिसहरूको विश्‍वासमा वृद्धि भयो, र धेरैभन्दा धेरै मानिसहरूले आफ्‍नो कर्तव्य पूरा गर्न चाहन्थे। यो सफलता देखेर, मलाई अझै बढी म मण्डलीको खम्‍बा हुँ भन्‍ने लाग्‍न थाल्यो। म शिर ठाडो गरेर हिँड्थें र जता-जता जान्थेँ साहसका साथ बोल्थें। मलाई मण्डली अगुवा बनेर मैले निकै राम्ररी काम गरिरहेकी छु, र मेरो पद मेरो लागि सुहाउँदो छ भन्‍ने लाग्यो। अरूसँग काम गर्दा, म सधैँ नेतृत्व गर्थेँ। मैले म तिनीहरूभन्दा सिपालु छु भनेर प्रदर्शन गर्थेँ, ताकि अरूले मलाई सराहना गरून् र मैले भनेको कुरा मानून्। एक पटक, भेला हुने ठाउँको लागि हामीले एउटा घर भाडामा लिनु पर्नेथियो। मेरो सहकर्मी डिकन र एक जना ब्रदर घरको जाँचबुझ गर्न गए। मैले सोचेँ: “यस्तो महत्त्वपूर्ण कुरामा मैले नै अन्तिम निर्णय गर्नुपर्छ। म आफैले नहेरिकन यसलाई मैले अनुमोदन गर्नु हुँदैन।” वास्तवमा, मलाई मेरो हृदयमा के थाहा थियो भने यो ब्रदर मभन्दा जेठो र अझै अनुभवी छन् र त्यो घर ठीक छ कि छैन भन्‍ने बारेमा उनलाई मलाईभन्दा राम्ररी थाहा छ। तर म कति चलाख छु भनेर मैले कसरी देखाउन सक्छु भनेर यस्तो विचार गर्दै मैले आफ्‍नो दिमाग खियाएँ: “घर भाडामा लिँदा हामीले अरू के-कस्ता विवरण र विषयहरूलाई ध्यान दिनुपर्छ?” त्यसकारण मैले केही प्रश्‍नहरू उठाएँ र तिनीहरूलाई थप सोधपुछ गर्न पठाएँ। अन्त्यमा, घरको बारेमा केही समस्याहरू भेटिए र जब मेरा सहकर्मीहरूले यो थाहा पाए, तिनीहरूले भने, “हामी अत्यन्तै लज्‍जित छौं। हामी तपाईंभन्दा जेठो हौं, तर हामीले तपाईंले जत्तिको ध्यान दिएर कुराहरूको बारेमा विचार गरेनौं।” यो कुरा सुनेपछि मलाई अफैप्रति निकै खुशी लाग्यो। त्यसपछि, उत्तरहरूको खोजी गर्न र काम-कुराको बारेमा छलफल गर्न सबै जना मकहाँ आउन थाले। समय बित्दै जाँदा, मसँग काम गर्ने मानिसहरू सबै कुरामा मेरो विचारको प्रतीक्षा गर्दै अलिक निष्क्रिय बने। तिनीहरू झन्-झन् बढी ममा नै भर पर्न थाले।

क्रमिक रूपमा मैले के पत्ता लगाएँ भने सहकर्मीहरूका बीचमा मेरो प्रतिष्ठा अझै स्थिर हुँदै गइरहेको छ र मण्डलीका विषयहरू ठूलो होस् वा सानो त्यसमा मैले नै निर्णय गर्नुपर्छ। दाजुभाइ-दिदीबहिनीहरूले हरेक कठिनाइको बारेमा सङ्गति पाउनको लागि मेरै आस गर्थे। मलाई मण्डलीको लागि म अपरिहार्य व्यक्ति हुँ भन्‍ने लाग्यो र मलाई प्रायजसो आफैप्रति सन्तुष्ट लाग्थ्यो। कहिलेकहीँ म मानिसहरूले आदर गरेका व्यक्तिहरूमाथि दुर्भाग्य आइपर्नेछ भनेर सोच्थें र मलाई असहज महसुस हुन्थ्यो र मैले आफूलाई प्रश्‍न गर्थेँ: “हरेकले मलाई यति धेरै कदर गर्छन्—के मैले बाटो बिराएको छु?” तर त्यसपछि म सोच्थें: “म अगुवा हुँ। दाजुभाइ-दिदीबहिनीहरू आफ्‍नो समस्या लिएर मकहाँ आउनु नै पर्छ। र तिनीहरूका कतिपय समस्याहरू समाधान गर्न म तिनीहरूलाई सहायता गर्न सक्छु। तिनीहरू ममा भर पर्नु सामान्य कुरा हो! सहयोग गर्ने व्यक्तिसँग बस्‍न कसलाई मन पर्दैन र?” त्यसकारण मैले पवित्र आत्‍माको हप्की र चेतावनीहरूलाई बेवास्ता गरेँ र मैले म जुन स्थिति वा मार्गमा थिएँ त्यसको बारेमा जाँच गरिनँ। बरु, म त्यही पुरानो मार्गमा नै अघि बढिरहेँ। परमेश्‍वरले मलाई ताडना दिनुभएपछि र अनुशासन कारबाही गर्नुभएपछि मात्रै, मेरो अचेत हृदयमा चेतना आउन थाल्यो।

एक दिन बिहानै बिउँझिँदा, मेरो देब्रे आँखामा अत्यन्तै पीडा भइरहेको थियो। यसमा आँसु बगिरह्यो र ऐनामा हेर्दा, मेरो अनुहारको देब्रे भाग पूरै कडा भएको रहेछ। मैले मेरो आँखा चिम्‍लन वा मेरो मुख चलाउन सकिनँ। के भएको हो मलाई थाहा थिएन। त्यस दिन दिउँसोको भेलामा, मलाई देखेर एक जना सिस्टर छक्‍क परिन्। उनले यो अनुहारको पक्षाघात हो, मैले यसको तुरुन्तै उपचार गरिहाल्‍नुपर्छ र मैले ढिलाइ गरेँ भने मेरो अनुहार कहिल्यै पनि सामान्य अवस्थामा फर्कनेछैन भनेर बताइन्। मेरो लागि यो साँच्‍चै नै प्रहार थियो र मेरो मष्तिष्क पूर्ण रूपमा खाली भयो। मलाई यति सानै उमेरमा कसरी यस्तो रोग लाग्यो? यदि उनले भनेकी कुरा साँचो हो र मेरो अनुहार बाङ्गियो भने, मैले कसरी मेरो कर्तव्य पूरा गर्नेछु? मैले कसरी मानिसहरूको सामना गर्नेछु? मेरो ज्ञान हराएजस्तै भयो, त्यसपछि मैले मेरो हृदयलाई कमजोर बनाउन थालेँ। अरू सबैले मेरो रोगको बारेमा छलफल गरिरहेका थिए र मेरो सोचाइमा म पूर्ण भताभुङ्ग अवस्थामा थिएँ। ममा कुनै ऊर्जा बाँकी थिएन।

त्यस दिन घर फर्किँदाको मेरो यात्रा होसहवास नै हराएको अवस्थामा भयो। म परमेश्‍वरसँग प्रार्थना गर्न चाहन्थेँ तर के भन्‍ने मलाई थाहा थिएन। मैले परमेश्‍वरलाई मेरो हृदय शान्त गर्न र उहाँको इच्‍छा खोज्‍न मलाई सहायता गर्नुहोस् भनेर बिन्ती गरिरहन मात्रै सकेँ। मलाई अचानक परमेश्‍वरका वचनहरूको एउटा भजन याद आयो: “जब तँमाथि रोग-बिमारको कष्ट आइपर्छ, तैँले त्यसलाई कसरी अनुभव गर्नुपर्छ। तँ उहाँको इच्‍छालाई बुझ्‍ने प्रयास गर्दै र तैँले कस्तो प्रकारका अपराधहरू गरेको छस् वा तैँले अझै के-कस्ता भ्रष्टताहरूलाई समाधान गर्न सकेको छैनस् त्यसको जाँच गर्दै प्रार्थना गर्न परमेश्‍वरको अघि आउनुपर्छ। तैँले शारीरिक रूपमा कष्ट भोग्‍न बाहेक केही गर्न सक्दैनस्। कष्ट-भोगद्वारा खारिएर मात्रै मानिसहरू बेलगाम हुन छोड्छन् र सधैँ परमेश्‍वरको अघि जिउँछन्। जब मानिसहरू खिन्न हुन्छन्, तिनीहरूले सधैँ प्रार्थना गर्छन्, तिनीहरूले कुनै गल्ती पो गरे कि वा तिनीहरूले परमेश्‍वरलाई कसरी चिढ्याएका हुन सक्छन् त्यस विषयमा मनन गर्छन्। यो तिनीहरूको लागि फाइदाजनक हुन्छ। जब मानिसहरूले ठूलो पीडा र परीक्षाहरूको सामना गर्छन्, यो अवश्य नै संयोगले हुँदैन” (थुमालाई पछ्याउनुहोस् र नयाँ गीतहरू गाउनुहोस्को “रोग-बिमारले च्याप्दा परमेश्‍वरको इच्‍छाको खोजी गर्नुपर्छ”)। परमेश्‍वरका वचनहरूले भन्छ: “जब मानिसहरूले ठूलो पीडा र परीक्षाहरूको सामना गर्छन्, यो अवश्य नै संयोगले हुँदैन।” परमेश्‍वरका वचनहरूले मलाई यो रोग संयोगबस आएको होइन भन्‍ने महसुस गरायो। यसको पछाडि अवश्य नै परमेश्‍वरको असल अभिप्राय थियो, र उहाँले मलाई अनुशासनमा राखिरहनुभएको थियो। मैले परमेश्‍वरलाई कसरी उल्‍लङ्घन गरेकी थिएँ भनेर पत्ता लगाउन मैले उत्सुकताको साथ खोजी गर्नु र आफ्‍नै बारेमा मनन गर्नुपर्थ्यो। म प्रार्थनामा परमेश्‍वरको अघि आएँ: “हे सर्वशक्तिमान्‌ परमेश्‍वर! अहिले म बिरामी छु र यो तपाईंले मलाई अनुशासनमा राख्‍नुभएको हो, तपाईंले मलाई चेतावनी दिन र मलाई आफ्‍नै बारेमा मनन गर्न लगाउनको लागि यो रोगको प्रयोग गरिरहनुभएको छ भन्‍ने मलाई हृदयमा थाहा छ। तर अहिले म अचेत छु। मैले मेरा समस्याहरूलाई पत्ता लगाएकी छैन। कृपया मलाई अन्तर्दृष्टि दिनुहोस् ताकि मैले यो रोगद्वारा मेरो पाठ सिक्‍न सकूँ।” प्रार्थना गरेपछि, मैले यसको बारेमा विचार गरिरहेँ तर मैले परमेश्‍वरलाई कसरी उल्‍लङ्घन गरेकी थिएँ मैले पत्ता लगाउन सकिनँ। त्यसकारण म फेरि प्रार्थनामा परमेश्‍वरको अघि आएँ र मलाई अगुवाइ गर्नुहोस् भनी उहाँलाई अनुरोध गरेँ। मैले यसै गरी केही दिनसम्‍म प्रार्थना र खोजी गरिरहेँ। मेरो प्रार्थना सुन्‍नुभएकोमा परमेश्‍वरलाई धन्यवाद होस्। केही समयपछि नै, परमेश्‍वरले परिस्थितिहरू मिलाइदिनुभयो, ताकि मैले मेरा समस्याहरूलाई देख्‍न सकूँ।

एक दिन, म अकुपञ्चरको लागि सिस्टर झाओको घरमा गएँ। म निराश अवस्थामा पो छु कि भन्‍ने डरले उनको परिवारका सबैले मलाई कस्तो छ भनी सोधे। अकुपञ्चरको बेला, तिनीहरूले रोगको सामना कसरी गर्ने त्यस सम्‍बन्धी सिद्धान्तहरू पढे। सिस्टर झाओले मलाई चिन्ता नगर्नू, तर प्रार्थना गर्नु र परमेश्‍वरमा अझै बढी भरोसा गर्नु र विश्‍वास गर्नुपर्छ, र उपचार गरेपछि चाँडै नै म निको हुनेछु भनेर भनिन्। तर त्योभन्दा पहिले उनले तुरुन्तै उपचार नगरेमा मेरो अनुहार सधैँको लागि बाङ्गिन सक्छ भनेर बताएकी हुनाले, मलाई साँच्‍चै नै डर लागेको थियो। तर मेरो बारेमा उनले त्यति धेरै चिन्ता गरेकी कारण, मैले विचार गरेँ: “मलाई वास्तवमा कस्तो अनुभूति भइरहेको छ त्यो अरूले थाहा पाए भने, के तिनीहरूले ममा सानो कद छ भनेर विचार गर्नेछन्? जब-जब कुनै व्यक्ति परीक्षामा पर्थ्यो वा बिरामी हुन्थ्यो, आफैमा दह्रिलो विश्‍वासको अनुभूति गर्दै मैले तिनीहरूसँग विश्‍वाससँग सम्‍बन्धित सत्यताहरूका बारेमा सङ्गति गर्थेँ। तर अहिले म अचानक बिरामी परेकी थिएँ, मैले ममा रहेको विश्‍वासको कमी देखाइरहेकी र चिन्ता र डर व्यक्त गरिरहेकी थिएँ। के मैले धर्मसिद्धान्त मात्रै प्रचार गर्दै आइरहेकी थिएँ भनेर सबैले विचार गर्नेछन्?” त्यसकारण म मुस्कुराएँ र सिस्टर झाओलाई भनेँ, “अहिले म बिरामी भएकी हुनाले मलाई अलिक कमजोरी महसुस भइरहेको छ, तर सबै कुरा परमेश्‍वरकै हातमा छ भन्‍ने मलाई विश्‍वास छ। यो भौतिक कष्ट त केही पनि होइन। मैले परमेश्‍वरको इच्‍छा भेट्टाउन सक्दिनँ वा मेरा समस्याहरू के हुन् त्यो पत्ता लगाउन सक्दिनँ त्यसले नै मलाई सबैभन्दा बढी पीडा दिन्छ। यति चेतना विहीन हुँदा मलाई धेरै रिस उठ्छ।” सराहनाको साथ उनले मलाई हेर्दै भनिन्, “अहिले तपाईं बिरामी हुनुहुन्छ त्यसकारण तपाईंले आफ्‍नै बारेमा मनन गर्नुपर्छ। आफैलाई जाँचेर बुझ्‍ने प्रयास गर्नुहोस्, र उपचार पनि गर्नुहोस्। तपाईंले सधैँ कठिन परिश्रम गर्नुभएकोले तपाईं बिरामी पर्नुभएको हुनसक्छ। तपाईंले बिहानदेखि बेलुकासम्‍मै आफ्‍नो कर्तव्य पूरा गर्नुहुन्छ, र हामी सबै त्यसको सम्‍मान गर्छौं। अहिले समेत तपाईं आफ्‍नो कर्तव्यमा जान चाहनुहुन्छ। यसलाई सहजताको साथ लिनुहोस्। मैले तपाईंसँग काम गर्ने सिस्टरलाई आफ्‍नो बोझ नउठाएकोमा हकारेँ। मैले उनलाई मण्डलीको काममा अझै बढी ध्यान दिन याद गराएँ।” उनले यसो भन्दा मलाई अलिक असहज लाग्यो, त्यसकारण मैले यसो भन्दै उनको कुरालाई टारेँ, “मण्डलीको काममा लाग्‍ने म मात्रै होइन। मेरो तारिफ नगर्नुहोस्।” त्यो दिन घर फर्किँदा मैले यस्तो विचार गरेँ: “मेरो कारणले कसरी उनले त्यो सिस्टरको त्यसरी आलोचना गर्न सकिन्? के उनको नजरमा म अरू सबैभन्दा जिम्‍मेवार छु? मैले पक्‍कै पनि सधैँ आफूलाई प्रशंसा गर्ने गरेकी र अरूलाई होच्याउने गरेकी हुनुपर्छ।” मैले कसरी सिस्टर झाओबाट मेरा कमजोरीहरूलाई लुकाएर त्यति दह्रिलो विश्‍वास भएको बहाना गरेकी थिएँ त्यसको बारेमा विचार गरेँ—के मैले उनलाई छल गरेकी थिइनँ र? जब मैले सिस्टर झाङ्ग मतिर आइरहेकी देखेँ त्यस बेला म यही कुराको बारेमा विचार गरिरहेकी थिएँ। उनी मप्रति धेरै चिन्तित थिइन्, र भनिन्: “तपाईंले आफ्‍नो राम्रो हेरचाह गर्नुपर्छ। यदि तपाईं यो अवस्थाबाट थलिनुभयो भने हामीले के गर्नेहोला?” उनले त्यति खुलस्त रूपमा बोलेको सुन्दा, मलाई अत्यन्तै डर लाग्यो। म मेरो बाटो लाग्दै गर्दा, मैले उनले भनेको कुरा विचार गरिरहेँ। मलाई भित्र-भित्रै बेचैन हुनथाल्यो, र मैले सोचेँ: “म त काम नलाग्‍ने मण्डली अगुवा हुँ। मविना पनि मण्डली राम्रै चल्‍न सक्छ। मविना तिनीहरूले के गर्नेछन् भनेर तिनले मलाई कसरी सोध्‍न सकिन्? उनले भनेको त्यो कुराले त मैले उनको हृदयमा स्थान लिएकी छु भन्‍ने देखाउँछ। हृदय त परमेश्‍वरको मन्दिर हो, त्यसकारण यदि त्यहाँ मेरो स्थान छ भने, कै मैले परमेश्‍वरको विरोध गरिरहेकी छैन र?” मैले सधैँ कसरी मानिसहरूको मन्जुरी र प्रशंसा पाउन चाहन्थेँ त्यसको बारेमा विचार गरेँ, तर जब सिस्टरले त्यसो भनेको सुनेँ, मलाई असहज भयो र डर लाग्यो। मैले सोचेँ, “के अरू दाजुभाइ-दिदीबहिनीहरू पनि मद्वारा छलमा परेका छन्? यदि अरूले पनि सिस्टर झाङ्गले जस्तै अनुभव गरेका छन् भने, के त्यसको अर्थ मैले मानिसहरूलाई मेरो अघि ल्याएकी छु भन्‍ने हो? म ख्रीष्ट-विरोधीहरूको मार्गमा छु!” मैले यसभन्दा पहिले निष्कासित भएका केही ख्रीष्ट-विरोधीहरूको बारेमा विचार गरेँ र मेरो आङ्ग जर्किएर आयो। मलाई म कुनै ठूलो विपत्तिमा परेकी छु जस्तो लाग्यो।

जब म घर आइपुगेँ, मैले मेरो परमेश्‍वरका वचनहरूको पुस्तक निकालेँ र यो वचन पढेँ: “अहङ्कारी प्रकृति भएका मानिसहरू परमेश्‍वरको आज्ञा उल्लङ्घन गर्न, उहाँको विरोध गर्न, उहाँको निन्दा गर्न र उहाँलाई धोका दिन, र आफैलाई ठूलो बनाउने कामहरू गर्न सक्‍ने हुन्छन्, र त्यो तिनीहरूको आफ्नै राज्य स्थापना गर्ने प्रयास हो। मानौं, एउटा देशका बीस हजार मानिसले प्रभुलाई स्वीकार गरे र त्यहाँ काम गर्न जानको लागि तँलाई प्रबन्ध गरिएको छ, र मैले तँलाई एक महिना बेवास्ता गरें अनि तँलाई आफै काम गर्ने अधिकार दिएँ भने, दस दिन नबित्दै तैँले सबैको अगाडि आफैलाई चिनाइसकेको हुन्छस्; अनि एक महिनाभित्र, तिनीहरू सबैले तेरो सामु घुँडा टेकिरहेका हुनेछन्, हरेक शब्दमा तेरो प्रशंसा गरिरहेका हुन्छन्, तैँले गहिरो अन्तर्दृष्टि सहित प्रचार गर्छस् भनेर भनिरहेका हुन्छन्, तैँले भनेका कुराहरू नै तिनीहरूलाई चाहिएको कुरा हो र तैँले तिनीहरूका खाँचोहरू पूरा गर्न सक्छस् भनी निरन्तर दाबी गरिरहेका हुन्छन्—तिनीहरूले ‘परमेश्‍वर’ शब्द उच्चारण नगरी यी सबै कुरा भनिरहेका हुन्छन्। तैँले यो काम कसरी गरेको हुन्छस्? यी मानिसहरू त्यस्तो प्रतिक्रिया दिन सक्ने हुनुले के प्रमाणित गर्छ भने, तैँले गरिरहेको कामले परमेश्‍वरको निम्ति गवाही दिने कार्यलाई पटक्कै समेटेको थिएन; बरु, त्यसले तेरो आफ्नै बारेमा मात्रै गवाही दियो र तँ आफैलाई प्रकट गऱ्यो। तैँले त्यस्तो नतिजा कसरी हासिल गर्न सकिस्? कतिपय मानिसहरू भन्छन्, ‘म जुन सङ्गति गर्छु त्यो सत्यता हो; मैले निश्चय नै कहिल्यै पनि आफ्नै गवाही दिएको छैनँ!’ तेरो यस्तो आचरण—त्यो व्यवहार—भनेको परमेश्‍वरको स्थानमा बसेर मानिसहरूसँग सङ्गति गर्न खोज्ने कोसिस हो, र यो एक भ्रष्ट मानिसको स्थितिमा खडा भएर सङ्गति गर्ने कार्य होइन। तैँले भन्ने सबै सतही कुरा र अरूबाट माग गर्ने कुरा हो; तँ आफैसँग त्यसको कुनै सरोकार हुँदैन। त्यसकारण, तैँले प्राप्त गर्ने प्रभाव भनेको मानिसहरूलाई तेरो पूजा गर्न लाउनु, तँप्रति ईर्ष्या गर्न लाउनु र तिनीहरूले तेरो बारेमा ज्ञान प्राप्त नगरुञ्जेल, तेरो साक्षी नदिउञ्जेल, तँलाई उच्च नपारुञ्‍जेल र उच्च स्वर्गसम्म तेरो चापलुसी नगरुञ्‍जेल आखिरीसम्म तेरो प्रशंसा गर्न लगाउनु हो। जब त्यस्तो हुन्छ, तँ समाप्त भएको हुनेछस्; तँ असफल भएको हुनेछस्! के तिमीहरू सबै अहिले यही मार्गमा छैनौ र? यदि तँलाई एक-दुई हजार वा एक-दुई लाख मानिसहरूको नेतृत्व गर्न आग्रह गरियो भने, तँ अति प्रसन्न हुनेछस्। तैँले अहङ्कार पैदा गर्छस् र परमेश्‍वरको स्थान ओगट्ने, उहाँजस्तै बोल्ने र हाउभाउ गर्ने कोसिस गर्छस्, र तँलाई के लगाउने, के खाने, वा कसरी हिँड्ने भनी थाहा हुँदैन। तैँले आफूभन्दा मुनिका धेरैजसोसँग भेटघाट गर्दैनस्, र तँ बिस्तारै पतन हुन थाल्छस्, र प्रधान स्वर्गदूतलाई जस्तै तँलाई एक्कासि प्रहार गरी ढालिनेछ। तिमीहरू सबै यसो गर्न सक्षम छौ, होइन र? त्यसो भए, तिमीहरूले के गर्नुपर्छ? यदि एक दिन साँच्‍चै तिमीहरूका निम्ति बाहिर गएर काम गर्ने प्रबन्धहरू मिलाइयो, र तिमीहरू यस्ता कामहरू गर्न सक्षम थियौ भने, त्यो कामलाई कसरी फैलाउन सकिन्छ? के यो समस्याग्रस्त हुनेथिएन र? त्यसपछि, कसले तिमीहरूलाई बाहिर जान दिने आँट गर्नेथियो र? जब तँ त्यहाँ पुग्छस्, तब तँ फर्केर आउँदैनस्; तैँले परमेश्‍वरले भन्नुभएको कुनै पनि कुरामा ध्यान दिनेछैनस्, र तैँले आफ्‍नै प्रदर्शन गरिरहेको र आफ्नै गवाही दिइरहेको मात्र हुनेछस्, मानौं तैँले मानिसहरूलाई मुक्तिमा ल्याइरहेको छस्, परमेश्‍वरको काम गर्दैछस्, र मानिसहरूलाई परमेश्‍वर प्रकट हुनुभएको छ र यहाँ काम गरिरहनुभएको छ जस्तो महसुस गराउँछस्—र जब मानिसहरूले तेरो पूजा गर्छन्, तँ आनन्दले भरिन्छस् र तिनीहरूले तँसित परमेश्‍वरलाई जस्तो व्यवहार गरे भने, तैँले कुनै विरोध नगरिकन त्यो कुरालाई स्वीकार गर्छस्। तँ त्यो स्तरमा पुगेपछि तँ नाश हुन्छस्, तँ खतम हुनेछस्; तँलाई त्यागिनेछ। यस किसिमको अहङ्कारी प्रकृतिले थाहै नपाई तँलाई नाश पार्दछ। यो ख्रीष्ट-विरोधीको मार्गमा हिँड्ने व्यक्तिको उदाहरण हो। यस्तो स्थितिमा पुगेका मानिसहरूले चेतना गुमाएका हुन्छन्; तिनीहरूका विवेकले काम गर्न छोडेको हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “अहङ्कारी प्रकृति नै परमेश्‍वरप्रतिको मानिसको विरोधको जड हो”)। “अन्यले आफ्नै गवाही दिन, आफ्नै बढाइचढाइ गर्न तथा मानिसहरू र हैसियतको निम्ति परमेश्‍वरसँग प्रतिस्पर्धा गर्नको निम्ति बारम्बार आफ्ना पदहरूलाई प्रयोग गर्न सक्छन्। तिनीहरूलाई मानिसहरू ले पुजून् भनेर अनेक विधि र उपायहरूको प्रयोग गर्छन्, मानिसहरूलाई जित्‍न र तिनीहरूलाई नियन्त्रणमा लिन निरन्तर प्रयास गर्छन्। केहीले आफूलाई परमेश्‍वर ठानेर र तिनीहरूलाई परमेश्‍वरलाई झैँ व्यवहार गरिनुपर्छ भनेर जानीजानी मानिसहरूलाई बहकाउँछन् पनि। तिनीहरूले आफू भ्रष्ट भएको कुरा कहिले पनि कसैलाई बताउँदैन्—कि तिनीहरू ज्यादै भ्रष्ट र अहंकारी भएको कारण तिनीहरूलाई पुजून् र तिनीहरूले जति नै असल गरेता पनि त्यो सबै परमेश्‍वरलाई उच्च पार्ने कामको कारणले हो र तिनीहरूले त आफूले गर्नुपर्ने कुरा मात्र गरेका हुन्। तिनीहरूले यीकुराहरू किन भन्दैनन्? किनकि मानिसहरूको हृदयबाट आफ्नो स्थान गुम्छ कि भन्‍ने गहिरो डर तिनीहरूमा छ। यसैले यस्ता मानिसहरूले कहिले पनि परमेश्‍वरलाई उच्च पार्दैनन् र परमेश्‍वरको गवाही कहिले पनि बन्दैनन्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। “ओह्रालो लाग्ने सबैले आफैलाई उच्च पार्दछन् र आफ्नै साक्षी दिन्छन्। तिनीहरू आफ्नै विषयमा घमण्ड गर्दै र आफ्नै बढाइचढाइ गर्दै हिँड्छन्, अनि तिनीहरूले परमेश्‍वरलाई आफ्नो हृदयमा राखेका हुँदैनन्। कै मैले बताएको कुराको बारेमा तिमीहरूसँग कुनै अनुभव छ? धेरै मानिसहरूले निरन्तर आफ्नै गवाही दिइरहेका हुन्छन्: ‘मैले यो र त्यो तरिकाले कष्ट भोगेको छु; मैले यो अनि त्यो काम गरेको छु; परमेश्‍वरले मसँग यस्तो वा त्यस्तो तरिकाले व्यवहार गर्नुभएको छ; उहाँले मलाई यस्तो र त्यस्तो कार्य गर्न लाउनुभयो; उहाँले मलाई विशेष रूपमा आदरको नजरले हेर्नुहुन्छ; अहिले म यस्तो र त्यस्तो छु।’ तिनीहरूले जानी-जानी निश्चित सोरमा बोल्छन् र निश्चित हाउभाउहरू अपनाउँछन्। अन्त्यमा, कतिपय मानिसहरूले यिनीहरूलाई नै परमेश्‍वर हुन् भनी सोच्न थाल्छन्। एक पटक तिनीहरू यस्तो स्थितिमा पुगेपछि, पवित्र आत्माले तिनीहरूलाई धेरै पहिले नै त्यागिसक्नुभएको हुन्छ। यस बीच, तिनीहरूलाई बेवास्ता गरिने, र निष्कासन नगरिने भए पनि, तिनीहरूका भाग्य निश्चित गरिएको हुन्छ, र तिनीहरूले गर्न सक्ने भनेको आफ्नो दण्ड पर्खेर बस्नु मात्र हुन्छ” (आखिरी दिनहरूका ख्रीष्टका वार्तालापहरूका अभिलेखहरूको “मानिसहरूले परमेश्‍वरसँग अत्यन्तै धेरै मागहरू गर्छन्”)। परमेश्‍वरका वचनहरूले मेरो हृदय तरवारले झैँ छेड्यो। म त परमेश्‍वरका वचनहरूले भनेजस्तै सधैँ आफैलाई उचालिरहेकी र मेरो कर्तव्य प्रदर्शन गरिरहेकी थिएँ। म अगुवा बनेपछि, मलाई अगुवा हुनु भनेको सबैको मन्जुरी र सराहना प्राप्त गर्न म अरूभन्दा सिपालु हुनुपर्छ र ममा अझै बढी कद हुनुपर्छ भन्‍ने लागेको थियो। जब मैले मेरा अनुभवहरूको बारेमा सङ्गति गर्थेँ, म बहाना बनाउथें र मेरा कमजोरीहरू र भ्रष्टताको बारेमा बिरलै कुरा गर्थेँ, किनभने म तिनीहरूजस्तै भ्रष्ट छु भन्‍ने अरूले थाहा पाए भने तिनीहरूले मलाई कदर गर्नेछैनन् भन्‍ने मलाई डर थियो। म बिरामी हुँदा समेत, म नकरात्मक बनेँ र मैले गुनासो गर्न थालेँ, र म अत्यन्तै डराएकी थिएँ, तर मेरो छविलाई कायम गर्नको लागि मैले मेरा साँचो भावनाहरूलाई लुकाएँ र मेरा सकारात्मक कुराहरूको बारेमा मात्रै कुरा गर्थेँ ताकि अरूले मलाई अझै बढी महान् ठानून् र म कति सकारात्मक रहेछु, र मसँग अरू मानिसहरूमा भन्दा कति बढी विश्‍वास रहेछ भन्‍ने विचार गरून्। अुगवाको रूपमा, जे भए पनि म राती अबेरसम्‍म बस्‍नुपर्थ्यो र मैले अझै बढी कष्ट बोग्‍नुपर्थ्यो। तर मैले दाजुभाइ-दिदीबहिनीहरूको सामने म कति व्यस्त छु म कति अबेरसम्‍म बस्छु र कठिन काम गर्छु भन्‍ने बारेमा सधैँ जानी-जानी कुरा खुस्काउथें ताकि तिनीहरूले मलाई अत्यन्तै जिम्‍मेवार र कठिन परिश्रम गर्ने व्यक्ति ठानून्। मैले मेरो कर्तव्यमा प्राप्त गरेको सफलता स्पष्ट रूपमा नै पवित्र आत्‍माको कारणले थियो, तर मैले परमेश्‍वरलाई कहिल्यै उचालिनँ, बरू मैले कति धेरै कष्ट भोगेकी र बलिदान गरेकी छु, त्यो मात्रै प्रदर्शन गरेँ ताकि सबैले मलाई मण्डलीको खम्‍बा ठानून् मानौं मविना केही पनि गर्न सकिँदैन। मैले सधैँ अरूलाई छल गर्दै यसरी सङ्गति गर्थेँ, यसले गर्दा मलाई यो रोगद्वारा अनुशासनमा राखियो। तर अरूलाई मैले कठोर परिश्रम गरेको कारण म बिरामी परेकी हुँ भन्‍ने लाग्यो र उनीहरूले मसँग काम गर्ने सिस्टरलाई बोझ नबोकेको भनेर समेत हप्काए मानौं मैले मण्डलीको लागि सबैभन्दा ठूलो बोझ बोकेकी थिएँ। मैले यसरी आफैलाई उचालेकी र प्रदर्शन गरेकी थिएँ, यस क्रममा अरूलाई छल गर्ने र सीमित गर्ने, अनि तिनीहरूलाई मेरो अघि ल्याउने काम गरेकी थिएँ। म परमेश्‍वरको निम्ति खुलेआम शत्रुवत् बनेकी थिएँ। यसको बारेमा विचार गर्दा म भयभीत नभइकन बस्न सकिनँ। अरूले मलाई आदरका साथ हेरून् र मलाई महान् व्यक्ति ठानून् भनेर, मैले आफैलाई प्रदर्शन गर्न र अरूलाई छल गर्नको निम्ति मैले अनेक किसिमका माध्यमहरूको प्रयोग गरेकी थिएँ, जसले गर्दा अरूले मलाई तबसम्‍म भरोसा गर्न थालेका थिए जबसम्‍म तिनीहरूको हृदयमा परमेश्‍वरको निम्ति कुनै ठाउँ थिएन। तिनीहरूले सबै कुरामा मेरो विचार र मन्जुरी खोज्थे—के मैले मण्डलीमा रानीले जस्तो शासन गरिरहेकी थिइन र? मण्डली परमेश्‍वरको आराधना गर्ने स्थान हुनु पर्नेथियो। मैले आफैलाई उचालेर अनि अरूलाई मेरो अघि ल्याएर, के मैले परमेश्‍वरको स्थान लिएर उहाँलाई नाम मात्रको परमेश्‍वरमा बदल्‍ने प्रयास गरिरहेकी थिइनँ र? मैले ख्रीष्ट-विरोधीले जस्तै परमेश्‍वरलाई विरोध गर्ने र धोका दिने गर्दै आएकी थिएँ—मैले परमेश्‍वरको स्वभावलाई उल्‍लङ्घन गरेर भयानक पाप गरेकी थिएँ! त्यही बेला म भयभीत भएँ। मैले परमेश्‍वरलाई क्रोधित तुल्याएकी हुनाले म बिरामी परेकी थिएँ र अहिले उहाँले आफ्‍नो धर्मी स्वभाव देखाइरहनुभएको थियो। म त्यति अचेत र विद्रोही भएकोमा आफैप्रति मलाई घृणा लाग्यो र परमेश्‍वरको धर्मी स्वभावले कसरी कुनै पनि उल्‍लङ्घन सहनुहुन्‍न त्यो देखेँ। मैले प्रार्थना गर्न परमेश्‍वरको अघि झुकेर पश्‍चात्ताप गरेँ: “हे सर्वशक्तिमान्‌ परमेश्‍वर! गत वर्षदेखि मैले तपाईंको सेवा होइन, दुष्ट काम गरिरहेकी थिएँ। मैले तपाईंसँग मानिसहरूमाथिको नियन्त्रणको लागि होड गर्दै मानिसहरूलाई मेरो अघि ल्याएकी छु। मैले यति घिनलाग्दो र लाजमर्दो तरिकाले ख्रीष्ट-विरोधीले जस्तो व्यवहार गरेकी छु। प्रिय परमेश्‍वर, मैले साँच्चै नै गलत काम गरेकी छु।” पछुतोले भरिएर म परमेश्‍वरको अगाडि पर्न एकदमै लज्जित महसुस गरिरहेको थिएँ।

त्यसपछि मैले यस्तो विचार गर्न थालेँ: “म कसरी यस्तो गलत मार्गमा आइपुगेँ? आखिर के कुराले यस्तो हुन पुग्यो?” मैले परमेश्‍वरका वचनहरू पढेँ: “केही मानिसहरूले विशेष गरी पावललाई आदर्श मान्छन्। तिनीहरू बाहिर गएर भाषण दिन र काम गर्न मन पराउँछन्, भेलाहरूमा उपस्थित हुन र प्रवचन दिन मन पराउँछन्, अनि मानिसहरूले तिनीहरूलाई सुनेको, तिनीहरूको आराधना गरेको, र तिनीहरूका वरिपरि घुमेको तिनीहरू मन पराउँछन्। तिनीहरू अन्य व्यक्तिहरूको मनमा आफ्नो हैसियत बनाउन चाहन्छन् र तिनीहरूले प्रस्तुत गरेको प्रतिरूपलाई अन्य व्यक्तिहरूले भाउ दिएमा तिनीहरू त्यसको सराहना गर्छन्। अब यी व्यवहारहरूबाट तिनीहरूको प्रकृतिलाई विश्‍लेषण गरौं: तिनीहरूको प्रकृति के हो? यदि तिनीहरूले साँच्चै नै यसरी नै व्यवहार गर्छन् भने, तिनीहरू अहङ्कारी र अभिमानी छन् भनी देखाउन यही कुरा काफी छ। तिनीहरूले परमेश्‍वरको आराधना गर्दै गर्दैनन्; तिनीहरूले अझ उच्च हैसियत खोज्छन् र अन्य व्यक्तिहरू उपर अधिकार जमाउन, तिनीहरूलाई वशमा पार्न र तिनीहरूको मनमा आफ्नो हैसियत राख्न चाहन्छन्। यो शैतानको चिरपरिचित प्रतिरूप हो। तिनीहरूको प्रकृतिको सहजै देख्न सकिने पक्षहरू भनेका अहङ्कार र अभिमान, परमेश्‍वरको आराधना गर्न अनिच्छुक हुनु, र अन्य व्यक्तिहरूले आफ्नो आराधना गरून् भन्ने चाहना गर्नु जस्ता कार्य हुन्। त्यस्ता व्यवहारहरूले तिनीहरूको प्रकृतिको बारेमा एकदमै स्पष्ट दृष्टिकोण प्रदान गर्न सक्छन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)। “मानवजाति शैतानद्वारा भ्रष्ट पारिएको हुनाले, उनीहरूको प्रकृति परिवर्तन हुन थाल्यो र उनीहरूले बिस्तारै सामान्य मानिसहरूमा हुने तर्कशक्तिको बोध हराए। तिनीहरूले अब मानिसको स्थानमा रहेर मानवीय प्राणीहरूले जस्तो काम गर्दैनन्; बरु, तिनीहरूले मानिसको हैसियतलाई उछिन्ने चाहना गर्छन्, र तिनीहरू कुनै उच्च र ठूलो कुराको चाहना गर्छन्। र यो कुनै उच्च कुरा के हो त? तिनीहरूले परमेश्‍वरलाई उछिन्ने, स्वर्गलाई र अरू सबै कुरालाई उछिन्‍ने इच्छा गर्छन्। मानिसहरू यस्तो हुनुको मूल कारण के हो? समग्रमा भन्दा, मानिसको प्रकृति अति नै अहङ्कारी छ। … अहङ्कार प्रकट हुनु भनेको परमेश्‍वरको विरुद्धको विद्रोह र प्रतिरोध हो। जब मानिसहरू अहङ्कारी, आफैलाई महत्त्व दिने, र आफैलाई धर्मी सम्झने हुन्छन्, तब तिनीहरूले आफ्नै स्वतन्त्र राज्य स्थापना गर्ने र आफूलाई जसरी मन लाग्यो त्यसरी काम गर्ने प्रवृत्ति हुन्छ। तिनीहरूले अरूलाई पनि आफ्नै हातमा ल्याउँछन् र तिनीहरूलाई आफ्नो अङ्गालोमा खिच्छन्। मानिसहरू यस्ता कार्यहरू गर्न सक्षम हुनुको, अर्थ तिनीहरूका अहङ्कारको सार प्रधान स्वर्गदूतको जस्तो भएको छ भन्ने हुन्छ। जब तिनीहरूको अहङ्कार र स्व-महत्त्व एक निश्चित तहमा पुग्दछ, तब त्यसले तिनीहरू प्रधान स्वर्गदूत हुन् र तिनीहरूले परमेश्‍वरलाई पन्साउनेछन् भन्‍ने कुरालाई निश्चित गर्दछ। यदि तँमा त्यस्तो अहङ्कारी स्वभाव छ भने, तेरो हृदयमा परमेश्‍वरका निम्ति कुनै ठाउँ हुनेछैन” (आखिरी दिनहरूका ख्रीष्टका वार्तालापहरूका अभिलेखहरूको “अहङ्कारी प्रकृति नै परमेश्‍वरप्रतिको मानिसको विरोधको जड हो”)। परमेश्‍वरका वचनहरूले मलाई मेरो समस्याको सारको बारेमा स्पष्ट बुझाइ प्रदान गर्‍यो र मैले मेरो कर्तव्यमा किन आफूलाई उचाल्थें र आफ्‍नो प्रदर्शन गर्थेँ त्यसको कारण देखेँ। मेरो अहङ्कारी, अभिमानी प्रकृतिको कारण यसो भएको थियो। म जुन मार्गमा थिएँ त्यो सुरुदेखि नै गलत थियो। मेरो कर्तव्यमा मैले आफैलाई उचाल्‍ने र आफ्‍नो प्रदर्शन गर्ने कार्यलाई मलाई पावल जस्तै बनाएको थियो। आफ्‍नो काम गर्ने क्रममा पावलले सधैँ आफूलाई उचाल्‍ने र आफ्‍नै गवाही दिने गर्थे र उनले आफ्‍ना पत्रहरूमा एक पटक पनि प्रभु येशू नै देहधारी परमेश्‍वर हुनुहुन्छ भनेर गवाही दिएका छैनन्। उनले कति धेरै कष्ट भोगेका र बलिदान दिएका छन् त्यसको बारेमा मात्रै उनले गवाही दिएका छन्, यसो समेत भनेका छन्, “मेरो लागि जिउनु ख्रीष्ट हो” (फिलिप्‍पी १:२१), र “मैले असल लडाइ लडेको छु, मैले मेरो यात्रा पूरा गरेको छु, मैले विश्‍वासलाई कायम राखेको छु: अबदेखि उसो मेरो लागि धार्मिकताको मुकुट राखिएको छ” (२ तिमोथी ४:७-८)। उनले अरूलाई उनी मुकुट र इनामहरू पाउन योग्य छन् भन्‍नेमा समेत विश्‍वास गराएका थिए। मेरो प्रकृति पावलको जस्तै छ भन्‍ने मैले देखेँ। अरूले कदर गरेको र महान् ठानेको, मानिसहरू मेरो वरिपरि भेला भएको, र म जहाँ गए पनि मानिसहरूले मेरो प्रशंसा गरेको सुन्दा, मलाई आनन्द लाग्थ्यो। मैले मानिसहरूको हृदयमा ठाउँ पाए पुग्थ्यो। परमेश्‍वरका वचनहरूले भनेजस्तै, मैले मेरो प्रकृति “अहङ्कार र अभिमान, परमेश्‍वरको आराधना गर्न अनिच्छुक हुनु, र अन्य व्यक्तिहरूले आफ्नो आराधना गरून् भन्ने चाहना गर्नु जस्ता कार्य हुन्।” ले भरिएको थियो भन्‍ने मैले देखेँ। म यति अहङ्कारी थिएँ कि म सबै चेतनाभन्दा बाहिर थिएँ। मैले सृष्टि गरिएको प्राणीको रूपमा रहेको मेरो स्थानलाई लिएर परमेश्‍वरको आराधना गर्न सकेकी थिइनँ र मैले परमेश्‍वरलाई परमेश्‍वरको रूपमा व्यवहार गरेकी थिइनँ, बरु आफैलाई आदर गरेकी थिएँ। मैले मेरो कर्तव्यमा आफूलाई कदर गर्ने र महान् ठान्‍ने स्थितिमा राखेकी थिएँ, जसले गर्दा मैले दाजुभाइ-दिदीबहिनीहरूलाई छल गर्न पुगेँ। जब समस्याहरू आइपर्थे, तिनीहरूले ममा भरोसा गर्थे र सबै कामका निर्णयहरू मलाई नै गर्न लगाउँथे। मैले मानिसहरूलाई मेरो अघि ल्याएर मेरो आफ्‍नै राज्य स्थापित गरेकी थिएँ। त्यस्तो व्यवहारले कसरी परमेश्‍वरको क्रोध पैदा गरेर उहाँलाई मप्रति घृणा गर्ने तुल्याउँदैन र? मेरो रोग नै परमेश्‍वरको धार्मिकता थियो र मैले दुष्ट काम र परमेश्‍वरको विरोध गरेकोमा म यसको भागीदार थिएँ। मलाई अनुशासन कारबाही गर्नुभएकोमा, मेरो दुष्ट कामलाई यसको मार्गमा रोक्‍नुभएकोमा मैले परमेश्‍वरलाई धन्यवाद दिएँ।

यो कुरा महसुस गरिसकेपछि, मैले परमेश्‍वरसँग प्रार्थना गरेँ: “भोलिदेखि, म उद्देश्य सहित सत्यताको अभ्यास गर्नेछु र मेरो देहलाई त्याग्‍नेछु। म मेरो भ्रष्टता प्रकट गर्नेछु ताकि अरूले मेरो कुरूपतालाई देख्‍न सकून्, म के हुँ त्यो देख्‍न सकून्, र उप्रान्त मलाई महान् नठानून्।” भोलि बिहानको भक्तिको समयमा, मैले इमानदार र खुला मनको हुने, र कसरी परमेश्‍वरलाई उचाल्‍ने र उहाँको गवाही दिने त्यस सम्‍बन्धी परमेश्‍वरका केही वचनहरू पढेँ। परमेश्‍वरका वचनहरूले भन्छ: “परमेश्‍वरको बारेमा गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले कस्ता-कस्ता परीक्षाहरू प्रयोग गर्नुहुन्छ भन्ने बारेमा नै धेरै कुरा गर्नुपर्दछ। तिमीहरूले तिमीहरूका अनुभवमा कति धेरै भ्रष्टता प्रकट गरिएको छ, तिमीहरूले कति धेरै सहेका छौ, र अन्त्यमा तिमीहरू परमेश्‍वरद्वारा कसरी जितियौ भन्ने कुराहरू पनि गर्नुपर्छ; तिमीहरूसँग परमेश्‍वरको कामको कतिसम्म वास्तविक ज्ञान छ, र तिमीहरूले कसरी परमेश्‍वरका लागि साक्षी दिनुपर्दछ र उहाँको प्रेमको ऋण चुकाउनुपर्छ भन्ने बारेमा कुरा गर्नुपर्छ। तिमीहरूले यस प्रकारको भाषामा ठोसता प्रदान गर्नुपर्छ, साथै यसलाई सरल तरिकाले प्रस्तुत गर्नुपर्छ। खोक्रा सिद्धान्तहरूको बारेमा कुरा नगर। धेरै व्यावहारिक भएर बोल; हृदयबाट बोल। तिमीहरूले अनुभव गर्नुपर्ने यसरी नै हो। आडम्बर देखाउन आफैलाई गम्भीर देखिने, खोक्रा सिद्धान्तहरूले सुसज्जित नपार; त्यसो गर्दा तिमीहरू अत्यन्त अहङ्कारी र मूर्ख देखिन्छौ। तिमीहरूले आफ्नो असली अनुभवबाट वास्तविक कुराहरूको बारेमा बताउनुपर्छ, जुन साँचो हुन्छ र हृदयबाट निस्केको हुन्छ; यो अरूका लागि अत्यन्तै फाइदाजनक हुन्छ, र तिनीहरूले ती देख्दा तिनको सराहना गर्छन्। तिमीहरू त्यस्ता मानिसहरू हुने गर्थ्यौ जसले परमेश्‍वरको धेरै विरोध गर्थे र उहाँप्रति समर्पित हुने झुकाउ निकै कम थियो, तर अब तिमीहरू जितिएका छौ—त्यो कुरा कहिल्यै नबिर्स। तिमीहरूले यी विषयहरूमा धेरै चिन्तन र मनन गर्नुपर्छ। मानिसहरूले ती कुराहरू स्पष्ट बुझिसकेपछि, गवाही कसरी दिनुपर्छ भनी तिनीहरूले जान्नेछन्; अन्यथा, तिनीहरूले लाजमर्दो जनक र मूर्ख कामहरू गर्नेछन्” (आखिरी दिनहरूका ख्रीष्टका वार्तालापहरूका अभिलेखहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। “‘अनुभवहरू आदानप्रदान र सङ्गति गर्नु’ भनेको तेरो हृदयमा भएको हरेक विचार, तेरो अस्तित्वको अवस्था, परमेश्‍वरका वचनहरूको सम्बन्धमा तेरा अनुभवहरू र ज्ञान, र तँभित्र भएको भ्रष्ट स्वभावलाई व्यक्त गर्नु, अनि अरूलाई ती कुराहरूबीचका भिन्‍नता छुट्ट्याउन दिनु, सकारात्मक भागहरूलाई स्वीकार गर्न, र नकारात्मक कुराहरूलाई चिन्‍न दिनु हो। यसो गर्नु मात्र आदानप्रदान गर्नु हो र यो मात्र साँचो सङ्गति गर्नु हो” (आखिरी दिनहरूका ख्रीष्टका वार्तालापहरूका अभिलेखहरूको “इमान्दार व्यक्ति हुनुको सबैभन्दा आधारभूत अभ्यास”)। परमेश्‍वरका वचनहरूबाट मैले परमेश्‍वरलाई साँचो रूपमा उचाल्‍न र उहाँको गवाही दिनको लागि, हामीले हाम्रो भ्रष्टता र विद्रोहीपनको बारेमा झन् बढी कुरा गर्नुपर्छ, हाम्रो साँचो स्थिति र विचारहरूलाई उदाङ्गो पार्नुपर्छ, हाम्रा नीच मनसायहरूलाई, हामीले के गरेका छौं र परिणाम के थियो, र हामीले कसरी परमेश्‍वरका वचनहरूको न्याय अनुभव गर्न र आफैलाई चिन्‍न सक्छौं त्यसको बारेमा कुरा गर्नुपर्छ। हामीले हाम्रो भ्रष्ट सारलाई खुलासा र विश्लेषण समेत गर्नुपर्छ ताकि सबैले हामी को हौं त्यसलाई देख्‍न सकून् र परमेश्‍वरले कसरी हामीलाई ताडना दिनुभएको छ र अनुशासन कारबाही गर्नुभएको छ, र हामीलाई अगुवाइ गर्नको लागि परिस्थितिहरू मिलाउनुभएको छ त्यसको बारेमा कुरा गर्नुपर्छ ताकि सबैले मानिसप्रतिको उहाँको प्रेम देख्‍न सकून्। हामी हाम्रो हृदयबाट साँचो रूपमा बोल्‍नुपर्छ र घमण्ड गर्ने वा आफ्‍नो प्रदर्शन गर्ने गर्नु हुँदैन। अब मसँग अभ्यासको मार्ग भएको हुनाले, हालै म ख्रीष्ट-विरोधीहरूको मार्गमा हिँडेका तरिकाहरूका बारेमा सबै कुरा बताउँदै सङ्गतिमा मैले अरूसँग मनको कुरा खोलेँ। मैले कसरी यो मार्ग हिँडेर मानिसहरूलाई छल गरेकी थिएँ त्यसका भयानक परिणामहरूको बारेमा विश्‍लेषण गरेँ र यसको बारेमा मैले जति धेरै सङ्गति गरेँ, मैले आफूलाई त्यति नै स्पष्ट रूपमा देखेँ। त्यसपछि, अरूले यसमध्ये कुनै पनि कुरा तिनीहरूले थाहा पाएका थिएनन् र मेरो चलाख बोली-वचन र असल कार्यहरूद्वारा मूर्ख भएका थिए भनेर बताए। एक जना सिस्टरले भनिन्, “मलाई त तपाईं सत्यता अभ्यास गर्नमा सिपालु हुनुहुन्छ भन्‍ने लाग्थ्यो, मानौं परमेश्‍वरका वचनहरू पढेर तपाईं सधैँ सकारात्मक रहन सक्‍नुहुन्छ। मैले अब थाहा पाएँ तपाईं पनि धेरै भ्रष्ट हुनुहुँदो रहेछ, तपाईं पनि नकरात्मक र कमजोर हुनुभएको रहेछ, र भ्रष्ट मानवजाति सबै उस्तै छन्। हामीले कसैलाई पनि महान् ठान्‍ने वा कसैलाई माथि उचाल्‍ने गर्नु हुँदैन।” अर्की सिस्टरले भनिन्, “मलाई त तपाईं साँच्‍चै दह्रिलो हुनुहुन्छ र म तपाईंको छेउमा कहिल्यै पनि कुरा खोल्‍न चाहन्‍नथिएँ। मलाई म तपाईंको तुलनामा अत्यन्तै भ्रष्ट छ जस्तो लाग्थ्यो! अब तपाईंले आज हामीलाई खोल्‍नुभएको कुराद्वारा, हामी सबै उस्तै हौं भनेर मैले देखेँ।” सिस्टरहरूले यसो भनेको सुन्दा मलाई अत्यन्तै लाज र पछुतो लाग्यो। मैले तिनीहरूलाई भनेँ, “अबदेखि मलाई उच्‍च नजरले नहेर्नुहोस्। म ख्रीष्ट-विरोधीहरूको मार्गमा हिँड्दै र तपाईंहरूलाई भ्रममा पार्दै आइरहेकी थिएँ।” त्यसपछि मेरा सहकर्मी र मित्रहरू सबैले मलाई आफूलाई चिन्‍न सहायता गर्नको लागि परमेश्‍वरका वचनहरूको प्रयोग गरे, र मलाई अचानक उनीहरूको नजिक भएको अनुभूति भयो। त्यो दिन घर आइपुगेपछि मैले अत्यन्तै सहजता भएको अनुभूति गरेँ। त्यो साँझ मैले आफ्नो रोगको बारेमा लगभग बिर्सिएँ र बच्चा जस्तै निस्फिक्री भएर सुतेँ। भोलि पल्ट बिउँझिँदा मेरो अनुहार सामान्य भएको देख्दा म अत्यन्तै खुशी भएँ। एकै रातमा यो निको भएको थियो!

त्यसपछिको भेलामा मैले परमेश्‍वरका वचनहरूमा यो पढेँ: “सामान्यतया, जब तिनीहरूको कुरा आउँछ जसका अभिप्राय र उद्देश्यहरू सहि छैनन्, साथै जो अरूले देखेको मन पराउँछन्, जो काम-कुराहरू गर्न उत्कट इच्‍छा गर्छन्, जो वाधाहरू पैदा गर्नमा उन्‍मुख हुन्छन्, जो धार्मिक सिद्धान्तलाई उमार्नमा सिपालु हुन्छन्, जो शैतानका दासहरू हुन्, र इत्यादि—जब यी मानिसहरू खडा हुन्छन्, तिनीहरू मण्डलीका लागि कठिनाइहरू बन्छन्, र यसले गर्दा तिनीहरूका दाजुभाइ र दिदीबहिनीहरूको परमेश्‍वरको वचन खाने र पिउने कामलाई व्यर्थ तुल्याइदिन्छ। जब यस्ता मानिसहरूले नाटक गरिरहेको देख्छौ, तिनीहरूलाई तुरुन्तै निषेध गरिहाल। यदि, बारम्‍बार उपदेशहरू दिँदा पनि, तिनीहरू परिवर्तन हुँदैनन् भने, तिनीहरूले नोक्‍सानी बेहोर्नेछन्। यदि जिद्दी भएर आफ्‍नै बाटोमा लाग्‍नेहरूले आफ्‍नै प्रतिरक्षा गर्ने प्रयास गर्छन् र आफ्‍नो पापलाई ढाक-छोप गर्ने प्रयास गर्छन् भने, मण्डलीले तिनीहरूलाई तुरुन्तै बहिस्कार गर्नुपर्छ र तिनीहरूलाई युक्ति गर्ने कुनै ठाउँ दिनु हुँदैन। थोरैलाई बचाउनको लागि धेरै नगुमाओ; आफ्‍नो नजरलाई समग्र चित्रमा केन्द्रित गर” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १७)। गत वर्ष परमेश्‍वरका वचनहरूले मेरो सबैभन्दा स्पष्ट गुण प्रकट गरे। म अगुवा बनेपछि, मलाई आफूले गर्ने सबै काममा नेतृत्व गर्न मन पर्थ्यो। म अरूभन्दा असल छु भनेर प्रदर्शन गर्न मन पर्थ्यो। मेरा सहकर्मीहरूसँग कामको बारेमा छलफल गर्दा, तिनीहरूका आफ्‍नै विचारहरू भए पनि, मैले सधैँ नेतृत्व गरेर मेरो “उच्‍च” विचारहरू प्रकट गर्नुपर्थ्यो। म सक्रिय र सकारात्मक देखिन्थें, तर वास्तविकतामा आफूले गरेका हरेक कुरालाई प्रदर्शन गरी मानिसहरूले मेरो प्रशंसा गरून् भन्ने मात्र चाहन्थेँ। यसको बारेमा विचार गर्दा, मैले मेरो अहङ्कारी प्रकृतिले मलाई त्यति लाजमर्दो तरिकाले व्यवहार गर्न लगाएको रहेछ। अरूले मेरा विचारहरूको कदर गर्थे र मसँग कुराहरूको बारेमा छलफल गर्थे। तिनीहरू सत्यता वास्तविकतामा जिइरहेका थिए—तिनीहरू तानाशाही वा अहङ्कारी थिएनन्। तर मैले यसलाई म अरूभन्दा असल छु भन्‍ने अर्थमा लिएकी थिएँ र म सधैँ हेपाहा बन्‍न चाहन्थेँ र म कति असल छु भनेर देखाउन चाहन्थेँ। यो सबै हास्यास्पद कुरा थिए। कुनै आत्म-चेतनाविना नै मलाई म नयाँ सम्राट वस्‍त्र धारण गरेको सम्राट हुँ जस्तै लाग्यो। मैले कति लाजमर्दो व्यवहार गरिरहेकी थिएँ त्यो मलाई थाहा थिएन, तर मैले पाएको हरेको मौकामा आफ्‍नो प्रदर्शन गरिरहेकी थिएँ। मेरो व्यवहारको बारेमा विचार गर्दा, मलाई अपमानित र लज्‍जित भएको अनुभूति भयो। मैले आफूलाई गजबको ठान्थें किनभने मैले आफूलाई कहिल्यै चिनेकी थिइनँ। म जुन मार्गमा थिएँ त्यसको बारेमा विचार गर्दा मलाई डर लाग्यो, विशेषगरी जब मैले परमेश्‍वरका वचनहरूमा यो कुरा पढेँ, जब हामी आफूलाई प्रदर्शन गर्न मन पराउने गलत मनसायका मानिसहरू भेट्टाउँछौं, हामीले “तिनीहरूलाई तुरुन्तै निषेध गरिहाल,” र यदि तिनीहरूले आफ्‍नो बारेमा मनन गर्दैनन् तर बहाना बनाउँछन् भने, “मण्डलीले तिनीहरूलाई तुरुन्तै बहिस्कार गर्नुपर्छ।” यसले परमेश्‍वरको धार्मिकता र प्रताप देखायो। मैले पाउने हरेक अवसरमा मैले आफ्‍नो प्रदर्शन गर्दै आएकी थिएँ र मैले मेरा दाजुभाइ-दिदीबहिनीहरूलाई छल गर्न र उनीहरूलाई मेरो पूजा गर्ने बनाउन पुगेँ। यसले गर्दा तिनीहरूको हृदयमा परमेश्‍वरको निम्ति कुनै ठाउँ थिएन। मैले गुप्त रूपमा मसँग काम गर्नेहरूलाई नाम मात्रका मानिसहरू बनाएँ र तिनीहरूले तबउप्रान्त जिम्‍मेवारीपूर्वक काम गर्न छोडे। मण्डलीमा जथाभावी चलेर थाहै नपाई मैले हानि मात्र गरिरहेकी थिएँ र यसक्रममा मैले आफूलाई उदाउँदै गरेको तारा ठानेकी थिएँ। यदि परमेश्‍वरले मलाई यति कडाइको साथ न्याय नगर्नुभएको भए, मैले आफ्‍नो बारेमा वा मैले हिँडेको गलत मार्गको बारेमा वा म कहिल्यै फर्कन नसकिने मार्गमा छु भन्‍ने कुरा कहिल्यै थाहा पाउने थिइनँ। यो बुझेपछि, विभिन्न कुरालाई हेर्ने मेरो दृष्टिकोण परिवर्तन हुन थाल्यो। यदि म अरूले कदर गरेको सक्षम व्यक्ति हुँ भने, थोरै-थोरै प्रदर्शन गर्नु ठूलो कुरा होइन त्यो त अझै महिमित गर्ने कुरा हो भन्ने म सोच्ने गर्थेँ। अब मैले मानिसहरूले मलाई कदर गरून् भनेर यसरी घृणित रूपमा आफ्‍नो प्रदर्शन गर्नु भनेको लाजमर्दो कुरा हो भन्‍ने थाहा पाएँ। मैले आफूलाई नबुझ्‍नु, स्वभावमा परिवर्तनको खोजी नगर्नु, र मेरो अहङ्कारी स्वभावलाई पछ्याएर मैले पाउने हरेक मौकामा आफ्‍नो प्रदर्शन गर्नु कति नालायक कुरा रहेछ भन्‍ने थाहा पाएँ। मानवता भएका मानिसहरूले आफ्‍नो अहङ्कारलाई त्याग्‍न, परमेश्‍वरको आदर गर्न, उचित व्यवहार गर्न, व्यावहारिक रूपमा आफ्‍नो कर्तव्य पूरा गर्न, र शब्‍द र काम दुवैमा परमेश्‍वरको गवाही दिन सक्छन्। यस्ता मानिसहरूले समझदार र गौरवशाली जीवन जिउँछन्।

त्यसपछि जब-जब मैले अनजानमा आफ्‍नो प्रदर्शन गर्थेँ, मलाई यसप्रति घृणा र प्रतिरोध अनुभूति हुन्थ्यो। त्यसपछि मैले सचेत हुँदै आफूलाई म जोसँग भए पनि म वास्तविक हुनुपर्छ र धाक लगाउनु हुँदैन भनेर स्मरण गराउँथें। म मेरा सङ्गतिहरूमा विशेष गरी व्यवहारिक हुनुपर्थ्यो र प्रदर्शन गर्नु हुँदैनथियो। मेरा अनुभवहरूको बारेमा सङ्गति गर्नुभन्दा पहिले, म मनैबाट परमेश्‍वरसँग प्रार्थना गर्थेँ, यसरी मेरो हृदयलाई हेर्न, र मेरा मनसायहरूलाई सुधार गर्न उहाँलाई अनुरोध गर्थेँ ताकि मैले अझै बढी उहाँको गवाही दिन सकूँ। सङ्गति गरिसकेपछि, मैले आफैलाई मैले बोलेको कुरामा कुनै पनि किसिमले प्रदर्शन गरेँ कि गरिनँ भनेर सोध्थें। कहिलेकहीँ मैले बताएको कुरामा मैले थोरै आफ्‍नो प्रदर्शन गरेकी छु भन्‍ने पत्ता लगाउथें, त्यसकारण त्यही समूहसँग अर्को पटक भेट्दा, मैले आफैलाई उदाङ्गो पार्थें र मेरो अघिल्‍लो व्यवहारको बारेमा विश्‍लेषण गर्थेँ ताकि तिनीहरूले मेरा वचनहरूलाई पत्ता लगाऊन् र मलाई अन्धाधुन्ध महान् नठानून्। यसरी सङ्गति गरिसकेपछि, दाजुभाइ-दिदीबहिनीहरूले मेरो साँचो कद देख्‍न सके र तबउप्रान्त मलाई धेरै आदरको साथ हेर्न छोडे।

भएका सबै घटनाहरूको बारेमा फर्केर हेर्दा, परमेश्‍वरले मलाई मेरो कर्तव्य पूरा गर्ने मौका दिनुभएको थियो, तर म मेरो आफ्‍नो काम-कुरा गर्न र उहाँको शत्रु बन्‍न म ख्रीष्ट-विरोधीहरूको मार्गमा हिँडेकी थिएँ। म परमेश्‍वरप्रति अत्यन्तै धेरै ऋणी भएकी छु। यदि उहाँले मलाई रोगद्वारा अनुशासन कारबाही नगर्नुभएको भए, उहाँका वचनहरूको न्याय नआएका भए, मैले आफूलाई चिन्‍ने नै थिइनँ। म सधैँ “परमेश्‍वरको सजाय र न्याय प्रेम हुन्” भन्‍ने जान भन्‍ने गीत गाउने गर्थेँ, तर मसँग यसको बारेमा कुनै वास्तविक अनुभव वा बुझाइ थिएन। तर अब मैले साँचो रूपमा परमेश्‍वरको न्याय, सजाय, ताडना र अनुशासन उहाँका सबैभन्दा महान् प्रेम र मुक्ति हुन् भन्‍ने अनुभव गरेकी छु! परमेश्‍वरको प्रेमको बारेमा मनन गर्दा मेरो हृदय छोयो र मैले सत्यताको खोजी नगरेकोमा मलाई पछुतो लाग्यो। मैले आफूलाई म इमानदार व्यक्ति बन्‍नुपर्छ भनेर भनेँ। भेलाहरूमा मैले परमेश्‍वरको गवाही दिने तरिकाले परमेश्‍वरका वचनहरूको सङ्गति गर्ने कार्यलाई ध्यान दिन थालेँ। मेरा सहकर्मीहरूसँग हुँदा, मैले सत्यतासँग मिल्‍ने तिनीहरूका विचारलाई कदर गर्ने र पुष्टि गर्ने थप प्रयास गर्न थालेँ र पहिलेजस्तो तिनीहरूलाई चुप गराउने र आफ्‍नो प्रदर्शन गर्ने काम बन्द गरेँ। म र मेरा कामका सहकर्मीहरू अब उही स्तरमा थियौँ र कसैले पनि अबउप्रान्त ठूलो भएर नेतृत्व गर्दैनथ्यौँ। समस्याहरू पैदा हुँदा सबैले सिद्धान्तहरूको खोजी गर्थ्यौं र तिनको अभ्यास गर्थ्यौं। म परमेश्‍वरको न्याय र सजायप्रति कृतज्ञ थिएँ जसले मलाई उहाँको धर्मी स्वभाव बुझ्‍न र उहाँलाई आदर गर्न सुरु गर्न सहायता गर्‍यो। मैले उहाँको सेवा गर्दा सृष्टि गरिएको प्राणीको रूपमा मेरो स्थान लिने र मेरो कर्तव्य राम्ररी पूरा गर्ने प्रयास गर्थेँ। मलाई बचाउनुभएकोमा म सर्वशक्तिमान्‌ परमेश्‍वरलाई धन्यवाद दिन्छु।


७२. एक ढोङ्गीको पश्‍चात्ताप

क्षिनरुइ, दक्षिण कोरिया

सर्वशक्तिमान्‌ परमेश्‍वर भन्नुहुन्छ, “परमेश्‍वरको सेवा गर्नु कुनै साधारण काम होइन। जसको भ्रष्ट स्वभाव अपरिवर्तित रहन्छ उसले कहिले पनि परमेश्‍वरको सेवा गर्न सक्दैन। यदि तेरो स्वभावलाई परमेश्‍वरका वचनहरूद्वारा न्याय गरिएको र सजाय दिइएको छैन भने, तेरो स्वभावले अझै शैतानलाई नै प्रतिनिधित्व गर्दछ जसले के प्रमाणित गर्छ भने तैँले तेरो आफ्नै असल अभिप्रायहरूबाट सेवा गर्छस्, तेरो सेवा तेरो शैतानी स्वभावमा आधारित छ। तैँले आफ्‍नो स्वभाविक चरित्रद्वारा, र तेरा व्यक्तिगत अभिरुचिहरू अनुसार परमेश्‍वरको सेवा गर्छस्। यति मात्र होइन, तँ सँधै सोच्छस् कि तैँले गर्न चाहेका कुराहरूले परमेश्‍वरलाई खुशी तुल्याउँछ, र तैँले गर्न नचाहने कुराहरू परमेश्‍वरको निम्ती घृणित छन्; तँ पूर्ण रूपमा तेरा आफ्नै अभिरुचिहरू अनुसार काम गर्छस्। के यसलाई परमेश्‍वरको सेवा गरेको भन्न सकिन्छ? अन्ततः तेरो जीवन स्वभावमा हल्का परिवर्तन पनि हुनेछैन; यसको सट्टामा, तेरो सेवाले तँलाई अझै हठी बनाउनेछ, जसद्वारा तेरो भ्रष्ट स्वभावले अझै गहिरो जरा गाड्छ, र त्यस्तै, परमेश्‍वरको सेवाको बारेमा तँभित्र मुख्यतया तेरो आफ्नै चरित्रमा आधारित नियमहरू, र तेरो आफ्नै स्वभाव अनुसार तेरा सेवाबाट व्युत्पन्न अनुभवहरू बन्नेछन्। यी मानिसका अनुभवहरू र पाठहरू हुन्। यो संसारमा जिउने सम्‍बन्धी मानिसको दर्शनशास्त्र हो। यस्ता मानिसहरूलाई फरिसीहरू र धार्मिक अधिकारीहरूको रूपमा वर्गीकरण गर्न सकिन्छ। यदि तिनीहरू कहिल्यै बिउँझिँदैनन् र तिनीहरूले कहिल्यै पश्‍चात्ताप गर्दैनन् भने, तिनीहरू पक्कै झूटा ख्रीष्टहरू र ख्रीष्ट-विरोधीहरूमा परिवर्तन हुनेछन् जसले आखिरी दिनहरूमा मानिसहरूलाई धोका दिन्छन्। पहिले नै भनिएका झूटा ख्रीष्टहरू र ख्रीष्ट-विरोधीहरू यस्ता मानिसहरूका बीचबाट खडा हुनेछन्” (वचन, खण्ड १। परमेश्‍वरको देखापराइ र काम। धार्मिक सेवालाई शुद्ध पारिनैपर्छ)। परमेश्‍वरका वचनहरूको यो खण्डले मलाई ढोङ्गी फरिसीहरू र पादरी र हैसियत भनेपछि मरिहत्ते गर्ने ती सबै दुष्ट ख्रीष्ट-विरोधीहरूको बारेमा याद दिलाउँछ। परमेश्‍वरले तिनीहरूको बारेमा नै कुरा गरिरहनुभएको छ भन्‍ने मलाई लाग्थ्यो। परमेश्‍वरले सिद्धान्तमा हामी सबैमा भएको कुरालाई प्रकट गरिरहनुभएको छ, र मसँग पनि त्यस किसिमको भ्रष्ट स्वभाव छ भन्‍ने मलाई थाहा थियो। तर ममा आफ्‍नो बारेमा सच्‍चा बुझाइ थिएन, त्यसकारण कहिलेकहीँ फरिसीहरू, ख्रीष्ट-विरोधीहरू, र छलीहरू साँच्‍चै मभन्दा टाढाका कुरा हुन् भन्‍ने लाग्थ्यो। म त्यस्तो थिइनँ, र म कहिल्यै पनि त्यो बिन्दुमा पुगेकी थिइनँ। म विश्‍वासी भएको धेरै वर्ष भयो, मैले असल कुराहरू गरेकी छु, र मेरो कर्तव्यमा म मूल्य चुकाउँथें। मण्डलीले मलाई जे कर्तव्य सुम्पे पनि, मैले यसको पालन गरेर अघि बढाउँथें। यसको साथै म अगुवा बन्‍ने प्रयासमा लागिपरेकी थिइनँ, र मसँग कुनै हैसियत होस् वा नहोस् म मेरो कर्तव्य पूरा गरिछाड्थेँ। म कसरी ख्रीष्ट-विरोधी, छलीमा परिवर्तन हुन सक्थेँ र? तर वास्तवमा, म पूर्ण रूपमा मेरा धारणा र कल्‍पनाहरूमा जिइरहेकी थिएँ, र पछि तथ्यहरूको सामना गरेपछि, मलाई मेरा यी धारणाहरू पूर्ण रूपमा गलत छन् भन्ने थाहा भयो।

म सहरभन्दा बाहिरको एउटा मण्डलीको सुसमाचार कार्यको जिम्‍मेवारी लिनको लागि घरबाट गएँ। चाँडै नै तिनीहरूको कामको त्यो भाग अर्थात् सुसमाचारको काम चाँडै नै अघि बढ्न थाल्यो र अगुवाहरूले मलाई साँच्‍चै नै कदर गरे। कहिलेकहीँ तिनीहरूले आफ्‍नो कामका अन्य पक्षहरूको बारेमा छलफल गर्न, मसँग सल्‍लाह लिनको लागि मकहाँ आउँथे। त्यति मात्र होइन, म पुरानो विश्‍वासी थिएँ र मैले आफ्‍नो कर्तव्यको लागि कठिनाइ भोग्‍न सक्थेँ, त्यसकारण दाजुभाइ-दिदीबहिनीहरूले मलाई आदर नै गर्थे। मैले पनि आफूलाई निकै उच्‍च व्यक्ति नै ठान्थें। मैले यतिका वर्षदेखि विश्‍वास गरेकी थिएँ र म इन्‍चार्ज थिएँ, त्यसकारण म अरू जस्तो हुनु हुँदैन, म अरूभन्दा असल देखिनुपर्छ भन्‍ने मलाई लाग्थ्यो। मैले तिनीहरूले प्रकट गर्नेभन्दा कुनै पनि खराब भ्रष्टतालाई प्रकट गर्नु हुँदैन, मैले तिनीहरूले जस्तो कमजोरी वा नकारात्मकता प्रकट गर्नु हुँदैन भन्‍ने मलाई लाग्थ्यो। नत्र भने, तिनीहरूले मेरो बारेमा के सोच्‍नेछन्? के तिनीहरूले मेरो यतिका वर्षको विश्‍वासपछि पनि मेरो कद कति सानो रहेछ भनेर भन्दै मलाई नीच नजरले हेर्नेछैनन् र? पछि मैले मेरो कर्तव्यमा सिद्धान्तहरू उल्‍लङ्घन गरेको कारण एक जना अगुवाले मेरो निराकरण गरे। उनले मलाई यतिका वर्ष विश्‍वास गरेर पनि ममा कुराहरू सम्‍बन्धी अन्तर्ज्ञानको कमी छ र ममा सत्यता वास्तविकताको कमी छ भनेर भनिन्। म अत्यन्तै लज्‍जित र अपमानित भएँ, तर मैले मेरो आफ्‍नै भ्रष्टता र कमजोरीहरूलाई मनन गर्ने वा मेरा कमीकमजोरीहरूलाई पूर्ति गर्नको लागि सत्यताको खोजी गर्ने काम गरिनँ। बरु ममा सत्यता वास्तविकताको कमी छ भन्‍ने कुरालाई ढाकछोप गर्न, आफूलाई चिनेको बहाना गर्दै, आत्मिक व्यक्ति भएको नाटक गर्दै, मैले केही खोक्रा शब्‍दहरू र धर्मसिद्धान्तहरूको कुरा गरेँ।

मलाई याद छ, एक पटक प्रभुमा विश्‍वास गर्ने एक जना सहकर्मीले साँचो मार्गको अनुसन्धान गर्न चाहन्छु भनी भनेका थिए। अगुवाले मलाई परमेश्‍वरको आखिरी दिनहरूको कामको बारेमा गवाही दिन तुरुन्तै गइहाल्‍न भनेकी थिइन्। मैले म जान्छु भनी भनेँ, तर ऊसँग समाधान गर्न कठिन रहेका धेरै धारणाहरू छन् भन्‍ने मैले पत्ता लगाएँ। त्यो बेला म अत्यन्तै व्यस्त हुन पुगेँ, त्यसकारण मैले त्यो काम केही समयको लागि थाती राखेँ। केही हप्तापछि अगुवाले मलाई सोधिन्, “यति समय बितिसक्दा पनि तपाईंले किन उहाँसँग गवाही बाँड्नुभएको छैन? उहाँले साँचो मार्गको बारेमा खोजी-निधो गर्न चाहनुहुन्छ र उहाँले धेरै विश्‍वासीहरूको अगुवाइ गर्नुहुन्छ, जो सबैले प्रभुको पुनरागमनको लागि तृष्णा गरिरहेका छन्। तपाईंले किन अहिलेसम्‍म परमेश्‍वरको आखिरी दिनहरूको कामको गवाही दिनुभएको छैन?” अलिक ग्‍लानि भएकोले, मैले हतार-हतार यसो भन्दै स्पष्टीकरण दिएँ, “अरू कुराहरू आइपरेको हुनाले म जान सकिनँ।” यो कुरा सुनेपछि ती अगुवा क्रोधित भइन्, र म मेरो कर्तव्यमा गैरजिम्‍मेवार र लापरवाही भएकी छु, मैले अल्याङ्टल्याङ काम गरिरहेकी छु, अनि मैले हाम्रो सुसमाचारको काममा गम्‍भीर बाधा पुर्‍याएकी छु भनेर उनले भनिन्। उनले मलाई अत्यन्तै कडा रूपमा हप्काइन्। त्यो बेला त्यहाँ धेरै जना दाजुभाइ-दिदीबहिनीहरू थिए र मैले मेरो अनुहार रातोपिरो भइरहेको अनुभव गर्न सक्थेँ। मैले सोचेँ, “के तिमी मेरो अलिकति इज्‍जत गरेर मसँग यति कठोर व्यवहार नगर्न सक्दैनथियौ? मैले गल्ती गरेँ भन्‍ने मलाई थाहा छ, के म अहिले उसलाई सुसमाचार सुनाउन जान सक्दिनँ र? मलाई यति कठोर रूपमा निराकरण गर्नुपर्ने आवश्यकता छैन।” मैले आफै पनि यस कुरालाई स्वभाविकै हो भनेर भनिरहेकी थिएँ, र मैले म त्यतिकै बसिरहेकी थिइनँ, मेरा दिनहरू बिहानदेखि बेलुकासम्‍मै सुसमाचार प्रचार गर्ने कार्यले भरिएका थिए भन्‍ने सोचेँ। तैपनि उनले म अल्याङटल्याङ गरिरहेकी छु र गैरजिम्‍मेवार भइरहेकी छु भनेर भनिन्। मबाट योभन्दा बढी कसले माग्‍न सक्थ्यो र? मलाई मेरो कर्तव्य अत्यन्तै कठिन छ जस्तो लाग्यो। त्यो भेलापछि म ढोका थुनेर कोठामा बसी धेरै रोएँ। मलाई अन्याय भएको छ भन्‍ने लाग्यो र म नकरात्मक बनेँ, र परमेश्‍वर सम्‍बन्धी धेरै भ्रमहरूले भरिएँ। मभित्र विश्‍वासघातको भावना जाग्यो। मैले सोचेँ, अगुवाले मसँग अत्यन्तै कठोर व्यवहार गरेको हुनाले, परमेश्‍वरले अवश्य नै मलाई तिरस्कार गर्नुहुन्छ, त्यसकारण मैले कसरी त्यो कर्तव्य पूरा गरिरहन सक्छु? सायद मैले दोष स्वीकार गरेर, यसलाई बिर्सिदिनुपर्छ अनि काम छोडिदिनुपर्छ ताकि परमेश्‍वरको घरको काममा बाधा पुग्‍नेछैन र मैले धन्यवाद विहीन काम गरिरहेको हुनेछैन। धर-धर आँसु बगाउँदै, मलाई म सही स्थितिमा छैन भन्‍ने अनुभूति भयो। म धेरै वर्षको विश्‍वासी थिएँ, र मलाई अलिक कठोर निराकरण गरिएको क्षणदेखि नै, मैले यसलाई सहन सकिनँ। मैले परमेश्‍वरसँग तर्क गरेँ र होड गरेँ, र मलाई हार मान्‍न समेत मन लागेको थियो। मसँग कुनै पनि साँचो कद थिएन। मलाई आकाशै खसे पनि हामी हाम्रो कर्तव्यमा सत्य रहनुपर्छ भन्‍ने परमेश्‍वरका वचनहरू याद आयो। यो वास्तविकताको बारेमा विचार गर्दा यसले मलाई प्रोत्साहन दियो। परमेश्‍वरले वा अगुवाले मेरो बारेमा जे विचार गरे पनि, म पतन हुनु हुँदैनथियो, र मेरो कर्तव्य जति नै कठिन भए पनि म चुनौतीमा खडा हुनुपर्थ्यो। मैले यसको बारेमा यसरी विचार गर्दा मलाई त्यति धेरै व्याकुलताको महसुस भएन। मैले तुरुन्तै आँसु पुछेँ र दाजुभाइ-दिदीबहिनीहरूसँग छलफल गर्न गएँ। केही दिनपछि नै, मैले त्यस सहकर्मीलाई समूहमा ल्याएँ। तर त्यसपछि, मैले तत्परताको साथ सत्यताको खोजी गर्ने र मेरा समस्याहरूको बारेमा मनन गर्ने गरिनँ। तर, मैले मेरो आफ्‍नै विवेक र इच्‍छाको आधारमा मेरो कर्तव्य पूरा गर्ने कार्यलाई जोड दिएँ। मैले मसँग केही कद र केही व्यवहारिकता छ भन्‍ने ठानेकी थिएँ।

वास्तवमा, अगुवाले मलाई गैरजिम्‍मेवार भएकोमा, सजिलो बाटो पछ्याएकोमा, र व्यवहारिक काम नगरेकोमा निराकरण गरिन्। यी साँच्‍चै नै गम्‍भीर समस्याहरू थिए। मैले हाम्रो सुसमाचारको कामको नेतृत्व गरिरहेकी थिएँ, र जब मैले धेरै धारणाहरू भएको कसैलाई देख्थेँ, म मेरो सङ्गतिमा आफूलाई समर्पित भएर गवाही दिन इच्‍छुक हुँदिनथिएँ। म लापरवाही रूपमा त्यो कामलाई पन्छ्याउँथेँ र आधा महिना त्यतिकै जान दिन्थेँ। त्यो साँचो मार्गको खोजी गर्ने र प्रभुको पुनरागमनको स्वागत गर्ने धेरैभन्दा धेरै मानिसहरूको निम्ति ढिलाइ गर्नु थियो! मेरो कर्तव्यमा त्यति लापरवाही बन्‍नु परमेश्‍वरको विरोध गर्नु र उहाँको स्वभावलाई उल्‍लङ्घन गर्नु थियो। म कहिल्यै पनि फोकटमा बसेको हुन्थिनँ र मैले मेरो कर्तव्यमा मूल्य चुकाउन सक्थेँ, तर जब-जब म चुनौतीको सामना गर्थेँ, म समस्याको समाधान गर्न सत्यताको खोजी गर्ने र मेरो कर्तव्य राम्ररी पूरा गर्ने काममा ध्यान केन्द्रित गर्दिनथिएँ। बरु म पछि हट्थें र परमेश्‍वरको आज्ञालाई उदासीन भई पन्छ्याएर आफूलाई जे मन लाग्यो त्यही गर्थेँ। त्यो कसरी कुनै पनि प्रकारको भक्ति भयो र? अगुवाले मेरो कर्तव्यमा मैले देखाएको मेरो लापरवाही, गैरजिम्‍मेवार आचरणको बारेमा, मेरो छली शैतानी स्वभावको बारेमा बताइन्, र यो मैले त्यस्तो काम गरेको पहिलो पटक थिएन। अगुवाले मेरो लागि यसको बारेमा समालोचना गरिदिइन्, ताकि मैले आफूलाई चिन्‍न, पश्‍चात्ताप गर्न, र परिवर्तन हुन सकूँ, तर मैले आफ्‍नो बारेमा साँचो रूपमा मनन गर्ने वा मेरा समस्याहरूको जड कहाँ छ भनेर हेर्ने गरिनँ। मैले काट-छाँट र निराकरणलाई स्वीकार गरेकी छु जस्तै अभिनय गरेँ, तर मसँग आफ्‍नो बारेमा कुनै साँचो बुझाइ थिएन। त्यही कारणले गर्दा भेलामा मैले खोक्रा कुराहरू र धर्मसिद्धान्तहरूको बारेमा बताउँथें, त्यसपछि मैले आत्म-चेतना प्राप्त गरेकी छु भन्‍ने बहाना गर्थेँ। मैले म मेरो कर्तव्यमा गैरजिम्‍मेवार छु र मैले परमेश्‍वरको घरको कामलाई पछि पारिरहेकी छु, यसलाई गम्‍भीर रूपमा क्षति गरिरहेकी छु, अगुवाले मलाई हप्काउनु अत्यन्तै उचित कुरा हो र मैले आफूले गरेका कुराको सही र गलत विश्लेषण गर्न सकौं भनेर उनले मेरो प्रकृति, मेरो शैतानी स्वभावमा भएका कुराहरूलाई उठाइरहेकी हुन् ठानेर पनि बताएँ। तर मैले कहाँ गल्ती गर्न पुगेँ त्यसको बारेमा, मेरा कार्यहरूको प्रकृति र परिणामहरूको बारेमा मेरो कर्तव्यप्रतिको मेरो लापरवाही आचरणमा मैले कस्तो प्रकारको भ्रष्ट स्वभाव प्रकट गरेँ, र ममा कस्तो प्रकारको मूर्ख सोचाइ र धारणाहरू छन् त्यसको बारेमा कहिल्यै सङ्गति गरिनँ। मैले यसका यी अझै विस्तृत विवरणहरूलाई कुनै ध्यान दिइनँ। यसको साटो मैले केको बारेमा कुरा गरेँ? मैले कसरी परमेश्‍वरमा भरोसा गरेकी थिएँ र सकारात्मकताबाट कसरी प्रवेश गरेकी थिएँ। मैले यस्ता सकारात्मक बुझाइहरूको बारेमा बारम्‍बार कुरा गरिरहन्थें। मलाई निराकरण गरिँदा मलाई नकरात्मक अनुभूति भयो भनेर मैले भनेँ र गुनासो गरेँ र म हरेस खान चाहन्थेँ, तर परमेश्‍वरका वचनहरूको बारेमा विचार गर्दा यसले मलाई साँच्‍चै उत्प्रेरित गर्‍यो र म टुक्रिनु हुँदैन भन्‍ने मलाई लाग्यो। परमेश्‍वरले ममा धेरै काम गर्नुभएको थियो र उहाँले मलाई धेरै कुरा दिनुभएको थियो, त्यसकारण ममा विवेक हुनुपर्थ्यो र मैले परमेश्‍वरलाई निराश तुल्याउनु हुँदैनथियो। त्यसकारण मैले के विचार गरेँ भने मलाई जसरी काट-छाँट र निराकरण गरिए पनि, मेरो कर्तव्य जति नै कठिन भए पनि, मैले यो काम राम्ररी गर्नुपर्छ, र अगुवाले मलाई गरेको निराकरण मलाई आफ्‍नो बारेमा मनन गर्न र आफूलाई चिन्‍न लगाउन, पश्‍चात्ताप गरेर परिवर्तन गराउनको लागि थियो। जब अरूले यो कुरा सुने, तिनीहरूलाई मेरा समस्याहरू र भ्रष्टताको बारेमा केही पनि थाहा रहेनछ र मैले परमेश्‍वरको घरको काममा ठूलो हानि गरेकी छु भन्‍ने तिनीहरूलाई लागेन। बरु, तिनीहरूलाई के लाग्यो भने अगुवाले मसँग अत्यन्तै कठोर व्यवहार गरेकी छिन्, काममा सानो अनजान गल्ती गरेको कारण मलाई काट-छाँट र निराकरण गरिएको छ। तिनीहरू अत्यन्तै सहानुभूतिशील र समझदार भए। र मलाई त्यति कठोर निराकरण गरिएपछि पनि म नकरात्मक बनेकी छैन, तर मैले मेरो कर्तव्यको बोझ उठाइरहन सकेकी छु भन्‍ने देखेर, मैले साँच्‍चै नै सत्यतालाई बुझेकी छु र ममा कद छ भन्‍ने तिनीहरूलाई लाग्यो। तिनीहरूले साँच्‍चै नै मलाई आदरको साथ हेर्थे र मेरो चापलुसी गर्थे। त्यो बेला एक-दुई जनाले मलाई त्यति गम्‍भीर रूपमा निराकरण गरिँदा पनि दह्रिलो भएर मैले मेरो कर्तव्य पूरा गर्न जारी राखेको कुरा साँच्‍चै सराहना योग्य छ भनी बताए। र कतिले मेरो कर्तव्य सजिलो छैन, मैले मेरो सबै ऊर्जा लगाएकी मात्र छैन, तर अनजानमा गल्ती हुँदा समेत मलाई हप्काइयो भनेर भने। मैले मेरो आँसु पुछेर मेरो कर्तव्यमा फर्केको तिनीहरूले देखेका थिए र तिनीहरू धेरै पहिले नै ढल्‍नेथिए र तिनीहरूसँग त्यो कद छैन भनेर भने। तिनीहरूले मेरो सङ्गति सुनेका थिए र निराकरण र काट-छाँटलाई स्वीकार गर्ने अभ्यासको मार्ग, वा काट-छाँट र निराकरण परमेश्‍वरको प्रेम र मुक्ति हो भन्‍ने तिनीहरूले बुझेका थिएनन्। बरु, तिनीहरूले परमेश्‍वरलाई गलत रूपमा बुझे, रक्षात्‍मक बने, र आफैलाई परमेश्‍वरबाट टाढा लगे, तर मेरो नजिक आए। त्यसपछि मलाई एक-दुई पटक निराकरण गरियो, र हरेक पटक अवस्था उस्तै हुन्थ्यो। म आफूमा कद र व्यावहारिकता छ भन्‍ने बहाना बनाउँदै सधैँ शाब्दिक धर्मसिद्धान्तको कुरा गर्ने, आत्मिकता र आत्मज्ञानको नाटक गर्ने गर्थेँ, र मैले सबै दाजुभाइ-दिदीबहिनीहरूलाई मूर्ख तुल्याएकी थिएँ। थिएन। म पूर्ण रूपमा अनभिज्ञ, पूर्ण रूपमा अचेत थिएँ, र यसको बीचमा आफू खडा हुन सकेकोमा मलाई अत्यन्तै गर्व लागेको थियो। म आफैलाई बधाई दिने व्यक्ति थिएँ र मलाई मसँग कद छ र सत्यताको वास्तविकता छ भन्‍ने लागेको थियो। म झन्-झन् अहङ्कारी र आफैप्रति ढुक्‍क हुँदै गएँ।

एक पटक, एक जना ब्रदरले मेरो कर्तव्यमा भएका केही समस्याहरूलाई औंल्याए। उनले समस्याहरू खोजिरहेका छन्, उनले गल्ती खोतल्‍ने काम गरिरहेका छन् भनेर गुनासो गर्दै मैले यो कुरा स्वीकार गर्न मानिनँ। मलाई तिनीप्रति साँच्‍चै झर्को लाग्यो। तर यतिका वर्षसम्‍म विश्‍वासी भएर पनि म कति अहङ्कारी रहेछु भनेर कसैले थाहा पाउनेछ र मलाई नीच ठान्‍नेछ भनेर म डराएकी थिएँ। अगुवाले यसको बारेमा थाहा पाउनेछिन् र मैले सत्यतालाई स्वीकार गर्न सकिनँ भनेर भन्नेछिन् भन्‍ने पनि मलाई डर थियो, त्यसकारण मैले नाटक गरेँ र यसको बारेमा गुनासो नगर्न आफूलाई बाध्य गरेँ। शान्त व्यवहार गर्दै, मैले उनलाई भनेँ, “ब्रदर, तपाईंले यहाँ देख्‍नुभएका सबै समस्याहरूको बारेमा मलाई बताउनुहोस् र हामी तिनको बारेमा एक-एक गरी कुरा गर्नेछौं। यदि हामीले तिनको समाधान गर्न सकेनौं भने, हामी एक जना अगुवासँग कुरा गर्न सक्छौँ।” अनि उनले एक-एक गरी समस्याहरू सूचीकृत गरे, र मैले ती प्रत्येकको बारेमा मेरो खण्डन व्याख्या गरेँ। अन्तिममा, उनले उठाएका धेरैजसो समस्याहरूलाई मैले व्याख्या गरेर नै टारिदिएँ। मैले समस्यालाई समाधान भइसकेको रूपमा हेरेँ र मलाई निकै खुशी लाग्यो। तर उनलाई यसको बारेमा अप्ठ्यारो लाग्यो, त्यसकारण तिनी अगुवासँग यसको बारेमा छलफल गर्न गए। उनले उठाएका कतिपय मामलाहरू साँच्‍चै नै समस्याहरू थिए, र अगुवाले थाहा पाएपछि, उनले मलाई सबैको अघि निराकरण र काट-छाँट गरिन्। उनले मलाई म अहङ्कारी छु र म कसैको सुझाव स्वीकार गर्दिनँ, मेरो कर्तव्यमा म सिद्धान्त-केन्द्रित छैन, र यति धेरै वर्ष विश्‍वास गरेको भए पनि ममा सत्यता वास्तविकताको पूर्ण कमी छ भनेर भनिन्। उनले मलाई मैले कुनै पनि व्यवहारिक समस्याहरूको समाधान गर्न सकिन, म अन्धाधुन्ध अहङ्कार गर्छु र म पूर्ण रूपमा अनुचित छु भनेर भनिन्। मलाई यो सुन्‍न कठिन भएको थियो, तर म पूर्ण रूपमा विश्‍वस्त थिइनँ। मैले सोचेँ, “म अहङ्कारी छु र कहिलेकहीँ आफूप्रति ढुक्‍क नै हुन्छु, तर म केही सुझावहरू लिन सक्छु। म त्यति धेरै अहङ्कारी पनि छैन।”

फेरि पनि, त्यसको केही समयपछि कामको बैठकमा मलाई खुलासा गरियो। म जुन कामको इन्‍चार्ज थिएँ मैले त्यो काममा आलटाल गरिरहेकी थिएँ भन्‍ने अगुवाले थाहा पाइन्, र मलाई सोधिन्, “तपाईंले किन यसमा यति अप्रभावकारी रूपमा काम गरिरहनुभएको छ? समस्या के हो? तपाईंले योभन्दा राम्रो काम गर्न सक्‍नुहुन्छ?” मेरो प्रतिक्रिया यस्तो थियो, “अहँ, सक्दिनँ।” मलाई अगुवाले हाम्रो वास्तविक परिस्थिति बुझेकी छैनन्, उनले धेरै नै अपेक्षा गरिरहेकी छिन् भन्‍ने लाग्यो। त्यसपछि उनले हाम्रो लागि परमेश्‍वरका केही वचनहरू पढिन् र सुसमाचार फैलाउनुको महत्त्वको बारेमा सङ्गति गरिन्। उनले समय थोरै छ र हामीले हाम्रो प्रभावकारितालाई सुधार गर्नुपर्छ भनेर पनि भनिन्। उनले भनेको कुरालाई मैले त्यति मनमा लिइनँ। म मेरा आफ्‍नै धारणा र मेरो आफ्‍नै अनुभवमा अल्झिएकी थिएँ, र सोच्थें, “म हाम्रो प्रभावकारितालाई साँच्‍चै बढाउन सक्दिनँ।” मैले मेरो छेउका दाजुभाइ-दिदीबहिनीहरूलाई अरूले नसुन्‍ने गरी सोधेँ, “के हामीले यसो गर्न सक्छौँ त?” मैले तिनीहरूलाई यसरी सोध्‍नुको अभिप्राय भनेको तिनीहरूलाई मेरो पक्षमा ल्याउनु, उनीहरूलाई पनि मैले भनेजस्तै भन्‍न लगाउनु, अगुवाको विरुद्धमा इन्कार गर्नु र गतिलाई ढिलो बनाउनु थियो। यो पूर्ण रूपमा स्पष्ट थियो, तर म पूर्ण रूपमा अनभिज्ञ थिएँ। मेरो बारेमा तिनीहरूसँग कुनै पनि भेदशक्ति थिएन। भन्‍न सकिन्छ, कि तिनीहरूले कुनै भेदशक्तिको प्रयोग गरेनन्। तिनीहरू सबैले मेरो पक्ष लिए र मेरै तालमा अघि बढे।

पछि, म मेरो कर्तव्यमा अहङ्कारी र अप्रभावकारी भएको, र मैले समूहको कामलाई राम्ररी व्यवस्थापन नगरेको मात्र होइन, बरू मैले यसमा बाधा पुर्‍याएको हुनाले, मलाई मेरो कर्तव्यबाट निकालियो। तर जब फेरि समूह अगुवाहरूको चयन गर्ने समय भयो, तब दाजुभाइ-दिदीबहिनीहरूले मलाई फेरि निर्वाचित मात्र गरेनन्, तर यो सर्वसम्मत भएको थियो भन्‍ने देख्दा म छक्‍क परेँ। मैले तिनीहरूमध्ये कतिले के भनेको सुनेँ भने, यदि मलाई निकालियो भने, सम्पूर्ण समूह नै भताभुङ्ग हुन्छ, र अरू कसले समूह संचालन गर्न सक्छ र? त्यही बेला मलाई ममा गम्‍भीर समस्या छ, मैले जसरी काम गरे पनि सबैले मेरो कुरा सुन्छन् र मेरो समर्थन गर्छन् भन्‍ने लाग्यो। अगुवाले मलाई निकालेको भए पनि सबैले मलाई निर्वाचित गरे, र मलाई उचित व्यवहार गरिनुपर्छ भनेर मेरो लागि लडे पनि। मैले साँच्‍चै नै दाजुभाइ-दिदीबहिनीहरूलाई गलत बाटोमा डोर्‍याएकी थिएँ।

मैले परमेश्‍वरका वचनहरूको एउटा खण्ड सम्झेँ: “तिमीहरू सबैको हकमा भन्दा, यदि तिमीहरूलाई कुनै एउटा क्षेत्रका मण्डलीहरू हस्तान्तरण गरियो र छ महिनासम्म तिमीहरूको देखरेख गर्ने कोही भएन भने, तिमीहरू बरालिन हुन थाल्नेछौ। यदि एक वर्षसम्म कसैले तिमीहरूलाई देखरेख गरेन भने, तँ तिनीहरूलाई टाढा लैजान्छस् र बराल्छस्। यदि दुई वर्ष बितिसक्दा पनि तिमीहरूको देखरेख गर्ने अझै कोही भएन भने, तैँले तिनीहरूलाई तेरो अगाडि ल्याउँछस्। यस्तो किन हुन्छ? के तिमीहरूले यो प्रश्नको बारेमा पहिले कहिल्यै विचार गरेका थियौ? के तिमीहरू यस्तो हुन सक्छौ? तिमीहरूको ज्ञानले मानिसहरूलाई केही समयको लागि मात्रै भरणपोषण प्रदान गर्न सक्छ। समय बित्दै जाँदा, यदि तैँले उही कुराहरू बताइरहन्छस् भने, कतिपय मानिसहरूले त्यो कुरा पत्ता लगाउनेछन्; तिनीहरूले तँ अत्यन्तै सतही छस्, तँमा गहनताको धेरै कमी छ भनेर भन्‍नेछन्। धर्मसिद्धान्तहरूको विषयमा प्रचार गर्ने प्रयास गरेर मानिसहरूलाई धोका दिनेबाहेक तँसँग कुनै विकल्‍प हुनेछैन। यदि तँ सधैँ यसरी अघि बढ्छस् भने, तेरो मातहतमा हुनेहरूले तेरा तौर-तरिकाहरू, कदमहरू, र विश्‍वास र अनुभवको नमुनालाई पछ्याउनेछन् र ती वचन र धर्मसिद्धान्तहरूलाई अभ्यास गर्नेछन्। तैँले प्रचारपछि प्रचार गरिरहने क्रममा, अन्त्यमा, तिनीहरूले तँलाई उदाहरणको रूपमा प्रयोग गर्नेछन्। अरूलाई नेतृत्व गर्दा तैँले धर्मसिद्धान्तहरूको बारेमा कुरा गर्ने हुनाले, तँभन्दा मुनिका मानिसहरूले तँबाट धर्मसिद्धान्तहरू सिक्‍नेछन्, र यही परिस्थिति अघि बढ्दै जाने क्रममा तैँले गलत बाटो लिइसकेको हुनेछस्। तेरो मातहतका मानिसहरूले तैँले लिएकै बाटो लिनेछन्; तिनीहरू सबैले तँबाटै सिक्‍नेछन् र तँलाई पछ्याउनेछन्, त्यसकारण तँलाई यस्तो लाग्‍नेछ: ‘अब म शक्तिशाली भएँ; कति धेरै मानिसहरूले मेरो कुरा सुन्छन्, र मण्डली मेरो इसारा र हुकुममा चल्छ।’ मानिसभित्र रहेको यो धोकाको प्रकृतिले तँलाई अवचेतन रूपमा परमेश्‍वरलाई कल्पित आकृतिमा परिणत गर्ने तुल्याउँछ, र तँ आफैले कुनै प्रकारको सम्प्रदाय निर्माण गर्नेछस्। विभिन्‍न सम्प्रदायहरूको उदय कसरी हुन्छन् त? तिनीहरूको उदय यसरी नै हुन्छ। हरेक सम्प्रदायका अगुवाहरूलाई हेर—ती सबै अहङ्कारी र स्वधर्मी छन् र तिनीहरूले गर्ने बाइबलको व्याख्याहरूमा सन्दर्भको अभाव हुन्छ र ती तिनीहरूका आफ्नै कल्पनाहरूद्वारा निर्देशित हुन्छन्। तिनीहरू सबै आफ्ना काम गर्नको निम्ति वरदानहरू र विद्वत्तममा भर पर्छन्। यदि तिनीहरूले प्रचार गर्न नसक्‍ने हो भने, के मानिसहरूले तिनीहरूलाई पछ्याउलान्? जे भए पनि, तिनीहरूसँग केही ज्ञान छ र तिनीहरूले केही धर्मसिद्धान्तहरूको प्रचार गर्न सक्छन् वा अरूलाई कसरी जित्ने र केही जुक्तिहरूको प्रयोग कसरी गर्ने भन्‍ने तिनीहरूलाई थाहा छ। तिनीहरूले मानिसहरूलाई आफ्नो अगाडि ल्याउन र उनीहरूलाई छल्नको निम्ति यी कुराहरूको प्रयोग गर्छन्। यी मानिसहरूले परमेश्‍वरमा नाममात्रको विश्‍वास गर्छन्, तर वास्तवमा तिनीहरूले आफ्ना अगुवाहरूलाई पछ्याउँछन्। जब साँचो बाटोको प्रचार गर्दै गरेको कोहीसँग तिनीहरूको जम्काभेट हुन्छ, तिनीहरूमध्ये कसैले भन्छन्, ‘हाम्रो विश्‍वासको बारेमा हामीले हाम्रो अगुवासँग परामर्श लिनुपर्छ।’ परमेश्‍वरमाथिको तिनीहरूको विश्‍वासको माध्यम एउटा मानव हो; के यो समस्या होइन र? त्यसो भए ती अगुवाहरू के बनेका छन् त? के तिनीहरू फरिसीहरू, झूटा गोठालाहरू, ख्रीष्ट विरोधीहरू र मानिसहरूले साँचो बाटो स्वीकार गर्ने कुरामा ठेस लाग्‍ने बाधाहरू बनेका छैनन् र? त्यस्ता मानिसहरू पावल जस्तै हुन्” (आखिरी दिनहरूका ख्रीष्टका वार्तालापहरूका अभिलेखहरूको “सत्यताको खोजी गर्नु मात्रै साँचो रूपमा परमेश्‍वरमा विश्‍वास गर्नु हो”)। मैले परमेश्‍वरका वचनहरूबाट म उहाँले खुलासा गर्नुभएको फरिसी जस्तै छु, र ममा यो छली, दुष्ट शैतानी स्वभाव मात्रै छैन, तर मेरो व्यवहार यति हदसम्‍म पुगेको छ कि मैले अरूलाई बहकाउमा पार्ने र नियन्त्रण गर्ने, अनि परमेश्‍वरलाई पन्छ्याउने कामसम्‍म गरिरहेकी छु भन्‍ने देख्‍न सकेँ। मैले ती ढोङ्गी फरिसीहरू र पादरी सदस्यहरूको बारेमा विचार गरेँ जसले सिद्धान्तको बारेमा मात्रै कुरा गर्छन् र मानिसहरूलाई भ्रममा पार्नको लागि कठिन परिश्रम गर्छन्। तिनीहरूले आफू परमेश्‍वरप्रति ऋणी छौं भनी भन्छन् र तिनीहरू साँच्‍चै नै नम्र र सचेत देखिन्छन्, तर तिनीहरूले सधैँ प्रभुको लागि तिनीहरूले कति धेरै त्यागेका छन्, तिनीहरूले कति धेरै कष्ट भोगेका छन् र तिनीहरूले कति धेरै काम गरेका छन् भनेर प्रदर्शन गरिरहेका हुन्छन्। परिणाम स्वरूप, विश्‍वासीहरूले तिनीहरूको आराधना गरिरहेका हुन्छन् र तिनीहरूले भन्‍ने सबै कुरा प्रभुको इच्‍छा अनुरूप छन् भन्‍ने ठान्छन्। विश्‍वासीहरूलाई तिनीहरूको बारेमा केही थाहा हुँदैन। विश्‍वासीहरूले त तिनीहरूको आज्ञापालन गर्नु भनेको प्रभुको आज्ञापालन गर्नु नै हो भन्‍ने समेत ठान्छन्। त्यो त प्रभुलाई नामले मात्र विश्‍वास गर्नु हो, तर वास्तविकतामा यो त पादरीलाई पछ्याउनु हो। मैले हिँडिरहेको मार्ग कसरी फरिसीहरू र पादरीहरूको मार्गभन्दा फरक भयो र? म धर्मसिद्धान्त र सतही बलिदानहरूमा पनि केन्द्रित थिएँ ताकि दाजुभाइ-दिदीबहिनीहरूले मलाई म आफ्नो कर्तव्यमा अत्यन्तै समर्पित छु भन्‍ने ठानून्। जब मेरो निराकरण भयो, मैले सत्यताको खोजी गर्ने वा आफ्‍नो बारेमा साँचो मनन गर्ने गरिनँ। मैले सबैलाई बहकाउनको लागि सही देखिने कुरा मात्रै भन्थें ताकि तिनीहरूले म यसमा समर्पित भइरहेकी छु, मसँग कद छ भन्‍ने ठानून्, त्यसपछि तिनीहरूले मलाई प्रिय ठानून् र मेरो कुरा सुनून्। मैले तिनीहरूलाई मसँगै परमेश्‍वरका मापदण्डहरूको विरुद्धमा जान पनि लगाएकी थिएँ। शक्तिमा हुने त वास्तवमा म नै थिएँ। यो कसरी ख्रीष्ट-विरोधीभन्दा फरक थियो र? म अगुवा थिइनँ र मसँग कुनै प्रकारको उत्कृष्ट पद थिएन। मैले त अगुवाको रेखदेखमा रही अरू दुई जना सिस्टरहरूसँग मिलेर केही कामको जिम्‍मेवारी पूरा गर्थेँ, तर पनि, मेरो समस्या खराब भएको थियो। यदि म कुनै कुराको लागि एकलौटी रूपमा जिम्‍मेवार रहने उच्‍च पदमा पुगेँ भने, मैले कस्तो प्रकारको ठूलो दुष्ट काम गर्नेथिएँ त्यसको बारेमा मलाई कल्‍पना गर्न मन छैन। म धेरै पुरानो विश्‍वासी भएकी हुनाले र मैले जस्तोसुकै कठिनाइ वा परीक्षाहरूको सामना गरे पनि मैले आफ्‍नो कर्तव्य पूरा गरिरहेकी हुनाले, ममा राम्रै मानवता भएकोले, र मैले अगुवा बन्‍नको लागि कहिल्यै संघर्ष नगरेको हुनाले, म कहिल्यै पनि फरिसी वा ख्रीष्ट-विरोधी बन्‍नेछैन भन्‍ने मलाई लाग्थ्यो। तर तथ्यहरूको सामना गर्दा, म हक्‍क न बक्‍क भएँ र मसँग भन्‍ने कुरा केही थिएन। मेरा धारणाहरू कति हास्यास्पद र हानिकारक रहेछन्, र मेरो स्वभाव कति दुष्ट, डरलाग्दो रहेछ भन्‍ने मैले बल्‍ल देखेँ। विश्‍वासी भएर, मैले सत्यताको खोजी गर्दिनथिएँ, र परमेश्‍वरको न्याय, सजाय, निराकरण, वा काट-छाँटलाई स्वीकार गर्ने वा त्यसमा समर्पित हुने गर्दिनथिएँ। मैले परमेश्‍वरका वचनहरूको ज्योतिमा आफ्‍नो बारेमा मनन गर्ने र आफ्‍नो शैतानी प्रकृतिलाई चिन्‍ने गरिनँ। सतही रूपमा आज्ञापालन गर्न र मौखिक रूपमा स्वीकार गर्नमा नै सन्तुष्ट थिएँ। तर म जति असल वा नियम पालन गर्ने किसिमको देखिए पनि, अवसर पाउने बित्तिकै, परमेश्‍वरलाई धोका दिने मेरो शैतानी प्रकृति प्रकट हुन्थ्यो, र मैले मलाई समेत थाहा नभएको दुष्ट कर्म गर्न पुग्थें। यो परमेश्‍वरले भन्‍नुभएको जस्तै थियो: “तिमीहरूले मलाई विश्‍वासघात गर्ने शत प्रतिशत सम्भावना छ।”

मलाई शैतानले कति गहन रूपमा भ्रष्ट तुल्याएको छ, म कति अचेत र जिद्दी छु भन्‍ने परमेश्‍वरलाई थाहा थियो। मैले आफूलाई थोरै चिनेर मात्रै परिवर्तन हासिल गर्न सक्दिनथिएँ। त्यसकारण, पछि मलाई दाजुभाइ-दिदीबहिनीहरूले खुलासा र निराकरण गरे। शब्दहरू नचपाइकन एक जना सिस्टरले एक पटक मलाई यसो भनेको याद छ, “अब तपाईं कस्तो हुनुहुन्छ भन्‍ने कुरा मैले केही हदसम्‍म थाहा पाएकी छु। तपाईंले आफ्‍नो अन्तस्करणका विचारहरूको बारेमा सङ्गति गर्ने वा तपाईंको आफ्‍नै भ्रष्टतालाई प्रकट गर्ने कार्य बिरलै गर्नुहुन्छ। तपाईंले आफ्ना केही सकरात्मक प्रवेश र बुझाइहरूको बारेमा मात्रै कुरा गर्नुहुन्छ, मानौं तपाईंको भ्रष्टता पूर्ण रूपमा समाधान भएका छन्, मानौं तपाईं यसबाट मुक्त हुनुहुन्छ।” उनले मलाई प्रिय ठान्‍ने गरेकी, म सत्यता बुझ्‍ने स्थिर विश्‍वासी हुँ भन्‍ठान्‍ने गरेकी, मलाई विभिन्‍न कुरामा कसरी अनुभव गर्ने सो थाहा छ र मैले मेरो कर्तव्यमा कष्ट भोग्‍न र मूल्य चुकाउन सक्छु, र निश्‍चित रूपमा म गम्‍भीर निराकरण र काट-छाँटलाई स्वीकार गर्न सक्छु भन्‍ठान्‍ने गरेकी थिएँ पनि भनेर भनिन्। त्यही कारणले उनले मलाई आदरका साथ हेर्थिन्। उनले मैले भन्‍ने सबै कुरा सही छ भन्‍ने ठान्थिन् र उनले सधैँ मेरो कुरा सुन्थिन्, यसरी उनले आफ्‍नो हृदयको परमेश्‍वरको स्थान मलाई दिएकी थिइन्। उनले निश्‍चित रूपमा मलाई परमेश्‍वर जस्तै ठान्‍ने गरेकी थिइन् भनेर सुन्दा मलाई चट्याङले जस्तै प्रहार गर्‍यो। मलाई साँच्‍चै नै डर लाग्यो र मैले यसको साँच्‍चै नै प्रतिरोध गरेँ। मैले सोचेँ, “यदि त्यो साँचो कुरा हो भने, के म ख्रीष्ट-विरोधी बनेकी छैन र? तिमी कसरी यति मूर्ख, अबुझ हुन सक्यौ? म शैतानद्वारा पनि भ्रष्ट तुल्याइएकी छु। तिमीले कसरी मलाई त्यस तरिकाले हेर्न सक्यौ?” म धेरै दिनसम्‍म स्तब्ध भएँ। उनले भनेको कुरा सम्झिँदा म हरेक पटक अत्यन्तै दुःखित हुन्थेँ, र ममा कुनै भयङ्कर आउन लागेको छ भन्‍ने यस्तो आतङ्कको अनौठो अनुभूति थियो। मलाई थाहा थियो, यो मप्रतिको परमेश्‍वरको क्रोध हो, उहाँको धर्मी स्वभाव ममाथि आउँदैनथियो भन्‍ने मलाई थाहा थियो र मैले त्यस प्रकारको दुष्टता गरेका परिणामहरू स्वीकार गर्नु पर्नेथियो। मलाई परमेश्‍वरको स्वभावले कुनै पनि उल्‍लङ्घन सहँदैन भन्‍ने थाहा थियो र मलाई परमेश्‍वरले पहिले नै दोषी ठहराइसक्‍नुभएको छ भन्‍ने मलाई लाग्यो, त्यसकारण मेरो विश्‍वासको मार्ग अन्त्यमा आइपुगेको छ भन्‍ने मैले सोचेँ। यो विचार गर्दा मैले मेरो आँशु रोक्‍नै सकिनँ। ठूलो दुष्ट काम गर्न वा वास्तवमै खराब काम गर्न नसक्‍ने जस्तो देखिने म यति भयानक स्थितिमा आइपुग्‍न सक्छु भनेर मैले कहिल्यै कल्‍पना गरेकी थिइन। मैले मानिसहरूलाई धर्मसिद्धान्तहरूद्वारा भ्रममा मात्रै पारिनँ, तर मैले तिनीहरूलाई मेरो आराधना गर्न लगाएँ, मानौं म परमेश्‍वर नै हुँ। त्यो त परमेश्‍वरलाई नाम मात्रको परमेश्‍वरमा परिवर्तन गर्नु हो, र यसले परमेश्‍वरको स्वभावलाई गम्‍भीर रूपमा उल्‍लङ्घन गर्‍यो। मलाई साँच्‍चै नै नकरात्मक अनुभूति भइरहेको थियो, र मेरा अपराधहरू र दुष्कर्महरूले मेरो हृदय पोले झैँ लाग्यो। मलाई म त फरिसी, ख्रीष्ट-विरोधी जस्तै हुँ, म शैतानको हुँ, सेवाकर्ता हुँ जसलाई हटाइनुपर्छ भन्‍ने लाग्यो। मैले आफैलाई कसरी यस स्थितिमा ल्याइ पुर्‍याएकी थिएँ सो मैले बुझ्‍न सकिनँ। पछुतो गर्दै, म परमेश्‍वरको अघि आएँ र यसो भन्दै पश्‍चात्ताप गरेँ, “हे परमेश्‍वर, मैले ठूलो दुष्कर्म गरेकी छु। मैले तपाईंको स्वभाव उल्‍लङ्घन गरेकी छु र म श्रापित र दण्डित हुनुपर्छ! मैले तपाईंको क्षमादान मागिरहेकी छैन, मलाई अन्तर्दृष्टि दिनुहोस् भनेर मात्रै म तपाईंलाई अनुरोध गर्छु, ताकि मैले मेरो शैतानी प्रकृतिलाई बुझ्‍न र शैतानले मलाई गरेको भ्रष्टताको सत्यतालाई देख्‍न सकूँ। हे परमेश्‍वर, म पश्‍चात्ताप गर्न, इमानदार र सीधा मानिस बन्‍न चाहन्छु।”

त्यसपछिका दिनहरूमा, मैले म किन यस्तो भयानक स्थानमा पुगेँ, र समस्याको जड कहाँ छ भनेर मनन गर्न थालेँ। एक पटक मेरो भक्तिको समयमा यो पढेँ: “त्यसो भए, ख्रीष्ट-विरोधीहरूले आफूमा कस्तो व्यक्तित्व धारण गरेका हुन्छन् त? तिनीहरूले आफू को भएको बहाना गर्छन् त? तिनीहरूले गरेको अरूको नक्कल वास्तवमा हैसियत र प्रतिष्ठाको लागि हो। यो कुरा ती कुराहरूबाट अलग भएको हुन सक्दैन, नत्र त तिनीहरूले त्यस्तो बहाना नै गर्नेथिएनन्—तिनीहरूले कुनै पनि हालतमा त्यस्तो मूर्ख काम गर्दैनन्। त्यस्तो बानीबेहोरालाई भर्त्सनायोग्य, तिरस्कारयोग्य, र घिनलाग्दो मानिन्छ भनेर जान्दा-जान्दै पनि तिनीहरूले किन अझै त्यसै गर्छन् त? तिनीहरूसँग अवश्य नै तिनीहरूका आफ्‍नै लक्ष्य र उत्प्रेरणाहरू हुन्छन्—त्यसमा अभिप्राय र उत्प्रेरणाहरू लुकेका हुन्छन्। यदि ख्रीष्ट-विरोधीहरूले मानिसहरूको मनमा हैसियत प्राप्त गर्नु छ भने, तिनीहरूले यी मानिसहरूलाई तिनीहरूको इज्‍जत गर्ने बनाउनुपर्छ। अनि मानिसहरूलाई के कुराले त्यसो गर्ने बनाउँछ त? मानिसहरूका धारणामा असल ठानिने केही बानीबेहोरा र अभिव्यक्तिहरूलाई नक्कल गर्नेबाहेक, एउटा अर्को पक्ष के हो भने, ख्रीष्ट-विरोधीहरूले अरूलाई तिनीहरूको इज्‍जत गर्ने बनाउनको लागि मानिसहरूले महान् र भव्य ठानेका निश्‍चित बानीबेहोरा र छविहरूलाई पनि नक्कल गर्छन्” (ख्रीष्ट विरोधीहरूको पर्दाफासको “तिनीहरूले आफैलाई पृथक तुल्याउन अनि तिनीहरूका आफ्‍नै चासो र महत्वाकांक्षाहरूलाई पूरा गर्नको लागि आफ्‍ना कर्तव्य पूरा गर्छन्; तिनीहरूले परमेश्‍वरको घरको चासोहरूलाई कहिल्यै विचार गर्दैनन्, अनि व्यक्तिगत वैभवको लागि ती चासोहरूलाई समेत बेच्छन् (भाग दस)”)। “परिवेश जे-जस्तो भए पनि, वा तिनीहरूले आफ्‍नो कर्तव्य जहाँ पूरा गरिरहेको भए पनि, ख्रीष्ट-विरोधीहरूले सत्यता र परमेश्‍वरको बारेमा तिनीहरूले आफ्‍नो हृदयको गहिराइमा लुकाएर राखेको वास्तविक मनोवृत्ति र वास्तविक दृष्टिकोणलाई अरूबाट लुकाउँदै, आफू कमजोर नभएको, परमेश्‍वरप्रति उत्कृष्ट प्रेम भएको, परमेश्‍वरमाथिको विश्‍वासले भरिएको, कहिल्यै पनि नकरात्मक नभएको देखावटी व्यवहार गर्छन्। वास्तविकतामा, आफ्नो हृदयको गहिराइमा, के तिनीहरूले आफूलाई साँच्‍चै नै महाशक्तिशाली ठान्छन् त? के तिनीहरूले साँच्‍चै आफूसँग कुनै कमजोरी छैन भन्‍ने ठान्छन् त? ठान्दैनन्। तिनीहरूसँग कमजोरी, विद्रोहीपन, र भ्रष्ट स्वभाव छ भन्‍ने थाहा हुँदा-हुँदै, किन तिनीहरूले अरूको छेउमा त्यसरी बोल्‍ने र व्यवहार गर्ने गर्छन् त? तिनीहरूको उद्देश्य स्पष्ट छ: यो अरूका बीचमा र अरूका सामुन्ने तिनीहरूको हैसियतलाई रक्षा गर्नु नै हो। यदि अरूको अघि हुँदा, तिनीहरू खुलस्त रूपमा नकारात्मक बने, कमजोर कुराहरू खुलस्तरूपमा बताए, विद्रोहीपन प्रकट गरे, र आफैलाई चिन्‍ने बारेमा कुरा गरे भने, यो तिनीहरूको हैसियत र मर्यादालाई हानि गर्ने कुरा हो, यो घाटाको कुरा हो भन्‍ने तिनीहरूलाई लाग्छ। त्यसकारण, तिनीहरूले आफूलाई कमजोर र नकारात्मक छु, र आफू सिद्ध होइन, सर्वसाधारण व्यक्ति मात्रै हुँ भनेर भन्‍नुभन्दा त बरु तिनीहरू मर्छन्। यदि तिनीहरूले तिनीहरूसँग भ्रष्ट स्वभाव छ, तिनीहरू साधारण व्यक्ति हुन्, सानो र महत्त्वहीन प्राणी हुन् भनी स्वीकार गरे भने, तिनीहरूले मानिसहरूको मनमा तिनीहरूको हैसियत गुमाउँछन् भन्‍ने तिनीहरूलाई लाग्छ। त्यसकारण, जे-सुकै भए पनि, तिनीहरूले यो हैसियतलाई त्याग्‍न सक्दैनन्, बरु यसलाई रक्षा गर्न सक्दो गर्छन्। हरेकपटक तिनीहरूले समस्याको सामना गर्दा, तिनीहरू अघि सर्छन्—तर तिनीहरूको खुलासा हुन सक्छ, मानिसहरूले तिनीहरूको वास्तविकतालाई देख्‍न सक्छन् भन्‍ने थाहा पाएपछि, तिनीहरू तुरुन्तै लुकिहाल्छन्। यदि चलखेल गर्ने कुनै ठाउँ छ भने, यदि तिनीहरूले आफैलाई प्रस्तुत गर्ने, तिनीहरू विशेषज्ञ हुन्, तिनीहरूलाई यसको बारेमा थाहा छ, र तिनीहरूले यसलाई बुझेका छन्, र तिनीहरूले यो समस्यालाई समाधान गर्न सक्छन् भनेर बहाना गर्ने ठाउँ छ भने, तिनीहरूले अरूको तारिफ प्राप्त गर्न, तिनीहरू यस क्षेत्रमा सिपालु छन् भनेर अरूलाई देखाउने मौकाको फाइदा उठाउन हतार-हतार अघि बढ्छन्” (ख्रीष्ट विरोधीहरूको पर्दाफासको “तिनीहरूले आफैलाई पृथक तुल्याउन अनि तिनीहरूका आफ्‍नै चासो र महत्वाकांक्षाहरूलाई पूरा गर्नको लागि आफ्‍ना कर्तव्य पूरा गर्छन्; तिनीहरूले परमेश्‍वरको घरको चासोहरूलाई कहिल्यै विचार गर्दैनन्, अनि व्यक्तिगत वैभवको लागि ती चासोहरूलाई समेत बेच्छन् (भाग दस)”)। “यी ख्रीष्ट-विरोधीहरूले आत्मिक मानिसहरूको भूमिका निर्वाह गर्न चाहन्छन्, तिनीहरू दाजुभाइ-दिदीबहिनीहरूका बीचमा श्रेष्ठ बन्‍न, सत्यता भएका मानिसहरू बन्‍न, र सत्यतालाई बुझ्‍ने, र कमजोर र अपरिपक्‍वहरूलाई सहयोग गर्न सक्‍ने मानिसहरू बन्‍न चाहन्छन्। अनि यो भूमिका खेल्‍ने क्रममा तिनीहरूको उद्देश्य के हुन्छ त? पहिलो कुरा, तिनीहरूले आफूलाई देहलाई नाघिसकेका, सांसारिक चिन्ताहरूलाई जितिसकेका, सामान्य मानवताका कमजोरीहरूलाई त्यागिसकेका, र सामान्य मानवताका देहगत खाँचोहरूमाथि विजय प्राप्त गरिसकेका मानिसहरू ठान्छन्; तिनीहरूले आफूलाई परमेश्‍वरको घरमा महत्त्वपूर्ण कामहरू गर्न सक्‍ने, परमेश्‍वरको इच्‍छालाई बुझ्‍न सक्‍ने, परमेश्‍वरका वचनहरूले भरिएको मनमस्तिष्क भएका मानिसहरू ठान्छन्। तिनीहरूले परमेश्‍वरका मापदण्डहरूलाई पूरा गरिसकेका र परमेश्‍वरलाई खुसी पारिसकेका, अनि परमेश्‍वरको इच्‍छालाई बुझ्‍न सक्‍ने, र परमेश्‍वरको आफ्‍नै मुखले प्रतिज्ञा गर्नुभएको सुन्दर गन्तव्य प्राप्त गर्न सक्‍ने मानिसहरूको जस्तो हाउभाउ प्रस्तुत गर्छन्। त्यसकारण, तिनीहरूले प्रायजसो आफैप्रति गर्व गर्छन्, र आफैलाई अरूभन्दा पृथक ठान्छन्। तिनीहरूले स्मरण गर्न सक्ने र आफ्‍नो मस्तिष्कले बुझ्‍न सक्‍ने शब्‍द र वाक्यांशहरूको प्रयोग गर्दै, अरूलाई चेतावनी दिने, दोषी ठहर्‍याउने, र तिनीहरूको बारेमा निष्कर्षहरू निकाल्‍ने गर्छन्; त्यसरी नै तिनीहरूले प्रायजसो अरूको बारेमा निष्कर्षहरू निकाल्‍न र तिनीहरूलाई प्रशिक्षित गर्न आफ्‍नै धारणाका कल्‍पनाहरूबाट पैदा भएका अभ्यास र भनाइहरूको प्रयोग पनि गर्ने गर्छन्, अरूलाई यी अभ्यास र भनाइहरू पालन गर्नलगाउँछन् र यसरी दाजुभाइ-दिदीबहिनीहरूका बीचमा तिनीहरूले इच्‍छा गरेको हैसियत हासिल गर्छन्। तिनीहरूले के विचार गर्छन् भने तिनीहरूले जबसम्‍म ठीक शब्‍द र वाक्यांशहरू, र ठीक धर्मसिद्धान्तहरूको प्रयोग गर्न, केही नाराहरू उच्‍च सोरमा बताउन, परमेश्‍वरको घरमा सानातिना जिम्‍मेवारी लिन, केही महत्त्वपूर्ण कार्य लिन, नेतृत्वदायी भूमिका निर्वाह गर्न इच्‍छुक हुन, र मानिसहरूको बीचमा सामान्य सुव्यवस्था कायम गर्न सक्छन्, तबसम्‍म त्यसको अर्थ तिनीहरू आत्मिक छन्, र तिनीहरूको स्थान सुरक्षित छ भन्ने हुन्छ। त्यसकारण, आत्मिक व्यक्ति भएको बहाना गर्ने, र आफ्‍नो आत्मिकताको बारेमा धाक लगाउने क्रममा, तिनीहरूले महाशक्तिशाली र सबै कुरा गर्न सक्‍ने, सिद्ध व्यक्ति भएको बहाना पनि गर्छन्, र तिनीहरूले आफूलाई जे पनि गर्न सक्षम, र सबै कुरामा सिपालु ठान्छन्” (ख्रीष्ट विरोधीहरूको पर्दाफासको “तिनीहरूले आफैलाई पृथक तुल्याउन अनि तिनीहरूका आफ्‍नै चासो र महत्वाकांक्षाहरूलाई पूरा गर्नको लागि आफ्‍ना कर्तव्य पूरा गर्छन्; तिनीहरूले परमेश्‍वरको घरको चासोहरूलाई कहिल्यै विचार गर्दैनन्, अनि व्यक्तिगत वैभवको लागि ती चासोहरूलाई समेत बेच्छन् (भाग दस)”)।

परमेश्‍वरका वचनहरूले मलाई म किन सधैँ यति ढोङ्गी थिएँ र मैले सङ्गतिमा किन मेरो असल पक्ष मात्रै देखाउँथें जब कि कसैले यसलाई देख्‍न नसकून् भनेर मेरो कुरूप पक्ष, दुष्ट पक्षलाई लुकाउनको लागि धेरै प्रयास गर्थेँ त्यसको बारेमा देखाए। यो मानिसहरूको हृदयमा भएको मेरो स्थानलाई रक्षा गर्न, मानिसहरूमा पुरानो विश्‍वासीको रूपमा भएको मेरो छविलाई कायम गर्नको लागि थियो। त्यसपछि तिनीहरूले मलाई धेरै वर्षको विश्‍वासीको रूपमा विशेष छु, अरू दाजुभाइ-दिदीबहिनीहरूभन्दा फरक छु, मैले सत्यता बुझेको छु र मसँग कद छ भनेर ठान्थे, यसरी तिनीहरूले मलाई आदरको साथ हेर्थे, मलाई प्रिय ठान्थे। मैले म अत्यन्तै अहङ्कारी, दुष्ट, र छली छु भन्‍ने पत्ता लगाएँ! मैले म पुरानो विश्‍वासी हुँ र मैले केही धर्मसिद्धान्तहरूलाई बुझेकी छु भन्‍ने सोचेकी थिएँ, त्यसकारण मैले आफैलाई उच्‍च स्थानमा राखेर आत्मिक व्यक्ति भएको बहाना गर्न थालेँ। ममा सत्यता वास्तविकताको कमी थियो र मैले सत्यताको खोजी र पछि लाग्‍ने कार्यमा ध्यान केन्द्रित गरिनँ। मसँग सत्यता वास्तविकताको कमी छ भन्‍ने कुरूप वास्तविकतालाई ढाकछोप गर्नको लागि मैले धर्मसिद्धान्त, असल व्यवहार, र केही बाहिरी बलिदानहरूको प्रयोग गरेँ। मलाई काट-छाँट र निराकरण गरिँदा मैले आफूमा मनन गरेर आफैलाई चिन्ने कार्य गरिनँ, मैले मेरा समस्याहरू र भ्रष्टतालाई समालोचना गरिनँ। मैले मेरा कुरूप मनसाय र भ्रष्ट स्वभावलाई लुकाएँ ताकि कसैले पनि तिनको बारेमा पत्ता नलगाऊन्, र मैले आफ्नो पद र छविलाई रक्षा गर्न सकूँ। कसरी यी ढोङ्गी प्रदर्शनहरू प्रभु येशूको विरोध गर्ने फरिसीहरूको भन्दा फरक थियो र? प्रभु येशूले फरिसीहरूलाई यसो भनेर हप्काउनुभयो: “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरू त सेता कब्र-स्थानहरू जस्तै छौ, जो बाहिरी रूपमा वास्तवमै सुन्दर देखिन्छन्, तर भित्र भने मरेका मानिसहरूका हाडहरू, र सबै अशुद्धताहरूले भरिएका हुन्छन्। त्यसरी नै तिमीहरू पनि बाहिरी रूपमा मानिसहरूका अघि धर्मी देखिन्छौ, तर भित्री रूपमा तिमीहरू ढोङ्गीपन र अधर्मले भरिएका छौ” (मत्ती २३:२७-२८)। “तिमीहरू दृष्टिविहिन अगुवा हौ, जसले भुसुना छान्छन् र उँटलाईचाहिँ निल्छन्” (मत्ती २३:२४)। के म पनि उस्तै थिइनँ र? मैले मेरो आफ्‍नै अनुभवको बारेमा सङ्गति गर्छु जस्तो देखिन्थ्यो, तर मैले सबैले देख्‍न सक्‍ने कुराहरूको बारेमा, खोक्रा धर्मसिद्धान्तहरूका बारेमा मात्रै बताउँथें, तर मेरा विचारहरू, र मभित्रका ती भ्रष्ट, दुष्ट कुराहरूलाई लुकाउँदै कहिल्यै पनि उल्‍लेख गर्दिनथिएँ। त्यसरी मानिसहरूले मसँग भ्रष्टता र विद्रोहीपन भए पनि, म अरूभन्दा निकै असल छु भनेर विचार गर्नेथिए। मैले ऊँट निल्‍ने तर भुसुना छान्‍ने काम गरिरहेकी थिएँ। बाहिरबाट हेर्दा म नम्र देखिन्थेँ, तर भित्री रूपमा, मैले आफ्‍नै नाम र हैसियतको रक्षा गरिरहेकी थिएँ, मेरो बारेमा अरूमा भएको छविलाई रक्षा गरिरहेकी थिएँ। म अत्यन्तै ढोङ्गी, अत्यन्तै अस्थिर र छली थिएँ। मैले सबै दाजुभाइ-दिदीबहिनीहरूलाई मूर्ख बनाएकी थिएँ। म असल, सोझो व्यक्ति बनिरहेकी थिइनँ वा सृष्टि गरिएको प्राणीको रूपमा रहेको आफ्नो स्थानमा बसेकी थिइनँ, र मैले शैतानद्वारा गहन रूपमा भ्रष्ट तुल्याइएको व्यक्तिको दृष्टिकोणबाट परमेश्‍वरको काम अनुभव गरिरहेकी थिइनँ, मेरो भ्रष्टताबाट मुक्त हुनको लागि परमेश्‍वरको दण्ड, सजाय, काट-छाँट, र निराकरण स्वीकार गरिरहेकी थिइनँ। बरु, मैले परमेश्‍वरसँग उहाँका मानिसहरूको निम्ति होड गर्दै आफ्‍नो प्रदर्शन गर्न, आफैलाई स्थापित गर्न, र अरूलाई बहकाउन मेरो कर्तव्यको प्रयोग गरिरहेकी थिएँ। के त्यो मार्ग परमेश्‍वरको विरोध गर्ने, ख्रीष्ट-विरोधी बन्‍ने मार्ग थिएन र? यो परमेश्‍वरले दोषी ठहर्‍याउनुभएको मार्ग थियो। जहाँसम्‍म मेरो कुरा छ, मेरो लामो समयको विश्‍वास बाहेक, म क्षमता वा सत्यताको खोजीको हकमा म अरूको तुलना योग्य थिइनँ। त्यति लामो समयपछि पनि मसँग सत्यता वास्तविकता थिएन, र मेरो जीवन स्वभाव परिवर्तन भएको थिएन। म शैतानको जस्तै अहङ्कारी, अहमी थिएँ र मेरो कर्तव्यमा म सिद्धान्त-केन्द्रित थिइनँ। म परमेश्‍वरको इच्‍छाको वास्ता गरेर परमेश्‍वरलाई उचाल्‍न असफल मात्रै भएकी थिइनँ, मैले त हाम्रो सुसमाचार कार्यलाई बाधा पनि दिएकी थिएँ। विश्‍वासीको रूपमा मैले बिताएका यतिका वर्षलाई विचार गर्दा, त्यो अत्यन्तै लाजमर्दो कुरा थियो। तर मैले त्यो आफूलाई उचाल्‍न र मानिसहरूलाई मेरो आदर गर्न लगाउनको लागि आफूले प्रयोग गर्न सक्‍ने पूँजी हो भन्‍ने सोचेकी थिएँ। म अत्यन्तै अनुचित, लाज विहीन थिएछु!

मैले मेरो भक्तिको समयमा, परमेश्‍वरका वचनहरूमा यो पढेँ: “यदि व्यक्ति सत्यताको पछि लाग्दैन भने, उसले यसलाई कहिल्यै पनि बुझ्न सक्‍नेछैन। तैँले अक्षर र धर्म-सिद्धान्तहरू दस हजार पटक भन्न सक्लास्, तर ती केवल अक्षरहरू र धर्म-सिद्धान्तहरू मात्र हुनेछन्। कतिपय मानिसहरूले यति मात्र भन्छन्, ‘ख्रीष्ट सत्य, बाटो र जीवन हुनुहुन्छ।’ यदि तैंले यी शब्दहरूलाई दस हजार पटक दोहोऱ्याइस् भने पनि, त्यो व्यर्थ हुनेछ; तैंले त्यसको अर्थ बुझेको हुँदैनस्। ख्रीष्ट सत्य, बाटो र जीवन हुनुहुन्छ भनेर किन भनिन्छ? के तैंले यस विषयमा अनुभवबाट प्राप्त गरेको ज्ञानलाई बताउन सक्छस्? के तँ सत्य, बाटो र जीवनको वास्तविकतामा प्रवेश गरेको छस्? परमेश्‍वरले आफ्‍ना वचनहरू यसकारण बोल्‍नुभएको छ ता कि तिमीहरूले तिनको बारेमा अनुभव र ज्ञान प्राप्त गर्न सक; अक्षरहरू र धर्मसिद्धान्तहरूको मात्रै कुरा गर्नु व्यर्थ हो। तैंले परमेश्‍वारका वचनहरू बुझेर तँ त्यसमा प्रवेश गरिस् भने मात्र तैँले आफैलाई जान्न सक्छस्। यदि तैँले परमेश्‍वरका वचनहरूलाई बुझ्दैनस् भने, तैँले आफैलाई चिन्न सक्दैनस्। तँसँग सत्यता छ भने मात्र तैँले बुझ्न सक्छस्; सत्यताविना, तैँले बुझ्न सक्दैनस्। तँसँग सत्यता छ भने मात्र, तैँले कुनै कुरालाई पूर्ण रूपमा बुझ्न सक्नेछस्; सत्यताविना तैँले कुनै विषयलाई बुझ्न सक्दैनस्। तँसँग सत्यता छ भने मात्र तैँले आफैलाई चिन्न सक्छस्; सत्यताविना, तैँले आफूलाई चिन्न सक्दैनस्। तँसँग सत्यता छ भने मात्र तेरो स्वभाव परिवर्तन हुन सक्छ, सत्यताविना तेरो स्वभाव परिवर्तन हुन सक्दैन। तँसँग सत्यता छ भने मात्र तैँले परमेश्‍वरको इच्छाअनुसार सेवा गर्न सक्छस्; सत्यताविना, तैँले परमेश्‍वरको इच्छाअनुसार सेवा गर्न सक्दैनस्। तैँले सत्यता प्राप्त गरिसकेपछि मात्रै तैँले परमेश्‍वरको आराधना गर्न सक्छस्; सत्यविना, तेरो आराधना धार्मिक संस्कारहरूभन्दा बढी अरू केही पनि हुनेछैन। यी सबै थोक परमेश्‍वरका वचनहरूबाट सत्यता प्राप्त गर्ने कुरामा निर्भर हुन्छन्” (आखिरी दिनहरूका ख्रीष्टका वार्तालापहरूका अभिलेखहरूको “मानिसको प्रकृति कसरी जान्ने”)। यो पढेपछि यसले मलाई मैले किन फरिसीले जस्तो परमेश्‍वरको विरोध गर्ने गलत मार्ग लिएकी थिएँ त्यो बुझ्‍न सहायता गर्‍यो। यसको कारण के थियो भने मैले वर्षौंको अवधिमा कहिल्यै सत्यताको खोजी र यसलाई अभ्यास गरेकी थिइनँ, र परमेश्‍वरका वचनहरू पढ्दा, मैले शाब्दिक अर्थमा मात्रै ध्यान दिन्थेँ। म उहाँका वचनहरूमा प्रवेश गरिरहेकी वा तिनलाई अभ्यास गरिरहेकी हुन्थिनँ, र मसँग सत्यताको कुनै पनि वास्तविक बुझाइ थिएनँ। त्यसकारण प्राकृतिक रूपमै, मैले शाब्दिक धर्मसिद्धान्तहरूको बारेमा मात्रै व्याख्या गर्न सक्थेँ। मेरो विश्‍वासमा मैले, मैले सत्यतालाई प्रेम गर्ने वा परमेश्‍वरका वचनहरूको तृष्णा गर्ने गर्दिनथिएँ, र परमेश्‍वरका वचनहरूको बारेमा मनन गर्नको लागि उहाँको सामने बिरलै शान्त हुन्थेँ, जस्तै कुनै खण्डले सत्यताको कुन पक्षलाई प्रकट गरेको छ, मैले कति बुझेँ, अभ्यास गरेँ, र प्रवेश गरेँ, परमेश्‍वरको इच्‍छा के थियो, वा उहाँको वचनहरू ममा कति हासिल भएको थियो। जब कुनै कुरा आइपर्थ्यो, परमेश्‍वरका वचनहरूको आधारमा मेरो आफ्‍नै स्थितिको बारेमा विचार गर्ने, मेरा आफ्‍नै व्यक्तिगत समस्याहरूको बारेमा मनन गर्ने प्रयास गर्दिनथिएँ र मैले कस्तो प्रकारको भ्रष्टता प्रकट गरिरहेकी छु र कस्तो प्रकारका गलत धारणाहरू मसँग छन् भनेर जाँच गर्ने प्रयास गर्दिनथिएँ। म सधैँ मेरो कामको बारेमा कष्ट भोग्‍ने र मेरा आफ्‍नै अभिलाषाहरू पूरा गर्ने बारेमा विचार गर्दै पावलजस्तै व्यस्त हुन्थेँ। आखिरी दिनहरूका देहधारी परमेश्‍वरले धेरै सत्यताहरू व्यक्त गर्नुभएको छ र उहाँले सत्यताका सबै प्रकारका पक्षहरूको बारेमा अत्यन्तै विस्तृत रूपमा सङ्गति गर्नुभएको छ। ताकि हामी सबैले सत्यतालाई बुझ्‍न सकौँ, शैतानले हामीलाई गरेको भ्रष्टताको सत्यतालाई बुझ्‍न सकौँ, र पश्‍चात्ताप गरेर परिवर्तन हुन सकौँ। तर मैले परमेश्‍वरका वचनहरूलाई अत्यन्तै कुण्ठित रूपमा लिएँ। मैले तिनको बारेमा मनन गर्ने वा खोजी गर्ने गरिनँ, र तिनलाई अभ्यास गर्ने वा तिनमा प्रवेश गर्ने बारेमा मैले कुनै ध्यान दिइनँ। के यो मानवजातिलाई मुक्ति दिने परमेश्‍वरको इच्‍छाको पूर्ण विपरीत थिएन र? के यो पूर्ण रूपमा फरिसीहरू र धर्मका पाष्टरहरूले लिने मार्ग जस्तै थिएन र? फरिसीहरूले प्रचार गर्ने, आफ्‍नो काममा कष्ट भोग्‍ने, र आफ्‍नो पदको रक्षा गर्ने बारेमा मात्रै चासो दिन्थे। तिनीहरूले कहिल्यै पनि परमेश्‍वरका वचनहरू अभ्यास गर्दैनथिए र तिनीहरूसँग परमेश्‍वरका वचनहरू सम्‍बन्धी तिनीहरूका आफ्‍नै अनुभव र बुझाइ हुँदैनथियो। तिनीहरूले मानिसहरूलाई सत्यता वास्तविकतामा डोर्‍याउँदैनथिए, तर तिनीहरूले शाब्दिक पवित्र-शास्त्र, ज्ञान, र धर्मसिद्धान्तहरूद्वारा मानिसहरूलाई बहकाउन मात्रै सक्थे। त्यसले तिनीहरूलाई परमेश्‍वरको विरोध गर्ने मानिसहरू बनायो। मैले पनि मेरो विश्‍वासमा सत्यताको अभ्यास गर्ने प्रयास गर्दिनथिएँ, तर केही नियमहरू मात्रै पालन गर्थेँ। मैले ठूला दुष्ट काम वा ठूला गल्तीहरू गरिरहेकी थिइनँ, मैले राम्रो व्यवहार गरेकी जस्तो देखिन्थ्यो, र मैले भेलाहरूमा सही देखिन कुराहरू नै बाँड्थें, त्यसकारण मैले मेरो विश्‍वासमा सही काम गरिरहेकी छु भन्‍ने मलाई लाग्थ्यो। तर मैले के महसुस गरेँ भने, के म ढोङ्गी बनिरहेकी थिइनँ र? त्यो कसरी परमेश्‍वरमाथिको साँचो विश्‍वास भयो र? यदि मैले सत्यताको कुनै वास्तविकताविना, मेरो भ्रष्ट स्वभावमा कुनै परिवर्तन नल्याई त्यही किसिमको विश्‍वासलाई जारी राखिरहेकी भए, के म हटाइने थिइनँ र? म ग्‍लानिले भरिएकी थिएँ र मैले परमेश्‍वरसँग प्रार्थना गरेँ, “म अबउप्रान्त ढोङ्गी हुन चाहँदिनँ। म सत्यताको खोजी गर्न, तपाईंको न्याय र सजायलाई स्वीकार गर्न र त्यसमा समर्पित हुन, अनि आफूलाई परिवर्तन गर्न चाहन्छु।”

त्यसपछि, मैले मेरो भक्तिको समयमा परमेश्‍वरका वचनहरूको यो खण्ड पढेँ: “उदाहरणको लागि, तँसँग हैसियत भएपछि, तैँले अख्तियारपूर्ण हाउभाउ प्रस्तुत गर्नुपर्छ, र निश्‍चित तरिकाले बोल्‍नुपर्छ भन्‍ने तँलाई लाग्छ। यो गलत सोचाइ हो भन्‍ने थाहा पाएपछि, तैँले यसलाई त्याग्‍नुपर्छ; तँ त्यो मार्गमा हिँड्नु हुँदैन। जब तँसँग यस्ता विचारहरू हुन्छन्, तँ त्यो स्थितिबाट बाहिर निस्कनैपर्छ, र आफूलाई यसमा अल्झाउनु हुँदैन। तँ यसमा अल्झिएपछि, र ती विचार र दृष्टिकोणहरूले तँभित्र आकार लिएपछि, तैँले यसरी भेस बदल्‍नेछस्, आफैलाई यस्तो आवरणले ढाक्‍नेछस् कि कसैले पनि तेरो वास्तविकतालाई देख्‍न वा तेरो मन र मस्तिष्कलाई बुझ्न सक्दैनन्। तँ अरूसँग मकुन्डो लगाएझैँ बोलिरहेको हुनेछस्। तिनीहरूले तेरो हृदयको कुरा देख्‍न सक्‍नेछैनन्। तैँले अरूलाई तेरो हृदयको कुरा देखाउन सिक्‍नुपर्छ; तैँले तिनीहरूको निम्ति हृदय खोल्‍न र तिनीहरूको नजिक आउन सिक्‍नुपर्छ—तैँले ठ्याक्कै उल्टो तरिका अपनाउनुपर्छ। सिद्धान्त यही हो नि, होइन र? अभ्यासको मार्ग यही होइन र? आफ्‍नै विचार र चेतनाबाट सुरु गर्: जब तँलाई बाहिरी आवरणले आफूलाई सुसज्जित गर्न मन लाग्छ, तैँले यसो भन्दै प्रार्थना गर्नुपर्छ: ‘हे परमेश्‍वर! म फेरि पनि आफूमा देखावटी आवरण लगाउन चाहन्छु, र म फेरि पनि युक्ति र छलमा संलग्‍न हुन लागेको छु। म कस्तो दियाबलस रहेछु! मैले तपाईंसामु आफूलाई यसरी घृणित तुल्याएको छु! मलाई अहिले आफैप्रति अत्यन्तै घृणा जागेको छ। बिन्ती छ, मलाई अनुशासनमा राख्‍नुहोस्, धिक्कार्नुहोस्, र दण्ड दिनुहोस्।’ तैँले प्रार्थना गर्नुपर्छ, र तेरो मनोवृत्ति उजागर गर्नुपर्छ। यसमा तैँले अभ्यास कसरी गर्छस् भन्‍ने कुरा समावेश हुन्छ। यो अभ्यास मानवताको कुन पक्षमा लक्षित छ? यो कुनै पनि विषयको सन्दर्भमा मानिसहरूले प्रकट गरेका विचार, सोचाइ, र अभिप्रायहरूका साथै तिनीहरूले हिँड्ने मार्ग र तिनीहरूले हिँड्ने दिशाप्रति लक्षित छ। अर्थात्, तँमा त्यस्ता विचारहरू आएर तैँले तिनलाई व्यवहारमा उतार्न लाग्दा, तुरुन्तै तिनलाई दबाउनुपर्छ, र तिनलाई विश्‍लेषण गर्नुपर्छ। तैँले तेरा विचारहरूलाई दबाउने र विश्‍लेषण गर्नेबित्तिकै, के तैँले ती विचारहरूलाई निकै कम रूपमा व्यक्त गर्न र कम रूपमा लागू गर्नेछैनस् र? अनि त्यसपछि तेरो भित्री भ्रष्ट स्वभावमा धक्का लाग्नेछैन र?” (आखिरी दिनहरूका ख्रीष्टका वार्तालापहरूका अभिलेखहरूको “आफ्‍नो भ्रष्ट स्वभाव समाधान गर्नको लागि, व्यक्तिसँग अभ्यासको निश्‍चित मार्ग हुनुपर्छ”)। परमेश्‍वरका वचनहरूले मलाई अभ्यासको मार्ग देखाए। मेरो ढोङ्ग र मेरो छलीपन, दुष्ट शैतानी स्वभावलाई समाधान गर्नको लागि, मैले सत्यताको अभ्यास गर्नुपर्थ्यो र इमानदार व्यक्ति बन्‍नुपर्थ्यो, परमेश्‍वरको निम्ति मन खोल्‍न र अरूसँग हार्दिक सङ्गति बाँड्न सिक्‍नुपर्थ्यो, र समस्याहरूको सामना गर्दा, मेरो साँचो दृष्टिकोण र विचारहरू बाँड्नुपर्थ्यो। जब म फेरि धूर्त हुन चाहन्थेँ, मैले परमेश्‍वरलाई प्रार्थना गर्नुपर्थ्यो, आफैलाई त्याग्‍नुपर्थ्यो, र ठीक विपरीत काम गर्नुपर्थ्यो। मैले मन खोलेर, मेरो भ्रष्टतालाई प्रकट र विश्‍लेषण गर्नुपर्थ्यो, र मेरो शैतानी स्वभावलाई हाबी हुन दिनु हुँदैनथियो। मलाई परमेश्‍वरका वचनहरूको बारेमा स्मरण गराइयो: “यदि तँसँग तैँले बाँड्न नचाहने धेरै गोप्य कुराहरू छन् भने, यदि तँ उज्यालो बाटो खोज्नको लागि आफ्ना गोप्य कुराहरू—आफ्ना अप्ठ्याराहरू—लाई अन्य व्यक्तिहरू समक्ष ल्याउन अत्यन्तै अनिच्छुक छस् भने, म भन्छु तँ सजिलैसँग मुक्ति नपाउने र सजिलैसँग अँध्यारोबाट बाहिर नआउने व्यक्ति होस्” (वचन, खण्ड १। परमेश्‍वरको देखापराइ र काम। तीन अर्तीहरू)। त्यसपछि मैले इमानदार व्यक्ति बन्‍नु कति महत्त्वपूर्ण छ भन्‍ने कुरालाई चाल पाएँ। मेरो विश्‍वासका सारा वर्षहरूमा, मैले त्यस कुरालाई अभ्यास गरेकी वा त्यसमा प्रवेश गरेकी थिइनँ, चाहे सत्यता जति नै सरल नै किन नहोस्। यो दयनीय कुरा थियो! त्यसकारण पश्‍चात्ताप गर्न, सत्यताको अभ्यास गर्न, र इमानदार व्यक्ति बन्‍न तयार हुँदै मैले परमेश्‍वरलाई प्रार्थना गरेँ।

त्यहाँदेखि, जब-जब कसैले मलाई म सत्यतालाई बुझ्छु र मसँग कद छ भनी भनेको सुन्थेँ, मलाई साँच्‍चै नै असहज र लज्‍जित महसुस हुन्थ्यो। म पहिलेजस्तो यस्तो कुरा मन पराउँदिनथिएँ। एक पटक मैले एक जना सिस्टरलाई भेटेँ जसले मैले विश्‍वास गरेको धेरै भयो र मैले मेरो कर्तव्यमा कष्ट भोग्‍न सक्छु भन्‍ने सुनेकी थिइन्, र उनले साँच्‍चै मेरो प्रशंसा गरिन्। उनले मेरै अघि यसो भनिन्, “सिस्टर, मलाई थाहा छ तपाईंले विश्‍वास गर्नुभएको धेरै भयो, तपाईंले धेरै प्रवचनहरू सुन्‍नुभएको छ र धेरै सत्यता बुझ्‍नुहुन्छ। म तपाईंको साँच्‍चै सराहना गर्छु।” उनले यसो भनेको सुन्दा म त्रासित भएँ र मेरो अङ्ग जिरिङ्ग भयो। मैले तुरुन्तै यसो भनेर सत्य कुरा व्याख्या गरिदिएँ, “सिस्टर, त्यो साँचो होइन। बाहिरी रूपलाई मात्रै नहेर्नुहोस्। मैले परमेश्‍वरमा विश्‍वास गरेको धेरै भयो, तर ममा क्षमताको कमी छ, र म सत्यतालाई प्रेम गर्ने वा यसको खोजी गर्ने गर्दिनँ। मैले मेरो विश्‍वासका यतिका वर्षहरूमा केही सतही बलिदानहरू मात्रै गरेकी छु। मैले केही असल काम गर्न र मूल्य चुकाउन सक्छु, तर म मेरो कर्तव्यमा सिद्धान्त-केन्द्रित भएकी छैन र मैले मेरो जीवन स्वभावलाई त्यति धेरै परिवर्तन गरेकी छैन। परमेश्‍वरले मलाई आज्ञा गर्नुभएका कर्तव्यहरूलाई मैले पूरा गर्न सकेकी छैन। म परमेश्‍वरको इच्‍छालाई बुझ्दिनँ वा उहाँलाई उचाल्दिनँ, बरु म परमेश्‍वरको विरोध गर्छु र उहाँलाई लाजमा पार्छु।” पछि मैले उनीसँग सङ्गतिमा यो कुरा बाँडे: “तपाईंको दृष्टिकोण सत्यता अनुरूप छैन। अन्धाधुन्ध मानिसहरूको तारिफ नगर्नुहोस्, तर परमेश्‍वरका वचनहरूका सत्यताको आधारमा मानिसहरू र कुराहरूलाई हेर्नुहोस्। परमेश्‍वरले मानिसहरूलाई कसरी हेर्नुहुन्छ? उहाँले तिनीहरूले कति वर्ष विश्‍वास गरेका छन्, तिनीहरूले कति धेरै कष्ट भोगेका छन् र कम्‍मर कसेर लागिपरेका छन्, वा तिनीहरूले कति धेरै प्रचार गर्न सक्छन् त्यसलाई वास्ता गर्नुहुन्‍न। तिनीहरूले सत्यताको खोजी गर्छन् कि गर्दैनन्, तिनीहरूको स्वभाव परिवर्तन भएको छ कि छैन, तिनीहरूले आफ्‍नो कर्तव्यमा गवाही दिन सक्छन् कि सक्दैनन् भन्‍ने कुरालाई उहाँले वास्ता गर्नुहुन्छ।” “विश्‍वासमा नयाँ रहेका कतिपय मानिसहरूले सत्यताको खोजी गर्न सक्छन् र तिनीहरूले अभ्यास र प्रवेशमा ध्यान केन्द्रित गर्न सक्छन्। तिनीहरू चाँडो अघि बढ्न सक्छन्। तिनीहरू मभन्दा निकै असल छन्। तपाईंले सत्यताको खोजी गर्ने तिनीहरूको तत्परता र प्रयासको लागि तिनीहरूको तारिफ गर्नुपर्छ, पुरानो विश्‍वासी भएकोमा वा कष्ट भोगेकोमा मेरो तारिफ गर्नु हुँदैन। विश्‍वासमा कसैले बिताउने समय परमेश्‍वरले तय गर्नुभएको समय हो। यसको बारेमा तारिफ गर्नुपर्ने केही पनि छैन। यदि लामो समयदेखि विश्‍वास गरेको व्यक्तिले सत्यताको खोजी गर्दैन र तिनीहरूको जीवन स्वभाव परिवर्तन भएको छैन, तर तिनीहरूले केही सतही असल कार्य गर्छन् भने, तिनीहरू अझै पनि अरूलाई बहकाउने फरिसी हुन्। त्यही कारणले त सत्यताको खोजी गर्नु र स्वभाव परिवर्तन गर्नु सबैभन्दा महत्त्वपूर्ण कुरा हुन्।” त्यो सङ्गति बाँडिसकेपछि मलाई निकै सहजताको अनुभूति भयो। त्यसपछि मैले भेलाहरूमा धर्मसिद्धान्तहरूको बारेमा कुरा गर्ने र घमण्ड गर्ने काम छोडिदिएँ, र परमेश्‍वरका वचनहरूको आधारमा आफ्‍नै बारेमा रहेको मेरो बुझाइ मात्रै बाँडे। मैले यो पनि घोषणा गरेँ: “मैले केही ज्ञान मात्रै प्राप्त गरेकी छु। म अझै पनि परिवर्तन भएकी छैन, र मैले यसलाई अझै अभ्यास गरेकी वा यसमा प्रवेश गरेकी छैन।” मेरो सङ्गति त्यति गहन थिएन, तर मलाई निकै सहजता भयो।

मेरो अनुभवद्वारा, मैले अवश्य एउटा कुरा देखेकी छु र मैले गहन रूपमा यसको अनुभव गरेकी छु। कसैले विश्‍वास गरेको जति नै लामो समय भए पनि, तिनीहरू जति नै राम्रो देखिए पनि, तिनीहरूले जति राम्रो व्यवहार गरे पनि, तिनीहरूले जति कष्ट भोगेको र काम गरेको भए पनि, यदि तिनिहरूले सत्यताको खोजी गर्दैनन्, तिनीहरूले यसलाई स्वीकार गर्ने र परमेश्‍वरले तिनीहरूलाई न्याय गर्नुहुँदा, सजाय दिनुहुँदा, काटछाँट, र निराकरण गर्नुहुँदा तिनीहरू समर्पित हुँदैनन् भने, यदि समस्याहरू आइपर्दा तिनीहरूले आफूलाई चिन्‍ने र परमेश्‍वरका वचनहरूको वास्तविकतामा प्रवेश गर्ने प्रयास गर्दैनन् भने, यदि तिनीहरूको शैतानी स्वभाव परिवर्तन भएको छैन भने, तिनीहरू फरिसीहरू र ख्रीष्ट-विरोधीहरूको मार्गमा हुन्छन्। ठीक परिस्थितिहरू देखा पर्ने बित्तिकै, तिनीहरू ख्रीष्ट-विरोधी, धोकेबाजमा परिवर्तन हुन्छन्। यसमा कुनै शङ्‍का छैन। यो अपरिहार्य नतिजा हो। मानिसहरूले मुक्ति पाउन र आफ्‍नो स्वभाव परिवर्तन गर्नको लागि परमेश्‍वरको न्याय, सजाय, र निराकरणलाई स्वीकार गर्नु र त्यसमा समर्पित हुनु कति महत्त्वपूर्ण रहेछ त्यो मैले देखेकी छु। परमेश्‍वरलाई धन्यवाद!


७३. परमेश्‍वरको मुक्ति

यिचेन, चीन

सर्वशक्तिमान्‌ परमेश्‍वर भन्नुहुन्छ, “परमेश्‍वरको कामको हरेक चरण—चाहे यो कठोर वचनहरू होऊन्, वा न्याय, वा सजाय होऊन्—तिनले मानिसलाई सिद्ध बनाउँछ, र ती बिलकुल उपयुक्त छन्। परमेश्‍वरले युगौंयुगसम्म कहिल्यै पनि यस्तो काम गर्नुभएन; आज, तिमीहरूले उहाँको बुद्धिको कदर गर्न सक भनेर उहाँले तिमीहरूभित्र काम गर्नुहुन्छ। तिमीहरूले आफैभित्र केही पीडा भोगेको भए तापनि, तिमीहरूको हृदयले स्थिरता र शान्तिको महसुस गर्दछ; परमेश्‍वरको कामको यस चरणको आनन्द लिन सक्नु तेरो निम्ति आशिष् हो। तिमीहरूले भविष्यमा चाहे जे नै प्राप्त गर्न सके पनि आज तिमीहरूले आफूमा देखेको परमेश्‍वरको काम प्रेम नै हो भनी बुझ्नेछौ। यदि मानिसले परमेश्‍वरको न्याय र शोधनको अनुभव गर्दैन भने, उसका कामहरू र जोश सधैँ सतह स्तरमा रहन्छ, र उसको स्वभाव सधैँ अपरिवर्तित रहन्छ। के यसलाई परमेश्‍वरद्वारा प्राप्त गरिएको मान्न सकिन्छ? आज, मानिसभित्र अझै पनि अहङ्कारी र घमण्डी धेरै कुराहरू भए तापनि, मानिसको स्वभाव पहिलेको भन्दा धेरै स्थिर छ। परमेश्‍वरले तँलाई मुक्ति दिनको लागि तँलाई निराकरण गर्नुहुन्छ, अनि तैंले कहिलेकहीँ पीडा महसुस गरे पनि त्यो दिन आउनेछ जब तेरो स्वभावमा परिवर्तन आउनेछ। त्यस बेला, तैंले पछि फर्केर हेर्नेछस्, र परमेश्‍वरको काम कति बुद्धिमानी रहेछ भनी बुझ्नेछस्, अनि त्यस बेला तैंले परमेश्‍वरको इच्छालाई साँच्चै बुझ्न सक्नेछस्” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। यो अनुच्छेद पढेर पहिले म कत्तिको अहङ्कारी हुने गर्दथें भन्ने कुरा नसोची रहन सकिन। मसँग सदैव प्रसिद्धि र हैसियत खोज्ने, अति अनियन्त्रित चाहनाहरू हुने, अरूसँग लड्न भिड्न खोज्ने र आफूलाई अरूसँग तुलना गर्ने गर्दथें। मेरो जीवनमा मानवीय गुण नै थिएन। परमेश्‍वरको वचनहरूको न्याय, सजाय र अनुशासनको अनुभूत गरेपछि, मैले मेरो शैतानी स्वभावलाई केही मात्रामा बुझ्न थालें। म पछुतो र आत्मघृणा गर्ने सक्ने भएँ, र केही अझ इमान्दार र नम्र बनें। मैले मनैदेखि के महसुस गरें भने परमेश्‍वरको वचनहरूको न्याय र सजाय मानिसको लागि मुक्ति हुन्।

सन् २००५ मा, सर्वशक्तिमान परमेश्‍वरलाई स्वीकार गरेको एक वर्षभन्दा बढी भइसकेको थियो, म एउटा मण्डलीको अगुवाको रूपमा चुनिएँ। परमेश्‍वरबाट उत्थान गरिएर मेरा दाजुभाई र दिदीबहिनीहरूको भरोसा पाएकोले, मैले परमेश्‍वरलाई प्रार्थना गरें र उहाँको प्रेमको मूल्य तिर्न आफ्नो कर्तव्य राम्रोसँग पालना गर्ने प्रण गरें। म तुरुन्त मण्डली कार्यमा तल्लीन भएँ। जब अरू कुनै दुःख वा कठिनाइमा पर्थे, उनीहरूलाई मद्दत गर्न म परमेश्‍वरको केही वचनहरू खोज्थें, र मैले गरेको सङ्गति सामान्य भए पनि, म अझै पनि केही नतिजाहरू देख्थें। मेरो सङ्गतिले आफूलाई केही मद्दत गरेको दाजुभाई र दिदीबहिनीहरू बताउँथे। म मेरो कर्तव्यमा केही सफल भएकोले, एक जना अगुवाले पछि मलाई धेरै मण्डलीहरूको काम जिम्मा लगाउनुभयो। म रोमान्चित भएँ। विशेषगरी जब मैले आफूसँगै काम गर्ने सिस्टरले भन्दा छिटो परमेश्‍वरको वचनहरू बुझ्न थालेको पाएँ, र ती अगुवाले मेरो उच्च मूल्यांकन गर्न थाले, म आफैसँग केही खुशी थिएँ। मलाई लाग्यो ती अगुवाले मलाई वास्तविक क्षमता भएको व्यक्ति, मण्डलीमा एउटा अपरिहार्य प्रतिभाको रुपमा देखे। समयसँगै म अझ धेरै अहङ्कारी हुँदै गएँ र अब मसँग सत्यको थोरै मात्र यथार्थ छ भन्ने लाग्यो। मैले परमेश्‍वरको वचनहरू ग्रहण गर्नमा केन्द्रित हुन वा आफैलाई नियाल्न छोडें, र जब म कुनै मामलाको सामना गर्थें, मैले सत्य खोजिन। म सधैं आफैंमा पूर्ण थिएँ, अभिमानी थिएँ र मेरो दाजुभाई र दिदीबहिनीहरूलाई होच्याउथें। जब मैले उनीहरूमध्ये केही भ्रष्ट स्वभावहरूले गाँजिएको र आफ्नो कर्तव्यहरू उचित रुपमा पूरा गर्न नसकेको देखें, प्रेमको कारण उनीहरूलाई मद्दत गर्न मैले सत्यताको बारेमा सङ्गति गर्न छाडें, बरू दिक्क मान्दै उनीहरूलाई गाली गरें: “परमेश्‍वरको काम यो बिन्दुसम्म पुगेको छ, तर तिमीहरू अझै लालची भएर देहमा नै रमाइरहेका छौ। के तिमीहरू विपत्तिमा पर्नेछ र दण्ड पाउनेछ भन्ने डर छैन? यदि तिमीहरूले आफ्नो कर्तव्य राम्रोसँग गर्न सुरू गर्दैनौ भने, तिमीहरूलाई हटाइनेछ।” मैले उनीहरू आफैंमा तल्लीन रहेको र मलाई हेर्न नचाहेको देखें, तर मैले आफूमा नियालेर हेरिन, बरू उनीहरूले सत्यको अनुसरण नगरेको भनेर भुतभुताइरहें।

छिट्टै एक जना अगुवा हाम्रो सभामा आए। यो मेरो पदोन्नतिको लागि थियो भन्ने मलाई लाग्यो। तर मलाई आश्चर्यमा पार्दै, उनले के भनिन् भने जीवनमा मेरो प्रवेश सतही किसिमको छ, मेरो सङ्गतिले समस्याहरू समाधान गर्न सकेन, र यति धेरै मण्डलीहरूको कामको जिम्मेवारीमा वस्न म योग्य छैन। यो सुनेर म अवाक भएँ—मेरो दिमाग पूरै खाली भयो। यो सभापछि म कसरी घर पुगें भन्ने समेत मलाई थाहा छैन। मलाई केवल यसो सोच्दै पूरै बाटोभरि रोइरहेको मात्र सम्झना छ: “मेरो कर्तव्य पूरा गर्नमा मैले यति धेरै परिश्रम गरें, तर अगाडि बढ्नुको साटो म तल डुबेको छु। यी दाजुभाई र दिदीबहिनीहरूले मेरो बारेमा के सोच्नेछन् होला? यस्तो देखिन्छ म यति ठूलो कामको क्षेत्र सम्हाल्न सक्दिन, तर यसप्रकारको सानोतिनो कर्तव्यहरूमा नै म आफूलाई कसरी राजीनामा दिन सक्छु?” केही दिनसम्म मेरो भोक निद्रा हरायो, तर म गहिरो दुःखमा डुबेको थिएँ। मैले केवल परमेश्‍वरसँग प्रार्थना गरें, मलाई अन्तर्दृष्टि प्रदान गरी मार्गदर्शन गर्न अनुरोध गरें, ताकि म उहाँको इच्छालाई बुझ्न सकूँ। प्रार्थना गरेपछि मैले धेरै शान्त महसुस गरें, र मैले परमेश्‍वरको यी वचनहरू पढें: “तिमीहरूको खोजीमा, तिमीहरूसँग अत्यन्तै धेरै धारणा, आशा र भविष्यहरू छन्। अहिलेको काम तिमीहरूको हैसियतको चाहना र असाधारण चाहनाहरूको निराकरण गर्नको निम्ति हो। आशा, हैसियत र धारणाहरू सबै शैतानिक स्वभावका उत्कृष्ट प्रतिनिधित्वहरू हुन्। … तिमीहरू अब अनुयायी हौ र तिमीहरूले यस चरणको कामको बारेमा केही समझ प्राप्त गरेका छौ। यद्यपि, तिमीहरूले अझ पनि आफ्नो हैसियतको इच्छालाई पन्छाएका छैनौ। तिमीहरूको हैसियत उच्च हुँदा तिमीहरू असल तवरले खोजी गर्छौ, तर तिमीहरूको हैसियत कम हुँदा तिमीहरू खोजी नै गर्दैनौ। हैसियतका आशिष्‌हरू सधैँ तिमीहरूको मनमा हुन्छन्। किन अधिकांश मानिसहरूले आफूलाई नकरात्मकताबाट हटाउन सक्दैनन्? के उत्तर सधैं ‘आशाहीन सम्भावनाहरूको कारणले’ भन्ने हुँदैन र? … तैँले जति यस किसिमले खोजी गर्छस्, तैँले त्यति नै कम कटनी गर्छस्। व्यक्तिको हैसियतको इच्छा जति ठूलो हुन्छ, तिनीहरूसँग त्यति नै धेरै गम्भीर निराकरण गरिनुपर्ने हुन्छ र तिनीहरू त्यति नै ठूलो शोधन भएर जानुपर्ने हुन्छ। यस्ता मानिसहरू बेकम्मा हुन्छन्! तिनीहरूले यी कुराहरूलाई पूर्ण रूपमा छोड्नको लागि तिनीहरूको यथेष्ट निराकरण र न्याय गरिनुपर्छ। यदि तिमीहरू अन्त्यसम्मै यसरी पछि लाग्यौ भने, तिमीहरूले केही पनि कटनी गर्नेछैनौ। जीवनको पछि नलाग्‍नेहरूलाई रूपान्तरण गर्न सकिँदैन र सत्यको निम्ति नतिर्खाउनेहरूले सत्य प्राप्त गर्न सक्दैनन्। तैँले व्यक्तिगत रूपान्तरण र प्रवेशको पछि लाग्‍ने कुरामा ध्यान दिँदैनस्, तर परमेश्‍वरमाथिको तेरो विश्‍वासमा अवरोध गर्ने र उहाँको नजिक लानबाट तँलाई रोक्‍ने असामान्य इच्छा र चीजहरूमा ध्यान दिन्छस्। के ती कुराहरूले तेरो रूपान्तरण गर्न सक्छन्? के तिनीहरूले तँलाई राज्यभित्र ल्याउँछन्?” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। यो पढेपछि मैले परमेश्‍वरको इच्छा बुझें। उहाँले ओहोदाप्रतिको मेरो चाहनाको निराकरण गर्न, आफैलाई नियाल्न र सत्य अनुसरणको सही मार्गमा लगाउन यो परिस्थिति खडा गर्नुभयो। मैले सोचें, मेरो उत्सुक खोजी कार्य र मेरो विश्‍वासमा गरिएको बलिदान साच्चैं नै सत्य अनुसरण गर्न र सृष्टि गरिएको एउटा प्राणीले गर्नुपर्ने कर्तव्य पूरा गर्नलाई थियो त। यथार्थ अर्कै थियो, यो अरूभन्दा अगाडि पुग्ने मेरो महत्वाकांक्षा पूरा गर्नको लागि मात्र थियो, र सत्यको अनुसरण गर्नको लागि बिल्कुलै थिएन! त्यसैले जब मलाई एउटा पद मिल्यो तब म आफैसँग धेरै खुशी थिएँ र अगाडि बढ्ने कोशिश गरन। जब मलाई हटाइयो, मैले आफूमा नियाल्ने काम नगरेको मात्र होइन, म नकारात्मक र कमजोर समेत भएँ, र परमेश्‍वरलाई दोष दिएँ। मैले हार खाएर भागेको र परमेश्‍वरलाई धोखा दिएको समेत सोच्न भ्याएँ। मैले विवेक र समझ पूरै गुमाएको थिएँ, धेरै स्वार्थी र नीच थिएँ। हटाइनु भनेको परमेश्‍वरले मलाई रक्षा गरिरहेको छ भन्ने थियो। मैले नकारात्मक हुनु वा परमेश्‍वरलाई गलत सम्झिनु हुँदैन थियो, बरू मेरो भ्रष्ट आचरण समाधान गर्न सत्य खोज्नु पर्ने थियो। जब मैले त्यो महसुस गरें, म प्रार्थनामा परमेश्‍वरको अघि आएँ: “हे परमेश्‍वर, अब म ओहोदाको पछि भाग्न चाहन्न। म तपाईंको नियम र व्यवस्थामा समर्पण हुन चाहन्छु, सत्यको पूर्ण अनुसरण गर्छु, र तपाईंलाई सन्तुष्ट पार्न मेरो कर्तव्य पूरा गर्छु।” त्यसपछिका दिनहरूमा, म परमेश्‍वरको वचनहरू खान र पिउन र आफैमा नियाल्नमा केन्द्रित भएँ, र जब मभित्र मेरो अहङ्कारी स्वाभाव फेरि आउँथ्यो, म तनमनले परमेश्‍वरलाई प्रार्थना गर्थें र आफैलाई इन्कार गर्थें। केही समयसम्म यसरी अभ्यास गरिसकेपछि मैले निकै राम्रो महसुस गरें, र मैले दाजुभाई र दिदीबहिनीहरूसँग राम्रोसँग अन्तरक्रिया गर्न सकें।

यसको केही वर्षपछि, म फेरि एउटा मण्डली अगुवाको रूपमा चुनिएँ। त्यसको केही समयपछि मेरो मण्डली अर्कोसँग मर्ज भयो, त्यसैले फेरि अगुवाहरू चुन्न हामीले चुनाव गर्नुपर्ने भयो। यसैको कारणले ओहोदा पाउने मेरो चाहनाले फेरि आफ्नो टाउको उठायो र मेरो पद गुम्ला कि भनेर म निकै डराएँ। अरू मण्डली अगुवाहरूसँगको सभाहरूमा परमेश्‍वरको वचनहरूसम्बन्धी उनीहरूको बुझाइ र सत्य बारेको संगति त्यति उत्कृष्ट नरहेको मैले पाएँ त्यसैले अगुवाको रुपमा म नै चुनिन्छु भन्नेमा ढुक्क थिएँ। मेरो पद सुरक्षित गर्न र म कति धेरै सक्षम छु भनेर धेरै मानिसहरूलाई देखाउन एउटा कमजोर मण्डलीमा रहेका केही मामिलाहरू निराकरण गर्न जाने मैले प्रस्ताव गरें, र ती छिटै सुल्झाउने वाचा गरें। मैले हरेक दिन आफूलाई भेलाहरू, सङ्गति कार्य र समस्याहरू सुल्झाउने कार्यमा व्यस्त राखें, र मेरो सङ्गतिमा मैले जानीबुझी विगतमा मैले आफ्नो कार्य कसरी गरेको थिएँ भन्ने बारेमा कुरा गरें, के कस्तो महान उपलब्धि हासिल गरेको थिएँ र त्यो समयका अगुवाहरूले मलाई कति धेरै महत्व दिन्थें भन्ने बताएँ। त्यसैगरी अरू मण्डलीका अगुवाहरूको काममा भएका गल्ती र विचलनहरू बारे पनि मैले जानीबुझी कुरा गरें, यो आफूलाई गोप्य रूपमा माथि उठाउन र उनीहरूलाई तल गिराउनको लागि गरिएको थियो। तर परमेश्‍वरले मेरो हृदय र मनभित्र देख्नुहुन्छ, र मेरो कर्तव्यमा मेरो मनसाय गलत भएकोले, परमेश्‍वरले आफूलाई मबाट लुकाउनु भयो। त्यो समयमा म सधैं व्यस्त जस्तै भए पनि, मेरो कार्यमा मैले केही उपलब्धि हासिल गरिनँ। मेरो मुखमा घाउ आयो र पानी पिउँदा पनि पीडा हुन्थ्यो। म साच्चै नै पिडामा थिएँ र मैले सोचें म त्यहाँ हुँदा कसरी मैले कुनै पनि कुरा सुल्झाउन सकेको थिइँन र मेरो कामले कुनै नतिजा हासिल गर्न सकेको थिएन। अगुवाहरूले मलाई कसरी हेर्छन् होला भन्ने मलाई लागिरह्यो, यदि उनीहरूले म सक्षम छुइन भन्ने सोच्थे भने। चुनाव भन्दा अगाडि नै मलाई हटाइयो भने के होला? कस्तो अपमान! यो सोचले सबै समस्याहरू अहिले नै सुल्झाउँ जस्तो भइरहेको थियो, तर मैले जसरी सङ्गति गरे पनि, सबै कुरा पहिलेको जस्तै हुन पुग्थ्यो। मलाई धेरै पीडा महसुस भयो, त्यसैले म परमेश्‍वरको अगाडि आएँ र उहाँलाई प्रार्थनामा पुकारें: “हे परमेश्‍वर! म अध्याँरोमा खसेको छु र म कुनै पनि समस्या बिल्कुलै बुझ्दिन। हे परमेश्‍वर, मैले तपाईंको अवज्ञा गरेको हुनुपर्छ, त्यसैले मलाई मार्गदर्शन गराउन तपाईंसमक्ष बिन्ती गर्छु। म आफूभित्र नियाल्न र तपाईं समक्ष पश्चात गर्न तत्पर छु।”

पछि मैले परमेश्‍वरको वचनहरूको एउटा अनुच्छेद पढें: “तिमीहरूको मुखमा अधर्मी जिब्रो र दाँतहरू छन्। तिमीहरूको वचन र व्यवहार सर्पका जस्ता छन् जसले हव्वालाई पाप गर्न लोभ्यायो। तिमीहरूले एक-अर्काबाट आँखाको बदला आँखा र दाँतको बदला दाँत माग गर्छौ, र तिमीहरूले मेरो उपस्थितिमा आफ्नै लागि पद, प्रतिष्ठा, फाइदाको लागि सङ्घर्ष गर्छौ, तर पनि तिमीलाई थाहा छैन, कि मैले तिमीहरूको वचन र व्यवहार गोप्य रूपमा हेर्दैछु। तिमीहरू मेरो उपस्थितिमा आउनुभन्दा पहिले नै, मैले तिमीहरूको हृदयको भित्री आवाजलाई सुनिसकेको छु। मानिस जहिले पनि मेरो हातको पकडबाट उम्कन र मेरो नजरको अवलोकनबाट भाग्न चाहन्छ, तर म उसका वचनहरू वा व्यवहारहरूबाट कहिल्यै पछि हटिँन। यसको सट्टामा, मैले उद्देश्यपूर्ण रूपमा ती वचनहरू वा व्यवहारहरूलाई मेरो नजरमा प्रवेश गर्न दिन्छु, ताकि मैले मानिसको अधर्मको सजाय दिन सकूँ र उसको विद्रोहमाथि न्याय कार्यान्वयन गर्न सकूँ। यसरी, मानिसका गोप्य वचनहरू वा व्यवहारहरू सधैँ मेरो न्याय आसनको अगाडि रहन्छन्, र मेरो न्यायले मानिसलाई कहिल्यै छोडेको छैन, किनकि उसको विद्रोह एकदमै धेरै छ” (वचन, खण्ड १। परमेश्‍वरको देखापराइ र काम। सुसमाचार फैलाउने काम पनि मानिसलाई मुक्ति दिने काम नै हो)। परमेश्‍वरको न्याय र प्रकटीकरणका वचनहरूले मलाई डरले थर्कमान बनायो! मैले कसरी सोचिरहेको र कार्य गरिरहेको थिएँ भन्ने हेर्न मैले पहिलेका कुरा सोचें। एक अगुवाको रूपमा मेरो पद सुनिश्चित गर्न र धेरै मानिसले मलाई सम्मानले हेरुन् भन्नका लागि, आफूलाई साबित गर्न र अरूहरूको हृदय जित्न सङ्गतिको माध्यमबाट समस्याहरूको हल गरेजस्तो गरें, आफूलाई उचाल्ने र हरेक मोडमा अरूलाई होच्याउने प्रयास गरें। मैले दाजुभाई र दिदीबहिनीहरूलाई प्रतिस्पर्धीको जस्तो व्यवहार गरें, चलाखी र युक्तिहरूको उपयोग गरें। मभित्र विश्‍वासीको जस्तो गुण थिएन, मानवता थिएन। खानाको एक टुक्राको लागि लडाइँ गर्ने जनावर भन्दा म कसरी अलग थिएँ र? म धेरै स्वार्थी र नीच थिएँ! मैले दुष्ट कार्य गरिरहेको थिएँ र आफ्नो कर्मले परमेश्‍वरको विरोध गरिरहेको थिएँ र धेरै पहिले नै उहाँको स्वभावको उल्‍लङ्‍घन गरेको थिएँ। ती घाउहरूको पीडा खप्नु र मेरो काममा केही उपलब्धि हासिल नहुनु परमेश्‍वरले मलाई दिनुभएको ताडना र अनुशासन थियो। उहाँको इच्छा थियो कि मैले आफैलाई नियालूँ, पश्चाताप गरूँ र बदलिउँ। मैले सोचें, किन म सदैव प्रसिद्धि र ओहोदाको पछि लागिरहेको थिएँ, ती कुरालाई अरू सबैभन्दा माथि राखेको थिएँ। यो पूर्ण रुपमा शैतानद्वारा छल गर्ने र भ्रष्ट बनाउने पतनको बाटो थियो। यसले शिक्षा र सामाजिक प्रभावहरूको प्रयोग गरी यी विषाक्त चीज र दर्शनशास्त्रमा मेरो मन डुबाउने खेल खेल्यो, जसरी “दिमाग खियाउनेहरू अरूमाथि शासन गर्छन्, हात खियाउनेहरू अरूद्वारा शासित हुन्छन्” र “अरूभन्दा असल बन र पुर्खाको नाम राख” भन्ने गरिन्छ। यी शैतानी दर्शनशास्त्रले मेरो मनमा गहिरो जरा गाडेको थियो र मेरा प्रकृति बनेको थियो। म यी विषहरूसँगै जीवन बिताइरहेको थिएँ, झन् धेरै अहङ्कारी र घमण्डी हुँदै गइरहेको थिएँ, प्रसिद्धि र ओहोदाको कामना गर्दै, अरूभन्दा सदैव अगाडि रहन र उनीहरूभन्दा अझ राम्रो बन्न कोशिश गरिरहेको थिएँ। म सही बाटोमा नभएको हुँदा, बरू यो भ्रष्ट शैतानी स्वभावभित्र जिइरहेको हुँदा, म अन्धो भएको थिएँ र कुनै पनि मामलाको जड देख्न सक्दिन थिएँ, न त म अरूको समस्याहरूको समाधान नै गर्न सक्थें, र मैले मण्डलीको काममा पनि ढिलाइ गरें। मैले आफ्नो कर्तव्य पूरा गरिरहेको थिइँन, दुष्ट कार्य मात्र गरिरहेको थिएँ। मैले आफूलाई परमेश्‍वरको अगाडि समर्पित गरें र उहाँ समक्ष पश्चाताप गरें: “परमेश्‍वर, मैले नाम र लाभको लागि आफ्नो कर्तव्यहरूको वेवास्ता गरेको छु, तपाईंलाई मूर्ख बनाउने र धोखा दिने कोशिश गरिरहेको छु। म श्रापित हुनुपर्छ! हे परमेश्‍वर, म अब यस्तो कदापि हुन चाहन्न। म तपाईं समक्ष पश्चाताप गर्न चाहन्छु।” मैले त्यसपछि परमेश्‍वरको यी वचनहरू पढें: “तिमीहरू परमेश्‍वरका प्राणीहरू भएकाले तिमीहरूले प्राणीको कर्तव्य पूरा गर्नुपर्छ। तिमीहरूका लागि अरू आवश्यक सर्तहरू छैनन्। तिमीहरूले यसरी प्रार्थना गर्नुपर्छ: ‘हे परमेश्‍वर! चाहे मेरो हैसियत होस् वा नहोस्, म अब आफूलाई बुझ्छु। यदि मेरो हैसियत उच्च छ भने यो तपाईंले उचाल्नुभएकोले गर्दा हो, र यदि यो तुच्छ छ भने यो तपाईंको पूर्वनिर्धारणले गर्दा हो। सबै कुरा तपाईँको हातमा छन्। मसँग न त कुनै विकल्प छ, न कुनै गुनासो छ। … म हैसियतको बारेमा विचार गर्दिनँ; आखिर, म एक प्राणी मात्र हुँ। यदि तपाईंले मलाई अतल कुण्डमा, आगो र गन्धकको कुण्डमा राख्नुभयो भने, म एक प्राणीबाहेक अरू केही पनि होइन। यदि तपाईं मलाई प्रयोग गर्नुहुन्छ भने म एक प्राणी हुँ। यदि तपाईं मलाई सिद्ध पार्नुहुन्छ भने पनि म एक प्राणी नै हुँ। यदि तपाईं मलाई सिद्ध पार्नुहुन्न भने पनि म तपाईंलाई प्रेम गर्नेछु, किनकि म एक प्राणीभन्दा बढी अरू केही होइन’” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। परमेश्‍वरको वचनहरूले मलाई अभ्यासको मार्ग दियो। चाहे मलाई प्रतिस्थापन गरिएको होस् वा नहोस्, चाहे मेरो कुनै ओहोदा होस् वा नहोस्, मैले अझै पनि सत्यको अनुसरण गर्नु र मेरो कर्तव्य राम्रोसँग पालना गर्नु परेको थियो, र आफ्नो कर्तव्यमा सत्यको अभ्यास गर्नु र आफ्नो शैतानी स्वभाव त्याग्ने कुरामा केन्द्रित हुनु परेको थियो। त्यसपछि मैले आफ्नो कर्तव्यमा आफ्नो मनसायलाई ठीक गरें र परमेश्‍वरको अगाडि आफूलाई शान्त राखी उहाँको वचनहरू पढ्ने र प्रार्थना गर्ने कार्यमा केन्द्रित भएँ। मैले मण्डलीको समस्याहरू परमेश्‍वरको हातमा राखें र उहाँतिर हेरें, र मैले दाजुभाई र दिदीबहिनीसँग मिलेर सत्यको खोजी गरें। मण्डलीमा रहेका ती मामिलाहरू चाँडै नै समाधान गरियो। म परमेश्‍वरप्रति कृतज्ञले भरिएँ। परमेश्‍वर अत्यन्त वास्तविक हुनुहुन्छ, अत्यन्त प्यारो हुनुहुन्छ, र उहाँ मेरो छेउमा हुनुहुन्थ्यो, र मलाई शुद्ध पार्न र रुपान्तरण गर्न सबै चाँजोपाँजो मिलाउँदै हुनुहन्थ्यो। मैले के पनि महसुस गरें भने सत्यको अनुसरण गर्नु र मेरो आस्थामा स्वभावत: परिवर्तन हुनु कति धेरै आपत्तिजनक छ।

छ महिनापछि, मलाई केही अरू मण्डलीहरूको कामको जिम्मेवारी समेत दिइयो। ओहोदाको लागि मेरो चाहना कति प्रबल थियो, र मेरो स्वभाव कति अहङ्कारी थियो भन्ने कुरा जानेर नै मैले इमान्दारपूर्वक परमेश्‍वर समक्ष प्रार्थना गरें ताकि म आफ्नो मनसायलाई ठीक गर्न सकूँ र आफ्नो कर्तव्य राम्रोसँग पालना गर्न सकूँ। त्यो समयमा मलाई सिस्टर वांगसँग जोडी बनाइयो, उनी मामिलाहरूमा स्पष्ट दृष्टिकोण राख्थिन् र समस्याहरू सम्हाल्ने कुरामा परिपक्व थिइन्। मैले नियमित रुपमा उनको सल्लाह लिएँ र उनको सबल पक्षबाट सिकें। यसरी केही महिनापछि, मैले समस्याहरू समाधानका लागि सत्य बारेको सङ्गतिमा धेरै प्रगति हासिल गरें र विभिन्न प्रकारको मण्डली कार्य गर्न थालें। दाजुभाई र दिदीबहिनीले पनि मप्रति सम्मानपूर्वक हेर्न थाले। मैले थाहा पाउनुअघि नै, म फेरि आफूसँग खुशी महसुस गर्न थालें, यो विश्‍वासमा म अपेक्षाकृत नयाँ भए पनि मेरो संगति सिस्टर वांगको जत्तिकै राम्रो थियो र मामिलाहरू सम्हाल्ने मेरो क्षमता बढेको थियो। मेरो कद बढेको जस्तो मलाई लाग्यो। मलाई थाहा थिएन कि मेरो अहङ्कार हरेक मोडमा देखिइरहेको थियो र नाम र ओहोदाप्रति को मेरो चाहना पहिलेभन्दा धेरै नै प्रबल भएर फर्केको थियो। म चाहन्थें सिस्टर वांगले हरेक कुरामा मलाई सुनोस्। अरूले उनको संगति स्वीकार गरेको देख्दा मलाई असह्य हुन्थ्यो वा उनले मण्डलीको कुराहरूमा अगुवाइ गरेको मलाई पच्दैन थियो। मलाई लाग्यो मसँग केही अभ्यास थियो र धेरै अनुभव सँगालेको थिएँ, म कुनै अनजान सिकारू थिइँन, र मेरो क्षमता उनको बराबर थियो। हामी दुवै अगुवा थियौं, त्यसैले उनले सदैव नेतृत्व किन गर्छिन्? म उनको कुरा किन सुनूँ? यदि यस्तै चल्दै गयो भने म नाम मात्रको अगुवा त हुने त होइन? मैले कडा मेहनत गर्न र आफूलाई परमेश्‍वरको वचनहरूले भरिपूर्ण बनाउन सुरू गरें ताकि म उनी भन्दा अगाडि हुन सकूँ, र सहकर्मीहरूको भेलामा मण्डलीको कार्यबारे हाम्रो छलफलको दौरान, जब उनले आफ्नो राय व्यक्त गर्थिन्, मैले जानीबुझीकन त्यहाँ गल्ती खोज्न लाग्थें र खोट निकाल्थें। त्यसपछि उनलाई गिराउन र आफूलाई माथि उठाउन म आफ्नो “शानदार विचार” राख्ने गर्थें। केही समय पछि, मण्डलीको काममा छलफल गर्दा, केही सहकर्मीहरूले मेरो भनाइ मन पराउन थाले र उनीहरूलाई समस्या पर्दा म भएको ठाउँ आउन र मेरो सल्लाह सुन्न थाले। उनीहरू मेरो वरिपरि जम्मा भएर बसेको देख्दा मलाई धेरै आनन्द लाग्थ्यो। पछि, सिस्टर वांगलाई चिनियाँ कम्युनिष्ट पार्टीले पछ्याउन थालेकोले उनी आफ्नो कर्तव्य निभाउनको लागि बाहिर जान असमर्थ भइन्, त्यसैले यो समयमा मण्डलीको कार्यको लागि म मात्र पूर्ण रुपमा जिम्मेवार हुन पुगें। मलाई कामको भार महसुस भएन, बरू निकै आनन्द लाग्यो, र अन्तमा हरेक कुरामा मेरो नै अन्तिम निर्णय हुनेछ भन्ने मनमा आयो। त्यो समयमा मलाई महसुस भयो कि मेरो सोच्ने तरिका सही थिएन, तर मैले आफूमा नियाल्ने काम गरिन वा यसलाई मनमा बिल्कुलै लिइन।

एक दिन एक अगुवाले मलाई म अर्को क्षेत्रको एउटा सभामा उपस्थित हुनुपर्ने भयो भने। यसले ठूलो भूभाग समेट्ने भए पनि मात्र १० जना जति चुनिएका थिए। मैले मेरो पदोन्नति पनि हुन लागेको सुनें। मलाई साच्चै नै म पनि केही हूँ भन्ने लाग्न थाल्यो, म आफ्नो क्षेत्रको सबभन्दा उत्कृष्ट रोजाइ हूँ जस्तो लाग्यो। म उच्च जोशको साथ अन्य चार सिस्टरहरूसँग एउटा ट्रेनमा चढें तर बाटोमा केही अनपेक्षित घटना भयो। हामीलाई चिनियाँ कम्युनिष्ट पार्टीको प्रहरीले पछ्याए र पक्राउ गर्यो। उनीहरूको सोधपुछले केही भेउ पाउन सकेन, त्यसैले उनीहरूले मलाई दुई वर्षको कडा जेल सजाय सुनाए “कानूनको प्रवर्तनलाई कमजोर पार्न पन्थ संगठनलाई संगठित गरेर प्रयोग गरेको आरोपमा” यो सजाय सुनाइएको थियो। मेरो जेल सजायपछि मेरो समय निकै कष्टदायी बित्यो। मेरो मनमा परमेश्‍वरको बारेमा भ्रम र शंका उठ्यो: “जब मेरो पदोन्नति हुन लागेको थियो भने मलाई किन पक्राउ गरियो र जेल हालियो? के परमेश्‍वरले नै मलाई रोकिरहनु भएको त छैन, मेरो खुलासा गर्न र मलाई हटाउन यो प्रयोग गर्नुभएको त होइन? के मैले आफ्नो कर्तव्य पालन गर्ने र मुक्ति पाउने मौका गुमाएँ त?” म यति धेरै पीडामा थिएँ र म पूरै हराएको थिएँ। म कयौं पटक रोएँ र परमेश्‍वरसँग प्रार्थना गरें: “हे परमेश्‍वर, म अब तपाईंको इच्छा बुझ्न सक्दिन। यस्तो लाग्छ तपाईंले मलाई अस्वीकार गर्दै हुनुहुन्छ, तपाईं मलाई चाहनुहुन्न। परमेश्‍वर, म तपाईंसँग बिन्ती गर्छु मलाई अन्तर्दृष्टि दिनुहोस् र तपाईंको इच्छा बुझ्न मार्गदर्शन गर्नुहोस्, ताकि यो स्थितिमा कसरी सत्यमा प्रवेश गर्ने भन्ने मैले थाहा पाउन सकूँ।” मेरो प्रार्थना सुन्नु भएकोमा परमेश्‍वरलाई धन्यवाद। एक दिन, जेलको उही वार्डमा रहेकी एउटा सिस्टरले परमेश्‍वरको केही वचनहरू भएको कागजको टुक्रा मलाई सुटुक्क दिइन् जुन उनले लेखेकी थिइन्। ती वचनहरूले भन्दछन्: “सबै मानिसहरूका लागि शोधन धेरै पीडादायक हुन्छ, र यसलाई स्वीकार्न धेरै गाह्रो हुन्छ—तर शोधनको बेला नै परमेश्‍वरले मानिसको निम्ति उहाँको धर्मी स्वभाव स्पष्ट पार्नुहुन्छ, र मानिसका लागि आफ्ना मागहरू सार्वजनिक गर्नुहुन्छ र थप अन्तर्दृष्टिप्रदान गर्नुहुन्छ र थप वास्तविक काट-छाँट र निराकरण गर्नुहुन्छ; तथ्यहरू र सत्यको बीच तुलना गरेर उहाँले मानिसलाई उसको आफ्नै बारेमा र सत्यको अझ धेरै ज्ञान दिनुहुन्छ, र मानिसलाई परमेश्‍वरको इच्छाको अझ बढी बुझाइ दिनुहुन्छ, यसरी मानिसलाई परमेश्‍वरप्रति अझ साँचो र अझ शुद्ध प्रेम गर्ने तुल्याउनुहुन्छ। शोधन कार्यलाई अघि बढाउने परमेश्‍वरका उद्देश्यहरू यिनै हुन्। परमेश्‍वरले मानिसमा गर्नुहुने सबै कामहरूका आफ्नै उद्देश्यहरू र महत्त्व हुन्छन्; परमेश्‍वरले अर्थहीन काम गर्नुहुन्न, न त उहाँले कुनै यस्तो काम गर्नुहुन्छ जसद्वारा मानिसलाई कुनै लाभ हुँदैन। शोधनको अर्थ मानिसहरूलाई परमेश्‍वरको उपस्थितिबाट हटाउनु होइन, न त उनीहरूलाई नरकमा नाश गर्नु नै हो। बरु, यसको अर्थ शोधनको समयमा मानिसको स्वभाव परिवर्तन गर्नु हो, उसका आशयहरू, उसका पुराना दृष्टिकोणहरू परिवर्तन गर्नु, परमेश्‍वरप्रतिको उसको प्रेम बदल्नु, र उसको सम्पूर्ण जीवन परिवर्तन गर्नु हो। शोधन मानिसको एक वास्तविक जाँच हो, र एक प्रकारको वास्तविक तालिम हो, र शोधनको अवधिमा मात्र उसको प्रेमले यसको अन्तर्निहित कार्य गर्न सक्छ” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। मेरो हृदय तत्काल उज्यायो भयो। यो परिस्थिति मेरो लागि परमेश्‍वरले लिएको परीक्षा थियो। मलाई हटाउने उहाँको इच्छा थिएन, बरू आफैलाई नियाल्न र चिन्न, र सत्यमा प्रवेश गर्न सक्ने गरी योग्य बनाउनको लागि थियो। मलाई थाहा थियो म अब नकारात्मक र कमजोर हुन सक्दिन, र म साच्चै नै आफ्नो स्वयमको धारणाहरूअनुरुप गएर परमेश्‍वरको इच्छाको बारेमा अनुमान लगाउन सक्दिन थिएँ। बरू मैले आफूलाई शान्त गर्नुपर्छ र सत्य खोज्नुपर्छ, र इमान्दार भएर आफूलाई नियाल्दै चिन्नुपर्छ।

एक रात, मलाई त्यत्तिकै निद्रा लागेन, र मेरो बावजुद पनि, परमेश्‍वरले मसँग यस्तो हुन किन दिनुभयो भन्ने मनमा आश्चर्य जाग्यो। तब परमेश्‍वरको वचनहरू मेरो दिमागमा आए: “के तिमीहरू साँच्चिकै ठूलो रातो अजिङ्गरलाई घृणा गर्छौ? के तिमीहरू साँच्चै, इमानदारीसाथ घृणा गर्छौ? मैले किन तिमीहरूलाई धेरै पटक सोधेको छु? म किन तिमीहरूलाई बारम्बार यो प्रश्न सोध्ने गर्छु?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २८)। मैले आफूलाई बारम्बार सोधें: “के म साच्चै नै ठूलो रातो अजिङ्गरलाई घृणा गर्छु? के म वास्तवमा नै, साच्चै नै यसलाई घृणा गर्छु?” तब मलाई जीवनमा प्रवेश गर्ने विषयको प्रवचन र सङ्गतिको यो अनुच्छेद आयो: “कतिपय मानिसहरूले यस्तै भन्छन्, ‘म ठूलो रातो अजिङ्गरलाई अरू कुनै कुरालाई भन्दा धेरै घृणा गर्छु। यसले मलाई दमन गरेको छ र पिरोलेको छ, अनि मैले यसको दुष्ट अनुहार धेरै अघि नै देखेको छु। मैले यसलाई पिठ्यूँ फर्काएको छु।’ तपाईं भन्नुहुन्छ, तपाईंले त्यसलाई पिठ्यूँ फर्काउनुभएको छ, त्यसैले के त्यसको अर्थ तपाईं परमेश्‍वरमा पूर्णतया समर्पित हुनुहुन्छ त? त्यो ठूलो रातो अजिङ्गरलाई त्यागेको केही ठोस सङ्केत हुनु आवश्यक छ। यदि तपाईं अझै त्यो ठूलो रातो अजिङ्गरको विषहरूले भरिनुभएको छ र अझै त्यसका दृष्टिकोणहरूअनुसार कामकुराहरूको न्याय गर्नुहुन्छ भने, तपाईंले त्यसलाई साँच्चै त्याग्नुभएको छैन भनेर देखिन्छ। तपाईंले त्यसलाई जतिसुकै घृणा गर्नुभए पनि, यदि तपाईंसित अझै यसको सोचाइ र दृष्टिकोण, झूटो शिक्षा र भ्रमबारे बुझाइको कमी छ, तपाईंका दृष्टिकोणहरू र कार्यहरू त्यसको विषहरूद्वारा शासित छन् भने, तपाईंले त्यो ठूलो रातो अजिङ्गरलाई आफ्नो पिठ्यूँ फर्काउनुभएको छ भनेर तपाईं कसरी भन्न सक्नुहुन्छ? तपाईंका सोचाइहरू, जीवनबारे तपाईंको दृष्टिकोण, तपाईंका दृष्टिकोणहरू ठ्याक्कै त्यो ठूलो रातो अजिङ्गरको जस्तै छ—ती सबै त्यसका हुन् र त्यसैले तपाईं अझै पनि शैतानको अधीनमा बाँचिरहनुभएको छ। … शैतानको प्रभावबाट साँच्चै उम्कन, हामी परमेश्‍वरको न्याय र सजायबाट गुज्रनुपर्छ; हामीले आफूभित्र भएका शैतानी विषहरूलाई पुरै हटाउनैपर्छ र सफा गर्नैपर्छ। परमेश्‍वरलाई हृदयभित्रैदेखि प्रेम गर्न र उहाँप्रति समर्पित हुन सक्नुपर्छ। यसो गर्दा मात्र त्यो ठूलो रातो अजिङ्गरलाई साँच्चै त्यागिएको हुन्छ। जब सत्यता र परमेश्‍वरका वचनहरूले हाम्रो भित्री हृदयहरूलाई शासन गर्छन्, जब हामी परमेश्‍वरलाई महान् ठानेर प्रशंसा गर्छौं अनि परमेश्‍वरलाई अटुट समर्पण र भक्ति चढाउँछौं र कुनै पनि हालतमा त्यो ठूलो रातो अजिङ्गरका धोकाहरू, बाधाहरू र भ्रष्टतामा पर्दैनौं—तब मात्र, हामी शैतानको प्रभावबाट साँच्चै उम्केका छौँ भनेर भन्न सकिन्छ।” यी वचनहरूको प्रकाशमा, मलाई के महसुस भयो भने ठूलो रातो अजिङ्गरलाई मैले यसकारण मात्र घृणा गर्थें कि यसले दाजुभाई र दिदीबहिनीहरूलाई पक्राउ गरेको थियो र सताएको थियो, र परमेश्‍वरको काममा बाधा उत्पन्न र क्षति गरेको थियो, तर त्यो साच्चिकै घृणा गर्ने र त्याग्नु पर्ने खालको थिएन। साच्चिकै घृणा गर्ने र त्याग्ने त केवल यसको दुष्ट, प्रतिक्रियावादी सार, पूर्ण रुपमा देखेर मात्र आउँछ, तब मात्र हामीले यसलाई आफ्नो अन्तरआत्मा देखि नै घृणा गर्न सक्छौं, र हामीभित्र रहेको यसको विषाक्त चीजलाई त्याग्न सक्छौं। ठूलो रातो अजिङ्गरबाट भएको पक्राउ, उत्पीडन र यातनाको आफैले अनुभव गरी र जबरजस्ती पाठ पढाइएकोले गर्दा, मैले वास्तवमा सत्यलाई घृणा गर्ने र परमेश्‍वरलाई घृणा गर्ने यो भूतप्रेत नै रहेछ भन्ने देखें। मैले यसको कुरूप अनुहारलाई मानिसलाई छलकपट गर्ने र भ्रष्टाचारीको रुपमा देखें। यसले नास्तिकता र भौतिकतावादको ढोल पिट्छ, परमेश्‍वरको अस्तित्व नकार्न उद्दत छ, र आफू “महान, गौरवशाली र सही” छु भन्ने कुरामा आफ्नो बखान गरी आफूलाई उच्च देखाउन गर्न सक्ने जति सबै गर्छ। मानिसको रक्षक हुँ भनेर आफ्नै प्रशंसा गर्छ र आफू परमेश्‍वर भए झैं गरी आफूलाई सबैले पूजा गरोस् र विश्‍वास गरोस् भन्ने चाहन्छ मानिसहरूको हृदयमा परमेश्‍वरको ठाउँ लिने व्यर्थको आशा गर्दछ। ठूलो रातो अजिङ्गर धेरै नीच, दुष्ट र निर्लज्ज छ। र मलाई के महसुस भयो भने मेरो सार यसको सारको बराबर थियो। परमेश्‍वरले मलाई उच्च पार्नुभयो, अगुवाको कर्तव्य अभ्यास गर्न दिनुभयो र सत्य बारेको सङ्गतिको माध्यमबाट मामिलाहरूको समाधान कसरी गर्ने भन्ने सिक्न दिनुभयो ताकि अरूले परमेश्‍वरलाई चिन्न र उहाँ समक्ष समर्पण गर्न सकून्, तर मैले त्यो अवसरलाई सकेसम्म धेरै भन्दा धेरै देखावटी गर्नको लागि उपयोग गरें, केवल यो चाहना राखेर कि अरूले मप्रति हेरुन् र म जे भन्छु त्यो गरुन्। यस्तो गरेर मैले परमेश्‍वरको बिरोध त गरिरहेको थिइँन? मलाई सिस्टर वांगसँग इर्ष्या थियो र मैले उनलाई बहिष्कार गरें, सदैव उनको गल्तीमाथि झम्टिएँ र उनलाई होच्याएँ। म उनलाई हटाउनको लागि पनि मरिमेटेर लागिरहेको थिएँ ताकि मण्डलीमा मैले नै अन्तिम निर्णय गर्न सकूँ। के मैले तानाशाहको जस्तो व्यवहार गरिरहेको थिइँन त? के म ठूलो रातो अजिङ्गरको विषहरूले नियन्त्रित भइरहेको थिइँन त, जस्तो कि, “महापुरुष एक जना मात्रै हुन सक्छ” र “समस्त ब्रह्माण्डमा, सर्वोच्‍च शासन गर्ने म मात्र हुँ”? परमेश्‍वरको प्रशासनिक उर्दीले भन्छ, “मानिस आफैलाई ठूलो बनाउनु हुँदैन, न त आफैलाई उच्च बनाउनु हुन्छ। उसले परमेश्‍वरको आराधना गर्नुपर्छ र उहाँलाई नै उच्च पार्नुपर्छ” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नुभएका मानिसहरूले राज्यको युगमा पालन गर्नैपर्ने दश प्रशासनिक आदेश)। मैले गरेका हरेक व्यवहारलाई फर्केर हेर्दा, त्यो मैले आफ्नो कर्तव्यको नै पालना गरिरहेको थिएँ भनेर कसरी भन्न सकिन्छ? मैले त दुष्ट कार्य गरिरहेको र परमेश्‍वरको विरोध गरिरहेको थिएँ! मेरा कार्यहरूले धेरै पहिले परमेश्‍वरको प्रशासनिक उर्दीहरूको उल्लङ्घन गरेको थियो, र यदि परमेश्‍वरले मलाई अनुशासन नगर्नु भएको भए, यदि उहाँले मलाई मेरो दुष्ट बाटोमा रोक्न त्यो परिस्थिति प्रयोग नगर्नु भएको भए, यदि मैले मेरो आफ्नै प्रकृति र महत्वकांक्षाअनुसार अघि बढेको भए, म यकीनको साथ भन्न सक्छु कि प्रसिद्धि र ओहोदाको लागि म कतै पनि रोकिन्न थिएँ अन्ततः मैले ठूलो दुष्टता गरेर परमेश्‍वरबाट दण्डित नभइञ्जेलसम्म। यो मेरो लागि एउटा आखाँ खोल्ने गम्भीर आह्वान थियो भन्ने महसुस भयो। म यस्तो खतरनाक बिन्दुमा पुगेको थिएँ, तर पूर्ण रुपमा बेखबर थिएँ। एउटा छलको रुपमा यो दियाबलस, ठूलो रातो अजिङ्गर नभएको भए, मैले शायद कहिल्यै देख्दिन थिएँ होला यसको विष मभित्र कति धेरै थियो, र म वास्तवमा यसको दूत हूँ भन्ने कुरा। मैले साच्चै नै यसलाई पूर्ण रुपमा त्याग्न र यसको विषबाट आफूलाई मुक्त गर्न सक्षम हुन्न सक्दिन थिएँ होला। मैले के देखें भने परमेश्‍वरले गर्नुभएको हरेक कुरा मलाई शुद्ध गर्नको लागि थियो र मलाई उद्दार गर्नु भएकोमा उहाँलाई मैले मेरो अन्तरआत्माबाट धन्यवाद दिएँ।

जेलमा हुँदा मैले आफूलाई धेरै नियालें र मैले आफ्नो कर्तव्य पालना गर्न पाएको बहुमूल्य अवसरहरूलाई सँगाल्न नसकेको विशेष पछुतो लाग्यो। यसको साटो मैले प्रसिद्धि र ओहोदा खोज्न जोड गरेको थिएँ र शैतानको विषहरूले भरिएको जीवन बाँचेको थिएँ। मैले धेरै यस्तो कामहरू गरेको थिएँ जुन सत्यको विरुद्ध थियो, र जसले दाजुभाई र दिदीबहिनीहरूलाई चोट दिन्थ्यो, र मैले मण्डलीको कार्यमा बाधा व्यवधान गरें। मैले परमेश्‍वरलाई धेरै चोट पुर्याएँ; ममाथि यति धेरै ऋण थियो र म पछुतोले भरिएको थिएँ। तब मात्र मभित्र सत्यको अनुसरण गर्ने र परमेश्‍वरको न्याय र ताडनाको अनुभव गर्ने गहिरो इच्छा जाग्यो, ताकि म चाँडै नै ती विषहरूबाट छुटकारा पाउन सकूँ र मानवीय गुण जियाउन सकूँ। जेलबाट बाहिर निस्किएपछि मैले मेरो कर्तव्य फेरि सुरू गरें, र जब म फेरि मण्डलीको अगुवा चुनिएँ, मैले पहिलेको जस्तो आत्मसन्तुष्टि र आत्म-वाहवाही महसुस गरिन। बरू मलाई यो एउटा ठूलो जिम्मेवारी थियो, यो मेरो लागि परमेश्‍वरको आदेश थियो जसलाई मैले सँगालेर राख्नुपर्छ भन्ने महसुस भयो, र सत्यको अनुसरण गर्न र मेरो कर्तव्य पालना गर्न मैले मेरो सक्दो प्रयास गर्नुपर्छ भन्ने अनुभूत भयो। समय समयमा गरिएको ताडना र अनुशासनको पाठले अन्ततः शैतानले छलपूर्वक कैद गरेको मेरो आत्मालाई जगायो। मैले स्वीकार गरें कि सत्यको खोजी, मेरो स्वभावमा हुने परिवर्तनको खोजी र सृष्टि गरिएको प्राणीको कर्तव्य पालना राम्रोसँग गर्नु नै सही खोज हो! प्रसिद्धि र ओहोदाप्रतिको मेरो चाहना अहिले त्यति प्रबल छैन, जति पहिले थियो र म कम अहङ्कारी पनि हुँदै गइरहेको छु। म अरूसँग मिलेर राम्रोसँग कार्य गर्न र मेरो कर्तव्यको उचित पालना गर्न सक्छु, र म अहिले केही मानवीय गुणलाई जियाउँछु। मलाई अन्तरआत्मा देखि नै के महसुस हुन्छ भने यो सानो परिवर्तन त्यति सजिलै आएको होइन। यो सबै परमेश्‍वरको वचनहरूको न्याय र ताडनाबाट प्राप्त भएको हो। मेरो यो मुक्तिको लागि सर्वशक्तिमान परमेश्‍वरलाई म धन्यवाद दिन्छु!


७४. कठिनाइ मार्फत समर्पित हुन सिक्नु

लि याङ्ग, चीन

इ.सं. २००८ को सुरुमा, मेरो छोरोको कानको पछाडिको भागमा गाँठो देखा परेको रहेछ भन्‍ने मैले थाहा पाएँ। मैले उनलाई जाँच गर्न अस्पताल लगेँ अनि डाक्टरले यो हड्डीहरूलाई नष्ट गर्ने खास प्रकारको ट्युमर हो भनेर भने। त्यो बेला यो जीवन जोखिममा पार्ने किसिमको थिएन, तर कुनै प्रभावकारी उपचार थिएन, र यो साँच्चिकै पीडादायी कुरा हो किनकि यो खराब हुँदा हरेक पटक, मेरो छोरोको सङ्क्रमित हड्डी हटाउन शल्यक्रिया गर्नुपर्छ भनेर उनले भने। अन्यथा, उनको जीवन खतरामा पर्न सक्थ्यो। डाक्टरको कुरा सुनेपछि म पूर्ण रूपमा स्तब्ध भएँ। म अत्यन्तै दु:खित भएँ। म त्यस बेला नयाँ विश्‍वासी थिएँ र मैले परमेश्‍वरमा विश्‍वास गर्ने हुनाले, उहाँ मेरो चट्टान हुनुपर्छ भन्‍ने मैले ठानेँ। मैले आफैलाई विश्‍वासमा दृढ रहन आग्रह गरें। जबसम्म म परमेश्‍वरमा भर पर्दछु, मेरो छोरो पक्कै निको हुनेछ भन्‍ने मेरो विश्‍वास थियो। मेरो छोराको शल्यक्रिया पूर्ण रूपमा सफल भयो र ऊ चाँडै निको भयो। उसको शल्यक्रियाको तीन दिनपछि ऊ यता-उता दगुर्नथाल्यो, र एक हप्तापछि उसलाई डिस्चार्ज दिइयो। त्यसपछि, मैले आफ्नो विश्‍वासमा अझ बढी प्रेरणा पाएको महसुस गरें। मण्डलीले मलाई खटाएको कुनै पनि काम मैले खुसीसाथ स्विकारेँ अनि मलाई दिइएको कर्तव्य मैले सधैँ पूरा गर्थेँ, चाहे घाम लागोस् वा पानी परोस्। मेरो परिवारले यो बुझ्न सकेको थिएन र मेरो नजिकका मान्छेहरूले जहिले पनि मेरो पछाडि केही कुराहरू गरिरहेका हुन्थे, तर मैले यसलाई हृदयमा लिइनँ। जबसम्म मैले कठोर परिश्रम गरिरहन्छु र आफैलाई समर्पित गरिरहन्छु, तबसम्‍म मैले परमेश्‍वरको आशिष पाइरहनेछु भन्‍ने मलाई लाई लाग्यो।

एक दिन, मेरो छोरो कम्मर समात्दै मकहाँ आयो र उसलाई त्यहाँ दुखिरहेको छ भनेर भन्यो। उसको अनुहारमा पीडा देखेर मलाई नराम्रो लाग्यो। मैले तुरुन्तै उसको शर्ट माथि उठाएँ र जहाँ उसले दुख्छ भनेर भनेको थियो त्यहाँ एउटा गाँठो बढेको रहेछ। जब मैले हल्का रूपमा त्यहाँ छोएँ ऊ पीडाले करायो र उसको पहिकेकै अवस्था दोहोरिएको हो भन्ने मलाई थाहा भयो। मैले उसलाई तुरुन्तै अस्पतालमा लगेँ। उसको रोग फेरि बल्झिएको छ भन्‍ने एउटा परीक्षणले पुष्टि गर्‍यो। मैले कोसिस गरेर पनि आफ्नो छोराको ट्युबले भरिएको पहिलो शल्यक्रिया नसम्झी बस्‍न सकिन। ऊ कमजोर देखिन्थ्यो अनि म कष्टमा थिएँ। उसले यस पटक कति कष्ट सहनुपर्छ त्यो मैल सोच्‍न पनि सकिन। उसले यति सानो उमेरमा भोग्नुपर्ने पीडा सम्झिँदा म यति धेरै चिन्तित हुन्थें, कि म खान र निदाउन पनि सक्दिनथिएँ। मैले मेरो सम्पूर्ण हृदयले उसको त्यो रोग लिने अनि उसको कष्ट भोग्ने चाहना गरें। म विश्‍वासी बनेदेखि नै मैले खूबै मेहनत गर्दै आएको भए पनि, परमेश्‍वरले किन मेरो परिवारको हेरचाह गरेर सुरक्षा गर्नुभएन भनेर मैले बुझ्न सकेकी थिइन। त्यही दिन हाम्रो गाउँकी एक जना सिस्टर मलाई भेट्न आइन्, र उनको सङ्गतिको आधारमा मैले परमेश्‍वरले केही कुरा हुन दिनुभएको कारण मेरो छोरो बिमारी परेको हो भनेर मैले बुझेँ। मैले परमेश्‍वरलाई प्रार्थना र भरोसा गर्नुपर्थ्यो, मेरो विश्‍वासमा निर्भर भएर उहाँको साक्षी बन्नु, र मेरो कर्तव्य पूरा गर्न दृढ रहनु पर्नेथियो‍। म सङ्गतिहरूमा गइरहेँ र म अझै धेरै कर्तव्यहरूमा लागिपरेँ। भेलाहरूमा, मैले यो अनुभव मेरा दाजुभाइ-दिदीबहिनीहरूसँग बाँडेँ। विश्‍वासयोग्य बनेकोमा तिनीहरूले मेरो प्रशंसा गरिरहेका थिए। उनीहरूले यसरी मेरो प्रशंसा गरेको सुन्दा, म परमेश्‍वरको सामु साक्षीको रूपमा खडा भइरहेकी छु र उहाँले मेरो छोरालाई आशिष् दिनुहुनेछ भन्‍ने बारेमा म अझै निश्‍चित भएँ। 

त्यसपछि मेरो छोराको रोग पाँचौं पटक देखा पऱ्यो, र डाक्टरले उसको रोग देखा पर्ने क्रम धेरै भइरहेको छ, लगभग हरेक छ महिनामा यो देखा परिरहेको छ, र यदि यो क्रम चलिरह्यो भने यो घातक हुनेछ भनेर बतायो। उनले केमोथेरापी र रेडिएसन गरेर हेर्ने सुझाव दिए। जब मैले यो सुनें, म भित्री रूपमा अत्यन्तै दु:खित भएँ। म यति पीडामा थिएँ कि मैले परमेश्‍वरसँग तर्क गर्न थालें: “म हरेक दिन धेरै कठोर परिश्रम गर्छु, चाहे वर्षा होस् वा घाम लागोस्, र अरूले जसरी कुरा काटे पनि वा आक्रमण गरे पनि मैले तपाईंलाई इन्कार गरेको छैन। मैले मेरो कर्तव्य पूरा गरिरहेकी छु। किन तपाईंले मेरो छोराको रक्षा गर्नुहुन्न?” म गुनासोहरूले पनि भरिएकी थिएँ। म भेलाहरूमा गइरहेकी थिएँ र आफ्नो कर्तव्य पूरा गरिरहेकी थिएँ, तर मेरो हृदय परमेश्‍वरबाट धेरै टाढा हुँदै गइरहेको थियो। म प्रायजसो परमेश्‍वरका वचनहरूको पुस्तक समातेर टोलाइरहेकी हुन्थें। म साँच्चि नै कष्टमा थिएँ। मैले मेरो हृदय परमेश्‍वरमा पोखाएँ: “हे परमेश्‍वर, म अहिले धेरै पीडामा छु। मलाई थाहा छ, मैले मेरो छोराको स्वास्थ्य समस्याको लागि तपाईंलाई दोष दिनु हुँदैन, तर म तपाईंको इच्छालाई वा यसबाट कसरी मुक्त हुने भन्‍ने बुझ्दिन। हे परमेश्‍वर, तपाईंको इच्छा बुझ्न मलाई मार्गदर्शन दिनुहोस्।” मैले मेरो प्रार्थनापछि परमेश्‍वरका यी वचनहरूको बारेमा विचार गरेँ: “मानिलिऊँ, अय्यूबले परमेश्‍वरको साक्षी दिएपछि उहाँले तिनलाई हटाउनुभयो: त्यस बेला पनि परमेश्‍वर धर्मी नै हुनुहुनेथियो।” तब मैले तुरुन्तै परमेश्‍वरका वचनहरूको यो भजन भेट्टाएँ: “धार्मिकता कुनै पनि हिसाबले उचित वा न्यायसंगत हुँदैन; यो समानतावाद होइन, वा यो तैँले कति काम पूरा गरेको छस् त्यसको आधारमा तैँले पाउनु पर्ने उचित थोक तँलाई दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु पर्ने कुरासँग सम्‍बन्धित कार्य होइन। यो धार्मिकता होइन। मानिलिऊँ, अय्यूबले परमेश्‍वरको साक्षी दिएपछि उहाँले तिनलाई हटाउनुभयो: त्यस बेला पनि परमेश्‍वर धर्मी नै हुनुहुनेथियो। यसलाई किन धार्मिकता भनिन्छ? एक मानवीय दृष्टिकोणबाट हेर्दा, यदि कुनै कुरा मानिसहरूका धारणाहरूसँग मेल खान्छ भने, तिनीहरूले सहजै परमेश्‍वर धर्मी हुनुहुन्छ भनी भन्छन्; तापनि, यदि तिनीहरूले ती कुराहरू आफ्ना धारणाहरूसँग मेल खाएका देख्दैनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्न गाह्रो पर्छ। परमेश्‍वरको सार धार्मिकता हो। उहाँले जे गर्नुहुन्छ त्यसलाई बुझ्न सजिलो नभए पनि, उहाँले गर्नुहुने सबै कार्य धर्मी हुन्छन्; यति मात्र हो कि मानिसहरूले त्यो बुझ्दैनन्। जब परमेश्‍वरले पत्रुसलाई शैतानको हातमा दिनुभयो, तब पत्रुसले कस्तो प्रतिक्रिया गरे? ‘मानवजाति तपाईंले गर्नुहुने काम बुझ्न असमर्थ छ, तर तपाईंले गर्नुहुने सबै कार्यमा तपाईंको भलो इच्छा सामेल छ; ती सबैमा धार्मिकता छ। तपाईंका बुद्धिमानी कार्यहरूका लागि म तपाईंको प्रशंसा उच्चारण नगरी कसरी सक्छु र?’ परमेश्‍वर गर्नुहुने सबै कुरा धर्मी हुन्छ। तैँले यस कुरालाई बुझ्न नसक्ने भए पनि, तैँले आफ्नै इच्छामा फैसला गर्नु हुँदैन। यदि उहाँले गर्नुभएको कुनै काम तँलाई अनुचित लाग्छ भने, वा यदि तँसित त्यसको बारेमा कुनै धारणाहरू छन् भने, र त्यसले तँलाई उहाँ धर्मी हुनुहुन्‍न भन्ने बनाउँछ भने, तँ सबैभन्दा अविवेकी भइरहेको हुन्छस्। पत्रुसले कुनै बुझ्न नसकिने थोक भेट्टाए, तर तिनी ईश्‍वरीय बुद्धि उपस्थित छ र ती कुरामा उहाँको भलो इच्छा पनि छ भनी तिनी निश्चित थिए। मानिसहरूले सबै कुरा बुझ्न सक्दैनन्; तिनीहरूले बुझ्‍न नसक्‍ने कुरा धेरै छन्। परमेश्‍वरको स्वभाव जान्नु कुनै सजिलो कुरा होइन” (थुमालाई पछ्याउनुहोस् र नयाँ गीतहरू गाउनुहोस्को “परमेश्‍वरले गर्नुहुने हरेक कुरा धर्मी हुन्छ”)। जब मैले मेरो दिमागमा परमेश्‍वरका वचनहरू स्मरण गरिरहेकी थिएँ, तब मेरो हृदय हर्षित भयो। मैले सोचेको जस्तै परमेश्‍वरको धार्मिकता उचित र निष्पक्ष वा समतावादी थिएन, र यो आफ्नो कामको लागि क्षतिपूर्ति पाउने, मेहनतको फल पाउने कुरासँग सम्‍बन्धित थिएन। परमेश्‍वरका कार्यहरू मानवको लागि अतुलनीय छन्, तर उहाँले जे गर्नुभए पनि वा उहाँले व्यक्तिलाई जसरी व्यवहार गर्नुभए पनि, ती सबै धर्मी कार्य हुनेछन्। यो सबैमा परमेश्‍वरको बुद्धि समावेश हुन्छन्। किनभने उहाँको सार नै धर्मी छ। मैले परमेश्‍वरको धर्मी स्वभावलाई बुझेकी रहेनछु भन्‍ने मैले थाहा पाएँ। ममा कस्तो धारणा थियो भने, मैले परमेश्‍वरमा विश्‍वास गरेको हुनाले, उहाँले मेरो हेरचाह गर्नुपर्छ; मैले आफैलाई परमेश्‍वरमा समर्पित गरेको हुनाले, उहाँले मलाई हर प्रकारले भरिपूर्ण गर्नुपर्छ र मेरो मार्ग सहज तुल्याउनुपर्छ। मैले सोचेकी थिएँ, मैले परमेश्‍वरमा विश्‍वास गर्ने भएकोले मेरो पूरै परिवारले आशिष्‌ पाउनुपर्छ। के मैले परमेश्‍वरसँग सम्झौता गर्ने प्रयास गरिरहेकी थिइन र?

यो विचार गर्दै गर्दा, मैले परमेश्‍वरका वचनहरूको पुस्तक खोलेँ र यो खण्ड पढेँ: “तैँले खोजी गर्ने कुरा भनेको परमेश्‍वरमा विश्‍वास गरिसकेपछि शान्ति प्राप्त गर्न सक्षम हुनु हो, तेरा छोराछोरी रोग-बिमारीबाट मुक्त होऊन् भन्‍ने हो, तेरो श्रीमानले राम्रो जागिर पाओस् भन्‍ने हो, तेरो छोराले असल श्रीमती पाओस् भन्‍ने हो, तेरो छोरीले योग्य श्रीमान पाओस् भन्‍ने हो, तेरो गोरु र घोडाले राम्ररी खेत जोतून् भन्‍ने हो, तेरो बालीको लागि वर्षभरि राम्रो मौसम होस् भन्‍ने हो। तैँले खोजी गर्ने कुरा यही हो। तेरो खोजी भनेको आराममा जिउनु मात्र हो, तेरो परिवारमा कुनै दुर्घटना नघटोस् भन्‍ने हो, तँबाट भएर बतास चलोस् भन्‍ने हो, तेरो अनुहार धूलोले नछुओस् भन्‍ने हो, तेरो परिवारको अन्‍न-बाली बाढीले नबगाओस् भन्‍ने हो, तँलाई कुनै पनि विपत्तिले असर नपारोस् भन्‍ने हो, परमेश्‍वरको अङ्गालोमा बस्‍न पाऊँ, आरामदायी निवासमा बस्‍न पाऊँ भन्‍ने हो। सँधै शरीरको खोजी गर्ने तँजस्तो कायर—के तँमा हृदय छ, के तँसँग आत्मा छ? के तँ जनावर होइनस् र? सट्टामा केही पनि नमागीकन नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? मैले तँलाई साँचो मानव जीवन दिएको छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन्, र जीवन के हो भन्‍ने कुरा तिनीहरूले बुझ्दैनन्। हरेक दिन, टन्न खाएपछि, तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्तो मानिसहरू जीवित हुनुको महत्त्व के छ र? तेरो जीवन तिरस्कारयोग्य र नीच छ, तँ फोहोर र दुराचारको बीचमा जिउँछस्, र तैँले कुनै पनि उद्देश्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरलाई हेर्ने आँट तँसँग छ? यदि तैँले यस्तै अनुभव गरिरहिस् भने, के तैँले केही प्राप्त गर्नेछस् र?” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले मेरो विश्‍वासमा लुकेका सबै मनसाय र असाधारण आशाहरूलाई उजागर गरिदिए। परमेश्‍वरका प्रत्येक प्रश्नले मलाई कहीँ लुक्ने ठाउँ दिएन। पछाडि फर्केर हेर्दा, सुरुदेखि नै मेरो विश्‍वास केवल आशिष् पाउनको लागि थियो। आफूलाई परमेश्‍वरको लागि समर्पित गरेको कारण, उहाँले मलाई शान्तिपूर्ण पारिवारिक जीवन र मेरो छोरोलाई स्वास्थ्य दिनुहुन्छ भन्‍ने मलाई लागेको थियो। यसैले मैले मेरा साथीहरू र परिवारले मलाई जसरी निन्दा गरे पनि, मैले मेरो कर्तव्य निरन्तर गरिरहेकी थिएँ। जब मेरो छोराको रोग फेरि देखा पर्‍यो, उहाँप्रति ममा साँचो विश्‍वास छ कि छैन भनेर परमेश्‍वरपले मलाई जाँच्दै हुनुहुन्छ भन्‍ने मलाई लाग्यो। जबसम्म मैले दुःखकष्टहरूको सामना गर्न सक्छु र परमेश्‍वरको साक्षी दिन सक्छु, तबसम्‍म उहाँले पक्कै पनि मलाई आशिष दिनुहुनेछ र मेरो छोराको स्वास्थ्य राम्रो हुनेछ भन्‍ने मैले ठानेकी थिएँ। त्यसकारण जब ऊ फेरि बिमारी भयो र उसको जीवन समेत जोखिममा पर्‍यो, तब आशिष र अनुग्रह सम्‍बन्धी मेरा आशाहरू एकै क्षणमा चकनाचूर भए। मैले परमेश्‍वरसँग गुनासो गर्न र तर्क गर्न थालें, र अन्याय गर्नुभएकोमा मैले परमेश्‍वरलाई दोष दिएँ। मैले आफ्नो कर्तव्य पूरा गर्ने मेरो जोश पनि गुमाएँ। ईश्‍वरीय वचनहरूको न्याय र प्रकाशले नै मलाई मेरो सबै मेहनत केवल परमेश्‍वरबाट आशिष् पाउनको लागि थियो भन्‍ने देखायो। यो पूर्ण रूपमा परमेश्‍वरसँग सम्झौता गर्नको लागि, परमेश्‍वरलाई धोका दिनको लागि थियो। यथार्थको सामना गरेपछि म पूर्ण रूपले विश्‍वस्त भएँ र परमेश्‍वर वास्तवमै पवित्र र धर्मी हुनुहुन्छ भन्‍ने मैले थाहा पाएँ। उहाँले हाम्रो हृदय र मष्तिष्क देख्न सक्नुहुन्छ। यदि यी परिस्थितिहरूले मेरो विश्‍वास कलङ्कित छ भनेर अनि मसँग खोजी सम्‍बन्धी गलत दृष्टिकोण छ भनेर नदेखाएको भए, म अझै पनि मेरो आफ्नै बाहिरी राम्रो व्यवहारबाट बहकाइएको हुनेथिएँ। मैले अझै पनि म अत्यन्त भक्त छु र परमेश्‍वरको निम्ति साक्षी भएर खडा भइरहेकी छु भनेर ठान्‍नेथिएँ। मैले आफूलाई चिनेकै रहेनछु भन्‍ने मैले थाहा पाएँ।

मैले पछि परमेश्‍वरका वचनहरूमा यो पढेँ: “मानिसको अवस्था र परमेश्‍वरप्रति मानिसको आचरणको सामना गरेपछि परमेश्‍वरले नयाँ काम गर्नुभएको छ, जसले मानिसलाई उहाँको ज्ञान प्राप्त गर्ने र उहाँप्रति आज्ञाकारी हुने साथै प्रेम र गवाही दुवै प्राप्त गर्ने तुल्याउँछ। यसैले, मानिसले परमेश्‍वरले गर्नुहुने उसको शोधनको, साथै उहाँको न्यायको, उसलाई निराकरण र काट-छाँट गर्ने कार्यको अनुभव गर्नुपर्दछ, जुनविना मानिसले परमेश्‍वरलाई कहिल्यै चिन्न सक्दैन र कहिल्यै पनि उहाँलाई साँच्चै प्रेम गर्न र उहाँको साक्षी दिन सक्दैन। परमेश्‍वरले मानिसमा गर्नुहुने शोधन एकतर्फी प्रभावका लागि मात्र होइन, तर बहु-पक्षीय प्रभावको खातिर हो। परमेश्‍वरले सत्यको खोजी गर्न इच्छुक व्यक्तिहरूमा उनीहरूको संकल्प र प्रेमलाई सिद्ध बनाउन, यस्तै प्रकारले मात्र शोधन गर्नुहुन्छ। जो सत्यको खोजी गर्न इच्छुक छन् र जसले परमेश्‍वरको उत्कट चाहना गर्दछन् उनीहरूका लागि यस्तो शोधन भन्दा धेरै अर्थपूर्ण वा ठूलो सहयोगपूर्ण कुरा अरू कुनै पनि हुँदैन। परमेश्‍वरको स्वभावलाई मानिसले यति सजिलैसँग जान्न वा बुझ्‍न सक्दैन, किनकि परमेश्‍वर, आखिरमा, परमेश्‍वर नै हुनुहुन्छ। अन्त्यमा, परमेश्‍वरमा मानिसको जस्तो स्वभाव हुनु असम्भव छ, र त्यसैले मानिसले परमेश्‍वरको स्वभाव जान्न सजिलो छैन। सत्य मानिसभित्र स्वाभाविक रूपमा हुँदैन र शैतानद्वारा भ्रष्ट पारिएकाहरूले यसलाई सजिलै बुझ्न सक्दैनन्; मानिस सत्य विहीन छ, र सत्यतालाई व्यवहारमा उतार्ने संकल्पविहीन छ, र यदि उसले कष्ट भोग्दैन र उसलाई शोधन वा न्याय गरिँदैन भने, उसको संकल्पलाई कहिल्यै पनि सिद्ध तुल्याइँदैन। सबै मानिसहरूका लागि शोधन धेरै पीडादायक हुन्छ, र यसलाई स्वीकार्न धेरै गाह्रो हुन्छ—तर शोधनको बेला नै परमेश्‍वरले मानिसको निम्ति उहाँको धर्मी स्वभाव स्पष्ट पार्नुहुन्छ, र मानिसका लागि आफ्ना मागहरू सार्वजनिक गर्नुहुन्छ र थप अन्तर्दृष्टिप्रदान गर्नुहुन्छ र थप वास्तविक काट-छाँट र निराकरण गर्नुहुन्छ; तथ्यहरू र सत्यको बीच तुलना गरेर उहाँले मानिसलाई उसको आफ्नै बारेमा र सत्यको अझ धेरै ज्ञान दिनुहुन्छ, र मानिसलाई परमेश्‍वरको इच्छाको अझ बढी बुझाइ दिनुहुन्छ, यसरी मानिसलाई परमेश्‍वरप्रति अझ साँचो र अझ शुद्ध प्रेम गर्ने तुल्याउनुहुन्छ। शोधन कार्यलाई अघि बढाउने परमेश्‍वरका उद्देश्यहरू यिनै हुन्” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। परमेश्‍वरका वचनहरूबाट मैले, परमेश्‍वर‌ले हामीलाई जाँच्नुहुन्छ र शोधन गर्नुहुन्छ, अनि हामीलाई उदाङ्गो पार्न र शुद्ध पार्नको लागि कठिनाइको वातावरणको अनुभव गर्ने प्रबन्ध मिलाउनुहुन्छ, ताकि हामीले शैतानद्वारा हामीलाई गरिएको हाम्रो भ्रष्टताको सत्यता देख्न र हाम्रा भ्रष्ट स्वभावहरू र हाम्रो विश्‍वासका अशुद्धताहरूको बुझाइ प्राप्त गर्न सकौं। त्यसपछि हामी सत्यको पछि लाग्न सक्छौं, शुद्ध र परिवर्तन हुन सक्छौं, र परमेश्‍वरमाथिको साँचो विश्‍वास र समर्पणता हासिल गर्न सक्छौं। अन्तमा, हामी परमेश्‍वरद्वारा मुक्त हुन सक्छौं। मेरो छोरो बारम्बार बिरामी भइरहेको घटनाले मैले मनमा राखेको आशिष पाउने मनसायलाई रूपले प्रकट गर्‍यो। आफैलाई मनन गर्दा, मैले परमेश्‍वरबाट आशिष् पाउन सम्भव हुने सबै कुराको बारेमा सोचिरहेकी थिएँ भन्‍ने मलाई थाहा भयो। म साँच्चिनै उत्साहित थिएँ र खोजीमा केन्द्रित थिएँ, तर ती सबैको पछाडि मेरो आफ्नै घृणित मनसाय थियो। म “अरूको होइन, आफ्नो दुनो सोझ्याउनुपर्छ” जस्ता शैतानको विषद्वारा नियन्त्रित थिएँ। मैले गर्ने सबै कुरामा आफ्नै चासोहरूको बारेमा सोच्थें र जब मेरा आशाहरू चकनाचूर भए, तब मैले परमेश्‍वरको प्रतिरोध गरें र उहाँसँग हिसाब मिलाउन चाहेँ। मैले सबै प्रकारको कुरूपता देखाएँ। म साँच्चिकै स्वार्थी र तुच्छ छु! त्यो परमेश्‍वरमाथिको विश्‍वास कसरी भयो र? मैले उहाँको प्रतिरोध गरिरहेकी र उहाँलाई धोका दिने कोसिस गरिरहेकी थिएँ। यो थाहा पाएपछि, मैले प्रार्थनामा परमेश्‍वरसामु यसो भनेर बिन्ती गरें, “हे परमेश्‍वर, यी सबै वर्षहरूमा मैले तपाईंलाई धोका दिँदै, आशिष्‌ पाउने मेरो अभिप्रायलाई पक्रिँदै आइरहेकी रहेछु। मैले हरेक मोडमा तपाईंसँग सम्झौता गर्ने कोसिस गरिरहेकी थिएँ र ममा इमानदारीताको पूर्ण कमी थियो। म अत्यन्तै स्वार्थी र तुच्छ छु, र ममा मानवताको अभाव छ! म आशिषहरू प्राप्त गर्ने मेरो अभिप्रायलाई, मेरो छोरालाई तपाईंको हातमा छोडिदिन, र तपाईंका योजनाबद्ध कार्य र प्रबन्धमा समर्पित हुन तयार छु। म अवश्य नै गुनासो गर्नेछैन!” यो प्रार्थनापछि मैले अत्यन्तै स्वतन्त्र र शान्तिको महसुस गरें। 

केही समयपछि जब म आफ्नो कार्यको लागि सहरदेखि बाहिर गएकी थिएँ, मेरो पतिले मलाई कल गरेर हाम्रो छोराको रोग फैलिएको छ भनेर मलाई बताउनुभयो। उसको टाउको, ढाड र घाँटीमा ट्युमर भएको रहेछ। यसलाई नियन्त्रण गर्ने अब कुनै आशा थिएन। उहाँको कुरा सुनेपछि म पूर्णरूपमा बोल्न नसक्ने अवस्थामा पुगेँ। मेरो छोरा कुन अवस्थामा थिए त्यसको बारेमा म सोच्न पनि सकिन र परिस्थिति कसरी परिवर्तन भइरहेको थियो त्यसलाई मैले साँच्चिकै सामना गर्न सकिनँ। मैले बारम्बार परमेश्‍वरलाई पुकारेँ, “हे परमेश्‍वर, म अहिले अत्यन्तै कमजोर छु। कृपया मलाई अन्तर्दृष्टि दिनुहोस् र तपाईंको इच्छा बुझ्न मलाई सहायता गर्नुहोस्।” प्रार्थना गरिसकेपछि, मैले परमेश्‍वरका यी शब्दहरू पढेँ: “मानिसका निम्ति परमेश्‍वरले धेरै कुरा गर्नुहुन्छ जुन बुझ्नै नसकिने र अविश्‍वसनीय पनि हुन्छ। जब परमेश्‍वरले कसैलाई योजनाबद्ध रूपमा चलाउन चाहनुहुन्छ, यो योजनाबद्ध कार्य प्रायः मानिसको धारणासँग मिल्दैन र उसले बुझ्न नसक्ने हुन्छ, तैपनि यो बेमेल र बुझ्न नसक्ने कुरा नै मानिसको निम्ति परमेश्‍वरको परीक्षा र जाँच हो। यसै बीच, अब्राहाम आफूभित्रै परमेश्‍वरप्रति आज्ञाकारीता प्रकट गर्न सक्षम थिए, जुन तिनी परमेश्‍वरको माग पूरा गर्न सक्षम हुनुको सबैभन्दा आधारभूत सर्त थियो। … विभिन्न सन्दर्भहरूमा, परमेश्‍वरले प्रत्येक व्यक्तिलाई जाँच्ने विभिन्न तरिकाहरू प्रयोग गर्नुहुने भए पनि, उहाँले अब्राहामको हृदय साँचो छ, र तिनको आज्ञाकारीता सर्तरहित छ भन्‍ने देख्नुभयो। वास्तवमा परमेश्‍वरले चाहनुभएको पनि त्यस्तै ‘सर्तरहित’ कुरा थियो। मानिसहरू प्रायः भन्छन्, ‘मैले यो पहिले नै चढाइसकें, मैले पहिले नै त्यो छोडिसकेको छु—परमेश्‍वर अझै पनि किन मसँग सन्तुष्ट हुनुहुन्न? उहाँले किन मलाई परीक्षाहरू गरिरहनुहुन्छ? उहाँले किन मलाई जाँच गरिरहनुहुन्छ?’ यसले एउटा तथ्यलाई प्रकट गर्दछ: परमेश्‍वरले तेरो हृदय देख्नुभएको छैन, र तेरो हृदय प्राप्त गर्नुभएको छैन। भन्नुको तात्पर्य, जसरी अब्राहामले आफ्नै छोरालाई बलि चढाउनका निम्ति आफ्नै हातले हतियार उठाए उनले जुन इमानदारीता देखाए, त्यस्तो इमानदारी उहाँले तँमा देख्नुभएको छैन। उहाँले तेरो सर्तरहित आज्ञाकारीता देख्नुभएको छैन, र तँद्वारा सान्त्वना पाउनुभएको छैन। यसैले, परमेश्‍वरले तँलाई जाँचिरहनु स्वाभाविक कुरा हो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। मैले यी वचनहरू बारम्बार सम्झेँ। जब अब्राहामले आफ्नो एक मात्र छोरो परमेश्‍वरलाई बलि चढाए, उनीसँग आफ्ना कुनै मागहरू थिएन, वा उनले आफ्नै मुद्दामा पनि बहस गरेनन्। उनलाई उसको बच्चा परमेश्‍वरले दिइनुभएको हो र परमेश्‍वरले माग गर्नुभए अनुसार उहाँलाई फिर्ता दिनु उचित र ठीक हो भन्‍ने थाहा थियो। सृष्टिमा हुनुपर्ने विवेक र कारण त्यही थियो। उनको लागि यो ज्यादै पीडादायी भए पनि, ऊ अझै पनि परमेश्‍वरका मागहरूमा समर्पित हुन सके। अन्तमा, उनले आफ्नो छोरालाई मार्न साँच्चिनै आफ्नो चक्कु उठाए, जसले परमेश्‍वरप्रतिको उनको विश्‍वास र आज्ञाकारिता इमान्दार अनि साँचो परीक्षाको सामना गर्न सक्‍ने थियो भनेर देखाउँदछ। तर म त त्यस्तो थिइन। म परमेश्‍वरको योजनाबद्ध कार्य र बन्दोबस्तहरूमा समर्पित हुन तयार छु र आफ्नो छोरालाई परमेश्‍वरको हातमा सुम्पन तयार छु भनेर मैले भन्थें, तर म आफ्नो हृदयमा आफ्नै मागहरू गरिरहेकी थिएँ। विशेष गरी, जब मैले उसको अवस्था झन् खराब हुँदै गइरहेको छ र उपचार गर्न सकिँदैन भन्‍ने सुने, उसलाई गुमाउने सम्‍भावनाको सामना गरेँ, मैले आफूभित्र मागहरू छन् भन्‍ने पत्ता लगाएँ। मैले यी चाहनाहरू मौखिक रूपमा बोलेकी थिइन, तर मेरो हृदयमा म उसलाई निको पारिदिनको लागि परमेश्‍वरलाई अनुरोध गर्न चाहन्थे। म वास्तवमै अव्यावहारिक छु र ममा परमेश्‍वरप्रति कुनै आज्ञाकारिता छैन भन्‍ने मलाई थाहा भयो। सत्य यो हो, मेरो छोरो मेरो आफ्नै व्यक्तिगत सम्पत्ति होइन। परमेश्‍वरले उसलाई जीवन दिनुभयो। मेरो शरीर ऊ जन्मेको एउटा माध्यम मात्र थियो। उसको सम्पूर्ण जीवन पूर्वनिर्धारित थियो, यसलाई पूर्ण रूपमा परमेश्‍वरले लामो समयदेखि व्यवस्थित गर्नुभएको थियो। उसले कति पीडा भोग्नुपर्छ, कति कठिनाइ भोग्नुपर्छ भनेर उहाँले पहिले नै निर्धारण गरिसक्नुभएको थियो। म परमेश्‍वरका बन्दोबस्तहरूमा समर्पित हुनुपर्थ्यो। यही सोचमा, मैले परमेश्‍वरलाई प्रार्थना गरें, “हे परमेश्‍वर, मेरो छोरो मेरो होइन। तपाईंले उसलाई लान चाहनुभए पनि वा नचाहनुभए पनि, यसले तपाईंको उदार इच्छा प्रकट गर्छ भन्‍ने मलाई थाहा छ। म मेरो छोरोको जीवन तपाईंमा समर्पित गर्न र तपाईंको हातमा छोडिदिन तयार छु। तपाईंले जे गर्नुभए पनि म गुनासो गर्नेछैन।” प्रार्थना गरेपछि मेरो पीडा कम भयो। एक महिनाको समय एक निमेषमा बित्यो। एक दिन जब म एउटा भेलाबाट घर पुगेँ, तब मेरो श्रीमानले मलाई कल गरेर उत्साहित हुँदै हाम्रो छोराको सबै ट्युमर गायब भयो भनेर बताउनुभयो। यो अस्पतालमा गरिएको सीटी स्क्यानद्वारा पुष्टि भएको थियो। जब मैले यो खबर सुनेँ, म यति उत्साहित भएँ कि म रुन थालेँ। मैले मेरो हृदयमा यसो भनेँ, “परमेश्‍वर धन्यवाद!” यो निश्‍चित अनुभवले मलाई साँच्चिकै परमेश्‍वरको महान्‌ शक्ति देखायो र मलाई उहाँबाट यी वचनहरू अनुभव गरायो: “चाहे त्यो सजीव वा निर्जीव होस्, कुनै पनि थोक र सबै थोक परमेश्‍वरको विचारअनुसार सर्छन्, परिवर्तन हुन्छन्, नवीकरण हुन्छन् र लोप हुन्छन्। परमेश्‍वरले यसरी सबै थोकमाथि शासन गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। यसले मलाई परमेश्‍वरको सर्वशक्तिमान्‌ता र सार्वभौमिकता देखायो, उहाँले सुन्यताबाट कुनै कुरा ल्याउन सक्‍नुहुन्छ, र अस्तित्वमा भएको कुरालाई अस्तित्व विहीन तुल्याउन सक्‍नुहुन्छ भन्‍ने देखायो। सबै कुरालाई परमेश्‍वरकै हातले योजनाबद्ध गर्छ। मैले परमेश्‍वरलाई हार्दिक धन्यवाद दिएँ।

एक वर्षपछि मैले मेरो श्रीमानबाट हाम्रो छोराको रोग फेरि देखा परेको छ र अस्पतालमा उसको केमो भइरहेको छ भन्‍ने अप्रत्याशित सन्देश पाएँ। यो सुन्दा मलाई केही हदसम्म पीडा भयो तर मैले मेरो अघिल्लो अनुभव सम्झिएँ। म परमेश्‍वरको योजनाबद्ध कार्य र बन्दोबस्तहरूमा समर्पित हुन इच्छुक थिएँ। अचम्मको कुरा, मेरो छोरालाई दुई हप्तापछि नै डिस्चार्ज दिइयो र ऊ आजसम्म स्वस्थ छ। मैले मेरो छोराको रोगको बारेमा परमेश्‍वरलाई दोष दिएको र गलत बुझेको भए पनि, उहाँले मेरो अज्ञानतामा ध्यान दिनुभएन, बरु आफ्‍ना वचनहरूद्वारा मलाई अन्तर्दृष्टि दिनुभयो र अगुवाइ गर्नुभयो, ताकि मैले परमेश्‍वरको सर्वशक्तिमान्‌ता र सार्वभौमिकतालाई बुझ्न सकूँ र आशिष पाउनको लागि मात्र गरेको मेरो विश्‍वासको गलत दृष्टिकोणलाई परिवर्तन गर्न सकूँ। यो वास्तवमै मेरो लागि परमेश्‍वरको अनुग्रह र आशिष् थियो! सर्वशक्तिमान् परमेश्‍वरलाई धन्यवाद!


७५. रोगको कठिन परीक्षा

झोङ्गछिन, चीन

सर्वशक्तिमान्‌ परमेश्‍वर भन्नुहुन्छ, “मेरा कार्यहरू समुद्र किनारका बालुवाका कणहरूभन्दा धेरै छन् र मेरो बुद्धि सोलोमनका सबै छोराहरूभन्दा अधिक छ, तैपनि मानिसहरूले मलाई थोरै मात्र महत्त्व भएको वैद्यको रूपमा र मानिसको अज्ञात शिक्षकको रूपमा मात्र ठान्छन्। मैले तिनीहरूलाई निको पारेँ भनेर मात्र धेरैले मलाई विश्‍वास गर्छन्। मैले तिनीहरूको शरीरबाट अशुद्ध आत्माहरू निकाल्न मैले मेरो शक्ति प्रयोग गरौं भनेर र तिनीहरूले शान्ति र आनन्द प्राप्‍त गर्न सकून्‌ भनेर मात्र धेरैले ममा विश्‍वास गर्छन्। मबाट धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सान्त्वनाको निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब मैले मेरो क्रोध मानिसमाथि खन्याएँ र कुनै समयमा ऊसँग भएको सबै आनन्द र शान्ति खोसेँ, मानिस सशंकित भयो। मैले मानिसलाई नरकको कष्ट दिएर स्वर्गको आशिष्‌ फिर्ता गर्दा मानिसको शर्म रिसमा परिणत भयो। निको पार्नलाई मानिसले मलाई बिन्ती गर्दा मैले कुनै ध्यान दिइनँ र ऊप्रति घृणा महसुस गरेँ; बरु मानिस मबाट अलग भएर दुष्ट औषधि र टुनामुनाको मार्ग खोज्नतिर लाग्यो। जब मानिसले मबाट माग गरेको सबै थोक मैले खोसेँ, सबै जना कुनै निशानाविना नै गायब भए। यसैले, म अति धेरै अनुग्रह दिन्छु र प्राप्‍त गर्ने कुरा अति धेरै भएको हुनाले मानिसले ममा विश्‍वास गर्छ भनी म भन्छु” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। मैले यसलाई पहिला पढ्दा परमेश्‍वरले यहाँ भन्नुभएका सबै कुरा सत्य हो भनेर मात्र भनेँ, तर मैले यसलाई साँच्चै कहिल्यै बुझिनँ। म सोच्थें, मैले वर्षौंदेखि परमेश्‍वरमा विश्‍वास गरेको छु, आफ्नो जागिर र परिवार त्यागेको छु, आफैलाई अर्पण गरेको छु अनि आफ्नो कर्तव्य पूरा गर्न कष्ट भोगेको छु, त्यसैले कष्ट भोग्नुपर्दा र स्वास्थ्य खराब हुँदा, परमेश्‍वरलाई दोष लगाउँदिन वा उहाँलाई धोका दिँदिनँ। तर मैले ठूलो रोगको कठिन परीक्षाबाट गुज्रनुपर्दा, परमेश्‍वरलाई गलत ठानेँ र उहाँलाई दोष लगाएँ। आशिष पाउने र परमेश्‍वरसँग लेनदेन गर्ने मेरो मनसायको छर्लङ्गै खुलासा भयो। त्यसपछि मात्र म मानिसलाई खुलासा गर्ने परमेश्‍वरका वचनहरूप्रति विश्‍वस्त भएँ र विश्‍वासमा पछि लाग्नु पछाडिका मेरा दृष्टिकोणहरू परिवर्तन भए।

२०१८ को जुलाई महिनाको एक दिन, मैले मेरो देब्रे स्तनमा एउटा सानो कडा गाँठो भेट्टाएँ। यसबारे मैले त्यति सोचिनँ र केही एन्टी-इन्फ्लेमेटरी अर्थात्‌ सुजनरोधी औषधी लिँदा ठीक भइहाल्छ भन्ने लाग्यो। तर त्यसको दुई महिनाभित्र यो झनझन खराब हुँदै गयो। राती पसिना आउथ्यो, शरीरमा कुनै शक्ति नै हुन्थेन, र गाँठो वरिपरि एकदमै दुख्थ्यो। साँच्चै केही समस्या नै पो भएको होकी भनेर सोच्न थालेँ, तर यो कुनै ठूलो समस्या होइन भनेर फेरि आफैलाई सान्त्वना दिन्थें। मलाई परमेश्‍वरमा विश्‍वास थियो र हरेक दिन मण्डलीमा आफ्नो कर्तव्य पूरा गर्नमा व्यस्त थिएँ। परमेश्‍वरले मलाई सुरक्षा दिइहाल्नुहुन्छ भन्ने लाग्यो। एक रात अत्यन्तै दुखाइ भएकोले गर्दा म बिउँझिएँ। मेरो स्तनबाट पहेँलो तरल पदार्थ चुहिरहेको थियो, अनि केही समस्या भएकै हो भनेर मलाई थाहा भयो। म र मेरो श्रीमान जाँच गर्न हतार-हतार अस्पताल गइहाल्यौं। जाँचको परिणाम आयो: मलाई स्तन क्यान्सर भएको रहेछ। चिकित्सकले यो कुरा भन्दा मेरो मुटु ढुकढुक भयो। मैले सोचेँ, “स्तन क्यान्सर?” “म ३० वर्ष मात्र पुग्दैछु! यो कसरी हुन सक्छ?” मैले आफैलाई यसो मात्र भनिरहेँ, “अहँ, कुनै हालतमा पनि मलाई यस्तो हुन सक्दैन। म एक विश्‍वासी हुँ र मैले वर्षौंदेखि मण्डलीमा आफ्नो कर्तव्य पूरा गर्दै आइरहेको छु। परमेश्‍वरले मेरो हेरचाह गर्नुहुनेछ र मलाई सुरक्षा दिनुहुनेछ। पक्कै पनि चिकित्सकले गल्ती गरेको हुनुपर्छ।” त्यसैले यो साँचो होइन भन्ने आशा गरेँ। त्यो दिन अस्पतालबाट घर कसरी आइपुगेँ त्यो समेत मलाई सम्झना छैन। मेरो श्रीमानले मेरो घबराएको अनुहार देखेर यसो भन्दै सान्त्वना दिने प्रयास गर्नुभयो, “यो सानो अस्पताल हो र यहाँ चिकित्सकहरू त्यति सिपालु छैनन्। उनीहरू गलत हुन सक्छन्। ठूलो अस्पतालमा जाँच गराऔं न।” उहाँले त्यसो भन्नुहुँदा मेरो मनमा आशाको किरण पलायो। दुःखको कुरा, ठूलो अस्पतालका चिकित्सकले पनि जाँचपछि स्तन क्यान्सर नै भएको हो भनेर पुष्टि गरे। ती चिकित्सकले यो क्यान्सर मध्यमदेखि अन्तिम चरणको भएको अनि केमो र शल्यक्रियाको लागि म अस्पताल भर्ना हुनुपर्ने नत्र यो प्राणघातक हुनसक्‍ने कुरा पनि बताउनुभयो। मेरो दिमाग पुरै शून्य भयो र मुटुको धडकन नै रोकियो। मैले सोचेँ, “यी सबैको खर्च कत्ति लाग्ने हो? केमो गर्दागर्दै मरेँ भने के होला? त्यो सबै ऋणको भार मेरो परिवारले कसरी बेहोर्ला?” म निराश भएँ र साह्रै असहाय महसुस गरेँ।

पहिलो चरणको केमोपछि, मेरो सारा शरीरमा पीडा भयो। केही गर्न मन लाग्दैनथ्यो र सधैँ जीउ लरखराउथ्यो। केही दिनपछि औषधीहरू बन्द गरेपछि मात्र म ठीक हुन थालेँ। मैले वर्षौंदेखि परमेश्‍वरमा विश्‍वास गरेको थिएँ, त्यागहरू गरेको थिएँ र आफ्नो कर्तव्य पूरा गर्न आफैलाई समर्पित गरेको थिएँ। मैले कठिनाई र विघ्नबाधा पार गर्दै सधैँ आफ्नो कर्तव्य पूरा गरेको थिएँ र कुनै जमघट कहिल्यै छुटाइनँ। मैले मेरा दाजुभाइ-दिदीबहिनीहरूलाई उनीहरूको समस्यामा सधैँ मदत गर्थेँ। मैले निकै कडा परिश्रम गरेको थिएँ अनि केको लागि भयो? किन परमेश्‍वरले मलाई सुरक्षा दिइरहनुभएको थिएन? अहिले म कुनै कर्तव्य पूरा गर्न सक्दिनँ। म मृत्युको सँघारमै पुगेको थिएँ। के परमेश्‍वरले मलाई हटाउन चाहनुहुन्थ्यो? मैले अझै चारवटा केमो अनि त्यसपछि एउटा शल्यक्रिया गर्नु थियो। कसरी मैले त्यसको सामना गर्दैथिएँ? सबै दुखाइ र पीडाबाहेक, यदि म मरेँ भने, के त्यसको अर्थ मैले त्यतिका वर्ष विश्‍वासमा बिताएका समय व्यर्थै खेर जानेथिए? त्यो सोचाइले मेरो आँखा आँसुले भरियो। ती केही दिन म साँच्चै पीडित भएँ। मैले परमेश्‍वरका वचनहरू पढेँ तर मनमा भिजेन र मलाई प्रार्थना गर्न मन लागिरहेको थिएन। मेरो आत्मा एकदमै अन्धकारमा डुब्यो अनि म परमेश्‍वरबाट झनझन टाढिँदै गइरहेको थिएँ।

एक दिन, मण्डलीबाट सिस्टर ली मलाई भेट्न आउनुभयो र मेरो अवस्थाबारे दयापूर्वक सोध्नुभयो। उहाँले मलाई त्यस्तो पीडित र निराश अवस्थामा देखेर संगति दिनुभयो। उहाँले भन्नुभयो, “परमेश्‍वरले हामीमाथि बिमारी आइपर्न दिनुहुन्छ। हामीले अझ धेरै प्रार्थना गर्नुपर्छ र झन् धेरै खोजी गर्नुपर्छ अनि परमेश्‍वरले हामीलाई उहाँको इच्छा बुझ्न अवश्य डोऱ्याउनुहुनेछ। …” उहाँको संगति सुनेर मेरो हृदय छोयो। हुन सक्छ परमेश्‍वरले मलाई हटाउन चाहनुहुन्नथ्यो तर उहाँले मलाई एउटा पाठ मात्र सिकाउन चाहनुहुन्थ्यो। सिस्टर ली जानुभएपछि मैले परमेश्‍वरलाई यसो भन्दै प्रार्थना गरेँ, “हे परमेश्‍वर, बिमारी परेदेखि यता म तपाईंलाई गलत ठान्दै र दोष लगाउँदै पीडामा बाँचिरहेको छु। आज मैले मेरी बहिनीले स्मरण गराएपछि यस बिमारीको पछाडि तपाईंको इच्छा लुकेको रहेछ भनेर अहिले थाहा पाएँ। तर यस परिस्थितिबाट मैले कस्तो पाठ सिक्नुपर्छ त्यो अझै मलाई थाहा छैन। कृपया मलाई डोऱ्याउनुहोस्।”

त्यसपछि, म परमेश्‍वरसामु गएँ र हरेक दिन यसरी उहाँलाई प्रार्थना गरेँ। एक दिन मैले परमेश्‍वरका यी वचनहरू पढेँ: “परीक्षाहरूमा प्रवेश गर्दा तँ प्रेम वा विश्‍वासरहित अवस्थामा छोडिन्छस्, तँमा प्रार्थनाको कमी हुन्छ अनि तँ भजन गाउन असमर्थ हुन्छस्, र यसैबीच तैँले महसुसै नगरी आफैलाई जान्न थालिसकेको हुन्छ। परमेश्‍वरसित मानिसलाई सिद्ध तुल्याउने तरिकाहरू धेरै छन्। मानिसको भ्रष्ट स्वभावको निराकरण गर्न उहाँले हरप्रकारका वातावरणहरू प्रयोग गर्नुहुन्छ र मानिसलाई नाङ्गो पार्न विभिन्न कुराहरू प्रयोग गर्नुहुन्छ; एउटा सन्दर्भमा, उहाँले मानिसलाई निराकरण गर्नुहुन्छ, अर्कोमा उहाँले मानिसलाई नाङ्गो पार्नुहुन्छ, अनि अर्कोमा उहाँले मानिसको हृदयको गहिराइमा भएका ‘रहस्य’ खोतलेर देखाउँदै मानिसलाई प्रकट गर्नुहुन्छ, र मानिसलाई उसका धेरैवटा अवस्थाहरू प्रकट गर्दै उसको प्रकृति देखाउनुहुन्छ। परमेश्‍वर व्यावहारिक हुनुहुन्छ भनी मानिसले जानोस् भनी परमेश्‍वरले धेरै तरिकाहरूद्वारा—प्रकाशद्वारा, मानिसलाई निराकरणगरेर मानिसको शोधन गरेर अनि सजाय दिएर—मानिसलाई सिद्ध तुल्याउनुहुन्छ” (वचन, खण्ड १। परमेश्‍वरको देखापराइ र काम। अभ्यासमा ध्यान केन्द्रित गर्नेहरूलाई मात्र सिद्ध तुल्याउन सकिन्छ)। मैले परमेश्‍वरका वचनहरूमा चिन्तन गर्दा अन्त्यमा उहाँको इच्छा बुझ्न थालेँ। परमेश्‍वरले आखिरी दिनहरूमा सबै प्रकारका परिस्थितिहरू मार्फत हाम्रा भ्रष्ट स्वभावहरूलाई खुलासा गरेर अनि हामीलाई आफ्ना शैतानी स्वभावहरू बुझ्न लगाउन, सत्यको खोजी र अभ्यास गराउन अनि अन्ततः हाम्रा भ्रष्ट स्वभावहरू सफा र परिवर्तन गराउन उहाँका वचनहरूका न्याय र प्रकाशहरू प्रयोग गरेर मानिसहरूलाई सिद्ध पार्नको लागि कार्य गर्नुहुन्छ। मैले बुझेँ कि परमेश्‍वरले मलाई हटाउने वा चोट दिने उद्देश्यले होइन तर मलाई सफा र परिवर्तन गर्न बिमारमा पर्न दिनुभएको रहेछ। मैले अबदेखि परमेश्‍वरलाई गलत ठान्नु हुँदैनथियो वा आफ्‍नै बारेमा मात्र सोच्नु हुँदैनथियो। म समर्पित हुनुपर्थ्यो, मैले आफ्नो बिमारी अवस्थामा सत्यताको खोज्नुपर्थ्यो अनि आफूबारे चिन्तन गरेर आफैलाई चिन्नुपर्थ्यो। मैले परमेश्‍वरको इच्छा बुझेपछि मलाई त्यस्तो उदासी वा पीडा महसुस भएन। मैले परमेश्‍वरलाई समर्पणको प्रार्थना गरेँ।

अनि प्रार्थना सिद्धिएपछि परमेश्‍वरका वचनहरूको एउटा पङ्‌क्ति मनमा आयो: “तेरो खोजी भनेको आराममा जिउनु मात्र हो, तेरो परिवारमा कुनै दुर्घटना नघटोस् भन्‍ने हो, तँबाट भएर बतास चलोस् भन्‍ने हो, तेरो अनुहार धूलोले नछुओस् भन्‍ने हो…” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। मैले हतार-हतार परमेश्‍वरका वचनहरूको मेरो पुस्तकमा यसलाई हेरेँ र यो पङ्‌क्ति भेट्टाएँ: “परमेश्‍वरमाथिको तेरो विश्‍वासमा कुनै पनि चुनौतीहरू वा संकष्टहरू, वा थोरै कष्ट आउनेछैन भन्‍ने आशा तँ गर्छस्। तँ सँधै त्यस्ता कुराहरूको खोजी गर्छस् जुन व्यर्थ छन्, र तैँले जीवनलाई कुनै मूल्यको ठान्दैनस्, बरु सत्यताको सट्टा आफ्‍नै अनावश्यक विचारहरूलाई राख्छस्। तँ कति बेकामको छस्! तँ सुँगुरजस्तै जिउँछस्—तँ, अनि सुँगुरहरू र कुकुरहरूको बीचमा के भिन्‍नता छ र? सत्यताको खोजी नगरेर, शरीरलाई प्रेम गर्नेहरू सबै पशुहरू नै होइनन् र? आत्माविहीन रहेका मृतक मानिसहरू सबै जिउँदो लासहरू होइनन् र? तिमीहरूका बीचमा कति वचनहरू बलिएका छन्? के तिमीहरूका बीचमा थोरै काम मात्रै गरिएका छन्? तिमीहरूका बीचमा मैले कति जुटाएँ? त्यसो भए तैँले यसलाई किन प्राप्त गरेका छैनस्? तैँले केको बारेमा गुनासो गर्नु छ? के तैँले शरीरलाई अत्यन्तै धेरै प्रेम गर्ने हुनाले तैँले केही पनि प्राप्त गरेको छैनस् भन्‍ने कुरा साँचो होइन र? र के यो तेरा विचारहरू अत्यन्तै अनावश्यक भएकोले होइन र? के यो तँ अत्यन्तै मूर्ख भएकोले होइन र? यदि तँ यी आशिष्‌हरू प्राप्त गर्न असक्षम छस् भने, तँलाई मुक्ति नदिनुभएकोमा के तैँले परमेश्‍वरलाई दोष दिन सक्छस्? तैँले खोजी गर्ने कुरा भनेको परमेश्‍वरमा विश्‍वास गरिसकेपछि शान्ति प्राप्त गर्न सक्षम हुनु हो, तेरा छोराछोरी रोग-बिमारीबाट मुक्त होऊन् भन्‍ने हो, तेरो श्रीमानले राम्रो जागिर पाओस् भन्‍ने हो, तेरो छोराले असल श्रीमती पाओस् भन्‍ने हो, तेरो छोरीले योग्य श्रीमान पाओस् भन्‍ने हो, तेरो गोरु र घोडाले राम्ररी खेत जोतून् भन्‍ने हो, तेरो बालीको लागि वर्षभरि राम्रो मौसम होस् भन्‍ने हो। तैँले खोजी गर्ने कुरा यही हो। तेरो खोजी भनेको आराममा जिउनु मात्र हो, तेरो परिवारमा कुनै दुर्घटना नघटोस् भन्‍ने हो, तँबाट भएर बतास चलोस् भन्‍ने हो, तेरो अनुहार धूलोले नछुओस् भन्‍ने हो, तेरो परिवारको अन्‍न-बाली बाढीले नबगाओस् भन्‍ने हो, तँलाई कुनै पनि विपत्तिले असर नपारोस् भन्‍ने हो, परमेश्‍वरको अङ्गालोमा बस्‍न पाऊँ, आरामदायी निवासमा बस्‍न पाऊँ भन्‍ने हो। सँधै शरीरको खोजी गर्ने तँजस्तो कायर—के तँमा हृदय छ, के तँसँग आत्मा छ? के तँ जनावर होइनस् र? सट्टामा केही पनि नमागीकन नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? मैले तँलाई साँचो मानव जीवन दिएको छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन्, र जीवन के हो भन्‍ने कुरा तिनीहरूले बुझ्दैनन्। हरेक दिन, टन्न खाएपछि, तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्तो मानिसहरू जीवित हुनुको महत्त्व के छ र? तेरो जीवन तिरस्कारयोग्य र नीच छ, तँ फोहोर र दुराचारको बीचमा जिउँछस्, र तैँले कुनै पनि उद्देश्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरलाई हेर्ने आँट तँसँग छ? यदि तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले मैले मेरो विश्‍वासमा आशिष पाउने इच्छा गरेको कुरालाई ठीकसित खुलासा गरिदिए। मैले आफू वर्षौंदेखि विश्‍वासमा भएको कुरालाई फर्केर सोचेँ, त्यति बेला घरमा सबै कुरा ठीकठाक थियो, म स्वस्थ थिएँ अनि सबै कुरा ठीकै थिए, म आफ्नो कर्तव्यमा सक्रियतासाथ संलग्न थिएँ र मसँग अन्त्यहीन शक्ति भए झैँ देखिन्थ्यो। तर मलाई क्यान्सर भएपछि, म नकरात्मक भएँ अनि मलाई सुरक्षा नगर्नुभएकोमा मैले परमेश्‍वरलाई गलत ठानेँ र दोष लगाएँ। मैले आफूले गरेको कामको फाइदा उठाउन खोजेँ र परमेश्‍वरसित बहस गरेँ। आफूले वर्षौंदेखि त्याग गरेकोमा पछुतो समेत गरेँ। म परमेश्‍वरबाट टाढिएको अवस्थामा र उहाँलाई धोका दिएको स्थितिमा बाँचेँ। बिमारी परेर मेरो खुलासा भएपछि मात्र मैले सत्यताको पछि लाग्न वा सृष्टि गरिएको व्यक्तिको रूपमा काम गर्न होइन तर शान्ति र आशिष प्राप्त गर्नको लागि आफ्नो कर्तव्य पूरा गरिरहेको र त्यागहरू गरिरहेको थिएँ भनेर बुझेँ। मैले आफूले गरेका त्यागहरूको सट्टामा आशिष पाउन परमेश्‍वरसित लेनदेन गरिरहेको थिएँ। म यस जीवनमा सबै कुरा अनि पछि अनन्त जीवन चाहन्थेँ। अहिले मलाई क्यान्सर लागेको थियो र जब मलाई आफू मर्न लागिरहेको र आशिष नपाएको जस्तो लाग्यो, तब मैले परमेश्‍वरलाई अन्यायी हुनुभएको भनी दोष लगाएँ—मसित कुनै मानवता थिएन। मैले आफू विश्‍वासमा रहेका वर्षहरूबारे सोचेँ। मैले परमेश्‍वरबाट धेरै अनुग्रह र आशिषहरू पाएको थिएँ अनि सत्यताद्वारा मेरो निकै सिँचाइ र भरणपोषण पाएको थिएँ। परमेश्‍वरले मलाई यत्ति धेरै दिनुभएको थियो तर मैले उहाँको प्रेमको साटो तिर्नेबारे कहिल्यै सोचिनँ। बिमार हुँदा, म परमेश्‍वरप्रति समर्पित भइनँ। केवल मैले उहाँलाई गलत ठानेँ र दोष लगाएँ। म पूर्ण रूपमा विवेकहीन र समझहीन थिएँ! अन्त्यमा मैले के बुझेँ भने, विश्‍वासमा आशिष पाउने मेरो अभिप्राय र मेरो लक्ष्य पछाडिको गलत दृष्टिकोणहरूलाई खुलासा र सफा गर्न अनि मलाई सत्यको पछि लाग्न र मेरो स्वभाव परिवर्तन गर्नमा ध्यान केन्द्रित गराउनको लागि उहाँले मलाई बिमारमा पर्न अनुमति दिनुभएको थियो। मैले परमेश्‍वरका असल अभिप्रायहरू बुझेपछि यस्तो पछुतो गरेँ र आफ्नो निन्दा गरेँ। मैले मौन रूपमा यो संकल्प गरेँ: “म निको भए पनि, नभए पनि, अबदेखि परमेश्‍वरलाई समझहीन मागहरू गर्दिनँ। केवल म मेरो जीवन र मृत्यु परमेश्‍वरको हातमा सुम्पिन चाहन्छु र उहाँका प्रबन्धहरूप्रति समर्पित हुन चाहन्छु।” त्यसपछि मैले धेरै शान्ति महसुस गरेँ। उप्रान्त म चिन्तित र व्याकुल भइनँ, अनि मैले आफूलाई परमेश्‍वरका वचनहरू पढेर, प्रार्थना गरेर र परमेश्‍वरको साथ खोजेर शान्त पार्न सकेँ।

मैले आफूलाई समर्पित गरेपछि, फेरि केमो गर्दा पहिला जस्तो पीडादायी भएन। अझै अलिअलि वाकवाकी लागे तापनि सबै कुरा ठीकठाक थिए। अरू बिमारीहरू चकित भए र उनीहरूले मेरो डाह गर्थे। यो पूर्णतया परमेश्‍वरको कृपा र सुरक्षा थियो भनेर मेरो मनमा मलाई थाहा भयो। म परमेश्‍वरप्रति एकदमै कृतज्ञ भएँ। अनेक चरण केमो गरेपछि, अण्डा जत्रो ट्युमर सानो भएको थियो। यो ट्युमर त्यति दुखेन र यसबाट पानी बग्न पनि छोड्यो। चिकित्सकले म राम्ररी निको भइरहेको, अनि यदि स्थिति यस्तै हुँदै गयो भने, छ चरणको केमोपछि मैले शल्यक्रिया समेत गर्नु नपर्ने कुरा बताउनुभयो। यो कुरा सुनेर मलाई अत्यन्तै खुसी लाग्यो र मैले परमेश्‍वरलाई धन्यवाद दिइरहेँ। परमेश्‍वरप्रतिको मेरो विश्‍वास बढ्दै गयो, बढ्दै गयो अनि सोचेँ, मैले इमानदार भई आफूबारे चिन्तन गरेर आफूलाई चिन्ने प्रयास गरेँ भने, सायद शल्यक्रिया नगरी म ठीक हुन्छु।

मार्च महिनाको एक दिन मेरो अन्तिम केमो भयो। म घबराएको थिएँ र आशावादी पनि थिएँ। केमो सकेपछि चिकित्सकले अझै मेरो शल्यक्रिया गर्नुपर्ने, त्यसपछि अझ दुई चरण केमो अनि त्यसपछि केही रेडियोथेरापी गर्नुपर्छ भनेर भन्नुभयो। मेरो मुटुको धडकन रोकिएला जस्तो भयो र मेरो दिमाग शून्य भयो। सोचेँ, “यो कसरी हुन सक्छ? मैले जे गर्नुपर्छ त्यही गरेको छु अनि जे बुझ्नुपर्छ त्यही बुझेको छु। अब म किन ठीक नहुने? यो एउटा ठूलो शल्यक्रिया हो अनि शल्यक्रियाको चिराइ र खतबाहेक मैले गर्नुपर्ने केमो र रेडियोथेरापी एकदमै पीडादायी हुनेछ। म अझै मर्न सक्छु…।” म झन्-झन् दुःखी भएँ अनि मेरो सारा शरीर शिथिल भयो। यी सब अन्याय भएकोमा म रुन थालेँ। शल्यक्रिया भएपछिको रात, बेहोसीबाट ब्यूँझिँदा चिरेको ठाउँमा यत्ति साह्रै पीडा भइरहेको थियो कि म ग्वाँग्वाँ रोएँ। मैले गहिरो सास समेत लिन सकिनँ। मैले असहाय र आफूमाथि गलत भएको महसुस गरेँ। यो मेरो निम्ति अति नै भएको थियो—पीडा कहिले जान्छ? मैले आफ्नो पीडामा परमेश्‍वरका यी वचनहरू पढेँ: “सबै मानिसहरूका लागि शोधन धेरै पीडादायक हुन्छ, र यसलाई स्वीकार्न धेरै गाह्रो हुन्छ—तर शोधनको बेला नै परमेश्‍वरले मानिसको निम्ति उहाँको धर्मी स्वभाव स्पष्ट पार्नुहुन्छ, र मानिसका लागि आफ्ना मागहरू सार्वजनिक गर्नुहुन्छ र थप अन्तर्दृष्टिप्रदान गर्नुहुन्छ र थप वास्तविक काट-छाँट र निराकरण गर्नुहुन्छ; तथ्यहरू र सत्यको बीच तुलना गरेर उहाँले मानिसलाई उसको आफ्नै बारेमा र सत्यको अझ धेरै ज्ञान दिनुहुन्छ, र मानिसलाई परमेश्‍वरको इच्छाको अझ बढी बुझाइ दिनुहुन्छ, यसरी मानिसलाई परमेश्‍वरप्रति अझ साँचो र अझ शुद्ध प्रेम गर्ने तुल्याउनुहुन्छ। शोधन कार्यलाई अघि बढाउने परमेश्‍वरका उद्देश्यहरू यिनै हुन्। परमेश्‍वरले मानिसमा गर्नुहुने सबै कामहरूका आफ्नै उद्देश्यहरू र महत्त्व हुन्छन्; परमेश्‍वरले अर्थहीन काम गर्नुहुन्न, न त उहाँले कुनै यस्तो काम गर्नुहुन्छ जसद्वारा मानिसलाई कुनै लाभ हुँदैन। शोधनको अर्थ मानिसहरूलाई परमेश्‍वरको उपस्थितिबाट हटाउनु होइन, न त उनीहरूलाई नरकमा नाश गर्नु नै हो। बरु, यसको अर्थ शोधनको समयमा मानिसको स्वभाव परिवर्तन गर्नु हो, उसका आशयहरू, उसका पुराना दृष्टिकोणहरू परिवर्तन गर्नु, परमेश्‍वरप्रतिको उसको प्रेम बदल्नु, र उसको सम्पूर्ण जीवन परिवर्तन गर्नु हो। शोधन मानिसको एक वास्तविक जाँच हो, र एक प्रकारको वास्तविक तालिम हो, र शोधनको अवधिमा मात्र उसको प्रेमले यसको अन्तर्निहित कार्य गर्न सक्छ” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। परमेश्‍वरका वचनहरूका एक-एक कुरा मेरो हृदयमा पस्यो र मैले आफू एकदमै उत्प्रेरित भएको महसुस गरेँ। मैले थाहा पाएँ, परमेश्‍वरले मलाई बिमार गराउने इच्छाको पछाडि ममा केही साँचो आत्म-ज्ञान विकास गराउने, मलाई सत्यता खोज्नको लागि सक्षम बनाउने अनि मेरो भ्रष्ट स्वभावहरूलाई सफा र परिवर्तन गराउने उहाँको इच्छा थियो। मैले आफ्नो विश्‍वासमा आशिषहरूको पछि लाग्नु हुँदैन भनेर पहिला महसुस गरे तापनि, आफू आशिषित हुने मेरो मनसायलाई पूर्णतया त्यागेको थिइनँ। मैले अझै मनभित्र परमेश्‍वरलाई अत्याधिक मागहरू गरिरहेको थिएँ। आफूबारे चिन्तन गर्‍यो र आफूलाई अलिकति चिन्यो भने, परमेश्‍वरले मेरो बिमारी हटाउनुपर्छ भनेर मैले सोचेँ। मेरो आत्म-चिन्तन र आत्म-ज्ञान व्यक्तिगत मनसायहरूले प्रदूषित थिए अनि ती परमेश्‍वरसितको मेरो लेनदेनलाई ढाक्ने खोलहरू मात्र थिए। मैले साँचो अर्थमा पश्‍चात्ताप गरेकै थिइनँ! परमेश्‍वरले मेरा विचारहरूलाई जाँच्नुभएको थियो र मलाई खुलासा गर्न, आफूबारे थप चिन्तन गराउन र साँचो अर्थमा पश्‍चात्ताप गराउन मेरो बिमारको प्रयोग गर्नुभएको थियो। यो मेरो निम्ति परमेश्‍वरको प्रेम थियो। त्यसपछि मैले यसो भन्दै परमेश्‍वरलाई प्रार्थना गरेँ, “प्यारो परमेश्‍वर, अब मैले तपाईंको इच्छा बुझेँ। म सबै व्यक्तिगत छनौटहरू र अनुरोधहरू त्याग्न चाहन्छु अनि तपाईंले प्रबन्ध गर्नुभएको परिस्थितिमा सत्यता खोज्न चाहन्छु। कृपया मलाई डोऱ्याउनुहोस्।”

केही दिनपछि मैले परमेश्‍वरका वचनहरूमा यो पढेँ: “जब मानिसहरूले परमेश्‍वरमा विश्‍वास गर्न थाल्छन्, तीमध्ये कुन चाहिँमा आफ्नै उद्देश्य, प्रेरणा र महत्वाकांक्षाहरू हुँदैन? तिनीहरूको एउटा भागले परमेश्‍वरको अस्तित्वमा विश्‍वास गर्ने र परमेश्‍वरको अस्तित्वलाई देख्‍ने भए पनि, परमेश्‍वरमाथिको उनीहरूको विश्‍वासमा अझै ती अभिप्रायहरू हुन्छन्, र परमेश्‍वरमा विश्‍वास गर्नुको तिनीहरूको अन्तिम लक्ष्य भनेको उहाँको आशिष्‌ र उनीहरूले चाहेको कुरा प्राप्त गर्नु हो। … प्रत्येक व्यक्तिले निरन्तर आफ्नो हृदयभित्र यस्तो हिसाब-किताब गर्दछ, र उनीहरूले आफ्‍ना अभिप्राय, महत्वाकांक्षा र लेनदेनले भरिएको मागहरू परमेश्‍वरसँग गर्छन्। भन्नुको अर्थ, मानिसले आफ्नो हृदयमा निरन्तर परमेश्‍वरको जाँच गरिरहेको हुन्छ, परमेश्‍वरबारे निरन्तर योजनाहरू बनाइरहेको हुन्छ, उसको आफ्नै व्यक्तिगत उद्देश्यका लागि निरन्तर परमेश्‍वरसँग तर्क गर्दछ, अनि उसले चाहेको कुरा परमेश्‍वरले दिन सक्नुहुन्छ कि सक्‍नुहुन्न भनी हेर्न परमेश्‍वरबाट एउटा अभिव्यक्ति निकाल्ने कोसिस गर्दछ। यसको साथै, परमेश्‍वरको पछि लाग्दा पनि मानिसले परमेश्‍वरलाई परमेश्‍वरजस्तो व्यवहार गर्दैन। मानिसले जहिले पनि परमेश्‍वरसँग सौदाबाजी गर्ने कोसिस गरेको छ, निरन्तर उहाँसँग मागहरू गरिरहेको छ, र उसलाई औँलो दिँदा संसार निल्‍ने कोसिस गर्दै हरेक पाइलामा उहाँलाई दबाब दिइरहेको हुन्छ। मानिसले परमेश्‍वरसँग सौदाबाजी गर्नुका साथसाथै उहाँसँग तर्क पनि गर्दछ, अनि कति जना यस्ता मानिसहरू पनि हुन्छन्, जो आफूमाथि परीक्षाहरू आइलाग्दा वा उनीहरूले कुनै विशेष परिस्थितिहरूको सामना गर्नु पर्दा कमजोर, निष्क्रिय र आफ्नो काममा सुस्त हुन्छन् अनि परमेश्‍वरको विषयमा गुनासोहरूले भरिएका हुन्छन्। मानिसले पहिलो पटक परमेश्‍वरमा विश्‍वास गर्न थालेको समयदेखि नै उसले परमेश्‍वरलाई प्रशस्तताको स्रोत, हरेक समस्याको समाधान ठानेको छ र उसले आफूलाई परमेश्‍वरको सबैभन्दा ठूलो ऋणदाता ठानेको छ, मानौं परमेश्‍वरबाट आशिष्‌ र प्रतिज्ञाहरू प्राप्त गर्न खोज्नु उसको जन्मजात अधिकार र कर्तव्य हो, र परमेश्‍वरको जिम्मेवारीचाहिँ मानिसको सुरक्षा र वास्ता गर्नु अनि उसको निम्ति उपलब्ध गर्नु हो। परमेश्‍वरमा विश्‍वास गर्नेहरू सबैले ‘परमेश्‍वरमाथिको विश्‍वास’ को आधारभूत बुझाइ यस्तै हुन्छ, र परमेश्‍वरमा विश्‍वास गर्ने भन्ने अवधारणाको बारेमा उनीहरूको गहिरो बुझाइ यस्तै हुन्छ। मानिसको स्वभाव सारदेखि उसको व्यक्तिपरक खोजसम्म, परमेश्‍वरको भयसँग सम्बन्धित कुनै कुरा छैन। मानिसले परमेश्‍वरमा विश्‍वास गर्ने उद्देश्यसँग परमेश्‍वरको आराधना गर्नुको सम्भवतः कुनै सम्बन्ध छैन। भन्नुको अर्थ, परमेश्‍वरमा विश्‍वास गर्दा परमेश्‍वरको भय मान्नु र उहाँको आराधना गर्नु पनि आवश्यक छ भन्‍ने कुरा मानिसले कहिल्यै विचार गरेको छैन, न त बुझेको नै छ। यस्ता सर्तहरूको प्रकाशमा मानिसको सार स्पष्ट हुन्छ। यो सार के हो? यो यही हो कि मानिसको हृदय द्वेषपूर्ण छ, उसले मनमा धोखा र छल राख्छ, निष्पक्षता र धार्मिकता, साथै जे सकारात्मक छ त्यो मन पराउँदैन, र यो घृणित र लोभी छ। मानिसको हृदय परमेश्‍वरको निम्ति योभन्दा बढी बन्द हुन सक्दैन; उसले त्यो परमेश्‍वरलाई पटक्कै दिएको छैन। परमेश्‍वरले कहिल्यै मानिसको वास्तविक हृदय देख्नुभएको छैन, न त कहिल्यै मानिसद्वारा उहाँको आराधना नै भएको छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। जब यो पढेँ तब मलाई असाध्यै लज्जित महसुस भयो। परमेश्‍वरका वचनहरूले मेरो वास्तविक स्थितिलाई जस्ताका त्यस्तै प्रकट गरिदिए। मैले धेरै वर्षदेखि परमेश्‍वरमा विश्‍वास गरेको थिएँ अनि सधैँ परमेश्‍वरसित लेनदेन गरेर आशिष पाउन चाहन्थेँ। मलाई लाग्थ्यो, मैले परमेश्‍वरमा विश्‍वास गरेकोले अनि सधैँ आफ्नो कर्तव्य पूरा गरेकोले र मण्डलीमा आफैलाई अर्पित गरेकोले गर्दा परमेश्‍वरले मेरो देखभाल गर्नुपर्छ, मलाई सुरक्षा दिनुपर्छ र मलाई सबै प्रकारको बिमारी र खतराबाट बचाउनुपर्छ। यो नै सही र उचित हो भनेर मैले सोचेको थिएँ। मैले आफूलाई क्यान्सर भएको थाहा पाउँदा, तुरुन्तै परमेश्‍वरलाई गुनासो गर्न थालेँ अनि उहाँसित बहस गरेर आफूले यत्तिका वर्ष भोगेको पीडा र गरेको त्यागबाट फाइदा उठाउन चाहेँ। मैले आफू निको हुन थाल्दा आफ्नै मुखबाट भनें, “धन्यवाद परमेश्‍वर”, तर हृदयमा भने अझ धेरै कुरा चाहन्थेँ। परमेश्‍वरले मेरो रोग पुरै हटाइदिएको म चाहन्थेँ ताकि मैले तबदेखि पीडा भोग्नु नपरोस्। मेरो त्यो अत्याधिक चाहना पूरा नहुँदा, मेरो शैतानी स्वभावले फेरि शिर उठायो र मैले पुनः एक पटक परमेश्‍वरलाई दोष लगाएँ र उहाँसित बहस गर्ने प्रयास गरेँ। मेरो व्यवहार परमेश्‍वरले उहाँका वचनहरूमा प्रकट गर्नुभएको जस्तै थियो: “मानवता विहीनहरू परमेश्‍वरलाई साँचो रूपमा प्रेम गर्न असमर्थ हुन्छन्। जब वातावरण सुरक्षित र भयरहित हुन्छ, वा जब फाइदाहरू प्राप्त गर्न सकिन्छ, तिनीहरू पूर्ण रूपमा परमेश्‍वरप्रति समर्पित हुन्छन्, तर जब तिनीहरूले इच्‍छा गरेको कुरामा सम्झौता हुन्छ वा आखिरमा इन्कार गरिन्छ, तिनीहरूले तुरुन्तै विद्रोह गरिहाल्छन्। एउटै रातको अवधिमा समेत, तिनीहरू मुस्कुराइरहने, ‘दयालु’ व्यक्तिबाट कुरूप देखिने हिंस्रक हत्यारामा परिवर्तन हुन्छन्, अनि हिजोको आफ्‍नो हितकारीलाई कुनै पनि शब्‍द वा कारण विना नै आफ्‍नो मरणशील शत्रुको रूपमा व्यवहार गर्छन्। यदि यी भूत आत्‍माहरू, आँखाको झिम्क्याइमै मार्ने यी भूत आत्‍माहरूलाई निकालिएन भने, के तिनीहरू अदृश्य खतरा बन्‍नेछैनन् र?” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरका यी वचनहरूले मेरो हृदयमा घोच्यो। मैले वर्षौंदेखि परमेश्‍वरमा विश्‍वास गरेको भए तापनि मैले जसरी उपासना गर्नुपर्थ्यो त्यसरी गरिरहेको थिइनँ वा उहाँप्रति जसरी समर्पित हुनुपर्थ्यो त्यसरी भइरहेको थिइनँ। त्यसको सट्टा, मैले उहाँलाई शक्तिशाली चिकित्सकजस्तो, आश्रयस्थलजस्तो व्यवहार गरिरहेको थिएँ। मैले परमेश्‍वरबाट यस जीवनमा शान्ति र भविष्यमा आशिषहरू पाउने प्रयास गर्दै उहाँलाई आफ्ना लक्ष्यहरू हासिल गर्न प्रयोग गरिरहेको थिएँ। मैले बुझेँ, परमेश्‍वरप्रतिको मेरो विश्‍वास स्पष्ट लेनदेनबाहेक अरू केही थिएन अनि मैले परमेश्‍वरलाई उहाँबाट अनुग्रह र आशिषहरू पाउनको लागि प्रयोग गरिरहेको थिएँ। के मैले परमेश्‍वरलाई ठगिरहेको र उहाँको प्रतिरोध गरिरहेको थिइनँ र? म कत्ति स्वार्थी र छली थिएँ, त्यो मैले बुझेँ। ममा मानवताको एउटा अंश पनि थिएन, म केवल शैतानी स्वभावहरू बोकेर बाँचिरहेको थिएँ। परमेश्‍वरले मलाई कत्ति घिनाउनुभएको र घृणा गर्नुभएको हुनुपर्छ!

त्यसपछि मैले परमेश्‍वरका वचनहरूमा यो पढेँ: “अय्यूबले परमेश्‍वरसँग व्यापारको कुरा गरेनन्, र परमेश्‍वरसँग कुनै बिन्ती वा मागहरू गरेनन्। तिनले परमेश्‍वरको नामको प्रशंसा गर्नुको कारण सबै थोकमाथि शासन गर्ने परमेश्‍वरको महान् शक्ति र अधिकारका निम्ति थियो, र त्यो तिनले आशिष पाएको वा विपत्तिले प्रहार गरिएको कुरामा निर्भर थिएन। परमेश्‍वरले चाहे मानिसहरूलाई आशिष दिनुभए पनि वा तिनीहरूमाथि विपत्ति ल्याउनुभए पनि, परमेश्‍वरको शक्ति र अख्तियार परिवर्तन हुँदैन, यसैले कुनै व्यक्तिका परिस्थितिहरू जस्तो सुकै भए पनि परमेश्‍वरको नाउँको प्रशंसा गरिनुपर्छ भन्‍ने तिनले विश्‍वास थियो। परमेश्‍वरको सार्वभौमिकताको कारण मानिसले परमेश्‍वरद्वारा आशिष पाउँछ, र जब मानिसमाथि विपत्ति आइलाग्‍छ, त्यो पनि परमेश्‍वरको सार्वभौमिकताकै कारणले हो। परमेश्‍वरको शक्ति र अख्तियारले मानिसको सम्बन्धका सबै कुरामाथि शासन र प्रबन्ध गर्छ; मानिसको भाग्यका परिवर्तनहरू परमेश्‍वरको शक्ति र अख्तियारका प्रकटीकरणहरू हुन्, र व्यक्तिको दृष्टिकोण जस्तै भए पनि, परमेश्‍वरको नाउँको प्रशंसा गरिनुपर्छ। अय्यूबले आफ्‍नो जीवनका वर्षहरूको अवधिमा यही कुरा अनुभव गरे, र यही कुरा थाहा पाए। अय्यूबका सबै विचार र कार्यहरू परमेश्‍वरको कानमा पुगे र परमेश्‍वर सामु आइपुगे र परमेश्‍वरले त्यसलाई महत्त्वपूर्ण कुराको रूपमा हेर्नुभयो। परमेश्‍वरले अय्यूबको यो ज्ञानको कदर गर्नुभयो, र त्यस्तो हृदय भएकोमा अय्यूबलाई मूल्यवान् ठान्नुभयो। त्यो हृदयले सधैँ परमेश्‍वरको आज्ञालाई पर्खन्थ्यो र जुनै समय वा ठाउँमा पनि, सबै स्थानहरूमा आफूमाथि आइपरेको जुनसुकै कुरालाई त्यसले स्वागत गर्थ्यो। अय्यूबले परमेश्‍वरसँग कुनै माग गरेनन्। तिनले परमेश्‍वरबाट आएका सबै प्रबन्धहरू पर्खने, स्वीकार गर्ने, सामना गर्ने, र पालन गर्ने माग आफैसँग गरे; त्यसो गर्नु तिनको कर्तव्य हो भन्‍ने विश्‍वास अय्यूबले गरेका थिए, र परमेश्‍वरले पनि ठीक त्यस्तै चाहनुहुन्थ्यो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। मैले परमेश्‍वरका वचनहरूलाई विचार गर्दा आफू एकदमै उत्प्रेरित भएको महसुस गरेँ। सोचेँ, “परमेश्‍वर सृष्टिकर्ता हुनुहुन्छ। परमेश्‍वरले हामीलाई अनुग्रह र आशिषहरू दिन सक्नुहुन्छ अनि उहाँले हामीलाई न्याय गर्न, सजाय दिन, परीक्षा लिन र शोधन गर्न सक्नुहुन्छ। के उहाँले हामीलाई प्रेम गर्ने भए पनि हामीलाई जाँच्न सक्नुहुन्न र?” मैले अय्यूबबारे सोचेँ। परमेश्‍वरले उनलाई धेरै धनसम्पत्ति दिनुभयो र उनले परमेश्‍वरलाई धन्यवाद दिए र उहाँको प्रशंसा गरे, तर उनले भौतिक सम्पत्तिको लालच गरेनन्। जब परमेश्‍वरले उनीबाट सबै थोक लिनुभयो, तब उनले परीक्षाको बीच पनि यसो भन्दै परमेश्‍वरको नाउँको महिमा गरे, “के हामीले परमेश्‍वरको हातबाट असल कुराचाहिँ ग्रहण गर्ने र खराबीचाहिँ ग्रहण नगर्ने?” (अय्यूब २:१०)। आफूसित भएका सबै थोक परमेश्‍वरबाटै आएका हुन्‌ अनि परमेश्‍वरले उनलाई थोकहरू दिनुभए पनि वा उनीबाट ती लिनुभए पनि उहाँ धर्मी हुनुहुन्छ भन्‍ने कुरा अय्यूबलाई थाहा थियो। परमेश्‍वरमाथि अय्यूबको विश्‍वास व्यक्तिगत मनसायहरूले प्रदूषित थिएन अनि उनले आशिष पाउने हो कि विपत्ति भोग्ने हो त्यसबारे सोचेनन्‌। परमेश्‍वरले जे गर्नुभए तापनि उनले गुनासो गरेनन्‌। परमेश्‍वरको उपासना गर्न र उहाँप्रति समर्पित हुन सृष्टि गरिएको व्यक्तिको रूपमा आफ्नो स्थान सम्हाल्न उनी सक्षम थिए। अय्यूबको मानवता र कारण देखेर मैले साँच्चै लज्जित महसुस गरेँ। मसँग भएका भएका सबै कुरा, मैले फेरिरहेको सास समेत परमेश्‍वरले मलाई दिनुभएको हो। तर म कृतज्ञ भएकै थिइनँ, त्यसको सट्टा, बिमार हुँदा परमेश्‍वरलाई दोष लगाएँ। ममा कुनै पनि विवेक वा तर्कशक्ति केही थिएन! मैले परमेश्‍वरमा विश्‍वास गरेँ तर उहाँलाई चिनिनँ, अनि मैले उहाँसामु आफ्नो उचित स्थानलाई चिनिनँ वा सृष्टिकर्ताप्रति कसरी समर्पित हुनुपर्छ भनेर थाहा पाइनँ। आफ्नो धारणा, कल्पना र लेनदेन गर्ने विचारले परमेश्‍वरमा विश्‍वास गर्दै, बिमार हुँदा मैले परमेश्‍वरलाई गुनासो गरेँ र उहाँको प्रतिरोध गरेँ। तैपनि, मैले सधैँ परमेश्‍वरबाट आशिषहरू र अनुग्रह पाउन अनि उहाँको राज्यमा प्रवेश गर्न चाहेँ। मलाई साँच्चै लाज भएन! मैले बुझेँ, त्यति बेला म मरेको भए पनि, त्यो, मेरो विद्रोहीपन र भ्रष्टताका निम्ति उहाँको धार्मिकता हुनेथियो। मैले अय्यूबका अनुभवहरूमा अभ्यासको मार्ग भेट्टाएँ। म जति नै लामो समयसम्म बिमारी भए पनि वा निको भए पनि वा नभए पनि, मैले केवल परमेश्‍वरका शासन र प्रबन्धहरूप्रति समर्पित हुने इच्छा गरेँ। सृष्टि गरिएको व्यक्तिको रूपमा मसित हुनुपर्ने कारण यही थियो। यस विचारले मलाई ठूलो राहतको आभास गरायो।

मलाई यो थाहा हुनुअघि नै रेडियोथेरापीको समय भएको थियो। अरू क्यान्सर रोगीहरूले यो रेडियोथेरापीले शरीरमा साह्रै गाह्रो बनाउँछ र मेरो मासु गलाउँछ भनेर बताए। यसले हरेक पटक चक्कर लगाउँछ र वाकवाकी गराउँछ अनि कुनै कुराको स्वाद लिन सकिँदैन भनेर उनीहरूले बताए। जब मैले यी सबै सुनेँ, तब फेरि परमेश्‍वरलाई यस परिस्थितिबाट उम्किने मदत माग्न थालेँ, तर मेरो स्थिति गलत छ भन्‍ने कुरा मैले तुरुन्तै महसुस गरेँ अनि परमेश्‍वरलाई प्रार्थना गरेँ। त्यसपछि परमेश्‍वरका वचनहरूको एउटा भजनका केही पङ्‌क्तिहरू मनमा आए: “तँलाई सृष्टि गरिएको हुनाले, तैँले तँलाई सृष्टि गर्नुहुने प्रभुको आज्ञापालन गर्नुपर्छ, किनभने अन्तर्निहित रूपमा तँप्रति तेरो आफ्‍नै प्रभुत्व छैन, र तेरो आफ्नै गन्तव्यलाई नियन्त्रण गर्ने कुनै क्षमता तँसँग छैन। तँ परमेश्‍वरलाई विश्‍वास गर्ने व्यक्ति भएको हुनाले, तैँले पवित्रता र परिवर्तनको खोजी गर्नुपर्छ” (थुमालाई पछ्याउनुहोस् र नयाँ गीतहरू गाउनुहोस्को “परमेश्‍वरमा विश्‍वास गर्नेले के खोजी गर्नुपर्छ”)। मलाई थाहा भयो, यो परिस्थिति मार्फत परमेश्‍वरले मेरो जाँच गर्दै हुनुहुन्थ्यो अनि मैले परमेश्‍वरलाई मूर्खता पूर्वक कुनै कुरा माग्न वा उहाँलाई अबदेखि चोट पुर्‍याउनु हुँदैनथियो। म उहाँका प्रबन्धहरूप्रति समर्पित हुनुपर्छ भनेर मलाई थाहा भयो। म समर्पित भएपछि, मैले हरेक दिन रेडियोथेरापी गर्नुपरे पनि र शरीरको ठाउँ-ठाउँमा पीडा भए पनि, अरू क्यान्सर रोगीहरूले भने जस्तो यो त्यति गाह्रो भएन। मलाई थाहा भयो, परमेश्‍वर कृपालु हुनुभएकोले र उहाँले मेरो देखभाल गर्नुभएकोले यस्तो भएको हो। मेरो रेडियोथेरापी सकिएपछि, मेरो शारीरिक सुधार साँच्चै छिटो भयो। म हेर्नमा पनि राम्रो भएँ र भित्र पनि स्वस्थ महसुस गरेँ। म पटक्कै क्यान्सर रोगी जस्तो नदेखिएको कुरा मेरा मण्डलीका भाइबहिनीहरूले बताए। केही समयपछि, मैले पुनः आफ्नो कर्तव्य पूरा गर्न थालेँ। यस अनुभव मार्फत परमेश्‍वरप्रति मेरो विश्‍वास बढ्यो अनि आफ्नो कर्तव्य पूरा गर्ने अवसरको मैले झनै कदर गर्न थालेँ।

त्यसपछि यता अहिले झण्डै २ वर्ष भइसकेको छ, तर जब म बिमारी परेका ती १० महिना अवधिबारे फर्केर सोच्छु, तब त्यो हिजै मात्र भएको जस्तो लाग्छ। मेरो शरीरमा केही पीडा भए तापनि, आशिषहरू पाउने आफ्नो मनसायहरू र कुन कुराका पछि लाग्ने हो त्यसबारे रहेको आफ्नो गलत दृष्टिकोणहरूलाई मैले बुझेँ। मैले सत्यको पछि लाग्नुपर्ने र आफ्नो विश्‍वासमा परमेश्‍वरको आज्ञा पालन गर्न खोज्नुपर्ने रहेछ भनेर अहिले मलाई थाहा भयो। मैले आशिष पाए पनि वा विपत्ति भोगे पनि, म सधैँ परमेश्‍वरका योजनाहरू, शासन र प्रबन्धहरूप्रति समर्पित हुनैपर्छ। सृष्टि गरिएको व्यक्तिसित हुनुपर्ने कारणको बोध यही हो। यदि मेरो जीवनमा सबै कुरा ठीकठाक चलेको भए, मैले कहिल्यै यो सब प्राप्त गर्न सक्दिनथेँ। यो परमेश्‍वरले मलाई दिनुभएको जीवनको सम्पत्ति हो। सर्वशक्तिमान परमेश्‍वरलाई धन्यवाद!


७६. बिमारीको माध्यमबाट आशिष पाउने मेरो मनसाय खुलासा भयो

झेन्क्षिङ्ग, अमेरिका

सर्वशक्तिमान्‌ परमेश्‍वर भन्नुहुन्छ, “मानिसहरूले परमेश्‍वरमाथिको आफ्नो विश्‍वासमा खोजी गर्ने कुरा भनेको भविष्यको लागि आशिष्हरू प्राप्त गर्नु हो; तिनीहरूको विश्‍वासमा भएको तिनीहरूको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षाहरूमार्फत निराकरण गरिनुपर्छ। जुन पक्षहरूमा तिमीहरूलाई शुद्धीकरण गरिएको छैन, तिनै पक्षहरूमा तिमीहरू परिष्कृत हनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरण सृजना गरेर तँलाई परिष्कृत हुन बाध्य पार्नुहुन्छ ताकि तैँले आफ्नो भ्रष्टता चिन्न सक्। अन्ततः तँ यस्तो बिन्दुमा पुग्छस् जहाँ त बरु मर्छस् र आफ्नो योजनाहरू र चाहनाहरू त्याग्छस्, अनि परमेश्‍वरको सार्वभौमिकता र प्रबन्धमा समर्पित हुन्छस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्नो सोच-विचारहरू र हृदयमा देहको भ्रष्टताको बन्धनबाट आफूलाई मुक्त गर्न सक्दैनन्। जुन पक्षहरूमा तिमीहरू अझै शैतानको बन्धनमा हुन्छौ, र जुन पक्षहरूमा तिमीहरूसँग अझै आफ्नै चाहनाहरू र मागहरू छन्, तिमीहरूले कष्ट भोग्नुपर्ने पक्षहरू यिनै हुन्। कष्टमार्फत मात्र पाठ सिक्न सकिन्छ, यसको मतलब सत्यता हासिल गर्न र परमेश्‍वरको इच्छा बुझ्न सक्षम हुने भन्ने हो। वास्तवमा, पीडादायी परीक्षाहरूको अनुभव गरेर धेरै सत्यताहरू बुझिन्छ। कसैले पनि परमेश्‍वरको इच्छालाई विस्तारमा बुझ्न, परमेश्‍वरको सर्वशक्तिमान्‌ता र ज्ञान-बुद्धिलाई पहिचान गर्न सक्दैन, वा आरामदायी र सहज परिस्थितिमा वा परिस्थिति अनुकूल हुँदा परमेश्‍वरको धर्मी स्वभावको सराहना गर्न सक्दैन। त्यो असम्भव हुनेछ!” (आखिरी दिनहरूका ख्रीष्टका वार्तालापहरूका अभिलेखहरूको “परीक्षाहरूको बीचमा परमेश्‍वरलाई कसरी सन्तुष्ट पार्ने”)। यो खण्ड पढ्दा म बिमारी हुँदाको अनुभव याद दिलाउँछ। त्यसबेला केही पीडा र धेरै आँसु आएको थियो, तर मैले केही सत्यहरू बुझेँ, मैले आफ्नो विश्‍वासमा त्यति धेरै आशिष खोज्न छोडेँ र यो पीडाबाट मैले केही पाठहरू सिकें र यो पनि परमेश्‍वरको आशिष हो भन्ने लाग्यो।

मैले सर्वशक्तिमान्‌ परमेश्‍वरको आखिरी दिनहरूका कामलाई २०१० मा स्वीकार गरें। म त्यति बेला अझै माध्यमिक विद्यालयमा नै थिएँ। परमेश्‍वरका वचनहरूले मलाई मानिस परमेश्‍वरद्वारा नै बनाइएको हो र परमेश्‍वरमा विश्‍वास गर्नु र आराधना गर्नु नै सही मार्ग हो—सबैभन्दा मूल्य र अर्थ सहितको मार्ग। म मण्डलीका भेलाहरूमा सहभागी हुन थालें, र मैले जस्तोसुकै मौसम भएपनि, कहिल्यै एउटा पनि भेला छुटाइन। मैले मेरा इष्टमित्र र आफन्तहरूलाई पनि सुसमाचार सुनाउन सक्दो प्रयास गरें। म हरेक दिन सन्तुष्टि र धेरै शान्तिको महसुस गर्थें।

एक वर्षपछि, म अस्पतालमा जाँचको लागि गएँ र मलाई हेपाटाइटिस बी भएको थाहा पाएँ। डाक्टरले यो उपचार गर्न गाह्रो हुने र अझ बिग्रँदै गएमा यो क्यान्सरमा परिणत हुन सक्ने बताए। अचानकको यस रोगको खबरले, म पूरै स्तब्ध भएँ। मेरो अनुहार चीसो भयो र मेरा हातहरू काँपिरहेका थिए। अचानक मेरो भविष्य एकदमै अनिश्चित देखिन्थ्यो। त्यो दिन घर फर्कंदा बाटोमा मैले साँच्चै निराश महसुस गरें। म केवल रोइरहें। मैले आफैलाई सोधिरहें, “मलाई कसरी यो रोग लाग्न सक्यो? म किन अरू सबैजस्तो स्वस्थ हुन सक्दिनँ?” यदि मैले परमेश्‍वरमा विश्‍वास गरें भने उहाँले मलाई रोगबाट जोगाउनुहुनेछ भन्ने मैले सोच्ने गर्थें। परमेश्‍वरको घरमा शान्तिपूर्वक मेरो कर्तव्य पूरा गर्नु अद्भुत हुन्थ्यो! तर अब त म बिरामी परेको थिएँ, कहिल्यै अलि राम्रो हुन्छु कि हुँदिन भन्ने पनि थाहा थिएन, र यो झन् खराब भयो भने, मैले आफ्नो जीवन नै गुमाउन सक्थें। यी विचारहरूले मलाई साँच्चिकै दुःखी तुल्यायो, र म धेरै पटक प्रार्थना गर्नका लागि परमेश्‍वरसामु गएँ। परमेश्‍वरको इच्छा बुझ्नका लागि मलाई निर्देशित गर्न र ज्ञान दिन, मैले उहाँसँग विश्‍वास र सामर्थ्य मागेँ, ताकि यस अवस्थाबाट कसरी पार पाउने सो मैले जान्न सकूँ।

जब मेरा दाजुभाइ तथा दिदीबहिनीहरूले थाहा पाए, तिनीहरू मलाई सहयोग गर्न आए र मेरो लागि परमेश्‍वरको वचनको खण्ड पढे: “जब-जब रोग-बिमार आइपर्छन्, यो परमेश्‍वरको प्रेम हो, र तीभित्र अवश्य नै उहाँका दयालु अभिप्रायहरू लुकेका हुन्छन्। तेरो शरीर अलिकति कष्टबाट भएर जानुपर्ने हुनसक्‍ने भए तापनि, शैतानका कुनै विचारहरू मनमा नराख्। रोग-बिमारको बीचमा परमेश्‍वरको प्रशंसा गर् र तेरो प्रशंसाको क्रममा परमेश्‍वरसँग आनन्द गर्। बिमारीपनको बीचमा निराश नबन्, बारम्‍बार खोजी गर् अनि हरेस नखा, र परमेश्‍वरले तँलाई उहाँको ज्योति दिनुहुनेछ। अय्यूबको विश्‍वास कस्तो थियो? सर्वशक्तिमान्‌ परमेश्‍वर महाशक्तिशाली वैद्य हुनुहुन्छ! रोग-बिमारमा बास गर्नु भनेको बिरामी हुनु हो, तर आत्मामा जिउनु भनेको निको हुनु हो। जबसम्‍म तँसँग एक मुठ्ठी सास बाँकी हुन्छ, तबसम्‍म परमेश्‍वरले तँलाई मर्न दिनुहुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। यो खण्ड पढ्दा, मैले मेरो मनमा यो थाहा पाएँ, कि मेरो स्वास्थ्य झन् बिग्रने हो कि नबिग्रने हो भन्ने कुरा परमेश्‍वरकै हातमा छ—परमेश्‍वरले सबैमाथि शासन गर्नुहुन्छ! मेरो सबै चिन्ता र दिक्दारी पूर्ण रूपमा अनावश्यक थियो। अब मलाई यो बिमारी भएको थियो, त्यसैले मैले साँच्चिकै परमेश्‍वरको भर पर्नु र उहाँमा आशा गर्नु पर्थ्यो। म राम्रो भए पनि वा नभए पनि, म परमेश्‍वरलाई दोष दिन सक्दिनथिएँ तर उहाँको शासनमा समर्पित हुनुपर्थ्यो। त्यस बेलादेखि मैले मेरो रोगको बारेमा परमेश्‍वरलाई धेरै प्रार्थना गरें र म यसको उपचारको लागि पनि गएँ। छ महिनापछि, म अर्को जाँचको लागि अस्पताल गएँ। डाक्टरले मेरो अवस्था राम्रो हुँदै गएको र अब यो नियन्त्रणमा रहेकोले मलाई अरू उपचार आवश्यक नपर्ने बताए। यो सुनेर म उत्साहित भएँ र मैले भनिरहें “परमेश्‍वरलाई धन्यवाद! परमेश्‍वरलाई धन्यवाद!” परमेश्‍वरलाई के भन्ने मलाई थाह भएन तर मलाई थाहा थियो कि यो उहाँको दया र आशिष थियो!

म २०१२ मा कलेज गएँ तर मैले क्याम्पसमा सुसमाचार बाँडेको हल्ला गरियो, र त्यसकारण मलाई निकाला गरियो। त्यो मेरोलागि धेरै कठिन समय थियो। जे भए पनि, त्यहाँ पुग्न १२ वर्षसम्‍म कडा अध्ययन गर्नु परेको थियो। तर मैले त्यति बेला देहधारी परमेश्‍वरले सत्य व्यक्त गर्दै र मानिसलाई मुक्ति दिने काम गर्नुभएको बारेमा सोचेँ, र यदि हामी परमेश्‍वरमा विश्‍वास गर्छौं र सत्यलाई पछ्याउँछौं भने मात्र हामीले मुक्ति पाउन सक्छौं। ठूला विपदहरू चाँडै आउनेथिए, त्यसैले म डराएको थिएँ कि यदि मैले मेरो कर्तव्य गरिन र राम्रा काम गरिन भने म बहकिएर जानेछु। मैले मनमनै सोचेँ, “कलेजको बारेमा बिर्सिदिन्छु। म सत्यलाई पछ्याउने र मण्डलीमा मेरो कर्तव्य पूरा गर्ने सक्दो कोसिस गर्नेछु।” केही दिनपछि, मैले घर छोडेँ र मण्डलीमा आफ्नो कर्तव्य पूरा गर्न थालें। मलाई जे जस्तो कर्तव्य सुम्पिए पनि, मैले यसलाई खुशीसाथ र कुनै गुनासोविना लिएँ। चिनियाँ कम्युनिस्ट पार्टीको उग्र दमन र पक्राउ सामना गर्दा र दुई पटकसम्म प्रहरीबाट झण्डै समातिँदा समेत, म डराइन, तर सुसमाचार फैलाउने र परमेश्‍वरको गवाही दिने गरिरहेँ। मलाई लाग्यो कि यदि मैले आफ्नो कर्तव्य गरिरहेँ भने मात्रै परमेश्‍वरले मलाई बचाउनुहुनेछ र सही गन्तव्यमा पुग्ने एक मात्र तरिका त्यही थियो।

फेब्रुअरी २०१५ मा, मलाई मेरो कर्तव्य गर्न सहर बाहिर स्थानान्तरण गरियो। एक दिन, नेताले मलाई मैले अरूलाई संक्रमित गर्न सक्ने विरुद्धको सावधानीको रूपमा जाँचको लागि अस्पतालमा जान आग्रह गरे। यो सुनेपछि, मैले सोचेँ, “मेरो अन्तिम चेकअप भएको लगभग पाँच वर्ष भयो। मेरो बिमारी यस समय अवधिमा झनै खराब भएको हुन सक्छ। यदि यो वास्तवमै संक्रामक वा क्यान्सरमा परिणत भएको छ भने, म अब आफ्नो कर्तव्य गर्न सक्षम हुनेछैन।” यो विचारले मलाई साँच्चिकै दुःखी बनायो। म धेरै डराएको पनि थिएँ र म यो स्वीकार्न सक्षम हुनेछैन भन्ने थाहा थियो। भोलिपल्ट म अस्पताल गएँ तर म त्यहाँ पुग्दा धेरै व्याकुल भएँ। मैले सोचेँ, “यदि यो अहिले क्यान्सरमा परिणत भएको वा साँच्चै संक्रामक छ भने, के तिनीहरूले यहाँ मलाई निको पार्न सक्लान्? यदि तिनीहरूले सकेनन् भने मैले के गर्ने?” मैले त्यसबेला परमेश्‍वरलाई प्रार्थना गरें र जे भए पनि म पालना गर्छु भनी भनें। तर त्यसपछि डाक्टरले मलाई एरिथमिया भएको छ भनी भने, म फेरि धेरै चिन्तित भएँ र सोचेँ, “यो बिरामी पर्ने सङ्केत हो? नत्र किन मलाई एरिथमिया हुन्थ्यो?” डाक्टरको चिन्तित अनुहारलाई धेरै नजिकबाट हेर्दा, मेरो लागि राम्रा सङ्केत छैनन् भन्ने मैले महसुस गरें। डाक्टरले अरू धेरै भनेनन्, मात्र केही रगत लिए र मलाई घर गएर पर्खन भने।

जति मेरा नतिजाहरू आउने दिन नजिक आयो, त्यति मेरो चिन्ता फर्कियो। म नराम्रो खबर आउँछ कि भनेर डराएको थिएँ र मैले त्यसको सामना गर्न सक्दिन जस्तो लाग्यो। म फेरि निको हुन मात्र चाहन्थें। म एक हप्तापछि मेरा नतिजाहरू लिन अस्पताल गएँ। डाक्टरले अब मेरो रगतमा एकदमै धेरै हेपाटाइटिस बी छ, र यो गम्भीर हेपाटाइटिस भएको छ भनी भने। उनले यो धेरै संक्रामक छ र मलाई तुरुन्तै उपचार चाहिन्छ भनी बताए। मैले सोचेँ, “खतम भयो। के अब म मेरो कर्तव्य पूरा गर्न सकुँला र? के मैले भेलाहरूमा सहभागी हुन र मण्डलीको जीवन बिताउन सकुँला?” घर जाँदा बाटोभरि, मैले मेरो रोगकै बारेमा सोचेँ, र बाइक चलाउन पनि मलाई हैरान लाग्यो। म फर्केर आएपछि अनलाइनमा उपचारहरूको खोजी गर्दा, मैले गम्भीर हेपाटाइटिसले मानिसहरूलाई कोमामा पुर्याउन सक्छ र त्यसपछि केही दिनमै उनीहरू मर्छन् भन्‍ने पढेँ। म भयभीत भएँ र सोचेँ, “के मलाई यही हुनेवाला छ? यदि म साँच्चिकै यसरी नै मरेँ भने, के त्यो मेरो विश्‍वासको अन्त्य हुनेछैन र? अरू सबै दाजुभाइ तथा दिदीबहिनीहरू कति स्वस्थ छन्। म मात्र किन बिरामी? म किन अरू सबैभन्दा फरक हुनुपर्ने?” म अरूप्रति झन्-झन् ईर्ष्यालु हुँदै गएँ। तिनीहरू रोगले चिन्तित थिएनन् र शान्तिमा आफ्ना कामहरू गर्न सक्थे। उनीहरूले राम्रो कामको तयारी गरिरहेका थिए र परमेश्‍वरद्वारा मुक्ति पाउनेथिए। यता म थिएँ। म बिरामी परेको थिएँ, फेरि कहिल्यै आफ्नो कर्तव्य पूरा गर्न सक्ने हो वा होइन केही थाहा थिएन। यदि सकिन भने, के म त्यागिएको हुनेछु र संकष्टहरूमा डुब्नेछु? मलाई मेरो विश्‍वासको लागि कलेजबाट निकालियो र मैले संसारको मेरो भविष्यलाई त्यसै छोडिदिएँ; मेरो कहिल्यै कोही केटीसाथी भएन र मैले मेरो कर्तव्यका लागि घर छोडेको थिएँ। यदि यति हुँदाहुँदै पनि परमेश्‍वरले मलाई त्याग्नुभयो र हटाउनुभयो भने, के यसको मतलब मैले यतिका वर्षसम्म बेकारमा विश्‍वास गरेको भन्ने हुँदैनथियो र? यदि म अहिले घर गएँ भने, चिनियाँ कम्युनिस्ट पार्टीले मलाई पक्रन्थ्यो। म पक्कै समातिने थिएँ र जेलमा हालिनेथिएँ…। यी विचारहरूले मलाई झन्-झन् दुःखी र निराश बनाए। “परमेश्‍वर, के तपाईं मलाई खुलासा गर्न र हटाउनको लागि यो रोगको प्रयोग गर्दै हुनुहुन्छ?” मैले जान्न चाहेँ। मैले आँसु झर्नबाट रोक्न सकिन। मैले एकदमै कमजोर महसुस गरिरहेको थिएँ, मेरो कर्तव्य पूरा गर्नमा वा अरू केही गर्नमा मलाई कुनै चासो भएन। मलाई केही पनि खान मन लागेन। मैले पूर्णतया थकित महसुस गरें। म मेरो पीडामा परमेश्‍वरसामु गएँ र प्रार्थना गरें, “सर्वशक्तिमान्‌ परमेश्‍वर, म अत्यन्त कमजोर महसुस गर्छु र म धेरै पीडामा छु। म मेरो भविष्यको बारेमा नसोचिरहन सक्दिन। मलाई अब मेरो कुनै गन्तव्य छैनजस्तो महसुस हुन्छ। प्रिय परमेश्‍वर, मलाई थाहा छ तपाईंले ममा यो रोग लाग्‍न दिनुभएको छ। कृपया मलाई अन्तर्दृष्टि दिनुहोस् र तपाईंको इच्छा बुझ्न मलाई अगुवाइ गर्नुहोस्।”

तब परमेश्‍वरका वचनहरूको एक खण्ड मनमा आयो: “सबै मानिसहरूका लागि शोधन धेरै पीडादायक हुन्छ, र यसलाई स्वीकार्न धेरै गाह्रो हुन्छ—तर शोधनको बेला नै परमेश्‍वरले मानिसको निम्ति उहाँको धर्मी स्वभाव स्पष्ट पार्नुहुन्छ, र मानिसका लागि आफ्ना मागहरू सार्वजनिक गर्नुहुन्छ र थप अन्तर्दृष्टिप्रदान गर्नुहुन्छ र थप वास्तविक काट-छाँट र निराकरण गर्नुहुन्छ; तथ्यहरू र सत्यको बीच तुलना गरेर उहाँले मानिसलाई उसको आफ्नै बारेमा र सत्यको अझ धेरै ज्ञान दिनुहुन्छ, र मानिसलाई परमेश्‍वरको इच्छाको अझ बढी बुझाइ दिनुहुन्छ, यसरी मानिसलाई परमेश्‍वरप्रति अझ साँचो र अझ शुद्ध प्रेम गर्ने तुल्याउनुहुन्छ। शोधन कार्यलाई अघि बढाउने परमेश्‍वरका उद्देश्यहरू यिनै हुन्। परमेश्‍वरले मानिसमा गर्नुहुने सबै कामहरूका आफ्नै उद्देश्यहरू र महत्त्व हुन्छन्; परमेश्‍वरले अर्थहीन काम गर्नुहुन्न, न त उहाँले कुनै यस्तो काम गर्नुहुन्छ जसद्वारा मानिसलाई कुनै लाभ हुँदैन। शोधनको अर्थ मानिसहरूलाई परमेश्‍वरको उपस्थितिबाट हटाउनु होइन, न त उनीहरूलाई नरकमा नाश गर्नु नै हो। बरु, यसको अर्थ शोधनको समयमा मानिसको स्वभाव परिवर्तन गर्नु हो, उसका आशयहरू, उसका पुराना दृष्टिकोणहरू परिवर्तन गर्नु, परमेश्‍वरप्रतिको उसको प्रेम बदल्नु, र उसको सम्पूर्ण जीवन परिवर्तन गर्नु हो” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। यी वचनहरूमा मनन गर्दा, यो बिमारीमा परमेश्‍वरको दयालु इच्‍छा रहेको छ भन्ने मैले बुझें। उहाँले यो वातावरणलाई मेरो भ्रष्टता खुलासा गर्न, म आफैलाई चिनेर पाठ सिक्न मद्दत गर्न प्रयोग गरिरहनु भएको थियो। कसरी परमेश्‍वरले अय्यूबमा परीक्षाहरू आइपर्न अनुमति दिनुभयो मैले सोबारे सोचेँ। उनले शारीरिक पीडा भोगे तापनि, परमेश्‍वरले उनको जीवन लिनको लागि यो पीडा दिइरहनुभएको थिएन, तर उनको विश्‍वास सिद्ध गर्न र अय्यूबले परमेश्‍वरलाई अझ राम्ररी चिनून् भनेर यसो गर्नुभएको थियो। परमेश्‍वरले मलाई खुलासा गर्न हटाउनको लागि बिमारी हुन दिनुभएको होइन, तर मेरो विश्‍वासमा भएका कलङ्कहरूलाई धुन र मलाई साँच्चिकै उहाँलाई प्रेम गर्ने र उहाँको आज्ञापालन गर्ने बनाउनको लागि मलाई रोगद्वारा जाँचिरहनुभएको थियो। मैले परमेश्‍वरलाई दोष दिन सक्दिनथिएँ, तर मेरो विश्‍वासका गलत उद्देश्यहरू, र कुन किसिमले मैले परमेश्‍वरको अवज्ञा र प्रतिरोध गर्दैथिएँ त्यसलाई जाँच गर्नुपर्ने थियो। परमेश्‍वरको इच्छा बुझिसकेपछि, मैले अझ धेरै सकारात्मक महसुस गरें। मैले परमेश्‍वरलाई अर्को प्रार्थना गरें, आफैलाई शान्त गरें, र केही उचित आत्म-चिन्तन पनि गरें।

मेरो खोजीमा, मैले परमेश्‍वरका यी वचनहरू पढेँ: “मैले तिनीहरूलाई निको पारेँ भनेर मात्र धेरैले मलाई विश्‍वास गर्छन्। मैले तिनीहरूको शरीरबाट अशुद्ध आत्माहरू निकाल्न मैले मेरो शक्ति प्रयोग गरौं भनेर र तिनीहरूले शान्ति र आनन्द प्राप्‍त गर्न सकून्‌ भनेर मात्र धेरैले ममा विश्‍वास गर्छन्। मबाट धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सान्त्वनाको निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब मैले मेरो क्रोध मानिसमाथि खन्याएँ र कुनै समयमा ऊसँग भएको सबै आनन्द र शान्ति खोसेँ, मानिस सशंकित भयो। मैले मानिसलाई नरकको कष्ट दिएर स्वर्गको आशिष्‌ फिर्ता गर्दा मानिसको शर्म रिसमा परिणत भयो। निको पार्नलाई मानिसले मलाई बिन्ती गर्दा मैले कुनै ध्यान दिइनँ र ऊप्रति घृणा महसुस गरेँ; बरु मानिस मबाट अलग भएर दुष्ट औषधि र टुनामुनाको मार्ग खोज्नतिर लाग्यो। जब मानिसले मबाट माग गरेको सबै थोक मैले खोसेँ, सबै जना कुनै निशानाविना नै गायब भए। यसैले, म अति धेरै अनुग्रह दिन्छु र प्राप्‍त गर्ने कुरा अति धेरै भएको हुनाले मानिसले ममा विश्‍वास गर्छ भनी म भन्छु” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। “परमेश्‍वरसँगको मानिसको सम्‍बन्ध एउटा नाङ्गो स्वार्थ मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध जस्तै हो। मालिकले दिने इनामहरूको लागि मात्रै कर्मचारीले काम गर्छ। त्यस्तो सम्‍बन्धमा कुनै आत्मीयता हुँदैन, लेनदेन मात्रै हुन्छ। प्रेम गर्ने वा प्रेम प्राप्त गर्ने कुनै कार्य हुँदैन, परोपकार र कृपा मात्रै हुन्छ। कुनै बुझाइ हुँदैन, दबाइएको आक्रोश र धोका मात्रै हुन्छ। कुनै घनिष्ठता हुँदैन, अप्रकमनीय दरार मात्रै हुन्छ” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्त गरिन सकिन्छ)। परमेश्‍वरका वचनहरू पढ्दा, मैले आफ्‍नो विश्‍वासमा परमेश्‍वरलाई परमेश्‍वरको रूपमा व्यवहार गर्दै आइरहेको थिइन भन्ने महसुस गरें। मैले परमेश्‍वरलाई आशिष दिने व्यक्तिको रूपमा मात्र सोचेँ। त्यसैले म बिरामी हुँदा, मेरा पहिलो विचार भनेको मेरो भविष्यका सम्भावनाहरू र म राम्रो हुन्छु कि हुँदिन भन्ने बारेमा नै थियो, र मैले रोगको बारेमा पत्ता लगाउन र यसको उपचार कसरी गर्न सकिन्छ भनेर जान्न अनलाइनमा हेरें। मैले मेरो कर्तव्य पूरा गर्ने सबै रुचि गुमाएँ। जब यो झन्-झन् बिग्रँदै गयो, मैले परमेश्‍वरलाई अन्यायी भएको, मलाई सुरक्षित नगर्नुभएको, मलाई बिरामी हुन दिनुभएको आरोप लगाएँ, र मैले आफ्नो कर्तव्यको लागि मेरो पढाई, मेरो परिवार र मेरो जवानीको त्याग गरेकोमा पछुतो समेत गरें। आफ्‍नै बारेमा चिन्तन गर्दै, मैले सोचेँ, “विश्‍वासका यी वर्षहरूमा मैले आफ्नो कर्तव्य पूरा गर्नका लागि कसरी सबै कुरा त्याग्न सकेँ?” मेरो दृष्टिकोण गलत भएकोले यसो भएको हो भन्‍ने मैले महसुस गरें। मैले सोचेको थिएँ कि जबसम्म मैले परमेश्‍वरको लागि बलिदानहरू दिन्छु र आफ्नो कर्तव्य राम्रोसँग पूरा गर्छु, तबसम्‍म परमेश्‍वरले मलाई आशिष दिनुपर्छ मेरो रोग निको पार्नुपर्छ, र मलाई खतराबाट जोगाउनुपर्छ। त्यसो भएमा म विपत्तिहरूबाट उम्कन्थें र मर्दिनथें, म जीवित रहन्थें र मैले एउटा असल लक्ष्य र गन्तव्य पाउँथे। म कष्ट भोग्न र कर्तव्यको लागि मूल्य तिर्न इच्छुक भएको एक मात्र कारण यही थियो। परमेश्‍वरमा विश्‍वास गर्ने र आफ्नो कर्तव्य पूरा गर्ने मेरो प्रेरणा आशिष पाउनु नै थियो। जब मेरो अवस्था गम्भीर भयो, मेरा आशिष पाउने आशाहरू चूर भए, र सत्यलाई पछ्याउने मेरो अठोट र कर्तव्य पूरा गर्ने मेरो प्रेरणा हराए। मैले आफ्नो हृदयमा परमेश्‍वरसँग बहस समेत गरें। म आफ्नो विश्‍वासमा आशिष मात्र खोज्थें भन्‍ने मैले महसुस गरेँ। जब म बिरामी परेँ, मैले केवल आफ्नै भविष्यका बारेमा मात्रै सोचेँ र मेरा आफ्नै स्वार्थहरूको बारेमा विचार गरें—मैले परमेश्‍वरको इच्छा खोजी पटक्कै गरिनँ, तर परमेश्‍वरलाई दोष समेत लगाएँ, गलत अर्थमा बुझेँ, र धोका दिएँ। म अत्यन्तै स्वार्थी र घृणास्पद थिएँ! मेरा यी सबै विचारहरूले वास्तवमा परमेश्‍वरलाई चोट पुर्‍याएको र निराशमा पारेको थियो। मेरो विश्‍वास सृष्टि गरिएको प्राणीको कर्तव्य पूरा गर्नको लागि, वा सत्यको खोजी गर्न थिएन भन्ने बारेमा तथ्यहरूले मलाई देखायो। यो केवल शान्त जीवनको लागि थियो र एक असल लक्ष्य र गन्तव्य पाउनका लागि थियो। म परमेश्‍वरसँगको मेरो कष्टलाई भविष्यका इनामहरू र आशिषहरूसँग साट्न चाहन्थें। के मैले परमेश्‍वरलाई प्रयोग गरिरहेको र उहाँलाई धोका दिन खोजिरहेको थिइन? पावलले धेरै वर्ष काम गरे र धेरै कष्ट भोगे र अन्तमा शहीद भए, तर उनले सृष्टि गरिएको प्राणीको कर्तव्य पूरा गर्नको लागि काम गरिरहेका थिएनन्। उनले इनाम पाउन र मुकुट पाउनलाई यसो गरे। मैले अन्ततः यो महसुस गरें, मैले पावलकै बाटो हिँडिरहेको थिएँ। परमेश्‍वर पवित्र र धर्मी हुनुहुन्छ। उहाँले कसरी मोलतोल गर्नमा यति एकाग्रचित्त र उहाँलाई धोका दिन यति एकाग्रचित्त म जस्तोलाई उहाँको राज्यमा अनुमति दिन सक्नुहुन्थ्यो? यो विचार गर्दा, अन्तमा मैले बुझेँ कि मैले अहिले सामना गरिरहेको यो बिमारी आशिष पाउने मेरो मनसायको खुलासा थियो। यो विना, म अझै पनि मेरो विश्‍वासका सबै उद्देश्यहरू र कलङ्कहरू बारे, र म परमेश्‍वरले दोषी ठहर्नुभएको पावलकै बाटोमा हिंड्दैथिएँ भन्‍नेबारे अझै अनजान नै हुन्थें। यस विचार गरेपछि, यो रोग लागेको बारेमा म त्यति धेरै दु:खी भइन, बरु यसप्रकारले मलाई खुलासा गर्नुभएको र मुक्ति दिनुभएकोमा परमेश्‍वरलाई धन्यवाद दिएँ। सतहमा यो एक रोग थियो, एक नराम्रो चीज थियो, तर यसभित्र परमेश्‍वरको साँचो प्रेम र मुक्ति लुकेको थियो। परमेश्‍वरले मलाई मेरो विश्‍वासमा भएका सबै कलङ्कहरू धुन विश्‍वासको सही मार्गमा डोर्याउँदै हुनुहुन्थ्यो। 

जब मैले यी सबै कुराबारे विचार गरें, मैले सोचेँ, “परमेश्‍वर मानिसलाई धुन र मुक्ति दिन देहधारी हुनुभयो र उहाँले सत्य व्यक्त गरिरहनुभएको छ। उहाँले निःस्वार्थ भएर हामीलाई जीवन दिनुहुन्छ र बदलामा केही माग्नुहुन्न।” परमेश्‍वरको हृदय कति सुन्दर र असल छ भन्ने मैले महसुस गरें। तब मैले आफ्नो बारेमा सोचेँ, परमेश्‍वरको अनुग्रह र आशिषहरूको आनन्द लिँदै, परमेश्‍वरका वचनहरूद्वारा यति धेरै पानी हालिँदै र भरणपोषण हुँदै, तर परमेश्‍वरको प्रेमको ऋण तिर्नका लागि कुनै विचारै नगरीकन, मेरो कर्तव्यमा परमेश्‍वरसँग मोलतोल गर्ने प्रयास गर्दै, र जब म बिरामी परेँ, मैले परमेश्‍वरलाई दोष लगाउने र गलत रूपमा बुझ्ने गरें। यो सोच्दा मलाई धेरै लज्जित र असजिलो महसुस भयो। म यति स्वार्थी र घृणित भएकोमा मैले आफैलाई घृणा गरें! परमेश्‍वरले मेरा भित्री विचारहरूलाई निरन्तर जाँच्दै हुनुहुन्थ्यो जबकी मैले कस्तो व्यवहार गरिरहेको छु त्यो शैतानले हेरिरहेको थियो। म शैतानको हाँसोको पात्र बन्न सक्दिनथिएँ। म परमेश्‍वरको पक्षमा उभिनुपर्थ्यो, उहाँको प्रबन्धहरूमा समर्पित हुनुपर्थ्यो र पाठहरू राम्ररी सिक्नुपर्थ्यो। त्यसपछि मैले परमेश्‍वरलाई प्रार्थना गरें। “परमेश्‍वर, म आशिष्को लागि मेरो चाहना छोड्न चाहन्छु र मेरो भविष्यको बारेमा अब अरू सोच्‍न चाहन्‍नँ। चाहे म निको भए पनि वा नभए पनि, म तपाईंको आज्ञा पालन गर्न र शैतानलाई लज्जित पार्न तपाईंको लागि साक्षीको रूपमा खडा हुन चाहन्छु।” मेरो प्रार्थना पछि मैले निकै शान्त महसुस गरें र अब उप्रान्त मेरो आफ्नो बारेमा त्यति धेरै सोचिनँ। त्यसपछि मैले परमेश्‍वरका वचनहरूको एउटा खण्ड पढेँ: “परमेश्‍वरले हामीलाई जिउन दिनुहुन्छ, त्यसैले हामीले हाम्रा कर्तव्यहरू राम्ररी निर्वाह गर्नुपर्छ। हामीले जिउने हरेक दिन हामीले निर्वाह गर्नुपर्ने एक कर्तव्य हो। हामीले परमेश्‍वरको आज्ञालाई हाम्रो सबैभन्दा पहिलो कामको रूपमा लिनुपर्छ र हामीले हाम्रा कर्तव्यहरूलाई जीवनको सबैभन्दा ठूलो कुरा मानेर कर्तव्यपालन गर्नुपर्छ। हामीले हाम्रा कर्तव्यहरूको पूर्ण पूर्णताको खोजी गर्न नसके तापनि हामीले हाम्रो विवेकअनुसार कार्य गर्छौं र शैतानलाई हामी विरुद्ध आरोप लगाउन नसक्ने तुल्याउँछौं, अनि हामीले विवेकको कुनै ग्लानि विना नै परमेश्‍वरलाई सन्तुष्ट पार्न थाल्छौं र हामीसँग कुनै अफसोस हुँदैन। परमेश्‍वरमा विश्‍वास गर्ने व्यक्तिले आफ्‍नो कर्तव्यलाई यही आचरणका साथ लिनुपर्छ” (आखिरी दिनहरूका ख्रीष्टका वार्तालापहरूका अभिलेखहरूको “आफ्नो विश्‍वासमा सही मार्गमा हुनका निम्ति आवश्यक पाँच अवस्था”)। म अलि निको हुन्छु कि हुँदिन सो मलाई थाहा थिएन, तर मैले गर्न सक्ने कुरा भनेको परमेश्‍वरले मलाई दिनुभएको कर्तव्यमा रहिरहनु थियो। त्यसपछि म मेरो रोगले गर्दा पछाडि हटिन र म आफ्नो कर्तव्य तनमनले पूरा गर्न सक्षम भएँ।

पछि म मेरो रोगको बारेमा बुझ्न फेरि अस्पताल गएँ। डाक्टरले म ठीक हुँदै गइरहेको छु र मेरो कलेजोको कार्य सामान्य छ भन्‍ने बताए। मेरो रगत अत्याधिक संक्रमित थियो, तर अरू सबै कुरा ठीक-ठाक थियो। उनले मलाई चिन्ता नगर्न र मलाई सामान्य उपचारको अवधि मात्र चाहिन्छ भन्‍ने कुरा बताए। जब डाक्टरले यसो भने, म मेरो हृदयमा परमेश्‍वरलाई धन्यवाद नदिई बस्‍न सकिन! मलाई परमेश्‍वरले कृपा गरिरहनुभएको छ भन्‍ने महसुस गरें। म अत्यन्त स्वार्थी र नीच थिएँ, नाफा कमाउन मात्र खोज्थें, मैले केही कर्तव्य गरेको सट्टामा परमेश्‍वरबाट केही चाहने, परमेश्‍वरलाई धोका दिने र उहाँलाई घृणा गर्ने गरेको थिएँ, तर उहाँले मेरो विद्रोहीपनलाई बेवास्ता गर्नुभयो। उहाँले मलाई अन्तर्दृष्टि दिन र मलाई उहाँको कामको अनुभवमा डोर्याउन आफ्ना वचनहरूको प्रयोग गरिरहनुभयो ताकि मैले मेरो विश्‍वासमा भएका गलत उद्देश्यहरू र दृष्टिकोणहरूलाई बुझ्न सकूँ। परमेश्‍वरको प्रेम कति महान छ भन्‍ने मैले साँचो रूपमा अनुभव गरेँ! त्यसपछि, मैले आफ्नो सबै कुरा मेरो कर्तव्य गर्नमा नै लगाएँ। यो बिमारीको अनुभवबाट मैले केही पाठ सिकेको छु र मेरो कद थोरै बढेको छ भन्‍ने मलाई लाग्यो। त्यसैले जब परमेश्‍वरले मेरो लागि एक परीक्षाको व्यवस्था गर्नुभयो, फेरि एक पल्ट मेरो खुलासा भएकोमा म छक्क परेँ।

एक महिनापछि, मेरो अगुवाले मलाई अर्को जाँचको लागि अस्पताल जान भनिन्। यदि मेरो रोग अत्यन्त संक्रामक भए म गएर अरूबाट टाढा एकलै बस्नुपर्छ भनी उनले बताइन्। उनले यसो भनेको सुन्दा यो एउटा ठूलो ढुङ्गाले मेरो छातीमा थिचिरहेको झैँ, अत्यन्तै दुःखलाग्दो थियो। मेरो मन अशान्त भयो: “यदि मलाई अरूबाट टाढा राखियो भने, मैले भेलाहरूमा जान वा मण्डलीको जीवन बिताउन सक्नेछैन। यदि एक दिन म साँच्चिकै बिरामी परेँ र कसैलाई यसको बारेमा थाहा भएन भने मैले के गर्नेछु? जब ठूला विपत्तिहरू आउँछन्, दाजुभाइ तथा दिदीबहिनीहरू सबै एक ठाउँमा भेला हुन र सङगति दिन, र एक अर्कालाई सहयोग र समर्थन गर्न सक्छन्। तर म त पूर्ण रूपमा एकलै हुनेछु। के म दृढ भएर खडा हुन सक्‍नेछु?” मैले जति धेरै यसको बारेमा सोचेँ, म उति नै उदास भएँ। अगुवाले मलाई सङगति दिइन् र मलाई परमेश्‍वरको शासनमा समर्पित हुन सिक्नुपर्छ भनी भनिन्। मैले यस्तो अवस्थामा परमेश्‍वरको इच्छाको अझ बढी खोजी गर्नुपर्दछ र आशिष पाए पनि या सङ्कष्ट परे पनि, अय्यूबले जस्तै परमेश्‍वरको प्रशंसा गर्नुपर्दछ भनी उनले भनिन्। यो सुनेर म उत्प्रेरित भएँ, र मैले मेरो पछिल्लो अनुभव सम्झेँ। यो परमेश्‍वरले नै हुन द्दिनुभएको हो र मैले गर्नुपर्ने पहिलो कार्य भनेको समर्पित हुनु हो भन्ने मलाई महसुस भयो। तब मैले परमेश्‍वरका वचनहरू वचनको भिडियो हेरें। सर्वशक्तिमान्‌ परमेश्‍वर भन्नुहुन्छ, “अय्यूबले परमेश्‍वरसँग व्यापारको कुरा गरेनन्, र परमेश्‍वरसँग कुनै बिन्ती वा मागहरू गरेनन्। तिनले परमेश्‍वरको नामको प्रशंसा गर्नुको कारण सबै थोकमाथि शासन गर्ने परमेश्‍वरको महान् शक्ति र अधिकारका निम्ति थियो, र त्यो तिनले आशिष पाएको वा विपत्तिले प्रहार गरिएको कुरामा निर्भर थिएन। परमेश्‍वरले चाहे मानिसहरूलाई आशिष दिनुभए पनि वा तिनीहरूमाथि विपत्ति ल्याउनुभए पनि, परमेश्‍वरको शक्ति र अख्तियार परिवर्तन हुँदैन, यसैले कुनै व्यक्तिका परिस्थितिहरू जस्तो सुकै भए पनि परमेश्‍वरको नाउँको प्रशंसा गरिनुपर्छ भन्‍ने तिनले विश्‍वास थियो। परमेश्‍वरको सार्वभौमिकताको कारण मानिसले परमेश्‍वरद्वारा आशिष पाउँछ, र जब मानिसमाथि विपत्ति आइलाग्‍छ, त्यो पनि परमेश्‍वरको सार्वभौमिकताकै कारणले हो। परमेश्‍वरको शक्ति र अख्तियारले मानिसको सम्बन्धका सबै कुरामाथि शासन र प्रबन्ध गर्छ; मानिसको भाग्यका परिवर्तनहरू परमेश्‍वरको शक्ति र अख्तियारका प्रकटीकरणहरू हुन्, र व्यक्तिको दृष्टिकोण जस्तै भए पनि, परमेश्‍वरको नाउँको प्रशंसा गरिनुपर्छ। अय्यूबले आफ्‍नो जीवनका वर्षहरूको अवधिमा यही कुरा अनुभव गरे, र यही कुरा थाहा पाए। अय्यूबका सबै विचार र कार्यहरू परमेश्‍वरको कानमा पुगे र परमेश्‍वर सामु आइपुगे र परमेश्‍वरले त्यसलाई महत्त्वपूर्ण कुराको रूपमा हेर्नुभयो। परमेश्‍वरले अय्यूबको यो ज्ञानको कदर गर्नुभयो, र त्यस्तो हृदय भएकोमा अय्यूबलाई मूल्यवान् ठान्नुभयो। त्यो हृदयले सधैँ परमेश्‍वरको आज्ञालाई पर्खन्थ्यो र जुनै समय वा ठाउँमा पनि, सबै स्थानहरूमा आफूमाथि आइपरेको जुनसुकै कुरालाई त्यसले स्वागत गर्थ्यो। अय्यूबले परमेश्‍वरसँग कुनै माग गरेनन्। तिनले परमेश्‍वरबाट आएका सबै प्रबन्धहरू पर्खने, स्वीकार गर्ने, सामना गर्ने, र पालन गर्ने माग आफैसँग गरे; त्यसो गर्नु तिनको कर्तव्य हो भन्‍ने विश्‍वास अय्यूबले गरेका थिए, र परमेश्‍वरले पनि ठीक त्यस्तै चाहनुहुन्थ्यो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। यो हेर्दा मैले आफैप्रति धेरै लज्जित महसुस गरें। अय्यूबले परमेश्‍वरको नामलाई उचालेको कुरा केवल खोक्रा शब्दहरू थिएनन्। उसको प्रशंसा उसको हृदयको गहिराइबाट आयो। अय्यूबलाई परमेश्‍वरको अख्तियार, उहाँको सर्वशक्तिमान्‌ता र सार्वभौमिकताबारे थाहा थियो। त्यसैले उनको हृदयमा परमेश्‍वरको डर थियो र उनले परमेश्‍वरलाई वास्तवमा परमेश्‍वरको रूपमा व्यवहार गर्न सक्षम थिए। त्यसैले परमेश्‍वरले जस्तो योजनाबद्ध कार्य र प्रबन्ध गर्नुभए पनि उनले केही गुनासो वा माग गरेनन्। अय्यूबले परमेश्‍वरसँग मोलतोल गर्न खोजेनन्। उनले आशिष पाए पनि वा विपत्ति आइपरे पनि उनले केवल आज्ञा पालन गरिरहे। उनी परमेश्‍वरको आज्ञा पालन गर्नुलाई आफ्नो जीवनभन्दा बढी महत्वपूर्ण ठान्थे। मैले आफ्नो बारेमा सोचेँ: जिद्दीपूर्ण रूपमा आशिषहरूको खोजी गर्दै, मैले परमेश्‍वरसँग किन बारम्बार मोलतोल गर्ने प्रयास गरें? किनकि मेरो हृदयमा परमेश्‍वरको स्थान थिएन, र मलाई आफ्नो हृदयमा परमेश्‍वरको डर थिएन। मैले मेरो भविष्यलाई र आशिष पाउने कुरालाई एकदमै धेरै महत्त्व दिएँ, र त्यसैले म बिरामी हुँदा म परमेश्‍वरमा समर्पित भइन। परमेश्‍वरको अनुग्रहले मैले केही आशिषहरू पाउन सकेँ, र ममाथि यो बिमारी ल्याउने परमेश्‍वरकै नियम थियो। ढुक्कसँग भन्न सकिन्छ कि मसँग भएको सबै थोक परमेश्‍वरले नै मलाई दिनुभएको थियो, त्यसैले यदि उहाँले ती सबै चीजहरू लैजानुभयो भने त्यो परमेश्‍वरको धार्मिकता हुनेछ! मजस्तो कमिलोभन्दा सानो प्राणीलाई, कुन कुराले परमेश्‍वरसँग तर्क गर्न योग्य बनायो? त्यसैले म उहाँका योजनाबद्ध कार्यहरूमा र प्रबन्धहरूमा समर्पित हुन तयार हुनेछु भनेर मैले परमेश्‍वरसँग दृढ संकल्प गरें। यदि म अरूबाट छुट्टै बस्नुपर्छ भने, त्यस्तै होस्। परमेश्‍वरले मलाई जहाँ राख्नुभए पनि, विपत्ति नै आए पनि, म गुनासो गर्नेछैन। म जहाँ भए पनि, परमेश्‍वरको प्रेमको ऋण तिर्न म मेरो कर्तव्य गर्नेछु। पछि म मेरो जाँचको लागि अस्पताल गएँ। म त्यहाँ जाँदा बाटोमा अलि व्याकुल थिएँ। मैले हृदयमा परमेश्‍वरलाई प्रार्थना गरिरहेँ र उहाँका वचनहरूमा चिन्तन गरिरहेँ। अस्पतालसम्मको त्यो बाइक यात्रा साँच्चै सजिलो लाग्यो। जब म त्यहाँ पुगेँ, डाक्टरले भने, “बधाई छ! गत महिना तपाईंको रगतमा प्रति मिलिलिटरमा भाइरसका १.७ अरब प्रतिहरू थिए। अब, केवल ५ लाख ६० हजार मात्र छ र तपाईं धेरै संक्रामक हुनुहुन्न।” केवल एक महिनामा यस्तो कमी देखिनु अति राम्रो भएको पनि उनले भने। यो सुनेर म परमेश्‍वरप्रति कृतज्ञताले भरिएँ। सबै चीजहरूको शासन र व्यवस्था गर्दै उहाँ मेरो छेवैमा हुनुहुन्थ्यो। यो हेरे आश्चर्य र व्यवहारिक छ!

यस बिमारीको सामना गर्दा यसले आशिषहरूको लागि मेरो इच्छा र मेरो घृणित मनसाय पूर्णरूपमा स्पष्ट पारिदियो। मेरो खोजीको गलत दृष्टिकोण र मेरो भ्रष्ट स्वभावको बारेमा मैले केही बुझाइ प्राप्त गरें। परमेश्‍वरको सार्वभौमिकताप्रति पनि ममा व्यावहारिक सराहना थियो। यो सबै परमेश्‍वरको वचनका न्याय र सजायबाट आएको हो। अब म कहिले पूर्ण रूपमा हेपाटाइटिस-रहित हुनेछु भनेर सोच्दिनँ। म केवल परमेश्‍वरका योजना र प्रबन्धहरूमा समर्पित हुन र यो परिस्थितिको बीचमा मेरो कर्तव्य राम्रोसँग गर्न चाहन्छु! परमेश्‍वरलाई धन्यवाद!


७७. बिमारी मार्फत फसल काटियो

झाङ्ग ली, चीन

वर्ष २००७ मेरो जीवनको ठूलो मोड थियो। त्यो वर्ष मेरा श्रीमान् कार दुर्घटनामा परेर थला पर्नुभयो। हाम्रा दुई बच्चाहरू अझै सानै थिए र त्यो हाम्रो परिवारका लागि कठिन समय थियो। मलाई एकदमै गाह्रो भएको थियो र र यो अवस्था कसरी पार गर्ने भनेर मलाई थाहा थिएन। त्यसपछि मैले सर्वशक्तिमान् परमेश्‍वरका आखिरी दिनहरूका काम स्वीकार गरेँ। परमेश्‍वरका वचनहरू पढेर मैले हामी सबैले आफ्नो जीवन परमेश्‍वरलाई अर्पण गर्छौँ, हाम्रो भवितव्य उहाँकै हातमा छ र राम्रो भवितव्यका लागि हामीले उहाँको उपासना गर्नुपर्छ र उहाँमा विश्‍वास गर्नुपर्छ भनेर सिकेँ। मलाई लाग्यो मैले म भर पर्नसक्ने केही पाएको छु। त्यहाँबाट, म नियमित रूपमा भेलामा उपस्थित हुन थालेँ र परमेश्‍वरका वचनहरू पढ्न र प्रार्थना गर्न साथमा बच्चाहरूलाई पनि लान्थेँ। त्यसको केही समयपछि नै मैले मण्डलीमा कर्तव्य निभाउन थालेँ।

पछि, म मण्डलीको अगुवाको रूपमा चयन भएँ र परमेश्‍वरलाई उहाँको अनुग्रहका लागि धन्यवाद दिएँ। मैले यस्तो सोचेँ, “म विश्‍वासमा एकदमै नयाँ भए पनि मण्डलीको अगुवा छानिएँ। सत्यताको पछि लाग्ने कुरामा म राम्रै हुनुपर्छ। मैले मेरो कर्तव्य राम्ररी पूरा गर्नुपर्छ र यसका लागि चाहिने सबै गर्नुपर्छ, अनि मात्र मेरो मुक्ति हुन्छ।” यस सोचले साँच्चै मलाई मेरो कर्तव्यमा अघि बढायो। मैले मेरो अधिकांश समय सुसमाचार प्रचार गर्न र आफ्नो कर्तव्य पूरा गर्नमा खर्चेँ। मेरा साथीसङ्गी र आफन्तले मेरो विश्‍वासको विरोध गरे र मेरा छिमेकीले मेरो निन्दा गरे र खिल्ली उडाए। त्यो बेला म केही कमजोर हुनथालेँ तर यसले मलाई मेरो कर्तव्य पूरा गर्नबाट रोकेन। मेरा श्रीमान्‌ले पनि परमेश्‍वरका आखिरी दिनहरूको कार्यलाई स्वीकार्नुभयो र पछि उहाँले आफ्नो कर्तव्य निभाउन थाल्नुभयो। यसले मलाई एकदमै खुशी बनायो। मैले सोचेँ, “हामीले हाम्रो कर्तव्य राम्ररी निभाउँदा र परमेश्‍वरका लागि त्यागहरू गर्दा, हामीलाई उहाँले आशिष् दिनुहुनेछ।” मैले कष्ट भोगेकी र मूल्य चुकाएकीले परमेश्‍वरबाट पक्कै मुक्ति पाउनेछु भनेर विशेषगरी जब दाजुभाइ र दिदीबहिनीहरूले भनेको सुनेँ, म एकदमै खुशी भएँ र परमेश्‍वरका लागि काम गर्न मैले अझ धेरै प्रेरणा पाएँ।

वर्ष २०१२ को एकदिन मैले मेरो स्तनमा गाँठो भेट्टाएँ जुन अलिअलि दुख्थ्यो। यो केही गम्भीर कुरा हुनसक्छ भनेर मलाई चिन्ता लाग्न थाल्यो। तर त्यसपछि मैले सोचेँ, “यो हुनै सक्दैन। म प्रत्येक दिन मण्डलीमा कर्तव्य निभाउँछु। परमेश्‍वरका लागि साँचो त्यागहरू गर्नेलाई उहाँले यस्तो गर्नुहुन्न। परमेश्‍वरको सुरक्षामा म गम्भीर बिमार पर्दिनँ।” यो सोचेँपछि, मेरा चिन्ताहरू हराए र मैले पहिलेको जस्तै आफ्नो कर्तव्य निभाएँ। वर्ष २०१३ मा विश्‍वासीहरूमाथि चिनियाँ कम्युनिस्ट पार्टीको सतावट झन्-झन् बढ्दै गयो। सुसमाचार फैलाउने कुरामा म र मेरा श्रीमान् राम्ररी चिनिएका थियौँ र हामी पक्राउ पर्ने खतरा सधैँ हुन्थ्यो। हामीले हाम्रो कर्तव्य निरन्तर निभाउन सकूँ भनेर आफ्नो घर छाड्यौँ र धेरै टाढा सरेर गयौँ। पछि मैले मेरो स्तनको गाँठो झनै बढेको थाहा पाएँ र कुनै बिमारी पो हो कि भनेर म चिन्तित भएँ। तर वर्षौँसम्म केही पनि नराम्रो भएको छैन र परमेश्‍वरले पक्कै पनि मलाई रक्षा गरिरहनुभएको छ भनेर मैले सोचेँ। मैले आफ्नो कर्तव्य राम्ररी निभाउँदा र अझ बढी बलिदान दिँदासम्म, परमेश्‍वरको ममाथि कृपा हुनेछ र म सिकिस्त बिमार पर्दिनँ भन्ने ठानेँ।

वर्ष २०१८ मा म बिरामी हुन थालेँ, र मेरो श्रीमान्‌ले मलाई जँचाउन लानुभयो। चिकित्सकले मेरो स्तनको गाँठो कुखुराको अण्डा जत्तिकै ठूलो भएको र अवस्था राम्रो नदेखिएको बताइन्। उनले तत्कालै शल्यक्रिया गर्दा जोखिम हुने र शल्यक्रिया गर्नुअघि गाँठोलाई सानो बनाउन केमो गराउनुपर्ने बताइन्। “अवस्था राम्रो देखिँदैन” र “केमोथेरापी” जस्ता कुरा सुन्दा म आत्तिएँ। मैले सोचेँ, “क्यान्सर बिरामीले मात्रै केमोथेरापी गराउँछन्। के मलाई पनि क्यान्सर भएको हो? के म जवानीमै मर्ने भएँ त?” मैले यो कुरा पत्याउनै सकिनँ। अस्पतालको कोरिडोरमा भएको मेचमा म थ्याच्चै बसेँ र आँखाबाट बर्रर आँशु झऱ्यो।

“यो पहिलो जाँचको नतिजा ठीक नै आएको छ भनेर भन्न मिल्दैन। हामी भोलि अर्को अस्पताल गएर जँचाउनुपर्छ।” भन्दै मेरो श्रीमानले मलाई सम्झाउने प्रयास गर्नुभयो।

भोलिपल्ट, हामी अर्को अस्पताल गयौँ र मेरो बायोप्सी गरियो। चिकित्सकले मेरो अवस्था गम्भीर भएको र यो क्यान्सर हुनसक्ने कुरा मेरो श्रीमानलाई बताए। उनले हामीले अब धेरै पर्खनु हुँदैन र मेरो दुई दिनभित्र शल्यक्रिया गर्नुपर्छ भने।

चिकित्सकले यसो भनेको सुन्दा म लत्याकलुतुक भएँ र मेरो त मुटु चिसो भए जस्तो भयो। मैले सोचेँ, “के साँच्चै क्यान्सर नै हो त? क्यान्सर लागेका मानिस त मर्छन्! मलाई यो कसरी हुनसक्छ?” तर त्यसपछि मैले सोचेँ, “हुनै सक्दैन। विश्‍वासी भएयता मैले सधैँ आफ्नो कर्तव्य निभाएकी छु, त्यागहरू गरेको छु, कष्ट भोगेकी छु र मूल्य चुकाएकी छु। अरूले खिल्ली उडाएको र निन्दा गरेको, चिनियाँ कम्युनिष्ट पार्टीको सतावट र खेदो सहेकी छु। मैले मेरो कर्तव्यमा कुनै पनि कुरालाई बाधा पार्न दिएकी छैन। मलाई क्यान्सर कसरी लाग्न सक्छ? के यसको अर्थ मसँग मुक्ति पाउने र स्वर्गको राज्यमा प्रवेश गर्ने कुनै आशा नहुनु होइन र? यतिका वर्षसम्म मैले गरेका सबै त्यागहरू व्यर्थमा गए त?” म एकदमै उदास भएँ।

त्यो रात म ओछ्यानमा यताउता कोल्टे फेरिरहेँ, झिमिक्क पनि निदाउन सकिनँ। मैले यो कुरा बुझ्नै सकिनँ। मैले आफूलाई यति धेरै प्रयोग गरेकी छु, उसोभए मलाई यस्तो बिमार कसरी लाग्न सक्छ? परमेश्‍वरले मेरो रक्षा किन नगर्नुभएको? त्यसपछि दुई दिनपछि हुने मेरो शल्यक्रियाबारे सोचेँ। त्यो शल्यक्रिया सफल होला कि नहोला भनेर मलाई थाहा थिएन … म एकदमै पीडामा थिएँ त्यसैले मैले चुपचाप परमेश्‍वरलाई प्रार्थना गरेँ: “हे प्यारो परमेश्‍वर, म अहिले एकदमै निराश छु। यो अवस्था कसरी पार गर्ने, मलाई थाहा छैन। कृपया, मलाई अन्तर्दृष्टि दिनुहोस् र मार्गदर्शन गर्नुहोस् …” त्यसपछि मैले मानिसबाट परमेश्‍वरले चाहनुहुने आखिरी एघार सर्तहरू पढेँ: “५. यदि तँ मप्रति धेरै प्रेम राख्दै सधैँ निष्ठावान् रहिआएको छस्, तथापि तैँले बिरामी, गरिबी र तेरा मित्र तथा आफन्तहरूबाट त्यागिएको पीडाको कष्ट भोग्छस् वा तैँले जीवनमा अन्य दुर्गतिहरू सहिस् भने, के मप्रतिको तेरो निष्ठा र प्रेम अझ पनि निरन्तर रहनेछ? ६. यदि मैले गरेको कुरा तैँले तेरो हृदयमा कल्पना गरेका कुरासँग मेल खाएन भने, तेरो भावी मार्गमा तँ कसरी हिँड्नेछस्? ७. यदि तैँले प्राप्त गर्ने आशा गरेका थोकहरू प्राप्त गरिनस् भने के तँ निरन्तर रूपमा मेरो अनुयायी हुन सक्छस्?” (वचन, खण्ड १। परमेश्‍वरको देखापराइ र काम। एउटा अत्यन्तै गम्भीर समस्या: विश्‍वासघात (२))। यी सर्तबारे विचार गर्दा, म परमेश्‍वरप्रति वास्तवमै वफादर छु कि छैन र उहाँलाई साँचो प्रेम गर्छु कि गर्दिनँ भनेर मेरो रोगमार्फत उहाँ मलाई जाँच्दै हुनुहुन्थ्यो भनेर मैले बुझेँ। अय्यूबले भोगेको परीक्षाबारे मैले सोचेँ। उनले आफ्नो सम्पत्ति, बालबच्चा गुमाए र उनको शरीरभरि खटिरा आयो। उनले परमेश्‍वरको इच्छा नबुझे पनि, परमेश्‍वरलाई दोष लगाउनुभन्दा आफूलाई सराप्न रोजे। र उहाँले यहोवा परमेश्‍वरको नामको महिमा गरे। अय्यूबले परमेश्‍वरमा विश्‍वास गरिरहे र आज्ञाकारी भइरहे अनि उनले शैतानको अगाडि परमेश्‍वरको गवाहीको रूपमा खडा भए। तर मैले यतिका धेरै वर्षसम्म विश्‍वास गरेँ र परमेश्‍वरका वचनहरूबाट धेरै प्रावधानको आनन्द उठाएँ, तर पनि मैले परमेश्‍वरको कार्यलाई बुझ्दै बुझिनँ। मलाई क्यान्सर भएको जब मैले थाहा पाएँ, मैले मुक्ति पाउन वा स्वर्गको राज्यका आशिषहरूको आनन्द उठाउन सक्दिनँ भन्ने सोचेँ। मैले गलत बुझेँ र परमेश्‍वरलाई दोष लगाएँ। यतिका वर्षसम्म परमेश्‍वरमा विश्‍वास गरेको र त्यति धेरै त्यागहरू गरेकोले गर्दा, मलाई परमेश्‍वरले बिरामी हुनबाट रोक्नुपर्थ्यो भन्ने मैले सोचेँ। परमेश्‍वरले मेरो खुलासा गर्नुभएपछि मात्रै मैले गरेका त्यागहरू उहाँको इच्छा विचार गर्दै, वा सत्यता अभ्यास गर्न र परमेश्‍वरलाई सन्तुष्ट पार्नु थिएन रहेछन् भन्ने मैले बुझेँ। ती त आशिष् पाउन र उहाँको राज्यमा प्रवेश गर्न पो रहेछ—म त परमेश्‍वरसँग लेनदेन पो गरिरहेकी रहेछु। परमेश्‍वरप्रतिको मेरो कथित निष्ठा र प्रेम त सबै कल्पना मात्र रहेछन्। म पुरै बेइमान थिएँ। मैले परमेश्‍वरलाई साँच्चै चोट पुर्‍याएँ र उहाँलाई निराश बनाएँ।

त्यसपछि मैले परमेश्‍वरका वचनहरू पढेँ: “सर्वशक्तिमान्‌को नजरमा, पूरै मानवजातिको कसलाई चाहिँ वास्ता गरिएको छैन र? सर्वशक्तिमान्‌को पूर्वनिर्धारित प्रबन्धमाझ कोचाहिँ जिउँदैन र? के मानिसको जीवन र मृत्यु उसको आफ्नै रोजाइमा हुन्छ र? के मानिसले आफ्नो भवितव्य आफैले नियन्त्रण गर्न सक्छ र? धेरै मानिसहरूले चिच्याएर मृत्युलाई बोलाउँछन्, तर यो तिनीहरूबाट धेरै टाढा हुन्छ; धेरै मानिसहरू जीवनमा बलिया रहेका व्यक्तिहरूजस्तो बन्न चाहन्छन् र मृत्युदेखि डराउँछन्, तर तिनीहरूलाई थाहै नभई तिनीहरूको मृत्युको दिन नजिक आउँछ र तिनीहरूलाई मृत्य-कुण्डमा धकेल्छ; धेरै मानिसहरूले आकाशमा हेर्छन् र गहिरो सुस्केरा हाल्छन्; धेरै मानिसहरूले ठूलो रोदन निकाल्छन्, बिलौनामा सुँक्कसुँक्क गर्छन्; धेरै मानिसहरू परीक्षाहरूको माझमा ढल्छन्; अनि धेरै मानिसहरू परीक्षाहरूको बन्दी बन्छन्। मानिसलाई स्पष्टसित मलाई देख्ने अवसर दिन म व्यक्तिगत रूपमा देखा पर्दिन, तैपनि धेरै मानिसहरू मेरो अनुहार हेर्न नै डराउँछन्, तिनीहरू मैले तिनीहरूलाई प्रहार गरी ढलाउँछु, मैले तिनीहरूलाई सिध्याइदिन्छु भनी एकदमै डराउँछन्। मानिसले मलाई साँचो रूपमा चिन्छ कि चिन्दैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ११)। परमेश्‍वरका वचनहरूले मलाई मानिसको देह र प्राणको स्रोत परमेश्‍वरमा हुन्छ भनेर देखाए। जीवन र मृत्यु परमेश्‍वरको हातमा छन् र यसमा हाम्रो अधिकार चल्दैन। सृष्टि गरिएका प्राणीको रूपमा हामी परमेश्‍वरका प्रबन्धहरूप्रति समर्पित हुनुपर्छ। यो कुरा बुझेपछि, मलाई मृत्युसँग त्यस्तो डर लागेन। मैले चुपचाप यस्तो सङ्कल्प गरेँ: “मेरो शल्यक्रिया जस्तो भए पनि, म मरे पनि वा बाँचे पनि, म मेरो जीवन परमेश्‍वरलाई सुम्पिन्छु र उहाँको नियमप्रति समर्पित हुन्छु।”

मैले समर्पण गरेपछि हृदयमा अथाह शान्ति महसुस गरेँ। मलाई शल्यक्रिया कक्षमा लगिदैँ गर्दा मैले परमेश्‍वरलाई अनवरत प्रार्थना गरेँ। पछि, चिकित्सकले शल्यक्रिया एकदमै राम्रो भएको, तर, अब अघि के गर्ने त्यसको लागि त्यो निकालिएको गाँठोको अझै परीक्षण गर्नुपर्ने कुरा बताए। मैले सोचेँ, “परमेश्‍वरले मेरो रक्षा गरिरहनुभएकोले शल्यक्रिया त्यस्तो राम्रो भयो।” मैले अरू बिरामी शल्यक्रिया गरेर निस्किँदा एकदमै कमजोर र विचलित देखेँ जबकी म ठीकठाक र प्रसन्न थिएँ। मेरो वार्डका अरूले म शल्यक्रिया गरिको व्यक्ति जस्तो पटक्कै देखिन्दैन भने। यसका लागि मैले परमेश्‍वरलाई हृदयबाटै धन्यवाद दिइरहेँ। मैले यस्तो पनि सोचेँ, “मैले मेरो स्तनमा गाँठो भएको ६ वर्षअघि थाहा पाएकी हुँ। यदि त्यो क्यान्सर भएको भए पहिले नै बिग्रिसक्ने थियो। तर यत्तिका समयसम्म मलाई अलिकति पनि गाह्रो भएन। शायद, यो क्यान्सर होइन। र हो भने पनि, परमेश्‍वर सर्वशक्तिमान् हुनुहुन्छ र उहाँले यसलाई ठीक गरिदिनुहुन्छ भनेर म विश्‍वास गर्छु।” यसअघि मैले सिकिस्त बिरामी हुँदा परमेश्‍वरमा भर पर्नुभएका र परमेश्‍वरका आश्चर्यजनक कार्यहरू देख्नुभएका केही दाजुभाइ र दिदीबहिनीहरूबारे सुनेकी थिएँ। मैले परमेश्‍वरका लागि सधैँ त्यागहरू गरेकी थिएँ, त्यसैले उहाँले मेरो रक्षा पक्कै गर्नुहुने थियो।

तीन दिनपछि, म पूरै आशा बोकेर मेरो नतिजा लिन गएँ तर मेरा सबै आशा निराशामा बद्लिए: त्यो वास्तवमै क्यान्सर थियो।

म त्यहाँ हलचल नगरी नतिजालाई एकोहोरो हेर्दै, नतिजालाई बारम्बार पढ्दै थचक्क बसेँ, र रोएको रोएकै भएँ। आफूलाई सम्हाल्न मलाई धेरै समय लाग्यो। मैले सोचेँ, “के परमेश्‍वरले मेरो खुलासा गर्न र मलाई हटाउन यो रोगको प्रयोग गर्दै हुनुहुन्छ? के अब उसोभए म उहाँको सेवा गर्न योग्य छैन? मैले त्यागहरू गर्दै र घामपानी नभनी सुसमाचार प्रचार गर्दै, परमेश्‍वरमा वर्षौँसम्म विश्‍वास गरेँ। के परमेश्‍वरलाई यी कुनै कुरा याद छ त? के परमेश्‍वरप्रतिको मेरो विश्‍वास यसरी नै टुङ्गिन्छ त?” म झन्-झन् उदास हुँदै गएँ र पूरै ऊर्जाहीन भएँ।

पछि, मलाई खान वा पिउन वा बोल्न समेत मन लागेन। चिकित्सकले मलाई पोषक कुरा खान र अझ धेरै कसरत गर्न भने। मैले सोचेँ, “मलाई मृत्युदण्ड सुनाइएको छ। यस्तोमा यी पोषक कुरा र कसरतले के नै राम्रो गर्लान् र? त्यसै पनि म ढिलो वा चाँडो मर्ने नै हो।” म एकदमै निराश भएँ र मनमा कुरा खेलाउन बन्द गर्नै सकिनँ, “धेरै दाजुभाइ र दिदीबहिनीहरू विश्‍वासमा आउनुअघि बिमार परेका थिए तर विश्‍वास गर्न थालेपछि तिनीहरू निको भए। तर मैले त परमेश्‍वरमा विश्‍वास गरेदेखि दैनिक आफ्नो कर्तव्य गर्दैछु। मलाई क्यान्सर कसरी लाग्न सक्यो? त्यागहरू गर्नु मुक्तिको बाटो हो भनेर म सोच्ने गर्थेँ। तर अहिले, मेरो मुक्ति नहुने मात्रै होइन म क्यान्सरले मर्नेवाला छु।” दोष लगाउने मेरा भावना र परमेश्‍वरप्रतिको गलत बुझाइ नरोकिई त्यतिकै बाहिर आयो। निराश भएर, मैले आँशु बगाउँदै परमेश्‍वरलाई यसो “हे प्यारो परमेश्‍वर, म साह्रै पीडामा छु। म बिरामी भएकी छु र हजुरको इच्छा म बुझ्दिनँ। तपाईँको इच्छा बुझ्न कृपया मलाई अन्तर्दृष्टि दिनुहोस् र मार्गदर्शन गर्नुहोस्।”

त्यसपछि मैले परमेश्‍वरका यी वचनहरू पढेँ: “सबै मानिसहरूका लागि शोधन धेरै पीडादायक हुन्छ, र यसलाई स्वीकार्न धेरै गाह्रो हुन्छ—तर शोधनको बेला नै परमेश्‍वरले मानिसको निम्ति उहाँको धर्मी स्वभाव स्पष्ट पार्नुहुन्छ, र मानिसका लागि आफ्ना मागहरू सार्वजनिक गर्नुहुन्छ र थप अन्तर्दृष्टिप्रदान गर्नुहुन्छ र थप वास्तविक काट-छाँट र निराकरण गर्नुहुन्छ; तथ्यहरू र सत्यको बीच तुलना गरेर उहाँले मानिसलाई उसको आफ्नै बारेमा र सत्यको अझ धेरै ज्ञान दिनुहुन्छ, र मानिसलाई परमेश्‍वरको इच्छाको अझ बढी बुझाइ दिनुहुन्छ, यसरी मानिसलाई परमेश्‍वरप्रति अझ साँचो र अझ शुद्ध प्रेम गर्ने तुल्याउनुहुन्छ। शोधन कार्यलाई अघि बढाउने परमेश्‍वरका उद्देश्यहरू यिनै हुन्। परमेश्‍वरले मानिसमा गर्नुहुने सबै कामहरूका आफ्नै उद्देश्यहरू र महत्त्व हुन्छन्; परमेश्‍वरले अर्थहीन काम गर्नुहुन्न, न त उहाँले कुनै यस्तो काम गर्नुहुन्छ जसद्वारा मानिसलाई कुनै लाभ हुँदैन। शोधनको अर्थ मानिसहरूलाई परमेश्‍वरको उपस्थितिबाट हटाउनु होइन, न त उनीहरूलाई नरकमा नाश गर्नु नै हो। बरु, यसको अर्थ शोधनको समयमा मानिसको स्वभाव परिवर्तन गर्नु हो, उसका आशयहरू, उसका पुराना दृष्टिकोणहरू परिवर्तन गर्नु, परमेश्‍वरप्रतिको उसको प्रेम बदल्नु, र उसको सम्पूर्ण जीवन परिवर्तन गर्नु हो। शोधन मानिसको एक वास्तविक जाँच हो, र एक प्रकारको वास्तविक तालिम हो, र शोधनको अवधिमा मात्र उसको प्रेमले यसको अन्तर्निहित कार्य गर्न सक्छ” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। परमेश्‍वरका वचनहरूले मलाई उहाँको इच्छा बुझ्न मद्दत गरे। मैले आफूलाई चिन्न सकूँ, भ्रष्टता त्याग्न सकूँ र परमेश्‍वरबाट मुक्ति पाउन सकूँ भनेर परमेश्‍वरले मेरो रोगलाई मेरो भित्री भ्रष्टता, विद्रोहीपन र कलङ्कित नियतलाई खुलासा गर्न प्रयोग गरिरहनुभएको थियो। तर परमेश्‍वरले मेरो ज्यान लिन र मलाई हटाउन चाहनुभएको भनेर मैले सोचेँ, र मैले परमेश्‍वरलाई गलत सम्झेँ र दोष लगाएँ पूरै हरेस खाएँ र निराश भएँ। मैले मेरा त्यागहरूको मूल्य तोक्न खोजेँ, त्यसको श्रेय लिन खोजेँ र परमेश्‍वरसँग बहस गर्ने प्रयास गरेँ। परमेश्‍वरको सामना गर्न म आफ्नै मृत्युलाई समेत प्रयोग गर्न चाहन्थेँ। मैले सबै विवेक गुमाएकी थिएँ! आफू परमेश्‍वरप्रति असाध्यै ऋणी भएकी मैले महसुस गरेँ, त्यसैले प्रार्थना गर्न र म बिरामी हुँदा परमेश्‍वरलाई गलत सम्झनु र दोष दिनुको साटो समर्पित हुन किन सकिनँ भनेर पत्ता लगाउन म उहाँसामु आएँ।

त्यसपछि मैले परमेश्‍वरका केही वचनहरू पढेँ। “मैले तिनीहरूलाई निको पारेँ भनेर मात्र धेरैले मलाई विश्‍वास गर्छन्। मैले तिनीहरूको शरीरबाट अशुद्ध आत्माहरू निकाल्न मैले मेरो शक्ति प्रयोग गरौं भनेर र तिनीहरूले शान्ति र आनन्द प्राप्‍त गर्न सकून्‌ भनेर मात्र धेरैले ममा विश्‍वास गर्छन्। मबाट धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सान्त्वनाको निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब मैले मेरो क्रोध मानिसमाथि खन्याएँ र कुनै समयमा ऊसँग भएको सबै आनन्द र शान्ति खोसेँ, मानिस सशंकित भयो। मैले मानिसलाई नरकको कष्ट दिएर स्वर्गको आशिष्‌ फिर्ता गर्दा मानिसको शर्म रिसमा परिणत भयो। निको पार्नलाई मानिसले मलाई बिन्ती गर्दा मैले कुनै ध्यान दिइनँ र ऊप्रति घृणा महसुस गरेँ; बरु मानिस मबाट अलग भएर दुष्ट औषधि र टुनामुनाको मार्ग खोज्नतिर लाग्यो। जब मानिसले मबाट माग गरेको सबै थोक मैले खोसेँ, सबै जना कुनै निशानाविना नै गायब भए। यसैले, म अति धेरै अनुग्रह दिन्छु र प्राप्‍त गर्ने कुरा अति धेरै भएको हुनाले मानिसले ममा विश्‍वास गर्छ भनी म भन्छु” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। “त्यस्ता मानिसहरूसँग परमेश्‍वरलाई पछ्याउने एउटै मात्र सरल उद्देश्य हुन्छ, र त्यो उद्देश्य हो, आशिषहरू प्राप्त गर्नु। त्यस्ता मानिसहरूले यो उद्देश्यसँग प्रत्यक्ष रूपमा संलग्‍न नहुने अरू कुनै पनि कुरा सुन्‍ने झमेला लिन सक्दैनन्। तिनीहरूका लागि, आशिषहरू प्राप्त गर्न परमेश्‍वरमा विश्‍वास गर्नु जत्तिको न्यायसंगत अरू कुनै उद्देश्य हुन सक्दैन—तिनीहरूको विश्‍वासको मूल्य यही नै हो। यदि कुनै कुराले यो उद्देश्यमा योगदान दिँदैन भने, यसले तिनीहरूको हृदय छुन सक्दैन। आज परमेश्‍वरलाई विश्‍वास गर्ने धेरैजसो मानिसहरूको अवस्था यस्तै छ। तिनीहरूको उद्देश्य र अभिप्राय न्यायसंगत देखिन्छन्, किनभने तिनीहरूले परमेश्‍वरमा विश्‍वास गर्ने क्रममा तिनीहरूले परमेश्‍वरको निम्ति खर्च पनि गर्छन्, आफैलाई परमेश्‍वरमा समर्पित पनि गर्छन्, र आफ्‍नो कर्तव्य पनि पूरा गर्छन्। तिनीहरूले आफ्‍नो जवानी त्याग्छन्, परिवार र भविष्यलाई त्याग्छन्, र आफैलाई व्यस्त राख्दै धेरै वर्षसम्‍म घरदेखि टाढा बिताउँछन्। तिनीहरूको आखिरी उद्देश्यको लागि, तिनीहरूले आफ्‍नै अभिरुचिहरू, जीवनप्रतिको तिनीहरूको दृष्टिकोण, र तिनीहरूले खोजी गर्ने दिशालाई समेत परिवर्तन गर्छन्; तैपनि परमेश्‍वरमाथिको तिनीहरूको विश्‍वासको उद्देश्यलाई तिनीहरूले परिवर्तन गर्न सक्दैनन्। तिनीहरू आफ्‍नै आदर्शहरूको व्यवस्थापन गर्दै दौडधूप गर्छन्; बाटो जति टाढा भए पनि, र बाटोमा जति धेरै कठिनाइ र बाधाहरू भए पनि, तिनीहरू दृढ रहन्छन् र मृत्युको डर मान्दैनन्। आफैलाई निरन्तर रूपमा यस तरिकामा समर्पित गर्नको लागि कुन शक्तिले तिनीहरूलाई बाध्य तुल्याउँछ? के यो तिनीहरूको विवेक हो? के यो तिनीहरूको महान् र आदर्शमय चरित्र हो? के यो अन्त्यसम्‍मै दुष्टताका शक्तिहरूसँग युद्ध गर्ने तिनीहरूको संकल्प हो? के यो इनामको खोजी नगरिकन परमेश्‍वरको लागि गवाही दिने तिनीहरूको विश्‍वास हो? के यो परमेश्‍वरको इच्‍छा हासिल गर्नको लागि सबै कुरा त्याग्‍ने तिनीहरूको इच्‍छाको बफादारीता हो? अथवा के यो लालची व्यक्तिगत मागहरूलाई सँधै त्याग्‍ने तिनीहरूको भक्तिको आत्मा हो? परमेश्‍वरको व्यवस्थापनको कामलाई कहिल्यै नबुझेको कुनै व्यक्तिले त्यति धेरै त्याग गर्नु भनेको वास्तवमा आश्‍चर्यकर्म नै हो! अहिलेको लागि, यी मानिसहरूले कति दिएका छन् त्यसको बारेमा छलफल गरौं। तैपनि, तिनीहरूको आचरणलाई हामीले विश्‍लेषण गर्नु अत्यन्तै उचित छ। तिनीहरूसँग अति घनिष्ट रुपले सम्‍बन्धित रहेका लाभहरू बाहेक, परमेश्‍वरलाई कहिल्यै नबुझ्‍ने मानिसहरूले उहाँको लागि त्यति धेरै त्याग गर्नुका अरू कुनै कारणहरू हुन सक्छन्? यसमा, हामी पहिले पहिचान नगरिएको समस्या पत्ता लगाउँछौं: परमेश्‍वरसँगको मानिसको सम्‍बन्ध एउटा नाङ्गो स्वार्थ मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध जस्तै हो। मालिकले दिने इनामहरूको लागि मात्रै कर्मचारीले काम गर्छ। त्यस्तो सम्‍बन्धमा कुनै आत्मीयता हुँदैन, लेनदेन मात्रै हुन्छ। प्रेम गर्ने वा प्रेम प्राप्त गर्ने कुनै कार्य हुँदैन, परोपकार र कृपा मात्रै हुन्छ। कुनै बुझाइ हुँदैन, दबाइएको आक्रोश र धोका मात्रै हुन्छ। कुनै घनिष्ठता हुँदैन, अप्रकमनीय दरार मात्रै हुन्छ। यी कुराहरू यस्तो बिन्दु सम्म आइपुगेकाले, अब यस्तो क्रमलाई कसले उल्ट्याउन सक्छ? अनि यो सम्‍बन्ध कति भयानक बनेको छ, त्यसलाई साँचो रूपमा बुझ्‍न सक्‍ने मानिसहरू कति छन्? मलाई विश्‍वास छ, जब मानिसहरूले आफैलाई आशिषित हुनुको आनन्दमा डुबाउँछन्, परमेश्‍वरसँगको त्यस्तो सम्‍बन्ध कति लाजमर्दो र कुरूप हुन्छ त्यसको बारेमा कसैले पनि कल्‍पना गर्न सक्दैन” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्त गरिन सकिन्छ)। परमेश्‍वरका वचनहरूले छुराले जस्तै मेरो मुटु छेँडे र मलाई एकदमै लज्जित महसुस भयो। के परमेश्‍वरले भन्नुभएको जस्तै, मेरो विश्‍वासपछाडिको नियत भविषयमा आशिष् पाउनु थिएन र? त्यागहरू गर्न म जसरी देखिए पनि, मैले केवल आशिष पाउन परमेश्‍वरसँग लेनदेन गदैँ थिएँ। मैले साँचो रूपमा परमेश्‍वरको आज्ञा पालन गरिरहेकी वा सृष्टि गरिएको प्राणीको रूपमा कर्तव्य निभाइरहेकी थिइनँ। जब म विश्‍वासमा नयाँ थिएँ, ममाथि कहिल्यै विपत्ति आउँदैन र मैले आशिष् पाउनेछु र परमेश्‍वरको राज्यमा प्रवेश गर्नेछु भनेर सोच्थेँ। त्यसैले मैले आफ्नो सबै कुरा लगाएँ र आफ्नो कर्तव्य पूरा गर्दा कुनै पनि कुरालाई बीचमा आउन दिइनँ। मसँग मेरो छोराछोरीलाई विद्यालय पुर्‍याउने वा घर ल्याउने समय पनि हुँदैनथ्यो। अरूले खिल्ली उडाउँदा र निन्दा गर्दा, चिनियाँ कम्युनिष्ट पार्टीबाट सतावट र खेदो आउँदा—म र मेरो कर्तव्यबीच केही पनि आएन। यी सबै कुराले गर्दा म परमेश्‍वरप्रति वफादार छु र उहाँले मेरो पक्कै प्रशंसा गर्नुहुन्छ र मलाई आशिष् दिनुहुन्छ भन्ने मैले सोचेँ। मलाई क्यान्सर भएको जब मैले थाहा पाएँ, स्वर्गको राज्यमा प्रवेश गर्ने मेरा सारा सपनाहरू हावामा बिलाए जस्तो मैले महसुस गरेँ। म गलत बुझाइ र दोषले भरिएकी थिएँ अनि मैले परमेश्‍वरसँग बहस गरेँ, परमेश्‍वरको सामना गर्न आफ्नो मृत्युलाई समेत प्रयोग गर्न चाहेँ। तथ्यहरू थाहा पाएपछि, मैले निभएको कर्तव्य, भोगेको कष्ट र आफूलाई प्रयोग गरेको त राम्रो गन्तव्य पाउनका लागि मात्रै रहेछ भनेर मैले बुझेँ। परमेश्‍वरसँगको मेरो सम्बन्ध “मालिक र कर्मचारी बीचको सम्‍बन्ध।” म आफूले चुकाएको हर सानो मूल्यको बदलामा इनाम चाहन्थेँ। मैले परमेश्‍वरलाई साँचो प्रेम गरिनँ। मैले उहाँलाई प्रयोग गर्दै थिएँ, उहाँलाई ठग्न खोज्दै थिएँ। मेरो विश्‍वासप्रतिको त्यस्तो दृष्टिकोणले गर्दा परमेश्‍वरले मलाई घृणा र तिरस्कार मात्रै गर्न सक्नुहुन्थ्यो। यदि मलाई जगाउन परमेश्‍वरले त्यो रोगको प्रयोग नगर्नुभएको भए, म विश्‍वासको गलत सोचाइमै झुन्डिएर बसिरहने थिएँ र अन्त्यमा परमेश्‍वरले मलाई त्याग्नुहुने र हटाउनुहुने थियो। यो कुरा बुझेपछि मलाई पश्चात्ताप र आत्म-ग्लानी भयो। मैले घुँडा टेकेँ र परमेश्‍वरलाई प्रार्थना गरेँ। मैले भनेँ, “हे प्यारो परमेश्‍वर, यदि तपाईँले मलाई यो बिमारी मार्फत खुलासा नगर्नुभएको भए, मैले विश्‍वासप्रतिको मेरो गलत दृष्टिकोणलाई कहिल्यै बुझ्ने थिइनँ। तपाईँका वचनहरूको न्याय र प्रकटीकरणले मेरो आत्मालाई जगाएको छ। म मेरा गलत मनसायहरूलाई सच्याउन र आशिष् पाउने इच्छालाई त्याग्न चाहन्छु। म निको भए पनि वा नभए पनि, म बाँचे पनि वा मरे पनि, म तपाईँमा समर्पित हुन चाहन्छु।” प्रार्थना गरेपछि मैले निकै शान्ति अनुभव गरेँ र मेरो अवस्था धेरै राम्रो भयो। त्यसपछिका दिनहरूमा, मैले कसरत गरिरहेँ र पोषक कुराहरू खाइरहेँ अनि दिनप्रति दिन मेरो स्वास्थ्यमा सुधार आयो। अस्पतालबाट चाँडै छुट्टी पाएँ।

घरमा, मैले मेरो श्रीमान् र बालबच्चाहरू बाहिर गएर सुसमाचार प्रचार गरेको र आफ्ना कर्तव्य निभाएको देखेँ, तर मैले गर्नसक्ने भनेको ओछ्यानमा ढल्किनु मात्रै थियो, कुनै कर्तव्य निभाउन सक्दिन थिएँ। मलाई अलि नरमाइलो लाग्यो। म कहिले पूरै निको हुन्छु वा म मेरो कर्तव्य फेरि निभाउन सक्छु कि सक्दिनँ, मलाई थाहा थिएन। यदि मैले मेरो कर्तव्य निभाउन सकिनँ भने, के म मरेतुल्य हुन्न र? अनि मेरो मुक्ति कसरी हुन्छ? यसरी सोच्दा, आशिष् पाउने मेरो इच्छाले आफ्नो घिनलाग्दो शीर फेरि उठाएको मैले महसुस गरेँ। मैले हतार-हतार परमेश्‍वरलाई प्रार्थना गरेँ र त्यसपछि उहाँका वचनहरूमा यो पढेँ: “मानिसहरू जुन आधारमा जिउँथे, त्यो आधार के थियो? सबै मानिसहरू आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सार यही हो। मानिसहरूले आफ्‍नै खातिर परमेश्‍वरमा विश्‍वास गर्छन्; तिनीहरूले उहाँको लागि विभिन्न काम-कुराहरू त्याग्छन्, आफैलाई उहाँमा समर्पित गर्छन्, र तिनीहरू उहाँप्रति विश्‍वासयोग्य बन्छन्, तर अझै पनि तिनीहरूले यी सबै कुरा आफ्‍नै खातिर गर्छन्। सारांशमा भन्दा, यो सबै तिनीहरूका आफ्नै आशिष्‌हरू प्राप्त गर्ने उद्देश्‍यले गरिन्छ। समाजमा, सबै कुराहरू व्यक्तिगत फाइदाको लागि गरिन्छ; आशिष्‌हरू प्राप्त गर्नको लागि मात्रै परमेश्‍वरमा विश्‍वास गरिन्छ। आशिष्‌हरू प्राप्त गर्नको खातिर मात्रै मानिसहरूले सबै कुरा त्याग्‍न र धेरै कठिनाइ भोग्‍न सक्छन्: यो सबै मानवको भ्रष्ट प्रकृतिको व्यवहारिक सबुत हुन्” (आखिरी दिनहरूका ख्रीष्टका वार्तालापहरूका अभिलेखहरूको “बाहिरी परिवर्तनहरू र स्वभावमा हुने परिवर्तनहरू बीचको भिन्नता”)। मेरो विश्‍वासमा परमेश्‍वरसँग लेनदेन गर्नु र मैले सोचेजस्तो नहुँदा परमेश्‍वरविरुद्ध विद्रोह र उहाँको प्रतिरोध गर्नुको कारण मामाथि सबै किसिमका शैतानी विषहरूले नियन्त्रण गरिराखेका रहेछन् भनेर थाहा पाउन परमेश्‍वरका वचनहरूले मलाई सहयोग गरे। म “अरूको होइन, आफ्नो दुनो सोझ्याउनुपर्छ” र “इनामविना औँलो पनि नउठाउनू”—जस्ता शैतानी दर्शनहरूअनुसार जिउथेँ। मैले गरेका सबै कुराहरू, आफ्नै लागि, आफ्नो फाइदाका लागि थिए। म एकदमै स्वार्थी र घृणित थिएँ। मेरो विश्‍वासमा समेत मैले आशिष् र इनाम पाउनका लागि मात्रै मेहनत गरेँ र आफूलाई व्यस्त राखेँ। म सत्यताको पछि लाग्न वा स्वभाव परिवर्तन गर्न पटक्कै केन्द्रित थिइनँ। जब मैले चाहेको आशिष् पाइनँ, मेरो शैतानी प्रकृति बाहिर निस्कियो र मैले परमेश्‍वरलाई गलत सम्झेँ र दोष लगाएँ अनि उहाँप्रति मैले गरेका सबै कुराका लागि पछुतो गरेँ। पावलले प्रभुका लागि काम गरे र धेरै कष्ट भोगे, तर उनीसँग सत्यताप्रति प्रेम थिएन, र उनले परमेश्‍वरलाई चिन्न वा आफ्नो स्वभाव बदल्न खोजेनन्। उनले आफूले भोगेको कष्ट र गरेको त्यागको बदलामा धार्मिकताको मुकुट मात्रै चाहन्थे। अन्त्यमा, उनको शैतानी स्वभाव परिवर्तन भएको थिएन, त्यसैले, उनको घमण्डले सबै समझ नाश गरिदियो, उनले आफू ख्रीष्ट हो भनेर गवाही दिए र मानिसहरूलाई आफूसामु ल्याए। त्यसले परमेश्‍वरको स्वभावलाई चिढ्यायो र अनन्त दण्ड पाए। मैले शैतानका विषहरूअनुसार जिएकी भएँ, म पनि पावल जस्तै हुने थिएँ भनेर मलाई थाहा भयो। परमेश्‍वरको प्रतिरोध गरेकोमा उहाँले मलाई दण्ड दिनुहुनेथ्यो। आशिष् पाउन खोज्नु र सत्यताको पछि नलाग्नु कत्ति डरलाग्दो हुन्छ भनेर मैले बुझेँ। म परमेश्‍वरप्रति धेरै आभारी छु। विश्‍वासप्रतिको मेरो गलत दृष्टिकोण र परमेश्‍वरको विपरीत मार्गमा आफू हिँडिरहेको मैले देख्न सकूँ भनेर आफूबारे चिन्तन गर्ने र आफूलाई चिन्ने मौका दिन यो बिरामीको प्रयोग गर्नुभएकोमा मैले परमेश्‍वरलाई धन्यवाद दिएँ।

त्यसपछि मैले परमेश्‍वरका यी वचनहरू पढेँ: “परमेश्‍वर सदासर्वदा सर्वोच्‍च हुनुहुन्छ र उहाँ आदरयोग्य हुनुहुन्छ भने मानिस सदैव तुच्छ र मूल्यहीन छन्। यसैकारण परमेश्‍वरले सधैँ मानिसजातिका निम्ति आफैलाई बलिदान गर्नुहुन्छ र समर्पित गर्नुहुन्छ; मानिसले चाहिँ सधैँ आफ्नो निम्ति राख्‍छ र आफ्नै निम्ति मात्र प्रयत्‍न गर्छ। परमेश्‍वरले सदैव मानिसहरूको अस्तित्व कायम राख्‍न पीडा उठाउनुहुन्छ, तैपनि मानिसले कहिल्यै पनि ज्योति वा धार्मिकताको खातिर कुनै मूल्य चुकाउँदैन। मानिसले केही समयको लागि प्रयास गरे पनि, मानिसले एउटै प्रहार पनि सहन सक्दैन, किनभने मानिसको प्रयास सधैँ आफ्नै निम्ति मात्र हुन्छ, अरूको लागि हुँदैन। मानिस सधैँ स्वार्थी हुन्छ, भने परमेश्‍वर स्वार्थरहित हुनुहुन्छ। परमेश्‍वर न्याय, भलाइ र सुन्दर कुराहरूका स्रोत हुनुहुन्छ भने मानिसहरू घृणित र दुष्‍ट कुराहरू प्रकट गर्न मात्र सफल हुन्छन्। परमेश्‍वरले धार्मिकता र सुन्दरताको आफ्नो सारतत्त्व कहिल्यै अदलबदल गर्नुहुन्‍न, तर मानिसले पूर्ण रूपमा कुनै पनि समयमा कुनै पनि परिस्थितिमा धार्मिकतालाई धोखा दिएर परमेश्‍वरदेखि टाढा रहन सक्छ” (वचन, खण्ड १। परमेश्‍वरको देखापराइ र काम। परमेश्‍वरको स्वभाव बुझ्‍नु अत्यन्त महत्वपूर्ण हुन्छ)। यी वचनहरूलाई गहिरिएर विचार गर्दा त्यसले मेरो मन साह्रै छोयो। शैतानद्वारा यति धेरै भ्रष्ट पारिएएको मानिसजातिको मुक्तिका लागि परमेश्‍वरले यस्तो ठूलो मूल्य चुकाउनुभएको छ। दुई हजार वर्षअघि, मानवजातिको छुटकाराका लागि यहूदियामा परमेश्‍वर पहिलोपटक देहधारी हुनुभयो। उहाँले खिल्ली, निन्दा सहनुभयो र उहाँलाई यहूदी धर्मका अनुयायीहरूले सताए र दुर्व्यवहार गरे। अन्त्यमा, उहाँलाई क्रूसमा किला ठोकियो र त्यसरी छुटकाराको काम पूरा भयो। आज, मानवजातिलाई सधैँका लागि धुन र मुक्ति दिन परमेश्‍वर दोस्रोपटक चीनमा देहधारी बन्नुभएको छ। उहाँलाई कतै टाउको लुकाउने, बिसाउने ठाउँ पनि बाँकी नराखी चिनियाँ कम्युनिष्ट पार्टीले खेदो गरेको र सताएको छ, र उहाँले हामी विश्‍वासीहरूबाट हुने गलत बुझाइ, दोष, अवज्ञा र प्रतिरोध पनि सहनुपरेको छ। तर पनि परमेश्‍वरले मानवजातिलाई मुक्ति दिन कहिले छोड्नुभएको छैन, बरु बदलामा केही पनि नमागी, हाम्रा लागि उहाँ आफूले गर्नसक्ने जति चुपचाप गर्नुहुन्छ। तर मैले मेरो कर्तव्यमा त्यागहरू गरेँ र बदलामा आशिष् र गन्तव्यको आशा राखेँ। परमेश्‍वरसँग मोलमोलाइ गर्न म मेरो विवेक विरुद्ध गएँ। म एकदमै स्वार्थी र घृणित थिएँ! म कुनै पनि प्रकारको साँचो विश्‍वासी थिइनँ। यो बुझेपछि, पछुतो गर्न इच्छुक हुँदै म प्रार्थना गर्दै परमेश्‍वरसामु गएँ।

एक दिन भक्तिमा मैले परमेश्‍वरका वचनहरूमा यो पढेँ: “परमेश्‍वरप्रतिको साँचो विश्‍वासको अर्थ निम्न छन्ः परमेश्‍वरले सबै थोकमाथि सर्वाधिकार राख्नुहुन्छ भन्ने विश्‍वासको आधारमा कुनै व्यक्तिले उहाँका वचनहरू र उहाँको कार्यको अनुभव गर्छ, उसको आफ्नो भ्रष्ट स्वभावलाई शुद्ध पार्छ, परमेश्‍वरको इच्छा पूरा गर्छ, र परमेश्‍वरलाई चिन्छ। यस प्रकारको यात्रालाई मात्र ‘परमेश्‍वरप्रतिको विश्‍वास’ भन्न सकिन्छ” (वचन, खण्ड १। परमेश्‍वरको देखापराइ र काम। प्रस्तावना)। “परमेश्‍वरमा विश्‍वास गर्नुको उद्देश्य उहाँलाई सन्तुष्ट पार्नु र उहाँले माग गर्नुभएको स्वभावअनुसार जिउनु हो, ताकि अयोग्य मानिसहरूको यस झुन्डबाट उहाँको कार्य र महिमा प्रकट हुन सकोस्। यो परमेश्‍वरमा विश्‍वास गर्ने सही दृष्टिकोण हो अनि तैँले खोज्नुपर्ने लक्ष्य पनि यही नै हो। तँसित परमेश्‍वरमा विश्‍वास गर्ने बारेमा सही दृष्टिकोण हुनुपर्छ र तैँले परमेश्‍वरको वचन प्राप्त गर्ने कोसिस गर्नुपर्छ। तैँले परमेश्‍वरको वचन खानु र पिउनु पर्छ र तँ सत्यतामा जिउन सक्नुपर्छ, अनि विशेष गरी तैँले सम्पूर्ण ब्रह्माण्डमा भएका उहाँका व्यावहारिक कार्यहरू, उहाँका अचम्मका कामहरू साथै उहाँले देहमा गर्नुहुने व्यावहारिक कार्यहरू देख्न सक्नुपर्छ। आफ्‍ना व्यावहारिक अनुभवहरूद्वारा मानिसहरूले उनीहरूमा परमेश्‍वरले कसरी काम गर्नुहुन्छ र तिनीहरूप्रति उहाँको इच्छा के छ सो बुझ्न सक्छन्। यी सबैको उद्देश्य भनेको मानिसहरूको भ्रष्ट शैतानिक स्वभावलाई हटाउनु हो। तँभित्रका सबै अशुद्धता अधार्मिकता र हटाएपछि, अनि तेरा गलत उद्देश्यहरू फालेपछि र परमेश्‍वरमा साँचो विश्‍वास विकास गरेपछि—साँचो विश्‍वासद्वारा मात्र तैँले परमेश्‍वरलाई साँचो रूपमा प्रेम गर्न सक्छस्” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। परमेश्‍वरका वचनहरूले हामीले आफ्नो विश्‍वासमा पछ्याउनुपर्ने सही लक्ष्य देखाउँछन्। हामी हाम्रा अनुभवहरूमा जतिसुकै अनुशासित हुनसक्ने भए पनि, हामीलाई धुन र परिवर्तन गर्न परमेश्‍वरले सबैकुरा ठ्याक्कै मिलाउनुहुन्छ। मैले यी सबै कुराको स्वीकार र आज्ञापालन अनुभव गर्नुपर्छ, मेरा भ्रष्ट स्वभावहरूलाई सच्याउन परिस्थितिहरूमा सत्यता खोजी गर्नुपर्छ, अनि परमेश्‍वरलाई सन्तुष्ट पार्नुपर्छ र सबै कुरामा उहाँको प्रेमको मूल्य तिर्नुपर्छ भनेर मलाई थाहा थियो। यो मात्र सही पछ्याइ हो। अबउसो मैले आशिषहरूका लागि परमेश्‍वरसँग लेनदेन गर्न चाहिनँ। त्यसपछि मेरो रोगले जेजस्तो रूप लिए पनि, म मेरो अन्तिम साससम्म परमेश्‍वरको उपासना गर्ने थिएँ। यदि परमेश्‍वरले मलाई मेरो कर्तव्य गर्ने अर्को मौका दिनुभयो भने, म उहाँसँग आशिषहरूका लागि मोलमोलाइ गर्ने थिइनँ। म मेरो कर्तव्यमा सत्यता पछ्याउन र मेरो स्वभावलाई परिवर्तन गर्न मात्रै चाहन्थेँ।

त्यसको केही समयपछि, परमेश्‍वरले मेरो परीक्षा लिनुभयो।

एकदिन, मेरी छोरीले मण्डली भेलाबाट फर्केपछि विश्‍वासीहरूलाई पानी हाल्ने सिस्टर वाङलाई प्रहरीले पिछा गरिरहेको र उहाँको ठाउँ लिने अरू कोही नभएको कुरा सनाइन्। उनले मलाई मण्डलीमा त्यो काम कसले गर्नसक्छ भनेर सोधिन्। मैले यो कर्तव्य पहिला निभाएकी थिएँ र मलाई त्यो काम गर्न राम्ररी आउँथ्यो, त्यसैले त्यो कामका लागि सबैभन्दा सही मान्छे म नै हुँ भन्ने मैले सोचेँ। तर त्यसपछि मैले मेरो शल्यक्रिया भएको करिब २० दिन जत्ति मात्रै भएको कुरा मैले सोचेँ। चिरेको ठाउँ राम्ररी निको भएको थिएन र गर्मी बढ्दै थियो। घरमा, मैले चिरेको ठाउँ दिनभरिमा धेरैपटक धुनुपर्ने हुन्थ्यो। यदि मैले यो कर्तव्यलाई लिएँ र र मेरो घाउ सफा गर्न भ्याइनँ भने, घाउमा सुजन हुन सक्थ्यो। मेरो पाखुरा अझै पनि धेरै चल्दैनथ्यो, र यदि मैले दैनिक स्कुटर चढेर झरकमरक गरेँ भने, चिरेको ठाउँ निको हुने थिएन र म एकदमै बिरामी हुने थिएँ। त्यो परिस्थिति विचार गर्दा, त्यो कर्तव्य निभाउनु भनेको मेरो स्वास्थ्यमा हेल्चेक्र्याइँ गर्नु हुन्थ्यो। तर त्यसपछि मैले सोचेँ, “यो कर्तव्यका लागि सही मान्छे पाइएको छैन। यदि मैले त्यो कर्तव्य लिइनँ भने, के परमेश्‍वरको घरको काममा ढिलाइ हुँदैन र? म के गरुँ?” त्यसपछि मैले परमेश्‍वरका वचनहरूको एक खण्ड सम्झेँ: “यदि, परमेश्‍वरमाथिको तेरो विश्‍वासमा र सत्यको खोजीमा, तँ यसो भन्न सक्छस् भने, ‘परमेश्‍वरले ममाथि जुनसुकै बिमारी वा मन नपर्ने घटना आउन दिनुभए पनि—परमेश्‍वरले चाहे जे नै गर्नुभए पनि—मैले आज्ञापालन गर्नैपर्छ, र सृष्टि गरिएको एक प्राणीको रूपमा मेरो ठाउँमा रहनुपर्छ। सबै कुराभन्दा पहिले, मैले सत्यको यो पक्ष—आज्ञाकारिता—लाई व्यवहारमा उतार्नैपर्छ, म यसलाई लागू गर्छु र परमेश्‍वरको आज्ञापालनको वास्तविकतामा जिउँछु। यसबाहेक, परमेश्‍वरले मलाई आज्ञा गर्नुभएको कुरा र मैले गर्नुपर्ने कर्तव्यलाई मैले पन्साउनुहुँदैन। मेरो अन्तिम सासमा पनि, मैले आफ्नो कर्तव्य पालन गर्नैपर्छ।’ के यही नै गवाही दिनु होइन र?” (आखिरी दिनहरूका ख्रीष्टका वार्तालापहरूका अभिलेखहरूको “सत्यतालाई बारम्बार मनन गर्दा मार्ग आउँछ”)। परमेश्‍वरका वचनहरूले मलाई अभ्यासको मार्ग देखाए। मेरो चिरेको घाउ राम्ररी निको नभएको भए तापनि, मलाई अब आफूबारे मात्रै सोच्ने र परमेश्‍वरको घरबारे नसोच्ने स्वार्थी र नीच व्यक्ति हुनु थिएन। वर्षौँसम्म म परमेश्‍वरसँग लेनदेन गर्दै आशिषहरूका लागि आफ्नो कर्तव्य निभाइरहेकी थिएँ। मैले परमेश्‍वरको इच्छालाई कहिल्यै ख्याल गरिनँ वा उहाँलाई सन्तुष्ट बनाउन केही गरिनँ। म साँच्चै परमेश्‍वरप्रति ऋणी थिएँ! यो कर्तव्य पूरा गर्नका लागि कोही तत्कालै चाहिएको थियो र म त्यो गर्न चाहन्थेँ। मेरो स्वास्थ्यमा जेसुकै असर परे पनि, मैले केवल परमेश्‍वरलाई आश्‍वस्त पार्न सकूँ भनेर बिन्ती गरेँ। परमेश्‍वरका वचनहरूबाट मार्गदर्शन पाएर मेरो रोगले मलाई अब बाधा दिएन र म त्यो काम स्वेच्छाले गर्न तयार भएँ।

मैले यो कर्तव्यमा मेरा सबै कुरा अर्पण गर्दा परमेश्‍वरको आश्चर्यजनक सुरक्षालाई देखेँ। एक हप्तापछि, मेरो चिरेको घाउ नबिग्रिने मात्रै होइन, पूरै निको भएको थियो। चिकित्सकले भने, “यस्तो किसिमको शल्यक्रियापछि पाखुरा सुन्निनु सामान्य हो र निको भएको एक महिनाभन्दा बढी समयपछि बिरामीले अझै केमोथेरापी गर्नुपर्छ।” तर मैले त्यो कर्तव्य निभाउन थालेदेखि, मेरो चिरेको घाउ दुख्न छोडेको थियो, मेरो पाखुरा सुन्निएको पनि थिएन र मैले केमोथेरापी पनि गराएकी थिइनँ। शल्यक्रिया गरेको एक वर्षभन्दा बढी भयो र म एकदमै ठीक छु। परमेश्‍वरलाई उहाँको आश्चर्यजनक कार्यहरूका लागि धन्यवाद। मैले उहाँका वचनहरूले भनेको कुरा आफैले अनुभव गरेँ: “चाहे त्यो सजीव वा निर्जीव होस्, कुनै पनि थोक र सबै थोक परमेश्‍वरको विचारअनुसार सर्छन्, परिवर्तन हुन्छन्, नवीकरण हुन्छन् र लोप हुन्छन्। परमेश्‍वरले यसरी सबै थोकमाथि शासन गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। मैले मेरा अव्यावहारिक मागहरू र परमेश्‍वरसँग लेनदेन गर्न छोडेपछि, मैले वास्तवमा परमेश्‍वरको अख्तियार र शासन देखेँ र उहाँका आश्चर्यजनक कार्यहरूको गवाही दिएँ।

बाहिरबाट हेर्दा यो रोगको परीक्षा विपत्तिजस्तो देखिन्थ्यो, तर त्यसभित्र परमेश्‍वरको प्रेम लुकेको थियो। परमेश्‍वरका वचनहरूको अन्तर्दृष्टि र मार्गदर्शनबाट मैले आशिष् पाउने मेरो मनसाय र अशुद्धिहरूबारे केही थाहा पाएँ। म परमेश्‍वरप्रति केही आज्ञाकारी भएँ। रोगको अनुभव गर्नु भनेको मलाई धुन र परिवर्तन गर्न परमेश्‍वरबाट मैले पाएको आशिष् हो भनेर मैले साँच्चै सिकेँ। परमेश्‍वरबाट पाइने मुक्तिका लागि उहाँलाई धन्यवाद!


७८. कलेजो क्यान्सरबाट सिकेका पाठहरू

लि योङ्ग, चीन

म इसाई भएपछि, म चिनियाँ कम्युनिस्ट पार्टीद्वारा धेरै पटक पक्राउ परेँ तर मैले कहिल्यै प्रभुलाई विश्‍वासघात गरिनँ। मैले केही वर्षअघि सर्वशक्तिमान् परमेश्‍वरका आखिरी दिनहरूको कामलाई स्वीकार गरेँ, अनि झरी वा घाममा, मैले सधैँ जोशिलो भएर सुसमाचार प्रचार गरेँ अनि मेरो कर्तव्य पूरा गरेँ। मैले जेसुकै सहनु परेतापनि म सधैँ परमेश्‍वरप्रति वफादार हुनेछु भनी मैले सोचेँ। मृत्युसित आमनेसामने हुने गरी नै मैले बिमारीको पीडा सहेपछि मात्रै मैले मेरो विश्‍वासभित्र रहेको आशिषहरू पाउने अभिप्रायको बारेमा केही बुझाइ प्राप्त गर्न सकेँ।

एक दिन, सन् २०१४ को अक्टोबरमा, म सङ्गतिबाट फर्कँदै गर्दा मैले मेरो हातखुट्टा कमजोर भएको अनि मेरा पाइलाहरू डगमगाइरहेको महसुस गरेँ। यो मेरो शरीरमा भएको ओसिलोपनको कारणले हो अनि मैले केही औषधि लिनु आवश्यक छ भन्‍ने मैले सोचेँ। म धेरै चिन्तित भइनँ। तर केही समयपछि, मेरो कानहरू, औँलाहरू र कुर्कुच्चोहरू बिस्तारै कालो हुन थाल्यो, अनि म झन्-झन् दुब्लाउँदै जान थालेँ। मेरो अवस्था पक्‍कै गम्भीर हुनुपर्छ भनी मैले सोच्न थालेँ, तर मलाई लाग्यो मैले केही वर्षसम्म मेरो काममा मैले गरेको मेहनतको कारणले परमेश्‍वरले मलाई सुरक्षा दिनुहुनेछ। यो धेरै खराब भएको हुन सक्दैन। यो आफै सुल्झनेछ भनी म निश्चित थिएँ। तर, आश्चर्यको कुरा, केही औषधि लिइसकेपछि, म अलिकति पनि राम्रो भइनँ। मेरी श्रीमती र छोरीहरूले केही परीक्षणको लागि मलाई अस्पताल लिएर गए, अनि नतिजा आएपछि, मलाई गम्भीर रूपमा एनिमिया र हेपाटाइटिस बी दुवै भएको छ भनी तिनीहरूले भने। यदि यो धेरै खराब भएको हो भने, यसलाई निको पार्न सकिनेछैन भनी तिनीहरूले भने। जब मैले यो कुरा सुनेँ, तब मेरो पूरै शरीर लल्याकलुलुक भएको मैले महसुस गरेँ। मलाई बताइएको कुरा मैले स्वीकार गर्नै सकिनँ। मैले सोचेँ, “वर्षौंसम्म मैले कति धेरै बलिदानहरू गरेको छु। मेरो कर्तव्य पूरा गर्न मैले धेरै कष्ट उठाएको छु। म चिनियाँ कम्युनिस्ट पार्टीद्वारा पक्राउ परेको छु र धम्क्याइएको छु, तर मैले कहिल्यै परमेश्‍वरलाई विश्‍वासघात गरिनँ, अनि मुक्त भएपछि म आफ्नो काममा फर्केँ। म कसरी यति साह्रो बिरामी हुन सकेँ र? किन परमेश्‍वरले मलाई रक्षा गर्नुभएको छैन? यदि म निको हुँदिनँ भने मेरो सबै बलिदानको के अर्थ भयो र? उहाँका आशिषहरू नपाइकनै मैले यति धेरै वर्षहरू परमेश्‍वरमा विश्‍वास गरेको छु अनि अहिले मेरो शरीर रोगले ग्रस्त छ। सायद मैले आफ्नो कर्तव्य पूरा गर्न अब धेरै कडा मेहनत गर्ने कोसिस गर्नुपर्दैन, चाहे मैले जतिसुकै कष्ट सहे तापनि यो सबै व्यर्थमा हुनेछ।” यस समयमा, मैले अझै मेरो कर्तव्य पूरा गरेँ। तर मैले यो विना उत्साह गरेँ। बैठकहरूको समयमा, मैले दाजुभाइ-दिदीबहिनीहरूलाई तिनीहरूको समस्याहरूको बारेमा सोध्दिनथिएँ। मैले परमेश्‍वरको वचन पढ्थें, तर मैले सङ्गति गर्न चाहँदिनथिएँ। केही समयपछि, मेरो अवस्था झन्-झन् खराब हुँदै गयो। मेरो शरीरले आफैलाई साथ दिन सकेन, अनि मलाई दिनभरि नै रिङ्गटा लाग्यो। मेरो अगुवाले मलाई घरमै आराम गर्न र निको हुन केही समय दिए। मैले मेरा दाजुभाइ-दिदीबहिनीहरूले आफ्ना कामहरू खुशी र जोशिलो भएर गरेको देख्थें। तर म? म अहिले यति रोगी थिएँ कि मैले आफ्नो काम बिलकुल गर्न सक्दिनथेँ। सायद परमेश्‍वरले मलाई मुक्ति नदिने निर्णय गर्नुभएको होला भनी मैले सोचेँ। अनि मैले यसको बारेमा जति बढी सोच्थें, मलाई त्यति नै बढी दुःख र पीडा महसुस हुन्थ्यो। म परमेश्‍वरको सामु गएँ र प्रार्थना गर्न थालेँ “परमेश्‍वर! म यी रोगहरूले ग्रस्त भएको छु, अनि म धेरै कमजोर र उत्पीडित छु। मैले तपाईंलाई दोष दिनु हुँदैन भन्‍ने मलाई थाहा छ, तर तपाईंको इच्छा के हो भनी मलाई थाहा छैन। मलाई बुझ्नको निम्ति अगुवाई गर्नुहोस्।”

प्रार्थना गरिसकेपछि, मैले परमेश्‍वरका वचनहरूबाट एउटा खण्ड पढेँ। “परमेश्‍वरले मानिसमा गर्नुहुने सबै कामहरूका आफ्नै उद्देश्यहरू र महत्त्व हुन्छन्; परमेश्‍वरले अर्थहीन काम गर्नुहुन्न, न त उहाँले कुनै यस्तो काम गर्नुहुन्छ जसद्वारा मानिसलाई कुनै लाभ हुँदैन। शोधनको अर्थ मानिसहरूलाई परमेश्‍वरको उपस्थितिबाट हटाउनु होइन, न त उनीहरूलाई नरकमा नाश गर्नु नै हो। बरु, यसको अर्थ शोधनको समयमा मानिसको स्वभाव परिवर्तन गर्नु हो, उसका आशयहरू, उसका पुराना दृष्टिकोणहरू परिवर्तन गर्नु, परमेश्‍वरप्रतिको उसको प्रेम बदल्नु, र उसको सम्पूर्ण जीवन परिवर्तन गर्नु हो। शोधन मानिसको एक वास्तविक जाँच हो, र एक प्रकारको वास्तविक तालिम हो, र शोधनको अवधिमा मात्र उसको प्रेमले यसको अन्तर्निहित कार्य गर्न सक्छ” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। मैले होशियारीपूर्वक परमेश्‍वरका वचनहरू विचार गरेँ अनि के बुझेँ भने म बिरामी हुनुमा परमेश्‍वरको इच्छा मलाई हटाउनु होइन, तर मलाई मेरो विश्‍वासको पछाडि रहेको अशुद्ध अभिप्राय बुझाउनु अनि खोजप्रति मेरो गलत धारणालाई परिवर्तन गर्नु थियो ताकि म परमेश्‍वरलाई साँच्चै प्रेम गर्न र उहाँको आज्ञा मान्न सकूँ। परमेश्‍वरले मलाई शुद्ध गर्ने र मुक्ति दिने कोसिस गरिरहनुभएको थियो। यो महसुस गरेर मैले साच्चै नै आफैसँग लज्जित अनुभव गरेँ। रोगको सामना गर्नु परमेश्‍वरको प्रेम थियो। मैले परमेश्‍वरको इच्छालाई बुझ्न खोजेको थिइनँ, बरु मैले उहाँलाई गलत सम्झेँ र उहाँलाई दोष्याएँ। म कति अविवेकशील थिएँ! म नकारात्मकता र पीडामा बाँच्न सक्दिनथेँ। मैले आज्ञा मान्नुपर्थ्यो, सत्यतालाई खोज्नुपर्थ्यो अनि आफ्नै समीक्षा गर्नु र आफैलाई जान्नुपर्थ्यो।

पछि, मैले परमेश्‍वरका वचनहरूको अर्को खण्ड पढेँ: “मानिसहरूले अनुग्रह प्राप्त गर्नु र शान्ति उपभोग गर्नुलाई मात्र विश्‍वासको प्रतीकको रूपमा हेर्छन्, र आशिषको खोजी गर्नुलाई परमेश्‍वरमाथिको तिनीहरूका विश्‍वासको आधारको रूपमा लिन्छन्। अति थोरै मानिसहरूले परमेश्‍वरलाई चिन्न वा आफ्नो स्वभाव परिवर्तन गर्न खोज्छन्। आफ्नो विश्‍वासमा मानिसहरू तिनीहरूलाई उपयुक्त गन्तव्य र तिनीहरूलाई चाहिएका सबै अनुग्रह दिनका निम्ति परमेश्‍वरलाई करमा पार्न खोज्छन्, उहाँलाई तिनीहरूको नोकर बनाउन खोज्छन्, जहिल्यै पनि तिनीहरूसँग शान्तिमय र मित्रताको सम्बन्ध राख्न लगाउँछन्, ताकि कुनै पनि समय तिनीहरूका बीचमा कुनै प्रकारको द्वन्द्व नहोस्। अर्थात्, तिनीहरूले बाइबलमा पढेका ‘म तिमीहरूका सबै प्रार्थनाहरू सुन्‍नेछु’ भन्ने वचनको आधारमा उहाँले तिनीहरूका सबै आवश्यकताहरू पूरा गर्ने र तिनीहरूले जे सुकै मागे पनि त्यो प्रदान गर्ने उहाँको प्रतिज्ञालाई परमेश्‍वरमाथिको तिनीहरूको विश्‍वासले माग गर्दछ। तिनीहरू परमेश्‍वरले कसैको न्याय नगरून् वा कसैलाई दण्ड नदेऊन् भनी आशा गर्छन्, किनकि उहाँ सधैँ दयालु मुक्तिदाता येशू हुनुहुन्छ, जसले हरसमय र सबै ठाउँमा मानिसहरूसँग राम्रो सम्बन्ध राख्नुहुन्छ। मानिसहरूले परमेश्‍वरमा यसरी विश्‍वास गर्दछन्: तिनीहरू विद्रोही वा आज्ञाकारी जो भए पनि, उहाँले तिनीहरूलाई अन्धाधुन्ध जे पनि दिनुहुन्छ भनी विश्‍वास गर्दै तिनीहरूले निर्लज्ज बनी परमेश्‍वरसँग माग गर्छन्। तिनीहरूले निरन्तर परमेश्‍वरबाट ‘ऋण उठाउँछन्,’ र उहाँले कुनै विरोध नगरी ‘चुक्ता’ गर्नुपर्छ, यसबाहेक त्यसको दोबर तिर्नुपर्छ भनी विश्‍वास गर्छन्; परमेश्‍वरले तिनीहरूबाट केही प्राप्त गर्नुभए पनि नभए पनि, उहाँ तिनीहरूको चालबाजीमा मात्रै पर्नुपर्छ, र उहाँले मनमानी ढङ्गले मानिसहरूलाई योजनाबद्ध तरिकाले चलाउन सक्नुहुन्न, धेरै वर्षदेखि लुकेर रहेको उहाँको बुद्धि र धर्मी स्वभाव उहाँले चाहनुभएको बेला मानिसहरूको अनुमति नलिई तिनीहरूलाई प्रकट गर्न सक्‍ने कुरा त परै जाओस्। तिनीहरूले आफ्ना पापहरू परमेश्‍वरको सामु स्वीकार मात्रै गर्छन्, र परमेश्‍वरले ती पापहरूलाई बिलाउनुहुन्छ, उहाँले त्यसो गर्न दिक्क मान्नुहुन्न र यो कुरा सदासर्वदा भइरहन्छ भनी विश्‍वास गर्छन्। परमेश्‍वर मानिसहरूबाट सेवा पाउन आउनुभएन, तर तिनीहरूको सेवा गर्न आउनुभयो, र उहाँ तिनीहरूका दास बन्नका निम्ति यहाँ आउनुभएको हो भनी बाइबलमा लेखिएको हुनाले उहाँले तिनीहरूको कुरा मानिहाल्‍नुहुन्छ भन्दै तिनीहरूले परमेश्‍वरलाई आदेश दिन्छन्। के तिमीहरूले सधैँ यस किसिमले विश्‍वास गरेका छैनौ र? जब तैँले परमेश्‍वरबाट कुनै कुरा प्राप्त गर्न सक्दैनस्, तँ भाग्ने इच्छा गर्छस्; जब तँ कुनै कुरा बुझ्दैनस्, तब तँ धेरै रिसाउँछस्, र उहाँलाई हरप्रकारको गाली गर्ने हदसम्‍म जान्छस्। तिमीहरू परमेश्‍वरलाई स्वयम्‌लाई उहाँको बुद्धि र चमत्कार प्रकट गर्ने अनुमति दिँदै-दिँदैनौ; त्यसको साटो, तिमीहरू क्षणिक आराम र सुविधाको आनन्द मात्र लिन चाहन्छौ। अहिलेसम्म, परमेश्‍वरमा विश्‍वास गर्ने तिमीहरूको आचरण तिनै पुराना विचारहरूद्वारा बनेको छ। यदि परमेश्‍वरले तिमीहरूलाई प्रतापको सानो झल्को मात्र देखाउनुभयो भने, तिमीहरू दुःखी बन्नेछौ। के तिमीहरूले अहिले आफ्नो कद कति ठूलो छ भनी ठीकसँग देख्छौ? जब तिमीहरूका पुराना विचारहरू बदलिएकै छैनन् भने तिमीहरू सबै परमेश्‍वरप्रति बफादार छौ भनी नसोच। जब तँमाथि केही पनि आइलाग्दैन, तब तँ सबै कुरा ठीकसँगले चलिरहेको छ, र परमेश्‍वरप्रतिको तेरो प्रेम सर्वोच्च बिन्दुमा पुग्छ भन्‍ने विश्‍वास गर्छस्। जब तँलाई कुनै सानो कुरा हुन्छ, तँ पातालमा झर्छस्। के परमेश्‍वरप्रति बफादार हुनु भनेको यही हो?” (वचन, खण्ड १। परमेश्‍वरको देखापराइ र काम। तैँले प्रतिष्ठाका आशिष्‌हरूलाई पन्छ्याउनुपर्छ र मानिसको निम्ति मुक्ति ल्याउने परमेश्‍वरको इच्छालाई बुझ्‍नुपर्छ)। परमेश्‍वरका वचनहरूले मलाई मेरो साँचो अवस्था प्रकट गर्यो। मैले सत्यतालाई प्राप्त गर्न बलिदानहरू गरिरहेको थिइनँ। बरु, मैले परमेश्‍वरको अनुग्रह र आशिषहरू प्राप्त गर्नको निम्ति बलिदानहरू गरिरहेको थिएँ। मैले परमेश्‍वरलाई ठग्ने र उहाँसित विनिमय गर्ने कोसिस गरिरहेको थिएँ। सबै कुरा राम्रो भइरहँदा अनि मैले परमेश्‍वरको अनुग्रह पाइरहँदा, मैले जोशिलो भएर मेरो कर्तव्य पूरा गरेको थिएँ। मेरा दाजुभाइ-दिदीबहिनीहरूलाई सहायता गर्न पाउँदा र तिनीहरूसित सङ्गति गर्न पाउँदा म सधैँ खुशी हुन्थें, चाहे तिनीहरूको घर जतिसुकै टाढा होस् वा मैले जतिसुकै कडा मेहनत गर्न परोस् वा जस्तोसुकै मौसम होस्। तर अहिले म बिरामी भएको र आशिषित नभएकोले, म शोकित थिएँ अनि मैले गुनासो गरेँ र परमेश्‍वरलाई दोष्याएँ। मैले उहाँलाई विरोध गरेँ र उहाँसित बहस गरेँ। विशेष गरी, अहिले मेरो अवस्था हरेक दिन बिग्रँदै गएको हुनाले, मैले परमेश्‍वरमाथिको आफ्नो विश्‍वास गुमाएँ अनि मेरो काममा म सुस्त भएँ। मैले जीवन वा सत्यताको खोजको निम्ति परमेश्‍वरमा विश्‍वास गरेको थिइन। मैले आशिषहरूका निम्ति आफ्नै चाहनालाई सन्तुष्ट पार्न परमेश्‍वरलाई लगातार प्रयोग गरिरहेको थिएँ। मैले आफ्नै हितको खातिर यसो गरेँ। उहाँमाथिको मेरो विश्‍वास कपटी थियो। म अति स्वार्थी र घिनलाग्दो थिएँ! यस्तो प्रकारले परमेश्‍वरमा विश्‍वास गर्दा मैले भौतिक आशिषहरू उपभोग गरे पनि, यदि मेरो जीवन स्वभाव परिवर्तन भएन भने म परमेश्‍वरद्वारा हटाइनेथिएँ।

पछि, मैले परमेश्‍वरका वचनहरूबाट अर्को खण्ड पढेँ। “शोधन त्यो उत्तम माध्यम हो जसद्वारा परमेश्‍वरले मानिसलाई सिद्ध बनाउनुहुन्छ; शोधन र तीता परीक्षाहरूले मात्र मानिसहरूका हृदयमा परमेश्‍वरप्रति साँचो प्रेम ल्याउन सक्छ। कठिनाइविना मानिसहरूमा परमेश्‍वरप्रति साँचो प्रेमको कमी हुन्छ; यदि तिनीहरूलाई भित्री रूपमा जाँचिएन भने, यदि तिनीहरू वास्तवमा शोधनबाट भएर गएनन् भने तिनीहरूका हृदय सधैँ बाहिरी रूपमा तैरिरहन्छन्। एक निश्चित बिन्दुसम्म शोधन गरिएपछि तैँले आफ्नै कमजोरीहरू र कठिनाइहरूलाई देख्नेछस्, तँमा कति कमी-कमजोरी रहेछन् र तँ आफूले सामना गर्ने धेरै समस्याहरूमाथि विजय हासिल गर्न नसक्ने रहेछस् भनी देख्नेछस्, र तेरो अनाज्ञाकारिता कति ठूलो रहेछ भनी बुझ्नेछस्। जाँचहरूको अवधिमा मात्रै मानिसहरूले आफ्नो वास्तविक अवस्था जान्न सक्छन्; जाँचहरूले मानिसलाई अझ राम्ररी सिद्ध हुन सक्षम बनाउँछन्” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। मलाई बिमारी हुन दिनु मेरो भ्रष्टतालाई शुद्ध गर्ने उहाँको तरिका हो भनेर परमेश्‍वरका वचनहरूले उहाँको इच्छा बुझ्न मलाई सहायता गर्‍यो। म कैदमा हुँदा मैले परमेश्‍वरलाई विश्‍वासघात गरेको थिइनँ। मैले सामना गर्नुपरेको कुनै कठिनाइको निम्ति पनि मैले परमेश्‍वरलाई कहिल्यै दोष्याइएको थिइनँ। म परमेश्‍वरप्रति वफादारै छु अनि उहाँमा मेरो विश्‍वास बलियो छ भनी मैले सोचेको थिएँ। यदि यो रोग नआएको भए, मैले मेरो भ्रष्ट स्वभाव र आशिषहरूलाई पछ्याउने मेरो अशुद्ध अभिप्रायको बारेमा कहिल्यै जान्नेथिइनँ। सत्यतालाई पछ्याउन सक्ने र परिवर्तन हुन सक्ने कुरालाई त परै राखौं। यो रोग मलाई उद्धार गर्ने परमेश्‍वरको तरिका थियो। यो मेरो निम्ति परमेश्‍वरको प्रेम थियो! यो महसुस गरिसकेपछि मैले उप्रान्त परमेश्‍वरलाई दोष्याइनँ अनि गलत रूपले बुझिनँ। चाहे मेरो अवस्था जस्तोसुकै भए पनि, परमेश्‍वरले प्रबन्ध गर्नुभएका परिस्थितिहरूलाई म शिरोपर गर्नेछु अनि आशिषहरू पाउने मेरो अभिप्रायलाई त्याग्नेछु। त्यसपछि, मैले औषधि लिएँ अनि आफैलाई परमेश्‍वरमा सुम्पेँ, यस क्रममा मैले उहाँको मार्गदर्शन खोजी नै रहेँ। हरेक दिन, मैले आफ्नो कर्तव्य पूरा गर्न अत्यन्तै कडा मेहनत गरेँ। मैले आशै नगरेको के कुरा भयो भने, मैले थाहै नपाई मेरो रोग निको भयो! मेरो हृदय परमेश्‍वरप्रतिको कृतज्ञताले भरिपूर्ण थियो!

सन् २०१५ को मेइ महिनामा, मैले मलजल गर्ने कामको जिम्मा लिएँ। मैले साँच्चै नै आफ्नो कामलाई महत्त्वपूर्ण ठानेको थिएँ। म परमेश्‍वरका वचनहरू मनन गर्दै समय बिताउथें अनि जब मेरा दाजुभाइ-दिदीबहिनीहरूसित समस्याहरू हुन्थे, म त्यसलाई ध्यान दिन्थें अनि तिनीहरूलाई सहायता गर्नसक्ने परमेश्‍वरका वचनहरूबाट खण्डहरू खोज्थें। केही समयपछि, मण्डलीको जीवनमा सुधार आयो। मेरा दाजुभाइ-दिदीबहिनीहरू आफ्ना कर्तव्य सम्पन्न गर्न बढी उत्प्रेरित हुन्थे, अनि कठिनाइ र उत्पीडनको सामने पनि गवाही भएर खडा हुने विश्‍वास तिनीहरूसित थियो। म उल्लसित भएँ। परमेश्‍वरले मलाई मेरो काममा अत्यन्तै प्रभावकारी बनाउनुभएर आशिष दिनुभएको हो भनी मैले सोचेँ, अनि यस कुराले परमेश्‍वरले मलाई स्याबासी दिइरहनुभएको छ भनी प्रमाणित गर्‍यो।

तर त्यस वर्ष, म एउटा भेलामा जान तयार भइरहेको बेलामा मलाई एक्कासि रिँगटा लागेको अनुभव भयो। मलाई भुइँ फनफनती घुमिरहेको महसुस भयो। मेरो अनुहार र कपडाहरू तुरुन्तै पसिनाले भिज्यो, अनि मलाई डरलाग्दो गरी टाउको दुख्यो। यो म पहिले बिरामी हुँदाको जस्तै लक्षणहरू थियो, तर यो पहिलेको भन्दा पनि खराब थियो। मलाई म मर्न लागेको छु जस्तो अनुभव भयो। मैले मनमनै सोचेँ: “यो रोग कसरी फर्क्‍यो? म आफ्नो कर्तव्य पूरा गर्न हरेक दिन कडा मेहनत गर्छु—परमेश्‍वरले किन मलाई रक्षा गरिरहनुभएको छैन? के म अझै पनि परमेश्‍वरप्रति पर्‍याप्त वफादार छैनँ र?” मेरो अवस्थालाई देखेर मेरी श्रीमती र छोरीहरूले मलाई तुरुन्तै अस्पताल लगे। जब परीक्षणको नतिजा आयो, तब डाक्टरले मलाई छोडेर मेरा छोरीहरूसित कुरा गरे। त्यस समयमा, मलाई थाहा भयो कि यदि त्यो क्यान्सर होइन भने त्यो अरू नै कुनै खराब रोग हो। म खिन्न हुन थालेँ, तर फेरि मैले सोचेँ, “पहिलोपल्ट पनि त्यस्तै लक्षणहरू अनुभव गरेको थिएँ अनि अन्त्यमा ती हराएका थिए। आज, यो पनि परमेश्‍वरको हातमा छ। मैले अझै पनि आफ्नो कर्तव्य पूरा गरिरहेको छु, त्यसैले, यो त्यति खराब हुँदैन, होइन र?” यो सोचेर, म शान्त हुन थालेँ। एक क्षणपछि, मेरा दुई छोरीहरू सुँक्क-सुँक्क गर्दै आएर मेरी श्रीमतीलाई भने: “डाक्टरले बुबाको कलेजोमा क्यान्सर भएको छ भनेका छन् …” यो सुनेर उनी स्तब्ध भइन्। तीन जना एक-अर्कालाई अङ्गालो हालेर नराम्रोसित रुन थाले।

मेरो मनमा पूर्ण रूपले खलबली मच्चियो अनि मैले तीव्र पीडा अनुभव गरेँ। मलाई कसरी कलेजोको क्यान्सर हुनसक्छ? यसको उपचार हुन असम्भव जस्तै छ अनि म कुनै पनि क्षणमा मर्न सक्छु। यदि म मरेँ भने मेरी श्रीमती र छोरीहरूले के गर्नेछन्? के यतिका वर्षको कडा मेहनत र बलिदानले मलाई यहीँ डोर्‍याएको हो त? के स्वर्गको राज्यका आशिषहरूबाट मलाई बन्चित गरिएकै हो त? त्यस समयमा, मैले अत्यन्तै पीडा र नैराश्यता अनुभव गरेँ। मेरी श्रीमतीले मलाई रुँदै भनिन्: “यदि तपाईंसित यो रोग छ भने यो परमेश्‍वरले अनुमति दिनुभएको कारणले हो। परमेश्‍वर धर्मी हुनुहुन्छ, हामीले उहाँलाई दोष्याउनु वा गलत रूपले बुझ्नु हुँदैन। हामीले उहाँको इच्छालाई बुझ्ने प्रयास गर्नुपर्छ।” मेरी श्रीमतीका शब्दहरूले मलाई के याद दिलायो भने, हो, परमेश्‍वर धर्मी हुनुहुन्छ। मैले गनगन नगरीकन उहाँको इच्छा खोजी गर्नुपर्थ्यो। मेरी श्रीमती जुन पीडामा थिइन्, त्यो देखेर म पनि नरोइ रहन सकिनँ। आँखाभरि आँशु लिएर मैले मनमनै परमेश्‍वरसित प्रार्थना गरें: “हे परमेश्‍वर! तपाईंले विनाअर्थ केही पनि गर्नुहुन्न। कृपया, मलाई तपाईंको इच्छा बुझ्न अगुवाई गर्नुहोस्।” प्रार्थना गरिसकेपछि, म निकै शान्त भएँ। मलाई जे भएको थियो, त्यसको कुनै उपचार छैन भन्‍ने मलाई थाहा थियो, अनि म मेरो परिवारलाई बढी आर्थिक दबाब दिन चाहँदिनथें, त्यसैले आराम गर्नको निम्ति मलाई घर पठाइयोस् भनेर मैले अनुरोध गरेँ।

दुई दिनपछि, मेरा दाजुभाइ-दिदीबहिनीहरू मलाई हेर्न आए, अनि मैले कस्तो अनुभव गरिरहेको छु भनेर मलाई सोधे। उनीहरूलाई देखेर अनि मेरो अवस्था कति गम्भीर छ भनेर सोचेर, म रुन थालेँ, र भनेँ: “तपाईंहरू यसरी मसित हुनु अनि मलाई वास्ता गर्नु परमेश्‍वरको प्रेम हो। तर यस्तो रोग लिएर म धेरै लामो समयसम्म बाँच्नेछैनँ। अब यसपछि म पहिलेजस्तै आफ्नो कर्तव्य पूरा गर्न सक्नेछैनँ, अनि म परमेश्‍वरको राज्य साकार हुने दिन देख्नको निम्ति बाँच्नेछैनँ।” एउटा सिस्टरले मलाई सान्त्वना दिइन् अनि धीरजी भएर मलाई भनिन्: “ब्रदर, यो रोग परमेश्‍वरको प्रेम हो। तपाईंले अझ धेरै प्रार्थना गर्नुपर्छ, सत्यतालाई खोज्नुपर्छ, परमेश्‍वरको इच्छालाई राम्ररी बुझ्नुपर्छ अनि तपाईंको रोगमा गवाही भएर खडा हुनुपर्छ!” पछि, उनले मलाई परमेश्‍वरका वचनहरूबाट केही खण्डहरू दिइन्। तीमध्ये एउटाले मभित्र गहिरो छाप छोड्यो: “मानिसहरूले परमेश्‍वरमाथिको आफ्नो विश्‍वासमा खोजी गर्ने कुरा भनेको भविष्यको लागि आशिष्हरू प्राप्त गर्नु हो; तिनीहरूको विश्‍वासमा भएको तिनीहरूको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षाहरूमार्फत निराकरण गरिनुपर्छ। जुन पक्षहरूमा तिमीहरूलाई शुद्धीकरण गरिएको छैन, तिनै पक्षहरूमा तिमीहरू परिष्कृत हनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरण सृजना गरेर तँलाई परिष्कृत हुन बाध्य पार्नुहुन्छ ताकि तैँले आफ्नो भ्रष्टता चिन्न सक्। अन्ततः तँ यस्तो बिन्दुमा पुग्छस् जहाँ त बरु मर्छस् र आफ्नो योजनाहरू र चाहनाहरू त्याग्छस्, अनि परमेश्‍वरको सार्वभौमिकता र प्रबन्धमा समर्पित हुन्छस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्नो सोच-विचारहरू र हृदयमा देहको भ्रष्टताको बन्धनबाट आफूलाई मुक्त गर्न सक्दैनन्। जुन पक्षहरूमा तिमीहरू अझै शैतानको बन्धनमा हुन्छौ, र जुन पक्षहरूमा तिमीहरूसँग अझै आफ्नै चाहनाहरू र मागहरू छन्, तिमीहरूले कष्ट भोग्नुपर्ने पक्षहरू यिनै हुन्। कष्टमार्फत मात्र पाठ सिक्न सकिन्छ, यसको मतलब सत्यता हासिल गर्न र परमेश्‍वरको इच्छा बुझ्न सक्षम हुने भन्ने हो। वास्तवमा, पीडादायी परीक्षाहरूको अनुभव गरेर धेरै सत्यताहरू बुझिन्छ। कसैले पनि परमेश्‍वरको इच्छालाई विस्तारमा बुझ्न, परमेश्‍वरको सर्वशक्तिमान्‌ता र ज्ञान-बुद्धिलाई पहिचान गर्न सक्दैन, वा आरामदायी र सहज परिस्थितिमा वा परिस्थिति अनुकूल हुँदा परमेश्‍वरको धर्मी स्वभावको सराहना गर्न सक्दैन। त्यो असम्भव हुनेछ!” (आखिरी दिनहरूका ख्रीष्टका वार्तालापहरूका अभिलेखहरूको “परीक्षाहरूको बीचमा परमेश्‍वरलाई कसरी सन्तुष्ट पार्ने”)। यो पढिसकेपछि, मैले आफ्नो बारेमा मनन गरेँ। पहिले, जब म बिरामी हुन्थें, मैले सत्यताको खोजी गरेर आफैलाई अधीनतामा सुम्पिन सक्थेँ। म दृढ भई खडा भएको थिएँ अनि आशिषहरू पाउने अभिप्रायलाई त्यागेको थिएँ भनी मैले सोचेको थिएँ। तर मेरो रोग फेरि फर्केको कारणले अनि पहिलेको भन्दा अझ खराब भएकोले, म फेरि उदाङ्गो भएँ। म परमेश्‍वरको परीक्षामा उत्तीर्ण गर्न सकेको थिइनँ। यदि मेरो स्वास्थ्य फेरि नबिग्रेको भए, आशिषहरू प्राप्त गर्ने गहिरोसित रोपिएको मेरो यो अभिप्राय अनि मेरो अनियन्त्रित चाहनाहरू देख्न पनि गाह्रो हुनेथियो, परिवर्तन र शुद्ध हुने कुरा त परै जाओस्। त्यही समयमा, मैले परमेश्‍वरको पवित्र र धर्मी स्वभाव देखेँ। उहाँले मानिसको हृदयलाई सूक्ष्म प्रकारले छानबिन गर्नुहुन्छ, त्यसैले उहाँलाई मभित्रको भ्रष्टता र अशुद्धताहरू थाहा थियो। मलाई आफ्नो बारेमा मनन गर्न, सत्यताको खोजी गर्न अनि मेरो भ्रष्ट स्वभावलाई हल गर्नको निम्ति दबाब दिन उहाँले मेरो रोगको प्रयोग गर्नुभयो। यो परमेश्‍वरको प्रेम हो! पछि, मैले किन मेरो रोगको सामना गर्दा मैले परमेश्‍वरलाई गलत प्रकारले बुझेर अनि दोष्याएर प्रतिक्रिया दिएँ भनी जान्न खोज्दै आफ्नो व्यवहारको बारेमा मनन गरेँ। के म परमेश्‍वरसित अझै विनिमय गर्न खोजिरहेको थिइनँ र? के मैले सधैँ परमेश्‍वरका आशिषहरूको चाहना गरेर उहाँले मेरो निम्ति बन्दोबस्त गर्नुभएको कुरालाई स्वीकार गर्न अनिच्छुक भइरहेको थिइनँ? मैले सधैँ परमेश्‍वरसित सम्झौता गर्ने कोसिस गरेको थिएँ तर त्यसको कारण के थियो त?

केही समयपछि, मैले परमेश्‍वरका केही वचनहरू पढेँ: “सबै मानिसहरू आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सार यही हो। मानिसहरूले आफ्‍नै खातिर परमेश्‍वरमा विश्‍वास गर्छन्; तिनीहरूले उहाँको लागि विभिन्न काम-कुराहरू त्याग्छन्, आफैलाई उहाँमा समर्पित गर्छन्, र तिनीहरू उहाँप्रति विश्‍वासयोग्य बन्छन्, तर अझै पनि तिनीहरूले यी सबै कुरा आफ्‍नै खातिर गर्छन्। सारांशमा भन्दा, यो सबै तिनीहरूका आफ्नै आशिष्‌हरू प्राप्त गर्ने उद्देश्‍यले गरिन्छ। समाजमा, सबै कुराहरू व्यक्तिगत फाइदाको लागि गरिन्छ; आशिष्‌हरू प्राप्त गर्नको लागि मात्रै परमेश्‍वरमा विश्‍वास गरिन्छ। आशिष्‌हरू प्राप्त गर्नको खातिर मात्रै मानिसहरूले सबै कुरा त्याग्‍न र धेरै कठिनाइ भोग्‍न सक्छन्: यो सबै मानवको भ्रष्ट प्रकृतिको व्यवहारिक सबुत हुन्” (आखिरी दिनहरूका ख्रीष्टका वार्तालापहरूका अभिलेखहरूको “बाहिरी परिवर्तनहरू र स्वभावमा हुने परिवर्तनहरू बीचको भिन्नता”)। “मानिसहरूले परमेश्‍वरसँग गर्ने मागलाई सम्बोधन गर्नुभन्दा कठिन अरू केही कुरा छैन। यदि परमेश्‍वरले गर्नुहुने कुनै पनि कुरा तेरो सोचविचारसँग मिल्दैन भने, र उहाँले तेरो सोचाइ अनुसार काम गर्नुहुन्‍न भने, तैँले विरोध गर्ने धेरै सम्भावना हुन्छ—यस कुराले मानिसले प्रकृतिले नै परमेश्‍वरको विरोध गर्छ भन्‍ने देखाउँछ। यो समस्यालाई सत्यताको पछि लागेर जान्नु र समाधान गर्नुपर्छ। सत्यता रहित मानिसहरूले परमेश्‍वरसँग धेरै माग गर्दछन्, जबकि सत्यतालाई बुझेका मानिसहरूले एउटै पनि माग गर्दैनन्; तिनीहरूले आफूले परमेश्‍वरलाई पर्याप्त सन्तुष्ट पार्न नसकेको, आफूले पर्याप्त मात्रामा परमेश्‍वरको आज्ञापालन नगरेको मात्रै महसुस गर्छन्। सधैँ परमेश्‍वरसित माग गर्ने मानिसहरूले आफ्नो भ्रष्ट प्रकृतिलाई झल्काउँछन्। यदि तैँले त्यसलाई एउटा गम्भीर समस्याको रूपमा लिइनस् भने, यदि तैँले त्यसलाई कुनै महत्त्वपूर्ण कुराको रूपमा लिइनस् भने, तेरो विश्‍वासको मार्गमा विनाश र लुकेका खतराहरू हुनेछन्। तँ साधारण कुराहरूमाथि विजय प्राप्त गर्न सक्छस्, तर जब तेरो भाग्य, सम्भावनाहरू र गन्तव्य संलग्न हुन्छन्, तैँले सायद विजय पाउन सक्दैनस्। त्यस बेला, यदि तँ अझै पनि सत्यता रहित छस् भने, तँ आफ्ना पुराना चालहरूमा फर्केर जान सक्छस्, र यसरी तँ ती नष्ट हुनेहरूमध्ये एक हुनेछस्” (आखिरी दिनहरूका ख्रीष्टका वार्तालापहरूका अभिलेखहरूको “मानिसहरूले परमेश्‍वरसँग अत्यन्तै धेरै मागहरू गर्छन्”)।

परमेश्‍वरका वचनहरूको प्रकाशले मलाई परमेश्‍वरसित कारोबार गर्ने यी प्रयासहरू शैतानी विषहरू जस्तै “अरूको होइन, आफ्नो दुनो सोझ्याउनुपर्छ,” अनि “इनामविना औँलो पनि नउठाउनू” मा आधारित छन् भनेर बुझ्न सहायता गर्‍यो। मैले जेसुकै गर्दा म सधैँ कसरी पहिले मैले आफ्नो फाइदा लिन सक्छु र आशिषहरू पाउन सक्छु भनी सोचिरहेको हुन्थें। मेरा काममा पनि, सधैँ मेरा आफ्नै अभिप्रायहरू र कलङ्कहरू हुन्थे। म हिँडेको बाटोलाई सम्झेर हेर्दा, मैले परमेश्‍वरको कामको निम्ति सधैँ सतही बलिदानहरू गरेको थिएँ, जब कि वास्तवमा मैले ठूला आशिषहरूको निम्ति यी साना बलिदानहरू विनिमय गर्ने प्रयास गर्दै आइरहेको थिएँ। परमेश्‍वरका आशिषहरू प्राप्त गर्न, कुनै कष्ट पनि उपयुक्त छ भन्‍ने लागेको थियो। तर जब मेरा चाहनाहरू पूरा भएनन् अनि म घरीघरी बिरामी भएँ, कतिसम्म भने म मर्नेछु नै भन्ने लागेको थियो, तब परमेश्‍वरप्रति मेरो सबै गलत बुझाइ, दोषारोपण, विरोध र विश्‍वासघात प्रकट भएको थियो। आफ्नो गन्तव्यमा पुग्नको निम्ति मैले आफ्नो कर्तव्य पूरा गर्ने गरेको थिएँ। मैले परमेश्‍वरलाई प्रयोग गरिरहेको थिएँ, उहाँलाई ठगिरहेको थिएँ। मैले आफ्नो विवेक र सुझबुझलाई गुमाएको थिएँ। म दुष्ट र घिनलाग्दो भएको थिएँ! यदि परमेश्‍वरले प्रबन्ध गर्नुभएको परिस्थितिहरूले मलाई उदाङ्गो नबनाएको भए, मैले कहिल्यै आफू स्वार्थी र छली रहेछु भनेर देख्नेथिइनँ। मैले आशिषहरूलाई पछ्याउनु उचित छ भनेर ठानेको थिएँ अनि परमेश्‍वरका मागहरूलाई धेरै पछाडि छोडेको थिएँ। मैले जेसुकै गरेको थिएँ, जेसुकै बलिदान गरेको थिएँ, यसको कुनै अर्थ थिएन—परमेश्‍वरले यसलाई कहिल्यै प्रशंसा गर्नुहुनेथिएन। यदि मैले सत्यतालाई नपछ्याएको भए, यदि मेरो अभिप्राय अझै आफ्नो निम्ति आशिषहरू पाउनु थियो भने परमेश्‍वरले मलाई घृणा गर्नुहुनेथियो र दण्ड दिनुहुनेथियो। मलाई अन्तर्दृष्टि दिएको निम्ति, यस बिमारीद्वारा आफैलाई चिन्न र अनि मेरा अनियन्त्रित मागहरूलाई त्याग्न लगाएको निम्ति म परमेश्‍वरको वचनहरूप्रति कृतज्ञ छु। यो मेरो निम्ति परमेश्‍वरको मुक्ति हो! मैले यसको बारेमा जति बढी सोचेँ, त्यति नै बढी परमेश्‍वरको प्रेम कति महान् रहेछ भनी मैले महसुस गरेँ। मैले परमेश्‍वरलाई प्रार्थना गरेँ “परमेश्‍वर! मेरो क्यान्सरको पछाडि तपाईंको असल इच्छा छ। मेरो जीवन र मृत्यु तपाईंको हातमा छ। म तपाईंको आज्ञा मान्नेछु अनि तपाईंलाई सन्तुष्ट पार्न म गवाही भएर खडा हुनेछु।”

प्रार्थना गरिसकेपछि, मैले परमेश्‍वरका वचनहरूबाट एउटा खण्ड पढेँ: “तँ अय्यूबको जाँचहरूबाट भएर जान्छस्, त्यसको साथसाथै तँ पत्रुसका जाँचहरूबाट पनि भएर जान्छस्। जब अय्यूबको जाँच भयो, तिनी साक्षी बनेर खडा भए, अनि आखिरीमा तिनलाई यहोवा प्रकट गरियो। तिनी साक्षी बनेर खडा भएपछि मात्र तिनी परमेश्‍वरको मुहार देख्ने योग्यका भए। यसो किन भनिएको छ: ‘म फोहोरको देशबाट लुकेँ, तर आफैलाई पवित्र राज्यमा देखाएँ?’ त्यसको अर्थ हो, जब तँ पवित्र बन्छस् र साक्षी भई खडा हुन्छस् तब मात्र परमेश्‍वरको मुहार हेर्ने मर्यादा तैँले प्राप्त गर्न सक्छस्। उहाँ तँ उहाँको साक्षी बन्न सक्दैनस् भने तँमा उहाँको मुहार हेर्ने मर्यादा हुँदैन। यदि तँ शोधनको बेला पछि हट्छस् र परमेश्‍वरको विरुद्ध गुनासो गर्छस्, त्यसरी उहाँको साक्षी बन्न सक्दैनस् र शैतानको हाँसो पात्र बन्छस् भने तैँले परमेश्‍वरको रूप प्राप्त गर्नेछैनस्। यदि तँ जाँचहरू हुँदा अय्यूबले जस्तै आफ्नै शरीरलाई सराप्छस् र परमेश्‍वरको विरुद्ध गुनासो गर्दैनस् भने, अनि कुनै गुनासो नगरी वा बोलीवचनद्वारा पाप नगरी आफ्नै शरीरलाई घृणा गर्छस् भने तँ साक्षी बनेर खडा भएको हुनेछस्। जब तँ एक निश्चित हदसम्म शोधनबाट भएर जान्छस् र अझै पनि अय्यूबजस्तै हुन सक्छस्, परमेश्‍वरको सामु पूर्ण रूपमा आज्ञाकारी बन्छस् र उहाँका आवश्यकताहरू वा तेरा आफ्नै धारणाविना हुन्छस्, तब परमेश्‍वर तँकहाँ देखा पर्नुहुनेछ” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। परमेश्‍वरका वचनहरूले मलाई उहाँको पवित्रता र धार्मिकता देखायो। जाँच हुँदै गर्दा र शोधन हुँदै गर्दा जो गवाही भएर खडा हुन्छन्, परमेश्‍वर तिनीहरूकहाँ मात्र देखा पर्नुहुन्छ। जब परमेश्‍वरले अय्यूबलाई जाँच्नुभयो, तब अय्यूबको सम्पत्ति, उनका सन्तानहरू, उनको स्वास्थ्य अनि उनको खुशी सबै शैतानद्वारा खोसिए, अनि उनको शरीर घावै-घाउलै भरिएको थियो। तर उनले गुनासो गरेनन् वा परमेश्‍वरलाई दोष्याएनन्। उनले आफैलाई घृणा गरे र सरापे। यो ठूलो जाँच सामना गर्दा, उनले एउटा सृजिएको प्राणीको रूपमा रहेको आफ्नो स्थानमा रहेर परमेश्‍वरको सार्वभौमिकतालाई अझै शिरोपर गर्न र उहाँको नाउँलाई प्रशंसा गर्न सके। उनले यसो समेत भने: “यहोवाले दिनुभयो र यहोवाले नै लानुभएको छ” (अय्यूब १:२१)। यी वचनहरू शैतानको सामने परमेश्‍वरलाई एउटा सुन्दर, गुञ्जायमान गवाहीको रूपमा स्थापित भयो, अनि अन्त्यमा, परमेश्‍वर अय्यूबकहाँ देखापर्नुभयो। अय्यूबको जीवनको मूल्य यही थियो। मैले सामना गरेको रोग परमेश्‍वरले मलाई विशेष दया देखाइरहनुभएको कारण आएको थियो। मैले अय्यूबले गरेजस्तै परमेश्‍वरले प्रबन्ध गर्नुभएको परिस्थितिहरूलाई शिरोपर गर्नुपर्थ्यो। मेरो क्यान्सरद्वारा म रोकिनु हुँदैनथ्यो। बरु मैले आफ्नो जीवनलाई परमेश्‍वरको हातमा सुम्पिनुपर्थ्यो अनि शैतानको सामने परमेश्‍वरको निम्ति दृढ र गुञ्जायमान् गवाही भएर परमेश्‍वरको हृदयलाई सान्त्वना दिनुपर्थ्यो। मैले आफ्ना चिन्ताहरूलाई एकातिर पन्साएँ र आफैलाई परमेश्‍वरको सार्वभौमिकतामा समर्पण गरेँ अनि केही समयपछि नै, मेरो स्थितिमा सुधार आयो। मलाई राम्ररी खाना रुच्‍न थाल्यो, म सामान्य रूपले हलचल गर्न थालेँ अनि मेरो भ्याएसम्मको क्षमताले मैले आफ्नो कर्तव्य पनि पूरा गर्न सकेँ। पछि, मेरा छोरीहरूले मलाई परीक्षणको लागि अस्पतालमा लिएर गए। जे भएको थियो, त्यसलाई डाक्टरले विश्‍वासै गर्न सकेनन्। उनले भने, म जस्ता बिरामीहरू विरलै हुन्छन्, अनि अस्पतालमा उपचार नगरिकनै बाँच्नु आश्चर्यकर्मभन्दा कम थिएन! त्यसबेला, मलाई थाहा थियो, यो परमेश्‍वरले मलाई सुरक्षा गरिरहनुभएको थियो। मेरो जीवन परमेश्‍वरको हातमा छ भन्‍ने मैले महसुस गर्न सकेँ, अनि मैले सबै कुराहरूमाथिको परमेश्‍वरको सार्वभौमिकतालाई अनुभव गरेँ।

त्यसको केही समयपछि, मेरो रोग फेरि एकपल्ट बल्झियो। मेरी श्रीमती र छोरीहरूले मलाई अस्पताल लिएर गए। अनि जब मुख्य चिकित्सकले मेरो रोग गम्भीर रहेछ भन्‍ने देखे, उनले मेरो परीक्षण गर्न विशेषज्ञ बोलाए। जब प्रयोगशालाका नतिजाहरू आयो, तब विशेषज्ञले मेरो रोग जाँच्न उपकरण नभएको कुरा बताए, अनि २००,००० यूआन प्रान्तीय अस्पतालमा पठाउनको लागि तिर्न हामीलाई सुझाव दिए, जहाँ सायद तिनीहरूले मेरो उपचार गर्नसक्थ्यो। मेरी छोरीले रुँदै मेरी श्रीमतीलाई भनिन्: “उनले कुन प्रकारले त्यसो भने, सुन्नुभो? कसैले पनि बुबालाई उपचार गर्न सक्दैन। बितेका केही वर्षमा हाम्रो गाउँमा तीसजना भन्दा बढी मानिसहरूलाई क्यान्सर भएको छ अनि तिनीहरू सबै मरे …” मेरी श्रीमतीको अनुहार आँसुले भिज्यो। मैले फेरि म एउटा दोषी मानिस हुँ जस्तो अनुभव गरेँ। मैले एक पल्ट फेरि, मृत्युले मलाई घेरेको अनुभव गरेँ अनि मैले यस्तो विचार नगरी म बस्‍न सकिन: यो रोग कसरी फेरि फर्केर अझै पनि यति गम्भीर हुनसक्यो? तर यस पल्ट, मैले आफैलाई धिक्कारेँ। परमेश्‍वरप्रतिको मेरो अनाज्ञाकारिताको निम्ति मैले अफसोस महसुस गरेँ। मैले मेरा सबै मृत्यु-निकटका घटनाहरू सम्झेँ, अनि परमेश्‍वरले मलाई कसरी सुरक्षा दिनुभयो र हरेक पल्ट जीवित राख्नुभयो भन्‍ने बारेमा विचार गरेँ। मैले स्पष्ट रूपले परमेश्‍वरको सार्वभौमिकता देखेको थिएँ। त्यसोभए, कसरी मैले साँचो रूपले परमेश्‍वरलाई बुझ्‍न सकिन त? मृत्यु र जीवनमाथि परमेश्‍वरको अधिकार छ, यी डाक्टरहरूको होइन! त्यसैले, म परमेश्‍वरको सामु गएँ अनि प्रार्थना गरेँ। मैले भनेँ: “प्रिय परमेश्‍वर, फेरि एकपल्ट, मैले आफ्नै मृत्युको सामना गरेको छु। यसको पछाडि तपाईंको असल इच्छा छ। मेरो जीवन र मृत्यु तपाईंको हातमा छ। म तपाईंको आज्ञा मान्नेछु अनि तपाईंलाई सन्तुष्ट पार्न गवाही भएर खडा हुनेछु।”

प्रार्थना गरिसकेपछि, मैले परमेश्‍वरका केही वचनहरू पढेँ: “सर्वशक्तिमान्‌को नजरमा, पूरै मानवजातिको कसलाई चाहिँ वास्ता गरिएको छैन र? सर्वशक्तिमान्‌को पूर्वनिर्धारित प्रबन्धमाझ कोचाहिँ जिउँदैन र? के मानिसको जीवन र मृत्यु उसको आफ्नै रोजाइमा हुन्छ र? के मानिसले आफ्नो भवितव्य आफैले नियन्त्रण गर्न सक्छ र? धेरै मानिसहरूले चिच्याएर मृत्युलाई बोलाउँछन्, तर यो तिनीहरूबाट धेरै टाढा हुन्छ; धेरै मानिसहरू जीवनमा बलिया रहेका व्यक्तिहरूजस्तो बन्न चाहन्छन् र मृत्युदेखि डराउँछन्, तर तिनीहरूलाई थाहै नभई तिनीहरूको मृत्युको दिन नजिक आउँछ र तिनीहरूलाई मृत्य-कुण्डमा धकेल्छ; धेरै मानिसहरूले आकाशमा हेर्छन् र गहिरो सुस्केरा हाल्छन्; धेरै मानिसहरूले ठूलो रोदन निकाल्छन्, बिलौनामा सुँक्कसुँक्क गर्छन्; धेरै मानिसहरू परीक्षाहरूको माझमा ढल्छन्; अनि धेरै मानिसहरू परीक्षाहरूको बन्दी बन्छन्। मानिसलाई स्पष्टसित मलाई देख्ने अवसर दिन म व्यक्तिगत रूपमा देखा पर्दिन, तैपनि धेरै मानिसहरू मेरो अनुहार हेर्न नै डराउँछन्, तिनीहरू मैले तिनीहरूलाई प्रहार गरी ढलाउँछु, मैले तिनीहरूलाई सिध्याइदिन्छु भनी एकदमै डराउँछन्। मानिसले मलाई साँचो रूपमा चिन्छ कि चिन्दैन? कसैले पनि निश्चयताका साथ भन्न सक्दैन। के यो यस्तै होइन र?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ११)। परमेश्‍वरका वचनहरूसित शक्ति र अधिकार छ अनि यसले मलाई निर्धक्कता दियो। परमेश्‍वर सृष्टिकर्ता हुनुहुन्छ अनि परमेश्‍वरले सबै नियन्त्रण गर्नुहुन्छ। सृष्टि गरिएको प्राणीको रूपमा, मैले सृष्टिकर्ताको सार्वभौमिकतालाई पालन गर्नुपर्छ भन्‍ने मलाई थाहा थियो। यदि मैले जीवनलाई बहुमूल्य ठानेर परमेश्‍वरलाई दोष्याएँ भने, मैले परमेश्‍वरलाई विरोध गरिरहेको हुनेछु, उहाँलाई विश्‍वासघात गरिरहेको हुनेछु अनि म उहाँको सामना गर्न लज्जित हुनेछु, अनि मेरो जीवनको कुनै अर्थ हुनेछैन। जब मैले यी सबै बुझेँ, तब मैले उप्रान्त मृत्यु वा रोगको कुनै बन्धनको अनुभव गरिनँ। मैले मेरी श्रीमती र छोरीहरूलाई भनेँ: “उदास नहोऊ। डाक्टरले म मर्नेछु भनी फैसला गरे पनि, म विश्‍वास गर्छु, जीवन र मृत्यु परमेश्‍वरको हातमा छ। परमेश्‍वरले गर्नुहुने सबै कुरा धर्मी हुन्छ। जहिलेसम्म म सास लिनसक्छु, म परमेश्‍वरलाई सन्तुष्ट पार्न उहाँको गवाही भएर खडा हुनेछु!” पछि, म निको हुनको निम्ति घर फर्केँ। हरेक दिन म परमेश्‍वरको सामु जान्थेँ अनि प्रार्थना गर्थें अनि परमेश्‍वरका वचनहरू पढ्थें। मैले चैन, र शान्ति अनुभव गरेँ। डाक्टरले मलाई सुई लगाउन भनेर दुई बक्सा सेरम दिए जसको मूल्य दश यूआनभन्दा कम थियो। मैले त्यसलाई एक महिनासम्म लिएँ। अनि मेरा औँलाहरूको रङ फर्कियो अनि मेरो भोक पनि फर्कियो। बिस्तारै, म बिरामी हुनुभन्दा पहिलेको अवस्थामा फर्किञ्‍जेल मैले फेरि शक्ति र जोश प्राप्त गर्न थालेँ। जब म अस्पतालमा परीक्षण गर्नको निम्ति गएँ, तब डाक्टरले म यति चाँडै निको हुनु आश्चर्यकर्म हो भनेर भने। यो सबै परमेश्‍वरको कारणले भएको हो अनि उहाँबाहेक कसैले मलाई बचाउन सक्ने थिएन भनी मलाई थाहा थियो। यो परमेश्‍वरले यसो भन्नुभएको जस्तै थियो: “स्पष्टत: जीवन र मृत्युको शक्ति मानवजातिमा छैन, प्राकृतिक संसारको कुनै प्राणीमा छैन, तर सृष्टिकर्तामा छ, जसको अख्‍तियार अद्वितीय छ। मानवजातिको जीवन र मृत्यु प्राकृतिक संसारको कुनै नियमको उपज होइन, यो त सृष्टिकर्ताको अख्‍तियारको सार्वभौमिकताको परिणाम हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। मैले परमेश्‍वरको सार्वभौमिकता, अधिकार अनि उहाँका अद्भुत कार्यहरूलाई अनुभव गरेको थिएँ। मैले उहाँको प्रेम र मुक्तिलाई देखेको थिएँ। मेरो हृदयको गहिराइदेखि मैले उहाँलाई धन्यवाद र प्रशंसा चढाएँ। जब गाउँमा मानिसहरूले मलाई देखे, तिनीहरू सबै स्तब्ध भए। तिनीहरूले म बाँच्‍नेछु भनेर सोच्दै नसोचेको, मलाई फेरि त्यति स्वस्थ होउँला भनी कहिल्यै आशा नगरेको, अनि त्यसरी मुस्किलले बाँच्नु पाउनु साँच्चिकै मेरो भाग्य हो भनी भने। तर मलाई हृदयमा थाहा थियो: यसको भाग्यसित केही सम्बन्ध छैन। यो परमेश्‍वरको शक्ति र अख्तियार हो। परमेश्‍वरले मलाई बचाउनुभयो! केही समयपछि नै, मैले मण्डलीमा आफ्नो कर्तव्य पूरा गर्न सुचारु गरेँ। पाँच वर्ष बित्यो, अनि मेरो रोग कहिल्यै बल्झेन। यो मैले आशा गर्न साहस गरेभन्दा पनि बढी थियो। जे भयो, त्यसको निम्ति म परमेश्‍वरलाई साँच्चै धन्यवाद दिन्छु।

यस रोगद्वारा, परमेश्‍वरका वचनहरूको प्रकाशद्वारा अनि तथ्यहरूको सामना गरेर, मैले विश्‍वासमा रहेका मेरा गलत धारणाहरू र भ्रष्ट स्वभावको बारेमा केही अन्तर्दृष्टि प्राप्त गरेँ, अनि परमेश्‍वरको सार्वभौमिकता, उहाँको धार्मिकता, उहाँको धर्मी स्वभाव अनि उहाँको सुन्दर सारको ज्ञान पाएँ। मैले आशिषहरू प्राप्त गर्ने मेरो अभिप्रायलाई त्यागेँ अनि मेरो अर्थपूर्ण र मूल्यवान् जीवन कसरी जिउने भनी मैले सिकेँ। म परमेश्‍वरको दयाको निम्ति अत्यन्तै धन्यवादी छु!


७९. रोगबाट आएका आशिषहरू

क्षियाओ लान, चीन

२०१४ मा, चिनियाँ कम्युनिस्ट पार्टीले मेइ २८ झाओयुआन प्रकरणको सिर्जना गर्‍यो र यसद्वारा सर्वशक्तिमान्‌ परमेश्‍वरको मण्डलीलाई बदनाम गर्न थाल्यो र तिनीहरूले दाजुभाइ-दिदीबहिनीहरूलाई पक्राउ गर्न थाले। हाम्रो क्षेत्रका धेरैजसो मण्डली अगुवाहरू पक्राउ परे र कतिपय नयाँ दाजुभाइ-दिदीबहिनीहरू डर र नकारात्मकतामा जिइरहेका थिए। यस्तो नाजुक समयमा मलाई धेरै वटा मण्डलीको कामको जिम्‍मेवारी दिएर पदोन्‍नति गरियो। मैले मनमनै विचार गरेँ, “सङ्कष्टको समयमा यो पदोन्‍नति पाउनु ठूलो जिम्‍मेवारी हो र मैले परमेश्‍वरलाई निराश तुल्याउनु हुँदैन।” त्यसकारण मैले कुनै पनि क्षणमा पक्राउ पर्न सक्‍ने खतराको सामना गर्दै म आफ्‍नो कर्तव्यमा लागिपरेँ। त्यस्तो खतराको समयमा मैले मण्डलीको कामको रक्षा गर्दा परमेश्‍वरले मलाई स्वीकृति दिनुहुन्छ र म मुक्ति पाउन र उहाँको राज्यमा प्रवेश गर्न योग्यको हुनेछु भन्‍ने मलाई लागेको थियो। त्यसपछि अचानक, म अत्यन्तै बिरामी परेँ।

अक्टोबर २०१४ को एउटा साँझ, खाना खाइरहेको बेला अचानक मेरो हातबाट कचौरा भुइँमा खस्यो। मैले यो लापरवाहीको कारणले झारेकी हुँ भन्‍ने मलाई लाग्यो, तसर्थ मैले हतार-हतार कचौरा उठाएँ र मेरो हात पुछ्न नेपकिन टिप्‍ने प्रयास गरेँ तर मैले मेरो हात नियन्त्रण गर्न सक्दिनँ रहेछु र मैले नेपकिन समाउन सक्‍दिन रहेछु भन्‍ने थाहा भयो। चाँडै नै मेरो हात र खुट्टामा मैले सबै संवेदनशीलता गुमाएँ र म हलचल गर्न नसकेर कुर्सीमा बसिरहेँ। मेरो परिवारले मेरो रक्तचाप नापे, र यो २०० भन्दा माथि पुगेको रहेछ। मैले औषधी खाएँ तर त्यसले केही काम गरेन। म अत्यन्तै अन्योलमा परेँ, र सोचेँ, “त्यो कसरी भयो। के कुनै गम्‍भीर कुरा हो?” तर मैले के सोचेँ भने, यतिका वर्षको मेरो विश्‍वासमा मैले मेरो कर्तव्यमा धेरै परिश्रम गर्दै आएकी छु, त्यसकारण मैले परमेश्‍वरको अनुग्रह प्राप्त गर्नेछु, र यो त्यति गम्‍भीर कुरा हुन सक्दैन भन्‍ने कुरामा म निश्‍चित थिएँ। यदि म बिरामी नै भएँ भने पनि, परमेश्‍वरले अवश्य नै मलाई रक्षा गरेर चङ्गाइ गर्नुहुनेछ भन्‍ने मलाई लागेको थियो। त्यो कुरा विचार गरेपछि मलाई अलि शान्ति भयो। भोलि बिहान उठ्दा, मैले बिस्तारै मेरो हात खुट्टा चलाउने प्रयास गर्न थालेँ र मेरो शरीरको दाहिनेतर्फ सबै कुरा सामान्य छ, र मेरो देब्रे हात र खुट्टामा अझै चेतना छैन, र मलाई कुनै अनुभूति हुँदैन भन्‍ने मैले थाहा पाएँ। मलाई तुरुन्तै तनाव भयो, र मैले सोचेँ, “म किन पूर्ण रूपमा निको भइरहेकी छैन? के मलाई आंशिक रूपमा पक्षाघात हुने हो? त्यसो हो भने, अब उप्रान्त मेरो कर्तव्य पूरा गर्ने कुनै उपाय छैन। के काम नलाग्‍ने भएर मलाई हटाइनेछौ? के मसँग अझै मुक्तिको अवसर हुनेछ?” तर त्यसपछि मैले सोचेँ, यति त्यो गम्‍भीर रोग हो र त्यो रातारात आधा निको हुनु परमेश्‍वरको आशिष्‌ हुनुपर्छ। यदि परमेश्‍वरले मलाई चङ्गाइ गर्नुभयो भने, म सहज रूपमा नै निको हुनेछु, होइन त? मलाई मसँग परमेश्‍वरको सुरक्षा छ र मैले त्यति धेरै चिन्ता गर्नु आवश्यक छैन भन्‍ने लाग्यो।

म त्यही बिहान डाक्टरकहाँ गएँ। सीटी स्क्यान गरेपछि उनले भयानक अनुहार बनाउँदै भने, “यो त भित्री मस्तिष्कमा लगभग १० मिलि रगत सहित रक्तस्राव भएकोले यसो भएको हो। यदि रगत बहेको स्थान अलि माथि परेको भए, त्यो बोली नियन्त्रण गर्ने बिन्दु हुनेथियो। तपाईंले आफ्‍नो बोली गुमाउनुहुनेथियो, र तपाईं हलचल गर्न नसक्‍ने बन्‍नुहुनेथियो। हिजो राति यसो भएको हो भने, तपाईं अहिलेसम्‍म जीवित रहनु अत्यन्तै भाग्यको कुरा हो। तपाईंले तुरुन्तै उपचार गराइहाल्‍नुपर्छ।” मैले परम्‍परागत उपचार, अर्थात् इन्फ्युजन गरेर उपचार सुरु गर्नुपर्छ, र यदि मेरो मस्तिष्कमा जमेको रगत हटेन भने, तिनीहरूले मेरो मष्तिष्कको शल्यक्रिया गर्नुपर्छ भनी उनले भने। मष्तिष्क रक्तस्राव भएको कुरा उल्‍लेख गर्दा म हक्‍का न बक्‍क भएँ। यो यस्तो गम्‍भीर र खतरनाक हुनसक्छ भनेर मैले कहिल्यै पनि कल्‍पना गर्ने आँट गरेकी थिइनँ। मैले सोचेँ, “म ५० वर्ष पनि पुगेकी छैन, त्यसकारण उपचार सफल भएन र म आंशिक रूपमा वा पूर्ण रूपमा पक्षाघाती भएँ भने, त्यो कस्तो भयानक प्रकारको जीवन हुनेछ? र मष्तिष्कको शल्यक्रिया अत्यन्तै जोखिमपूर्ण हुने भएकोले मैले मेरो ज्यान गुमाउन पनि सक्‍नेथिएँ। त्यसपछि के म अझै मुक्ति पाएर परमेश्‍वरको राज्यमा प्रवेश गर्न सक्छु? मैले मेरो विश्‍वासका सारा वर्षहरूमा आफ्‍नो सम्पूर्णता सुम्पँदै आएकी छु, त्यसकारण मलाई किन त्यस्तो गम्भीर स्वस्थ समस्या आयो? परमेश्‍वरले किन मेरो रक्षा गर्नुभएको छैन?” त्यसको बारेमा विचार गर्दा मलाई रिस उठ्छ। मैले खाना खान पनि राम्ररी सक्दिनथिएँ। अस्पतालमा बसेको पाँचौं दिन हुँदा, मेरो बेड छेउको एक जना वृद्ध महिलाको स्थिति खराब भयो, र उनलाई अर्को अस्पतालमा स्थानान्तर गरियो। यो देख्दा म फेरि भयभीत भएँ, र मैले सोचेँ, “हाम्रो भर्ना एकै दिन भएको थियो र उनी यता-उति हिँड्ने गर्थिन्, तर अहिले तिनीहरूले उनलाई ह्वीलचेयरमा राखेर लगिरहेका छन्। यस्तो स्थितिमा भएको व्यक्ति बाँच्‍न सक्छ कि सक्दैन भनेर भन्‍न सकिँदैन रहेछ। के मेरो अवस्था पनि त्यस्तै खराब हुनेछ?”

अस्पतालमा लगभग थप एक हप्ता बिताएपछि पनि, मेरो देब्रे खुट्टामा अझै कुनै पनि चेतना आएन। मैले सोचेँ, “परमेश्‍वरले किन मेरो हेरचाह गरिरहनुभएको छैन? यस्तो नाजुक समयमा म मेरो कर्तव्य पूरा गर्न सक्दिनँ, के मैले मुक्ति पाउने मेरो मौका गुमाएकी छु?” यो विचारले मेरो हृदय चिसो भयो त्यसपछि म रुन थालेँ र रोक्‍न सकिन। मैले विश्‍वास गरेको मेरो नौं वर्षको अवधिमा मेरो बाटोमा केही कुरा खडा हुन नदिई, मण्डलीभित्र पैदा हुने कठिनाइ वा समस्याहरूको सामना गर्न कहिल्यै नहिचकिचाई मैले धेरै कठिन परिश्रम गरेकी थिएँ। पक्राउ पर्ने खतरामा पर्दा पनि म कहिल्यै पछि हटिनँ। मैले मेरो कर्तव्य पूरा गरिरहेँ। अगुवाको रूपमा वर्षौंदेखि काम गर्दा, मैले अरू दाजुभाइ-दिदीबहिनीहरूले भन्दा बढी मेरो कर्तव्यको लागि कष्ट भोगेँ र यसमा धेरै लागिपरेँ। त्यसरी धेरै लागिपर्दा, र त्यस प्रकारको बलिदान गर्दा, परमेश्‍वरले मलाई आशिष्‌ दिनु पर्ने हो भन्‍ने मलाई लागेको थियो। म कसरी अचानक यति गम्‍भीर रूपमा बिरामी हुन सकेँ? के परमेश्‍वरले मेरो बारेमा अब वास्ता गर्न छोड्नुभएको थियो? यदि म निको भइनँ, र मैले मेरो कर्तव्य पूरा गर्न सकिनँ भनेँ, के मैले अझै पनि मुक्ति पाउन सक्छु? यदि सक्दिनँ भने, के त्यतिको वर्षको बलिदान र कठिन परिश्रम व्यर्थमा गयो? यदि यस्तो हुन्छ भन्‍ने थाहा भएको भए, म यति साह्रै मरिहत्ते गर्दिनथिएँ। मैले यसको बारेमा जति धेरै विचार गरेँ, मलाई त्यति नै बढी निराश अनुभव भइरहेको थियो। मलाई अबदेखि प्रार्थना गर्न वा परमेश्‍वरका वचनहरूको मनन गर्न मन लागेन। म अत्यन्तै दुःखित भएँ, थाहै नपाई, मैले मेरो इन्फ्युजन हालिएको नाडी मेरो शिरमुनि राखेर, सुईको बहावलाई रोकेछु, जसले गर्दा मेरो हात सुन्नियो। मेरो सुन्निएको हात देख्दा म व्याकुल भएँ। मैले सुसमाचार सुनाउने र आफ्‍नो कर्तव्य पूरा गर्ने मेरा जोशिला दाजुभाइ-दिदीबहिनीहरूको बारेमा विचार गरेँ, जब कि म कुनै कर्तव्य पूरा गर्न नसक्‍ने अवस्थामा अस्पतालमा पस्रिरहेकी थिएँ। के म साँच्‍चै नै केही न कामको भएकी थिइनँ र? र अहिले राज्यको सुसमाचार प्रचार गर्ने समय भएको हुनाले, अरूले आफ्‍नो कर्तव्य पूरा गर्न र असल कार्यहरू गर्न सकेका थिए भने म हटाइने सम्‍भावना धेरै थियो। मलाई परमेश्‍वरले मुक्ति दिनुहुनेछैन जस्तो लाग्यो। त्यसपछि त्यो रात, म कोल्टे फेरिरहेकी थिएँ, र म सुत्‍न सकिरहेकी थिइनँ। म पूर्ण रूपमा मेरो कष्टमा डुबेको अवस्थामा, आँसु झार्दै परमेश्‍वरको अघि आएँ र प्रार्थना गरेँ: “हे परमेश्‍वर, अहिले म साँच्‍चै नै कष्ट भोगिरहेकी छु। मलाई थाहा छ, तपाईंले मलाई यो हुन दिनुभएको हो र मैले तपाईंलाई गलत रूपमा बुझ्‍नु हुँदैन। बिन्ती छ, मलाई तपाईंको इच्‍छा बुझ्‍न अगुवाइ गर्नुहोस्, ताकि म तपाईंको नियम र बन्दोबस्तहरूमा समर्पित हुन सकूँ।”

म अस्पतालमा हुँदा, एक जना सिस्टरले एमपी फाइब प्लेयर पठाइदिइन्, र अरू सबै जना सुतेको बेला, म इयरफोनमा परमेश्‍वरका वचनहरू सुन्थें। एउटा खण्डले मलाई अत्यन्तै सहायता गर्‍यो। परमेश्‍वरका वचनहरूले भन्छ, “सबै मानिसहरूका लागि शोधन धेरै पीडादायक हुन्छ, र यसलाई स्वीकार्न धेरै गाह्रो हुन्छ—तर शोधनको बेला नै परमेश्‍वरले मानिसको निम्ति उहाँको धर्मी स्वभाव स्पष्ट पार्नुहुन्छ, र मानिसका लागि आफ्ना मागहरू सार्वजनिक गर्नुहुन्छ र थप अन्तर्दृष्टिप्रदान गर्नुहुन्छ र थप वास्तविक काट-छाँट र निराकरण गर्नुहुन्छ; तथ्यहरू र सत्यको बीच तुलना गरेर उहाँले मानिसलाई उसको आफ्नै बारेमा र सत्यको अझ धेरै ज्ञान दिनुहुन्छ, र मानिसलाई परमेश्‍वरको इच्छाको अझ बढी बुझाइ दिनुहुन्छ, यसरी मानिसलाई परमेश्‍वरप्रति अझ साँचो र अझ शुद्ध प्रेम गर्ने तुल्याउनुहुन्छ। शोधन कार्यलाई अघि बढाउने परमेश्‍वरका उद्देश्यहरू यिनै हुन्। परमेश्‍वरले मानिसमा गर्नुहुने सबै कामहरूका आफ्नै उद्देश्यहरू र महत्त्व हुन्छन्; परमेश्‍वरले अर्थहीन काम गर्नुहुन्न, न त उहाँले कुनै यस्तो काम गर्नुहुन्छ जसद्वारा मानिसलाई कुनै लाभ हुँदैन। शोधनको अर्थ मानिसहरूलाई परमेश्‍वरको उपस्थितिबाट हटाउनु होइन, न त उनीहरूलाई नरकमा नाश गर्नु नै हो। बरु, यसको अर्थ शोधनको समयमा मानिसको स्वभाव परिवर्तन गर्नु हो, उसका आशयहरू, उसका पुराना दृष्टिकोणहरू परिवर्तन गर्नु, परमेश्‍वरप्रतिको उसको प्रेम बदल्नु, र उसको सम्पूर्ण जीवन परिवर्तन गर्नु हो। शोधन मानिसको एक वास्तविक जाँच हो, र एक प्रकारको वास्तविक तालिम हो, र शोधनको अवधिमा मात्र उसको प्रेमले यसको अन्तर्निहित कार्य गर्न सक्छ” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। यसको बारेमा विचार गर्ने क्रममा मैले के थाहा पाएँ भने, जब परमेश्‍वरले मानिसहरूलाई जाँच र शोधन गर्नुहुन्छ, त्यो तिनीहरूलाई हटाउनको लागि होइन, बरू तिनीहरूलाई शुद्ध पार्न र रूपान्तरण गर्नको लागि हो। तर मैले परमेश्‍वरको इच्‍छाको खोजी वा उहाँको कार्यलाई बुझ्‍ने प्रयास गरिरहेकी थिइनँ। मलाई पक्षाघात भएपछि, मैले परमेश्‍वरलाई गलत रूपले बुझिरहेकी र दोष दिइरहेकी थिएँ। म अत्यन्तै मूर्ख थिएँ। त्यसकारण मैले परमेश्‍वरलाई प्रार्थना गरेँ। म समर्पित हुन, आफूलाई मनन गर्न र चिन्‍न, र पाठ सिक्‍नको लागि परमेश्‍वरका वचनहरू पढ्न इच्‍छुक थिएँ।

मैले परमेश्‍वरको वचनमा यो पढेँ, “परमेश्‍वरमाथिको मानवजातिको विश्‍वासको सबैभन्दा दुःखलाग्दो कुरा यो हो कि परमेश्‍वरको कामको बीचमा मानिसले आफ्‍नै व्यवस्थापन संचालन गर्छ, तैपनि परमेश्‍वरको व्यवस्थापनमा कुनै ध्यान दिँदैन। मानिसको सबैभन्दा ठूलो असफलता यसैमा छ कि उही समयमा जब मानिसले परमेश्‍वरमा समर्पित हुने र उहाँको आराधना गर्ने प्रयास गरिरहेको हुन्छ, उसको आफ्‍नै काल्‍पनिक गन्तव्यको निर्माण गरिरहेको हुन्छ र सबैभन्दा ठूलो आशिष र सबैभन्दा उत्तम गन्तव्य कसरी प्राप्त गर्ने हो त्यसको षड्यन्त्र गरिरहेको हुन्छ। तिनीहरू कति दयनीय, घृणास्पद, र बिचरा छन् भन्‍ने कुरा कसैले बुझे तापनि, कति जनाले आफ्‍ना कल्‍पना र आशाहरूलाई सहजतापूर्वक त्याग्‍न सक्छन्? अनि आफ्‍नै पाइलाहरूलाई रोकेर आफ्‍नै बारेमा मात्रै सोच्‍न छोड्न सक्‍ने को छन्? परमेश्‍वरलाई उहाँको व्यवस्थापन पूरा गर्नको लागि उहाँसँग नजिकबाट सहकार्य गर्नेहरूको खाँचो छ। उहाँलाई उहाँको व्यवस्थापन कार्यको निम्ति आफ्‍नो सम्पूर्ण मन र शरीर अर्पण गरेर उहाँमा समर्पित हुनेहरूको खाँचो छ। उहाँलाई हरेक दिन आफ्‍ना हातहरू पसारेर माग्‍ने मानिसहरूको खाँचो छैन, थोरै दिएर इनामको प्रतीक्षा गर्नेहरूको कुरा त परै जाओस्। थोरै योगदान दिएर आफ्‍ना हात बाँधेर बस्‍नेहरूलाई परमेश्‍वर घृणा गर्नुहुन्छ। उहाँको व्यवस्थापनको कार्यलाई घृणा गर्ने, अनि स्वर्ग जाने र आशिषहरू प्राप्त गर्ने बारेमा मात्रै कुरा गर्न चाहने चीसो-रगत भएका मानिसहरूलाई उहाँ घृणा गर्नुहुन्छ। मानवजातिलाई मुक्त गर्ने क्रममा उहाँले गर्नुहुने कामले प्रस्तुत गर्ने अवसरको फाइदा लिनेहरूप्रति उहाँको घृणा अझै ठूलो छ। त्यो यसैले हो कि किनभने यी मानिसहरूले आफ्‍नो व्यवस्थापन कार्यद्वारा परमेश्‍वरले के हासिल गर्न र प्राप्त गर्न चाहनुहुन्छ भन्‍ने बारेमा कहिल्यै वास्ता गरेका छैनन्। परमेश्‍वरको कामले प्रदान गरेको अवसरलाई आशिषहरू प्राप्त गर्नको लागि कसरी प्रयोग गर्न सकिन्छ त्यसप्रति मात्रै तिनीहरूलाई चासो छ। तिनीहरू आफ्‍नै अपेक्षाहरू र गन्तव्यद्वारा पूर्ण रूपमा तल्‍लीन भएका हुनाले, तिनीहरूले परमेश्‍वरको हृदयको बारेमा वास्ता गर्दैनन्। परमेश्‍वरको व्यवस्थापनको कामलाई घृणा गर्ने अनि परमेश्‍वरले मानवजातिलाई कसरी मुक्त गर्नुहुन्छ त्यस कुरामा र उहाँको इच्‍छाको बारेमा अलिकति पनि चासो नदिनेहरूले परमेश्‍वरको व्यवस्थापनको कार्यबाट अलग रहेर तिनीहरूलाई प्रसन्‍न पार्ने कुराहरू मात्रै गर्छन्। तिनीहरूको आचरणलाई न त परमेश्‍वरले स्मरण गर्नुहुन्छ न त स्वीकार नै—परमेश्‍वरले यसलाई निगाहको साथ हेर्ने कुरा त परै जाओस्” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्त गरिन सकिन्छ)। म जुन स्थितिमा थिएँ त्यसलाई परमेश्‍वरका वचनहरूले सटीक रूपमा प्रकट गरे। जब म विश्‍वासी बनेँ, मैले परमेश्‍वरले मानिसलाई दिनुभएको प्रतिज्ञा देखेँ र जबसम्‍म हामीले परमेश्‍वरको लागि कठिन परिश्रम गर्छौं र बलिदानहरू गर्छौं, अनि सत्यताको खोजी गर्छौं, तबसम्‍म हामीले मुक्ति पाउनेछौं, र हामी परमेश्‍वरको राज्यमा प्रवेश गर्नेछौं। त्यसकारण म आफ्‍नो कर्तव्यमा लागिपरेँ, मेरो मार्गमा खडा हुने प्रतिकूल अवस्थाहरूमा पनि अघि बढिरहेँ। जब अरू दाजुभाइ-दिदीबहिनीहरूलाई कठिनाइ हुन्थ्यो, म तिनीहरूलाई साथ दिन र सहयोग गर्न गइहाल्थेँ। पक्राउ पर्ने खतरामा पर्दा पनि मैले मेरो कर्तव्य पूरा गरिरहेँ। यस प्रकारको बलिदानले मलाई परमेश्‍वरको सुरक्षा र उहाँका आशिष्‌हरू दिलाउनेछ, र म स्वर्गको राज्यमा प्रवेश गर्नेछु भन्‍ने मैले सोचेकी थिएँ। जब म बिरामी परेँ र आंशिक रूपमा पक्षाघात हुने सम्‍भावनाको सामना गरेँ, परमेश्‍वरले मलाई रक्षा गर्नुभएको छैन, न त आशिष्‌ नै दिनुभएको छ, र मैले मेरो सुन्दर भविष्यको मेरो मौका गुमाएकी छु भन्‍ने लाग्यो। म गुनासोहरूले भरिएकी थिएँ, मैले परमेश्‍वरलाई गलत रूपमा बुझेँ र उहाँसँग सङ्घर्ष गरेँ र मैले गरेको सबै कुराको हिसाब गर्दै हिसाबकिताब मिलाउन समेत चाहन्थेँ। मैले गरेका सबै प्रयासको आधारमा, मैले परमेश्‍वरसँग तर्क गरिरहेकी थिएँ, उहाँसँग विवाद गरिरहेकी थिएँ। मसँग परमेश्‍वरको विरुद्धमा गलत बुझाइ र विरोध थियो। के म परमेश्‍वरले भन्‍नुभएको “थोरै दिएर इनामको प्रतीक्षा गर्नेहरू” र “थोरै योगदान दिएर आफ्‍ना हात बाँधेर बस्‍नेहरू” जस्तै थिइन र? ठूलो रोगको बीचमा, मेरो विश्‍वासमा मैले गरेका बलिदानहरूका पछाडि लुकेको मेरो आशिषहरू प्राप्त गर्ने र कारोबार केन्द्रित मनसाय र दृष्टिकोण सबै बाहिर आए। मैले सत्यताको प्राप्त गर्न र भ्रष्टतालाई त्याग्‍नको लागि मेरो कर्तव्य पूरा गरिरहेकी थिइनँ, बरु सतही बलिदानहरू गरेजस्तो गरेर त्यसलाई परमेश्‍वरको अनुग्रह र आशिष्‌हरू, र राज्यको आशिष्‌हरू साट्न प्रयोग गर्न चाहन्थेँ। मैले परमेश्‍वरसँग लेनदेन गरिरहेकी, उहाँलाई प्रयोग गरिरहेकी र उहाँलाई धोका दिइरहेकी थिएँ। म जस्तो अवसरवादी कसरी स्वर्गीय राज्यको योग्य हुन सक्थेँ र? यदि त्यो मस्तिष्कघात नभएको भए, म मेरा सबै सतही प्रयासहरूद्वारा पूर्ण रूपमा मूर्ख बनेकी हुनेथिएँ र मैले आशिष्‌हरू प्राप्त गर्ने मेरो घृणित मनसाय वा मेरो विश्‍वासको अपवित्रतालाई पहिचान गर्ने थिइनँ। मैले के गरिरहेकी छु भन्‍ने थाहै नपाई मैले परमेश्‍वरलाई निरन्तर विरोध गरिरहेकी हुनेथिएँ।

त्यसपछि मैले आफ्‍नै बारेमा, र मैले किन मेरो कर्तव्यमा परमेश्‍वरसँग सधैँ लेनदेन गर्ने प्रयास गरिरहेकी थिएँ त्यसमा मनन गरिरहेँ। मेरो खोजीको बेला परमेश्‍वरका वचनहरूमा मैले यो कुरा पढेँ: “सबै भ्रष्ट मानव आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सार यही हो। मानिसहरूले आफ्‍नै खातिर परमेश्‍वरमा विश्‍वास गर्छन्; तिनीहरूले उहाँको लागि विभिन्न काम-कुराहरू त्याग्छन्, आफैलाई उहाँमा समर्पित गर्छन्, र तिनीहरू उहाँप्रति विश्‍वासयोग्य बन्छन्, तर अझै पनि तिनीहरूले यी सबै कुरा आफ्‍नै खातिर गर्छन्। सारांशमा भन्दा, यो सबै तिनीहरूका आफ्नै आशिष्‌हरू प्राप्त गर्ने उद्देश्‍यले गरिन्छ। समाजमा, सबै कुराहरू व्यक्तिगत फाइदाको लागि गरिन्छ; आशिष्‌हरू प्राप्त गर्नको लागि मात्रै परमेश्‍वरमा विश्‍वास गरिन्छ। आशिष्‌हरू प्राप्त गर्नको खातिर मात्रै मानिसहरूले सबै कुरा त्याग्‍न र धेरै कठिनाइ भोग्‍न सक्छन्: यो सबै मानवको भ्रष्ट प्रकृतिको व्यवहारिक सबुत हुन्” (आखिरी दिनहरूका ख्रीष्टका वार्तालापहरूका अभिलेखहरूको “बाहिरी परिवर्तनहरू र स्वभावमा हुने परिवर्तनहरू बीचको भिन्नता”)। परमेश्‍वरका वचनहरूले मलाई मेरो विश्‍वासको कारोबार-केन्द्रित आचरणको जड देखाए। “अरूको होइन, आफ्नो दुनो सोझ्याउनुपर्छ” “इनामविना औँलो पनि नउठाउनू” मेरो हृदयभित्र गडिएका शैतानी विचारहरू थिएँ र मेरो लागि ती अस्तित्वका नियमहरू बनेका थिए। मेरो फाइदा नै पहिलो र सबैभन्दा मुख्य कुरा थियो, आफूले गर्ने सबै कुरामा मैले इनाम खोजिरहेकी थिएँ। परमेश्‍वरको लागि मैले गरेको काममा समेत, मैले उहाँसँग सम्झौता गर्ने प्रयास मात्रै गरिरहेकी थिएँ र मेरो विश्‍वासमा आशिषहरू प्राप्त गर्नु पूर्ण रूपमा प्राकृतिक कुरा हो भन्‍ने मलाई लागेको थियो। धेरै कठिन परिश्रम र धेरै बलिदानहरू गरिसकेपछि जब मलाई पक्षाघात भयो, अनि म कुनै पनि बेला मर्न सक्छु, र मैले मुक्ति पाउने, असल परिणाम र गन्तव्य पाउने सबै आशा गुमाउन सक्छु भन्‍ने देखेँ, त्यसकारण म तुरुन्तै परमेश्‍वरको विरुद्धमा खडा भएर उहाँलाई दोष दिएँ। मैले उहाँसँग लडाइँ गर्दै, उहाँको विरुद्धमा जाँदै आफूले गरेको सबै कुराको हिसाबकिताब गरिरहेकी थिएँ। म कुनै पनि प्रकारको मानव स्वरूपविना शैतानका विषहरू अनुसार जिइरहेकी थिएँ। यदि मैले पश्‍चात्ताप गरिनँ भने, म ढिलो-चाँडो हटाइने र दण्डित हुनेथिएँ।

मैले परमेश्‍वरका वचनहरूको थप खण्डहरू पढेँ, जसले मलाई मेरो विश्‍वासमा मेरो खोजीको गलत दृष्टिकोण सम्‍बन्धी बुझाइ प्रदान गर्‍यो। सर्वशक्तिमान्‌ परमेश्‍वर भन्नुहुन्छ, “जब मानिसले अरूको लेखा-जोखा गर्छ, उसले तिनीहरूको योगदानअनुसार नै त्यसो गर्छ। जब परमेश्‍वरले मानिसको लेखा-जोखा गर्नुहुन्छ, उहाँले मानिसको प्रकृतिअनुसार त्यसो गर्नुहुन्छ। जीवनको खोजी गर्नेहरूमध्ये, पावल त्यो व्यक्ति थिए जसलाई आफ्‍नै सार थाहा थिएन। तिनी कुनै पनि हालतमा नम्र वा आज्ञाकारी थिएनन्, न त तिनलाई परमेश्‍वरको विरोधमा रहेको उसको सारबारे नै थाहा थियो। त्यसकारण तिनी विस्तृत अनुभवहरूबाट गुज्रेर नगएका व्यक्ति, र सत्यतालाई अभ्यास नगरेका व्यक्ति थिए। पत्रुस फरक थिए। तिनलाई आफ्‍ना असिद्धताहरू, कमजोरीहरू, र परमेश्‍वरको सृष्टिको रूपमा रहेको आफ्‍नो भ्रष्ट स्वभावको बारेमा थाहा थियो, र त्यसकारण उनमा आफ्‍नो स्वभाव परिवर्तन गर्नको लागि अभ्यासको मार्ग थियो; तिनी धर्मसिद्धान्त मात्रै भएका तर कुनै वास्तविकता नभएकाहरूमध्ये एक थिएनन्। परिवर्तन हुनेहरू मुक्ति पाएका नयाँ मानिसहरू हुन्, तिनीहरू सत्यताको खोजी गर्नको लागि सुयोग्य मानिसहरू हुन्। परिवर्तन नहुने मानिसहरू स्वभाविक रूपमै थोत्रा मानिसहरू हुन्; तिनीहरू मुक्ति नपाएका, अर्थात् परमेश्‍वरले तिरस्कार र इन्कार गर्नुहुने मानिसहरू हुन्। तिनीहरूको काम जति नै ठूलो भए तापनि तिनीहरूलाई परमेश्‍वरले स्मरण गर्नुहुनेछैन। जब तँ यसलाई तेरो आफ्‍नै खोजीसँग तुलना गर्छस्, तब तँ आखिरमा पत्रुस जस्तो व्यक्ति हो कि पावल जस्तो व्यक्ति होस् त्यो आफै स्पष्ट हुन्छ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। “यदि तैँले सत्यताको खोजी गर्छस्, यदि तैँले सत्यतालाई अभ्यास गर्छस् भने, र तैँले आफ्‍नो स्वभावमा परिवर्तन हासिल गर्छस् भने, तैँले हिँड्ने मार्ग सहि छ। यदि तैँले देहका आशिषहरूको खोजी गर्छस् भने, र तैँले तेरा आफ्‍ना धारणाहरूको सत्यतालाई अभ्यास गर्छस् भने, र तेरो स्वभावमा कुनै परिवर्तन छैन, र देहमा तँ परमेश्‍वरप्रति पूर्ण रूपमा आज्ञाकारी छैनस्, अनि तँ अझै अस्पष्टतामा नै जिउँछस् भने, तैँले जे कुराको खोजी गर्छस् त्यसले तँलाई अवश्य नै नरक लैजानेछ, किनभने तैँले हिँड्ने मार्ग असफलताको मार्ग हो। तँलाई सिद्ध पारिनेछ कि हटाइनेछ भन्‍ने कुरा तेरो आफ्‍नै खोजीमा निर्भर हुन्छ, भन्‍नुको अर्थ सफलता वा असफलता मानिसले हिँड्ने मार्गमा नै निर्भर हुन्छ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। जब मैले यस विषयमा थप विचार गरेँ, यो मेरो लागि अत्यन्तै अन्तर्दृष्टि दिने किसिमको थियो। जब परमेश्‍वरले कसैलाई मापन गर्नुहुन्छ, त्यो सतही योगदानहरूमा आधारित हुँदैन, बरु यो मापन त तिनीहरूले सबै कुराको सामना गर्दा देखाएको आचरण, दृष्टिकोण, अडान, र तिनीहरू सत्यताको अभ्यास गर्न र परमेश्‍वरमा समर्पित हुन सक्छन् कि सक्दैनन् भन्‍ने कुरामा आधारित हुन्छ। यदि कसैले बलिदानहरू गरेको छ र कठिन परिश्रम गरेको छ भने, परमेश्‍वर यसमा रमाउनुहुन्छ र तिनीहरूलाई आशिष्‌ दिनुहुनेछ, तिनीहरूले राम्रो परिणाम प्राप्त गर्नेछन् भन्‍ने मलाई लागेको थियो। के त्यो स्पष्ट रूपमा परमेश्‍वरका वचनहरूको विपरीत थिएन र? अनुग्रहको युगमा, पावलले प्रभुको सुसमाचार सुनाउँदै युरोपका धेरैजसो भागमा यात्रा गरे। तिनले धेरै कष्ट भोगे, धेरै काम पूरा गरे र धेरै मण्डली स्थापना गरे। तर तिनले गरेको हरेक कुरा परमेश्‍वरप्रति समर्पण वा आफ्‍नो कर्तव्य पूरा गर्नका लागि गरिएको थिएन। यो तिनले व्यक्तिगत रूपमा आशिष्‌ र इनाम प्राप्त गर्ने मनसायले गरिएको थियो। त्यही कारणले गर्दा, धेरै यात्रा र धेरै कठिन परिश्रम गरिसकेपछि, तिनले भने, “मैले असल लडाइ लडेको छु, मैले मेरो यात्रा पूरा गरेको छु, मैले विश्‍वासलाई कायम राखेको छु: अबदेखि उसो मेरो लागि धार्मिकताको मुकुट राखिएको छ” (२ तिमोथी ४:७-८)। पावलले सीधै परमेश्‍वरबाट मुकुट माग गरिरहेका थिए। तिनका बलिदानहरू इमानदार थिएनन् र ती परमेश्‍वरप्रतिको समर्पणबाट आएका थिएनन्। अन्त्यमा, तिनी राज्यमा प्रवेश गर्न नपाएको मात्र होइन, तर तिनी दण्डित पनि भए। मैले परिस्थितिलाई परमेश्‍वरका वचनहरूका सत्यता र सिद्धान्तहरूबाट हेरिरहेकी थिइनँ, मैले परमेश्‍वरको कार्यलाई शैतानको तर्क र लेनदेनको आचरणले मापन गरिरहेकी थिएँ। त्यो मेरो अत्यन्तै मूर्ख कार्य थियो। परमेश्‍वरका वचनहरूले यसो भन्छ: “यदि तैँले सत्यताको खोजी गर्छस्, यदि तैँले सत्यतालाई अभ्यास गर्छस् भने, र तैँले आफ्‍नो स्वभावमा परिवर्तन हासिल गर्छस् भने, तैँले हिँड्ने मार्ग सहि छ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। मैले के महसुस गरेँ भने, मैले मेरो कर्तव्य पूरा गर्ने क्रममा सत्यताको खोजी गर्ने र आफूलाई चिन्न खोज्ने, मेरा आफ्‍नै गलत दृष्टिकोण र अभिप्रायहरू, र मेरो भ्रष्ट स्वभावलाई सम्‍बोधन गर्ने, र परमेश्‍वरप्रतिको आज्ञाकारिता हासिल गर्ने, र परमेश्‍वरको इच्‍छाको आदर गर्दै मेरो कर्तव्य पूरा गर्ने त्यतिमात्र गर्नुपर्छ। परमेश्‍वरद्वारा मुक्ति पाउने एउटै मात्र तरिका यही हो। मैले यो सबै महसुस गरिसकेपछि, प्रार्थना गरेँ: “मेरो स्वस्थ स्थितिमा जे भए पनि, म समर्पित हुन तयार छु। यदि म बाँचे र यो अस्पतालबाट निस्किएँ भने, म परमेश्‍वरको प्रेमको ऋण तिर्न मेरो अन्तिम साससम्‍म मेरो कर्तव्य पूरा गर्नेछु!”

अस्पतालमा बसेको बाह्रौं दिनमा मैले अस्पतालबाट डिस्चार्ज हुन सकिन्छ कि भनेर जाँच गर्न लगाएँ, र जाँच गरेपछि, डाक्टरले भने, “रक्तस्राव रोकिएको छ, तर जमिएको रगत पूर्ण रूपमा हराएको छैन। १२ दिन उपचार गर्दा यति सुधार हुनु राम्रो कुरा हो।” यो कुरा सुन्दा म अत्यन्तै उत्साहित भएँ, र मलाई रक्षा गर्नुभएकोमा परमेश्‍वरलाई धन्यवाद दिएँ। डाक्टरले मलाई अस्पतालबाट गएपछि, मैले निको हुने कार्यमा ध्यान दिनुपर्छ भने, उनले म कमजोर भएकोले लड्नबाट जोगिनुपर्छ, नत्र, दोस्रो मस्तिष्कघातको परिणाम निकै भयानक हुनेछ भन्ने सल्लाह दिए। म घर फर्केर आएको दिन, मैले मेरी सहकर्मी सिस्टर झाङ्ग छ दिन अघि बाहिर गएकी तर उनी पाहुनाको रूपमा बसेको घरमा अझै फर्केकी छैन भन्‍ने सन्देश प्राप्त गरेँ। तिनी पक्‍कै पनि पक्राउ परेकी थिइन्। यो सुन्दा मलाई निकै चिन्ता लाग्यो। यसको अर्थ तिनी जाने गरेकी भेला हुने ठाउँ र मण्डलीको भेटि राखिएका घरहरू खतरामा थिए, त्यसकारण सावधानीहरू अपनाउन तिनीहरूलाई तुरुन्तै जानकारी दिइनुपर्थ्यो। तर त्यसमा धेरै स्थानहरू पर्थ्यो, भर्खरै डिस्चार्ज भएकी हुनाले, मैले शारीरिक रूपमा त्यो सबै दौडधूपको काम सम्‍हाल्‍न सक्दिनथिएँ। यो किन यसभन्दा पहिले वा पछि भएन? किन यो समस्या यस्तो नाजुक अवस्थामा आइपर्‍यो? यदि मलाई अर्को मस्तिष्कघात भयो भने, म खडा हुन नसक्‍ने अवस्थामा पुग्‍न सक्थेँ, र बाहिर गएर ती सबै मानिसहरूलाई जानकारी दिनु अत्यन्तै खतरनाक कार्य थियो। यदि मलाई पक्राउ गरियो भने, के मैले शारीरिक रूपमा प्रहरीको क्रूर यातनाको सामना गर्न सक्थेँ? त्यो पक्‍कै पनि मेरो अन्त्य हुनेथियो। तर सिस्टर झाङ्ग र मलाई मात्रै यी दाजुभाइ-दिदीबहिनीहरू कहाँ बस्छन् भन्‍ने कुरा थाहा थियो, त्यसकारण मैले तिनीहरूलाई बताइनँ र तिनीहरू पक्राउ परे भने, र परमेश्‍वरको भेटि प्रहरीले लग्यो भने, त्यो भयानक घाटा हुनेथियो। दोधार अवस्थामा, मैले अस्पतालबाट आउनुभन्दा पहिले मनमनै प्रार्थना गरेकी थिएँ, “यदि म बाँचेँ र अस्पतालबाट जान सकेँ भने, म आफैलाई मेरो कर्तव्यमा समर्पित गर्नेछु र मेरो अन्तिम साससम्‍मै परमेश्‍वरको प्रेमको ऋण तिर्नेछु।” अहिले समस्या भइरहेको बेला, मैले कसरी मेरो प्रतिज्ञालाई त्यतिकै बिर्सन सक्थेँ र? म परमेश्‍वरको अघि लम्पसार परेँ र प्रार्थना गरेँ, “प्रिय परमेश्‍वर, तपाईंले मलाई हेरिरहनुभएको छ, मेरो आचरण देखिरहनुभएको छ। म परमेश्‍वरको घरको काममा साथ दिन र मेरो कर्तव्य पूरा गर्न तयार छु। बिन्ती छ मलाई अगुवाइ गर्नुहोस्।” मैले प्रभु येशूलाई क्रूसमा चढाइको बेला के भएको थियो त्यसको बारेमा विचार गरेँ, जुन कुरा मेरो लागि अत्यन्तै हृदय-स्पर्शी थियो। प्रभु येशू मानवजातिलाई छुटकारा दिनकै खातिर पछाडि पनि फर्केर नहेरीकन आफूलाई क्रूसमा टाँगिने स्थानमा जानुभयो, अनि पीडा र अपमान सहनुभयो। मानवजातिप्रतिको परमेश्‍वरको प्रेम अत्यन्तै महान् छ। उहाँले हाम्रो निम्ति आफ्‍नो जीवन दिनुभयो, तब मैले किन मेरो व्यक्तिगत चासोहरूलाई त्याग्‍न र परमेश्‍वरको प्रेमको ऋण तिर्नको लागि परमेश्‍वरको घरको कामको रक्षा गर्न सकिरहेकी थिइनँ? सृष्टि गरिएको प्राणीको रूपमा, मैले परमेश्‍वरको अनुग्रहमा आनन्द लिँदै मेरा आशिषहरूको बारेमा मात्रै विचार गर्नु हुँदैनथियो। यदि मैले मेरो कर्तव्य पूरा गरिनँ भनेँ, म मानव भनिन समेत लयाककी हुन्थिनँ। परमेश्‍वरका वचनहरूको प्रोत्साहन पाएर, मैले समस्याहरू समाधान गर्ने बन्दोबस्त मिलाउन थालेँ। म दोस्रो आश्रयदाताको घरमा जाँदै गर्दा, मैले सिस्टर झाङ्ग पक्राउ परेकी छैनन् भन्‍ने पत्ता लगाएँ। म परमेश्‍वरप्रति अत्यन्तै आभारी भएँ। मलाई अझै बढी शान्तिको पनि महसुस भयो, किनभने मैले मेरा अभिप्राय र दृष्टिकोणहरूलाई सुधार गरेर सत्यतालाई अभ्यास गर्न सकेकी थिएँ।

यी छ वर्षको अवधि कति छिटो बितेर गएको छ। म अहिले पूर्ण रूपमा निको भएकी छैन, मेरो देब्रे हात र खुट्टामा अझै केही मात्रामा अचेतपन छ, तर मेरो स्वस्थ स्थिति परमेश्‍वरकै हातमा छ भन्‍ने मलाई थाहा छ। पूर्ण रूपमा निको नभएर यसले मेरो लागि रक्षाको काम गर्छ, मैले मेरो कुनै पनि प्रयास आशिष्‌हरू प्राप्त गर्ने उद्देश्यले हुँदैन, नत्र म पावल जस्तै गलत मार्गमा पुग्‍नेछु भन्‍ने स्मारकको रूपमा काम गर्छ। मैले यतिको समयसम्‍म कष्ट भोगेकी छु, तर मलाई यसले मेरो भ्रष्टता र अशुद्धतालाई अझै राम्ररी बुझ्‍न र आशिष्‌ पाउने सम्‍बन्धी मेरो गलत दृष्टिकोणलाई सुधार गर्न सहायता गरेको छ। मेरो विश्‍वासमा, मैले सत्यताको खोजी गर्नुपर्छ र म परमेश्‍वरमा समर्पित हुनुपर्छ, र सृष्टि गरिएको प्राणीको रूपमा रहेको मेरो कर्तव्य पूरा गर्नुपर्छ भन्‍ने मलाई थाहा छ। अहिले मेरो खोजीमा मेरो लक्ष्‍य सही छ—यो रोग मेरो लागि लुकेर आएको आशिष्‌ थियो! मैले सहज वातावरणमा यो सबै कुरा कहिल्यै प्राप्त गर्न सक्‍ने थिइनँ। उहाँको मुक्तिको लागि परमेश्‍वरलाई धन्यवाद होस्!


८०. यौवनकालका महत्वपूर्ण क्षणहरू जेलमा बिताउँदा

चेन्जी, चीन

सबैले भन्छन्, हाम्रो यौवनकाल जीवनको सबैभन्दा उत्कृष्ट र सबैभन्दा शुद्ध समय हो। धेरैका निम्ति सायद ती वर्षहरू सुन्दर स्मृतिहरूले भरिएका होलान् तर मैलेचाहिँ आफ्नो यौवनकाल श्रम शिविरमा बिताएँ जुन मैले कहिल्यै आशा गरेको थिइन। यस कुराले गर्दा सायद तपाईंले मलाई अनौठो मान्‍नुहुन्छ होला तर मलाई यसमा कुनै खेद छैन। जेलभित्रको त्यो समय तीतोपना र आँशुहरूले भरिएको भए पनि त्यो मेरो जीवनको सबैभन्दा बहुमूल्य उपहार थियो र मैले त्यसबाट धेरै कुरा हासिल गरेँ।

यो अप्रिल २००२ कुरा हो, एक दिन म एउटी दिदीको घरमा बास बसिरहेकी थिएँ र त्यही बेला पक्राउ भयो। बिहान १ बजेतिर ढोकामा डयाङ डयाङ हानेको ठूलो आवाज आयो र हामी अकस्मात् ब्युझिँयौ। बाहिर कोही, “ढोका खोल्! ढोका खोल्!” भन्दै कराइरहेको थियो। दिदीले ढोका मात्र के खोल्नुभएको थियो, दर्जनौँ प्रहरीहरू एक्‍कासी ढोका ठेलेर आक्रामक ढङ्गले भित्र छिरे। तिनीहरूले “हामी सार्वजनिक सरक्षा ब्युरोबाट आएका हौँ” भने। “सार्वजनिक सरक्षा ब्युरो” भन्‍ने तीनवटा शब्दहरू सुनेर म तुरुन्तै नर्भस भएँ। के यिनीहरू हामीले परमेश्‍वरमा विश्‍वास गरेको कारण हामीलाई पक्राउ गर्न आएका हुन्? मैले केही दाजुभाइ र दिदीबहिनीहरू आफ्नो विश्‍वासको कारणले पक्राउ र सतावटमा परेको कुरा सुनेकी थिएँ; के यही कुरा अहिले ममाथि पनि भइरहेको हुन सक्छ? त्यही बेला, मेरो हृदय बेस्सरी धड्कन थाल्यो; म आत्तिएँ र मैले के भन्‍ने, के गर्ने केही मेलोमेसै पाइन। त्यसैले, मैले हतारहतार परमेश्‍वरसित प्रार्थना गरेँ, “परमेश्‍वर, म बिन्ती गर्छु, तपाईं मसितै रहिदिनुहोस्। मलाई विश्‍वास र साहस दिनुहोस्। जस्तोसुकै परिस्थिति आओस्, म तपाईंको निम्ति गवाही भई खडा हुन सधैँ इच्छुक हुनेछु। म बिन्ती गर्छु, मलाई तपाईंको बुद्धि र मैले भन्‍नुपर्ने वचनहरू दिनुहोस्, अनि तपाईंलाई विश्‍वासघात गर्न र मेरा दाजुभाइ र दिदीबहिनीहरूलाई धोका दिनदेखि मलाई बचाउनुहोस्।” प्रार्थना गरेपछि, मेरो हृदय बिस्तारै शान्त हुन थाल्यो। मैले चार-पाँच दुष्ट प्रहरीहरूले त्यहाँ डाँकुजस्तै ओछ्यान, दराज, बाकस र ओछ्यानमुनि समेत खोतलखातल गर्दै गरेको देखेँ र अन्त्यमा तिनीहरूले परमेश्‍वरका वचनहरूका केही पुस्तक र भजनका केही सीडीहरू भेट्टाए। त्यसपछि, तिनीहरूले हामीलाई प्रहरी चौकीमा लिएर गए। जब हामी चौकीमा पुग्यौँ, दर्जनौं हट्टाकट्टा प्रहरीहरू हाम्रो पछिपछि भित्र आए र मेरो दायाबायाँ उभिए। दुष्ट प्रहरीहरूको समूहको टाउकेले गर्जेर मलाई सोध्यो, “तिमीहरूलाई के भनेर बोलाइन्छ? तिमीहरू कहाँका हौ? तिमीहरू जम्मा कतिजना छौ?” मैले आफ्नो मुख खोलेको मात्र थिएँ, उत्तर दिने क्रमको बीचैमा उसले मतर्फ झम्टेर मेरो गालामा दुई थप्पड हान्यो। म स्तब्ध भई चुप लागेँ। मैले मनमनै सोचेँ, “मलाई किन पिटेको? मैले उत्तर दिएर सिध्याएको पनि थिइनँ। किन तिमीहरू यति अशिष्ट र असभ्य छौ, मैले जनताहरूको प्रहरी जस्तो हुनुपर्छ भनी सोचेकी थिएँ, त्योभन्दा तिमीहरू किन पूरै फरक छौ?” त्यसपछि, उसले म कति वर्षको भएँ भनेर सोध्यो, र जब मैले सत्र वर्षको भएँ भनेर इमान्दारितापूर्वक उत्तर दिएँ, उसले फेरि दुईचोटि मेरो अनुहारमा हिर्कायो र झुट बोल्छस् भन्दै गाली गर्‍यो। त्यसपछि, मैले जेसुकै भने पनि उसले मेरो अनुहारमा अन्धाधुन्ध एकपछि अर्को थप्पड हान्यो, र मेरो अनुहार पीडाले रातै भयो। यी क्रुर प्रहरीहरूसित तर्कवितर्क गर्नु केही फाइदा छैन भनी मेरा दाजुभाइ-दिदीबहिनीहरूले भनेको याद आयो। म आफैले यो अनुभव गरेको हुनाले, त्यसपछि तिनीहरूले जेसुकै सोधे पनि मैले मुखबाट एक शब्द पनि निकालिनँ। जब तिनीहरूले मलाई नबोलेको देखे, तब तिनीहरूले मलाई चिच्याउँदै भने, “तँ कुकुर्नी! म तँलाई सोच्ने ओखती दिन्छु, नत्र तैँले साँचो कुरा बक्‍नेछैनस्!” यति भनिसकेपछि तिनीहरूमध्ये एउटाले डरलाग्दो गरी मेरो छातीमा दुईपल्ट मुक्‍का हान्यो जसले गर्दा म ढुन्मुनिँदै गर्लम्मै भुईंमा ढलेँ। त्यसपछि, उसले मलाई दुईपल्ट कडासँग लात्तीले हान्यो, भुईंबाट मलाई पछाडितिर तान्यो र घुँडा टेक् भन्दै बेस्सरी चिच्यायो। मैले मानिनँ, अनि उसले दुई-चारपल्ट मेरो घुँडामा लात्तीले हान्यो। मेरो शरीरभरि उठेको तीव्र पीडाको तरङ्गले गर्दा, डयाङग आवाज आउने गरी मैले भुइँमा घुँडा टेकेँ। उसले मेरो कपाल समातेर जोरले तलतिर तान्यो र एक्‍कासी मेरो शिरलाई झड्कारेर पछिल्तिर तान्यो र माथितिर हेर्न लगायो। मेरो अनुहारमा अझै एक-दुईपल्ट थप्पड हान्दै उसले मलाई मनपरी भन्यो र मैले संसार फन्फनी घुमेको मात्रै महसुस गरेँ। अनि तुरुन्तै, म भुइँमा लडेँ। त्यति नै बेला, दुष्ट प्रहरीहरूको टाउकेले मेरो नाडीमा घडी देख्यो। त्यसमाथि लोभी नजर लगाउँदै, ऊ चिच्यायो, “तैँले त्यो के लगाइरहेको छस्?” तुरुन्तै, एउट प्रहरीले मेरो नाडी समातेर बलजफतीपूर्वक मेरो घडी तानेर निकाल्यो, र त्यो उसको “मालिक” लाई दियो। एउटा क्रुर प्रहरीले मेरो कठालो यसरी समात्यो मानौँ उसले कुखुराको चल्लालाई पक्रिरहेको छ, अनि मलाई भुइँबाट उचालेर गर्जंदै भन्यो, “ए, तँ निकै कठोर छस्, होइन? चुप लागेर बसिस् भने तैँले पाउने यै हो!” त्यति भनेर उसले मलाई एक-दुईपल्ट डरलाग्दो प्रकारले हिर्कायो, अनि म फेरि भुईंमा पछारिएँ। त्यतिबेलासम्ममा, मेरो पूरै शरीर सहनै नसक्‍ने गरी दुखिरहेको थियो र मसित कुनै संघर्ष गर्ने शक्ति बाँकी थिएन। म हलचल नगरी आँखा चिम्म गरी भुइँमा त्यत्तिकै लडिरहेकी थिएँ। मेरो मनभित्र, मैले तुरुन्तै परमेश्‍वरसित बिन्ती चढाएँ, “हे परमेश्‍वर, मलाई थाहा छैन यी दुष्ट प्रहरीहरूले ममाथि अझ कस्ता बर्बर कार्यहरू गर्न गइरहेका छन्। म सानो कदकी र शारीरिक रूपले कमजोर छु भनी तपाईंलाई थाहा छ। म तपाईंलाई बिन्ती गर्छु, मलाई सुरक्षा दिनुहोस्। यहूदा भएर तपाईंलाई विश्‍वासघात गर्नुभन्दा बरु म मर्छु।” मेरो प्रार्थनापछि, परमेश्‍वरले मलाई विश्‍वास र शक्ति दिनुभयो। परमेश्‍वरलाई विश्‍वासघात गरेर अनि मेरा दाजुभाइ र दिदीबहिनीहरूलाई धोका दिएर यहूदा हुनुभन्दा म बरु चाँडै मर्नेथिएँ। म परमेश्‍वरको निम्ति दृढताका साथ गवाही भएर खडा हुनेथिएँ। त्यति नै बेला, मेरो नजिकै भएका व्यक्तिले भन्दै थिए, “यो किन अलिकति पनि हलचल गरिरहेकी छैन? के ऊ मरिसकी?” त्यसपछि, एउटाले जानीजानी मेरो हातमाथि टेक्यो र खुट्टाले कुल्चँदै डरलाग्दो प्रकारले गर्जेर भन्यो, “उठ्! हामी तँलाई अर्को ठाउँ लाँदैछौँ।”

त्यसपछि, मलाई काउन्टी सार्वजनिक सुरक्षा ब्युरोमा लगियो। जब हामी सोधपुछ कक्षमा पुग्यौँ, तब ती दुष्ट प्रहरीहरूको टाउके र अन्य दुईले मलाई घेरे र मेरो सामु ओहोरदोहोर गर्दै, मेरा मण्डलीका अगुवाहरू र मेरा दाजुभाइ र दिदीबहिनीहरूको नाम भन्‍न दवाब दिँदै मलाई बारम्बार प्रश्‍न सोधे। जब तिनीहरूले आफूले सुन्‍न चाहेको उत्तर मैले दिन नचाहेको देखे, तब तीनै जनाले पालैपालो मेरो गालामा थप्पड बर्साउन थाले। तिनीहरूले कतिपल्ट मलाई हिर्काए, मलाई थाहै भएन; तिनीहरूले हिर्काउँदा निस्केको थप्पडको आवाज मात्र मैले सुन्‍न सक्‍थेँ, जसले त्यो निस्तब्ध कालो रातलाई चिरिरहेको प्रतीत हुन्थ्यो। तिनीहरूका हात दुखेको कारण ती दुष्ट प्रहरीहरूले मलाई किताबहरूले हिर्काउन थाले। तिनीहरूले मलाई हिर्काइरहे र अन्त्यमा मैले पीडा अनुभव गर्नै छाडेँ; मेरो अनुहार सुन्‍निएर लाटो भयो। अन्त्यमा, मबाट कुनै महत्वपूर्ण जानकारी प्राप्त गर्न नसक्‍ने देखेपछि, ती दुष्ट प्रहरीहरूले एउटा सम्पर्क पुस्तिका निकाले, अनि आफैसित खुशी हुँदै भने, “हामीले तेरो झोलामा यो भेट्टायौँ। तैँले हामीलाई केही नबताए पनि हामीसँग अर्को युक्ति छ!” एक्‍कासी, म अत्यन्तै चिन्तित भएँः यदि मेरा दाजुभाइ र दिदीबहिनीहरूले फोन उठाए भने तिनीहरू पक्राउ पर्न सक्‍नेछन्। यसले मण्डली पनि संलग्‍न भएको आरोप लाग्‍न सक्छ र परिणामहरू विनाशकारी हुन सक्छन्। अनि, मैले परमेश्‍वरका वचनहरूको एउटा खण्ड याद गरेँः “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। “सही हो,” मैले मनमनै सोचेँ। “सबै कुरा र घटनाहरू परमेश्‍वरद्वारा नै योजनाबद्ध र बन्दोबस्त गरिएका हुन्। फोन जानु नजानु पनि पूर्ण रूपले परमेश्‍वरकै निर्णयमा भर पर्छ। म परमेश्‍वरलाई आदर गर्न, उहाँमाथि निर्भर हुन र उहाँका योजनाहरूमा समर्पित हुन इच्छुक छु।” त्यसैले, मैले परमेश्‍वरसित यी दाजुभाइ र दिदीबहिनीहरूलाई रक्षा गर्न बिन्ती गर्दै घरिघरि प्रार्थना गरेँ। फलस्वरूप, तिनीहरूले यी नम्बरहरू डायल गरे र केही कलहरूको घण्टी गयो तर अरू नम्बरहरूमा पटक्‍कै सम्पर्क हुन सकेन। अन्त्यमा, निराश भएर सराप्दै ती दुष्ट प्रहरीहरूले त्यो सम्पर्क पुस्तिकालाई टेबलमै फ्याँके र फोन गर्न छोडे। मैले परमेश्‍वरलाई धन्यवाद र प्रशंसा नदिइरहन सकिनँ।

तथापि, तिनीहरूले हार मानेका थिएनन् र तिनीहरूले मलाई मण्डलीको कामकाजको बारेमा निरन्तर सोधी नै रहेँ। मैले उत्तर दिइनँ। उत्तेजित र क्रुद्ध भई तिनीहरूले मलाई कष्ट दिने कोशिशमा अझ घिनलाग्दो कदम चालेः एउटा दुष्ट प्रहरीले मलाई जबरजस्ती आधा टुक्रुक्‍क बस्‍न लगायो र मैले बिल्कुल हलचल नगरी आफ्नो पाखुरालाई काँधसँग सीधा हुने गरी तेर्सो पाउनुपर्थ्यो। छिट्टै, मेरा खुट्टाहरू काम्‍न थाले र मैले मेरा पाखुराहरूलाई त्यसभन्दा बढी सीधा राख्‍न सकिनँ र मेरो शरीर अनायासै सीधा भई उभिन थाल्यो। त्यो प्रहरीले एउटा फलामे डन्डी लियो र बाघले आफ्नो शिकारलाई हेरेजस्तै मलाई डरलाग्दो गरी हेर्‍यो। म अलि मात्र के उभिएकी थिएँ, उसले निर्दयतापूर्वक मेरा खुट्टाहरूमा हिर्कायो। मलाई यति साह्रो पीडा भयो कि म झण्डैले घुँडा टेकेर पछिल्तिर लडेँ। अर्को आधा घण्टासम्म, मेरा खुट्टा वा पाखुरा अलिकति मात्र चल्यो भने उसले तुरुन्तै मलाई डन्डीले पिटिहाल्थ्यो। मलाई थाहा छैन, उसले मलाई कतिपल्ट पिट्यो। लामो समयसम्म आधा टुक्रुक्‍क बस्‍नु परेकोले मेरा दुवै खुट्टाहरू अति सुन्‍निएका थियो र हड्डी भाँचिएकोले ती सहनै नसक्न्ने गरी दुख्थे। समय बित्दै जाँदा, मेरा खुट्टाहरू झनै जोरले कामिरहेका र मेरा दाँतहरू लगातार बजिरहेका थिए। त्यति नै बेला, मैले मेरो शक्तिले काम गर्न छोडिरहेको अनुभव गरेँ। तथापि, ती दुष्ट प्रहरीहरूले मलाई गिल्ला र उपहास मात्र गरे, मानिसहरूले निर्दयतापूर्वक बाँदरलाई चटक गर्न लगाएजस्तै तिनीहरूले निरन्तर मलाई तिरस्कारपूर्ण मुस्कान र नीच हाँसो देखाउँदै गरे। जति बढी मैले तिनीहरूको कुरूप, घिनलाग्दो अनुहार हेरेँ, त्यति नै बढी मैले ती दुष्ट प्रहरीहरूप्रति घृणा अनुभूति गरेँ। अनि मैले परमेश्‍वरका यी वचनहरू याद गरेँ, “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र? तसर्थ, मानिसहरूमा थप कुनै काम गर्न शैतान असमर्थ हुन्छ, यसले मानिसलाई गर्न सक्ने कुरा केही पनि छैन” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३६)। त्यसैले, म एक्‍कासी उठेँ र तिनीहरूलाई ठूलो सोरमा, भनेँ, “अब म टुक्रुक्‍क बस्‍नेछैन। मलाई मृत्युदण्ड दिए नि दिनुहोस्! आज, मसित गुमाउनको लागि केही पनि छैन! मलाई मर्न पनि डर छैन, अनि म किन तपाईंहरूसित डराउने? तपाईंहरू त्यस्ता ठूला मान्छेहरू भएर पनि, तपाईंहरूले जानेको कुरा एउटी सानी केटीलाई दादागिरी देखाउनु मात्रै रहेछ!” आश्‍चर्यको कुरा, यति भनेपछि, ती दुष्ट प्रहरीहरूको समूहले केही सरापका शब्दहरू ओकले र मलाई सोधुपछ गर्न छोडे।

त्यो दुष्ट प्रहरीहरूको झुण्डले मलाई अधिकांश रात यातना दिएका थिए; तिनीहरूले यातना दिन छोड्दा बिहान भएको हुन्थ्यो। तिनीहरूले मलाई हस्ताक्षर गर्न लगाए, र मलाई हिरासतमा राख्‍न गइरहेको कुरा बताए। त्यसपछि, एक वृद्ध प्रहरीले दयाको स्वाङ पार्दै मलाई भन्यो, “हेर नानी, तिमी जवान छ्यौ—युवावस्थाको उत्तम क्षणमा छ्यौ—त्यसैले तिमीलाई थाहा भएको सबै कुरा चाँडै भन्‍नु नै राम्रो हुन्छ। म ग्यारेन्टी दिन्छु, म तिमीलाई मुक्त गराइदिनेछु। यदि तिम्रो केही समस्या छ भने मलाई भन्‍न नहिच्किचाऊ। हेर, तिम्रो अनुहार पाउरोटी जस्तै सुन्‍नेको छ। के तिमीलाई कष्ट भोग्‍न पुगेन र?” उसले यसरी बोलेको सुनेपछि, उसले मलाई कुनै कुरा स्वीकार गराउन प्रलोभन दिने कोशिश गरिरहेको थियो भन्‍ने थाहा भयो। मेरा दाजुभाइ र दिदीबहिनीहरूले बैठकहरूको समयमा भनेका केही कुरा पनि मैले सम्झेँः ती दुष्ट प्रहरीहरूले जे चाहन्छन्, त्यो पाउन दाम र दण्ड दुवै प्रयोग गर्नेछन् र मानिसहरूलाई धोका दिन हरप्रकारका छलहरूको सहारा लिनेछन्। यो सोचेर, मैले वृद्ध प्रहरीलाई उत्तर दिएँ, “तपाईं असल व्यक्ति हुनुहुन्छ जस्तो अभिनय नगर्नुहोस्; तपाईंहरू सबैजना एउटै झुण्डको हिस्सा हो। के तपाईं मैले स्वीकार गरेको चाहनुहुन्छ? तपाईंले जे गर्दै हुनुहुन्छ, त्यसलाई बलजफतीपूर्वक स्वीकार गर्न लगाइएको भनिन्छ। यो गैह्रकानूनी दण्ड हो!” यो सुनेर उसले निर्दोष अनुहार बनाएर तर्क प्रस्तुत गर्‍यो, “तर, मैले तिमीलाई एकपल्ट पनि हिर्काएको छैन। तिमीलाई हिर्काउने तिनीहरू हुन्।” परमेश्‍वरको अगुवाइ र सुरक्षाको निम्ति म कृतज्ञ थिएँ, जसले मलाई एकपल्ट फेरि शैतानको परीक्षामाथि विजयी बनायो।

काउन्टी सार्वजनिक सुरक्षा ब्युरो छोडिसकेपछि, तिनीहरूले मलाई सीधै थुनाघरमा लगेर राखे। हामी अगाडिको द्वारबाट प्रवेश गर्नेबित्तिकै मैले त्यो ठाउँ अग्ला पर्खालहरूले घेरिएको देखेँ र त्यसको टुप्पामा बिजुली छोडिएको घुमाउरो काँढे तारहरू थिए र चारमध्ये चारै कुना पहरेदारको टावरजस्तै देखिन्थ्यो जसभित्र हतियारधारी प्रहरीहरू पहरा दिई बस्थे। यसले भयावह र डरलाग्दो अनुभूति गराउँथ्यो। एकपछि अर्को फलामे द्वार भएर गएपछि म एउटा कोठामा आइपुगेँ। अनि मैले बरफ जस्तै चिसो खाटमाथि जीर्ण, मलमलले ढाकेका सिरकहरू देखेँ, तिनीहरू कालो र फोहोर थिए र त्यसबाट तीखो, घिनलाग्दो दुर्गन्ध आइरहेको थियो, तब मैले घृणाको तरङ्ग अनुभूति नगरी रहन सकिनँ। खाना खाने समयमा, हरेक कैदीलाई केवल बफ्याइएको एउटा सानो डल्ले पाउरोटी दिइयो जुन अमिलो र आधा काँचो थियो। म प्रहरीद्वारा आधा रातसम्म यातना पाएर केही नखाएको भए पनि यो खाना देखेर साँच्‍चै मेरो भोक हरायो। त्यसमाथि, मेरो अनुहार प्रहरीको पिटाइद्वारा यति सुन्‍निएको थियो कि यो टेपले बेरिएको जस्तै कसिएको अनुभव हुन्थ्यो। कुरा गर्नको निम्ति मुख खोल्दा समेत दुख्थ्यो, खाने कुरा खाँदा त झन् कस्तो हुन्थ्यो कुरै नगरौँ। यस्ता परिस्थितिहरूमा हुँदा, म अत्यन्त उदास मनस्थितिमा थिएँ र धेरै अन्यायमा परेको अनुभव गरेँ। म वास्तवमै त्यहाँ रहनुपर्छ र त्यस्तो अमानवीय जिन्दगी जिउनुपर्छ भन्‍ने सोचले मलाई भावुक बनायो र अनायासै मैले केही आँशुहरू झार्न पुगेँ। मसितै पक्राउ परेकी सिष्टरले मसित परमेश्‍वरका वचनहरूको सङ्गति गरिन्, अनि मैले बुझेँ, यो परिस्थिति त परमेश्‍वरले नै ममाथि आउन दिनुभएको हो र यो म गवाही भएर खडा हुन सक्छु कि सक्दिनँ भनेर उहाँले मलाई परिक्षा गर्दै र जाँच्दै हुनुहुन्थ्यो। उहाँले मेरो विश्‍वासलाई सिद्ध तुल्याउने अवसरको रूपमा पनि यसलाई प्रयोग गर्दै हुनुहुन्थ्यो। यस्तो कुरा महसुस गरिसकेपछि, मैले आफू अन्यायमा परेको अनुभव गर्न छोडिदिएँ र मैले भित्रभित्रै कठिनाइ सहने सङ्कल्प गरेँ।

दुई हप्ता बिते अनि ती दुष्ट प्रहरीहरूको टाउके फेरि मलाई सोधपुछ गर्न आयो। म कुनै डरविना शान्त र संयमित रहेको देखेर उसले ठूलो सोरमा मेरो नाउँ लिँदै चिच्यायो, “मलाई साँचोसाँचो भन् तँ पहिले कहाँ पक्राउ परेका थिइस्; जेलभित्र पक्‍कै पनि यो तेरो पहिलोपल्ट होइन; नत्रभने, कति पनि नडराएजस्तो कसरी तँ शान्त र बानी परेको अभिनय गर्न सक्थिस्?” जब उसले त्यसो भनेको मैले सुनेँ, मैले आफ्नो हृदयमा परमेश्‍वरलाई धन्यवाद र प्रशंसा नगरी रहन सकिनँ। परमेश्‍वरले मलाई सुरक्षा दिनुभएको थियो र साहस दिनुभएको थियो, र यसप्रकार यी दुष्ट प्रहरीहरूसित पूर्ण निडरताका साथ सामना गर्न दिनुभएको थियो। त्यति नै बेला, ममा भित्रैबाट रिस उम्लेर आयोः तिमीहरूले मानिसहरूलाई तिनीहरूका धार्मिक विश्‍वासहरूको कारण सताउँदै आफ्नो शक्तिको दुरुपयोग गर्दै छौ, तिमीहरू परमेश्‍वरमा विश्‍वास गर्नेहरूलाई विनाकारण पक्राउ गर्छौ, दादागिरी देखाउँछौ र चोट पुर्‍याउँछौँ। तिमीहरू पृथ्वी वा स्वर्गको कुनै पनि कानून पालन गर्दैनौ। म परमेश्‍वरमा विश्‍वास गर्छु र म सही बाटोमा हिँड्छु, अनि मैले कानून तोडेको छैन। म किन तिमीहरूदेखि डराउनुपर्‍यो? म तिमीहरूको गिरोहको दुष्ट शक्तिको अधीनमा आउनेछैनँ! त्यसपछि, मैले मुखभरि जवाफ दिएँ, “के अरू सबै ठाउँ नरमाइलो भएर म यहाँ आउन चाहेको भनी तपाईंहरूले सोच्नुभएको हो? तपाईंहरूले मलाई अन्याय र तुच्छ व्यवहार गर्नुभएको छ! मलाई बलजफतीपूर्वक स्वीकार गर्न लगाउने वा झुटा आरोप लगाउने तपाईंहरूका सबै प्रयास व्यर्थ हुनेछन्!” यो कुरा सुनेर ऊ यति रिसायो कि उसका कानहरूबाट धूवाँ नै निस्कन लागेको प्रतीत हुन्थ्यो। ऊ चिच्यायो, “हामीलाई केही पनि नबताउन तँ हदैसम्म हठी छस्। तँ बोल्दैनस्, होइन त? म तँलाई तीन वर्षको जेल सजाय दिँदै छु, अनि तँ सुध्रिन्छेस् कि हामी हेर्नेछौँ! तँ यसरी नै हठी भइराख्”। त्यतिबेलासम्ममा, म क्रुद्ध भइसकेको थिएँ। ठूलो सोरमा मैले जवाफ दिएँ, “म अझै जवान छु, त्यसैले, मेरो निम्ति तीन वर्ष के हो र? म आँखाको एक झिमिकमै जेलबाट बाहिर निस्कनेछु।” क्रोधित हुँदै, त्यो दुष्ट प्रहरी एकाएक उठ्यो र त्यसका पुच्छरहरूलाई झोक्‍किएर भन्यो, “मैले सकिनँ। तँ अब यसलाई सोधपुछ गर्।” त्यसपछि, आफ्नो पछाडि ढोकालाई डयाम्म लगाउँदै ऊ हिँड्यो। जे भएको थियो, त्यसलाई देखेर ती दुई प्रहरीले मलाई थप केही प्रश्‍न सोधेनन्; तिनीहरूले मलाई हस्ताक्षर गराउन एउटा बयान लेखी सिध्याए, त्यसपछि बाहिर निस्के। दुष्ट प्रहरीहरू पराजित भएको देखेर म निकै खुशी भएँ, अनि मैले मेरो हृदयमा शैतानमाथि परमेश्‍वरको विजयको प्रशंसा गरेँ। सोधपुछको दोस्रो चरणमा, तिनीहरूले रणनीति बदले। तिनीहरू ढोकाबाट भित्र आउनेबित्तिकै, तिनीहरूले मेरो चिन्ता गरेको जस्तो बहाना गरे, “तिमी यहाँ रहेको निकै लामो समय भइसकेको छ। किन तिम्रा परिवारका सदस्यहरू कोही पनि तिमीलाई भेट्न आएका छैनन्? तिनीहरूले तिमीलाई त्यागिसकेको हुनुपर्छ। तिमी आफैले तिनीहरूलाई एकचोटि फोन गरेर तिमीलाई भेट्न आउन बोलाउँदा कसो होला?” यो सुनेर म हृदयभित्रैबाट निकै खिन्‍न र उदास भएँ। मैले एक्लो र असहाय महसुस गरेँ। मलाई घरको याद आयो र मैले आफ्नो आमाबुबाको अनुपस्थिति महसुस गरेँ, अनि स्वतन्त्रताको मेरो चाहना झन् झन् तीव्र हुँदै गयो। अनायासै, मेरा आँखाहरूमा आँशु भरिन थाल्यो तर म यी दुष्ट प्रहरीहरूको गिरोहको सामु रुन चाहिनँ। शान्तपूर्वक, मैले परमेश्‍वरसित प्रार्थना गरेँ, “हे परमेश्‍वर, अहिले म अति दयनीय र पीडामा छु र म अति असहाय महसुस गर्छु। कृपया, मलाई सहयोग गर्नुहोस्। म शैतानलाई मेरो कमजोरी देखाउन चाहन्‍न। तथापि, अहिले म तपाईंको इच्छा बुझ्न सक्दिनँ। म बिन्ती गर्छु, मलाई अन्तर्दृष्टि र मार्गदर्शन दिनुहोस्।” प्रार्थना गरेपछि, अकस्मात् एउटा विचार मेरो मनमा आयो: यो शैतानको धूर्त चाल हो; तिनीहरूले मलाई मेरो परिवारलाई सम्पर्क गर्न लगाउनु सायद मेरो परिवारबाट फिरौती लिने चाल हुन सक्छ, यसरी प्रचुर धन कमाउने तिनीहरूको उद्देश्य हुन सक्छ वा सायद तिनीहरूले मेरो परिवारका सबै सदस्यहरूले परमेश्‍वरमा विश्‍वास गरिसकेको कुरा थाहा पाएको हुन सक्छ र उनीहरूलाई पक्राउ गर्न तिनीहरूले यो अवसर प्रयोग गर्न चाहेको हुन सक्छ। ती दुष्ट प्रहरीहरू साँच्‍चै नै युक्तिहरूले भरिपूर्ण थिए। यदि मैले परमेश्‍वरको अन्तर्दृष्टि नपाएको भए, सायद मैले घरमा फोन गरिसक्थेँ। अनि, के म यहूदाजस्तो हुनेथिइनँ र? त्यसैले, मैले गुप्त प्रकारले शैतानलाई घोषणा गरेँः “नीच शैतान, म तँलाई तेरो छलमा सफल हुन दिनेछैनँ।” त्यसपछि, मैले उदासीन भावले भने, “मेरो परिवारका सदस्यहरू किन मलाई भेट्न आएका छैनन्, मलाई थाहा छैन। तैँले मलाई जेसुकै गरे पनि, म वास्ता गर्दिनँ!” त्यसपछि, तिनीहरूले फेरि मलाई सोधपुछ गरेनन्।

एक महिना बित्यो। एकदिन, मेरो काका एक्‍कासी मलाई भेट्न आउनुभयो र मलाई त्यहाँबाट निकाल्ने कोशिश गरिरहेको र म केही दिनपछि नै मुक्त हुने कुरा बताउनुभयो। जब म भेट गर्ने कोठाबाट बाहिर निस्केँ, म अत्यन्तै खुशी भएँ। मैले सोचेँ, मैले फेरि दिनको उज्यालो र मेरा दाजुभाइ, दिदीबहिनी र प्रियजनहरूलाई देख्‍न सक्‍नेछु। त्यसैले, मैले दिवास्‍वप्‍न देख्‍न थालेँ र मेरो काका मलाई लिन आउने दिनको प्रतीक्षा गर्न थालेँ। हरेक दिन, पहरेदारहरूले मलाई जेल छोड्ने समय आयो भनी बोलाएको आवाज सुन्‍न मैले आफ्ना कानहरूलाई खुला राख्थेँ। आशा गरेअनुरूप नै, एक हप्तापछि, एउटा पहरेदार बोलाउँदै आयो, र मेरो हृदय धड्केर छातीबाट बाहिर आउलाजस्तै अनुभव भयो। म बडो आनन्दपूर्वक भेट गर्ने कोठामा आइपुगेँ। तर, जब मैले मेरो काकालाई देखेँ, उहाँले आफ्नो शिर झुकाउनुभयो। निकै लामो समयपछि उहाँले हतोत्साहित आवाजमा भन्‍नुभयो, “तिनीहरूले तिम्रो मुद्दालाई अन्तिम रूप दिइसकेछन्। तिमीलाई तीन वर्षको जेल सजाय भएको छ।” जब मैले यो सुनेँ, म स्तब्ध भएँ, र मेरो दिमाग पूरै शून्य भयो। मैले आँशु झर्न दिइनँ र रुनबाट आफूलाई रोक्‍ने कोशिश गरेँ। मेरो काकाले त्यसपछि के भन्‍नुभयो, त्यो मैले केही सुन्‍न नसकेको जस्तो अनुभूति भयो। म त्यस भेट गर्ने कोठाबाट होस गुमेको जस्तो अवस्थामा बाहिर निस्केँ, मेरा पाउहरू केही गह्रौं सिसाले भरिएजस्तो लाग्यो र हरेक पाइला पहिलेको पाइलाभन्दा भारी हुँदै गयो। म कसरी आफ्नो कोठामा आइपुगेँ भन्‍ने कुराको कुनै सम्झना मसित थिएन। जब म त्यहाँ पुगेँ, म भुईंमा डङ्ग्रङ्ङ ढलेँ। मैले मनमनै सोचेँ, “यो अमानवीय जिन्दगीको विगत एकाध महिनाको हरेक दिन नै एक वर्षजस्तो लागेको छ मैले कसरी तीनतीन वर्ष बिताउन सकूँला?” म जति बढी यसबारेमा घोत्लिएँ, त्यति नै बढी मेरो सन्ताप बढ्यो र त्यति नै बढी मेरो भविष्य अस्पष्ट र अथाह प्रतीत हुन थाल्यो। लामो समयसम्म आँशु थाम्‍न सकिन र मेरो आँखाबाट आँशुको धारा बग्‍न थाल्यो। म नाबालिग भएको हुनाले मैले कहिल्यै पनि जेल सजाय पाउनेछैन वा बढीमा म केही महिनासम्म थुनामा रहनेछु भनी सोचेकी थिएँ। मैले अलिकति बढी पीडा र कठिनाइ सहनुपर्नेछ र अलिकति लामो समय बिताउनुपर्नेछ, अनि यो सिद्धिनेछ भनी सोचेकी थिएँ; मैले वास्तवमै तीन वर्ष जेलमा बिताउनुपर्ला भनी मलाई कहिल्यै लागेको थिएन। पीडित भएर म फेरि परमेश्‍वरको सामु आएँ। मैले उहाँको सामु इमान्दारितापूर्वक आफ्नो कुरा राखेँ, “हे परमेश्‍वर, सबै कुरा र घटनाहरू तपाईंकै हातमा छन् भनी म जान्दछु तर अहिले मेरो हृदयले पूरै रित्तिएको अनुभव गर्छ। म छिन्‍नभिन्‍न हुन लागेको अनुभव गर्छु; मलाई लाग्छ, जेलमा यो तीन वर्ष सहनु मेरो लागि एकदमै गाह्रो हुनेछ। हे परमेश्‍वर, म बिन्ती गर्छु मलाई तपाईंको इच्छा प्रकट गर्नुहोस् र म तपाईंसित प्रार्थना गर्छु मलाई विश्‍वास र शक्ति दिनुहोस् ताकि म पूर्ण रूपले तपाईंमा समर्पित हुन सकूँ र ममाथि जे आइपरेको छ, त्यसलाई बहादुरीपूर्वक स्वीकार गर्न सकूँ।” यो प्रार्थनापछि, मैले परमेश्‍वरका यी वचनहरू सम्झेँः “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दु:ख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति र परमेश्‍वरको कृपामा विश्‍वासयोग्य रहनुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरूले मलाई विश्‍वास र शक्ति दिए र म समर्पित हुन इच्छुक भएँ। ममाथि जे आइपरे पनि वा जतिसुकै कष्ट मैले भोग्‍नुपरे पनि, म परमेश्‍वरलाई बिल्कुल दोष दिनेथिइनँ; म उहाँको निम्ति गवाही भएर खडा हुनेथिएँ। दुई महिनापछि, मलाई एउटा श्रम शिविरमा लगियो। जब मैले मेरो फैसलाका कागजहरू प्राप्त गरेँ र त्यसमा हस्ताक्षर गरेँ, तब मेरो तीन वर्षको जेल सजाय एक वर्षमा घटाइएको मैले पत्ता लगाएँ। मेरो हृदयमा मैले परमेश्‍वरलाई बारम्बार धन्यवाद र प्रशंसा चढाएँ। परमेश्‍वरले नै यो सबै योजना गरिरहनुभएको थियो र यसभित्र मैले मेरो निम्ति परमेश्‍वरले राख्‍नुभएको अपार प्रेम र सुरक्षा देख्‍न सक्थेँ।

श्रम शिविरमा, मैले दुष्ट प्रहरीहरूको झन् नीच र झन् बर्बर पक्ष देखेँ। बिहान सबेरै हामी उठ्थ्यौँ र काममा जान्थ्यौँ र हरेक दिन हामी कामको बोझले बेसरी लादिन्थ्यौँ। हामीले हरेक दिन लामो समयसम्म श्रम गर्नुपर्थ्यो र कहिलेकाहीँ त हामीले लगातार कैयौँ दिन र रातसम्म चौबिसै घण्टा काम गर्थ्यौं। केही कैदीहरू बिरामी पर्थे र तिनीहरूलाई सलाइन पानी दिनुपर्थ्यो तर पानीको थोपा खसाल्ने दर अत्यन्त छिटो गतिमा मिलाइन्थ्यो ताकि त्यो सिद्धिनेबित्तिकै तुरुन्तै तिनीहरू कार्यशाला फर्केर काममा लाग्‍न सकून्। यसले पछि गएर बहुसंख्यक कैदीहरूलाई निको नहुने रोगहरू लाग्यो। केही मानिसहरूले बिस्तारै काम गर्दा पहरेदारहरूबाट बारम्बार मौखिक दुव्यर्वहार सहनुपर्थ्यो, तिनीहरूको फोहोरी भाषा सुन्‍नै नसकिने हुन्थ्यो। केही मानिसहरूले काम गर्दा नियम तोड्थे, र तिनीहरू दण्डित हुन्थे। उदाहरणको लागि, तिनीहरूलाई “डोरीको ठिङ्गुरी” मा राखिन्थ्यो, यसको अर्थ, तिनीहरूले भुइँमा घुँडा टेक्‍नुपर्थ्यो अनि तिनीहरूका हातहरू तिनीहरूका ढाडपछाडि बाँधिएका हुन्थे, तिनीहरूका पाखुराहरू बलपूर्वक घाँटीको तहसम्म कष्टपूर्वक उठाइएको हुन्थ्यो। अरूलाई कुकुरजस्तै फलामे साङलाले रूखमा बाँधेर निर्दयतापूर्वक कोर्राले हानिन्थ्यो। केही मानिसहरू यस्तो अमानवीय यातना सहन नसकेर नमरुञ्‍जेलसम्म भोकभोकै बस्‍ने कोशिश गर्थे। पछि दुष्ट पहरेदारहरूले तिनीहरूको गोलीगाँठो र नाडी दुवैमाथि हथकडी लगाएर तिनीहरूको शरीरलाई कसिलो गरी समातेर तिनीहरूभित्र खुवाउने ट्युब बलपूर्वक छिराएर झोल खानेकुरा खुवाउँथे। कैदीहरू मर्छन् भनेर तिनीहरू डराउँथे, तर तिनीहरूले जीवनलाई मूल्यवान् सम्झेर होइन, तिनीहरूले कैदीबाट पाउने सस्तो श्रम गुमाउनुपर्ला कि भनेर चिन्ताले डराउँथे। जेलका पहरेदारहरूले गरेका दुष्कर्महरू साँच्‍चै अनगिन्ती थिए, र भयङ्कर हिँसात्मक र रक्तपातपूर्ण घटनाहरू पनि अनगिन्ती रूपमै घट्थे। यी सबै कुराले मलाई के स्पष्ट गरायो भने चिनियाँ कम्युनिष्ट पार्टीको सरकार आत्मिक संसारमा वास गर्ने शैतानको पार्थिव प्रतीक हो; यो सबै दियाबलसहरूमध्येमा सबैभन्दा दुष्ट दियाबलस हो अनि यसको सत्ताको अधीनमा रहेका सबै जेलहरू नाउँमा मात्र होइन, वास्तविकतामा नै पृथ्वीका नरक हुन्। मलाई सोधपुछ गरिएको कार्यालयको पर्खालमा लेखिएको शब्दहरू याद आउँछ: “मानिसहरूलाई जथाभावी पिट्नु वा गैह्रकानूनी दण्ड दिनु मनाही छ, र यातनाद्वारा साबिती गराउनु अझै सख्त मनाही छ।” तर वास्तविकतामा, तिनीहरूका कार्यहरू खुल्लमखुल्ला यी नियमहरूको विरोधमा थिए। तिनीहरूले मजस्ती बालिग पनि भइनसकेकी केटीलाई निर्दयतापूर्वक पिटेका थिए, र मलाई गैह्रकानूनी दण्ड दिएका थिए; यसभन्दा बढी, तिनीहरूले परमेश्‍वरमा मैले विश्‍वास गरेको कारणले मात्रै मलाई जेल सजाय दिएका थिए। यो सबैले मलाई चिनियाँ कम्युनिष्ट पार्टीले शान्ति र समृद्धिको झुटो रूप प्रस्तुत गर्दै जनताहरूलाई धोका दिन प्रयोग गरेका छलहरू स्पष्ट देख्‍न सक्षम तुल्यायो। यो परमेश्‍वरले भन्‍नुभएको जस्तै थियोः “शैतानले मानिसको सम्पूर्ण शरीरलाई कसिलो गरी बाँधेर राख्छ, त्यसले उसका दुवै आँखाहरू ढाकिदिन्छ, र उसका ओठहरू बलियो गरी बन्द गरिदिन्छ। दियाबलसहरूका राजाले हजारौं वर्षदेखि आजको दिनसम्म उधुम मच्चाएको छ, अनि अझै पनि यसले भूतको सहरमाथि ध्यान लाएर हेर्छ, मानौं यो भूतहरूको अभेद्य महल हो; यस बेला रखवारी कुकुरहरूको यो झुन्डले परमेश्‍वरले उनीहरूलाई थाहै नपाई पक्रनुहुनेछ र ती सबैलाई मेटाउनुहुनेछ, शान्ति र आनन्दको ठाउँ हुनेछैन भनी डराएर ठूला-ठूला आँखाले हेर्छन्। यस्तो भूतको शहरका यस्ता मानिसहरूले कसरी परमेश्‍वरलाई देखेका हुन सक्छन् र? के तिनीहरूले कहिल्यै परमेश्‍वरको मायालु र प्रेमिलोपनको आनन्द उठाएका छन्? मानव संसारका मामिलाको बारेमा तिनीहरूले कति बुझेका छन्? तिनीहरूमध्ये कसले परमेश्‍वरको उत्सुक इच्छालाई बुझ्न सक्छ? त्यसैले देहधारी परमेश्‍वर पूर्ण रूपमा लुकेर रहनु त्यत्ति अचम्मको कुरा होइन: यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले परमेश्‍वरलाई तुच्छ ठानेको धेरै भइसक्यो, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू लुट्छन् र खोस्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई मूर्ख बनाएका छन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))।

दुष्ट प्रहरीहरूको सतावट अनुभव गरेपछि, म परमेश्‍वरले बोल्नुभएका वचनहरूको यो खण्डप्रति पूर्ण रूपले विश्‍वस्त भएँ र त्यसपछि त मसित यसको केही वास्तविक ज्ञान र अनुभव थियोः चिनियाँ कम्युनिष्ट पार्टीको सरकार साँच्‍चै एउटा दुष्टात्माको फौज हो जसले परमेश्‍वरलाई घृणा र विरोध गर्छ, दुष्टता र हिँसाको वकालत गर्छ र त्यो शैतानी सत्ताको दमनमुनि जिउनु मानव नरकमा जिउनुभन्दा केही फरक छैन। यसका साथै, श्रम शिविरमा मैले आफ्नै आँखाले सबै प्रकारका मानिसहरूको कुरूपता देखेँः मुख्य पहेदारहरूबाट कृपा लिने ती चिप्लो कुरा गर्ने अवसरवादी साँपहरूका घिनलाग्दा अनुहारहरू, कमजोरहरूमाथि दादागिरी देखाउने ती भयानक रूपमा हिँसा गर्ने मानिसहरूका दियाबलसरूपी अनुहारहरू, आदि इत्यादि। मैले बालिगको रूपमा अझै जीवन सुरु नगरिसकेको भए पनि जेल जीवनको त्यस वर्षको समयमा, मैले अन्ततः मानवताको भ्रष्टता स्पष्ट रूपले देखेँ। मैले मानिसहरूको हृदयमा धोका देखेँ र मानव संसार कति भयावह हुनसक्‍ने रहेछ भनी महसुस गरेँ। मैले सकारात्मक र नकारात्मक, कालो र सेतो, ठीक र बेठीक, राम्रो र नराम्रो, अनि कुन महान् छ र कुन तुच्छ छ भनी फरक छुट्याउन पनि सिकेँ; मैले शैतान कुरूप, दुष्ट, बर्बर छ, केवल परमेश्‍वर पवित्रता र धार्मिकताको प्रतीक हुनुहुन्छ भनी स्पष्ट रूपले देखेँ। केवल परमेश्‍वरले मात्रै सुन्दरता र असलपनको प्रतिनिधित्व गर्नुहुन्छ; केवल परमेश्‍वर प्रेम र मुक्ति हुनुहुन्छ। परमेश्‍वरको देखरेख र सुरक्षा पाएर मेरो निम्ति त्यो अविस्मरणीय वर्ष चाँडै बित्यो। अहिले, त्यसलाई फर्केर हेर्दा, म देख्छु कि मैले जेल जीवनको त्यस वर्ष केही शारीरिक कष्ट भोगे पनि परमेश्‍वरले मलाई डोर्‍याउन र मार्गदर्शन गर्न आफ्ना वचनहरू प्रयोग गर्नुभयो, र यसरी उहाँले मेरो जीवनलाई परिपक्‍व हुन सक्षम तुल्याउनुभयो। यो कष्ट र परीक्षा मेरो निम्ति परमेश्‍वरको विशेष आशिष् हो। सर्वशक्तिमान् परमेश्‍वरलाई धन्यवाद होस्!


८१. कष्टहरू परमेश्‍वरका आशिष्‌ हुन्

वाङ ग्याङ, चीन

सन् २००८ को हिउँदेयामको एउटा मध्याह्न, दुईजना दिदीहरू र म आखिरी दिनहरूमा परमेश्‍वरले गर्नुभएको कामको बारेमा एकजना सुसमाचार लक्षित व्यक्तिलाई गवाही दिँदै थियौँ, तब दुष्ट मानिसहरूले त्यसको उजुरी गरेछन्। छ जना प्रहरीहरू हाम्रो आवास अनुमतिपत्र जाँच गर्ने बहाना गर्दै हामीले सुसमाचार सुनाउँदै गरेको व्यक्तिको घरमा एक्‍कासी प्रवेश गरे। ढोकाबाट प्रवेश गर्नेबित्तिकै तिनीहरू गर्जेः “हलचल नगर!” दुईजना प्रहरीहरू ममाथि झम्टिँदा तिनीहरू पूरै मगज खुस्केका जस्ता देखिन्थे; एउटाले मेरो छातीको लुगा समात्यो र अर्कोले मेरा पाखुराहरू समातेर भएभरको बल लगाई ढाडपछाडि लगेर कस्यो र डरलाग्दो गरी सोध्योः “तँ के गर्दैछस्? तेरो नाउँ के हो? तँ कहाँको होस्?” मैले प्रत्युत्तरमा सोधेँ: “तपाईंहरू को हुनुहुन्छ? तपाईंहरूले केको निम्ति मलाई पक्राउ गर्दै हुनुहुन्छ?” मैले यसो भनेको सुनेपछि, तिनीहरू साँच्‍चै रिसाए र आक्रामक ढङ्गले सोधेः “कारण के हो जरुरी छैन, हामीले खोजिरहेको तैँ होस् र तँ हामीसित जानुपर्छ!” त्यसपछि, ती प्रहरीहरूले म र दुईजना दिदीहरूलाई लगेर प्रहरीको गाडीभित्र धकेले।

हामी सार्वजनिक सुरक्षा ब्युरोमा पुगेपछि, ती प्रहरीहरूले मलाई लगेर सानो कोठामा बन्द गरे; तिनीहरूले मलाई भुईंमा झुक्‍न आदेश दिए र मेरो निगरानी गर्न चारजनाको व्यवस्था गरे। म लामो समयसम्म टुक्रुक्‍क बसेको कारण म यति थाकेँ कि मैले त्यो सहनै सकिनँ। मैले उभिने कोशिश गर्दा तिनीहरू हतपत दौडेर आउँथे र मेरो शिरलाई तल झुकाएर मलाई उभिनदेखि रोक्थे। केही समय नबित्दै, मैले अर्को कोठामा कसैलाई यातना दिइएको कहालीलाग्दो चित्कार सुनेँ र त्यस क्षण, म साह्रै डराएँ: तिनीहरूले मेरो पालोमा कस्तो प्रकारको यातना दिनेछन् मलाई थाहा थिएन! मैले आफ्नो हृदयमा परमेश्‍वरसित तुरुन्तै प्रार्थना गर्न थालेँ: “हे सर्वशक्तिमान् परमेश्‍वर, म अहिले अति नै डराएको छु, कृपया मलाई विश्‍वास र शक्ति दिनुहोस् र मलाई दृढ र साहसी बनाउनुहोस्। म तपाईंको साक्षी भएर खडा हुन इच्छुक छु। मैले तिनीहरूको निर्दयी यातना सहन सकिनँ भने यहूदाले जस्तो तपाईंलाई विश्‍वासघात गर्नुभन्दा म बरु आफ्नो जिब्रो टोकेर आत्महत्या गर्नेछु!” प्रार्थनापछि, मैले आफूभित्र शक्ति उदय भएको अनुभव गरेँ र मेरो डर साम्य भयो।

त्यस साँझ सात बजेपछि, तिनीहरूले मेरा पाखुराहरूलाई पछाडि ढाडमा कसेर हथकडी लगाए, मलाई माथिल्लो तल्लाको सोधपुछ कक्षमा लगे अनि भुईंमा जोडसँग घच्याए। त्यहाँ यातना दिने हरप्रकारका साधनहरू थिए, जस्तै डोरी, काठका लठ्ठीहरू, छडीहरू, कोर्रा इत्यादि। एउटा प्रहरीले विद्युतीय छडी हातमा लियो जसले विचित्रको पड्किने आवाजहरू निकाल्थ्यो र उसले धम्कीपूर्ण शैलीमा जानकारी माग्यो, “तिमीहरूको मण्डलीमा कति मानिसहरू छन्? तिमीहरूको बैठक गर्ने ठाउँ कहाँ छ? त्यहाँको सञ्‍चालक को छ? त्यस क्षेत्रमा कति जना मानिसहरूले सुसमाचार प्रचार गरिरहेका छन्? बोल्! नत्रभने, तैँले भेट्लास् अब!” मैले विद्युतीय छडीको खतरा नजिकिँदै गरेको देखेँ र यातना दिने साधनहरूले कोठा भरिएको देखेँ; म व्याकुल र भयभीत नभई रहन सकिनँ। मलाई यो यातनामाथि विजयी हुन सकिएला कि नसकिएला थाहा थिएन, त्यसैले मैले परमेश्‍वरलाई पुकार्दै रहेँ। मैले केही नभनेको देखेर, ऊ अलमलमा पर्यो र उसले हिंस्रक रूपले मेरो छातीको बायाँ भागमा विद्युतीय छडीले घोच्यो। उसले झण्डै एक मिनेटसम्म मलाई झट्का दियो। मैले तुरुन्तै मेरो शरीरको रगत उम्लेको अनुभव गरेँ; म शिरदेखि खुट्टासम्मै असहनीय पीडामा थिएँ र भुईंमा निरन्तर चिच्याउँदै लडीबडी गरेँ। उसले अझै मलाई छोडेन र एक्‍कासी उसले मलाई घिसार्दै उठायो र चिउँडोमा छडी राखेर मेरो शिरलाई उठायो र चिच्यायोः “बोल्! के तँ केही पनि स्वीकार गर्दैनस्?” यी दुष्टात्माहरूको उन्मादी यातना सामना गर्दा म डराएको एउटै कुरा भनको मैले तिनीहरूको यातना सहन नसकूँला र परमेश्‍वरलाई विश्‍वासघात गर्न पुगुँला भन्‍ने थियो, अनि मैले आफ्नो हृदयमा बडो हताश भएर परमेश्‍वरसित प्रार्थना गरेँ। यस समय, मैले परमेश्‍वरका वचनहरूको बारेमा सोचेँ, “सत्तामा हुनेहरू बाहिरबाट द्वेषपूर्ण देखिन सक्छन्, तर नडराऊ, किनकि तिनीहरूसित थोरै विश्‍वास छ। जहिलेसम्म तिमीहरूको विश्‍वास बढ्छ, कुनै पनि कुरा अति कठिन हुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७५)। परमेश्‍वरका वचनहरूले मलाई फेरि विश्‍वास र शक्ति दिए र मेरो सामु रहेका दुष्ट प्रहरीहरू सन्की र बेलगाम भए पनि तिनीहरू परमेश्‍वरद्वारा नै बन्दोबस्त गरिएको कुरा मैले पहिचान गरेँ। परमेश्‍वरको अनुमतिविना तिनीहरूले मलाई मार्न सक्दैनथे। जबसम्म म विश्‍वासमा अडेस लगाउँछु र परमेश्‍वरमाथि भर पर्छु अनि तिनीहरूसित हार मान्दिनँ, तिनीहरू अपमानित भएर लड्नेछन् भन्‍ने कुरा अवश्यम्भावी छ। यो सोचेर, मैले मेरो सम्पूर्ण शक्ति लगाएर ठूलो सोरमा जवाफ दिएँ: “तपाईंहरूले मलाई किन यहाँ ल्याएको? किन तपाईंहरू मलाई विद्युतीय छडीले प्रहार गर्दै हुनहुन्छ? मैले के अपराध गरेको छु?” एक्‍कासी दुष्ट प्रहरी गाडीको उज्यालोमा मृग अत्तालिएजस्तो भयो र ग्लानिले झुक्यो। ऊ भक्भकायो र केही बोल्न सकेन। त्यसपछि, तिनीहरू लुरुक्‍क पर्दै निस्किए। शैतानको द्विविधाको लज्‍जाजनक अवस्था देखेर मेरो आँखामा आँशु आयो। यो दुर्दशामा मैले साँच्‍चै सर्वशक्तिमान् परमेश्‍वरका वचनहरूको शक्ति र अख्तियार अनुभव गरेँ। जबसम्म मैले परमेश्‍वरको वचनलाई अभ्यास गरेँ, तबसम्म मैले परमेश्‍वरका कार्यहरू अनुभव गरेँ। पाँच छ मिनेटपछि दुईजना प्रहरीहरू भित्र आए, तर यस समय तिनीहरूले अर्को युक्ति लगाउने प्रयास गरे। एउटा दुब्लो अधिकारीले मलाई स्‍नेहपूर्वक भन्यो, “हामीलाई अलिकति साथ देऊ। हाम्रा उत्तरहरू देऊ, नत्रभने हामी तिमीलाई जान दिन सक्‍नेछैनौ”। मैले एक शब्द पनि बोलिनँ, उसले मलाई हस्ताक्षर गराउनको निम्ति एक टुक्रा कागज ल्यायो। त्यसमा, “श्रमद्वारा पुनर्शिक्षा” लेखिएको देखेर मैले इन्कार गरेँ। अर्को अधिकारीले मेरो बायाँ कानमा डरलाग्दो झापड हान्यो र यसको प्रहारले मलाई झण्डै ढोकासम्मै पुर्‍यायो। मेरो कान केही समयसम्म बजिरहेको थियो र स्पष्टसित सुन्‍न मलाई केही समय लागेको थियो। तिनीहरूले मलाई फेरि हथकडी लगाए र त्यस सानो कोठामा बन्द गरिदिए।

त्यो सानो कोठामा फर्कँदा, म चोटैचोट र घावैघाउले भरिएको थिएँ र पीडा असहनीय थियो। मैले हृदयभित्र उदास र कमजोर अनुभव नगरीरहन सकिनँ: मैले राम्रो अभिप्राय राखेर सुसमाचार प्रचार गरेँ, मैले मानिसहरूलाई मुक्तिदाता आउनुभएको छ, र तिनीहरू हतारिनुपर्छ र सत्यतालाई पछ्याएर मुक्ति पाउनुपर्छ भनी बताएँ, तर मैले अनपेक्षित रूपमा यो कष्ट सहेको छु। यसबारेमा सोच्दा, मैले झन् धेरै आफूलाई अन्याय भएको अनुभव गरेँ। अनि मैले प्रार्थनामा परमेश्‍वरलाई पुकारेँ, “हे परमेश्‍वर, मेरो कद अति सानो छ र म धेरै कमजोर छु। परमेश्‍वर, म तपाईंमा आड लिन चाहन्छु र तपाईंको निम्ति गवाही भएर खडा हुन चाहन्छु। कृपया, मलाई मार्गदर्शन गर्नुहोस्।” त्यसपछि, मैले परमेश्‍वरका वचनहरूको एउटा भजनको बारेमा विचार गरेँ: “निराश नबन्, कमजोर नबन्, अनि म तेरो लागि सबै कुरो स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरो त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ। आज सबैले कठिन परीक्षाको सामना गर्नु पर्नेछ। यस्तो परीक्षाविना मेरो निम्ति तिमीहरूसँग भएको प्रेम बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ। परीक्षाहरू मैले दिएका आशिषहरू हुन्, अनि तिमीहरूमध्ये कति जना मकहाँ बारम्बार आएर मेरो आशीर्वादको निम्ति घुँड़ा टेकेर प्रार्थना गर्छौ? तिमीहरू सधैँ यो सोच्छौ कि केही ठूलठूला शब्दहरू मेरा आशीर्वादहरू हुन्। तरै पनि तिक्तता पनि आशीर्वादहरू हुन् भन्ने तिमीहरू जान्दैनौ” (थुमालाई पछ्याउनुहोस् र नयाँ गीतहरू गाउनुहोस्को “परीक्षाको पीडा त परमेश्‍वरको आशिष्‌ हो”)। परमेश्‍वरका वचनहरूबाट मैले बुझेँ कि यो सतावट र कठिनाइको सामना गर्नुपर्ने कारण उहाँले हाम्रो विश्‍वास र प्रेमलाई सिद्ध गर्न सक्‍नुहोस् भन्‍नका लागि हो। त्यो वातावरण परमेश्‍वरको आशिष्‌ थियो। मैले कसरी परेमश्‍वरलाई गुनासो गर्न र दोष लगाउन सक्थेँ र? म पक्राउ र प्रताडित त भएँ तर अग्‍निपरीक्षाको त्यो पूरै अवधिमा परमेश्‍वरले मलाई उहाँका वचनहरूद्वारा मार्गदर्शन गर्दै हुनुहुन्थ्यो; यो परमेश्‍वरको प्रेम थियो। मैले आफ्नो हृदयमा त्यो भजन गाएँ र जति लामो समय त्यो भजन गाएँ, त्यति नै बढी मैले शक्ति पाएको अनुभव गरेँ। यसले मेरो विश्‍वासलाई पनि पुनर्स्थापित गर्यो, अनि मैले परमेश्‍वरसित शपथ खाएँ: “परमेश्‍वर, प्रहरीले मलाई जतिसुकै यातना दिए पनि, म गवाही भएर खडा हुने र तपाईंलाई कहिल्यै विश्‍वासघात नगर्ने चाहना गर्छु। म तपाईंलाई अन्त्यसम्म पछ्याउन दृढ़ छु।” 

बन्दीगृहमा, प्रहरीहरूले ममाथि हरप्रकारका यातनाका विधिहरू प्रयोग गर्न जारी राखे र मलाई पिट्न बारम्बार कैदीहरूलाई भड्काए। हिउँदको ठिर्‍याउने चिसोमा, तिनीहरूले कैदीहरूलाई ममाथि बाल्टिनका बाल्टिन चिसो पानी खन्याउन अह्राउँथेँ र मलाई चिसो पानीले नुहाउन बाध्य पार्थे। म शिरदेखि पैतालासम्मै चिसोले कामिरहेको हुन्थेँ। मुटुको धड्कन बढ्ने र पसिना छुट्ने अनुभव गर्दै, मेरो हृदय यति दुख्थ्यो कि मेरो ढाड पनि सँगसँगै दुख्‍न थाल्थ्यो। त्यहाँका कैदीहरू चिनियाँ कम्युनिष्ट पार्टीका निम्ति पैसा कमाउने मेशिनहरू थिए र तिनीहरूसित कुनै कानूनी अधिकार थिएन। अरूले निचोर्दा र दास झैँ फाइदा उठाउँदा सहनुबाहेक तिनीहरूसित कुनै विकल्प थिएन। दिनमा, कैदखानाका पहरेदारहरूले मलाई कागजको पैसा छाप्‍न दबाब दिन्थे जुन मरेकाहरूको लागि होमबलिको रूपमा प्रयोग गरिन्थ्यो। पहिला, मैले दिनमा १,००० कागजका टुक्राहरू छाप्‍नुपर्छ भनी तिनीहरूले नियम बनाए, त्यसपछि तिनीहरूले त्यसलाई बढाएर दिनमा १,८०० टुक्राहरू बनाए, अनि अन्त्यमा ३,००० टुक्राहरू पुर्‍याए। यो संख्या पूरा गर्न एउटा अनुभवी व्यक्तिको निम्ति पनि असम्भव थियो, मजस्तो अनुभवहीनको निम्ति त झन् परको कुरा थियो। वास्तवमा, मैले त्यसलाई पूरा गर्न नसकोस् भनेर नै तिनीहरूले जानीजानी त्यसो गरेका थिए ताकि तिनीहरूसित मलाई यातना दिने र जथाभाबी गर्ने बहाना होस्। जहिलेसम्म मैले त्यो तोकिएको संख्या पूरा गर्दिनथेँ, तहिलेसम्म ती दुष्ट प्रहरीहरूले मेरो खुट्टाको वरिपरि ५ किलोको नेल राख्थे र मेरो हात-खुट्टालाई साङ्लाले बाँध्थेँ। मैले गर्न सक्‍ने कुरा भनेको हलचल नगरी त्यहाँ बस्‍नु, शिर निहुराउनु र ढाड खुम्च्याउनु मात्र हुन्थ्यो। योभन्दा घिनलाग्दो कुरा, यी अमानवीय तथा भावनाहीन प्रहरीहरूले मेरो आधारभूत आवश्यकताहरूको बारेमा सोध्‍ने वा वास्ता गर्ने काम गर्दैनथे। जेलको कोठामा शौचालय भए पनि, म त्यहाँ जान र त्यसलाई प्रयोग गर्न पूर्ण रूपले असक्षम थिएँ; मैले मेरा सङ्गी—कैदीहरूलाई मलाई उचालेर शौचालयसम्म पुर्‍याइदिन बिन्ती मात्र गर्न सक्थेँ। यदि तिनीहरू अलिकति मात्र राम्रा कैदीहरू भएका भए तिनीहरूले तानेर सहायता गर्थे; यदि कसैले सहायता नगरेको खण्डमा, दिशापिसाब रोक्‍नुबाहेक मसित अरू कुनै उपाय हुँदैनथ्यो। सबैभन्दा पीडादायी समय खाना खाने समयमा हुन्थ्यो किनकि मेरा हात र खुट्टामा हथकडी लगाइएको हुन्थ्यो। मैले मेरो भएभरको बलले शिर निहुराउन अनि मेरा हात र खुट्टा उठाउन मात्र सक्थेँ। यही एउटा तरिकाले मात्रै मैले बफ्याइएको रोटी मेरो मुखमा हाल्न सक्थेँ। मेरो हरेक गाँसको लागि मैले ठूलो मात्रामा शक्ति खर्च गर्नुपर्थ्यो। मेरो हात-खुट्टामा साङ्लाहरू रगडिन्थे र धेरै पीडा हुन्थ्यो। लामो समयपछि, मेरा नाडीहरू र गोलीगाँठोहरूको छालामा कालो र चमकदार ठेला उठे। मलाई ताल्चा मारिएको बेला प्रायः म खाना खान सक्दिनथेँ, अनि विरलै मात्र, कैदीहरूले मलाई दुईवटा साना बफ्याइएका रोटीहरू दिन्थे। अधिकांश समय, तिनीहरूले मेरो सबै भाग खाइदिन्थे र मैले पाउने रित्तो पेट मात्रै हुन्थ्यो। मैले पिउने कुरा त अझ थोरै मात्रै पाउँथेँ; सुरुमा सबैलाई हरेक दिन दुई कचौरा पानी मात्र दिइन्थ्यो, तर मलाई ताल्चा मारिएको र हलचल गर्न नसकेको कारणले मैले विरलै मात्र पानी पिउन सक्थेँ। मलाई चारपल्ट त्यस प्रकारको अमानवीय यातना दिइयो जुन कूल दश दिनसम्म रह्यो। त्यस्तो अवस्थामा पनि ती प्रहरीहरूले मलाई रातको समयमा काम गर्न लगा। मैले भरपेट खाना नखाएको लामो समय बितिसकेको थियो; मेरो भोकले प्रायः मलाई धड्कन बढ्ने, अरुचि, छातीमा कडापन हुन्थ्यो। म हाड र छालामा परिवर्तन भइसकेको थिएँ। जब मेरो भोक मैले साँच्‍चै सहनै नसक्‍ने हदसम्म पुग्यो, तब प्रभु येशूले परिक्षाको माझमा शैतानलाई प्रत्युत्तर दिनुभएको बारेमा सोचँ: “मानिस रोटीले मात्र होइन, तर परमेश्‍वरको मुखबाट निस्केको हरेक वचनले बाँच्‍नेछ” (मत्ती४:४)। यसले मलाई राहत अनुभूति गरायो, अनि शैतानले मलाई दिएको सतावटमा परमेश्‍वरका ती वचनहरूलाई व्यक्तिगत रूपले अनुभव गर्न म तयार भएँ। मैले प्रार्थना गर्न र उहाँको वचनहरू मनन गर्न आफैलाई परमेश्‍वरको सामु शान्त गराएँ, अनि मैले थाहा पाउनुअघि नै, मेरो पीडा र भोक शान्त भइसकेको थियो। एकचोटि एउटा कैदीले मलाई भन्योः “एउटा जवान मान्छे यसअघि यसरी नै हथकडीमा थियो र ऊ भोकभोकै पर्‍यो। मैले देखेको छु, तिमीले धेरै दिनहरूसम्म खाएको छैनौ, र पनि तिमी अझै त्यस्तो प्रफुल्ल मुद्रामा छौ।” उसका शब्दहरू सुनेर, मैले शान्तपूर्वक परमेश्‍वरलाई धन्यवाद चढाएँ। मैले यो परमेश्‍वरका वचनहरूमा भएको जीवन शक्ति हो जसले मलाई आड दिइरहेको छ भनी महसुस गरेँ। यसले मलाई परमेश्‍वरको वचन सत्य, बाटो र जीवन हो र निश्‍चय नै मैले बाँच्नको निम्ति म भर पर्नुपर्ने आधार पनि हो भन्‍ने अनुभव गरायो। त्यसकारण, परमेश्‍वरमा मेरो विश्‍वास अचेत रूपले बढ्यो। कष्टको यस वातावरणमा मैले सत्यताको वास्तविकतालाई साँच्‍चै अनुभव गर्न सकेँ: “मानिस रोटीले मात्र होइन, तर परमेश्‍वरको मुखबाट निस्केको हरेक वचनले बाँच्‍नेछ।” यो साँच्‍चै परमेश्‍वरले मलाई दिनुभएको जीवनको सबैभन्दा बहुमूल्य सम्पत्ति हो, र यो मेरो अद्वितीय उपहार पनि हो। खाना वा कपडाको चिन्ता गर्नु नपर्ने वातावरणमा मैले यो कहिल्यै प्राप्त गर्न सक्दिनथेँ। यो कष्टको कति धेरै अर्थ र मूल्य छ!

सतावट र यातनाको अनुभवले कम्युनिष्ट पार्टीको निम्ति मेरो हृदयमा भएको घृणालाई अझ तीव्र पार्‍यो। अरू केही नभई परमेश्‍वरलाई विश्‍वास गरेकै कारण मलाई पक्राउ गरियो र हरप्रकारको यातना दिइयो। यो अमानवीय दुर्व्यवहार थियो; यो पूर्ण रूपले दुष्ट कार्य थियो! मैले पहिले पढेको परमेश्‍वरका वचनहरूको एउटा खण्डको बारेमा मैले विचार गरेँ: “गहिराइको अनुहार अस्तव्यस्त र अँध्यारो छ, जबकि यस्तो पीडा भोग्ने आम जनताले स्वर्गसँग पुकारा गर्छ र पृथ्वीसँग गुनासो गर्छ। मानिसले कहिले आफ्नो शिर ठाडो गर्न सक्‍नेछ? मानिस दुब्लो र पातलो छ, ऊ यो क्रूर र निरङ्कुश शैतानसँग कसरी लड्न सक्छ? किन उसले सकेसम्म चाँडो परमेश्‍वरलाई आफ्नो जीवन दिन सक्दैन? ऊ किन अझै पनि डगमगाउँछ? उसले परमेश्‍वरको काम कहिले समाप्त गर्न सक्छ? त्यसरी, उद्देश्यहीन रूपमा धम्काइए पनि र थिचोमिचो गरिए पनि, उसको सम्पूर्ण जीवन अन्ततः व्यर्थमा व्यतीत हुनेछ; ऊ पुग्न किन हतार गर्छ, र प्रस्थान गर्न किन त्यत्ति हतार गर्छ? किन उसले परमेश्‍वरलाई दिन मूल्यवान्‌ थोकहरू राख्दैन? के उसले घृणाको सहस्राब्दीलाई बिर्सेको छ?” (वचन, खण्ड १। परमेश्‍वरको देखापराइ र काम। काम र प्रवेश (८))। यो अनुभवले मलाई परमेश्‍वरको शत्रुको रूपमा, सत्यताको शत्रुको रूपमा कम्युनिष्ट पार्टीको साँचो सार देखायो। यसले मलाई परमेश्‍वरको निम्ति गवाही भएर खडा हुने मेरो सङ्कल्पलाई मजबुत बनायो।

एक महिनापछि, चीनियाँ कम्युनिष्ट प्रहरीले ममाथि “समाजको सुव्यवस्थालाई खलल पुर्याएको अनि कानूनको कार्यान्वयनलाई बरबाद गरेको” निराधार अभियोग लगायो, अनि मलाई एक वर्षको निम्ति श्रमद्वारा सुधारको सजाय दिइयो। श्रम शिविर प्रवेश गर्नेबित्तिकै, प्रहरी अधिकारीहरूले मलाई हरेक दिन काम गर्न बाध्य गरे। जब म कार्याशालामा झोलाहरू गन्‍न काम गरिरकेको थिएँ, म १०० वटा झोलाहरू गनेर त्यसलाई सँगै बाँध्दथे। कैदीहरू सँधै जानीजानी आउँथे अनि मैले गनिसकेकोबाट एउटा वा केही झोलाहरू लान्थे, त्यसपछि मैले राम्रोसित गनेको छैन भनी भन्थे अनि मलाई मुक्‍का र लात्ती हान्‍न अवसरको रूपमा त्यसलाई लिन्थे। जब टोलीका कप्तानले मलाई पिटिएको देख्थे, तब तिनी आउँथे र के भइरहेको छ भनी मलाई कपटपूर्ण ढङ्गले सोध्दथे अनि कैदीहरूले मैले पर्याप्त झोलाहरू गनिरहेको छैनँ भनी गलत प्रमाणहरू प्रस्तुत गर्थे। त्यसपछि, मैले टोली प्रमुखबाट निष्ठुर आलोचनाको गोलाबारी सहनुपथ्र्यो। जब जब मैले अन्याय अनुभव गरेँ र म पीडामा हुन्थेँ, तब तब काम गर्दै म परमेश्‍वरका वचनहरूको एउटा भजन गाउँथेँ: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दु:ख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति र परमेश्‍वरको कृपामा विश्‍वासयोग्य रहनुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (थुमालाई पछ्याउनुहोस् र नयाँ गीतहरू गाउनुहोस्को “तिम्रो कष्ट जति ठूलो भए पनि परमेश्‍वरलाई प्रेम गर्ने प्रयास गर”)। गीत गाउँदा गाउँदै, मैले भावुक र प्रेरित भएको अनुभव गर्दै रहेँ, अनि मेरा गालाहरूबाट भएर बगिरहेका आँशुका धाराहरूलाई मैले रोक्‍न सकिनँ। मैले जतिसुकै कष्ट सहनुपरेतापनि, म परमेश्‍वरको निम्ति गवाही भएर खडा रहनेछु भनेर मैले सङ्कल्प गरेँ। मेरै उमेर जतिको एउटा अर्को भाइ थियो जो त्यस समयमा संयोगले मसितै थुनामा परेको थियो। दिनको समयमा जब हामी काम गरिरहेका हुन्थ्यौँ, तब हामी कुरा गर्न पाउँदैनथ्यौँ तर रातको समयमा हामी गोप्य रीतिले हामीले सम्झना गरेका परमेश्‍वरका वचनहरू र भजनहरू लेखेर एक अर्कालाई आदानप्रदान गथ्र्यौं। केही समयपछि हामीलाई सँगै काम गर्न खटाइयो, त्यसैले हामी अति शान्तपूर्वक सङ्गतिमा सहभागी हुन्थ्यौँ, यस क्रममा एक अर्कालाई सहायता र उत्साह दिन्थ्यौँ। यसले साँच्‍चै कष्टलाई हल्का गर्न सहायता गर्यो।

यसबाहेक, मलाई हरेक बिहान “आचरणका नियमहरू” कण्ठ गर्न बाध्य गरिन्थ्यो र त्यसलाई कण्ठ नगरेमा मलाई पिटिन्थ्यो; तिनीहरूले मलाई कम्युनिष्ट पार्टीको गुणगान गाउने गीतहरू पनि गाउन बाध्य पार्थे। मैले नगाएको वा मेरा ओठहरू नचलेको देखेमा तिनीहरूले राति मलाई नपिटी छोड्दैनथे। तिनीहरूले मलाई भुइँ पुछ्ने दण्ड पनि दिन्थे, र मैले तिनीहरूको अपेक्षाअनुरूप भुइँ नपुछ्दा मलाई डरलाग्दो गरी पिट्थे। एकचोटि, केही कैदीहरूले एक्‍कासी मलाई हिर्काउन र लात्ती हान्‍न थाले। मलाई पिटेपछि, तिनीहरूले मलाई सोधेः “केटा, तँलाई किन पिटिँदैछ, थाहा छ? किनभने जेलको हाकिम आउनुहुँदा तैँले उठेर अभिवादन गरिनस्।” हरेकपल्ट पिटिँदा, मलाई रिस उठ्थ्यो तर मैले केही भन्‍न सक्दिनथेँ। म रुन र शान्तपूर्वक प्रभुलाई प्रार्थना गरी मेरो हृदयमा भएको आक्रोश र दुःख पोख्‍न मात्र सक्थेँ। त्यस अराजक, अविवेकी ठाउँमा विवेकपूर्ण कुनै कुरा थिएन, त्यहाँ केवल हिँसा थियो। त्यहाँ मानिसहरू थिएनन्, त्यहाँ केवल विक्षिप्त दुष्टात्माहरू थिए! मैले हरेक दिन यो अवस्थामा बाँचेर धेरै पीडा र दबाब अनुभव गरेँ; म एक मिनेटभन्दा बढी रहन पनि इच्छुक थिइनँ। हरेक समय, म कमजोरी र पीडाको अवस्थामा हुँदा म सर्वशक्तिमान् परमेश्‍वरका वचनहरूको बारेमा सोच्थेँ: “के तिमीहरूलाई दिइएको आशिषहरूलाई तिमीहरूले कहिल्यै स्वीकार गरेका छौ? के तिमीहरूका निम्ति गरिएका प्रतिज्ञाहरूलाई तिमीहरूले कहिल्यै खोजी गरेका छौ? मेरो ज्योतिको अगुवाइमा, तिमीहरूले अवश्य नै अन्धकारको शक्तिको पकडलाई तोड्नेछौ। अन्धकारको बीचमा तिमीहरूलाई अगुवाइ गर्ने ज्योतिलाई तिमीहरूले अवश्य नै गुमाउनेछैनौ। तिमीहरू अवश्य नै सारा सृष्टिका मालिक बन्‍नेछौ। तिमीहरू अवश्य नै शैतानको अघि विजय बन्‍नेछौ। ठूलो रातो अजिङ्गरको पतनमा तिमीहरू अवश्य नै मेरो विजयको साक्षी बन्‍नका लागि धेरै भीडहरूका बीचमा खडा हुनेछौ। सिनिमको देशमा तिमीहरू अवश्य नै दह्रिलो गरी र अटल रूपमा खडा हुनेछौ। तिमीहरूले सामना गरेका कष्टहरूद्वारा, तिमीहरू मेरा आशिषहरूका उत्तराधिकारी हुनेछौ, र अवश्य नै सम्पूर्ण ब्रह्माण्डमा मेरो महिमालाई चम्काउनेछौ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १९)। परमेश्‍वरका वचनहरूले मलाई उत्साह दियो। परमेश्‍वरले मभित्र गर्नुभएको सबै कुरा मेरो भरणपोषण र मेरो मुक्तिको निम्ति थियो भनी मैले बुझेँ; यो मभित्र सत्यता हाल्न र सत्यतालाई मेरो जीवन बनाउनका निम्ति थियो। परमेश्‍वरले ममाथि सतावट र संकष्ट आउन दिनुभयो, र शारीरिक रूपले मैले धेरै कष्ट सहनु परे पनि, यसले मलाई स्पष्ट रूपले ठूलो रातो अजिङ्गरको परमेश्‍वरलाई विरोध र घृणा गर्ने दुष्ट सार देख्‍न, त्यसलाई घृणा र परित्याग गर्न, शैतानको प्रभावबाट पूर्ण रूपले उम्किन र पूर्ण रूपले परमेश्‍वरमा फर्केर परमेश्‍वरद्वारा विजेता बनाइन सक्षम तुल्यायो। यसले मलाई परमेश्‍वर मेरो साथमा हुनुहुन्छ भनी साँचो अनुभव पनि गरायो; यसले कदम-कदममा मलाई यस अन्धकारपूर्ण नरकको दुलोबाट पार गराउन परमेश्‍वरका वचनहरू मेरो जीवनको रोटी र खुट्टाको बत्ती र मेरो बाटोको उज्यालो बन्दा त्यसको आनन्‍द लिन मलाई सक्षम तुल्यायो। यही नै सतावट र संकष्टमा मैले अनुभव र प्राप्त गरेको परमेश्‍वरको प्रेम र सुरक्षा हो। त्यस समयमा, म कति अन्धो थिएँ भनी मैले देख्‍न सकेँ। परमेश्‍वरमा विश्‍वास गर्दा, मलाई केवल कसरी परमेश्‍वरको अनुग्रह र आशिष्‌ अनुभव गर्ने भन्‍ने थाहा थियो तर म रतीभर पनि सत्यता र जीवनलाई पछ्याउँदिनथेँ। मेरो शरीरले अलिकति कठिनाइ भोगेपछि, म निरन्तर काइँकाइँ-कुइँकुइँ गर्थें; म परमेश्‍वरको इच्छालाई बुझ्दिनथेँ र परमेश्‍वरको कामलाई बुझ्न खोजी-कार्य गर्दिनथेँ। म परमेश्‍वरलाई सधैँ मेरो विषयलाई लिएर दुःख र पीडा अनुभव गर्ने तुल्याउँथे। म साँच्‍चै नै विवेकरहित थिएँ! खेद र आत्मदोष अनुभव गर्दा, मैले परमेश्‍वरसित शान्तपूर्वक प्रार्थना गरेँ: “हे सर्वशक्तिमान् परमेश्‍वर, तपाईंले गर्नुहुने सबै कुरा मलाई मुक्ति दिन र मलाई प्राप्त गर्न नै हो भनी मैले देखेँ। म यति विद्रोही र अन्धो छु र यसप्रति मलाई एकदमै घृणा छ। मैले सधैँ तपाईंलाई गलत रूपले बुझेको छु र तपाईंको इच्छाप्रति विचारशील भएको छैनँ। हे परमेश्‍वर, आज तपाईंको वचनले मेरो अचेत हृदय र आत्मालाई जगाएको छ र तपाईंको इच्छालाई बुझ्ने तुल्याएको छ। अबउप्रान्त म मेरो आफ्नै इच्छा र आकांक्षाहरू प्राप्त गर्न चाहँदिन; म केवल तपाईंका बन्दोबस्तहरूप्रति मात्र समर्पित रहनेछु। मैले जतिसुकै धेरै कष्ट सहनुपरे पनि, म शैतानका सतावटहरूको अवधिभर तपाईंको गवाही हुनेछु।” प्रार्थना गरिसकेपछि, मैले परमेश्‍वरका असल अभिप्रायहरूलाई बुझेँ, अनि मैले थाहा पाएँ कि परमेश्‍वरले मलाई अनुभव गर्न दिनुभएको हरेक वातावरण मेरो निम्ति परमेश्‍वरको सबैभन्दा ठूलो प्रेम र मुक्ति हो। त्यसकारण, म अबउप्रान्त डरले खुम्चिने वा परमेश्‍वरलाई गलत रूपले बुझ्नेछैनँ। परिस्थिति अझै त्यही नै भएको भए पनि, मेरो हृदय साँच्‍चै नै आनन्द र हर्षले भरिपूर्ण थियो; मैले अनुभव गरेँ कि परमेश्‍वरमाथिको मेरो विश्‍वासको निम्ति कठिनाइहरू र सतावट सहन सक्षम हुनु सम्मानको कुरा हो र यो मजस्तो एउटा भ्रष्ट व्यक्तिको निम्ति अद्वितीय उपहार थियो, यो मेरो निम्ति परमेश्‍वरको विशेष आशिष्‌ र अनुग्रह थियो।

जेलमा एक वर्षको कठिनाइ अनुभव गरेपछि, मैले देखेँ कि म त अति सानो कदको रहेछु र मसित सत्यताको धेरै कमी रहेछ। सर्वशक्तिमान् परमेश्‍वरले साँच्‍चै यस अद्वितीय वातावरणद्वारा मेरा कमजोरीहरूको परिपूर्ति गरिदिनुभएको छ र मलाई वृद्धि हुन दिनुभएको छ। मेरो विपत्तिमा, उहाँले मलाई जीवनको सबैभन्दा बहुमूल्य धन प्राप्त गर्न, मैले विगतमा नबुझेका धेरै सत्यताहरू बुझ्न र परमेश्‍वरलाई सताउने र ख्रीष्टियनहरूलाई यातना दिने चिनियाँ कम्युनिष्ट पार्टीका जघन्य अपराधहरूलाई स्पष्ट देख्‍न सक्षम तुल्याउनुभयो। मैले शैतान, दियाबलसको घिनलाग्दो रूप र परमेश्‍वरप्रति त्यसको विरोधको प्रतिक्रियावादी सारलाई पहिचान गरेको छु। मैले गम्भीरतापूर्वक मजस्तो एउटा भ्रष्ट व्यक्तिप्रति सर्वशक्तिमान् परमेश्‍वरको महान् मुक्ति र कृपालाई अनुभव गरेको छु, र सर्वशक्तिमान् परमेश्‍वरका वचनहरूमा भएको शक्ति र जीवनले मलाई ज्योति दिलाउन सक्छन्, ती मेरो जीवन बन्‍न सक्छन्, र तिनले शैतानमाथि विजयी हुन र मृत्यु छायाको उपत्यकादेखि दृढतापूर्वक बाहिर निस्कन अगुवाइ गर्छन् भन्‍ने अनुभव गरेको छु। परमेश्‍वरलाई धन्यवाद होस्!


८२. सोधपूछ कोठामा दिइएको यातना

जियाओ मिन, चीन

सन् २०१२ मा, सुसमाचार प्रचारको क्रममा मलाई चिनियाँ कम्युनिस्ट पार्टीले गिरफ्तार गर्‍यो। १३ सेप्टेम्बरको साँझ म घर फर्केँ, सधैँ जस्तै मैले आफ्नो इलेक्ट्रिक स्कुटर बाहिर पार्क गरें र ढोकाको घण्टी दबाएँ। म छक्‍क परेँ किनभने, मैले ढोका खोलेको मात्र के थिएँ, चार जना हट्टाकट्टा पुरुषहरूले ब्वाँसो जस्तै ममाथि झम्टिए। उनीहरूले मेरो हात मेरो ढाड पछाडि बटारे र मलाई हतकडी लगाए, अनि मलाई एउटा कुर्सीमा बलजफती खाँदे र हलचल गर्न नदिइ थिचेर राखे। धेरै जना प्रहरीले तुरुन्त मेरो ब्यागमा खानतलासी गर्न लागे। शक्तिको यो अचानक र क्रूर प्रदर्शनको सामना गर्नुपर्दा म डरले स्तब्ध भएँ, दुष्ट ब्वाँसोको पकडमा परेको कुनै पनि प्रकारको प्रतिरोध गर्ने शक्ति नभएको एउटा दयनीय सानो भेडाको पाठो जस्तो अनुभूति गरें। त्यसपछि तिनीहरूले मलाई बाहिर निकाले र एउटा कालो सेडान कारको पछाडि हाले। कारभित्र, आफ्नो सफलताको नशामा मातिएका दयनीय सानो मान्छे जस्तो देखिने प्रहरी प्रमुख मतिर फर्के र स्यालजस्तो गरी मतिर खिस्स हाँस्दै भने, “हँ! हामीले तँलाई कसरी पक्रियौं तँलाई थाहा छ?” म कतै भागिहाल्छु कि भन्ने डरले दुईजना प्रहरीले मलाई दुवैतिरबाट थिचेर राखेका थिए, मानौं म कुनै खतरनाक अपराधी हो। मलाई रिस पनि उठ्यो र पीडा पनि भयो, र प्रहरीले मलाई कसरी सताउँछन् भन्ने मलाई थाहा थिएन। मैले तिनीहरूको यातना सहन नसकी एउटा यहूदा बनेर परमेश्‍वरलाई धोका दिन्छु कि भन्‍ने मलाई ठूलो डर थियो। तर फेरि मैले परमेश्‍वरका वचनहरू स्मरण गरें: “जहिलेसम्म तिमीहरूले मेरो सामु निरन्तर प्रार्थना र निवेदन गर्छौ, म तिमीहरूमाथि सबै विश्‍वास खन्याइदिनेछु। सत्तामा हुनेहरू बाहिरबाट द्वेषपूर्ण देखिन सक्छन्, तर नडराऊ, किनकि तिनीहरूसित थोरै विश्‍वास छ। जहिलेसम्म तिमीहरूको विश्‍वास बढ्छ, कुनै पनि कुरा अति कठिन हुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७५)। सर्वशक्तिमान् परमेश्‍वरका वचनहरूले मलाई विश्‍वास र शक्ति दियो, अनि बिस्तारै तिनले मलाई शान्त हुन मद्दत गरे। “हो,” मैले सोचेँ। “दुष्ट प्रहरी चाहे जतिसुकै क्रूर र उग्र भए पनि, परमेश्‍वरको हातमा उनीहरू केवल कठपुतली हुन् र तिनीहरू परमेश्‍वरको योजनाबद्ध कार्यमा छन्। जबसम्म म साँचो हृदयले परमेश्‍वरसँग प्रार्थना गर्छु र उहाँलाई पुकार्छु, तबसम्म परमेश्‍वर मसँगै हुनुहुनेछ र चिन्ता गर्नुपर्ने कुनै कारण हुनेछैन। यदि यी दुष्ट प्रहरीले मलाई यातना दिन्छन् र मलाई क्रूर तरिकाले पिट्छन् भने पनि, त्यो केवल परमेश्‍वरले मेरो विश्‍वासको परीक्षा लिन चाहनुभएको हुनेछ। तिनीहरूले मेरो देहलाई जतिसुकै पीडा दिए पनि, तिनीहरूले मेरो हृदयलाई परमेश्‍वरतिर हेर्न र उहाँलाई पुकार्नबाट कहिले रोक्न सक्दैनन्। तिनीहरूले मेरो देहलाई मारे पनि तिनीहरूले मेरो आत्मालाई मार्न सक्दैनन्, किनकि म जे जति छु त्यो परमेश्‍वरको हातमा छ।” मैले यो कुरा सोचेपछि, मलाई शैतान र दियाबलससँग डर लाग्न छोड्यो, र मैले परमेश्‍वरको साक्षी बन्ने सङ्कल्‍प गरेँ। त्यसैले मैले मेरो हृदयमा पुकारेँ, “हे सर्वशक्तिमान् परमेश्‍वर! तिनीहरूले मलाई आज जेसुकै गरे पनि, यो सबै झेल्नको लागि म तयार छु। मेरो देह कमजोर भए पनि, म तपाईंमा निर्भर रहन चाहन्छु र शैतानलाई मेरो शोषण गर्ने एउटा पनि मौका दिन चाहन्न। कृपया मलाई रक्षा गर्नुहोस्, मबाट तपाईंलाई धोका हुन नदिनुहोस, र मलाई एउटा लाजमर्दो यहूदा बन्न नदिनुहोस्।” हामी गाडीमा अघि बढिरहेको बेला, मैले मनमनै मण्डलीको एउटा भजन गरिरहेँ: “परमेश्‍वरको पवित्र योजना र सार्वभौमिकताद्वारा, म मेरो लागि तोकिएका परीक्षाहरूको सामना गर्छु। म कसरी हरेस खान वा लुक्‍ने प्रयास गर्न सक्‍छु? परमेश्‍वरको महिमा नै पहिलो कुरा हो। विपत्तिको बेला, परमेश्‍वरका वचनहरूले मलाई मार्गदर्शन गर्छन् र मेरो विश्‍वास सिद्ध पारिएको छ। म अत्यन्तै र पूर्ण रूपले परमेश्‍वरमा समर्पित छु, मृत्युको कुनै डरबिना समर्पित छु। सबैभन्दा माथि उहाँको इच्‍छा छ” (थुमालाई पछ्याउनुहोस् र नयाँ गीतहरू गाउनुहोस्को “म केवल परमेश्‍वर सन्तुष्ट हुनुभएको चाहन्छु”)। मैले मनमनै गाउने क्रममा, मेरो हृदय तागतले भरियो, र मैले साक्षी बन्न र शैतानलाई अपमानित गर्नको लागि परमेश्‍वरमा भरोसा गर्ने सङ्कल्‍प गरेँ।

जब तिनीहरूले मलाई सोधपुछ कक्षमा लगे, त्यहाँ मैले जस्तै सोही मण्डलीको कर्तव्य निर्वाह गरेकी र त्यहाँको अगुवासमेत रहेकी एकजना सिस्टरलाई देखेर म छक्क परेँ। तिनीहरू पनि सबै पक्राउ परेका रहेछन्! एक जना प्रहरी अधिकारीले मलाई मेरो मण्डलीको सिस्टरलाई हेर्दै गरेको देख्यो र मलाई एकटकले हेर्दै यसो भन्दै मलाई गाली गर्‍यो, “तँ के हेर्दैछेस् हँ? त्यहाँ जा!” हामीलाई आपसमा कुराकानी गर्नबाट रोक्नको लागि प्रहरीले हामीलाई अलग-अलग सोधपुछ कक्षमा बन्द गरिदियो। तिनीहरूले मलाई भद्दा तरिकाले तलाशी लिए, मेरो पेटी खोले र मलाई सबैतिर जथाभाबी छामछुम गरे। मलाई यो एउटा घोर अपमान जस्तो लाग्यो र चिनियाँ कम्युनिस्ट पार्टी सरकारका यी दुष्ट मानिसहरू कति खराब, निर्लज्ज र नीच रहेछन् भन्ने मैले देखेँ! मलाई एकदम रिस उठिरहेको थियो, तर मैले मेरो रिसलाई दबाउनु परेको थियो, किनकि दानवहरूको यो गुफामा तर्कको कुनै ठाउँ थिएन। जब तिनीहरूले मण्डलीको नाममा रहेको नयाँ इलेक्ट्रिक स्कुटर र मसँग भएको ६०० युआन जफत गरे, तिनीहरूले मलाई प्रश्न गर्न थाले। “तेरो नाम के हो? मण्डलीमा तेरो पद के हो? तेरो अगुवा को हो? तिनीहरू अहिले कहाँ छन्?” मैले कुनै उत्तर दिइनँ, त्यसैले त्यो प्रहरीले मलाई गर्जंदै भन्यो, “के तैंले हामीलाई नभन्दैमा हामीले पत्ता लगाउनेछैनौं भन्ने तँलाई लाग्छ? जानिराख्, हामीले तँभन्दा माथिका अगुवाहरूलाई पनि गिरफ्तार गरेका छौं।” त्यसपछि तिनीहरूले केही नामको सूची बनाए र तिनीहरू कसैलाई चिन्छु कि भनेर सोधे, र तिनीहरूले मलाई प्रश्न गर्न जारी राखे। “तेरो मण्डलीको सबै पैसा कहाँ राखिएको छ? हामीलाई भन्!” मैले तिनीहरूले भनेको हरेक कुराको खण्डन गर्दै भनें, “म कसैलाई पनि चिन्दिन! मलाई केही थाहा छैन!” जब तिनीहरूलाई आफ्नो सोधपुछको पहिलो चरण असफल भएको लाग्यो, तब तिनीहरूले आफ्नो एक्का खेल्ने फैसला गरे, र तिनीहरूले पालैपालो सोध्न थाले र मलाई हैरान बनाउने प्रयासमा मलाई सताउन थाले। पहिलो दिनमा प्रहरीले मबाट तिनीहरूले चाहेको जानकारी पाउन सफल नभएको हुनाले, तिनीहरू रिसले रातोपिरो भए, र तिनीहरूमध्येको प्रमुखले जङ्गिँदै भन्यो, “म त्यसको जिद्दीपनको अगाडि झुक्नेवाला छैन। त्यसलाई यातना देओ!” प्रहरीले मेरो हतकडी भएको हात, जुन अझै पनि मेरो ढाड पछाडि थियो, तिनलाई टेबलमा झुन्ड्याइ दिए, त्यसपछि तिनीहरूले मलाई आधा-बसाइको आसनमा खडा हुन बाध्य बनाए। तिनीहरूले मलाई सत्रुतापूर्ण नजरले हेरे र मलाई प्रश्नहरूले दबाब दिए। “तेरो अगुवा कहाँ छ? मण्डलीको सबै पैसा कहाँ छ?” तिनीहरूले म यो यातनाको दबाबमा टुट्ने र तिनीहरूको सामुन्ने आत्मसमर्पण गर्ने प्रतीक्षा गरिरहेका थिए। दुष्ट प्रहरीले यो यातना दिन थालेको लगभग आधा घण्टापछि, मेरो खुट्टा दुख्न र काम्न थाल्यो। मेरो मुटु जोडले धड्किरहेको थियो र मेरो हातपाखुरा पनि धेरै दुखिरहेको थियो। म मेरो सहनको सीमा बिन्दुमा थिएँ र मलाई लाग्यो अब म एक पल पनि अरू टिक्न सक्दिनँ, त्यसैले मैले मेरो हृदयको गहिराइबाट पुकारेँ: “हे सर्वशक्तिमान परमेश्‍वर! कृपया मेरो रक्षा गर्नुहोस्। अब म योभन्दा बढी सहन सक्दिनँ। म तपाईंलाई यहूदा भएर धोका दिन चाहन्न। कृपया मलाई शक्ति दिनुहोस्।” ठीक त्यही बेला परमेश्‍वरका यी वचनहरू मेरो मनमा आए: “तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग बाजी थापेको हुन्छ—पछाडिपट्टि यो सबै युद्ध हो। … जब आत्मिक क्षेत्रमा परमेश्‍वर र शैतानबीच युद्ध हुन्छ, तैँले परमेश्‍वरलाई कसरी सन्तुष्ट बनाउनुपर्छ, र उहाँलाई साक्षी दिन तँ कसरी दह्रिलो भएर खडा हुनुपर्छ? तँलाई हुने सबै कुराहरू ठूलो जाँच हो र साक्षी दिनका लागि परमेश्‍वरलाई तेरो आवश्यकता पर्ने समय हो भन्‍ने तँलाई थाहा हुनुपर्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूले मलाई जगायो र मलाई परमेश्‍वरलाई धोका दिन र सत्यताको अनुसरण गर्न छोड्न लगाउनको लागि शैतानले मलाई पीडा दिइरहेको छ भन्ने महसुस गर्न सक्षम बनायो। यो आत्मिक संसारमा भइरहेको युद्ध थियो: यो शैतानले मलाई लोभ्याउन खोजिरहेको घटना थियो, र यो परमेश्‍वरले मलाई दिइरहनुभएको मौका पनि थियो। परमेश्‍वरले मलाई साक्षीको रूपमा खडा गराउन चाहनुभएको क्षण यही थियो। मप्रति परमेश्‍वरका अपेक्षाहरू थिए र दियाबलस शैतान लगायत धेरै स्वर्गदूतहरूले मलाई हेरिरहेका थिए, अनि सबैले मैले कुन पक्ष लिन्छु भनेर मेरो प्रतीक्षा गरिरहेका थिए। म हार खाएर गिर्नु हुँदैनथियो, र मैले शैतानलाई आत्मसमर्पण गर्नु हुँदैनथियो; मलाई थाहा थियो, मैले परमेश्‍वरको इच्छा पूरा गर्नको लागि परमेश्‍वरको कार्यलाई मद्वारा पूरा हुन दिनुपर्छ। अपरिवर्तनीय सिद्धान्त अनुसार, यो त्यो कर्तव्य थियो जुन मैले एउटा सृष्टिको प्राणीको रूपमा निर्वाह गर्नुपर्थ्यो—मेरो बोलावट यही थियो। यो महत्वपूर्ण मोडमा, मेरो आचरण र मेरो व्यवहारले परमेश्‍वरको लागि विजयी साक्षी बन्ने मेरो क्षमतामा सिधा प्रभाव पार्नेथियो, र यो भन्दा पनि अझ बढी परमेश्‍वरबाट शैतानको पराजय र उहाँको महिमा प्राप्तिको साक्षी बन्ने मेरो क्षमतामा सिधा प्रभाव पार्नेथियो। मैले परमेश्‍वरलाई दुःखी वा निराश गराउनु हुँदैन थिएँ, र मैले मलाई पीडित बनाउने शैतानको धूर्त योजनाहरूलाई सफल हुन दिनु हुँदैन भन्‍ने मलाई थाहा थियो। यी विचारहरूलाई सोच्दै गर्दा मेरो हृदयमा एकाएक शक्ति उदय भयो र मैले दृढतापूर्वक भनें, “तिमीहरूले मलाई कुटीकुटी मार्न सक्छौ, तर मलाई अझै पनि केही थाहा छैन।” ठीक त्यही बेला एक जना महिला प्रहरी कोठामा आइन्। उनले मलाई हेरिन् र भनिन्, “छिटो, त्यसलाई तल झार। तिमीहरूले के गर्न खोज्दैछौ, त्यसलाई मार्न? यदि उनलाई केही भयो भने, यो तिमीहरूको टाउकोमा आउँछ।” मलाई सर्वशक्तिमान परमेश्‍वरले मेरो प्रार्थना सुन्नु भएको छ र मलाई यो खतराको घडीमा हानिबाट सुरक्षित राख्नुभएको छ भन्‍ने कुरा मेरो हृदयमा थाहा थियो। जब दुष्ट प्रहरीले मलाई तल झारे, म तुरुन्त भुइँमा लडेँ। म उठ्न सक्दिनथिएँ, मेरो हातखुट्टाहरूले पूर्ण रूपमा सबै चेत गुमाएका थिए। मसँग मुस्किलले सास लिने शक्ति थियो र मेरो चार वटै हातपाउले केही पनि महसुस गर्न सकिरहेको थिएन। मलाई धेरै डर लागिरहेको थियो र मेरो आँखाबाट लगातार आँसु बगिरहेको थियो। मैले सोचेँ: “के म अब अपाङ्ग हुनेछु?” यी सबैको बाबजुत पनि दुष्ट प्रहरीले मलाई अझै जान दिएनन्। मेरो दुवैतिर एउटा-एउटाले मेरो पाखुरा समातेका थिए र मलाई लास जस्तै एउटा कुर्सीमा घिसारेर ल्याए, र त्यसमा मलाई खाँदे। एउटा प्रहरीले क्रूरतापूर्वक भन्यो, “यदि त्यो बोल्दिन भने त्यसलाई डोरीले झुन्ड्याओ!” तुरुन्तै अर्को प्रहरीले एउटा पातलो नाइलनको डोरी निकाल्यो र य हतकडी लगाएका मेरा हातलाई हिटिङ पाइपमा झुन्ड्याउन यसको प्रयोग गर्‍यो। मेरो पाखुराहरू तुरुन्तै सिधा तन्कियो, र मेरो ढाड र काँधहरूमा पीडा हुन थाल्यो। दुष्ट प्रहरीहरूले मलाई प्रश्न सोधिरह्यो, “हामीले सोधेको कुरा भन्छस्?” अझै पनि मैले केही जवाफ दिइनँ। तिनीहरू यति धेरै क्रोधित भए कि तिनीहरूले यो तँलाई जगाउन हो भन्दै मेरो अनुहारमा एक कप पानी छ्यापे। यो समयसम्म, मलाई पहिले नै यति हदसम्म यातना दिइसकिएको थियो कि मसँग एकरत्ति पनि तागत बचेको थिएन, र मेरा आँखा यति थकित थिए कि मैले आँखा खोल्न पनि सक्दिनथिएँ। म चुपचाप बसेको देखेर एउटा दुष्ट प्रहरीले मेरो मजाक उडाउन आफ्‍नो हातले बडो नीच र लज्जास्पद ढङ्गले मेरो आँखा जबरजस्ती च्यात्यो। कयौं घण्टासम्मको सोधपुछ र यातनामा दुष्ट प्रहरीहरूले तिनीहरूले जानेको हरेक युक्ति अपनाइसकेका थिए, तर मेरो मुख खोलाउने तिनीहरूको सबै प्रयास बेकार भयो।

मलाई सोधपुछ गरेर तिनीहरूले मबाट केही निकाल्न नसक्ने देखेर, दुष्ट प्रहरीहरूले शैतानी तरिका प्रयोग गर्ने निर्णय गरे: तिनीहरूले आफूलाई एउटा “सोधपुछ विज्ञ” ठान्‍ने व्यक्तिलाई ल्याए र मेरो निराकरण गर्न लगाए। तिनीहरूले मलाई अर्को कोठामा लगे र मलाई एउटा फलामको कुर्सीमा बस्न आदेश दिए, अनि तिनीहरूले मेरो गोलीगाँठोहरूलाई कुर्सीको खुट्टामा र मेरो हातहरू कुर्सीको हात राख्ने ठाउँमा सिक्रीले बाँधे। केही समयपछि, चश्मा लगाएको एक जना परिष्कृत जस्तो देखिने पुरुष एउटा ब्रिफकेस बोकेर भित्र आयो। तिनले मलाई ठूलो मुस्कान दियो, र मसँग असल व्यवहार गर्ने अभिनय गर्दै कुर्सीमा सिक्रीले बाँधिएका मेरा हात र गोलीगाँठोहरू खोलिदियो र मलाई कोठाको एउटा छेउमा रहेको खाटमा बस्न दियो। एक क्षणमा तिनले मेरो लागि एक कप पानी हालिरहेको थियो, फेरि उसले मलाई मिठाइ खान दिइरहेको थियो। ऊ मेरो नजिक आयो र नक्कली मित्रता देखाउँदै भन्यो, “किन यसरी पीडा खप्ने? तिमीले धेरै पीडा खपिसकेकी छ्यौ, तर यो खासमा कुनै ठूलो कुरा होइन। हामीले जान्न चाहेको कुरा हामीलाई भन, र सबै कुरा ठीकठाक हुनेछ…।” यो नयाँ परिस्थितिको सामना गर्दा मैले के गर्नुपर्छ भन्ने मलाई थाहा भएन, त्यसैले मैले हतार-हतार मेरो हृदयमा परमेश्‍वरसँग प्रार्थना गरें र मलाई अन्तर्दृष्टि र मार्गदर्शन प्रदान गर्न उहाँलाई पुकारेँ। त्यही बेला मलाई सर्वशक्तिमान्‌ परमेश्‍वरका यी वचनहरू याद आयो: “तिमीहरू सँधै जागा र पर्खिरहनुपर्छ, र तिमीहरूले मेरो सामु अझै बढी प्रार्थना गर्नुपर्छ। तिमीहरूले शैतानका विभिन्‍न षड्यन्त्रहरू र धूर्त चलाकीहरूलाई पहिचान गर्नुपर्छ, आत्माहरूलाई चिन्‍नुपर्छ, मानिसहरूलाई जान्नुपर्छ, र हरेक प्रकारका मानिसहरू, घटनाहरू, र थोकहरूलाई छुट्याउन सक्‍नुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १७)। परमेश्‍वरका वचनहरूले मलाई अभ्यासको मार्ग देखायो र शैतान सदैव शैतान नै रहनेछ, र शैतानले कहिले पनि आफ्नो राक्षसी परमेश्‍वर-विरोधी, परमेश्‍वरलाई घृणा गर्ने सार बदल्न सक्दैन भन्ने महसुस गरायो। तिनीहरूले कठोर युक्तिको प्रयोग गरून् वा नरम युक्ति, तिनीहरूको लक्ष्य भनेको सधैँ मलाई परमेश्‍वरलाई धोका दिन र सत्यताको मार्ग त्याग्‍न लगाउनु नै हो। परमेश्‍वरका वचनका चेतावनीको कारण, मलाई शैतानको धूर्त योजनाहरूको बारेमा केही थाहा भयो, मेरो मन सफा भयो र मैले दृढ सङ्कल्‍प लिन सकेँ। फेरि सोधपुछकर्ताले मलाई भन्यो, “चिनियाँ कम्युनिस्ट पार्टी सरकारले जनतालाई परमेश्‍वरमा विश्‍वास गर्नबाट मनाही गर्दछ। यदि तिमीले सर्वशक्तिमान परमेश्‍वरमा विश्‍वास गरिरह्यौ भने, तिम्रो पूरै परिवार फस्नेछ, र यसले तिम्रो परिवारका छोराछोरीको भविष्य, रोजगारका सम्भावना र सरकारी सेवाको सम्भावनालाई प्रभावित गर्नेछ। तिमीले यस विषयमा ध्यानपूर्वक सोच्‍नु नै राम्रो हुन्छ।” तिनले यति भनिसकेपछि मभित्र एउटा युद्ध चल्‍न थाल्यो, र म झन् धेरै विचलित भएँ। मलाई अन्योल महसुस भइरहेको बेला, मलाई अचानक पत्रुसको अनुभवहरूको बारेमा याद आयो जति बेला तिनी शैतानको अगाडि सफलतापूर्वक साक्षीको रूपमा खडा भएका थिए; पत्रुसले सधैँ शैतानले तिनीमाथि प्रयोग गर्ने धूर्त योजनाहरूको माध्यमबाट परमेश्‍वरलाई बुझ्ने कोसिस गर्थे। त्यसैले, मेरो हृदयको गहिराइमा मैले परमेश्‍वरलाई हेरें र सबै कुरा उहाँलाई नै सुम्पिएँ, र मैले परमेश्‍वरको इच्छाको खोजी गरें। थाहै नपाइ, सर्वशक्तिमान परमेश्‍वरका वचनहरू मेरो मनमा आए: “परमेश्‍वरले यस संसारलाई सृष्‍टि गर्नुभयो, उहाँले यस मानवजातिलाई सृष्‍टि गर्नुभयो, साथै उहाँ प्राचीन ग्रीक संस्कृति र मानव सभ्यताका योजनाकार हुनुहुन्थ्यो। परमेश्‍वरले मात्र यस मानवजातिलाई सान्त्वना दिनुहुन्छ, र परमेश्‍वरले मात्र यस मानवजातिलाई रात र दिन हेरचाह गर्नुहुन्छ। मानव विकास र प्रगति परमेश्‍वरको सार्वभौमिकताबाट अविभाज्य छन्, र मानवजातिको इतिहास र भविष्य परमेश्‍वरका योजनाहरूबाट अलग छैनन्। यदि तँ साँचो इसाई होस् भने, कुनै पनि देश वा राज्यको उदय र पतन परमेश्‍वरको योजनाअनुसार हुन्छ भनी तैँले अवश्य पनि विश्‍वास गर्छस्। कुनै देश वा राज्यको नियति परमेश्‍वरलाई मात्र थाहा छ, अनि परमेश्‍वरले मात्र यस मानवजातिको गति-पथलाई नियन्त्रण गर्नुहुन्छ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि नेतृत्व गर्नुहुन्छ)। परमेश्‍वरका वचनहरूले मलाई प्रकाशले भरिदिए। “हो!” मैले सोचेँ। “परमेश्‍वर सृष्टिकर्ता हुनुहुन्छ र मानवजातिको रूपमा रहेको हाम्रो भाग्य परमेश्‍वरको हातमा छ। शैतान त्यो प्रकारको दानव हो जसले परमेश्‍वरको अवहेलना गर्दछ। यदि तिनीहरूले नरकमा जाने आफ्नो भाग्य बदल्न सक्दैनन् भने तिनीहरूले मानिसको भाग्यमाथि कसरी शासन गर्न सक्छन्? मान्छेको नियति परमेश्‍वरद्वारा पूर्व निर्धारित हुन्छ, र भविष्यमा मेरो सन्तानहरूले जे-जस्तो जागिर गर्छन् र तिनीहरूको सम्भावना जे-जस्तो हुन्छ, त्यो परमेश्‍वरमा निर्भर रहन्छ—यी कुरामा शैतानको कुनै नियन्त्रण हुँदैन।” यो सोचिसकेपछि शैतान र दानवहरू कति धेरै नीच र निर्लज्ज छन् भन्ने कुरा मैले अझै स्पष्ट रूपमा देख्न सकेँ। मलाई परमेश्‍वरलाई नकार्न र परमेश्‍वरलाई अस्वीकार गर्न बाध्य बनाउनको लागि मलाई फसाउन यसले कपडी र घटिया युक्तिहरू—यी दिमागका खेलहरू—अपनाइरहेको थियो। यदि सर्वशक्तिमान्‌ परमेश्‍वरले समयमै अन्तर्दृष्टि र मार्गदर्शनको नदिनुभएको भए म पहिले नै शैतानद्वारा उखालिएको र बन्दी बनाइएको हुन्थें। अब मैले शैतान कति धेरै नीच र दुष्ट हुन्छ भन्ने थाहा पाइसकेपछि, त्यसका धूर्त योजनाहरूको अगाडि नझुक्ने मेरो विश्‍वास अझ धेरै मजबुत भयो। अन्तमा, दुष्ट प्रहरीले केही उपाय निकाल्न सकेन र अरू के गर्ने भन्ने तिनलाई थाहा थिएन, त्यसैले तिनी निराश भएर गए।

तेस्रो दिनमा, तिनीहरूले मबाट कुनै जानकारी निकाल्न नसकेको अपराध पुलिस ब्रिगेडका प्रमुखले थाहा पाए र रिसाउँदै आफ्नो मातहतका अधिकारीहरूको असक्षमताको बारेमा गुनासो गर्न थाले। तिनी मकहाँ आए र अनुहारमा तीखो मुस्कान ल्याउँदै व्यङ्ग्यात्मक तरिकाले बोले, “तैँले किन अझै अपराध स्वीकार गरेको छैनस्? तैँले आफूलाई को सोचेकी छेस्, लियू हुलान? के तँलाई हामीले सबैभन्दा ठूलो क्रूरता अपनाइसकेका छौं त्यसैले अब तँलाई कुनै डर छैन भन्‍ने लाग्छ, हँ? तेरो सर्वशक्तिमान्‌ परमेश्‍वर आएर तँलाई किन बचाउँदैन?” जब तिनी यसरी बोलिरहेका थिए, तिनले मेरो आँखाको सामुन्ने एउटा सानो बिजुलीको डन्डा हल्लाउँदै मलाई तर्साए, जसमा आवाज सहित नीलो प्रकाश चम्किँदैथियो, त्यसपछि तिनले मलाई एउटा ठूलो बिजुलीको डन्डातिर सङ्केत गरे जुन अहिले चार्जमा राखिएको थियो र मलाई धम्क्याउँदै भने, “के तैंले त्यो देखिस्? यो सानो डन्डामा छिट्टै ऊर्जा सकिनेछ। केही क्षणमा नै म त्यो पूर्ण चार्ज भएको डन्डा तँलाई झड्का लगाउन प्रयोग गर्नेछु, र अनि तँ बोल्छेस् कि बोल्दिनस् हामी हेर्नेछौं! मलाई थाहा छ तैंले त्यसपछि बोल्न सुरु गर्छेस्!” मैले त्यो ठूलो डन्डातिर हेरें र डरले आत्तिन थालें: “यो दुष्ट प्रहरी यति धेरै भयङ्कर र शैतानी छ। के त्यसले मलाई मारेरै छाड्नेछ? के म यो पीडा सहन सक्छु? के मलाई करेन्ट लगाएर मारिनेछ?” त्यो क्षणमा कमजोरी, कायरता, पीडा र असहायपन सबै मेरो मनमा आएको मैले महसुस गरें। मैले झटपट परमेश्‍वरलाई पुकारेँ: “हे परमेश्‍वर, कृपया मेरो रक्षा गर्नुहोस् र मलाई विश्‍वास र शक्ति दिनुहोस्।” त्यसपछि, परमेश्‍वरका वचनहरू भएका एउटा भजनको कयौं पंक्तिहरू मेरो दिमागमा आए: “विश्वास भनेको एउटै मुढाको पुलजस्तो हुन्छ: दयनीय रूपले जीवनमा अलझिरहेका मानिसहरूलाई त्यो पार गर्न कठिनाइ हुनेछ, तर आफूलाई बलिदान दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्। यदि मानिसले आफ्नो मनमा डरपोक र भयका विचारहरू राख्छ भने शैतानले उनीहरूलाई मूर्ख बनाएको हुन्छ, हामी विश्वासको पुल पार गरी परमेश्‍वरमा प्रवेश गरौंला भनी त्यो डराएको हुन्छ” (थुमालाई पछ्याउनुहोस् र नयाँ गीतहरू गाउनुहोस्को “रोगको शुरुआत परमेश्‍वरको प्रेम हो”)। प्रभु येशूका यी वचनहरू पनि मेरो मनमा आए: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डरायो जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। परमेश्‍वरका वचनहरूको कारण मेरा आँसुहरू बग्न थाले-मैले अत्यन्तै भावविव्हल महसुस गरें। मेरो हृदयमा जुन शक्ति थियो त्यो प्रचण्ड आगो सरह थियो। मैले सोचेँ, “यदि म आज नै मरेँ भने पनि, डर मान्ने कुरा के छ र? परमेश्‍वरको लागि मर्नु एउटा गौरवको कुरा हो, र म शैतानसँग लड्नको लागि आफ्नो सबै कुरा बलिदान गरिदिन्छु!” ठीक त्यति बेला नै परमेश्‍वरका वचनको अर्को भजनका केही पंक्तिहरू मेरो मनमा आए: “यरूशलेमतर्फ जाने बाटोमा येशू ठूलो वेदनामा हुनुहुन्थ्यो, मानौं उहाँको मुटुमा छुरी रोपेको जस्तो भएको थियो, तापनि उहाँमा आफ्नो वचनबाट पछि फर्कने अलिकति पनि इच्छा थिएन; त्यहाँ सधैँ एउटा प्रबल शक्ति थियो, जसले उहाँलाई त्यतातिर बढ्न बाध्य बनायो, जहाँ उहाँ क्रूसमा टाँगिनु हुनेथियो। अन्त्यमा, उहाँलाई क्रूसमा काँटी ठोकियो र मानवजातिको छुटकाराको काम पूरा गर्दै उहाँ पापी मानिसको समानतामा हुनुभयो। उहाँले मृत्यु र पातलका बन्धनहरू तोडेर स्वतन्त्र हुनुभयो। उहाँको सामुन्ने मृत्यु, नरक र पातालले तिनीहरूका शक्ति गुमाए, र उहाँद्वारा पराजित भए” (थुमालाई पछ्याउनुहोस् र नयाँ गीतहरू गाउनुहोस्को “प्रभु येशूको अनुकरण गर”)। मैले आफ्नो हृदयमा यो भजन गाइरहेँ, र मेरो गाला हुँदै आँसु लगातार बगिरहे। प्रभु येशू ख्रीष्टलाई क्रूसमा चढाइएको दृश्य मेरो आँखामा झलझली आयो: फारिसीहरूले प्रभु येशूको गिल्‍ला, निन्दा र बदनामी गरे, शासकले उहाँलाई तीखो सिसाहरू भएको कोर्राले उहाँको शरीरभरि घाउचोटहरूले नभरिएसम्म प्रहार गरे, अन्तमा उहाँलाई क्रूसमा क्रूरतापूर्वक काँटी ठोकियो, तैपनि उहाँले अलिकति पनि आवाज निकाल्‍नुभएन। प्रभु येशूले जे-जति सहनुभयो, त्यो सबै मानवजातिप्रतिको उहाँको प्रेमको लागि थियो र यो प्रेमले उहाँको आफ्नै जीवनप्रतिको उहाँको प्रेमलाई जितेको थियो। त्यो क्षणमा, मेरो हृदय परमेश्‍वरको प्रेमले उत्प्रेरित र प्रभावित भयो, र मभित्र अथाह शक्ति र विश्‍वास भरियो। मलाई कुनै कुराप्रति पनि डर लागेन, र परमेश्‍वरको लागि मर्नु भनेको गौरवको कुरा हो भन्ने मलाई लाग्यो, जबकि यहूदा हुनु भनेको सबभन्दा ठूलो लाजको कुरा हुन्थ्यो। म आश्चर्यमा परेँ, किनभने जब मैले आफ्नै जीवन गुमाएर भए पनि म परमेश्‍वरको लागि साक्षी बन्नेछु भन्ने निर्णय गरें, एउटा दुष्ट प्रहरी कोठामा दगुर्दै आयो र भन्यो, “सहरको चोकमा समस्या आएको छ, यसलाई दबाउन र सार्वजनिक व्यवस्था कायम गर्न हामीले प्रहरी बल परिचालन गर्नुपर्छ!” दुष्ट प्रहरीहरू हतार-हतार निस्के। तिनीहरू फर्केर आउँदासम्म, राती धेरै अबेर भइसकेको थियो र मसँग अब सोधपुछ गर्नको लागि तिनीहरूसँग कुनै शक्ति थिएन। तिनीहरूले मलाई कठोरतापूर्वक भने, “तँ नबोल्ने भएकोले हामी तँलाई बन्दीगृहमा पठाउनेछौं!” चौथो दिनको बिहान, दुष्ट प्रहरीले मेरो फोटो खिचे र ब्रसले मेरो नाम लेखिएको एउटा ठूलो वर्गाकार सङ्केत मेरो घाँटीमा झुन्ड्याइदिए। मलाई प्रहरीले बदनामी अपराधीलाई जस्तै मजाक उडाउँदै र उपहास गरिरहेको थियो। मैले सबभन्दा ठूलो अपमान झेल्नु परिरहेको छ भन्ने मलाई लाग्यो, र मैले भित्री रूपमा निकै कमजोर महसुस गरिरहेकी थिएँ। मैले मेरो मनस्थिति ठीक छैन भन्‍ने महसुस गरें, त्यसैले मैले झटपट आफ्नो हृदयमा चुपचाप परमेश्‍वरलाई पुकारेँ: “हे परमेश्‍वर! कृपया मेरो हृदयको रक्षा गर्नुहोस् र मलाई तपाईंको इच्छा बुझ्न र शैतानको धूर्त योजनाहरूको शिकार नबन्न सक्‍ने बनाउनुहोस्।” प्रार्थना गरिसकेपछि परमेश्‍वरका वचनहरूका एउटा खण्ड मेरो मनमा प्रकट भयो: “तँ एक सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। यदि तैँले परमेश्‍वरको आराधना गर्दैनस् तर तेरो आफ्नै फोहोर देहमा जिउँछस् भने, के तँ मानिसको वस्त्र धारण गरेको पशु हुँदैनस् र? तँ एक मानिस भएकोले तैँले आफैलाई परमेश्‍वरका निम्ति समर्पित गर्नुपर्छ र सबै दुःखहरू भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र दृढतासाथ स्वीकार गर्नुपर्छ, अनि अय्यूब र पत्रुसले जस्तो एक अर्थपूर्ण जीवन जिउनुपर्छ। … तिमीहरू त्यस्ता मानिसहरू हौ जसले सही मार्गलाई पछ्याउँछन्, जसले सुधारका खोजी गर्छन्। तिमीहरू त्यस्ता मानिसहरू हौ जो ठूला रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका वचनहरूले मलाई सृष्टि गरिएको प्राणी भएको नाताले सत्यताको अनुसरण गर्न सक्‍नु, र परमेश्‍वरको आराधनामा जीवन जिउनु र परमेश्‍वरलाई सन्तुष्ट गर्नु सबभन्दा अर्थपूर्ण र सार्थक जीवन हो भन्ने बुझ्न मद्दत गर्‍यो। परमेश्‍वरमाथिको मेरो विश्‍वासको लागि आज गिरफ्तारीमा पर्न र बन्दी हुन सक्‍नु, यी सबै अपमान र पीडा सहनु र ख्रीष्टको कष्टहरूमा भागीदार हुन सक्‍नु लाजको कुरा थिएन, बरु यो त एउटा गौरवपूर्ण कुरा थियो। शैतानले परमेश्‍वरको आराधना गर्दैन; यसको विपरीत यसले परमेश्‍वरको काममा बाधा र अवरोध उत्पन्न गर्ने हरसम्भव प्रयास गर्छ, र यो सबभन्दा लज्जास्पद र घृणित कार्य हो। यी कुराहरू सोचेर मभित्र शक्ति र आनन्द भरियो। दुष्ट प्रहरीहरूले मेरो अनुहारमा मुस्कान देखे र छक्क परेर मलाई हेरे, अनि भने, “तँसँग त्यस्तो खुसी हुने कुरा के छ?” मैले तर्कपूर्ण र दमदार जवाफ दिएँ, “परमेश्‍वरमा विश्‍वास गर्नु र परमेश्‍वरको आराधना गर्नु पूर्ण रूपमा उचित छ। यसो गर्नुमा बिलकुल गलत होइन। अनि म किन खुसी नहुने?” यो शब्द सुनेर तिनीहरू केही बोलेनन्। परमेश्‍वरका वचनहरूको मार्गदर्शनमा मैले एक पटक फेरि शैतानमाथि विजय पाउन परमेश्‍वरमा भरोसा गर्न सकेँ।

त्यसपछि मलाई बन्दीगृहमा लगियो। त्यो ठाउँको हरेक कुरा अझै बढी उदास र भयावह थियो, र म कुनै नर्कमा झरेर आएको छु जस्तो मलाई लाग्यो। हरेक पटकको खानामा मलाई उसिनेको रोटीको एउटा सानो कालो टुक्रा र एक कचौरा सादा सूप दिइन्थ्यो, जसको माथि केही सागका पत्ताहरू तैरिएका हुन्थे। मलाई हरेक दिन यति धेरै भोक लाग्थ्यो कि मेरो पेट खानाको लागि कुइँकुइँ रोइरहन्थ्यो। यसको बाबजुद पनि मैले अझै पनि भारी बोक्ने जनावरले जस्तै काम गर्नुपर्थ्यो, र यदि मैले मेरो कोटा पूरा गरिनँ भने मलाई पिटिन्थ्यो वा सजायको रूपमा गार्ड भएर उभिन लगाइन्थ्यो। ती दुष्ट प्रहरीले मलाई धेरै दिनसम्म क्रूरतापूर्वक यातना दिएका हुनाले, मेरो टाउकोदेखि खुट्टासम्म पहिले नै चोटैचोट थिए, र हिँड्न समेत कठिन हुन्थ्यो, तर सुधार अधिकृतले अझै पनि मलाई तामाको तारको ठूलो भारी जबरजस्ती बोक्न लगाउँथे। यो भारी कामले गर्दा मेरो घाइते पिठ्यूँमा असहनीय रूपमा पीडा हुन्थ्यो र प्रत्येक दिनको अन्तमा मैले गर्नसक्ने भनेको आफ्नो ओछ्यानमा घिस्रँदै जानु हुन्थ्यो। यसको बाबजुद पनि, ती दुष्ट सुधार अधिकृतले मलाई रातको समयमा गार्डको रूपमा उभिन लगाउँथे, र यसले मलाई एकदमै थकित गराउथ्यो। एक रात गार्डको ड्युटीमा रहँदा मैले दुष्ट सुधारक अधिकारीको अनुपस्थितको फाइदा उठाएँ र चुपचाप आराम गर्ने आशाले टुक्रुक्क तल बसेँ। तर एउटा दुष्ट सुधार अधिकारीले मलाई निगरानी कक्षमा रहेको स्क्रिनमा देखेछ, अनि तिनले म भएको ठाउँमा दौडिँदै आएर चिच्याउँदै भन्यो, “तँ बस्न सक्छेस् भनेर कसले भन्यो?” एउटा अर्को कैदीले मेरो कानमा कानेखुसी गर्दै भनिन्, “छिटो गर र उहाँसँग माफी माग, नत्र उहाँले तिमीलाई काठको ओछ्यानमा सुताइदिन्छ।” उनले काठको ढोकाको बोर्ड कैदीको कक्षमा लगेर तिनीहरूको खुट्टा र पैताला यसमा बाँधिने अनि तिनीहरूको हातको नाडीलाई डोरीले यसमा बाँधेर यसरी दिने यातनाको बारेमा कुरा गरिरहेकी थिइन्। त्यो कैदीलाई फेरि बोर्डमा बाँधिन्छ, र तिनीहरूलाई फेरि दुई हप्तासम्म स्थानान्तरण गर्न दिइँदैन। यो सुनेर म रिस र घृणा दुवैले भरिएँ, तर मैले अलिकति पनि प्रतिरोध देखाउनु हुँदैन भन्‍ने मलाई थाहा थियो—मैले गर्नसक्ने भनेको आफ्नो रिसलाई निल्नु मात्रै थियो। मलाई यस्तो सतावट र यातना सहन मुस्किल भइरहेको थियो। त्यो रात म यी सबैको अन्यायप्रति रोएरै आफ्नो अति चिसो बेडमा पल्टिएर रहेँ, मेरो हृदय परमेश्‍वरप्रति गुनासो र मागले भरियो, र मैले सोचेँ: “यो कहिले समाप्त होला? यो नारकीय ठाउँमा केवल एक दिन भनेको पनि धेरै एक दिन जस्तै हो।” त्यसपछि मैले परमेश्‍वरका यी वचनहरू सम्झिएँ: “यदि तैँले मानव जीवनको महत्त्वलाई बुझ्छस् अनि मानव जीवनको सही बाटो लिएको छस्, र यदि परमेश्‍वरले तँसित जसरी व्यवहार गर्नुभए पनि तँ कुनै गुनासो नगरी वा छनौट नगरी उहाँका योजनाहरूमा आफैलाई सुम्पिन्छस् भने, अनि यदि तँ परमेश्‍वरलाई कुनै मागहरू गर्दैनस् भने, यस प्रकारले तँ मूल्यवान् व्यक्ति हुनेछस्” (वचन, खण्ड १। परमेश्‍वरको देखापराइ र काम। तँ मार्गको अन्तिम भागसम्म कसरी हिँड्नुपर्छ)। परमेश्‍वरका वचनहरूले मलाई आफैप्रति लज्जित तुल्यायो। मैले जतिसुकै ठूलो पीडा वा कठिनाइ भए पनि म पत्रुसले जस्तै परमेश्‍वरको आज्ञाको पालना गर्न चाहन्छु, र म आफ्नो लागि कुनै पनि निर्णय वा माग गर्नेछैन भनेर कसरी मैले सधैँ भन्‍ने गर्थेँ त्यसको बारेमा विचार गरेँ। जब ममाथि सतावट र कठिनाइ आइलाग्यो, र मैले कष्ट भोग्नुपर्‍यो र मूल्य चुकाउनु पर्‍यो, मैले उम्कने बाटो खोज्ने कोसिस गरें। मसँग कुनै आज्ञाकारीता थिएन! तब मात्र मैले बल्‍ल परमेश्‍वरको असल अभिप्रायलाई बुझेँ: परमेश्‍वरले यो दुःख ममाथि आइपर्न दिइरहनुभएको थियो ताकि दुःख सहने आफ्नो संकल्पलाई मैले संयमित गर्न सकूँ, मैले मेरो दुःखको बेलामा कसरी आज्ञापालन गर्ने भनेर सिक्न सकूँ, म परमेश्‍वरको योजनाबद्ध कार्यप्रति समर्पित रहन सकूँ र उहाँको वचन प्राप्त गर्न योग्य हुन सकूँ। परमेश्‍वरले मेरो साथ गरिरहनुभएको हरेको कुरा प्रेमको कारण गरिएको थियो र यो मलाई बचाउनको लागि नै गरिएको थियो। यसपछि मेरो हृदय मुक्त भयो, र मैले त्यहाँदेखि कुनै अन्याय वा पीडाको महसुस गरिनँ। म केवल परमेश्‍वरको योजनाबद्ध कार्य र बन्दोबस्तमा समर्पित हुन, साक्षी बन्न र शैतानलाई अपमानित गर्न चाहन्थें।

एक महिनापछि, मलाई रिहाइ गरियो। तर मेरो व्यक्तिगत स्वतन्त्रतालाई निषेधित गर्नको लागि तिनीहरूले मलाई “कानुन व्यवस्थाको उल्‍लङ्घन गरेको र एउटा जिय जियाओ सङ्गठन” मा भाग लिएको आरोप लगाए। एक वर्षको लागि मलाई आफ्नो सहर वा प्रदेश छोड्ने अनुमति थिएन, र प्रहरीले चाहेको बेला म तिनीहरूकहाँ उपस्थित हुनुपर्थ्यो। घर फर्केपछि मात्र मलाई मैले घरमा राखेका सबै सामान लुटिएको थियो र प्रहरीले लगेको थियो भन्ने थाहा भयो। यसबाहेक दुष्ट प्रहरीले लुटेराहरूले जस्तै मेरो घरमा तोडफोड गरेका थिए, र मलाई छोड्नुभन्दा पहिले तिनीहरूलाई २५ हजार युआन दिनुपर्छ भनेर मेरो परिवारलाई धम्क्याएका थिए। मेरी सासूले यी सबै कुराको डर सहन सक्नुभएन र उहाँलाई हृदयघात भयो, र अस्पताल भर्ना गरी उपचार गरेपछि मात्र ठीक हुनुभयो, र यसको लागि दुई हजार युआन भन्दा बढी खर्च भयो। अन्तमा, मेरो परिवारले प्रहरीको लागि तीन हजार युआन सङ्कलन गर्न बाध्य भएर आफूले चिनेजानेका सबैसँग पैसा सापटी माग्नुपर्‍यो र त्यसपछि मात्र मलाई मुक्त गरियो। दुष्ट प्रहरीद्वारा ममाथि गरिएको क्रूर यातनाको कारण मेरो शरीरले दुष्परिणामहरू भोगिरहनु परेको छ: मेरो कैदको समयमा मेरो हात र खुट्टाहरूमा परेको दबाबको कारण ती प्रायजसो सुन्निन्छन् र दुख्छन्; म अढाई किलो तरकारी पनि उचाल्न सक्दिन, न त मेरो कपडाहरू नै धुन सक्छु, र मैले कम गर्ने क्षमता पूर्ण रूपमा गुमाएकी छु।

गिरफ्तारीमा पर्नु र सताइनुको त्यो अनुभवले मलाई कम्युनिस्ट पार्टीको बारेमा, सत्यतालाई घृणा गर्ने र परमेश्‍वरलाई घृणा गर्ने त्यसको दुष्ट शैतानी अनुहारको बारेमा एउटा स्पष्ट दृष्टिकोण प्रदान गरेको छ। यसले शैतानप्रतिको र पूर्ण रूपमा स्वर्गको विपरीत रहेको दानवी, दुष्ट चिनियाँ कम्युनिस्ट पार्टीप्रतिको मेरो घृणालाई जगाएको छ। परमेश्‍वरको कार्य कति व्यवहारिक र बुद्धिमान छ भन्ने विषयमा मैले एउटा वास्तविक, व्यक्तिगत अनुभव पनि प्राप्त गरेँ। कम्युनिस्ट पार्टीद्वारा गिरफ्तार हुनु र सताइनुले मेरो विवेकको विकास भयो; यसले मेरो संकल्पलाई पनि दह्रिलो बनायो, र मेरो विश्‍वासलाई सिद्ध बनायो, अनि यसबाट मैले कसरी परमेश्‍वरलाई हेर्ने र उहाँमाथि निर्भर रहने भन्ने कुरा सिक्न सकेँ। मैले परमेश्‍वरका वचनहरू सधैँ हाम्रो साथमा रहने सहायताको स्रोत हुन सक्छन् भन्‍ने देख्दै त्यसको शक्ति र अख्तियारको पनि स्वाद पाएँ। परमेश्‍वरले मात्र मानिसलाई प्रेम गर्नुहुन्छ र परमेश्‍वरले मात्र मानिसलाई मुक्ति दिन सक्नुहुन्छ भन्ने मैले बुझेँ। म मेरो हृदयमा परमेश्‍वरको अझ नजिक भएकी छु। मैले यी सबै इनामहरू कठिनाइ र परीक्षाहरूबाट गुज्रेर हासिल गरेकी हुँ। म परमेश्‍वरलाई धन्यवाद दिन्छु!


८३. शैतानका परीक्षाहरूका बीचमा विजयी भएको

चेन लु, चीन

डिसेम्बर २०१२ तिरको कुरा हो, जब म सहरभन्दा बाहिर सुसमाचारको प्रचार गरिरहेको थिएँ। एक दिन बिहान म एक दर्जनभन्दा धेरै अन्य दाजुभाइ-दिदीबहिनीहरूसँग एउटा भेलामा गएकी थिएँ, अचानक ढोकामा टकटक आवाज आयो र अनि छ-सात जना प्रहरी अधिकारी आक्रामक तरिकाले लाठीचार्ज गर्दै पसे। उनीहरूले हामीलाई छिन्नभिन्न बनाए, त्यो ठाउँलाई अस्तव्यस्त बनाउँदै खानतलासी गर्न सुरु गरे। एक जना सिस्टरले अगाडि बढेर सोधिन्, “हामीले कुनै कानुन तोडेका छैनौं—तपाईंहरूको तलासी लिने के अधिकार छ?” एउटा अधिकारीको रिसाएको जवाफ थियो, “खबरदार! जहाँ तँलाई बस्न भनिएको छ त्यहीँ बस्, र बोल् नभनिन्‍जेलसम्‍म नबोल्!” त्यसपछि तिनले उनलाई जोडले धकेलेर भुइँमा लडाइदियो, उनको एउटा नङ भाँचियो र रगत आयो। प्रहरी कति दुष्ट हुन्छन् भन्ने देखेर मलाई रिस पनि उठ्यो, र डर पनि लाग्यो, त्यसकारण मैले मनमनै प्रार्थना गरेँ, परमेश्‍वरसँग मलाई विश्‍वास र शक्ति दिनको लागि अनुनय गरेँ, ताकि म उहाँको लागि साक्षी बन्न सकूँ। प्रार्थना गरिसकेपछि मलाई धेरै शान्ति महसुस भयो। त्यो ठाउँ पूरै खानतलासी गरिसकेपछि प्रहरीले केही सुसमाचार सामग्री र परमेश्‍वरका वचनहरूको पुस्तक जफत गर्‍यो र हामी सबैलाई तिनीहरूको गाडीमा हाल्यो।

प्रहरी स्टेसनमा, हामीसँग भएका सबै कुरा तिनीहरूले खोसे र हाम्रो नाम, ठेगाना र मण्डली अगुवा को हो भनेर सोधे। मैले एक शब्द पनि भनिनँ। अनि जब तिनीहरूले मलाई एक्लै सोधपुछ गर्ने तयारी गर्न थाले, मलाई साँच्चै नै डर लाग्न थाल्यो। प्रहरीले सुसमाचार प्रचार गर्न यात्रा गरिरहेको भेट्टाएका व्यक्तिसँग धेरै क्रूर हुन्छन् भन्‍ने मैले सुनेकी थिएँ, र तिनीहरूले मलाई सोधपुछको प्रमुख लक्ष्य बनाएका थिए। यो मेरो लागि निकै भयानक कुरा थियो। ठीक त्यही बेला मेरो दाहिनेतिर रहेकी सिस्टरले यसो भन्दै प्रार्थना गरेको सुनें, “हे परमेश्‍वर तपाईं हाम्रो बलियो धरहरा हुनुहुन्छ, हाम्रो शरण लिने ठाउँ हुनुहुन्छ। शैतान तपाईंको पाउमा छ। म तपाईंको वचनहरूमा भरोसा गर्न चाहन्छु, साक्षी बन्न चाहन्छु र तपाईंलाई सन्तुष्ट गर्न चाहन्छु!” यसले मेरो हृदय उज्ज्वल बनायो, र मैले सोचेँ, “त्यो कुरा सही हो। परमेश्‍वर हाम्रो आड हुनुहुन्छ, त्यसैले मैले डराउनुपर्ने नै के छ र? जबसम्म म परमेश्‍वरमा निर्भर हुन्छु, मैले निश्चित रूपमा शैतानमाथि विजय प्राप्त गर्न सक्छु।” मेरो डर कम भयो र मलाई त्यही समय लाज पनि लाग्यो। यो क्षणमा पनि उनले आफ्नो विश्‍वासमा नडगमगाइकन परमेश्‍वरसँग प्रार्थना गरिन् र उहाँमाथि भरोसा राखिन्, तर मैले एउटा विश्‍वासीमा हुनुपर्ने हिम्मत पूर्णरूपमा गुमाउँदै डरले काँपिरहेकी थिएँ। यो सिस्टरको प्रार्थनाको प्रोत्साहन र मद्दत, अर्थात्, परमेश्‍वरको प्रेमले गर्दा मैले मनमनै म निश्चित रूपमा साक्षी बन्नेछु, म यहूदा बनेर परमेश्‍वरलाई बिलकुलै धोका दिनेछैन भन्दै मेरो हृदयमा संकल्प गरेँ। 

करिब १० बजेतिर दुई जना अधिकारीले मलाई हतकडी लगाए र व्यक्तिगत सोधपुछको लागि एउटा कक्षमा लगे। एउटाले मलाई स्थानीय भाषामा केही भन्यो जुन मैले बुझ्न सकिन, अनि मैले उसले के भनेको भनेर सोधेँ। म छक्‍क परेँ किनभने यो कुराले तिनीहरू सबै क्रोधित भए, र उसको छेउमा उभिएको अर्को व्यक्तिले मेरो कपालमा समात्यो र मेरो टाउको अगाडि पछाडि झड्कार्‍यो। यसले मलाई रिङ्गटा लाग्यो र ज्ञान हराएजस्तो भयो; मेरो कपालको जरामा चिरिँदै गरेको जस्तो महसुस भयो र मेरो कपाल भुइँभरि छरिएको थियो। त्यसलगत्तै अर्को अधिकारी मतिर भुक्न थाल्यो, “हामी यो कुरा तँबाट एउटा तरिकाले नभए अर्को तरिकाबाट निकाल्ने नै छौं। बोल्! तँलाई धर्म परिवर्तन गर्नको लागि कसले पठायो?” मैले “सुसमाचार बाँड्नु मेरो कर्तव्य हो” भनेर मात्र के भनेको थिएँ, त्यसपछि तिनले मेरो कपालमा समात्यो र मलाई थप्पड हान्न सुरु गर्‍यो, अनि चिच्याउँदै भन्यो, “तैंले त्यो सुसमाचार फेरि बाँडेको म हेर्न चाहन्छु!” पिटाइले मेरो अनुहार पोलिरहेको थियो र सुन्निदै गएको थियो। तिनले आफू थकित भएपछि मात्र छोड्यो, तर तिनले मलाई प्रश्नहरू गरिरह्यो। “तँ यहाँकी होइनस्—धेरै राम्रोसँग बोल्छेस्, तँ साधारण व्यक्ति मात्रै त होइनस्। आफ्नो मुख खोल्! तँ यहाँ किन आइस्? तँलाई यहाँ कसले पठायो? तेरो अगुवा को हो? …” मेरो मुटु उफ्रेर मेरो घाँटीमा आयो र मैले लगातार परमेश्‍वरलाई पुकारिरहें, उहाँसँग विश्‍वास र शक्ति मागिरहें। प्रार्थनाले मेरो चिन्तालाई स्थिर गरिदियो र मैले जवाफ दिएँ, “मलाई केही पनि थाहा छैन।” अनि तिनी टेबल ठटाउँदै चिच्यायो, “तँलाई पख्। तँलाई हामी अहिले नै ठेगान लगाउँछौं।” तिनले मेरो एमपी-फोर प्लेयर उठायो र यसलाई यता-उति चलाउन थाल्यो। तिनीहरूले मलाई यातना दिन के कस्तो युक्ति अपनाउलान् भनेर डराउँदै र सोच्दै मैले तुरुन्तै परमेश्‍वरलाई पुकारेँ। त्यति बेलै यस्तो भइदियो कि त्यो एमपी-फोर प्लेयरमा परमेश्‍वरका वचनहरूको पाठ यसो भन्दै बज्न थाल्यो, “संकष्टको समयमा मप्रति अलिकति पनि निष्ठा नदेखाउनेहरुप्रति, अब म कृपालु हुनेछैन, किनभने मेरो कृपा यहीँ सम्मका लागि मात्रै थियो। साथै, मलाई एकपटक विश्‍वासघात गर्नेहरुलाई म मनपराउँदिन, र आफ्ना साथीहरुको हितलाई बिक्री गर्नेहरुसँग संलग्न हुन झनै मनपराउँदिन। मानिस जोसुकै भए पनि मेरो स्वभाव यही हो। मैले तिमीहरुलाई यो भन्नैपर्छ: मेरो हृदय तोड्ने जोसुकैले मबाट दोस्रो पटक क्षमा पाउनेछैन, र मप्रति निष्ठावान् रहनेहरु सधैँ मेरा हृदयमा रहनेछन्” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। यो सुनेर वास्तवमा नै मेरो रौँ ठाडो भयो। मैले जब प्रभु येशूले उहाँको काम गरिरहनुभएको थियो, त्यो बेला उहाँको अनुसरण गर्ने र उहाँको कृपाको आनन्द लिने धेरै मानिसहरू थिए; तर जब उहाँलाई क्रूसमा झुन्ड्याइयो र रोमन सैनिकले पागलले झैँ इसाईहरूलाई गिरफ्तार गर्न थाले, तब तीमध्ये धेरै पछि हटे र डरले भागे। यो परमेश्‍वरको लागि धेरै मन दुखाउने कुरा थियो। ठीक त्यसैगरी, मैले पनि परमेश्‍वरको अनुग्रह र आशिषको आनन्द लिइरहेकी थिएँ, र आत्मविश्‍वासका साथ उहाँको अनुसरण गरिरहेकी थिएँ, तर मैले कष्ट झेल्नुपर्ने र मूल्य चुकाउनुपर्ने कठिनाइको सामना गर्दा, म डरपोक र भयभीत भएँ। त्यसले कसरी परमेश्‍वरको हृदयलाई सान्त्वना दिन सक्थ्यो? आखिरी दिनहरूमा, परमेश्‍वर देह बनेर चीन आउनुभएको छ, दानवहरूको यो भूमि जहाँ चिनियाँ कम्युनिस्ट पार्टीले शासन गर्छ, त्यहाँ भ्रष्ट भएका हामी मानवजातिलाई मुक्ति दिन आउनु भएको छ। उहाँले कम्युनिस्ट पार्टीको दमन र उत्पीडनबाट पीडित हुनुभएको छ, तर पनि उहाँले सत्यता व्यक्त गर्न र हामीलाई मार्गदर्शन गर्न कहिल्यै छोड्नुभएको छैन। हामीलाई मुक्ति दिन उहाँले चुकाउनुभएको मूल्य विशाल छ, र मैले स्वतन्त्र भएर परमेश्‍वरको मुक्तिको आनन्द लिइरहेकी थिएँ, तर मैले परमेश्‍वरलाई सन्तुष्ट गर्न अलिकति पनि कठिनाइको सामना गर्न सकिनँ। त्यो अत्यन्तै स्वार्थीपन थियो। मेरो विवेकमा दोषी महसुस हुँदैथियो र मलाई मप्रतिको परमेश्‍वरको प्रेम र रेखदेखको गहिरो अनुभूति भयो। मेरो कद कति अपरिपक्व छ र म शैतानको दुर्व्यवहारबाट भयभीत भएकी छु भन्‍ने परमेश्‍वरलाई थाहा थियो। त्यसैले मलाई प्रतिकूल परिस्थितिमा साक्षी बन्नको लागि मद्दत गर्न मैले सुन्‍ने गरी प्रहरीलाई उहाँको वचनहरूको पाठ बजाउन लगाएर उहाँले मलाई उहाँको इच्छा बुझ्ने अवसर दिनुभयो। म परमेश्‍वरको प्रेमबाट यति प्रभावित भएँ कि मेरो अनुहारबाट आँसु बग्न थाल्यो, र मैले चुपचाप प्रार्थना गरेँ, “परमेश्‍वर, म तपाईंलाई धोका दिनेछैन। शैतानले मलाई जतिसुकै पीडा दिए पनि, म दृढतापूर्वक साक्षी बन्नेछु र तपाईंको हृदयलाई सान्त्वना दिन शैतानलाई लाजमा पार्नेछु।”

त्यो अधिकारीले अचानक एमपी-फोर प्लेयर हातले प्रहार गरी बन्द गरिदियो र मलाई धम्की दिँदै भन्यो, “यदि तँ अझै पनि बोलिनस् भने, तेरो लागि मसँग अरू पनि धेरै कुरा छ।” त्यसपछि प्रहरीले मलाई भुइँमा खाली खुट्टा खडा गरायो र मेरो दाहिने हातलाई एउटा कंक्रीट ब्लकमा जडिएको फलामे रिङमा लगेर हतकडी लगायो, जुन वास्तवमा भुइँभन्दा तल थियो। तिनीहरूले मलाई बसाउनुको साटो कम्मरमा झुक्न लगाए, र तिनीहरूले मेरो अर्को हातलाई खुट्टामा भरथेग गर्नको लागि राख्न दिएनन्। केही बेरपछि जब म थप खडा हुन सकिरहेकी थिइनँ र म बसेँ, एउटा अधिकारीले मलाई चिच्याउँदै भन्यो, “बस्ने होइन! यदि तँ केही राहत चाहन्छेस् भने तैंले बोल्नु राम्रो हुन्छ!” मैले त्यो क्षणमा गर्नसक्ने भनेको आफूलाई त्यो आसनमा जबरजस्ती राख्नु थियो। केही बेरपछि, मलाई थाहा छैन कति लामो समयसम्म, मेरो पैतला हिउँ जस्तै चिसो भयो र मेरो खुट्टा पीडाले भरिएको र सुन्निएको थियो। म साँच्चै नै खडा हुन नसकेर तल बसेँ। प्रहरीले मलाई फेरि माथि उठायो र एक गिलास चिसो पानी मेरो गर्धनको पछाडिबाट खन्यायो, जसले गर्दा म झन् चिसोले काँपिरहेकी थिएँ। त्यसपछि तिनीहरूले मेरो हतकडी खोलिदिए, मलाई काठको कुर्सीमा बसाए, मेरो हातलाई मेरो पछाडि कुर्सीको दुवैतिर हतकडीले बाँधिदिए, झ्याल खोले र एयर कन्डिसनर चालू गरिदिए। चिसो हावा सोझै मतिर बहिरहेको थियो, म चिसोले काँपिरहेकी थिएँ र म चुपचाप नरोकिइकन प्रार्थना गरिरहेकी थिएँ, मेरो देहको कमजोरीमाथि विजय पाउन मद्दत गर्नको लागि परमेश्‍वरसँग यसको सामना गर्ने संकल्प मागिरहेको थिएँ। ठीक त्यही बेला मलाई परमेश्‍वरका वचनहरूको एउटा भजनको एक पंक्ति स्मरण याद आयो: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अलझिरहेका मानिसहरूलाई त्यो पार गर्न कठिनाइ हुनेछ, तर आफूलाई बलिदान दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्” (थुमालाई पछ्याउनुहोस् र नयाँ गीतहरू गाउनुहोस्को “रोगको शुरुआत परमेश्‍वरको प्रेम हो”)। प्रहरीले मलाई शारीरिक यातनाको माध्यमबाट मलाई परमेश्‍वरलाई धोका दिन लगाउन चाहन्छ, र यदि मैले देहको परवाह गरेँ भने म तिनीहरूको जालमा फस्नेछु भन्ने मैले महसुस गरेँ। मैले जत्तिसुकै कष्ट सहनु परे पनि, मैले परमेश्‍वरमा विश्‍वास राख्नु पार्थ्यो र म उहाँको साक्षी बन्नुपर्थ्यो। त्यसपछि, प्रहरीले चिसो पानीको एउटा ठूलो भाँडो ल्यायो र मेरो कपडा निथ्रुक्कै भिज्ने गरी गर्धनबाट पानी खन्यायो। मलाई कुनै हिमघरमा धकेलिँदैछजस्तो भयो। म यति धेरै काँपिरहेको देखेर एउटा अधिकारीले मलाई मेरो कपालमा समात्यो र मेरो टाउको जबरजस्ती माथि फर्कायो, मैले झ्यालबाट आकाशतिर हेरिरहेकी थिएँ, अनि मजाक गर्दै भन्यो, “तँलाई साह्रै जाडो लाग्यो, हैन त? ल तेरो परमेश्‍वरलाई बोलाएर तँलाई बचाउन अनुरोध गर्!” जब मैले तिनको कुरा बेवास्ता गरेँ, तब तिनले चिसो पानीको अर्को ठूलो भाँडो ममाथि खन्यायो, एयर कन्डिसनरलाई सबभन्दा न्यून बिन्दुमा सेट गरिदियो, र सोझै मतिर आउने बनायो। जमाउने चिसो हावा र बाहिरको ठन्डा वायुले मलाई फेरि एक पटक लपेट्यो, मलाई अति नै चिसो बनायो, त्यसैले म एउटा सानो भकुण्डोजस्तो आकारमा खुम्चिएर बसेँ। म अब जमेर ठोस हुनेवाला छु र मेरो रगत बरफमा बदलिँदैछ जस्तो मलाई लाग्यो। मेरो मनमा अनेकन् सोच आउन थाल्यो: “ममाथि ठन्डा पानी हाल्नु र यस्तो चिसो दिनमा पनि एयर कन्डिसनर प्रयोग गर्नु—तिनीहरूले मलाई जमाएर नै मार्न खोजिरहेका छन्, हैन त? यदि म यहाँ मरेँ भने मेरो परिवारलाई थाहा पनि हुँदैन…।” मैले जति धेरै यस्तो सोच्थें, त्यति धेरै म अँधेरोमा डुब्दै गएँ। ठीक त्यही बेला प्रभु येशूले मानिसहरूलाई छुटकारा दिनको लागि क्रूसमा पीडा भोग्नुभएको घटना अचानक मेरो मनमा आयो, जुन कुरालाई परमेश्‍वरका वचनहरूको यो खण्डमा उल्‍लेख गरिएको छ: “जुन प्रेमले शोधनको अनुभव गरेको हुन्छ त्यो प्रेम बलियो हुन्छ, कमजोर होइन। परमेश्‍वरले तँलाई जहिले वा जसरी उहाँका परीक्षाहरूमा पार्नुभए पनि, तैँले जिउने वा मर्ने चिन्तालाई पन्छाउन सक्षम हुनेछस्, सबै कुरा परमेश्‍वरका लागि खुशीसाथ त्याग्न सक्छस्, र खुसीसाथ परमेश्‍वरका लागि कुनै पनि कुरा सहन सक्छस्—यसप्रकार तेरो प्रेम शुद्ध हुनेछ र तेरो विश्‍वास वास्तविक हुनेछ। तब मात्र तँ परमेश्‍वरद्वारा साँच्चै प्रेम गरिएको र परमेश्‍वरद्वारा साँच्चै सिद्ध पारिएको व्यक्ति बन्‍नेछस्” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। परमेश्‍वरका वचनहरूले वास्तवमा नै मलाई प्रोत्साहित गर्‍यो। परमेश्‍वरले हामीलाई मुक्ति दिनको लागि अत्यन्त कष्ट सहनुभयो र आफ्‍नो ज्यान समेत अर्पिनुभयो। के सृष्टिको एउटा प्राणीको रूपमा म परमेश्‍वरको लागि जुनसुकै प्रकारको पीडा सहन अझै तयार हुनु पर्दैन र? म शैतानको अगाडि परमेश्‍वरको साक्षी बन्न सक्‍नु भनेको परमेश्‍वरले मलाई उत्थान गरिरहनुभएको थियो, र यसको अर्थ यदि मैले मृत्यु नै सहनु परे पनि म परमेश्‍वरप्रति अडिग भई समर्पित हनु पर्नेथियो। बिस्तारै मेरो जाडो कम हुँदै गयो। प्रहरीले दिउँसो मध्य दिनदेखि साँझको करिब सात बजेसम्म सोधपुछ गरिरहे। मैले अझै पनि आफ्नो मुख नखोल्ने देखेर तिनीहरूले एयर कन्डिसनर चालू राखी मलाई सोधपुछ कक्षमा चाबी लगाएर बन्द गरिदिए।

प्रहरीले आफ्नो खाना खाएर आएपछि मलाई धम्क्याउँदै भने, “कुरा ओकल्! तेरो मण्डली अगुवा को हो? यदि तैँले हामीलाई भनिनस् भने, हामी तँलाई तातो खोर्सानी पानी पिलाउँछौं, साबुन पानी पिलाउँछौं, मलमूत्र खुवाउँछौं, तेरो सबै कपडा च्यातिदिन्छौं र तँलाई भुइँतलामा घिसार्दै लगेर त्यहाँ चिसोले जमेर मर्न छोडिदिन्छौं!” तिनीहरूले यो भनेको सुनेर मलाई वास्तवमा थाहा भयो कि तिनीहरू अलिकति पनि मानव होइनन्, बरु मानवरूपी दानवहरूको झुण्ड हुन्। तिनीहरू जति धेरै क्रूर हुन्थे, तिनीहरूले मलाई जति धेरै तर्साउथे, तिनीहरूलाई म त्यति नै तिरस्कार गर्थें, तिनीहरूसँग म कहिल्यै झुक्दिन भनेर त्यति नै बढी म दृढ हुन्थें। जब मैले अझै पनि हार खाइनँ, तिनीहरूले कपडाको झोला चिसो पानीमा डुबाए र मेरो टाउकोमा राखे, मेरो टाउको हलचल गर्न नसक्ने गरी अठ्याए र त्यसको मुख कस्न थाले। केही समयमै म त्यहाँ भित्र निसासिन थालें, तर अझै पनि कुर्सीमा हतकडीले बाँधिएकी हुनाले म अलिकति पनि हलचल गर्न सकिनँ। मलाई कस्तो लाग्यो भने मेरो पूरै शरीर अरट्ठिन थालेको छ। तिनीहरूको लागि त्यो पनि अझै पर्याप्त थिएन। तिनीहरूले भाँडोको चिसो पानी मेरो नाकमा खन्याए, मैले कबुल गर्न अस्वीकार गरिरहेँ भने तिनीहरूले मलाई मारिदिनेछौं भन्दै गए। मलाई सास लिन धेरै कठिन भइरहेको थियो र मृत्यु बिस्तारै मतिर बढ्दैछ भन्ने मैले महसुस गर्न सक्थें त्यसैले, मैले चुपचाप परमेश्‍वरलाई प्रार्थना गरेँ, “हे परमेश्‍वर, तपाईंले नै मलाई यो सास दिनुभएको हो। प्रहरीले मेरो साथ जेसुकै गरे पनि, मैले मेरो जीवन नै गुमाउनु परे पनि, म तपाईंलाई धोका दिनेछैन। म तपाईंको योजनाबद्ध कार्य र बन्दोबस्तहरूमा समर्पित हुन तत्पर छु।” जब म होश गुमाउने र लगभग सास फेर्न नसक्ने अवस्थामा पुगेकी थिएँ, तब प्रहरीले अचानक मलाई छोड्यो। मैले आफ्नो हृदयमा परमेश्‍वरलाई बारम्बार धन्यवाद दिएँ। म प्रहरीको हातमा परेकी भए पनि जबसम्म परमेश्‍वरले अनुमति दिनुहुन्‍न, तिनीहरूले मेरो ज्यान लिन सक्दैनन्। मेरो विश्‍वास अझ धेरै बढेर गयो।

भोलिपल्ट दिउँसो, केही अधिकारीहरूले मलाई र अर्को सिस्टरलाई बन्दी केन्द्रमा लगे। तिनीहरूमध्ये एउटाले मलाई धम्की दिँदै भन्यो, “तँ यहाँको स्थानीय होइनस्, त्यसैले हामी तँलाई केही महिनाको लागि थुन्न सक्छौं, त्यसपछि तीनदेखि पाँच वर्षसम्मको लागि जेल सजाय दिनेछौं। कसैलाई पनि थाहा हुनेछैन।” जेल सजाय दिने कुरा सुन्ने बित्तिकै म केही कमजोर भएँ र सोचेँ, “यदि मलाई साँच्चै जेल सजाय भयो भने, मैले कसरी फेरि मेरो मुख देखाउने होला? मानिसले मेरो बारेमा के सोच्छन् होला?” मलाई थुनिएको कोठामा सर्वशक्तिमान परमेश्‍वरको मण्डलीका सिस्टरहरूले भरिएको थियो, त्यसैले जब तिनीहरूले मलाई नकारात्मक र कमजोर महसुस गरेको देखे, तिनीहरूले मेरो मद्दत र समर्थन गर्नको लागि मसँग सत्यताको सङ्गति गरे, र मेरो लागि “परमेश्‍वरको प्रेमको ऋण तिर्नु र उहाँको गवाही बन्‍नु,” भन्‍ने बोलको भजन गाए, र यसले भन्छ: “परमेश्‍वर मानिसजातिलाई मुक्ति दिन नम्र भई देह बन्‍नुभयो, यसरी हरेक कदममा मार्गदर्शन गर्नुभयो, मण्डलीहरूका बीच हिँड्डुल गर्नुभयो, सत्यता व्यक्त गर्नुभयो, मानिसलाई पानी हाल्नुभयो, उसलाई शुद्ध पार्नुभयो र सिद्ध पार्नुभयो। परमेश्‍वरले धेरै वसन्तहरू देख्‍नुभएको छ, उहाँले धेरै ग्रीष्महरू देख्नुभएको छ, शरद र शिशिरहरू देख्‍नुभएको छ, तीता-मीठा पलहरू बिताउनुभएको छ। उहाँले कहिल्यै पछितो नगरी सबै बलिदान गर्नुहुन्छ, उहाँले निस्स्वार्थ रूपमा आफ्‍नो प्रेम दिनुभएको छ। मैले परीक्षाहरूको तीतो स्वाद चाखेको छु अनि परमेश्‍वरको न्यायबाट गुज्रेको छु। तीतोपछि मीठो आउँछ, र मेरो भ्रष्टता धोइएको छ। म मेरो हृदय चढाउँदै, म मेरो ज्यान चढाउँदै परमेश्‍वरको प्रेमको ऋण तिर्छु, परमेश्‍वरको प्रेमको ऋण तिर्छु। प्रियजनहरूले मलाई त्यागेका छन्, अरूले मेरो बदनाम गरेका छन्, तर परमेश्‍वरप्रतिको मेरो प्रेम अन्तिमसम्‍म नै अटल छ। परमेश्‍वरलाई पछ्याउने कार्यमा म अत्यन्तै समर्पित छु। म सतावट र संकष्टहरू भोग्छु, र उकाली-ओरालीको अनुभव गर्छु। मैले यो जीवनमा कष्ट भोगेँ के भो र, मेरो जीवन तिक्तताले भरिए के भो र। मैले त परमेश्‍वरलाई पछ्याउनुपर्छ र उहाँको गवाही दिनैपर्छ” (थुमालाई पछ्याउनुहोस् र नयाँ गीतहरू गाउनुहोस्)। भजनका शब्‍दहरूमा सोचविचार गर्दा यसले वास्तवमा नै मेरो हृदय छोयो। हामी परमेश्‍वरलाई अरू कुनै पनि देशले भन्दा बढी घृणा र प्रतिरोध गर्ने यो देश, अर्थात् चीनमा थियौं, हामीले साँचो परमेश्‍वरको अनुसरण गरिरहेका थियौं र जीवनमा सही मार्ग लिइरहेका थियौं, त्यसैले हामीले धेरै पीडा र कष्टहरू भोग्नु अपरिहार्य नै थियो। यसमा लाज मान्‍नु पर्ने कुनै कुरा थिएन—हामीलाई सतावट गरियो किनभने हामीले विश्‍वास गरेका थियौं र हामी सही मार्गमा थियौं। हामीले धार्मिकताको लागि अत्याचार सहिरहेका थियौं र त्यो एउटा सम्मानको कुरा थियो। मैले विभिन्न युगका ती सबै सन्तहरूको बारेमा सोचेँ जसले परमेश्‍वरका यति धेरै वचनहरू सुन्ने मौका कहिल्यै पाएका थिएनन्, तर पनि तिनीहरूमा अझै पनि परमेश्‍वरमाथि विश्‍वास थियो, र तिनीहरूको उत्पीडन जतिसुकै ठूलो भए पनि वा तिनीहरूले जतिसुकै अपमान सहनु परे पनि, तिनीहरूले परमेश्‍वरलाई कहिल्यै धोका दिएनन्, चाहे यसको लागि तिनीहरूले ज्यान नै दिनु किन नपरोस्। तिनीहरू महान साक्षी थिए। मैले परमेश्‍वरका वचनहरूबाट सित्तैँमा धेरै नै मलजल र पोषण प्राप्त गरेकी थिएँ र पुस्तौंपुस्ताले पहिले कहिल्यै बुझ्न नसकेको रहस्य र सत्यता बुझ्ने मौका पाएकी थिएँ, तैपनि मैले किन थोरै कष्ट खेपेर परमेश्‍वरको साक्षी दिन सकिन? यो सोचले मलाई लज्जित र दोषी महसुस गरायो, र परमेश्‍वरको लागि साक्षी बन्न मैले विश्‍वास, शक्ति र संकल्प फेरि प्राप्त गरेँ। 

१० दिनपछि, प्रहरीले मलाई एक्लै बन्दीगृहमा ल्यायो। म भित्र जाने बित्तिकै, अर्को कैदीले मलाई भन्यो, “यहाँ आउने धेरैजसो मानिस बाहिर निक्लिँदैनन्। हामी सबै हाम्रो फैसलाको प्रतीक्षा गरिरहेका छौं, र हामीमध्ये केहीले महिनौं महिनासम्म प्रतीक्षा गरेका छौं।” यो कुराले मलाई ती दाजुभाइ-दिदीबहिनीहरूको बारेमा याद दिलायो जसले ८, १० वा १५ वर्ष वर्षको सजाय काटेका थिए। मैले कति वर्ष पाउने हो मलाई थाहा थिएन—म यो कालो नर्कमा थुनिएर बस्नुपर्‍यो भने के होला? म अगाडिका लामा दिनहरू कसरी पार गरूँ? म वेदनामा थिएँ, र मेरो आँखाभरि आँसु भरिएर आयो। म शैतानको एउटा चालमा परिरहेकी छु भन्ने जानेर मैले उत्साहसाथ परमेश्‍वरसँग प्रार्थना गरेँ र मेरो हृदयको रक्षा गर्नुहोस् भनी अनुरोध गरेँ। त्यसपछि मैले आफूभित्र एउटा स्पष्ट अगुवाइको प्रकाश पाएँ: परमेश्‍वरले ममा त्यसरी यस्तो हुन दिइरहनुभएको थियो, जसरी अय्यूबको परीक्षा भएको थियो—मैले गुनासो गर्नु हुँदैनथियो। परमेश्‍वरका यी वचनहरू मेरो मनमा आए: “जसरी मानिसको पूर्ण विजयमा गवाही हुन्छ, त्यस्तै शैतानलाई पराजित गर्ने गवाही मानिसको बफादारीता र आज्ञाकारीतामा रहन्छ। … तँ (मृत्यु वा विनाश नै आइपरे पनि) मेरो हरेक प्रबन्धको अधीनमा रहन्छस् कि मेरो सजायबाट बच्न बीचैबाट भाग्छस्?” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरको यो प्रश्नले मलाई लज्‍जित तुल्यायो। मसँग परमेश्‍वरप्रतिको भक्ति र आज्ञाकारिताको पूर्ण अभाव छ भन्ने मलाई महसुस भयो। म परमेश्‍वरको लागि अद्भुत साक्षी बन्नेछु भनेर मैले दाबी गरेकी थिएँ, तर जब मैले वास्तवमा नै जेल समयको सामना गर्नुपर्‍यो, म यो परिस्थितिबाट भाग्न र बच्न चाहन्थें। त्यो कस्तो प्रकारको समर्पण थियो? मेरो गिरफ्तारी भएदेखिको समयलाई फर्केर हेर्दा परमेश्‍वरले पुरै समय आफ्नो वचनले मलाई मार्गदर्शन दिँदै र प्रोत्साहन गर्दै आउनुभएको थियो, मलाई सदैव शैतानका चालहरू थाहा पाउन, ती दानवहरूको क्रूर यातनामा विजय पाउन र जीवित रहनको लागि प्रेरित गरिरहनुभएको थियो। मेरो लागि परमेश्‍वरको प्रेम कति साँचो थियो, यो अलिकति पनि खोक्रो वा झूटो थिएन भन्ने मैले देखेँ। तर मैले यो वातावरणमा परमेश्‍वरको साक्षी बन्ने र उहाँलाई सन्तुष्ट गर्ने बारेमा सोचिरहेकी थिइनँ; यसको साटो म स्वार्थी र स्वपोषक थिएँ, देहको लाभ र हानिहरूको बारेमा मात्र सोच्ने र अलिकति कष्ट भोग्ने बित्तिकै त्यो क्षणबाट भाग्न चाहने। म कति स्वार्थी र घृणित थिएँ। कहाँ थियो मेरो मानवता? कहाँ थियो मेरो विवेक? यो सोच्दा म पछुतो र आत्मद्वेषले भरिएँ, त्यसैले मैले चुपचाप पश्‍चाताप गर्दै परमेश्‍वरलाई प्रार्थना गरेँ। “हे परमेश्‍वर, म गलत थिएँ। म यो तरिकाले देखावटी प्रेमलाई निरन्तरता दिन र तपाईंसँग बेइमान भइरहन सक्दिनँ। म तपाईंलाई वास्तविक कर्मले प्रसन्न गर्न चाहन्छु। म कुनै सन्देह नराखी साक्षी बन्नेछु, चाहे फैसला जेसुकै होस्।” मौसम चिसो थियो, त्यसैले बन्दीगृहका अन्य कैदीहरूले मलाई केही लुगा दिए र मैले हरेक दिन गर्नुपर्ने श्रममा तिनीहरूले मलाई मद्दत गरे। तिनीहरूले हरतरहले मेरो ख्याल राखे। मलाई परमेश्‍वरले व्यवस्था गर्नुभएको कुरा हो भन्‍ने थाहा थियो र मैले उहाँलाई हार्दिक धन्यवाद दिएँ।

बन्दीगृहमा प्रहरीले केही दिनको फरकमा मलाई सोधपुछ गर्थे। कठोर रणनीतिले काम गरिरहेको छैन भन्‍ने देखेर, तिनीहरूले नरम शैली अपनाए। एउटा अधिकारीले मिलनसार अनुहार बनाउँदै मसँग कुरा गर्न कोसिस गर्‍यो र मलाई केही राम्रो खानेकुरा किनिदियो। तिनले मलाई एउटा राम्रो जागिर खोज्न मद्दत गर्न सक्ने पनि बताए। यो शैतानको एउटा चाल हो भन्‍ने मलाई थाहा थियो, त्यसैले मैले उसलाई पूरै बेवास्ता गरिदिएँ। एक सोधपुछको दौरान प्रहरीले अन्ततः आफ्नो खराब मनसायको खुलासा गर्‍यो: “हामीसँग तेरो विरुद्ध कुनै पनि व्यक्तिगत कुरा छैन—हामी केवल सर्वशक्तिमान परमेश्‍वरको मण्डलीलाई मेटाउन चाहन्छौं, र तैंले हाम्रो लागि काम गर्न सक्छेस् भनेर हामीले आशा गरिरहेका छौं।” तिनीहरूले यस्तो भयानक कुरा गरेको सुनेर मलाई भित्रदेखि नै रिस उठ्यो। परमेश्‍वर मानवजातिलाई मुक्ति दिनको लागि आखिरी दिनहरूमा देह धारण गरेर यो संसारमा आउनुभएको छ, तर चिनियाँ कम्युनिस्ट पार्टीले पागल झैं उहाँको विरोध र निन्दा गर्छ, र विश्‍वासीहरूलाई गिरफ्तार गरेर सताउँछ, र अब मैले मण्डलीलाई बेचेको र तिनीहरूको कठपुतली बनेको तिनीहरू चाहन्थे। यो निन्दनीय थियो। मैले के देखेँ भने कम्युनिस्ट पार्टी दानवहरूको एउटा गिरोह हो, जसले परमेश्‍वरसँग लड्ने सङ्कल्‍प गरेको छ—तिनीहरू कति दुष्ट र प्रतिक्रियावादी छन्! मलाई यो पार्टीप्रति पूर्ण रूपमा घृणा जाग्यो र शैतानका ती दानवहरूलाई लाजमर्दो बनाउने गरी साक्षी दिनु बाहेक म अरू केही चाहँदिनथिएँ। जब मैले अझै पनि केही भनिनँ, तब प्रहरीले एउटा अर्को मनोवैज्ञानिक चाल चल्यो। तिनीहरूले मोबाइल फोन सेवा प्रदायकको माध्यमबाट मेरो पतिलाई पत्ता लगाए र सहर बाहिरबाट उनलाई र हाम्रो बच्चालाई बन्दीगृहमा मलाई भेट्न ल्याए। मेरो पतिले कहिल्यै पनि मेरो विश्‍वासको विरोध गरेका थिएनन्, तर प्रहरीको धम्की र उनलाई देखाइएको लालचले तिनले बारम्बार यसो भनिरहेका थिए, “म तिमीसँग बिन्ती गर्छु, आफ्नो विश्‍वास छोडिदेऊ। मेरो लागि नभए पनि हाम्रो छोराको लागि सोच। कल्पना गर त उसको आमा जेलमा हुनुले उसलाई कस्तो असर पर्छ।” उनले यसो भनेको सुन्दा मलाई निकै कठिन भएको थियो। ठीक त्यही बेला मलाई परमेश्‍वरका वचनहरूको यो भजन याद आयो: “आखिरी दिनहरूको काममा हामीबाट ठूलो विश्‍वास र प्रेमको आवश्यक हुन्छ। थोरै लापरवाहीको कारण हामीले ठक्कर खान सक्छौं, किनकि यस चरणको काम पहिलेका सबै चरणहरू भन्दा फरक छ: परमेश्‍वरले जे सिद्ध पार्दै हुनुहुन्छ त्यो मानवजातिको विश्‍वास हो, जुन अदृष्य र अमूर्त दुवै छ। परमेश्‍वरले जे गर्नुहुन्छ त्यो वचनहरूलाई विश्‍वासमा, प्रेममा र जीवनमा परिवर्तन गर्नु हो। मानिसहरू त्यो विन्दुमा पुग्नुपर्छ जहाँ तिनीहरूले सयौं शुद्धीकरणहरू सहन गरिसकेका हुन्छन् र तिनीहरूले अय्यूबको भन्दा ठूलो विश्‍वास धारण गरिसकेका हुन्छन्। तिनीहरूले परमेश्‍वरलाई नछाडीकनै अविश्‍वसनीय कष्ट र हरप्रकारका यातना सहन गर्नुपर्छ। जब तिनीहरू मृत्युसम्मै आज्ञाकारी रहन्छन्, र तिनीहरूसँग परमेश्‍वरमाथिको ठूलो विश्‍वास हुन्छ, तब परमेश्‍वरको कामको यो चरण पूरा हुन्छ” (थुमालाई पछ्याउनुहोस् र नयाँ गीतहरू गाउनुहोस्को “जुन कुरा परमेश्‍वरले सिद्ध पार्नुहुन्छ त्यो विश्‍वास हो”)। परमेश्‍वरका वचनहरूले मलाई विश्‍वास र शक्तिले भरिदियो। मेरो पतिले जेसुकै भने पनि म बिलकुल डगमगाइनँ। अन्तमा, उनले ममाथि यो प्रहार गरेर गए: “यदि तिमी सुन्न इन्कार गर्छौ भने हामीले सम्बन्ध विच्छेद गर्नुपर्छ!” “सम्बन्ध विच्छेद” भन्ने शब्दले मेरो हृदय तोडिदियो। मलाई थाहा थियो, यदि कम्युनिस्ट पार्टीको झूट र परमेश्‍वरको कामको निन्दा, धम्की, जबरजस्ती र कलह रोप्ने जस्ता कार्य नभएको भए उनले कहिल्यै पनि यति कठोर कुरा भन्नेथिएन। मैले पार्टीलाई पहिलेभन्दा झन् धेरै घृणा गर्न थालें। हाम्रो परिवारलाई तोड्ने अवस्थामा धकेल्ने प्रमुख अपराधी यही नै थियो! तिनीहरू मेरो भावनाको गलत फाइदा लिन चाहन्थे र मेरो परिवारलाई ल्याएर मलाई परमेश्‍वरलाई धोका दिन लगाउन चाहन्थे—म तिनीहरूको चालमा बिलकुल पर्नु हुँदैनथियो। यो कुरालाई राम्रोसँग सोचेपछि मैले शान्त भएर जवाफ दिएँ, “तपाईं हाम्रो छोरालाई लिएर जान सक्‍नुहुन्छ।” तिनीहरूले कोसिस गरिरहेका सबै कुरा असफल भइरहेको देखेर एउटा अधिकारी रिसाउँदै डेस्कको अगाडि आयो र मलाई चिच्याउँदै भन्यो: “हामीले यसमा यति धेरै प्रयास लगायौं, तर तँबाट एक शब्द पनि निस्केन। यदि तैंले त्यो पासो खोलिनस् भने तँलाई एक राजनीति अपराधी घोषणा गरिनेछ। आज तेरो लागि बोल्ने अन्तिम मौका छ।” तर तिनीहरू ममाथि जतिसुकै पड्किए पनि म चुप बसेँ, पूरै समय परमेश्‍वरलाई प्रार्थना गरिरहेँ, मेरो विश्‍वासमा दृढ रहन मद्दत गर्नको लागि उहाँसँग अनुनय गरिरहेँ।

म आफ्नो कोठरीमा फर्केर आएपछि मैले मेरो पतिले भनेको कुरालाई विचार गरेँ। यस्तो लागिरहेको थियो कि तिनी साँच्चै नै मसँग सम्बन्ध विच्छेद गर्न तयार छन्—मैले मेरो परिवार गुमाउनेथिएँ, र मेरो सजाय कति लामो समय हुनेछ भन्‍ने मलाई अझै पनि थाहा थिएन। म पूर्णरूपमा दुःखी थिएँ। ठीक त्यति बेला मेरो मनमा परमेश्‍वरका केही वचनहरू आए: “अब पत्रुसले हिँडेको त्यही मार्गलाई तैँले स्पष्ट रूपमा देख्‍न सक्‍नुपर्छ। यदि तैँले पत्रुसको मार्गलाई स्पष्ट रूपमा देख्‍न सक्छस् भने, आज गरिने कामको बारेमा तँ निश्‍चित हुनेछस्, ताकि तैँले कुनै गुनासो गर्ने छैनस्, वा निष्क्रिय बस्ने छैनस्, वा कुनै कुराको तृष्णा गर्नेछैनस्। त्यो समयको पत्रुसको भावनालाई तैँले अनुभव गर्नुपर्छ: तिनी शोकले ग्रस्त थिए; तिनले भविष्य वा आशीषहरूको लागि अनुरोध गर्न छाडे। तिनले संसारमा लाभ, खुशी, ख्याति, वा सम्पत्तिको खोजी गरेनन्; तिनले सबैभन्दा अर्थपूण जीवन मात्रै जिउन खोजे, जुन परमेश्‍वरको प्रेमको ऋण तिर्नु र आफूले सबैभन्दा बहुमूल्य ठानेको कुरा परमेश्‍वरलाई सुम्पनु थियो। त्यसपछि तिनी आफ्‍नो हृदयमा सन्तुष्ट हुन्थे” (वचन, खण्ड १। परमेश्‍वरको देखापराइ र काम। पत्रुसले येशूलाई कसरी चिने)। पत्रुसका उपलब्धिहरूले मलाई गहन प्रभाव पार्‍यो। यो कुरा साँचो थियो‍—पत्रुसले आफ्नो जीवन परमेश्‍वरप्रतिको प्रेम र उहाँलाई सन्तुष्टि तुल्याउने खोजीमा बिताए, अनि तिनले आफ्नो भविष्य र नियति, आफ्नो हितमा अलिकता पनि विचार गरेनन्। अन्तमा उनलाई क्रूसमा उल्टो लट्काइयो, जुन परमेश्‍वरको लागि एउटा सुन्दर, शानदार साक्षीको रूपमा रहेको छ। देहधारी परमेश्‍वरको अनुसरण गर्न र उहाँको वचनहरूको पालनपोषण र नेतृत्वको आनन्द लिन पाउनु मेरो लागि सौभाग्य थियो, तर मैले कहिल्यै पनि परमेश्‍वरलाई केही पनि दिइनँ। म साक्षी भई खडा हुनुपर्ने क्षण आइसकेको थियो—मैले अब परमेश्‍वरलाई पूर्ण रूपमा सन्तुष्ट पार्नुपर्थ्यो। यदि मैले यो मौका गुमाएँ भने के मलाई जीवनभर पछुतो हुनेवाला थिएन र? त्यो सोचेर, मैले परमेश्‍वरलाई प्रार्थना गरेँ, “हे परमेश्‍वर, म पत्रुसले जस्तै गर्न चाहन्छु। मैले यसपछि जेसुकै सामना गर्न परे पनि, सम्बन्ध विच्छेद नै किन नहोस्, जेल नै किन नपरियोस्, म साक्षी बन्न र तपाईंलाई खुसी राख्न तयार छु, र मैले मेरा बाँकी दिनहरू जेलमा बिताउनु परे पनि, म शैतानको अगाडि झुक्नेछैन र तपाईंलाई धोका दिनेछैन।” जब मैले साँच्ची नै सबै कुरा अर्पण गरेँ, तब मैले परमेश्‍वरको चमत्कारिक कार्य देखेँ। केही दिनपछि, एक सुधारक अधिकारीले मलाई अचानक भने, “आफ्नो समान भेला गर। तिमी घर जाँदैछौ।” मेरो कानले सुनेको त्यो कुरामा मलाई विश्‍वास नै लागिरहेको थिएन। म अत्यन्तै उत्साहित भएँ। त्यो आत्मिक युद्धमा शैतान लज्जित र पराजित भएको थियो, र परमेश्‍वर शानदार रूपमा महिमित हुनुभएको थियो!

मैले भोगेको सतावटको ३६ दिनको अवधिमा, मैले चिनियाँ कम्युनिस्ट पार्टीको दुष्टता, प्रतिक्रियावादी सारलाई पूर्ण र स्पष्ट रूपमा देखेँ—यो दुष्ट र अत्याचारी छ, र पूर्ण रूपमा स्वर्गको विपरीत छ। मैले मेरो हृदयको गहिराइबाट यसलाई घृणा र इन्कार गर्न थालेकी छु। यो पूरै परीक्षाको दौरान, परमेश्‍वरका वचनहरूले मलाई अन्तर्दृष्टि प्रदान गरी मार्गदर्शन दियो, मलाई शैतानको आक्रमण र लालचमाथि एकपछि अर्को पटक विजय पाउन मद्दत गर्‍यो। मानवजातिको जीवन र शक्ति परमेश्‍वरको वचन नै हो भन्ने मैले वास्तवमा नै अनुभव गरें, र परमेश्‍वरले सबैमाथि शासन गर्नुहुन्छ, सबै कुरा उहाँको मुट्ठीमा छ भन्ने मैले महसुस गरें। शैतानले जति नै चाल चल्ने कोसिस गरे पनि, त्यो परमेश्‍वरको हातबाट सधैँ पराजित हुन्छ। परमेश्‍वरलाई धोका दिन मलाई बाध्य बनाउनको लागि यसले मेरो देहलाई यातना दिए पनि, यसको क्रूरताले मलाई तोड्न असफल भएको मात्र होइन, बरु यसले यसको दुष्ट अनुहारप्रति मेरा आँखा साँच्चै नै खोलिदियो। मैले परमेश्‍वरको प्रेम र मुक्तिलाई चिनेँ, शैतानलाई पुरै इन्कार गरेँ र मेरो विश्‍वास र परमेश्‍वरलाई अनुसरण गर्ने कार्यमा दृढ रहेँ। परमेश्‍वरको बुद्धिले सदैव शैतानको योजनाहरूमाथि विजय हासिल गर्नेछ। म परमेश्‍वरलाई हृदयदेखि नै धन्यवाद दिन्छु!


८४. नतोडिने विश्‍वास

मेङ्ग योङ्ग, चीन

डिसेम्बर २०१२ मा, धेरै जना दाजुभाइ-दिदीबहिनीहरू र म सुसमाचार प्रचार गर्न गाडीमा चढेर एउटा ठाउँमा गयौं, र दुष्ट मानिसहरूले हाम्रो विरुद्धमा रिपोट हालिदिए। धेरै समय नबित्दै, जिल्ला प्रशासनले अपराधिक पुलिस ब्रिगेड, राष्ट्रिय सुरक्षा बल, लागूऔषध विरुद्धको टोली, सशस्त्र प्रहरी बल, र स्थानीय पुलिस चौकीबाट हामीलाई गिरफ्तार गर्न पुलिसका दसवटा गाडी आए। जब एक जना ब्रदर र म गाडी हाँकेर भाग्न लागेका थियौं, तब चार जना प्रहरी छिटोछिटो दगुर्दै आएर हाम्रो गाडी रोके। तीमध्ये एक जनाले गाडीको साँचो निकाल्यो र हामीलाई गाडीभित्रै बस्ने र चलमल नगर्ने आदेश दियो। त्यतिन्जेल, मैले सात आठ जना पुलिसले आफ्‍नो लहुरोले अर्को एक जना ब्रदरलाई डरलाग्दो प्रकारले कुटपिट गरिरहेको देखेँ, र त्यो ब्रदरलाई पहिलेबाटै यति धेरै पिटिएको थियो कि ऊ चलहल गर्न नै सक्दैनथियो। मैले मेरो धार्मिक क्रोधलाई सहन सकिनँ, र उनीहरूका हिंसा रोक्न गाडीबाट हतार-हतार निस्किएँ, तर ती पुलिसहरूले मलाई रोके। पछि, उनीहरूले हामीलाई पुलिस चौकीमा लगे, र हाम्रो गाडी पनि जफत गरे।

त्यो रात नौ बजेपछि, अपराध शाखाका दुई जना पुलिस मलाई सोधपुछ गर्न आए। जब उनीहरूले मबाट कुनै उपयोगी जानकारी प्राप्त नहुने देखे, उनीहरू रिसले चूर भए र क्रोधले दाँतहरू किट्दै भने: “साला, तँलाई हामी पछि ठीक पार्नेछौं!” त्यसपछि तिनीहरूले मलाई सोधपुछका निम्ति प्रतीक्षा कोठामा बन्द गरे। करिब ११:३० बजे राति, उनीहरूले मलाई निगरानी क्यामेराविनाको कोठामा लगे। उनीहरूले हिंसा प्रयोग गर्नेछन् जस्तो मलाई लागेको थियो, त्यसैले मैले मेरो हृदयमा परमेश्‍वरसँग बारम्बार प्रार्थना गर्दै, मलाई रक्षा गर्नुहोस् भनी परमेश्‍वरलाई बिन्ती गरें। यस बेला, जिया उपनामका एक पुलिस अधिकृत मलाई सोधपुछ गर्न आए: “के तँ यी पछिल्ला केही दिनमा भोक्सवागन जेट्टामा गएको थिइस्?” मैले गएको छैनँ भनी जबाफ दिएँ, र तिनी रिसले चिच्च्याए: “अरू मानिसहरूले तँलाई देखिसकेका छन्, तैपनि तँ अझै यो कुरालाई इन्कार गर्छस्?” त्यसो भनिसकेपछि तिनले मलाई अनुहारमा जोडसँग थप्पड हान्यो। मेरो गालामा पोलेको जस्तो लाग्यो। त्यसपछि तिनी ठूलो स्वरमा गर्जियो: “तँ कतिसम्म बलियो रहेछस् हेरौं!” तिनले बोल्दाबोल्दै एउटा ठूलो पेटी उठायो र मेरो अनुहारमा हानिरह्यो, मलाई कति पटक हान्यो त्यो थाहा छैन, तर म पीडामा पटक-पटक नचिच्च्याइ रहन सकिनँ। यो देखेर, उनीहरूले मेरो मुखको वरिपरि पेटी बाँधे। केही पुलिसहरूले मेरो जीउमाथि सिरक राखे र मलाई नराम्ररी पिटिरहे, अनि तिनीहरू थाकेर सास फेर्नका निम्ति मात्र केही बेर रोकिन्थे। मलाई यति नराम्रोसँग पिटिएको थियो कि मलाई रिँगटा लागिरहेको थियो र मेरा प्रत्येक हड्डी टुक्रा-टुक्रा भएर छुट्टिएको जस्तो गरी दुखिरहेको थियो। तिनीहरूले मलाई किन त्यसरी पिटिरहेका थिए भन्‍ने त्यो बेला मलाई थाहा थिएन, तर पछि मैले थाहा पाएँ, कि तिनीहरूले मेरो मासुमा डाम नबसोस् भनेर ममाथि सिरक राखेका थिए। मलाई निगरानी नभएको कोठामा राखेर, मेरो मुख बन्द गर्नु र मलाई सिरकले छोप्नु—यो सब तिनीहरूका दुष्ट कार्यहरूको पर्दाफास होला भन्ने डरले तिनीहरूले गरेको कार्य थिए। चिनियाँ कम्युनिस्ट पार्टीको पुलिस यति कपटी र दुष्ट छ! जब ती चार जना मलाई कुटपिट गरेर थकित भए, तिनीहरूले मलाई यातना दिने अर्को तरिका अपनाए: दुई जना पुलिसले मेरो एउटा हात पछाडि घुमाए र जोरले माथि ताने, अरू दुई जना पुलिसले मेरो अर्को हात काँधको पछाडि उठाए र जोडले तलतिर ताने। (तिनीहरूले यस प्रकारको यातना दिने तरिकालाई “ढाडमा तरवार बोक्नु” भनी भन्छन्, जसलाई सामान्य व्यक्तिले सहन सक्दैन।) तर जत्ति नै गरे पनि तिनीहरूले मेरा दुई हात एकसाथ तान्न सकेनन्, त्यसैले तिनीहरूले पाखुरामा घुँडा धसे। मैले “किटिक्‍क” गरेको आवाज मात्र सुनें, मेरा दुई वटा पाखुरा चिरा परेको जस्तो लाग्यो। मलाई यति ठूलो पीडा भयो कि म झन्डै बेहोस भएँ। मेरो दुवै हातको चेतना हराउन धेरै समय लागेन। यति गरेर पनि तिनीहरूलाई पुगेन, त्यसैले मेरो कष्ट बढाउन तिनीहरूले मलाई भुइँमा ठिङ्ग्रिएर उभिन आदेश दिए। म यति धेरै पीडामा थिएँ कि मेरो पूरै शरीरबाट खलखल चिसो पसिना बग्यो, मेरो टाउको झनझनाइरहेको थियो, र मेरो चेतना अलिक धमिलो हुन थाल्यो। मैले सोचेँ: “मेरो जीवनका यतिका वर्षहरूमा मैले कहिल्यै मेरो आफ्नै चेतनालाई नियन्त्रण गर्न असमर्थ भएको अनुभव गरेको छैनँ। के म मर्न लागेको छु?” पछिबाट, मैले त्यो थप सहन सकिनँ, त्यसैले मैले मरेर छुटकारा पाउने उपाय सोचेँ। त्यो क्षण परमेश्‍वरका वचनहरूले मलाई भित्रबाट अन्तर्दृष्टि प्रदान गरे: “आज धेरैजसो मानिससँग त्यो ज्ञान छैन। तिनीहरू दुःख-कष्टको कुनै मूल्य हुँदैन भनी विश्‍वास गर्छन्…। केही मानिसहरूको दु:ख चरम सीमामा पुग्छ, र तिनीहरूका विचारहरू मृत्युमा बदलिन्छन्। यो परमेश्‍वरप्रतिको साँचो प्रेम होइन; त्यस्ता मानिसहरू कायरहरू हुन्, तिनीहरूमा कुनै दृढता हुँदैन, तिनीहरू कमजोर र शक्तिहीन छन्!” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्‍वरको वचनले मलाई अचानक ब्यूँझायो र मेरो सोचविचार गर्ने तरिका परमेश्‍वरको इच्छासँग नमिलेको र त्यसले परमेश्‍वरलाई दुःखी र निराश बनाएको थाहा पाएँ। किनकि यो पीडा र कष्टको बीचमा, मैले मृत्यु खोजेको होइन, तर म शैतानसँग लड्न परमेश्‍वरको अगुवाइमा भर पर्न, परमेश्‍वरका लागि साक्षी दिन, र शैतानलाई लज्जित र पराजित गराउन सकेको परमेश्‍वरले हेर्न चाहनुहुन्थ्यो। मृत्युको खोजी गर्नु सीधै शैतानको योजनामा पर्नुथियो, र त्यसलाई परमेश्‍वरको निम्ति साक्षी दिइएको मान्न सकिँदैनथियो, बरु त्यो लाजको प्रतीक हुनेथियो। परमेश्‍वरका अभिप्रायहरू बुझिसकेपछि, मैले मनमनै परमेश्‍वरसँग प्रार्थना गरें: “हे परमेश्‍वर! वास्तविकताले मेरो प्रकृति अत्यन्तै कमजोर छ भन्‍ने देखाएको छ। ममा तपाईंको लागि दु:ख भोग्ने इच्छा र साहस छैन र थोरै शारीरिक पीडाको कारणले मात्र मर्न चाहेँ। अब म यसबाट उम्कन चाहन्नँ र म साक्षी बन्नैपर्छ र मैले जति नै कष्ट सहनु परे पनि तपाईंलाई सन्तुष्ट पार्नुपर्छ। तर यस बेला मेरो शरीर चरम पीडामा र कमजोर छ, म जान्दछु, यी राक्षसहरूको पिटाइमाथि मेरो आफ्नै शक्तिमा मैले विजय पाउन सक्दिनँ। कृपया, मलाई अझ धेरै आत्मविश्‍वास र शक्ति दिनुहोस्, यसैले कि म शैतानलाई हराउनका लागि तपाईंमा भरोसा गर्न सकूँ। म तपाईंलाई धोका दिनेछैनँ र मेरा दाजुभाइ-दिदीबहिनीहरूसँग विश्‍वासघात गर्नेछैनँ भनेर म मेरो जीवनको शपथ खान्छु।” मैले बारम्बार परमेश्‍वरसँग प्रार्थना गरेपछि, मेरो हृदय बिस्तारै शान्त भयो। ती दुष्ट पुलिसहरूले मैले मुस्किलले सास फेरेको देखे, र म मरेँ भने तिनीहरूले जिम्मेवारी वहन गर्नुपर्छ भनी डराए, त्यसैले तिनीहरू मेरो हतकडी खोल्न आए। तर मेरा पाखुराहरू पहिले नै कडा भइसकेका थिए, र हतकडीहरू यति कडा भएका थिए कि ती खोल्न धेरै गाह्रो भयो। मलाई घिस्साएर सोधपुछका निम्ति प्रतीक्षा कोठामा फर्काउनुभन्दा पहिले ती चार दुष्ट पुलिसलाई हतकडी खोल्न धेरै मिनेट लाग्यो।

भोलिपल्ट दिउँसो, पुलिसले तिनीहरूको स्वेच्छाले मलाई “आपराधिक अपराध” बिल्‍ला लगाइदिए र मेरो घरमा छापा मार्न मलाई घर फर्काएर लगे, र त्यसपछि मलाई एउटा थुना घरमा पठाए। म थुना घरमा प्रवेश गर्नेसाथ चार जना सुधार अधिकृतहरूले मेरो कपासको ज्याकेट, सुरुवाल, बुटहरू, र घडी, साथै मसँग रहेको १,३०० युआन जफत गरे। तिनीहरूले मलाई तिनीहरूको मानक झ्यालखानको वर्दी लगाउन लगाए, र मेरो २०० युआन खर्च गरेर तिनीहरूबाट एउटा सिरक किन्न कर गरे। पछि, सुधार अधिकृतहरूले मलाई डाँकुहरू, हत्याराहरू, बलात्कारीहरू, र लागूऔषध तस्करहरूको साथमा बन्द गरे। जब म त्यो कोठामा पसेँ, बाह्र जना तालुखुइले कैदीहरूले मलाई शत्रुताको नजरले हेरिरहेका मैले देखेँ। त्यो वातावरण गम्भीर र डरलाग्दो थियो, र मेरो मुटु धड्केर अचानक मेरो घाँटीसम्म आएको मैले महसुस गरें। त्यो कोठाका दुई जना टाउकेहरू मकहाँ आए र सोधे: “तँ यहाँ कुन कारणले आइस्?” मैले भनें: “सुसमाचार प्रचार गरेकोले।” तिनीहरूमध्ये एक जनाले एक शब्द पनि नबोली मलाई अनुहारमा दुई पल्ट थप्पड हान्यो, र भन्यो: “तँ धर्मको नाइके होस्, होइन त?” अरू सबै कैदीहरू असभ्य प्रकारले हाँसे र मेरो गिल्ला गर्दै मलाई सोधे: “तैँले तेरो परमेश्‍वरलाई किन यहाँबाट बचाउन अनुरोध गर्दैनस्?” त्यो खिसी र गिल्लाको बीचमा, त्यस कोठाको नाइकेले मलाई अनुहारमा थप्पड हान्यो। त्यस बेलादेखि तिनीहरूले मलाई “धर्मको नाइके” उपनाम दिए, र प्रायजसो मेरो अपमान र गिल्ला गर्थे। कोठाको अर्को नाइकेले मैले लगाएको चप्पल देख्यो र घमन्डसाथ चिच्यायो: “तँलाई तेरो ठाउँको बारेमा थाहै रहेनछ। के तँ यी चप्पलहरू लगाउने लायकको छस्? चप्पल खोल्!” त्यसो भनेपछि, तिनले जबरजस्ती मेरा चप्पलहरू खोल्न र तिनीहरूको चुँडिएको चप्पल लगाउन बाध्य गरे। तिनले मेरो सिरक पनि अरू कैदीहरूलाई दियो। ती कैदीहरू मेरो सिरक तानातान गर्दै लड्न थाले, र अन्त्यमा मलाई एउटा पुरानो सिरक दिए जुन पातलो, फाटेको, फोहोर र दुर्गन्धित थियो। सुधार अधिकृतहरूद्वारा प्रेरित भएर ती कैदीहरूले मलाई हरप्रकारका कठिनाइ र यातनाहरू दिए। राति सधैँ कोठामा बत्ती बलेको हुन्थ्यो, तर कोठाको नाइकेले मलाई दुष्ट मुस्कानसहित भन्यो: “मेरो लागि त्यो बत्ती निभाइदे।” मैले त्यो निभाउन सक्दिनथिएँ (त्यहाँ स्विच पनि थिएन), तिनीहरू मलाई हेर्दै हाँस्न र मेरो गिल्ला गर्न थाले। भोलिपल्ट, केही जवान कैदीहरूले जबरजस्ती मलाई एक कुनामा उभिएर झ्यालखानाको नियम कण्ठ गर्न लगाए, यसो भन्दै धम्की दिए: “यदि तैँले दुई दिनभित्र त्यो कण्ठ गरिनस् भने तैँले थाहा पाउँछस्!” म भयभीत नभई बस्‍न सकिन, र मैले बिताएका विगत केही दिनहरूको बारेमा जति धेरै सोचेँ म त्यत्ति नै बढी भयभीत भएँ। यसैले मैले बारम्बार परमेश्‍वरलाई पुकारिरहेँ र मलाई रक्षा गर्नुहोस् र म यस परिस्थितिलाई जित्न सकूँ भनेर उहाँलाई बिन्ती गरिरहेँ। त्यस क्षणमा, मैले परमेश्‍वरका वचनहरूको एउटा भजन सोचेँ: “जब परीक्षाहरू आइपर्छन्, तैँले अझै पनि परमेश्‍वरलाई प्रेम गर्न सक्छस्; तैँले कैद, रोग-बिमारगिल्‍ला, वा अरूबाटको निन्दा सहनु परे पनि, वा उम्कने बाटो कतै नदेखिए पनि, तैँले अझै पनि परमेश्‍वरलाई प्रेम गर्न सक्छस्। यसको अर्थ तेरो हृदय परमेश्‍वरमा फर्किएको छ भन्‍ने हुन्छ” (थुमालाई पछ्याउनुहोस् र नयाँ गीतहरू गाउनुहोस्को “के तेरो हृदय परमेश्‍वरमा फर्किएको छ?”)। परमेश्‍वरको वचनले मलाई शक्ति दियो र मलाई अभ्यास गर्ने, परमेश्‍वरको प्रेम खोज्ने र मेरो हृदय परमेश्‍वरतिर लगाउने मार्ग देखायो! त्यस क्षण, अचानक मेरो हृदयमा यो कुरा स्पष्ट भयो: परमेश्‍वरले ममाथि जुन दुःख आउन दिनुभएको छ त्यो मलाई यातना दिन वा जानाजानी मलाई दुःख दिनका निम्ति थिएन, तर त्यस्तो परिस्थितिमा मेरो हृदय परमेश्‍वरतिर लगाउने तालिम दिनका लागि थियो, यसैले कि म शैतानको अन्धकारको प्रभावको नियन्त्रणलाई विरोध गर्न सकूँ र त्यसरी मेरो हृदय अझै पनि परमेश्‍वरको नजिक हुन सकोस् र मैले परमेश्‍वरलाई प्रेम गर्न सकूँ, कहिल्यै गुनासो नगरूँ, सधैँ परमेश्‍वरको योजनाबद्ध कार्य र व्यवस्थालाई पालन गर्न सकूँ। मनमा यस्तो सोच राखेपछि मलाई अब डर लागेन। पुलिस र कैदीहरूले मसँग जस्तो व्यवहार गरे पनि मैले आफूलाई परमेश्‍वरमा अर्पण गर्ने कुरा मात्र सोचेँ; म कहिल्यै शैतानको अगि झुक्दिनँ।

झ्यालखानको जीवन वास्तवमा पृथ्वीको नरक हो। मलाई यातना दिनका निम्ति झ्यालखानाका गार्डहरूले कैदीहरूलाई विभिन्न तरिकाले उक्साउथे: राति म सुतेको बेला, म यताउति पल्टिन नसकूँ भनेर तिनीहरू मेरो छेउमा भीड लाग्थे, तिनीहरूले मलाई शौचालयको छेउमा सुत्न बाध्य बनाउथे। गिरफ्तार भएपछि, म धेरै दिनसम्म सुतिनँ र निद्रालु बने, त्यो सहन गर्न नसकेर म झुल्थें। ड्युटीमा रहेका कैदीहरू जो गार्डमा उभिन्थे, तिनीहरू मलाई सताउन आउथे, तिनीहरू जानुभन्दा अघि म नब्युँझिञ्जेल जानीबुझी मेरो टाउकोमा हिर्काउथे। एक जना कैदीले जानाजानी मलाई ब्यूँझाउथ्यो र मेरो लामो सुरुवाल लिन कोसिस गर्थ्यो। भोलिपल्ट बिहान नस्तापछि, कोठाको नाइकेले मलाई दिनहुँ भुइँ पुच्छ्ने आदेश दियो। ती दिनहरू वर्षकै सबैभन्दा ठन्डा दिनहरू थिए, र गरम पानी थिएन, त्यसकारण कपडाहरू धुन म चिसो पानी मात्र प्रयोग गर्न सक्थें। त्यसपछि, धेरै जना दोषी लुटेराहरूले मलाई झ्यालखानाका नियमहरू कण्ठ गर्न लगाए। यदि मैले ती कण्ठ गर्न सकिनँ भने तिनीहरूले मलाई मुक्का र लातले हान्थे, अनुहारमा थप्पड हान्नु त अझ सामान्य कुरा थियो। यस्तो परिस्थितिको सामना गर्नुपर्दा मैले धेरै व्याकुल भएँ। राति, म मेरो सिरक तानेर टाउको ढाक्थें र चुपचाप प्रार्थना गर्थें: “हे परमेश्‍वर, तपाईंले यो परिस्थिति ममाथि आउन दिनुभयो, त्यसैले त्यसमा तपाईंका असल अभिप्रायहरू हुनुपर्छ। कृपया, तपाईंको अभिप्राय मलाई प्रकट गर्नुहोस्।” त्यो क्षणमा, परमेश्‍वरको वचनले मलाई अन्तर्दृष्टि प्रदान गर्‍यो: “म पहाडमा फुल्‍ने लिली फूलहरूप्रति सराहना गर्छु; भिरालो भूमिभरि फूलहरू र घाँस फैलिएका छन्, तर वसन्त आउनुभन्दा पहिले लिली फूलहरूले पृथ्वीमा मेरो महिमामा शोभा थप्छन्—के मानिसले त्यस्ता कुराहरू हासिल गर्न सक्छ? के उसले मेरो पुनरागमनभन्दा पहिले पृथ्वीमा मेरो गवाही दिन सक्छ? के ठूलो रातो अजिङ्गरको देशमा उसले मेरो नामको खातिर आफूलाई समर्पित गर्न सक्छ?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३४)। जब म परमेश्‍वरका वचनहरू मनन गर्दैथिएँ, मैले मनमनै सोचेँ: “फूलहरू र घाँस अनि म सबै परमेश्‍वरका सृष्टि हौं। परमेश्‍वरले हामीलाई उहाँलाई प्रकट गर्न, उहाँको महिमा गर्न सृष्टि गर्नुभयो। वसन्त ऋतु आउनुभन्दा अघि लिलीहरूले पृथ्वीमा परमेश्‍वरको महिमामा चमक थप्न सक्छन्, यसको अर्थ, तिनीहरूले परमेश्‍वरको सृष्टिको रूपमा रहेको आफ्नो जिम्मेवारी पूरा गरेका हुन्छन्। आज मेरो कर्तव्य भनेको परमेश्‍वरको योजनाबद्ध कार्यको पालन गर्नु र शैतानको अघि परमेश्‍वरको साक्षी दिनु हो। आज म मेरो विश्‍वासको कारण सतावट र अपमानमा परेको छु, तर यो धार्मिकताको खातिर सहनुपर्ने दुःख हो र यो महिमित छ। शैतानले मलाई जति धेरै अपमानित गर्दछ, त्यति नै बढी म परमेश्‍वरको पक्षमा खडा हुनुपर्छ र परमेश्‍वरलाई प्रेम गर्नुपर्छ। त्यसरी, परमेश्‍वरले महिमा प्राप्त गर्न सक्नुहुन्छ, र मैले पूरा गर्नुपर्ने कर्तव्य मैले पूरा गरेको हुन्छु। जबसम्म परमेश्‍वर खुसी र प्रसन्न हुनुहुन्छ, मेरो हृदयले पनि सान्त्वना पाउनेछ। म परमेश्‍वरलाई सन्तुष्ट पार्न र सबै कुरामा परमेश्‍वरको योजनाबद्ध कार्यमा समर्पित हुनको लागि अन्तिम दु:ख सहन तयार छु।” जब मैले यस प्रकारले सोच्न थालें, मैले आफ्नो हृदयमा विशेष रूपले उत्साहित भएको महसुस गरें, र एक पटक फेरि मेरा आँसुहरू रोक्न सकिनँ। मैले चुपचाप परमेश्‍वरसँग प्रार्थना गरें: “हे परमेश्‍वर, तपाईं साँच्चै प्रेमको योग्य हुनुहुन्छ! मैले तपाईंलाई धेरै वर्षदेखि पछ्याएको छु, तर मैले आजको जस्तो तपाईंको कोमल स्नेह कहिल्यै महसुस गरेको छैन, वा आज जस्तो मैले तपाईंको नजिक महसुस गरेको थिइनँ।” मैले आफ्नै पीडा बिलकुलै भुलेँ र यो हृदयस्पर्शी भावनामा धेरै लामो समयसम्म डुबेँ …

थुना घरमा छैटौं दिन तापक्रम धेरै कम थियो। दुष्ट पुलिसले मेरो कपासको कोट जफत गरेको थियो, र मैले एक जोर लामो सुरुवाल मात्र लगाएको थिएँ र मलाई चिसो लाग्यो। म अत्यन्तै नराम्रो ज्वरोले थलिएँ, र खोकी रोक्न सकिनँ। राति, बिमारको पीडा सहँदै, साथै मप्रति कैदीहरूको कहिल्यै अन्त्य नहुने दुर्व्यवहार र अपशब्दहरूको बारेमा सोच्दै म फाटेको सिरकमा गुटमुटिन्थें। म धेरै उजाड र असहाय महसुस गर्थेँ। मेरो कष्ट चरम हदसम्म पुगेकै बेला, मैले परमेश्‍वरको अघि पत्रुसले गरेका साँचो र इमानदार प्रार्थना सम्झेँ: “यदि तपाईंले मलाई रोग दिएर मेरो स्वतन्त्रतालाई लिनुभएको भए, म जिइरहन सक्थेँ, तर तपाईंको सजाय र न्यायले मलाई कहिल्यै छोडेको भए, म जिइरहने कुनै उपाय थिएन। यदि म तपाईंको सजाय र न्यायविना थिएँ भने, मैले तपाईंको प्रेमलाई गुमाउनेथिएँ, जुन प्रेम मेरो यति गहन् छ कि म त्यसलाई शब्‍दमा भन्‍न सक्‍दिनँ। तपाईंको प्रेमविना, म शैतानको अधिकार क्षेत्रमा जिउनेथिएँ, र तपाईंको महिमित अनुहारलाई देख्‍न असमर्थ हुनेथिएँ। म कसरी निरन्तर जिउन सक्थेँ र?” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। यी वचनहरूले मलाई विश्‍वास र शक्ति दियो। पत्रुसले शारीरिक पीडाको बारेमा केही सोचेनन्। तिनले जे बहुमूल्य ठानेका थिए, तिनले जुन कुरालाई साँच्चै वास्ता गर्थे, त्यो परमेश्‍वरको न्याय र सजाय थियो। तिनी जुन कुराको पछि लागे त्यो परमेश्‍वरको न्याय र सजायको अनुभव थियो, यसैले कि तिनी शुद्ध हुन सकून् र तिनले मृत्युसम्म आज्ञाकारीता प्राप्त गर्न सकून्, र अन्त्यमा परमेश्‍वरलाई प्रेम गर्न सकून्। मैले पत्रुसकै जस्तो खोज अपनाउनुपर्छ र परमेश्‍वरले मलाई त्यो परिस्थितिमा राख्नुभएको हो भन्ने मलाई थाहा थियो। मैले शारीरिक पीडा भोगिरहेको भए पनि, परमेश्‍वरको प्रेम ममाथि आइरहेको थियो। दु:खको सामना गर्नुपरेको बेला परमेश्‍वरले मेरो विश्‍वास र मेरो संकल्प सिद्ध पार्न चाहनुहुन्थ्यो। परमेश्‍वरका तत्पर अभिप्रायहरू बुझेपछि म साँच्चै प्रभावित भएँ र म संकल्प गर्न नसक्ने कमजोर र स्वार्थी भएकोमा मलाई घृणा जाग्यो। मैले परमेश्‍वरको इच्छामा ध्यान नदिएकोले म उहाँको ठूलो ऋणी छु भन्ने मैले महसुस गरें, अनि मेरो पीडा जति नै ठूलो भए पनि, म परमेश्‍वरको साक्षी बनेर खडा हुनेछु र उहाँलाई सन्तुष्ट पार्नेछु भनी शपथ खाएँ। भोलिपल्ट, मेरो उच्च तापको ज्वरो चमत्कारी ढङ्गले कम भयो। मैले आफ्नो हृदयमा परमेश्‍वरलाई धन्यवाद दिएँ।

एक रात, एक विक्रेता झ्यालमा आयो र कोठाको नाइकेले सुँगुरको सुकाएको मासु, कुकुरको मासु, कुखुराका साँप्राहरू र त्यस्तै अरू थोक धेरै किने। अन्त्यमा, तिनले मलाई पैसा तिर्ने आदेश दियो। मैले मसँग पैसा छैन भनें, त्यसकारण तिनले हिंस्रक तरिकाले भन्यो: “यदि तँसँग पैसा छैन भने, म बिस्तारै तँलाई यातना दिनेछु!” भोलिपल्ट, तिनले मलाई ओछ्यानका तन्नाहरू, कपडाहरू, र मोजाहरू धुन लगायो। थुना घरका सुधार अधिकृतहरूले पनि मलाई तिनीहरूका मोजाहरू धुन लगाउँथे। थुना घरमा, मैले प्रायः हरेक दिन तिनीहरूको कुटपिट सहनु परेको थियो। जब म त्यो अझ सहन सक्दिनथिएँ, तब म परमेश्‍वरका वचनहरूको बारेमा विचार गर्थें: “पृथ्वीको तेरो जीवनकालमा तैँले परमेश्‍वरप्रतिको आफ्नो अन्तिम कर्तव्य पूरा गर्नैपर्छ। विगतमा, परमेश्‍वरको खातिर पत्रुसलाई क्रूसमा उल्टो झुन्ड्याइ; तर अन्त्यमा तैँले परमेश्‍वरलाई सन्तुष्ट पार्नुपर्छ, र तेरा सबै शक्ति उहाँका लागि समाप्त गर्नुपर्छ। सृष्टि गरिएको एक प्राणीले परमेश्‍वरको खातिर के गर्नसक्छ र? यसैले परमेश्‍वरले उहाँको इच्छाअनुसार तँलाई प्रयोग गरून् भनी तैँले सक्दो चाँडोभन्दा चाँडो आफैलाई परमेश्‍वरमा सुम्पनुपर्छ। यदि त्यसले परमेश्‍वरलाई खुसी र प्रसन्न तुल्याउँछ भने उहाँले आफ्नो इच्छाअनुसार तँसँग जे गर्न चाहनुहुन्छ उहाँलाई त्यही गर्न दे। मानिसहरूसँग गुनासोका कुराहरू बोल्ने के अधिकार छ र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ४१)। परमेश्‍वरका वचनहरूले मलाई शक्ति दिए। बेला-बेलामा म आक्रमण, दुर्व्यवहार, निन्दा, र कैदीहरूको पिटाइमा परे पनि परमेश्‍वरका वचनहरूको अगुवाइद्वारा म भित्री सान्त्वना पाउँथे, र त्यसपछि मलाई पीडा महसुस हुँदैनथियो।

एक पटक, एक सुधार अधिकृतले मलाई तिनीहरूको कार्यालयमा लगे। मैले एक दर्जनभन्दा धेरै मानिसहरूले मलाई अनौठो नजरले हेरिरहेका देखेँ। तीमध्ये एक जनाले मेरो देब्रेपट्टि अगाडि एउटा भिडियो क्यामेरा बोकेको थियो, अनि अर्को एक जना माइक्रोफोन लिएर मकहाँ आएर सोधे, “तपाईं किन सर्वशक्तिमान् परमेश्‍वरमा विश्‍वास गर्नुहुन्छ?” त्यस बेला मलाई त्यो संचार माध्यमको अन्तर्वार्ता रहेछ भनी थाहा भयो, मैले नम्रतामा गर्वसाथ जबाफ दिएँ: “म सानो छँदैदेखि प्रायजसो मानिसहरूको हेपाइ र जानीजानी गरिने शत्रुतापूर्ण व्यवहारमा परेको छु, र मैले मानिसहरूले एकअर्कालाई धोखा दिएका र एकअर्काबाट फाइदा उठाएका देखेको छु। मलाई यो समाज अति नै अन्धकार, अति नै जोखिमपूर्ण छ भन्‍ने लाग्यो; मानिसहरूले रित्तो र असहाय जीवन जिइरहेका थिए, अगिल्तिर हेर्ने केही थिएन र जीवनको कुनै उद्देश्य थिएन। पछि, जब कसैले मलाई सर्वशक्तिमान् परमेश्‍वरको सुसमाचार प्रचार गऱ्यो, मैले त्यसमा विश्‍वास गर्न थालें। सर्वशक्तिमान् परमेश्‍वरमा विश्‍वास गरेपछि, अरू विश्‍वासीहरूले मलाई परिवार जस्तै व्यवहार गरेका मैले अनुभव गरेँ। सर्वशक्तिमान् परमेश्‍वरको मण्डलीमा कसैले मेरो विरुद्ध षड्यन्त्र गर्दैन। सबै जना परस्परमा बुझकी र वास्ता गर्ने छन्। तिनीहरू एकअर्काको हेरचाह गर्छन्, र तिनीहरूको मनमा के छ त्यो भन्न डराउँदैनन्। सर्वशक्तिमान् परमेश्‍वरको वचनमा मैले जीवनको उद्देश्य र मूल्य पाएको छु। मलाई लाग्छ, परमेश्‍वरमा विश्‍वास गर्नु धेरै राम्रो कुरा हो।” त्यसपछि रिपोर्टरले सोध्यो: “तपाईं यहाँ किन हुनुहुन्छ तपाईंलाई थाहा छ?” मैले जबाफ दिएँ: “सर्वशक्तिमान् परमेश्‍वरमा विश्‍वास गरेपछि मैले परमेश्‍वरको वचनले साँच्चै मानिसहरूलाई मुक्ति दिन र शुद्ध पार्न सक्छ र तिनीहरूलाई जीवनमा सही बाटोमा लाग्न अगुवाइ गर्छ। त्यसैले, मैले यो शुभ समाचार अरू मानिसहरूलाई सुनाउने निर्णय गरें, तर यस्तो राम्रो काम चीनमा प्रतिबन्धित छ भन्ने मलाई थाहा थिएन। त्यसैले मलाई गिरफ्तार गरी यहाँ ल्याइयो।” रिपोर्टरले मेरा जबाफहरू तिनीहरूका लागि लाभदायक हुने नदेखेर त्यो अन्तर्वार्ता तुरुन्तै रोके अनि बाटो लागे। त्यो बेला राष्ट्रिय सुरक्षा ब्रिगेडका उप-प्रमुख यति धेरै रिसाए कि तिनले आफ्नो खुट्टा बजार्न थाले। तिनले मलाई डरलाग्दो प्रकारले हेरे र, दाँत किट्दै भने: “तैँले पर्खेर त हेर्!” तर म तिनको चेतावनी वा धम्कीबाट डराएको थिइनँ। यसको विपरीत, त्यस्तो अवसरमा परमेश्‍वरको साक्षी दिन सकेकोमा मैले धेरै सम्मानित महसुस गरें, र यसबाहेक मैले परमेश्‍वरको नाउँको उचालिएकोमा र शैतानको हार भएकोमा परमेश्‍वरलाई महिमा दिएँ।

पछि मेरो मुद्दाको जिम्मा लिएका प्रहरी अधिकृतले मलाई फेरि सोधपुछ गरे। यस पटक, उनले मलाई जबरजस्ती बयान दिन लाउनका निम्ति यातना प्रयोग गरेनन्, बरु मलाई प्रश्न गर्न “दयालु” मुद्रा प्रस्तुत गरे: “तिम्रो अगुवा को हो? म तिमीलाई अर्को मौका दिन्छु। यदि तिमी हामीलाई बतायौ भने तिमीलाई केही पनि हुँदैन। म तिमीलाई ठूलो उदारता देखाउनेछु। तिमी वास्तवमा निर्दोष थियौ, तर अरू मानिसहरूले तिमीलाई विश्‍वासघात गरे। त्यसैले तिमी तिनीहरूलाई किन ढाकछोप गर्छौ? तिमी राम्रो मान्छे जस्तो देखिन्छौ। तिनीहरूका लागि किन आफ्नो ज्यान फाल्छौ? यदि तिमीले हामीलाई बतायौ भने तिमी घर जान पाउनेछौ। यहाँ बसेर किन दुःख भोग्छौ?” यी छली पाखण्डीहरूले तिनीहरूका कठोर तरिकाले काम नगरेको देखे, यसैले तिनीहरूले नरम तरिकाद्वारा कोसिस गर्ने निर्णय गरेका थिए। तिनीहरू धूर्त युक्तिहरूले भरिएका हुन्छन् र षडयन्त्र गर्नु र चलाखी गर्नु निपुण छन्। तिनको त्यो पाखण्डी अनुहार देखेर ती भूतहरूको झुन्डप्रति मेरो हृदय घृणाले भरियो। मैले तिनलाई भनें: “मैले जानेको सबै कुरा तपाईंलाई भनेको छु। मलाई अरू केही थाहा छैन।” तिनले मेरो दृढ अडान र तिनले मबाट केही पनि प्राप्त गर्न सक्दैनन् भन्ने देखे; तब तिनी निराश भएर हिँडे।

आधा महिना थुना घरमा राखेपछि पुलिसले मेरो परिवारलाई धरौटी रकम ८,००० युआन तिर्न लगाएपछि मात्र म रिहा भएँ। तर तिनीहरूले मलाई कतै नजाने चेताउनी दिए र म घरमा बस्नुपर्छ र बोलाउँदा निश्चित रूपमा उपस्थित हुनुपर्छ भनी भने। पछि, “सामाजिक व्यवस्थामा खलबल पारेको” आधारहीन आरोपमा, चिनियाँ कम्युनिस्ट पार्टीले मलाई एक वर्षको निश्चित अवधिको कैदको सजाय सुनायो, र त्यसलाई दुई वर्षका लागि निलम्बित गऱ्यो।

यो सतावट र कष्टको अनुभव गरेपछि, मैले यस्तो समझ पाएँ र चीनको नास्तिक कम्युनिस्ट पार्टीको शैतानी अनुहार र दुष्ट सार बुझ्न सकेँ, र त्यसप्रति ममा गहिरो गहन घृणा विकसित भयो। त्यसले आफ्नो प्रभुत्वको स्थान बचाउनका निम्ति हिंसा र झूटहरू प्रयोग गर्दछ; त्यसले परमेश्‍वरमा विश्‍वास गर्ने मानिसहरूलाई पागलजस्तो भएर दबाउँछ र सताउँछ। पृथ्वीमा परमेश्‍वरको काममा बाधा दिन त्यसले सक्‍ने जति सबै युक्तिहरू प्रयोग गर्दछ, र सत्यलाई अति नै घृणा गर्दछ। यो परमेश्‍वरको सबैभन्दा ठूलो शत्रु हो र हामी विश्‍वासीहरूको पनि शत्रु हो। यो सङ्कष्टबाट भएर गएपछि मैले परमेश्‍वरको वचनले मात्र मानिसहरूमा जीवन दिन सक्छ भन्‍ने देख्‍न सकेँ। जब म मेरो सबैभन्दा हताश वा मृत्युको सँघारमा थिएँ, त्यस बेला परमेश्‍वरको वचनले नै मलाई विश्‍वास र साहस दियो, र मलाई दृढतापूर्वक जीवनलाई पक्रिराख्‍न सहायता गर्‍यो। मलाई ती काला, सबैभन्दा कठिन दिनहरूमा रक्षा गर्नुभएकोमा परमेश्‍वरलाई धन्यवाद होस्। मप्रतिको उहाँको प्रेम अति नै ठूलो छ!


८५. क्रूर यातनाको समय

चेन हुइ, चीन

म चीनमा एक साधारण परिवारमा हुर्किएँ। मेरा बुबा सेनामा थिए र म सानै उमेरदेखि उहाँद्वारा मोडिएकी र प्रभावित भएकी हुनाले, म एक सैनिकको बोलावट र कर्तव्य मातृभूमिको सेवा गर्नु, आदेशहरू पालन गर्नु र कम्युनिस्ट पार्टी र जनताको तर्फबाट निस्वार्थ सेवा गर्नु हो भन्‍ने विश्‍वास गर्थेँ। म आफैले पनि एक सिपाही बन्ने र मेरा बुबाको पाइलामा टेकेर हिँड्ने निश्चय गरें। तापनि, समय बित्दैजाँदा र केही घटनाहरू घटे, जसको कारण मेरो जीवनको दिशा र मेरा खोजहरूको विषय बिस्तारै परिवर्तन भए। सन् १९८३ मा मैले प्रभु येशूको सुसमाचार सुनें। यो पवित्र आत्माको विशेष अगुवाइ थियो, जसले मजस्तो सानै उमेरबाट नास्तिकता र चिनियाँ कम्युनिस्ट विचारधाराद्वारा विषाक्त भएको व्यक्तिलाई प्रभु येशूको प्रेमद्वारा गहिरो रूपले प्रभावित हुन दियो। सुसमाचार सुनेपछि, मैले परमेश्‍वरमाथिको विश्‍वासको जीवन सुरु गरें—म मण्डलीमा जान थालें, र प्रभुको प्रशंसामा प्रार्थना गर्न र भजनहरू गाउन थालें। यो नयाँ जीवनले ममा ठूलो शान्ति र सान्त्वना ल्यायो। सन् १९९९ मा मैले फर्केर आउनुभएका प्रभु येशू, अर्थात् सर्वशक्तिमान परमेश्‍वरको आखिरी दिनको सुसमाचारलाई स्वीकार गरेँ। निरन्तर परमेश्‍वरको वचन पढेर अनि मेरा दाजुभाइ-दिदीबहिनीहरूसँग सङ्गति गरेपछि मैले धेरै सत्यताहरू बुझेँ र मानवजातिलाई बचाउने परमेश्‍वरको जरुरी उद्देश्य थाहा पाएँ। मलाई यस्तो लाग्यो कि परमेश्‍वरले हामी प्रत्येकलाई एउटा महान् कार्य र जिम्मेवारी दिनुभएको छ, र यसैले मैले उत्सुकतासाथ आफैलाई सुसमाचार फैलाउने कामको निम्ति सुम्पिएँ।

तापनि, चिनियाँ कम्युनिस्ट पार्टी सरकारको क्रूर उत्पीडनले मेरो शान्ति र सुखी जीवनलाई छताछुल्ल बनायो। सन् २००२ को अगस्तमा, मैले प्रभुमा रहेका हाम्रा केही सहकर्मीहरूलाई सुसमाचार सुनाउन मेरो श्रीमानको साथमा उत्तर-पश्चिमको यात्रा गरें। एक रात, जब म भर्खरै परमेश्‍वरको आखिरी दिनहरूको कामलाई स्वीकार गरेका दुई दाजुभाइ-दिदीबहिनीसँग भेला भएकी थिएँ, मैले अचानक एउटा ठूलो आवाज सुनें र ढोकामा जोडले लात्ती हानिरहेको थिए अनि छ-सात जना क्रूर देखिने पुलिसहरू लहुरो बोकेर भित्र आए। एक जना पुलिसले मलाई औँल्यायो र डरलाग्दो गरी रिसाउँदै भन्यो, “त्यसलाई हतकडी लगा!” दुई जना पुलिसले हामीलाई पर्खालको छेउमा उभिने र नहल्लिने आदेश दिए, त्यसबेला उनीहरूले लुट्न आएका डाँकुहरूले जस्तो घरमा भएका बाकस र सन्दुकहरूमा खानतलासी गर्दै सामानहरू लथालिङ्ग पारे। उनीहरूले शङ्का गरेका चिजहरू लुकाउन प्रयोग गरिएको हुन सक्ने कुनै पनि थोकको सावधानीपूर्वक तलासी गरे अनि केही समयमा नै उनीहरू पूरै ठाउँ लथालिङ्ग पारिदिए। अन्त्यमा, एक जना पुलिसले मेरी सिस्टरको झोलामा एउटा सुसमाचारको पर्चा र परमेश्‍वरको वचनको एउटा पुस्तक भेटिन् र मलाई डरलाग्दो नजरले हेर्दै चिच्च्याइन्, “तँलाई मार्न मन लाग्यो? यहाँ आएर तिमीहरूको सुसमाचार फैलाउँछौ। यो कहाँबाट आयो?” मैले जबाफ दिइनँ र त्यसैले तिनले कराउँदै मलाई भन्यो, “तँ बोल्दैनस्? हामी तेरो त्यो मुख खोल्नेछौं। हिँड्! त्यहाँ पुगेपछि तँ बोल्छस्!” त्यत्ति भनेर तिनले मलाई घिसारेर घरबाट निकाल्यो र मलाई पुलिसको गाडीमा झटारेर हुल्यो। त्यस बेला, मलाई थाहा भयो, तिनीहरूले छ-सात जना पुलिस मात्र पठाइएका थिएनन्—बाहिर सडकमा दुवैतर्फ धेरै जना सशस्त्र विशेष प्रहरीहरू पंक्तिबद्ध थिए। जब मैले हामीलाई गिरफ्तार गर्न तिनीहरूले कति धेरै जनशक्ति तैनाथ गरेका रहेछन् भनेर देखेँ, म धेरै डराएँ र केही नसोची परमेश्‍वरसँग प्रार्थना गर्न थालें, उहाँको अगुवाइ र सुरक्षा पाउनका लागि बिन्ती गरें। केही समयपछि नै परमेश्‍वरको वचनको एउटा खण्ड मेरो दिमागमा आयो, “तँ जान्दछस् कि तेरो वरिपरि वातावरणमा भएका सबै कुराहरू मेरो अनुमतिमा त्यहाँ छन्, सबै मैले नै योजना बनाएको हुँ। स्पष्ट रूपमा हेर र मैले तँलाई दिएको वातावरणमा मेरो हृदयलाई सन्तुष्ट बना। नडरा, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनेछ; उहाँ तेरो पछाडि खडा हुनुहुन्छ र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। मैले सोचेँ, “सही हो! परमेश्‍वर मेरो खम्बा हुनुहुन्छ; मैले जस्तो सुकै परिस्थितिको सामना गर्न परे पनि सबै थोकका सृष्टिकर्ता र शासक, परमेश्‍वर सधैँ मेरो छेउमा हुनुहुन्छ। मैले जुन-सुकै परिस्थितिको सामना गरे पनि उहाँले मलाई विजयतर्फ डोऱ्याउनुहुनेछ। किनकि, उहाँ विश्‍वासयोग्य हुनुहुन्छ र उहाँ नै सबै थोकमाथि शासन र सबै थोकको प्रबन्ध गर्नुहुने परमेश्‍वर हुनुहुन्छ।” यी कुराहरू सोचेर मैले मेरो शान्तिको भावना फेरि प्राप्त गरें।

त्यो रात करिब दश बजेतिर मलाई आपराधिक पुलिस ब्रिगेडमा ल्याइयो। मेरो फोटो खिचियो, त्यसपछि मलाई सोधपुछ गरिने कोठामा लगियो। मलाई अचम्म लाग्यो, म त्यहाँ पस्दा त्यहाँ पहिले नै चार-पाँच जना क्रूर देखिने ठगहरू थिए, जसले मलाई खाउँला झैँ गरेर हेरिरहेका थिए। म कोठाभित्र पस्ने बित्तिकै तिनीहरूले मलाई भोकाएका ब्वाँसाहरूको झुन्डले मार्नलाई पछिबाट आए झैँ घेरे। म अत्यन्तै डराएँ र धेरै हताश भएर परमेश्‍वरसँग प्रार्थना गरें। सुरुमा, यी पुलिस ठगहरूले मलाई छोएनन्, तर मलाई तीन वा चार घण्टा खडा हुने आदेश दिए। म धेरै लामो समयसम्म खडा हुनु परेकोले मेरा खुट्टाहरू धेरै दुखिरहेका थिए र चेतनाशून्य बने, अनि मेरो सम्पूर्ण शरीर अत्यन्तै थकित भएको थियो। बिहान करिब एक वा दुई बजे, आपराधिक पुलिस ब्रिगेडका प्रमुख मलाई सोधपुछ गर्न आए। म डरले नकामी रहन सकिनँ। तिनले मलाई हेरे, र मलाई केरकार गर्दै भन्न थाले, “भन्! तँ कहाँबाट आइस्? यहाँ तेरो सम्पर्कको व्यक्ति को छ? तिम्रो अगुवा को हो? तिमीहरू कहाँ भेला हुन्छौ? तेरो अधीनमा कति जना व्यक्तिले काम गर्छन्?” जब म बोलिनँ, तिनी क्रोधले चिच्च्याए, मेरो कपालमा समातेर मलाई लात र घुस्सा बर्साए। मलाई कुटेर भुइँमा लडाएपछि, तिनले मलाई अझ जोडसँग लात्तीले हाने। तुरुन्तै मेरा कानहरू झनझनाउन थाले जसले गर्दा मैले केही सुन्न सकिनँ, र मेरो टाउको असाध्य पीडाले विस्फोट होला जस्तो भएको थियो। मैले पीडामा चिच्याउने बाहेक केही गर्न सकिन। केही क्षणसम्म संघर्ष गरेपछि म भुइँमा पस्रिएँ, चलहल गर्न सकिनँ। त्यस प्रमुखले फेरि मेरो कपाल समाते र मलाई घिसारेर उभाए, जहाँ ती चार-पाँच जना क्रूर ठगहरू मेरो वरिपरि घुम्न थाले र मलाई लात र घुस्सा हान्न थाले; म भुइँमा लडेँ अनि हातले टाउको छोपेर, पीडामा छटपटाएँ। यी पुलिस ठगहरूले केही पनि बाँकी राखेका थिएनन्—प्रत्येक लात्ती र प्रत्येक घुस्सामा घातक बल थियो। मलाई हिर्काउँदा उनीहरू चिच्च्याउथे, “तँ बोल्छस् कि बोल्दैनस्? मलाई लाग्छ, तँ बोल्दिनस्! बोल नत्र तँ मर्छस्!” जब त्यस प्रमुखले म अझै पनि नबोलेकी देखे, तिनले मेरो खुट्टाको गोलीगाँठामा डरलाग्दो प्रकारले लात हाने। तिनले हरेक पटक मलाई लात्ती हान्दा कसैले मेरो हड्डीमा काँटी ठोकेको जस्तो लाग्थ्यो, यो असाध्यै पीडादायी थियो। त्यसपछि, तिनीहरूले मलाई जताततै लात्ती हाने, अनि मलाई मेरो शरीरको हरेक हड्डी चकनाचूर भएको जस्तो लाग्यो, र मांसपेशीहरू भयानक रूपले बटारिएर मेरो भित्री भाग नष्ट भएकोले अत्यन्तै पीडा भयो, जसले गर्दा मलाई सास फेर्न पनि गाह्रो भयो। म हावाका लागि स्वाँस्वाँ गर्दै भुइँमा पस्रिएँ र पूर्ण पीडाको आँसु रोएँ। मेरो हृदयमा, मैले यसो भन्दै परमेश्‍वरलाई पुकारेँ, “प्रिय परमेश्‍वर! म अझ अरू सहन सक्दिनँ। कृपया मलाई रक्षा गर्नुहोस्, किनकि मलाई म यो रात कटाउन पनि सक्दिनँ होला भन्‍ने डर लागेको छ। प्रिय परमेश्‍वर, मलाई शक्ति दिनुहोस्। …” कति लामो समयसम्‍म यातना जारी रह्यो मलाई थाहा छैन। मलाई अत्यन्तै रिङ्गटा लाग्यो र म यस्तो ठूलो पीडामा थिएँ, कि मलाई मेरा हात गोडाहरू चिराचिरा परेका छन् जस्तो भयो। पीडा यति गहन थियो कि सम्पूर्ण शरीर संवेदनहीन बन्यो। एक जना पुलिस ठगले भन्यो, “तँलाई अझ पुगेको छैन जस्तो छ। अँ, तँ बोल्छस् होला!” तिनले बोल्दै गर्दा बिजुलीको घनजस्तो देखिने वस्तु उठाएर मेरो निधारमा हान्यो। त्यो हरेक प्रहार मैले मेरो हाडको भित्र अनुभव गरेँ र तिनले हरेक पटक प्रहार गर्दा मेरो सम्पूर्ण शरीर संवेदनहीन हुन्थ्यो, र म घिस्‍सिन्थेँ र निरन्तर काम्थें। जब तिनीहरूले मैले धेरै कष्ट पाएकी देखे तब तिनीहरू आफ्नो कामबाट खुसी देखिन्थे र ठूलो आवाजमा हाँस्न थाले। मेरो कष्टको बीचमा परमेश्‍वरको वचनको एउटा खण्डले मलाई अगुवाइ र अन्तर्दृष्टि दियो: “तैँले सत्यताको लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताको लागि अपमान सहनैपर्छ, र अझै बढी सत्यतालाई प्राप्त गर्नको लागि तैँले अझै बढी कष्टबाट भएर जानैपर्छ। तैँले गर्नुपर्ने कुरा यही हो” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरको वचनले मलाई अविश्‍वसनीय शक्ति दियो, र मैले आफ्नो मनमा बारम्बार त्यो खण्ड दोहोऱ्याएँ। मैले सोचेँ: “मैले शैतानको अगाडि झुकेर परमेश्‍वरलाई निराश पार्नु हुँदैन। सत्यता प्राप्त गर्नका लागि, म कुनै पनि पीडा सहन्छु, र त्यसको लागि मैले ज्यानै दिनु परे पनि त्यो अझै पनि उचित हुनेछ र म व्यर्थमा जिएको हुँदिनँ भनेर मैले वाचा गरेँ!” भूतहरूको यो गिरोहले मलाई भोलि बिहानसम्म रातभरि सोधपुछ गऱ्यो, तर मलाई प्रोत्साहन दिन मसँग परमेश्‍वरको वचन भएकोले, मैले तिनीहरूको यातना सहन सकेँ। अन्त्यमा, तिनीहरूले सोच्न सक्ने हरेक अन्तिम रणनीति समाप्त गरिसकेका थिए र असहाय भएर भने, “तँ कुनै प्रतिभा नभएको एक साधारण गृहिणीजस्ती देखिन्छस्, त कसरी तेरो परमेश्‍वरले तँलाई यति ठूलो शक्ति दियो?” ती पुलिस ठगहरू मप्रति नरम भइरहेका छैनन्, तर बरु तिनीहरूले परमेश्‍वरको अख्तियार र शक्तिमा आत्मसमर्पण गरिरहेका छन् भन्‍ने मलाई थाहा थियो। परमेश्‍वरको वचन सत्यता हो, यसले मानिसहरूलाई अपार शक्ति दिन सक्छ, र परमेश्‍वरको वचनअनुसार अभ्यास गरेर व्यक्तिले मृत्युको डरमाथि विजय पाउन अनि शैतानलाई पराजित गर्न सक्छ भन्ने कुरा मैले व्यक्तिगत रूपमा देखेँ। यी सबको परिणाम स्वरूप, परमेश्‍वरमाथिको मेरो विश्‍वास अझ बलियो भयो।

दोस्रो दिनको बिहान करिब सात बजे, त्यो प्रमुख व्यक्ति मलाई फेरि सोधपुछ गर्न आए। जब तिनले म अझै बोल्न तयार नभएकी देखे, तिनले मलाई अझै एउटा धूर्त चाल प्रयोग गरेर लोभ्याउने कोसिस गरे। एउटा तालुखुइले, सादा पोसाक लगाएको पुलिस आयो, मलाई उठ्न सहायता गऱ्यो, र मलाई सम्मानसाथ सोफासम्म लग्यो। तिनले मेरो लुगा सफा गर्‍यो, मेरो कुममा थपथपायो, वास्ता गरेको बहाना गर्दै झूटो मुस्कानसहित बोल्यो, “हेर त, यस प्रकारले दुःख भोग्नुको कुनै मतलब छैन। हामीसँग कुरा गर त्यसपछि तिमी घर जान सक्नेछ्यौ। यहाँ बसेर किन यो सब यातना सहन्छ्यौ? तिम्रा छोराछोरीहरूले तिमीलाई घरमा पर्खिरहेका छन्। तिमीले यसरी दुःख भोगेकी देख्दा मलाई कति पीडा हुन्छ थाहा छ तिमीलाई?” तिनका सबै झूटा कुराहरू सुनेर अनि त्यो घृणित, निर्लज्ज अनुहार देखेर, मैले रीसले दाँत किटेँ र मनमनै विचार गरें, “तँ राक्षस होस्, जसले मलाई धोका दिन हरप्रकारका झूटो बोल्छ। म परमेश्‍वरलाई धोखा दिनेछु भनेर तैँले एक क्षण पनि नसोच्! म मण्डलीको बारेमा एक शब्द बोल्छु भनेर तैँले सपनामा पनि नसोच्!” जब पुलिसले म प्रभावित नभएकी देख्यो, तिनले मलाई एक कामुक नजरले हेऱ्यो र आफ्नो हातले मलाई अभद्र प्रकारले छुन थाल्यो। म तुरुन्तै तिनीबाट टाढा सारेँ, तर त्यो बदमासले मलाई एक हातले समात्यो त्यसैले म चलमलाउन सकिनँ, तब तिनले अर्को हातले मेरो छातीमा समात्यो। म पीडाले चिच्च्याएँ र यो व्यक्तिप्रति ठूलो घृणा जागेर आयो; म यति क्रोधित भएँ कि मेरो सम्पूर्ण शरीर काँप्यो र आँसुहरू गालाबाट बगे। मैले क्रोधित नजरले तिनलाई हेरें, र मेरो आँखाको हेराइ देखेर, तिनले मलाई छोडिदियो। यो व्यक्तिगत अनुभवद्वारा, मैले चिनियाँ कम्युनिस्ट पार्टी सरकारको दुष्ट, प्रतिक्रियावादी र क्रूर प्रकृतिलाई देखेँ। “जनताको पुलिस” ले चिनियाँ कम्युनिस्ट पार्टीको संस्थाको निम्ति गरेको काम साँच्चै कति घृणित, निर्लज्ज ठग र तुच्छ छ सो देखेँ—एउटै पनि विवेक नभएको जीवन! मैले बितेको २४ घण्टामा एक थोपा पनि पानी पिएको थिइनँ, त्यसकारण मेरो नराम्ररी थाकेको र रित्तिएको थियो अनि म अझै बाँच्छु कि बाँच्‍दिन भन्‍ने मलाई साँच्चै थाहा थिएन। मलाई अचानक गहिरो दु:ख र असहायपनको भावनाले घेऱ्यो। त्यस बेला मैले मण्डलीको एउटा भजन सम्झेँ। “क्रूर पक्राउ र सतावटले शैतानको अनुहार प्रकट गर्छ। यी कठिनाइ र परीक्षाहरू मार्फत परमेश्‍वरका वचनहरू झन् बहुमूल्‍य लाग्छ। परमेश्‍वर देहमा देखा पर्नुभएको छ—म कसरी उहाँलाई नपछ्याऊँ? म शैतानलाई घृणा गर्छु र दृढ इच्‍छाले म परमेश्‍वरलाई पछ्याउँछु। जब दियाबलस शक्तिमा हुन्छ, परमेश्‍वरमा विश्‍वास गर्ने मार्ग कठिन हुन्छ। शैतानले मेरो कुर्कुच्‍चो चिथोर्छ; सुरक्षित बस्‍ने ठाउँ कहीँ छैन। परमेश्‍वरमा विश्‍वास गर्नु र उहाँको उपासना गर्नु अत्यन्तै सही कुरा हो। परमेश्‍वरलाई प्रेम गर्ने छनौट गरेर म अन्तिमसम्‍मै विश्‍वासी हुने छु। दियाबलसका छलहरू बर्बर, दुष्ट र साँच्‍चै अधम छन्। दियाबलसको अनुहार स्पष्ट रूपमा देखेपछि, म ख्रीष्‍टलाई अझै बढी प्रेम गर्छु। म कहिल्यै पनि शैतानसामु झुक्ने छैन वा व्यर्थको जीवन जिउने छैन। म सबै कष्ट, कठिनाइ र पीडा सहनेछु अनि काला रातहरू भएर गुज्रनेछु। परमेश्‍वरलाई सान्त्वना दिन, म विजयी गवाही दिने छु र शैतानलाई लाजमा पार्ने छु” (थुमालाई पछ्याउनुहोस् र नयाँ गीतहरू गाउनुहोस्को “अन्धकार र दमनबीच खडा हुँदा”)। यो सुरिलो र जोरदार भजन मेरो लागि ठूलो प्रेरणा थियो: यी राक्षसहरूले परमेश्‍वरमा विश्‍वास गर्नेहरूलाई यस तरिकाले सताइरहेका थिए, किनकि तिनीहरूले परमेश्‍वरलाई घृणा गर्छन्। तिनीहरूको घृणित र दुष्ट लक्ष्य भनेको हामीलाई परमेश्‍वरमा विश्‍वास गर्न र पछ्याउनबाट रोक्नु र त्यसो गरेर परमेश्‍वरको काममा बाधा दिनु र मानवजातिको मुक्ति पाउने मौकालाई नष्ट पार्नु थियो। आत्मिक लडाइँको यो महत्त्वपूर्ण क्षणमा, म हार मान्‍नु र शैतानको हाँसोको पात्र बन्‍नु हुँदैनथियो। शैतानले मलाई जति धेरै सतायो, मैले त्यसको राक्षसी अनुहार त्यति नै स्पष्टसँग देखेँ र मैले त्यत्ति नै बढी त्यसलाई त्याग्न र परमेश्‍वरको पक्षमा खडा हुन चाहेँ। म विश्‍वास गर्छु, परमेश्‍वरले जित्नुहुनेछ, र त्यो शैतान हारेर नष्ट हुने निश्चय छ। म हार मान्न सक्दिनथेँ, र मैले परमेश्‍वरमा भरोसा गर्ने र उहाँका लागि एउटा बलियो र जोरदार साक्षी बन्ने इच्छा गरें।

जब पुलिसले मबाट कुनै महत्त्वपूर्ण जानकारी प्राप्त गर्न सक्दैनन् भनी थाहा पाए तब तिनीहरूले सोधपुछ गर्न छाडे र, त्यो साँझ, तिनीहरू मलाई एउटा थुना घरमा पुर्‍याए। त्यस स्थितिमा, म चिन्नै नसकिने गरी पिटिएकी थिएँ—मेरो अनुहार सुन्निएको थियो, मैले मेरा आँखाहरू खोल्न सक्दिनथिएँ र मेरा ओठहरूमा घावैघाउ भएको थियो। थुना घरमा झ्यालखानाका गार्डहरूले मलाई एक नजर लगाए र म मरणासन्न हुने गरी कुटिएको देखेर तिनीहरूले कुनै जिम्मेवारी लिन चाहेनन् र मलाई त्यहाँ लिन अस्वीकार गरे। तैपनि, केही कुराकानीपछि, मलाई अन्त्यमा त्यो साँझ करिब सात बजेतिर पस्न दिए र मलाई डोऱ्याएर एउटा कोठामा लगे।

त्यो रात मैले म गिरफ्तार भएपछिको मेरो पहिलो खाना खाएँ: कडा, कालो र खस्रो बफाएको रोटी, जुन चपाउन र निल्न गाह्रो थियो, र एक बटुका ओइलाएका सब्जीहरूको सूप पनि थियो, त्यसमा मरेका कीराहरू तैरिरहेका थिए र बटुकाको फेदमा फोहोरको पत्रा जमेको थियो। ती कुनै पनि कुराले मलाई त्यो हतार-हतार निल्‍नबाट रोक्न सकेन। म एक विश्‍वासी थिएँ, त्यसपछिका दिनहरूमा, सुधार अधिकृतले प्रायः अन्य कैदीहरूलाई मेरो जीवन नरक बनाउनका लागि उक्साउथे। एक पटक, हाम्रो कोठाको प्रमुख कैदीले एउटा आदेश जारी गरिन्, र उनीदेखि मुनिका व्यक्तिहरूले मलाई कपाल समाते अनि मेरो टाउको भित्तामा ठोक्काए। तिनीहरूले मेरो टाउको यति जोडसँग ठोक्काए कि मलाई रिङ्गटा लाग्यो र मैले सीधा देख्न सकिनँ। साथै, राति तिनीहरूले मलाई ओछ्यानमा सुत्न दिँदैनथे, त्यसैले म शौचालयको छेउमा सिमेन्टको चिसो भुइँमा सुत्नु पर्थ्यो। यसबाहेक, झ्यालखानाका गार्डले मलाई हिरासत घरको नियम कण्ठ गर्न लगाए, र यदि मैले ती गलत सुनाएँ वा भुलेँ भने तिनीहरूले मलाई छालाको पेटीले हिर्काउथे। यो निरन्तरको अमानवीय यातना र अपमानको सामना गर्नु परेकोले म कमजोर भएँ, र लगातार एक पिँजरामा बन्द पशुले जस्तो दुःख भोग्नुभन्दा बरु मर्नु राम्रो हुनेछ भनी मैले सोचेँ। धेरै पटक, जब म भित्तामा मेरो टाउको ठोक्न र मर्न लागेकी हुन्थें, तब परमेश्‍वरको वचनले यसो भन्दै मलाई अगुवाइ गर्थ्यो, “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दु:ख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति र परमेश्‍वरको कृपामा विश्‍वासयोग्य रहनुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्‍वरको वचनले मलाई हौसला प्रदान गर्‍यो र मेरो हृदयलाई न्यानो बनायो। जब मैले परमेश्‍वरको वचन मनन गरें, मेरो आँखाबाट आँसु बगे। ती पुलिस ठगहरूले मलाई डरलाग्दो प्रकारले कुटपिट गर्दा त्यो समयभरि परमेश्‍वरको प्रेमले मलाई हेरचाह गरेको थियो, उहाँले आफ्नो वचनले मलाई अगुवाइ गर्नुभएको थियो, र उहाँले मलाई विश्‍वास र शक्ति दिनुभएको थियो, र त्यस भयानक यातनाको बीचमा पनि मलाई दृढतासाथ जीवित रहन दिनुभएको थियो, त्यसको बारेमा मैले विचार गरेँ। हाम्रो कोठाको प्रमुख कैदीको दुर्व्यवहार र धम्की साथै मेरो मानसिक अवस्था झन्डै बिग्रिने गरी अरू कैदीहरूले दिएका यातनापछि मैले आफ्नो जीवन समाप्त गर्ने कुरा सोचिरहेकी बेला एकचोटि फेरि परमेश्‍वरको वचनले मलाई फेरि उठ्ने विश्‍वास र साहस दियो। यदि परमेश्‍वर ममाथि नजर राख्दै मेरो पक्षमा हुनुहुन्थेन भने ती अपराधी स्वभावका दुष्टहरूको यातनाको कारण म धेरै पहिले नै मरिसकेकी हुन्थें। परमेश्‍वरको ठूलो प्रेम र दयाको सामु, मैले निष्क्रिय रूपमा प्रतिरोध गरिरहन र परमेश्‍वरको हृदयलाई दु:खी बनाउन सकिनँ। म परमेश्‍वरको साथमा दह्रो भई खडा हुनु परेको थियो, र वफादार बनेर परमेश्‍वरको प्रेमको ऋण चुकाउनु परेको थियो। अप्रत्याशित रूपमा, मैले आफ्नो मनको स्थितिलाई ठीक बनाएपछि परमेश्‍वरले अर्को कैदीलाई मेरो तर्फबाट विरोध गर्न खडा गर्नुभयो र तिनी र मुख्य नाइकेबिच ठूलो झगडा भयो। आखिरमा, मुख्य नाइके झुक्यो र मलाई ओछ्यानमा सुत्ने अनुमति दियो। परमेश्‍वरलाई धन्यवाद होस्। यदि परमेश्‍वरको कृपा नभएको भए, लामो समयसम्म भिजेको, चिसो सिमेन्टको भुइँमा सुतेकी कारण मेरो मृत्यु हुनेथियो वा म पक्षाघाती हुनेथिएँ, मानसिक रूपमा कमजोर बन्नेथिएँ। यस प्रकारले, म थुना घरमा भयानक दुई महिना बिताउन सकेँ। त्यस अवधिमा, ती पुलिस ठगहरूले तिनै राम्रा पुलिस, नराम्रा पुलिसको रणनीति प्रयोग गर्दै मलाई दुई पटक सोधपुछ गरे। तैपनि, परमेश्‍वरको सुरक्षाद्वारा मैले शैतानको धूर्त षड्यन्त्र बुझ्न सकेँ र उनीहरूको दुष्ट योजनालाई विफल पार्न सकेँ। अन्त्यमा, तिनीहरूका रणनीतिहरू सबै सके, र तिनीहरूका सबै असफल सोधपुछपछि, तिनीहरूले आखिरमा मलाई तीन वर्ष कैदको सजाय सुनाए र मेरो सजाय पूरा गर्न मलाई दोस्रो महिला झ्यालखानामा पठाए।

म झ्यालखानमा आइपुगेकी पहिलो दिनदेखि, मलाई कठोर शारीरिक परिश्रम गर्न बाध्य गराइयो। मैले दिनमा दस घण्टाभन्दा बढी काम गर्नुपर्थ्यो, र मैले एउटा स्वेटर बुन्नुपर्थ्यो वा कपडाको तीसदेखि चालीसवटा सामान बनाउनु पर्थ्यो, वा एक दिनमा दस हजार जोडी चपस्टिक पोको पार्नुपर्थ्यो। यदि मैले यी कामहरू पूरा गर्न सकिनँ भने, मेरो कैदको अवधि बढाइन्थ्यो। चरम शारीरिक परिश्रमले पर्याप्त थकाइ लगाउँदैन जस्तै गरी, हाम्रो उत्साह तोड्ने उद्देश्यले राति हामीलाई एक प्रकारको राजनैतिक मगज धुलाइ गरिने कार्यक्रममा सहभागी हुन लगाइन्थ्यो, त्यहाँ हामीलाई झ्यालखानाका नियमहरू, कानुन, मार्क्सवाद-लेनिनवाद र माओत्सेतुङका विचारधाराको अध्ययन गर्न लगाइन्थ्यो। जब म ती सुधार अधिकृतहरूले आफ्नो नास्तिक घिन लाग्दा कुराहरू प्रस्तुत गरेका सुन्थें म दिक्क हुन्थें र उनीहरूको घृणित, निर्लज्ज मार्गहरूप्रति पूर्ण घृणा महसुस गर्थें। म झ्यालखानमा बसेकी सम्पूर्ण समयमा एक रात पनि राम्रोसँग सुतिनँ—हामी प्रायः मध्यरातमा झ्यालखानका गार्डहरूको सिटीहरूले गर्दा निद्राबाट झस्केर उठ्थ्यौं। उनीहरूले हामीलाई कि त कुनै कारणविना जगाएर दलानमा खडा गराउँथे वा हामीलाई आलु, मकै र खाना ढुवानी गर्ने जस्ता कार्यहरू गर्न लाउँथे। प्रत्येक झोलाको वजन ५० किलोग्रामभन्दा बढी हुन्थ्यो। हिउँदका रातहरूमा, हामी डरलाग्दो, हड्डी ठिहिराउने बताससँग संघर्ष गर्नुपर्थ्यो। हामी एक पटकमा एक पाइला सार्दै घस्रिएर र खोच्याएर हिँड्थ्यौं, कहिलेकहीँ भारीले थिचेर लड्थ्यौं। धेरैचोटि, म आफ्नो थकित शरीर घिसार्दै बिहानको दुई वा तीन बजे मेरो कोठा पुग्थें, पूरा थाक्थें र आँसुसरी हुन्थें। त्यस्ता रातहरूमा, थकान, चिसो र क्रोधको मिश्रणले मलाई निदाउन दिँदैनथ्यो। जब-जब मैले अझै तीन वर्ष कैदमा बिताउनुपर्ने कुरा सोच्थें, तब म अझ गहन रूपमा निराश हुन्थें र थकानले मेरो सम्पूर्ण शरीर पक्षाघात भएको जस्तो महसुस हुन्थ्यो। परमेश्‍वरले मेरो दु:ख राम्ररी जान्नुहुन्थ्यो, र म अत्यन्तै निराश अवस्थामा पुग्दा उहाँले मलाई उहाँका वचनहरूको यो खण्ड याद गर्ने अगुवाइ गर्नुभयो, “निराश नबन्, कमजोर नबन्, अनि म तेरो लागि सबै कुरो स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरो त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले कठिन परीक्षाको सामना गर्नु पर्नेछ। यस्तो परीक्षाविना मेरो निम्ति तिमीहरूसँग भएको प्रेम बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनहरू मेरो दुःखी र पीडित हृदयका लागि एउटा गहिरो सान्त्वना थियो र तिनले मलाई उहाँको इच्छा बुझ्‍न सहायता गरे। त्यो बेला म जुन परिस्थितिमा थिएँ त्यो साँच्चै एउटा परीक्षा थियो। म त्यस्तो पीडाको बीचमा परमेश्‍वरप्रति वफादार रहन्छु कि रहँदिन र म उहाँलाई साँचो प्रेम गर्छु कि गर्दिन त्यो परमेश्‍वर हेर्न चाहनुहुन्थ्यो। झ्यालखानाको तीन वर्ष धेरै लामो समय भए पनि मलाई अगुवाइ गर्ने परमेश्‍वरको वचन भएकोले र मलाई सहायता गर्ने परमेश्‍वरको प्रेम भएकोले, मलाई म एकलो छैन भन्‍ने थाहा हुन्थ्यो। म सबै पीडा र दुःखहरू सहन अनि शैतानलाई परास्त गर्नका लागि परमेश्‍वरमा भर पर्थें। मैले आफैलाई डरपोक हुन दिइन।

चिनियाँ कम्युनिस्ट पार्टी सरकारको अन्धकार र दुष्टता यो झ्यालखानमा उनीहरूले देखरेख गर्ने हरेक कुरामा स्पष्ट देखिन्थ्यो, तर परमेश्‍वरको प्रेम सधैँ मसँग थियो। एक पटक, झ्यालखानको एक जना गार्डले मलाई चपस्टिकको झोला बोकेर पाँचौं तलामा लैजाने आदेश दिए। त्यसका सिँढीहरू बरफले ढाकिएकोले गर्दा, झोलाको वजनको कारण म बिस्तारै हिँड्नु परेको थियो। तापनि गार्डले मलाई छिटो गर भनिरहेको थियो र, यदि मैले मेरो काम पूरा गरिनँ भने मलाई नराम्रोसँग कुटपिट हुनेछ भन्ने डरले म चिन्तित भएँ र हतारमा चिप्लिएँ, सिँढीबाट तल लडेँ र मेरो कुर्कुच्चाको हड्डी भाँचियो। म भुइँमा पस्रिएँ, मेरो खुट्टा चलाउन सकिनँ, हड्डी भाँचिएको ठाउँमा तीव्र पीडा भएकोले चिसो पसिना बग्यो। गार्डले थोरै पनि चासो देखाइन। मैले स्वाङ पारिरहेकी छु भनेर तिनले भनी र मलाई उठेर काम गर्न आदेश दिइन्, तर म शारीरिक रूपमा उभिन असमर्थ थिएँ। मण्डलीकी एक जना सिस्टर, जो मजस्तै त्यही झ्यालखानामा समय बिताइरहेकी थिइन्, उनले यो घटना देखेर तुरुन्तै मलाई बोकेर झ्यालखानाको क्लिनिकमा लगी। क्लिनिकमा उपस्थित डाक्टरले मेरो खुट्टामा पट्टी मात्र बाँधिदिए, सस्ता औषधिका केही चक्कीहरू दिए र मलाई फर्काए। मैले मेरो कामको भाग पूरा गर्न सक्दिनँ भनी डराएर झ्यालखानाको गार्डले मलाई कुनै उपचार गर्ने अनुमति दिन मानेन, त्यसैले मैले मेरो भाँचिएको खुट्टा लिएर काम गरिरहनु पऱ्यो। हामी जहाँ-जहाँ काम गर्न जान्थ्यौं, त्यस सिस्टरले मलाई उसको पिठिउँमा बोक्थी। परमेश्‍वरको प्रेमले हाम्रो हृदयलाई एकसाथ बाँधेको हुनाले, जब त्यस सिस्टरले मौका पाउँथी मलाई उत्साह दिनका लागि उनले मसँग परमेश्‍वरको वचनमा सङ्गति गर्थिन्। मेरो सबैभन्दा गहिरो र सबैभन्दा कठिन क्षणहरूमा यो नै मेरो लागि अति नै ठूलो सान्त्वना थियो। त्यस अवधिमा, मैले कति पल्ट पीडा भएको र कमजोर महसुस गरें त्यो मलाई थाहा छैन, म मुस्किलले उठ्न सक्थें, र मुस्किलले सास फेर्ने शक्ति थियो, र धेरै पटक म सिरकमा लुकेर आँसु बगाउँदै परमेश्‍वरसँग प्रार्थना गर्थें, तर यी दुई भजनले सधैँ मलाई प्रोत्साहन र सान्त्वना प्रदान गर्थे: “तैँले परमेश्‍वरका वचनहरूको न्याय, सजाय, प्रहार, र शोधनलाई स्वीकार गर्न सक्छस्, यसको साथै तँ परमेश्‍वरका आज्ञाहरूलाई स्वीकार गर्न सक्छस् भन्‍ने कुरा युगौं-युग पहिले नै परमेश्‍वरले अघिबाटै निर्धारित गर्नुभएको थियो, तसर्थ तँलाई सजाय दिइँदा तँ हैरान हुनुहुँदैन। तिमीहरूमा गरिएको काम, र तिमीहरूलाई दिइएका आशिषहरूलाई कसैले पनि खोस्‍न सक्दैन, अनि तिमीहरूलाई दिइएका सबै कुराहरू कसैले पनि खोसेर लैजान सक्दैन। धर्मका मानिसहरूलाई तिमीहरूसँग तुलना गर्न सकिँदैन। तिमीहरूमा बाइबल सम्‍बन्धी विशेषज्ञता छैन, र तिमीहरू धार्मिक सिद्धान्तद्वारा सुसज्‍जित छैनौ, तर परमेश्‍वरले तिमीहरूभित्र काम गर्नुभएको हुनाले, तिमीहरूले युगौं-युगको अवधिका अरू कसैले भन्दा बढी प्राप्त गरेका छौ—त्यसकारण यो तिमीहरूको सबैभन्दा ठूलो आशिष्‌ हो” (थुमालाई पछ्याउनुहोस् र नयाँ गीतहरू गाउनुहोस्को “तैँले परमेश्‍वरको इच्छालाई निराश तुल्याउन सक्दैन”)। “राज्यको मार्गमा धेरै उतार-चढाउहरू छन्। म जीवन र मृत्यु, यातना र आँसुको दोसाँधमा छु। परमेश्‍वरको सुरक्षाविना, आजको दिनसम्‍म को आइपुग्न सक्थ्यो र? आखिरी दिनहरूमा जन्‍मेर, ख्रीष्‍टलाई पछ्याउनु मेरो सौभाग्य हो, जुन परमेश्‍वरको शासन र बन्दोबस्त हो। मानिसको पुत्र बन्‍न परमेश्‍वरले आफूलाई नम्र तुल्याउनुहुन्छ, र उहाँले ठूलो लाज सहनुभयो। परमेश्‍वरले यति धेरै कष्ट भोग्‍नुभएको छ, तब मैले उहाँलाई प्रेम गरिन भने मलाई कसरी मानव भन्‍न सकिन्छ र? … परमेश्‍वरलाई प्रेम गर्ने मार्गमा पाइला चालेको हुनले, म उहाँलाई पछ्याएकोमा र उहाँको गवाही दिएकोमा कहिल्यै पछुतो गर्नेछैन। म कमजोर र नकारात्मक भए पनि, आँशु झार्दै म परमेश्‍वरलाई अझै प्रेम गर्छु। म कष्ट भोग्छु र मेरो प्रेम उहाँलाई दिन्छु, उहाँलाई कहिल्यै शोकमा पार्ने छैन। संकष्टमा खारिनु आगोले सुन खारे जस्तै असल कुरा हो; म कसरी उहाँलाई मेरो हृदय समर्पित गर्न सक्दिनँ र? स्वर्गको बाटो कठिन भए पनि र त्यहाँ धेरै आँसुहरू भए पनि, म परमेश्‍वरलाई सदासर्वदा कुनै पछुतो नगरी प्रेम गर्ने छु” (थुमालाई पछ्याउनुहोस् र नयाँ गीतहरू गाउनुहोस्को “पछुतोविना परमेश्‍वरलाई प्रेम गर्ने सम्‍बन्धी गीत”)। परमेश्‍वरको वचन र परमेश्‍वरको प्रेमले मलाई निराशाको गहिराइबाट बचायो र, बारम्बार मलाई जिउने साहस दियो। यो चिसो, अँध्यारो, पृथ्वीको नरकमा, मैले परमेश्‍वरको प्रेमको न्यानोपन र सुरक्षाको अनुभव गरें, र परमेश्‍वरको प्रेमको ऋण चुकाउनका लागि मैले जीवित रहने सङ्कल्‍प गरेँ। मैले धेरै कष्ट भोग्नु परे पनि म अगाडि बढिरहनुपर्थ्यो; ममा थोरै सास मात्र बाँकी भए पनि, म परमेश्‍वरप्रति वफादार रहनुपर्थ्यो। मैले झ्यालखानमा बिताएकी तीन वर्षमा मेरी सिस्टरले हातले लेखेको परमेश्‍वरको वचन मलाई दिएकी थिइन् भन्‍ने कुराले मेरो हृदय गहिरो रूपमा छोयो। शैतानहरूले संचालन गरेका नक्स-किल्लाभन्दा कडा नियन्त्रणमा राखिएको झ्यालखानामा पनि मैले परमेश्‍वरको वचन पढ्न सक्‍नु परमेश्‍वरले मलाई देखाउनुभएको अपार प्रेम र दयाको एउटा गवाही थियो। परमेश्‍वरका यिनै वचनहरूले नै मलाई उत्साह र अगुवाइ प्रदान गरेको थियो, ती कठिन समयमा मलाई सहन सक्ने बनाएको थियो।

सेप्टेम्बर २००५ मा, मेरो कैदको अवधि समाप्त भयो र मैले अन्त्यमा झ्यालखानाका काला दिनहरूलाई मेरो पछाडि छोड्न सकेँ। जब म झ्यालखानबाट बाहिर निस्केँ, मैले गहिरो सास फेरेँ र परमेश्‍वरको प्रेम र सुरक्षाका लागि मेरो हृदयको अन्तस्करणबाट धन्यवाद दिएँ, जसले मेरो कैदको समयभरि मलाई जिउन सहायता गरेको थियो। चिनियाँ कम्युनिस्ट पार्टी सरकारद्वारा गिरफ्तार र सतावटको मेरो व्यक्तिगत अनुभवको कारण अब म के धर्मी हो र के खराब छ, के असल छ र के दुष्ट छ, र के सकारात्मक छ र के नकारात्मक छ सो जान्दछु। म जान्दछु कि मैले के गर्नका लागि सबै कुरा त्याग्नुपर्छ र कुन कुरालाई मैले घृणा र सरापहरूसहित अस्वीकार गर्नुपर्छ। यो अनुभवहरूद्वारा मैले साँच्चै परमेश्‍वरको वचन परमेश्‍वरको आफ्नै जीवन हो र यसमा अलौकिक शक्तिहरू छ जुन मानिसको जीवनको लागि प्रेरक अभिप्राय हुन सक्छ भन्‍ने कुरा जान्‍न सकेँ। जबसम्म मानिस परमेश्‍वरको वचन पालन गरी जिउँछ, उसले शैतानका सारा शक्तिहरूलाई पराजित गर्न सक्छ र अति विपरीत परिस्थितिहरूको बीचमा पनि विजयी हुन सक्छ। परमेश्‍वरलाई धन्यवाद होस्!


८६. चिनियाँ कम्युनिस्ट पार्टीको झ्यालखानमा दिन-प्रतिदिन

याङ्ग यि, चीन

सर्वशक्तिमान्‌ परमेश्‍वर भन्नुहुन्छ, “धेरै स्थानहरूमा, परमेश्‍वरले सिनिमको भूमिमा उहाँले विजयीहरूको एउटा समूह प्राप्त गरिरहनुभएको हुनुहुनेछ भनी अगमवाणी गर्नुभएको छ। संसारको पूर्वमा विजेताहरू प्राप्त गर्नुपर्ने भएकोले, परमेश्‍वरले उहाँको दोस्रो देहधारणमा पाइला टेक्‍नुहुने ठाउँ निस्सन्देह सिनिमको भूमि हो, ठीक त्यही स्थान जहाँ ठूलो रातो अजिङ्गर गुँडुल्किएर बसेको छ। त्यहाँ, परमेश्‍वरले ठूलो रातो अजिङ्गरका सन्तानहरू प्राप्त गर्नुहुनेछ ताकि त्यसलाई पूर्ण रूपमा पराजित र लज्जित तुल्याउन सकिओस्। परमेश्‍वरले यी मानिसहरूलाई जगाउन लाग्नुभएको छ, जो दुःखको बोझले दबिएका छन्, उनीहरू पूर्ण रूपमा नबिउँझञ्‍जेलसम्म जगाउनुहुनेछ र उनीहरूलाई कुइरोबाट बाहिर निकालेर त्यो ठूलो रातो अजिङ्गरलाई अस्वीकार गर्न लगाउनुहुनेछ। उनीहरू आफ्नो सपनाबाट बिउँझनेछन्, ठूलो रातो अजिङ्गरको सारलाई चिन्न सक्‍नेछन्, आफ्नो सम्पूर्ण हृदय परमेश्‍वरलाई दिन सक्षम हुनेछन्, अन्धकारका शक्तिहरूको दमनबाट माथि उठ्नेछन्, संसारको पूर्वमा खडा हुनेछन्, र परमेश्‍वरको विजयको प्रमाण बन्नेछन्। यस प्रकारले मात्र परमेश्‍वरले महिमा प्राप्त गर्नुहुनेछ” (वचन, खण्ड १। परमेश्‍वरको देखापराइ र काम। काम र प्रवेश (६))। यी वचनहरू पढेपछि, मलाई करिब एक दशक पहिले चिनियाँ कम्युनिस्ट पार्टीद्वारा मलाई गिरफ्तारी गरिएको घटनाको बारेमा याद आयो।

यो २३ जनवरी, २००४ को कुरा हो, म मण्डलीकी एउटी सिस्टरलाई भेट्न जान चाँडै उठेँ। तापनि, म त्यहाँ जाँदै गर्दा बाटोमा चिनियाँ कम्युनिस्ट पार्टीको पुलिसले गैरकानुनी रूपमा मलाई गिरफ्तार गरेको थियो। तिनीहरूले मेरो झोलामा खानतलासी गरे अनि विश्‍वाससम्बन्धी केही सामग्रीहरू, एउटा सेल फोन र एउटा पेजर आदि भेट्टाए। पछि तिनीहरूले मलाई सार्वजनिक सुरक्षा ब्यूरोमा लगे। जब हामी त्यहाँ पुग्यौं, पुलिसले मलाई एउटा कोठाभित्र लग्यो। तीमध्ये एक जनाले केही सुराक पाउने उद्देश्यले मेरो पेजर र सेल फोनमा खोजतलास गर्‍यो। तिनले फोन खोल्यो, तर त्यसमा ब्याट्री कम देखायो, त्यसपछि ब्याट्री पूरै समाप्त भयो। उसले जति नै कोसिस गरे पनि त्यो चालू गर्न सकेन। फोन समातेर ऊ चिन्तित भएको देखेँ। म पनि अलमल्ल परेकी थिएँ—मैले त्यही बिहान मात्र फोन चार्ज गरेकी थिएँ। ब्याट्री कसरी सकिन सक्छ? मलाई अचानक थाहा भयो कि पुलिसले अरू दाजुभाइ-दिदीबहिनीहरूको बारेमा कुनै जानकारी नपाओस् भनेर परमेश्‍वरले चमत्कारिक ढङ्गले त्यो काम गर्नुभएको थियो। मैले परमेश्‍वरले बोल्नुभएका वचनहरू पनि बुझेँ: “चाहे त्यो सजीव वा निर्जीव होस्, कुनै पनि थोक र सबै थोक परमेश्‍वरको विचारअनुसार सर्छन्, परिवर्तन हुन्छन्, नवीकरण हुन्छन् र लोप हुन्छन्। परमेश्‍वरले यसरी सबै थोकमाथि शासन गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। साँच्चै, सबै थोक र सबै घटनाहरू परमेश्‍वरको हातमा छन्। चाहे जीवित होस् वा मृत, सबै कुराहरू परमेश्‍वरको विचारअनुसार बदलिन्छन्। त्यस क्षणमा, मैले कसरी सबै थोकमाथि परमेश्‍वरको सार्वभौमिकता छ र उहाँले सबै थोकलाई योजनाबद्ध गर्नुहुन्छ भन्ने बारेमा साँचो बुझाइ प्राप्त गरें। यसबाहेक, मैले आउनेवाला सोधपुछको सामना गर्नका लागि परमेश्‍वरमा भरोसा गर्नको लागि आवश्यक आत्मविश्‍वास प्राप्त गरें। झोलामा भएका थोकहरूलाई औँल्याउँदै, पुलिस अधिकृतले आरोप लगाउँदै सोध्यो: “यी कुराहरूले तँ मण्डलीको कुनै साधारण सदस्य होइनस् भन्‍ने देखाउँछ। तँ एक वरिष्ठ अगुवाहरूमध्ये एक, कुनै महत्त्वपूर्ण व्यक्ति हुनुपर्छ, किनकि साना अगुवाहरूसँग पेजर वा सेल फोनहरू हुँदैन। मैले ठीक भनें होइन?” मैले जबाफ दिएँ, “तपाईं के भन्दैहुनुहुन्छ त्यो मैले बुझिनँ।” तिनी गर्जिए, “तैँले बुझिनँ भनेर बहाना गर्दैछस्!” त्यसपछि तिनले मलाई ठिङ्ग्रिएर उभिन अनि बोल्न लगायो। म नबोलेकी देखेर तिनीहरूले मलाई घेरे, र लात-घुस्सा हान्न थाले—मानौं तिनीहरूले मलाई मार्न चाहन्छन्। मेरो अनुहार रक्ताम्मे भएर सुनिएपछि मेरो सम्पूर्ण शरीर असह्य पीडाले दुख्‍न थाल्यो, म भुइँमा ढलेँ। मलाई रीस उठेको थियो। म तिनीहरूसँग तर्क गर्न बोल्न चाहन्थें, मेरो मुद्दाको बहस गर्न चाहन्थें: मैले के गल्ती गरेकी छु? तपाईंहरू मलाई किन यसरी कुटपिट गर्नुहुन्छ? तर मैले तिनीहरूसँग समझदारीको कुरा गर्ने कुनै उपाय थिएन, किनकि चिनियाँ कम्युनिस्ट पार्टी सरकार समझदारीको कुरा गर्दैन। म अलमल्ल परेकी थिएँ, तर म तिनीहरूको कुटाइमा हार मान्न चाहन्नँथिएँ। म अन्योल अवस्थामा हुँदा, मैले अचानक चिनियाँ कम्युनिस्ट पार्टी सरकारका यी दुष्ट अधिकृतहरू अति हास्यास्पद छन् त्यो सोचेँ१, किनकि तिनीहरूले मलाई कुनै शब्दहरू बोल्न दिइरहेका थिएनन्, मैले तिनीहरूलाई केही भन्नु आवश्यक थिएन। म चुप लागेर बस्नु नै राम्रो थियो—त्यसो गरेर म तिनीहरूका लागि कुनै कामको हुनेथिइन। जब मैले यो सोचेँ, मैले तिनीहरूले भनिरहेका कुरामा ध्यान दिन छोडें। यो तरिकाले ममा कुनै प्रभाव पारेको नदेखेर ती दुष्ट पुलिसहरू क्रोधित भए र अझ जङ्गिए; तिनीहरूले दोष स्वीकार गराउनका निम्ति यातना दिन थाले। तिनीहरूले मलाई भुइँमा काँटी ठोकिएको फलामको कुर्सीमा जोडेर हतकडी लगाएर यस्तो अवस्थामा राखे जसको कारण म न टुक्रुक्क बस्न सक्थें न त खडा हुन सक्थें। तिनीहरूमध्ये एक जनाले हतकडी नलगाइएको मेरो हात कुर्सीमा राख्यो र एउटा जुत्ताले हिर्कायो, मेरो हातको पछिल्लो भाग कालो र नीलो भएपछि मात्र रोकियो, अर्कोले छालाको जुत्ताले मेरो खुट्टा जोरसँग कुल्चियो, खुट्टाका औँलाहरू भाँच्नलाई जुत्ताले घोट्यो, अनि त्यस बेला मैले एक अविश्‍वसनीय, घोचाइको पीडा अनुभव गरें, जुन सीधै मेरो मुटुमा पुग्यो। त्यसपछि, छ-सात जना पुलिसले पालैपालो गरी मलाई कुटे। तिनीहरूमध्ये एक मेरा जोर्नीहरूमा ध्यान केन्द्रित गरे, र तिनमा यति जोडले चिमोटे कि एक महिना बितिसक्दा पनि म अझै मेरो पाखुरा घुमाउन सक्दिनथिएँ। अर्कोले मेरो कपाल समात्यो र मेरो टाउको झट्कायो, त्यसपछि मेरो अनुहार माथितिर पर्ने गरी पछाडिपट्टि झट्काउँदै तान्यो। तिनले डरलाग्दो प्रकारले भन्यो, “आकाशमा नियाल् अनि त्यहाँ परमेश्‍वर छ कि हेर्!” रात नपरुञ्‍जेल तिनीहरूले त्यसो गरिरहे। मबाट केही प्राप्त नहुने देखेर अनि चिनियाँ नयाँ वर्ष भएकोले तिनीहरूले मलाई सीधै थुना घरमा पठाए।

जब म थुना घरमा आइपुगेँ, गार्डले मलाई एउटा कोठामा राख्यो र त्यसपछि मेरो बारेमा धेरै झूटो हल्ला फैलायो र मलाई यातना दिन कैदीहरूलाई उक्सायो। कैदीहरूले ममाथि हरेक दिन चलाकी गर्थे: जब तापक्रम शून्यभन्दा तल ८ वा ९ डिग्री हुन्थ्यो, तिनीहरूले मेरो जुत्ता भिजाउथे। तिनीहरूले गोप्य रूपमा मेरो खानामा नउमालेको पानी खन्याउथे; साँझ, जब म निदाएकी हुन्थें, तिनीहरूले मेरो कपासको ज्याकेट भिजाइदिन्थे; तिनीहरूले मलाई शौचालयको छेउमा सुत्न लगाउँथे, र तिनीहरूले राति मलाई निदाउन नदिनका निम्ति प्रायः मेरो सिरक तान्थे र मेरो कपाल तान्थे; तिनीहरूले बफाएका मेरा रोटीहरू खोस्थे; तिनीहरूले मलाई शौचालय सफा गर्न कर लाउँथे, र तिनीहरूको बचेका औषधिहरू मेरो मुखमा कोचिदिन्थे, तिनीहरूले मलाई दिसा-पिसाब गर्न दिँदैनथे; र यस्तै अन्य कार्य गर्थे। यदि मैले तिनीहरूले भनेका केही गरिनँ भने, तिनीहरू हुल बाँधेर मलाई पिट्थे—र प्रायजसो त्यस्तो बेला सुधार अधिकृतहरू वा गस्ती गर्नेहरू हतार-हतार नदेखिने ठाउँमा गइहाल्थे वा तिनीहरूले केही नदेखेका जस्तो बहाना गर्थे; कहिलेकहीँ तिनीहरू अलिक पर लुकेर हेर्थे। यदि कैदीहरूले मलाई केही दिन सताएनन् भने सुधार अधिकृतहरूले तिनीहरूलाई मलाई पिट्न उक्साउथे। गार्डको क्रूर यातनाले मलाई तिनीहरूप्रतिको घृणाले भऱ्यो। यदि मैले यो मेरो आफ्नै आँखाले नदेखेकी भए र व्यक्तिगत रूपमा यो अनुभव नगरेकी भए, चिनियाँ कम्युनिस्ट पार्टी सरकार, जसले परोपकारी र नैतिकताले भरिपूर्ण भएको दाबी गर्छ, त्यो त्यत्ति कालो, डरलाग्दो र भयानक हुन सक्छ भनी मैले कहिल्यै पनि विश्‍वास गर्नेथिइनँ—मैले त्यसको वास्तविक अनुहार, छली र नक्कली अनुहार कहिल्यै पनि देख्नेथिइनँ। “जनताको सेवा गर्ने, सभ्य र सामञ्जस्यपूर्ण समाज निर्माण गर्ने” त्यसका सबै कुरा—मानिसहरूलाई धोका दिन र छल्न बनाइएका झूटहरू हुन्, ती आफैलाई सुन्दर देखाउने अनि तिनीहरूले पाउन नसक्ने प्रशंसा पाउने साधन र युक्ति हुन्। त्यस बेला, मैले परमेश्‍वरका वचनहरू विचार गरें: “त्यसैले देहधारी परमेश्‍वर पूर्ण रूपमा लुकेर रहनु त्यत्ति अचम्मको कुरा होइन: यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले परमेश्‍वरलाई तुच्छ ठानेको धेरै भइसक्यो, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू लुट्छन् र खोस्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई मूर्ख बनाएका छन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्‍वरलाई इन्कार गर्न र धोखा दिन मलाई बाध्य पार्नका लागि चिनियाँ कम्युनिस्ट पार्टी मलाई यातना दिन र बरबाद पार्न केही गर्न पनि रोकिएन—तर त्यसले मलाई जति धेरै यातना दिन्थ्यो, मैले त्यति नै स्पष्ट रूपमा त्यसको शैतानी अनुहार देख्छु, र मैले मेरो हृदयको गहिराइमा त्यसलाई त्यत्ति नै बढी तिरस्कार र इन्कार गर्छु भन्‍ने त्यसलाई थाहा थिएन। मैले परमेश्‍वरलाई पछ्याउन अझ दृढ सङ्कल्‍प गरेँ।

तिनीहरूले चाहेका कुनै पनि कुरा मलाई बोल्‍न लगाउन नसक्ने देखेर तिनीहरूले केही पनि गर्न बाँकी राखेनन्—चाहे त्यो जनशक्ति होस्, वा भौतिक र आर्थिक स्रोत-संसाधनहरू—कठोरतासाथ र निरन्तर म परमेश्‍वरको विश्‍वासी हुँ भनी प्रमाण मागे। तीन महिनापछि, तिनीहरूले हतारमा गरेका सबै काम व्यर्थ भयो। आखिरमा, तिनीहरूले आफ्नो मुख्य चाल चाले: तिनीहरूले सोधपुछ गर्ने एक प्रमुख व्यक्ति खोजे। भनिन्थ्यो, कि जसलाई तिनको अगाडि ल्याइन्थ्यो उसलाई तिनका तीन प्रकारका यातना दिइन्थ्यो, र दोष स्वीकार नगर्ने कोही पनि हुँदैनथियो। एक दिन, चार जना पुलिस अधिकृतहरू आएर मलाई भने: “आज हामी तँलाई नयाँ घरमा लैजाँदैछौं।” त्यसपछि तिनीहरूले मलाई एक कैदी ढुवानी गर्ने गाडीमा धकेले, मेरा हातहरूलाई पछाडिपट्टि फर्काएर हतकडी लगाइयो र मेरो टाउकोमा एउटा घुम्टो ओढाइदिए। तिनीहरूले मलाई कसरी यातना दिने योजना बनाएका थिए त्यो मलाई थाहा थिएन, त्यसैले मलाई अलिक डर लागेको थियो। त्यत्ति नै बेला मैले प्रभुको वचन सम्झिएँ, “किनभने जसले आफ्‍नो जीवन बचाउनेछ उसले त्यो गुमाउनेछ: र जसले मेरो खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। प्रभुको वचनले मलाई विश्‍वास र शक्ति दियो। यदि हामी चीनको भुतिया सहरमा परमेश्‍वरमा विश्‍वास गर्न र उहाँलाई पछ्याउन चाहन्छौं भने हामीमा आफ्नो जीवन अर्पण गर्ने साहस हुनुपर्छ। म परमेश्‍वरका लागि मर्न तयार थिएँ। म छक्क परेँ, किनकि म गाडीमा पसेपछि मैले दुष्ट पुलिसहरू बीचको कुराकानी सुनें। यस्तो लाग्थ्यो, कि तिनीहरूले मलाई सोधपुछ गर्न कतै लगिरहेका छन्। अँ! तिनीहरूले मलाई मृत्युदण्ड दिन लगिरहेका थिएनन्—र मैले परमेश्‍वरका लागि एक शहीदको मृत्यु मर्नका लागि तयारी गरिरहेकी थिएँ! मैले यो सोचिरहेकी बेला कुनै अज्ञात कारणवश एक जना पुलिसले मेरो टाउकोको घुम्टोको डोरी कसिलो गरी बाँध्यो। त्यसको तुरुन्तैपछि मैले असहज महसुस गर्न थालेँ—म निस्सासिंदैछु जस्तो लाग्यो। मेरो मुखबाट फिँज निस्कन थाल्यो, तब मैले बान्ता रोक्न सकिनँ। मभित्रका सबै कुरा बान्ता गर्छु जस्तो लाग्यो। मलाई रिङ्गटा लाग्यो, मेरो टाउको खाली भएको जस्तो लाग्यो, मैले आफ्ना आँखाहरू खोल्न सकिनँ। मेरो शरीरमा कहीँ पनि कुनै शक्ति थिएन, मानौं म पक्षाघाती भएकी थिएँ। मेरो मुखमा कुनै टाँस्‍सिने कुरा छ जस्तो मलाई अनुभूति भयो, जसलाई मैले बाहिर निकाल्‍न सकिनँ। म सधैँ कमजोर नै थिएँ, र यस प्रकारको दुर्व्यवहार भएपछि मलाई लाग्यो कि म समस्यामा छु, र कुनै पनि बेला मेरो सास रोकिन सक्छ जस्तो भयो। त्यो पीडाको बीचमा, मैले परमेश्‍वरसँग प्रार्थना गरें: “हे परमेश्‍वर! म बिन्ती गर्छु, मेरो हृदयको रक्षा गरिदिनुहोस्। चाहे म बाँचूँ वा मरूँ, म तपाईंलाई धोका दिनेछैन।” केही समयपछि, त्यो गाडी एउटा होटेलमा आइपुग्यो। तिनीहरूले मलाई एक बन्द कोठामा लगे। तुरुन्तैपछि, “सोधपुछ गर्ने विशेषज्ञ” भनिएको त्यो पुलिस आइपुग्यो। तिनी मेरो अगाडि आयो र मलाई समात्यो। मलाई अनुहारमा दर्जनौं पटक थप्पड हानेपछि, तिनले मेरो छातीमा र डाढमा धेरैचोटि जोडले मुक्का हान्यो, तब छालाको जुत्ता खोलेर त्यसले मलाई अनुहारमा हिर्कायो। तिनले यसरी कुटेपछि, मलाई मैले मेरो मुख र पेटबाट बाहिर निकाल्न नसक्ने केही कुरा छ भन्ने लाग्‍न थाल्यो। मलाई बोधो लाग्‍न छोड्यो र मैले मेरा आँखाहरू खोल्न सकेँ। बिस्तारै मलाई मेरा खुट्टाहरूमा खडा हुन सक्छु भन्‍ने महसुस गरेँ, र मेरो शरीरमा शक्ति आउन थाल्यो। त्यसपछि, तिनले रूखो प्रकारले मेरो काँधमा समात्यो र मलाई पर्खालतिर धकेल्यो, तिनलाई हेर्न र तिनका प्रश्नहरूको उत्तर दिन मलाई आदेश दिए। मैले तिनलाई कुनै ध्यान नदिएकी देखेर तिनलाई रिस उठ्यो, र तिनले परमेश्‍वरको बदनामी, अपमान र निन्दा गर्दै मबाट प्रतिक्रिया प्राप्त गर्ने कोसिस गऱ्यो। मलाई फसाउनका लागि तिनले सबैभन्दा घृणित, नीच तरिकाहरूको प्रयोग गऱ्यो, र धम्की दिँदै भन्यो, “मैले जानाजानी तेरो देह र प्राणको लागि असहनीय यातना दिइरहेको छु, यसैले कि तँलाई कुनै सामान्य मानिसले भोग्‍न नसक्‍ने पीडा दिन सकूँ—तैँले बरु मरेकी भए हुनेथियो भनी इच्छा गर्नेछस्। अन्त्यमा, तैँले मलाई छोडिदिन बिन्ती गर्नेछस्, अनि त्यसबेला तैँले समझदारीको कुरा गर्नेछस्, र तेरो भाग्य परमेश्‍वरको हातमा छैन—त्यो मेरो हातमा छ भन्नेछस्। यदि मैले तँलाई मर्न चाहन्छु भने, त्यो तुरुन्तै हुनेछ। यदि मैले तँलाई बाँच्‍न दिन चाहन्छु भने, तँ बाँच्‍नेछस्, र म जुन कठिनाइहरू तँलाई भोग्न लगाउँछु, त्यो तैँले भोग्नेछस्। तेरो सर्वशक्तिमान् परमेश्‍वरले तँलाई बचाउन सक्दैनन्—तैँले बाँच्नका लागि हामीलाई बिन्ती गरिस् भने मात्र तँ बाँच्नेछस्।” यी तुच्छ, निर्लज्ज, घृणित ठगहरू, यी जङ्गली जनावरहरू, यी दुष्ट राक्षसहरूलाई देख्दा म साँच्चै तिनीहरूसँग लड्न चाहन्थें। मैले सोचेँ, “स्वर्ग र पृथ्वीमा भएका सबै थोक परमेश्‍वरद्वारा सृष्टि गरिएको हो र उहाँद्वारा नियन्त्रित छ। मेरो भाग्य पनि परमेश्‍वरको सार्वभौमिकता र प्रबन्धमा छ। परमेश्‍वर नै जीवन र मृत्युको निर्णायक हुनुहुन्छ; के तैँले चाहँदैमा म मर्छु भन्ने तँलाई लाग्छ?” त्यो बेला, मेरो हृदय क्रोधले भरिएको थियो। ती पुलिसहरूले मेरो विरुद्ध गरेका तुच्छ कार्यहरू र तिनीहरूले भनेका निन्दापूर्ण र परमेश्‍वर-विरोधी कुराहरूले आज सत्यतालाई घृणा गर्ने र परमेश्‍वरका विरोधीहरूका रूपमा रहेको तिनीहरूको राक्षसी सार स्पष्ट उदाङ्गो भयो, र यो परमेश्‍वरको निन्दा, दण्ड र विनाशको प्रत्याभूति गराउने आवश्यक प्रमाण हुनेथियो।

मैले दोष स्वीकार गर्न अस्वीकार गरेकीले कथित विशेषज्ञको अनुहारको भाव बिग्रेको थियो। तिनले क्रोधित हुँदै मेरो एउटा पाखुरा मेरो पछाडिपट्टि घुमायो र अर्को मेरो काँधको पछाडि तान्यो, तब मेरा हातहरूलाई एकैसाथ कसिलो गरी बाँध्यो। आधा घण्टाभन्दा कम समयमा मेरो अनुहारबाट पसिनाका ठूलठूला थोपाहरू बगेर मेरा आँखाहरूमा पसे, मैले आँखाहरू खोल्न सकिनँ। मैले अझै पनि तिनको प्रश्नहरूको उत्तर दिन नचाहेकी देखेर तिनले मलाई भुइँमा पछारे, त्यसपछि मेरो पछाडि लगाइएको हतकडीमा समातेर मलाई उठाए। मैले तुरुन्तै मेरा पाखुराहरूमा चर्चराउँदो पीडा महसुस गरें, ती भाँचिएछन् जस्तो लागे। त्यसले यति साह्रै दुखायो, कि मैले मुस्किलले सास फेर्न सकेँ। त्यसपछि, तिनले मलाई भित्तातिर हुत्त्याए र त्यसको छेउमा उभिन लगाए। पसिनाले मेरो आँखा धमिलो बनायो। मलाई यति धेरै पीडा भइरहेको थियो कि मेरो सम्पूर्ण शरीर पसिनाले ढाक्यो—मेरा जुत्ताहरू समेत भिजेका थिए। म सधैँ कमजोर भएकी थिएँ, र त्यस बेला म ढलेँ। मैले मेरो नाकद्वारा सास फेर्न सक्दिनँ जस्तो लागेको थियो। मैले मेरो मुखले मात्र स्वाँस्वाँ सास फेर्न सक्थें। मैले मृत्यु एकचोटि फेरि नजिक आइरहेको छ भन्‍ने महसुस गरें—सायद यो पटक म साँच्चै मर्नेथिएँ। तर त्यस बेला, मैले येशूका चेलाहरूमध्ये एक लूका र तिनलाई झुन्ड्याएर मारिएको तिनको अनुभवको बारेमा विचार गरें। मेरो हृदयमा, मैले मेरो शक्ति फेरि प्राप्त गरें, र आफैलाई स्मरण गराउनका लागि बारम्बार एउटै कुरा भनिरहें: “लूकालाई झुन्ड्याएर मारिएको थियो। म पनि लूका हुनुपर्छ, म पनि लूका हुनुपर्छ, म पनि लूका हुनुपर्छ। म स्वेच्छाले परमेश्‍वरका योजनाबद्ध कार्यहरू र बन्दोबस्तहरू पालन गर्छु, र म लूकाजस्तै मृत्युसम्म परमेश्‍वरप्रति वफादार रहन चाहन्छु।” पीडा असहनीय भयो र म मृत्युको सँघारमा थिएँ, त्यही बेला मैले अचानक एउटा दुष्ट पुलिसले तिनीहरूले सर्वशक्तिमान् परमेश्‍वरका धेरै जना विश्‍वासहरूलाई गिरफ्तार गरेका छन् भनेको सुनें। मेरो हृदयमा, म स्तब्ध भएँ: धेरै जना दाजुभाइ-दिदीबहिनीहरूलाई यातना दिइनेभयो। तिनीहरूले दाजुभाइहरूलाई विशेष गरी कठोर यातना दिने निश्चय थियो। मेरो हृदय चिन्ताले भरिएको थियो। म मनमनै तिनीहरूका लागि प्रार्थना गरिरहेँ। सायद मलाई पवित्र आत्माले छुनुभएको थियो; मैले जति धेरै प्रार्थना गरें, त्यति नै बढी म प्रेरित भएँ। मैले अचेत रूपमा मेरो पीडा बिर्सिएँ। यी परमेश्‍वरको बुद्धिमानी बन्दोबस्तहरू हुन् भन्‍ने कुरा मैले राम्ररी जानेँ; परमेश्‍वरले मेरो कमजोरी जान्नुहुन्थ्यो र मेरो सबैभन्दा पीडादायी समयबाट मलाई लैजाँदै हुनुहुन्थ्यो। त्यो रात, दुष्ट पुलिसले मसँग कस्तो व्यवहार गर्छन् भन्ने कुरालाई मैले वास्ता गर्न छोडेँ, र तिनीहरूको प्रश्नहरूमा मैले अलिकति पनि ध्यान दिइनँ। जे भइरहेको थियो त्यो देखेर, त्यो दुष्ट पुलिसले आफ्नो मुक्का प्रयोग गरी मेरो अनुहारमा निर्दयतासाथ पिट्यो, तब मेरो कनपटीको वरिपरिको कपाल आफ्‍ना औँलाहरूमा बेर्यो र जोडले तान्यो। निमोठेकोले मेरो कान सुन्निएको थियो, मेरो अनुहार चिन्न नसकिने भएको थियो, तिनीहरूले मलाई काठको मोटो टुक्राले कुटेका मेरो चाक र मेरा तिग्राहरूमा चोटैचोट भएका र च्यातिएका थिए, र काठका टुक्राले हिर्काएकाले मेरो खुट्टाका औँलाहरू पनि कालो र नीलो बनेका थिए। मलाई छ घण्टासम्म हतकडी लगाएर झुन्ड्याइपछि जब दुष्ट पुलिसले हतकडी खोल्यो, मेरो देब्रे औंला मुनिको मासु रगेडिएर लुछिएको थियो—हड्डी छोप्ने एउटा पातलो तह मात्र बाँकी थियो। हतकडीले मेरो नाडी पहेँलो फोकाले छोपिएको थियो, र ती फेरि पलाउने कुनै उपाय थिएन। त्यो क्षणमा, एक महत्त्वपूर्ण देखिने महिला पुलिस अधिकृत भित्र आइन्। तिनले मलाई माथिदेखि तलसम्म हेरिन्, त्यसपछि तिनीहरूलाई भनिन्: “तपाईंहरूले यसलाई अब पिट्नु हुँदैन—यो त मर्न लागेकी जस्तो देखिन्छे।” पुलिसले मलाई एउटा होटेलको कोठामा बन्द गरिदियो। त्यो कोठाका पर्दाहरू दिनको चौबीसै घण्टा बन्द राखिन्थ्यो। कसैलाई ढोकामा पाले बस्न खटाइएको थियो, र कुनै पनि सेवाकर्मीलाई भित्र पस्न दिइएको थिएन, न त तिनीहरूले मलाई यातना र क्रूर व्यवहार गरेका दृश्यहरू कसैलाई हेर्ने अनुमति दिइएको थियो। तिनीहरूले नबिसाइ पालैपालो मलाई सोधपुछ गरे। तिनीहरूले पाँच दिन र पाँच रातसम्म मलाई सुत्न दिएनन्, तिनीहरूले मलाई थ्याच्च बस्न वा टुक्रुक्क बस्न दिएनन्, न त तिनीहरूले मलाई अघाउन्जेल खाना खान नै दिए। मलाई पर्खालमा अडेसिएर उभिने अनुमति मात्र थियो। एक दिन, एक जना अधिकृत मलाई सोधपुछ गर्न आए। मैले तिनलाई बेवास्ता गरिरहेकी देखेर तिनी रिसले चूर भए र मलाई लात्तीले हानेर टेबलमुनि पुऱ्याए। त्यसपछि, तिनले मलाई तानेर बाहिर निकाले र घुस्साले हाने, जसले गर्दा मेरो मुखको कुनाबाट रगत बग्यो। आफ्नो क्रूरता लुकाउन, तिनले कसैलाई भित्र आउन नदिनका निम्ति छिटोछिटो ढोका बन्द गऱ्यो। तब तिनले मुट्ठीभर टिसिउहरू निकाले, र मेरो रगत पुछ्न थाले, मेरो अनुहारको रगत पानीले धोए र भुइँको रगत सफा गरे। मैले जानाजानी मेरो सेतो स्वेटरमा केही रगत छोडें। तैपनि, जब म हिरासत घरमा फर्केर आएँ, त्यो दुष्ट पुलिसले अन्य कैदीहरूलाई मेरो कपडामा लागेको रगत मलाई मानसिक अस्पतालमा जाँचेको बेला लागेको हो भने र बितेका केही दिनमा म त्यही थिएँ भनी बताए। साथै तिनीहरूले मेरो शरीरमा चोटहरू र रगत बिरामीहरूको कारणले भएको हो—तिनीहरू अर्थात् पुलिसले मलाई छुँदैछोएका छैनन् भनी भने। यी क्रूर तथ्यहरूले मलाई जनताको पुलिसको क्रूरता, आन्तरिक धूर्तता, र अमानवीयता देखायो, र त्यसको साथसाथै, मैले साँच्चै मप्रतिको परमेश्‍वरको सुरक्षा र वास्ता महसुस गरें। हरेक चोटि मेरो पीडा अझ तीव्र हुँदा, परमेश्‍वरले मलाई अन्तर्दृष्टि र मार्गदर्शन दिनुहुन्थ्यो, मेरो विश्‍वास र शक्ति बढाउनुहुन्थ्यो, मलाई उहाँको लागि साक्षी बनेर खडा हुने साहस दिनुहुन्थ्यो। जब दुष्ट पुलिसको क्रूरताले मलाई मृत्युको ढोकामा पुर्‍यायो, परमेश्‍वरले मलाई अरू दाजुभाइ-दिदीबहिनीहरू गिरफ्तार भएको खबर सुन्ने अनुमति दिनुभयो, त्यसले मलाई तिनीहरूका निम्ति अझ बढी प्रार्थना गर्न उत्प्रेरित गऱ्यो, यसरी मैले मेरो आफ्नै पीडा भुलेँ र अनजानमा मृत्युका बाध्यताहरूलाई जित्न सकेँ। शैतानले दुष्ट, डरलाग्दो प्रतिभारको रूपमा काम गरेको हुनाले मैले परमेश्‍वर मात्र सत्यता, बाटो, र जीवन हुनुहुन्छ, र परमेश्‍वरको स्वभाव मात्र धार्मिकता र भलाइको प्रतीक हो भन्‍ने बुझेँ। परमेश्‍वरले मात्रै सबै कुरामाथि शासन गर्नुहुन्छ र सबै कुराको व्यवस्था गर्नुहुन्छ, र उहाँले भूतहरूको फौजको घेराबन्दीलाई परास्त गर्न, देहको कमजोरी र मृत्युको बाध्यतालाई पराजित गर्न मेरो हरेक पाइलालाई अगुवाइ गर्नका लागि आफ्नो महान् शक्ति र बुद्धिको प्रयोग गर्नुभयो, र त्यसरी मलाई त्यस अन्धकार स्थानमा दृढतापूर्वक बाँच्‍न सहायता गर्नुभयो। जब मैले परमेश्‍वरको प्रेम र मुक्तिको बारेमा सोचेँ, मलाई अत्यन्तै प्रेरित भएको महसुस भयो, र मैले अन्त्यसम्म शैतानसँग लड्ने सङ्कल्प गरें। म झ्यालखानामा सडेँ भने पनि, म मेरो गवाहीमा दृढ भएर खडा हुनेथिएँ र परमेश्‍वरलाई सन्तुष्ट पार्नेथिएँ।

सक्दो प्रयास गरेपछि, दुष्ट पुलिसले मबाट केही पाएका थिएनन्। अन्त्यमा, तिनीहरूले दृढ विश्‍वाससँग भने: “चिनियाँ कम्युनिस्ट पार्टी स्टिलबाट बनेको छ, तर सर्वशक्तिमान् परमेश्‍वरमा विश्‍वास गर्नेहरू हीराबाट बनेका छन्—तिनीहरू प्रत्येक कुरामा चिनियाँ कम्युनिस्ट पार्टीभन्दा अगाडि छन्।” यी वचनहरू सुनेपछि, मैले आफ्नो हृदयमा परमेश्‍वरको जयजयकार र प्रशंसा नगरी रहन सकिनँ: “हे परमेश्‍वर, म तपाईंलाई धन्यवाद दिन्छु र प्रशंसा गर्दछु! तपाईंको सर्वशक्तिमान्‌ता र बुद्धिद्वारा तपाईंले शैतानमाथि विजय पाउनुभयो र तपाईंका शत्रुहरूलाई पराजित गर्नुभयो। तपाईं सर्वोच्च अख्तियार हुनुहुन्छ र तपाईंको महिमा होस्!” यो समयमा मात्र मैले चिनियाँ कम्युनिस्ट पार्टी सरकार जतिसुकै क्रूर भए पनि त्यो परमेश्‍वरको हातद्वारा नियन्त्रित र योजनाबद्ध गरिएको छ भन्‍ने देखेँ। यो परमेश्‍वरका वचनहरूले भनेको जस्तै छ: “आकाश र जमिनका सबै थोक उहाँको प्रभुत्वको अधीनमा आउनैपर्छ। तिनीहरूसँग कुनै विकल्‍प हुन सक्दैन र सबै उहाँको योजनाबद्ध कार्यमा समर्पित हुनैपर्छ। यो परमेश्‍वरले आदेश दिनुभएको थियो, र यो परमेश्‍वरको अख्‍तियार हो” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)।

एक दिन, दुष्ट पुलिस फेरि मलाई सोधपुछ गर्न आयो। यस पटक तिनीहरू सबै अलि अनौठा देखिन्थे। तिनीहरूले बोल्दा मलाई हेरे, तर तिनीहरू मसँग बोलिरहेका छन् जस्तो लाग्दैनथियो। तिनीहरूले केही कुरामा छलफल गरिरहेका छन् जस्तो देखिन्थ्यो। अघिल्ला समयहरूमा जस्तै, यो सोधपुछ पनि असफलतामा समाप्त भयो। पछि, दुष्ट पुलिसले मलाई मेरो कोठामा फर्कायो। बाटोमा, मैले अचानक म सायद अर्को महिनाको पहिलो दिन रिहाइ हुनेछु भनेर तिनीहरूले भन्दै गरेका सुनेँ। यो सुनेर, मेरो हृदय खुसीले झन्डै विस्फोट भयो: “यसको अर्थ म तीन दिनपछि बाहिर निस्कनेछु!” मैले सोचेँ। “म बल्‍ल यो राक्षसी नरक छोडेर जान सक्‍ने भएँ!” मेरो हृदयको खुसीलाई दबाउँदै मैले हरेक पल-पल प्रतीक्षा गरें। तीन दिन तीन वर्षजस्तै लाग्यो। अन्त्यमा, महिनाको पहिलो दिन आइपुग्यो! त्यो दिन, कसैले मेरो नाउँ बोलाउनेछ भनी पर्खँदै मैले ढोकामा हेरिरहें। बिहान बित्यो, र केही भएन। म दिउँसो छोडेर जानेछु होला भनेर मैले पूर्ण आशा राखेँ—तर जब साँझ आइपुग्यो, अझै पनि केही भएन। जब बेलुकीको खाना खाने समय भयो, मलाई खान मन लागेन। मेरो हृदयमा अन्योलता छायो; त्यही क्षण मेरो हृदय स्वर्गबाट नरकमा खसेजस्तै भएको थियो। सुधार अधिकृतले अन्य कैदीहरूलाई सोधे, “त्यसले किन खाना खाएन?” एक जना कैदीले जबाफ दियो, “तिनले सोधपुछबाट फर्केको दिनदेखि त्यत्ति खान मन गरेकी छैन।” सुधार अधिकृतले भने, “त्यसको निधार छाम् त, के त्यो बिरामी छे?” एक जना कैदी आएर मेरो निधार छामी। तिनले धेरै तातो छ, र ज्वरो आएको छ भनेर भनी। मलाई साँच्चै ज्वरो आएको थियो। म अचानक बिमारी परेकी थिए, र यो धेरै गम्भीर थियो। त्यो क्षण, म ढलेँ। दुई घण्टाको अवधिमा, ज्वरो झन्-झन् बढ्दै गयो। म रोएँ! सुधार अधिकृत लगायत तिनीहरू सबैले म रोएकी हेरिरहे। तिनीहरू सबै छक्क परेका थिए: तिनीहरूले मलाई लोभ्याउँदा पनि नलोभिने अनि तर्साउँदा पनि नटेर्ने व्यक्तिको रूपमा हेर्थे, जसले कठोर यातनाको सामना गर्दा पनि एक थोपा आँसु बगाएको थिएन, र जसलाई हतकडी लगाएर घण्टौंसम्म झुन्डाउँदा पनि पीडाको आवाज निकालेको थिएन। तैपनि आज, कुनै यातनाविना म रोएकी थिएँ। मेरा आँसुहरू कहाँबाट आए त्यो तिनीहरूलाई थाहा थिएन—तिनीहरूले म धेरै बिरामी छु भन्ने मात्र सोचे। वास्तवमा, परमेश्‍वर र मलाई मात्र कारण थाहा थियो। यो सबै मेरो विद्रोह र अनाज्ञाकारिताको कारणले भएको थियो। मैले आशा गरेकी कुराहरू पूरा नभएकोले र मेरा आशाहरू चकनाचूर भएकाले मेरा आँसुहरू बगेका थिए। ती विद्रोह र गुनासाका आँसुहरू थिए। त्यस बेला, मैले उप्रान्त परमेश्‍वरको साक्षी बन्ने सङ्कल्प गर्न चाहिनँ। मसँग फेरि त्यस्तो प्रकारले जाँचिने साहस थिएन। त्यो साँझ, म दु:खको आँसु रोएँ, किनकि मैले झ्यालखानामा धेरै जीवन बिताइसकेकी थिएँ र म यी राक्षसहरूलाई तिरस्कार गर्थें—र त्योभन्दा बढी, मलाई यो डरलाग्दो ठाउँमा बस्न घृणा लाग्थ्यो। म त्यहाँ अर्को एक सेकेन्ड पनि बिताउन चाहँदिनँ थिएँ। मैले यसको बारेमा जति धेरै सोचेँ, म त्यति नै बढी निराश बनें, र मलाई त्यत्ति नै धेरै गुनासो, दयनीयता, र एकलोपन महसुस हुन्थ्यो। मलाई आफू समुद्रमा तैरिरहेको एक्लो डुङ्गा हुँ जस्तो लाग्यो, जसलाई कुनै पनि बेला पानीले डुबाउन सक्थ्यो; यसबाहेक, मलाई मेरो वरिपरिका मानिसहरू कपटी र भयानक छन् जस्तो लाग्यो, जसले कुनै पनि बेला तिनीहरूको क्रोध ममाथि पोखाउन सक्थे। मैले बारम्बार परमेश्‍वरसँग प्रार्थना गरें, र उहाँबाट यी वचनहरू मकहाँ आए: “परमेश्‍वरलाई प्रेम गर्न इच्‍छा गर्ने हरेकको लागि, प्राप्त गर्न नसक्‍ने सत्यताहरू छैनन्‌ र तिनीहरू दह्रिलो गरी खडा हुन नसक्‍ने त्यस्तो कुनै न्याय छैन। तैँले आफ्‍नो जीवन कसरी जिउनुपर्छ? तैँले परमेश्‍वरलाई कसरी प्रेम गर्नुपर्छ, र उहाँको इच्‍छालाई पूरा गर्नको लागि कसरी यो प्रेमको प्रयोग गर्नुपर्छ? तेरो जीवनमा योभन्दा ठूलो विषय अरू कुनै छैन। सबैभन्दा महत्त्वपूर्ण कुरा, तँसँग यस किसिमका आकांक्षाहरू र दृढता हुनैपर्छ, र मेरुदण्ड नभएकाहरू, दुर्बल व्यक्तिहरू जस्ता तँ बन्‍नु हुँदैन। अर्थपूर्ण जीवनको अनुभव र अर्थपूर्ण सत्यताहरूको अनुभव कसरी गर्ने त्यो तैँले सिक्‍नैपर्छ, र आफैलाई त्यसरी आलटाल गर्ने व्यवहार गर्नु हुँदैन” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरको वचनले मलाई विश्‍वास दियो। मैले जस्तै दुःख भोग्‍नु परे पनि म परमेश्‍वरको साक्षी बनेर खडा हुनेछु र शैतानलाई लज्जित पार्नेछु भनी आफूले परमेश्‍वरको सामु खाएकी गम्भीर शपथलाई सम्झेँ। तर जब मैले लामो समयसम्‍म पुलिसको यातना सहेँ, त्यस बेला मैले आफ्नो सङ्कल्प हराएँ र त्यो घृणित ठाउँबाट उम्कने सक्ने दिनको मात्र आशा गरिरहेकी थिएँ। त्यो कसरी कुनै पनि प्रकारले अधीनतामा बसेको भयो र? त्यो कसरी कुनै प्रकारको गवाही थियो र? परमेश्‍वरसँग प्रार्थना गर्दा, मैले मेरो सारा जीवन झ्यालखानामा बिताउन परे पनि म कहिल्यै पनि शैतानका अघि झुक्नेछैन भनी शपथ खाएँ। म साक्षी बन्नेछु र शैतानलाई लज्जित पार्नेछु भनी भनेँ। तब ६ डिसेम्बर, २००५ मा, त्यो नरकीय झ्यालखानको जीवन अन्त्य गर्दै म रिहा भएँ।

यो गिरफ्तारी र सतावटको अनुभवपछि, मेरो देहले केही कठिनाइ सहेको भए पनि, मैले अन्तर्ज्ञान र विवेकको विकास गरेकी थिएँ, र चिनियाँ कम्युनिस्ट पार्टी सरकार साँच्चै शैतानको प्रतिरूप, आँखा नझिम्काइ मानिसहरूलाई मार्ने हत्याराहरूको एउटा झुन्ड हो भनी देखेकी थिएँ, तर मैले परमेश्‍वरको सर्वशक्ति र बुद्धि, साथै उहाँको धार्मिकता र पवित्रता पनि बुझ्न पाएकी थिएँ; मैले मलाई बचाउने परमेश्‍वरका असल अभिप्रायहरू, र मप्रतिको उहाँको वास्ता र सुरक्षालाई बुझ्न सकेकी थिएँ, त्यसरी मैले शैतानको क्रूरताको समयमा एक-एक पाइला गर्दै शैतानलाई पराजित गर्न र मेरो गवाहीमा दृढ बनेर खडा हुने मौका पाएँ। यस दिनदेखि उता, म मेरो सम्पूर्ण अस्तित्व पूर्ण रूपले परमेश्‍वरलाई दिन चाहन्छु, र म दृढतापूर्वक परमेश्‍वरको पछि लाग्नेछु, ताकि म जतिसक्दो चाँडो उहाँद्वारा प्राप्त हुन सकूँ।


८७. क्रूर यातनाले मेरो विश्‍वास बलियो बनायो

झाओ रुइ, चीन

२००९ को वसन्तमा, चिनियाँ कम्युनिस्ट पार्टीले सर्वशक्तिमान् परमेश्‍वरको मण्डलीका सदस्यहरूलाई लक्षित गरी गिरफ्तार गर्ने एउटा ठूलो अभियान चलायो। देशभरिका मण्डलीहरूका अगुवाहरूलाई एकपछि अर्को गरी गिरफ्तार गरेर झ्यालखानमा हालियो। अप्रिल ४, रातको करिब ९ बजे म र मसँग हाम्रो कर्तव्य पूरा गर्न सहकार्य गर्ने एउटी सिस्टर, सिस्टर वाङको घरबाट निस्केर बाटोमा हिँडिरहेका बेला सादा पोसाक लगाएका तीन जना व्यक्ति हाम्रो पछि आए र हाम्रो पाखुरामा समातेर घिस्स्याउँदै लगे र यसो भन्दै चिच्याए, “हिँड्! तिमीहरू हाम्रो साथमा आउनुपर्छ!” हामीले कुनै प्रतिक्रिया दिन पाउनुभन्दा पहिले नै हामीलाई सडकको छेउमा खडा गरिएको गाडीभित्र कोचियो। त्यो कुरा सिनेमामा गिरोहका सदस्यहरू आएर दिनको उज्यालोमा कसैलाई अपहरण गरेर लैजाने घटनाजस्तो थियो, यति हो त्यो हाम्रो वास्तविक जीवनमा भइरहेको थियो, र पूर्ण रूपमा डरलाग्दो थियो। म पूरै व्याकुल भएकी थिएँ र म बारम्बार चुपचाप परमेश्‍वरलाई पुकार्न मात्र सक्थें: “प्रिय परमेश्‍वर! मलाई बचाउनुहोस्! हे परमेश्‍वर, दया गरी मलाई बचाउनुहोस्…।” मैले मेरो आत्मसंयम फेरि प्राप्त गर्नुभन्दा अघि गाडी नगरपालिकाको सार्वजनिक सुरक्षा संस्थानको हातामा पस्यो। तब मात्र मलाई हामी पुलिसको हातमा परेको थाहा भयो। त्यसको लगत्तै सिस्टर वाङलाई पनि भित्र ल्याइयो। हामी तीन जनालाई दोस्रो तलाको अफिसमा लगियो, अनि एक जना अधिकृतले अलिकति पनि स्पष्टीकरण नदिई हाम्रा ब्यागहरू खोसिन् अनि हामीलाई भित्तापट्टि अनुहार फर्काएर खडा हुन लगाइन्। त्यसपछि उनले हामीलाई जबरजस्ती नाङ्गो पारिन् र शरीरको तलासी लिन थालिन्, मण्डलीको कामसित सम्बन्धित हाम्रा केही सामानहरू, मण्डलीको राखिएका पैसाका रसिदहरू जबरजस्ती खोसिन्, यस प्रक्रियामा हामीसित र हाम्रो ब्यागमा भएका अन्य व्यक्तिगत सामानहरूमा हाम्रा सेलफोनहरू, करिब ५०० युआन नगद, बैङ्कको एउटा कार्ड, र एउटा नाडी घडी लगिन्। यी सब भइरहँदा सात-आठ जना पुरुष पुलिस अधिकृतहरू कोठाभित्र र बाहिर गर्दै थिए र हामीलाई निगरानी गरिरहेका दुई जना अधिकृत मध्ये एक जना ठूलो सोरमा हाँस्न थाले र मलाई इसारा गरी यसो भन्दैथिए, “यो मण्डलीको ठूलो सन्की हो, यस्तो लाग्छ, हामीले आज ठूलो चाहिँलाई समातेका छौं।” त्यसपछि लगत्तै सादा पोसाक लगाएका चार जना पुलिस अधिकृतले मलाई हतकडी लगाए, मेरा आँखाहरू टोपीले छोपिदिए, र मलाई सुरक्षा दिएर सहरदेखि बाहिर धेरै टाढा सार्वजनिक सुरक्षा संस्थानको शाखामा लगे।

जब म सोधपुछ कोठामा पसेँ र त्यो मास्तिर, फलामको जालोको झ्याल र त्यो डरलाग्दो, भावहीन बाघे कुर्सी देखेँ, तब विगतमा यातना दिइएका दाजुभाइ-दिदीबहिनीहरूका भयानक कथाहरू मेरो दिमागमा तैरिरहेका थिए। त्यसपछि ती दुष्ट पुलिस अधिकृतहरूले मलाई दिने अज्ञात यातनाको बारेमा सोच्दै, म अत्यन्तै डराएँ र नचाहेर पनि मेरा हातहरू काँप्न थाले। त्यस्तो निराशाजनक स्थितिमा, मैले परमेश्‍वरको यो वचन सम्झेँ: “तँ आफ्नो हृदयमा अझै पनि भय बोक्छस्। त्यसो भए के यो तेरो हृदय अझै शैतानको विचारहरूले भरेको छ भन्ने होइन?” “विजेता के हो? आत्मिक रूपमा बलियो बन्न ख्रीष्टका असल सेनाहरू साहसी हुनु र ममा भर पर्नु जरुरी छ; तिनीहरूले योद्धाहरू हुन र शैतानलाई मृत्युसम्मै युद्ध गर्न संग्राम गर्नु पर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १२)। परमेश्‍वरको वचनको अन्तर्दृष्टिले बिस्तारै मेरो डराएको हृदय शान्त भयो र मलाई मेरो डर शैतानबाट आएको हो भन्‍ने महसुस भयो। मैले मनमनै विचार गरें: “शैतानले त्यसको अत्याचारको अघि मलाई हार मान्न लगाउन मेरो देहलाई यातना दिन चाहन्छ। मैले त्यसको गुप्त षड्यन्त्रको अघि हार मान्‍नु हुँदैन। हरसमय, परमेश्‍वर सधैँ मेरो बलियो सहारा र मेरो अनन्त सहायक हुनुहुनेछ। यो एउटा आत्मिक लडाइँ हो र म परमेश्‍वरको साक्षीको रूपमा खडा हुनु जरुरी छ। म परमेश्‍वरको पक्षमा उभिनैपर्छ र म शैतानको अघि हार मान्‍नु हुँदैन।” यो बुझेपछि, मैले चुपचाप परमेश्‍वरसँग प्रार्थना गरें: “हे सर्वशक्तिमान् परमेश्‍वर! तपाईंको असल उद्देश्यहरूका कारणले नै म आज यी दुष्ट पुलिसहरूको हातमा परेकी छु। तैपनि, मेरो कद धेरै सानो भएकोले म आत्तिएकी र डराएकी छु। तपाईं मलाई विश्‍वास र साहस दिनुहोस् भनी म प्रार्थना गर्छु, ताकि म शैतानको प्रभावका आलोचनाहरूबाट मुक्त हुन सकूँ, त्यसको अगि आत्मसमर्पण नगरूँ, र दृढतासाथ तपाईंको साक्षी बनी खडा हुन सकूँ!” मेरो प्रार्थना समाप्त भएपछि, मेरो हृदय साहसले भरियो, र ती दुर्भावनाको नजरले हेर्ने दुष्ट पुलिसहरूसित मलाई अलिकति पनि डर लागेन।

त्यति नै बेला, दुई जना अधिकृतले मलाई बाघे कुर्सीमा धकेले र मेरो हात र खुट्टामा ताला लगाए। एक जना एक अग्लो, भद्दा क्रूर अधिकृतले भित्तामा केही शब्दहरू औँल्याएर देखाए, त्यहाँ यस्तो लेखिएको थियो, “कानुनको शिष्ट प्रवर्तन” र त्यसपछि उनले टेबलमा जोडले ठोके र चिच्याए, “तँलाई थाहा छ, तँ कहाँ छस्? सार्वजनिक सुरक्षा संस्थान चिनियाँ सरकारको शाखा हो, जुन हिंसा गर्न कुख्यात छ! यदि तैँले सबै कुरा भनिनस् भने, तैँले जे पाउनुपर्छ त्यो पाउनेछस्! बोल्! तेरो नाम के हो? तँ कति वर्ष पुगिस्? तँ कहाँबाट आएकी होस्? मण्डलीमा तेरो ओहदा के हो?” तिनको आक्रमक व्यवहार देखेर म रिसले चूर भएँ। मैले मनमनै सोचेँ: “तिनीहरू सधैँ ‘जनताको पुलिस’ भएको दाबी गर्छन् र तिनीहरूको लक्ष्य ‘दुष्टहरूलाई जराबाट उखेल्न र कानुन पालन गर्नेहरूलाई शान्तिमा बाँच्न दिनु’ हो भनी भन्छन्, तर वास्तवमा तिनीहरू ठगका झुन्ड, डाँकुहरू र भूमिगत व्यावसायिक हत्याराहरू मात्र हुन्। तिनीहरू न्यायको नाममा आक्रमण गर्ने भूतात्माहरू हुन् जसले असल, सोझा नागरिकहरूलाई दण्ड दिन्छन्! यी पुलिसहरू कानुन तोड्ने र अपराध गर्नेहरूप्रति आँखा बन्द गर्छन्, तिनीहरूलाई कानुनको हातले भेट्न नसक्ने गरी जिउन दिन्छन्। तापनि, हामीले परमेश्‍वरमा विश्‍वास गर्ने, परमेश्‍वरको वचन पढ्ने र जीवनको सही बाटो हिँड्ने बाहेक केही नगरे पनि हामी क्रूर हिंसाको मुख्य लक्ष्य बनेका छौं। चिनियाँ कम्युनिस्ट पार्टीको सरकार साँच्चै न्याय उल्टाउने भ्रष्ट दोषी हो।” मैले ती दुष्ट पुलिसहरूलाई मेरो सारा हृदयले घृणा गरे पनि, मेरो कद धेरै सानो छ र म त्यो क्रूर यातना सहन सक्दिनँ भन्ने मलाई थाहा थियो, त्यसैले मैले बारम्बार परमेश्‍वरलाई शक्ति माग्दै उहाँलाई पुकारिरहेँ। त्यही क्षणमा परमेश्‍वरका वचनहरूले मलाई अन्तर्दृष्टि दियो: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अलझिरहेका मानिसहरूलाई त्यो पार गर्न कठिनाइ हुनेछ, तर आफूलाई बलिदान दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरको वचनको सान्त्वना र प्रोत्साहनले मलाई खडा रहन सहायता गऱ्यो, र मैले मनमनै विचार गरें: “आज म सबै कुराको जोखिम उठाउन तयार हुनुपर्दछ—यदि स्थिति झन्-झन् नराम्रो हुन्छ र म मर्नुपर्छ भने पनि, त्यस्तै होस्। यदि भूतहरूको यो झुन्डले मबाट मण्डलीको पैसा, काम वा हाम्रा अगुवाहरूको बारेमा पत्ता लगाउनेछन् भनी सोच्छन् भने तिनीहरूले फेरि सोच्‍नुपर्छ!” पछि, तिनीहरूले मलाई जति नै सोधपुछ गरे पनि वा मबाट जानकारी लिने कोसिस गरे पनि, मैले एक शब्द पनि भनिनँ।

मैले बोल्‍न अस्वीकार गरिरहेकी छु भन्ने देखेर, अरू अधिकृत क्रोधित भए र, टेबल ठटाएपछि, मप्रति भयानक रीस देखाए, म बसेको बाघे कुर्सीलाई लात हाने र चिच्याउँदै मेरो टाउकोमा ठेले, “तँलाई जे थाहा छ त्यो हामीलाई भन्! हामीलाई केही थाहा छैन भनेर नसोच्। यदि हामीलाई केही थाहा नभएको भए हामीले तिमीहरू तीन जनालाई कसरी निर्णायक रूपले पक्रन सक्यौं भन्‍ने ठान्छौ?” त्यो अग्लो पुलिस अधिकृत गर्जिए, “मेरो धैर्यतालाई नजाँच्! यदि हामीले तँलाई पीडाको सानो स्वाद दिएनौं भने हामीले धम्कीहरू मात्र दिइरहेका छौं भनी तैँले सोच्‍नेछस्। उठ्!” तिनले बोलिसक्नेसाथ मलाई बाघे कुर्सीबाट तानेर झ्यालको मुनि लगे, जुन भित्ताको धेरै माथि थियो र जसमा फलामको जाली थियो। तिनीहरूले प्रत्येक हातमा एउटा घोच्ने हतकडी लगाए र त्यसको अर्को टुप्‍पो फलामको जालीसित जोडिएको थियो, यसरी मेरा हातहरू झ्यालमा झुन्डिए, र मेरो पैतालाले जमिन छुन मात्र सक्थ्यो। तिनीहरूमध्ये एक जनाले कोठाको तापक्रम घटाउन एयर कन्डिसनर चलाए, र त्यसपछि एउटा बेह्रेको पुस्तकले क्रूरतासाथ मेरो टाउकोमा हान्यो। जब उसले म अझै चुप लागेर बसेकी देख्यो तब रिसाउँदै चिच्यायो: “तँ बोल्छस् कि बोल्दिनस्? यदि तँ बोल्दिनस् भने, हामी तँलाई ‘रमाइलो’ गराउनेछौं!” त्यसपछि तिनले सेनाले सामान बाँध्‍न प्रयोग गर्ने लामो पेटी प्रयोग गरेर मेरो खुट्टा बाँधे, र त्यो पेटी बाघे कुर्सीमा बाँधे। तब तिनीहरूले बाघे कुर्सीलाई भित्ताबाट केही पर ताने, यसैले म हावामा झुन्डिरहेकी थिएँ। मेरो शरीर अगाडि बढ्दा, हतकडी सुल्किएर मेरो नाडीको आधारमा पुग्यो र हतकडीभित्रका चुच्चाहरू मेरो हातका पछाडि गाडिए। मलाई ठूलो पीडा भयो, तर मैले नचिच्याउनका निम्ति मेरो ओठ दह्रोसँग बन्द गरें, किनकि ती दुष्ट पुलिसहरू मेरो ठट्टा गर्दै हाँसून् भनी म चाहन्नँ थिएँ। तिनीहरूमध्ये एक जनाले भयानक मुस्कान दिँदै भने, “यस्तो लाग्छ, यो पीडादायी छैन! खै म तेरो लागि अलिकति घुमाउँछु।” त्यसो गरेपछि तिनले आफ्नो खुट्टा उठाए र मेरो पिँडौलामा जोरसँग टेके र मेरो शरीरलाई यता र उता हल्लाए। त्यसो गर्दा हतकडी मेरो नाडीको वरिपरि र मेरो हातको पछाडिको भागमा अझ कसिलो भयो र अन्त्यमा त्यो यति पीडादायी भयो कि म नचिच्याई रहन सकिनँ, जसले गर्दा तिनीहरू उच्‍च सोरमा हाँसे। तब मात्र तिनले मेरा खुट्टाहरूमा थिच्न छाडे, मलाई त्यहाँ हावाको बीचमा झुन्डिएको अवस्थामा छोडिदिए। करिब बीस मिनेटपछि, तिनले अचानक बाघे कुर्सी मतिर ताने, त्यसबाट चुइँकिएको डरलाग्दो आवाज आयो र मेरो शरीर भित्तामा झुन्डिएर मेरा पैतालाहरूले मात्र भुइँ छुने अवस्थामा पुग्दा म चिच्च्याएँ। त्यो सँगसँगै हतकडी सरेर मेरो नाडीमा आयो। मेरो हतकडी अचानक खुकुलो हुँदा मेरा हातबाट धरधरी रगत बग्न थाल्यो र मेरा पाखुराहरूतिर बग्यो, अनि फर्केको रगतको चापले तीव्र पीडा भयो। मेरो कष्ट देखेर तिनीहरू भयानक रूपले हाँसे अनि निहुरिएर मलाई सोधपुछ गर्न लागे, “तेरो मण्डलीमा कति जना मानिसहरू छन्? तिमीहरूले पैसा कहाँ राख्छौ?” तिनीहरूले मलाई जसरी प्रश्न गरे पनि, मैले बोल्न अस्वीकार गरें, तब तिनीहरू यति क्रोधित भए कि मलाई फोहोरी शब्दहरू भन्न थाले: “थुक्‍क! तँ त निकै कठोर रहेछस्! तँ कतिञ्जेलसम्म टिक्छस् हेरौं!” त्यसो भनेपछि तिनीहरूले फेरि एकचोटि बाघे कुर्सी भित्ताबाट परतिर ताने, फेरि मलाई हावाको बीचमा झुन्ड्याए। यस पल्ट मेरो हातको पछाडि पहिले नै बनेका खुल्ला घाउहरूमा हतकडी अझ कसियो, र मेरा हातहरू छिटोछिटो सुन्निँदै गए र रगतले भरिए, यस्तो लाग्थ्यो कि ती चाँडै विस्फोट हुनेछन्। त्यो पीडा पहिलेको भन्दा धेरै तीव्र थियो। तिनीहरूले कैदीहरूलाई यातना र सजाय दिने क्रममा तिनीहरूका “गौरवशाली विगतका शोषणहरू” सम्‍बन्धी एकअर्काका लागि ज्वलन्त चित्रहरू कोरे। पन्ध्र मिनेटसम्म यस्तो भयो, अनि अन्त्यमा तिनीहरूले लात्ती हानेर कुर्सीलाई भित्तामा पुऱ्याए, अनि म झ्यालको सीधा मुन्तिर जुन्डिएको मेरो पहिलेको अवस्थामा पुगेँ, र मेरो खुट्टाको पैतालाले मात्र भुइँ छोइरहेको थियो। त्यस प्रक्रियामा, मलाई फेरि एकचोटि असह्य पीडा भयो। ठीक त्यत्ति नै बेला, एक पुड्को, मोटो पुरुष अधिकृत भित्र पसे र सोधे, “के यिनी अझै बोलिनन्?” दुई जना अधिकृतले जबाफ दिए, “यो साँच्‍चै जासुस लियू हुलान नै हो!” त्यो मोटो, दुष्ट प्रहरी मेरो नजिकै आए र मेरो अनुहारमा जोडले थप्पड हाने, झर्किँदै भने, “हेरौं, तँ कति कठोर छस्! म तेरा हातहरू खुकुलो पारिदिन्छु।” मैले तल मेरो देब्रे हाततिर हेरें र त्यो धेरै नराम्रोसँग सुन्निएको र बैजनी=कालो भएको देखेँ। त्यति नै बेला उनले मेरो देब्रे हातका औँलाहरू समाते अनि बोधोपन हटेर फेरि पीडा महसुस नहुञ्जेल उनले ती अगाडि र पछाडि हल्लाउन र दल्न अनि चिमोट्न थाले। तब तिनले हतकडी मिलाएर अति नै कसिलो पारे अनि ती दुई अधिकृतलाई इसारा गरी मलाई फेरि हावामा तान्न लगाए। एक चोटि फेरि म बीस मिनेटसम्म हावाको बीचमा झुन्डिएँ र त्यसपछि तल झारिएँ। तिनीहरूले मलाई बारम्बार हावामा तान्ने अनि तल झर्ने गरिरहे, मलाई त्यस हदसम्म यातना दिए कि मैले त्यो पीडा खप्न नसकेर बरु मर्ने इच्छा गरें। प्रत्येक पटक हतकडी मेरो हातमा माथि र तल सर्दा त्यो अघिल्लो पटकभन्दा बढी पीडादायक हुन्थ्यो। आखिरमा, घोच्ने हतकडीले मेरो नाडीमा गहिरो घाउ बनायो र मेरो हातपछाडिको छाला च्यात्यो, जसबाट भलभल रगत बग्यो। मेरो हातमा रक्त संचार पूरै काटिएको थियो र ती बेलुनहरूजस्तै फुल्लिएका थिए। अक्सिजनको कमीले गर्दा मेरो टाउको जोडले हल्‍लिरहेको थियो र अब त्यो विस्फोट हुन लागेको जस्तो थियो। म साँच्चै मर्न लागेकी छु भनी मैले सोचेँ।

जब मैले अब म अझ सहन सक्दिनँ भनी सोचेँ, परमेश्‍वरको वचनको एक खण्ड मेरो दिमागमा आयो: “यरूशलेमतर्फ जाने बाटोमा येशू ठूलो वेदनामा हुनुहुन्थ्यो, मानौं उहाँको मुटुमा छुरी रोपेको जस्तो भएको थियो, तापनि उहाँमा आफ्नो वचनबाट पछि फर्कने अलिकति पनि इच्छा थिएन; त्यहाँ सधैँ एउटा प्रबल शक्ति थियो, जसले उहाँलाई त्यतातिर बढ्न बाध्य बनायो, जहाँ उहाँ क्रूसमा टाँगिनु हुनेथियो” (वचन, खण्ड १। परमेश्‍वरको देखापराइ र काम। परमेश्‍वरको इच्छा अनुसार कसरी सेवा गर्ने)। परमेश्‍वरको वचनले मलाई अचानक शक्ति दियो र मैले प्रभु येशूले कसरी क्रूसमा कष्ट भोग्नुभएको थियो त्यस बारेमा सोचेँ: रोमी सिपाहीहरूले उहाँलाई कोर्रा लगाए, गिल्ला गरे, र अपमान गरे अनि रगतपच्छे हुने गरी पिटे, र अझै पनि उहाँलाई त्यो गह्रौं क्रूस बोक्न लगाइए, अन्त्यमा त्यसैमा तिनीहरूले उहाँलाई जिउँदै काँटी ठोकिदिए र उहाँको रगतको अन्तिम थोपासम्म बग्यो। कस्तो क्रूर यातना! कस्तो अकल्पनीय दुःख! तैपनि प्रभु येशूले यो सब चुपचाप सहनुभयो। त्यो पीडा निश्चय शब्दहरूमा वर्णन गर्न नसकिने गरी ठूलो थियो तैपनि, प्रभु येशूले सारा मानवजातिको उद्धारका लागि स्वेच्छाले आफैलाई शैतानको हातमा सुम्पनुभयो। मैले मनमनै सोचेँ: “आज, परमेश्‍वर दोस्रो पटक फेरि देहधारी हुनुभएको छ र चीनको नास्तिक देशमा आउनुभएको छ। यहाँ, उहाँले अनुग्रहको युगमा सामना गर्नुभएको भन्दा धेरै नै सङ्कटपूर्ण खतराहरूको सामना गर्नुभएको छ। जबदेखि सर्वशक्तिमान् परमेश्‍वर प्रकट हुनुभयो र उहाँको काम गर्न थाल्नुभयो, चिनियाँ कम्युनिस्ट पार्टी सरकारले खिसी, निन्दा, पागलपनले ख्रीष्टको खेदो गर्न र कब्जा गर्नका लागि सम्भवतः सबै उपायहरू प्रयोग गरेको छ, यसरी परमेश्‍वरको कामलाई भत्काउने व्यर्थको आशा गरेको छ। परमेश्‍वरले उहाँका दुई वटा देहधारणमा भोग्नुभएको पीडा कसैले कल्पना गर्न नसक्ने, सहन गर्नै नसक्ने छ। परमेश्‍वरले हाम्रा लागि त्यत्ति धेरै दु:ख सहनुभएको कुरालाई ध्यानमा राख्दा त, ममा धेरै विवेक हुनुपर्छ; मैले परमेश्‍वरलाई सन्तुष्ट पार्नुपर्छ र उहाँलाई सान्त्वना दिनुपर्छ, चाहे त्यसको निम्ति मेरो मृत्यु नै किन नहोस्।” त्यो क्षणमा, युगौंयुगदेखि सबै सन्तहरू र अगमवक्ताहरूले भोगेका दुःख-कष्टहरू मेरो मनमा आयो: दानिएल सिंहको खोरमा परे, पत्रुस क्रूसमा उल्टो झुन्ड्याइए, याकूबको टाउको काटियो…। एउटै पनि अपवादविना, यी सन्तहरू र अगमवक्ताहरू सबै मृत्युको सँघारमा परमेश्‍वरको ठूलो साक्षी बनेर खडा भए, र मैले पनि तिनीहरूको विश्‍वास, भक्ति र परमेश्‍वरको अधीनताको अनुकरण गर्ने लक्ष्य राख्नुपर्छ भनी महसुस गरें। यसैले, मैले मनमनै परमेश्‍वरसँग प्रार्थना गरें: “प्रिय परमेश्‍वर! तपाईं पापको बारेमा निर्दोष हुनुहुन्छ तर हाम्रो मुक्तिका लागि क्रूसमा टाँगिनुभयो। तपाईं आफ्नो प्राणलाई जोखिममा पार्दै आफ्नो काम गर्न चीनमा देहधारी हुनुभयो। तपाईंको प्रेम यति महान् छ कि म त्यसको मूल्य तिर्न सक्दिनँ। आज मैले तपाईंसँगै दु:ख भोग्न पाउनु मेरो निम्ति सबैभन्दा ठूलो सम्मानको कुरा हो र तपाईंको हृदयलाई सान्त्वना दिन म तपाईंको साक्षी बन्न तयार छु। यदि शैतानले मबाट मेरो जीवन खोस्छ भने पनि, म गुनासोको एक शब्द पनि बोल्नेछैनँ!” मेरो मनलाई परमेश्‍वरको प्रेममा केन्द्रित गर्दा मेरो शरीरको पीडा धेरै कम भएको जस्तो लाग्यो। त्यो रातको उत्तरार्धमा, दुष्ट पुलिसहरूले पालैपालो मलाई यातना दिइरहे। भोलिपल्ट बिहान करिब ९ बजे मात्र तिनीहरूले मेरा खुट्टाहरू खोलिदिए र मलाई झ्यालमा झुन्डिएको अवस्थामा छाडिदिए। मेरा दुवै हातहरू पूर्ण रूपमा बोधो भएका थिए, केही महसुस हुँदैनथियो र मेरो सम्पूर्ण शरीर सुन्निएको थियो। त्यस बेला, मसँग कर्तव्य पूरा गर्ने ती सिस्टर र मलाई छेवैको सोधपुछ गर्ने कोठामा ल्याइयो। अचानक, आठ-नौ जना अधिकृतहरू मलाई सोधपुछ गर्ने कोठामा आए, र एक पुड्को, मोटो पुलिस अधिकृत झोँक्‍किएर भित्र पसे र मलाई कसले हेर्दैछ भनी ती दुष्ट पुलिसहरूलाई सोधे: “के त्यो अझै बोलेकी छैन?” तिनीहरूले जबाफ दिए, “अझै बोलेकी छैन।” तिनीहरूको जबाफ सुन्ने बित्तिकै, तिनी ममाथि झम्टिए, मेरो अनुहारमा दुई पटक थप्पड हाने र रिसाएर मलाई चिच्याए, “तँ अझै पनि सहकार्य गर्दैनस्! हामीलाई तेरो नाम थाहा छ, र तँ मण्डलीको एक महत्त्वपूर्ण अगुवा होस् भन्‍ने पनि हामीलाई थाहा छ। हामीले केही पनि जान्दैनौं भन्ने भ्रममा नबस्! तिमीहरूले पैसा कहाँ राखेका छौ?” मलाई चुप बसेको देखेर तिनले धम्की दिँदै भने, “यदि तैँले दोष स्वीकार गर्दिनस् भने अनि हामी आफैले त्यो जानकारी थाहा पायौं भने तेरो अवस्था झन् नराम्रो हुनेछ। मण्डलीभित्र तेरो ओहदालाई हेरेर, तँलाई बीस वर्ष कैद सजाय हुनेछ!” पछि, तिनीहरूले मेरो बैङ्क कार्ड समाते र कार्डको नाम र पिन नम्बर सोधे। मैले मनमनै विचार गरें, “कसलाई मतलब रहेछ तिनीहरूले हेरून्। आखिर मेरो परिवारले त्यो बैङ्क खातामा धेरै पैसा स्थानान्तरण गरेको छैन। यदि तिनीहरूले त्यो देखे भने मलाई मण्डली कोषको बारेमा सताउनेछैनन्।” निर्णय गरेपछि, मैले तिनीहरूलाई नाम र पिन नम्बर बताएँ।

पछि, मैले शौचालय जान आग्रह गरें, तब मात्र तिनीहरूले मलाई तल झारे। त्यो स्थितिमा, म मेरो खुट्टाको प्रयोगको नियन्त्रणलाई पूर्ण रूपमा गुमाइसकेकी थिएँ, त्यसैले तिनीहरूले मलाई शौचालयमा बोकेर लगे र बाहिर पाले उभिए। मैले आफ्ना हातका सबै चेतना हराएकी थिएँ र मेरो मस्तिष्कबाट आउने आदेशहरू तीसम्म पुगिरहेका थिएनन्, त्यसैले म भित्तामा अडेसिएर उभिएँ, मेरो पाइन्ट पनि खोल्न सकिनँ। जब केही समय बितिसक्दा पनि म बाहिर आइनँ, तब एक पुलिसले लात्तीले हानेर ढोका खोल्यो र कामुक रूपले मुस्कुराउँदै मसँग चिच्च्याए, “तैँले अझै सकिनस्?” मैले मेरा हातहरू चलाउन नसकेको देखेर, ऊ मकहाँ आयो र मेरो पाइन्ट खोलिदियो र मैले शौच गरिसकेपछि मेरो पाइन्ट लगाइदियो। पुरुष अधिकृतहरूको एक समूह हरप्रकारको नीच र फोहोर भाषामा मेरो अपमान गर्दै शौचालयको बाहिर भेला भएका थिए। यी ठगहरू र राक्षसहरूको अन्यायले मजस्ती एक बीस वर्षकी निर्दोष केटीलाई अन्याय गर्दा म अचानक व्याकुल बनेँ र म रुन थालें। मलाई यस्तो लाग्यो, यदि मेरा हातहरू साँच्चै पक्षाघात भएको हो भने भविष्यमा म आफ्नै हेरचाह गर्न सक्नेथिइनँ, त्योभन्दा बरु मर्नु राम्रो हुन्थ्यो। यदि त्यो समयमा म ठीकसँगले हिँड्न सक्थें भने, म भवनबाट हाम फाल्थें र त्यहीँ जीवन समाप्त गर्थें। म मेरो सबैभन्दा कमजोर अवस्थामा हुँदा, मण्डलीको एउटा गीत “म परमेश्‍वरको महिमाको दिन देख्‍न चाहन्छु” मेरो मनमा सम्झना आयो: “म मेरो प्रेम र इमानदारीता परमेश्‍वरलाई चढाउने छु र परमेश्‍वरलाई महिमा दिन मेरो अभियान पूरा गर्ने छु। मैले परमेश्‍वरप्रतिको मेरो गवाहीमा दह्रिलो गरी खडा हुने र शैतानसामु कहिल्यै नझुक्ने अठोट गरेको छु। अहो, हाम्रो शिर भाँचिन र हाम्रो रगत बग्‍न सके पनि, परमेश्‍वरका मानिसहरूको मेरुदण्ड कहिल्यै निहुरने छैन। मैले परमेश्‍वरका अर्तीहरू मुटुमा बेरेर शैतान अर्थात् दियाबलसलाई लाजमा पार्ने प्रण गर्छु। पीडा र कठिनाइहरू परमेश्‍वरले नै पूर्वनिर्धारित गर्नुभएको हो। म मृत्युसम्‍मै उहाँप्रति विश्‍वासी र आज्ञाकारी हुने छु। म परमेश्‍वरलाई कहिल्यै रुवाउने छैन र म उहाँलाई कहिल्यै चिन्तित तुल्याउने छैन” (थुमालाई पछ्याउनुहोस् र नयाँ गीतहरू गाउनुहोस्)। यो भजनले ममा विश्‍वास हालिदियो र मेरो आत्मा बलियो भयो। मैले मनमनै सोचेँ: “म शैतानका चालहरूबाट मूर्ख हुनु हुँदैन र यस्तो कुरामा मैले मेरो जीवन समाप्त गर्नु हुँदैन। मैले परमेश्‍वरलाई दुःखी बनाऊँ र उहाँलाई धोखा दिऊँ भनेर तिनीहरूले मलाई अपमान र गाली गरिरहेका छन्। यदि म मरेकी भए म तिनीहरूको गुप्त षड्यन्त्रमा परेकी हुन्थें। मैले शैतानको षड्यन्त्र सफल हुन दिनु हुँदैन। यदि म साँच्चै अपाङ्ग भए पनि जबसम्म मभित्र सास रहन्छ, तबसम्‍म म परमेश्‍वरको साक्षी दिनका लागि बाँचिरहनुपर्छ।”

जब म सोधपुछ गर्ने कोठामा फर्केँ, म थाकेकीले गर्दा भुइँमा ढलें। पुलिसहरूले मलाई घेरे अनि फेरि उभिन आदेश दिँदै मलाई चिच्याए। मलाई अनुहारमा थप्पड हान्ने त्यो पुड्को, मोटो अधिकृत ममाथि झम्टिए र मलाई कस्सेर लात हाने र मैले बहाना गर्दैछु भन्ने झूटो आरोप लगाए। त्यो समय, मेरो शरीर काँप्न थाल्यो, र मलाई सास फेर्न गाह्रो भयो र स्वाँ-स्वाँ गरी सास फेर्न थालें। मेरो देब्रे खुट्टा र मेरो छातीको देब्रे भाग बटारिन र एकअर्कातिर खुम्चन थाले। मेरो पूरै शरीर चिसो र कडा भयो र दुई जना अधिकृतले जति नै ताने र बल गरे पनि मलाई सीधा खडा गर्न सकेनन्। मेरो मनमा मलाई थाहा थियो, परमेश्‍वरले यो पीडा र कष्टलाई मेरो निम्ति उम्कने बाटो खोल्न प्रयोग गरिरहनुभएको छ, नत्र तिनीहरूले मलाई क्रूरतासाथ यातना दिइरहेका हुन्थे। मेरो अनिश्चित अवस्था देखेपछि मात्र ती दुष्ट अधिकृतहरूले अन्त्यमा मलाई पिट्न छाडे। त्यसपछि तिनीहरूले मलाई बाघे कुर्सीमा बन्द गरे, र मेरो मण्डलीकी सिस्टरलाई यातना दिन अर्को कोठामा गए, र ममाथि निगरानी गर्न दुई जना अधिकृतलाई छाडे। मेरी बहिनीको रगतपच्छे चीत्कार बारम्बार सुनेर, म ती राक्षसहरूकहाँ गएर नगरुञ्‍जेल तिनीहरूसँग लड्न चाहन्थें, तर परिस्थितिहरू यस्तो थियो, म बिलकुलै थकित भएर ढलेकी थिएँ, त्यसैले म परमेश्‍वरसँग प्रार्थना गर्न र परमेश्‍वरले मेरी सिस्टरलाई शक्ति दिनुभएको होस् र रक्षा गर्नुभएको होस् र उनी साक्षी बनेर खडा हुन सकून् भनी प्रार्थना मात्र गर्न सक्थें। यसको साथसाथै, मैले त्यो खराब, दुष्टलाई घृणा गर्दै सराप दिएँ, जसले आफ्ना जनतालाई दु:खको गहिराइमा डुबाएको थियो र मानिसको रूपमा रहेका ती जनावरहरूलाई दण्ड दिन परमेश्‍वरसित आग्रह गरें। पछि, मलाई त्यहाँ ढलेको, र सायद मैले अन्तिम सास लिइरहेको देखेर, अनि तिनीहरूको आँखाकै सामुन्ने कोही मरेको हेर्न नचाहेर तिनीहरूले आखिरमा मलाई अस्पताल पठाए। म अस्पताल आइपुगेपछि, मेरो खुट्टा र छाती बटारिन र फेरि एकअर्कोतर्फ खुम्चन थाले अनि मेरो शरीरलाई सीधा स्थितिमा फिर्ता ल्याउन धेरै जना व्यक्ति चाहियो। मेरा दुवै हातहरू बेलुन जस्तै सुन्निएका थिए र जमेको रगतका थोप्लाहरूले ढाकिएका थिए। मेरा हातहरू सबै पीपले भरिएको थियो र तिनीहरूले सुई लगाउने नसा भेट्टाउन सकेनन्, किनकि तिनीहरू सुई घुसाउने बित्तिकै त्यस ठाउँबाट रगत बग्थ्यो, छेउछाउको पट्टीलाई पूरा भिजाउँथ्यो र सुई हानेको ठाउँबाट रगत भलभल बग्थ्यो। जब डाक्टरले के भइरहेको छ भन्ने देखे, तब उनले भने, “हामीले यी हतकडीहरू खोल्नुपर्छ!” तिनले पुलिसलाई मेरो अरू परीक्षण गर्नका निम्ति मलाई नगरपालिकाको अस्पतालमा लैजाने सल्लाह दिए, किनकि तिनी मेरो मुटुमा समस्या छ भनी चिन्तित थिए। ती दुष्ट पुलिसहरू मलाई सहायता गर्नका लागि केही गर्न चाहँदैनथिए, तर त्यसपछि तिनीहरूले मलाई फेरि हतकडी लगाएनन्। भोलिपल्ट, मलाई सोधपुछ गर्ने अधिकृतले मेरो मौखिक बयानको रूपमा प्रयोग गर्नका लागि परमेश्‍वरको निन्दा र भर्त्सना गर्दै एउटा बयान लेखे र मलाई त्यसमा हस्ताक्षर गर्न आदेश दिए। जब मैले त्यस बयानमा हस्ताक्षर गर्न अस्वीकार गरें, तिनी चिढिए, मेरो हात समाते र त्यो बयानमा जबरजस्ती मेरो औंलाको छाप लगाए।

अप्रिल ९ को साँझतिर, डिभिजन निर्देशक र दुई अन्य पुरुष पुलिस अधिकृतले मलाई घेरेर थुना घरमा लगे। जब थुना घरका डाक्टरले मेरो सम्पूर्ण शरीर सुन्निएको र म हिँड्न नसक्ने, मेरो हातहरूमा कुनै चेतना नभएको र एउटा धागोमा झुन्डिएको जस्तो अवस्थामा देखे, तब म त्यहाँ मर्छु नै भन्ने सोचेर तिनीहरूले मलाई भर्ना गर्न अस्वीकार गरे। पछि, डिभिजन निर्देशकले करिब एक घण्टा जति थुना घरको गभर्नरसँग कुराकानी गरे अनि मलाई केही भयो भने थुना घर त्यसको जिम्मेवार हुनेछैन भनी वचन दिए, तब मात्र गभर्नर मलाई हिरासतमा लिन सहमत भए।

दस दिनभन्दा बढी भएपछि, करिब एक दर्जन दुष्ट पुलिस अन्य क्षेत्रहरूबाट स्थानान्तरण गरियो र अस्थायी रूपमा थुना घरमा राखियो जसले दिनरात मलाई पालैपालो सोधपुछ गरे। त्यहाँ कैदीलाई सोधपुछ गर्ने समयको सीमा तोकिएको हुन्छ, तर पुलिसले यो धेरै गम्भीर प्रकृतिको एउटा ठूलो, महत्त्वपूर्ण मामला हो भनी भने, त्यसैले तिनीहरूले मलाई एक्लै छोडेनन्। तिनीहरूले मलाई धेरै लामो समयसम्म प्रश्न गरे भने मेरो कमजोर शारीरिक अवस्थाको कारण ममा कुनै प्रकारको स्वास्थ्य आपत्कालिन स्थिति हुन सक्छ भनी तिनीहरू डराएको कारण तिनीहरूले आफ्नो सोधपुछ बिहानको १ बजे समाप्त गर्थे र मलाई मेरो थुना कोठामा वापस पठाउँथे, मलाई बिहान सबेरै बोलाउँथे। तिनीहरूले मलाई सरासर तीन दिनसम्‍म, दिनको १८ घण्टासम्म सोधपुछ गर्थे। तर तिनीहरूले मलाई जत्ति नै केरकार गरे पनि, म एक शब्द पनि बोलिनँ। जब तिनीहरूका कठोर युक्तिहरूले काम नगरेको तिनीहरूले देखे, तब त्यो बदलेर तिनीहरूले नरम युक्तिहरू अपनाए। तिनीहरूले मेरा चोटहरूप्रति चिन्ता व्यक्त गर्न थाले र मेरा घाउहरूमा मलम लगाउन थाले। अचानक “दया” देखाएको देखेर म ज्यादा होसियार हुन छाडेँ, यो सोचेँ: “यदि मैले तिनीहरूलाई मण्डलीका केही महत्त्वहीन कुराहरूको बारेमा बताएँ भने सायद केही नहोला…।” तुरुन्तै, परमेश्‍वरको वचन मेरो मनमा देखापर्‍यो: “लापरवाही विधि लागू नगर्, बरु जब कुराहरू तँमाथि आइपर्छन् बारम्बार तँ मेरो झनै नजिक आइज; मेरो सजायलाई नबिर्गान, र शैतानका धूर्त योजनाहरूको शिकार बन्नबाट रोकिनका लागि सबै हिसाबमा झनै बढी सचेत र सावधान बन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ९५)। मैले अचानक थाहा पाएँ, कि म शैतानको धूर्त षडयन्त्रमा फसेकी छु। के तिनीहरू मलाई केही दिन पहिले यातना दिने तिनै मानिसहरू थिएनन् र? तिनीहरूले आफ्नो व्यवहार परिवर्तन गर्न सक्थे, तर तिनीहरूको दुष्ट प्रकृति अपरिवर्तनीय थियो—एक पटकको राक्षस, सधैँ दानव। परमेश्‍वरको वचनले मलाई तिनीहरू भेडाको भेस लगाएका ब्वाँसा मात्र हुन्, तिनीहरू सधैँ मनमा गुप्त उद्देश्यहरू राख्छन् भन्‍ने तथ्यप्रति सचेत बनायो। अगाडि बढ्दै जाँदा, तिनीहरूले मलाई जसरी प्रलोभन देखाए पनि वा केरकार गरे पनि, म एक शब्द पनि बोल्दिनथिएँ। परमेश्‍वरले चाँडै तिनीहरूको वास्तविक रङ्ग देखाउनुभयो; एक जना अधिकृत जसलाई तिनीहरूले क्याप्टेन वु भन्थे, तिनले डरलाग्दो प्रकारले मलाई प्रश्न गरे: “तँ मण्डलीको एक अगुवा होस्, र पनि पैसा कहाँ छ भन्ने तँलाई थाहा छैन? यदि तैँले हामीलाई बताइनस् भने, हामीसँग त्यो पत्ता लाउने तरिका छ!” एक जना बूढो, घमन्डी पुलिस अधिकृत अपशब्दहरू बोल्दै चिच्याए, “साला, हामीले औंला दिँदा डुँडुलो निल्छेस्! यदि तँ बोल्दिनस् भने, तँलाई बाहिर पठाएर फेरि झुन्ड्याउँछौं। तँ अझै पनि एक जासुस लियू हुलान हुन चाहन्छेस् र हामीबाट जानकारी लुकाउँछस्, त्यो हेर्छौं! तँलाई निराकरण गर्ने मसँग धेरै तरिकाहरू छन्!” उनले यस प्रकारले जति धेरै बोले, मैले त्यत्ति नै धेरै चुप लाग्‍ने दृढ संकल्‍प गरेँ। आखिरमा तिनी चिढिए र हिँडे अनि मलाई धक्का दिँदै भने, “यस प्रकारको व्यवहार गर्नेलाई बीस वर्षको कैद पनि एउटा हलुका सजाय हुनेछ!” त्यत्ति भनेर तिनी निराश भएर कोठाबाट हानिएर बाहिर निस्किए। पछि, राष्ट्रिय सुरक्षा मामिलाको प्रभारी सार्वजनिक सुरक्षा विभागको एक अधिकृत मलाई प्रश्न गर्न आए। उनले परमेश्‍वरमाथि आक्रमण र विरोध गर्ने धेरै वटा अभिव्यक्ति दिए र उनी कति अनुभवी र जानकार थिए भनी बारम्बार घमण्ड गरे, जसको कारण अन्य अधिकृतहरूले उनको भरपूर प्रशंसा गरे। तिनको धमिलो, आत्म-सन्तुष्ट कुरूपता, र सत्यतालाई भ्रष्ट पार्ने, अफवाह फैलाउने उनका असत्य र झूटा आरोपहरू सबै सुनेपछि त्यस अधिकृतप्रति ममा घृणा र अरुचि दुवै जाग्यो। मैले तिनलाई हेर्न समेत सकिनँ, यसैले मैले मेरो अगाडि भित्तामा सीधा हेरें, र मेरो दिमागमा तिनको प्रत्येक तर्कलाई खण्डन गरें। तिनको कटु आलोचना पूरै बिहानभरि चलेको थियो र आखिरमा जब तिनी बोलिसके तब तिनले मेरो विचार के छ भनेर सोधे। मैले अधीर हुँदै भनें: “म अशिक्षित छु, त्यसैले तपाईंले कुन विषयमा कुरा गर्नुभयो मैले केही पनि बुझिनँ।” रिसले चूर हुँदै तिनले सोधपुछ गर्ने अरूलाई भने, “यसको कुनै आशा छैन। मलाई लाग्छ, त्यसलाई पहिले नै ईश्‍वरको मात लागिसकेको छ, त्यसलाई फर्काउन सकिँदैन!” यति भनेर तिनी निराश हुँदै बम्किएर गए।

जब दुष्ट पुलिसले मलाई घिसार्दै झ्यालखानको कोठामा लग्यो र मैले सिस्टर वाङलाई पनि त्यही कोठामा देखेँ, यस प्रिय व्यक्तिलाई देखेर मेरो हृदय न्यानो भएर आयो। त्यो परमेश्‍वरको योजनाबद्ध कार्य र बन्दोबस्त हो र परमेश्‍वरको प्रेमले मलाई खोजिरहेको थियो भन्‍ने मलाई थाहा थियो, र त्यस बेला म आधारभूत रूपमा अपाङ्ग थिएँ र नै परमेश्‍वरले त्यो गर्नुभएको थियो भन्‍ने मलाई थाहा थियो—मेरा हातहरू र खुट्टाहरू नराम्रोसँग सुन्निएका थिए र पीपले फुलिएका थिए, मेरा औँलाहरूमा म केही थाहा पाउँदिन थिएँ, जुन ससेजहरू जस्ता मोटा भएका थिए, र छुँदा कडा थिए, म मुस्किलले मेरा खुट्टाहरू चलाउन सक्थें, मेरो सम्पूर्ण शरीर कमजोर भएको थियो र पीडाले भरेको थियो। त्यस समयमा, मेरी सिस्टरले हरेक दिन मेरो हेरचाह गरिन्—उनले मेरा दाँत माझिदिन्थी, मुख धोइदिन्थी, नुहाइदिन्थी, कपाल कोरिदिन्थी र खुवाउँथी…। एक महिनापछि, मेरी सिस्टर रिहा भइन्, र मलाईचाहिं औपचारिक रूपमा गिरफ्तार गरिएको छ भनी सूचित गरियो। मेरी सिस्टर रिहा भएपछि, म अझै पनि आफ्नो हेरचाह गर्न नसक्ने छु भनी सोचेर र म अझै कति लामो समयसम्म कैदमा रहनेछु भनी केही थाहा नभएकोले, मैले अति नै असहाय र निराश महसुस गरें। म परमेश्‍वरलाई पुकारा नगरी रहन सकिनँ: “हे परमेश्‍वर, म एक अपाङ्ग जस्तै महसुस गर्छु—म कहिलेसम्म यस प्रकारले रहनुपर्ने हो? म बिन्ती गर्छु, तपाईंले मेरो हृदयको रक्षा गरिदिनुहोस्, यसैले कि म यो परिस्थितिमाथि विजयी बन्न सकूँ।” म आफ्नो बुद्धिको अन्त्यमा पुग्दा र बिलकुलै अन्योल महसुस गर्दा, मैले परमेश्‍वरका यी वचनहरू विचार गरें: “एक दिन तिमीहरूका परमेश्‍वरले तिमीहरूलाई सबैभन्दा अपरिचित ठाउँमा राख्‍नुहुनेछ भन्‍ने कुरालाई तिमीहरूले ध्यान दिएका छौ? एक दिन मैले तिमीहरूबाट सबै थोक खोसेँ भने तिमीहरूको के हाल हुनेछ के त्यसबारे तिमीहरूले कल्पना गर्न सक्छौ? के तिमीहरूको त्यस दिनको ऊर्जा अहिलेको जस्तै हुनेछ? तिमीहरूको विश्‍वास पुनः देखा पर्नेछ?” (वचन, खण्ड १। परमेश्‍वरको देखापराइ र काम। तिमीहरूले कामलाई बुझ्नै पर्छ—दुबिधामा नपछ्याओ!)। परमेश्‍वरका वचनहरू मेरो हृदयलाई उज्यालो पार्ने सङ्केत-बत्ती जस्तै थिए, जसले मलाई उहाँको इच्छा बुझ्‍न सहायता गरे। मैले मनमनै विचार गरें: “मैले अहिले सामना गरेकी परिस्थिति त्यस्तो छ, जुनसित म थोरै परिचित छु। मेरो विश्‍वासलाई सिद्ध पार्न परमेश्‍वरले मैले यस प्रकारको परिस्थितिभित्र पनि उहाँको कामको अनुभव गरूँ भन्ने चाहनुहुन्छ। मेरी सिस्टरले मलाई छोडेर गए पनि, परमेश्‍वरले निश्चय छोड्नुभएको थिएन! मैले विगतमा हिँडेकी बाटोको बारेमा विचार गर्दा परमेश्‍वरले मलाई बाटोको हरेक पाइलालाई डोऱ्याउनुभएको छ! यदि मैले परमेश्‍वरमा भरोसा गरेँ भने विजय पाउन नसकिने कुनै कठिनाइ छैन।” मैले आफ्नो विश्‍वास अति सानो रहेछ भनी देखेँ, यसैले मैले परमेश्‍वरसित यसरी प्रार्थना गरें: “प्रिय परमेश्‍वर, म आफैलाई पूर्ण रूपमा तपाईंको हातमा सुम्पन्छु र तपाईंको प्रबन्धमा समर्पित हुन तयार छु। भविष्यमा मैले जस्तोसुकै परिस्थितिहरूको सामना गर्नु परे पनि म तपाईंको अधीनमा बस्नेछु र कुनै गुनासो गर्नेछैनँ।” प्रार्थना गरिसकेपछि, मैले शान्ति र ढुक्क महसुस गरें। भोलिपल्ट दिउँसो, सुधार अधिकृतले एक जना नयाँ कैदी ल्याए। जब उनले मेरो अवस्था देखी, तब मैले नभनी नै उनले मेरो हेरचाह गर्न थाली। यसमा, मैले परमेश्‍वरको चमत्कार र विश्‍वासयोग्यता देखेँ; परमेश्‍वरले मलाई त्याग्नुभएको थिएन—मानिसको विचार लगायत स्वर्ग र पृथ्वीमा भएका सबै कुरा परमेश्‍वरको हातमा छन्। यदि परमेश्‍वरको योजनाबद्ध कार्य र व्यवस्था नभएको भए, मैले कहिल्यै नभेटेकी त्यस महिलाले मप्रति कसरी त्यस्तो राम्रो व्यवहार गर्थिन् र? त्यसपछि, मैले परमेश्‍वरको प्रेमको अझ धेरै साक्षी देखेँ। जब ती महिला हिरासत घरबाट रिहा भइन्, परमेश्‍वरले मैले अघि कहिल्यै नभेटेकी एकपछि अर्को महिलालाई मेरो हेरचाह गर्न खडा गर्नुभयो, र तिनीहरूले मेरो हेरचाह गर्ने काम एकअर्कालाई हस्तान्तरण गरे मानौं तिनीहरूले रिले दौडमा ब्याटन हस्तान्तरण गर्दैथिए। कतिपय कैदीहरूले त रिहा भएपछि मेरो बैङ्क खातामा पैसा समेत स्थानान्तरण गरे। यस अवधिमा, मेरो शरीरमा केही पीडा भए पनि, मैले प्रत्यक्ष रूपमा परमेश्‍वरको प्रेमको इमानदारीको अनुभव गर्न सकेँ। मानिसलाई जस्तो-सुकै परिस्थितिमा पारिए पनि परमेश्‍वरले उसलाई कहिल्यै त्याग्नुहुन्न, तर उसको निरन्तर सहयोगीको रूपमा उसको सेवा गर्नुहुन्छ। जबसम्म मानिसले परमेश्‍वरमाथिको विश्‍वास गुमाउँदैन, तबसम्‍म उसले निश्चय परमेश्‍वरका कामहरू देख्न सक्नेछ।

मलाई एक वर्ष तीन महिना हिरासतमा राखियो, त्यसपछि चिनियाँ कम्युनिस्ट पार्टी सरकारले ममाथि “कानुनको कार्यान्वयनमा बाधा पुर्‍याउन झी जिओ संगठनको माध्यमबाट काम गरेको” आरोप लगायो र तीन वर्ष छ महिना कैदको सजाय सुनायो। मेरो दोषसिद्ध गरेपछि मलाई मेरो सजाय पूरा गर्न प्रान्तीय महिला झ्यालखानमा सारियो। झ्यालखानमा, हामी अझ बढी अमानवीय व्यवहारमा परेका थियौं। हामीलाई हरेक दिन शारीरिक परिश्रमको काम गर्न लगाइन्थ्यो र हाम्रो दैनिक कामको बोझका मापदण्डहरू कसैले पनि तार्किक रूपमा पूरा गर्न नसक्‍ने गरी बढी हुन्थ्यो। यदि हामीले आफ्नो काम पूरा गर्न सकेनौं भने हामीलाई शारीरिक दण्ड दिइन्थ्यो। हाम्रो श्रमद्वारा हामीले कमाएका लगभग सबै पैसा झ्यालखानका गार्डहरूका खल्तीमा जान्थ्यो। हामीलाई जीविका भत्ताको रूपमा प्रत्येक महिना थोरै युआन मात्र दिइन्थ्यो। झ्यालखानले प्रयोग गरेको आधिकारिक भनाइचाहिं तिनीहरूले परिश्रमद्वारा कैदीहरूलाई पुन शिक्षित गरिरहेका छन् भन्ने थियो, तर वास्तवमा, हामी तिनीहरूको पैसा कमाउने मेसिन, तिनीहरूको ज्यालाविनाका नोकरहरू थियौं। बाहिरबाट हेर्दा, कैदीहरूको सजाय घटाउने झ्यालखानको नियम धेरै मानवीय जस्तो देखिन्थ्यो—केही सर्तहरू पूरा गरेर, कैदीहरूले आफ्नो सजायमा एक उपयुक्त कटौती गर्न सक्थे। तर वास्तवमा, यो बाहिरी र देखाउनका निम्ति मात्र थियो। वास्तविकतामा, तिनीहरूको तथाकथित मानवीय व्यवस्था कागजमा लेखिएका खोक्रा शब्दहरूबाहेक अरू केही थिएन: गार्डहरूले व्यक्तिगत रूपमा जारी गर्ने आदेशहरू मात्र त्यस त्यहाँको वास्तविक कानुन थिए। झ्यालखानाले पर्याप्त श्रम क्षमता र झ्यालखानाका गार्डहरूको आम्दानी नघटाउने कुरालाई सुनिश्चित गर्न सोही प्रकारले वार्षिक सजाय घटाउने कार्यलाई कडाइका साथ नियन्त्रण गर्थ्यो। सजाय घटाउने कार्य झ्यालखानले श्रम उत्पादकता बढाउनका लागि प्रयोग गर्ने एक तरिका थियो। झ्यालखानमा हुने सयौं कैदीमध्ये, दस जना जतिको मात्र सजायमा कटौती हुन्थ्यो र त्यसैले मानिसहरू कटौती पाउन एकअर्काको विरुद्ध षड्यन्त्र गर्दै हड्डी घोटेर काम गर्थे। तापनि, अन्त्यमा कटौती पाउने कैदीहरूमध्ये धेरैजसो सुरुदेखि कुनै परिश्रम काम नगरेका तर पुलिससँग राम्रो सम्बन्ध भएका कैदीहरू हुन्थे। कैदीहरूसँग तिनीहरूको त्यो अप्रसन्नता आफैमा राख्नुबाहेक अरू कुनै विकल्प हुँदैनथियो। केहीले त्यसको विरोधमा आत्महत्या गरे, तर त्यस्तो घटनापछि झ्यालखानाले पीडितको परिवारलाई मनाउन त्यसै मनगढन्ते कुराहरू बनाउँथ्यो, र त्यसरी तिनीहरूका मृत्यु व्यर्थ हुन्थे। झ्यालखानमा, गार्डहरूले हामीलाई कहिल्यै मानिससँग जस्तो व्यवहार गरेनन्; यदि हामी तिनीहरूसँग कुरा गर्न चाह्यौं भने, भुइँमा ठिङ्ग्रिएर टाउको उठाएर तिनीहरूलाई हेर्नु पर्थ्यो, र यदि कुनै कुरा तिनीहरूलाई मन परेन भने तिनीहरूले हामीलाई झपार्थे र फोहोर, अश्लील भाषामा अपमान गर्थे। अन्त्यमा, जब मेरो साढे तीन वर्षको सजाय समाप्त भयो र म घर फर्केँ, मेरो परिवारले मलाई एक मानव कंकालजस्तो, अति कमजोर र चिन्नै नसकिने गरी हड्डी र छाला मात्रै भएको विकृत रूपमा देखेर आफ्नो वेदना लुकाउन सकेन, र धेरै आँसुहरू बगे। तापनि, हाम्रा हृदय परमेश्‍वरप्रतिको कृतज्ञताले भरिएका थिए। हामीले म अझै जीवित रहेकोमा र उहाँले मेरो रक्षा गर्नुभएकोमा परमेश्‍वरलाई धन्यवाद दियौं, किनभने त्यसैले गर्दा म पृथ्वीको त्यस नरकबाट सिङ्गै बाहिर आउन सकेकी थिएँ।

म घर फर्केपछि मात्र मैले थाहा पाएँ, कि म हिरासतमा हुँदा दुष्ट पुलिस दुई पटक घरमा आएर अनावश्यक तोडफोड र खोजतलास गरेको रहेछ। परमेश्‍वरमा विश्‍वास गर्ने मेरो बुबाआमा दुवै घरबाट भागेका थिए, र सरकारद्वारा गिरफ्तार हुनदेखि बच्नका लागि करिब दुई वर्षदेखि भाग्दै हिँडेका थिए। जब उहाँहरू घर फर्किनुभयो, तब आँगनका घाँसहरू बढेर घर जत्तिकै अग्लो भएका थिए, घरको छानोको केही भाग भत्केका थिए, र सम्पूर्ण ठाउँ भयानक रूपले लथालिङ्ग भएको थियो। पुलिसले गाउँभरि घुमेर हाम्रो विषयमा झूट कुराहरू फैलाएको थियो: तिनीहरूले भनेका रहेछन् भने, मैले कसैबाट दस लाखदेखि एक करोड रकम ठगेकी छु, र मेरा आमाबुबाले मेरो सानो भाइलाई कलेज पढाउन हजारौं रकम ठगेका छन्। राक्षसहरूको यो गिरोह प्रमाणित पेसेवर झूटा व्यक्तिहरूको सबैभन्दा पोख्त एउटा झुन्ड थियो! वास्तवमा, मेरा आमाबुबा घरबाट भागेकाले मेरो सानो भाइले उसको ट्यूसनको खर्च र कलेज समाप्त गर्नका लागि छात्रवृत्तिको पैसा र ऋण प्रयोग गर्नु परेको थियो। यसबाहेक, ऊ काम गर्न घरबाट बाहिर जाँदा उसले हाम्रो परिवारले उब्जाएको अन्न बाली बेचेर र बेच्नका निम्ति काँढा-घारीबाट ऐँसेलु टिपेर यात्रा खर्चका लागि केही बचाउनुपर्थ्यो। तापनि ती शैतानहरूले निर्लज्ज बनी कार्य गरिरहेका थिए, मेरो परिवारलाई झूटो आरोप लगाएका थिए, ती अफवाहहरू आजसम्म पनि फैलिएका छन्। मलाई राजनीतिक अपराधी र जालझेल गर्ने व्यक्तिको दोष लागेकोले अहिले पनि मेरो गाउँमा मलाई तिरस्कार गरिन्छ। चिनियाँ कम्युनिस्ट पार्टी—शैतानहरूको गिरोहलाई म साँच्चै घृणा गर्छु!

मैले परमेश्‍वरको पछि लागेर बिताएकी वर्षहरूलाई फर्केर विचार गर्दा, चिनियाँ कम्युनिस्ट पार्टी सरकारको शैतानी स्वभाव र सार प्रकट गर्ने परमेश्‍वरका वचनहरूलाई सैद्धान्तिक स्तरमा मात्र स्वीकार गरेकी थिएछु, तर ती वचनलाई साँच्चै कहिल्यै पनि बुझेकी थिइनछु। मलाई कलिलै उमेरदेखि देशभक्तिको शिक्षा दिइएकोले त्यसले मलाई विशेष प्रकारले सोचविचार गर्न र व्यवस्थित रूपले धोखा खान तयार पारेको थियो, मैले परमेश्‍वरको वचनले बढाइचढाइ कुरा गरेको हो भन्ने पनि सोच्थें—मैले आफ्नो देशको मूर्तिपूजा गर्नबाट आफैलाई छुटाउन सकिनँ, म कम्युनिस्ट पार्टी सधैँ सही छ, सेनाले हाम्रो देशको रक्षा गरेको छ, अनि पुलिसले समाजका दुष्ट तत्वहरूलाई दण्ड दिन्छ र तिनीहरूलाई हटाउँछ अनि सर्वसाधारणको हितको रक्षा गर्छ भनी सोच्थें। ती राक्षसहरूको हातमा सतावट भोगेपछि मात्र मैले चिनियाँ कम्युनिस्ट पार्टी सरकारको साँचो अनुहार देख्न सकेँ; त्यो अति नै छली र पाखण्डी छ, यसले वर्षौंदेखि चीन र सारा संसारका मानिसहरूको आँखा छलेको छ। यसले बारम्बार विश्‍वासको स्वतन्त्रता र लोकतान्त्रिक कानुनी अधिकारको समर्थन गर्ने दाबी गर्दछ, तर वास्तवमा यसले जानाजानी धार्मिक विश्‍वासलाई सताउँछ। यसले साँच्चै समर्थन गर्ने भनेको त्यसको आफ्नै अत्याचार, जबरजस्ती नियन्त्रण र निरङ्कुशता हो। मेरो शरीर चिनियाँ कम्युनिस्ट पार्टीको क्रूर सतावटको क्रममा नराम्रोसँग चोटग्रस्त भए पनि र म पीडित अनि कमजोर भए पनि परमेश्‍वरका वचनहरूले लगातार मलाई अन्तर्दृष्टि प्रदान गऱ्यो र मलाई विश्‍वास र शक्ति दियो, यसैले गर्दा मैले शैतानका योजनाहरूलाई देख्न सकेँ र परमेश्‍वरका लागि साक्षी बनी खडा हुन सकेँ। यसको साथसाथै, ममा परमेश्‍वरको प्रेम र दयाका गहिरो बोध भयो र परमेश्‍वरको पछि लाग्नका निम्ति मेरो विश्‍वास बलियो भयो। जसरी सर्वशक्तिमान् परमेश्‍वरको वचनले भन्छ: “समय अहिले नै हो: त्यस भूतको घृणित अनुहार तोड्न र अन्धो पारिएका र हरप्रकारका दुःख र कठिनाइ झेलेका मानिसहरूलाई तिनीहरूको पीडाबाट उठ्ने र त्यो बूढो दियाबलसतिर आफ्नो पिठिउँ फर्काउने अनुमति दिनका निम्ति मानिसले धेरै समयदेखि आफ्ना सबै शक्ति जम्मा गर्दैआएको छ, उसले आफ्ना सबै प्रयासहरू समर्पण गरेको छ र यसका लागि हरेक मूल्य चुकाएको छ” (वचन, खण्ड १। परमेश्‍वरको देखापराइ र काम। काम र प्रवेश (८))। म अब मण्डलीमा फर्किएकी छु, र सुसमाचार प्रचार गर्दै आफ्नो कर्तव्य पूरा गर्दैछु। परमेश्‍वरलाई धन्यवाद होस्!


८८. जेलको कष्ट

जियाओ फान, चीन

मे २००४ को एक दिन, म केही दाजुभाइ-दिदीबहिनीहरूसँग भेलामा सहभागी भइरहेकी थिएँ त्यही बेला अचानक २० जनाभन्दा बढी प्रहरीहरू अचानक आए। तिनीहरूले हामी नगर राष्ट्रिय सुरक्षा ब्रिगेडबाट आएका हौँ र विगत चार महिनादेखि तपाईंको मोबाइल फोनको निगरानी गरिरहेका छौं भने। तिनीहरूले तिनीहरू प्रान्त-स्तरीय कारबाहीमा अङ्ग भएको र सर्वशक्तिमान्‌ परमेश्‍वरका धेरै विश्‍वासी पक्राउ परिसकेको कुरा गरे। तिनीहरूले मलाई सोधपुछको लागि सहरको कम्युनिस्ट पार्टी स्कूलमा लगे। त्यहाँ पुग्‍नेबित्तिकै तिनीहरूले मलाई जुत्ता खोलेर टुक्रुक्क बस्‍न लगाए। केही समयपछि, मेरा खुट्टाहरू लाट्टिए, तर जब-जब मैले मेरो शरीरको स्थिति परिवर्तन गर्न चाहन्थेँ, प्रहरीले मलाई हल्‍लिन पनि नदिई हप्काउँथे। तिनीहरूले मलाई दुई घण्टासम्‍म टुक्रुक्क बस्न लगाए अनि तिनीहरूले मलाई सोधपुछ गर्न थाले। “तेरो अगुवा को हो? मण्डलीको पैसा कहाँ छ?” मैले केही पनि भनिन। राष्ट्रिय सुरक्षा ब्रिगेडको क्याप्टेन हतकडी लिएर आयो र जङ्गिँदै भन्यो, “त्यसमा समय बरबाद नगर्। त्यसलाई यसको स्वाद चखा!” त्यसपछि उसले मलाई भन्यो, “अर्को कोठामा के हुँदैछ सुनिस्?” मैले अर्को कोठामा एक जना सिस्टर चिच्याइरहेकी सुनेँ र म तुरुन्तै आत्तिएँ र मलाई अत्यन्तै डर लाग्यो, मैले सोचेँ, “यी प्रहरीहरूले मलाई त्यसरी नै यातना दिनेछन्। मैले कसरी सहने?” अनि मैले परमेश्‍वरसँग मनमनै प्रार्थना गरेँ, मलाई शक्ति दिनुहोस् भनी अनुरोध गरेँ र म उहाँमा भरोसा गर्न र साक्षी बन्‍न इच्‍छुक छु भनेँ। ठीक त्यही बेला, त्यो क्याप्टेनले मलाई लात मारेर भुइँमा लडायो, मेरो हातमा पछाडिबाट हतकडी लगायो र मलाई तलमाथि झट्क्यायो। मलाई यसरी एक-दुई पटक घिस्याउँदै र तान्दै गरेपछि, म यति धेरै पीडामा थिएँ कि मेरो जीउबाट पसिना बगिरहेको थियो। तिनीहरूले दश मिनेटभन्दा बढी यसै गरिरहे र अन्तिममा यसो गर्न छोडे। यसले काम नगरेको देखेर, तिनीहरूले फरक प्रयास गर्ने निर्णय गरे। तिनीहरूले अर्को ठाउँका केही प्रहरी ल्याए र सहरबाट केही दङ्गा प्रहरी ल्याए, जसले समूह-समूह गरी मलाई पालै-पालो सोधपुछ गरे। हरेक समूहमा चार-चार जना हुन्थे र तिनीहरूले मलाई दिन-रात पालै-पालो हेर्थे, अनि मलाई यातना दिएर सुत्‍न दिँदैनथे। जब मैले आँखा खुला राख्‍नै सक्थिन र झुल्‍न पुग्थें, पुलिसले मेरो सङ्कल्पलाई चकनाचूर पार्न र मलाई मेरा दाजुभाइ-दिदीबहिनीहरूको झोसपोल गर्न र परमेश्‍वरलाई धोका दिन लगाउन मेरो अनुहारमा चिसो पानी छ्याप्थे र मेरो कपाल जगल्टाउँथे। हरेक दिन, चोट लाग्‍ने गरी मेरा नसाहरू तन्काइन्थ्यो, र मैले एक क्षणको लागि पनि ध्यान गुमाएँ भने, मैले मण्डलीको जानकारी प्रकट गर्छु होला भन्‍ने मलाई डर थियो। मैले मेरो हृदयमा परमेश्‍वरलाई प्रार्थना गर्दै, ती भयानक दिनहरूमा मलाई अगुवाइ गर्न अनुरोध गरिरहेँ। पुलिसले जानी-जानी मलाई अपमानित पनि गरे। मैले शौचालय प्रयोग गर्दा तिनीहरूले मलाई ढोका थुन्‍न दिँदैनथिए, त्यस बेला बाहिर पुरुष प्रहरीहरू आउने-जाने गरिरहेका हुन्थे। तिनीहरूमध्ये कतिले भित्र हेर्ने बहाना बनाउँथे, र धेरैपटक म शौचालय गएको हेर्दै तिनीहरू ढोकामा उभिरहेका हुन्थे। मलाई यसरी सोधपुछ गर्ने र यातना दिने क्रम १२ दिनसम्‍म जारी रह्यो। म नसुतेको १० दिन भइसकेको र मेरा नसाहरू पोलिरहेको हुनाले, मलाई नराम्ररी कब्जियत भयो। तिनीहरूको यातनाले गर्दा मेरो ५८ केजी तौल घटेर ५२ केजी भयो। १२ दिनमा नै मेरो ६ केजी तौल घटेको थियो।

तेह्रौं दिनमा, पुलिसले मलाई सहरको थुना घरमा लगेर गए। एक महिना नपुग्दै, तिनीहरूले मलाई अनुगमनको लागि उच्‍च-स्तरीय होटेलमा लिएर गए। तिनीहरूले मेरो श्रीमानलाई ल्याए र उहाँलाई मसँग एकलै कोठामा थुनिदिए, ताकि उहाँले मलाई मण्डलीको बारेमा जानकारी दिन प्रोत्साहन दिनुहोस्। सुरुमा त मलाई कमजोर महसुस हुन थालेको थियो, र मैले त्यो नरकको दुलोबाट मेरो श्रीमानसँगै जतिसक्दो चाँडो निस्कन पाऊँ भन्‍ने चाहेकी थिएँ। तर त्यहाँबाट निस्कनको लागि, मैले परमेश्‍वरलाई धोका दिएर मेरा दाजुभाइ-दिदीबहिनीहरूको झोसपोल गर्नुपर्थ्यो। अनि मलाई परमेश्‍वरका यी वचनहरूको याद आयो: “तिमीहरू सँधै जागा र पर्खिरहनुपर्छ, र तिमीहरूले मेरो सामु अझै बढी प्रार्थना गर्नुपर्छ। तिमीहरूले शैतानका विभिन्‍न षड्यन्त्रहरू र धूर्त चलाकीहरूलाई पहिचान गर्नुपर्छ, आत्माहरूलाई चिन्‍नुपर्छ, मानिसहरूलाई जान्नुपर्छ, र हरेक प्रकारका मानिसहरू, घटनाहरू, र थोकहरूलाई छुट्याउन सक्‍नुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १७)। परमेश्‍वरका वचनहरूले मलाई मैले परमेश्‍वरलाई धोका दिन सकूँ भनी प्रहरीले मलाई नरम बनाउन मेरो श्रीमानलाई ल्याएका हुन् भन्‍ने कुरा स्मरण गराए। यो शैतानको चलाक युक्ति थियो र म त्यसको फन्दामा पर्ने खतरामा थिएँ। केरकार गरिरहेको बेला, प्रहरीले मलाई दाजुभाइ-दिदीबहिनीहरूको नामको सूची र केही फोटो दिएका थिए र मैले चिन्‍नेहरूलाई देखाउन लगाएका थिए, र मैले त्यसो गर्न इन्कार गरेकी थिएँ, त्यसबारेमा मैले विचार गरेँ। मेरो श्रीमानले सधैँ मेरो विश्‍वासको समर्थन गर्नुभएको कुरा पनि मैले स्मरण गरेँ, र यो अवसरलाई मैले मेरो श्रीमानलाई ती दाजुभाइ-दिदीबहिनीहरूलाई चेतावनी दिन लगाउनको लागि प्रयोग गर्न सक्छु भनी सोचेँ, ताकि तिनीहरू भूमिगत भएर पक्राउ हुनबाट बच्‍न सकून्। अनि मैले मेरो श्रीमानको काँधमा रोएको बहाना बनाएँ र मेरो योजनाको बारेमा उहाँलाई कानेखुसी गरेँ। उहाँले यसो गर्ने सहमति जनाउनुभयो। एकजना महिला प्रहरी तुरुन्तै कोठामा बम्किँदै आइन् र मेरो श्रीमानलाई भनिन्, “हामीले तपाईंलाई यहाँ हाम्रो सहयोगको लागि ल्याएका हौं। तपाईंहरू के कुरा गर्दै हुनुहुन्छ? यहाँबाट निस्किहाल्‍नुहोस्!” म त छक्क परेँ। मेरो श्रीमानले मलाई मण्डलीको बारेमा जानकारी दिन र परमेश्‍वरलाई धोका दिन प्रोत्साहन गरून् भन्‍ने प्रहरीको चाहना थियो, तर जब त्यो महिला प्रहरीले तिनीहरूको युक्तिले काम नगरेको देखी, ऊ हताश भई र उसले मेरो श्रीमानलाई बाहिर निकाली। यी प्रहरीहरू अत्यन्तै कुटिल र दुष्ट थिए! परमेश्‍वरको अगुवाइको निम्ति धन्यवाद, जसले मलाई शैतानको कुटिल युक्तिमा फस्‍नबाट रोक्यो।

त्यसपछि, प्रहरीले मलाई सोधपुछको लागि फेरि कम्युनिस्ट पार्टीको स्कूलमा लग्यो। तिनीहरूले मलाई बाघे कुर्सीमा बाँधे र एकजना महिला अफिसर कोठामा आई र मलाई अनुहारमा प्‍लास्टिकको चप्‍पलले हिर्काउन थाली। सबै कुरा अँध्यारो भयो त्यसपछि म कुर्सीमै घोप्टो परेँ। उसले मलाई बहाना बनाइरहेकी छस् भनी, अनि, सराप्दै, मेरो कपाल जगल्टाई र कुटिरही। मेरो अनुहार बैजनी रङ्गको बैगुनजस्तै सुन्नियो र आँखाबाट रगत तपतप चुहियो। एकजना पुरुष अफिसर आयो र मलाई बाघे-कुर्सीबाट फुकायो, अनि मेरो कपालमा पक्रेर झट्काउँदै तान्यो र मलाई बाघे-कुर्सीमूनि खाँद्‍ने प्रयास गर्यो। म कुर्सीको मुनि अटिन, त्यसैले उसले मलाई लात मार्दै सरापेर भन्यो, तँ कुकुरभन्दा कम छैनस्। तिनीहरूले मलाई कुर्सीमुनि घुसारे र हलचल नगर् भने त्यसपछि मलाई फेरि कुर्सीमा राखेर साङ्लाले बाँधे। यसरी निर्दयी रूपमा कुटिएको र अपमानित गरिएको कारण म अति उदास भएँ र मलाई कमजोर महसुस हुन थाल्यो। मैले मनमनै विचार गरेँ: “तिनीहरूले मलाई यातना दिन रोक्‍नेछैनन्। यो कहिले रोकिनेछ?” त्यस्तो चरम पीडामा, मैले मृत्युको कामना गर्न थालेँ, तर मलाई बाघे कुर्सीमा बाँधिएको हुनाले, त्यसको कुनै सम्‍भावना थिएन। अनि मैले मेरो हृदयमा परमेश्‍वरलाई प्रार्थना गरिरहेँ, त्यसपछि प्रभुको सुसमाचार प्रचार गरेको कारण इतिहासभरि सताइएका सबै सन्तहरूको बारेमा मैले विचार गरेँ। कतिलाई घोडामा बाँधेर च्यातिएको थियो, कतिलाई ढुङ्गाले हानेर मारिएको थियो, र कतिलाई करौंतीले टुक्रा-टुक्रा परिएको थियो। तिनीहरू सबैले सामान्य मानिसहरूले सहन नसक्‍ने यातना भोगेका थिए र तिनीहरू सबैले आफ्‍नो जीवनबाट परमेश्‍वरको गवाही दिएका थिए। अर्कोतर्फ म भने मैले यो थोरै पीडालाई पनि लिन सकेकी थिइन, र उम्कने बाटोको रूपमा मृत्युको समेत कामना गरेकी थिएँ। म अत्यन्तै कमजोर थिएँ र मैले अलिकति पनि गवाही दिइरहेकी थिइन। यी कुराहरूको बारेमा विचार गर्दा, म ग्‍लानि र वेदनाले भरिएँ, त्यसैले मैले हतार-हतार परमेश्‍वरसमक्ष प्रार्थना र पश्‍चात्ताप गरेँ। त्यही बेला, झ्यालबाहिर बसिरहेको एउटा चरी देखेँ। यसका प्वाँखहरू खैरा थिए र मलाई याद छ, त्यो दिन सिमसिम पानी परिरहेको थियो। यसले चिरबिर-चिरबिर गरिरह्यो र मलाई चरीले “गवाही देऊ, गवाही देऊ…।” भनिरहेको जस्तो लाग्यो। चरीको चिरबिर झन्-झन् छिटो हुँदै गयो, र अन्तिममा यो चिच्याएको जस्तै सुनियो। परमेश्‍वरले मलाई ताकिता गर्ने यो चरीको प्रयोग गरिरहनुभएको महसुस गरेँ, र म अत्यन्तै भावुक बनेँ। परमेश्‍वरलाई प्रार्थना गर्दै म रोएँ र भनेँ, “प्रिय परमेश्‍वर, म डरपोक वा कायर हुन चाहन्‍न। म यति कमजोर र भयभीत अवस्थामा मर्न चाहन्‍न। कृपया मलाई विश्‍वास र सामर्थ्य दिनुहोस्। म गवाहीको रूपमा खडा भएर शैतानलाई लज्‍जित पार्न चाहन्छु।” त्यही बेला, मलाई परमेश्‍वरका यी वचनहरू याद आयो: “सायद, तिमीहरूलाई सबैलाई यी वचनहरू थाहा छ होला: ‘किनभने हाम्रो हल्का र क्षणिक कष्टले हाम्रो निम्ति अझै अत्याधिक र अनन्त महिमाको काम गर्छ।’ तिमीहरू सबैले यी वचनहरू पहिल्यै सुनिसकेका छौ, तापनि तिमीहरूमध्ये कसैले पनि त्यसको सही अर्थ बुझेनौ। आज, तिमीहरू त्यसको साँचो महत्त्वको बारेमा पूरै सचेत छौ। यी वचनहरूलाई परमेश्‍वरले आखिरी दिनहरूमा पूरा गर्नुहुनेछ, अनि ती वचनहरू त्यो देशमा फन्को मारेर बस्ने ठूलो रातो अजिङ्गरद्वारा क्रूरतासाथ सताइएकाहरूमा पूरा हुनेछन्। त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यही देशमा, परमेश्‍वरमा विश्‍वास गर्नेहरू उपहास र उत्पीडनको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दु:ख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति र परमेश्‍वरको कृपामा विश्‍वासयोग्य रहनुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरूले मलाई सान्त्वना र प्रोत्साहन दिए। ती वचनहरूले मलाई के देखाए भने परमेश्‍वरमा विश्‍वास गर्ने र मेरो कर्तव्य पूरा गर्ने क्रममा चिनियाँ कम्युनिस्ट पार्टीद्वारा सताइनु र हानि गरिनु अपरिहार्य छ किनभने चिनियाँ कम्युनिस्ट पार्टी दियाबलस शैतान, परमेश्‍वरको शत्रु हो। तर परमेश्‍वरको बुद्धि शैतानको चतुर युक्तिहरूको आधारमा अभ्यास गरिन्छ र परमेश्‍वरले शैतानका सतावट र निर्दयी यातनाहरू हाम्रो विश्‍वास र आज्ञापालनलाई सिद्ध तुल्याउन प्रयोग गर्नुहुन्छ, र त्यस क्रममा, उहाँले विजेताहरूको समूह निर्माण गर्नुहुन्छ। मैले सत्यता प्राप्त गर्नको खातिर कष्ट भोगिरहेकी थिएँ, र यो कष्ट अर्थपूर्ण र सार्थक थियो। ठीक त्यही बेला मैले परमेश्‍वर स्‍वयम् कसरी हामीलाई मुक्ति दिन देह बन्‍नुभयो र इन्कार र गिल्‍ला सहनुभयो, र चिनियाँ कम्युनिस्ट पार्टीको खेदो र सतावटको कारण, बस्‍ने ठाउँ पाउनुभएन त्यसबारेमा विचार गरेँ। परमेश्‍वरले त यस्तो ठूलो अपमान र पीडा सहनुभयो भने, भ्रष्ट मानवको रूपमा, मेरो थोरै कष्ट कति नै थियो र? ख्रीष्टसँग कष्ट भोग्‍न पाउनु एउटा सम्‍मानको कुरा थियो। मैले डर मान्दै मृत्युको सामना गर्नु हुँदैनथियो; शैतानले मलाई जसरी यातना दिए पनि, मैले मेरो अन्तिम साससम्‍मै गवाहीको रूपमा खडा भएर परमेश्‍वरको इच्छा सन्तुष्ट पार्ने निर्णय गरेँ! केही पछि, राष्ट्रिय सुरक्षा ब्रिगेडको प्रमुखले कुटिल हाँसो हाँस्दै भन्यो, “तैँले थाम्न सक्ने रैछस्। हामीले तँलाई यसरी व्यवहार गर्ने योजना बनाएका थिएनौं। तैँले हामीलाई सबै कुरा भनिस् र सहकार्य गरिस् भने, म तँलाई चाँडै नै घर जान दिइने ग्यारेन्टी दिन्छु, र तँ फेरि तेरो परिवारसँग बस्‍न सक्छस्।” तिनीहरूले मलाई कुखुराको केही फिला र रोटी खान दिए, तर यो परमेश्‍वरलाई धोका दिन मलाई लोभमा पार्ने अर्को षड्यन्त्र हो भन्‍ने मलाई थाहा थियो। मैले तिनीहरूतिर हेर्दै दृढताको साथ भनेँ, “मलाई तपाईंहरूको सत्कार मन परेन, यस्तो झमेला नगर्नुहोस्। म त अचानोमा राखेको मासु जस्तै हो, जसलाई तपाईंहरूले जसरी मन लाग्छ त्यसरी काट्न सक्‍नुहुन्छ। मलाई थाहा छ म यहाँबाट जिउँदै बाहिर निस्कनेछैन र मैले यो तथ्य स्वीकार गरिसकेकी छु, त्यसैले तपाईंहरूलाई जे मन लाग्छ त्यही गर्नुहोस्। मैले पहिले नै तपाईंहरूको प्रश्‍नहरूको उत्तर थाहा छैन भनेर भनिसकेकी छु!” त्यसपछि उसले रूखो मुस्कान दिँदै भन्यो, “त्यति गम्‍भीर नबन्। अलिक हल्‍का बन्‍ने प्रयास गर्। हामीले जे जान्‍न चाहन्छौं त्यो हामीलाई भन् अनि घर जान पाउनेछस्।” अनि ऊ फर्केर गयो। ती प्रहरीले मलाई बाघे कुर्सीमा नै राखिरहे। दुई हप्तापछि, तिनीहरूले मलाई थुनाघरमा लगे। जब त्यहाँको कर्मचारीले मलाई यति गम्‍भीर चोटपटक लागेको अवस्थामा देखे, तिनीहरूले मलाई त्यहाँ राख्‍न मानेनन्। राष्ट्रिय सुरक्षा ब्रिगेडको प्रहरीले मलाई म आफै लडेर चोट लागेको हो भन्‍न दबाब दिए, त्यसकारण थुनाघरसँग मलाई स्वीकार गर्ने बाहेक केही विकल्‍प थिएन।

मलाई एक महिना थुनाघरमा राखेपछि, प्रहरीले मलाई फेरि थप सोधपुछको लागि कम्युनिस्ट पार्टीको स्कूलमा लग्यो। तिनीहरूले मलाई दिनको २४ घण्टा बाघे कुर्सीमा सीधा ठिङ्ग्रिएर मेरा खुट्टाहरूलाई ९० डिग्री बङ्ग्याएर बस्‍न लगाउँथे। यो क्रम एक महिनासम्‍म जारी रह्यो। मेरो घाँटीमा सहनै नसकिने पीडा हुन्थ्यो र मेरा खुट्टाहरू डरलाग्दो गरी सुन्निएका थिए। प्रहरीले सधैँ मलाई ताना मार्ने, अपमान गर्ने, र कुटपिट गर्ने गरिरहन्थे, र मलाई मनमनै अत्यन्तै रिस उठ्थ्यो। खास गरी, तिनीहरूले सर्वशक्तिमान्‌ परमेश्‍वरका धेरै जना विश्‍वासीहरू पक्रेको, तिनीहरूले पक्राउ गरेको व्यक्ति पुरुष होस् वा स्‍त्री, वृद्ध होस् वा जवान, तिनीहरूले सुरुमा तिनीहरूलाई तर्साउन यातना दिएको, अनि अन्त्यमा तिनीहरू सबैले जे भन्यो त्यही मानेको कुरा गर्थे। यो विश्‍वासलाई रोक्‍नको लागि हो भनेर तिनीहरू भन्थे। यी राक्षसहरूले मेरा दाजुभाइ-दिदीबहिनीहरूलाई कसरी चोट पुर्‍याइरहेका थिए त्यसको बारेमा जोसिँदै धाक लगाएको सुन्दा र तिनीहरूले आत्म-सन्तुष्टिको पाशविक हाँसो हाँसेको देख्दा, म घृणाले दाह्रा किट्थें। चिनियाँ कम्युनिस्ट पार्टी साँच्‍चै नै मानिसहरूलाई रमाइलोको लागि चोट पुर्‍याउने दैत्यहरू हुन्। मैले यी राक्षसहरूलाई सराप्दै मनमनै प्रार्थना गर्थेँ। पछि, प्रहरीले मबाट तिनीहरूले चाहेको जानकारी प्राप्त गरिरहेका छैनन् भन्‍ने देखे अनि तिनीहरूले मलाई थुना केन्द्र, अपराधी थुनाघरमा पठाए, त्यसपछि मेरो मष्तिष्क-सफाइ गर्न अर्को कुनै ठाउँमा पठाए। अन्तिममा, मलाई सहरको थुनाघरमा पठाइयो जहाँ मलाई एक वर्ष तीन महिना थुनियो। प्रहरीले मेरो आँत तहसनहस पार्न र मलाई परमेश्‍वरलाई धोका दिन लगाउनको लागि यो सब गरेका थिए, तर तिनीहरू सफल भएनन्। पछि, तिनीहरूले मलाई “कानुन कार्यान्वयनमा हस्तक्षेप गर्न सामन्ती अन्धविश्‍वासको प्रयोग गरेको” आरोप लगाए र मलाई चार वर्षको थुना सजाय सुनाए।

जेलमा हुँदा, मैले फेरि नरकमा बस्दा कस्तो हुन्छ त्यो चाल पाएँ। मलाई लुगा बनाउने उत्पादन पङ्क्तिमा खटाइएको थियो जहाँ सबैले आ-आफ्‍नो भागको काम गर्नुपर्थ्यो। जसले यो प्रक्रियालाई पछ्याउन सक्दैन वा आफ्‍नो काम समाप्त गर्न सक्दैन, उसलाई राति ११ बजे काम सकिएपछि ३० मिनेटदेखि एक घण्टासम्‍म उभिन लगाइन्थ्यो। त्यो अवधिमा, खाना खाने समय बाहेक, मैले मेरो सबै समय काम गर्ने कोठामा नै बिताएँ। तिर्खा लाग्दा मैले पानी पिउने समय पनि पाउँदिनथिएँ र म शौचालय पनि दौडिँदै जानुपर्थ्यो र दौडिँदै आउनुपर्थ्यो। मलाई नराम्ररी कब्जियत भयो। म दिनभरि बसेर काम गर्दै समय बिताइरहेको हुन्थें र गर्नुपर्ने काम धेरै हुने भएकोले, साथै मैले प्रहरीको हातबाट भोगेको यातना, दुई महिनाभन्दा बढी समय बाघे कुर्सीमा बस्‍न लगाइएको कारणले गर्दा, मलाई फेरि गम्‍भीर रूपमा घाँटीमा पीडा भयो र प्रायजसो मलाई टाउको दुख्‍ने र वाकवाकी लाग्‍ने हुन्थ्यो। एकपटक, म नुहाउने कोठामा चिप्‍लिएर लडेँ र मेरो टाउको नराम्ररी भूँइमा ठोक्‍कियो। मेरो ढाड खुड्किलामा ठोक्‍किएको थियो र म रन्थनिएँ र हलचल गर्नै सकिन। मेरो ढाड भाँचिएको जस्तै, र अत्यन्तै पीडा भयो। अरू कैदीहरू पनि म सिद्धिएँ वा अपाङ्ग भएँ भन्‍ने ठानेका थिए। तिनीहरू सबै सहयोगको लागि चिच्याए र अलार्म घण्टी बजाए, तर कोही पनि आएनन्। अन्तिममा, केही कैदीहरूले मलाई ओछ्यानसम्‍म बोकेर लगे। मलाई मेरो शरीर भाँचियो जस्तै लाग्यो र पीडाले रुनुबाहेक मैले केही गर्न सकिन। त्यो रात, यति पीडा भयो कि म सुत्‍नै सकिन। भोलि बिहान आठ बजे बल्‍ल एकजना गार्ड मेरो जेल-कोठामा आई। हतारमा, उसले मलाई कति नराम्ररी चोट लागेको छ भनेर सोधी। मैले भनेँ, “मलाई मेरो ढाड भाँचियो जस्तो लाग्छ। म हलचल गर्नै सक्दिन र मेरो टाउको अत्यन्तै दुख्छ।” तर उसले ठट्टा गर्दै भनी, “त्यति ठूलो समस्या त रहेनछ। तँ काम गर्न माथिल्‍लो तल्‍लामा जानुपर्छ, तेरो धेरै काम बाँकी छ। यदि तँ हलचल गर्न सक्दैनस् भने, अरू कसैलाई बोक्‍न लगाएर भए पनि माथि जा। यदि कसैले सहयोग गरेनन् भने, तँ घस्रिँदै माथि जानुपर्छ!” त्यसपछि ऊ फर्केर गई। अनि मैले त्यो भयानक पीडालाई सहनुपर्‍यो र मलाई ओछ्यानबाट बिस्तारै निस्‍कन सहयोग गर्न अरू कैदीहरूलाई अनुरोध गर्नुपर्‍यो। मलाई बस्‍ने स्थितिमा हुनको लागि समेत ३०-४० मिनेट लाग्यो त्यसपछि म बिस्तारै खुड्किलासम्‍म गएँ अनि खुड्किला चढेँ। मेरो काम गर्ने स्थानमा जानु निकै संघर्ष गर्नुपर्‍यो, र मैले बस्‍ने प्रयास गरिरहेकी थिएँ, तर धेरैपटक प्रयास गरेपछि पनि, म बस्‍न सकिनँ। अन्तिममा, मैले मेरो मेसिनमा पक्रिएर पीडाले दाह्रा किट्दै सारा शक्ति खर्च गरेर आफूलाई बस्‍न बाध्य गर्नुपरेको थियो। मेरो ढाडमा केही भाँचिएको जस्तो लाग्यो र यो अत्यन्तै पीडादायी थियो। डाक्टर ड्युटीमा आइञ्‍जेलसम्‍म पर्खिन निकै गाह्रो परेको थियो, तर उनले मेरो घाउमा केही आयोडिन दलिदिने र मलाई तीन वटा नोटोगिन्सेङ्ग ट्याबलेट दिनेबाहेक केही पनि गरिनन्। उनले मलाई ती औषधि निलेर फेरि काममा फर्किनू भनी भनिन्। त्यसकारण मैले मेरो शरीर र मेरो हृदयमा भोगेको पीडाको कारण म अबउप्रान्त केही पनि गर्न सक्दिन जस्तो लागेको थियो। मलाई यति अमानवीय तरिकाले व्यवहार गरेकोमा यी प्रहरीहरूप्रति मलाई अत्यन्तै घृणा लाग्यो। तिनीहरूको नजरमा, कैदीहरू कुकुरहरूजत्तिकै हुन्—हामी तिनीहरूको लागि पैसा कमाउने मेसिन मात्रै थियौं। मैले जेलमा बसेको एक वर्षभन्दा कम समय भए पनि, मेरो सजाय अवधि चार वर्षको हो भन्‍नेबारेमा विचार गरेँ। मैले कसरी त्यति लामो समय बिताउन सक्थेँ र? म यसमा बाँच्‍न सक्छु कि सक्दिन भन्‍ने वास्तवमा नै मलाई थाहा थिएन। यो सोच्दा मलाई अत्यन्तै एकलो र निराश महसुस हुन्थ्यो। थाहै नपाई, मैले परमेश्‍वरका वचनहरूसम्‍बन्धी मलाई मन पर्ने भजन गुनगुनाउन थालेँ: “जब तँ दुःखको सामना गर्छस्, त्यसबेला तैँले देहका चिन्ताहरू एकातिर पन्साउन सक्नुपर्छ र परमेश्‍वरको विरुद्धमा गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँ उहाँको पछि लाग्‍न सक्‍ने, तेरो प्रेमलाई डगमगाउन र बिलाउन नदिई आफ्नो विश्‍वासलाई थामेर राख्न सक्ने हुनुपर्छ। परमेश्‍वरले जे गर्नुभए पनि तँ उहाँको योजनामा समर्पित हुनुपर्छ, अनि उहाँको विरुद्ध गुनासो गर्नुको साटो उहाँको योजनामा समर्पित हुन र तेरो आफ्नै शरीरलाई सराप्न तयार हुनुपर्छ। जब तैँले जाँचहरूको सामना गर्छस् तँ नराम्रो घतले रुनु पर्ने भए पनि वा कुनै प्रिय वस्तुसित अलग्गिन अनिच्छुक महसुस गर्नु पर्ने भए पनि तैँले परमेश्‍वरलाई सन्तुष्ट पार्नुपर्छ। यो मात्र साँचो प्रेम र विश्‍वास हो। तेरो वास्तविक कद जे-जस्तो भए पनि तँमा कठिनाइ सहने इच्छा र साँचो विश्‍वास, दुवै हुनुपर्छ, अनि तँमा देहलाई त्याग्ने इच्छा पनि हुनुपर्छ। परमेश्‍वरको इच्छा पूरा गर्न तँ व्यक्तिगत कठिनाइहरू सहन र तेरा व्यक्तिगत रुचिहरू गुमाउन तयार हुनुपर्छ। तँ आफ्नो हृदयमा आफ्नै बारेमा पछुतो गर्न सक्ने पनि हुनुपर्छ: विगतमा तँ परमेश्‍वरलाई सन्तुष्ट पार्न असक्षम थिइस्, र अहिले तैँले आफै पछुतो गर्न सक्छस्। यी कुनै पनि कुरामा तँ पछि पर्नु हुँदैन—यिनै कुराहरूद्वारा परमेश्‍वरले तँलाई सिद्ध तुल्याउनुहुनेछ। यदि तँ यी मानदण्डहरू पूरा गर्न सक्दैनस् भने तँलाई सिद्ध तुल्याइन सकिँदैन” (थुमालाई पछ्याउनुहोस् र नयाँ गीतहरू गाउनुहोस्को “कसरी सिद्ध पारिने”)। मैले मनमनै यो भजन गुनगुनाएँ, र म जति गाउथें, त्यति नै यसले मेरो हृदय छुन्थ्यो। मलाई मेरो केही शक्ति फर्किएर आएको अनुभव हुन थाल्यो र अहिले मैले दियाबलसहरूको अखडामा कष्ट भोगिरहेको भए पनि, मेरो कमजोर स्थितिमा परमेश्‍वरका वचनहरूले मलाई अझै पनि मार्गदर्शन अनि विश्‍वास र सामर्थ्य दिइरहेका छन् भन्ने लाग्यो। परमेश्‍वरले मलाई कहिल्यै पनि छोड्नुभएको थिएन र परमेश्‍वरका वचनहरूको साथले म एकलै थिइन। यो विचारद्वारा मलाई अत्यन्तै धेरै सान्त्वना मिल्यो र कष्ट भोग्‍ने मेरो संकल्पको कमीप्रति मलाई पछुतो लाग्यो। यी कठिनाइ र परीक्षाहरूको सामना गर्ने क्रममा, मैले नकारात्मकतामा परेर परमेश्‍वरको हृदयमा चोट पुर्‍याएकी थिएँ। मैले पक्राउ परेपछि के-कस्ता अवस्थाको सामना गरेँ त्यसको बारेमा विचार गरेँ। मैले प्रहरीद्वारा लामो समय हानि र यातना भोगेकी थिएँ, र परमेश्‍वरका वचनहरूको अगुवाइ नभएको भए र परमेश्‍वरले मेरो हेरचाह नगर्नुभएको भए, म अहिलेसम्‍ममा धेरैपटक मरिसकेकी हुनेथिएँ। अहिले मैले फेरि पनि यो अमानवीय कष्ट भोगिरहेको बेला, मैले परमेश्‍वरमा भरोसा गरेँ भने, म यसबाट पनि गुज्रिन सक्छु भन्‍ने मलाई विश्‍वास थियो। परमेश्‍वरले मेरो विश्‍वासलाई सिद्ध तुल्याउनको निम्ति यो स्थितिको प्रयोग गरिरहनुभएको थियो। मैले उहाँलाई अबउप्रान्त कुनै चोट पुर्‍याउनु हुँदैन भन्‍ने मलाई थाहा भयो; मैले उहाँमा भरोसा गरेर दह्रिलो हुनुपर्थ्यो, बाँचिरहनुपर्थ्यो, र उहाँको गवाही दिइरहनुपर्थ्यो। यी कुराहरूको बारेमा विचार गर्दा, मैले अनुभव गरेको व्याकुलता हराउँदै गयो। त्यो बेला शैतानले मलाई दिएको चोट र यातनाको बीचमा मलाई डोर्‍याउने परमेश्‍वरका वचनहरू नै थिए। अन्तिममा, मेरो सजाय समाप्त भयो र म बाचेँ र त्यो पृथ्वीको नरकबाट निस्केर आएँ।

जब म घरमा फर्केर आएँ, प्रहरीहरू मेरो बारेमा म ठग हुँ भन्‍ने झूटो हल्‍ला फिँजाउनमा नै व्यस्त रहेका रहेछन् भन्‍ने मैले सुनेँ। कुरा काट्ने र औंल्याउने छिमेकीहरूबाट टाढा जानको लागि मेरो श्रीमानले अर्कै ठाउँमा काम खोज्‍नुपरेको थियो र उनले मलाई डिभोर्स गरौं भनी भने। म जेल गएको कुराप्रति उनकी आमा यति लज्‍जित भएकी रहेछिन् कि उनले मेरो अनुहारसमेत हेर्न सकिनन्। मेरी छोरीलाई पनि शिक्षकहरू र कक्षाका साथीहरूले निर्दयीसाथ गिल्‍ला गर्थे त्यसैलेण गाउँको एउटा बच्‍चा पनि तिनीसँग खेल्‍न मान्दैनथे। यस्तो भएको देखेपछि मैले मेरो आँसु थाम्‍नै सकिन। हाम्रो परिवार कति सुखी थियो, तर अहिले चिनियाँ कम्युनिस्ट पार्टीको सतावटको कारण अवस्था यस्तो भएको थियो। मलाई भित्रैदेखि चिनियाँ कम्युनिस्ट पार्टीप्रति घृणा लाग्यो! मेरो दिमागमा परमेश्‍वरका वचनहरूको एउटा खण्ड आयो: सर्वशक्तिमान्‌ परमेश्‍वर भन्नुहुन्छ, “प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्। … परमेश्‍वरको काममा त्यस्तो अभेद्य बाधा किन पार्नु? परमेश्‍वरका मानिसहरूलाई धोका दिन किन विभिन्न युक्तिहरू प्रयोग गर्नु? साँचो स्वतन्त्रता र वैधानिक अधिकार र हितहरू कहाँ छन्? निष्पक्षता कहाँ छ? सान्त्वना कहाँ छ? स्नेह कहाँ छ? परमेश्‍वरका मानिसहरूसित चलाकी गर्न किन छलपूर्ण युक्तिहरू प्रयोग गर्नु? परमेश्‍वरको आगमनलाई दमन गर्न किन शक्ति प्रयोग गर्नु? उहाँले सृष्टि गर्नुभएको पृथ्वीमा परमेश्‍वरलाई स्वतन्त्र रूपमा घुम्ने अनुमति किन नदिनु? परमेश्‍वरले उहाँको शिर टेकाउने ठाउँ नपाउञ्‍जेल किन उहाँको खेदो गर्नु? मानिसहरूमाझ स्नेह कहाँ छ? मानिसहरूमाझ स्वागत कहाँ छ? परमेश्‍वरको त्यत्ति धेरै चाहना किन पैदा गर्नु? परमेश्‍वरलाई किन घरीघरी बोलाउन लगाउनु? परमेश्‍वरलाई किन उहाँका प्रिय पुत्रका निम्ति चिन्तित हुन कर लाउनु? यस अँध्यारो समाजमा, त्यसका दु:खी रक्षक कुकुरहरूले किन परमेश्‍वरलाई उहाँले सृष्टि गर्नुभएको संसारमा स्वतन्त्र रूपमा आउन र जान दिँदैनन्?” (वचन, खण्ड १। परमेश्‍वरको देखापराइ र काम। काम र प्रवेश (८))। मैले परमेश्‍वरका वचनहरूको बारेमा मनन गर्ने क्रममा, चिनियाँ कम्युनिस्ट पार्टीको कुरूपतालाई पूर्ण रूपमा बुझेँ। त्यसले बाहिरी रूपमा धर्मी भएको बहाना गर्छ, र “धार्मिक आस्थाको स्वतन्त्रता,” “जनताको लागि नियम र सुव्यवस्था कायम राख्छौं” र “जनताको हेरचाह गर्छौं” जस्ता देखावटी नारा फलाक्छ। यसले सदाचार र नैतिकताको बारेमा सबै सही कुराहरू भन्छ तर गप्त रूपमा यसले विश्‍वासीहरूलाई पक्राउ गर्न र सताउन अनि झूटा हल्‍लाहरू फैलाउनको लागि आफ्‍नो हातमा भएका सबै उपाय प्रयोग गर्छ, जसले गर्दा अनगिन्ती इसाईहरू जेल पर्छन्, घर फर्किन सक्दैनन्, र तिनीहरूका परिवार टुक्रा-टुक्रा हुन्छन्। चिनियाँ कम्युनिस्ट पार्टी वास्तवमा के हो भन्‍ने कुरा मैले कहिल्यै देखेकी थिइन, र मैले यसलाई आदर्श मान्‍ने गर्थेँ। तर मैले यसको सतावट भोगेपछि, मैले बल्ल थाहा पाएँ चिनियाँ कम्युनिस्ट पार्टी त मानिसहरूलाई हानि गर्ने मुख्य दुष्ट रहेछ। सारगत हिसाबमा, यो परमेश्‍वर र सत्यताको शत्रु हो, र सबैभन्दा दुष्ट, सबैभन्दा प्रतिक्रियावादी दियाबलसहरूको जत्था हो।

म जेलबाट निस्केपछि, प्रहरीले कहिल्यै पनि ममाथिको निगरानीलाई रोकेन। हाम्रो स्थानीय चौकीका प्रहरीले सधैँ मैले अझै परमेश्‍वरमा विश्‍वास गर्छु कि गर्दिन भनेर सोधिरहेका हुन्थे र जब म घरमा परमेश्‍वरका वचनहरू पढ्थें, मैले मेरो मूल ढोका बन्द गर्नुपर्थ्यो। मैले परमेश्‍वरका वचनहरूसम्‍बन्धी मेरो पुस्तकलाई सबैभन्दा गुप्त स्थानमा लुकाउनुपर्थ्यो र भेलामा जाँदा वा सुसमाचार प्रचार गर्दा म अत्यन्तै होसियार र सतर्क हुनुपर्थ्यो। २०१३ मार्च महिनाको एक दिन, म जिम्‍मेवार रहेको मण्डलीका एक जना अगुवा र दुई जना डिकनहरू पक्राउ परे र मैले मण्डलीका केही सामग्रीहरू तुरुन्तै स्थानान्तर गराउने बन्दोबस्त गरेर केही दाजुभाइ-दिदीबहिनीहरूलाई सतर्क बस्‍न जानकारी दिनुपर्ने भयो। मैले यसको बन्दोबस्त गरिरहेको बेला, एक जना सिस्टरले यसो भनेको मैले सुनेँ, “पक्राउ परेकी अगुवासँग सबै दाजुभाइ-दिदीबहिनीहरूको सूची थियो र अहिले त्यो सूची पुलिससँग छ।” प्रहरीले सबै निगरानी भिडियो हेरेर नचिनेका मानिसहरूको खोजी गरिरहेका छन्, र तिनीहरूले विश्‍वासीहरूको खोजी गर्दै घर-घर जाने योजना बनाइरहेका छन् भनेर उनले भनिन्। तिनीहरूले धम्की पनि दिएका थिए: “एक जनालाई जालबाट उम्कन दिनुभन्दा गलत रूपमा हजार जनालाई पक्राउ गर्नु नै राम्रो हुन्छ!” यो कुरा सुनेपछि मलाई अत्यन्तै बेचैन र डर भयो। तिनीहरूले मेरो विश्‍वासको कारण पहिले पनि पक्राउ गरिसकेका हुनाले, तिनीहरूसँग मेरो बारेमा खाता नै थियो। यदि पुलिसले अनुहार पहिचान गर्ने निगरानीको प्रयोग गरे भने, मलाई अवश्य नै पक्राउ गरिनेथियो। यदि मलाई फेरि पक्राउ गरियो भने, म बाँच्‍ने कुनै सम्भावना थिएन—तिनीहरूले त्यो कुरालाई सुनिश्‍चित गर्नेथिए। यो सोचेपछि, मैले म जतिसक्दो चाँडो भाग्‍नुपर्छ भन्‍ने महसुस गरेँ। तैपनि जब म अर्को मण्डलीमा गएँ, मैले मेरो मनलाई शान्त बनाउन सकिनँ र मेरो विवेकले मलाई आक्रमण गरिरहेको थियो। मण्डलीमा तुरुन्तै गर्नुपर्ने काम धेरै थिए, तर मैले मेरो आफ्‍नै जीवनको रक्षा गर्न मलाई दिइएको आज्ञालाई त्यागेकी थिएँ। यदि म अहिले भागेँ भने, मैले परमेश्‍वरको घरको हितलाई रक्षा गरिरहेकी हुँदिन! मेरो विवेक र मानवता कहाँ गयो? के मैले डरपोक र कायरले जस्तो व्यवहार गरिरहेकी थिइन र? परमेश्‍वरमाथि मसँग कुनै साँचो विश्‍वास थिएन—मेरो गवाही कहाँ थियो? यी कुराहरूको बारेमा विचार गर्ने क्रममा, मैले तुरुन्तै परमेश्‍वरसँग प्रार्थना गरिहालेँ, र मलाई विश्‍वास र शक्ति दिनुहोस् र मलाई रक्षा गर्नुहोस् ताकि म गवाही बन्‍न सकूँ भनेर उहाँलाई अनुरोध गरेँ।

त्यसपछि मैले सर्वशक्तिमान्‌ परमेश्‍वरका वचनको एउटा खण्ड पढेँ: “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र? तसर्थ, मानिसहरूमा थप कुनै काम गर्न शैतान असमर्थ हुन्छ, यसले मानिसलाई गर्न सक्ने कुरा केही पनि छैन। ‘देह’ को परिभाषामा देहलाई शैतानले भ्रष्ट तुल्याएको छ भनेर भनिए पनि, यदि मानिसहरूले आफूलाई साँचो रूपमा समर्पित गर्छन्, र शैतानद्वारा नियन्त्रित हुँदैनन् भने, तिनीहरूलाई कसैले पनि वशमा पार्न सक्दैनन्” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३६)। परमेश्‍वरका वचनहरूलाई मनन गरेपछि, मैले यो परिस्थिति परमेश्‍वरको जाँच हो र आत्मिक संसारमा लडाइँ भइरहेको छ भन्‍ने मैले बुझेँ। म परमेश्‍वरको साथमा खडा भएर शैतानलाई लज्‍जित पार्न र परमेश्‍वरको गवाही दिनको लागि मैले आफ्‍नो जीवन दिनुपर्छ भन्‍ने मलाई थाहा थियो; त्यस्तो महत्त्वपूर्ण समयमा म कुनै पनि हालतमा लुरुक्‍क परेर भाग्‍नु हुँदैनथियो! मैले परमेश्‍वरको घरको कामको रक्षा गर्नुपर्थ्यो—विवेक र मानवता भएको व्यक्तिले गर्नुपर्ने कुरा त्यही हो। मैले धार्मिकताको खातिर सतावट भोगिरहेकी थिएँ, र यदि म मर्नु नै परे पनि, यो सार्थक हुनेथियो। यदि मैले बेवास्ता गर्दै र शैतानद्वारा घेरिएर बाँचिरहेकी भए, मेरो शरीर त बाँचे पनि, म जिउँदो लास बन्‍नेथिएँ। यो विचार गरेपछि मलाई स्वतन्त्र भएको महसुस भयो, त्यसकारण म त्यो मण्डलीमा फर्केर गएँ र दाजुभाइ-दिदीबहिनीहरूलाई परमेश्‍वरका वचनहरूको सबै पुस्तक-पुस्तिका सार्न लगाएँ र तिनीहरू सबैलाई लुकेर बस्‍नू भनेँ। मण्डलीको सबै कामको बन्दोबस्त चाँडै नै भयो र मैले परमेश्‍वरलाई उहाँको अगुवाइको लागि धन्यवाद दिएँ!

सर्वशक्तिमान्‌ परमेश्‍वरमा २० वर्षभन्दा बढी विश्‍वास गरेपछि र चिनियाँ कम्युनिस्ट पार्टीको निरन्तर सतावट र दमन सहेपछि, मैले केही कष्ट भोगेको भए तापनि, मैले परमेश्‍वरका वचनहरूको मार्गदर्शनको कारण, मैले केही सत्यताहरू बुझेकी छु र मैले सही र गलत, धार्मिकता र दुष्टताको बीचमा भिन्‍नता छुट्याउन सिकेकी छु। मैले त्यस्ता असाधारण परिस्‍थितिहरूमा परमेश्‍वरमा भरोसा गर्न पनि सिकेकी छु। मैले परमेश्‍वरका वचनहरूको अख्तियारलाई साँचो रूपमा अनुभव गरेकी छु र परमेश्‍वरमाथिको मेरो विश्‍वास वृद्धि भएको छ। यो सबै परमेश्‍वरको अनुग्रहले नै हो। सर्वशक्तिमान्‌ परमेश्‍वरलाई धन्यवाद होस्!


८९. मष्तिष्क-सफाइ विरुद्धको युद्ध

झाओ लियाङ्ग, चीन

म १९ वर्षको हुँदा मलाई चिनियाँ कम्युनिस्ट पार्टीले मेरो विश्‍वासको कारण पक्राउ गरेको थियो। तिनीहरूले मलाई परमेश्‍वरलाई इन्कार गर्न लगाउन र मेरा दाजुभाइ-दिदीबहिनीहरूको झोसपोल गराउनको लागि ६० दिनसम्‍म यातना र मष्तिष्क-सफाइमा राखे। त्यो अनुभव साँच्‍चै नै मेरो हृदयमा गाडिएको छ। म यो कुरालाई कहिल्यै पनि भुल्‍नेछैन।

त्यस बिहान भेलामा जाँदै गर्दा, म त्यहाँ पुग्‍ने बेलामा मैले नजिकै तीनवटा कार पार्क गरेर राखेको देखेँ। मलाई अलिक असहज लाग्यो। सामान्यतया त्यहाँ त्यति धेरै कार हुँदैनथियो। म त्यहाँ पुग्‍नेबित्तिकै दाजुभाइ-दिदीबहिनीहरूलाई यो समस्याको बारेमा भनेँ र हाम्रो भेला त्यसउप्रान्त सुरक्षित छैन भन्‍ने हामीले थाहा पायौं। हामीले स्थान परिवर्तन गर्नेबारेमा छलफल गर्‍यौं। चाँडै नै, चारजना अपरिचित मानिसहरू आँगनमा आए, र तिनीहरू राष्ट्रिय सुरक्षा ब्रिगेडबाट आएका हुन् र लुकाएर राखिएका विस्फोटकहरूको निरीक्षण गरिरहेका छन् भनी तिनीहरूले भने। तिनीहरूले जबरजस्ती हामीलाई सोफामा घोप्टो पारे र हाम्रो खानतलासी गरे, र केही नभेटेपछि, तिनीहरूले मलाई र अर्को दाजुलाई कारमा लगे। तिनीहरूले हामीलाई प्रहरी चौकीमा लगे, जहाँ प्रहरीले हामीलाई भुइँतलामा लगेर फरकफरक कोठामा थुने। यो पक्राउ अचानक भएकोले मलाई सपनाजस्तो लागेको थियो र प्रहरीले मसँग कस्तो व्यवहार गर्नेछ मलाई थाहा थिएन। मलाई निकै डर लागेको थियो र मलाई विश्‍वास दिनको लागि अनुरोध गर्दै मैले निरन्तर परमेश्‍वरसँग प्रार्थना गरिरहेँ। मलाई हामीले धेरै गाउने गरेका परमेश्‍वरका वचनहरू भएका भजनको धेरै हरफहरू याद आयो, “सर्वशक्तिमान्‌को सर्वोत्कृष्टता र महान्‌ता।” “यस संसारमा भएको हरेक कुरा सर्वशक्तिमान्‌का विचारहरू र उहाँको प्रत्यक्ष निगरानीमा द्रुत गतिमा परिवर्तन हुन्छ। मानवजातिले कहिल्यै नसुनेका कुराहरू अकस्मात् आइपुग्छन्, जबकि मानवजातिले लामो समयदेखि अधिकार जमाएका कुराहरू थाहै नपाई फुत्कन्छन्। सर्वशक्तिमान्‌को स्थान विशेषका बारेमा कसैले पनि बुझ्न सक्दैन, सर्वशक्तिमान्‌को जीवनशक्तिको सर्वश्रेष्ठता र महान्‌ता जोकोहीले बुझ्ने कुरा त परै जाओस्” (थुमालाई पछ्याउनुहोस् र नयाँ गीतहरू गाउनुहोस्)। मैले परमेश्‍वरसँग यसो भनेर प्रार्थना गरेँ: “सर्वशक्तिमान्‌ परमेश्‍वर, म तपाईंलाई धन्यवाद दिन्छु र तपाईंको प्रशंसा गर्छु! तपाईंले ब्रह्माण्डका सबै थोकमाथि शासन गर्नुहुन्छ र मेरो भवितव्य तपाईंकै हातमा छ। आज तपाईंले मलाई पक्राउ गर्न प्रहरीलाई अनुमति दिनुभयो। तिनीहरूले मलाई जसरी यातना दिए पनि वा मैले जति कष्ट भोगे पनि, म गवाहीको रूपमा खडा हुन चाहन्छु, तपाईंलाई धोका दिएर कहिल्यै पनि यहूदा बन्‍न चाहन्‍न।”

जब अपराह्णको ४:०० बज्यो, प्रहरीले मलाई होटेलजस्तो देखिने, अलि टाढा रहेको चारतले भवनहरूको लहरको भवन परिसरमा लगे। धेरै जना दाजुभाइ-दिदीबहिनीहरूले भन्थे, प्रहरीले थुनुवाहरूलाई सोधपुछ र यातनाको लागि गोप्य होटेलमा पठाउँछन्। तिनीहरूले मलाई पनि यातना दिन लागेका हुन् कि भनेर विचार नगरी म बस्‍न सकिन। यो निकै एकान्त ठाउँ थियो। तिनीहरूले मलाई मार्न सक्थे र कसैले पनि थाहा पाउनेथिएन। मैले यसबारेमा विचार गर्दा मेरो डर बढ्दै गयो र मैले परमेश्‍वरलाई मौन रूपमा बारम्‍बार पुकारिरहेँ। तिनीहरूले मलाई चौथो तल्‍लाको एउटा कोठामा लगे र अपराध प्रहरी ब्रिगेडकोको मुख्य व्यक्तिले असल भएको बहाना गर्दै भन्यो, “तिम्रो नाम के हो? तिमी कहाँ बस्छौ?” मैले उसलाई सोधेँ, “तपाईंहरूले मलाई किन पक्राउ गर्नुभयो? तपाईंहरूले मलाई यहाँ किन ल्याउनुभएको?” उसले भन्यो, “यो कानुनी शिक्षा पाठ्यक्रम हो र यो विशेष गरी विश्‍वासीहरूलाई शिक्षा दिन र मत परिवर्तन गर्नको लागि हो। हामीले तिमीलाई पक्र्यौं, किनभने हामीलाई तिम्रो बारेमा सबै थाहा छ। अन्यथा, हामीले अरू कसैलाई ल्याउनेथियौं। सर्वशक्तिमान्‌ परमेश्‍वरको मण्डली मुख्य राष्ट्रिय निसाना हो, यसलाई पूर्ण रूपमा हटाउनुपर्ने भएको छ। सर्वशक्तिमान्‌ परमेश्‍वरका विश्‍वासीहरू पक्राउ पर्नेवाला छन्।” “के धार्मिक आस्थाको स्वतन्त्रता संविधानमा नै उल्‍लेख गरिएको छैन र?” मैले सोधेँ। हाँसोको नाटक गर्दै, उसले भन्यो, “धार्मिक आस्थाको स्वतन्त्रता? त्यसको पनि सीमा छ। तिमीहरूले हाम्रो समर्थन प्राप्त गर्नको लागि तिमीहरूको विश्‍वासमा पार्टीको कुरा सुन्‍नुपर्छ र यसका नियमहरू पछ्याउनुपर्छ। सर्वशक्तिमान्‌ परमेश्‍वरमा विश्‍वास गरेर, तिमीहरूले आफूलाई पार्टीको विरुद्धमा उभ्याइरहेका छौ। हामीले तिमीलाई कसरी पक्राउ नगरी बस्‍न सक्थ्यौं र?” मैले जबाफ दिएँ, “हामी त केवल परमेश्‍वरको गवाही दिनको लागि सर्वशक्तिमान्‌ परमेश्‍वरका वचनहरू पढ्छौं र सुसमाचार प्रचार गर्छौं। हामी कहिल्यै पनि राजनीतिमा सहभागी हुँदैनौं। तपाईंले कसरी हामीले आफूलाई पार्टीको विरुद्धमा उभ्याएका छौं भनेर भन्‍न सक्‍नुहुन्छ? सर्वशक्तिमान्‌ परमेश्‍वर भन्नुहुन्छ, ‘परमेश्‍वर मानवका राजनीतिमा सहभागी हुनुहुन्‍न, र पनि कुनै देश वा राज्यको नियति परमेश्‍वरले नियन्त्रण गर्नुहुन्छ। परमेश्‍वरले यो संसार र सारा विश्‍वलाई नियन्त्रण गर्नुहुन्छ। मानवको नियति र परमेश्‍वरको योजना घनिष्ठ रूपमा जोडिएका छन्, कुनै पनि मानव, देश वा राज्य परमेश्‍वरको सार्वभौमिकताबाट छुटेको छैन। यदि मानवले आफ्नो नियति जान्‍न चाहन्छ भने, ऊ परमेश्‍वरका सामु आउनैपर्छ। परमेश्‍वरलाई पछ्याउने र आराधना गर्नेहरूलाई उहाँले समृद्ध पार्नुहुनेछ र उहाँलाई अस्वीकार गर्ने र विरोध गर्नेहरूलाई उहाँले अस्वीकार र विनाश गर्नुहुन्छ’ (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि नेतृत्व गर्नुहुन्छ)। परमेश्‍वरका वचनहरू स्पष्ट छन्। उहाँले ब्रह्माण्डमाथि शासन गर्नुहुन्छ र सबै राष्ट्र र मानिसहरूको नियति उहाँकै हातमा छ, तर परमेश्‍वरले राजनीतिमा हस्तक्षेप गर्नुहुन्‍न। देहधारी परमेश्‍वर मुख्य रूपमा सत्यता व्यक्त गर्न र न्यायको काम गर्नको लागि नै आखिरी दिनहरूमा पृथ्वीमा आउनुभएको छ ताकि मानिसहरूले सत्यतालाई बुझ्‍न सकून्, आफ्नो भ्रष्ट शैतानी स्वभावलाई हटाउन, र मुक्ति पाउन सकून्।” उक्त अफिसरले मेरो कुरा सक्‍नुभन्दा पहिले नै अधीर रूपमा मेरो कुरा काट्यो, र सर्वशक्तिमान्‌ परमेश्‍वरको मण्डलीको निन्दा गर्दै हर प्रकारका कुराहरू भन्यो। उसले मलाई मेरो विश्‍वास त्याग गर्ने सल्‍लाह दियो। उसले जे भने पनि, म परमेश्‍वरको अघि शान्त बसेँ, र मलाई शैतानका चालहरूबाट रक्षा गर्नुहोस् भनी उहाँलाई अनुरोध गरेँ।

तेस्रो दिनको मध्य दिनतिर, तिनीहरूले मलाई फेरि बैठक कोठामा बोलाए। एक जना अफिसरले आफ्नो परिचय दियो, र आफू राष्ट्रिय सुरक्षा ब्रिगेडको क्याप्टेन रहेको र शिक्षा र मन-परिवर्तनको क्षेत्रमा पनि काम गर्ने गरेको बतायो। उसले मेरो नाम, निवास, र मण्डलीको जानकारी माग्यो। मैले कुरा गर्न मानिन, अनि उसले मेरो हात तानेर हत्केला माथितिर पारी टेबलमा राख्यो, त्यसपछि चुरोटको खरानी मेरो हातमा टकटक्याउँदै भन्यो, “आजको प्रविधिमा, तैँले बोले नि नबोले नि सबै कुरा पत्ता लगाउन सकिन्छ भन्‍ने तँलाई थाहा हुनुपर्छ। के तँ मूर्ख होस्? मैले त तँलाई एउटा मौका दिएको थिएँ। मेरो चुरोटको टुप्‍पा ८०० डिग्री तातो छ। त्यसलाई छुँदा कस्तो अनुभव हुन्छ त्यो हेर्न चाहन्छस्?” त्यसले चुरोट दुई पटक लामो-लामो गरी तान्यो, अनि जलिरहेको टुप्पोले मेरो हतकेला डढायो। पीडा भएर मैले मेरो हात तानेँ, तर अर्को अफिसरले मेरो हात जबरजस्ती थिचिरह्यो। उसले चुरोटको टुप्‍पाले बारम्‍बार झोस्दा मेरो हतकेलामा अत्यन्तै पीडा भइरहेको थियो। मेरो निधारबाट पसिना बगिरहेको थियो। अलिक कमजोर अनुभव भएपछि, मैले मेरो आफ्‍नै नाम भनेँ। त्यो बेला तिनीहरूले मलाई यातना दिन छोडे, तर मलाई सर्वशक्तिमान्‌ परमेश्‍वरको मण्डलीलाई दोष दिने र निन्दा गर्ने भिडियोहरू हेर्न र अफवाहहरू पढ्न लगाए।

पाचौं दिनको मध्य दिनमा, तिनीहरूले मलाई शाङ्गदोङ् झाओयुआन प्रकरणको बारेमा समाचार हेर्न लगाए, त्यसपछि मलाई के लाग्छ भनेर सोधे। मैले भनेँ, “तिनीहरू सर्वशक्तिमान्‌ परमेश्‍वरको मण्डलीका मानिसहरू होइनन्। मेरो मण्डलीको कसैले पनि यस्तो काम गर्नेथिएनन्। हामीसँग सुसमाचार प्रचार गर्नेसम्‍बन्धी सिद्धान्तहरू छन्। हामी परमेश्‍वर हुनुहुन्छ भनेर विश्‍वास गर्ने कोमल हृदयका मानिसहरूलाई मात्रै सुसमाचार सुनाउँछौं, दुष्ट मानिसहरूलाई होइन। झाङ्ग लिदोङ्गजस्तो खराब मानिसहरूले सुसमाचार प्रचार गर्नेसम्‍बन्धी हाम्रा मापदण्डहरूलाई अलिकति पनि पूरा गर्दैनन्। परमेश्‍वरले तिनीहरूलाई विश्‍वासीहरूका रूपमा पहिचान गर्नुहुन्‍न र मण्डलीले तिनीहरूलाई कहिल्यै पनि स्वीकार गर्दैन।” मेरो विश्‍वास अलिकति पनि नढल्‍पलिएको देख्दा, उसले भन्यो, “हामीले तेरा सबै अगुवाहरूलाई पक्राउ गरेका छौं, र तिनीहरूलाई सोधपुछ गरेर हामी सबै कुरा पत्ता लगाउनेछौं। हामीले तँमाथि हाम्रो समय बरबाद गर्नु आवश्यक छैन। तँ जवान भएको देखेर हामीले तँलाई बचाउन चाहेका थियौं।” मैले सोचेँ, “यो सबै झूट हो। तिनीहरूले मलाई परमेश्‍वरलाई धोका दिन लगाउने प्रयास मात्रै गरिरहेका छन्। तिनीहरूले जे भने पनि, म कहिल्यै पनि दाजुभाइ-दिदीबहिनीहरूलाई झोसपोल गर्नेछैन। म परमेश्‍वरलाई कहिल्यै पनि धोका दिनेछैन!” त्यो साँझको सात बजेपछि, मष्तिष्क-सफाइ कक्षाको एक मनोवैज्ञानिकले मलाई पाठ्यक्रमको बारेमा समीक्षा लेख्‍न लगायो। मैले लेखेँ, “झाओयुआनको घटना सर्वशक्तिमान्‌ परमेश्‍वरको विश्‍वासीले गरेको होइन। यो दुष्ट राक्षसले गरेको काम हो। त्यसले जे गर्‍यो त्यसको निम्ति परमेश्‍वरले त्यसलाई दण्ड दिनुहुनेछ।”

नौ बजेको केही समयपछि, राष्ट्रिय सुरक्षा ब्रिगेडको क्याप्टेन आयो र उसलाई मैले लेखेको कुरा मन परेनछ। ऊ आयो र एउटा हातले मलाई म बसेको स्टुलबाट उचाल्यो, र अर्को हातले बारम्बार हानिरह्यो, अनि मलाई भूइँमा पछार्‍यो। त्यसपछि उसले मलाई घिस्याएर ओछ्यानमा लग्यो र मलाई मुक्‍काले हान्‍न थाल्यो। एकदुईपटक मुक्‍का हानेपछि, उसले काठको ह्याङ्गर उठायो र मलाई जीउभरि कुट्यो र मण्डलीसम्‍बन्धी जानकारी माग्यो। म चुप बसेँ। यसद्वारा क्रोधित भएर, उसले मलाई मेरो सबै लुगा फुकाउने आदेश दियो। उसलाई त्यति पागल देखेर म भयभीत भएँ। मलाई विश्‍वास र शक्ति दिनको लागि अनुरोध गर्दै मैले मनमनै निरन्तर परमेश्‍वरसँग प्रार्थना गरिरहेँ। उसले मलाई झट्कायो, मलाई जबरजस्ती लुगा फुकाल्‍न लगायो, र ह्याङ्गरले फेरि पनि हिर्कायो, त्यसपछि दुईजना प्रशिक्षकलाई मलाई ओछ्यानमा थिच्‍न लगायो। मैले प्रशिक्षकहरू प्रहरीले काममा लगाएका मानिसहरू भए पनि तिनीहरूसँग विवेक हुन्छ र एउटा किशोरलाई यातना दिने काममा प्रहरीसँग लाग्‍नेछैन भन्‍ने सोचेको थिएँ। तर मेरो सोचाइ गलत थियो। तिनीहरूले मलाई हलचल हुन नसक्‍ने गरी बेस्‍सरी थिचे। त्यो राष्ट्रिय सुरक्षा ब्रिगेडको क्याप्टेनले रिसले चूर हुँदै मेरो स्तनको टुप्‍पा चुरोटले पोलिदियो, जसले गर्दा तुरुन्तै मासु जल्यो र हावामा मासु डढेको गन्ध आयो। म पीडाले आएको पसिनाले भिजेको थिएँ र मेरो खुट्टाहरू फटफटाइरहेका थिए। त्यसपछि उसले मेरा गुप्ताङ्गहरूमा पोल्‍न थाल्यो र करायो, “तँ बोल्छस् कि बोल्दैनस्?” पीडामा चिच्याउँदै गर्दा, ममा एउटै विचार आइरेको थियो: “मैले परमेश्‍वरलाई धोका दिनु हुँदैन।” मैले मेरो हृदयमा परमेश्‍वरलाई निरन्तर प्रार्थना गरिरहेको थिएँ, र मलाई शक्ति र विश्‍वास दिनुहोस् भनेर उहाँलाई बिन्ती गरिरहेको थिएँ, ताकि त्यस दुष्ट अफिसरको यातनाबाट मैले पार पाउन सकूँ।

म मौन बसेँ, त्यसकारण त्यो क्याप्टेनले जङ्गिदै भन्यो, “तँलाई कडा नभई त ठीक पार्न नसकिने रहेछ।” ऊ पछि फर्कियो र थर्मस उठायो र उम्‍लेको एक कप पानी ममाथि खन्यायो। म पीडाले चिच्याएँ। उसले कठोरताको साथ भन्यो, “बोल्दैनस्?” मैले निडरताको साथ भनेँ, “मलाई केही पनि थाहा छैन!” त्यो कुरा सुनेर क्रोधित भई, उसले मेरो पेटमा उम्लिएको अरू दुई कप पानी खन्यायो। म पहिलेजस्तो पीडामा छैन भन्‍ने उसले देख्यो, अनि उसले मेरो पेटमा छाम्यो, र पानी त्यति तातो छैन भनेर चिच्यायो। अनि ऊ फर्कियो र एक भाँडो पानी उमाल्‍ने आदेश दियो। त्यसपछि उसले आफ्‍नो अनुहारमा दुष्ट हाँसो देखाउँदै भन्यो, “एकै छिनमा तैँले तेरो शरीरमा उम्‍लेको पानी खन्याउँदाको स्वाद चाख्छस्।” यो कुरा सुन्दा मलाई औधी डर लाग्यो र पहिलेको पानी कसरी त्योभन्दा चीसो थियो त्यसको बारेमा विचार गरेँ। यदि मलाई उमालेको पानी खन्याइयो भने, के म त्यसलाई सहन सक्‍नेछु? अतालिँदै र भयभीत हुँदै, मैले परमेश्‍वरसँग मनमनै प्रार्थना गरेँ: “सर्वशक्तिमान्‌ परमेश्‍वर, बिन्ती छ मलाई विश्‍वास र सामर्थ्य दिनुहोस्। म गवाहीको रूपमा खडा हुन चाहन्छु र तपाईंलाई धोका दिन वा दाजुभाइ-दिदीबहिनीहरूलाई झोसपोल गर्न चाहन्‍न।” मैले मेरो प्रार्थनापछि परमेश्‍वरका वचनहरूको बारेमा विचार गरेँ: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अलझिरहेका मानिसहरूलाई त्यो पार गर्न कठिनाइ हुनेछ, तर आफूलाई बलिदान दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। मैले परमेश्‍वरका वचनहरू मनन गरेँ र डरपोक र भयभीत विचार राख्‍नु भनेको शैतानको छलमा पर्नु हो भन्‍ने महसुस गरेँ, र परमेश्‍वरमाथि मसँग साँचो विश्‍वास छैन रहेछ भन्‍ने देखेँ। गवाही बन्‍नको लागि मैले आफ्‍नो ज्यानको बाजी थापेर हरेक क्षणमा परमेश्‍वरमा भरोसा गर्नुपर्थ्यो। यो बुझाइले मलाई आउन लागेको यातनाको सामना गर्न मलाई चाहिने विश्‍वास दियो।

त्यही बेला, उसले चुरोट सल्‍कायो र दुई सर्को तान्यो, अनि मेरो अघि उभिएर दुष्ट हाँसो हाँस्दै भन्यो, “दह्रो भएर बस्, पानी तयार हुन लाग्यो!” त्यसो भन्दै गर्दा, उसले आफ्‍नो चुरोटको टुप्‍पा मेरो छातीमा ठोस्यो, जहाँ मलाई तातो पानीले पोलेको थियो। मैले पीडाले आफूलाई तान्‍ने प्रयास गरिरहेँ। सात-आठ मिनेटपछि पानी उम्लिरहेको थियो। कित्लीबाट पानीको फोका र बाफ निस्केको देख्दा, मेरो आङ जिरिङ्ग हुन थाल्यो, म थरथर कामिरहेको थिएँ, र मेरो कपाल ठाडा-ठाडा भए। उसले कित्ली ल्यायो, बिर्को खोल्यो, र मेरो नजिक आयो। मैले मेरो शरीरमा बाफ अनुभव गर्न सक्थेँ। त्यसपछि उसले तातो पानीको कित्ली मेरो पेटमा टाँस्यो। मलाई अत्यन्तै पीडा भयो र आफै चिच्याउन पुगेँ। उसले त्यस मौकामा मलाई बोल्छस् कि बोल्दैनस् भनी फेरि सोध्यो, र म चुप बसेको देखेर, उसले एउटा कप लियो, त्यसमा पानी भर्‍यो, र त्यसलाई मेरो छातीमा हुत्यायो। यसले यति पीडा भयो कि म उफ्रिएँ, र उसले कित्ली खाली भइन्जेल तातो पानीले मलाई छम्काइरह्यो। म केवल काँपिहेँ, र मेरो शरीरको अगाडिको पूरै भाग पोलेको फोकाले भरिएको थियो। सबैभन्दा ठूलो फोका अन्डा जत्रो थियो। प्रशिक्षकहरूले यो दृश्य हेर्न सकेनन् र तिनीहरू जान चाहे, त्यसैले ऊ ढोकामा गयो तिनीहरूलाई पनि भित्रै थुन्यो, अनि चिच्यायो, “बाहिर नजाओ, यही बसेर हेर। मैले त्यसलाई पीडा के हो देखाउँछु, त्यो हेर।” त्यसपछि उसले तिनीहरूलाई अझै पानी उमाल्‍न लगायो। त्यो कुरा सुनेपछि मैले मेरो डरलाई बशमा राख्‍न सकिन। मलाई लाग्यो त्यहाँ अझै छ, अनि एक भाँडा पानीले त मेरो हालत यस्तो भयो, अझै जलाउँदा मेरो हालत के हुनेछ? के म दह्रिलो गरी बस्‍न सक्छु? मैले विश्‍वास र सामर्थ्य माग्दै परमेश्‍वरलाई निरन्तर पुकारिरहेँ। त्यसपछि परमेश्‍वरका यी वचनहरू मनमा आए: “सत्तामा हुनेहरू बाहिरबाट द्वेषपूर्ण देखिन सक्छन्, तर नडराऊ, किनकि तिनीहरूसित थोरै विश्‍वास छ। जहिलेसम्म तिमीहरूको विश्‍वास बढ्छ, कुनै पनि कुरा अति कठिन हुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७५)। प्रहरीले मलाई यातना दिएको कुरा परमेश्‍वरको अनुमतिमा भइरहेको थियो। परमेश्‍वरले मेरो विश्‍वासलाई सिद्ध तुल्याउन चाहनुहुन्थ्यो। तिनीहरू जति दुष्ट, जति निर्दयी भए पनि, यो अझै पनि परमेश्‍वरकै हातमा थियो। जबसम्‍म मैले प्रार्थना गर्छु र परमेश्‍वरमा भरोसा गर्छु, तबसम्‍म उहाँले मलाई शैतानको यातनामाथि विजय हुन अगुवाइ गर्नुहुन्छ भन्‍ने मलाई थाहा थियो। मलाई डर लाग्‍न छोड्यो र मसँग कष्ट सहिरहने विश्‍वास थियो।

चाँडै नै, दोस्रोपटक पनि पानी उम्लियो। उसले त्यो ल्यायो, तातो पानीले कप भर्‍यो, मेरो अघि ल्यायो, र मेरो गुप्ताङ्गमा छ्याप्‍न थाल्यो। म पीडाले चिच्याएँ र शरीरलाई पछाडि तानेँ। उसले एक-दुई कदम अघि आएर मलाई प्रश्‍न गरिरह्यो, तर मैले अझै पनि उत्तर दिन मानिन। उसले एक कप तातो पानी लियो र मेरो गुप्ताङ्गमुनि राख्यो र सोध्यो, “तँ बोल्छस् कि बोल्दैनस्?” मैले एक शब्‍द पनि बोलिन। उसले त्यो कपको पानी सीधै गुप्ताङ्गमा हुत्यायो ताकि मेरा गुप्ताङ्गहरू त्यसमा डुबून्। म पीडाले चिच्याइरहेको थिएँ र काँप्दै आफै पछि हटेँ। त्यसपछि त मैले साँच्‍चै सहन सकिन र मैले निरन्तर प्रार्थना गरिरहेको थिएँ, मलाई सामर्थ्य दिनुहोस्, उहाँलाई धोका दिनबाट मलाई रोक्‍नुहोस् भनी परमेश्‍वरलाई अनुरोध गरिरहेको थिएँ। त्यसपछि मैले प्रभु येशूले भन्‍नुभएको वचन सम्झेँ: “किनभने जसले आफ्‍नो जीवन बचाउनेछ उसले त्यो गुमाउनेछ: र जसले मेरो खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। यदि मैले शारीरिक कष्टबाट बच्‍नको लागि अरूलाई झोसपोल गरेँ र परमेश्‍वरलाई धोका दिएँ भने, त्यसले परमेश्‍वरको स्वभावलाई उल्‍लङ्घन गर्नेछ भन्‍ने मलाई थाहा थियो। म नरक जानेछु र अनन्तसम्‍म कष्ट भोग्‍नेछु। त्यो कुरा बुझेर, मैले मैले जति नै कष्ट भोगे पनि, म मेरो मुख बन्द गर्नेछु र परमेश्‍वरलाई कहिल्यै धोका दिनेछैन भनी संकल्प गरेँ। त्यस दुष्ट अफिसरले मेरा गुप्ताङ्गहरूमा थप दुई कप तातो पानी खन्यायो र मलाई प्रश्‍न गरिरह्यो। मैले घोप्टेर हेर्दा मेरो गुप्ताङ्गका बाहिरी छालाहरू डढेका रहेछन् र दुई जना प्रशिक्षकहरूले मलाई हेर्न समेत सकेनन्। विवश भएर तिनीहरूले भने, “छोरा, बोलिदेऊ। यसरी कष्ट भोग्‍नुको फाइदा के छ र?” मैले आवाज निकालिन। अफिसरको सहयोगी त्यही बेला आयो। मलाई देख्‍नेबित्तिकै उ चकित भयो। उसले आफ्‍नो टाउको एकातिर फर्काउँदै, मकहाँ आएर भने, “स्वीकार गर्। हामीसँग तिमीहरूजस्ता धेरै मानिसहरू छन्। यदि तैँले स्वीकार गरिनस् भने पनि, अरू कसैले स्वीकार गर्नेछ। हामीले त तँलाई मौका दिइरहेका छौं।” मैले आफ्‍नो शिर निहुराएँ र केही पनि भनिन। म चुप लगेको देखेर, अफिसर क्रोधित हुँदै चिच्यायो, “तिमीहरू पछि हट। यसले कति समय सहन सक्दो रहेछ म हेर्छु!” त्यसपछि उसले एक गिलास पानी खन्याएर फेरि मेरो छातीमा छ्याप्यो, जसले गर्दा म पीडाले चिच्याएँ र उफ्रिएँ। उसले मलाई तातो पानीले छ्याप्दा मेरो शरीरका पानी फोका फुटे र छाला उत्रिएका थिए। चाँडै नै नयाँ फोका देखा परे; पीडा सहनै नसकिने थियो। म अलिक कमजोर हुन थालेँ। मैले विचार गरेँ, “तिनीहरूले धेरै जना दाजुभाइ-दिदीबहिनीहरूलाई पक्राउ गरेका छन्। यदि मैले बोलिन भने पनि, अरू कसैले बोल्‍नेछन्। मैले किन यो सबै सहनुपर्छ र? मैले तिनीहरूलाई थोरै कुरा बताउन सक्छु त्यसपछि मैले यसरी कष्ट भोग्‍नु पर्दैन।” अफिसरको रोक्किने कुनै अभिप्राय छैन भन्‍ने मैले देखेँ र उसले मलाई के गर्न लागेको छ त्यसलाई म सहन सक्छु कि सक्दिन मलाई थाहा थिएन। तर मैले कुरा खोलेँ भने म यहूदा बन्‍नेथिएँ। ठीक त्यही बेला मैले परमेश्‍वरका यी वचनहरू याद गरेँ: “संकष्टको समयमा मप्रति अलिकति पनि निष्ठा नदेखाउनेहरुप्रति, अब म कृपालु हुनेछैन, किनभने मेरो कृपा यहीँ सम्मका लागि मात्रै थियो। साथै, मलाई एकपटक विश्‍वासघात गर्नेहरुलाई म मनपराउँदिन, र आफ्ना साथीहरुको हितलाई बिक्री गर्नेहरुसँग संलग्न हुन झनै मनपराउँदिन। मानिस जोसुकै भए पनि मेरो स्वभाव यही हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। आफ्‍ना मित्रहरूको हितलाई बेच्‍ने मानिसहरूसँग परमेश्‍वरले कुनै सम्‍बन्ध राख्‍न चाहनुहुन्‍न। यदि मैले बोलेँ भने, के त्यसको अर्थ मैले परमेश्‍वरलाई धोका दिएको हुँदैन र? मैले केही पनि भन्‍न सकिन। केही पनि भन्दै भनिन। मैले परमेश्‍वरसँग मनमनै प्रार्थना गरेँ: “हे परमेश्‍वर, मलाई अन्तर्दृष्टि दिनुभएकोमा र दाजुभाइ-दिदीबहिनीहरूलाई झोसपोल गर्नबाट रोक्‍नुभएकोमा म तपाईंलाई धन्यवाद दिन्छु। मैले जति नै कष्ट भोगे पनि, म कहिल्यै पनि यहूदा बन्‍नेछैन।”

मलाई मौन बसेको देखेर, राष्ट्रिय सुरक्षा ब्रिगेडको क्याप्टेनले चुरोट सल्‍कायो र धूर्त हाँसोको साथ बोल्यो, “हामी यसलाई बिस्तारै अघि बढाऊँ। हामीसँग प्रशस्तै समय छ,” त्यस क्रममा उसले मेरो नाकमा चुरोटको धुवाँ फुकिरहेको थियो। त्यसपछि, उसले कप उठायो र मेरो टाउकोमा तातो पानी खन्यायो। म आफै पछि हटेँ, जसले गर्दा पानी मेरो दाहिने कानबाट ढाडतिर खनियो। म पीडाले कराएँ र मेरो ढाडमा आगो छ जस्तै अनुभव भयो। उसले अरू धेरै कप पानी माथिबाट मेरो पेटतर्फ खन्यायो र मेरो तिघ्रोमा पानी छ्याप्यो। उसले पानी खन्याएको ठाउँमा तुरुन्तै पानी-फोका देखा पर्‍यो। कित्ली खाली भएपछि उसले प्रशिक्षकहरूलाई अर्कोपटक पानी उमाल्‍न लगायो। केही मिनेटमा तेस्रोपटक पानी उम्लियो। मैले कित्लीबाट बाफ उडिरहेको देख्दा, म कामिरहेँ। मुस्कुराउँदै, उसनले कित्ली उठायो, “एकदम राम्रो!” त्यसपछि उसले यसलाई मेरो शरीरमा टाँस्यो र धम्कीपूर्ण शैलीमा भन्यो, “बोल्छस् कि बोल्दैनस् त?” मैले उत्तर दिइन, अनि उसले उम्लेको एक कप पानी मेरो जीउमा खन्यायो। म पीडाले विह्वल भएँ। यो क्रमलाई रोक्‍ने उसको कुनै अभिप्राय छैन भन्‍ने मैले देखेँ र म अब कति सहन सक्छु भन्‍ने मलाई थाहा थिएन। म यति धेरै पीडामा थिएँ कि; म मर्न मात्रै चाहन्थेँ, ताकि मैले त्यसरी कष्ट भोगिरहन नपरोस् र मेरो देहको कमजोरीको कारण कसैलाई मैले झोसपोल गर्न नपरोस्। मैले कोठामा आफूलाई ठक्‍कर दिन सक्‍ने कडा वस्तु हेरेँ, तर एउटा टेबल मात्रै थियो र पर्खाल काठले बनेको थियो। मेरो टाउको एकपटक ठोक्‍काएर मात्रै म मर्छु भन्‍ने मलाई लागेन, र पछि मैले अझै धेरै यातना भोग्‍नुपर्नेथियो। मैले अहिलेको लागि हुन्छ भनेर भन्‍न सक्छु भनेर मैले विचार गरेँ, त्यसपछि तिनीहरूले मलाई अरूको घर पहिचान गर्न लानेछन्। बाहिर, म कारबाट हामफालेर मर्न सक्थेँ। मैले यस्तो विचार गरिरहेको बेला, अफिसरले मलाई बोल्छस् कि बोल्दैनस् भनेर सोधिरहेको थियो अनि मैले टाउको हल्‍लाएँ। तिनीहरूले मलाई तुरुन्तै घर पहिचान गर्न लानेछन् भन्‍ने मैले सोचेको थिएँ, तर उसले मलाई मण्डलीको बारेमा बताउन लगाएको देख्दा म छक्‍क परेँ। दश जनाभन्दा बढी अफिसरहरू भूइँतलाबाट आए। त्यो बेला मलाई अलिक काँतर भएको अनुभव भयो। मैले भर्खरै शिर हल्‍लाएको छु, त्यसकारण मैले केही पनि भनिन भने, के तिनीहरूले मलाई अझै निर्दयी यातना दिनेछन्? मैले सोचेँ, म मण्डलीको नाम भन्‍न सक्छु र यसको अनुमानित स्थान बताउन सक्छु। अचम्म, मैले उसलाई औँलो दिएँ, तर उसले डुँडुलो निल्‍न चाह्यो। उसले मलाई मण्डलीको बारेमा थप प्रश्‍नहरू गर्‍यो, र मैले शैतानलाई मौका दिएकोमा मलाई साँच्‍चै नै पछुतो लाग्यो। यदि मैले त्यो कार्यलाई जारी राखेँ भने म यहूदा जस्तै हुनेछैन र? उसले अरू कुराको बारेमा सोध्दा मैले आफूलाई थाहा नभएको बताएँ। उसले मबाट केही पनि जानकारी प्राप्त गर्न सकेन, अनि उसले मलाई मेरो कोठामा जान दियो। मेरो कोठामा हुँदा, मैले मनमनै विचार गरेँ, “मैले किन मर्ने प्रयास गरिरहेको थिएँ? के परमेश्‍वरले म मरेको चाहनुहुन्छ? के त्यो कमजोरीको चिन्‍ह होइन र?” त्यसपछि मलाई परमेश्‍वरका वचनहरूको एउटा भजन याद आयो, “तिम्रो कष्ट जति ठूलो भए पनि परमेश्‍वरलाई प्रेम गर्ने प्रयास गर।” “आज धेरैजसो मानिसहरू दुःख-कष्टको कुनै मूल्य हुँदैन भनी विश्‍वास गर्छन्, तिनीहरू आफ्नो विश्वासको लागि सतावटमा परेका छन्, तिनीहरू संसारद्वारा त्यागिएका छन्, तिनीहरूको पारिवारिक जीवन समस्याग्रस्त छ, र तिनीहरूका सम्भावनाहरू धमिला छन्। केही मानिसहरूको दु:ख चरम सीमामा पुग्छ, र तिनीहरूका विचारहरू मृत्युमा बदलिन्छन्। यसले कसरी एउटा प्रेमिलो हृदय देखाउँछ? त्यस्ता मानिसहरू बेकार हुन्, तिनीहरूमा कुनै दृढता हुँदैन, तिनीहरू कमजोर र शक्तिहीन छन्! … यसैले, यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दु:ख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति र परमेश्‍वरको कृपामा विश्‍वासयोग्य रहनुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (थुमालाई पछ्याउनुहोस् र नयाँ गीतहरू गाउनुहोस्)। मैले परमेश्‍वरका वचनहरूको बारेमा विचार गर्दा, म कति कायर, कमजोर, र असमर्थ रहेछु भन्‍ने देखेँ। मेरो देहको कमजोरीको कारण, मलाई कष्टप्रति डर भएको कारण म मर्न चाहन्थेँ। त्यसले परमेश्‍वरलाई महिमा दिन सक्दैनथियो। त्यो साँचो गवाही थिएन। मेरो पक्राउ हुनुभन्दा पहिले, मैले परमेश्‍वरसँग शपथ खाएर भनेको थिएँ कि यदि म कहिल्यै चिनियाँ कम्युनिस्ट पार्टीद्वारा पक्राउ परेँ र सताइएँ भने, म अरू दाजुभाइ-दिदीबहिनीहरूजस्तै गवाहीको रूपमा खडा हुन चाहन्छु। म यहूदा बनेर परमेश्‍वरलाई धोका दिनेछैन। तर जब प्रहरीको यातनाको सामना गर्दा मलाई केही भयो, म यो परिस्थितिबाट कसरी बाहिर निस्कन सक्छु भन्‍नेबारेमा मात्रै मैले विचार गरेँ। कसरी परमेश्‍वरको गवाहीको रूपमा खडा हुने र उहाँलाई सन्तुष्ट तुल्याउने भन्‍नेबारेमा मैले विचार गरिन। मैले मसँग परमेश्‍वरप्रति कुनै पनि साँचो विश्‍वास वा समर्पण छैन भन्‍ने थाहा पाएँ। मैले परमेश्‍वरलाई धोका दिऊँ र मेरो गवाही गुमाऊँ भनेर अफिसरहरूले मलाई यातना दिइरहेका थिए। यदि म मृत्युमार्फत त्यो यातनाबाट उम्केको भए, के म शैतानको हाँसोको पात्र बन्‍नेथिइन् र? यो कुरा सोच्दा, मेरो कमजोरीप्रति म ग्‍लानिले भरिएँ। मैले कसरी मेरो जिब्रो फुत्काउन पुगेँ? परमेश्‍वरले मलाई गवाही बन्‍ने मौका दिनुभएको थियो, तर मैले यस अवसरलाई सदुपयोग गरिन। यसले परमेश्‍वरलाई चोट पुर्‍याउने र निराश तुल्याउने कुरा थियो। यदि तिनीहरूले मलाई घरहरू पहिचान गर्न लगाए भने म जानेछैन भनेर मैले सङ्कल्‍प गरेँ। तिनीहरूले मलाई जसरी यातना दिए पनि, म परमेश्‍वरमा नै भरोसा गरिरहनेछु र गवाही बन्‍नेछु!

भोलि बिहान ६:३० बजे, नगर पन्थ-विरोध कार्यलयको प्रमुखले म नराम्ररी घाइते भएको देखेपछि मलाई अस्पताल लैजान लगाए ताकि तिनीहरू यसप्रति जिम्‍मेवार हुन नपरोस्। अस्पताल जाँदै गर्दा, उसले मलाई धूर्तताको साथ चेतावनी दियो, “अस्पतालमा एक शब्‍द पनि नबोल्, नत्र परिणामहरूको जिम्‍मेवार तँ नै हुनेछस्!” त्यो सुनेपछि मलाई अत्यन्तै रिस उठ्यो। तिनीहरूले मलाई डर-धम्की दिइरहेका थिए, त्यति नराम्ररी चोट पुर्‍याएर पनि तिनीहरू मलाई सत्यता बताउन दिन चाहँदैनथे। यो दुष्ट र घृणास्पद थियो! डाक्टरले मलाई के भएर यो सबै जलन भयो भनेर सोध्यो र मैले उसलाई साँचो कुरा भने पनि, उसले केही पनि गर्न सक्दैनन् भन्‍ने मलाई थाहा थियो। थर्मस फुटेर यस्तो भयो भनेर मैले भनेँ। विश्‍वास नलागेर, तिनले सोधे, “फुटेको थर्मसले यो सबै भएको हो?” अफिसरले डाक्टरलाई तुरुन्तै एकातिर लगेर कानेखुसी गर्‍यो, त्यसपछि डाक्टरले मेरो घाउ सफा गर्न थाले, र मलाई अस्पताल भर्ना गर्नुपर्छ भनी भने। अफिसरले यो विशेष परिस्थिति हो र म बस्‍न सक्दिन भनेर भन्यो, र मलाई पूर्ण जिम्‍मेवारीको फाराममा हस्ताक्षर गर्न लगायो। त्यसपछि उसले मलाई फेरि मष्तिष्क-सफाइ केन्द्रमा लग्यो। मेरो घाउ अत्यन्तै गम्‍भीर भएकोले मैले कक्षामा सहभागिता जनाउन सक्दिनथेँ, तर प्रहरीलाई त्यो कुरा मन परेको थिएन, त्यसैले तिनीहरूले मलाई हरेक दिन मेरो निगरानी गर्न र मेरो मष्तिष्क सफाइ गर्न दुई जना मानिसहरू पठाउँथे। तिनीहरूले मलाई मेरो विश्‍वास त्याग्‍न लगाउनको लागि कडा र नरम दुवै रणनीति प्रयोग गरे।

सत्र दीनपछि, मेरो घाउ निको हुनुभन्दा पहिले, तिनीहरूले मलाई कक्षामा पठाए। तिनीहरूसँग विश्‍वविद्यालयको एक प्राध्यापक र एक मनोवैज्ञानिक थिए जो राम्रा कुराहरू भन्दै मेरो नजिक हुन र मलाई बोल्‍न लगाउने प्रयास गर्दै मित्रवत् व्यवहारको नाटक गर्थे। म परमेश्‍वरलाई बारम्‍बार पुकार्थें अनि मलाई शैतानका चालहरूबाट रक्षा गर्नुहोस् भनी अनुरोध गर्थेँ। मैले तिनीहरूसँग परमेश्‍वरसम्‍बन्धी मेरो गवाही बाँडेँ। म तिनीहरूको कुरामा लागिरहेको छैन भन्‍ने देखेपछि तिनीहरू रिसाए। त्यसपछिका केही दिनसम्‍म, तिनीहरूले मलाई हाम्रो मण्डलीको निन्दा गर्न लेखिएका पुस्तकहरू पढ्न र केही ईश्‍वर-निन्दाका भिडियोहरू हेर्न लगाए। तिनीहरूले आफै बनाएका ती सबै झूटहरूले मलाई रुष्ट तुल्यायो र वाकवाकी लाग्यो। तिनीहरूले भनेको एउटै कुरालाई पनि मैले सुनिन।

एक दिन बिहान, केही प्रशिक्षकहरू लिएर विभाग प्रमुख म बसेको स्थानमा हत्तारिँदै आयो। यो देखेर मलाई अलिक डर लाग्यो, त्यसकारण मैले मनमनै प्रार्थना गरेँ, र यस्ता खराब पुलिसहरूको सामना गर्न सकूँ भनेर मलाई बुद्धि दिनुहोस् भनी परमेश्‍वरलाई अनुरोध गरेँ। तिनले धम्कीपूर्ण शैलीमा भने, “हिजो हामीले सर्वशक्तिमान्‌ परमेश्‍वरको मण्डली विरुद्धको हाम्रो सय-दिने युद्धको बारेमा बैठक बसेका थियौं। दण्डहरू निकै कडा हुनेछन्। तँजस्ता जवान, अविवाहित मानिसहरूको लागि यो झनै कडा हुनेछ। तँजस्तो ढलपल नगर्ने मानिसहरू त झन् सीधै गोली ठोकिने ठाउँमा जानेछौ। तिनीहरूले तेरो टाउको उडाउनेछन्, तेरो गिदी छरपष्ट पार्दिनेछन्।” उसले त्यसो भनेको सुन्दा म अलिक आत्तिएँ तर मलाई प्रभु येशूका यी वचनहरू याद आयो: “किनभने जसले आफ्‍नो जीवन बचाउनेछ उसले त्यो गुमाउनेछ: र जसले मेरो खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। परमेश्‍वरको निम्ति शहीद हुनु सम्‍मानको कुरा हुनेछ, र यसलाई परमेश्‍वरले अभिनन्दन गर्नुहुनेछ भन्‍ने मलाई थाहा थियो। तर मृत्युको डरले परमेश्‍वरलाई धोका दिएमा यसले उहाँको स्वभावलाई उल्‍लङ्घन गर्नेछ र उहाँले यसलाई घृणा गर्नुहुन्छ। मेरो शरीर बाँचे पनि, परमेश्‍वरको नजरमा म मरेतुल्य हुनेथिएँ। परमेश्‍वरले मेरो आत्मालाई हटाउनुहुनेथियो र म नरकमा दण्डित हुनेथिएँ। विभिन्‍न युगहरूमा अनगिन्ती विश्‍वासीहरूले सतावट भोगेका छन् र धेरै शहीद बनेका छन्। तिनीहरू सबै परमेश्‍वरको लागि गवाहीको रूपमा खडा भए। शहीद हुनु भनेको परमेश्‍वरले मलाई उत्थान गर्नुभएको कुरा हुनेथियो। म मृत्यु नै सहनुपरे पनि परमेश्‍वरका बन्दोबस्तहरूमा समर्पित हुन र गवाहीको रूपमा खडा हुन इच्‍छुक थिएँ। जब म चुपचाप बसेँ, अफिसरले मलाई धम्की दियो: “तँ घर जान चाहन्छस् कि जेल जान चाहन्छस्?” मलाई घर जान धेरै मन थियो, तर त्यसको मूल्य भनेको पश्‍चात्ताप पत्रमा हस्ताक्षर गरेर मण्डलीसँगको सम्‍बन्ध तोड्नु हुनेछ भन्‍ने मलाई थाहा थियो। मैले दृढतासाथ भनेँ, “जेल!” उसले आँखा ठूला-ठूला पारेर मतिर औँलो देखाएर भन्यो, “तँलाई वास्तवमा कष्ट भोगेर पुगेकै रहेनछ!” अनि ऊ रिसाउँदै गयो।

त्यसपछि तिनीहरूले मेरो मष्तिष्क सफाइ गर्नको लागि एक जना पाष्टर पठाए। उ आउनेबित्तिकै, उसले भन्यो, “छोरा, तिमी अझै सानै छौ। मेरो कुरा सुन, तिमी गलत बाटोमा छौ।” उसले बाइबलको मत्ती २४:२३-२४ को खण्ड खोल्दै भन्यो, “तिमी भन्छौ, प्रभु येशू पहिले नै फर्केर आइसक्‍नुभएको छ, तर बाइबलमा के भनिएको छ हेर: ‘अनि यदि कुनै मानिसले तिमीहरूलाई, हेर, ख्रीष्ट यहाँ हुनुहुन्छ वा त्यहाँ हुनुहुन्छ भनी भन्छ भने विश्‍वास नगर्नू। झूटा ख्रीष्टहरू र झूटा अगमवक्ताहरू आउनेछन् र ठूलठूला चिन्हहरू र चमत्कारहरू देखाउनेछन्; ताकि सम्भव भए, तिनीहरूले चुनिएकाहरूलाई नै छल्नेछन्।’ प्रभु फर्केर आउनुभएको छ भन्‍ने जोकोही व्यक्ति गलत छ। तिमीले यसलाई पछ्याउनु हुँदैन।” मैले बाइबल लिएँ र प्रतिक्रिया दिएँ: “प्रभु येशूले हामीलाई के भनेर चेतावनी दिइरहनुभएको थियो भने जब उहाँ आखिरी दिनहरूमा आउनुहुन्छ, मानिसहरूलाई छलमा पार्नको लागि झूटा ख्रीष्टहरू र झूटा अगमवक्ताहरूले चिन्‍हहरू र अचम्‍मका कामहरू देखाउनेछन्। उहाँले हामीलाई सचेत रहनु भनी भन्‍नुभएको छ। यदि प्रभुको आगमनसम्‍बन्धी सबै खबरहरू झूटा हुन् भनी तपाईं भन्‍नुहुन्छ भने, के तपाईंले प्रभुको पुनरागमनको तथ्यलाई इन्कार गरिरहनुभएको हुँदैन र? झूटा ख्रीष्टहरूसँग सत्यता हुँदैन। तिनीहरूले चिन्‍ह र अचम्‍मका कामहरूद्वारा मानिसहरूलाई छल गर्छन्। सर्वशक्तिमान्‌ परमेश्‍वरले यी कुराहरू प्रदर्शन गर्नुहुन्‍न। उहाँले मानवजातिलाई पूर्ण रूपमा शुद्ध पार्न र मुक्ति दिनको लागि सत्यता व्यक्त गर्नुहुन्छ र आफ्‍नो न्यायको काम गर्नुहुन्छ। सर्वशक्तिमान्‌ परमेश्‍वर नै फर्कनुभएका प्रभु येशू, एक मात्र साँचो परमेश्‍वर हुनुहुन्छ।” मैले उसको कुरालाई नपत्याएको देखेर, उसले सबै किसिमका ईश्‍वरनिन्दाको कुराहरू भन्यो। मैले रिसाउँदै भनेँ, “पवित्र आत्‍माको विरुद्धमा गरिने निन्दालाई यो जीवन वा अर्को जीवनमा क्षमा गरिनेछैन।” त्यसपछि उसले मलाई भन्यो, “तिमी साँच्‍चै नै जिद्दी बच्‍चा रहेछौ। छोरा, होसमा आऊ। तिनीहरूले जे भन्छन् त्यही भनिदेऊ अनि आफ्‍नो गल्ती स्वीकार गर। तिमीलाई साँच्‍चै नै कैद गरियो भने तिमीलाई साँच्‍चै पछुतो हुनेछ!” मैले भनेँ, “म यसमा पछुतो गर्नेछैन, र म तपाईंलाई साँचो मार्गको खोजी गर्ने सल्‍लाह दिन्छु। परमेश्‍वरको विरोध गर्न छोड्नुहोस्। यदि तपाईंले भयानक पाप गर्नुभयो भने ढिलो भइसकेको हुनेछ।” दिग्दार हुँदै, उसले मलाई भन्यो, “तिमीबाट आशा गर्नु बेकार छ। तिमी अत्यन्तै जिद्दी छौ।” त्यसपछि ऊ मन नभई-नभई उठेर गयो।

केही दिनपछि, अपराध प्रहरी ब्रिगेडको प्रमुखले मलाई परमेश्‍वरलाई इन्कार गर्ने र निन्दा गर्ने वाक्यहरू दोहोर्‍याउन लगाउन जबरजस्ती गर्न खोज्यो। जब मैले त्यसो गर्न मानिन, उसले झोक्‍किँदै भन्यो, “के तँलाई प्रतिशोधको डर लाग्छ? ईश्‍वर नै छैन, प्रतिशोध कहाँबाट आउँछ? के आफ्नो विश्वासलाई त्याग्‍नेहरू पनि ठीकठाक छैनन् र?” मैले भनेँ, “तुरुन्तै नमर्नुको अर्थ परिणाम राम्रो हो भन्‍ने हुँदैन। परमेश्‍वरले तुरुन्तै मानिसहरूलाई दण्ड दिइहाल्‍नुहुन्छ भन्‍ने छैन।” उसले मलाई रिसाउँदै तान्यो र एक-दुई थप्‍पड हान्यो, तर मैले अझै पनि एक शब्‍द बोलिन। मैले प्रभु येशूले भन्‍नुभएको कुरा सम्झिरहेको थिएँ: “मानिसका सबै किसिमका पापहरू र ईश्‍वरनिन्दा क्षमा गरिनेछन्: तर मानिसले पवित्र आत्माको विरुद्ध गरेको ईश्‍वरनिन्दा क्षमा गरिनेछैन” (मत्ती १२:३१)। यी वचनहरूले दिएको शक्तिको कारण, म अलिकति पनि ढलपलाइन। मैले केही पनि नबोलीकन एक-दुई घण्टा बित्यो। क्रोधित भएर, उसले मेरो कपाल समातेर मलाई म बस्‍ने ठाउँमा घिस्याएर लग्यो, अनि जङ्गिँदै भन्यो, “त्यो नबोलुञ्‍जेलसम्‍म त्यसलाई भात नदे।” मैले मौन भई हृदयमा परमेश्‍वरसँग प्रार्थना गरेँ, र प्रभु येशूका यी वचनहरू मनमा आए: “मानिस रोटीले मात्र होइन, तर परमेश्‍वरको मुखबाट निस्केको हरेक वचनले बाँच्‍नेछ” (मत्ती ४:४)। परमेश्‍वरका वचनहरू हाम्रो जीवनको भरणपोषण हुन्। खानेकुराविना पनि, परमेश्‍वरले अनुमति दिनुभएन भने म मर्नेथिइन। अचम्‍मको कुरा के भयो भने, त्यो रात सफा गर्ने दिदीले मलाई लुकाएर रोटी दिइन्। मानिसहरूको हृदय र आत्मापरमेश्‍वरको हातमा छ भन्‍ने मैले साँचो रूपमा अनुभव गरेँ। त्यसपछि पुलिसले मलाई दिनहुँ तिनीहरूको अफिस सफा गर्न लगाउँथे, र त्यहाँ डेस्कमा वचन देहमा देखा पर्नुहुन्छको प्रतिलिपि रहेछ। दैनिक रूपमा सफाइ गर्दा म लुकेर यसलाई पढ्थें र परमेश्‍वरका वचनहरूले मलाई विश्‍वास र शक्ति दिए। प्रहरीले मलाई निरन्तर रूपमा नास्तिक झूटहरूले भरिरहेका थिए तर परमेश्‍वरका वचनहरूको अगुवाइमा, मलाई कुनै असर गरेको थिएन।

एकदिन तिनीहरूले मेरो मष्तिष्क सफाइ गर्ने र मलाई प्रलोभनमा पार्ने प्रयास गराउन तिनीहरूले दुईजना विश्‍वविद्यालय प्रशिक्षक ल्याएका थिए, र तिनीहरूले भने, “यदि तैँले मन परिवर्तन गरेर तीनवटा पत्रमा हस्ताक्षर गरिनस् भने, तँलाई पाँच वर्ष जेल सजाय हुनेछ र पछि तँलाई बिहे गर्न कठिन हुनेछ। तैँले कसरी आफ्‍नो जवानी यसरी खेर फाल्‍न सक्छस्? के यो सार्थक छ?” त्यसले मलाई साँच्‍चै प्रभाव पार्‍यो। मैले म कति जवान छु भन्‍नेबारेमा विचार गरेँ, र म साँच्‍चै त्यहाँ धेरै वर्षसम्‍म कष्ट भोग्‍न सक्छु कि सक्दिन भनेर मैले विचार गरेँ। मैले यसको बारेमा विचार गरिरहेको बेला, मैले म शैतानको छलमा पर्दैछु भन्‍ने महसुस गरेँ, त्यसैले मैले तुरुन्तै प्रार्थना गरिहालेँ: “हे परमेश्‍वर! म झण्डै शैतानको छलमा परेँ। कृपया मलाई रक्षा गर्नुहोस् ताकि म साक्षीको रूपमा खडा हुन सकूँ।” प्रार्थनापछि मलाई परमेश्‍वरका वचनहरूको एउटा भजनको हरफ याद आयो: “जवान मानिसहरू सत्यतारहित हुनु हुँदैन, न त तिनीहरूले ढोँगीपन र अधर्म नै लुकाउनु हुन्छ—तिनीहरू उचित अडानमा बलियोसँग खडा हुनुपर्छ। तिनीहरू त्यतिकै बहकिनु हुँदैन, तर न्याय तथा सत्यताको निम्ति बलिदानहरू गर्ने र संघर्ष गर्न साहस गर्ने आत्मा तिनीहरूमा हुनुपर्छ” (थुमालाई पछ्याउनुहोस् र नयाँ गीतहरू गाउनुहोस्को “जवानहरूले पछ्याउनुपर्ने कुरा”)। मैले सत्यता प्राप्त गर्नको लागि मैले जुनसुकै कष्ट सहन सक्‍नुपर्छ भन्‍ने मलाई थाहा थियो। मैले क्षणिक सहजताको लागि परमेश्‍वरलाई धोका दिनु हुँदैनथियो। पुलिसले मलाई जे गरे पनि, म साक्षीको रूपमा खडा भएर परमेश्‍वरलाई सन्तुष्ट तुल्याउनुपर्थ्यो। जब मैले केही पनि बोलिन, तिनीहरू खाली हात फर्किए। त्यस दिन दिउँसो पाष्टर फर्केर आयो र कपटी हाँसोको साथमा भन्यो, “तँ जेल जाँदैछस् रे भन्‍ने मैले सुनेँ। तैँले त्यसो गर्नु हुँदैन। त्यहाँको जीवन अमानवीय छ। के तँलाई तँजस्तो सानो मान्छेले त्यसलाई सहन सक्छस् जस्तो लाग्छ?” उसले आफ्‍नो फोन निकाल्यो र दुर्व्यवहार गरिएका इसाईहरूको केही फोटो देखाउँदै भन्यो, “तिनीहरूलाई हेर्। तिनीहरूमध्ये कतिले १० वर्षको सजाय पाए, कतिले २० वर्ष। तिनीहरूमध्ये कति त जेलमा नै मरे। तँ साँचो विश्‍वासी होस् भन्‍ने म देख्‍न सक्छु। तिनीहरूले तँलाई जेमा हस्ताक्षर गर्न लगाउँछन् त्यसमा हस्ताक्षर गर् र तँ बाहिर निस्केपछि तैँले आफ्‍नो विश्‍वासको अभ्यास गर्न सक्छस्। यसरी कष्ट भोग्‍नुपर्ने कुनै आवश्यकता छैन! अहिले नै हस्ताक्षर गर् र म तेरो पक्षमा केही शब्‍दहरू भनिदिनेछु। नत्र भने, तेरो खैरात छैन।” मलाई चिन्ता लाग्यो, र मैले सोचेँ, यदि मलाई साँच्‍चै नै कैद सजाय भयो भने, प्रहरीले जेलभित्र मलाई जसरी मन लाग्यो त्यसरी यातना दिन सक्छन्। मैले धेरै पीडा सहनुपर्नेछ। म भयभीत भएँ, तर ती पत्रहरूमा हस्ताक्षर गर्नु भनेको परमेश्‍वरलाई धोका दिनु हो र ममा पशुको चिन्‍ह हुनेछ भन्‍ने मलाई थाहा थियो। मैले हृदयमा प्रार्थना गरेँ र परमेश्‍वरलाई पुकारेँ अनि मलाई विश्‍वास दिनुहोस्, ताकि म गवाहीको रूपमा खडा हुन सकूँ भनेर अनुरोध गरेँ। मैले पाष्टरलाई भनेँ, “म हस्ताक्षर गर्नेछैन।” ऊ गाह्रो मान्दै गयो।

नगर पन्थ विरोध कार्यालयको प्रमुख पनि मलाई ती तीनवटा पत्रहरूमा हस्ताक्षर गराउन आयो, र मलाई रिसाउँदै भन्यो, “दुई महिना भयो केही पनि भएको छैन। अब तैँले कुनै न कुनै प्रतिक्रिया दिन्छस् भन्‍ने मैले आशा गरेको छु। यदि तैँले म विश्‍वास गर्दिन भनेर भनिस् भने तँ घर जान पाउँछस्, तर विश्‍वास गर्छु भनिस् भने तँलाई तुरुन्तै जेल पठाइन्छ! के तँ अझै पनि विश्‍वासी होस्?” मलाई अत्यन्तै दोधार भयो। हो भन्‍नुको अर्थ म जेल जानेथिएँ, र त्यहाँ कस्तो यातना दिइन्छ कसलाई के थाहा। तर होइन भन्‍नुको अर्थ मैले परमेश्‍वरलाई धोका दिनु हुनेथियो। मैले परमेश्‍वरलाई साहस माग्दै प्रार्थना गरेँ, र म गवाही दिन तयार छु भन्‍ने मैले अनुभूति गरेँ। त्यही बेला मलाई परमेश्‍वरका वचनहरू भएको भजन याद आयो: “येशू परमेश्‍वरको आज्ञा पूरा गर्न—अर्थात् सारा मानवजातिको छुटकाराको काम गर्न सक्षम हुनुहुन्थ्यो—किनकि उहाँले आफ्नै निम्ति कुनै योजनाहरू वा व्यवस्थाहरू नगरी परमेश्‍वरको इच्छामा पूरा ध्यान दिनुभयो। उहाँ परमेश्‍वरले व्यवस्थापन योजनालाई केन्द्रमा राख्न सक्षम हुनुहुन्थ्यो, अनि उहाँले सधैँ स्वर्गका पितासँग प्रार्थना गर्नुभयो र स्वर्गका पिताको इच्छा खोज्नुभयो। उहाँले प्रार्थना गर्दै भन्नुभयो: ‘हे परमेश्‍वर पिता! तपाईंको इच्छा जे छ त्यो पूरा गर्नुहोस्, अनि मेरा इच्छाहरू अनुसार होइन, तर तपाईंको योजनाअनुसार काम गर्नुहोस्। मानिस कमजोर हुन सक्छ, तर तपाई त्यसको किन वास्ता गर्नुहुन्छ? मानिस तपाईंको वास्ता पाउने योग्यको कसरी बन्न सक्छ? अर्थात् मानिस, जो तपाईंको हातमा एउटा कमिला जस्तो छ? मेरो हृदयमा, म तपाईंको इच्छा मात्र पूरा गर्न चाहन्छु, अनि तपाईंले आफ्नो इच्छाअनुसार ममा जे गर्न चाहनुहुन्छ त्यो गर्नुहोस् भन्ने म चाहन्छु’” (थुमालाई पछ्याउनुहोस् र नयाँ गीतहरू गाउनुहोस्को “प्रभु येशूको अनुकरण गर”)। क्रूसीकरण गरिने स्थानमा जाने क्रममा प्रभु येशूले कष्ट भोग्‍नुभयो। उहाँसँग देहगत दुर्बलता थियो, तर उहाँ परमेश्‍वरको आज्ञालाई पूरा गर्नमा केन्द्रित हुन सक्‍नुभयो। शारीरिक पीडाको बाबजुत उहाँ परमेश्‍वरका बन्दोबस्तहरूमा समर्पित हुनुभयो। पत्रुस पनि परमेश्‍वरप्रतिको आफ्‍नो प्रेमको खातिर मृत्युसम्‍मै आज्ञाकारी बन्‍न, परमेश्‍वरको लागि क्रूस उल्टो लट्किन तयार थिए। मेरो सानोतिनो कष्ट कति नै थियो र? परमेश्‍वरका वचनहरूले मेरो विश्‍वासलाई दह्रिलो बनायो र मलाई त्यसउप्रान्त कुनै डर लागेन। मैले म जेल नै जानु परे पनि, परमेश्‍वरको निम्ति गवाही हुन्छु भनेर सङ्कल्प गरेँ! मैले निकै दृढताको साथ भनेँ, “त्यसो भए जेल नै जानेछु।” रिसाउँदै, उसले भन्यो, “सामान तयार पार्, तँ भोलि नै जेल जानेछस्।” अनि उसले ढोका ड्याम्म लगायो र हतार-हतार गयो। अचम्‍मको कुरा के भयो भने, दुई दिनपछि, मेरो स्थानीय प्रहरी चौकीका चार जना अफिसरहरू आए र तिनीहरूले मलाई घर लानेछन् भनी भने। त्यो बेला मलाई परमेश्‍वरको काम साँच्‍चै कति अचम्‍मको छ भन्‍ने कुरा अनुभव भयो, र मैले मप्रतिको उहाँको वास्ता र कृपालाई अनुभव गरेँ। प्रहरीले मलाई सहरमा फर्काएर लगे र मौखिक बयान रेकर्ड गरे, र हप्तामा एक पटक स्टेसनमा रिपोर्ट गर्नुपर्छ भनी भने। परमेश्‍वरको अगुवाइद्वारा, पछि म त्यस ठाउँबाट भागेँ र मैले फेरि मेरो कर्तव्य निर्वाह गर्न थाल्‍न सकेँ।

पक्राउ परेको र प्रहरीद्वारा यातना भोगेको कुराले ममा ठूलो छाप छोडेको छ। कम्युनिस्ट पार्टी कति निर्दयी र अमानवीय छ भन्‍ने मैले देखेको छु। मैले तिनीहरूको परमेश्‍वरविरोधी सारलाई पूर्ण रूपमा देखेको छु। म ती दैत्यहरूलाई पूर्ण रूपमा घृणा गर्छु। मैले परमेश्‍वरका वचनहरूको शक्ति र अख्‍तियारलाई पनि अनुभव गरेको छु। परीक्षा र कठिनाइद्वारा, परमेश्‍वरले मलाई अगुवाइ गर्न र मलाई विश्‍वास र शक्ति दिनको लागि आफ्‍ना वचनहरू प्रयोग गरिरहनुभयो। मैले परमेश्‍वरले मात्र हामीलाई प्रेम गर्नुहुन्छ, र परमेश्‍वरका वचनहरू मात्रै हाम्रो जीवन हो भन्ने देखेँ। परमेश्‍वरमाथिको मेरो विश्‍वास अझै ठूलो भयो। सर्वशक्तिमान्‌ परमेश्‍वरलाई धन्यवाद होस्!


९०. परीक्षा र संकष्टहरूमार्फत सिद्ध तुल्याइएको विश्‍वास

शू चाङ्ग, दक्षिण कोरिया

सन् १९९३ मा मेरी आमाको स्वास्थ्यमा समस्या आयो, जसको परिणामस्वरूप मेरो सबै परिवारले प्रभु येशूमा विश्‍वास गर्न थाल्यो। त्यसपछि, उहाँ आश्‍चर्यजनक रूपमा निको हुनुभयो र त्यो बेलादेखि म उहाँसँग हरेक आइतबार मण्डली जान्थेँ। अनि सन् २००० को वसन्तमा, प्रभुको पुनरागमनको खुशीको खबर हाम्रो घरमा आइपुग्‍यो। सर्वशक्तिमान्‌ परमेश्‍वरका वचनहरू पढेर, हामी उहाँ नै फर्कनुभएका प्रभु येशू हुनुहुन्छ भन्‍नेमा निश्‍चित भयौं, र हामीले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गर्‍यौं। हामीले हरेक दिन सर्वशक्तिमान्‌ परमेश्‍वरका वचनहरू पढ्न थाल्यौं, र ती वचनले प्रदान गर्ने मलजल र भरणपोषणको आनन्द लियौं। यसले मलाई साँच्‍चै नै आत्मिक रूपमा पोषित गर्‍यो। प्रभुको आगमनको तृष्णा गर्ने कति जना मानिसहरूले अझै उहाँको आवाज सुनेका छैनन् वा प्रभुको पुनरागमनलाई स्वागत गरेका छैनन् भन्‍ने विचार गर्दा, मलाई मैले परमेश्‍वरको इच्‍छालाई बुझेर तिनीहरूसँग राज्यको सुसमाचार प्रचार गर्नुपर्छ भन्‍ने थाहा भयो। मैले चाँडै नै सुसमाचार सुनाउने कर्तव्य पूरा गर्न थालेँ। तर अनौठो कुरा, त्यसले गर्दा म चिनियाँ कम्युनिस्ट पार्टीद्वारा पक्राउ परेँ।

जनवरी २०१३ को कुरा हो, म अरू छ जना दाजुभाइ-दिदीबहिनीहरूसँग भेलामा थिएँ, त्यस बेला अचानक २० जनाभन्दा बढी प्रहरीहरू अचानक आए। दुई जना मानिसहरू हातमा बन्दुक बोकेर अघि सेर, र हामीलाई भने, “हलचल नगर्! तिमीहरूलाई घेराबन्दी गरिएको छ।” अरू दुई जनासँग करेन्ट लगाउने लाठी थियो र तिनीहरू चिच्याए, “हात उचालेर भित्तातिर फर्की।” बन्दुक बोकेको एउटा प्रहरीले भन्यो, “हामीले तँलाई केही हप्तादेखि पछ्याउँदै आएका छौं। तँ छियाओछियाओ होस्।” यो सुनेर मलाई डर लाग्यो। तिनीहरूलाई कसरी मेरो उपनाम थाहा भयो? उसले भनेअनुसार, तिनीहरूले मलाई केही हप्तादेखि पछ्याइरहेका रहेछन्, त्यसो भए, के म हालै जताजता गएकी थिएँ त्यो तिनीहरूलाई थाहा थियो? के ती सबै दाजुभाइ-दिदीबहिनीहरू पनि पक्राउ परे? मैले यसको बारेमा सोच्‍न पनि सकिन। मैले चुपचाप अरूको लागि प्रार्थना मात्रै गरेँ। प्रहरीले गरेको तयारीलाई हेर्दा, तिनीहरूले मलाई सहजै जान दिनेछैनन् भन्‍ने मलाई थाहा भयो। चिन्तित हुँदै, मैले परमेश्‍वरलाई पुकारेँ। त्यसपछि परमेश्‍वरका यी वचनहरू मनमा आए: “तँ यो र त्यो कुराप्रति डराउनु हुँदैन; तैँले जतिसुकै अप्ठ्यारा र खतराको सामना गर्नुपरे पनि, तँ कुनै पनि बाधाबाट अवरोधमा नपरी मेरो अगाडि स्थिर रहन सक्छस्, ताकि मेरो इच्छा विनारोकटोक पूरा होओस्। यो तेरो कर्तव्य हो…। नडरा; तैँले मेरो साथ पाएपछि, यो मार्गलाई कसले छेक्न सक्छ र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ११)। परमेश्‍वरका वचनहरूले मलाई शान्तिको अनुभूति प्रदान गरे। मलाई ती सबै प्रहरीलगायत सबै थोक उहाँकै हातमा छन् भन्‍ने थाहा थियो। मेरो पछाडिको शक्ति परमेश्‍वर नै हुनुहुन्थ्यो, त्यसैले मैले उहाँसँगै प्रार्थना र उहाँमै भर पर्नुपर्थ्यो। मैले थाहै नपाई प्रहरीले मलाई यति समयसम्‍म पछ्याइरहेको, र यसले मण्डलीमा ठूलो समस्या ल्याएको देखेर, यति अबुझ र सुस्त भएकोमा मलाई आफैप्रति घृणा लाग्यो। मैले त्यो बेला गर्न सक्‍ने भनेको मेरा दाजुभाइ-दिदीबहिनीहरूको लागि प्रार्थना गर्नु मात्रै थियो। मैले सङ्कल्प गर्दै, परमेश्‍वरलाई प्रार्थना गरेँ, “प्रहरीले मलाई जसरी यातना दिए पनि, म कहिल्यै पनि मेरा दाजुभाइ-दिदीबहिनीहरूलाई झोसपोल गर्नेछैन। म यहूदा बनेर परमेश्‍वरलाई धोका दिनेछैन।” त्यो प्रार्थना गरेपछि मलाई त्यति धेरै डर लागेन। म विश्‍वास र सामर्थ्यले भरिएँ।

प्रहरीले डाँकुले झैँ सम्पूर्ण घरलाई लथालिङ्ग बनाइदिए। तिनीहरूले हाम्रो मोबाइल फोन, आठवटा भिडियो प्‍लेयर, चारवटा ट्याब्‍लेट, सुसमाचारका धेरैवटा पुस्तक-पुस्तिका र १०,००० युआन जफत गरे। तिनीहरूले म र अरू दुईजना सिस्टरहरूलाई लिभिङ रुममा लगेर टुक्रुक्क बस्‍न लगाए। त्यही बेला पुलिसले दाजुभाइहरूलाई कुटेको आवाज एउटा बेडरुमबाट आउन थाल्यो। रिस उठेर, मैले भनेँ, “हामीले परमेश्‍वरमा विश्‍वास मात्रै गर्छौं, हामीले कुनै गैरकानुनी काम गरेका छैनौं। तपाईंहरूले किन हामीलाई पक्रिरहनुभएको छ?” एक जना अफिसरले घृणास्पद शैलीमा भन्यो, “विश्‍वास गर्नु कानुन उल्‍लङ्घन गर्नु हो, यो अपराध हो। यदि कम्युनिस्ट पार्टीले तिमीहरूले कानुन उल्‍लङ्घन गरिरहेका छौ भनी भन्छ भने, तिमीहरूले कानुन उल्‍लङ्घन गरिरहेका छौ। पार्टीले ईश्‍वरमा विश्‍वास गर्न दिँदैन, तर तिमीहरूले अझै पनि पार्टीको इलाकामा विश्‍वास गर्ने आँट गर्छौ। यो तिमीहरूले आफूलाई पार्टीको विरुद्धमा उभ्याएको भयो। तिमीहरूले मृत्यु खोजेकै हौ!” मैले भनेँ, “के धार्मिक आस्थाको स्वतन्त्रतालाई कानुनी रूपमा सुनिश्‍चित गरिएको छैन र?” हाँस्दै, तिनीहरूले भने, “तँलाई केही पनि थाहा छैन! धार्मिक आस्थाको स्वतन्त्रता त विदेशीहरूलाई देखाउने कुरा मात्रै हो, तर तिमीहरू विश्‍वासीले पाउने यही हो!” यसो भन्दै गर्दा उसले मलाई थप्पड हान्यो र एउटी महिला अफिसर आएर मलाई नाडीमा लात मारी। म क्रोधित भएँ र मेरो मनमा परमेश्‍वरका यी वचनहरू आए: “धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। कम्युनिस्ट पार्टी इन्‍चार्ज हुनु भनेको त वास्तवमा शैतान इन्‍चार्ज हुनु हो। तिनीहरूको सबै कानुन छल गर्नका लागि हुन्। तिनीहरूले बाहिरका मानिसहरूलाई धार्मिक आस्थाको स्वतन्त्रता छ भनेर भन्छन्, तर वास्तविकतामा तिनीहरूले कसैलाई पनि परमेश्‍वरमा विश्‍वास गर्न र सही मार्ग लिन दिँदैनन्। तिनीहरूले कुनै पनि सकारात्मक कुरालाई अनुमति दिँदैनन्। तिनीहरूले व्यापक रूपमा इसाईहरूलाई पक्राउ र हानि गर्छन्। ती पुलिसहरू त बर्दी लगाएका डाँकु र बदमासहरू मात्र थिए। तिनीहरूसँग मैले तर्क गर्न खोज्‍नु हास्यास्पद कुरा थियो! जब तिनीहरूले मलाई प्रहरीको गाडीमा हाले, हामीलाई अरू धेरै प्रहरीका गाडीले घेरेका रहेछन् भन्‍ने मैले देखेँ।

हामीलाई काउन्टीको राष्ट्रिय सुरक्षा ब्रिगेडमा लगेपछि, एकजना अफिसरले मलाई भन्यो, “हामीले तँसँग एउटा ठूलो माछा पक्रेका छौं। हामीलाई तेरो बारेमा सबै कुरा थाहा छ। तँ विगत केही हप्तामा गएका हरेक सहर, हरेक काउन्टी हामीलाई थाहा छ। तँ पक्‍कै मण्डली अगुवा हुनुपर्छ, नत्र भने तँलाई पक्राउ गर्नको लागि हामीले यति धेरै शक्तिको परिचालन गर्नेथिएनौं। हामी तँलाई यहाँ सोधपुछ गर्नेछैनौं। त्यसको लागि हामीसँग ‘राम्रो स्थान’ छ। मलाई डर छ यसले तँलाई व्याकुल बनाउनेछ!” त्यसपछि मात्रै मलाई तिनीहरू म मण्डली अगुवा हुँ भनेर झुक्‍किएका रहेछन् भन्‍ने थाहा भयो। अनि मलाई वास्तविक अगुवाहरू अलिक सुरक्षित हुनेछन् भनी अलिक ढुक्‍क भयो। तर मलाई अझै पनि चिन्ता लागेको थियो। म मण्डली अगुवा हो भन्ने ठानेका हुनाले तिनीहरूले मलाई सहजै छोड्ने छैनन् भन्‍ने मलाई थाहा थियो। तिनीहरूले मलाई कसरी यातना दिनेछन् भन्‍ने थाहा थिएन। मैले परमेश्‍वरलाई विश्‍वास र सामर्थ्यको लागि प्रार्थना गरेँ, मलाई गवाही बन्‍न सहयोग गर्नुहोस् भनी अनुरोध गरेँ। त्यो रात ११ बजेपछि, तिनीहरूले मलाई पुलिसको गाडीमा हालेर “राम्रो स्थान” मा लगे। कारमा हुँदा, पुलिसले भन्यो, “सर्वशक्तिमान्‌ परमेश्‍वरका यी विश्‍वासीहरूलाई कसरी तह लगाउने तपाईंहरूलाई थाहै छैन। तिनीहरूबाट कुनै कुरा पत्ता लगाउनको लागि हात निकै गह्रौं बनाउनुपर्छ। जेले काम गर्छ हामीले त्यही गर्नुपर्छ, नत्रभने तिनीहरूले स्वीकार नगर्न सक्छन्।” अर्को अफिसरले भन्यो, “अँ, अवश्य नै। मैले त सुनेको छु तपाईंसँग यी विश्‍वासीहरूलाई तह लगाउने गजबको उपाय छ रे। त्यसैले त हामीले तपाईंलाई यसमा समावेश गरेका छौं।” यो कुरा सुनेर मैले तिनीहरूले मेरो लागि कस्तो यातना सोचेका रहेछन् भन्‍ने बारेमा विचार गरेँ। मैले मौन भई परमेश्‍वरसँग प्रार्थना गरेँ, र प्रभु येशूका यी वचनहरू मनमा आए: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डरायो जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। “किनभने जसले आफ्‍नो जीवन बचाउनेछ उसले त्यो गुमाउनेछ: र जसले मेरो खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। परमेश्‍वरका वचनहरूले मेरो विश्‍वासलाई दह्रिलो बनाए। मेरो जीवन परमेश्‍वरकै हातमा छ, मेरो प्राण उहाँकै हातमा छ भन्‍ने मलाई थाहा थियो। त्यसकारण मैले परमेश्‍वरको योजनाहरूमा नै समर्पित हुने र उहाँलाई कहिल्यै धोका नदिने सङ्कल्प गरेँ, चाहे यसको लागि म मर्नु नै किन नपरोस्!

तिनीहरूले मलाई काउन्टीको प्रहरी चौकीमा लगे र हामी सोधपुछ कोठामा पुग्‍नेबित्तिकै, मैले एकजना ब्रदर नराम्ररी रोइरहेको सुनेँ। एकजना अफिसरले निगरानी उपकरण बन्द गर्ने आदेश दियो, अनि अरू दुई जनाले आएर मेरो दाहिने पाखुरा काँधपछाडि र देब्रे पाखुरा मुनिबाट ढाडतिर बटारिने गरी मलाई हतकडी लगाए। तिनीहरूले हतकडी तलमाथि झट्कारे, र मेरो नाडी भाँचिएला जस्तै भयो। त्यसपछि, तिनीहरूले मेरो बाँधिएको नाडी र ढाडको बीचमा बाघे कुर्सीको खुट्टा घुसारे। मलाई मेरा पाखुराहरू च्यातिँदै गरेजस्तो लाग्यो। यसले यति पीडा भयो कि मेरो अनुहारबाट पसिना बगिरहेको थियो। एकजना अफिसरले हतकडीमा तान्दै भन्यो, “धेरै दुख्यो? कस्तो लाग्यो?” अर्कोले हाँस्दै भन्यो, “तैँले वेश्याको काम किन नगरेको? तँ वेश्या भएकी भए त हामी तँलाई पक्राउ गर्नेथिएनौं।” त्यो कुरा सुनेर अरू सबै हाँसे। तिनीहरूको लज्जाहीनता देखेर मलाई घिन लाग्यो। प्रहरी अधिकारीहरूको मुखबाट त्यस्तो घिनलाग्दो कुरा निस्किन्छ भनेर मैले कहिल्यै पनि कल्‍पना गरेकी थिइन। तिनीहरू पशुभन्दा पनि नीच छन्! त्यसपछि तिनीहरूमध्ये एकजनाले भन्यो, “यो सोधपुछलाई हतार नगरौं। अन्तिममा यसले आफूलाई थाहा भएको कुरा भन्‍न आतुरी गर्नेछे। अहिलेदेखि, त्यसलाई खान, सुत्‍न, र बाथरूम जान नदेओ। त्यसले कति लामो समयसम्‍म सहन सक्दी रहेछ हेरौं!” त्यसपछि उसले मेरा नाडीहरू बल लगाएर तान्यो, कम्‍मर-कम्‍मर आउने फलामको रेलिङ्गसम्‍म पुग्‍ने गरी बटार्‍यो। म घुँडा टेक्‍न वा उभिन सक्दिनथेँ, र चाँडै नै मेरो ढाड र खुट्टाहरूमा दुख्‍न थाल्यो। तिनीहरूले मलाई सुत्‍न वा आँखा बन्द गर्न समेत दिएनन्। मेरो आँखा बन्द हुन खोज्‍नेबित्तिकै, प्रहरीले टेबल ठटाउँथे, मेचमा लात मार्थे, वा फलामको रेलमा हान्थे। नत्रभने, तिनीहरूले मेरो कानैमा कराउँथे वा मलाई तर्साउन अनेक किसिमका अनौठो आवाज निकाल्थे। यसले मलाई चनाखो अवस्थामा राख्यो र मैले एकैछिन पनि शान्तिमा बस्‍न सकिन। मैले मौन भई प्रार्थना गरेँ र निरन्तर परमेश्‍वरलाई पुकारिरहेँ अनि मलाई सर्वशक्तिमान् परमेश्‍वरका यी वचनहरू याद आयो: “तैँले सत्यताको लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताको लागि अपमान सहनैपर्छ, र अझै बढी सत्यतालाई प्राप्त गर्नको लागि तैँले अझै बढी कष्टबाट भएर जानैपर्छ। तैँले गर्नुपर्ने कुरा यही हो” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले मलाई विश्‍वास दिए। सत्यता प्राप्त गर्नको लागि कुनै पनि कष्ट सहनु सार्थक थियो, र मैले जति नै धेरै कष्ट भोगे पनि, म यसमा लागिरहनुपर्नेथियो। मैले साक्षीको रूपमा खडा भएर शैतानलाई लज्‍जित पार्ने सङ्कल्‍प गरेँ।

भोलि बिहान, छ-सात जना अफिसरहरू मलाई मण्डलीको रकम राखिएको स्थान र मुख्य-मुख्य अगुवाहरू को-को हुन् भनी सोधपुछ गर्न आए। मैले केही पनि नबोल्दा तिनीहरूले नराम्ररी हिर्काउँथे। तिनीहरू गएपछि तुरुन्तै, अरू केही मानिसहरू मलाई फेरि त्यही प्रश्‍न गर्न आए। तिनीहरूले दिनको २४ घण्टा निरन्तर सोधपुछ गरिरहन्थे। चार दिनपछि, मेरो सबै शरीर सुन्निएको थियो र मेरा पाँसुलाहरू यति सुनिएका थिए कि ती मेरा तिघ्राजत्रा भएका थिए। म भोकले हैरान र शक्तिहीन भएकी थिएँ। एकजना महिला पुलिसले मलाई झुलिरहेको देखी र मेरो खुट्टामा सक्दो लात मारी। मेरो शरीरको तल्‍लो भागको चेतना नै मैले गुमाएकी थिएँ र मेरो ढाडमा भाँचिएको जस्तै सहनै नसकिने पीडा भइरहेको थियो। मेरा आँखा सुन्निएका र नराम्ररी पोलिरहेका थिए। मलाई मेरो आँखाका गेडीहरू कुनै पनि समय बाहिर निस्कन सक्छ जस्तो लाग्यो। यो अत्यन्तै पीडादायी थियो। एकछिन आँखा बन्द गर्ने वा खुट्टा बिसाउने कुरा मेरो लागि ऐसआरामको कुरा जस्तो लाग्थ्यो। तिनीहरूले अझै मलाई कति धेरै यातना दिनेछन् भन्‍ने मलाई थाहा थिएन। मलाई मेरो शरीर अन्तिम स्थितिमा पुगेको र म अबउप्रान्त सहन सक्दिन जस्तो लाग्यो। हृदयमा म अत्यन्तै कमजोर भएकी थिएँ। मैले परमेश्‍वरलाई विश्‍वास र सामर्थ्यको लागि प्रार्थना गरेँ। त्यसपछि मैले परमेश्‍वरका वचनहरूबाट यो कुरा विचार गरेँ: “के तिमीहरूलाई दिइएको आशिषहरूलाई तिमीहरूले कहिल्यै स्वीकार गरेका छौ? के तिमीहरूका निम्ति गरिएका प्रतिज्ञाहरूलाई तिमीहरूले कहिल्यै खोजी गरेका छौ? मेरो ज्योतिको अगुवाइमा, तिमीहरूले अवश्य नै अन्धकारको शक्तिको पकडलाई तोड्नेछौ। अन्धकारको बीचमा तिमीहरूलाई अगुवाइ गर्ने ज्योतिलाई तिमीहरूले अवश्य नै गुमाउनेछैनौ। तिमीहरू अवश्य नै सारा सृष्टिका मालिक बन्‍नेछौ। तिमीहरू अवश्य नै शैतानको अघि विजय बन्‍नेछौ। ठूलो रातो अजिङ्गरको पतनमा तिमीहरू अवश्य नै मेरो विजयको साक्षी बन्‍नका लागि धेरै भीडहरूका बीचमा खडा हुनेछौ। सिनिमको देशमा तिमीहरू अवश्य नै दह्रिलो गरी र अटल रूपमा खडा हुनेछौ। तिमीहरूले सामना गरेका कष्टहरूद्वारा, तिमीहरू मेरा आशिषहरूका उत्तराधिकारी हुनेछौ, र अवश्य नै सम्पूर्ण ब्रह्माण्डमा मेरो महिमालाई चम्काउनेछौ” (थुमालाई पछ्याउनुहोस् र नयाँ गीतहरू गाउनुहोस्को “विजेताहरूको गीत”)। “विगतमा, परमेश्‍वरको खातिर पत्रुसलाई क्रूसमा उल्टो झुन्ड्याइ; तर अन्त्यमा तैँले परमेश्‍वरलाई सन्तुष्ट पार्नुपर्छ, र तेरा सबै शक्ति उहाँका लागि समाप्त गर्नुपर्छ। सृष्टि गरिएको एक प्राणीले परमेश्‍वरको खातिर के गर्नसक्छ र?” (थुमालाई पछ्याउनुहोस् र नयाँ गीतहरू गाउनुहोस्को “सृष्टि गरिएको प्राणी परमेश्‍वरको कृपामा हुनुपर्छ”)। परमेश्‍वरका वचनहरूले मलाई प्रोत्साहन सामर्थ्यलाई दिए। म निर्दयी यातनामा परेकी थिएँ, तर परमेश्‍वर मेरो साथमा रहनुभयो र उहाँले आफ्‍ना वचनहरूद्वारा मलाई अगुवाइ गरिरहनुभएको थियो। मलाई थाहा थियो, म यस किसिमको संकष्टबाट गुज्रिरहेकी थिएँ ताकि परमेश्‍वरले मेरो विश्‍वासलाई सिद्ध तुल्याउन सक्‍नुहोस्, र मैले ठूलो रातो अजिङ्गरको अघि विजयी गवाही दिन सकूँ। यदि मैले देहगत कष्टको डरले परमेश्‍वरलाई धोका दिएको भए, मेरो जीवन अर्थरहित हुनेथियो। यो मेरो लागि ठूलो बेइज्जत हुनेथियो। विगतका सबै युगका प्रेरित र अगमवक्ताहरूको बारेमा सोचें—तिनीहरूले सतावट भोगेको र मृत्युको सामना गरेका थिए, तर तिनीहरू सबैले परमेश्‍वरमाथिको आफ्‍नो विश्‍वासलाई कायम राखे र उहाँको लागि सानदार गवाही दिए भन्‍ने देख्छौं। परमेश्‍वरको अनुमतिद्वारा नै मलाई प्रहरीले यातना र कुटपिट गरेको थियो। मेरो कद सानो थियो र मलाई कुनै पनि हालतमा विगत युगका सन्तहरूसँग तुलना गर्न सकिन्नथ्यो, तर मैले परमेश्‍वरको लागि गवाही दिने मौका पाउनु मेरो ठूलो सौभाग्य थियो। म परमेश्‍वरको गवाही दिन, परमेश्‍वरको हृदयलाई थोरै भए नि आराम दिन आफ्‍नो ज्यान जोखिममा राख्‍न तयार थिएँ। परमेश्‍वरका वचनहरूको बारेमा विचार गर्दा मेरो शारीरिक पीडा पनि अलिक कम भएजस्तो लाग्यो। म झुलेको देख्दा, क्याप्टेनले मेरो कपाल पक्रियो र मेरो शिर अगाडि-पछाडि झट्कायो, र मेरो टाउको र छातीमा मुड्कीले हिर्कायो। तिनीहरूले मलाई निश्‍चित समय नभइञ्‍जेलसम्‍म जान मिल्दैन भन्दै बाथरूम पनि जान दिएनन्। जब म बाथरूम जान्थेँ, शौचालयको छेउमा उभिएर केही पुरुष प्रहरी अनेक किसिमका फोहोरी शब्‍दहरू बोल्थे। कस्तो लाजमर्दो अवस्था। मलाई त मर्न मन लागेको थियो। त्यसपछि मैले परमेश्‍वरका यी वचनहरूको बारेमा सोचेँ: “सायद, तिमीहरूलाई सबैलाई यी वचनहरू थाहा छ होला: ‘किनभने हाम्रो हल्का र क्षणिक कष्टले हाम्रो निम्ति अझै अत्याधिक र अनन्त महिमाको काम गर्छ।’ तिमीहरू सबैले यी वचनहरू पहिल्यै सुनिसकेका छौ, तापनि तिमीहरूमध्ये कसैले पनि त्यसको सही अर्थ बुझेनौ। आज, तिमीहरू त्यसको साँचो महत्त्वको बारेमा पूरै सचेत छौ। यी वचनहरूलाई परमेश्‍वरले आखिरी दिनहरूमा पूरा गर्नुहुनेछ, अनि ती वचनहरू त्यो देशमा फन्को मारेर बस्ने ठूलो रातो अजिङ्गरद्वारा क्रूरतासाथ सताइएकाहरूमा पूरा हुनेछन्। त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यही देशमा, परमेश्‍वरमा विश्‍वास गर्नेहरू उपहास र उत्पीडनको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरूको अन्तर्दृष्टिले मलाई मेरो विश्‍वासको लागि अपमानित हुनु र यातना भोग्‍नु भनेको धार्मिकताको लागि कष्ट भोग्‍नु हो भन्‍ने देखायो। परमेश्‍वरको अनुग्रहले नै मलाई गवाही दिने त्यो मौका दिएको थियो; यो मेरो लागि सम्मानको कुरा थियो। तर जब मैले थोरै असहजता वा थोरै शारीरिक कष्ट भोगेँ, मैले परमेश्‍वरमाथिको मेरो विश्‍वासलाई गुमाएँ र मैले मृत्युको बारेमा समेत विचार गरेँ। मैले व्यक्तिगत रूपमा वैभव वा अपमान प्राप्त गर्ने कुरालाई धेरै प्राथमिकता दिन्थें। त्यो कसरी कुनै पनि प्रकारको गवाही भयो र? मैले मर्नु नै परे पनि, म परमेश्‍वरको लागि गवाही भई खडा हुनेछु भनेर सङ्कल्प गरेकी थिएँ, तर देहको थोरै कष्टको कारण मैले यो सबैलाई समाप्त गर्नेबारेमा विचार गरिरहेकी थिएँ। के म शैतानको छलमा परिरहेकी थिइन र? के शैतानले मलाई परमेश्‍वरलाई धोका दिन लगाउने प्रयास गरिरहेको थिएन र? म पछि हटेर शैतानको हाँसोको पात्र बन्‍नु हुँदैनथियो। मैले बाँचिरहनुपर्थ्यो, परमेश्‍वरको लागि गवाही बन्‍नुपर्थ्यो, र शैतानलाई लज्‍जित तुल्याउनुपर्थ्यो! मैले परमेश्‍वरको इच्‍छालाई बुझेपछि, मैले परमेश्‍वरलाई प्रार्थना गरेँ: “हे परमेश्‍वर, म आफूलाई तपाईंको हातमा समर्पित गर्न तयार छु। शैतानले मलाई जसरी यातना दिए पनि, म तपाईंको गवाही दिनेछु र तपाईंलाई कहिल्यै धोका दिनेछैन। म सबै थोकमाथिको तपाईंको योजनाबद्ध कार्य र बन्दोबस्तहरूलाई पछ्याउनेछु!” प्रार्थनापछि मलाई शक्ति मिलेको अनुभूति भयो।

सोधपुछ कोठामा, पुलिसहरूले एउटा कम्प्युटर खोले र मलाई पहिचान गर्न लगाउनको लागि तिनीहरूले केही सिस्टरहरूको फोटो देखाए। जनवरी २४ को अपराह्‍न २ बजेतिर तिनीहरूले मलाई विभिन्‍न स्थानबाट दाजुभाइ-दिदीबहिनीहरूलाई पक्राउ गरिएको छ भने। यो सुनियोजित कारबाही थियो। मलाई अत्यन्तै रिस उठ्यो। मैले उत्तर नदिएको देख्दा, तिनीहरूले मलाई धम्की र लोभ दिँदै भने, “हामीलाई तिमीहरूको बारेमा सबै कुरा थाहा भइसक्यो। लडाइ गर्ने कुनै कारण छैन। यदि सबैले बोलिसकेका छन् भने, तिनीहरूको खातिर तैँले कुरा लुकाउँदा के फाइदा हुन्छ र? यदि हामीले तँलाई अहिले छोडिदियौं भने पनि, मण्डलीले तँलाई स्वीकार गर्नेछैन। बुद्धि लगा—माथिका अगुवाहरू को हुन् र मण्डलीको रकम कहाँ राखिएको छ। त्यसपछि हामी तँलाई नयाँ वर्षको उत्सवमा घर पुर्‍याइदिनेछौं।” मैले एक शब्‍द बोलिन, र तिनीहरूले मलाई चिच्याउँदै भने, “यदि तैँले मण्डलीको पैसा कहाँ छ भनेर भनिनस् भने, हामी तँलाई नाङ्गोझार पारेर सिलिङमा झुन्ड्याउनेछौँ र रक्ताम्‍मे हुने गरी कुट्नेछौं। हामी हरेक मिनेटको स्वाद लिनेछौं।” यो कुरा सुनेर मलाई डर लाग्यो। ती दियाबलसहरूले त जे पनि गर्न सक्छन् भन्‍ने मैले देखेकी थिएँ र मैले सहन सक्छु कि सक्दिन मलाई थाहा थिएन। म साँच्‍चै तनावमा थिएँ र राती तिनीहरूले मलाई के गर्ने हुन् मलाई थाहा थिएन। डर र उदासीनताको कारण, मलाई अत्यन्तै कमजोर महसुस भयो। मैले हतार-हतार प्रार्थना गरेँ र उहाँको सुरक्षा मागेँ। मेरो प्रार्थनापछि, मैले परमेश्‍वरका यी वचनहरू स्मरण गरेँ: “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र? तसर्थ, मानिसहरूमा थप कुनै काम गर्न शैतान असमर्थ हुन्छ, यसले मानिसलाई गर्न सक्ने कुरा केही पनि छैन। ‘देह’ को परिभाषामा देहलाई शैतानले भ्रष्ट तुल्याएको छ भनेर भनिए पनि, यदि मानिसहरूले आफूलाई साँचो रूपमा समर्पित गर्छन्, र शैतानद्वारा नियन्त्रित हुँदैनन् भने, तिनीहरूलाई कसैले पनि वशमा पार्न सक्दैनन्” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३६)। परमेश्‍वरका वचनहरूको अन्तर्दृष्टिद्वारा मैले के बुझेँ भने मलाई लाज र मृत्युको अत्यन्तै डर लागेको रहेछ। परमेश्‍वरलाई धोका दिन लगाउन शैतानले मेरो कमजोरीलाई प्रयोग गरिरहेको रहेछ। त्यही नै त्यसको छल थियो। यदि मैले मेरो ज्यान नै दिन सक्छु भने, मैले सहन नसक्‍ने कुरा के थियो र? मैले के पनि देखेँ भने तिनीहरूले मलाई त्यसरी व्यवहार गर्नु मलाई लाजमा पार्ने कार्य थिएन, त्यो त प्रहरीको दुष्ट र घृणित काम मात्रै थियो। मेरो देहको कुनै मूल्य नै छैन। मैले परमेश्‍वरको गवाही दिन र शैतानलाई लाजमा पार्नको लागि म मेरो जीवन बलिदान दिन तयार भएँ। यदि मैले परमेश्‍वरको लागि गवाही दिन सकेँ भने त्यो सार्थक कुरा हुनेछ, मैले मेरो जीवन व्यर्थमा बाँचेको हुनेछैन। यो सोचेपछि, मलाई डर लाग्‍न छोड्यो। म शक्ति र विश्‍वासले भरिएँ।

त्यो दिन अपराह्‍न १ बजेतिर, मेरो मुटु छिटोछिटो धड्किन थाल्यो र मलाई सास फेर्न गाह्रो भइरहेको थियो। मेरो खुट्टा लल्याकलुलुक भए र म भुइँमा ढलेँ। मलाई देखेर, तिनीहरूले भने, “मर्न लागेको जस्तै नाटक नगर्। हामी अझै तँलाई जान दिँदैनौं। केन्द्रीय समितिले हामीलाई विश्‍वासीलाई कुटेर मारे पनि केही फरक पर्दैन भनेको छ। थप एकजनाको मृत्यु भयो भने एकजना भए पनि विश्‍वासी घट्छ! हामीले खाल्डो खनेर लास त्यहाँ फ्याँकिदिन सक्छौं। कसैलाई पनि थाहा हुनेछैन।” पछि, मेरो अवस्था साँच्‍चै खराब छ भन्‍ने तिनीहरूले देखे, र म मर्छु र तिनीहरूले पोल खोल्‍ने मान्छे गुमाउने डरले, मलाई परीक्षणको लागि अस्पताल लगे। डाक्टरले मेरो जीउको शक्ति सकिएको र यसले गर्दा मुटुमा समस्या आएको बताए। मैले केही खानेकुरा खानुपर्छ र आराम गर्नुपर्छ भने। तर म मरे पनि बाँचे पनि तिनीहरूलाई मतलब थिएन। अस्पतालबाट फर्केको आधा घण्टापछि, तिनीहरूले फेरि पनि मलाई फलामको रेलिङमा हतकडी बाँधे। कठोर शैलीले केही पनि परिणाम नआएको देखेर, तिनीहरूले आफ्‍नो शैलीलाई नरम बनाए। एकजना अफिसरले मलाई देखावटी कोमल शैलीमा ऊ प्रभुको विरुद्धमा नरहेको, र उसकी हजुरआमा इसाई भएको बतायो। उसले आफ्‍नो प्रेमिका नभएको, र म राम्री देखेपछि, उसलाई मजस्तै प्रेमिका बनाउन मन लागेको छ भनेर पनि बतायो। त्यसपछि अर्को व्यक्तिले भन्यो, “आफ्‍नो बारेमा विचार गर्दैनौ भने, आफ्‍नो आमाबाबुको बारेमा त विचार गर। अब त चिनियाँ नयाँ वर्ष लाग्‍न आँट्यो र अरू सबै आफ्‍नो परिवारसँग छन्। तर तिमी यहाँ कष्ट भोगिरहेकी छ्यौ। तिम्रो आमाबाबुलाई यो कुरा थाहा भयो भने तिनीहरू अत्यन्तै दुःखित हुनेछन्।” अर्को अफिसरले पनि ताल मिलाउँदै भन्यो, “मेरो तिम्रो उमेरकै छोरी छे। र मलाई पनि तिमीले यसरी कष्ट भोगेको देख्दा नरमाइलो लाग्छ। तिमीलाई के चाहिन्छ भन—यहाँ मैले भनेको चल्छ। म तिमीलाई जागिर खोज्‍न पनि सहयोग गर्न सक्छु। तिमीले आफूलाई जे थाहा छ त्यो मलाई मात्रै खुसुक्‍क भन्‍न सक्छौ।” तिनीहरूले यसरी चिप्‍ले व्यवहार गरेको देख्दा मलाई घिन लाग्यो, र मैले परमेश्‍वरका यी वचनहरू याद गरेँ: “तिमीहरू सँधै जागा र पर्खिरहनुपर्छ, र तिमीहरूले मेरो सामु अझै बढी प्रार्थना गर्नुपर्छ। तिमीहरूले शैतानका विभिन्‍न षड्यन्त्रहरू र धूर्त चलाकीहरूलाई पहिचान गर्नुपर्छ, आत्माहरूलाई चिन्‍नुपर्छ, मानिसहरूलाई जान्नुपर्छ, र हरेक प्रकारका मानिसहरू, घटनाहरू, र थोकहरूलाई छुट्याउन सक्‍नुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १७)। मलाई प्रलोभनमा पारी परमेश्‍वरलाई धोका दिन लगाउनको लागि, शैतानले मलाई मेरो भावनाहरू र केही सानातिना निगाहको प्रयोग गर्ने प्रयास गरिरहेको थियो। यो लाजपचेको र घृणास्पद थियो! म शैतानको छलमा पर्नु हुँदैन भन्‍ने मलाई थाहा थियो। त्यसपछि, तिनीहरूले मलाई जसरी धम्की वा प्रलोभन दिए पनि, मैले एक शब्‍द बोलिन। तिनीहरू एकपटकमा छ-सात जनाको समूहमा आउँथे, र तिनीहरूले मलाई पालैपालो आठ दिन र आठ रात सोधपुछ गरिरहे। मलाई बोल्‍न लगाउनको लागि तिनीहरूले सन्त्रास, धम्की, र यातनाको प्रयोग गरे, तर तिनीहरूले मबाट कुनै पनि जानकारी प्राप्त गरेनन्। अन्तिममा, एउटा अफिसरले भन्यो, “तेरो सङ्कल्प दह्रै रहेछ, र तेरो ईश्‍वर ठूलो रहेछ।” यो कुरा सुनेर म निकै खुशी भएँ—मैले शैतान लाजमा परेको र हारेको देखेकी थिएँ।

त्यसपछि तिनीहरूले मलाई थुनाकेन्द्रमा लगे। त्यहाँ पुगेपछि, एकजना महिला प्रहरीले मलाई निगरानी प्रणाली अन भएको बेला निर्वस्त्र पारी खानतलास गरी। म थुनाकोठामा पुगेपछि, अरू कैदीहरूले मलाई खाउँला झैँ हेरे, र जेलको गार्डहरूले तिनीहरूलाई उक्साए, “यो अर्को विश्‍वासी हो। यसको ‘राम्ररी हेरचाह’ गर।” मैले आफू कहाँ छु भनेर राम्ररी जान्नुभन्दा पहिले, एउटा कैदीले मलाई चिसो पानीले नुहाउने आदेश दियो, र मेरो शरीरमा एक भाँडो पानी खन्याएपछि म कामिरहेकी थिएँ। अरू कैदीहरू पर बसेर हाँसिरहेका थिए। मैले बाथरूम सफा गर्न र सरसफाइ गर्न हरेक दिन धेरै बाल्टी पानी बोक्नुपर्थ्यो र यस क्रममा तिनीहरूले मलाई जानीजानी थोरै खाना दिन्थे। मैले कहिल्यै पनि पेट भर्ने गरी खान पाउदिनथेँ। राती, म सुत्‍न नसकूँ भनेर तिनीहरूले मेरो ओछ्यानमा जोडजोडले लात मार्थे। मलाई डर लाग्थ्यो र मेरो मुटु जोडले धड्किन्थ्यो। यो भयङ्कर थियो। पछि तिनीहरूले मलाई चिसो, कडा भुइँमा एकलै सुत्‍न लगाए। त्यति मात्र होइन, गार्डहरूले टाउके कैदी र अरू हत्याराहरूलाई उक्साएर मलाई सताउन लगाए, अनि पुलिसलेहरू मलाई सधैँ सोधपुछ गरिरहेका र धम्की दिइरहेका हुन्थे, “तँ राजनीतिक कैदी होस्। तँ मरिस् भने कसैले पनि वास्ता गर्नेछैन। यदि तँ बोलिनस् भने, हामी तँलाई अनिश्‍चितकालीन रूपमा यहाँ राख्‍नेछौं। यहाँबाट निस्कने सोच्दै नसोच्!” त्यो सुन्दा मलाई नमिठो अनुभूति भयो। त्यो चार महिनाको हरेक दिन नै यातनामा बित्यो र मैले वास्तवमा अबउप्रान्त सहन सक्दिनथेँ। यो सबै कहिले सकिन्छ भन्‍ने मलाई थाहा थिएन। मलाई मसँग यसरी अघि बढिरहने सामर्थ्य छैन भन्‍ने लाग्यो। मलाई अत्यन्तै कमजोर अनुभव भइरहेको थियो। मैले पीडाबाट मुक्त हुनको लागि मृत्युको चाहना गरिरहेकी थिएँ। मैले मेरो पीडामा परमेश्‍वरसँग प्रार्थना गरेँ, र प्रार्थना गर्ने क्रममा म नराम्ररी रोएँ। मैले सत्यता व्यक्त गर्न र मानवजातिलाई मुक्ति दिनको लागि कसरी पृथ्वीमा आएर परमेश्‍वर देह बन्‍नुभएको थियो भन्नेबारेमा सोचेँ। मैले परमेश्‍वरका वचनहरूको मलजल र भरणपोषण प्राप्त गरिरहेकी थिएँ तर मैले परमेश्‍वरको प्रेमको गुन फिर्ता दिनुभन्दा पहिले यो संसार त्याग्‍न चाहेकी थिएँ। म पछुतो र ग्‍लानिले भरिएँ; मलाई नराम्रो अनुभूति भयो, मेरो मुटुमा प्रहार गरिएको जस्तो लाग्यो। त्यसपछि मैले परमेश्‍वरका यी वचनहरू याद गरेँ: “यसैले, यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दु:ख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति र परमेश्‍वरको कृपामा विश्‍वासयोग्य रहनुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। “तँ एक मानिस भएकोले तैँले आफैलाई परमेश्‍वरका निम्ति समर्पित गर्नुपर्छ र सबै दुःखहरू भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र दृढतासाथ स्वीकार गर्नुपर्छ, अनि अय्यूब र पत्रुसले जस्तो एक अर्थपूर्ण जीवन जिउनुपर्छ। … तिमीहरू त्यस्ता मानिसहरू हौ जसले सही मार्गलाई पछ्याउँछन्, जसले सुधारका खोजी गर्छन्। तिमीहरू त्यस्ता मानिसहरू हौ जो ठूला रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका यी वचनहरूको सामना गर्दा म अत्यन्तै लज्‍जित भएँ। परमेश्‍वर हाम्रो भरणपोषणको लागि धेरै सत्यता व्यक्त गर्नको लागि देह बन्‍नुभयो र पृथ्वीमा आउनुभयो, र अहिले उहाँको गवाही दिनको लागि उहाँलाई मानिसहरू चाहिएको छ, तर मैले थोरै अपमान सहेकी कारण, मैले शारीरिक रूपमा कष्ट भोगेकी कारण म मृत्युमार्फत त्यो परिस्थितिबाट उम्कन चाहन्थेँ। त्यो साँचो आज्ञापालन थिएन। के त्यो परमेश्‍वरको विरुद्धमा विद्रोह गर्नु थिएन र? अय्यूबले आफ्‍ना सबै सम्पत्ति र छोराछोरी गुमाएका थिए, र उनले रोगको कष्ट भोगेका थिए, तर तिनले कहिल्यै पनि परमेश्‍वरलाई दोष दिएनन् मैले त्यसबारेमा विचार गरेँ। तिनले परमेश्‍वरको नाउँको प्रशंसा गरिरहे र तिनी परमेश्‍वरमा नै समर्पित भए। तिनी परमेश्‍वरको निम्ति सानदार साक्षी थिए। अनि युगौंयुगदेखि चेलाहरू र अगमवक्ताहरूले परमेश्‍वरको लागि आफ्‍नो जीवन दिएका र आफ्‍नो रगत बगाएका थिए। मैले परमेश्‍वरबाट धेरै कुरा प्राप्त गरेकी थिएँ, तर मैले उहाँको लागि के बलिदान गरेकी थिएँ र? म कति स्वार्थी र घृणित थिएछु, र परमेश्‍वरले मेरो लागि तिर्नुभएको मूल्यको स्तरमा म बाँचिरहेकी थिइन। म मानव भनिन समेत लयाककी थिइन! म पश्‍चात्ताप गर्दै प्रार्थनामा परमेश्‍वरको अघि आएँ र भने: “हे परमेश्‍वर, म गलत रहेछु। मैले मृत्युको बारेमा सोच्‍नु हुँदैन। म अय्यूबजस्तै, पत्रुसजस्तै हुनुपर्छ, र मैले जेसुकै कुराको सामना गर्नु परे पनि, म तपाईंको लागि गवाही हुन चाहन्छु।” प्रार्थना गरेपछि यसले मलाई अगाडि जे आइपरे पनि सामना गर्ने सामर्थ्य दियो। केही समयपछि नै, मुख्य कैदीलाई सजायको लागि जेल चलान गरियो र अरू केही कैदीहरूलाई स्थानान्तर गरेर ल्याइयो, जसले मेरो हेरचाह गरे। तिनीहरूले मसँग दैनिक खाँचोका कुराहरू बाँडे र मौसमअनुसारको लुगा दिए। यो परमेश्‍वरको योजनाबद्ध कार्य र बन्दोबस्त हो भन्‍ने मलाई थाहा थियो। यो बाइबलमा भनिएको जस्तै थियो: “चाहे त्यो सजीव वा निर्जीव होस्, कुनै पनि थोक र सबै थोक परमेश्‍वरको विचारअनुसार सर्छन्, परिवर्तन हुन्छन्, नवीकरण हुन्छन् र लोप हुन्छन्। परमेश्‍वरले यसरी सबै थोकमाथि शासन गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)।

पछि, मैले थुन केन्द्रमा एकजना सिस्टरलाई भेटेँ। यो मेरो लागि निकै हृदयस्पर्शी कुरा थियो। हामीले एकअर्कालाई सङ्गति गर्न प्रोत्साहन दिनको लागि गुप्त रूपमा परमेश्‍वरका केही वचनहरूको प्रतिलिपि तयार गर्‍यौं। मेरो हृदयले भरिपूर्ण र आनन्दित महसुस गर्‍यो। सेप्टेम्‍बर महिनामा एक दिन, प्रहरी फेरि मलाई सोधपुछ गर्न आए। म सोधपुछ कोठामा पुग्‍नेबित्तिकै तिनीहरूले मेरो फोटो खिचे र तिनीहरूले यसलाई अनलाइनमा गएर मेरो पहिचान पत्ता लगाउन प्रयोग गरिनेछ भने। तिनीहरूले मलाई धम्की दिए, “तेरो मुद्दा लगभग पक्‍का भएको छ। बाहिर निस्‍कनेछु भनेर त सोच्दै नसोच्! इसाईहरूको निम्ति कम्युनिस्ट पार्टीको नीति भनेकै एक वर्षको सजायलाई तीन वर्षको सजायमा परिवर्तन गर्नु, र तीन वर्षको सजायलाई सात वर्षको सजायमा परिवर्तन गर्नु हो। तिनीहरूले इसाईहरूलाई अचानक कुटेर मार्न सक्छन् र कसैलाई पनि त्यसको लागि जिम्‍मेवार बनाइँदैन। तँ कति समयसम्‍म थाम्दी रहेछस्, हेर्छौं।” चिनियाँ कम्युनिस्ट पार्टी कति दुष्ट र घृणित रहेछ भन्‍ने देखेपछि मलाई दियाबलस शैतानप्रति झन् घृणा लाग्यो। मैले कहिल्यै पनि हरेस खाएर परमेश्‍वरलाई धोका दिनेथिइन र मैले तिनीहरूलाई गम्‍भीरतासाथ भनेँ, “तपाईंहरूले यो कुरा बिर्सन सक्‍नुहुन्छ। मेरो बाहिर निस्कने कुनै योजना छैन। जबसम्‍म म मेरो जीवनभरि परमेश्‍वरलाई चिन्‍न र सृष्टिकर्ताको लागि गवाही बन्‍न सक्छु, म यहाँ मर्नु नै परे पनि यो सार्थक हुनेछ!” त्यसपछि पुलिसहरू रिसले चूर हुँदै बाहिर गए।

मलाई ती अधिकारीहरूले गैरकानुनी थुनामा राखेको १० महिनापछि नोभेम्बर २०१३ मा मेरो रिहाइ भयो। चिनियाँ कम्युनिस्ट पार्टीले मलाई पक्राउ गरेको मेरो अनुभवमा मैले शारीरिक रूपमा कष्ट भोगेको भए तापनि, परमेश्‍वरका वचनहरूले मलाई अन्तर्दृष्टि दिइरहेका थिए, शैतानका परीक्षाहरूमाथि विजय पाउन र गवाहीको रूपमा खडा हुन अगुवाइ गरिरहेका थिए। मैले साँचो रूपमा परमेश्‍वरका वचनहरूको शक्ति र अख्‍तियारको अनुभव गरेँ र परमेश्‍वरमाथिको मेरो विश्‍वास गाढा भयो। मैले परमेश्‍वरलाई घृणा गर्ने र उहाँको शत्रुको रूपमा रहेको चिनियाँ कम्युनिस्ट पार्टीको दियाबलस सार पनि स्पष्ट रूपमा देखेँ। मैले यसतर्फ पूर्ण रूपमा पिठ्यूँ फर्काएँ, यसलाई इन्कार गरेँ, र परमेश्‍वरलाई पछ्याउने मेरो सङ्कल्पलाई दह्रिलो बनाएँ। सर्वशक्तिमान्‌ परमेश्‍वरलाई धन्यवाद होस्!


  [image: ]

OEBPS/Images/contact.jpg
<

HAITIRAT UTH ISR HUSHT

SATTEIeRTINGh ASHTSE
https://ne.godfootsteps.org

YouTube: https://I.kingdomsalvation.org/ne/video
Facebook: https://|.kingdomsalvation.org/ne/facebook

Email: contact.ne@godfootsteps.org





OEBPS/Images/cover.png





